
Prólogo

El Nuevo Testamento forma parte de las Sagradas Escrituras, mejor conocidas

como la Biblia. Consta de veintisiete libros distintos, cada uno de los cuales es

proveedor de ricas bendiciones al que lo lee. Fue escrito originalmente en el idioma

griego, pero a través de casi dos mil años se ha traducido en más de mil

cuatrocientos idiomas. En la actualidad, millones de personas de miles de pueblos

pueden leerlo en su propio idioma.

El vocabulario y la gramática del idioma tepehua son muy distintos a los del

griego, y también a los del español; sin embargo, el tepehua posee abundantes

formas gramaticales y retóricas que pueden expresar a fondo el significado del griego

original.

Los textos griegos originales fueron escritos a mano, igual que las copias que se

hicieron durante los primeros catorce siglos después de Cristo. Por eso se encuentran

unas pocas diferencias entre los textos griegos. Esta traducción se basa en el texto

críticio griego actual, que da preferencia a los manuscritos más antiguos. En los

pocos lugares donde hay diferencias sustanciales entre este texto crítico y el texto

tradicional, la lectura tradicional se incluye entre corchetes: [ ].



Alfabeto Lhimasipijni

(Tepehua de Tlachichilco)

a aniy aquí

b burro burro (sólo ocurre en palabras tomadas del español)

c carro carro (sólo ocurre en palabras tomadas del español)

ch cha'an hormiga

d dios dios (sólo ocurre en palabras tomadas del español)

e elis perico

f café café (sólo ocurre en palabras tomadas del español)

g gas gas (sólo ocurre en palabras tomadas del español)

h hora hora (sólo ocurre en palabras tomadas del español)

i ichiy tiene calor

j jikmi fuego

k kuyuj armadillo

l lakatin camino

m musna mecapal

n najun dice

o onta gordo

p paxutu jícara

q qajin tortuga

r radio radio

s siviki bejuco

t tukunuß paloma

ts tsapul víbora

u ukxpu' cara

v vayti comida

x xanti flor

y yaqaq blanco

z zorra zorra (sólo ocurre en palabras tomadas del español)



Aclaraciones sobre

la escritura del lhimasipijni

Para la escritura del lhimasipijni, se usan las mismas letras que se usan en el

español, pero unas letras representan sonidos distintos del lhimasipijni.

Cuando la l aparece antes de una consonante o al final de la palabra

siempre es sorda. Ejemplos:

tamil vinieron pujchul ombligo

lkaka ceniza

La lh representa la l sorda cuando aparece antes de una vocal.

Ejemplos:

lhita'ay difícil alhajuy lo roba

La ts se pronuncia igual a la tz en el náhuatl clásico. Ejemplos:

jatsukunti vida tsaman se mancha

La q se pronuncia como la k pero más atrás y bajo. Ejemplos:

qajin tortuga aqaloqoti cuerno

paqcha tomate

La x se pronuncia de la misma manera que en el náhuatl clásico.

Ejemplos:

xanay se florece pixtu' cuello

puyux gallo

En el lhimasipijni se usa el signo ' que se llama el saltillo. El saltillo es

un breve corte de voz. A veces el saltillo aparece después de una

consonante. Ejemplos:

t'akt'a elote k'iu árbol

p'in chile

El saltillo también aparece después de las vocales. Ejemplos:

cha'an hormiga ka'uya' lo comerá

tso'otuj rana



En el lhimasipijni se puede combinar consonantes. Algunos ejemplos:

lkikni' sombra lqatanjaka mamey

lpututu redondo lman largo

lt'amank'a pegajoso xkan agua

xlapul rojo xta'ati petate

xqan mosco xvati metate

skititi la masa sqatan ciruela

stapu frijol smaniy se halla

slul lagartija

MatthewSAN MATEO

Ni Ox Chivinti yu Tsßoqlhi

Mateo,1

Yu ixtaqaßutikßan yu maqancha

ixpayankßan ni Jesucristo

(Lc. 3:23-38)

1
1 Aniy tsßoqkanta ixtaqaßutikßan yu

maqancha ixpayankßan ni Jesu-

cristo. Jesucristo va ixpapanti ni David

yu ixpapanti ni Abraham.

2 Ni Abraham lhitsukul istsßal Isaac,

Isaac lhitsukul Jacob, Jacob lhitsukul

Judá ali ixtßalaqaunin. 3 Judá lhitsukul ni

Fares ali Zara. Ixnatikßan va Tamar. Fares

lhitsukul Esrom, Esrom lhitsukul Aram.

4 Aram lhitsukul Aminadab, Aminadab

lhitsukul Naasón, Naasón lhitsukul

Salmón. 5 Salmón lhitsukul Booz, yu

ixnati va Rahab. Booz kun ixanati Rut

talhitsukul Obed. Obed lhitsukul Isaí. Isaí

lhitsukul ni David yu ay jalhachimoßonuß

ixjunita. 6 David lhitsukul Salomón

tejkan tßatsukul ixanati aqayntaun xapay

yu ixjunkan Urías.

7 Salomón lhitsukul Roboam, Roboam

lhitsukul Abías, Abías lhitsukul Asa. 8 Asa

lhitsukul Josafat, Josafat lhitsukul Joram,

Joram lhitsukul Uzías. 9 Uzías lhitsukul

Jotam, Jotam lhitsukul Akaz, Akaz

lhitsukul Ezequías. 10 Ezequías lhitsukul

Manasés, Manasés lhitsukul Amón, Amón

lhitsukul Josías. 11 Josías lhitsukul

Jeconías kun ixtßalaqaunin. Yucha tejkan

ni israelitas va laklhaßankal tachßinin tus

laka putaulan Babilonia.

12 Tejkan ancha ixlaklhaßankantacha

ex ni Jeconías lhitsukul Salatiel. Salatiel

lhitsukul Zorobabel. 13 Zorobabel

lhitsukul Abiud, Abiud lhitsukul Elia-

quim, Eliaquim lhitsukul Azor. 14 Azor

lhitsukul Sadoc, Sadoc lhitsukul Akim,

Akim lhitsukul Eliud. 15 Eliud lhitsukul

Eleazar, Eleazar lhitsukul Matán, Matán

lhitsukul Jacob. 16 Jacob lhitsukul José

yu ixapay ni María. Yucha va ixnati ni

Jesús yu mispakan tacha Cristo, yu Dios

lakßulata tacha Jalhachimoßonuß.

17 Ex chuncha tapasal tampajkautßati

lapanakni yu Abraham tus tejkan tsukul

David. Vachuß tapasal tampajkautßati

lapanakni yu David tus jalaklhaßankal

tachßinin ni israelitas laka putaulan Babi-

lonia. Vachuß tapasal tampajkautßati lapa-

nakni tejkan jalaklhaßankal laka Babi-

lonia tus tejkan tsukul ni Cristo.

Tacha putsukul Jesús

(Lc. 2:1-7)

18 Tejkan tsukul ni Jesucristo va

inchine val. María yu ixnati va ixtalaxa-

qalatacha para katalatßatsukul kun José.

Ex chuncha mas jantukaß ixtalatßatsukuy

yu María va jaßaynaß val kun ixtapßasta ni

Espíritu Santo. 19 Ni José yu ixapay ni

María va qalßox lapanaki ixjunita, va

jantu ixjamakßatsaniputun ni lapanakni.

Ex ni yucha va saq ixmakaunputun-

choqoy. 20 Ex va chuncha ixpastaktacha

tas ixpumakaunlhi. Taval ixmayul ni

Jalhachimoßonu Dios tasunil la ixßaqlaqa-

vanti, va junil:

—José, ixpapanti kßatßi ni David,

jantu katßalhan para kalaßaßitßi ni María

tacha mixanati. Yu jasßatßa kalhitsukuyaß

va ixnavin ni Espíritu Santo. 21 Yu María

kalhitsukuyaß qayntaun tsßal, kßaßuneße

ixtaqaßuti Jesús. Chuncha kajunkanaß va

por kalaqmalaqtaxtuyaß ni lapanakni la

ixtalaqalhinkßan.

22 Chuncha tapasal va para laqsaval

kaval yu maqancha naul ni Jalhachi-

moßonu Dios por ni lapanakni yu ixtalaq-

puteßey ixchivinti, va naul:

23Qayntaun jatsißi jaßaynaß kunaß,

kalhitsukuyaß qayntaun jasßatßa.

Ni yucha kajunkanaß Emanuel.

Anchanu taqaßuti va naunputun: Ni Dios

alinta kun kijnankßan.

24 Ex tejkan lakpukujchoqolcha ni

José, va chuncha makal tacha junil

ixmayul ni Jalhachimoßonu Dios, va

laqaßilcha ni María tacha ixanati. 25 Pero

jantukaß ixtalatßatamay tus tejkan lhitsukul

istsßal ni María. Ex chuncha ni José va

mukßanil ixtaqaßuti JESÚS.,12

Talaqkilachil Jesús yu taminchal taßan

putakßutßa julchan

2
1 Ni Jesús tsukul ni Belén yu xalaka-

tßun Judea tejkan ixlhachimoßonun ni

Herodes ni anchanu lakamunukpaß. Ex va

chuncha tachil xaputaulan Jerusalén lapa-

nakni yu machaqan taßan putakßutßa julchan.

Va lakjunkan magos. 2 Va talhasakminil:

—¿Toßoxtaycha vil ni jasßatßa yu tsukul

para kalhichimoßol ni israelitas? Va klaqtsßi-

niyaucha ni ixjastßaku ex kmintau toßoyanan.

3 Ex tejkan chuncha qasmaklhi ni

Herodes, jantu ox kakßatsal, vachuß kun

tachun xalapanakni Jerusalén. 4 Va

chuncha ni jalhachimoßonuß Herodes va

jalakjuntaßißol tachun xaßukxtinin kuras

kun yu ixtamasuy ixlhachimoßonkßan.

Jalaklhisakmil toßoxtaycha katsukul ni

Cristo. 5 Yußuncha tanaul:

—Va laka putaulan Belén xalakatßun

Judea. Va chuncha tsßoqlhi qayntaun yu

maqancha ixlaqputeßey ixchivinti Dios, va

naul:

6 Putaulan Belén xalakatßun Judea,

uxintßi jantu lakatßuniy kßaßuntßi,

apalay ay kßatßi xajantu yu

talhachimoßonun xalakatßun

Judea.

Kataxtuniyan qayntaun ay lapanaki

yu kalhichimoßoyaß kilapanakni yu

israelitas.

7 Ex va chuncha ni Herodes va saq

lakjuntaßil ni magos y jalaklhisakmil tava-

nancha tasul ni jastßaku. 8 Ex chuncha

jalaqmalaqachalcha ni Belén, va lakjunil:

—Kßapßinchßipitikcha lakxkaunan ni

jasßatßa, ox kßalakxkßauyapitik ni anchanuß

jasßatßa. Ex tejkan katßemayapitik kila-

junau para vachuß lay kajkßal toßoyanaß.

9 Tejkan chuncha taqasmaklhi ni jalha-

chimoßonuß ex va taßalcha. Ex yu jastßaku yu

ixtalaqtsßinta taßan putakßutßa julchan va

xapßulßanta kun yußuncha. Tejkan va

laycha katachaßal yu jastßaku va saq tayal

taßan ixmal ni jasßatßa. 10 Tejkan chuncha

talaqtsßil ni jastßaku ex ni magos ayaj

talhißachantajul. 11 Tejkan tatanuchal

laqa chaqaß va talaqtsßil ni jasßatßa kun

María yu ixnati. Ex va chuncha tataßaq-

tsoqoqtanilcha va taßaqtaylcha ni tata-

moßoniy ni jasßatßa. Ex va taßaqmixßalcha

ixkajajkßan taßan maßakan ixmaqalitkßan,

taxtaqnil oro ali pun ali mirra. 12 Ex va

chuncha taval ni anchanu lapanakni va

taßaqlaqavanal, va lakjunkal para

jantucha katapußanchoqol ni taßan ixvil

ni Herodes, va para katapußanchoqolcha

alakataun tin ni la ixtßunkßan. Ex va

atauncha tin tapußanchoqol la ixtßunkßan.

Taqosßal xalakatßun Egipto

13 Taval tejkan taßanchoqolcha ni

magos, qayntaun ixmayul ni Jalhachi-

moßonuß Dios tasunil la ixßaqlaqavanti ni

José, va junil:

—Kaßostßaßulcha, kßasaktßicha ni

jasßatßa kun ixnati. Kßapßintßikcha xalaka-

tßun Egipto. Ancha katßaultßachipitik tus

tejkan kitßin klamapastakßanichoqoyau.

Yu Herodes kalaxkauyaß ni jasßatßa para

kamaqnil.

14 Va chuncha ni José ostaulalcha, va

saklhicha ni jasßatßa kun ixnati. Ex ni

yußuncha va taßalcha ni Egipto mas

vananaj ixputsßista. 15 Va ancha ixtavila-

nanchal tus tejkan nilcha ni Herodes. Va

chuncha tapasal para kataqayntsal yu naul

ni Jalhachimoßonu Dios. Va qayntaun yu

maqancha ixlaqputeßey ixchivinti naul:

“La xalakatßun Egipto ijkuntaßil kesßatßa.”

Ni Herodes lhinaul ixmaqnika

ni tsßalan

16 Tejkan kßatsal ni Herodes ni tama-

kanul yu magos ex va ayaj talqaunlhi,

va jamalaqachanal ixjamaqnika ni

tsßalan yu lakstßuniykaß. Va yu ixtalhi-

tßajun laßatßiyun jachßitin kun yu apalay

lakstßuniykaß laka putaulan Belén ali yu

ukstsßuniy ixtavilanal. Va pastaklhi

tacha tajunil ni magos tisuncha julchan

talaqtsßil ni jastßaku. 17 Ex laqsaval va

chuncha val tacha istsßoqta ni Jeremías yu

maqancha ixlaqputeßey ixchivinti Dios:

18Va qasmajkal yu talajqalhun laka

putaulan Ramá,

va alil taun ay jamaqaniti y

lajqalhuti,

va yucha ni Raquel yu ixqalhun.

Jantucha lay ixlakataulay, va

jalaqmaqnikalcha ni sasßatßan.

19 Ex taval tejkan ixnitacha ni Herodes,

qayntaun ixmayul ni Jalhachimoßonu Dios

va tasunichoqol ni José la ixßaqlaqavanti

ancha lakatßun Egipto, va junil:

20 —Kaßostßaßulcha, kßasaktßicha ni

jasßatßa kun ixnati, kapßinchßoßotßikcha

xalakatßun Israel. Yu ixtamaqniputun ni

jasßatßa va tanilcha.

21 Va chuncha ni José ostaulalcha, va

laklhaanchoqolcha ni jasßatßa kun ixnati

xalakatßun Israel. 22 Kßatsal ni José ixtßa-

juncha lhachimoßon ni Arkelas ancha

Judea tacha ixlhachimoßonun ixpay

Herodes. Ex va talhanal, jantucha kaßan-

choqol ancha. Va makßatsanichoqokal

aaqtaun la ixßaqlaqavanti, ex va alcha

xalakatßun Galilea. 23 Tejkan chaßalcha ex

va ancha tsukuchal xaputaulan Nazaret.

Va chuncha tapasal para laqsaval chuncha

kaval tacha tanaul yu maqancha ixtalaq-

puteßey ixchivinti Dios, tanaul: “Ni yucha

kajunkanaß qayntaun yu machaqaß

Nazaret.”,23

Ni Juan yu jamaqchajßavanaß laqputeßey

ixchivinti Dios

(Mr. 1:1-8; Lc. 3:1-9, 15-17; Jn. 1:19-28)

3
1 Va chuncha taval ni anchanu

julchan ni Juan yu jamaqchajßavanaß

al laqputeßeniß ixchivinti Dios lakakßavin

xalakatßun Judea. 2 Va ixnajun:

—Kßamapßaxatßikcha mijatapastakßat-

kßan. Va taßukstsßuniycha ixlhachimoßon

Dios.

3 Ni Juan va yu lhichivinil ni Isaías yu

maqancha ixlaqputeßey ixchivinti Dios. Ni

Isaías naul:

Qasmakkan taun tßasati lakakßavin

yu najun:

“Kalaßoximanitßikcha ixlakatin ni

Jalhachimoßonuß.

Vas kßamakßatßikcha para tsßalti

katapasal.”

4 Yu ixlaqchßiti ni Juan va jamakanti

xachßauti ni camello, yu ixlhitampa-

chßikan va jaxtaßan, yu ixvayti va silaqa

kun xaxkan seraj yu alin lakakßavin. 5 Ni

lapanakni yu machaqan xalakatßun

Judea ali yu machaqan laka putaulan

Jerusalén ali yu ixtavilanal ukstsßuniy

xalaßaxkan Jordán, va ixtalaqminßojoy ni

Juan. 6 Ixtalhitaulßojoycha ni ixtalaqa-

lhinkßan, ex yu Juan va ixjamaßaqchajßa-

vaycha xalaßaxkan Jordán.

7 Yu Juan tejkan jalaqtsßilcha ixta-

mincha aqchajßaunin pumalhuu fariseos

kun saduceos, va jalakjunil:

—¡Sasßatßan tsapulin yu xaßox untßa-

tßik! ¿Taßayucha xatajunancha ni uxik-

nankßan para kßaxajchipitik ni aniy

lhitaßay jamaqanlqajnati yu kaßalina?

8 Kßamakßatßikcha yu lajßox para ex

chuncha katasulcha ni mapßaxatßatßikcha

mijatapastakßatkßan. 9 Jantu lajßay kakßa-

tsßantßik para kanauntßik meßemankßan:

“Ni Abraham yucha kimpaykßan.” Kitßin

klajunau yu Dios lay kalakmapaxal ni

aniy chiyux para kataval sasßatßan

Abraham. 10 Chavaycha va tacha taun

hacha yu va laycha kachaqxtal ni kßiu la

ixtitakxiyati. Yu jantu makay yu lajßox,

yucha kachaqxtakal, va kamapßukalcha

ni laka jikmi. 11 Kitßin va kun xkan

klamaßaqchajßavayau para katasul ni

mapßaxatßatßikcha mijatapastakßatkßan.

Astan kaminaß aqayntaun yu apalay ay

xajantu kitßin. Yu kitßin tus jantu kimpa-

xtoqniy kaklhaßanil ixvarachi. Yucha

katapumaßaqchajßavayan kun ni Espíritu

Santo ali jikmi. 12 Yucha va tacha kalhi-

tsukul la ixmakaß ixpatankßalhan para

kalaktankßalhal ni lapanakni tacha trigo.

Yu lajßox kalakmaßayaß la ixpakßatsa

pero yu tacha pßoqxni kalaqxavayaß laka

jikmi yu jantu aqtaun kamixaß.

Aqchajßaul ni Jesús

(Mr. 1:9-11; Lc. 3:21-22)

13 Ex va chuncha taval ni Jesús

minchal xalakatßun Galilea. Va al xalaßa-

xkan Jordán taßan xamaßaqchajßavanan

ni Juan para ancha ni Juan kamaßaq-

chajßaval ni Jesús. 14 Ex chuncha yu Juan

va jantu ixßuyujnajun, va junil ni Jesús:

—Yu kitßin va kmaqskßiniy kßimaßaq-

chßajßavatßi ni uxintßi. ¿Chavay va kitßin

kilaqtßantßa para kakmaqchajßavan?

15 Pero yu Jesús va junil:

—Chavay va chuncha kßamakßaucha.

Maqskßiniy chuncha kamakau tacha yu

lhinajun ni Dios.

Ex ni Juan xtaqkalcha para kamaq-

chajßaval. 16 Ex tejkan aqchajßaulcha ni

Jesús va niman takukchoqol yu lakxkan. Yu

laktßiyan va talaqltißal y laqtsßil ixßEspíritu

ni Dios ixtaßeltajuminta taßan ixyal ni

yucha, ixtasuy tacha laqataun palumax.

17 Ex chivinkal laktßiyan, va naunkal:

—Ni aniy yucha va kesßatßa yu ayaj

kßachaniy. Va ayaj iklhißachantajuy.,34

Laqtsßintanukal ni Jesús

(Mr. 1:12-13; Lc. 4:1-13)

4
1 Ex va chuncha ni Espíritu va

lhaßalcha lakakßavin ni Jesús para

ancha ni xaßukxtin aqmoqxnuß kalaqtsßin-

tanul ni Jesús.

2 Ex ni Jesús jantu kavayl aqtßuy

pßuxaun julchan kun aqtßuy pßuxaun jata-

tsßisin. Taval va chavanilcha. 3 Ex ni

aqmoqxnuß va talakanunil ni Jesús para

kalaqtsßintanul, va junil:

—Incha laqsaval Sasßatßa Dios kßatßi ex

ni aniy chiyux kßamakßatßi pan.

4 Ex ni Jesús qaltayl, va naul:

—Yu tsßoqkanta la ixchivinti Dios

najun: “Qayntaun lapanaki, jantu vamun

ixvayti kaputsukul. Va maqskßiniy kapu-

tsukul tachun ni chivinti yu najun ni

Dios.”

5 Ex va chuncha ni aqmoqxnuß va

lhaßal ni Jesús laka putaulan Jerusalén yu

taßan ixnavin Dios, va mukßal ixßaqstiß ni

ay lakatajtan, 6 va junil:

—Incha laqsaval Sasßatßa kßatßi ni Dios,

va kßaltßujnu ni aniy. La ixchivinti Dios yu

tsßoqkanta va najun:

Ni Dios kalaklhijunaß ni ixmayulnin

para katalhistakni.

Yußuncha katatsßapastukkßan la

ixmakakßan,

va para jantu kßatßaßalhitßi la

minchßajaß laka chiyux.

7 Ex chuncha ni Jesús va junil:

—Vachuß najun la ixchivinti Dios:

“Jantu aqtaun kalaqtsßintßanutßi ni Dios

miJalhachimoßonuß incha laqsaval

kamakayaß yu najun.”

8 Ex va chuncha ni aqmoqxnuß va

aaqtaun lhaßanchoqol ni Jesús lakataun

aspajun taßan ayaj talman. Ancha masu-

nißol tachun oqxlaqlhuu yu taßalinta

lakamunukpaß kun tachun ixkßusixtu-

kßan. 9 Ex ni aqmoqxnuß va junil ni

Jesús:

—Ni kitßin incha kßintßaßaqtsßoßoqtßa-

niyeße y kßintßoßoyayeße tus kakxtaq-

nißoyan tachun ni aniy yu kmasuniyan.

10 Ex ni Jesús va junil:

—Uxintßi Satanás, va kapiticha. La

ixchivinti Dios najun: “Kßatßoßoyatßi

vamun miJalhachimoßonu Dios yu alin-

tachal laktßiyan, y vamun yuß

kßatßapßatsßanin.”

11 Ex va chuncha ni aqmoqxnuß va

makaul ni Jesús. Taminchal ixmayulnin

Dios, va taßaqtayjulcha ni Jesús.

Ni Jesús aqtaynil laqputeßeniß

ixchivinti Dios xalakatßun Galilea

(Mr. 1:14-15; Lc. 4:14-15)

12 Va manukal laka pachßin ni Juan.

Tejkan kßatsal ni Jesús va anchoqol xala-

katßun Galilea. 13 Astan makaul ixpu-

taulan Nazaret, va al tsukunuß Kaper-

naum, taun putaulan yu va ukstsßuniy

ixkilpaß lakamar. Ancha va xalakatßun ni

Zabulón ali Neftalí. 14 Laqsaval chuncha

tapasal va para laqsaval kaval yu tacha

istsßoqta ni Isaías yu maqancha ixlaqpu-

teßey ixchivinti Dios, va naul:

15Yu xalakatßun Zabulón kun

Neftalí,

yu ukstsßuniy lakamar, yu

tukuktachal ni laßaxkan Jordán,

yu ancha laka Galilea, va taßan

tavilanal yu jantu Israelitas

kataval.

16Ni lapanakni yu ixtatißukxuyanal

ni laka putsßisniß va laktasunil

taun ay maklku,

Ni anchanu lapanakni yu ixtavilanal

taßan ixmalkßiknitacha ni lhinin,

va yußuncha jalakmapulkunilcha ni

anchanu maklku.

17 Ex va chuncha ni anchanu julchan

va exnicha aqtaychal laqputeßey ixchivinti

Dios ni Jesús. Va ixnajun:

—Kßamapßaxatßikcha mijatapastakßat-

kßan, ixlhachimoßon ni Dios va ukstsßu-

niycha lakaminta.

Ni Jesús va jalakjuntaßil pumatßati

lapanakni yu xachßapanan jatanti

(Mr. 1:16-20; Lc. 5:1-11)

18 Ex va chuncha ni Jesús va ixkiltau-

kßajßanta ixkilpaß lakamar Galilea, ancha

laktemal pumatßuy tßalaqaunin. Yu qayn-

taun va Simón vachu va yuß yu ixjunkan

Pedro, yu aqayntaun va Andrés ixjunkan.

Yu anchanuß tßalaqaunin va xachßapanan

jatanti ixtajunita. Va ixtatßajun mujunun

ixchßoqxkßan lakxkan. 19 Ex Jesús va

lakjunil ni anchanu joßakna:

—Chavay kilatßamiucha ni kitßin.

Chavay tßemayatßik va jatanti pero kitßin

kaklamakayau para kalaktßematßik

lapanakni.

20 Ex ni anchanu joßakna va niman

tamakaulcha ixchßoqxkßan, va tatßaßalcha

ni Jesús.

21 Taval tejkan va ukstsßuniykaß

ixtaßanta, ni Jesús va aaqtaun jalaktema-

choqol pumatßuy tßalaqaunin, yu istsßalan ni

Zebedeo ixtajunita. Yu qayntaun va Jacobo

ixjunkan, yu ixpßisaqa ixjunkan va Juan. Va

ixtßatßajumanal ni laka barco kun ixpaykßan.

Va ixtatßajun laßoxinin ni ixchßoqxkßan. Ex ni

Jesús vachuß lakjuntaßil. 22 Ex ni yußuncha

vachucha tamakaul ixpaykßan kun ixlhitapa-

tsakßan, va tatßaßalcha ni Jesús.

Ni Jesús va lhuvaj lapanakni

jalakmalanil

(Lc. 6:17-19)

23 Ni Jesús va tus tißukxuntayaßol ni

talakachux xalakatßun Galilea, yu taßan

laka putaulanaxna, va ixjamalaninin taßan

ixtataqxtoßa ni Israelitas. Va ixlaqputeßey

yu ox chivinti yu masuy tacha lhachi-

moßonun ni Dios. Vachuß yu tapuchux

taqanßati yu ixtalhitßajun ni lapanakni

va tus ixlajkßuchßußojoy. 24 Ex yu xalaka-

tßun Asiria va tus talakachux takßatsa-

nißol yu lajßay lhitapatsa makal ni Jesús.

Ex ni yußuncha va talhiminil yu tapu-

chux ni ixtamaqanlqajnan ixtaqanßati-

kßan tacha yu lakaxkati ali yu ixtalhi-

tßajun yu jantu lajßox espíritus ali yu

lokos ali yu niy panchßix y kujchoqoy,

ex ni anchanu taqanßanin va tus ixlaj-

kßuchßußojoy ni Jesús. 25 Ex chuncha

lhuvaj lapanakni tatßaßal yu machaqan

xalakatßun Galilea, ali yu xalakatßun

Decápolis ali yu laka putaulan Jerusalén

vachu yu xalakatßun Judea, vachu yu

machaqan takuktachal ni xalaßaxkan

Jordán.,45

Ni Jesús lakmalaniy lapanakni

lakataun aspajun

5
1 Taval ni Jesús tejkan laqtsßil

tachun ni lapanakni va alcha la

ixßukxni lakataun aspajun. Ex ancha va

taulalcha. Ex chuncha ixtßaltanan yu

ixlakmalaniy tachinchal qasmaknan

ixchivinti. 2 Ex chuncha ni Jesús aqtayl

jalakmalaniy, va naul:

Ni Jesús lhilaqputeßey tasßayußuncha

yu oxamaktamincha

(Lc. 6:20-23)

3 —Lajßox kaxajtachal ixjatsukunti-

kßan ni lapanakni yu takßatsan tacha

kilpatanin. Ni yußuncha tapaxtoqniy

katatanul taßan lhachimoßonun Dios.

4 ’Lajßox kaxajtachal ixjatsukuntikßan

ni lapanakni yu tamaqaninin. Ni

yußuncha Dios kalakmalakaßulayaß.

5 ’Lajßox kaxajtachal ixjatsukuntikßan

ni lapanakni yu lakstßuniy takßatsan. Ni

yußuncha ixnavinkßan kunaß ni

lakamunukpaß.

6 ’Lajßox kaxajtachal ixjatsukuntikßan

yu ayaj tanajun kamakakal yu Dios

lhinajun tus va tacha katachavanil takßa-

tsan. Dios kalaqxtaqnißoyaß yu tapu-

xkajuy tus va tacha kataßotsalcha

katakßatsanaß.

7 ’Lajßox kaxajtachal ixjatsukuntikßan

yu tamapaynininta. Ni yußuncha Dios

kalakmapayniyaß.

8 ’Lajßox kaxajtachal ixjatsukuntikßan

yu ox svaq tajunita la ixjalhanutkßan. Ni

yußuncha katalaqtsßinaß ni Dios.

9 ’Lajßox kaxajtachal ixjatsukuntikßan

yu tamaßoxamaktamincha taßan alin jaxka-

yanti. Ni yußuncha kalakjunkanaß sasßa-

tßancha ni Dios.

10 ’Lajßox kaxajtachal ixjatsukuntikßan

yu jalhilakxkaykan por tamakay yu lajßox.

Ni yußuncha tapaxtoqniy katatanul taßan

lhachimoßonun ni Dios laktßiyan.

11 ’Lajßox kaxajtachal mijatsukuntikßan

ni uxiknan tejkan ni lapanakni katalak-

tußuyan y katamukßaniyan ni jalaklkanti y

katalhimaqchapuyan por kilapanakni untßa-

tßik. 12 Ayaj kalhißachßantßaßutßik kun lhuu

achati ni anchanu julchan tejkan chuncha

katamakaniyan. Ay kunaß milhilhajatkßan ni

laktßiyan. Yu maqancha ixtalaqputeßey ixchi-

vinti Dios vachu va chun jalaklhixkaykal.

Yu tatßaßan ni Jesús va tacha yu

xamatsati ali yu xamaklku ni

lakamunukpaß

(Mr. 9:50; Lc. 14:34-35)

13 ’Uxiknankßan va tacha matsati para

tachun ni lapanakni para ox kaval lakamu-

nukpaß. Pero incha jantu ox katßaylhipßin-

tßik ex xajachipitik tacha matsati yu

jantucha ox. ¿Tas pulaycha kan kajun-

choqol? Jantucha tußuchun xtapal kaval.

Va kamajßankalcha lakatin para ancha

katachßintaxapalcha ni lapanakni.

14 ’Vachuß ni uxiknankßan va xamaklku

ni lakamunukpaß untßatßik. Laqataun ay

putaulan incha alinta laka aspajun ex

yucha jantu lay tamaqsaßa. 15 Vachuß jantu

matichun mamaqtayay maklku ex maqa-

tanuy ixqaltaßapuß laqataun kajun. Ni

maklku maqskßiniy kßamukßa talman ex tus

kamapulkußol ixpulakna laqa chaqaß. 16 Yu

uxiknankßan vachu va chun ni mimputsu-

kukßan maqskßiniy kaval tacha maklku yu

ox lay talaqtsßin ni lapanakni. Ex chuncha

para ox katalaqtsßil yu uxiknankßan makßa-

yatßik. Ex tachun ay katamakal mimPay-

kßan yu alintachal laktßiyan.

Ni Jesús jamalaninin jalhachimoßon

17 ’Jantu kßalhakßapßupßintßik ni

kakmil mamaktanaß ixlhachimoßon

Moisés kun ixchivintikßan yu maqancha

ixtalaqputeßey ixchivinti Dios. Ni kitßin

va ikminta laqentsanaß yu taßan tsßan-

qaniy para laqsavalcha vas kavalcha.

18 Laqsaval klajunau, tejkan vananaj

tißalin ni laktßiyan kun lakatßun jantu lay

kamaxtunikal xalhachimoßon ni Moisés

mas va laqatauncha punto ni laqa-

tauncha letra. Ni yucha kataylhaßanaß

tus katapasaßol tachun yu maqskßiniy

katapasal. 19 Vachuß klajunau incha

matichun lapanaki jantu kamakal

kuenta mas va lakatsßuniy yu lhiminta

laqa xalhachimoßon ni Moisés vachu

incha chuncha kalakmasunil lapanakni

para jantu katamakal kuenta ex ni

yucha lakatßuniy kunaß taßan lhachi-

moßonun ni Dios. Pero yu qalasmaknan

y jalakmalaniy yu alati para katamakal

kuenta ex ni yucha ayaj ay kunaß taßan

lhachimoßonun ni Dios. 20 Ni lapanakni

yu tamasuy ixlhachimoßonkßan ni israe-

litas y vachuß yu fariseos, yußuncha la

ixputsukukßan tasuy vas katatißukxun-

tayal. Pero kitßin klajunau ni maqskßiniy

apalay vas kataval metsukuntikßan

xajantu yußuncha para kßatßanutßachi-

pitik taßan lhachimoßonun ni Dios.

Ni Jesús lhichiviniy tas

junitacha yu lhilukuj

(Lc. 12:57-59)

21 ’Uxiknankßan asmaktßatßik tacha

jalakjunkal yu maqancha mimpayan-

kßan, va jalakjunkal: “Jantu kßamaqnin.

Yu kamaqnininaß ni yucha kamukßani-

kanaß ixlaqtaqal.” 22 Ni yu kitßin ikla-

junau yu kalukujlayaß kun ixlaqaj, yucha

kamukßanikanaß ixlaqtaqal. Mas va taßa-

yuchacha lapanaki kaval incha va

kaxkayl ixlaqaj y kajunil laqxtoqnuß

chivinti, yucha kamukßanikanaß ixlaq-

taqal u incha kajunil: “¡Uxintßi nitacha

mijatapastakßati!”, ex ni yucha kapa-

xtoqniyaß ixmaqanlqajnati la xajikmi

laqnin.

23 ’Ex incha lhitßan milapaxkan laka

altar, incha kßapßastakßel ni lhitßaßun

laqtaqal kun milaqaj, 24 ex ancha kßama-

kßaunßel milapaxkan laka altar. Maqskßiniy

pßunaj kßalaqpinßel milaqaj para ox kala-

laqtsßinchßoßotßik. Ex laycha kßapßinchßoßo

ni laka altar para kßamaqxtßaqtßicha

milapaxkan.

25 ’Chavay incha matichun chivintanu-

putun laka machßalkßati por makßanin

laqtaqal, ex tejkan pßintßatßik lakatin oxi

kaxaßalatßi tacha milaqaj, para jantu

kamaqxtaqnin kun machßalkßati. Incha

jantu, ex yu machßalkßati kamaqxtaqniyan

ixpolisia, ex kßatßanuyeße laka pachßin.

26 Laqsaval ijkunan ni ancha jantu katßa-

xtßuchßoßoyeße incha jantu kamapßalßoyeße

tachun ni tumin.

Ni Jesús lhichiviniy yu talatßatamay yu

jantu ixnavinkßan

27 ’Uxiknankßan asmaktßatßik tacha

jalakjunkal yu maqancha mimpayankßan:

“Jantu katßatßamatßi qayntaun yu jantu

minavin kaval.” 28 Pero kitßin klajunau

incha matichun kalaqtsßil qayntaun xanati

yu jantu ixnavin tus katßatamaputul ex ni

yucha jamaqtaqalhinincha la ixjalhanuti.

29 ’Chavay incha kßamakßapßutßu tala-

qalhin por yu laqtsßin la milaqchul, apalay

ox kaval ni kßalakpßumaxtßukßa milaqchul

y kamajßacha. Apalay ox kamaßatsßanßatßi

laqataun la milakatunaj xajantu kßatßanßa-

lhußokßa kun tachun milakatunaj ni laqnin.

30 Chavay incha makßapßutßun talaqalhin

kun milhijakanaj mimakaß, apalay ox

kaval ni kßachßaqxmajßacha. Apalay ox

kamaßatsßanßatßi laqataun la milakatunaj

xajantu kßatßanßalhukßa kun tachun milaka-

tunaj ni laqnin.

Ni Jesús lhichiviniy tejkan

talamakaunchoqoy xapay kun xanati

(Mt. 19:9; Mr. 10:11-12; Lc. 16:18)

31 ’Vachu va naunkal ni mas va taßa-

yucha kamakaunchoqol ni ixanati

maqskßiniy kaxtaqnil aqxtaun karta yu

pulamakaunkan. 32 Pero yu kitßin klajunau

incha qayntaun joßati makajun ixanati mas

jantu kamaqtaqalhinil, ex va ixlaqtaqal ni

xapay incha ixanati kamaqtaqalhinil por

katßatsukuchoqol aqayntaun. Vachuß yu

tßatsukuy qayntaun xanati yu valißiy

makaunkal, ni yucha maqtaqalhinin.

Ni Jesús lhichiviniy yu pumasavalay

por Dios ni kamakal tußuchun

33 ’Vachu asmaktßik tacha lakjunkal

ni lapanakni maqancha: “Jantu aqtaun

kßanau ni va laqsaval minchivinti incha

jantu laqsaval kaval. Tachun yu uniy ni

Dios miJalhachimoßonuß ni kamakßayeße

yucha kamakßayeße.” 34 Pero kitßin ikla-

junau jantu aqtaun kßapßuchßivintßapßa-

sutßik tußuchun por kßamasavalatßik.

Jantu kßapßuchßivintßapßasutßik ni

laktßiyan, porke ancha va taßan lhachi-

moßonun Dios. 35 Ni por lakatßuncha, va

ancha chßintay Dios. Ni por yu laka

putaulan Jerusalén, va ancha ixputaulan

ni ay Jalhachimoßonu Dios. 36 Vachu

jantu kßapßuchßivintßapßasutßik mißaqtsu-

lkßan. Jantu aqtaun lay kamakßayapitik

laqxnapapa nisin jantu lay kamakßaya-

pitik laqtsßiti mas va maqataun mißaji.

37 Incha laqsaval kßamakßayapitik yu

talhisakmiy ex vamun kanauntßik

“Chun”. Incha jantu, ex kßanauntßik

“Jantu”. Chavay matichun incha jantu

makay tacha aniy, ex makay talaqalhin.

Ni Jesús lhichiviniy ni jantucha

kamaktßaukßachßoßo

(Lc. 6:29-30)

38 ’Vachu asmaktßik ni va maqancha

naunkal: “Incha matichun kalaqalhinil

ixlaqchul aqayntaun ex vachuß tsßanqay

kamaxtunikal ixlaqchul. Incha matichun

kalaqalhinil ixtatsalati aqayntaun ex

vachuß tsßanqay kamaxtunikal ixtatsa-

lati.” 39 Pero kitßin klajunau ni jantu

aqtaun kamaktßaukßanichßoßo qayntaun

lapanaki yu makaniyan laqtaqal. Chavay

incha matichun palaqstisayan, va

kaxtßaqnin aminpalaqxtitaun. 40 Chavay

incha matichun lhichivintanuputunan

laka pulakchivin por maxtuniputunan

mixkujuß, kßamakßaunincha para

kalhaßalcha y vachu kaxtßaqnin yu

minkutun. 41 Chavay incha matichun

makaniyan laqatapßasta para kalhipßi

ixmachßapati taun kilometro, ex kßalhipßi

tßuy kilometro. 42 Vachu incha matichun

skßiniyan taun tußuchun kaxtßaqnin, incha

va matsiskßiniyan ex kßamachßixtßaqnincha.

Kßalakpßaxkßatßi yu mintßalaxkayan

(Lc. 6:27-28, 32-36)

43 ’Vachu asmaktßatßik yu maqancha

naunkal: “Kßapßaxkßatßi yu mintßamachaqaß

y kßaxkßay yu mintßalaxkayaß.” 44 Pero yu

kitßin klajunau ni kapßaxkßatßik yu mintßa-

laxkayankßan y ox kalhichßivinitßik yu

jantu ox talhichivinanan, ox kalakmakßani-

tßik yu taxkayyan, kaskßintßik Dios por yu

talaktußuyan y jantu ox tamakaniyan.

45 Ex chuncha ni uxiknan sasßatßan kßuna-

pitik ni mimpaykßan yu vilchal laktßiyan.

Yucha jalakmapulkunißojoy ixjulchan mas

yu jalaktußunun kun yu lajßoxin lapanakni,

y vachu jalakmamaniy ni xkan yu vas

tatißukxuyanal y vachu yu talaktußunun.

46 Chavay ni uxiknankßan incha vamun

pßaxkßayatßik ni lapanakni yu tapaxkayan,

¿ex tisuncha xtapal kaval? Vachu va chun

talapaxkay ni laktußunun lapanakni yu

tachßinin impuestos. 47 Vachuß incha

vamun ox mastßakßayatßik metßalaqaunin-

kßan ex jantu tußuchun xtapal kaval. Vachu

va chun talamastakßay ni lapanakni yu

jantu ixnavin Dios kataval. 48 Vas katßißuk-

xuntßayatßik vachu va tacha yu mimPay

Dioskßan yu vilchal laktßiyan. Yucha jantu

tußuchun tsßanqay la ixjapaxkanti.,56

Ni Jesús lhichiviniy tacha kßamakßatßi

yu lajßox lhitapatsa

6
1 ’Tejkan tßoßoyayatßik Dios y kama-

kßatßik yu lajßox, jantu kamakßatßik la

ixtalakavantikßan ni lapanakni para kata-

laqtsßin yu alati. Incha va chuncha makßa-

yatßik ex yu mimPaykßan yu vilchal

laktßiyan jantu tußuchun lhilhajati kata-

xtaqniyan. 2 Xlhiyucha tejkan aqtßayßuy yu

kilpatanin jantu maqskßiniy tus va kßalaq-

pßutßeßenißocha ni lapanakni. Ni lapanakni

yu tßuy ukxpuß tamakay, tejkan taßaqtayjuy

kilpatanin, yußuncha talhinajun kasunkal

ni sqol laklhitamau u laqa chaqan taßan

tataqxtoßa ni lapanakni para katakßatsal

tachun ni lapanakni y para katatoßoyal.

Pero laqsaval klajunau ni ixtoßoyakkßan

vamun yuß ixlhilhajatkßan katalaqaßiyaß.

3 Chavay uxintßi tejkan jalaqßaqtßayßuy

yu kilpatanin jantu maqskßiniy kakßatsal

matichun mas yu ox milaqaj kaval.

4 Tejkan aqtßayßuy matichun va saqcha

kßaßuntßi. Yu mimPay yucha laqtsßiniyan

yu makßay, yucha kaxtaqniyan

milhilhajati.

Ni Jesús masuy tas kaskßintßicha Dios

(Lc. 11:2-4)

5 ’Chavay ni uxiknankßan tejkan skßi-

natßik Dios, jantu kßaßuntßik tacha ni

lapanakni yu tßuy ukxpuß tamakay.

Yußuncha ayaj tamaqamay kataskßil Dios

laqa chaqan taßan tataqxtoßa ni lapa-

nakni y vachu taßan la ixpiktunuxnan ni

laklhitamau. Tanajun katalaqtsßil tachun

ni lapanakni y katatoßoyal. Laqsaval

klajunau vamun yuß ixlhilhajatkßan.

6 Pero yu uxintßi tejkan skßin ni Dios

kßatßanutßi la minkuarto ex kßamalak-

chßaucha ni mimatiß ex kßatßapßayni-

nincha mimPay Dios yu ancha tßaßa-

lintan laqatamaqsaq. Ex yu mimPay

Dios laqtsßiniyan yu makßay laqata-

maqsaq, ex ni yucha kaxtaqniyan ni

milhilhajati.

7 ’Tejkan kßatßapßayninin Dios, jantu

kßanau aqlhuvaj chivinti yu jantu ixtapal

tacha tamakay yu valißiy lapanakni.

Yußuncha talhilay tejkan ayaj lhuu

tachiviniy va apalay ox makay kuenta ni

Dios. 8 Ni uxiknan jantu kaßuntßik tacha

yußuncha. Yu mimPay Dioskßan tejkan

jantukaß skßinatßik, yucha kßatsaycha

tisuncha maqltßaskßiniyatßik. 9 Yu uxik-

nankßan tejkan skßinatßik Dios

maqskßiniy kßanauntßik inchine:

KimPay Dios kßatßi yu alintßachiy

laktßiyan,

katatoßoyan ni lapanakni

mintaqaßuti.

10Kßalhachßimoßon aniy,

chuncha kamakakal yu lhinaßun

aniy lakamunukpaß vachu va

tacha makakan yu lhinaßun

laktßiyan.

11Lhilhiy kilaxtaqniu yu vayti yu

kmaqskßiniyau.

12Kilamalaqmixiniu ni laqtaqal yu

klamakaniyau, vachu va chun

tacha kijnan kmalaqmixiniyau ni

lapanakni yu kintamakaniyan

laqtaqal.

13Jantu kilalhilhaßau taßan

kakmapastaknikau yu talaqalhin,

va kilamalaqtaxtuu laqa

talaqalhin.

Va chuncha kavalcha.

14 ’Chavay incha ni uxiknankßan lama-

laqmixiniyatßik ni lapanakni yu tamaka-

niyan laqtaqal, ex yu mimPay Dioskßan yu

vilchal ni laktßiyan vachu katamalaqmixi-

niyan ni uxiknankßan. 15 Incha jantu

kßamalaqmixiniyapitik ni lapanakni yu

tamakaniyan laqtaqal, ex vachu yu

mimPay Dioskßan jantu katamalaqmixi-

niyan mintalaqalhinkßan ni uxiknankßan.

Ni Jesús lhichiviniy ni taskßajati

16 ’Tejkan tßaskßaßayatßik ni uxiknan,

jantu kamaqaninil mißukxpukßan, tacha ni

valißiy lapanakni yu tßuy ukxpuß tamakay.

Ni yußuncha tejkan tataskßajay va tamama-

qanixvay ixßukxpukßan para katalaqtsßil ni

lapanakni ni va tataskßajay y katatoßoyal.

Laqsaval klajunau vamun yuß ixlhilhajati-

kßan katalhitsukuyaß. 17 Ni uxintßi tejkan

tßaskßaßay maqskßiniy ox kaßoqxpßuchßaßa y

ox kalaßoxikßa. 18 Ex yu lapanakni jantu

katakßatsanin incha tßaßun taskßajan,

vamun kakßatsal mimPay Dios yu ancha

tßaßalintan laqatamaqsaq. Ex chuncha

mimPay Dios yu laqtsßinßojoy mas yu jantu

tasuy, yucha kaxtaqniyan milhilhajati.

Yu xamaqaliti ni laktßiyan

(Lc. 12:33-34)

19 ’Jantu maqskßiniy kßalalhavatßik

maqaliti yu aniy lakamunukpaß. Aniy va

laqlvajiy ni tsapul y masßojoy, va talaqa-

lhißojoy. Aniy vachuß yu alhavanaß tanuy

para kaßalhaul. 20 Mas apalay ox kßalalha-

vatßik ni maqaliti ni laktßiyan, ex ancha ni

alhavanaß jantucha lay katanutachal para

kaßalhaul, y vachu yu tsapulin kun yu

mamasay jantucha lay katatanutachal para

katalaqalhil. 21 Taßan maßalinatßik

mimaqalitkßan, va ancha pßastßakßatßik la

mejalhanutikßan.

Yu vamun makaputun yu Dios

lhinajun yucha va tacha qayntaun yu

lhitßajun ox ixlaqchul

(Lc. 11:34-36)

22 ’Yu milaqchul va tacha taun

xamaklku la milakatunaj; incha lajßox

milaqchul, ex alin maklku para taßakchun

milakatunaj. 23 Chavay incha milaqchul

jantu lajßoxin kataval, ex tachun yu mila-

katunaj kaputsßisßoyaß. Mas tunkujunta la

milakatunaj pero lhißakxajyachal putsßi-

sniß. Ex chuncha apalay sqoyaq lhißak-

xajyachal ni putsßisniß la milakatunaj.

Ni Dios ali yu maqaliti

(Lc. 16:13)

24 ’Jantu matichun lay oxi katapa-

tsanil qayntaun jaßukxtin y vachuß

aqtauncha katapatsanil aqayntaun. Kaßa-

chaniyaß yu qayntaun y kaxkayyaß yu

aqayntaun. Va katßaßanaß yu qayntaun y

jantu kamakayaß kuenta yu lhinajun yu

aqayntaun. Vachu va chuncha jantu lay

tßapßatsßaniy ni Dios incha tßoßoyay yu

maqaliti.

Ni Dios jalhistakßa sasßatßan

(Lc. 12:22-31)

25 ’Xlhiyucha kitßin klajunau jantu

katapastakßun la metsukuntikßan tisuncha

kßaßuyapitik y kaßoqyapitikcha, vachu

jantu katapastakßun la milakatunajkßan

suncha kßaßulayapitik. ¿Jantu kßatsßaya-

tßik ni metsukuntikßan apalay xtapal

xajantu yu vayti? Vachu yu milakatunaj-

kßan apalay xtapal xajantu yu laqchßiti.

26 Chavay kalaqtsßintßik yu tsßoßon yu

taltßilhinijtßajun ni laka unin. Yußuncha

jantu tachßan y jantu taxqanan y jantu

tamaßay ixlhißutkßan laka pakßatsa. Yu

mimPaykßan yu alintachal laktßiyan

yucha jalaqxtaqniy ixvaytikßan. Yu uxik-

nankßan apalay ixtapal metsukuntikßan

xajantu yu tsßoßon. 27 ¿Taßayucha siya

uxiknankßan lay apalay putanßay

kßaßunaß vamun por pastakßuy?

28 ’Ex ni uxiknan ¿valißiychacha ayaj

tapastakßuyan ni milaqchßitkßan? Chavay

kßalaqtsßintßik tacha taßajin ni xanti. Jantu

tatapatsay, jantu tamakay isijuntikßan.

29 Pero kitßin klajunau ixlaqchßiti yu ay

lhachimoßonuß Salomón mas ayaj ox ixla-

katayay, jantu kalaqchaßal tacha ixßoxixtu

laqataun xanti. 30 Ni javan yu chavay

alinta lakakßavin, lhiy kalaqxauyacha laka

horno pero ni Dios ayaj kßus jamalaq-

chßiniy. Ex apalay ox katamalaqchßiniyan

ni uxiknan mas va lakatsßuniy milhaka-

pußatkßan. 31 Chuncha jantu maqskßiniy

katapastakßun, jantu kanauntßik:

“¿Tisuncha kaßuyaucha? u ¿Tisuncha kaßo-

tßaucha? u ¿Tisuncha kalhimalaqchßini-

naucha?” 32 Yu valißiy lapanakni,

yußuncha ayaj tapastakßuy yu aniy

axtoqnuß. Pero mimPaykßan yu vilchal

laktßiyan, yucha kßatsay ni maqskßiniyatßik

tachun ni anchanu axtoqnuß. 33 Va kßalhi-

pßuxkßauyapitik ni kalhachimoßonul Dios

para kamakakal tachun yu lhinajun, ex

kaßalinaß tachun yu maqskßiniyatßik.

34 Xlhiyucha jantu aqtaun katapastakßun

yu katapasayaß lhiy. Taun taun julchan

alin yu lhitaßay, oxicha vamun kapßastßak-

tßik yu chavaycha.,67

Jantu kamukßanin laqtaqal

yu ataun lapanaki

(Lc. 6:37-38, 41-42)

7
1 ’Jantu kßalakmukßanitßik laqtaqal yu

alati lapanakni ex ni uxiknan jantu

katamukßaniyan laqtaqal ni Dios. 2 Chavay

yu tacha pßumukßaniyatßik laqtaqal yu

alatin yu Dios vachu va chun katapumu-

kßaniyan laqtaqal ni uxiknankßan. Chavay

yu papulkan yu mapßatsßayatßik uxiknan

vachu va yuß ni papulkan katapulkaniyan

ni Dios. 3 ¿Valißiycha makßay kuenta yu

lakatßuniy laqtaqal yu makay qayntaun

milaqaj pero jantu makßay kuenta yu la ay

laqtaqal yu makßay uxintßi? Va tacha

laqtsßiniy xatalvayanti kßiu yu lakputanun

la ixlaqchul milaqaj, pero jantu makßay

kuenta yu la milaqchul va lakputanun

maqaßay kßiu. 4 Chavay incha lakputanun

ni maqaßay kßiu la milaqchul, ¿ex

valißiycha uniy milaqaj: “Kakmaxtu-

niyan yu xatalvayanti kßiu yu lakpu-

tanun la milaqchul”? 5 Va tßuy ukxpuß

makßay. Maqskßiniy pßunaj kßamaxtßußel

ni maqaßay kßiu yu lakputanun la milaq-

chul, ex chuncha apalaycha ox kßalakßa-

vananeße para kßamaxtßunin xatalvayanti

kßiu yu lakputanun la ixlaqchul milaqaj.

6 ’Yu lajßox jantu kßalakmasunitßik ni

lapanakni yu taxkajiy, yußuncha va

tacha laktußunun xßoyun yu va lay kata-

talqamal y katalaktußuyan. Vachu jantu

kßaxtßaqnitßik jatapastakßati ni lapanakni

yu jantu tamakay kuenta, yußuncha va

tacha pßaxnin yu valißiy katalaqamanal

chiyux yu laqlhuu xtapal.

Kßaskßinin Dios yu maqskßiniy la

metsukunti y yucha kaxtaqniyan

(Lc. 11:9-13; 6:31)

7 ’Kaskßinitßik Dios yu maqskßiniya-

tßik, yucha kataxtaqniyan. Kßalakxkßau-

tßik ex katßemayapitik. Katßaylhipßi

makasanaß laka matiß, ex katalaqltißayaß.

8 Yu skßin tußuchun, va laqaßiy. Yu

puxkajuy, va temay. Yu makasay laka

matiß, ni yucha malaqltißanikan.

9 ’¿Xaqayntaun ni uxiknan incha

kataskßinin ni pan mesßatßakßan, va

kßaxtßaqnitßik chiyux? 10 ¿Incha kata-

skßinin jatanti, kßaxtßaqnitßik tsapul?

11 Chuncha ni uxiknankßan mas va jalak-

tußunun untßatßik lay xtßaqniyatßik

laqxoqta yu lajßox ni mesßatßankßan. Ex

laqsaval mimPaykßan yu vilchal

laktßiyan kalaqxtaqniyaß yu apalay ox yu

taskßin.

12 ’Kßalakmakßanitßik yu alati vachu

va tacha naunatßik katamakanin. Va

yucha yu lhinajun ixlhachimoßon Moisés

kun yu maqancha ixtalaqputeßey ixchi-

vinti Dios.

Va putßuniy ni kiltalakxtuti taßan

kßapßuchßipßi ox jatsukunti

(Lc. 13:24)

13 ’Kßatßanutßikcha taßan putßuniy ni

kiltalakxtuti. Yu pußay kiltalakxtuti taßan

jantu lhitaßay ni lakatin, ancha

pußankanta laka lhinin. Yu anchanuß tin,

ancha apalay qaynlhuu tapußanta. 14 Pero

yu xatin yu pußankanta taßan ox jatsu-

kunti, ancha va putßuniy y ayaj lhitaßay,

ancha va lakatsßuniy yu tapußanta.

Aqataun kßiu va pumispakan

yu xaßunikan

(Lc. 6:43-44)

15 ’Kßalhistßajkßantßikcha kun yu tama-

kanunun mas tanajun talaqputeßey ixchi-

vinti Dios. Ni yußuncha tejkan talaqminan

tatasuy tacha qalßoxin tacha valißiy

borregos. Pero laqsaval talaktußunun, va

tacha maqtalin yu taßuputunan. 16 Lay

kßalakpßumispßatßik va por yu tamakay,

vachu va tacha lay pumispakan aqataun

kßiu por yu xaßunikan. Jantu lay kßapßuxtßi

ni uvas laka jaltukun y vachu jantu lay

kßapßuxtßi higos taßan valißiy jakßivinan.

17 Tachun ox kßiu xtaßa yu lajßox xaßu-

nikan. Yu jantu ox kßiu kaval ni yucha

xtaßa yu jantu lajßox xaßunikan. 18 Yu ox

kßiu jantu lay xtaßa yu jantu ox xaßunikan.

Vachu yu kßiu yu jantu ox jantu lay xtaßa

yu lajßox xaßunikan. 19 Tachun kßivinan yu

jantu xtaßa lajßox xaßunikan yucha kachaq-

xtakalcha y kamapßukalcha laka jikmi.

20 Ex chuncha ni uxiknan kßalakpßumispßa-

yapitik ni lapanakni, va por ixlhitapats-

kßan yu tamakay.

Jantu tachun katatanutachal taßan

lhachimoßonun ni Dios

(Lc. 13:25-27)

21 ’Jantu tachun yu kintajuniy: “Jalha-

chimoßonuß, Jalhachimoßonuß”, katatanuta-

chal taßan lhachimoßonun ni Dios. Vamun

yu tamakay tacha lhinajun ni kimPay yu

vilchal laktßiyan. 22 Ni anchanu julchan

ayaj qaynlhuvaj lapanakni kintajunaß:

“Jalhachimoßonuß, Jalhachimoßonuß, klhi-

chiviniu kun ixtapßasta mintaqaßuti ex ayaj

lhuu aqmoqxnun iklakmaxtuniu lapa-

nakni, y la mintaqaßuti lajßay axtoqnuß

ikpumakau.” 23 Pero ex kaklakjunaß:

“Jantu aqtaun ni iklamispau. Kaßostßikcha

kun kitßin yu uxiknan maqtaqalhinin

untßatßik.”

Yu maßatßuy xaputayan

(Lc. 6:47-49; Mr. 1:22)

24 ’Taßayu yu kinqalasmatßa y makay

tacha yu klhinajun, yucha va ayaj jalak-

pastaknan tacha qayntaun yu makal

ixchaqaß kun xaputayan chiyux. 25 Ex

chuncha tamachil lajßay xkan y taßaynlhi

yu laßaxkan y yu pßas un talakanunil ni

anchanuß chaqaß. Pero jantu kamaqtal,

yu xaputayan va si chiyux ixjunita.

26 Yu kinqalasmatßa y jantu makay

tacha kitßin klhinajun, yucha lhißakxaj-

yachal va tacha qayntaun tontoj lapa-

naki yu makal ixchaqa kun xaputayan

kukuj. 27 Ex chuncha tamachil lajßay

xkan y talajßaynl ni laßaxkan, y vachu yu

pßas un talakanunil ni anchanu chaqaß,

tus tachun lakpujßol y va aqtaun tachun

lhaßanßol.

28 Ex va chuncha tejkan mamak-

talcha ixchivinti ni Jesús, ex yu lapa-

nakni va tus vak takßatsal por yu tacha

ixjamalaninin. 29 Va ixjamalaninin tacha

qayntaun pßas jalhachimoßonuß y jantu

kamalaninil tacha yu ixtamasuy

ixlhachimoßonkßan.,78

Ni Jesús maßayajnil qayntaun

lakapuchßiniß

(Mr. 1:40-45; Lc. 5:12-16)

8
1 Ex va chuncha tejkan tajumin-

choqochalcha ni Jesús laka aspajun

va lhuvaj lapanakni tatßaßal. 2 Ex ancha

va talakanunil qayntaun joßati taqanßan

yu lakapuchßita, ex ni yucha va taßaqtso-

qoqtanil taßan ixyal ni Jesús, va junil:

—Jalhachimoßonuß, incha kßinkßu-

chßupßutßun, lay kßinkßuchßutßi.

3 Ex ni Jesús va moqslanil ixmakaß,

va junil:

—Chun, kitßin knajun palaycha

kßaßunchßoßo.

Ex va niman lakmamakaxanicho-

qolcha ni ixlakapuchßiti. 4 Ex ni Jesús va

junil:

—Chavay ijkunan jantu matichun

kalaqpßutßeßenin. Vamun kalaqpßinchiy

yu kura y kalhipßinin milapaxkan yu

tacha lhinajun ixlhachimoßon ni Moisés,

para katakßatsaßol ni lapanakni ni palaycha

unchßoßotßa mintaqanßati.

Ni Jesús va maßayajnichoqol

ixßoqxtamati yu xakapitan Romano

(Lc. 7:1-10)

5 Ex va chuncha tejkan tanuchal ni

Jesús ni xaputaulan Kapernaum, ex qayn-

taun kapitan Romano va talakanunil ni

Jesús va aqtayl tapaynini. 6 Va junil:

—Jalhachimoßonuß, yu kißoqxtamati

yucha mal la kinchaqaß. Ayaj pßas lakanita,

tßajun majkßatsan taun pßas maqanlqajnati.

7 Ex chuncha ni Jesús va naul:

—Kajkßantachal ni kßuchßunuß.

8 Ex yu kapitan Romano va naul:

—Jalhachimoßonuß, kitßin jantu ox

kakval, jantu kimpaxtoqniy para kßintßatßa-

nuchßiy la kinchaqaß. Maqskßiniy vamun ni

uxintßi kßanau, ex yu kißoqxtamati laycha

palay kajunchoqol. 9 Kitßin klhitßajun

kißukxtin, vachuß la kintamakaß alin tropas

yu kintaßaqtayjuyan. Tejkan xaqayntaun

ijkuniy kaßal avintßi, ex ni yucha va niman

an. Yu aqayntaun tejkan ijkuniy kamil, va

niman min. Yu kißoqxtamati tejkan ijkuniy

kamakal tußuchun, yucha va niman

makay. Uxintßi vachu chun lay kßalhinau

palay kajunchoqol ni kißoqxtamati.

10 Tejkan qasmaklhi ni Jesús va tus

saq tayal. Va lakjunil ni lapanakni:

—Laqsaval klajunau jantu matichun

israelita kaktemal yu chuncha lhakapußanan

tacha yu aniy lapanaki. 11 Klajunau ayaj

lhuvaj katamintachal taßan putakßutßa ni

julchan y vachu taßan pußanachal, va katatßa-

vaynacha ni Abraham ali Isaac ali Jacob

taßan lhachimoßonun ni Dios laktßiyan.

12 Chavay yu ixtapaxtoqnil katataulal taßan

lhachimoßonun ni Dios, yußuncha va kalaq-

tanqalhukanaß yu ixlhimaqspaß taßan

putsßista. Ancha katalajqalhutsukutachal y

katalaktsakßalhitsukutachal ixtatsalatikßan.

13 Ex junil ni Jesús ni kapitan:

—Chavay kßapßinchßoßocha la

minchaqaß y chuncha kavalcha tacha

ixlhakßapßußpßin.

Ex va chuncha ni ixßoqxtamati va

palaycha junchoqol.

Ni Jesús maßayajnichoqol

ixßatinaß ni Pedro

(Mr. 1:29-31; Lc. 4:38-39)

14 Ex ni Jesús va al la ixchaqaß ni

Pedro, va laqtsßil yu ixßatinaß, va ixta-

qanßay, ixmal la isaqati, va ixchßapata

skakati. 15 Ex chuncha ni Jesús va chßa-

panil ixmakaß, ex ni xanati va makaun-

choqolcha iskakati, ostaulchoqol,

aqtaylcha jalakvavay.

Ni Jesús lakmaßayajnichoqol

lhuvaj taqanßanin

(Mr. 1:32-34; Lc. 4:40-41)

16 Ex va chuncha tejkan ixtßajuncha

putsßisniß, va laklhaßanikal ni Jesús ayaj

lhuvaj taqanßanin yu ixtalhitßajun yu

jantu lajßox espíritus. Ex chuncha va kun

taun chivinti yu naul ni Jesús tus tachun

yu jantu lajßox espíritus tataxtunißo-

choqol y tachun ni taqanßanin taßayaj-

nanßochoqol. 17 Va chuncha tapasal para

kataqayntsal yu tacha tsßoqlhi ni Isaías

yu maqancha ixlaqputeßey ixchivinti

Dios tejkan naul: “Yucha lhaßanßol

tachun ni kilakaxkatkßan y tßikukßa-

lhaßanßol kintaqanßatkßan.”

Yu ixtatßaßuxaßan ni Jesús

(Lc. 9:57-62)

18 Ex ni Jesús tejkan jalaqtsßilcha

ayaj lhuvaj taval ni lapanakni va laklhi-

junil ixtßaltanan para katatßaßal yu ixlhi-

putakuktachal ni ay lakxkan. 19 Ex

qayntaun lapanaki yu ixmasuy ixlhachi-

moßonkßan ni israelitas va talakanunil,

va junil:

—Jamalaniniß, kitßin kaktßaßanan

mas va toßoxtaychacha kapßineße.

20 Ex yu Jesús va junil:

—Yu xanixßoyun, yußuncha tama-

qalin ixchaqakßan taßan poqapaj

laktalpa. Yu tsßoßon, yußuncha tamaqalin

ixpaqtamankßan ni lakakßiu. Pero ni

kitßin yu Sasßatßa Lapanaki, jantu kakma-

qalil toßoxtaycha kakmastaknil ni

kißaqtsul.

21 Aqayntaun ixtßaltanaß ni Jesús va

junil:

—Jalhachimoßonuß, va knajun kßima-

kßaunßel para kajkßal maknunuß ni kimpay.

22 Ex ni Jesús va junil:

—Kßintßatßatßicha. Kßalakmakßaucha ni

janinin katalamaknulcha siya yußuncha ni

janinin.

Ni Jesús malakaßulachoqol ni uniyaxkan

(Mr. 4:35-41; Lc. 8:22-25)

23 Ex ni Jesús tajulcha laka barco. Yu

ixtßaltanan vachuß tatajul. 24 Ex va

chuncha va ostaulal taun pßas un ni

lakamar. Yu xkan va tus talman tantßaq-

stßay, va laycha kaßaqxtaqmal makay ni

barco, pero ni Jesús va iltatay, jantu

makay kuenta mas va laycha katatalaq-

tsßanqal. 25 Ex yu ixtßaltanan va taßal

maqloßonun, va tajunil:

—Jalhachimoßonuß, ¡kilaßaqtayjuu!

¡Aniy tßaunaucha talaqtsßanqanin!

26 Ex ni Jesús va lakjunil:

—¿Valißiycha ayaj tßalhananatßikcha?

Va lakatsßuniy milhakapußatkßan.

Ex ostaulal, laqßaymal ni un kun yu ay

xkan yu ixtatantßaqstßata. Ex chuncha ni

un kun yu xkan va talakataulchoqolcha,

va saq junchoqol. 27 Ex yu ixtßaltanan va

tus vak takßatsal ixtachunkßan. Taßaq-

taylcha talalhisakmiy siya yußuncha, va

talajuniy:

—¿Tas va ayuchacha ni anu lapanaki?

Mas kaval un kun xkan, si

taqalasmakßojoy.

Pumatßuy yu machaqan Gadara

ixtalhitßajun yu jantu lajßox espíritus

(Mr. 5:1-20; Lc. 8:26-39)

28 Ex chuncha ni Jesús tatakukchalcha

ni lakamar, la xalakatßun Gadara. Ex

ancha taxajchil pumatßuy lapanakni yu

ixtalhitßajun yu jantu lajßox espíritus. Va

taminchal taßan mamakan janinin taßan

poqapaj laktalpa, va tatalakanunil ni

Jesús. Va laktaxtujcha ixtajunita, va ayaj

laklhitalhaunita, va tus jantu matichun lay

ixtapasay anchanu lakatin. 29 Ex ni

anchanu lapanakni va taßaqtayl pßas

tatßasay, va tanajun:

—Jesús, jantu kilalaqltalakanuu ni

kijnan, ni uxintßi Sasßatßa Dios unitßa.

¿Chavay va tßantßacha para kilamama-

qanlqajniu, mas jantukaß lakachin ni

julchan?

30 Ancha, jantu maqati, ixtaßalin

lhuvaj pßaxnin, va ixtatßajun exvaynin.

31 Ex yu jantu lajßoxin espíritus va tata-

payninil ni Jesús, va tajunil:

—Incha kilamaxtuyau, kilamakajuu

para kaklaqtanuu yu anu pßaxnin.

32 Ex ni Jesús jalakjunil:

—Kapßintßikcha.

Ex ni jantu lajßox espíritus va tata-

xtuchoqolcha ni anchanu pumatßuy

lapanakni, va talaqltanulcha ni pßaxnin.

Ex ni pßaxnin va taputakyaulcha taßan

qaltalman, va tatajuchal yu lakxkan, va

taßakskajßußol.

33 Ex yu ixtalhistakßa ni pßaxnin va

tus tatakyaußol. Tejkan tachaßal ni laka

putaulan, taßaqtaylcha talaqputeßey

tachun yu tapasal ni anchanu pumatßuy

yu ixtalhitßajun yu jantu lajßox espíritus.

34 Ex chuncha tus tachun yu xalapanakni

ni anchanu putaulan talaqmil ni Jesús.

Tejkan talaqtsßil ni ancha vil, va tatapay-

ninil para kataxtuchoqol la ixtßunkßan.,89

Ni Jesús palay makachoqol

qayntaun yu ixlakanita

(Mr. 2:1-12; Lc. 5:17-26)

9
1 Va chuncha taval ni Jesús va

tajuchoqolcha laka barco. Ex

tejkan takukchoqochil yu ay lakxkan, va

anchoqol la ixputaulan. 2 Ex ancha

talhaanil qayntaun yu ixlakanita, va

ixtapulhaßanta putaman. Tejkan ni Jesús

jalaqtsßil ni yußuncha va ayaj talhaka-

pußan, va junil ni taqanßan:

—Kesßatßa kßatßi, kßalhißachßantßaßutßi.

Yu mintalaqalhin laqmixlhicha.

3 Yu alati lapanakni yu ixtamasuy

ixlhachimoßonkßan vachu ancha ixtaßa-

linta. Ex ni yußuncha tapastaklhi: “Por

ixchivinti xßaman makakan tacha Dios

kaval y chuncha akchßintamay ni Dios.”

4 Ni Jesús yucha va ixlakkßatsaniycha yu

ixtatßajun pastaknan, ex ni yucha va

lakjunil:

—¿Valißiycha ni uxiknan lhitßauna-

tßik yu jantu lajßox jatapastakßati?

5 ¿Suncha yu mas apalay jantu lhitaßay

kaval, va kßaßun: “Yu mintalaqalhin laqmi-

xlhicha”, u va kßaßun: “Kßaßostßaßulcha,

katßißukxuntßayachßoßocha”? 6 Chavay

klamasuniyau ni kitßin yu kval Sasßatßa

Lapanaki klhitßajun lhachimoßon aniy laka-

munukpaß para kakmalaqmixil ni talaqalhin.

Ex va junil ni lapanaki yu ixlakanita:

—Chavay ijkunan, kßaßostßaßul-

chßoßocha. Kasakchßoßocha mimputaman y

kapßinchßoßocha la minchaqaß.

7 Ex yu ixlakanita va ostaulchoqolcha,

va anchoqolcha la ixchaqaß. 8 Tejkan

chuncha talaqtsßintayal ni lapanakni, va

ayaj tatalhanal. Ex ay tamakal ni Dios por

yu ay tapßasta jalaqxtaqnikal ni lapanakni.

Ni Jesús tßasaßil ni Mateo

(Mr. 2:13-17; Lc. 5:27-32)

9 Ex anchoqol ni Jesús, va laqtsßil

qayntaun joßati ixjunkan Mateo. Va ixvil

taßan mapalkan impuestos. Ex ni Jesús va

junil:

—Kßintßatßatßicha.

Ex ni Mateo va ostayal, va tßaßalcha ni

Jesús.

10 Va chuncha taval, ni Jesús va al

vayaß la ixchaqa ni Mateo. Va tachil lhuvaj

yu ixtachßinin impuestos y vachu tamil yu

alati maqtaqalhinin. Vachu tatßataulal

chßantaun ni Jesús kun ixtßaltanan laka-

mesa. 11 Yu fariseos tejkan chuncha talaq-

tsßil, va taßaqtayl talhisakmiy, va

lakjunkan ixtßaltanan ni Jesús:

—¿Valißiycha yu mijamalaninikßan

yucha jalaktßavajin yu xachßinin impuestos

kun yu alati jamaqtaqalhinin?

12 Ni Jesús va qasmaklhi. Ex va

lakjunil:

—Yu taßayajnan jantu tamaqskßiniy

kalajkßuchßukal, yu tamaqskßiniy va yu

taqanßanin. 13 Kßapßinchßoßotßikcha y kala-

niyapitik para kamalaßasitßik tisuncha

naunputuncha yu aniy tsßoqkanta la ixchi-

vinti Dios: “Kitßin klhinajun va kßalama-

pßaynitßik, jantu klhinajun kßamoqslatßik

lapaxkan.” Chuncha tsßoqkanta. Kitßin

jantu ikminta laktßasaßin yu lajßoxi lapa-

nakni, va ikminta laktßasaßin yu

maqtaqalhinin.

Talhasakminin yu taskßajati

(Mr. 2:18-22; Lc. 5:33-39)

14 Ex ni lapanakni yu ixtatßaßan ni

Juan yu ixlakmalaniy, yußuncha tatala-

kanunil ni Jesús, va tajunil:

—Kijnan kun ni fariseos ayaj ikta-

skßajayau. ¿Chavay yu mintßaltanan,

valißiycha jantu tataskßajay?

15 Ex ni Jesús va lakjunil:

—Tejkan alin lakxtuklati, ¿lhilay ni

katamaqaninanaß yu jalakjuntaßikanta?

Jantu lay taskßajay tejkan vananaj tatßavi-

lanal ni tsßal yu lakxtuklay. Pero kaminaß

julchan tejkan kamaxtukanaß ni anchanuß

tsßal, ex ixtßaltanan katataskßajayaß.

16 ’Jantu matichun lhilaqpumpuy

aqxtaun xkujuß yu atßaliß kun yu sastßi

lhalaqpumpum. Yu sastßi lhalaqpumpum

va talaqatamiy, ex chuncha yu atßaliß

laqchßiti va apalay taßexa. 17 Vachu

jantu paxtoqniy kßamußutßi yu sastßi

xaxkan uva laka atßaliß jaxtaßan. Yu

atßaliß jaxtaßan va taßexa, ex yu xaxkan

uva kun yu jaxtaßan putßuy tatsßanqay.

Yu sastßi xaxkan uva maqskßiniy kamu-

jukal laka sastßi jaxtaßan, chuncha lay

pumaßakan yu jaxtaßan.

Qayntaun jatsißi yu ixnitacha ali

qayntaun xanati yu ixtaqanßay

(Mr. 5:21-43; Lc. 8:40-56)

18 Tejkan chuncha ixtßajun lhichivin

ni Jesús, ex chinchal qayntaun xalhachi-

moßonuß ni israelitas. Va taßaqtsoqoqtanil

la ixtalakaßukxpuß ni Jesús, va junil:

—Ni kintsißi va aniykaß ixniy.

Chavay kßatßatßi kamoqslanin mimakaß

ex kalakpukujchoqol.

19 Ex va chuncha ni Jesús kun ixtßa-

ltanan va taßostaulal y tatßaßalcha. 20 Va

chuncha, qayntaun xanati va talaka-

nunil ni Jesús. Anchanuß xanati ixta-

qanßaycha laqakautßuy jachßitin, va ixta-

xtuniy jakßalnan. Yucha talakanunil ni

Jesús la ixlhistapuß, va piklanil la ixki-

ltuß ixlaqchßiti kun ixmakaß. 21 Va ixpa-

stakßa: “Incha vamun kakpiklanil la ixki-

ltuß ixlaqchßiti, ex palaycha kajkun-

choqol ni kintaqanßati.” 22 Ex ni Jesús

talaqaspßiklhi, laqtsßil ni anchanu xanati,

va junil:

—Kintsißi kßatßi, kßalhißachßantßaßutßi.

Va kßilhakßapßupßin, xlhiyucha palaycha

xaßunchßoßoy.

Ex va niman palaycha junchoqol ni

xanati.

23 Ex ni Jesús chaßalcha la ixchaqaß yu

anchanu jalhachimoßonuß. Va jalaqtsßil ni

jasanan yu ixtalaqsqoliy para ixmaknuka

ni jatsißi ali vachu ni lapanakni va tus

pßasni talajqalhun. 24 Ex va jalakjunil:

—Kßatßaxtßutßikcha. Yu jatsißi jantu

kanil, ni yucha va ltatay.

Ex yu lapanakni vamun talhißachan ni

Jesús tacha ni naul. 25 Ex tejkan jalakma-

xtulcha, tanuchalcha, va chßapanil ixmakaß

ni jatsißi, va maßostaulnichoqolcha. 26 Ex

ni anchanu xalakatßun va tus takßatsaßol yu

tacha tapasal.

Ni Jesús malakavanil

pumatßuy laßachßixin

27 Tejkan taxtuchoqol ni Jesús, puma-

tßuy laßachßixin va tatßamil, va tajunil:

—¡Istsßal David kßatßi, kilamapayniu ni

kijnan!

28 Ex tejkan tanul laqa chaqaß ni Jesús,

yu laßachßixin va tatalakanunil. Ex ni

yucha va lakjunil:

—¿Lhakßapßupßinatßik ni uxiknan ni lay

kaklamalakavaniu?

Ex ni laßachßixin va tanaul:

—Chun, Jalhachimoßonu, kalayaß.

29 Ex ni Jesús jalaqpuchßapal la ixlaq-

chulkßan, va lakjunil:

—Chuncha kaval tacha

lhakßapßupßinatßik.

30 Ex ni yußuncha va talakavanancho-

qolcha. Pero ni Jesús va lakjunil:

—Jantu matichun kßalaqpßutßeßenitßik.

31 Pero yußuncha mas va ankaß tataxtu-

chal va niman talaqputeßeßol talakachux ni

anchanu xalakatßun yu tacha lakmakanil

ni Jesús.

Ni Jesús machivinichoqol

qayntaun janunuß

32 Ex va chuncha tejkan va ankaß tata-

xtuchoqol ni laßachßixin, ex lati lapanakni

talhiminil ni Jesús qayntaun janunuß. Va

ixlhitßajun taun aqmoqxnuß. 33 Ex tejkan

ni Jesús maxtunichoqol ni anchanu

aqmoqxnuß, ex ni janunuß va aqtaylcha

chiviniy. Yu lapanakni va tus vak takßa-

tsal, va tanajun:

—Ni aniy lakatßun Israel jantu

aqtaun tußuchun kalaqtsßiu tacha yu

aniy ixlaqtsßinau.

34 Pero yu fariseos va tanaul:

—Ni yucha va yu xaßukxtin aqmoq-

xnun xtaqnichoqoy tapßasta para lay

kalakmaxtuchoqol ni aqmoqxnun.

Ni Jesús va ayaj jalakmapayniy

ni lapanakni

35 Ni Jesús va tus kilaßol ni talaka-

chux putaulanin, mas yu lakstßunin, va

ixjalakmalaniy taßan ixtataqxtoßa ni

lapanakni. Va ixjalaqputeßeniy yu ox

chivinti yu masuy tacha lhachimoßonun

ni Dios. Vachu ixlajkßuchßußojoy tapu-

chux jataqanßati kun jalakaxkati. 36 Ex

chuncha tejkan jalaqtsßil ni lapanakni,

va jalakmapaynil, va ixtamaqanlqajnan

y ixßamankßan ixtajunita, va tacha

borregos yu jantu kaßalil qayntaun yu

kalaklhistaklhi. 37 Ex va lakjunil ixtßa-

ltanan yu ixlakmalaniy:

—Alin pumalhuu lapanakni yu va

tacha ixlhijaxqanati Dios pero tsßanqay

oqxtamatin yu kataxqanal. 38 Xlhiyucha

kßatßapßayninitßik ni Dios para kajamala-

qachal oqxtamatin la ixlhijaxqanati.,910

Ni Jesús jalaksaklhi pumakautßuy

yu kalaqmalaqachayaß

(Mr. 3:13-19; Lc. 6:12-16)

10
1 Ex ni Jesús lakjuntaßil yu

pumakautßuy ixtßaltanan. Va

jalaqxtaqnil ni lhachimoßon para kata-

maxtul ni jantu lajßox espíritus, y para

lay katakßuchßußol tapuchux taqanßati

kun tapuchux lakaxkati.

2 Ni aniy va yu ixtaqaßutikßan yu

pumakautßuy ixjamalaqachanti ni Jesús.

Yu xapßunaj va Simón yu vachu

ixjunkan Pedro, ali Andrés yu ixlaqaj,

ali Jacobo kun Juan yu istsßalan

Zebedeo, 3 ali Felipe ali Bartolomé ali

Tomás ali Mateo yu ixchßinin impuestos, ali

Jacobo yu istsßal Alfeo, ali Lebeo yu vachu

ixjunkan Tadeo, 4 ali yu aqayntaun Simón

yu ixlhiyal xapartido cananista, ali yu Judas

Iscariote yu astan maqxtaqlhi ni Jesús.

Ni Jesús jamalaqachal

ixpumakautßuykßan ni kataßal

laqputeßenin tacha

lhachimoßonun ni Dios

(Mr. 6:7-13; Lc. 9:1-6)

5 Ex ni Jesús va jalaqmalaqachalcha ni

anchanu pumakautßuy, pero jalaqxaqa-

laßelal, va lakjunil:

—Jantu kßapßintßik la ixputaulankßan

yu valißiy lapanakni y vachu jantu kapßin-

tßik la xaputaulanin Samaria. 6 Apalay ox

kajalaqpßintßik ni xalapanakni Israel yu

tatißukxuyanal tamaqatsßanqatacha ixjata-

pastakßatikßan. 7 Kapßintßikcha kßalaqpßu-

tßeßeniyapitikcha ni xalhachimoßon

laktßiyan va lakachilcha. 8 Vachu kalajkßu-

chßuyapitik yu talakapuchßita, vachu

kßalakmajkßußuchßoßotßikcha yu janinin,

vachu kamaxtßuyapitik yu jantu lajßox

espíritus. Ni uxiknan va valißiy laßaßitßik ni

aniy tapßasta, ex chuncha yu milhitapatsa-

kßan vachu va valißiy kamakßayapitik.

9 ’Jantu maqskßiniy kalhipßintßik oro ali

plata ali cobre 10 nisin moral jantu kalhi-

pßintßik. Milaqchßitkßan jantu maqskßiniy

kalhipßintßik yu para milamapaxankßan

nisincha yu mivarachikßan nisincha yu

mimpalikkßan. Yu tapatsay ni yucha

lhitßajun lakatin para kavavakal.

11 ’Tejkan kachßipßinapitik taßan lajßay

putaulanin kun yu lakstßunin putaulanin,

ex ancha kalhisakmiyapitik taßayucha ox

lapanaki kaval. Katßaulapitik la ixchaqa

tus tejkan katßaxtßuchßoßoyapitikcha.

12 Tejkan kßatßanutßachipitik ni laqa

chaqaß, kamastßakßayapitik kun achati

tachun ni lapanakni yu ancha tavilanal.

13 Incha qalßoxin lapanakni taßalinta ni

anchanu chaqaß, ex yu lamastakßan ancha

katamakaunaß. Pero incha jantu qalßoxin

lapanakni kataval ex yu lamastakßan kata-

xtuchoqotachal kun uxiknankßan. 14 Incha

jantu katalaqaßiyan y jantu kataqalasmak-

putunan, ex katßaxtßuchßoßoyapitikcha ni

anchanu laqa chaqaß u putaulan. Va

kßachßankßalapßuxkßanapitik ni pßoqxni la

minchßajakßan. 15 Laqsaval klajunau

tejkan Dios kalaßoxiyaß tachun laqtaqal,

ex ni anchanu putaulan apalay ay kunaß

ixmaqanlqajnati xajantu yu xaputau-

lanin Sodoma kun Gomorra.

Kalakxkaykanaß ixlapanakni Jesús

16 ’Klamalaqachayau taßan kßaßuna-

pitik tacha sasßatßan borregos taßan alin

maqtalin. Ayaj listuj kßunapitik tacha ni

tsapul, pero vachu kßunapitik tacha

tukunuß yu jantu lakatsßajmanan. 17 Ayaj

kßalhistßakkßanapitik. Yu lapanakni kata-

maqxtaqniyan ni jalhachimoßonun, vachuß

katalaqanaqmayan laqa chaqan taßan

tataqxtoßa ni israelitas. 18 Katamalaka-

nuniyan jalhachimoßonun va por kilapa-

nakni untßatßik. Ex chuncha laycha kila-

lhichivinau ni kitßin kun yußuncha y

vachu kun yu jantu israelitas kataval.

19 Pero mas katamaqxtaßan kun jalha-

chimoßonun jantu katapastakßun yu

kßanaunapitik u yu tacha kßanauntßik.

Tejkan kachßivinapitik Dios kataxtaq-

niyan yu jatapastakßati ni chivinti yu

kßanaunapitik. 20 Jantu va uxiknankßan

kachßivinapitik, yu kachivinaß va

ixßEspíritu ni mimPaykßan yu tatßaßa-

lintan uxiknankßan.

21 ’Ex lati lapanakni katamaqxtaqyaß

ixtßalaqauninkßan para kalaqmaqnikal.

Vachu yu japayan katamaqxtaqyaß sasßa-

tßankßan. Vachuß yu sasßatßan kata-

xkayyaß ixpayankßan, katamaqniyaß.

22 Tachun ni lapanakni katalhixkayyan

por kilapanakni untßatßik, pero yu vas

kataylhaßanaß la ixlhakapußati, yucha

kalaqtaxtuyaß. 23 Chavay taun putaulan

incha jantu ox katalaqtsßinan, kaßospßi-

napitik yu alakataun putaulan. Vas

klajunau, tejkan jantukaß kßamakßaßotßik

ni xaputaulanin ni israelitas, va kachinaß

yu Sasßatßa Lapanaki.

24 ’Jantu matichun yu malanikanta

apalay ay xajantu yu jamalaniy, vachu

jantu matichun oqxtamati apalay ay

xajantu xaßukxtin. 25 Yu malanikanta

oxamaktauncha kaval incha chaßantacha

laniniß tacha ixjamalaniniß. Yu oqxtamati

vachu oxamaktauncha kaval incha chaßan-

tacha mispanaß tacha ixßukxtin. Chavay

incha yu xaßukxtin ni laqa chaqaß va

kajunkal yu aqmoqxnuß Beelzebú, ¿ex tas

kalakjunkanaß yu ixlapanakni?

Tas ayucha yu katßalhaunincha

(Lc. 12:2-7)

26 ’Jantu maqskßiniy matichun lapanaki

katßalhaunitßik. Tachun yu chavay aqxtaq-

manti kamispakanaß y tachun yu makakan

laqatamaqsaq, kamispakanaß. 27 Yu tacha

klajunau chavay taßan putsßista, ni uxiknan

kalakßunitßik laka julchan. Yu iklamasu-

niyau laqatamaqsaq, yucha katßaukßatßik la

ixßaqstßiß ni chaqan tus pßas kßanaunatßik.

28 Jantu kalaktßalhaunitßik yu lay tamaqniy

vamun milakatunajkßan pero yu milhitsu-

kunukßan jantu lay tamaqniy. Apalay ox

katßalhaunitßik yu lay maqniy milakatunaj-

kßan y vachu milhitsukunukßan lay mala-

qachay ni laqnin.

29 ’Laßatßuy tsßoßon yucha stßakan por

taun tsßuniy tumin pero mas yucha jantu

lay patajuy lakatßun incha jantukaß najun

mimPaykßan. 30 Mas mißajikßan yu alin la

mißaqtsulkßan tus taputeßenißotan ni maqa-

tamin por maqatamin. 31 Xlhiyucha jantu

maqskßiniy katßalhanantßik. Uxiknankßan

apalay xtapal untßatßik xajantu lhuvajcha

tsßoßon.

Yu lakxkaykan por

talhakapußan ni Jesús

(Lc. 12:8-9)

32 ’Incha qayntaun najun la ixtalakaßuk-

xpukßan ni lapanakni ni va kilapanaki

junita, ex kitßin vachuß kajkunaß ni kimPay

yu alintachal laktßiyan ni va kilapanaki junita.

33 Pero incha najun la ixtalakaßukxpukßan

ni lapanakni ni jantu kilapanaki junita, ex

kitßin vachuß kajkunaß ni kimPay yu alinta-

chal laktßiyan ni jantu kilapanaki junita.

Tatalaqlvaßa ni lapanakni por Jesús

(Lc. 12:51-53; 14:26-27)

34 ’Jantu kalhakßapßupßintßik ni va

ikminta ni kitßin para oxamaktaun kaval ni

lakamunukpaß. Yu kitßin klhiminta va

lhilukuj ni lakamunukpaß. 35 Kitßin va

kminta para katalaxkayl qayntaun lapa-

naki kun ixpay, y katalaxkayl yu jatsißi

kun ixnati, y katalaxkayl yu japßutßi kun

ixßatinaß. 36 Chuncha ixtßalaxkaynin

qayntaun lapanaki katajunaß yu tavi-

lanal la ixchaqaß.

37 ’Chavay yu apalay achaniy ixpay

kun ixnati xajantu kißachaniy ni kitßin,

jantu paxtoqniy kilapanaki kaval. Yu

apalay achaniy istsßal u istsißi xajantu

kißachaniy vachuß jantu paxtoqniy kila-

panaki kaval. 38 Chavay yu jantu

kintßamin mas ayaj maqanlqajnan tacha

kalhaßal ixkurus, yucha jantu paxtoqniy

kilapanaki kaval. 39 Ni lapanaki yu ayaj

lhitsukuputun ixjatsukunti, yucha kama-

qatsßanqayaß. Yu kamaqatsßanqayaß ixja-

tsukunti por kitßin yucha kalhitsukuyaß.

Yu lhilhajati

(Mr. 9:41)

40 ’Taßayucha yu katalaqaßiyan ni

uxiknan va kitßin kintalaqaßiy. Yu kila-

qaßiy ni kitßin, yucha laqaßiy yu kimala-

qachata. 41 Yu laqaßiy qayntaun yu

laqputeßey ixchivinti Dios por kßatsay va

minchal kun Dios, ex ni yucha vachu

chun kalaqaßiyaß ixlhilhajati tacha

laqaßiy yu laqputeßey ixchivinti Dios.

Vachu yu laqaßiy qayntaun qalßox lapa-

naki por ox junita, ex ni yucha vachu

chun kalaqaßiyaß ixlhilhajati tacha

laqaßiy anchanu qalßox lapanaki.

42 Chavay va taßayucha kaval kaxtaqnil

mas va taun vaso xkan yu tsukßunkßu yu

aniy lakstßuniy tapatsanin, incha va por

kintßaltanaß junita, ex laqsaval klajunau,

ni yucha vachuß kalaqaßiyaß ixlhilhajati.,1011

Yu ixtamalaqachan ni Juan yu

jamaqchajßavanaß

(Lc. 7:18-35)

11
1 Tejkan jaxaqalaßol ni Jesús yu

pumakautßuy ixtßaltanan, ex

taxtulcha taßan ixvil, va alcha laqpu-

teßeniß ixchivinti Dios la xaputaulanin ni

anchanu lakatßun.

2 Ni Juan va ixtanun lakapachßin, ex

yucha va kßatsal yu ixtßajun makan ni

Jesús. Va chuncha ni Juan va malaqachal

lati yu ixtßaltanan. 3 Talhisakmil ni Jesús:

—¿Laqsaval ni uxintßi va Cristo kßatßi

yu ixtanajun kaminaß, u va kakpakxanßiu

aqayntaun?

4 Ex ni Jesús va lakjunil:

—Kßapßinchßoßotßikcha y kaßunapitik ni

Juan yu tacha tßaunatßik qasmaknan y

laqtsßinin. 5 Talakavananchoqoycha yu

laßachßixin, yu lakchßanltßul taltanancho-

qoycha, yu lakapuchßinin palaycha tajun-

choqoy, yu aqatapan taqasmaknancho-

qoycha, yu janinin takujchoqoycha.

Vachuß yu kilpatanin jalaqputeßenikancha

ni ox chivinti yu masuy tacha lay katapu-

laqtaxtul. 6 Ox kaxajtachal ixjatsukunti ni

lapanaki yu jantu aqtaun kimakajun.

7 Tejkan taßanchoqolcha yu ixtamalaqa-

chan ni Juan, ex ni Jesús aqtaylcha lhichi-

viniy ni Juan, va lakjunil ni lapanakni:

—Tejkan kßilaqtsßintßik ni Juan laka-

kßavin, ¿tisuncha ixpßintßatßik laqtsßinin?

¿Va qaltaun akltiyati yu lajkßalhata ni un?

8 ¿Suncha kßilaqtsßintßik? ¿Va qayntaun

lapanaki yu ayaj kßus lakatayal? Ox

kßatsßayatßik yu ayaj lajkßus talakayanal

tavilanal la ixchaqakßan yu maqalinin.

9 ¿Ex tisuncha kßilaqtsßintßikcha? ¿Va

qayntaun yu ixlaqputeßey ixchivinti Dios?

Laqsaval klajunau chuncha ixjunita pero

apalay ay ixjunita. 10 Ni Juan va yucha yu

lhitsßoqkanta la ixchivinti Dios taßan najun

inchine:

Kitßin kakmalaqachayaß qayntaun yu

kapßulßaniyan,

yu kalaßoximanin ni lakatin taßan

kßapßupßineße.

11 Laqsaval klajunau ni tachun lapanaki

yu maqlaqavanal xanati jantu matichun yu

laqputeßey ixchivinti Dios apalay ay kaval.

Vamun yuß ay ni Juan yu jamaqchajßa-

vanaß. Pero yu apalay lakatßuniy lapanaki

yu Dios lhichimoßoy yucha apalay ay

xajantu ni Juan.

12 ’Chavay tejkan milcha ni Juan yu

jamaqchajßavanaß tus chavaycha vananaj

jantu ox talaqtsßin tacha lhachimoßonun

Dios, vananaj tapuxkaulaqtsßin tas kata-

makal para katamamaqtanil. 13 Tachun yu

maqancha ixtalaqputeßey ixchivinti Dios

vachuß ixlhachimoßon Moisés ixtanajun

yu katapasayaß tus tejkan chil ni Juan.

14 Chavay ni uxiknan incha laßaßipßutßu-

natßik kinchivinti, klajunau ni Juan va

yucha ni Elías yu maqancha ixlaqpu-

teßey ixchivinti Dios, yu ixtanajun

kaminaß. 15 Incha alin mimpaqasmak-

kßan, kaßasmaktßik.

16 ’¿Tas tajunitacha ni lapanakni yu

chavay tatßajun? Va tacha sßatßan yu

taqamanan laklhitamau yu talatßasaniy,

talajuniy: 17 “Klasqolniu yu maßacha-

junu jasanti, pero jantu kßatßininatßik.

Klamilpaniu milpati yu mamaqani-

xvanan pero jantu kßaßalhuntßik.” 18 Va

kilachil ni Juan. Yucha jantu ox vajin

vachu jantu oqnun. Xlhiyucha tanajun

ni lhitßajun taun aqmoqxnuß. 19 Ex

chuncha kminta kitßin yu kval Sasßatßa

Lapanaki, kvajin, kßoqnun. Chavaycha

tanajun ni kitßin javaynßoj y puqa-

lßoqnuß. Tanajun va klaktßatißukxuntayay

yu tachßinin impuestos ali alati yu tama-

qataqalhinin. Pero tachun yu lhixajya-

chal la ixjatapastakßati ni Dios yucha

masuy ni va ox ixjatapastakßati.

Yu putaulanin yu jantu

taqalasmaknan

(Lc. 10:13-15)

20 Ex va chuncha taval ni Jesús va

aqtayl jalaqßaymay xalapanakni yu

putaulanin taßan jantu katamapaxal ixja-

tapastakßatkßan, mas va anchacha

kimakal Jesús apalay lhuu yu lajßay

axtoqnuß. Ex ni Jesús va naul:

21 —¡Paynißincha ni uxiknan yu vila-

nantßik laka putaulan Corazín! ¡Vachu ni

uxiknan laka putaulan Betsaida! Ni

maqtaqalhinin lapanakni yu maqancha

ixtavilanal laka putaulanin Tiro kun Sidón

jantu katalaqtsßil yu chavay klamasuniu.

Incha ixtalaqtsßil, ex va niman ixtamakaul

ixtalaqalhinkßan. Ixtaßulalcha ixkujukßan

yu pumaqanininkßan y ixjalaklkßakßala-

kalcha para katasul ni talhimaqaninin.

22 Laqsaval klajunau tejkan kamukßani-

kanaß ixmaqanlqajnatkßan ni lapanakni ex

ni uxiknan apalay ay kunaß mimaqanlqaj-

natkßan xajantu yu xalapanakni ni Tiro

kun Sidón. 23 Chavay uxiknan xalapanakni

Kapernaum, ¿lhakßapßupßinatßikcha ni kapßi-

napitik laktßiyan? Yu uxiknan kßatßanßalhu-

kßanapitik laqnin. Va xakmakal laka

putaulan Sodoma yu lajßay axtoqnuß yu

tacha ikmakal la mimputaulankßan, ex ni

anchanu putaulan Sodoma tus chavaycha ka

vananaj ixßalil. 24 Laqsaval iklajunau, ni

anchanu julchan tejkan kaßalinaß maqanlqaj-

nati, ni uxiknan apalay ay kunaß mimaqan-

lqajnatkßan xajantu xalapanakni laka

putaulan Sodoma.

Kßatßantßik kun kitßin para

kßastßaknantßik

(Lc. 10:21-22)

25 Ex va chuncha ni anchanu julchan

ni Jesús naul:

—KimPay kßatßi, xajalhachimoßonuß

kßatßi laktßiyan kun lakamunukpaß, kitßin

ktoßoyayan. Va lakmalanitßa minchivinti ni

lakstßuniy lapanakni y jamaqsaqnitßa yu

talakpastaknan, yu lhuu ixtalanitkßan.

26 Chun, kimPay kßatßi, va chuncha jalak-

mapßaynipßutßun ni lapanakni.

27 ’Ni kimPay va tachun kimaqxtaq-

nißojota. Jantu matichun kimispay taßa-

yucha ni kitßin yu sasßatßa, vamun kimPay

kimispay. Vachu va chun jantu matichun

mispay taßayucha ni kimPay, vamun ni

kitßin, vachu ni lapanakni yu klakmasuni-

putun. 28 Chavay kßatßantßikcha kun kitßin

tachun ni uxiknan yu laßalhoßontßatßikcha

istsßinkßixtu milhitapatsakßan yu makßaya-

tßik. Kitßin kaklamastakniyau. 29 Kalaßaßi-

tßikcha ni ox putsuku yu klaxtaqniyau.

Kilalaqtsßiu ni kitßin la ox lapanaki ijkunita

y kilpataniß ijkßatsan la kelhanuti, ex

chuncha lay kastaknanaß metsukuntikßan.

30 Ni putsuku yu klalhijunau kßalhipßintßik

yucha jantu tsßinkßi, va xapau junita para

kßalhipßi.,1112

Tisuncha yu lay kßamakßatßi tejkan

xajulchan jastaknati

(Mr. 2:23-28; Lc. 6:1-5)

12
1 Ex chuncha taun xajulchan

jastaknati ixjunita, ni Jesús kun

ixtßaltanan yu ixlakmalaniy va ixtapußanta

taßan ixchßankanta trigo. Yußuncha va ayaj

ixtachavanita, taßaqtayl talajßexßiy yu

xataltsßi ni trigo, va taxapßißulhaßalcha.

2 Tejkan yu fariseos talaqtsßil yu

tamakal, ex tajunil ni Jesús:

—Yu mintßaltanan tatßajun makanan

taun tußuchun yu jantu maqskßiniy

kamakßatßi tejkan xajulchan jastaknati.

3 Ex ni Jesús va lakjunil:

—¿Ex ni uxiknankßan jantu aqtaun

pßutßeßeyatßik yu tacha makal ni David

kun ixtßaltanan taun julchan tejkan ayaj

tachavanil? 4 Yucha tanul la ixchaqa ni

Dios ex taßul ni pan yu moqslanikan-

tacha ni Dios mas jantu ixtapaxtoqniy

kataßul, vamun ni kuras ixtapaxtoqniy

kataßul. 5 ¿Jantukaß pßutßeßeyatßik ixlha-

chimoßon ni Moisés taßan najun xtaqkan

lakatin ni kuras para katatapatsal laka

ay lakatajtan mas va xajulchan jastak-

nati? Y jantu matichun najun ni va

tamakay jatalaqalhin. 6 Pero kitßin

klajunau ni aniy alin taun tußuchun

apalay ay xajantu yu ay lakatajtan. 7 Ka

jantu malaßasiyatßik tis va suncha naun-

putun ixchivinti Dios yu tsßoqkanta, yu

inchine najun: “Kitßin va knajun kßapa-

xkßanantßik. Jantu knajun kßamoqslatßik

lapaxkan.” Va ixmalaßasitßik yu

klajunau, ex ka jantu ixlakmukßanitßik

laqtaqal yu kintßaltanan yu laqsaval vas

tajunita la ixjatsukuntikßan. 8 Ni kitßin

yu kval Sasßatßa Lapanaki klhinajun

tisuncha lay makakan ni xajulchan

jastaknati.

Palay junchoqol qayntaun yu jantu

lay ixmapußay ixmakaß

(Mr. 3:1-6; Lc. 6:6-11)

9 Ex taxtulcha ni Jesús, va al laqa

chaqaß taßan ixtataqxtoßa ni israelitas,

ancha tanuchal. 10 Ancha ixßalinta qayn-

taun lapanaki yu jantu lay ixmapußay

ixmakaß. Lati ni fariseos vachu ancha

ixtaßalinta, yußuncha va ixtatßajuncha

lakxkaunan tacha kataputislajmal ni

Jesús. Va chuncha talhisakmil ni Jesús,

va tajunil:

—¿Xtaqkan lakatin para palay

kßamakßachßoßo qayntaun taqanßan

tejkan xajulchan jastaknati?

11 Ex ni Jesús va lakjunil:

—Xaqayntaun ni uxiknan, va kalhi-

tsßukßu laqataun borrego y katajul lakxkan,

¿jantu niman kapßiti makutunuß mas va

xajulchan jastaknati? 12 Qayntaun joßati

apalay ixtapal junita xajantu laqataun

borrego. Ex chuncha alin lakatin para

kamakßatßi yu lajßox tejkan xajulchan

jastaknati.

13 Ex ni Jesús va junil ni anchanu

taqanßan:

—Kßaxnujtßi mimakaß.

Chuncha va xnujlhi, va oxicha

junchoqol tacha yu amaqataun. 14 Ex

chuncha ni fariseos taßanchoqol, va taßaq-

taylcha tapuxkaulaqtsßin tas lay katapu-

maqnil ni Jesús.

Ni Jesús va ixßoqxtamati Dios yu

laksakta

15 Tejkan chuncha kßatsal ni Jesús, ex

taxtul taßan ixvil. Lhuvaj lapanakni

tatßaßal. Ni Jesús lajkßuchßußol ni

taqanßanin, 16 pero ixlakchivijvay para

jantu katalhitaulal ni yucha. 17 Va

chuncha taqayntsal ixchivinti Isaías yu

maqancha ixlaqputeßey ixchivinti Dios, yu

inchine naul:

18Aniy alinta kißoqxtamati yu

klaksakta.

Ikpaxkay kun tachun kilhitsukunuß.

Kakxtaqniyaß kißEspíritu ni yucha.

Ex yucha kalakmasuniyaß tapuchux

lapanakni ni lakamunukpaß ni alin

ixlaqtaqalkßan.

19Yucha jantu kakiltaukßayaß,

jantu pßasni katßasayaß.

Tus jantu matichun kaqasmakniyaß

ixtßasati lakatinixnan.

20Ni yucha jantu kateßeyaß mas

maqataun makatßuniy kßiu yu

lkßavil.

Yucha jantu kamamixiyaß mas va

laqataun mecha yu va tsßuniy

maqtßayjiy.

Tus tejkan pßasni y vas kunaß

ixlhachimoßon.

21Tus tapuchux lapanakni ni

lakamunukpaß katapakxanßiyaß.

Tanajun ni Jesús lhitßajun ixtapßasta

aqmoqxnuß

(Mr. 3:20-30; Lc. 11:14-23; 12:10)

22 Ex va chuncha talhaanil ni Jesús

qayntaun joßati yu laßachßix y janunuß.

Va ixlhitßajun aqmoqxnuß. Ni Jesús va

malakavanichoqol y machivinichoqol.

23 Tus tachun ni lapanakni tus vak

takßatsal, va talalhisakmil:

—¿Lhilay ni Jesús va istsßal David

junita?

24 Tejkan chuncha taqasmaklhi ni

fariseos, va tanaul:

—Va Beelzebú, yu xaßukxtin aqmoq-

xnuß yu xtaqniy tapßasta para lay kalak-

maxtul aqmoqxnun.

25 Ni Jesús ixkßatsßaycha yu ixta-

tßajun pastaknan, va lakjunil:

—Mas va tisuncha lhachimoßon

incha va tatalaqlvaßa y talaxkajiy ni

lapanakni, ex xßamankßan tatalaktßilhiy.

Vachu incha taun putaulan u tßala-

qaunin tatalvaqta, ex jantu lay maqan

tatsukuy va talamamißoniy. 26 Vachu

chun incha xßaman kamaxtuchoqokal ni

Satanás, ¿ex tas kaputaqnilcha ixta-

pßasta? 27 Naunatßik va klakmaxtuy

aqmoqxnun kun ixtapßasta Beelzebú yu

xaßukxtin ni aqmoqxnun. ¿Ex tas ayucha

jaxtaqniycha tapßasta mintßaltanankßan

para katalakmaxtul aqmoqxnun? Mintßa-

ltanankßan va tamasuchoqoy ni uxiknan

va alßoqspßalatßik. 28 Yu kitßin klakma-

xtuy aqmoqxnun va kun ixtapßasta ni

ixßEspíritu Dios. Yucha naunputun yu

ixlhachimoßon ni Dios va talaqchin-

tancha ni uxiknankßan.

29 ’¿Tas kapulalcha matichun kata-

nuchal la ixchaqaß qayntaun lapanaki yu

pßasni para kamaxtunil ixßaxtoqnuß

incha jantu pßunaj kachßißulaßelal?

30 ’Yu jantu chßantaun kintßaval,

yucha va kixkajiy. Yu jantu jalaqmaq-

xtoßa lapanakni para kintatßaßal, yucha

va jalakmaputaukßay.

31 ’Xlhiyucha klajunau, tachun tala-

qalhin yu tamakay ni lapanakni lay

malaqmixinißokan, mas va tußuchun yu

jantu ox kanaul, yucha lay malaqmixi-

nißokan. Pero yu va kalaktußul ni Espíritu

Santo ex ni yucha jantu lay malaqmixi-

nikan. 32 Chavay yu kinkiltaukßaniy ni

kitßin yu Sasßatßa Lapanaki, yucha lay

kamalaqmixinikanaß. Pero incha jantu oxi

lhichiviniy ni Espíritu Santo, ex ni yucha

jantu lay kamalaqmixinikanaß, mas ni aniy

lakamunukpaß, mas yu kaßalinakaß.

Va por xaßunikan va yucha pumispakan

aqataun kßiu

(Lc. 6:43-45)

33 ’Yu ox kßiu xtaßa ox xaßunikan, yu

jantu ox kßiu yucha jantu lajßox xaßunikan.

Ex chuncha va por xaßunikan va yucha

pumispakan ni kßiu. 34 ¡Ixlapanakni

tsapulin untßatßik! ¿Tas kapulayacha

kßanaunapitik yu lajßox axtoqnuß incha va

laktußunun untßatßik? Yu naunatßik la

minkilkßan yucha minachal la melhanut-

kßan. 35 Yu ox lapanaki, la ixjalhanuti

maßata yu lajßoxi, ancha maxtuy yu lajßoxi

chivinti. Yu laktußunuß lapanaki la ixjalha-

nuti maßata yu jantu lajßoxi kaval, ancha

maxtuy chivinti yu jantu lajßox. 36 Pero yu

kitßin klajunau, tejkan kachina julchan

tejkan kalakmukßanikanaß ixlaqtaqalkßan

ni lapanakni, ex kataxtaqßoyaß kuenta

tachun laqxtoqnuß chivinti yu tanajunta.

37 Va por minchivinti katasuyaß incha va

ox unitßa u incha va lhitßaßun laqtaqal.

Yu talaktußunun lapanakni taskßiniy

Jesús kamakal ay axtoqnuß yu lay

katapumispal

(Mr. 8:12; Lc. 11:29-32)

38 Va chuncha taval ni fariseos kun yu

ixtamasuy ixlhachimoßonkßan va talaqlta-

lakatanul ni Jesús, va tajunil:

—Jamalaniniß, kijnan klalaqtsßinpu-

tunau kamakßatßi taun ay axtoqnuß yu lay

klapumispau.

39 Ex ni Jesús va lakjunil:

—Yu jalaktußunun ali maqtaqalhinin

lapanakni kintaskßinin para kaklakmakanil

taun ay axtoqnuß yu lay kintapumispal. Pero

jantucha apalay tußuchun kaklakmasuniyaß,

vamun yuß yu tacha tapasal ni Jonás yu

maqancha ixlaqputeßey ixchivinti Dios.

40 Yu Jonás ixtajumachal laßatßutu julchan

kun laßatßutu jatatsßisin la ixpulakna laqa-

taun ay jatanti. Ex yu Sasßatßa Lapanaki

vachu chun katapasayaß, yucha katajuyaß

laßatßutu julchan kun laßatßutu tatsßisin la

ixpulakna ni lakatßun. 41 Tejkan kachinaß

ni julchan tejkan kalakmukßanikanaß

ixlaqtaqalkßan ni lapanakni, katatayayaß

ni lapanakni yu maqancha machaqan

Nínive. Katamukßayaß laqtaqal, kalakmu-

kßanikana ixlaqtaqalkßan yu chavay

tatßajun lapanakni. Yu maqancha ixtavi-

lanal lakaputaulan Nínive va tamakaul

ixtalaqalhinkßan tejkan taqasmaknil ixchi-

vinti Jonás. Pero chavay aniy alin qayn-

taun yu apalay pßas xajantu ni Jonás.

42 Vachu tejkan kalakmukßanikanaß ixlaq-

taqalkßan ni lapanakni, ni xanati yu ixlha-

chimoßonun maqancha ixlhisur ni lakamu-

nukpaß, va ancha katayayaß y kalaktislaj-

mayaß ni lapanakni yu chavay tatßajun.

Yucha la maqati minchal para kaqa-

smaknil ixchivinti Salomón yu ayaj lhuu

ixjatapastakßati. Pero chavay aniy alin

qayntaun yu apalay lhuu jatapastakßati

lhitßajun xajantu Salomón.

Tejkan minchoqoy yu jantu ox espíritu

(Lc. 11:24-26)

43 Tejkan taun jantu ox espíritu

taxtuniy qayntaun lapanaki, ex tißukxun-

tayay mas taßan jaxixninta taßan jantu

tußuchun alin, lakxkajuycha toßoxtaycha

kastaknal. Tejkan jantucha temay toßo-

xtaychacha kastaknal, va pastakchoqoy:

44 “Kajkßanchoqoyacha laqa chaqaß taßan

ikmintachal.” Tejkan chinchoqoy la ixla-

katunaj ni lapanaki va tacha taun chaqaß

yu tus ox japßalnankanta y ox jalaßoxi-

kanta. 45 Ex taxtuchoqoy y lhimin-

choqoy pumatujun ixtßaßespíritus yu

apalay talaktußunun. Tus tachun chßan-

taun tatanuy la ixlakatunaj ni anchanu

lapanaki. Ex ni anchanu lapanaki va

apalay lhitaßay jun la ixjatsukunti

xajantu tacha ixjunita pßunaj. Vachu va

chun kßatßapßasayapitik yu chavaycha

jalaktußunun lapanakni untßatßik.

Ixnati ni Jesús ali ixtßalaqaunin

(Mr. 3:31-35; Lc. 8:19-21)

46 Tejkan vananaj ixtßajun jalaqxaqa-

lanaß ni lapanakni ni Jesús, ex tachinchal

yu ixnati kun ixtßalaqaunin, va ixtatßachi-

vinputun ni Jesús pero va maqspaß ixta-

yanal. 47 Ex qayntaun lapanaki va junil ni

Jesús:

—Yu minati kun mintßalaqaunin

tayanal maqspaß. Va tatßachivinputunan.

48 Ex ni Jesús va naul:

—¿Tas ayucha ni kinati y tas

ayußuncha ni ketßalaqaunin?

49 Ex va jalakmajkunil yu ixtßaltanan,

va naul:

—Ni yu aniy taßalinta, yußuncha ni

kinati ali ketßalaqaunin. 50 Chavay mas va

taßayucha yu makay tacha lhinajun

kimPay yu alintachal ni laktßiyan, ex

yucha kintßalaqajun y yucha kintßalapa-

naki y yucha kinati.,1213

Qayntaun lapanaki al maman ixtßin

(Mr. 4:1-9; Lc. 8:4-8)

13
1 Anchanu julchan taxtuchal laqa

chaqaß ni Jesús va al taul taßan

ixkilpaß ni lakamar. 2 Va lhuvaj lapanakni

tataqxtoqniy, ex ni yucha va tajul laka

barco, va ancha taulal. Ex ni lapanakni va

tataulal la ixkilpaß ni lakamar. 3 Chuncha

va aqtaynilcha jalakmasuniy pulhuvaj

axtoqnuß kun chivinti yu xtaßa jatapasta-

kßati. Va jalakjunil:

—Qayntaun lapanaki al mamanaß ni

ixtßin. 4 Tejkan ixtßajun maman ni ixtßin laka-

taun tamachal va lakatin, ex ancha tamil

tsßoßon va niman taßußol. 5 Yu alati xatßin va

tamachal laka chiyuxin. Ancha va snipaqa

mal yu tßun, xlhiyucha va niman pßunlhi.

6 Jantu pulman kataknul istsßansiviti, xlhi-

yucha tejkan pßas maknaul ni julchan va

lakxixßol, talaqxaußol. 7 Alati xatßin tamachal

laka jaltukunan. Ancha vachu pßunlhi pero

chßantaun tßapßul ni jaltukun, va maqa-

taanul, talakxixtanulcha yu xatßin. 8 Chavay

yu alati tßin, yucha tatamachal taßan ox ni

lakatßun, ex ancha va xtaqlhi taun ox

jaxqanti. Por laqatamin ni xatßin, lati

taxtaqlhi taun ciento xataltsßi, lati xtaqlhi

setenta y lati treinta taxtaqlhi. 9 Incha alin

mimpaqasmakkßan, ex kaßasmaktßikcha.

Valißiycha Jesús mapatsay chivinti yu

xtaßa jatapastakßati

(Mr. 4:10-12; Lc. 8:9-10)

10 Ex yu ixtßaltanan ni Jesús yu

ixlakmalaniy va tatalakanunil ni Jesús,

va tajunil:

—¿Valißiycha jalaqlhixaßalaycha ni

lapanakni kun chivinti yu xtaßa

jatapastakßati?

11 Ex ni Jesús va lakjunil:

—Uxiknankßan Dios tamasuniyan

tacha lhachimoßonun laktßiyan yu jantu

takßatsay alati lapanakni. Jantu jama-

suniy yu alati lapanakni. 12 Yu lhitßa-

juncha yucha apalay lhuu kaxtaqnikanaß

para apalay lhuu kalhitsukul. Yu jantu

kalhitsukul mas yu tsßuniy yu lhitßajun,

yucha kamaxtunichoqokanaß. 13 Xlhi-

yucha klhilaqxaqalay ni lapanakni kun

chivinti yu xtaßa jatapastakßati. Ni

yußuncha talaqtsßincha pero va tacha

jantu katalaqtsßil, ex va tacha jantu

kataqasmaklhi. 14 Ex laqsaval lhißakxaj-

yachal ni yußuncha tacha naul ni Isaías

yu maqancha ixputeßey ixchivinti Dios,

va naul:

Ni uxiknan laqsaval

kaßasmatßapitik pero jantu

kamalaßasiyapitik;

kßalaqtsßinapitikcha pero va tacha

jantu kalaqtsßintßik.

15Yu ixjalhanutikßan ni aniy

lapanakni va ayaj pßasni

tamakata.

Tus jantu ox taqasmaknan.

Ixlaqchulkßan talhitßajun pero tus

ox lakchajuy.

Chuncha jantu lay talakavanan,

jantu lay taqasmaknan,

jantu lay tamalaqasinin,

jantu chßantaun kintatßaßan para

kaklakmaßayajnil.

16 ’Pero ni uxiknankßan, kaßachßan-

tßikcha, va pßalakßavanantßikcha milaq-

chulkßan y paßasmaknanantßikcha mißa-

qaxqolkßan. 17 Laqsaval klajunau,

maqancha qaynlhuvaj lapanakni yu

lajßoxin kun qaynlhuvaj yu maqancha ixta-

laqputeßey ixchivinti Dios ayaj ixtalaqtsßin-

putun tacha yu chavay laqtsßinatßik, pero

yußuncha jantu katalaqtsßil. Ayaj ixtaqa-

smakputun vachu yu tacha uxiknan

asmaktßatßik, pero jantu kataqasmaklhi.

Ni Jesús laqxßotßa yu naunputun ni

chivinti yu xtaßa jatapastakßati

(Mr. 4:13-20; Lc. 8:11-15)

18 ’Chavay ox kaßasmaktßik yu naun-

putun ni chivinti yu lhichiviniy ni lapa-

naki yu ixmamay ni ixtßin. 19 Qayntaun

lapanaki tejkan qasmatßacha tacha lhachi-

moßonun Dios pero jantu malaqasiy, yucha

va tacha xatßin yu tamachal lakatin. Taval

laqtanul yu jantu ox, ex chuncha ni

anchanu lapanaki va makaunchoqolcha

ixchivinti Dios yu ixßalintacha la ixjalha-

nuti. 20 Chavay yu xatßin yu tamachal laka

chiyuxin, yucha va yu taqasmatßacha

ixchivinti Dios ex talaqaßiy kun achati.

21 Pero jantukaß ox tatßachßatay, ex vamun

taun panchßix tayaniy. Tejkan lhitapasay

maqanlqajnati, por ni chivinti yu lhaka-

pußan, ex makaunchoqoycha ixlhakapußati.

22 Chavay yu xatßin yu tamachal laka

ltukunan, yucha va ni lapanakni yu taqa-

smatßacha ixchivinti Dios, pero vananaj

ayaj tapastakßuy yu xajamaqaliti ni aniy

lakamunukpaß. Chuncha takaukchoqoy

ixchivinti Dios y jantu aqtaun lay lhixaja-

chal yu lajßoxi la ixjatsukuntikßan.

23 Chavay yu xatßin yu tamachal taßan ox

lakatßun yucha va ni lapanakni yu taqa-

smatßa y ox tamalaqasiy, ex chuncha

yußuncha lhixajyachal taun ox jaxqanti.

Lati taxtaßa taun ciento xataltsßi por

qaltaun, alati taxtaßa sesenta, alati taxtaßa

treinta.

Jesús lhichiviniy yu jantu lajßox javanan

yu chßantaun tßavil ni trigo

24 Ni Jesús jalaqlhixaqalachoqol ataun

chivinti yu xtaßa jatapastakßati, va naul:

—Yu xalhachimoßon ni laktßiyan va

tacha qayntaun lapanaki yu mamal ox

xatßin la ixtßun. 25 Taval tejkan ixtaltataßo-

jotacha tachun, ex chil ixtßalaxkayakßan,

va mamal xataltsßi javan taßan

ixmamakanta ni trigo, ex chuncha va

anchoqol. 26 Chavay tejkan alilcha ni

trigo y tapalalcha xapaßati, ex vachuß

tasul yu jantu ox javan. 27 Ex va

chuncha yu tapatsanin va taßal mapasta-

kßaninin yu manavin, va tajunil: “Jalha-

chimoßonuß, uxintßi mamatßi yu lajßox

tßin ni lakatßun. ¿Tas oxtaycha lhilay

minchalcha yu jantu ox javan?” 28 Ex yu

manavin va naul: “Ka va lay matichun

kintßalaxkayakßan chun xamakay.” Ex yu

tapatsanin va talhisakmil ni manavin, va

tajunil: “¿Lhinaßun ni kajkßau tipatßanan

yu jantu lajßox javan?” 29 Ex yu jama-

navin va naul: “¡Ka jantu! Yu va katßi-

pßatßatßik yu jantu ox javan kavalay

vachu katßipßatßatßik ni trigo. 30 Apalay

ox kamakaunau para chßantaun kata-

lajßaynlhi tus tejkan kapußiyaucha. Ex

kakmalaqachayaß kataßanaß pußinin ni

javan. Katapßixchßiyaß por pastamin para

kalaqxavakalcha, ex astan katapußiyacha

ni trigo y katamaßayacha laka pakßatsa.”

Jesús lhichiviniy xataltsßi mostasa

(Mr. 4:30-32; Lc. 13:18-19)

31 Jesús vachu jalaqputeßenil ataun

chivinti yu xtaßa jatapastakßati, va

jalakjunil:

—Yu xalhachimoßon ni laktßiyan va

tacha xataltsßi ni mostasa yu chßal la

ixtßun qayntaun lapanaki. 32 Yucha

laqsaval apalay lakatßuniy taltsßi xajantu

yu alati xataltsßi tachßanati pero tejkan

ajin ex ni yucha apalay ay jun xajantu

yu alati jatachßanati. Yucha jun aqataun

kßiu, ex yu tsßoßon ancha tachinachilcha,

tamakaycha ixpaqtamankßan la

ixmaqlaqapßun.

Jesús lhichiviniy ni levadura

(Lc. 13:20-21)

33 Ni Jesús vachu jalaqputeßenil

ataun chivinti yu xtaßa jatapastakßati va

jalakjunil:

—Yu xalhachimoßon ni laktßiyan,

yucha va tacha levadura yu qayntaun

xanati xßotßilhiyajuy kun laßatßutu kualtil

harina. Makay tus tachun kalhitayaßol ni

skititi para la lhuu kaval.

Valißiycha ni Jesús mapatsay chivinti

yu xtaßa jatapastakßati

(Mr. 4:33-34)

34 Ni Jesús ixlakmasuniy ni lapanakni

kun chivinti yu xtaßa jatapastakßati.

Vamun yuß ixlakpumasuniy ni lapanakni.

35 Chuncha laqsaval taqayntsal yu

maqancha ixtalaqputeßey ixchivinti Dios

yu inchine tatsßoqlhi:

Kaklakmasuniyaß chivinti yu xtaßa

jatapastakßati,

kaknaunaß axtoqnuß yu maksakkanta

vananaj tus tejkan pußaqtaynil ni

lakamunukpaß.

Ni Jesús laqxßotßa yu lhichiviniy yu jantu

ox javan ali yu trigo

36 Ex chuncha ni Jesús va lakmastakßa-

choqolcha ni lapanakni, va tanulcha la

ixpulakna taun chaqaß. Yu ixtßaltanan va

tatalakanunil, va tajunil:

—Kilalaqputeßeniu tisuncha naunpu-

tuncha ni chivinti yu lhichiviniy yu jantu

ox javan yu tatßaßaynlhi ni trigo.

37 Ex va chuncha ni Jesús va

jalakjunil:

—Yu mamal ni la ox tßin, yucha va

Sasßatßa Lapanaki. 38 Yu lakatßun yucha va

yu lakamunukpaß. Chavay yu lajßox xatßin

yucha va yu lapanakni yu tatißukxuya-

nalcha taßan lhachimoßonun Dios. Yu jantu

lajßox javan yucha va yu lapanakni yu

talhiyanal kun ni aqmoqxnuß. 39 Chavay

yu tßalaxkayaß yu mamal xatßin yu jantu

lajßox javan, yucha va yu aqmoqxnuß. Yu

jaxqanti yucha tejkan xapumißonucha

kunaß ni lakamunukpaß. Yu kataminaß

japußinin ni jaxqanti yucha va ixmayulnin

ni Dios.

40 Chavay yu jantu lajßox javan yucha

chaqxßikan, mapßukan laka jikmi para

kalaqxaul, yucha vachu va chun kunaß

tejkan kamißoyaß ni lakamunukpaß. 41 Yu

Sasßatßa Lapanaki ni yucha kamalaqa-

chayaß ixmayulnin taßan jalhachimoßonun

para kataminaß jaxqanan yu talamakanin

talaqalhin kun yu tamakay tachun yu

jantu lajßox. 42 Ex ni yußuncha kalaqtanqa-

lhumujukanaß la xaßorno ni jikmi taßan

katalajqalhunaßy katalaktsakßayaß ixta-

tsalatikßan. 43 Pero yu tamakay tacha

lhinajun ni Dios, yußuncha tus kßaluks

katatunkunaß tacha ni julchan taßan

lhachimoßonun ni ixPaykßan. Chavay

incha alin mimpaqasmakkßan, ex

kßaßasmaktßikcha.

Jesús lhichiviniy yu

maqsaqnati jamaqaliti

44 ’Yu xalhachimoßon ni laktßiyan va

tacha taun maqaliti yu kamaqsaqkal

taun lakatßun. Qayntaun lapanaki temay

ni maqaliti ancha lakatßun pero va

ancha maqsaqchoqoy. Ex ayaj lhißachan-

tajuycha ex minchoqoyachalcha, anßojoy

stßanaß tachun yu maqalin ni ixlhita-

patsa. Ex chuncha iycha yu anchanu

lakatßun yu taßan temal ni maqaliti.

Jesús lhichiviniy yu laqspututu chiyux

yu laqlhuu xtapal

45 ’Vachu yu xalhachimoßon ni

laktßiyan, yucha va tacha qayntaun

jastßanaß yu lakxkajuy ni laqspututu

chiyux yu laqlhuu xtapal. 46 Tejkan

temayachalcha mas va laqataun pero la

laqlhuu xtapal, ex chuncha ni yucha

anchoqoycha, lakstßay tachun yu lhitßa-

juncha ex ancha iniß yu anchanu laqspu-

tutu chiyux yu laqlhuu xtapal.

Jesús lhichiviniy ni chßoqxu

47 ’Vachu yu xalhachimoßon ni

laktßiyan va tacha ni chßoqxu yu

mujukan lakxkan, ex ni yucha chßa-

paßojoy tapuchux jatantin. 48 Tejkan

aqtsamancha ni chßoqxu ex yu xachßa-

panan tamakutuycha ixchßoqxkßan,

talhaßancha la ixkilpaß ni laßaxkan. Ex

ancha tataulaycha jalaksaknan ni

jatanti. Yu lajßay tamaßaycha la ixqay-

chßikßan. Yu jantu lajßox ni yucha talak-

majßancha. 49 Vachu chun kunaß tejkan

xapumißonuß ni lakamunukpaß. Kata-

minaß ni ixmayulnin Dios, tumpaj kata-

makayaß yu lajßoxin. Yu jantu lajßoxin

vachu tumpaj kalakmakakanaß.

50 Chavay yu jantu lajßoxin, ni yußuncha

kalaqtanqalhumujukanaß la xaßorno

jikmi, taßan katalajqalhujtajuyaß y katalak-

tsakßalhitsukuyacha ixtatsalatkßan.

Yu xalaqsastßi kun xamaqaniyaß maqaliti

51 Ex chuncha ni Jesús va lakjunil:

—¿Ni uxiknan malaßasißoyatßik tachun

ni aniy?

Ex yußuncha tanaul:

—Chun, Jalhachimoßonuß.

52 Ex chuncha va jalakjunil:

—Tejkan qayntaun yu masuy ixlhachi-

moßonkßan ni israelitas laniy tacha xajalha-

chimoßon laktßiyan, ex yucha jun tacha

qayntaun manavin laqataun chaqaß taßan

maßakan ox axtoqnuß. Ex chuncha la ox

mispay lakmaxtunuß yu laqsastßi y vachu

yu maqaniyaß.

Ni Jesús laka putaulan Nazaret

(Mr. 6:1-6; Lc. 4:16-30)

53 Taval tejkan mamaktal ni Jesús

ixlaqputeßeka ni chivinti yu xtaßa jatapa-

stakßati, ex anchoqolcha, 54 va chaancho-

qolcha la ixtßun. Ex ancha aqtaynil jamala-

ninin laqa chaqaß taßan ixtataqxtoqta ni

israelitas, ex yu lapanakni tus taun

talhilal, ixtanajun:

—¿Tas oxtaycha lanilcha yu laklaniy?

¿Tas pulakmakaycha ni anchanu lajßay

axtoqnu? 55 ¿Jantu yuß kaval yu istsßal ni

karpintero, yu ixnati ni María? ¿Jantu yuß

kaval ixlaqaj ni Santiago ali José ali Simón

ali Judas? 56 ¿Jantu yuß ixtßalapanakni yu

tataulay aniy la kinputaulankßan? ¿Tas

oxtaycha pulanil anchanu axtoqnuß?

57 Va xlhiyucha jantu ixtamakaniputun

kuenta ni Jesús.

Pero ni Jesús va lakjunil:

—Qayntaun lapanaki yu laqputeßey

ixchivinti Dios va talakachux toßoyakan,

vamun la ixtßun jantu toßoyakan.

58 Ex ancha la ixputaulan ni Jesús

jantu katalhakapußanil ni lapanakni xlhi-

yucha jantu lhuu kamakal yu lajßay

axtoqnuß.,1314

Nil ni Juan yu jamaqchajßavanaß

(Mr. 6:14-29; Lc. 9:7-9)

14
1 Ex chuncha yu xagobernador ni

Galilea, yu ixjunkan Herodes, ni

yucha vachu kßatsal yu ixtßajun makan

ni Jesús. 2 Ex yucha va lakjunil yu

ixtaßaqtayjuy:

—Ka va Juan yu jamaqchajßavanaß

ni kujchoqota. Ka xlhiyucha lhitßajun

tapßasta para kamakal yu lajßay

axtoqnuß.

3 Va yucha ni Herodes yu ixmalaqa-

chananta ixlakachßimaka ni Juan, ex va

maqanul lakapachßin. Va chuncha makal

va por ixanati yu Herodías junkan, yu

ixanati ixjunita ixlaqaj Felipe. 4 Yu Juan

va ixjunita:

—Jantu lay kßamakßatßi mixanati yu

ixanati milaqaj.

5 Ex va chuncha ni Herodes ayaj

ixmaqniputun ni Juan, pero va ixlakta-

lhauniy ni lapanakni. Yußuncha ox ixta-

lhakapußan ni Juan va ixlaqputeßey

ixchivinti Dios. 6 Pero tejkan lakachil

ixkßatan ni Herodes, ex yu istsißi ni

Herodías va aqtaynil jatßinin la ixtala-

kaßukxpukßan yu ixlakjuntaßikanta. Ex

ayaj maqamal ni Herodes. 7 Chuncha

yucha va junil ni laqsaval kaxtaqniyaß

va tußuchun yu kaskßinilcha. 8 Va

chuncha ixnati va chivijval yu jatsißi. Ex

yucha va junil ni Herodes:

—Va knajun kßixtßaqnin ixßaqtsul ni

Juan yu jamaqchajßavanaß kun laqataun

ay plato.

9 Ex ni ay jalhachimoßonu Herodes

va maqaninil, pero va por ixjunitacha la

ixtalakaßukxpukßan ni ixlakjuntaßita, ex

mas jantu kaßuyujnaul, va lhinaul

kaxtaqnikal. 10 Va malaqachanalcha

ixchaqxpßuxnika ixßaqtsul ni Juan taßan

ixtanun lakapachßin. 11 Chuncha talhi-

minil ixßaqtsul laqa ay plato ni jatsißi, ex

yu jatsißi va maqxtaqnilcha ni ixnati.

12 Ex tachinchal yu ixtßaltanan ni

Juan, va talhaßalcha maknunun ixlaka-

tunaj. Ex astan va taßal mapastakßanin ni

Jesús.

Ni Jesús jalakvaval laqakis

mil joßakna

(Mr. 6:30-44; Lc. 9:10-17; Jn. 6:1-14)

13 Ex tejkan qasmaklhi ni Jesús yu

tapasalcha, va taxtulcha taßan ixvil, va

ixßaman al, tajul laqataun barco va pußal

lakamar, va chaßal lakatßun taßan jantu alin

lapanakni. Pero tejkan chuncha takßatsal

ni lapanakni ex tataxtul ni putaulanin y

tatixkaulhaßal pero yußuncha va lakatßun

tapußal. 14 Tejkan patajul laka barco ni

Jesús va jalaqtsßil lhuvaj lapanakni. Ex ni

yucha va ayaj lakmapaynil, y va jalajkßu-

chßul tachun yu taqanßanin. 15 Taval va

putsßisputuncha. Ex yu ixtßaltanan tatala-

kanunil, va tajunil:

—Ayaj toqoxalcha y aniy va xßaman ni

lakatßun, jantu tßujuß jataulanti. Kalakma-

kßaucha ni lapanakni para kataßalcha

lakxkaunan ixvaytikßan taßan alin

jataulanti.

16 Ni Jesús va lakjunil:

—Jantu maqskßiniy kataßal

lakxkaunan. Ni uxiknan kßalakvavatßikcha.

17 Ex ni yußuncha va tanaul:

—Pero jantu lhuu kaklhimiu ni vayti.

Va ikmaqalinau aniy va aqskis pan kun

aqxtßuy jatanti.

18 Ex ni Jesús va naul:

—Kilalhiminiu aniy.

19 Ex va lakjunil ni lapanakni para

katataulal ni laka jatsßinan. Ex chuncha va

chßapalcha la ixmakaß ni anchanu aqskis

pan kun aqxtßuy jatanti, ex va talaqstßal

laktßiyan, va xtaqnil lhimalaqpuchuncha ni

Dios. Ex va laqcheßelcha ni pan, va jalaq-

xtaqnilcha ixtßaltanan. Ex yußuncha va

taßaqtaynilcha talaqmapitsiniy ni lapa-

nakni. 20 Ex tus tachun ox tavayl y tus ox

taßotsaßol. Vananaj tamaßaqtsamachoqol

laqakautßuy canastas yu xatalaqcheßeniß yu

xajchal. 21 Yu tavayl va laqakis mil joßakna

y tumpaj yu xanatin kun jasßatßan.

Ni Jesús iltananta la ixßukxni ni lakxkan

(Mr. 6:45-52; Jn. 6:15-21)

22 Ex va chuncha ni Jesús va niman

lakjunil ixtßaltanan para katatajucho-

qolcha ni laka barco. Pßunaj katamincho-

qochalcha apaßextaun lakxkan. Yu Jesús

vananaj tamakaul jalakmastakßanaß ni

lapanakni. 23 Tejkan lakmastakßaßolcha ex

ni Jesús va al skßiniß Dios ixßaman lakataun

aspajun. Taval tejkan putsßislhicha ex ni

yucha va ancha ixßaman ixßalinta. 24 Ex va

chuncha ni barco va la maqati anta, va

laycha ixpakltaun lakamar. Va ixßunilata

la ixßukxpulakapu ni barco, yu xkan

ixtantßaqstßay y vachu ixqalnaqlhaßanta

ni barco. 25 Ex va chuncha tejkan tunku-

mintacha, ni Jesús va ltanajßal la

ixßukxni lakamar, va taßan ixtapußanta

yußuncha. 26 Tejkan chuncha talaqtsßil

yu ixtßaltanan ni Jesús va ltanajßanta ni

yucha la ixßukxni lakamar, tus pßas

talaktßasal kun ixtalhantikßan:

—¡Va qayntaun maqtsßisvanaß!

27 Pero ni Jesús jalakkilßanil, va

jalakjunil:

—¡Kaßayajnantßik! Jantu maqskßiniy

katßalhanantßik, va kitßin.

28 Ex yu Pedro va naul:

—Jalhachimoßonuß, incha laqsaval

va uxintßi, ex kßißun para kakltanajßan-

chal la ixßukxni ni lakxkan.

29 Ex naul ni Jesús:

—Kßatßatßicha.

Ex ni Pedro va takuklhicha laka

barco, va ltanajßalcha ni lakxkan taßan

ixpuminta ni Jesús. 30 Yu un va la

pßasnicha talakanuniy, ex ni Pedro va

talhanalcha, ex va aqtaylcha talaq-

tsßanqay, va tus sqau tßasal, va naul:

—¡Jalhachimoßonu, kßißaqtßayßutßi!

31 Ni Jesús va tsßalaj maqchßapa-

choqol, va junil:

—Ayaj lakatsßuniy milhakapußati.

¿Valißiycha jantu kßalhakßapßupßi?

32 Tejkan tataukßachoqolcha laka

barco ni Jesús kun Pedro, ex yu un va

vak junchoqolcha. 33 Ex yu ixtatßaju-

manal laka barco va tataßaqtsoqoqtanil

ni Jesús, va tajunil:

—Laqsaval ni uxintßi va Sasßatßa

kßatßi ni Dios.

Ni Jesús lajkßuchßul ni taqanßanin

xalakatßun Genesaret

(Mr. 6:53-56)

34 Va chuncha va tapatakuklhi ni

lakamar, ex tachaßal xalakatßun Gene-

saret. 35 Yu xalapanakni ni anchanu

putaulan va tamispalcha ni Jesús, ex tus

tamapastakßanininßol talakachux xapu-

taulanin ni anchanu jalakatßun. Ex ni

yußuncha va talhiminil tachun ixtaqanßa-

ninkßan. 36 Ixtatapayniniy ni Jesús para

lay katachßapanil vamun ixpiktuß ni ixlaq-

chßiti. Ex tachun yu tachßapanil va si

taßayajnanßochoqol.,1415

Yu lakxkiliu jamakay ni lapanakni

(Mr. 7:1-23)

15
1 Va chuncha lati ni fariseos kun

yu ixtamasuy ixlhachimoßonkßan

taminchal ni Jerusalén. Va tatalakanunil

ni Jesús, ex talhisakmil, va tajunil:

2 —¿Valißiycha ni mintßaltanan ayaj

taßakchßintamay yu ixputsukukßan yu

maqaniyaß kepayankßan? Jantu tamaq-

chaßay tejkan tavajin tacha lhinaunkan.

3 Ex ni Jesús jalakjunil:

—Yu uxiknan ¿valißiycha akchßintßa-

mayatßik yu lhinajun ni Dios para katßay-

lhipßintßik mimputsukkßan? 4 Ni Dios naul:

“Katßoßoyatßi ni mimpay ali minati.” Vachu

va naul: “Yu jantu ox lhichiviniy ixpay ali

ixnati yucha maqskßiniy kanil.” 5 Pero yu

uxiknankßan naunatßik ni qayntaun lapa-

naki lay kajunil ixpay ali ixnati: “Ka jantu

lay klaßaqtayjuyau, tachun yu klhitßajun va

ikmaqxtaqnitacha ni Dios.” Ex uxiknan

naunatßik va ox tacha makay anchanu

lapanaki 6 y naunatßik jantucha maqskßiniy

kaßaqtayjul ixpay kun ixnati. Ex makßaya-

tßik tacha jantu ixtapal kaval yu lhinajun

ni Dios, vamun tßaylhipßinatßik mimputsuk-

kßan. 7 Ni uxiknankßan va tßuy ukxpuß

makßayatßik. Ni Isaías yu ixlaqputeßey

ixchivinti Dios, yucha vas ixnajun tejkan

naul:

8 Ni aniy lapanakni vamun kun

ixkilkßan kintatoßoyay.

Yu ixjalhanutkßan va ayaj maqati

alinta kun kitßin.

9 Chavay mas ayaj kintatoßoyay jantu

tußuchun ixtapal kaval,

jantu laqsaval yu tamalaniy, va

ixjatapastakßatkßan lapanakni.

10 Ex ni Jesús lakjuntaßil ni lapanakni

va lakjunil:

—Tus ox kaßasmaktßik y kamalaßasitßik.

11 Chavay yu talakßuy ni lapanakni jantu

yuß xkilivay. Yu xkilivay ni lapanakni va

yu takiltaxtuy yu jantu ox chivinti.

12 Va chuncha yu ixtßaltanan va tata-

lakanunil ni Jesús, va talhisakmil:

—¿Kßatsßaycha ni fariseos jantu kata-

lhipaßinil tejkan chuncha nau?

13 Ex ni yucha lakjunil:

—Mas va taßayucha jatachßanati

kaval yu jantu kachßal ni kimPay yu

vilchal laktßiyan, yucha va katßipatßayaß

kun tachun xatisiviki. 14 Kalakmakßaun-

tßikcha ni yußuncha, va laßachßixin yu

tamapßulay ixtßalaßachßixinkßan. Chuncha

incha qayntaun laßachßix mapßulay yu

aqayntaun, ex taßan pusanjan, va chßan-

taun katalaqpaßaß ni pumatßuy.

15 Ex ni Pedro va junil ni Jesús:

—Kilalaqxßoqnichoqoo yu ixnaßun.

16 Va chuncha naul ni Jesús:

—¿Mas uxiknankßan jantukaß

malaßasiyatßik? 17 ¿Jantu malaßasiyatßik

ni yu kßaßutßi la kinkilkßan ni yucha taju-

yachal la kinpajankßan? Ex astan taxtu-

choqoy la kilakatunajkßan. 18 Pero yu

tanajun la ixkilkßan ni lapanakni yucha

minachal tus la ixjalhanutikßan, va

yucha lakxkilivay ni lapanakni. 19 La

ixjalhanutikßan ni lapanakni ancha

minachal yu jantu lajßox jatapastakßati,

yu jamaqninti, yu jamaqtßatamanan, yu

tamaqamaßojoy tachun yu jantu lajßox,

yu alhavanti, yu jalaklkanti, y yu jama-

kanunti. 20 Yu anchanu laqxoqta va

yucha yu xkilivay ni lapanakni. Mas

jantu kßamaqchßaßa tejkan kßavay, jantu

yuß yu xkilivay ni lapanakni.

Ixlhakapußati qayntaun xanati yu

jantu israelita kaval

(Mr. 7:24-30)

21 Tejkan taxtulcha ancha ni Jesús

ex alcha taun lakatßun ixlhißukstsßuniy

xaputaulanin ni Tiro kun Sidón.

22 Ancha ixvilchal qayntaun xanati yu

machaqaß Kananea ixjunita. Talakanunil

ni Jesús kun pßas tßasati, va junil:

—¡Jalhachimoßonu, yu istsßal kßatßi ni

David, va knajun kßimapßaynitßi ni kitßin!

Yu kintsißi va laqtanun yu aqmoqxnuß.

23 Pero ni Jesús jantu tußuchun

kajunil. Ex yu ixtßaltanan va tatalaka-

nunil, tatapayninil, va tajunil:

—Kßaßun ni anu xanati kaßanchoqol

vamuncha ayaj tßasajminta la

kinpulakankßan.

24 Ex ni Jesús va naul:

—Ni Dios kilhimalaqachata vamun yu

kintßaßisraelitas, yußuncha tajunita tacha

borregos yu tatsßanqatacha.

25 Pero yu xanati taßukstsßuninil, ex

taßaqtsoqoqtanil ni Jesús, va junil:

—¡Jalhachimoßonu, kßißaqtßayßutßi!

26 Ex ni Jesús va junil:

—Jantu ox kßalakmaxtßunin ixpankßan

yu jasßatßan para kßalaqxtßaqnin yu xßoyun.

27 Ex yu xanati va naul:

—Ka chun, Jalhachimoßonu. Pero mas

va yu xßoyun vachu taßuy yu patajuy laka

mesa yu ixtalaqcheßeniß ixvayti ixßukxtin.

28 Ex chuncha va naul ni Jesús:

—¡Xanati, va ayaj ay milhakapußati!

Va chuncha kaval tacha ni uxintßi naßun.

Ex ni anchanu hora va palaycha

junchoqol istsißi.

Ni Jesús palay lakmakachoqol

qaynlhuvaj taqanßanin

29 Ex minchoqochalcha ni Jesús, va

chaßal yu xakilpaß lakamar Galilea. Ex

taukßal taun aspajun y va ancha taulal.

30 Va chuncha lhuvaj lapanakni tataq-

xtoqlhi taßan ixvil ni Jesús. Va ixtalhaßanta

yu lakchßanlkßavil ali yu lakchßanltßul,

vachu yu lakmaklkßavil ali yu lakmakltßul,

vachu yu laßachßixin ali yu janunun, ali

alati lhuvaj taqanßanin. Va tamamanil la

ixchßaja taßan ixvil ni Jesús. Ex ni yucha va

palay lakmakaßol tachun. 31 Ex ni lapa-

nakni va tus vak takßatsal tejkan talaqtsßil

yu janunun tachivinilcha, vachu yu

lakmaklkßavil ali yu lakmakltßul va tataßo-

xilcha ixmakakßan, y yu lakchßanlkßavil ali

yu lakchßanltßul vachuß tataßoxilcha ixchßa-

jakßan, y yu laßachßixin vachucha talakava-

nalcha. Ex chuncha ni lapanakni va taßaq-

taylcha ay tamakay xaDios ni Israel.

Ni Jesús jalakvaval laßatßati

mil joßakna

(Mr. 8:1-10)

32 Ex chuncha ni Jesús va lakjuntaßil

ixtßaltanan, va jalakjunil:

—Va ayaj klakmapayniy ni aniy

lapanakni, va laßatßutucha julchan kinta-

tßaßalinta ni kitßin y jantu katamaqalil

tußuchuncha yu kataßul. Jantu knajun

kataßanchoqol la ixchaqakßan incha

jantu kun vayti, va lay katalaqavitil

lakatin.

33 Yu ixtßaltanan va tajunil:

—¿Tas oxtaycha katemaucha ni

vayti yu lay kalakvavau yu aniy lhuvaj

lapanakni? Aniy jantu tßujuß jataulanti.

34 Ex ni Jesús laklhisakmil, va

lakjunil:

—¿Tachuncha pan maßalinatßik ni

uxiknan?

Ex tanaul ixtßaltanan:

—Va aqxtujuncha pan ali tsßuniy yu

lakstßuniy jatanti.

35 Ex chuncha ni Jesús lakjunilcha

ni lapanakni para katataulalcha ni laka-

tßun. 36 Ex chßapalcha la ixmakaß ni

aqxtujun pan kun yu lakstßuniy jatanti,

ex skßinil lhimalaqpuchuncha ni Dios.

Ex laqcheßelcha, va jalaqxtaqnilcha

ixtßaltanan. Ex yu yußuncha va tamaqpi-

tsinilcha ni lapanakni. 37 Tus tachun

tavaynßol va tus ox taßotsal. Ex yu xata-

laqcheßeniß yu xajchal va tus laqatujun

lajßay canastas talaqtsamal. 38 Ex yu

tavayl va laßatßati mil joßakna y mas

alati yu xanatin kun jasßatßan. 39 Ex va

chuncha ni Jesús lakmastakßachoqolcha

ni lapanakni, taukßachoqolcha ni laka

barco, va al xalakatßun ni Magdala.,1516

Yu fariseos ali saduceos va taskßiniy ni

Jesús va kalakmasunil taun ay axtoqnuß

yu la katapumispal

(Mr. 8:11-13; Lc. 12:54-56)

16
1 Ex va chuncha ni fariseos ali

ni saduceos talaqßal ni Jesús,

talaqtsßintanul, va taskßinil para kalak-

masunil taun ay axtoqnu yu minachal

laktßiyan. 2 Ex ni Jesús va lakjunil:

—Tejkan toqoxata, ex ni uxiknan-

kßan naunatßik: “Chavay ka la lhißacha

kunchoqoyaß, ni laktßiyan ayaj xlapul.”

3 Tejkan puvakuj, ex naunatßik: “Yu

chavay ka jantu lhißacha kunaß, ni

laktßiyan ayaj xlapul, chuncha

aqapuchajuy.” Ex chuncha ni uxiknan ox

mispßayatßik tacha kunaß ni julchan, ¿ex

valißiycha jantu malaßasiyatßik yu tapasay

chavaycha aniy taßan tßaunatßik? 4 Yu aniy

jalaktußunun ali maqtaqalhinin lapanakni

taskßin para kakmakal taun ay axtoqnu

pero jantu tußuchun kaklakmasuniyaß,

vamun yu tacha tapasal ni Jonás yu

maqancha ixlaqputeßey ixchivinti Dios.

Ex chuncha ni Jesús jamakaulcha, va

anchoqolcha.

Ixlevadurajkßan ni fariseos

(Mr. 8:14-21)

5 Tejkan taßal ixlhiputakuktachal ni

lakamar yu ixtßaltanan ni Jesús, va jantu

katalhaßal ixtiyutkßan, va takauklhi.

6 Chuncha ni Jesús va lakjunil:

—Kßalhistßajkßantßik kun yu ixlevadu-

rajkßan ni fariseos kun yu saduceos.

7 Ex yußuncha taßaqtaychal talaxa-

qalay, va talajuniy:

—¡Chuncha najun por jantu kalhimiu

kintiyutkßan!

8 Ni Jesús kßatsal yu ixtapastakßacha,

va lakjunil:

—¿Valißiycha naunatßikcha ni jantu

kßalhitsßukßutßik mintiyutkßan? Jantu ox

kilalhakapußanau. 9 ¿Jantukaß malaßasiya-

tßik? ¿Jantu pßastßakßatßik ni aqskis pan

iklaqmaqpitsinil laqakis mil joßakna? ¿Tas

chuncha canastajcha laksakchßoßotßikcha?

10 ¿Jantu pßastßakßatßik yu aqxtujun pan yu

iklaqmaqpitsinil laßatßati mil joßakna? ¿Tas

chuncha canasta laksakchßoßotßikcha?

11 Jantukaß malaßasiyatßik ni kitßin jantu

kaklalhixaqalau pan. Yu klajunau va kalhi-

stßakkßantßik ixlevadurajkßan ni fariseos

kun yu saduceos.

12 Taval tamalaqasilcha yu lakjunil ni

Jesús. Jantu ixlhichiviniy xalevadura ni

pan, va ixlhichiviniy yu ixtamalaniy ni

fariseos kun saduceos.

Ni Pedro najun ni Jesús va ni Cristo yu

ixtanajun kaminaß

(Mr. 8:27-30; Lc. 9:18-21)

13 Tejkan chaßal ni Jesús ixlhißuks-

tsßuniy ni putaulan Cesarea Filipo, ex

laklhisakmil ixtßaltanan, va lakjunil:

—¿Ni lapanakni tas ayucha talhi-

laycha ni kitßin yu Sasßatßa Lapanaki?

14 Yußuncha va tanaul:

—Lati tanajun uxintßi va Juan yu

jamaqchajßavanaß. Lati tanajun uxintßi

va Elías. Lati tanajun va Jeremías kßatßi

u matichun yu maqancha ixtalaqputeßey

ixchivinti Dios.

15 Ex naul ni Jesús:

—Ex uxiknan, ¿tas ayucha nauna-

tßikcha ijkunita ni kitßin?

16 Ex yu Simón Pedro va junil:

—Ni uxintßi va yucha ni Cristo kßatßi,

istsßal kßatßi ni Dios yu kujta.

17 Ex ni Jesús va junil ni Pedro:

—Simón, yu istsßal kßatßi ni Jonás,

ayaj achßantßacha ni uxintßi. Jantu mati-

chun lapanaki kamamispanin yu nau

pero yu kimPay yu alintachal laktßiyan,

yucha mamispanin. 18 Kitßin ijkunan ni

uxintßi va Pedro kßatßi, y kun aniy

chiyux kapußaqtayniyaß kilapanakni y

mas ixtapßasta ni lhinin jantu lay

kaamaqalhajayaß. 19 Kakxtaqniyan xapa-

lhachimoßon laktßiyan. Yu kßachßißulayeße

aniy lakamunukpaß vachu jachßißulanti

kunaß laktßiyan. Yu kaxßotßeße aniy laka-

munukpaß, vachu jaxßoqnuti kunaß

laktßiyan.

20 Ex ni Jesús va lakjunil ni ixtßa-

ltanan para jantu matichun katajunil ni

yucha va yu Cristo.

Va laqputeßey ixlhinin ni Jesús

(Mr. 8:31—9:1; Lc. 9:22-27)

21 Anchanu julchan ni Jesús aqtaynil

jalaqputeßeniß ixtßaltanan ni yucha

maqskßiniy kaßal Jerusalén. Chuncha

katamamaqanlqajnivayaß yu xalajßay

xapaynin, ni xaßukxtinin kuras, y vachuß

yu ixtamasuy ixlhachimoßonkßan. Va

katamaqniyaß, pero yu laßatßutu julchan

va katakukchoqoyaß. 22 Chuncha ni

Pedro va alakataun ixßaman lhaßal ni

Jesús, va aqtayl laqßaymay, va juniy:

—Jalhachimoßonuß, kamapßaynikßa

meßeman. Apalay ox jantu chuncha

kßatßapßasßa.

23 Chuncha ni Jesús talaqaspßiklhi,

va junil ni Pedro:

—Yu uxintßi, Satanás, tumpajcha

kßaßuntßi kun kitßin. Uxintßi vamun makßay

para kßimapßutsßanßanitßi. Uxintßi mejatapa-

stakßati jantu chun tacha ixjatapastakßati

Dios, va pastakßa tacha yu valißiy lapanakni.

24 Ex ni Jesús va lakjunil ixtßaltanan:

—Incha matichun kintßatißukxuntaya-

putun, yucha jantucha lay makay yu maka-

putun. Kaval tacha kalhaßal ixkurus, ex

chuncha lay kintßatißukxuntayalcha. 25 Ni

lapanaki yu ayaj lhitsukuputun ixjatsukunti,

yucha kamaqatsßanqayaß. Pero yu kamaqa-

tsßanqayaß ixjatsukunti por kitßin, yucha kalhi-

tsukuchoqoyaß. 26 ¿Tisuncha lhajaycha qayn-

taun lapanaki incha kalhitsukußol tachun yu

alin lakamunukpaß pero va maqatsßanqay

ixjatsukunti? ¿Tas kapulhitsukuchoqoyaß

ixjatsukunti? 27 Yu kitßin ni Sasßatßa Lapa-

naki kakmintachal kun ixtapßasta kimPay,

y kun ixmayulnin. Ex chuncha kaklakma-

palacha ni lapanakni por qayntamin va yu

tamakata. 28 Laqsaval klajunau, aniy taßalin

lati lapanakni yu jantukaß kataniyaß tus kata-

laqtsßinßelayaß ni kitßin yu Sasßatßa Lapanaki

tejkan kakmintachal la kilhachimoßon.,1617

Tapaxal yu tacha ixtasuta ni Jesús

(Mr. 9:2-13; Lc. 9:28-36)

17
1 Ex va chuncha astan tejkan

laqachaxancha julchan val, ni

Jesús va tumpaj lhaßal ni Pedro ali Santiago

ali Juan yu ixlaqaj Santiago. Va laklhaßal

taun ay aspajun. 2 Ancha la ixtalakaßukxpu-

kßan ni yußuncha, va tapaxal yu tacha ixta-

suta ni Jesús. Yu ixßukxpuß va tus kßuliksnaß

val, tacha julchan. Yu ixlaqchßiti va yaqaq

val, va tacha jatunkunaß. 3 Talaqtsßil ni

Moisés ali Elías. Va ixtatßajun laxaqalanin

kun Jesús. 4 Ex yu Pedro va junil ni Jesús:

—Jalhachimoßonuß, ¡ayaj ox ijkßalintau

ni aniy! Incha uxintßi naßun, kakmakayau

aqatßutu moqltaß. Aqataun para uxintßi,

aqataun para Moisés y aqataun para Elías.

5 Ex tejkan ixtßajun chivin ni Pedro va

laqmaqatanul kun xajalkßikniß laqataun

taputsßi kßuliksnaß, ex yu laka taputsßi va

taqasmaklhi taun chivinti, va naul:

—Ni aniy yucha ni kintsßal yu ikmala-

qachata; va ayaj ijkßachaniy. La ox kaßala-

smaktßik ni yucha.

6 Tejkan chuncha taqasmaklhi ixtßa-

ltanan va tus tatalakaputatamal la ixßuk-

xpukßan ni lakatßun, va tus ox ixtalakta-

lhananta. 7 Ex ni Jesús laktalakanunil,

jalakchßapal, va lakjunil:

—Kaßostßaulatßikcha, jantu

katßalhanantßik.

8 Ex chuncha tejkan talaqtsßinchoqol

va jantucha matichun katalaqtsßil. Va

ixßamancha yachoqol ni Jesús.

9 Tejkan taminchoqochalcha ni

aspajun, ex ni Jesús va lakjunil ni

ixtßaltanan:

—Jantu matichun kßaßunitßik yu

ixlaqtsßinatßik tus tejkan kaktakukcho-

qoyaß ni kitßin yu Sasßatßa Lapanaki ex

kßanaunapitik.

10 Ex chuncha ixtßaltanan ni Jesús

talhisakmil, va tajunil:

—¿Valißiychacha yu tamasuy ixlha-

chimoßonkßan ni israelitas tanajun ni

Elías va yucha pßunaj kaminaß?

11 Ex ni Jesús va naul:

—Chun, ni Elías pßunaj kaminaß, va

yucha ni kalaqlaßoxißoyaß tachun. 12 Pero

yu kitßin klajunau, ni Elías kilatachilcha,

pero yußuncha jantu katamispal. Tama-

kanil ni yucha va tacha ni yußuncha tama-

kaniputulcha. Vachu va chun ni kitßin yu

Sasßatßa Lapanaki ayaj kakmaqanlqajnanaß

la ixtamakakßan ni yußuncha.

13 Ex ixtßaltanan ni Jesús va tamala-

qasil ixtßajun lhichiviniß Juan yu

ixjamaqchajßavanaß.

Ni Jesús va maßayajnichoqol qayntaun

tsßal yu ixlhitßajun yu jantu ox espíritu

(Mr. 9:14-29; Lc. 9:37-43)

14 Ex va chuncha tejkan tachinchal

taßan ixtaßalinta lhuvaj lapanakni, va

talakanunil ni Jesús qayntaun lapanaki,

va taßaqtsoqoqtanil la ixtalakaßuxkpu ni

yucha, va junil:

15 —Jalhachimoßonu, kitßin va knajun

kßamapßaynitßi ni kintsßal. Va chßapay yu

ixlhinin, chuncha maqanlqajnan va

taxtujcha. Ayaj aqlhuvajcha taqtay laka

jikmi, aqtamixna taqtay ni lakxkan. 16 Yu

mintßaltanan xaklaklhiminitacha ni aniy

pero jantu kalal ni katamaßayajnichoqol.

17 Ex ni Jesús va naul:

—¡Yu uxiknan jantu lay lhakßapßupßi-

natßik, va jalaktußunun untßatßik! ¿Tus

tavanancha kaktamakaunaß kun uxiknan?

¿Tus tavanancha kaklatayaniyaucha?

Kßalhitßantßikcha aniy ni tsßal.

18 Ex chuncha ni Jesús va laqßaymal yu

jantu ox espíritu. Va taxtunichoqol ni tsßal.

Ex va taun panchßix va ayajnanchoqolcha.

19 Taval yu ixtßaltanan va tatßachivinil

ixßaman ni Jesús, va tajunil:

—¿Valißiychacha ni kijnan jantu kalal

ikmaxtuu ni anchanu jantu ox espíritu?

20 Ex ni Jesús va lakjunil:

—Ni uxiknan va ayaj tsßuniy milha-

kapußatkßan. Chavay vas klajunau, mas

milhakapußatikßan va lakstßuniy tacha yu

lakatßuniy xataltsßi mostasa, incha kaßu-

nitßik ni aniy aspajun: “Kaßostßicha ni

aniy, kßapßinchßiycha alakataun.” Ex yu

aspajun va niman kaqosaß. Chuncha

jantu kaßalil tußuchun yu jantu kalal.

21 Incha maxtßupßutßun tacha anchanuß

jantu ox espíritu, ex maqskßiniy kaskßin

Dios kun taskßajati.

Ni Jesús aaqtauncha puteßey

tacha kapuniyacha

(Mr. 9:30-32; Lc. 9:43-45)

22 Ex va chuncha tejkan chßantaun

ixtatißukxuyananchal xalakatßun ni Galilea,

ex ni Jesús lakjunil ixtßaltanan, va naul:

“Ni kitßin yu Sasßatßa Lapanaki kintamaq-

xtaßaß la ixtamakakßan ni lapanakni, 23 ex

chuncha kintamaqniyaß, pero yu laßatßu-

tunuß julchan kajkujchoqoyaß.”

Ex chuncha yu ixtßaltanan va ayaj

tamaqaninilcha.

Yu xalhimapalkan ni ay lakatajtan

24 Ex chuncha ni Jesús kun ixtßaltanan

va tachaßal Kapernaum. Ex yu ixtachßinin

ixlhimapalkan ni ay lakatajtan va talaqßal

ni Pedro, va talhisakmil:

—¿Yu mijamalaninikßan jantu mapalay

yu xalhimapalkan ni ay lakatajtan?

25 Ex ni Pedro qaltayanal, va naul:

—Chun, mapalay.

Ex tejkan tanuchalkaß laqa chaqaß ni

Pedro, ni Jesús va xaqalal, va junil:

—Simon, ¿uxintßi sun chivinticha

naßun? Yu xajalhachimoßonun ni laka-

munukpaß, ¿tas ayußunchacha chßikan yu

xalhimapalkan? ¿Va yu sasßatßan? u ¿va

yu alakataun machaqan?

26 Ex ni Pedro va naul:

—Va yu alakataun machaqan.

Ex ni Jesús va naul:

—Ex yu ancha machaqan jantu

maqskßiniy tußuchun katamapalal.

27 Pero para jantu katatalqaul ni lapa-

nakni, kapßinchßiy ni lakamar, kßamußu-

yeße mimpamaqlhavan, va kßamakßutßu-

yeße ni jatanti yu pßunaj katsakßayaß. La

ixkil ancha kßatßemaniyeße aqxtaun

tumin. Ex ni anchanu kalaqchaanacha

para kßalhimapßalßoyeße yu klaninin y

vachu kun yu uxintßi lhipßininin. Kßalhi-

pßinchßiycha, kßamapßaltßicha.,1718

¿Taßayucha yu apalay xaßay?

(Mr. 9:33-37; Lc. 9:46-48)

18
1 Ex va chuncha ni anchanu

julchan ixtßaltanan ni Jesús va

tatalakanunil, va talhisakmil va tanaul:

—Taßan lhachimoßonun ni Dios, ¿tas

ayuchacha yu xaßay junita?

2 Ex ni Jesús va tßasaßil qayntaun

sßatßa, va maqayaul la ixtalakaßukxpu-

kßan ni yußuncha. 3 Ex va lakjunil:

—Vas klajunau, incha uxiknan jantu

lakstßuniy kakßatsßantßik tacha jasßatßan,

ex jantu lay kßatßanutßachipitik taßan

jalhachimoßonun ni Dios. 4 Yu apalay ay

junita taßan jalhachimoßonun ni Dios,

yucha yu vamun lakatßuniy makakan

tacha yu aniy jasßatßa. 5 Yu laqaßiy ni

aniy jasßatßa por chuncha klhinajun ni

kitßin, ex vachu kilaqaßiy ni kitßin.

La lhitaßay kunaß para yu

maqtaqalhinin

(Mr. 9:42-48; Lc. 17:1-2)

6 ’Mas va taßayuchacha kaval incha

kamakal para kamaqtaqalhinil qayntaun

kilapanaki tacha yu aniy lakatßuniy

jasßatßa, ex ni yucha ayaj lhitaßay kata-

pasayaß. Apalay ox kaval ni kapixtu-

chßißulakalcha kun xachiyux pachßikni,

ex kaßankalcha ixmajßanka lakamar y

kaßakskßajßul. 7 Ayaj lhitaßay yu aniy laka-

munukpaß, va pumalhuvaj alin yu talhi-

najun katamaqtaqalhinil. Ni yußuncha va

tacha taßalincha, pero ¡paynicha ni lapa-

naki yu lhinajun katamaqtaqalhinil yu

alati!

8 ’Xlhiyucha incha makßapßutßun tala-

qalhin kun mimakaß u minchßajaß, apalay

ox kaval ni kßachßaqxmajßacha, va

kamajßacha. Apalay ox kßatßanuchiy

makltßul u chßanltßul taßan alin ox jatsu-

kunti y jantu kamujun kun maktßuy u

chßantßuy laka jikmi taßan maqtajita mas

va tavanancha. 9 Vachuß incha kßamakßa-

pßutßu talaqalhin por yu laqtsßin la milaq-

chul, apalay ox kaval ni kßalakpßuma-

xtßukßa milaqchul. Apalay ox mas vamun

milakputaun kßatßanuchiy taßan alin ox

jatsukunti y jantu kßatßanuchiy milakpu-

tßuy milaqchul la xajikmi ni laqnin.

Ni borrego yu istsßanqata

(Lc. 15:3-7)

10 ’Jantu kßanau ni jantu xtapal kataval

yu aniy lakstßuniy jasßatßan. Laqsaval

klajunau yu ixmayulnin Dios yu jalaklhi-

stakßa, yußuncha taßalintacha la ixtalakaßuk-

xpuß ni kimPay yu alintachal laktßiyan.

11 Ni kitßin yu Sasßatßa Lapanaki va klaqki-

malaqtaxtuchil yu ixtatsßanqatacha.

12 ’¿Tas lhilayatßikcha? Incha qayntaun

lapanaki lhitßajun taun ciento ixborregos

pero incha tsßanqay laqataun, ¿ex tisuncha

kamakayaß? Va kalakmakaunaß yu noventa

y nueve laka aspajun y kaßanaß lakxkaunaß

yu laqataun borrego yu tsßanqata.

13 Chavay incha katemachoqol ni anchanu

laqataun borrego yu istsßanqata ex apalay

lhißachantajuy xajantu yu anchanu

noventa y nueve yu jantu katatsßanqal.

14 Vachu chun yu mimPaykßan yu vilchal

laktßiyan jantu najun matichun katsßanqal

mas va qayntaun yu aniy lakstßuniy.

Kßamalaqmixinin milaqaj ali

mintßalapanaki

(Lc. 17:3)

15 ’Chavay incha milaqaj makaniyan

taun tußuchun yu jantu ox, maqskßiniy

kßatßalaqlaßoxitßi ixßaman. Incha

makanincha kuenta yu tacha un ex ox

junchoqoy tacha milaqaj. 16 Chavaycha

incha jantu kamakanin kuenta yu un ex

maqskßiniy kßaßuntßaßitßi qayntaun u

qayntßuy para vachuß kataqasmaktayl yu

lhichßivinatßik, chuncha para yußuncha

katamasavalal tachun yu naßuntßik.

17 Chavay incha jantu kamakayaß kuenta

kun yußuncha, ex maqskßiniy katßachßi-

vincha la ixtalakaßukxpukßan yu talhaka-

pußan ni Dios taßan tataqxtoßa. Chavay

incha jantu kamakanin kuenta mas kun

yußuncha, ex tsßanqay kßalaqtsßi tacha

qayntaun yu jantu lhakapußanan u tacha

qayntaun yu chßinin impuestos.

18 ’Laqsaval klajunau, tachun yu

kßachßißulayapitik aniy lakamunukpaß ex

vachu va chun kachßißulakantachal

laktßiyan. Vachu tachun yu kaxßoqtßa-

pitik ni aniy lakamunukpaß, vachu va

chun kaxßoqkantachal laktßiyan.

19 ’Vachu klajunau incha pumatßuy

ni uxiknankßan aniy lakatßun kßaskßini-

tßik ni Dios, incha va chßantaun kaßuntßik

yu kaskßinpßutßuntßik, ex kataxtaqniyan

yu kimPay yu alintachal laktßiyan.

20 Chavay yu taßan tataqxtoßa pumatßuy

u pumatßutu la kintaqaßuti, ex kitßin

ancha ijkßalinta la ixtaßajna ni yußuncha.

21 Ex chuncha ni Pedro laqßal ni

Jesús, lhisakmil, va naul:

—Jalhachimoßonu, ¿tas aqchuxicha

kakmalaqmixinil kilaqaj tejkan kima-

kanil taun tußuchun yu jantu ox? ¿Tus

aqtujun?

22 Ex ni Jesús va naul:

—Jantu ijkunan va aqtujun, mas va

tavanancha kaval kßamalaqmixinin, mas

aqlhuucha kaval, mas setenta por siete.

Qayntaun jalhachimoßonuß yu jantu

ixmalaqmixiputun

23 ’Yu xalhachimoßon ni laktßiyan va

tacha qayntaun jalhachimoßonu yu

ixmasavalaputun ixkuentajkan ixßoqxta-

matin. 24 Ex va chuncha tejkan taßaqtay-

nilcha puteßenin ixkuentajkßan, ex va

talhiminil qayntaun yu ixlhaaniy lhuvaj

tumin, tus miyones. 25 Chuncha yu

ixßoqxtamati va jantu kalhitsukul yu

kalhimapalnil, ex yu ixßukxtin va lhiju-

nilcha para kastßakal kun ixanati ali sasßa-

tßan y vachu kun tachun yu ixlhitßajuncha

va para kalaqchaanil ni kalhimapalal

tachun ixlhaaninti.

26 ’Ex va chuncha yu oqxtamati taßaq-

tsoqoqtanil la ixtalakaßukxpuß ni ixßuk-

xtin, tapayninil, va junil: “Jalhachi-

moßonu, va knajun kßimaßantßaulnin ataun

panchßix, kakmapalnißoyan laksniy tachun

yu iklhaaniyan.” 27 Ex yu ixßukxtin va

mapaynil, va maqantaulnißolcha tachun

ni ixlhaaniy. Va oxamaktauncha

makaunchoqol.

28 ’Ex tejkan taxtuchoqolcha ni oqxta-

mati va temal qayntaun ixtßatapatsan, ni

yucha ixlhaaniy lakatsßuniy tumin. Ex ni

yucha va niman chßapanil la ixpixtu, va

aqtaynilcha pixtulhita para kamaßak-

skajval, ex va juniy: “¡Kßimapßalnincha

laqatapßastßa yu kßilhipßiniy!” 29 Ex ni

anchanu ixtßatapatsan taßaqtsoqoqtanil la

ixtalakaßukxpuß yu ixlhaaniy, ex tapay-

ninil, va junil: “Kßimaßantßaulnin ataun

panchßix. Kakmapalnißoyan laksniy yu

iklhaaniyan.” 30 Pero ixtßaßoqxtamati yu

ixlhaaniy va jantu kamaqantaulnil, va

manul laka pachßin tus kamapalal ixlhaa-

ninti. 31 Ex tejkan chuncha talaqtsßil yu

alati ixtßatapatsanin yu tacha tapasal va

tus jantu katalhipaßinil, va la taxkanil. Ex

va taßal laqputeßeninin ni ixßukxtinkßan yu

tapasal. 32 Ex chuncha yu jalhachimoßonu

va malaqachanal ixjuntaßika, va junil:

“Uxintßi jalaktußunuß oqxtamati kßatßi,

kitßin ikmaqantaulnin tachun yu ixkßilhi-

pßinin, va por kßintßapßayninin. 33 Apalay

ox ixlhitsßukßunin mapayninti mintßatapa-

tsan chuncha tacha kitßin ikmapaynin ni

uxintßi.” 34 Ex ni jalhachimoßonuß va ayaj

talqaul, va malaqachanal ixmanuka laka

pachßin ni anchanu oqxtamati, va tus

kamapalnißokal tachun yu ixlhaanikan.

35 Ex va chuncha ni Jesús taylhaßal

ixchivinti, va naul:

—Yu kimPay laktßiyan vachu va chun

katamakaniyan ni uxiknan incha jantu

laqsaval malaqmixiniyatßik

mintßalaqauninkßan.,1819

Ni Jesús masuy ni jantu ox

katalamakaunchoqol

(Mr. 10:1-12; Lc. 16:18)

19
1 Chuncha tejkan laqpu-

teßeßolcha ni Jesús, va alcha

xalakatßun Galilea, chaßal yu xalakatßun

Judea taßan putakßutßa ni julchan, xlhißa-

vintßi xalaßaxkan Jordán. 2 Ex chuncha

va lhuvaj lapanakni tatßaßal y va jalaj-

kßuchßuchal ni taqanßanin.

3 Ex chuncha lati ni fariseos tatala-

kanunil ni Jesús, talaqtsßintanul, va

tanaul:

—¿Lay kamakaunchoqol ixanati

qayntaun lapanaki mas va tußuchun

kaval yu kamakanil?

4 Ex ni Jesús va lakjunil:

—¿Jantu aqtaun pßutßeßeyatßik

uxiknan la ixchivinti Dios taßan tsßoq-

kanta, va najun, “tejkan pßunaj lakmakal

ni Dios ni lapanakni, va lakmakal qayn-

taun joßati ali qayntaun xanati”?

5 Vachu naul ni Dios: “Xlhiyucha ni

joßati makajun ni ixpay ali ixnati,

tßatsukuy ixanati, ex yu pumatßuy va

qayntauncha lapanaki tapalay.” 6 Ex

chuncha jantucha pumatßuy tajunita, va

qayntauncha jun. Ex chuncha ni lapa-

nakni jantu maqskßiniy katalaqlvaqlhi

yu malaqxtoßa ni Dios.

7 Ex chuncha ni fariseos talhisakmil,

va tajunil:

—¿Valißiycha ni Moisés lhinaul

kaxtaqnikal aqxtaun acta qayntaun

xanati para kapumakaunchoqokal?

8 Ex ni Jesús va naul:

—Va por pßays melhanutkßan va

chuncha lhinaul ni Moisés para kalama-

kßauntßik, pero yu maqancha tejkan

aqtaynichal ni lakamunukpaß jantu

chuncha ixjunita. 9 Pero yu kitßin ikla-

junau, incha qayntaun joßati makajun

ixanati mas jantu kamaqtaqalhinil, ex

tßatsukuchoqoy aqayntaun xanati, ex

chuncha ni yucha makay talaqalhin.

Vachu incha qayntaun joßati tßatsuku-

choqoy yu makaunkanta, ex ni yucha

vachu makay talaqalhin.

10 Ex ixtßaltanan va tanaul:

—Incha va ay laqtaqal makay yu

makajun ixanati, ex ka apalay ox jantu

katßatsukul.

11 Ex ni Jesús va naul:

—Jantu lay katamalaqasil tachun ni

lapanakni, vamun lati yu laksakta Dios lay

tamalaqasiy. 12 Taßalin lapanakni yu jantu

lay talakxtuklay va por chuncha tatsukul.

Vachu lati lapanakni jantu lay talak-

xtuklay va por chuncha lakmakanikan.

Vachu lati lapanakni jantu talakxtuklay,

vamun tapatsaniputun xalhachimoßon ni

laktßiyan.

Ni Jesús lakskßiniy Dios ni jasßatßan

(Mr. 10:13-16; Lc. 18:15-17)

13 Ex va chuncha ni lapanakni va

talhaanil ni jasßatßan ni Jesús va para

kalaqmoqslanil ixmakaß y para kalakskßinil

Dios. Pero yu ixtßaltanan ni Jesús va taßaq-

tayl talaqßaymay yu ixtalhaßan ni sasßatßa-

ninkßan. 14 Ex ni Jesús va naul:

—Kßalakmakßauntßikcha ni jasßatßan,

chaqx katamil kun kitßin. Jantu maqskßiniy

kalaqßaymatßik, yu tatanuyachal taßan

lhachimoßonun Dios yußuncha tajunita

tacha yu aniy jasßatßan.

15 Ex chuncha va laqmoqslanil ixmakaß

ni jasßatßan ex taval anchoqolcha

alakataun.

Qayntaun tsßal yu maqaliß va

tßachiviniy ni Jesús

(Mr. 10:17-31; Lc. 18:18-30)

16 Ex chuncha qayntaun tsßal laqßal ni

Jesús, lhisakmil, va naul:

—Ox jamalaniniß, ¿tisuncha yu lajßox

kakmakal para kaklhitsukul ni jatsukunti

yu jantu aqtaun kamißoyaß?

17 Ex va naul ni Jesús:

—¿Valißiycha kßißuniy ox kunita? Yu ox

vamun Dios. Incha tßanupßutßunachiy taßan

alin ox jatsukunti, ex maqskßiniy katßoßo-

yatßi yu lhinajun Dios.

18 Ex yu tsßal va naul:

—¿Taßayuchacha?

Ex junil ni Jesús:

—Jantu kßamaqnin, jantu kßatßatßamatßi

aqayntaun yu jantu minavin kaval, jantu

kßaßalhavan, vachuß jantu kalaklkßan y

jantu kalhichßivin aqayntaun yu jantu

laqsaval. 19 Kßatßoßoyatßi mimpay kun

minati, vachuß kßaßachßanin mintßama-

chaqaß tacha uxintßi achßanikßan.

20 Ex va naul ni tsßal:

—Tachuncha ni anchanu va

kmakaßojotacha. ¿Ex tisuncha apalay

kintsßanqaniy?

21 Ex va naul ni Jesús:

—Incha vas ni unpßutßun, kapßin-

chßiycha lakstßanaß yu lhitßaßun. Ex yu

xatapal kalaqxtßaqnincha ni kilpatanin.

Ex kßalhitsßukßutßachiy mimaqaliti

laktßiyan. Ex chuncha kßintßatßatßicha.

22 Tejkan chuncha qasmaklhi ni

tsßal, va tus maqaninijßanchoqolcha. Va

ayaj maqaliß ixjunita.

23 Ex ni Jesús va lakjunil ixtßaltanan:

—Laqsaval klajunau, la lhitaßay para

katanuchal qayntaun maqaliß taßan

lhachimoßonun ni Dios. 24 Laqsaval

klajunau, apalay va tsßalti kapulaqpuslhi

laqataun camello taßan puxalal la ixtßi-

tßampßin ni makskati xajantu katanuchal

qayntaun maqaliß taßan lhachimoßonun

ni Dios.

25 Ex tejkan chuncha taqasmaklhi

ixtßaltanan ni Jesús, va tus vak takßatsal,

va tanaul:

—¿Ex tas ayucha lay

kalaqtaxtuyacha?

26 Ex ni Jesús laqtsßil ixtßaltanan, va

lakjunil:

—Alin yu jantu lay tamakay ni lapa-

nakni pero ni Dios tus tachun lay

makay.

27 Ex ni Pedro va junil:

—Yu kijnankßan ikmakaunßotaucha

tachun yu klhitßaunau y klatßatißukxuya-

naucha. ¿Ex tisuncha klaqaßiyau?

28 Ex ni Jesús va naul:

—Laqsaval klajunau, kaminaß

julchan tejkan laqsastßi kunaß tachun, y

kaktaultachal ni kitßin yu Sasßatßa Lapa-

naki la kimpalhachimoßon taßan kaklhi-

tsukuyaß kintapßasta. Ex uxiknan yu kila-

tßaltananau vachu va katßaultßachipitik

milaqakautßuykßan laka japalhachimoßon

para kalaqlaßoxiniyapitik yu

SAN MATEO 34



oqxlaqkautßuy xalapanakni Israel.

29 Chavay taßayucha yu makajun ixchaqaß,

u ixlaqaj, u ixtßalapanaki u ixpay u ixnati,

u sasßatßan u ixtßun por kitßin, ex ni yucha

kalaqaßichoqoyaß apalay lhuu, tus taun

ciento. Y vachu kalaqaßiyaß ni jatsukunti

yu jantu aqtaun kamißoyaß. 30 Chavay ayaj

lhuvaj taßalin yu ayaj lajßaynin takßatsan,

pero astan ni yußuncha va lakstßuniy kata-

junaß. Chavay ayaj lhuvaj taßalin yu

lakstßuniy takßatsan pero astan ni yußuncha

va xalajßaynin katajunaß.,1920

Yu tatapatsay taßan chßankanta uvas

20
1 Ex vachu va lakjunil ni Jesús:

—Yu xalhachimoßon laktßiyan va

tacha qayntaun lapanaki yu ayaj maqalin

ixtßun para kßatßapßatsßatßi. Taun puvakuj

al jalakxkaunaß oqxtamatin para katatapa-

tsal la ixtßun taßan ixchßanta uvas. 2 Ex

tejkan laktemal va talaqlaßoxil yu tacha

katalhajayaß por paqtamin ixlhitapatsa-

kßan. Ex chuncha laqmalaqachalcha tapa-

tsanin la ixtßun. 3 Taval tejkan laqanaja-

tsicha puvakuj val, va aaqtaun anchoqol

laklhitamau, va laqtsßil alati lapanakni yu

valißiy ixtayanal. 4 Ex va lakjunil ni

maqaliß: “Ni uxiknan valißiy ukxuyanan-

tßik. Vachu kapßinchßipitik tapatsanin la

kilhitapatsa. Ox klamapalau.” Ex va

chuncha va taßalcha tapatsanin ni

yußuncha. 5 Taval ni maqaliß aaqtaun lajki-

lakxkauchoqol oqxtamatin va tejkan atun-

kulcha, ex vachu tejkan laßatßutu putoqo-

xata val. Vachu va chun laklhijunil alati

yu valißiy ixtatißukxuyanal. 6 Ex chuncha

tejkan va laycha kalaqchaanputul laqakis

putoqoxata ni maqaliß va anchoqol

aaqtaun laklhitamau. Ex va laktemachoqol

yu alati lapanakni yu valißiy ixtatißukxu-

yanal. Ex va lakjunil: “¿Valißiycha alintßa-

tßikcha aniy tus taun julchan y jantu

katsßukßutßik tapatsanin?” 7 Ex ni yußuncha

va tanaul: “Jantu matichun kintalhijunan

lhitapatsa.” Ex ni yucha va lakjunil:

“Kßapßinchßipitik tapatsanin la kintßun. Ox

klamapalau.” 8 Taval tejkan putsßislhicha

ex ni maqaliß va junil yu xaßay ixßoqxta-

mati, va naul: “Kßalakjuntßaßitßicha ni

oqxtamatin. Kßalakmapßaltßicha.

Kßapßußaqtßayniy yu astan taßaqtaynil ni

lhitapatsa, y kßapßuxajchßiy yu pßunaj

taßaqtaynil ni lhitapatsa.” 9 Ex va aqtayl

lakmapalkan. Pßunaj tatalakanulcha yu

taßaqtaynil lhitapatsa yu laqakis putoqo-

xata, va lakmapalkal qayntamin por

qayntamin yu lhajakan paqtaun. 10 Ex

taval tatalakanul yu pßunaj taßaqtaynil

tapatsanin. Ni yußuncha ixtalhilay kalak-

mapalkanaß apalay lhuu pero por qayn-

tamin vachu talaqaßil va yu lhajakan

paqtaun. 11 Ex tejkan talaqaßißolcha va

taßaqtaynil talhilakchiviniy por yu

anchanuß xamanavin ni tßun. 12 Va

tajunil ni manavin: “Yu alati, va laycha

katoqoxal ixtachin, va tauncha hora

tatapatsal, chavay yußuncha vachu va

chun talhajal tacha kijnan klhajau.

Chuncha tus va tauncha julchan xakta-

yaniyau laka lhißicha.” 13 Ex ni maqaliß

va junil xaqayntaun ni yußuncha:

“Kintßalaqajun, kitßin jantu tußuchun

laqtaqal iktsukun makanin. Laqlaßoxiu

ni va chuncha kßalhaßayeße tacha

lhajakan paqtaun. 14 Chavay kßalaßaßi-

tßicha milhilhajati. Kßapßinchßoßocha.

Incha kitßin iknajun chuncha kmapa-

lputun yu astan aqtaynil tapatsan, va

chuncha kaval. 15 Ni kintumin yucha

kinavin, va kitßin kimpaxtoqniy

kakmakal yu ikmakaputun. U ¿va

akchßipßin va por ikqalßox lapanaki

kunita?”, va naul ni maqaliß.

16 Vachu va naul ni Jesús:

—Ex chuncha, yu chavaycha xaßa-

stanin tajunita, yußuncha xapßunajnin

katajunaß. Pero yu chavaycha xapßu-

najnin tajunita, yußuncha xaßastanin

katajunchoqoyaß.

Ni Jesús aqtßutunucha puteßey ixlhinin

(Mr. 10:32-34; Lc. 18:31-34)

17 Ex chuncha tejkan ixßantacha ni

Jesús xalakatin Jerusalén, va tumpaj

lakjuntaßil ixtßaltanan yu pumakautßuy.

Va lakjunil:

18 —Chavay teßenaucha Jerusalén.

Ni kitßin yu Sasßatßa Lapanaki kakmaq-

xtaqkanaß la ixtamakakßan yu xaßuk-

xtinin kuras ali yu tamalaniy

kilhachimoßonkßan. Kintamukßaniyaß

laqtaqal para kintamaqnil. 19 Ex chuncha

kintamaqxtaßaß kun yu jantu israelitas

kataval para kintalaktußul ni kitßin. Ex

kintalakasamayaß y kintaxtukmukßayaß

laka kurus. Pero yu laßatßutunuß julchan

kajkujchoqoyaß.

Yu skßil ixnati ni Juan ali Santiago

(Mr. 10:35-45)

20 Ex va talakanunil ni Jesús ixanati ni

Zebedeo, va laktßamil istsßalan, yu Juan kun

Santiago. Ni anchanu xanati va taßaqtsoqoq-

tanil la ixtalakaßukxpuß ni Jesús, va skßinil

taun jatapayniti. 21 Ex ni Jesús va junil:

—¿Tisuncha maqskßiniycha?

Ex va naul ni xanati:

—Va knajun kßalhinau kataulal la

mipalhachimoßon yu qayntaun kintsßal la

milhijakana y yu aqayntaun kataulal la

milhijamaqxu.

22 Ex ni Jesús va lakjunil:

—Uxiknan jantu malaßasiyatßik yu skßi-

natßik. ¿Lhilayatßik kalayaß kßapßußoqnuna-

pitik yu xavaso maqanlqajnati yu kitßin

kakpußoqnunaß? ¿Lhilayatßik kalayaß

kßapßußaqchßajßauyapitik yu lhitaßay

aqchajßauti yu kitßin kakpußaqchajßauyaß?

Ex tanaul ni Juan kun Santiago:

—Chun, kalayaß.

23 Ex ni Jesús va lakjunil:

—Laqsaval kßapßußoqyapitik ni kivaso,

y vachu kßapßußaqchßajßauyapitik chuncha

tacha kitßin ikpußaqchajßajuta. Pero yu

katßaulatßik la kilhijakanaj kun la kilhija-

maqxu, yucha jantu kimpaxtoqniy para

kaklaxtaqniu. Va paxtoqniy kimPay

kaxtaqnil yu ixtalaksaknati.

24 Ex tejkan chuncha taqasmaklhi ni

alati yu pumakau va la tatalqaunil yu

anchanu pumatßuy jatßalaqaunin. 25 Ex ni

Jesús va lakjuntaßißol ixtßaltanan, va lakjunil:

—Ni uxiknankßan ox kßatsßayatßik ni

xalhachimoßonun aniy lakamumukpaß va

pßas laklhichimoßoy ixlapanaknikßan. Yu

xalajßaynin apalay pßas ixlhachimoßonkßan.

26 Pero jantu maqskßiniy chuncha kaßuntßik

ni uxiknankßan. Yu xaqayntaun ni uxik-

nankßan yu junputun xaßay, yucha

maqskßiniy kalaqßaqtayjußol tachun yu

alati. 27 Vachu yu taßayucha ni uxiknan-

kßan yu junputun xapßunaj, yucha

maqskßiniy kaval tacha qayntaun oqxta-

mati yu jantu mapalkan. 28 Ni kitßin yu

Sasßatßa lapanaki jantu kakmil para

kaktapatsanikal. Kitßin kminta para

kaklaqßaqtayjul yu alati. Vachu kakmaq-

xtaßaß ketsukunti para chuncha katapu-

laqtaxtul pumalhuu lapanakni.

Ni Jesús lakmalakavanichoqol

pumatßuy laßachßixin

(Mr. 10:46-52; Lc. 18:35-43)

29 Ex chuncha tejkan tataxtucho-

qolcha laka putaulan Jericó, va lhuvaj

lapanakni tatßaßal ni Jesús kun ixtßa-

ltanan. 30 Ancha lakatin ixtavilanal

pumatßuy laßachßixin. Taval tejkan taqa-

smaklhi ni ancha ixtßajun tapasanaß ni

Jesús, tatßasal, va tanaul:

—¡Jalhachimoßonuß, istsßal kßatßi ni

ay jalhachimoßonu David, kilamapayniu

ni kijnan!

31 Yu lapanakni va talaqßaymal ni

laßachßixin para saqcha kataval, pero

yußuncha apalay tataylhaßal

ixtßasatikßan.

—¡Jalhachimoßonuß, yu istsßal kßatßi

ni ay jalhachimoßonuß David, kilama-

payniu ni kijnan!

32 Ex va chuncha ni Jesús va tayal,

va lakjuntaßil ni laßachßixin, va lakjunil:

—¿Tisuncha naunatßikcha kaklama-

kaniu ni kitßin?

33 Ex ni yußuncha tanaul:

—Jalhachimoßonuß, va

iklakavananputunau.

34 Ex chuncha ni Jesús jalakma-

paynil, va lakchßapanil ixlaqchulkßan. Ex

niman talakavananchoqolcha, va tatßaßal

ni Jesús.,2021

Tanuchal ni Jesús laka putaulan Jerusalén

(Mr. 11:1-11; Lc. 19:28-40; Jn. 12:12-19)

21
1 Ex chuncha tejkan ixtatßa-

juncha taßukstsßuninin ni

Jerusalén, tachaßal laka putaulan

Betfagé, yu xalakaßaspajun Olivos. Taval

ni Jesús va jamalaqachal pumatßuy ixtßa-

ltanan, 2 va lakjunil:

—Kßapßinchßipitik yu avintßi lakatßuniy

putaulan. Ancha katßemayapitik laqataun

burra jachßißulanti kun sasßatßa. Va kßaxßoqßi-

yapitik y kilalhiminiyau. 3 Incha matichun

katalhisakmin valißiycha lhipßinapitik, ex

kaßunapitik: “Va maqskßiniy ni Jalhachi-

moßonuß. Va niman kamalaqachachoqoyaß.”

4 Ni aniy chuncha val para kataqayn-

tsal yu maqancha tsßoqlhi yu ixlaqputeßey

ixchivinti Dios, yu ixnajun:

5 Kaßunitßik yu tavilanal laka putaulan

Jerusalén:

“MiJalhachimoßonukßan va

talaqmintan ni uxiknankßan.

Va tacha kilpataniß pumin laqataun

burra,

putaukßal laqataun sasßatßa yu

machßapanan.”

6 Ex chuncha ni ixtßaltanan va taßalcha,

va chuncha tamakal tacha lakjunil ni

Jesús. 7 Chuncha talhimilcha ni burra kun

sasßatßa. Ex tamukßanil laqchßiti la ixpula-

kankßan. Ex ni Jesús va putaukßalcha. 8 Yu

lapanakni va ayaj lhuvaj ixtajunita. Lati

talakmamal ixlaqchßitkßan lakatin. Alati va

talakmamal javanan yu talaqchßaqxpßuxnil

ixmaqlaqapßu ni kßiu. 9 Ex yu ixtapßulßanta

kun yu astan ixtaßanta talaktßasal, va

tanaul:

—¡Hosana! ¡Ay kaval istsßal ni jalha-

chimoßonu David! ¡Katoßoyakal yu minta

la ixtaqaßuti ni Jalhachimoßonu Dios!

¡Hosana kanaunkal laktßiyan!

10 Ex chuncha tejkan tanuchal ni Jesús

ni Jerusalén, va talakchßilil tachun xalapa-

nakni ni anchanu ay putaulan. Ayaj ixtala-

lhisakmin siya yußuncha, va ixtanajun:

—¿Tas ayuchacha ni aniy?

11 Ex yu alati lapanakni va tanaul:

—Va Jesús yu laqputeßey ixchivinti

Dios, yu machaqaß Nazaret yu xaßestado

Galilea.

Ni Jesús jalakxkaumaxtul jastßanan

ni ay lakatajtan

(Mr. 11:15-19; Lc. 19:45-48; Jn. 2:13-22)

12 Ex taval ni Jesús tanuchal yu ay

ixlakatajtan Dios. Tus tachun lakxkauma-

xtußol maqspaß yu ixtatßajun jastßanan kun

yu ixtatßajun jaßinin ni ancha. Va

laqmapußaqstaßol yu mesas taßan ixtama-

paxay ixtuminkßan ni lapanakni y vachu

yu ixtßantsßikßan ni xastßanan palumax.

13 Ex va lakjunil:

—Ixchivinti Dios yu tsßoqkanta va

najun: “Ni kinchaqaß junkan xachaqaß

taßan puskßinkan Dios”, pero ni uxiknan-

kßan makßatßatßik yu ixputamaqsaqna

alhavanan.

14 Ex ancha yu ay lakatajtan tatala-

kanunil ni Jesús lati laßachßixin kun lati

yu lakchßanltßul, ex va lajkßuchßul. 15 Ni

xaßukxtinin ni kuras kun yu ixtamasuy

ixlhachimoßonkßan ni israelitas va ayaj

tatalqamal tejkan talaqtsßil yu lajßay

axtoqnu ixmakay ni Jesús y taqasmaknil

yu ixtßasatkßan yu jasßatßanin laka ay

lakatajtan yu inchine ixtanajun: “¡Ay

kamakakal yu sasßatßa ni ay jalhachi-

moßonu David!” 16 Va tajunil ni Jesús:

—¿Asmatßa yu tatßajun naunan?

Va lakjunil ni Jesús:

—Chun, ijqasmatßa. ¿Jantu pßutßeße-

yatßik ixchivinti Dios taßan tsßoqkanta yu

lhichiviniy ni aniy? Inchine najun:

Uxintßi laqxtaqniy jatapastakßati

yu lakstßuniy jasßatßan mas yu

vananaj tatsßikßiy

para ay katamakan kun kßus

milpati.

17 Ex chuncha va lakmakaulcha, va

alcha laka putaulan Betania. Ancha

loqojchalcha.

Ni Jesús maxixil xakßiu ni higo yu

jantu xtaßa xaßunikan

(Mr. 11:12-14, 20-26)

18 Chuncha tejkan puvakuj val, va

minchoqochal ni Jesús ni Jerusalén, va

chavanilcha. 19 Ex laqtsßil aqataun

xakßiu ni higo yu ancha ixyal ni lakatin.

Ex ni Jesús va aqtayl lakxkajuy ni xaßu-

nikan pero jantu tußuchun katemanil.

Vamun va xaxqoy ixjukßal. Ex chuncha

ni Jesús va junil ni anchanu xakßiu ni

higo:

—¡Chavaycha ijkunan tus jantucha

aqtaun kßaxtßaqyeße mijataukßati!

Ex va chuncha va niman xixtayal ni

kßiu. 20 Tejkan chuncha talaqtsßil yu

ixtßaltanan tus vak takßatsal. Talhisakmil

ni Jesús, va tajunil:

—¿Valißiycha niman xaxixa ni xakßiu

ni higo?

21 Ex ni Jesús va naul:

—Laqsaval klajunau. Ni uxiknankßan

incha lhakßapßupßinatßik y jantu putßuy jata-

pastakßati makßayatßik ex jantu vamun yuß

lay kamakßatßik tacha kmakanil xakßiu ni

higo. Vachu lay kßaßunitßik ni aniy aspajun:

“Kßaßostßicha ni ancha, kßapßinchßicha

lakamar”, y laqsaval chuncha kunaß.

22 Incha lhakßapßupßinatßik ni laqsaval

kalaßaßiyapitik yu skßinatßik ni Dios, ex mas

tisuncha kaval kalaßaßiyapitik.

Lhisakmikal ni Jesús taßayucha

xtaqnilcha ixlhachimoßon

(Mr. 11:27-33; Lc. 20:1-8)

23 Ex va chuncha ni Jesús tanuchal laka

ay lakatajtan. Tejkan ancha ixtßajun mala-

niniß, ex talakanunil ni xaßukxtinin ni kuras

kun yu xalajßaynin lapanakni ni israelitas.

Ex ni yußuncha talhisakmil, va tajunil:

—¿Taßayucha xtaqnin lhachimoßon ni

kßamakßatßi yu aniy axtoqnu? ¿Taßayu-

chacha lhijunan ni chuncha kßamakßatßi?

24 Ex ni Jesús lajqaltayl, va lakjunil:

—Kitßin vachuß klalhisakmiyau taun

jalhisakminti. Incha kilajunau, ex yu kitßin

vachu klajunau taßayucha kixtaqniy

lakatin ni klakmakay yu axtoqnuß. 25 ¿Tas

ayucha malaqachalcha ni Juan jamaq-

chajßavanaß? ¿Va Dios u va lapanaki?

Ex chuncha va taßaqtaynilcha talalhi-

sakmiy siya yußuncha, va talajuniy:

—Chavay incha kajunau va Dios, ex ni

yucha va lay kintajunin: “¿Ex valißiycha

jantu kalhakßapßupßintßik?” 26 Chavay

incha kajunau va lapanaki yu xtaqnil

ixlhachimoßon ni Juan para kamaqchajßa-

vanal, ex talhauniyau ni lapanakni,

yußuncha va talhilay ixlaqputeßey ixchi-

vinti Dios.

27 Ex chuncha tajunil ni Jesús:

—Jantu ijkßatsayau.

Ex chuncha ni yucha va lakjunil:

—Ex ni kitßin vachuß jantu kaklajunau

tas ayucha kixtaqnil lhachimoßon yu ikpu-

makay ni aniy axtoqnuß.

Yu pumatßuy tsßalan

28 Ex astan ni Jesús va lakjunil:

—¿Tas lhilayatßikcha ni aniy? Qayn-

taun joßati ixlhitßajun qayntßuy istsßalan.

Ex va junil yu qayntaun istsßal: “Chavay,

kintsßal, kßapßinchßiycha tapatsan la kißu-

vaskßan.” 29 Ex istsßal va naul: “Jantu

kßuxaßan.” Pero taval va mapaxachoqol

ixjatapastakßati, va al tapatsan. 30 Taval

ni xapay va laqßal yu aqayntaun istsßal,

vachu va chun junil. Ex ni yucha va

naul: “Chun, kajkßanaß.” Pero mas

chuncha naul, va jantu kaßal tapatsan.

31 Ex chuncha ¿Tasßayucha yu pumatßuy

makal yu tacha lhinaul yu ixpaykßan?

Ex ni yußuncha va tanaul:

—Yu xapßunaj.

Chuncha ni Jesús va lakjunil:

—Laqsaval iklajunau. Yu xachßinin

impuestos kun yu maqtaqalhinin

xanatin ni yußuncha pßunaj katatanuta-

chal taßan lhachimoßonun ni Dios

xajantu ni uxiknankßan. 32 Ni Juan yu

jamaqchajßavanaß, yucha kilachil jama-

laniniß yu tacha lay vas kßapßutsßukßutßik,

pero yu uxiknankßan jantu kßalhakßapßu-

pßintßik. Chavay yu jachßinin ni impue-

stos kun yu jamaqtaqalhinin xanatin, ni

yußuncha talhakapußal. Chavay uxiknan

mas laqtsßintßik yu tapasal, jantu kama-

pßaxatßik mimputsukukßan y jantu

kalhakßapßupßintßik.

Yu jalaktußunun oqxtamatin

(Mr. 12:1-12; Lc. 20:9-19)

33 ’Chavay kaßasmaktßik yu aniy

chivinti yu xtaßa jatapastakßati. Qayn-

taun joßati ixlhitßajun aqxtaun ixtßun. Va

ancha chßal uvas. Va tus ox korrarnul,

ex chuncha makal aqataun xapachßikni.

Vachu makal aqataun talman chaqaß

taßan katataulal yu xalhistaknan.

’Ex va laqxtaqnil amedias lati ixßoq-

xtamatin, va al tißukxuntayan maqati.

34 Taval va lakachilcha ixpupßuxkan. Ex

ni yucha va laqmalaqachalcha lati ixßoq-

xtamatin para kataskßinilcha yu paxtoq-

niycha ni yucha. 35 Pero yu oqxtamatin

yu ixtalhistakta ni tßun jantu

katalhipaßinil. Tachßapal ixtßaßoqxtamatin-

kßan. Qayntaun talaqanaqmal, yu aqayn-

taun tamaqnil, y yu aqayntaun va talaka-

tßalmaqnil kun chiyux. 36 Ex chuncha yu

manavin ni tßun va aaqtaun laqmalaqacha-

choqol yu alati ixßoqxtamatin, va apalay

pumalhuu laqmalaqachal. Pero yu xalhi-

staknan vachu va chun tamakachoqol

tacha yu alati.

37 ’Ex chuncha taval astan yu xama-

navin ni lakatßun malaqachal yu istsßal. Va

ixnajun: “Yucha katatoßoyal.” 38 Pero

tejkan talaqtsßil ni tsßal, va talajunil siya

yußuncha: “Ni anu, ka yucha kapaxtoqni-

yacha ni lhitapatsa, chavay kaßau

maqniniß. Chuncha kijnankßan kachßa-

paßojoo tachun yu yucha kapaxtoqnil.”

39 Ex chuncha tachßapal, va tamaxtul ixlhi-

maqspaß ni lakatßun, va tamaqnilcha.

40 Ex chuncha ni Jesús laklhisakmil, va

lakjunil:

—Chavay tejkan kaminaß yu xama-

navin ni tßun, ¿tas kalakmakayacha ni

anchanuß oqxtamatin?

41 Ex tanaul:

—Kalakchßapayaß, va niman kalaqmaq-

niyaß tus jantu tsßuniy kalakmapayniyaß ni

anchanu jalaktußunun, ex kalaqxtaqniyaß

amedias ixtßun alati oqxtamatin yu achaj

kataxtaqnil ni jaxqanti yu kapaxtoqniyaß

ni yucha.

42 Ex ni Jesús va lakjunil:

—¿Jantu aqtaun pßutßeßeyatßik ixchi-

vinti Dios taßan tsßoqkanta? Inchine najun:

Ni chiyux yu jantu kamapatsaputul

ni yu tamakay chaqaß

chavay yucha yu apalay maqskßiniy.

Chuncha makal ni Jalhachimoßonuß,

xlhiyucha tus taun kßatsanau.

43 Xlhiyucha klajunau ni uxiknan kßalak-

maxtßunikßanapitik ixlhachimoßon ni Dios.

Kalaqxtaqnikanaß yu alati yu katamaq-

xtaßaß ox jaxqanti tacha ni yucha lhinajun.

44 Chavay incha matichun kaputaqalqoslhi

ni anchanu chiyux, ex tus katalaqateßeßoyaß.

Vachu incha kßapßatßalmal matichun ni

anchanu chiyux ex tus pßoqxni kajunaß.

45 Ex tejkan taqasmaklhi yu xaßuk-

xtinin ni kuras kun yu fariseos ni anchanu

chivinti yu xtaßa jatapastakßati, ex

tamalaqasil ni va yußuncha ixtßaunkan

laklhichivinka. 46 Ex chuncha ni

yußuncha va ayaj ixtachßiputun ni Jesús,

pero va tatalhaunichoqol ni lapanakni,

yußuncha ixtalhakapußan ni Jesús ixlaq-

puteßey ixchivinti Dios.,2122

Ixlhachimoßon Dios va tacha

xakßatan lakxtuklati

(Lc. 14:15-24)

22
1 Ex va chuncha ni Jesús va

aaqtaun aqtaychoqol jalaqlhi-

xaqalay kun chivinti yu xtaßa jatapasta-

kßati, va lakjunil:

2 —Yu xalhachimoßon ni laktßiyan va

tacha qayntaun ay jalhachimoßonuß yu

malakxtuklay istsßal, va makaniy kßatan.

3 Ex ni yucha jalaqmalaqachal ixßoqxta-

matin para kataßal juntaßinin yu kata-

xkavaßil. Pero mas lajkijuntaßikal, va

jantu kataßuxamil ni laka kßatan. 4 Ex

taval va aaqtaun jamalaqachachoqol yu

alati ixßoqxtamatin, va lakjunil: “Kßaßu-

napitik yu jalaqxaqalakantacha kata-

milcha. Yu vayti alinßojotacha. Klhi-

naulcha ixmaqnika ni vakax kun alati

jatalhitsukukna yu ayaj talajßonta y

tachun alinßojota. Katamilcha ni laka

kßatan. Kaßalinacha ni jalakxtuklati.”

5 Taval yu ixlakjunkan ixtamil ni kßatan

va jantu katamakal kuenta para katamil,

va taßal la ixlhitapatsakßan. Qayntaun va

al laqtsßiniß ixtßun, yu aqayntaun va al

makanaß ixlhitapatsa yu pulhajay. 6 Yu

alati va talachßapachal kun ixßoqxta-

matin ni maqaliß. Va tus ox talaqalhil y

tamaqnil. 7 Ex tejkan chuncha kßatsal ni

ay jalhachimoßonuß va ayaj talqamal. Va

laqmalaqachal ixtropas para kalaq-

maqnil ni anchanu jamaqninin, ex

chuncha va jalaqxavanil ixputaulankßan.

8 Ex chuncha va lakjunil ni ixßoqxta-

matin: “Tachun alinßojotacha para yu

xakßatan ni lakxtuklati pero yu ixlakjun-

taßikan ixtamil jantucha paxtoqniy

katamil. 9 Chavay kßapßinchßipitik taßan

talapaxtoqta ni lajßay lakatinixnan.

Kßalakßunapitik tachun yu kßatßematßik

para katamil ni xakßatan lakxtuklati.”

10 Ex chuncha ni oqxtamatin va taßal

tißukxuntayanin ni jalakatinixnan. Talhi-

junil va taßayußuncha yu tatemal, mas

kaval laktußunun, mas kaval yu jalajßoxin.

Ex chuncha yu ixpulakna ni laqa chaqa va

tus taßaqtsamal ni lapanakni.

11 Chuncha ni ay jalhachimoßonuß va

tanuchal ixpulakna va para kalaqlaqtsßil

yu jalakjuntaßikanta. Ex va laqtsßil qayn-

taun lapanaki yu jantu kaßulal xalaqchßiti

ni xakßatan lakxtuklati. 12 Ex ni yucha va

junil: “Laqaj, ¿valißiycha ixtßanuyachßitßa

ni aniy mas jantu kßaßulatßi xalaqchßiti ni

xakßatan lakxtuklati?” Ex ni anchanu lapa-

naki va jantu tsij kanaul, vamun saq ixju-

nita. 13 Ex chuncha ni ay jalhachimoßonu

va jalakjunil yu ixtatßajun jamunun laka

mesa, va naul: “Ni anchanu lapanaki

kßachßanchßitßik y kßamaqchßitßik. Kßama-

xtßutßikcha ixlhimaqspaß taßan putsßista. Ex

ancha kaqalhujtsukutachal y ancha kalak-

tsakßayaß ixtatsalati.” 14 Laqsaval ayaj

qaynlhuu yu jalakjuntaßiy pero va laka-

tsßuniy yu jalaksaknan.

Ni Jesús lhisakmikan incha maqskßiniy

katamapalal xaßimpuestos Roma

(Mr. 12:13-17; Lc. 20:20-26)

15 Ex chuncha ni fariseos taßancho-

qolcha. Taßaqtaylcha tamalakchßantamiy

ixchivintikßan para katajunil taun jalhisak-

minti, para kalal kataputislajmal kun

ixchivinti ni yucha. 16 Ex chuncha tamala-

qachalcha lati ixtßaltanankßan, chßantaun

kun lati ixlapanakni ni Herodes, va para

kataßal juninin ni Jesús. Tajunil:

—Jamalaniniß, ni kijnan ijkßatsayau ni

uxintßi laqpßutßeßey yu laqsaval, y vachuß

jamalaninin yu laqsaval ixlakatin Dios, y

jantu makßay kuenta yu tanajun ni lapa-

nakni, y jantu matichun tßalhauniy. 17 Ex

chuncha va knaunau kilaxtaqniu mijatapa-

stakßati: ¿tas lhilaycha ni uxintßi?

¿Maqskßiniy kakmapalniu impuestos yu ay

jalhachimoßonu Roma, u jantu?

18 Pero ni Jesús va niman xtaqnil

kuenta va taun jalaqtsßintanunti yu talhi-

sakmil. Ex ni yucha va jalakjunil:

—Tßuy ukxpuß makßayatßik, ¿valißiycha

kilalaqtsßintanuyaucha? 19 Kilamasuniu ni

tumin yu lhimapalkan impuestos.

Ex chuncha tamasunil aqxtaun

tumin. 20 Tejkan laqtsßil ni Jesús laklhi-

sakmil, va lakjunil:

—Yu aniy ukxpuß, ¿tas ayucha lapa-

naki ixßukxpu? ¿Tas ayucha ixtaqaßuti

aniy tsßoqmukßanikanta?

21 Ex ni anchanu lapanakni va

tanaul:

—Va yu ay jalhachimoßonuß Roma.

Ex va chuncha ni Jesús va lakjunil:

—Ex kßaxtßaqnitßikcha yu ay jalha-

chimoßonuß Roma yu yucha paxtoqniy.

Kßaxtßaqnitßikcha ni Dios yu Dios

paxtoqniy.

22 Tejkan chuncha taqasmaklhi ni

anchanu lapanakni, va tus vak takßatsal,

tamakaulcha ni Jesús, va taßanchoqolcha.

Talhisakmiy yu tejkan

katakujchoqoyaß janinin

(Mr. 12:18-27; Lc. 20:27-40)

23 Anchanu julchan va talaqßal ni

Jesús lati saduceos. Yußuncha ixtanajun

ni jantu takujchoqoy yu janinin. Ex

chuncha talhisakmil ni Jesús, va tajunil:

24 —Jamalaniniß, ni Moisés kinta-

junin yu tejkan niy qayntaun joßati yu

lakxtuklatacha y jantu makajun sasßa-

tßan, ex yu ixlaqaj katßatsukuchoqol ni

anchanu tiyau para kalaklhitsukunil

sasßatßan ixlaqaj yu nitacha. 25 Ex

chuncha, taun julchan ixßalin pumatujun

tßalaqaunin. Yu xajayaß va lakxtuklal,

pero niman nil. Jantu kalhitsukul sasßa-

tßan. Ex chuncha yu ixanati va tamakau-

nichoqolcha ixpßisaqa. 26 Taval ixpßisaqa

vachu va chun xajchal. Ex yu xapuma-

tßutunuß vachu va chun lhitapasal. Tus

talaqatapasaßol ni anchanu pumatujun

tßalaqaunin. Va tanißol. Jantu matichun

kalhitsukul sasßatßan. 27 Ex taval

vachucha nil ni xanati. 28 Ex va

chuncha, tejkan katakujchoqoyaß ni

janinin, ¿ex tasßayucha kunaß ixapay ni

anchanu xanati? Ni anchanu xanati tus

laktßalakxtuklaßol.

29 Ex ni Jesús lajqaltayl, va lakjunil:

—Ni uxiknankßan jantu pßastßakßatßik

yu naunatßik. Jantu mispßayatßik tacha

tsßoqkanta la ixchivinti Dios. Vachu

jantu mispßayatßik tacha junita ixtapßasta

ni Dios. 30 Tejkan katakujchoqoyaß ni

janinin, ex ni yußuncha jantucha katalak-

xtuklayaß. Va katajunaß tacha ixmayulnin

Dios laktßiyan. 31 Chavay tacha lhichßivi-

nanatßik incha ni janinin katakujchoqoyaß,

¿Jantu aqtaun pßutßeßeyatßik la ixchivinti

Dios yu naul ni yucha? Va inchine naul:

32 “Kitßin va ixDios kunita ni Abraham,

vachu ixDios kunita ni Isaac, vachuß ixDios

kunita ni Jacob.” Chuncha ni yucha jantu

ixDioskßan kaval ni janinin. Va ixDioskßan

junita yu takujta.

33 Tejkan chuncha taqasmaklhi ni

lapanakni va tus vak takßatsal por yu

ixmalaniy ni Jesús.

Yu lhinaunkan yu apalay maqskßiniy

(Mr. 12:28-34; Lc. 10:25-28)

34 Ex chuncha tejkan takßatsal ni fari-

seos ni Jesús va tus vak lakmakal ni sadu-

ceos, ex ni yußuncha va tataqxtoqlhi.

35 Qayntaun ni yußuncha va ixmasuy

ixlhachimoßonkßan. Ex ni yucha va ixlaq-

tsßintanuputun ni Jesús, va lhisakmil:

36 —Jamalaniniß, ¿tas ayucha yu

apalay ay yu lhinaunkan?

37 Ex ni Jesús va junil:

—“Kßaßachßanin miJalhachimoßonuß

Dios kun tachun melhanuti ali tachun

mijatsukunti ali tachun mijatapastakßati.”

38 Ni aniy yu apalay maqskßiniy y yucha

va yu xapßunaj lhinaunkan. 39 Yu ataun

lhinaunkan va laycha vachu va chun. Va

inchine najun: “Kßapßaxkßatßi mintßama-

chaqaß tacha pßaxkßakßan milaqßaman.”

40 Yu aniy laßatßuy chivinti yu lhinaunkan,

yußuncha va tacha xaputayan tachun

ixlhachimoßon ni Moisés, ali tachun yu

maqancha ixtalaqputeßey ixchivinti Dios.

¿Kun taßayucha lapanaki

mintachal ni Cristo?

(Mr. 12:35-37; Lc. 20:41-44)

41 Ex chuncha tejkan ancha ixtataßaq-

xtoqnun ni fariseos, laklhisakmil ni Jesús,

42 va lakjunil:

—Ni uxiknan, ¿tisuncha lhipßastßakßa-

tßikcha ni Cristo? ¿Kun taßayucha

mintachal?

Ex ni yußuncha va tajunil:

—Va kun David mintachal.

43 Ex ni Jesús va lakjunil:

—¿Ex valißiycha va machivinil ni

Espíritu Santo ni David para kamapa-

qaßul ni Cristo tacha ixJalhachimoßonu?

Ni David va naul:

44Ni Jalhachimoßonu Dios junil

kiJalhachimoßonuß:

“Kßatßaßulcha aniy la kilhijakanaj,

tus tejkan kaklaqmaqalhajaßoyaß

mintßalaxkayan.”

45 Chuncha incha ni David va mapa-

qaßuy Jalhachimoßonuß yu Cristo, ¿ex tas

pulaycha kaval qayntaun yu kaminchal

kun yucha?

46 Jantu matichun lay kaqaltayl. Ex

ni anchanu julchan jantucha matichun

katapujul katalhisakmil tußuchun.,2223

Ni Jesús lakmukßaniy laqtaqal ni

fariseos ali yu ixtamasuy

ixlhachimoßonkßan ni israelitas

(Mr. 12:38-40; Lc.11:37-54; 20:45-47)

23
1 Taval ni Jesús va lakjunil ni

lapanakni y vachu ixtßaltanan:

2 —Ni fariseos kun yu tamasuy

ixlhachimoßon Moisés ni yußuncha ixlhi-

tapatsakßan va katalakmasunil ni lapa-

nakni ixlhachimoßonkßan ni israelitas.

3 Chuncha uxiknan kßatßoßoyatßik y

kßamakßanitßik yu talhijunancha pero

jantu maqskßiniy kamakßanitßik tacha

ixputsukkßan. Ni yußuncha jantu chun

tamakay tacha yu tanajun. 4 Ni

yußuncha talakpßachßiy yu machßapati yu

ayaj laktsßinkßi, ayaj lhitaßay para

kßamaqchßixtßi. Chuncha talakmatßikßu-

kßay yu alati lapanakni pero jantu taßaq-

tayjuy mas va kun yu maktaun yu laka-

tßuniy ixmakakßan. 5 Ayaj tamaqamay

katamakaßol tapuchux para katalaqtsßil

ni lapanakni. Vachu ayaj tamaqamay

kalaklhimuntichßikal aqxtaun listun

taßan tsßoqmukßakanta ixchivinti Dios.

Vachuß ayaj tamaqamay kataßulal ixlaq-

chßitkßan yu laqlman xakiltulaxaj.

6 Vachu tejkan kßatan jun ayaj tama-

qamay katataulal laka mesa taßan

laktoßoyakan. Vachu tejkan tataqxtoßa ni

israelitas ayaj tamaqamay katataulal taßan

tavilanal yu laktoßoyakan. 7 Vachuß ayaj

tanajun kalakmastakßakal tejkan tapaxtoßa

lapanakni lakatinixnan, va tanajun kalaq-

lhimapaqaßukal “Jamalaninin.”

8 ’Pero yu uxiknankßan jantu

maqskßiniy kalakßunkßantßik jamalaninin.

Ni uxiknan va si tßalaqaunin untßatßik, y va

qayntaun yu miJamalaninikßan. 9 Vachu

jantu paxtoqniy kßaßunitßik matichun

mimpay aniy lakamunukpaß. Yu mimPay-

kßan va qayntaun, y yucha alintachal

laktßiyan. 10 Vachu jantu maqskßiniy kßala-

kßunkßantßik ukxtinin. Va qayntaun mißuk-

xtinkßan, yucha va Cristo. 11 Yu

xalajßaynin ni uxiknan maqskßiniy

kalaqßaqtayjul yu alati. 12 Yu ay makakan

ixßaman, yucha va lakatßuniy kamaka-

kanaß. Y yu lakatßuniy makakan ixßaman,

yucha ay kamakakanaß.

13 ’Paynißincha ni uxiknankßan yu fari-

seos untßatßik y vachuß yu masuyatßik

ixlhachimoßonkßan ni israelitas. Va tßuy

ukxpuß makßayatßik. Uxiknankßan va

malakchßauniyatßik xapuerta taßan ixlha-

chimoßon laktßiyan para jantu lay katata-

nuchal yu alati lapanakni. Ni uxiknankßan

jantu tßanuyatßik y vachu jantu xtßaqniya-

tßik lakatin katatanuchal yu alati.

14 ’Paynißincha ni uxiknankßan yu fari-

seos untßatßik y vachu yu masuyatßik ixlha-

chimoßonkßan ni israelitas. Va tßuy ukxpuß

makßayatßik. Lajßalhaumaxtßuniyatßik tus

ixchaqakßan ni tiyaunin ex panij skßinatßik

Dios para kamakßanutßik ni lapanakni.

Xlhiyucha kßalaßaßiyapitik lhuvaj

maqanlqajnati.

15 ’¡Paynißincha ni uxiknankßan yu fari-

seos untßatßik y vachu yu masuyatßik ixlha-

chimoßonkßan ni Moisés! Va tßuy ukxpuß

makßayatßik. Va tßapßutsßoßotsßukßuyatßik

taßakchun ni lakatßun mas tus xlhißavintßi

ni lakamar para katßematßik qayntaun yu

kalhakapußal tacha uxiknankßan. Ex maxaj-

niyatßik tacha qayntaun yu kapaxtoqniyaß

ixmaqanlqajnati va aqtßuycha chuncha

tacha uxiknankßan.

16 ’Paynißincha ni uxiknankßan yu

lakmapßulayatßik yu alati mas yu uxiknan-

kßan va laßachßixin untßatßik. Va naunatßik:

“Yu masavalay ixchivinti por yu ay kila-

katajtankßan, ex jantu laqtaqal kaval

mas jantu kataqayntsal yu najun. Pero

incha tamasavalay ixchivinti por xaßoro

kilakatajtankßan, ex chun maqskßiniy

kataqayntsal yu najun.” 17 Va laßachßixin

y tontos untßatßik. ¿Taßayucha yu apalay

xtapal lhilayatßik? ¿Va yu oro u va yu ay

lakatajtan taßan lhimapatsakan ni oro?

18 Vachuß inchine naunatßik ni uxiknan-

kßan: “Yu masavalay ixchivinti por xaßa-

ltar kilakatajtankßan, yucha jantu

laqtaqal kaval mas jantu kataqayntsal

yu najun. Pero incha masavalay ixchi-

vinti por yu lapaxkan yu moqslakan la

xaßaltar kilakatajtankßan, ex chun

maqskßiniy kataqayntsal yu najun.”

19 Va laßachßixin y tontos untßatßik.

¿Taßayucha yu apalay xtapal lhilayatßik?

¿Va yu lapaxkan u va yu xaßaltar kilaka-

tajtankßan taßan moqslakan ni lapaxkan?

20 Yu masavalay ixchivinti por ni xaßa-

ltar kilakatajtankßan, vachu masavalay

ixchivinti por tachun yu ancha moqsla-

kanta. 21 Vachuß yu masavalay ixchivinti

por ni ay lakatajtan, ex ni yucha vachu

masavalay ixchivinti por Dios yu ancha

alinta. 22 Vachuß yu masavalay ixchi-

vinti por ni laktßiyan, ni yucha vachu

masavalay ixchivinti por ixputaulan ni

Dios y vachu por Dios yu ancha taulay.

23 ’Paynißincha ni uxiknankßan yu

fariseos untßatßik y vachu yu masuyatßik

ixlhachimoßonkßan ni israelitas. Va tßuy

ukxpuß makßayatßik. Xtßaqniyatßik laka-

tsßuniy milalhaßoxin, ali mimuvis, ali

mißanís chuncha tacha tapaxtoqniyan

kaxtßaqtßik la kilakatajtankßan. Pero

jantu makßayatßik kuenta yu apalay

maqskßiniy ixlhachimoßon ni Dios. Yu

apalay maqskßiniy va ox vas kaßukxun-

tßay la mejatsukunti, va kßamapßaynin y

jantu kßamakßau milhakapußati. Va

yucha yu maqskßiniy kßamakßatßik pero

vachu jantu kßamakßau yu alati. 24 Uxik-

nankßan lakmapßulayatßik yu alati mas

va laßachßixin untßatßik. Va tacha kßama-

xtßu lakatßuniy xqan la mivaso pero

jantu laqtsßin ni ancha karran tajun

laqataun juki y valißiy katßaloqtßi.

25 ’Paynißincha ni uxiknan yu fariseos

untßatßik y vachu yu masuyatßik ixlhachi-

moßonkßan ni israelitas. Va tßuy ukxpuß

makßayatßik. Ox chßaßayatßik ixlhimaqspaß

mivasoskßan kun mimplatoskßan, pero la

ixpulakna tus ox taputajita yu xkiliu por

mißakchaßatikßan y mißalhavantikßan.

26 ¡Fariseos yu laßachßixin untßatßik!

Maqskßiniy pßunaj kßachßaßanitßik yu ixpu-

lakna mivasoskßan ex chuncha yu ixlhi-

maqspaß vachucha kßus jun.

27 ’Paynißincha ni uxiknan yu fariseos

untßatßik y vachu yu masuyatßik ixlhachi-

moßonkßan ni israelitas. Va tßuy ukxpuß

makßayatßik. Untßatßik va tacha putaknun

yu kßus maqayaqaq manikanta ixlhimaq-

spaß pero yu ixpulakna tus ox aqtsamanta

xalukuti ni janinin kun tachun yu jantu ox.

28 Va chuncha untßatßik. Yu tacha talaq-

tsßinan ni lapanakni, va ayaj ox talhilay,

pero yu ixpulakna melhanutikßan va aqtsa-

manta kun yu jantu lajßox. Valißiy ox makßa-

kßanatßik mas jantu laqsaval kaval.

29 ’Paynißincha ni uxiknan yu fariseos

untßatßik y vachu yu masuyatßik ixlhachi-

moßonkßan ni israelitas. Va tßuy ukxpuß

makßayatßik. Jalakmakßaniyatßik ixputak-

nunkßan yu maqancha ixtalaqputeßey

ixchivinti Dios. Vachu maxantilaniyatßik

ixpanteonkßan yu lajßoxin ixtajunita. 30 Ex

naunatßik: “Ni kijnan va istsukuu

maqancha tejkan ixtatßajun yu maqaniya

kepayankßan, jantu ixlaqßaqtayjuu ixlaq-

maqnika yu maqancha ixtalaqputeßey

ixchivinti Dios.” 31 Chuncha lakpßumispßa-

kßanatßik tacha ixpapanaknikßan yu

maqancha tamaqnil yu ixtalaqputeßey

ixchivinti Dios. 32 Chuncha kßamamaktßa-

tßikcha yu maqancha taßaqtaynil

mimpayankßan.

33 ’¡Va xalapanakni tsapulin untßatßik!

¿Tas va kßapßuxajtßachipitikcha yu xama-

qanlqajnati ni laqnin? 34 Xlhiyucha ni

kitßin kaklamalaqachaniyau yu katalaqpu-

teßeniyan ixchivinti Dios y vachu yu ayaj

talakpastaknan y vachu yu tamasuy ixlha-

chimoßonkßan ni israelitas. Pero yu

uxiknan va kßalaqmaqniyapitik, lati kalak-

xtukmukßayapitik laka kurus, lati kßalaq-

naqmayapitik taßan tßaqxtßoßatßik, y lati

kalakxkßaylhitsßukßuyapitik putaulan por

putaulan. 35 Ex chuncha tachun

kajunßoyaß milaqtaqalkßan yu ixlhinin-

kßan tachun yu lajßoxin lapanakni ixtaju-

nita yu laqmaqnikantacha. Mas tus yu

Abel yu vas ixjunita ixjatsukunti, tus

Zacarías yu istsßal Berekías, yu maqnitßik

la kilakatajtankßan la ixtaßajna taßan

toßoyakan Dios ali laka altar. 36 Laqsaval

klajunau, tachun ni aniy laqtaqal kata-

laqchanßoyaß yu xalapanakni yu chavay

taßalinta.

Ni Jesús lhiqalhun ni Jerusalén

(Lc. 13:34-35)

37 ’¡Jerusalén, xalapanakni

Jerusalén! Jamaqniyatßik yu talaqpu-

teßey ixchivinti Dios y laktßalmaqniyatßik

yu tamalaqachaniyan Dios. Tacha ni

piyuß jamaqxtoßa sasßatßan la ixpaqachuj,

va chuncha ni kitßin aqlhuvaj xaklalhi-

stakputunau pero jantu aqtaun kßaßuyuj-

nauntßik. 38 Kßalaqtsßintßikcha, mincha-

qakßan kamakaunkanacha, jantucha

lhistakkan. 39 Chavay klajunau,

jantucha aqtaun kilalaqtsßinchoqoyau

tus tejkan inchine kßanaunapitik: “Ay

kamakakal yu mintacha la ixtaqaßuti ni

Jalhachimoßonu Dios.”,2324

Ni Jesús najun ni kalaqcheßeßokanaß

yu ay lakatajtan

(Mr. 13:1-2; Lc. 21:5-6)

24
1 Ex chuncha ni Jesús taxtuchal

laka ay lakatajtan. Tejkan

ixßantacha lakatin ex yu ixtßaltanan tata-

lakanunil y va tajunil para kalaqtsßil tas

junitacha ixkßusixtu yu ay lakatajtan.

2 Ex ni Jesús va lakjunil:

—¿Laqtsßinßoyatßik tachun yu aniy

tayanal? Laqsaval klajunau, ni aniy tus

jantu katamakaunaß nisin laqataun

chiyux yu katalaputoqslal, tus tachun

katalaqcheßeßoyaß.

Tisuncha katasußelayaß tejkan tachun

kamißoyaß

(Mr. 13:3-23; Lc. 21:7-24; 17:22-24)

3 Ex va chuncha taßalcha laka

aspajun yu junkan Olivos. Ancha

taulchal ni Jesús, ex yu ixtßaltanan tatala-

kanunil y saq talhisakmil, va tanaul:

—Va knaunau kilajuniu tas vanancha

chuncha katapasayaß yu nau. Tejkan

xaputamaktanacha ni lakamunukpaß y

kßatßanchßoßoyeße, ¿tas kakpukßatsayaucha?

4 Ex chuncha ni Jesús va lakjunil:

—Kßalhistßajkßantßikcha para jantu

matichun katamakanun. 5 Ayaj lhuvaj

kataminaß yu katanaunaß: “Ni kitßin va

Cristo kunita.” Kalakmakanukanaß qayn-

lhuvaj lapanakni. 6 Uxiknankßan kßaßa-

smakyapitik ni alinta lachßapati aniy kun

avintßi pero jantu maqskßiniy katßalhanan-

tßik. Va chuncha maqskßiniy katapasaße-

layaß pero jantukaß xaputamaktanacha ni

lakamunukpaß. 7 Yu oqxlaqtaun lapanakni

katalachßapayaß kun aßoqxlaqtaun lapa-

nakni. Yu lakataun lhachimoßon katala-

chßapayaß kun ataun lhachimoßon. Vachu

kaßalinaß ay chavan kun taqanßati y laka

lhuvaj kaxkapßikninaß ni lakatßun. 8 Pero

kun tachun ni anchanuß, yucha vamun

xapußaqtaykan ni maqanlqajnati.

9 ’Ex chuncha ni uxiknankßan va

kßamaqxtßaqkßanapitik para kßalhimaqchßa-

pßukßantßik y tus tachun ni lapanakni kata-

xkayyan por kilapanakni untßatßik. 10 Ex

chuncha ni anchanu julchan qaynlhuvaj

lapanakni katamakaunchoqoyaß ixlhaka-

pußatikßan, katalaxkayyaß y katalalhimaq-

chapuyaß siya yußuncha. 11 Ex chuncha

kataßalinaß qaynlhuvaj jalaklkanan yu

katanaunaß ni talaqputeßey ixchivinti Dios.

Katalakmakanuyaß lhuu lapanakni. 12 Ex

chuncha kaßalinaß lhuvaj laxkayti, y qayn-

lhuvaj jantucha katalaßachaniyaß siya

yußuncha. 13 Pero yu vas kataylhaanaß la

ixlhakapußati tus kalaßoyacha, ni yucha

kalaqtaxtuyaß. 14 Yu ox chivinti yu masuy

tacha lhachimoßonun Dios yucha kalaqpu-

teßeßokanaß yu talakachux ni lakamunukpaß

y tus katakßatsaßoyaß yu oqxlaqtamin

lapanakni.

15 ’Ni Daniel yu maqancha ixlaqputeßey

ixchivinti Dios, va tsßoqlhi, va naul:

“Kßalaqtsßinapitik yu jantu ox, yu ayaj

xkiliu taßan tßoßoyatßik Dios” (yu puteßey ni

aniy chivinti tsßanqay ox kamalaqasil).

16 Ex yu tavilanal laka estado Judea

maqskßiniy kataqoslhi, katatamaqsaq-

lhicha laka aspajunaxnan. 17 Yu kataulaß

la ixßukxna ixchaqaß jantu maqskßiniy

kataßeltajul maxtunuß ixlaqxoqta. 18 Yu

alintachal la ixkuxtu jantu maqskßiniy

kaminchoqol iniß ixlaqchßiti.

19 Paynißincha yu xanatin ni anchanu

julchan yu jaßaynan katajunaß kun yu

tamatsßikßinin. 20 Kßatßapßayninitßik ni

Dios para jantu kaval xajulchan jastak-

nati vachu jantu kaval xamalkuyuß lhikßa-

sniy tejkan kßaßosnunapitik. 21 Yu

anchanu julchan kaßalinaß ay maqanlqaj-

nati yu jantu aqtaun kaßalil tus tejkan

pußaqtaynil ni lakamunukpaß tus

chavaycha y astan jantucha kaßalincho-

qoyaß. 22 Chavay incha ayaj maqan kaval

ni anchanu julchan ex jantu matichun

kaxajtachal. Pero ni Dios lakmapayniy yu

jalaksakta xlhiyucha jantu kamakaunaß

maqan kataylhaßal ni maqanlqajnati.

23 ’Ex va chuncha ni anchanu

julchan, incha matichun katajunin: “Ni,

kßalaqtsßintßik, aniycha alinta ni Cristo”,

u katajunin “Avintßi yachal”. Pero jantu

maqskßiniy kßalhakßapßupßinitßik. 24 Ni

anchanuß julchan kataminaß yu jamaka-

nunun. Lati katanaunaß va yußuncha ni

Cristo. Yu alati katanaunaß va yußuncha

yu ixtalaqputeßey ixchivinti Dios

maqancha. Katamakayaß yu lajßay

axtoqnuß kun tapßasta para katapuma-

kanun mas va yu jalaksakta ni Dios,

incha kalal. 25 Chavaycha klajuntaucha

yu katapasayakaß. 26 Xlhiyucha mas

katajunin: “Ancha vilchal ni Cristo taßan

xixninta ni lakatßun”, pero jantu

maqskßiniy kßapßintßik. Mas katajunin:

“Avintßi alintachal apulaktaun kuarto”,

pero jantu maqskßiniy kßalhakßapßupßin-

tßik. 27 Tejkan kakminchoqoyaß ni kitßin

yu Sasßatßa Lapanaki, ex tachun ni lapa-

nakni kintalaqtsßinan. Kunaß tacha taun

makaliukniti yu tus slauk mapulkuy

taßan puminachal julchan y vachu tus

taßan pußanachal. 28 Ex taßan kaßalinaß yu

janinin, va ancha katataqxtoßaß ni lajßay

tsßoßon.

Tejkan kaminchoqoyaß yu

Sasßatßa Lapanaki

(Mr. 13:24-37; Lc. 21:25-33; 17:26-30, 34-36)

29 ’Ex tejkan chuncha katapasalhitsu-

kuyaß ni anchanuß xajulchan maqanlqaj-

nati, ex ni julchan kaßukxputsßisaß, vachu

yu malkuyuß jantucha kamapulkuyaß. Yu

jastßakun katapatajuyaß. Yu talhitßajun

tapßasta ni laktßiyan, yußuncha kataxka-

pßikninaß. 30 Ex chuncha laktßiyan kata-

suyaß tußuchun yu masuy ni mintacha yu

Sasßatßa Lapanaki. Ex talakachux ni laka-

munukpaß kataqajlhutsukuyaß ni lapanakni

por ixtalhantikßan. Ex katalaqtsßinacha ni

kitßin yu Sasßatßa Lapanaki kamintachal

laktßiyan, laka taputsßi kun ay tapßasta y

tachun kißayaxtu. 31 Vachuß pßas kaqoxa-

nankanaß. Dios kalaqmalaqachayaß ixma-

yulnin para katamaqxtoqlhi yu jalaksakta,

tus lakatßati ixkankatinixnan ni lakamu-

nukpaß, mas va toßoxtaycha kaval xtuntaun

ni laktßiyan.

Yu kintamasuniyan xakßiu ni higo

(Mr. 13:28-31; Lc. 21:29-33)

32 ’Kßamakßatßikcha kuenta tacha junita

tejkan maqlaqapßun ni xakßiu higo, yucha

va naunputun ni taßukstsßuniycha tejkan

kapßasnanaß. 33 Vachu va chun tejkan

kßalaqtsßintßayaßoyapitikcha ni tßajun tapa-

sanaß tacha klajunau, ex chuncha kßakßa-

tsßayapitikcha ni Sasßatßa Lapanaki va

lakxtuyalcha laka matiß. 34 Laqsaval

klajunau, ni lapanakni yu chavay tatßajun,

jantukaß katanißoyaß tus katapasaßoßelayaß

yu klajuntau. 35 Yu lakatßun kun laktßiyan

katamißoyaß pero yu kinchivinti jantu

aqtaun kamißoyaß.

Jantu matichun kßatsay tavanancha

kaminchoqoyaß ni Sasßatßa Lapanaki

36 ’Jantu matichun kßatsay tisuncha

hora u tisuncha julchan chuncha katapa-

sayaß. Ixmayulnin Dios laktßiyan jantu

takßatsay, vachuß jantu ijkßatsay ni kitßin

yu Sasßatßa Dios. Vamun kßatsay kimPay.

37 ’Tejkan kakminchoqoyaß ni kitßin yu

Sasßatßa Lapanaki, ex vachu chun kunaß

tacha maqancha tejkan ixtßajun ni Noé.

38 Maqancha tejkan ixtßajun ni Noé,

tejkan jantukaß ixtaßaqmuxtuy, ex ni

lapanakni vamun ixtaßoqnun, ixtavajin,

ixtalakxtuklay, tus tejkan tanul ni Noé

laka ay barco. 39 Ex jantu ixtakßatsay

incha kaßalinaß tußuchun, tus tejkan chil

ni laqmixniti y laklhaßanßol tachun ni

yußuncha. Vachu va chun kunaß tejkan

kakminchoqoyaß ni kitßin yu Sasßatßa

Lapanaki.

40 ’Ni anchanu julchan pumatßuy

joßakna katatsukutachal kuxtunin laka

kuxtu. Yu qayntaun yucha kalhaßanka-

nacha, y yu aqayntaun yucha kama-

kaunkanacha. 41 Pumatßuy xanatin kata-

tsukuyaß skitinin. Yu qayntaun yucha

kalhaßankanacha, y yu aqayntaun yucha

kamakaunkanacha.

42 ’Chavay kßalakpßukßujtßikcha.

Jantu kßatsßayatßik tisuncha horacha

kaminchoqoyaß miJalhachimoßonukßan.

43 Kßakßatsßatßik yu klajunau, incha

kakßatsal qayntaun xamanavin ni chaqaß

tavanancha kaminaß ni alhavanaß, ex

kakujtamal y jantu kamakaul katanul

matichun la ixchaqaß. 44 Vachu chun ni

uxiknankßan listujcha katsßukßutßik.

Jantu kßatsßayatßikcha tavanancha

kakminchoqoyaß ni kitßin yu Sasßatßa

Lapanaki.

Ni maqtsukuß yu jalakpastaknan ali yu

laktußunuß maqtsukuß

(Lc. 12:41-48)

45 ’¿Taßayucha ni xalhistaknaß oqxta-

mati yu lhißaynkan y mispay lhitapatsa?

Va yucha ni ixßukxtin kamakaunaß para

kalaklhistaklhi oqxtamatin y para kalak-

vaval tejkan tachavaniy. 46 Ayaj lhißa-

chantajuycha yu oqxtamati yu tßajuncha

makaßonaß yu ixlhijunkanta tejkan chin-

choqoy ixßukxtin. 47 Laqsaval klajunau

ni ixßukxtin kamakauniyaß kalaklhi-

staklhi tachun ixmaqaliti. 48 Pero incha

laktußunuß maqtsukuß kaval, ex va kapa-

staklhi va kataqmaqayaß ixßukxtin para

kaminchoqol. 49 Ex kaßaqtaynilcha

laqlhimaqchapunuß yu alati ixtßamaqtsu-

kunin. Vachu kalaktßatsukulcha vayaß y

oqnuß kun taßapßanin. 50 Incha va

chuncha katapasayaß, ex yu xaßukxtin ni

anchanu maqtsukuß kaminchoqoyaß taun

julchan u taun hora tejkan jantu kapak-

xanßil. 51 Ex chuncha ni anchanu

maqtsukuß kaxtaqnikanaß ay maqanlqaj-

nati vachu chun tacha kaxtaqnikanaß yu

alati yu tßuy ukxpuß tamakay. Ancha kaqa-

lhutsukuyaß y kalaktsakßalhitsukuyaß

ixtatsalati.,2425

Pumakau jatsißin

25
1 ’Va inchine junita yu xalhachi-

moßon ni laktßiyan. Taun julchan

pumakau jatsißin taßalcha pakxanßinin

qayntaun tsßal yu kalakxtuklayaß. Va

talhaßalcha ixmaklkukßan yu pumaqtajiy

aceite. 2 Pumakis ni anchanu jatsißin va

listujcha ixtajunita, y yu ataun pumakis va

jantu listuj kataval. 3 Ex chuncha yu

anchanu yu jantu listuj kataval va talhaßal

vamun ixmaklkukßan, jantu katalhaßal alati

aceite. 4 Chavay yu laklistus yußuncha va

tumpajcha talhaßal alati aceite para kata-

maßaqtsamachoqol ixmaklkukßan tejkan

kamißol.

5 ’Chuncha ni tsßal yu kalakxtuklayaß

va jantu niman kachinchal, ex taval va tus

tachun taltataßol. 6 Ex tejkan pakltaun tsßis

val, va qasmakkal taun tßasati, va naul:

“¡Mintacha ni tsßal yu kalakxtuklayaß!

¡Kßatßaxtßutßikcha laqaßinin!” 7 Ex taßostau-

lßol tus tachun ni anchanu pumakau

jatsißin, ex taßaqtaynil talaqlaßoxiy ixmak-

lkukßan. 8 Ex chuncha yu pumakis jatsißin

yu jantu listujcha kataval, va tajunil yu

alati: “Kilaxtaqniu lakatsßuniy mißaceite-

kßan ni kimaklkukßan va laycha katami-

xlhi.” 9 Ex yu anchanu yu laklistujcha va

tanaul: “Jantu kalayaß, va jantucha kinta-

laqchaanan kintachunkßan. Apalay ox

kßapßintßikcha inin taßan stßakan.” 10 Pero

tejkan taßalcha inin ni aceite yu anchanu

jatsißin yu jantu laklistus kataval, exnicha

chinchal yu tsßal yu kalakxtuklayaß.

Chuncha yu pumakis jatsißin yu laklistus

tatßatanuchalcha ni yucha laqa chaqa taßan

kaßalinaß lakxtuklati. Ex talakchaulcha ni

puerta. 11 Ex taval tachinchoqochalcha yu

alati jatsißin, va tanajun: “¡Jalhachi-

moßonu, Jalhachimoßonu! ¡

Kilamalaqltißaniu!” 12 Ex yu tsßal yu

kalakxtuklayaß va lakjunil: “Vas

klajunau, jantu klamispayau.”

13 Ex ni Jesús va naul:

—Kßalakpßukßujtßikcha ni uxiknan.

Jantu lhikßatsan tisuncha julchan u

tisuncha hora kakminchoqoyaß ni kitßin

yu Sasßatßa Lapanaki.

Chivinti yu xtaßa jatapastakßati yu

lhichiviniy tumin

14 ’Chavay yu xalhachimoßon ni

laktßiyan va tacha qayntaun joßati yu

ixßuxaßan maqati tus yu alakataun laka-

munukpaß. Pßunaj jalaktßasaßil ixßoqxta-

matin y jalakmakaunil talhistakßati

ixtumin.

15 ’Chavay yu qayntaun va xtaqnil

laqakis mil, yu aqayntaun va xtaqnil

tßuy mil, y yu aqayntaun va xtaqnil taun

mil. Ex chuncha laqxtaqnil por qayn-

tamin va tacha ixtalhitßajun ixjatalanit-

kßan. Ex ni yucha taxtulcha, va alcha.

16 Chavay yu laqaßil ni laqakis mil,

yucha mapatsal ni tumin y lhajani-

choqol ataun laqakis mil. 17 Yu laqaßil

tßuy mil, vachu chun makal y va lhajani-

choqol ataun tßuy mil. 18 Pero yu oqxta-

mati yu laqaßil taun mil, yucha va

pukutul ni lakatßun y va maqsaqnil ni

ixtumin ixßukxtin.

19 ’Tejkan maqancha val ex ni jaßuk-

xtin va jalaqminchoqolcha ixßoqxta-

matin. Va aqtayl puteßeniß ixkuentajkßan.

20 Pßunaj chil yu laqaßil laqakis mil, va

naul: “Kißukxtin, ni uxintßi kßixtßaqnin

laqakis mil y chavay aniy alinchoqota

alaqakis mil yu klhajanil.” 21 Ex yu

xaßukxtin va junil: “¡Ayaj ox! ¡Uxintßi va

ox oqxtamati kßatßi y ayaj ox jalakpa-

staknan! Uxintßi la ox makßatßi mas va

kun tsßuniy, xlhiyucha chavay kakxtaq-

niyan apalay lhuu jatalhistakßati. Kßatßa-

nutßicha y kßatßaßachßaßutßicha kun

kitßin.” 22 Ex taval chil yu ixlaqaßita tßuy

mil, va naul: “Kißukxtin, ni uxintßi

kßixtßaqnin tßuy mil y chavay aniy alin-

choqota alaßatßuy mil yu klhajanil.”

23 Ex yu xaßukxtin va junil: “¡Ayaj Ox!

¡Uxintßi va ox oqxtamati kßatßi y ayaj ox

jalakpastaknan! Jalakpastaknancha laka-

tsßuniy yu tacha ixmakßay, xlhiyucha

chavay kakxtaqniyan apalay lhuu jatalhi-

stakßati. Kßatßanutßicha y kßatßaßachßaßu-

tßicha kun kitßin.” 24 Taval chinchal yu

ixlaqaßita taun mil, va naul: “Kißukxtin,

kitßin kßatsaycha ni uxintßi va pßays joßati

kßatßi. Xßaßiy taßan jantu kßachßantßi y

laksakßa taßan jantu kßamamatßi xatßin.

25 Xlhiyucha ni kitßin va iktalhaunin. Yu

mintumin va kmaqsaqlhi lakatßun. Chavay

aniycha alinchoqota yu mintumin.” 26 Ex

yu jaßukxtin va naul: “¡Uxintßi va

malhaqniß y jalaktußunuß oqxtamati unitßa!

Uxintßi kßatsßay va kxqaßiy taßan jantu

ikchßan y klaksakßa taßan jantu kmamay

xatßin. 27 Incha va ixlhipßi laka banco ni

kintumin, ex tejkan xakminchoqol ka

xaklaqaßichoqol kintumin kun sasßatßa.”

28 Ex ni jaßukxtin va lakjunil yu ancha

ixtayanal: “Kßamaxtßunitßikcha yu taun

mil, kßaxtßaqnitßikcha yu lhitßajun laqakau

mil. 29 Yu talhitßajun, apalay kalaqxtaqni-

kanaß para lhuvaj katamaqalil. Yu jantu

tamaqalin, mas va lakatsßuniycha talhi-

tsukuy, yucha kalakmaxtunißokanaß.

30 Chavay kßamaxtßuchßipitikcha maqspaß

yu aniy oqxtamati yu jantu ixtapal kaval.

Kßamajßanchßipitikcha taßan putsßista ex

ancha kaqalhujtsukutachalcha y kalaktsßa-

kßalhitsukutachalcha ixtatsalati.”

Tejkan jamukßanikanaß ixlaqtaqalkßan

xalapanakni lakamunukpaß

31 ’Tejkan kaminchoqoyaß yu Sasßatßa

Lapanaki kun tachun ixtapßasta, vachu kun

tachun ixmayulnin Dios, ex ancha kataulaß

la ixpalhachimoßon kun tachun ixßayaxtu.

32 Ex yu xalapanaki yu talakachux ni laka-

munukpaß katataqxtoßaß la ixlakaßukxpuß ni

yucha. Kalaqlvaßacha siya tumpaj, tacha ni

jalhistaknaß jalaqlvaßa ni borregos kun

chivos. 33 Kalakmulayaß la ixlhijakanaj yu

borregos y la ixlhijamaqxu yu chivos.

34 Ex chuncha ni jalhachimoßonuß kalak-

junaß yu taßalinta la ixlhijakanaj: “Kßatßan-

tßikcha yu uxiknankßan yu ayaj ox tamaka-

nitan kimPay. Kalaßaßitßikcha yu jalhachi-

moßon yu laßoxikanta para uxiknan, tus

tejkan pußaqtaynil ni lakamunukpaß.

35 Tejkan kitßin xakchavanita, uxiknan

kilavavau. Tejkan xakßoqputun xkan,

vachu kilamaßotßuu. Vachuß tejkan xakti-

juyal tacha jachiniß, uxiknankßan kila-

xtaqniu taßan ikloqojlhi. 36 Vachu tejkan

maqaßasasa xakßukxuyal, uxiknankßan

kilaxtaqniu milaqchßitikßan. Vachu

tejkan xaktaqanßay ixkilaßanau

laqtsßinin, tejkan xaktanun lakapachßin

ixkilaßanau laqtsßinin.”

37 Ex yu lajßoxin va katanaunaß:

“Jalhachimoßonuß, ¿tavanancha xakla-

laqtsßinau ixchßavaniy y iklavavau?

¿Tavanancha ixßoqpßutßun xkan y ikla-

maßotuu? 38 ¿Tavanancha xaklalaq-

tsßinau ixßukxuyatßi tacha jachiniß, y

klaxtaqniu taßan ixloßojya? ¿Tavanancha

maqaßasasa ixßukxuyatßi y iklaxtaqniu

kilaqchßitikßan? 39 ¿Tavanancha

ixtßaßanßay u ixmanukßantßa lakapachßin

ex ixlhaßanau laqtsßinin?” 40 Ex yu jalha-

chimoßonu va kanaunaß: “Laqsaval ikla-

junau, incha chuncha makßatßik mas kun

qayntaun lakatßuniy yu kintßalaqajun ex

va tacha kilamakaniu ni kitßin.”

41 ’Ex chuncha ni jalhachimoßonuß

va kalakjunaß yu taßalinta la ixlhimaqxu:

“Kilajqosmajßaucha ni uxiknankßan yu

maqtaqalhinin untßatßik. Kßapßinchßipi-

tikcha laqnin taßan laßoxikantacha para

xaßukxtin ni aqmoqxnun kun ixmayu-

lnin. 42 Tejkan xakchavaniy, jantu

aqtaun kilavavau. Tejkan xakßoqputun

xkan, jantu aqtaun kilamaßotuu.

43 Tejkan xaktißukxuyal tacha jachiniß,

jantu aqtaun kilamaloqojniu. Tejkan

maqaßasasacha xakßukxuyal, jantu kila-

xtaqniu milaqchßitikßan. Tejkan xakta-

qanßay y tejkan xakmanukanta laka

pachßin, jantu aqtaun ixkilaßanau

laqtsßinin.”

44 ’Ex chuncha yußuncha katanaunaß:

“Jalhachimoßonuß, ¿tavanancha ixchßa-

vaniycha, u ixßoqpßutßun xkan, u ixßuk-

xuyatßi tacha jachiniß, u maqaßasasa ixßu-

nita, u ixtßaßanßay, u ixtßanun laka

pachßin, y jantu tußuchun klamakaniu?”

45 Ex yu Jalhachimoßonu va kalakjunaß:

“Laqsaval klajunau, tejkan jantu

chuncha kßamakßatßik, mas va kun

qayntaun lakatßuniy yu kintßalaqajun ex va

tacha jantu kilamakaniu ni kitßin.” 46 Ex

vachu naul ni Jesús:

—Ex ni anchanu lapanakni kataßa-

nacha laqa pamaqanlqajnivan yu jantu

aqtaun mißojoy mas va tavanancha. Pero

yu lajßoxin lapanakni kataßanacha laka

jatsukunti yu jantu aqtaun kamißoyaß mas

va tavanancha.,2526

Ni lajßay lapanakni tachßiputun ni Jesús

(Mr. 14:1-2; Lc. 22:1-2; Jn. 11:45-53)

26
1 Ex taval tejkan laqputeßeßolcha

ni Jesús ni anchanuß chivinti, ex

va lakjunil ixtßaltanan yu ixlakmalaniy:

2 —Uxiknan kßatsßayatßikcha va

tßuxaun kaßalinaß xakßatan Paxku. Ex yu

kitßin Sasßatßa Lapanaki kakmaqxtaqka-

nacha para kakxtukmukßakal laka kurus.

3 Taval yu xaßukxtinin ni kura ali yu

ixtamasuy ixlhachimoßonkßan ni israelitas,

vachuß yu xalajßaynin ni israelitas, ixtataq-

xtoßa la xapuchßanan ixchaqa ni Caifás, yu

xaßay xaßukxtin kura. 4 Va tamachßantamil

ixjatapastakßatikßan yu tacha lay katama-

kanuchßapal ni Jesús y katamaqnil.

5 Pero ixtanajun:

—Ka jantu kamakayau tejkan yu mero

kßatan jun, va lay katalakchßilil ni

lapanakni.

Qayntaun xanati lhilakpaxapal

sßejenße ni Jesús

(Mr. 14:3-9; Jn. 12:1-8)

6 Ex chuncha ni Jesús ixvilchal ni

Betania, la ixchaqaß ni Simón yu ixlakapu-

chßißojota. 7 Ex va laqchinchal qayntaun

xanati, va lhiminta taun lakatßuniy lameta

yu jamakanti kun chiyux yu junkan

alabastro. Va ixmaßaqtsamata kun yu

sßejenße yu ayaj laqlhuu xtapal. Va laqxta-

qemukßanil la ixßaqtsul ni Jesús tejkan

ixvil laka mesa. 8 Ex chuncha yu ixtßa-

ltanan yu ixlakmalaniy tejkan chuncha

talaqtsßil ayaj tatalqamal va aqtayl

talajuniy:

—¿Valißiycha xalaqamanancha ni

anchanuß? 9 Ka la ox ixval va istßakal, va

laqlhuu ixtapal y lay ixlhißaqtayjukal yu

kilpatanin.

10 Ex ni Jesús qasmaklhi y

laklhisakmil:

—¿Valißiycha maßanchßapßuyatßikcha

ni anchanu xanati? Ayaj ox yu ixkima-

kaniy. 11 Yu kilpatanin va tacha kaßali-

nacha kun uxiknankßan, pero yu kitßin

jantucha maqan kaklatßaßalinau.

12 Tacha ixkimakaniy ni xanati, ixkilhi-

lakaxapay la kilakatunaj yu sßejenße ni

yucha listujcha xamakay para kilhi-

taknun. 13 Laqsaval klajunau, mas toßo-

xtaycha xalakatßun ni lakamunukpaß

taßan kaputeßekanaß yu ox chivinti,

vachuß kalhichivinkanaß yu tacha makal

ni aniy xanati, para kalhipupastakkal.

Ni Judas va jalaqßan

xaßukxtinin ni kuras

(Mr. 14:10-11; Lc. 22:3-6)

14 Xaqayntaun yu pumakautßuy

ixtßaltanan ni Jesús va ixjunkan Judas

Iscariote. Yucha va jalaqßal xaßukxtinin

ni kuras. 15 Va laklhisakmil y lakjunil:

—¿Tas chuncha kilaxtaqniyau para

ni kitßin klamaqxtaqniu ni Jesús?

Ex ni yußuncha tamapalal va

pßuxaunkau xatumin plata. 16 Tus

exnicha aqtaynil puxkaulaqtsßin tas

kalal kapumaqxtaqlhi ni Jesús.

Laktßavayl ni Jesús yu pumakautßuy

ixtßaltanan yu xavayti ni Paxku

(Mr. 14:12-25; Lc. 22:7-23;

Jn. 13:21-30; 1 Cor. 11:23-26)

17 Tejkan ixjun yu xapßunaj julchan

xakßatan tejkan ixtaßuy pan yu jantu

kalhitayal levadura, ex yu pumakautßuy

ixtßaltanan ni Jesús va tatalakanunil, va

talhisakmil:

—¿Tas oxtaycha lhinaßun para

kaklalaßoxiniu yu xavayti Paxku?

18 Ex yucha lakjunil:

—Kßapßinchßipitikcha laka ay

putaulan, kßatßemayapitik qayntaun

lapanaki, y kaßunapitik: “Va najun ni

kiJamalaninikßan, yu kihora va ukstsßu-

niycha. Va klapasayaß ni xakßatan Paxku

la minchaqaß kun kintßaltanan.”

19 Ex yu ixtßaltanan ni Jesús va

chuncha tamakal tacha laklhijunkal.

Talaßoxilcha xatoqoxajvayti ni xakßatan

Paxku.

20 Ex chuncha tejkan putsßislhicha, ni

Jesús ixlaktßavil laka mesa yu pumakau-

tßuy ixtßaltanan. 21 Tejkan ixtatßajuncha

vaynin, ex va lakjunil:

—Laqsaval klajunau, xaqayntaun ni

uxiknankßan kimaqxtaqyaß la ixtamakakßan

yu kintaxkajiy.

22 Ex yußuncha va ayaj tamaqaninil.

Taßaqtaylcha talhisakmiy por qayntaminin

ni Jesús, va tanaul:

—Jalhachimoßonu, ¿ex va kitßin?

23 Ex ni Jesús va naul:

—Yu kintßatamajqoyaß laka plato kaßa-

vayaß ixpan, va yucha ni kimaqxtaqyaß.

24 Ni kitßin yu Sasßatßa Lapanaki kakni-

yacha tacha lhitsßoqkanta la ixchivinti

Dios. Pero payniycha yu kimaqxtaqyaß.

¡Apalay ox jantu istsukul!

25 Va chuncha yu Judas yu astan

kamaqxtaqyaß ni Jesús, va lhisakmil:

—Jamalaniniß, ¿ex va kitßin?

Ex ni Jesús junil:

—Chun, va tacha naßuncha ni uxintßi.

26 Ex va chuncha tejkan ixtatßajuncha

vaynin, ni Jesús chßapal ni pan va aqtayl

xtaqniy lhimalaqpuchuncha ni Dios, ex

cheßel y jalaqxtaqnil ni ixtßaltanan. Va

lakjunil:

—Kßaßutßikcha yu aniy, yucha kilakatunaj.

27 Ex vachu chßapal ni vaso, va xtaqnil

lhimalaqpuchuncha ni Dios, ex jalakmapa-

sanil ni yußuncha y lakjunil:

—Kaßoqtßik mintachunkßan ni uxiknan.

28 Ni aniy va kijakßalna yu masuy ni Dios

va taun sastßi chivinti jatßatamakajun ixla-

panakni, kalakataxtuyaß para kamalaqmi-

xinikal ixtalaqalhinkßan lhuvaj lapanakni.

29 Vachu klajunau, jantucha aaqtaun

kajkßotaß ni aniy xaxkan ni uva, tus tejkan

kaklatßaßoqchoqoyau yu sastßi xaxkan uva

taßan lhachimoßonun kimPay.

Ni Jesús najun ni Pedro va kanaunaß ni

jantu mispay ni yucha

(Mr. 14:26-31; Lc. 22:31-34; Jn. 13:36-38)

30 Tejkan tamilpaßol titaun milpati, va

taßalcha laka aspajun yu junkan Olivos.

31 Ex ni Jesús lakjunil:

—Chavay apanchßix tsßis, tachun ni

uxiknankßan kilamakaunßoyau

kilaqßaman. Chuncha tsßoqkanta la

ixchivinti Dios yu najun inchine:

“Kaksayaß yu xalhistaknaß, ex yu ixbo-

rregos tus tßikl kataputaukßaßoyaß.”

32 Pero tejkan kajkujchoqoyaß, ex kitßin

pßunaj kakchaanaß ni Galilea y uxiknan

astan kachßipßinapitik.

33 Ex yu Pedro va junil:

—Mas tus tachun katamakaunßoyan,

pero yu kitßin jantu aqtaun

kakmakaunan.

34 Ex yu Jesús junil:

—Laqsaval ijkunan, chavay apan-

chßix tsßis tejkan va laycha katßasal ni

puyux, uxintßi aqtßutu kßanauneße ni

jantu kßimispßay.

35 Ex yu Pedro aaqtaun naunchoqol:

—Mas maqskßiniy kaknil kun uxintßi

jantu kakmakaunan.

Ex tachun ni ixtßaltanan vachu chun

tanaunßol tacha naul ni Pedro.

Ni Jesús kitapaynil laka Getsemaní

(Mr. 14:32-42; Lc. 22:39-46)

36 Taval ni Jesús kun ixtßaltanan va

tatßaßal alakataun yu junkan Getsemaní.

Ex va lakjunil:

—Kßatßaulatßikcha aniy. Yu kitßin

ikteßen tapaynin avintßi.

37 Va laklhaßal yu Pedro kun yu

pumatßuy istsßalan ni Zebedeo. Ex

chuncha va aqtaynilcha jamaqaninin,

38 va lakjunil:

—Ayaj ikmaqaninin la kijalhanuti,

va tacha kaknil kßatsan. Aniycha katßau-

latßik, kilapakxaucha, kßalakpßukßujtßik.

39 Ex chuncha ni Jesús va stal tißal

lakatsßuniy, talakaputßatamal lakatßun,

aqtayl tapaynin, va naul:

—KimPay kßatßi, incha kalal, va

knajun jantu kßimakßau kaklhitapasal yu

aniy lhitaßay maqanlqajnati. Pero jantu

kaval tacha yu kitßin knajun, va kßama-

kßatßi tacha yu uxintßi naßun.

40 Taval va jalaqminchoqol yu ixtßa-

ltanan taßan ixtavilanal, va jalaklhitajul

ixtaltatanancha. Ex ni Jesús va junil ni

Pedro:

—¿Ex tus jantucha lay ixßalkßujyatßik

mas va taun hora kun kitßin? 41 Kaßalkßuj-

tßikcha, kaskßintßik Dios para jantu kßama-

kßanukßantßik y kamakßatßik yu jantu lajßox.

La melhanutkßan ox lakßanaunatßik pero

jantu laqapßasnin kaßuntßik.

42 Ex chuncha va xaßaqtßiyunucha

anchoqol skßiniß ni Dios va naul:

—KimPay kßatßi, incha jantucha tußu-

chun lay makßay para kitßin jantu kaklhita-

pasal ni maqanlqajnati, ex kamakßatßi yu

uxintßi makßapßutßun.

43 Ex chuncha va aaqtaun jalaqmin-

choqol va laklhitajul vananaj ixtßaltatanan.

Yu ixlaqchulkßan ixtalakchajuy, va ayaj ixta-

ltataputunta. 44 Lakmakaumal y anchoqol

tapayniniß Dios por aqtßutunußucha y vachu

va chun naunchoqol ni anchanuß chivinti yu

ixnajuntacha. 45 Ex va minchoqol taßan ixta-

vilanal ixtßaltanan, va lakjunil:

—¿Vananaj stßaknantßatßik y ltßatßatßa-

tßik? Chilcha ni hora tejkan ni kitßin yu

Sasßatßa Lapanaki kakmaqxtaqkanacha la

ixtamakakßan yu talaktußunun lapanakni.

46 Kaßostßaulatßikcha, kaßaucha, yu kimaq-

xtaßaß va ukstsßuniycha minta.

Chßikal ni Jesús

(Mr. 14:43-50; Lc. 22:47-53; Jn. 18:2-11)

47 Ex tejkan vananaj ixtßajun chivin ni

Jesús, chinchal ni Judas yu xaqayntaun yu

pumakautßuy ixtßaltanan. Chinchal kun

pumalhuvaj lapanakni tus ox talakayanal

kun espada y vachuß kun kßiu, va ixtamala-

qachan yu xaßukxtinin kuras y vachuß kun

yu lajßay xalapanakni ni israelitas. 48 Ni

Judas, yu akchßintamanan va ixlakjuni-

tacha tacha katapumispal, va naul:

—Tejkan kakmastakßayaß, kakilta-

stukyaß. Yucha kachßiyapitik.

49 Ex chuncha va talakanunil ni Jesús,

va junil:

—¡Maqltoßoxay, Jamalaniniß!

Ex chuncha kiltastuklhicha.

50 Ex ni Jesús junil:

—Amigo, va yu tßantßacha makanaß,

kamakßatßicha.

Ex yu alati va tatalakanunilcha,

tachßapal y tachßilcha. 51 Ex yu xaqayn-

taun ixtßaltanaß ni Jesús va maxtul

ixßespada, va aqatuchaqxpßuxlhi xaqayn-

taun ixßoqxtamati yu xaßukxtin kura.

52 Ex chuncha ni Jesús junil:

—Kßamanuchßoßocha mißespada taßan

ixtanun. Yu talachßapay kun espada, kun

espada kataniyaß. 53 ¿Jantu kßatsßay incha

va kakskßinil ni kimPay, ni yucha lay

kimalaqachanil oqxlaqkautßuy ixmayu-

lnin? 54 Pero incha va chuncha kaval, ¿ex

tas pulaycha kataqayntsal ixchivinti Dios

yu tsßoqkanta? Va najun maqskßiniy kata-

pasal chuncha tacha tßajun tapasanaß.

55 Ex chuncha ni Jesús jalaklhi-

sakmil ni lapanakni, va lakjunil:

—¿Valißiycha tßantßatßik kun espadas

ali kßiu para kilachßiu va tacha qayntaun

alhavanaß kakval? Lhilhiy xakmalaninin

yu ay lakatajtan y jantu aqtaun kilachßiu.

56 Pero tachun yu aniy tapasay va para

kataqayntsal yu maqancha tatsßoqlhi yu

ixtalaqputeßey ixchivinti Dios.

Ex taval va tus taqosßol ni ixtßaltanan,

va ixßamancha tamakaul ni Jesús.

Talhachaßal ni Jesús taßan

tataqxtoßa yu xalajßaynin

(Mr. 14:53-65; Lc. 22:54-55, 63-71;

Jn. 18:12-14, 19-24)

57 Ex yu tachßapal ni Jesús va

talhaßal la ixchaqaß ni Caifás, yu ay

xaßukxtin ni kura. Ancha ixtaßaqxtoqnun

yu ixtamasuy ixlhachimoßonkßan ni

israelitas vachu kun yu xalajßaynin lapa-

nakni. 58 Ni Pedro paqmaqati ixtixkau-

lhaßanta, tus tachaßal la ixpulakna xapu-

chßanan ixchaqaß yu ay xaßukxtin ni

kura. Tejkan tanuchal laktßataulal xalhi-

staknan lakatajtan, para kalaqtsßil

tisuncha yu kalhitapasayaß. 59 Ex yu

xaßukxtinin kuras ali tachun yu ixtaßa-

linta laqaßay junta va tapuxkaulaqtsßil

taun jalaklkanti yu kataputislajmal ni

Jesús para katamaqnil. 60 Mas va

lhuvajcha jalaklkanan ixtaßalinta pero

jantu kalal katatislajmal kun jalaklkanti.

Ex taval astan tachinchal apumatßuy.

61 Va tanaul:

—Najun ni aniy joßati: “Kitßin lay

kakmaqtal ni aniy ay lakatajtan, ex laßa-

tßutu julchan lay kakmaqayauchoqol.”

62 Ex yu ay xaßukxtin ni kura ostayal,

lhisakmil ni Jesús va junil:

—¿Ex jantu tußuchun kanauneße?

¿Tisuncha ni anchanuß yu tatßaunan

lhitislajmanan?

63 Pero yu Jesús jantu tußuchun

kanaul, vamun saq tayal. Ex yu ay xaßuk-

xtin ni kura va junil:

—Va ijkunan la ixtaqaßuti ni Dios yu

kujta, kßanau yu laqsaval. Kilajuniu incha

laqsaval ni Cristo kßatßi, yu Sasßatßa Dios.

64 Ex ni Jesús naul:

—Chun, yucha ni kitßin, tacha ni

uxintßi nau. Ni uxiknankßan kilalaqtsßinau

ni kitßin yu Sasßatßa Lapanaki, kaktaulta-

chal la ixlhijakanaj ni Dios yu lhitßajun

tachun tapßasta. Kilalaqtsßinau ni kakmin-

choqotachal laktßiyan laka taputsßi.

65 Ex va chuncha yu ay xaßukxtin ni

kura exlhi ixlaqchßiti, va naul:

—¡Ni aniy lapanaki tßajuncha akchßin-

taman ni Dios kun ixchivinti! Jantucha

apalay maqskßiniyau alati lapanakni para

katatislajmal. Ni uxiknan asmaktßikcha va

pußakchßintamay ni Dios kun ixchivinti.

66 ¿Tas lhilayatßik?

Ex ni yußuncha tanaul:

—Yucha lhitßajun laqtaqal. Maqskßiniy

kanil.

67 Ex chuncha talakapuchujval y talaqa-

naqmal. Yu alati va talakapusal. 68Ex tajunil:

—¡Uxintßi naßun ni Cristo kßatßi! Chavay

kßamispßatßi taßayucha ixlakapusayancha.

Ni Pedro najun ni

jantu ixmispay ni Jesús

(Mr. 14:66-72; Lc. 22:56-62;

Jn. 18:15-18, 25-27)

69 Chavay yu Pedro ixvil maqspaß laka

puchßanan, ex qayntaun maqtsukuß va

talakanunil, va junil:

—Uxintßi vachuß ixtßaßukxuyatßi ni

Jesús yu machaqaß Galilea.

70 Pero ancha la ixtalhavaxtu ni lapa-

nakni ni Pedro va naul:

—Jantu laqsaval kaval. Jantu ijkßatsay

tisuncha tßaßuncha lhichivin.

71 Ex tejkan alcha laka kiltalakxtuti, ex

laqtsßil aqayntaun maqtsukuß va lakjunil

yu alati yu ancha ixtayanal:

—Ni anuß joßati vachuß ixtßatißuk-

xuyal ni Jesús yu machaqaß Nazaret.

72 Pedro aaqtalaqtaun va lakmasava-

lanil ni jantu mispay, va naul:

—Laqsaval klajunau jantu kmispay

ni anchanuß joßati.

73 Ex va panchßixkaß val, yu ancha

ixtayanal va tatalakanunil ni Pedro, va

tajunil:

—Laqsaval ni uxintßi vachu kßatßi

xaqayntaun ni yußuncha, por chuncha

tßasuy y chuncha kßiltßaßun chßiviniy.

74 Ex ni yucha vas jalakmasavalanil

y laqxtoqnuß naul:

—Jantu kmispay ni anchanuß joßati.

Ex chuncha va tßasalcha ni puyux.

75 Taval ni Pedro va pastaklhi yu ixjunita

ni Jesús: “Tejkan va laycha katßasal ni

puyux uxintßi aqtßutu kßanauneße ni

jantu kßimispßay.” Ex ni Pedro tus pßas

qalhujtaxtulcha maqspaß va ayaj

maqaninil.,2627

Ni Jesús lhaßankal la

ixpulakchivin ni Pilato

(Mr. 15:1; Lc. 23:1-2; Jn. 18:28-32)

27
1 Ex va chuncha tejkan

tunkulcha, tachun yu xaßuk-

xtinin ni kuras kun yu xalajßaynin lapa-

naki va tamachßantamilcha ni ixchivinti-

kßan para katamaqnil ni Jesús. 2 Ex

chuncha tachßilhaßalcha, va tamaqxtaq-

nilcha ni Pilato yu xagobernador

romano.

Nil ni Judas

(Hch. 1:18,19)

3 Ex va chuncha ni Judas tejkan

kßatsal ni kamaqnikanaß ni Jesús yu

ixmaqxtaqta va mapaxal ixjatapasta-

kßati. Laqmaqxtaqnichoqol yu treinta

xatumin plata ni xaßukxtinin kuras kun

yu xalajßaynin lapanakni. 4 Va lakjunil:

—Ni kitßin ikmaqtaqalhinil tejkan

ikmaqxtaqlhi para kamaqnikal qayntaun

lapanaki yu jantu kalhitsukul laqtaqal.

Ex ni yußuncha va tanaul:

—Yucha jantu kintapaxtoqniyan ni

kijnankßan. ¡Yucha ka minkuentajcha ni

uxintßi!

5 Ex ni Judas laqtanqalhul ni tumin

laka ay lakatajtan, taxtul va ankal ixpixtu-

chßikiltaka ixlaqßaman.

6 Yu xaßukxtinin kuras tasakchoqol ni

tumin, va tanaul:

—Ni aniy tumin va tsamantacha jakßa-

lnan, va yucha yu lhimapalkal ixmaqnika

qayntaun lapanaki. Jantu lay mujuyau

taßan mujukan xatumin lakatajtan.

7 Ex va tamachßantamil ixjatapastakßat-

kßan para kataßil aqxtaun tßun yu ixnavin

qayntaun xamakanaß aqchoqoxna,

chuncha para ancha katamaknul lapa-

nakni yu alakataun machaqan. 8 Xlhiyucha

ni anchanu lakatßun vananaj tajuniy va

Xatßun Jakßalnan. 9 Va chuncha val tacha

maqancha tsßoqlhi ni Jeremías yu ixlaqpu-

teßey ixchivinti Dios, yu najun inchine:

“Tachßapal ni treinta xatumin plata, yu

xatapal yu ixtamukßanita ni israelitas,

10 kun yucha taßinil ixtßun qayntaun xama-

kanaß aqchoqoxna, chuncha tacha kilhi-

junil ni Jalhachimoßonuß Dios.”

Ni Jesús lhaßanikal Pilato

(Mr. 15:2-5; Lc. 23:3-5; Jn. 18:33-38)

11 Ex chuncha va lhaßankal ni Jesús

kun ni gobernador. Yucha va lhisakmil:

—¿Uxintßi va yu ay xajalhachimoßonuß

kßatßi ni israelitas?

Ex va naul ni Jesús:

—Va tacha ni uxintßicha nau.

12 Pero tejkan ixtatßajuncha tislaj-

manan ni Jesús yu xaßukxtinin ni kuras

kun yu xalajßaynin ni lapanakni, ex ni

yucha va valißiy saq ixjunita.

13 Xlhiyucha ni Pilato va lhisakmil:

—¿Jantu kßaßasmaktßi tachun yu

tatßaunan lhitislajmanan?

14 Pero ni Jesús mas va laqataun

chivinti jantu kaqaltayl. Ex tus taun lhilal

ni gobernador.

Lhinaunkancha ixmaqnika ni Jesús

(Mr. 15:6-20; Lc. 23:13-25;

Jn. 18:38—19:16)

15 Tejkan xakßatan Paxku ixjun, ex yu

gobernador va si ixxßotßa qayntaun tachßin

yu ixtalaksakßa ni lapanakni. 16 Exnicha

ixßalin qayntaun tachßin yu ayaj

ixmispakan, va ixjunkan Barrabás. 17 Ex

chuncha tejkan ixtaßaqxtoqnun ni lapa-

nakni, ni Pilato va laklhisakmil, va naul:

—¿Taßayucha naunatßik oxamaktaun

kakmakaul? ¿U va Barrabás u va Jesús

yu junkan Cristo?

18 Ni Pilato ixkßatsay va ixtamaq-

xtaqta ni Jesús por ixßakchaßatikßan.

19 Tejkan vananaj ixvil la ixpulak-

chivin, ex yu ixanati va malaqachanil

chivinti, va junil: “Jantu tußuchun

kßamakßanin ni anchanu lapanaki yu

jantu kalhitsukul laqtaqal. Kutancha

tsßis va taxtuj klhißaqlaqavanal ni

anchanu lapanaki.”

20 Pero yu xaßukxtinin kuras kun yu

xalajßaynin ni lapanakni va taxaqalal

ixtalhavaxtu lapanakni para kataskßinil

kaxßoqkal ni Barrabás y para kamaq-

nikal ni Jesús. 21 Ex chuncha yu gober-

nador va aaqtaun jalaklhisakmil ni lapa-

nakni, va lakjunil:

—¿Taßayucha naunatßik kakmakaul

oxamaktaun ni aniy pumatßuy lapanakni?

Va tanaul:

—¡Va Barrabás!

22 Ex yu gobernador va laklhisakmi-

choqol, va naul:

—¿Ex tisuncha kakmakayacha kun

ni Jesús, yu junkan Cristo?

Ex va taqaltayanal, va tamatßasal:

—¡Kamakxtukmukßakal laka kurus!

23 Pero yu Pilato va lakjunchoqol, va

naul:

—¿Tisuncha laqtaqal makata?

Pero ni yußuncha aaqtalaqtaun tama-

tßasachoqol, va tanaul:

—¡Kßamakxtßukmukßacha laka kurus!

24 Ex laqtsßil ni Pilato ni jantucha

lay tußuchun makay. Yu lapanakni va

apalaycha ixtalakchiviniy y ixtatßasay

kun lhilukuj. Chuncha ni Pilato va mala-

qachanil ixßika xkan, va makchaßal la

ixlakaßukxpukßan ni lapanakni y

lakjunil:

—Ni kitßin jantu kilaqtaqal kunaß

ixmaqnika ni aniy ox lapanaki. Tapa-

xtoqniyan ni uxiknan.

25 Chuncha tus tachun ni lapanakni

va tanaul:

—Chun, ni kijnan y vachuß kesßatßan-

kßan va kilaqtaqalchkßan kunaß ni ixlhinin.

26 Ex chuncha ni Pilato va oxamaktaun

makaulcha ni Barrabás. Ex lhinaul ixma-

qanaqka ni Jesús y maqxtaqlhi para

kamakxtukmukßakal.

Ni tropas talaktußuy ni Jesús

(Mr. 15:16-20; Jn. 19:2,3)

27 Ex chuncha yu ixtropas ni gober-

nador va talhaßal ni Jesús la ixchaqa ni

gobernador. Ancha laqmaqxtoqkal yu alati

tropas tus xvilhin tamalaqachoqoxnul.

28 Tamajßanil ixlaqchßiti y tamulanil

aqxtaun laqchßiti yu xlapul. 29 Tamalakpa-

tanul taun korona yu ixlhimakakanta

jaltukun, y tamachßapal laqataun palik la

ixlhimajkanaj. Ex taßaqtsoqoqtanil la ixla-

kaßukxpu, talaktußul, va tajunil:

—¡Katsukußalil yu ay xalhachimoßonuß

ni israelitas!

30 Va talakapuchujval, ex kun ni

anchanu palik yu ixlhaßanta, va talhilaqa-

panaqchoqol. 31 Tejkan talaktußußolcha ex

tamaxtunichoqol ni xlapul laqchßiti, tamu-

lanichoqol yu ixlaqchßiti y talhaßalcha para

kataxtukmukßal laka kurus.

Taxtukmukßal ni Jesús laka kurus

(Mr. 15:21-32; Lc. 23:26-43; Jn. 19:17-27)

32 Tejkan ancha tataxtul, tapaxtoqlhi

qayntaun joßati yu junkan Simón yu

machaqaß Cirene. Talhijunil laqatapßasta

kalhaßal ixkurus ni Jesús.

33 Tachaßal lakataun aspajun yu

ixjunkan Gólgota (va naunputun xajalukuti

aqtsul). 34 Ancha tamaßotul ni Jesús xaxkan

uvas yu skajtacha yu lhiyaukanta taun

kßuchßu para jantu ayaj kaßukskßatsal. Pero

tejkan kilkßatsal ni Jesús ex jantu kaßoqlhi.

35 Tejkan tamakxtukmukßaßol laka

kurus, ex aqtayl tamakay suerte para taßa-

yucha katamakaunil ixlaqchßiti. Ex va

chuncha taqayntsal tacha maqancha

istsßoqta yu ixlaqputeßey ixchivinti Dios,

najun: “Talaqlvaqlhi kilaqchßiti y tama-

kanil suerte yu xakßulata.” 36 Ex chuncha

ancha tataulalcha para katalhistaklhi.

37 Va tatsßoqmukßanil taun chivinti la

ixßaqtsul ni ixkurus, va najun: “Aniy va

Jesús, ixJalhachimoßonukßan ni israe-

litas”. Va yucha talhimaqnil. 38 Ancha

vachuß laktßaxtukmukßakal kun Jesús

pumatßuy alhavanan. Qayntaun la ixlhi-

jakanaj y yu aqayntaun la ixlhimaqxu.

39 Yu ancha ixtatapasay va

laqxtoqnuß chivinti ixtajuniy, ixtama-

laklay ixßaqtsulkßan, 40 va ixtajuniy:

—¡Uxintßi yu ixmaqtßatßi ni ay kila-

katajtankßan ex paqtßutu julchan ixmaßa-

yauchßoßoß! Incha laqsaval va Sasßatßa

Dios unitßa, chavay kßalaqtßaxtßu

meßeman y kapßatßaßutßi laka kurus.

41 Yu xaßukxtinin ni kuras ali yu

xalajßaynin ni lapanakni ali yu ixtamasuy

ixlhachimoßonkßan ni israelitas, vachu va

chun talaktußul ni Jesús, va tanaul:

42 —Ixjamalaqtaxtuy yu alati pero

jantu lay laqtaxtuy ixlaqßaman. Incha

yucha va yu ay xajalhachimoßonuß israe-

litas, ex kapatajul la ixkurus y kaklhaka-

pußaniyau ni yucha. 43 Yucha lhaka-

pußan ni Dios. Chavay va Dios kamalaq-

taxtul incha laqsaval achaniy. Yucha

kintajuntan va Sasßatßa Dios junita.

44 Yu pumatßuy alhavanan yu ancha

ixlaktßaxtukmukßakanta vachu chun

laqxtoqnuß chivinti tajunil ni Jesús.

Nil ni Jesús

(Mr. 15:33-41; Lc. 23:44-49; Jn. 19:28-30)

45 Ex atunkuj va aqtaynil putsßisa, y

taylhaßal tus laßatßutu putoqoxata ixpu-

tsßista. 46 Ex chuncha anchanu hora va

pßaysni tßasal ni Jesús, va naul:

—Eli, Eli ¿lema sabactani? (va naun-

putun: “KiDios kßatßi, kiDios kßatßi,

¿valißiycha ni kßilakßamakßauntßacha?”)

47 Yu ancha ixtayanal taqasmaklhi,

va tanaul:

—Va tßajun tßasaßiniß ni Elías yu

maqancha ixlaqputeßey ixchivinti Dios.

48 Ex yu qayntaun va takyaußal iniß laqa-

taun sponja. Va matajul laka xaxkan uva

yu skajtacha, ex akatachßimukßal laka

maqataun kßiu ex va malakanunil para

kaßoqlhi ni Jesús.

49 Pero lati tanaul:

—Kßamakßaucha. Kalaqtsßinaucha

incha kaminaß malaqtaxtunuß ni Elías.

50 Taval aaqtaun tßasachoqol ni Jesús,

ex va nilcha.

51 Ex chuncha va taßexpakltßiyul yu

xaßay kortina ni ay lakatajtan, va taße-

xminchal xßakpuß tus xtuntaun. Vachu

xkapßiknil ni lakatßun y tatampacheßeßol yu

ay chiyux. 52 Vachu lati yu putaknun va

talaqltißaßol y pumalhuvaj ixlapanakni

Dios va takujchoqol la ixlhininkßan.

53 Astan tejkan takujchoqol ni Jesús la

ixlhinin, ex ni yußuncha tataxtul la ixpu-

taknunkßan y tatanul laka ay putaulan

Jerusalén yu ixnavin Dios y pumalhuu

talaqtsßil.

54 Yu kapitan kun yu ixtropas yu ixta-

lhistakta ni Jesús va talaqtsßil y taßukskßa-

tsal ni xkapßikniti y talaqtsßil tachun yu

ixtßajun tapasanaß. Ex tus ayaj tatalhanal,

va tanaul:

—¡Laqsaval ni aniy joßati va Sasßatßa

Dios ixjunita!

55 Ancha vachu ixtayanal lhuvaj

xanatin, va paqmaqati ixtatßajun laqtsßinin

ni Jesús. Yußuncha ixtatixkaulhimintachal

tus Galilea y va ixtaßaqtayjulhiminta.

56 Lati ni yußuncha va yu María Magda-

lena ali María yu ixnatikßan ni Santiago

kun José, ali ixnatikßan yu istsßalan

Zebedeo.

Maknukal ni Jesús

(Mr. 15:42-47; Lc. 23:50-56; Jn. 19:38-42)

57 Va chuncha ixtßajuncha putsßisniß

tejkan chaßal qayntaun maqaliß yu

ixjunkan José yu xamachaqaß Arimatea

ixjunita. Yucha vachuß ixtßaltanaß ni Jesús

ixjunita. 58 Ni José va laqßal ni Pilato y va

skßinil ixlakatunaj ni Jesús. Chuncha yu

Pilato lhinaul kaxtaqnikal. 59 Ex ni José va

pßuxlhi ixlakatunaj ni Jesús y pamilil kun

aqxtaun kßus laqchßiti. 60 Kiimaßanil ixlaka-

tunaj taßan sastßi ixpukutunuta taun talpa

yu yucha ixnavin. Malakchaunilcha xaki-

ltalakxtuti kun aqxtaun ay chiyux. Taval

anchoqolcha. 61 Pero yu María Magdalena

kun yu aqayntaun María va ancha

ukstsßuniy ixtavilanal taßan maßakal ixlaka-

tunaj ni Jesús.

Yu ixtalhistakta taßan ixmaßakanta

ixlakatunaj ni Jesús

62 Ex va chuncha ataun julchan val,

va xajulchan jastaknati. Ex yu xaßuk-

xtinin ni kuras ali yu fariseos va talaqßal

ni Pilato. 63 Va tajunil:

—Jalhachimoßonuß, kijnan ikpastak-

choqoyau tejkan vananaj ixtßajun ni

anchanuß makanunuß lapanaki, va

ixnajun yu laßatßutunuß julchan kakuj-

choqoyaß la ixlhinin. 64 Xlhiyucha,

klaskßiniyau kamalaßachßan ixlhistakka

taßan maßakanta ixlakatunaj tus laßatßu-

tunuß julchan. Incha jantu, ex lay kataßal

alhaumaxtunun ixlakatunaj yu ixtßa-

ltanan. Ex astan katajunil ni lapanakni

ni va kujchoqotacha la ixlhinin. Incha

va chuncha kaval, ex va apalaycha ay

kaval ni anchanuß jalaklkanti xajantu yu

pßunaj.

65 Ex lakjunil ni Pilato:

—Kßalhipßintßikcha ni tropas yu kata-

lhistakßaß. Kßapßinchßipitikcha y kßalhi-

stßaktßik taßan maßakanta ixlakatunaj

tacha lhilayatßik yu ox lhistaknati.

66 Ex taßalcha, ox tamakal kuenta

taßan ixmaßakanta ixlakatunaj, va tamu-

kßanil taun sello ni chiyux yu ixpuma-

lakchaukanta. Ancha tamakaulalcha ni

tropas para katalhistaknal.,2728

Takukchoqol ni Jesús la ixlhinin

(Mr. 16:1-8; Lc. 24:1-12; Jn. 20:1-10)

28
1 Ixtapasatacha yu xajulchan

jastaknati. Va tunkumintacha

yu xapßunaj julchan laka semanaj. Ni

María Magdalena kun yu aqayntaun

María taßal laqtsßinin taßan ixmaßakanta

ixlakatunaj ni Jesús. 2 Exnicha alil taun

pßaysni xkapßikniti, va taßeltajul

laktßiyan qayntaun ixmayul Dios.

Taßukstsßuninil taßan ixmaßakanta ixlaka-

tunaj ni Jesús. Va xtay moqosunil ni

chiyux yu ixpumalakchaukanta y va

ancha putaulal. 3 Yu ixmayul Dios tus

olaqlnaß ixtasuy tacha makaliukniti y

ixlaqchßiti tus pßays yaqaq ixtasuy tacha

miki. 4 Tejkan chuncha talaqtsßil yu ixta-

tßajun lhistaknan, tus taxkapßiknil ixta-

lhantikßan, tataqtal y tatamakaul tacha

katanilcha ixtajunita. 5 Ex chuncha yu

ixmayul Dios va lakjunil ni xanatin:

—¡Jantu kßatßalhanantßik! Kitßin

kßatsay va tßaunatßik lakxkaunan ni Jesús

yu xtukmukßakal laka kurus. 6 ¡Jantucha

aniy katamal! Va kujchoqol la ixlhinin,

chuncha tacha naul ni yucha. ¡Kßatßantßik

laqtsßinin taßan ixmamakanta! 7 Tsßalaj

kapßinchßipitik y kalakßunchßipitikcha ixtßa-

ltanan ni va kujchoqotacha la ixlhinin y

yucha kapßulßanaß Galilea. Ancha kßalaq-

tsßinapitik. Va yucha yu klalhilaqmintau

juninin.

8 Ex chuncha ni xanatin va tsßalaj tata-

spßikchoqol taßan ixmaßakanta ixlakatunaj

pero kun talhanti y vachuß kun achati.

Tatakyaußal makßatsaninin ixtßaltanan ni

Jesús. 9 Ex chuncha va niman laktasunil ni

Jesús y lakmastakßal. Yußuncha va tatala-

kanunil ni Jesús y talaqatanußinil ixchßaja

y tatoßoyal. 10 Ex chuncha ni Jesús

lakjunil:

—¡Jantu kßatßalhanantßik! Kßapßinchßi-

pitik juninin kintßaltanan ni kataßal Galilea

y ancha kintalaqtsßinaß.

Yu talaqputeßel ni tropas

11 Tejkan ixtaßantacha ni xanatin, lati

ni tropas yu ixtalhistaknanta taßal laka ay

putaulan. Talaqputeßenißol yu xaßukxtinin

ni kuras tachun yu ixlhitapasata. 12 Ex

chuncha yu xaßukxtinin kuras va talaqßal

yu xalajßaynin para katamachßantamil ixja-

tapastakßatikßan kun yußuncha. Lhuu tumin

taxtaqnil yu tropas. 13 Va taxaqalal, va

tajunil:

—Uxiknankßan kßalaqpßutßeßeyapitik

ni tejkan tsßis ixjunita va iltßatßatßatßik ex

yu ixtßaltanan ni Jesús va kitaßalhauma-

xtul ixlakatunaj. 14 Incha kakßatsayaß yu

tapasal ni gobernador ex ni kijnankßan

kakxaqalayau. Ex jantucha tußuchun

katalhitaqmukßaniyan.

15 Ex ni tropas talaqaßil ni tumin y

tamakal tacha laklhijunkanta. Vanaj va

yucha talalaqputeßeniy ni israelitas tus

chavaycha.

Yu laklhijunil ni Jesús ixlapanakni

yu ixjamalaqachay

(Mr. 16:14-18; Lc. 24:36-49;

Jn. 20:19-23; Hch. 1:6-8)

16 Ex taval, yu pumakautaun ixtßa-

ltanan ni Jesús va taßal taun aspajun

xaßestado Galilea taßan lhinaul ni Jesús.

17 Tejkan talaqtsßil ni Jesús, ex tatoßoyal

pero lati jantu ox ixtalhakapußan.

18 Ex ni Jesús talakanul kun

yußuncha, va lakjunil:

—Ni Dios kixtaqnil tachun palhachi-

moßon mas laktßiyan y vachu lakatßun.

19 Kßalaqpßinchipitikcha yu oqxlaqchux

ni lapanakni yu taßalinta aniy lakamu-

nukpaß, kßalakmakßatßik kintßaltanan.

Kßalaqmaqchßajßavatßik la ixtaqaßuti ni

kimPay ali yu isTsßal ali yu Espíritu

Santo. 20 Kßalakmalanitßik katatoßoyal

tachun yu klajuntau. Ni kitßin kaklatßaßa-

linau mas va tavanancha kaval, tus

tejkan kamißoyaß ni lakamunukpaß. Va

chuncha kaval.

MarkSAN MARCOS

Ni Ox Chivinti yu Tsßoqlhi

Marcos,1

Ni Juan yu maqchajßavanan va laßoxiy

ixlakatin ni Jesús

(Mt. 3:1-12; Lc. 3:1-18, Jn. 1:19-28)

1
1 Aniy aqtayniy ni ox chivinti yu

lhichiviniy Jesucristo yu Sasßatßa

Dios. 2 Ni Isaías yu ixlaqputeßey ixchivinti

Dios va tsßoqlhi ni laka libro ni va najun

ni Dios:

Ikmalaqachay qayntaun yu

kapßulßaniyan ni uxintßi,

para kalaßoximanin ni lakatin taßan

kßapßupßineße.

3 Qayntaun lapanaki tßasay

lakakßavin, va najun:

“Kalaßoximanitßikcha ixlakatin ni

Jalhachimoßonuß.

Vas kßamakßatßikcha para tsßalti

katapasal.”

4 Ex va chuncha ni Juan yu jamaqchajßa-

vanaß va chinchal anchanuß lakatßun taßan

jantu tßujuß chaqaß. Va lakjuniy ni lapa-

nakni ni kataßaqchajßaul para katasulcha

ni tamapaxal ixjatapastakßatkßan, ex ni

Dios kalaqmalaqmixinil ixtalaqalhinkßan.

5 Ex ni lapanakni yu machaqan xala-

katßun Judea ali yu machaqan laka

putaulan Jerusalén ixtalaqminßojoy ni

Juan. Ixtalhitaulßojoycha ixtalaqalhin-

kßan ex ni Juan ixjamaßaqchajßavaycha

xalaßaxkan ni Jordán. 6 Ixlaqchßiti ni

Juan va jamakanti xachßauti ni camello,

yu ixlhitampachßin va jaxtaßan. Yu

ixvayti va silaqa ali xaxkan seraj yu alin

lakakßivinan. 7 Ex va chuncha ni Juan

ixjalaqputeßeniy ni lapanakni, va

ixlakjuniy:

—Astan kaminaß aqayntaun yu apalay

ay xajantu kitßin. Yu kitßin tus jantu

kimpaxtoqniy para kaktsoqoqtaulal y

kakmusxßoqnil xamusni ixvarachi. 8 Kitßin

va kun xkan klamaßaqchajßavayau. Ni

yucha katapumaqchajßavayan kun ni

Espíritu Santo.

Aqchajßaul ni Jesús

(Mt. 3:13-17; Lc. 3:21-22)

9 Ex va chuncha ni Jesús va taxtuchal

ni laka putaulan Nazaret xalakatßun

Galilea. Yu Juan va maqchajßaval ancha

xalaßaxkan Jordán. 10 Ex chuncha tejkan

takukchoqol ni laßaxkan ni Jesús va

niman laqtsßil ni laktßiyan va talaqltißal.

Ex chuncha yu Espíritu Santo va ixtaßelta-

juminta tacha taun palumax taßan ixyal.

11 Va qasmajkal taun chivinti ni

laktßiyan, va junkal ni Jesús:

—Uxintßi, kesßatßa kßatßi, ayaj ikpa-

xkayan. Va ayaj klhißachantajuy por

uxintßi.

Va laqtsßintanukal ni Jesús

(Mt. 4:1-11; Lc. 4:1-13)

12 Ex taval ni Espíritu Santo va lhaßal

lakakßavin ni Jesús. 13 Ex chuncha ni

Jesús va aqtßuy pßuxaun julchan ixvilchal

ni anchanuß lakakßavin taßan alin jatalhi-

tsukuti yu kßivitsukunin. Ancha ni

Satanás va laqtsßintanul ni Jesús incha

lay kamaqtaqalhinil. Ex tachil ixmayu-

lnin Dios, va taßaqtayjul ni Jesús.

Ni Jesús aqtaynil ixlhitapatsa

xalakatßun Galilea

(Mt. 4:12-17; Lc: 4:14-15)

14 Tejkan manukalcha laka pachßin ni

Juan ex ni Jesús va anchoqol xalakatßun

ni Galilea. Va al laqputeßeniß yu lajßox

chivinti yu masuy tacha jalhachimoßonun

ni Dios. Ni Jesús va naul:

15 —Chavay va lakachilcha ni julchan

tejkan kalhachimoßonunaß ni Dios. Kßama-

pßaxatßikcha mijatapastakßatkßan, kalha-

kßapßupßintßikcha yu lajßox chivinti.

Ni Jesús lakjuntaßil pumatßati lapanakni

yu xachßapanan jatanti

(Mt. 4:18-22; Lc: 5:1-11)

16 Taval ni Jesús va ixkiltaukßaßanta

ixkilpaß lakamar Galilea. Ancha laqtsßil

pumatßuy joßakna, va Simón kun ixlaqaj,

Andrés. Ni yußuncha va ixtatßajun

mujunun ixchßoqxkßan lakamar. Va xachßa-

panan jatanti ixtajunita. 17 Ex chuncha ni

Jesús va lakjunil ni anchanuß pumatßuy

joßakna:

—Kilatßamiucha ni kitßin. Chavay

tßemayatßik va jatanti pero kitßin kaklama-

kayau para kalaktßematßik lapanakni.

18 Ex ni anchanuß joßakna va niman

tamakaulcha ixchßoqxkßan, va tatßaßalcha

ni Jesús.

19 Ex chuncha tejkan va ukstsßuniykaß

ixtaßanta, ex ni Jesús vachu jalaktemal yu

istsßalan ni Zebedeo, yu Santiago ali Juan.

Va ixtßatßajun laßoxinin ixchßoqxkßan laka

barco. 20 Ni Jesús va niman lakjuntaßil ni

Santiago kun Juan. Ex tamakaulcha laka

barco ixpaykßan ali yu oqxtamatin, va

tatßaßalcha.

Qayntaun lapanaki yu ixlhitßajun taun

jantu ox espíritu

(Lc. 4:31-37)

21 Ex taßalcha, va tachaßal laka

putaulan Capernaúm. Tejkan xajulchan

jastaknati val, ni Jesús niman tanul laqa

chaqaß taßan ixtataqxtoßa ni israelitas, va

aqtaylcha jamalaninin. 22 Ex ni lapanakni

yu ixtaqalasmatßa va tus vak takßatsal. Ni

Jesús ixjamalaninin tacha qayntaun pßas

jalhachimoßonuß y jantu kamalaninil tacha

yu ixtamasuy ixlhachimoßonkßan.

23 Anchanuß laqa chaqaß va ixvil qayntaun

joßati yu ixlhitßajun taun jantu ox espíritu.

Tßasal, va naul:

24 —¿Valißiycha kilaßakxkauyaucha ni

kijnan, Jesús, machaqaß Nazaret kßatßi?

¿Va tßantßa para kilalaktßilhiu? Yu kitßin

ikmispayan, ni uxintßi va yu ixnavin Dios

kßatßi.

25 Pero ni Jesús va laqßaymal ni

anchanuß jantu ox espíritu, va junil:

—¡Saqcha kaßuntßi! ¡Kßamakßaucha

ni aniy joßati!

26 Ex va chuncha ni anchanuß jantu

ox espíritu va aqtaun pßas maxkapßikni-

choqol ni anchanuß joßati, va tus pßas

tßasal, ex chuncha va makaunchoqolcha

ni joßati. 27 Ex chuncha yu ancha ixtaßa-

linta va tus tachun tatalhananßol. Va

aqtaylcha talalhisakmiy siya yußuncha,

va talajuniy:

—¿Tis va suncha ni aniycha? ¡Va

taun sastßi jatapastakßati yu malaniy!

Tacha qayntaun yu lhitßajun tapßasta.

Jalaklhijuniy yu jantu lajßox espíritus,

ex yußuncha taqalasmatßa.

28 Ex chuncha ixtalhichiviniy tacha

ixmakay ni Jesús va tus talakachux xala-

katßun Galilea.

Ni Jesús maßayajnichoqol

ixßatinaß ni Simón

(Mt. 8:14-15; Lc. 4:38-39)

29 Taval tejkan tataxtuchal ni laqa

chaqaß, ex ni Jesús ali Juan ali Santiago

va tamil la ixchaqakßan ni Simón ali

Andrés. 30 Ancha ixmal ixßatinaß ni

Simón, va ixchßapata skakati. Tejkan

tanul ni Jesús niman puteßenikal ni va

taqanßay. 31 Ex va chuncha ni Jesús tala-

kanunil, chßapanil ixmakaß, va maßostau-

lnil. Ex ni xanati va makaunchoqol iska-

kati, aqtaylcha jalakvavay.

Ni Jesús jalakmaßayajnichoqol

lhuvaj taqanßanin

(Mt. 8:16-17; Lc. 4:40-41)

32 Ex chuncha tejkan va laycha

kaputsßislhicha, tejkan anchalcha ni

julchan, ni lapanakni va talhaßanil ni

Jesús qaynlhuvaj taqanßanin vachu kun

yu ixtalhitßajun yu jantu lajßox espíritus.

33 Ex tus tachun xalapanakni ni

anchanuß putaulan va tus tataqxtoqßol la

xamatiß laqa chaqaß. 34 Ex va chuncha ni

Jesús va jalakmaßayajnichoqol lhuvaj

taqanßanin yu ixtalhitßajun pulhuu ixta-

qanßatkßan. Vachu jalakmaxtunil lhuvaj

yu jantu lajßox espíritus yu ixtalhitßajun.

Pero jantu kalaqxtaqnil lakatin para

57 SAN MARCOS



katachivinil ni espíritus. Yußuncha ixtami-

spaycha taßayucha ixjunita ni Jesús.

Ni Jesús laqputeßey ixchivinti Dios

xalakatßun Galilea

(Lc. 4:42-44)

35 Va chuncha yu ataun puvakuj val,

va ixputsßistakaß, ni Jesús ostaulal, va

taxtul laka putaulan, va xßaman al skßiniß

Dios lakakßivin. 36 Ex ni Simón kun yu alati

ixtßaltanan va taßal lakxkaunan ni Jesús.

37 Ex chuncha tejkan tatemal, va tajunil:

—Tus tachun ni tatßaunan lakxkaunan.

38 Ex chuncha ni Jesús va naul:

—Kaßaucha taßan alati putaulanaxna yu

lakßukstsßuniy. Ancha vachuß klaqputeßeyaß

ixchivinti Dios, va xlhiyucha kminta.

39 Ex va chuncha ni Jesús ixtißukxuyal

taßakapuchun xalakatßun Galilea. Ixlaqpu-

teßey ixchivinti Dios laqa chaqan taßan

ixtataqxtoßa ni israelitas. Vachuß jalakma-

xtunil yu jantu lajßox espíritus.

Ni Jesús va maßayajnichoqol

qayntaun yu lakapuchßitßa

(Mt. 8:1-4; Lc. 5:12-16)

40 Ex va chuncha talakanunil ni Jesús

qayntaun joßati yu ixtaqanßay, va ixlakapu-

chßita. Va taßaqtsoqoqtal, tapayninil, va

naul:

—Jalhachimoßonuß, incha kßinkßuchßu-

pßutßun, lay kßinkßuchßutßi.

41 Ex chuncha ni Jesús mapaynil ni

taqanßan, moqslanil ixmakaß, va junil:

—Chun, kitßin knajun palaycha

kßaßunchßoßo.

42 Ex tejkan chuncha junkal ni

taqanßan, va niman makaxchoqolcha ni

ixlakapuchßiti. 43 Ex va chuncha ni Jesús

va ox chivijval, niman malaqachal yu ay

lakatajtan, va junil ni taqanßan:

44 —Chavay ijkunan jantu matichun

kalaqpßutßeßenin. Vamun kalaqpßinchiy yu

kura y kalhipßinin milapaxkan yu tacha

lhinajun ixlhachimoßon ni Moisés, para

katakßatsaßol ni lapanakni ni palaycha

unchßoßotßa mintaqanßati.

45 Ex chuncha ni anchanuß joßati tejkan

anchoqol va aqtayl jalaqputeßeniy ni lapa-

nakni yu tacha palay pujunchoqol. Ex va

xlhiyucha ni Jesús jantucha lay ixtanuy

taßan alin putaulan taßan katalaqtsßil

lapanakni. Vamun laka maknan

ixchaßan taßan jantu ixßalin lapanakni.

Tus ancha ixtalaqmin ni lapanakni yu

talakachux machaqan.,12

Yu Jesús va maßayajnichoqol

qayntaun yu ixlakanita

(Mt. 9:1-8; Lc. 5:17-26)

2
1 Taval ni Jesús aaqtaun chaßan-

choqol laka putaulan Capernaúm.

Ex chuncha takßatsal ni lapanakni ni va

ancha ixvilchoqolcha laqa chaqaß. 2 Ex

taval va tataqxtoqlhi lhuvaj lapanakni

laqa chaqaß taßan ixvil ni Jesús. Va tus

jantucha ixtalhijunita ni laka puchßanan.

Yucha ixlaqlhixaqalay yu la ox chivinti.

3 Ex va chuncha va lhiminkal qayntaun

yu lakanita, talhimil pumatßati lapa-

nakni. 4 Ex va jantu lay katalhachaßal ni

taqanßan taßan ixvil ni Jesús, va ayaj

lhuvaj lapanakni ixtaßalinta. Taval va

tachßixmukßal la ixßukxna ni chaqaß, va

tamoqosunil tsßuniy xalhasaqen. Ex va

ancha tapumaßeltajul la ixputaman ni

taqanßan taßan ixvil ni Jesús. 5 Ex

chuncha ni Jesús tejkan jalaqtsßilcha ni

ayaj talhakapußalcha, va junil ni

taqanßan:

—Kesßatßa kßatßi, yu mintalaqalhin

va laqmixlhicha.

6 Ancha ixtavilanal vachu yu ixta-

masuy ixlhachimoßon ni israelitas. Ex

chuncha ni yußuncha va aqtayl tapa-

stakßa, va tanaul:

7 “¿Valißiycha chuncha chiviniycha

ni anu joßati? Va tßajuncha akchßinta-

manaß ni Dios. Jantu matichun lay

malaqmixiy ni talaqalhin. Yu talaqalhin

vamun Dios lay malaqmixiy.”

8 Ex chuncha ni Jesús va niman

ixkßatsay yu ixtatßajun pastaknan. Ex

chuncha ni yucha va lakjunil:

—¿Valißiycha chuncha pßastßakßatßik?

9 ¿Tisunchacha yu jantu lhitaßay kaval,

va kßaßun ni taqanßan: “Yu mintalaqalhin

laqmixlhicha”, u va kßaßun: “Kßaßo-

stßaßulcha, kßasakchßoßocha ni mimpu-

taman, katßißukxuntßayachßoßocha”?

10 Chavay klamasuniyau ni kitßin yu kval

Sasßatßa Lapanaki klhitßajun lhachimoßon

aniy lakamunukpaß para kakmalaqmixil ni

talaqalhin.

Ex chuncha va junil yu ixlakanita:

11 —Chavay ijkunan ni uxintßi, kaßo-

stßaßulcha, kßasakchßoßocha mimputaman,

kapßinchßoßocha la minchaqaß.

12 Ex chuncha ni anchanuß joßati yu

ixtaqanßay ostaulchoqolcha, chßapacho-

qolcha ixputaman, va taxtuchoqolcha la

ixtalakavantikßan tachun ni lapanakni yu

ancha ixtayanal. Yußuncha tus vak takßa-

tsal, ay tamakalcha ni Dios, va tanaul:

—Jantu aqtaun chuncha laqtsßinau

tacha aniy yu xalaqtsßinau.

Ni Jesús juntaßil ni Leví

(Mt. 9:9-13; Lc. 5:27-32)

13 Taval ni Jesús anchoqol aaqtaun la

ixkilpaß lakamar Galilea. Ancha tataqxtoq-

nilcha lhuvaj lapanakni, ex ni yucha va

aqtaylcha jalakmalaniy. 14 Ex tejkan ancha

antacha, laqtsßil qayntaun joßati yu

ixjunkan Leví yu istsßal ni Alfeo, va ixvil

taßan mapalkan impuestos. Ex ni Jesús va

junil:

—Kßintßatßatßi.

Ex chuncha ni Leví va ostaulal, va

tßaßalcha ni Jesús.

15 Ex va chuncha ni Jesús ali ixtßa-

ltanan taßal vaynin la ixchaqaß ni Leví.

Ancha vachuß ixtavilanal laka mesa qayn-

lhuu yu xachßinin impuestos. Vachuß

ixtaßalinta alati lapanakni yu jamaqtaqa-

lhinin. Va lhuvaj yu ixtatßaßanta ni Jesús.

16 Ancha ixtaßalinta lapanakni yu

lakjunkan fariseos yu ixtamasuy ixlhachi-

moßonkßan ni israelitas. Talaqtsßil ni Jesús

va chßantaun jalaktßavajin yu jamaqtaqa-

lhinin ali yu xachßinin impuestos.

Yußuncha talhisakmil yu ixtßaltanan ni

Jesús, va tanaul:

—¿Valißiycha ni mijamalaninikßan

jalaktßavajin yu jachßinin impuestos ali yu

alati maqtaqalhinin?

17 Ex tejkan chuncha qasmaklhi ni

Jesús, va lakjunil:

—Yu taßayajnan jantu tamaqskßiniy

kalajkßuchßukal, tamaqskßiniy va yu

taqanßanin. Kitßin jantu ikminta laktßa-

saßin yu lajßoxi lapanakni, va ikminta

laktßasaßin yu maqtaqalhinin.

Talhisakmil ni Jesús valißiycha

jantu taskßajay

(Mt. 9:14-17; Lc. 5:33-39)

18 Taval taun julchan, ixtßaltanan ni

Juan vachu kun ni fariseos va ixtatßajun

taskßajanin. Ex chuncha lati lapanakni

takilhisakmichil ni Jesús, va tajunil:

—Ixtßaltanan ni Juan ali yu fariseos

ayaj tataskßajay. ¿Valißiycha jantu tata-

skßajay yu mintßaltanan?

19 Ex chuncha ni Jesús va naul:

—Tejkan lakxtuklay qayntaun tsßal,

¿lhilay ni kataskßajayaß yu jalakjuntaßi-

kanta? Jantu lay taskßajay tejkan

vananaj tatßavilanal ni tsßal yu

lakxtuklay. 20 Pero kaminaß julchan

tejkan kamaxtukanaß ni anchanuß tsßal,

ex ixtßaltanan katataskßajayaß.

21 ’Jantu matichun lhilaqpumpuy

aqxtaun xkujuß yu atßaliß kun yu sastßi

lhalaqpumpum. Yu sastßi lhalaqpumpum

va talaqatamiy, ex chuncha yu atßaliß

laqchßiti va apalay taßexa. 22 Vachu

jantu lay kamußutßi yu sastßi xaxkan uva

laka jaxtaßan yu atßaliß. Yu xaxkan uva

yu sastßi va matampaßay yu atßaliß

jaxtaßan. Ex chuncha yu xaxkan uva ali

yu jaxtaßan yu putßuy va tatsßanqaycha.

Yu xaxkan uva yu sastßi va kamußutßi

laka jaxtaßan yu sastßi.

Ixtßaltanan ni Jesús talajßexßil yu

xataltsßi ni trigo mas va xajulchan

jastaknati ixjunita

(Mt. 12:1-8; Lc. 6:1-5)

23 Taun julchan tejkan xajulchan

jastaknati ixjunita, ni Jesús ali ixtßa-

ltanan va ixtapußanta taßan ixchßankanta

trigo. Tejkan tatßajun tapasanan, yu

ixtßaltanan taßaqtayl talajßexßiy yu xatal-

tsßi ni trigo. 24 Ex chuncha ni fariseos va

tanaul:

—Yu mintßaltanan, ¿valißiycha

tamakay lhitapatsa yu jantu xtaqkan

lakatin kßamakßatßi tejkan xajulchan

jastaknati?

25 Ex chuncha ni Jesús va lakjunil:

—¿Ex ni uxiknan jantu aqtaun pßutßeße-

yatßik yu makal ni jalhachimoßonu David?

Taun julchan ni yucha ali ixtßaltanan ixta-

tsßanqaniy vayti, va ayaj tachavanil. 26 Ni

David tanuchal la ixchaqaß ni Dios, tejkan

Abiatar xaßukxtin kura ixjunita. Ex ni David

va ul ni pan yu ixmoqslanikan Dios, mas

vamun ni kuras jaxtaqnikan lakatin kataßul.

Vachuß jalaqxtaqnil pan ixtßaltanan.

27 Vachu jalakjunil:

—Dios makal xajulchan jastaknati para

kaßaqtayjukal ni lapanaki. Ni lapanakni

jantu kalakmakakal para katatoßoyal ni

xajulchan jastaknati. 28 Ni kitßin yu kval

Sasßatßa Lapanaki klhinajun tisuncha lay

makakan ni xajulchan jastaknati.,23

Ni joßati yu jantu lay ixmapußay ixmakaß

(Mt. 12:9-14; Lc. 6:6-11)

3
1 Ex chuncha ni Jesús va tanuchoqo-

chal aaqtaun laqa chaqaß taßan ixta-

taqxtoßa ni israelitas. Ancha ixvil qayntaun

joßati yu ixixta ixmakaß. 2 Va xajulchan

jastaknati, xlhiyucha lati ixtamakata

kuenta incha kakßuchßuyaß ni anchanuß

joßatiß. Va chuncha incha kakßuchßul ex

laycha kataputislajmal ni Jesús. 3 Ex

chuncha ni Jesús va junil ni yu joßati yu

jantu lay ixmapußay ixmakaß:

—Kaßostßaycha, kßatßanßajtßaycha aniy.

4 Ex va chuncha jalaklhisakmil, va

naul:

—Ni xajulchan jastaknati, ¿tas

lhinajun kilhachimoßonkßan? ¿Lhinajun

kamakßatßi yu ox u yu jantu ox? ¿Lhinajun

kßamalaqtßaxtßutßi jatsukunti u va

kamaqnitßi?

Ex yußuncha va tus saq tataulal.

5 Ni lapanakni jantu ixtaqalasmak-

putun, xlhiyucha ni Jesús va ixmaqani-

ninta. Va kun lhilukujcha jalaqtsßil. Ex va

junil ni anchanuß joßati:

—Kaxnujtßi mimakaß.

Ex ni joßati va xnujlhi ixmakaß, va

palaycha junchoqol. 6 Ex chuncha ni fari-

seos tataxtulcha. Yußuncha ali ixtßaltanan

jalhachimoßonuß Herodes niman taßaq-

taylcha talakchiviniy tacha lay katamaqnil

ni Jesús.

Lhuvaj lapanakni tachaßal

la ixkilpaß lakamar

(Mt. 4:23-25; Lc. 6.17-19)

7 Ex chuncha ni Jesús kun ixtßa-

ltanan va taßal la ixkilpaß ni lakamar.

Lhuvaj xalapanakni Galilea tatßaßal,

vachuß yu machaqan xalakatßun Judea.

8 Tejkan takßatsal tacha makal lajßay

axtoqnuß ni Jesús, ex chuncha va

talaqmil ayaj lhuvaj lapanakni, yu

machaqan xalakatßun Judea ali laka

putaulan Jerusalén ali xalakatßun

Idumea ali yu xlhißavintßi ixtavilanan-

chal xalaßaxkan Jordán, vachuß yu

machaqan laka putaulan Tiro ali Sidón.

9 Ex ni Jesús jalaklhijunil ixtßaltanan

listu katamakal laqataun barco para

ancha katajul. Ex chuncha jantu lay

katapaqasajlhi ni lapanakni mas va la

lhuvaj ixtaßalinta. 10 Ni Jesús va ayaj

lhuvajcha lapanakni palay ixlakmakata,

va xlhiyucha ayaj lhuvaj taqanßanin

tatalakanunil, ixtachßapaputun ni Jesús.

11 Vachuß yu ixtalhitßajun yu jantu lajßox

espíritus tejkan ixtalaqmin ni Jesús va

ixtataßaqtsoqoqtaniy la ixlakaßukxpu. Va

pßas ixtatßasay, ixtanajun:

—¡Ni uxintßi Sasßatßa Dios kßatßi!

12 Ex chuncha ni Jesús va

jalaqßaymal, jantu ixnajun kalakmasu-

nikal ni lapanakni taßayucha ixjunita.

Ni Jesús laksaklhi yu

pumakautßuy ixtßaltanan

(Mt. 10:1-4; Lc. 6:12-16)

13 Taval ni Jesús al taun aspajun, va

lakjuntaßil ni lapanakni yu ixnajun kata-

tßaßal. Ex chuncha talaqßal. 14 Ex ni Jesús

va lakßulal pumakautßuy joßakna,

ixnajun katatßatißukxuntayal. Vachuß

kalaqmalaqachayaß kataßal laqputeßenin

ixchivinti Dios. 15 Vachuß jalaqxtaqnil

tapßasta ni lay palay katamakal yu

taqanßanin, vachuß katamaxtunil yu

jantu lajßox espíritus. 16 Inchineß

lakjunkan yu jalaksaklhi ni Jesús: ni

Simón yu vachuß junkal Pedro, 17 vachu

yu Jacobo ali ixlaqaj Juan, yu istsßalan

ni Zebedeo. Ni yußuncha va jalakjunil

Boanerges, va naunputun istsßalan ni

laqpaqnati. 18 Yu alati va lakjunkan

Andrés, Felipe, Bartolomé, Mateo, Tomás,

ali Jacobo yu istsßal ni Alfeo, vachuß yu

Tadeo, ali Simón yu ixlhiyal xapartido

cananista, 19 vachu yu Judas Iscariote, va

yucha astan maqxtaqchoqol Jesús para

katachßapal.

Ixtanajun ni Jesús va ixlhitßajun

ixtapßasta ni aqmoqxnuß

(Mt. 12:22-32; Lc. 11:14-23; 12:10)

20 Ex va chuncha ni Jesús anchoqol

laqa chaqaß. Ex yu lapanakni va lhuvaj

tataqxtoqchoqol, va tus jantucha lay

tavajin ni Jesús ali ixtßaltanan. 21 Yu ixla-

panakni ni Jesús tejkan takßatsal tacha

ixtßajun tapasanaß, ni yußuncha va taßal

lakxkaunan, va ixtachßapaputun. Lati ixta-

najun ni Jesús val loko. 22 Taval vachu yu

ixtamasuy ixlhachimoßonkßan ni israelitas

taminchal ni Jerusalén, ixtanajun:

—Va laqtanuy ni Beelzebú, yu xaßuk-

xtin aqmoqxnuß. Va yucha xtaqniy

tapßasta, xlhiyucha lay maxtuy aqmoq-

xnun la ixlakatunajkßan ni lapanakni.

23 Taval ni Jesús va lakjuntaßil ni

anchanuß lapanakni, va jalakjunil taun

chivinti yu xtaßa jatapastakßati, va lakjunil:

—¿Lhilay ni xßaman lay maxtucho-

qokal ni Satanás? 24 Mas va tisuncha

lhachimoßon kaval, incha tatalaqlvaßa y

talaxkajiy ni lapanakni, ex jantucha lay

tayaniy. 25 Vachu va chun yu tavilanal

aqataun chaqaß, incha talaxkajiy, ex

jantucha lay chßantaun katatsukul.

26 Vachu va chun yu Satanás. Incha yucha

ali ixtßaßaqmoqxnun talaxkajiy y tala-

chßapay ex jantucha lay tatayaniy, va

chuncha tapumißojoy ixtapßasta.

27 ’Jantu matichun lay tanuyachal la

ixchaqa qayntaun laqapßays joßati y valißiy

kamaxtunil yu ixnavin. Pßunaj maqskßiniy

kachßißelal ex lay kalakmaxtunil yu

ixnavin.

28 ’Laqsaval klajunau tachun talaqa-

lhin yu tamakay ni lapanakni lay kalaqma-

laqmixinikal, vachu tachun yu tanajun yu

jantu lajßox. 29 Pero yu jantu lhißajin ni

Espíritu Santo yucha jantu lay

kamalaqmixinikanaß ixtalaqalhin, mas

va tavanancha kaval kalhitsukußalhiyaß

ixtalaqalhin.

30 Yußuncha va ixtajuniy va ixlhi-

tßajun taun jantu ox espíritu, xlhiyucha

va chuncha naul ni Jesús.

Yu ixnati ni Jesús kun yu

ixtßalaqaunin

(Mt. 12:46-50; Lc. 8:19-21)

31 Ex chuncha va tachinchal ni

ixnati ali ixtßalaqaunin ni Jesús, va

maqspaß tatayal, va tamalaqachanil

ixjuntaßika. 32 Ex yu lapanakni yu ixta-

malaqachoqoxnuta ni Jesús va tajunil:

—Minati ali mintßalaqaunin tayanal

maqspaß, va talakxkauyan.

33 Ex chuncha ni yucha va lakjunil:

—¿Taßayußunchacha ni kinati ali

ketßalaqaunin? 34 Ex chuncha ni Jesús

va jalaqtsßil yu ixtamalaqachoqoxnuta,

va naul:

—Yu aniy taßalinta, yußuncha ni

kinati ali ketßalaqaunin. 35 Mas va taßa-

yuchacha kaval incha makay tacha

lhinajun ni Dios, ex yucha kilaqaj,

yucha kintßalapanaki, yucha kinati.,34

Qayntaun lapanaki yu al maman ixtßin

(Mt. 13:1-9; Lc. 8:4-8)

4
1 Taval ni Jesús aaqtaun aqtay-

choqol jamalaninin la ixkilpaß ni

lakamar. Ayaj lhuvaj lapanakni tataq-

xtoqlhi ancha taßan ixvil. Ex yu Jesús va

tajul laka barco yu ancha ixvil ni

lakamar. Ex chuncha ni yucha va ancha

taulalcha, ex yu lapanakni tus an

tayanal la ixkilpaß ni lakamar. 2 Ni Jesús

va pulhuvaj axtoqnuß jalakmasuniy,

lakjunil chivinti yu xtaßa jatapastakßati.

Ex chuncha tejkan ixtßajun lakmala-

ninin, va lakjunil:

3 —Yu chavay klajunau tus ox kaßa-

smaktßik. Qayntaun lapanaki va al

maman ixtßin. 4 Tejkan ixtßajun maman

ixtßin, lati xatßin va tamachal lakatin.

Ancha tachinchal ni tsßoßon, va taßunißol.

5 Yu alati xatßin va tamachal laka

chiyuxin. Ancha va snipaqa mal yu tßun,

xlhiyucha va niman pßunlhi. 6 Jantu

pulman kataknul istsßansiviti, xlhiyucha

tejkan pßas maknaul ni julchan va lakxixßol,

talaqxaußol. 7 Alati xatßin tamachal laka

jaltukunan. Ancha vachu pßunlhi pero

chßantaun tßapßul ni jaltukun, va maqa-

taanul, talakxixtanulcha yu xatßin. Ex

chuncha ni anchanuß xatßin jantu kaxtaqlhi

xalhißuti. 8 Taval yu alati xatßin va tamachal

taßan ayaj ox tßun. Ancha pßunlhi, ox aynlhi,

va xtaqlhi taun ox jaxqanti. Ex chuncha por

laqataun tßin xtaqlhi va treinta xataltsßi, yu

ataun xtaqlhi va sesenta, vachu ataun

xtaqlhi va tus taun ciento.

9 Ex chuncha vachu naul:

—Incha alin mimpaqasmakkßan, ex

kaßasmaktßik.

Ni Jesús najun valißiycha jamasuniy

chivinti yu xtaßa jatapastakßati

(Mt. 13:10-17; Lc. 8:9-10)

10 Ex va chuncha, va xßamancha tama-

kaul ni Jesús ali yu pumakautßuy kun alati

ixtßaltanan. Yußuncha talhisakmil tisuncha

naunputun ni anchanuß chivinti yu xtaßa

jatapastakßati. 11 Ex chuncha va lakjunil:

—Ni uxiknankßan ni Dios katamami-

spaniyan tacha lhachimoßonun, mas jantu

ixmispakan. Yu jantu talhitanuy kun Dios,

yußuncha lakpumalanikan va chivinti yu

xtaßa jatapastakßati. 12 Ex chuncha mas

talaqtsßin yu ikmakay va tacha jantu kata-

laqtsßil, vachu mas taqasmatßacha kinchi-

vinti va tacha jantu kataqasmaklhi. Va

chuncha ni jantu lay katamapaxal ixputsu-

kukßan, vachu ni jantu lay kamalaqmixi-

nikal ixlaqtaqalkßan.

Yu Jesús masuy tisuncha naunputuncha

ni tßin yu mamakan

(Mt. 13:18-23; Lc. 8:11-15)

13 Ex vachuß va lakjunil:

—¿Jantu malaßasiyatßik ni aniy

chivinti yu xtaßa jatapastakßati? ¿Ex

chuncha tas kßapßumalaßasiyapitikcha yu

alati chivinti yu xtaßa jatapastakßati? 14 Yu

mamay ni tßin yucha va tacha yu laqpu-

teßey ixchivinti Dios. 15 Yu xatßin yu tama-

chal ni lakatin ni yucha va tacha ni lapa-

nakni yu taqasmatßacha ixchivinti Dios. Ex

chuncha ni Satanás va niman chin, va

lakmaxtunichoqoy ni chivinti yu tanuy

la ixjalhanutkßan. 16 Yu xatßin yu tama-

chal laka chiyuxin, yucha va tacha ni

lapanakni yu taqasmatßa ixchivinti Dios

ex talaqaßiy kun achati. 17 Jantukaß ox

tatatßachßatay, ex vamun taun panchßix

tatayaniy. Tejkan talhitapasay maqan-

lqajnati, por ni chivinti yu talhakapußan,

ex tamakaunchoqoycha ixlhakapußat-

kßan. 18 Yu xatßin yu tamachal laka

ltukunan, yucha va tacha yu alati lapa-

nakni yu vachuß taqasmatßa ixchivinti

Dios. 19 Ni yußuncha vananaj ayaj tapa-

stakßuy ixlhitapatskßan ni aniy lakamu-

nukpaß. Vachu tapastakßuy tacha katapu-

lhitsukulcha ixmaqalitkßan kun tachun

axtoqnuß. Chuncha takaukchoqoy ixchi-

vinti Dios y jantu aqtaun lay lhixajachal

yu lajßoxi la ixjatsukuntikßan. 20 Chavay

yu xatßin yu tamachal taßan ox lakatßun,

yucha va tacha ni lapanakni yu taqa-

smatßa ixchivinti Dios, va talhakapußan.

Ex chuncha yu xajachal la ixjatsukunti-

kßan va tacha taun ox jaxqanti, va tacha

laqataun xatßin yu xtaßa treinta, ataun

xtaßa sesenta, yu ataun xtaßa va tus taun

ciento.

Chivinti yu lhichiviniy ni maklku

(Lc. 8:16-18)

21 Ex chuncha vachu jalakjunil:

—Jantu aqtaun matichun mamaq-

tßayay maklku ex maqatanuy ixqa-

ltaßapuß laka kajun nisin ixtaßapuß laka

putaman. Ni maklku maqskßiniy

kßamukßa talman, ex lay ox kamapulkul.

22 Vachu mas alin tußuchun yu jantu

malaqasikan chavay, astan la ox kama-

laqasikanaß. Mas alin yu jantu kßatsakan

chavay, astan katasuyaß. 23 Chavay

incha alin mimpaqasmakkßan, va

kaßasmaktßikcha.

24 Ex va lakjunil ni Jesús:

—Kamakßatßikcha kuenta yu

klajunau. Ni papulkan yu mapßatsßaya-

tßik ni uxiknan vachu va yu papulkan

katapulkaniyan ni Dios. Uxiknan yu

asmatßatßik, ni Dios apalay lhuu katama-

suniyan. 25 Yu lhitßajuncha, yucha

apalay lhuu kaxtaqnikanaß. Yu jantu

kalhitsukul mas va tsßuniy yu lhitßajun,

yucha kamaxtunichoqokanaß.

Jesús lhichiviniy ni xatßin yu ajin

26 Ex chuncha vachu naul ni Jesús:

—Inchine va tacha ni Dios jalhachi-

moßonun. Va tacha qayntaun lapanaki yu

mamay ixtßin ni lakatßun. 27 Mas ltatay

laka putsßisniß ni joßati, mas kujta laka

tunkunuß, yu xatßin yucha pßun, ex tsukuy

aynaß, jantu kßatsay tacha pußajin. 28 Yu

tßun va xßaman maßayay ni jatachßanati.

Pßunaj pßun ex ajin, astan xanay, ex

taukßay xataltsßi tus aqtsaman. 29 Ex

chuncha tejkan katßaycha, ni lapanaki

pußiycha, va chil yu jaxqanti.

Jesús lhichiviniy xatßin mostasa

(Mt. 13:31-32; Lc. 13:18-19)

30 Ex chuncha taval vachu naul ni

Jesús:

—¿Tas junitacha tejkan jalhachi-

moßonun ni Dios? ¿Tas lay klamasuniyau

tas junitacha? 31 Yucha va tacha taun

xataltsßi ni mostasa yu vamun yuß laka-

tßuniy xataltsßi yu lakchßankan lakatßun.

32 Va chuncha tejkan chßankantacha ni

xataltsßi, ox ajin, tus vamun yuß ay jun.

Tejkan aycha jun ni ixmaqlaqapßu ex va

ancha taltilinintsukuy tsßoßon.

Tacha ni Jesús mapatsal chivinti

yu xtaßa jatapastakßati

(Mt. 13:34-35)

33 Ex ni Jesús chuncha ixjapumala-

ninin ixchivinti Dios, va pulhuvaj chivinti

yu xtaßa jatapastakßati ixlakpumalaniy ni

lapanakni. Ixmakay tus tacha lay katapu-

malaqasil. 34 Ni lapanakni vamun ixjalaq-

puteßeniy chivinti yu xtaßa jatapastakßati.

Yu ixtßaltanan, yußuncha va ixlakjunßojoy

tisuncha naunputuncha tejkan xßamankßan

ixlaktßataulay.

Ni Jesús malakaßulal ni un y vachu yu

xkan tejkan ostaulal ni lakamar

(Mt. 8:23-27; Lc. 8:22-25)

35 Ex chuncha taval ni anchanuß

julchan tejkan putsßislhicha, va lakjunil

ixtßaltanan:

—Chavay kaßau taßan takuktachal ni

lakamar.

36 Ex chuncha va lakmakaulakalcha

yu alati lapanakni. Talhaßal ni Jesús

laka barco yu ixtaputajun. Vachuß ixta-

tßaßanta alati lapanakni kun alati barcos.

37 Taval aqtayl pßas unilay, maßostaulnil

ni xkan, tajuyachal ni laka barco, va

ixßaqtsamanputuncha. 38 Ni Jesús va

iltatata la ixtitampin ni barco, ixßaq-

tsßinta va taun aqtsßi. Ex yu alati va

tamaqloßol, tajunil:

—¡Jamalanini! ¿Jantu tußuchun

pastakßuyan mas tßaunaucha

talaqtsßanqanin?

39 Ex va chuncha ni Jesús ostaulal,

laqßaymal ni un, va junil ni xkan:

—¡Kßalakßatßaulchßoßocha! ¡Vakcha

kßaßunchßoßo!

Ex ni un vakcha junchoqol. Va tus

tacha aqtsßiyajcha ox junchoqol. 40 Ex

va chuncha ni Jesús va lakjunil

ixtßaltanan:

—¿Valißiychacha ayaj tßalhanana-

tßikcha? ¿Jantukaß lhakßapßupßinatßik?

41 Ex yu ixtßaltanan va ayaj tata-

lhanal, aqtaylcha talakchiviniy siya

yußuncha, talajuniy:

—¿Tas va ayuchacha ni anu lapa-

naki? Kaval un, kaval yu lakxkan, si

taqalasmatßa.,45

Qayntaun yu machaqaß Gadara ixlhitßajun

yu jantu ox espíritu

(Mt. 8:28-34; Lc. 8:26-39)

5
1 Ex taval tatakukchalcha yu

lakamar, va tachaßalcha xalakatßun

Gadara. 2 Tejkan taxtulcha ni Jesús ni

laka barco, va laqchil qayntaun joßati yu

taxtuchal ni kampusantu. Ixlhitßajun

jantu ox espíritu. 3 Ni anchanuß joßati va

ancha tßaunachal ni kampusantu, va

jantu matichun lay ixchßißulay, mas kun

kadena. 4 Va aqlhuucha ixtachßißulay

kun kadena, va ixtachßiniy la ixchßajaß

ali ixmakaß, pero ixlajßexßojoy, va tus

lakatßuniy ixmakay. Jantu matichun lay

ixmaqalhajay ni anchanuß joßati.

5 Tunkuj ali tsßis ixtßasajtsukuy ni laka

kampusantu ali laka aspajunaxnan, va

ixlakatßalmaßokantacha xßaman kun

chiyux.

6 Ex va chuncha ni anchanuß joßati

laqtsßil ni Jesús tejkan vananaj maqati

ixmintachal, ex ni yucha va takyaulaqßal,

va taßaqtsoqoqtanil. 7 Ex va chuncha va

tßasal ni anchanuß joßati, va naul:

—¿Valißiycha kintalakanuniy ni kitßin,

uxintßi Jesús Sasßatßa kßatßi Dios yu vilchal

laktßiyan? La ixtaqaßuti Dios va ktapayni-

niyan, jantu kßimamaßanlßajnivatßi.

8 Yu Jesús va ixjunitacha:

—Uxintßi, yu jantu ox espíritu kßatßi,

¡va kßamakßaucha ni aniy joßati!

9 Ex va chuncha ni Jesús va lhisakmil:

—¿Tisuncha unkßancha mintaqaßuti?

Ex ni yucha va naul:

—Kitßin ijkunkan Pumalhuu. Va kilhu-

vajkßan ijkuntau.

10 Ex chuncha ni jantu lajßox espíritus

yu ixtalaqtanuy anchanuß joßati ixtatapay-

niniy ni Jesús ni jantu kalaqmalaqachal

alakataun tßun.

11 Ancha ukstsßuniy ni aspajun taßan

ixtayanal va ixtatßajun exvaynin lhuvaj

pßaxnin. 12 Ex tachun yu jantu lajßox

espíritus tatapayninil ni Jesús, va tanaul:

—Kilamalaqachaucha laka pßaxnin, ex

yußuncha lay kaklaqtanuucha.

13 Ex ni Jesús va niman xtaqlhi lakatin

ni katalaqtanul ni pßaxnin. Ex chuncha ni

jantu lajßox espíritus va tamakaulcha ni

anchanuß joßati, va talaqtanul ni

pßaxnincha. Va tacha tßuy mil pßaxnin

ixtaßalinta. Va taputakyaulcha taßan qalta-

lman, va tatajuchal yu lakamar, va

taßakskajßußol.

14 Ex chuncha yu ixtalhistakta va

tatakyaußal mapastakßaninin ni ay laka

putaulan, vachuß ixlhimaqspaß ni putaulan.

Ex chuncha lhuvaj lapanakni taminchal

laqtsßinin yu tacha tapasal. 15 Ex chuncha

tejkan tachinchal ni lapanakni taßan ixvil

ni Jesús, va talaqtsßil ni anchanuß joßati yu

ixlaqtanuy aqmoqxnuß. Ni yucha va oxicha

vilchoqol, ulachoqotacha ixlaqchßiti, va ox

jalakpastaknan. Ex chuncha ni lapanakni

va ayaj tatalhanal. 16 Ex chuncha yu talaq-

tsßil tacha tapasal ni anchanuß joßati ali yu

tatapasal ni pßaxnin, yußuncha va

talaqputeßenichoqolcha yu alati. 17 Ex

chuncha va aqtayl tatapayniniy ni Jesús

para kataxtuchoqochalcha la ixtßunkßan.

18 Tejkan tanuchoqolcha ni Jesús

laka barco, ex yu joßati yu ixlaqtanuy

aqmoqxnuß va ixtapayniniy ni Jesús

para katßaminchalcha. 19 Ex ni Jesús va

jantu kaßuyujunil, va junil:

—Kßapßinchßoßochiycha la

minchaqaß. Kßaalaqpßutßeßeniyeße milapa-

nakni tachun yu makanin ni Jalhachi-

moßonu Dios. Vachu kßalakßun ni yucha

va ayaj mapaynin.

20 Ex ni anchanuß lapanaki va

anchoqolcha la xalakatßun yu junkan

Decápolis. Va aqtaylcha jalaqputeßeniy

ni lapanakni tacha pupalay makachoqol

ni Jesús. Ex tachun ni lapanakni va tus

vak takßatsal.

Istsißi ni Jairo ali yu xanati yu piklanil

ixlaqchßiti ni Jesús

(Mt. 9:18-26; Lc. 8:40-56)

21 Taval va takukchoqochil laka

barco ni Jesús lakamar. Tejkan tachin-

chal la ixkilpaß ni lakamar, ancha tataq-

xtoqlhi qaynlhuu lapanakni. 22 Ex va

chil qayntaun lapanaki yu ixlhichimoßoy

laqa chaqaß taßan ixtataqxtoßa ni israe-

litas, ixjunkan Jairo. Tejkan laqtsßil ni

Jesús va tus talakaputatamanil la

ixchßaja ni Jesús. 23 Tapayninil ni Jesús,

va junil:

—Ni kintsißi va laycha kanil. Va

knajun katßatßi moqslaniniß mimakaß, ex

lay kaßayajnanchoqol, lay katsukul.

24 Ex ni Jesús va tßaßalcha ni Jairo.

Vachuß tatßaßal lhuvaj lapanakni, va tus

ixtalapatsßiukslhaßanta. 25 Vachu ixßa-

linta qayntaun xanati taqanßan. Laqa-

kautßuycha jachßitin va si jakßalnan

ixmajßan. 26 Chuncha ni xanati va qayn-

lhuvaj kßuchßunun jalaqkilal yu ixtama-

maqanlqajnival. Va ixmaßakxaßojotacha

tachun yu ixlhitßajun. Jantu tsßuniy

palay ixjun, va apalay ixtaqanßay. 27 Ex

chuncha ni anchanuß xanati qasmaklhi

ni jakßuchßunun ni Jesús. Ex talakanunil

la ixlhistapuß ni Jesús, va piklanil ixlaq-

chßiti. 28 Va ixpastakta: “Mas vamun

ixlaqchßiti kakpiklanil, ka palaycha

kajkunchoqol”.

29 Ex chuncha va niman tayajcha val

ni ixjakßalna ni xanati. Va ukskßatsalcha la

ixlakatunaj ni va palaycha junchoqol ixta-

qanßati yu ixlhitßajun. 30 Ex chuncha ni

Jesús va ukskßatsal ni la ixtapßasta palay

makachoqol xaqayntaun. Va taspßiklaka-

vanal taßan ixtayanal ni lapanakni, va

naul:

—¿Taßayucha ixkimpiklaycha la

kilaqchßiti?

31 Yu ixtßaltanan va tajunil:

—Kßatsßaycha ni lhuvaj lapanakni tala-

patsßiukslhiminta. ¿Ex valißiychacha

lhasakminin taßayucha xapßiklayancha?

32 Pero ni Jesús va taylhaßal jalaqtsßiniß

yu lapanakni, va mispaputun taßayucha

piklanil ixlaqchßiti. 33 Ni xanati va

kßatsaycha yu tacha tapasal. Va talhanal

tus xkapßikninta, talakanunil ni Jesús, tala-

kaputatamanil, va laqputeßenißol tachun yu

laqsaval tapasal. 34 Ex ni Jesús va junil:

—Kintsißi kßatßi, va kßilhakßapßupßin,

xlhiyucha palaycha xaßunchßoßoy. Chavay

oxamaktauncha kapßinchßoßo, palaycha

kaßunchßoßo mintaqanßati.

35 Tejkan ni Jesús vananaj ixtßajun

chivin, va tachilcha ixlapanakni ni Jairo

yu ixlhichimoßoy laqa chaqaß taßan tataq-

xtoßa ni israelitas. Va tajunil:

—Yu mintsißi va nilcha. Jantucha

apalay kamaßanchßapßu ni Jamalaniniß.

36 Tejkan qasmaklhi ni Jesús yu tanaul

ni lapanakni, va naul, junkal ni lapanaki

yu ixlhichimoßoy laqa chaqaß taßan ixtataq-

xtoßa ni israelitas:

—Jantu katßalhan. Vamun

kßalhakßapßupßi.

37 Ex chuncha ni Jesús tejkan alcha va

jantu matichun kaßuyujunil ni katßaßal,

vamun ni Pedro ali Jacobo ali Juan yu

ixlaqaj ni Jacobo. 38 Tachaßalcha la

ixchaqaß yu ixlhichimoßoy taßan ixtataq-

xtoßa ni israelitas. Ex ni Jesús va laqtsßil

ixtalakchßilita ni lapanakni, va ixtalajqa-

lhunta, tus pßas ixtalaktßasata. 39 Taval va

tanuchal ni Jesús, va lakjunil:

—¿Valißiycha ayaj pßasnicha lajßalhu-

natßik? Ni jatsißi jantu kanil, va ltatay.

40 Chuncha vamun talaktußul ni

Jesús. Taval ni yucha jalakmaxtußol

maqspaß ni lapanakni yu ixtatanumanal

ixpulakna. Laklhaßalcha vamun ixpay ali

ixnati ni jatsißi, vachuß yu pumatßutu

ixtßaltanan. Tatanul taßan ixmal ni

jatsißi. 41 Ex ni Jesús va chßapanil

ixmakaß ni jatsißi, va junil:

—Talita, kumi —yucha naunputun:

Jatsißi kßatßi, kaßostßaulchßoßocha.

42 Ex ni anchanuß jatsißi va niman

ostaulchoqolcha, va tißukxuntayacho-

qolcha. Ixlhitßajun laqakautßuy ixja-

chßitin. Tejkan chuncha talaqtsßitapasal

ni lapanakni va tus vak takßatsal. 43 Ni

Jesús laklhijunil ni jantu matichun kata-

laqputeßenil yu tapasal. Ex lhinaul ixva-

vaka ni jatsißi.,56

Ni Jesús anchoqol Nazaret

(Mt. 13:53-58; Lc. 4:16-30)

6
1 Ex va chuncha ni Jesús taxtucho-

qolcha taßan ixvil, va anchoqol la

ixtßun. Ixtßaltanan vachu tatßaßal.

2 Tejkan xajulchan jastaknati val, ex ni

Jesús aqtayl jalakmalaniy ni lapanakni

laqa chaqaß taßan ixtataqxtoßa ni israe-

litas. Qaynlhuvaj lapanakni tejkan taqa-

smaktaynil, tus vak takßatsal, ixtanajun:

—¿Tas oxtaycha lanilcha ni anu

joßati yu laqputeßey? ¿Tis va suncha ni

anu jatapastakßati yu xtaqnikal? ¿Tas

pulakmakaycha lajßay axtoqnuß? 3 Ni

yucha va karpintero, va istsßal ni María,

ixtßalaqaunin va ni Jacobo ali José ali

Judas ali Simón. Ixtßalapanakni vachuß

aniy taßalinta kun kijnankßan.

Ex chuncha jantu ox ixtalaqtsßin.

4 Ni Jesús va jalakjunil:

—Qayntaun lapanaki yu laqputeßey

ixchivinti Dios va talakachux toßoyakan.

Vamun la ixtßun, taßan tavilanal ixtßala-

qaunin, ancha la ixchaqaß, jantu toßoyakan.

5 Ex ancha ni Jesús va jantu kalal

kamakal yu lajßay axtoqnuß. Vamun

laqmoqslanil ixmakaß lati taqanßanin, va

palaycha jalakmakal. 6 Yucha va tus vak

kßatsal ni jantu ixtalhakapußan ni lapa-

nakni. Taval va ixßanta lakmalanin taßan

ukstsßuniy laka putaulanin.

Ni Jesús jamalaqachal

ixpumakautßuykßan ni kataßal

laqputeßenin tacha lhachimoßonun ni

Dios

(Mt. 10:5-15; Lc. 9:1-6)

7 Ex chuncha va jalakjuntaßil puma-

kautßuy ixtßaltanan. Jamalaqachal puma-

tßiyun, va jalaqxtaqnil ni lhachimoßon para

lay katamaxtul yu jantu lajßox espíritus.

8 Va jantu kalaqxtaqnil lakatin katalhaßal

tußuchun, mas ixvaytikßan, mas ixmora-

lkßan, nisin ixtuminkßan. Vamun maqa-

tamin ixpalikkßan jaxtaqnikal lakatin kata-

lhaßal. 9 Jalakjunil ni katachßantanul ixva-

rachikßan, vachuß katalhaßal vamun

aqxtaun ixlaqchßitkßan, jantu aqxtßuy.

10 Jalakjunil:

—Tejkan kßatßanutßachipitik ni aqataun

chaqaß, va ancha katßaulßalhiyapitikcha tus

tejkan katßaxtßuchßoßoyapitik ni anchanuß

putaulan. 11 Incha jantu katalaqaßiyan,

incha jantu kataqalasmakputunan, ex

katßaxtßuchßoßoyapitikcha. Kachßankßala-

pßuxkßanapitik ni pßoqxni la minchßajakßan,

chuncha lay katakßatsal ni jantu ox yu

tamakaniyan. [Laqsaval klajunau, tejkan

kaminaß ni Dios mukßanaß laqtaqal ex

apalay ay kunaß ixmaqanlqajnatkßan

xajantu ni lapanakni yu ixtatßajun Sodoma

kun Gomorra.]

12 Ex chuncha ixtßaltanan tataxtulcha

laqputeßenin ni maqskßiniy katamapa-

xalcha ixjatapastakßatkßan ni lapanakni.

13 Lhuvaj taqanßanin talakmaxtunil yu

jantu ox espíritus. Vachuß talhixapal lhuvaj

taqanßanin kun aceite, va

tamaßayajnichoqol.

Nil ni Juan yu jamaqchajßavanaß

(Mt. 14:1-12; Lc. 9:7-9)

14 Ex yu lhachimoßonuß Herodes va

kßatsal yu tacha ixmakay ni Jesús. Tachun

ni lapanakni ixtamispaßojoy yu ixmakay ni

Jesús. Tanaul:

—Ka va kujchoqotacha ni Juan yu

jamaqchajßavanaß. Ka xlhiyucha lhitßajun

tapßasta ni lay kamakal ay axtoqnuß.

15 Alati lapanakni va ixtanajun:

—Ka va Elías.

Yu alati ixtanajun:

—Va qayntaun yu ixlaqputeßey

ixchivinti Dios maqancha.

16 Tejkan chuncha qasmaklhi ni

Herodes, va naul:

—Ni anchanuß va Juan, va yu ikma-

laqachanal ixchaqxpßuxnika ixßaqtsul.

Va tßajunchoqoycha.

17 Ni Herodes ixmalaqachanantacha

ixchßika ni Juan ex manul laka pachßin.

Va chuncha ixnajun kamakal ixanati yu

ixjunkan Herodías. Yucha ixjunitacha

ixanati ni Felipe, yu ixlaqaj ni Herodes

pero Herodes ixmaxtunitacha, va

tßatsukul. 18 Ni Juan va ixjunitacha ni

Herodes:

—Yu ixanati ni milaqaj jantu lay

kßalhitsßukßu tacha mixanati.

19 Xlhiyucha yu Herodías ayaj

ixkajiy ni Juan va ixmaqniputun pero

jantu lay kamaqnil. 20 Yu Herodes ixta-

lhauniy ni Juan, ixkßatsay va ox vas

ixjunita ixjatsukunti, ixmakay yu tacha

ixnajun Dios. Ex mas ni Herodías ixmaq-

niputun ni Juan, yu Herodes va ixlhi-

stakta. Vachu tus ox ixßachajqasmakniy

yu ixlaqputeßeniy ni Juan, mas jantu ox

ixmalaqasiy yu ixlaqputeßey.

21 Taval taun julchan ni Herodías va

temal tacha pulay kamaqnil. Laqchaßalcha

ixkßatan ni Herodes. Ni Herodes va makal

taun ay lakvayti. Va laklhijunil ni lapa-

nakni yu ixtaßaqtayjuy ali yu xaßukxtinin

tropas, vachuß alati yu xalajßay lapanakni

yu ixtavilanal xalakatßun Galilea. 22 Ex

chuncha yu istsißi ni Herodías tanuchal

taßan ixßalinta ni kßatan, va aqtayl jatßinin.

Va ayaj maqamal ni Herodes, vachu yu

ixtatßatßajun vaynin ayaj tamaqamal. Ex

yu jalhachimoßonuß Herodes va junil ni

jatsißi:

—Kßiskßinin va yu uxintßicha

achßaniy. Yu kitßin kakxtaqniyan.

23 Ex vachu junil:

—Laqsaval ijkunan ni kakxtaqniyan

yu kiskßiniy mas va tichichuncha kaval

tus kaval pakltaun ni kilakamunukpaß

taßan klhichimoßoy.

24 Taval ni jatsißi va al lhisakminin

ixnati:

—¿Tisunchacha kakskßiniyacha?

Yu ixnati va junil:

—Chavay ni uxintßi va kaskßiniyeße

ixßaqtsul ni Juan yu jamaqchajßavanaß.

25 Ex chuncha ni jatsißi va taun laqa-

tsßalaj tanuchal taßan ixvil ni jalhachi-

moßonu, va junil:

—Yu kitßin iknajun chavaycha niman

kßixtßaqnin laqa ay plato yu ixßaqtsul ni

Juan yu jamaqchajßavanaß.

26 Tejkan chuncha junkal ni jalhachi-

moßonu Herodes, va ayaj maqaninil. Pero

ixjunitacha ni laqsaval kaxtaqniyaß yu

kaskßinacha, vachu ni lapanakni yu lakjun-

taßitacha lakvayti va taqasmakßol ixchi-

vinti yu junil ni jatsißi. Xlhiyucha jantucha

lay kamapaxal ixjatapastakßati. 27 Ex

chuncha ni jalhachimoßonuß Herodes

niman lhijunil qayntaun ixtropa kaßal iniß

ixßaqtsul ni Juan yu maqchajßavanaß. 28 Ex

ni tropa va al ni laka pachßin, va chaqxßinil

ixßaqtsul ni Juan, ex lhiminil laqa ay plato,

xtaqnilcha ni jatsißi. Ex yu jatsißi va

maqxtaqnil ixnati ixßaqtsul ni Juan.

29 Ex chuncha yu ixtßaltanan ni Juan

tejkan takßatsalcha ni maqnikal, va takißi-

nilcha ixlakatunaj. Va talhaßalcha

maknunun laka putaknun.

Ni Jesús va lakvaval laqakis mil joßakna

(Mt. 14:13-21; Lc. 9:10-17; Jn. 6:1-14)

30 Ex taval yu ixjamalaqachantacha ni

Jesús va talaqminchoqol ni Jesús. Va talaq-

puteßel tachun yu tamakal ali yu tamala-

ninil. 31 Ex ni Jesús va lakjunil ixtßaltanan:

—Chavay ni uxiknankßan kßatßan-

tßikcha taßan jantu tßujuß lapanakni,

kaßaucha jastaknan kilaqßamankßan.

Yußuncha va jantu lay katastaknal taun

panchßixcha para katavayl, va por ixtamin,

ixtaßan pumalhuu lapanakni. Xlhiyucha

chuncha naul ni Jesús. 32 Ex va chuncha va

tatajulcha laka barco. Va taßal jastaknan

xßamankßan taßan jantu tßujuß lapanakni.

33 Pero lhuvaj lapanakni talaqtsßil tejkan al,

va talaqmispal. Ex chuncha pumalhuu xala-

panakni ni laka putaulanaxna va tatak-

yaußal laka tßun. Taval yußuncha pßunaj

tachaßal, yu Jesús kun ixtßaltanan va astan

tachaßal. 34 Tejkan ni Jesús taxtulcha laka

barco va jalaqtsßil lhuvaj lapanakni. Va

jalakmapaynil ni lapanakni, ixtaßalinta

tacha borregos yu jantu kaßalil qayntaun

yu kalaklhistaklhi. Ex chuncha ni Jesús

aqtaylcha jalakmalaniy, va pulhuu

chivinti jalakmasunil. 35 Ex chuncha

tejkan toqoxalcha ixtßaltanan ni Jesús

talaqmil, va tanajun:

—Aniy jantu tßujuß chaqan,

chavaycha toqoxalcha. 36 Kßalakmastßa-

kßachßoßo ni lapanakni kataßanchalcha

inin ixvaytikßan ukstsßuniy taßan alin

lakstßuniy putaulanaxna.

37 Ex ni Jesús va lakjunil:

—Uxiknankßan kalakvavatßik.

Ex yußuncha va tanaul:

—¿Ex kijnankßan kajkßanau inin

vayti para kaklakvavayau? Maqskßiniy

lhuu tumin ni kaklhißiu yu kataßul, kaval

200 julchan lhitapatsa.

38 Ex chuncha ni Jesús va naul:

—¿Tas chuncha maßalinatßikcha

mivaytikßan? Kßapßinchßipitik laqtsßinin.

Tejkan takßatsalcha tachun ixßalinta,

tanaul:

—Va aqskis pan ali aqxtßuy jatanti.

39 Ex ni Jesús jalaqmalaqachal kata-

lhijunil ni lapanakni para katataulal

oqxlaqtamin taßan alin lakstakßau jatsßinan.

40 Ex chuncha ni lapanakni tataulalcha

tamin ciento, yu alati va tataulal

pakltamin ciento. 41 Ex chuncha ni Jesús

chßapalcha ni aqskis pan ali yu aqxtßuy

jatanti. Talaqstßal ni laktßiyan, va xtaqnil

lhimalaqpuchuncha ni Dios. Ex chuncha

laqcheßelcha ni pan, jalaqxtaqnilcha

ixtßaltanan para katamapitsinilcha ni

lapanakni. Vachu jalaqcheßenißol tachun

ni lapanakni ni anchanuß aqxtßuy jatanti.

42 Tachun tavaynßol, va tus ox taßotsaßol.

43 Ex chuncha tapusakchoqol yu xajchal

xatalaqcheßeniß ni pan kun ni jatanti. Va

tus laqakautßuy canastas tamaßaqtsamal.

44 Ni joßakna yu tavayl va laqakis mil.

Ni Jesús va iltanajminta la ixßukxna

lakamar Galilea

(Mt. 14:22-27; Jn. 6:16-21)

45 Ex ni Jesús va niman laklhiju-

nilcha katatajuchoqolcha ni laka barco

ixtßaltanan para kataßanchoqolcha ni

Betsaida. Ni Jesús jantu niman kalaktßaßal.

Vananaj ixtßajun lakmastakßanaß ni lapa-

nakni. 46 Tejkan lakmastakßaßochoqolcha

ni lapanakni ex ni Jesús va al tapayniniß

Dios laka aspajun. 47 Tejkan putsßislhicha,

yu ixtßaltanan ixpakltauncha lakamar

ixtaßanta laka barco. Ni Jesús va ixßa-

mancha ixyal ni lakatßun. 48 Ex ni Jesús

jalaqtsßil ni ixtßaltanan va tacha jantu kalal

katamaltanal ixbarcokßan. Yu un va ayaj

pßasni ixßunilata taßan ixtapußanta. Tejkan

tunkumintacha ni Jesús va iltanajmintacha

la ixßukxna lakxkan. Va ixlaqmaqxapußini-

putun ixtßaltanan. 49 Pero tejkan talaqtsßil

ni iltanajminta la ixßukxna ni lakxkan

talhilal va taun maqtsßisvanaß. Ex va tama-

tßasal. 50 Tachun yu talaqtsßil, va ayaj tata-

lhanal. Ex ni Jesús niman jaxaqalal, va

lakjunil:

—¡Ay kßamakßatßik melhanutkßan! Va

kitßin. Jantu katßalhanantßik.

51 Ex ni Jesús va tajulcha laka barco

taßan ixtatajumanal. Ni un va vakcha

junchoqol. Ex yußuncha tatalhanal, va tus

vak takßatsal. 52 Vananaj ayaj pßas ixtaju-

nita ixjalhanutkßan. Jantukaß ox ixtamala-

qasiy tichichuncha lapanaki junita yu

lalhaval ni pan.

Ni Jesús va lakmaßayajnichoqol

xataqanßanin xalakatßun Genesaret

(Mt. 14:34-36)

53 Tejkan tapatukukchalcha ni lakamar

va tachaßalcha xalakatßun Genesaret,

tachßißulalcha ni barco. 54 Tejkan tataxtul

laka barco ni Jesús ali ixtßaltanan, ex yu

lapanakni va niman tamispal. 55 Ex tatak-

yaußal inin yu taqanßanin tus tachun ni

anchanuß lakatßun. Talaklhiminil laka

putaman taßan ixtakßatsay ni ixtaulay

Jesús. 56 Ni Jesús tejkan ixtißukxuntayay

lakstßuniy putaulan, lajßay putaulan, laka

kuxtu, mas va toßoxtaycha kaval, va si

ixtamamaniy ni lakatinixnan ni

taqanßanin. Ixtatapayniniy ni Jesús para

lay katachßapanil vamun ixpiktuß ni ixlaq-

chßiti. Ex tachun yu tachßapanil va si

taßayajnanßochoqol.,67

Toßoxtaycha minachal yu talaqalhin

(Mt. 15:1-20)

7
1 Taun julchan ni fariseos ali alati

yu ixtamasuy ixlhachimoßonkßan ni

israelitas va tatalakanunil ni Jesús. Va

taminchal ni Jerusalén. 2 Talaqtsßil lati

ixtßaltanan ni Jesús va ixtavajin mas

jantu ixtamaqchaßay tacha lhinajun

ixputsukukßan. Ex jantucha ox kata-

lhilal. 3 Yu fariseos ali tachun yu alati

israelitas yußuncha ixtamakay tacha

ixputsukukßan yu maqancha ixpayan-

kßan. Jantu aqtaun lakmakxkiliu ixta-

vajin, va si pßunaj ixtamaqchaßay tacha

lhinajun ixputsukukßan. 4 Vachuß tejkan

ixtaßiy tußuchun laklhitamau, pßunaj

ixtachaßaßelay ex ixtaßuy. Vachu ayaj

pulhuvaj ixtamakay tacha ixputsuku-

kßan, ixtachaßay vasos ali kasvilas,

xapuvay yu jamakanti kun tsasnati

vachu yu putaman. 5 Ex chuncha yu

fariseos ali yu ixtamalaniy ixlhachi-

moßonkßan va tajunil ni Jesús:

—¿Valißiycha mintßaltanan jantu

tataylhaßan yu kimputsukukßan yu tacha

ixtamakay yu maqancha kepayankßan?

Yu mintßaltanan valißiy tavajin mas

jantu tamaqchaßay tacha lhinaunkan.

6 Ex ni Jesús va lakjunil:

—Ni uxiknankßan va tßuy ukxpuß

makßayatßik. Ni Isaías yu ixlaqputeßey

ixchivinti Dios, yucha vas ixnajun, va

inchineß tsßoqlhi:

Ni aniy lapanakni vamun kun

ixkilkßan kintatoßoyay.

Yu ixjalhanutikßan va ayaj maqati

alinta kun kitßin.

7 Mas ayaj kintatoßoyay jantu

tußuchun ixtapal kaval,

jantu laqsaval yu tamalaninin, va

ixjatapastakßatkßan lapanakni.

8 Chavay uxiknankßan va makßaun-

tßijlayatßik yu lhinajun Dios. Tßaylhipßi-

natßik yu talhinajun lapanakni.

9 Vachuß lakjunil:

—Chavay yu lhinajun Dios valißiy

makßauntßijlayatßik. Vamun tamaqa-

mayan katßaylhipßintßik tacha

uxiknankßan mimputsukukßan. 10 Ni

Moisés yu maqancha ixlaqputeßey ixchi-

vinti Dios, va naul: “Katßoßoyatßi ni

mimpay ali minati.” Vachu va naul: “Yu

jantu ox lhichiviniy ixpay ali ixnati yucha

maqskßiniy kanil.” 11 Pero yu uxiknankßan

naunatßik ni qayntaun lapanaki lay kajunil

ixpay ali ixnati: “Laqsaval tachun yu klhi-

tßajun va Korbán (va naunputun va

ixnavin Dios). Xlhiyucha jantu lay klaßaq-

tayjuyau.” 12 Incha chuncha najun, ex yu

uxiknankßan naunatßik jantucha

maqskßiniy kalaqßaqtayjul ixpay ali ixnati.

13 Chuncha ayaj akchßintßamayatßikcha yu

lhinajun Dios. Va ayaj tßoßoyaniyatßik yu

tacha ixtamakalhiminta ixputsukukßan

mimpayankßan maqancha. Pulhuvaj

axtoqnuß chuncha makßayatßik.

14 Ex chuncha ni Jesús jalaktßasaßil yu

ixtalhavaxtu lapanakni, va jalakjunil:

Kilaqalasmakvi mintachunkßan, ox

kßamalaßasitßik. 15 Yu uy ni lapanaki,

yucha jantu maqtaqalhiniy ixjatsukunti.

Yu maqtaqalhiniy va yu kiltaxtuy. [

16 Chavay incha alin mimpaqasmakkßan,

va kaßasmaktßikcha.]

17 Ex chuncha ni Jesús tejkan lakma-

kaulcha ni lapanakni, va tanul la ixpu-

lakna ni laqa chaqaß. Ex chuncha ixtßa-

ltanan va talhisakmil yu naunputun ni

chivinti yu ixlakmalanita ni lapanakni.

18 Ex ni Jesús va jalakjunil:

—¿Chavay mas uxiknankßan jantu

malaßasiyatßik? ¿Jantu malaßasiyatßik ni

tachun yu uy qayntaun lapanaki ni yucha

jantu maqtaqalhiniy? 19 Yu uy jantu tanu-

yachal la ixjalhanuti. Tajuyachal la ixpu-

vintu ex astan taxtuchoqoy.

Tejkan chuncha naul ni Jesús va masul

ni puchux lhißuti va si ox kßaßutßi.

20 Ex chuncha vachu naul ni Jesús:

—Yu maqtaqalhiniy qayntaun lapa-

naki va yu minachal la ixpulakna. 21 La

ixpulakna ni lapanakni, la ixjalhanutikßan,

ancha minachal yu jantu lajßox jatapasta-

kßati, xlhiyucha tatßatamay lapanakni yu

jantu ixnavinkßan kaval, tamaqamaßojoy

tachun yu jantu lajßox, jamaqninin, 22 taßa-

lhavanan, taßaqspßuknin, talaktußunun,

tamakanunun, taputßajuncha la

ixjatsukuntikßan, taßakchaßanan,

tamanuy jalaklkanti, ixßamankßan ay

lakmakakan, jantu lakpastaknan.

23 Tachun ni anchanuß axtoqnuß yu jantu

lajßox, yucha minachal la ixpulakna ni

lapanaki, ex chuncha maqtaqalhiniy.

Qayntaun xanati yu jantu israelita

kaval, lhakapußal ni Jesús

(Mt. 15:21-28)

24 Ex chuncha ni Jesús taxtuchalcha,

va al xalakaputaulanin ni Tiro ali Sidón.

Ex chuncha tejkan chaßal, tanul aqataun

chaqaß, va ixnajun jantu matichun

kakßatsal taßan taulal. Pero jantu lay

katamaqsaqlhi. 25 Qayntaun xanati

ixlhitßajun qayntaun lakatßuniy ixjatsißi

yu ixlhitßajun yu jantu ox espíritu.

Tejkan kßatsal ni ancha vil ni Jesús, va

niman laqßal, va talakaputatamanil la

ixchßajaß. 26 Ni xanati jantu israelita

kaval, va ixchiviniy lhigriego, tsukuchal

xalakatßun Sirofenicia. Yucha tapayninil

ni Jesús ni kamaxtunil yu jantu ox

espíritu ni istsißi. 27 Pero ni Jesús va

junil:

—Pßunaj maqskßiniy kaklakvavaßelal

ni kintßaßisraelitas. Jantu ox ni kßalak-

maxtßunin ixvaytikßan ni jasßatßan para

kßalaqxtßaqnin yu xßoyun.

28 Ex chuncha ni xanati va naul:

—Ka chun, Jalhachimoßonuß. Pero

mas yu xßoyun yu tavilanal ixtaßapuß

laka mesa talaksakßuycha ixtalaqcheße-

kßan ni jasßatßan yu talakamakajun.

29 Ex chuncha ni Jesús va junil:

—Ka chun, la ox tacha xanaßun.

Laycha kapßinchßoßo. Yu mintsißi

makaunchoqolcha yu jantu ox espíritu.

30 Ex chuncha ni xanati va ancho-

qolcha. Tejkan chaßanchoqol la ixchaqaß,

yu ixjatsißi va makaunchoqotacha yu

jantu ox espíritu. Va saqcha machoqol la

ixputaman.

Ni Jesús kßuchßul qayntaun lapanaki

yu aqatapa y jantu lay ixchiviniy

31 Taval ni Jesús va minchoqo-

chalcha xalakatßun Tiro, va pumil Sidón,

tapasal lakamar Galilea, va chinchal

xalakatßun Decápolis. 32 Ancha talhiminil ni

Jesús qayntaun joßati aqatapa, vachu jantu

lay vas ixchiviniy. Ex chuncha va tatapayninil

ni Jesús para kamoqslanil ixmakaß la ixla-

katunaj ni anchanuß aqatapa. 33 Ex ni Jesús

va lhilhaßal ni aqatapa taßan jantu katatayal

ni lapanakni. Ex ancha akatutamaknul kun

ixmakaß la ixßaqaxqol. Vachu chujval ixmakaß

ni Jesús va moqslanil la isimaßati ni aqatapa.

34 Ex ni Jesús talaqstßal ni laktßiyan, va tus

pulmaniyaßil ni ixaniti, va naul:

—¡Efata! (Va naunputun

¡Katalaqltißal!)

35 Ex niman laycha qasmaknal, yu

isimaßati va oxicha junchoqol, ox ixchi-

viniy. 36 Ni Jesús laklhijunil ni jantu mati-

chun katalaqputeßenil pero mas chuncha

ixlakjunkan va apalay ixtalaqputeßey.

37 Ex chuncha ni lapanakni tus taun

talhilal ni Jesús, va ixtanajun:

—Tachun yu lajßox lay makay. Chavay

yu aqatapanin jamaqasmaknichoqoy,

vachuß yu janunun lakmachivinichoqoy.,78

Ni Jesús lakvaval laßatßati mil lapanakni

(Mt. 15:32-39)

8
1 Ex chuncha taun julchan va lhuvaj

lapanakni ixtaßaqxtoqnun, ex

chuncha yu ixvaytikßan jantu tßujucha ixju-

nita. Ex chuncha ni Jesús va lakjuntaßil ni

ixtßaltanan va lakjunil:

2 —Va ayaj klakmapayniy ni lapa-

nakni. Paqtßutucha kintatßaßalinta ni kitßin,

jantu katalhitsukul tußuchun yu kataßul.

3 Incha kaklaqmalaqachachoqol la ixcha-

qakßan sin vayti ka va lay katalaqavitil ni

lakatin. Lati va la maqati machaqan.

4 Ex tanaul ixtßaltanan:

—Ni aniy jantu matichun kataulal.

¿Tas oxtay lay kalaqxtaqnikal ixvaytikßan

ni anchanuß lapanakni aniy taßan jantu

matichun kataulal?

5 Ex ni Jesús laklhisakmil ixtßaltanan,

va lakjunil:

—¿Tas chuncha pan maßalinatßik ni

uxiknankßan?

Ex tanaul:

—Va aqxtujuncha alin.

6 Ex ni Jesús laklhijunilcha ni lapanakni

katataulalcha lakatßun. Chßapalcha ni

anchanuß aqxtujun pan, va tapayninil ni

Dios. Taval laqcheßelcha ni pan, va jalaq-

xtaqnilcha ni ixtßaltanan. Ex yußuncha

tamaqpitsinil ni lapanakni. 7 Vachu ixta-

maqalin tsßuniy yu lakstßuniy jatanti. Ex yu

Jesús xtaqnil lhimalaqpuchuncha ni Dios,

va laqcheßelcha, ex vachu lhinaul ixmapi-

tsika. 8 Ex chuncha tus tachun tavaynßol

va tus ox taßotsal. Taval tamaqxtoqlhi yu

xatalaqcheßeniß yu xajchal. Laqchaßal laqa-

tujun qaychßi. 9 Ni lapanakni yu tavayl va

laycha laßatßati mil. Ex chuncha ni Jesús va

lakmastakßachoqolcha ni lapanakni. 10 Ex

va jalaktßatajuchoqolcha ixtßaltanan laka

barco. Va taßal xalakatßun Dalmanuta.

Yu fariseos taskßin ni Jesús kamakal

taun ay axtoqnuß

(Mt. 16:1-4; Lc. 12:54-56)

11 Ex chuncha tachinchal ni yu fari-

seos va taßaqtayl talakchiviniy kun

Jesús. Ixtalaqtsßintanuputun, tanajun

kalakmasunil taun ay axtoqnuß yu mina-

chal laktßiyan. 12 Pero ni Jesús tus

pulmaniyaßil ixaniti, va naul:

—Ni uxiknan yu chavaycha tßauna-

tßik, ¿valißiycha skßinatßikcha taun ay

axtoqnuß yu lay kilapumispau? Laqsaval

klajunau ni jantu klamasuniyau.

13 Taval ni Jesús lakmakaulcha ni

lapanakni, tajuchoqolcha laka barco, va

alcha tukuktachal lakamar.

Ixjatapastakßatkßan ni fariseos va

tacha levadura

(Mt. 16:5-12)

14 Yu ixtßaltanan ni Jesús va

takauklhi katalhaßal ixtiyutkßan, vamun

aqxtaun pan ixtalhaßanta taßan ixta-

pußanta laka barco. 15 Ex chuncha ni

Jesús jalaqxaqalal ixtßaltanan, va

lakjunil:

—Kßalhistßajkßantßik kun yu ixleva-

durajkßan ni fariseos ali Herodes.

16 Ex chuncha ixtßaltanan taßaqtayl

talaxaqalay siya yußuncha, va talajuniy:

—Jantu kalhimiu ni kintiyutkßan, va

xlhiyucha chuncha najun.

17 Ni Jesús lajkßatsanil yu ixtatßajun

lhilakchivinin, va lakjunil:

—¿Valißiycha naunatßikcha ni jantu

maßalinatßik mimpankßan? ¿Jantukaß

malaßasiyatßik? ¿Va ayaj laqpßasnin mißaq-

tsulkßan? 18 Mas alin milaqchulkßan va

tacha jantu pßalakßavananatßik. Mas alin

mimpaqasmakkßan va tacha jantu asmak-

nanatßik. ¿Jantucha pßastßakßatßik yu

tapasal? 19 Tejkan klakmapitsinil ni

anchanuß aqskis pan yu laqakis mil lapa-

nakni, ¿tas chuncha canasta maqxtßoq-

tßikcha yu xatalaqcheßeniß?

Ex yußuncha va tanaul:

—Laqakautßuy canasta.

20 Ex lakjunchoqol:

—Tejkan klakmapitsinil ni anchanuß

aqxtujun pan yu laßatßati mil joßakna, ¿tas

chuncha qaychßicha maßaqtsßamatßik?

Ex va tanaul:

—Laqatujun qaychßi.

21 Ex chuncha ni Jesús va lakjunil:

—¿Ex jantukaß malaßasiyatßik?

Ni Jesús palay makal qayntaun laßachßix

22 Ex chuncha tejkan ni Jesús ali ixtßa-

ltanan tachaßal laka putaulan Betsaida, va

lhiminikal qayntaun laßachßix. Va tapayni-

nikal kamoqslanil ixmakaß. 23 Ex chuncha

ni Jesús maqchßapal ni laßachßix va lhaßal

ixlhimaqspaß ni putaulan. Ancha lhixa-

panil ixchujßuti la ixlaqchul ni laßachßix,

vachu moqslanil ixmakaß. Ex va lhisakmil

incha laycha laqtsßin tußuchun. 24 Ni laßa-

chßix va lakavananchoqolcha, ex naul:

—Chun, klaqlaqtsßin ni lapanakni.

Tatasuy tacha jakßivinancha yu taltananta.

25 Ex ni Jesús va aqtaun moqslani-

choqol ixmakaß la ixlaqchul. Ex chuncha

ni joßati va laycha lakavanal, va tus maqati

tachun ox jalaqtsßil. 26 Ex ni Jesús malaqa-

chachoqol la ixchaqaß, va junil:

—Jantucha kapßinchßoßo ixpulakna ni

laka putaulan, vachuß jantu matichun

kßaßun yu ancha kataulal.

Ni Pedro vas junil ni Jesús yucha va ni

Cristo yu Dios naul kamalaqachayaß

(Mt. 16:13-20; Lc. 9:18-21)

27 Taval ni Jesús ali ixtßaltanan taßal

yu xaputaulanin taßan ukstsßuniy yu ay

laka putaulan Cesarea de Felipo. Tejkan

taßantacha lakatin, ni Jesús jalaklhi-

sakmil ixtßaltanan, va lakjunil:

—¿Tas ayuchacha talhilay ni lapa-

nakni ni kitßin ijkunita?

28 Ex ixtßaltanan va tajunil:

—Lati lapanakni tanajun va Juan

kßatßi yu jamaqchajßavanaß. Alati tanajun

va Elías kßatßi. Yu alati tanajun va

xaqayntaun kßatßi yu maqancha ixlaqpu-

teßey ixchivinti Dios.

29 Ex chuncha ni Jesús va lakjunil ni

ixtßaltanan:

—Chavay yu uxiknankßan, ¿tasßa-

yucha naunatßik ijkunita ni kitßin?

Ex chuncha yu Pedro va junil:

—Uxintßi va Cristo kßatßi yu malaqa-

chatan ni Dios.

30 Ex ni Jesús va jalaqxaqalal ixtßa-

ltanan para jantu matichun katalaqpu-

teßenil ni va yucha ni Cristo.

Ni Jesús lhilaqputeßel ni ixlhinin

(Mt. 16:21-28; Lc. 9:22-27)

31 Ex chuncha ni Jesús va aqtay-

nilcha jalakmalaniy ixtßaltanan, lakjunil

ni yucha yu Sasßatßa Lapanakni kama-

qanlqajnanaß. Naul ni yu lajßay xapaynin

ali yu xaßukxtinin kuras vachu yu tama-

laninin ixlhachimoßonkßan, yußuncha

katalaktanchaniyaß. Vachuß naul ni kata-

maqniyaß pero yu laßatßutunuß julchan

kakujchoqoyaß.

32 Vas lakjunil ni chuncha kunaß. Ex

ni Pedro va tumpaj lhaßal ni Jesús,

aqtayl laqßaymay por yu naul. 33 Ex ni

Jesús talaqaspßiklhi, jalaqtsßil yu alati

ixtßaltanan, laqßaymachoqol ni Pedro, va

junil:

—¡Tumpajcha kaßuntßi kun kitßin,

Satanás kßatßi! Jantu pßastßakßa tacha

pastakßa ni Dios, va pßastßakßa tacha

tapastakßa ni lapanakni.

34 Ex ni Jesús lakjuntaßil ni ixtßa-

ltanan ali yu alati lapanakni yu ancha

ixtavilanal, va jalakjunil:

—Incha matichun kintßatißukxunta-

yaputun, yucha jantucha lay makay yu

makaputun. Kaval tacha kalhaßal

ixkurus, ex chuncha lay kintßatißukxun-

tayalcha. 35 Chavay ni lapanaki yu ayaj

lhitsukuputun ixjatsukunti, ni yucha

kamaqatsßanqayaß. Pero yu maqatsßanqay

ixjatsukunti por kitßin y por laqputeßey yu

ox chivinti, yucha kalhitsukuchoqoyaß.

36 ¿Tisuncha lhajaycha qayntaun lapanaki

incha kalhitsukußol tachun yu alin lakamu-

nukpaß pero va maqatsßanqay ixjatsukunti?

37 ¿Tas kapulhitsukuchoqoyaß ixjatsu-

kunti? 38 Ni lapanakni yu chavaycha

tatßajun va tamaqtaqalhinin y talak-

tußunun. Incha qayntaun lapanaki kilhima-

xanan ni kitßin kun kinchivinti, ex ni kitßin

yu kval Sasßatßa Lapanaki vachu kaklhima-

xananaß ni yucha, tejkan kakminchoqota-

chal la ixtapßasta kimPay kun ixmayulnin.,89

9
1 Ex chuncha vachuß lakjunil ni Jesús:

—Laqsaval klajunau, lati lapanakni yu

chavay aniy taßalinta, jantu kataniyaß tus

katalaqtsßinßelayaß tacha kunaß tejkan ni

Dios kalhachimoßonunaß aniy lakamu-

nukpaß kun tachun ixtapßasta.

Tapaxal tacha ixtasuta ni Jesús

(Mt. 17:1-13; Lc. 9:28-36)

2 Ex tejkan laqachaxan julchan val, ni

Jesús va al taun ay aspajun. Vamun jalak-

lhaßal ni Pedro ali Jacobo ali Juan. Ex

chuncha la ixlakaßukxpukßan ni yußuncha,

ni Jesús va tapaxal tacha ixtasuta. 3 Yu

ixlaqchßiti va tus kßuliksnaß val, tus ox

yaqaq val. Ixyaqaqaxtu va tus jantu mati-

chun lay temaniy ixchaßaka tacha val. 4 Ex

vachu yu Elías ali yu Moisés tatasul, va

ixtatßajun lakchivinin kun Jesús. 5 Ex

chuncha ni Pedro va junil ni Jesús:

—Jamalaniniß, ¡La ox kßalintau aniy!

Chavay klamakaniyau aqatßutu moqltaß.

Aqataun para uxintßi, yu aqataun para

Moisés yu aqataun para Elías.

6 Yu Pedro jantucha ixkßatsay yu

ixnajun. Yucha ali ixtßaltanan va ayaj ixta-

talhananta. 7 Ex chil laqataun taputsßi, va

laqßoqxtßaqyaukal. Chivinkal laka taputsßi,

va naunkal:

—Ni aniy kintsßal yu kßachaniy. La ox

kßaßalasmaktßik.

8 Ex va chuncha, va tus xvilin talaka-

vananßol, va jantucha matichun katatßa-

tayal. Vamuncha ni Jesús xßaman ixyal.

9 Tejkan taminchoqochalcha ni aspajun ni

Jesús va lakjunil ixtßaltanan ni jantu

matichun katalaqputeßenil yu talaqtsßil

tus tejkan kakujchoqoyaß laka janinin ni

yucha, yu Sasßatßa Lapanaki. 10 Ex

chuncha valißiycha vak taval, jantu

matichun kataputeßenil. Pero siya

yußuncha va ixtalalhisakmiy tisuncha

naunputuncha ni kakujchoqoyaß laka

janinin. 11 Ex va chuncha va talhisakmil

ni Jesús:

—¿Valißiycha yu xajamalaninin

yußuncha tanajun ni pßunaj kaminßelayaß

ni Elías ex astan kaminaß ni Cristo yu

kamalaqachayaß Dios?

12 Ex ni Jesús va naul:

—Chun, laqsaval, ixchivinti Dios

najun ni Elías pßunaj kaminßelayaß,

kalaqlaßoxiyaß tachun. ¿Ex tacha

lhitsßoqkanta la ixchivinti Dios yu

Sasßatßa Lapanaki? Najun ni tejkan

kaminaß, va jantu ox katalaqtsßinaß, ayaj

kamaqanlqajnanaß. 13 Kitßin klajunau

qayntaun tacha Elías kilatachilcha. Ni

lapanakni jantu katalaqaßil, va tama-

kaßol tachun yu yußuncha tamakanipu-

tulcha, va xajchal tacha maqancha tsßoq-

kanta la ixchivinti Dios.

Ni Jesús va kßuchßul qayntaun tsßal yu

ixlhitßajun yu jantu ox espíritu

(Mt. 17:14-21; Lc. 9:37-43)

14 Taval taminchoqolcha taßan ixta-

vilanal yu alati ixtßaltanan. Laqtsßil

qaynlhuu lapanakni tus xvilin ixtamala-

qachoqoxnuta. Vachu ancha ixtaßalinta

yu ixtamalaniy ixlhachimoßonkßan.

Yußuncha ixtatßajun lalaqßaymanin kun

ixtßaltanan ni Jesús. 15 Tejkan talaqtsßil

ni Jesús va tus tachun vak takßatsal,

tatakyaulaqßalcha mastakßanan ni Jesús.

16 Ex ni Jesús va lakjunil ixtßaltanan:

—¿Tisuncha tßaunatßik

lalhilaqßaymanin?

17 Ex qayntaun xapay yu ancha

ixyal, va naul:

—Jamalaniniß, yu kitßin klhiminitan

ni kesßatßa, va lhitßajun yu jantu ox

espíritu, va janunuß makay. 18 Mas va

toßoxtaycha chßapayachalcha ni

anchanuß jantu ox espíritu tus maqtay

lakatßun. Aqtayniycha qalpuputamay ni

lakatßun, tus kßatßuj kßatßuj lakmakaniy

ixtatsalati, tus ox evij jun ixlakatunaj.

Chavay yu mintßaltanan klaklhijunil ni

palay katamakal pero jantu lay palay

katamakal.

19 Ex ni Jesús va naul:

—¡Yu uxiknan jantu lay lhakßapßupßi-

natßik! ¿Tus tavanancha kaktamakaunaß

kun uxiknan? ¿Tus tavanancha kaklataya-

niyaucha? Kßalhitßantßikcha aniy ni tsßal.

20 Ex va lhiminkalcha ni tsßal. Yu jantu

ox espíritu tejkan laqtsßilcha ni Jesús, va

aaqtaun chßapachoqolcha. Va maqtal laka-

tßun, maxkapßiknil, va qalpuputamalcha.

21 Ex ni Jesús va naul:

—¿La maqancha aqtaynita?

Yu japay va naul:

—Vananajcha tus ixpulakatßunixtucha.

22 Yu jantu ox espíritu tsaj maqtay laka

jikmi, vachu lakxkan, va laycha kamaq-

nilcha. Incha lay makßay tußuchun, va

knajun kilamapayniu, kilaßaqtayjuu.

23 Ex chuncha ni Jesús va naul:

—Incha lay lhakßapßupßin. Yu lhaka-

pußanan tus tachun lay makanißokan.

24 Ex chuncha yu ixpay va tus pßas

tßasal va naul:

—¡Chun! ¡Klhakapußan! ¡Va knajun

kßißaqtßayßutßi para apalay ox

kaklhakapußal!

25 Ex chuncha ni Jesús tejkan jalaqtsßil

ni tatakyauminta alati lapanakni va

aqtaynil laqßaymay yu jantu ox espíritu, va

naul:

—¡Uxintßi janunuß aqatapa espíritu

kßatßi, kitßin kunan kßamakßaunchßoßocha ni

aniy tsßal. Jantucha aaqtaun

kachßapßachßoßo!

26 Ex va chuncha ni espíritu tus sqau

tßasal, va aqtaun maxkapßiknil ni tsßal, ex

chuncha va taxtunichoqolcha la ixlaka-

tunaj. Va makaul tacha janinicha. Ex

chuncha yu alati lapanakni va ixtanajun:

—¡Ka va nilcha!

27 Pero yu Jesús maqchßapal, va maßo-

staulnil, ex ni tsßal va tayachoqolcha. 28 Ex

chuncha ni Jesús va tatßatanul ixtßaltanan

laqa chaqaß. Ex yußuncha va saq talhi-

sakmil ni Jesús, va tajunil:

—¿Valißiycha ni kijnankßan jantu lay

kakmaxtuu ni anchanuß jantu ox

espíritu?

29 Ni Jesús va jalakjunil:

—Incha maxtßupßutßun tacha

anchanuß jantu ox espíritu, ex

maqskßiniy kaskßin Dios [kun taskßajati].

Ni Jesús aaqtaun

laqputeßechoqol ixlhinin

(Mt. 17:22-23; Lc. 9:43-45)

30 Ex chuncha tejkan taminchoqo-

chalcha va tatapasal xalakatßun Galilea.

Ni Jesús va ixnajun jantu matichun

kakßatsal ni toßoxtay taßal. 31 Va ixtßajun

jalakmalaniniß ixtßaltanan ixlaqßaman-

kßan, va ixlakjuniy:

—Kitßin yu Sasßatßa Lapanakni

kakmaqxtaqnikanaß la ixtamakakßan ni

lapanakni. Kintamaqniyaß pero tejkan

katapasayaß paqtßutu ex

kaktakukchoqoyaß.

32 Yu ixtßaltanan va jantu ixtamala-

qasiy yu ixlakjunkan. Va ayaj ixtata-

lhauniy xlhiyucha jantu katalhisakmil

tisuncha ixnaunputuncha ni anchanuß

chivinti.

¿Tasßayuchacha yu apalay ay?

(Mt. 18:1-5; Lc. 9:46-48)

33 Ex tachaßalcha ni laka putaulan

Capernaúm. Tejkan ixtavilanal laqataun

chaqaß, ex ni Jesús va laklhisakmil, va

lakjunil:

—¿Tis va suncha ni lhilakchßivina-

tßikcha ni lakatin?

34 Yußuncha va tus saq taval. Yu

lakatin va ixtalhilakchivijminta taßa-

yucha yu apalay ay. 35 Ni Jesús va

taulalcha, va lakjuntaßil yu pumakautßuy

ixtßaltanan, va lakjunil:

—Incha matichun junputun yu

apalay ay, ex maqskßiniy kaval yu

apalay lakatßuniy, tacha qayntaun

oqxtamati yu kalaqßaqtayjußol tachun yu

alati.

36 Ex ni Jesús va maqchßapaßil qayn-

taun jasßatßa, va ancha maqayaul la ixta-

lakaßukxpukßan. Va chßixtaulal ni

jasßatßa, va lakjunil ixtßaltanan:

37 —Yu laqaßiy qayntaun jasßatßa tacha

yu aniy va por chuncha klhinajun ni kitßin,

yucha vachu kilaqaßiy ni kitßin. Yucha kila-

qaßiy jantu vamun ni kitßin, vachu laqaßiy

yu kimalaqachata.

Yu jantu kintaxkayyan va

kintßaltanakßan

(Mt. 10:42; Lc. 9:49-50)

38 Ni Juan va junil ni Jesús:

—Jamalaniniß, ni kijnankßan klaqtsßiu

qayntaun lapanaki vachu maxtuy yu jantu

ox espíritu, va mapaqaßuy mintaqaßuti.

Pero ni yucha jantu kintßaltanakßan kaval,

ex yu kijnankßan klaktanchaniu.

39 Ni Jesús va naul:

—Jantu maqskßiniy kßalaktßanchßanitßik.

Taßayucha yu mapaqaßuy ni kintaqaßuti ex

chuncha pulay makay yu lajßay axtoqnuß,

yucha chßantaun kun kitßin. Yucha jantu lay

kilaktußuy. 40 Yu jantu kintaxkayyan

yußuncha va kintaßaqtayjuyan. 41 Laqsaval

klajunau yu kataxtaqnin mas va taun tasa

xkan va por kilapanakni untßatßik, yucha

kalaqaßiyaß ixlhilhajati.

La lhitaßay kunaß para yu maqtaqalhinin

(Mt. 18:6-9; Lc. 17:1-2)

42 ’Mas va taßayuchacha kaval incha

kamakal para kamaqtaqalhinil qayntaun

kilapanaki tacha yu aniy lakatßuniy

jasßatßa, ex ni yucha ayaj lhitaßay katapa-

sayaß. Apalay ox kaval ni kapixtuchßißula-

kalcha kun xachiyux pachßikni, ex kaßan-

kalcha ixmajßanka lakamar. 43 Chavay

incha makßapßutßun talaqalhin kun

mimakaß, apalay ox kaval ni kßachßaq-

xmajßacha. Apalay ox kßatßanuchiy

makltßul taßan alin yu ox jatsukunti y jantu

ox kßatßanuchiy ni laqnin kun maktßuy laka

jikmi taßan maqtajita yu jantu aqtaun

mixa. [ 44 Ancha jantu aqtaun mißojoy ni

lakstßuniy tsapul vachuß jantu aqtaun mixa

ni jikmi.] 45 Vachuß incha kaßuxipßi

makanaß talaqalhin la minchßajaß, apalay

ox kaval ni kachßaqxmajßacha. Apalay ox

mas va chßanltßul kßatßanuchiy taßan alin

yu ox jatsukunti. Jantu ox kßatßanuchiy ni

laqnin kun minchßantßuy taßan maqtayvil

ni jikmi yu jantu aqtaun mixa. [ 46 Ancha

jantu aqtaun mißojoy ni lakstßuniy tsapul

vachuß jantu aqtaun mixa ni jikmi.]

47 Vachuß incha kßamakßapßutßu talaqa-

lhin por yu laqtsßin la milaqchul, apalay

ox kaval ni kßalakpßumaxtßukßa milaq-

chul. Apalay ox mas vamun milakpu-

taun kßatßanuchiy taßan lhachimoßonun

ni Dios y jantu kßatßanuchiy ni laqnin

kun milakputßuy. 48 Ancha jantu aqtaun

mißojoy ni lakstßuniy tsapul vachuß jantu

aqtaun mixa ni jikmi. 49 Tachun kalaq-

laßoxikanaß kun jikmi, vachu va tacha

tachun lapaxkan laßoxikan kun matsati.

50 Ni matsati va ox. Pero tejkan

jantucha sßoßo jun ex jantucha lay sßoßo

junchoqoy. Ox katßißukxuntßayatßik ex

kaxajtachal tacha kßalhitsßukßutßik

matsati. Chuncha lay oxamaktaun

kalatßatßißukxuntßayatßik.,910

Ni Jesús najun jantu ox

katalamakaunchoqol yu talatßatßajuncha

(Mt. 19:1-12; Lc. 16:18)

10
1 Taval ni Jesús taxtuchoqolcha

laka putaulan Capernaúm, al

tus xalakatßun ni Judea, vachuß al taßan

ixlhiputakuktachal xalaßaxkan Jordán.

Ni lapanakni aaqtaun tataqxtoqchoqol

taßan ixvil. Ex chuncha va aqtayl jalak-

masuniy tacha jalakmasunißalhiycha.

2 Ex chuncha va tatalakanunil lati yu

fariseos. Talaqtsßintanul, va talhisakmil

incha qayntaun lapanaki lay kamakaun-

choqol ixanati.

3 Ex chuncha ni Jesús va lakjunil:

—¿Tas talhijunincha ni Moisés?

4 Ex chuncha yu fariseos va tanaul:

—Ni Moisés yucha chun ixtaqta

lakatin para kalaßoxitßi aqxtaun jalhiki

yu kßapßulamakßau.

5 Ex ni Jesús va lakjunil:

—Chun, laqsaval. Va ayaj pßas

melhanutkßan, xlhiyucha ni Moisés

chuncha lhinaul. 6 Maqancha tejkan

pußaqtaynil tachun, ni Dios makal joßati

ali xanati. 7 Xlhiyucha ni joßati makajun

ixpay ali ixnati, va tßatsukuycha ixanati.

8 Ex chuncha yu pumatßuy va qayn-

tauncha lapanaki jun. Jantucha qayn-

tßuy kataval, va qayntauncha. 9 Ex

chuncha yu malaqxtoqta ni Dios, jantu

maqskßiniy katalaqlvaqlhi ni lapanakni.

10 Tejkan ixtavilananchoqolcha ni laqa

chaqaß, ixtßaltanan va aaqtaun talhisakmi-

choqol ni anchanuß chivinti yu jalakjunil

ni lapanakni. 11 Ex ni Jesús va naul:

—Incha qayntaun joßati makajun

ixanati ex tßatsukuchoqoy aqayntaun,

yucha makaniy laqtaqal ixanati. 12 Vachu

incha qayntaun xanati makajun ixapay ex

tßatsukuchoqoy aqayntaun, yucha makaniy

laqtaqal ixapay.

Ni Jesús jalakpaxkay ni jasßatßan

(Mt. 19:13-15; Lc. 18:15-17)

13 Taval talhiminil ni Jesús jasßatßan

para kalaqmoqslanil ixmakaß. Ixtßaltanan

va talaqßaymal yu ixtalhimin yu jasßatßan.

14 Ex ni Jesús tejkan chuncha jalaqtsßil, va

jalaqtalqaunil ixtßaltanan, va naul:

—Kalakmakßauntßikcha ni jasßatßan

chaqx kintalaqmilcha ni kitßin. Jantu

kalaqßaymatßik. Ni lapanakni yu katanuyaß

taßan jalhachimoßonun ni Dios maqskßiniy

kataval tacha yu aniy jasßatßan. 15 Laqsaval

klajunau, qayntaun lapanaki maqskßiniy

kalaqaßil ni kalhichimoßol ni Dios vachu va

tacha qayntaun jasßatßa laqaßiy kalhichi-

moßokal. Incha jantu, ex jantu aqtaun

katanuyaß taßan lhachimoßonun ni Dios.

16 Ex ni Jesús jalakchßixlhi, va jalaq-

moqslanil ixmakaß ni jasßatßan. Lakskßinil

Dios para ox kataval ixjatsukuntikßan.

Qayntaun tsßal maqaliß

tßachiviniy ni Jesús

(Mt. 19:16-30; Lc. 18:18-30)

17 Ex tejkan ixßanchoqotacha lakatin ni

Jesús, takyaulaqminta qayntaun joßati,

taßaqtsoqoqtanil la ixtalakaßukxpuß ni

Jesús, va junil:

—Oxi jamalaniniß kßatßi, ¿tas kakma-

kalcha para kaklhitsukul ni jatsukunti yu

jantu aqtaun kamißoyaß?

18 Ex ni Jesús va naul:

—¿Valißiychacha kßißuniycha ni kßoxi

kunita? Jantu matichun yu ox kaval, yu ox

vamun Dios. 19 Uxintßi ka mispßaycha tacha

lhinaunkan: “Jantu kßatßatsßukßu aqayntaun

yu jantu minavin, jantu kßamaqnin, jantu

kaßalhavan, jantu kßamanunin jalaklkanti

matichun, jantu kßamakßanun, ox katßoßo-

yatßi yu mimpay ali minati.”

20 Ex chuncha ni anchanuß joßati va

naul:

—Jamalaniniß, tus tsßal xajkunita tus

chavaycha vananaj chuncha

kmakaßojoy.

21 Ex ni Jesús laqtsßil y mapaynil, va

junil:

—Ni uxintßi va taun tußuchun tsßan-

qaniyan. Chavay kapßinchßiycha

lakstßanaß tachun mimaqaliti, ex yu

xatapal kalaqxtßaqniyeßecha yu kilpa-

tanin. Chuncha mimaqaliti kßalhitsßukßu-

tßachiycha ni laktßiyan. Ex katßatßicha,

kßintßatßißukxuntßaycha ni kitßin.

22 Tejkan chuncha qasmaklhi ni

anchanuß joßati va tus xiyan lal, va ay

maqaliß ixjunita, xlhiyucha va maqani-

nijßanchoqolcha. 23 Ex chuncha ni Jesús

va talaqaspßiklaqtsßinßol ixtßaltanan, va

lakjunil:

—¡Laqsaval yu maqalinin va ayaj

lhitaßay ni katatanuchal taßan jalhachi-

moßonun ni Dios!

24 Ex yu ixtßaltanan tejkan chuncha

taqasmaklhi ni anchanuß chivinti va tus

vak takßatsal, pero ni Jesús va aaqtaun

lakjunchoqol:

—Kesßatßanin, laqsaval va ayaj

lhitaßay katatanul taßan lhachimoßonun

ni Dios yu talhißajin vamun ixmaqalit-

kßan. 25 Jantu lay kapulaqpuslhi laqa-

taun camello taßan tisalal ni makskati.

Apalay lhitaßay katanuchal qayntaun

maqaliß taßan jalhachimoßonun ni Dios.

26 Tejkan chuncha taqasmaklhi ixtßa-

ltanan, va tus vak tamaqatsßanqanal. Ex

chuncha taßaqtaylcha talalhisakmiy, va

talajuniy:

—¿Tasßayucha lay kalaqtaxtuyaß?

27 Ex ni Jesús jalaqtsßil, va lakjunil:

—Jantu lay tamakay ni lapanakni

pero Dios lay. Ni Dios tus tachun lay

makay.

28 Ni Pedro va naul:

—Ni kijnankßan klakmakaunßo-

taucha tachun yu xaklhitßaunau, ex

klatßaltanantaucha.

29 Ex ni Jesús va lakjunil:

—Laqsaval klajunau qayntaun lapanaki

incha makajun ixchaqaß, ixtßun, ixtßala-

qaunin, ixtßalapanakni, ixpay ali ixnati ali

sasßatßan va por kilapanaki kaval vachu por

kalaqputeßel yu ox chivinti, 30 yucha apalay

lhuu kaxtaqnikanaß aniy lakamunukpaß. Ni

Dios kaxtaqnichoqoyaß apalay lhuu

ixchaqan, ixtßun, ixtßalaqaunin, ixtßalapa-

nakni, ixnatin, sasßatßan, mas kamaqanlqaj-

nanaß. Ex astan, tejkan kaßalinaß yu ataun

lakamunukpaß, kalaqaßiyaß jatsukunti yu

jantu aqtaun kamißoyaß. 31 Qaynlhuu yu

chavay xalajßaynin tajunita astan katajunaß

xalakstßuninin. Yu chavay xalakstßuninin

tajunita astan katajunaß xalajßaynin.

Ni Jesús aqtaun puteßechoqoy

ni va kaniyaß

(Mt. 20:17-19; Lc. 18:31-34)

32 Taval ni Jesús ali ixtßaltanan va

ixtaßantacha lakatin, ixtaßanta laka putaulan

Jerusalén. Ni Jesús va ixlakmapßulata. Ni

yußuncha va tus vak ixtakßatsan, yu alati

ixtatalhanan. Ex ni Jesús va lakjuntaßil yu

pumakautßuy ixtßaltanan, va aqtayl jalaq-

puteßenin tacha kalhitapasayaß. 33 Va naul:

—Chavay teßenaucha ni Jerusalén. Ni

kitßin yu Sasßatßa Lapanaki kakmaqxtaq-

kanaß la ixtamakakßan yu xaßukxtinin kuras

ali yu tamalaniy kilhachimoßonkßan. Kinta-

mukßaniyaß laqtaqal para kintamaqnil, ex

kintamaqxtaqniyaß la ixtamakakßan lapa-

nakni yu jantu tamispay Dios. 34 Ex ni

yußuncha va kintalaktußuyaß, kintalakachuj-

vayaß, ayaj pßas kintalaqanaqmayaß, tus

kintamaqniyaß. Mas kakniyaß, yu laßatßu-

tunu julchan kajkujchoqoyaß.

Yu Jacobo ali Juan va taskßiniy taun

jatapayniti ni Jesús

(Mt. 20:20-28)

35 Ex chuncha ni Jacobo ali Juan yu

istsßalan ni Zebedeo va tatalakanunil ni

Jesús, va tajunil:

—Jamalaniniß, ni kijnankßan va

knaunau kilamakaniu taun jamapayninti

yu klaskßiniyau.

36 Ex ni Jesús va lakjunil:

—¿Tisuncha naunatßikcha

kaklamakaniu?

37 Ex yußuncha va tanaul:

—Tejkan kßalhachßimoßonuneße kun

tachun mißayaxtu, va knaunau kilaßulau

qayntaun la milhijakanaj, yu aqayntaun

la milhijamaqxu ex

klatßalhachimoßonunau.

38 Ex ni Jesús va lakjunil:

—Ni uxiknankßan jantu malaßasiya-

tßik yu skßinatßik. ¿Kalayaß kapßaßoqnuna-

pitik yu xavaso jamaqanlqajnati yu

kakpaßoqnunaß? ¿Kalayaß kßapßußaq-

chßajßauyapitik yu jamaqanlqajnati

tacha kitßin kakpußaqchajßauyaß?

39 Yußuncha va tanaul:

—Chun, kalayaß.

Ex ni Jesús va lakjunil:

—Laqsaval kßapßußoqnunapitik ni

vaso yu ikpaßoqnunaß. Vachuß kßapßußaq-

chßajßauyapitik tacha ni kitßin ikpußaq-

chajßauyaß. 40 Pero yu kintßalhachimoßo-

nunaß la kilhijakanaj ali kilhijamaqxu,

yucha jantu kimpaxtoqniy kitßin

kakxtaqlhi. Kaxtaqnikanaß yu

jalaklhilkanikanta.

41 Yu alati pumakau ixtßaltanan,

tejkan takßatsal yu taskßinil Jacobo ali

Juan, va tatalqaunil. 42 Ex chuncha ni

Jesús va lakjuntaßißol, va naul:

—Ni uxiknan ox kßatsßayatßik yu

xalhachimoßonun aniy lakamunukpaß

talhichimoßoy laqatapßasta yu valißiy

lapanakni. Yu lajßaynin talhitßajun

tapßasta para kalaklhijunil tas katamakal

ni yußuncha. 43 Yu uxiknankßan jantu

chun kßaßuntßik. Incha matichun ay

junputun, yucha maqskßiniy kalaqßaq-

tayjul yu alati. 44 Siya uxiknan, incha

matichun junputun yu apalay ay, yucha

maqskßiniy kaval ixßoqxtamatkßan

tachun yu alati. 45 Ni kitßin yu Sasßatßa

Lapanaki jantu kakmil para kaktapatsa-

nikal. Kitßin kminta para kaklaqßaqtayjul

yu alati. Vachu kakmaqxtaßaß ketsukunti

para chuncha katapulaqtaxtul pumalhuu

lapanakni.

Ni Jesús kßuchßul qayntaun laßachßix yu

junkan Bartimeo

(Mt. 20:29-34; Lc. 18:35-43)

46 Taval ni Jesús ali ixtßaltanan va

tachaßalcha laka putaulan Jericó. Tejkan

tataxtuchoqol ixtatßaßanta lhuvaj lapa-

nakni. Ancha la ixkilpaß lakatin ixvil qayn-

taun laßachßix yu ixjunkan Bartimeo yu

istsßal ni Timeo. Va ixtßajun puskßiniß

tumin. 47 Tejkan kßatsalcha ni va ukstsßu-

niycha minta ni Jesús yu machaqaß

Nazaret, ex aqtaylcha tßasaniy, va juniy:

—¡Jesús, sasßatßa ni ay jalhachimoßonuß

David, kitßin va knajun kßimapßaynitßi!

48 Yu alati va talaqßaymal, ixtajuniy ni

vak kavalcha pero va taylhaßal tßasanaß. Va

ixnajun:

—¡Sasßatßa ni ay jalhachimoßonu

David. Kitßin va knajun ni kßimapßaynitßi!

49 Ex ni Jesús va tayal, lhinaul ixtßasa-

nika. Ex ni lapanakni tajuntaßil ni laßa-

chßix, va tajunil:

—Kaßachßacha. Kaßostßaycha. Ni Jesús

tßasaniyancha.

50 Ex ni laßachßix tanqalhulcha ixkutun.

Va xliu jakßiuklnil, va laqchaßal ni Jesús

taßan ixyal. 51 Ni Jesús va junil ni laßachßix:

—¿Tis va suncha naßuncha ni

kakmakanin?

Ex va naul ni laßachßix:

—Jamalaniniß, kitßin klakavananputun.

52 Ni Jesús va junil:

—Kßapßinchßoßocha. Va kßilhakßapßupßi,

xlhiyucha palaycha xaßunchßoßoy.

Ex ni laßachßix va niman lakavanan-

choqolcha, ex tßaßal ni Jesús lakatin.,1011

Ni Jesús tanuchal laka

ay putaulan Jerusalén

(Mt. 21:1-11; Lc. 19:28-40; Jn. 12:12-19)

11
1 Ex chuncha va ukstsßuniycha

ixtatßajun yu ay laka putaulan

Jerusalén. Ixtaßantacha yu lakstßuniy

putaulanin yu junkan Betfagé ali Betania

ancha taßan alin yu xaßaspajun Olivos. Ni

Jesús va jalaqmalaqachal pumatßuy ixtßa-

ltanan. 2 Jalakjunil:

—Kßapßinchßipitik ni avintßi lakatßuniy

putaulan. Tejkan kachßipßinapitik ancha

katßemayapitik laqataun sasßatßa burro

jachßißulanti yu jantukaß matichun

putaukßay. Kaxßoqßiyapitik, kßalhitßana-

pitik aniy. 3 Chavay incha matichun

katajunan: “¿Valißiycha tßilhipßinatßikcha

ni burro?”, ex ni uxiknankßan kaßuna-

pitik: “Maqskßiniy ni Jalhachimoßonuß,

va niman katamalaqachanichoqoyan”,

chuncha kaßunapitik.

4 Ex chuncha ni yußuncha va taßalcha.

Tejkan tachaßal laqsaval tatemal ni laqa-

taun sasßatßa burro jachßißulanti taßan

puchaankan lakatin ukstsßuniy ni laka

matiß. Ex va taxßoqßilcha ni burro.

5 Lati lapanakni yu ancha machaqan

va ancha ixtayanal. Va tanaul:

—¿Tisuncha makßayatßik?

¿Valißiycha xßoqßiyatßikcha ni burro?

6 Ex yußuncha va tajunil yu tacha ni

Jesús ixlakjunita. Ex chuncha va lakma-

kaunikalcha ni katalhaßalcha ni sasßatßa

burro. 7 Ex chuncha va talhaanilcha ni

sasßatßa burro ni Jesús, va tamukßa-

nißolcha yu ixlhimaqapaqakankßan. Ex

ni Jesús va putaukßalcha. 8 Lhuvaj lapa-

nakni tapuxnujtaynil ixlaqchßitkßan

lakatin. Alati va talaqchaqxßil ixmaqla-

qapßun ni kßivinan, va tamamalhaßanil ni

lakatin.

9 Ex va chuncha ni lapanakni yu

ixtapßulanan, vachu yu astan ixtaminta

va tus tachun ixtalaktßasaßanta,

ixtanajun:

—¡Hosana! ¡Katoßoyakal yu minta la

ixtaqaßuti ni Jalhachimoßonu Dios!

10 ¡Va ayaj ox tacha lhachimoßonun,

tacha yu maqaniya kimpaykßan David!

¡Hosana kanaunkal laktßiyan!

11 Chuncha ni Jesús va tanuchalcha

ni ay laka putaulan Jerusalén. Kitanul

yu ay lakatajtan, laqtsßinßol tachun yu

ancha taßalin, va toqoxalcha. Ex ni Jesús

kun yu pumakautßuy ixtßaltanan va

taßalcha laka putaulan Betania.

Ni Jesús maxixil xakßiu ni higo

yu jantu xtaßa xaßunikan

(Mt. 21:18-19)

12 Ataun julchan val, tejkan tataxtu-

choqochal ni Betania ni Jesús va

chavanilcha. 13 Va laqtsßil aqataun xakßiu

ni higo, pumaqati, va la ox ixlaqajunta. Va

laqßal taßan ixyal ni higo. Lhilal ni katau-

kßal xaßunikan pero yu higo va nisin katau-

kßal, vamun xaxqoy ixlhitßajun. Jantu

ixputaukßan kaval ni higos. 14 Ex ni Jesús

va junil ni xakßiu ni higo:

—Chavay ni uxintßi ijkunan tus jantucha

aqtaun matichun kaßuniyan ni mißunikan.

Ex chuncha yu ixtßaltanan va

taqasmaklhi.

Ni Jesús jalakxkauxtul jastßanan

yu ay lakatajtan

(Mt. 21:12-17; Lc. 19:45-48; Jn. 2:13-22)

15 Ex chuncha tachanchoqolcha ni

Jerusalén, ni Jesús va tanuchoqochal ni ay

lakatajtan. Va aqtaynil jalakxkauxtuy yu

ancha ixtatßajun jastßanan vachu yu ixta-

tßajun jaßinin. Va jalaqtanqalhußol ixmesa-

skßan taßan ixtapumapaxaniy tumin ni

lapanakni, vachu ixputaulankßan yu ixta-

stßay ni tukunun. 16 Jantu kaxtaqlhi

lakatin matichun katapasal ixpulakna yu

ay lakatajtan incha kalhaßal tußuchun

lhistßati. 17 Ex chuncha ni Jesús aqtayl

jalakmalaniy, va naul:

—Yu tsßoqkanta la ixchivinti Dios

najun: “Ni kinchaqaß yucha va xachaqaß yu

puskßinkan Dios para oqxlaqchux lapa-

nakni.” Pero yu uxiknankßan va lhimapßa-

tsßatßatßik xachaqaß paßalhavanti.

18 Va taqasmaklhi yu xaßukxtinin ni

kuras ali yu ixtamasuy ixlhachimoßonkßan

ni israelitas. Ex ni yußuncha va tapuxkau-

laqtsßilcha tacha pulay katamaqnil ni

Jesús. Va ayaj ixtatalhauniy. Ni lapanakni

vamuncha tus taun talhilal yu tacha ixja-

malaninin. 19 Tejkan putsßislhicha, ex ni

Jesús ali ixtßaltanan va tataxtul ni ay

putaulan.

Xixlhi ni xakßiu higo

(Mt. 21:20-22)

20 Ex va chuncha tejkan tunkunchoqol

puvakuj, va ancha tatapasal taßan ixyal ni

xakßiu ni higo. Va talaqtsßil ni va tus ox

xixta vachu tus tachun ni xatisiviki. 21 Ex

va chuncha yu Pedro va pastaklhi, va junil

ni Jesús:

—Jamalaniniß, yu xakßiu ni higo yu

laqßaymatßi chavay xixyalcha.

22 Ex yu Jesús va naul:

—Kßalhakßapßupßintßik ni Dios.

23 Laqsaval klajunau, qayntaun lay

kajunil ni aniy aspajun: “Kaßostßicha ni

aniy, kapßinchßiycha ni lakamar”. Incha

jantu tßuy jatapastakßati kalhitsukul,

incha ox kalhakapußalcha ni katapasayaß

yu najun, ex chuncha kunaß tacha najun.

24 Xlhiyucha klajunau tejkan tßachßivina-

natßik Dios, tachun yu skßinatßik, kalha-

kßapßupßintßik ni kalaßaßiyapitik, ex

chuncha kunaß. 25 Tejkan tßachßivinana-

tßik Dios, incha matichun tamakanitan

taun laqtaqal maqskßiniy kamalaqmixi-

nitßik. Ex chuncha mimPaykßan yu alin-

tachal laktßiyan vachu katamalaqmixi-

niyan milaqtaqalkßan. [ 26 Incha jantu

kßamalaqmixiniyapitik yu tamakaniyan

laqtaqal, ex vachu yu mimPay Dioskßan

jantu katamalaqmixiniyan mintalaqa-

lhinkßan ni uxiknankßan.]

Ixtapßasta ni Jesús yu

palhachimoßonun

(Mt. 21:23-27; Lc. 20:1-8)

27 Taval va tachanchoqol aaqtaun

Jerusalén. Ni Jesús va ixtißukxuyal ni ay

lakatajtan. Ancha yu xaßukxtinin ni kuras

ali yu ixtamasuy ixlhachimoßonkßan ni

israelitas ali yu xalajßaynin lapanakni,

yußuncha va tatalakanunil ni Jesús.

28 Ex ni yußuncha va tajunil ni Jesús:

—¿Taßayucha xtaqnin lhachimoßon

ni kßamakßatßi yu aniy axtoqnu? ¿Taßa-

yuchacha lhijunan ni chuncha

kßamakßatßi?

29 Jesús va lakjunil:

—Kitßin vachuß klalhisakmiyau taun

jalhisakminti. Incha kilajunau, ex yu

kitßin vachu klajunau taßayucha

kixtaqniy lakatin ni klakmakay yu

axtoqnuß.

30 Ex chuncha va lakjunil:

—¿Tas ayucha malaqachalcha ni

Juan jamaqchajßavanaß? ¿Va Dios u va

lapanaki? Chavay kilajuniu.

31 Ex ni yußuncha va taßaqtaylcha

talakchiviniy siya yußuncha, va tanaul:

—Incha kajunau va Dios malaqachal,

ex chuncha kintajunin: “¿Ex valißiycha

jantu kalhakßapßupßintßik?” 32 Pero incha

kajunau va lapanakni tamalaqachal, ¿ex

tas kaval?

Jantu ixtanaunputun ni va lapanakni

yu tamalaqachal ni Juan. Ixtatalhauniy yu

alati lapanakni, yu yußuncha va ixtalhaka-

pußanißojota ni Juan va laqsaval ixlaqpu-

teßey ixchivinti Dios. 33 Ex chuncha tajunil

ni Jesús:

—Jantu ijkßatsayau.

Ex chuncha ni yucha va lakjunil:

—Ex ni kitßin vachuß jantu kaklajunau

tas ayucha kixtaqnil lhachimoßon yu ikpu-

makay ni aniy axtoqnuß.,1112

Yu talaktußunun oqxtamatin

(Mt. 21:33-46; Lc. 20:9-19)

12
1 Taval ni Jesús va aqtaylcha

jalaqlhixaqalay, jalakjunil taun

chivinti yu xtaßa jatapastakßati:

—Ixßalin qayntaun joßati, ixchßanta

uvas la ixtßun. Ex chuncha va korrarnul y

vachu va makal ay kanuvaj taßan tachßik-

mujul yu xaxkan ni uva. Makal taun ay

torre yu lay kapulhistakßokal ixtßun. Ex va

laqxtaqnil amedias ixtßun ni tapatsanin, ex

va alcha tißukxuntayan maqati. 2 Ex

chuncha va lakachilcha ixpupßuxkan ni

uvas. Yu xaßukxtin va malaqachal qayn-

taun ixßoqxtamati para kalaqaßil yu kapa-

xtoqniyaß ni xamanavin. 3 Yu tapatsanin

va tamaqchßapaßil ni anchanuß oqxtamati

va talakasamal. Valißiy tamalaqacha-

choqol, jantu tußuchun kataxtaqnil. 4 Ex yu

xamanavin tßun va malaqachachoqol

aqayntaun ixßoqxtamati. Ex anchanuß

oqxtamati va talakatßalmal va talaqpa-

cheßel, ayaj talaktußul. 5 Ex yu xamanavin

va aaqtaun malaqachachoqol ataun ixßoq-

xtamati. Ni yucha va tamaqnilcha. Taval

yu manavin va jalaqmalaqachachoqol

pumalhuu alati. Lati vamun laqanaq-

makal, alati va jalaqmaqnikal.

6 ’Yu jamanavin tßun va ixlhitßajun

qayntaun istsßal, vamun yuß. Ayaj ixßa-

chaniy. Ex taval va malaqachal yu istsßal,

va ixnajun:

—Ka katatoßoyayacha kintsßal.

7 Ex yu tapatsanin va aqtayl tala-

juniy siya yußuncha: “Ni anu lapanaki ka

yucha yu kapaxtoqniyacha ni lhitapatsa.

Chavay ni yucha vachuß kamaqniyau. Ex

chuncha yu lhitapatsa kijnanchkßan

kintapaxtoqniyan.” 8 Ex tachßapachalcha

ni tapatsanin, va tamaqnil. Tejkan

tamaqnil va tamaxtul ixlakatunaj ixlhi-

maqspa taßan ixchßankanta ni uvas.

9 Ex chuncha yu Jesús va naul:

—¿Tas kamakayacha yu manavin

lakatßun? Va kaminaß jalaqmaqniniß yu

tapatsanin ex kalaqxtaqniyaß yu lakatßun

alati lapanakni.

10 Ex ni Jesús vachu lakjunil:

—¿Jantu pßutßeßeyatßik taßan tsßoq-

kanta la ixchivinti Dios yu najun

inchineß?

Ni chiyux yu jantu

kamapatsaputul yu tamakay

chaqaß

chavay yucha yu apalay

maqskßiniy.

11Chuncha makal ni

Jalhachimoßonuß,

xlhiyucha tus taun kßatsanau.

12 Ex va chuncha ni xalajßaynin va

tamalaqasil ni lhichivinil ixputsukukßan

ni yußuncha. Xlhiyucha va ixtachßapa-

putun ni Jesús. Pero va tatalhauni-

choqol ni lapanakni, ex va chuncha

tamakaulcha, va taßanchoqolcha.

Lhisakmikal ni Jesús incha maqskßiniy

kßamapßaltßi impuestos

(Mt. 22:15-22; Lc. 20:20-26)

13 Taval jamalaqachakal lati yu fari-

seos ali lati yu chßantaun ixtajunita kun

yu lhachimoßonuß Herodes. Talaqßal ni

Jesús, va talhisakmil taun chivinti para

lay kataputislajmal. 14 Ex chuncha ni

anchanuß lapanakni va talaqßal ni Jesús:

—Jamalaniniß, laqsaval ni kijnan-

kßan ijkßatsayau ni uxintßi laqpßutßeßey

vamun yu laqsaval, jantu pastakßuyan

yu katanaul ni lapanakni. Uxintßi jantu

makßay kuenta taßayucha ni lapanaki, va

laqsaval jamalaninin tacha junita ixla-

katin ni Dios. Chavay klalhisakmiyau,

¿maqskßiniy kamapalniu impuestos yu

ay jalhachimoßonu Roma? ¿Kamapalau u

jantu kamapalau?

15 Ex va chuncha ni Jesús va ixkßa-

tsaycha ni tßuy ukxpuß ixtamakaniy. Ex va

lakjunil:

—¿Valißiycha ni kilalaqtsßintanuyaucha?

Kilalhiminiu aqxtaun tumin para kaklaqtsßil.

16 Ex chuncha va talhiminil aqxtaun

tumin, va lakjunil:

—¿Ni aniy tumin tasßayuchacha ixßuk-

xpucha y tasßayucha ixtaqaßuti

tsßoqmukßanikanta?

Ex ni yußuncha va tanaul:

—Va yu ay jalhachimoßonuß Roma.

17 Ex ni Jesús va lakjunil:

—Kaxtßaqnitßik yu ay jalhachimoßonuß

Roma va yu paxtoqniycha ni yucha. Vachu

kaxtßaqnitßik ni Dios va yu paxtoqniycha

ni yucha.

Ex chuncha ni anchanuß lapanakni va

tus tauncha talhilal tacha naul ni Jesús.

Talhisakmil incha laqsaval

katakujchoqoyaß yu janinin

(Mt. 22:23-33; Lc. 20:27-40)

18 Ex va chuncha lati ni saduceos va

talaqßal ni Jesús. Yußuncha ixtanajun ni

jantu takujchoqoy yu janinin. Ex va xlhi-

yucha talhisakmil ni aniy chivinti. 19 Va

tajunil ni Jesús:

—Jamalaniniß, ni Moisés kintama-

kaunin jatsßoqnuti yu inchine najun. Incha

kanil qayntaun lapanaki, va kanimakaul

ixanati, incha jantu kalhitsukunil sasßatßa,

ex ixlaqaj, yu ixpßisaqa, maqskßiniy katßa-

tsukuchoqol ixqol para kalhitsukunil

sasßatßa yu xajayaß. 20 Ex va chuncha, taun

julchan ixßalin qayntujun tßalaqaunin. Yu

xajayaß va lakxtuklal, taval nilcha pero va

jantu kamakaul ni sasßatßan. 21 Ex chuncha

yu xapßisaqa tßatsukul ni ixqol. Taval vachu

nil pero vachu jantu kamakaul ni sasßatßan.

Chavay yu xapumatßutunuß tßalaqajun va

tßatsukul ni ixqol vachu va chun tapasal. Va

jantu kamakaunil ni sasßatßan. 22 Va

chuncha ni anchanuß pumatujun tßala-

qaunin va tus laktßatsukußol ni anchanuß

xanati, pero jantu matichun kalhitsukunil

sasßatßa. Taval vachu va nil ni anchanuß

xanati. 23 Chavay ni kijnankßan

ijkßatsaputunau tejkan katakujchoqoyaß

ni janinin ¿Taßayuchacha yu ixanaticha

kunaß? Yu anchanuß pumatujun si talhi-

tsukul tacha ixanatikßan.

24 Ex chuncha ni Jesús va lakjunil:

—Ni uxiknankßan jantu pßastßakßatßik

yu naunatßik. Jantu mispßayatßik tacha

tsßoqkanta la ixchivinti Dios. Vachu jantu

mispßayatßik tacha junita ixtapßasta ni

Dios. 25 Tejkan katakujchoqoyaß ni

janinin, ex ni yußuncha jantucha katalak-

xtuklayaß. Va katajunaß tacha ixmayulnin

Dios laktßiyan. 26 Chavay naunatßik ni

jantu katakujchoqoyaß ni janinin. ¿Ex

jantu aqtaun pßutßeßeyatßik taßan tsßoq-

kanta la ixlibro ni Moisés taßan lhichi-

vinkan laqa qalapßu yu ixmaqtajita?

Ancha ni Dios va junil ni Moisés: “Ni kitßin

va ixDios ni Abraham, vachu ni ixDios ni

Isaac vachu ni ixDios ni Jacob.” 27 Ex

chuncha ni Dios jantu ixDios kaval yu

janinin, va ixDios yu takujta. Ni uxiknan

oqspßalatßik la mijatapastakßatkßan.

Yu lhinaunkan yu apalay maqskßiniy

(Mt. 22:34-40)

28 Ex vachuß chinchal qayntaun xaja-

malaniniß ixlhachimoßonkßan ni israe-

litas. Ni yucha va ixqasmaktacha ni la

ox ixjaqaltayanan ni Jesús. Yucha

lhisakmil ni Jesús va junil:

—¿Tachun yu lhinaunkan la kilha-

chimoßonkßan, tisuncha yu apalay

maqskßiniy kßamakßatßi?

29 Ni Jesús va naul:

—Yu apalay maqskßiniy kamakßatßi

va yu inchine najun. “Kaßalasmaktßik,

israelitas untßatßik, ni kiJalhachimoßonu-

kßan ni Dios va taun. 30 Kaßachßanincha

ni Dios miJalhachimoßonuß kun tachun

melhanuti, ali tachun ni mijatsukunti,

ali tachun mijatapastakßati, ali tachun ni

mintapßasta.” Yucha yu apalay

maqskßiniy kßamakßatßi. 31 Yu ataun

lhinaunkan va laycha vachu va chun. Va

inchine najun: “Kßapßaxkßatßi mintßama-

chaqaß tacha pßaxkßakßan milaqßaman.”

Ni anchanuß laßatßuy chivinti yu

lhinaunkan va yußuncha yu apalay

maqskßiniy kamakßatßi.

32 Ex va chuncha yu xajamalaniniß

ixlhachimoßonkßan ni israelitas va naul,

junkal ni Jesús:

—Jamalaniniß, laqsaval tacha naßun ni

Dios va taun, jantu kaßalil ataun.

33 Maqskßiniy kaßachanin ni Dios kun

tachun mejalhanuti ali tachun mijatapa-

stakßati ali tachun ni mijatsukunti ali

tachun mintapßasta. Vachuß maqskßiniy

kßapßaxkßatßi mintßamachaqaß tacha

pßaxkßakßan milaqßaman. Apalay ixtapal

chuncha kßamakßatßi xajantu kamoqslatßi

tachun lapaxkan para kalaqxavatßi.

34 Ni Jesús makal kuenta ni anchanuß

lapanaki la ox qaltayanal, va junil:

—Jantucha lhuu tsßanqaniyan para

kalhichimoßon ni Dios.

Ex jantucha matichun katalhi-

sakmiputul taun chivinti yu lay

kataputislajmal.

¿Tas ayucha junita istsßal ni

jalhachimoßonuß David?

(Mt. 22:41-46; Lc. 20:41-44)

35 Tejkan ni Jesús va ixtßajun lakmala-

niniß ni lapanakni ni ay lakatajtan va

laklhisakmil, va naul:

—¿Valißiycha tanajun yu xajamala-

ninin ni va ixpapanti David ni Cristo yu

ixtanajun kaminaß? 36 Ni Espíritu Santo

xtaqnil jatapastakßati ni David tejkan

yucha naul inchineß:

Ni Jalhachimoßonu Dios va naul, va

junkal kiJalhachimoßonuß:

“Aniycha kßintßatßaßul la kilhijakanaj

tus tejkan kakmaqalhajaßoyaß

tachun yu taxkayyan.”

37 Ex chuncha ni David yucha junil ni

Cristo ixJalhachimoßonuß. ¿Tas lay kaval

ni Cristo istsßal ni David?

Ayaj ixtalhavaxtu lapanakni va tus ox

achaj ixtaqalasmatßa ni Jesús.

Ni Jesús mukßanil ixlaqtaqalkßan

ni xalajßaynin

(Mt. 23:1-36; Lc. 11:37-54; 20:45-47)

38 Ex chuncha ni Jesús ixjalakmalaniy

ni lapanakni, va naul:

—Jantu katamakanun yu tamalaninin

kilhachimoßonkßan. Yußuncha va ayaj

tamaqamay katatißukxuntayal kun yu

laqlman laqchßiti yu tacha taßulay ni

xalajßaynin lapanakni. Vachu tejkan

paxtoqkan laklhitamau tanajun ni ox

kßalakmastßakßatßi kun tachun jatoßo-

yanti. 39 Tataulputun taßan tataulay yu

xalajßaynin laqa chaqan taßan tataqxtoßa

ni lapanakni vachu taßan alin lakvayti.

40 Talakmaxtuniy ixchaqakßan yu

tiyaunin. Vachu la panij tatapayniy Dios

para katatoßoyal ni lapanakni. Yußuncha

katalaqaßiyaß apalay lhuu jamaqanlqaj-

nati, naul ni Jesús.

Ixlimosna ni tiyau yu kilpataniß

(Lc. 21:1-4)

41 Ex ni Jesús va taulal la ixßukxpu-

lakapuß ni kajun yu taßan ixtamujuy ixli-

mosnajkßan. Ex chuncha ni Jesús va

ixlaqtsßin ni lapanakni ixtamujuy ni

tumin. Yu maqalinin va la laqlhuvin

ixtamujuy ni tumin. 42 Ex va chuncha

taval va chinchal qayntaun xanati,

kilpataniß tiyau, va mujul laka kajun

laßatßuy lakstßuniy tumin tsasnati yu va

tsßuniy xtapal.

43 Ex ni Jesús lakjuntaßil ixtßaltanan,

va lakjunil:

—Laqsaval klajunau, yu aniy kilpa-

tani tiyau, yucha apalay laqlhuu xaxtaßa

xajantu yu alati yu ixtamujuy tumin

laka kajun. 44 Yu alati ixtamujuy va yu

ixtaxajniyachal, pero yu anchanuß xanati

tiyau tachun yu ixlhitßajun para kaputa-

pasal, va mujußol laka kajun.,1213

Ni Jesús najun ni kalaqcheßeßokanaß

yu ay lakatajtan

(Mt. 24:1-2; Lc. 21:5-6)

13
1 Tejkan ixtataxtuta ni Jesús

kun ixtßaltanan, ex qayntaun

ixtßaltanaß va junil:

—¡Jamalaniniß! ¡Kalaqtsßi ni kilaka-

tajtankßan, va ayaj laqpßas chiyux

makakanta!

2 Ex ni Jesús va naul:

—¿Laqtsßin ni aniy lajßay jachaqan?

Kaminaß julchan tejkan jantu laqataun

chiyux kaxajtachal, tus tachun katalaq-

cheßeßoyaß, naul ni Jesús.

Tisuncha katasußelayaß tejkan

tachun kamißoyaß

(Mt. 24:3-28; Lc. 21:7-24; 17:22-24)

3 Ex taßal xaßaspajun Olivos la ixßuk-

xpulakapuß ni ay lakatajtan. Ancha taul-

chal ni Jesús. Yu Pedro ali Juan ali Jacobo

ali Andrés va ixlaqßamankßan talhisakmil

ni Jesús, tajunil:

4 —Kilajuniucha. ¿Tas vanancha kata-

pasayaß ni anchanuß axtoqnu? ¿Tas kakpu-

kßatsayaucha tejkan va laycha katapasapu-

tunaß ni anchanuß axtoqnuß?

5 Ni Jesús va lakjunil:

—Kalhistßajkßantßikcha ni jantu mati-

chun katamakanun. 6 Kataminaß puma-

lhuu, katanaunaß: “Va kitßin yu Cristo.”

Chuncha lhuvaj lapanakni katamakanuyaß.

7 ’Kaßasmatßapitik ni alincha lachßapati

aniy ali lhilukuj avintßi, pero jantu katßalha-

nantßik. Va chuncha maqskßiniy pßunaj

katapasaßelal. Pero jantukaß katamaktayaß.

8 Yu oqxlaqtaun lapanakni katalachßapayaß

kun aßoqxlaqtaun lapanakni. Yu laqataun

pais katalachßapayaß kun ataun pais. Va

lakalhuu kaxkapßikninaß ni lakatßun, vachuß

kaßalinaß ay chavan. Tejkan chuncha kata-

pasayaß va kaßaqtayakaß ni maqanlqajnati.

9 ’Chavay yu uxiknankßan ayaj kßalhi-

stßajkßantßikcha. Katamaqxtaqniyan la ixta-

makakßan ni jalhachimoßonun. Vachuß

katalakasamayan laqa chaqan taßan tataq-

xtoßa ni lapanakni. Chuncha katßayapitik

taßan tavilanal yu lajßay jalhachimoßonun

ex ancha kßanaunapitik tacha kunita ni

kitßin. 10 Yu lajßox chivinti pßunaj

maqskßiniy kaputeßeßokal ni oqxlaqchux

lapanakni. 11 Chavay ni uxiknankßan

tejkan katamaqxtaßan la ixtamakakßan ni

jalhachimoßonun, jantu maqskßiniy katapa-

stakßun yu kßanaunapitik. Kßanauntßik va

yu exnicha kataxtaqniyan la mijatapasta-

kßatkßan ni Espíritu Santo. Ex jantu kunaß

minchivintikßan, kunaß ixchivinti ni yucha.

12 Ex lati lapanakni katamaqxtaqyaß ixtßa-

laqauninkßan para kalaqmaqnikal. Vachu

yu japayan katamaqxtaqyaß sasßatßankßan.

Vachuß yu sasßatßan kataxkayyaß ixpayan-

kßan, katamaqniyaß. 13 Tachun ni lapa-

nakni katalhixkayyan por kilapanakni

untßatßik, pero yu vas kataylhaßanaß la

ixlhakapußati tus kalaßoyacha, yucha

kalaqtaxtuyaß.

14 ’Kalaqtsßinapitik qayntaun yu xkiliu

yu kalaqtßilhißoyaß ni chaqaß taßan toßo-

yakan Dios. Yucha lhichivinil Daniel yu

maqancha ixlaqputeßey ixchivinti Dios.

Katayayaß taßan jantu paxtoqniy katayal.

(Chavay yu puteßey tsßanqay kamalaqasil.)

Ex yu tavilanal xalakatßun Judea

maqskßiniy kataßal laka aspajunaxnan

qosnin. 15 Yu kataulaß la ixßukxna ixchaqaß

jantucha kataßeltajul maxtunuß tußuchun

la chaqaß. 16 Vachuß yu kaßalintachal la

ixkuxtu va jantu maqskßiniy kaminchoqol

iniß ixlaqchßiti. 17 ¡Paynißincha xanatin yu

jaßaynan katajunaß anchanuß julchan,

vachuß yu katalhitsukuyaß lakstßuniy sasßa-

tßakßan yu lhimatsßikßiti! 18 Kßatßapßaynini-

tßik ni Dios para jantu kapaxtoqnil tejkan

lhikßasnin. 19 Yu anchanu julchan kaßa-

linaß ay maqanlqajnati yu jantu aqtaun

kaßalil tus tejkan pußaqtaynil ni lakamu-

nukpaß tus chavaycha y astan jantucha

kaßalinchoqoyaß. 20 Yu Jalhachimoßonu

Dios jantu xtaqniy lakatin para maqan

kaval ni anchanuß maqanlqajnati. Incha

maqan kaval, ex jantu matichun kaxaj-

chal. Yucha lakpaxkay ixlapanakni yu

jalaksakta, xlhiyucha jantu najun maqan

kaval.

21 ’Ni anchanuß julchan incha mati-

chun katajunin ni uxiknankßan: “Aniy

alinta ni Cristo” u “Kalaqtsßintßik, avintßi

vilchal”, jantu kalhakßapßupßintßik. 22 Ni

anchanuß julchan kataminaß yu jamaka-

nunun. Lati katanaunaß va yußuncha ni

Cristo. Yu alati katanaunaß va yußuncha

yu ixtalaqputeßey ixchivinti Dios

maqancha. Katamakayaß yu lajßay

axtoqnuß kun tapßasta para katapuma-

kanun mas va yu jalaksakta ni Dios,

incha kalal. 23 ¡Kßalhistßajkßantßikcha!

Klajuntaucha yu katapasayakaß.

Yu tejkan kaminchoqoyaß

ni Sasßatßa Lapanakni

(Mt. 24:29-35, 42-44; Lc. 21:25-36)

24 ’Exnicha tejkan katapasaßoyaß ni

anchanuß maqanlqajnati, ni julchan

kaßukxputsßisaß, vachu yu malkuyuß

jantucha kamapulkuyaß. 25 Yu jastßakun

katapatajuyaß. Yu talhitßajun tapßasta ni

laktßiyan, yußuncha kataxkapßiknanaß.

26 ’Ex kintalaqtsßinacha ni kitßin yu kval

Sasßatßa Lapanaki kakmintachal laka tapu-

tsßi ni kun tachun kintapßasta ali tachun

kißayaxtu. 27 Ex kakmalaqachayaß ni kima-

yulnin ex yußuncha katamaqxtoßaß yu klak-

laksakta talakachux ni lakamunukpaß tus yu

ixpiktutßati ni lakamunukpaß, tus taßan

maktayachalcha ni laktßiyan.

28 ’Kßamakßatßikcha kuenta tacha junita

tejkan maqlaqapßun ni xakßiu higo, yucha

va naunputun ni taßukstsßuniycha tejkan

kapßasnanaß. 29 Vachu va chun tejkan

kalaqtsßinapitikcha ni tsukuy tapasanaß ni

anchanuß axtoqnuß yu klajuntau, ex chun

kakßatsßayapitikcha ni va laycha kakchin-

choqoyaß ni kitßin yu kval Sasßatßa Lapa-

nakni. 30 Laqsaval klajunau, ni lapanakni

yu chavay tatßajun, jantukaß katanißoyaß

tus katapasaßoßelayaß yu klajuntau. 31 Yu

lakatßun kun laktßiyan katamißoyaß pero yu

kinchivinti jantu aqtaun kamißoyaß.

32 ’Jantu matichun kßatsay tisuncha

hora u tisuncha julchan chuncha katapa-

sayaß. Ixmayulnin Dios laktßiyan jantu

takßatsay, vachuß jantu ijkßatsay ni kitßin

yu Sasßatßa Dios. Vamun kßatsay kimPay.

33 ’Xlhiyucha maqskßiniy kßalakpßukßuj-

tßikcha, kalhistßakkßantßikcha, kaskßintßik

Dios. Jantu kßatsßayatßik tas vanancha

kalakachinaß ni anchanuß julchan. 34 Ni

anchanuß julchan kunaß va tacha qayntaun

joßati yu maqati an tißukxuntayan. Yucha

pßunaj jalakmakauniy ixchaqaß ni ixßoqxta-

matin para katalhistaknal. Qayntamin si

tumpajcha jalaqxtaqniy ixlhitapatskßan. Yu

xalhistaknaß kiltalakxtuti va lhijunkan

kalakpukujlhi. 35 Xlhiyucha klajunau ni

kßalakpßukßujtßikcha. Jantu kßatsßayatßik

tavanancha kakchinacha kitßin yu jama-

navin chaqaß, u laka tatsßisin u va pakltaun

tsßis u va tejkan katßasayacha ni puyux u

va puvakuj. 36 Tejkan laqatsßalaj kakmin-

choqoyaß jantu kaltßatßatßik la mijatsukun-

tikßan. 37 Yu klajunau ni uxiknankßan,

klakjuniy tachun ni lapanakni:

¡Kßalakpßukßujtßikcha!,1314

Va tapastakßa ni lhachimoßonun tas

kalalcha katapuchßil ni Jesús

(Mt. 26:1-5; Lc. 22:1-2; Jn. 11:45-53)

14
1 Ex chuncha va istsßanqay

paqtßuy tejkan kaßalinaß ni

Paxku yu ay ixkßatankßan ni israelitas,

tejkan taßuy pan yu jantu lhiyaukan

levadura. Yu xaßukxtinin ni kuras kun

yu ixtamasuy ixlhachimoßonkßan ni

israelitas va tapuxkaulaqtsßil tacha saq

katapumanul lakapachßin ni Jesús para

katamaqnil. 2 Ixtanajun:

—Jantu maqskßiniy tejkan alin

kßatan, va lay katalakchßilil ni

lapanakni.

Qayntaun xanati lhilakpaxapal

sßejenße xkan ni Jesús

(Mt. 26:6-13; Jn. 12:1-8)

3 Ixvilchal ni Jesús laka putaulan

Betania la ixchaqaß ni Simón yu ixlaka-

puchßitacha. Tejkan ixvil laka mesa ni

Jesús va chinchal qayntaun xanati yu

ixlhiminta taun lameta yu jamakanti

chiyux yu junkan alabastro. Va putajun

yu sßejenße yu junkan nardo yu la

laqlhuu xtapal. Ex va oqxcheßelcha ni

lameta va laqxtaqemukßanil la ixßaqtsul

ni Jesús. 4 Lati ni yußuncha yu ancha

ixtaßalinta ayaj tatalqamal, va aqtayl

talajuniy siya yußuncha:

—¿Valißiycha laqamanancha

anchanuß xanati yu sßejenße? 5 Va jantu

ixlaqamanal, ka la ox istßal. Ixtapal va

tacha ixlhilhajati qayntaun lapanaki yu

tapatsay 300 julchan. Ixlhilaqßaqtayjuu

ni kilpatanin.

Chuncha talhilaqßaymal ni xanati.

6 Ex ni Jesús va lakjunil:

—Kßamakßauntßikcha ni aniy xanati.

¿Valißiycha maßanchßapßuyatßikcha?

Tacha ixkimakaniy yucha la ox. 7 Yu

kilpatanin va tacha kaßalinacha kun

uxiknankßan. Lay kßamakßaniyapitik yu

lajßox va tavanancha yu kßanaunapi-

tikcha. Pero yu kitßin jantucha maqan

kaklatßaßalinau. 8 Ni aniy xanati va

makal yu lay xamakay. Chavay mas

jantukaß ikniy pero tejkan

ixkilakpaxapay yu sßejenße, yucha va para

kilhitaknun. 9 Laqsaval klajunau, mas va

toßoxtaycha lakamunukpaß kaputeßekanaß

yu ox chivinti vachu ancha kaputeßekanaß

yu makal ni aniy xanati, ni lapanakni

katapastakchoqoyaß.

Ni Judas najun ni kamaqxtaßaß ni Jesús

(Mt. 26:14-16; Lc. 22:3-6)

10 Ex ni Judas Iscariote yu xaqayntaun

ixtßaltanaß ni Jesús, va jalaqßal yu xaßuk-

xtinin kuras. Va al laklhijuniniß ni kalaq-

maqxtaqniyacha ni Jesús la ixtamakakßan.

11 Yu xaßukxtinin ni kuras tejkan chuncha

taqasmaklhi va ayaj talhißachantajul. Va

tajunil kataxtaqniyaß tumin ni Judas. Ex ni

Judas va aqtaylcha puxkaulaqtsßin tas

pulay kapumaqxtaqlhi ni Jesús.

KiJalhachimoßonukßan

jalaktßavayl ixtßaltanan

(Mt. 26:17-29; Lc. 22:7-23; Jn. 13:21-30; I Co.

11:23-26)

12 Ex chuncha va chilcha yu xapßunaj

julchan ixkßatankßan ni israelitas, tejkan

taßuy ni pan yu jantu lhiyaukan levadura,

tejkan ixtamoqslay ixborregoskßan tacha

lapaxkan. Yu ixtßaltanan ni Jesús va

tajunil:

—¿Toßoxtaycha naßuncha kaklalaßo-

xiniu xavayti ni kßatan Paxku?

13 Ex jamalaqachal pumatßuy ixtßa-

ltanan, va lakjunil:

—Kßapßinchßipitik ni laqaßay putaulan.

Ancha kapßaxtßoqyapitik qayntaun joßati

yu lhaßanta taun aqxau xkan. Katßapßinapi-

tikcha ni yucha. 14 Taßan katanutachal

katßachßivinintßik yu jamanavin chaqaß.

Kaßunapitik ni Jamalaniniß kßatsaputun

toßoxtaycha alinta yu cuarto taßan kalaktßa-

vaynaß ixtßaltanan yu xavayti Paxku. 15 Ex

ancha katamasuniyan taun ay cuarto taßan

alinßojoy xoqta yu kßamapßatsßatßi. Ancha

kßalaßoxiyapitik ni kivaytikßan.

16 Ex yu ixtßaltanan va taßalcha. Tejkan

tachaßal va tatemaßol va chuncha tacha

lakjunil ni Jesús. Ex va ancha talaßoxilcha

ixvaytikßan xakßatan Paxku.

17 Tejkan putsßislhicha, ex ni Jesús va

jalaktßachinchalcha yu pumakautßuy

ixtßaltanan. 18 Taval tejkan tatßajuncha

vaynin ni lakamesa yu Jesús va lakjunil:

—Laqsaval klajunau ni xaqayntaun

ni uxiknankßan yu kintßatßajun vayaß,

yucha kimaqxtaqyaß.

19 Ex yußuncha va la tamaqani-

nilcha. Taßaqtaylcha talhisakmiy qayn-

tamin por qayntamin, va tajuniy:

—¿Ex va kitßin?

20 Ni Jesús va lakjunil:

—Yu mimpumakautßuykßan, xaqayn-

taun ni uxiknan yu kintßatamajqoy laka

plato tejkan kaßavayau kimpankßan, va

yucha kimaqxtaqyaß. 21 Ni kitßin yu

Sasßatßa Lapanaki kakniyacha tacha

kilhitsßoqkanta la ixchivinti Dios. Pero

payniycha yu kimaqxtaqyaß. ¡Apalay ox

jantu istsukul!

22 Ex tejkan ixtatßajuncha vaynin, ni

Jesús chßapal la ixmakaß aqxtaun pan,

va xtaqnil lhimalaqpuchuncha ni Dios.

Ex chuncha laqcheßelcha ni pan, jalaq-

xtaqnilcha ni ixtßaltanan, va lakjunil:

—Kaßutßikcha, yu aniy va

kilakatunaj.

23 Ex vachu chßapal laqataun vaso,

va xtaqnil lhimalaqpuchuncha ni Dios.

Va jalaqxtaqnil ixtßaltanan, tus tachun

taßoqßol.

24 Ex chuncha ni Jesús jalakjunil:

—Ni aniy va kijakßalna yu masuy ni

Dios va taun sastßi chivinti jatßatama-

kajun ixlapanakni, kalakataxtuyaß para

kamalaqmixinikal ixtalaqalhinkßan

lhuvaj lapanakni. 25 Laqsaval klajunau,

jantucha kajkßotßaß ni xaxkan uva, tus

tejkan kajkßoqchoqoyaß aaqtaun taßan

kalhachimoßonunaß ni Dios.

Ni Jesús najun ni Pedro kanaunaß ni

jantu mispay ni yucha

(Mt. 26:30-35; Lc. 22:31-34; Jn. 13:36-38)

26 Ex va chuncha tejkan tamilpal

titaun milpati, va taßalcha laka aspajun

yu junkan Olivos. 27 Ancha ni Jesús va

lakjunil:

—Chavay ni aniy laka tatsßisin tus

mintachunkßan kilamakaunau. Yu tsßoq-

kanta la ixchivinti Dios najun: “Kaksayaß

yu xalhistaknaß, ex yu ixborregos tus

tßikl kataputaukßaßoyaß”. 28 Pero tejkan

kajkujchoqoyaß ex ni kitßin pßunaj

kakchaßanaß xalakatßun Galilea, ex yu uxik-

nankßan astan kachßipßinapitik.

29 Ex va chuncha ni Pedro va naul:

—Mas tachun katamakaunan, yu kitßin

jantu aqtaun ni kakmakaunan.

30 Pero ni Jesús va junil ni Pedro:

—Laqsaval ijkunan, chavay apanchßix

tsßis tejkan jantukaß aqtßuycha tßasay ni

puyux, uxintßi aqtßutucha kanauneße ni

jantu kßimispßay.

31 Pero yu Pedro va pßas naul:

—Mas maqskßiniy kaknil kun uxintßi

jantu kakmakaunan.

Ex yu alati vachu va chun tanaunßol.

Ni Jesús skßin Dios laka Getsemaní

(Mt. 26:36-46; Lc. 22:39-46)

32 Ex chuncha taval va taßal lakataun

taßan junkan Getsemaní. Ex chuncha ni

Jesús va jalakjunil ixtßaltanan:

—Katßaulatßikcha aniy. Yu kitßin va

ikteßen skßiniß ni Dios.

33 Ex laklhaßal vamun ni Pedro ali

Jacobo ali Juan. Ex ni Jesús va aqtay-

nilcha pßays jamaqaninin la ixjalhanuti.

34 Ex chuncha va lakjunil:

—Ayaj ikmaqaninin la kelhanuti, va

tacha kaknil kßatsan. Aniycha katßaulatßik,

kilapakxaucha, kßalakpßukßujtßik.

35 Ex ni Jesús va stal tißal aßukstsßuniy,

va talakapußaqtsoqoqtatamal lakatßun, va

aqtayl tßachiviniy ni Dios. Skßinlhi incha

kalal ni jantu kachil ni anchanuß

maqanlqajnati.

36 Va naul:

—KimPay kßatßi, uxintßi lay makßay

tachun axtoqnuß. Va iknajun kßimalaqtßa-

xtßutßi ni aniy ay maqanlqajnati. Pero

jantu kaval yu tacha kitßin iknajun. Kama-

kßatßi yu tacha uxintßi naßun.

37 Taval va jalaqßal ni ixtßaltanan.

Laklhitajul, va taltatanan. Va naul, junkal

ni Pedro:

—Simón, ¿Ni uxintßi va ltßatßatßa? ¿Tus

va jantucha kalal kßintßaßalkßujtßi mas va

tauncha hora? 38 Maqskßiniy kßalakpßukßuj-

tßikcha, va kaskßintßik Dios para jantu

kßamakßanukßantßik y kamakßatßik yu jantu

lajßox. Ayaj ox yu lakßanaunatßik pero

jantu laqapßaysnin kßaßuntßik.

39 Ex va chuncha aaqtaun anchoqol

tßachivin ni Dios. Vanaj va chun naun-

choqol yu iskßintßa. 40 Taval va aaqtaun

minchoqol ni Jesús. Yu ixtßaltanan va

aaqtaun laklhitajuchoqol taltatanan. Va

lakßukstsßinkßi ixtajunita ixlaqchulkßan,

ayaj ixtaltataputun. Jantu ixtakßatsay

tisuncha katanaulcha.

41 Ex chuncha va aqtßutunucha val

ni minchoqol aaqtaun ni Jesús, va naul:

—Vananaj ltßatßayatßik, vananaj

stßaknanatßik. Ka oxicha. Chilcha ni hora

tejkan ni kitßin yu Sasßatßa Lapanaki

kakmaqxtaqkanacha la ixtamakakßan yu

talaktußunun lapanakni. 42 Kaßostßaßula-

tßikcha, kaßaucha. Va ukstsßuniycha

minta yu kimaqxtaqyaß.

Tachßilhaßal ni Jesús

(Mt. 26:47-56; Lc. 22:47-53; Jn18:2-11)

43 Tejkan vananaj ixtßajun chivin ni

Jesús, va chinchal ni Judas, xaqayntaun

yu pumakautßuy ixtßaltanan. Va ixlaktßa-

minta lhuvaj lapanakni yu ixtalhiminta

espada ali kßiu. Va jalaqmalaqachal yu

xaßukxtinin kuras ali yu ixtamasuy

ixlhachimoßonkßan ni israelitas ali yu

xalajßaynin lapanakni.

44 Ni Judas, yu akchßintamanan va

ixlakjunitacha tacha katapumispal, va

naul:

—Tejkan kakmastakßayaß, kakilta-

stukyaß. Yucha kachßiyapitik, ox

kßalhistßaklhipßinapitik.

45 Ex va chuncha ni Judas va talaka-

nunil ni Jesús, va junil:

—Jamalaniniß.

Taval va kiltastuklhi.

46 Ex tachßapalcha ni Jesús, va

tachßilcha. 47 Qayntaun yu ixtßaltanaß ni

Jesús va xaqaxtul ixßespada. Va aqatu-

chaqxmajßal akatutaun ixßaqaxqol ixßoq-

xtamati ni xaßukxtin ni kuras. 48 Ni

Jesús va lakjunil ni lapanakni:

—¿Valißiycha lhitßantßatßikcha kßiu

ali espada para kilachßiyau? ¿Va tacha

qayntaun alhavanaß kakval? 49 Lhilhiy

xaklatsukuyau malaninin ni ay

lakatajtan, jantu aqtaun kilachßiu. Pero

maqancha tsßoqkantacha la ixchivinti Dios

ni chuncha katapasal, xlhiyucha chuncha

tapasay.

50 Ex chuncha ixtßaltanan va tatak-

yaußol, va xßamancha tamakaul ni Jesús.

Ni tsßal yu qoslhi

51 Qayntaun tsßal vananaj ixtßaßanta ni

Jesús. Vamun sábana ixlhipamilkanta. Ni

yucha vachu tachßapal, 52 pero makau-

malcha isábana, va tißasas qoslhi.

Talhachaßal ni Jesús taßan tataqxtoßa yu

xalajßaynin israelitas

(Mt. 26:57-68; Lc. 22:54-55, 63-71;

Jn. 18:12-14, 19-24)

53 Ex talhachaßal ni Jesús yu xaßay

xaßukxtin kura. Va tus tataqxtoqßol tachun

ni xaßukxtinin kuras, vachuß yu ixtamasuy

ixlhachimoßonkßan ni israelitas, vachu

tachun yu xalajßaynin lapanakni. 54 Yu

Pedro vananaj ixkaulhaßanta pumaqati ni

Jesús tus tachaßal la ixpulakna xapuchßanan

ixchaqaß yu ay xaßukxtin kura. Jalaktßatau-

lalcha yu policias. Va aqtaylcha jalaktßa-

sßon chßantaun kun yußuncha laka jikmi.

55 Yu xaßukxtinin kuras kun tachun yu

ixtaßaqxtoqnun ni laka ay junta si ixtalak-

xkauniy matichun yu lay kanaul taun

laqtaqal yu makal ni Jesús tacha lay kata-

lhimaqnil. Pero jantu matichun katatemal.

56 Lhuvaj lapanakni ixtalaklkaniy ni Jesús

pero jantu lay chßantaun ixtamakay ixlak-

chivintikßan. 57 Lati taßaqtayl tatislajmay

yu jantu laqsaval kaval, va tanaul:

58 —Yu kijnankßan ijqalasmakvi

ixnajun: “Ni kitßin kaklakpujßoyaß ni aniy

ay lakatajtan yu tamakata lapanakni, ex

yu laßatßutunu julchan kakmaqayaucho-

qoyaß ataun sastßi lakatajtan pero jantu

kunaß yu katamakayaß lapanakni.”

59 Pero mas chuncha ixtanajun va jantu

lay chßantaun ixtamakay ixlakchivintikßan.

60 Ex va chuncha ni ay xaßukxtin kura

va ancha ostayal. Va lhisakmil ni Jesús, va

junil:

—¿Jantu tußuchun kßanauneße?

¿Valißiycha chuncha talhitislajmayan?

61 Pero yu Jesús vamun saq val, jantu

tsij kanaul. Ex yu xaßukxtin kura va

aaqtaun lhisakmichoqol ni Jesús, va junil:

—¿Uxintßicha ni Cristo kßatßi yu Dios

naul kamalaqachayaß? ¿Va uxintßi yu

Sasßatßa Dios yu toßoyakan?

62 Ex chuncha ni Jesús va naul:

—Va kitßincha. Ni uxiknankßan kila-

laqtsßinau ni kitßin yu Sasßatßa Lapanaki,

kaktaultachal la ixlhijakanaj ni Dios yu

lhitßajun tachun tapßasta. Kilalaqtsßinau ni

kakminchoqotachal laktßiyan laka taputsßi.

63 Ex va chuncha yu xaßukxtin kura

talqamal, tus chßapal ixlaqchßiti, va lajße-

xlhi, ex naul:

—Jantucha apalay kmaqskßiniyau

alati chivinti. 64 Ni uxiknankßan asmak-

tßatßik ixchivinti, va akchßintamay ni

Dios. ¿Tas lhilayatßik?

Ex chuncha chßantauncha taval, va

tamukßanilcha ixlaqtaqal, talhinaul

kanilcha.

65 Yu alati taßaqtaynilcha talakpu-

chujvay, ex talaqpuchßilcha, taßaqtayl

talakasamay, va tajuniy:

—Chavay kßanau taßayucha sayan.

Ex chuncha yu policias va taßaq-

taylcha talakapusay ni Jesús.

Ni Pedro naul ni jantu mispay ni Jesús

(Mt. 26:69-75; Lc. 22:56-62; Jn. 18:15-18,

25-29)

66 Ni Pedro va ancha ixvil maqspaß

laqa chaqaß, la ixpulakna ni ex. Taval va

chinchal qayntaun ixmaqtsukuß ni xaßuk-

xtin kura. 67 Tejkan laqtsßil ni Pedro

tßajun sßon, aqtaylcha laqastay, va junil:

—Ni uxintßi vachu ixtßatßißukxuyatßi

ni Jesús yu machaqaß Nazaret.

68 Pero ni Pedro va jantu kalhitaulal,

va naul:

—Kitßin jantu ikmispay ni anchanuß

joßati. Jantu ikmalaqasiy yu kintßaßun

lhixaqalan.

Ex va taxtulcha maqspaß taßan puta-

nukanachal, va tßasalcha laqataun puyux.

69 Ex chuncha yu maqtsukuß aaqtaun

laqtsßinchoqol ni Pedro, lakjunil ni alati

yu ancha ixtaßalinta, va naul:

—Ni anchanuß joßati vachu va xaqayn-

taun ni yußuncha.

70 Pero yu Pedro aqtalaqtaun jantu

kalhitaulal.

Ex taun panchßix val, yu ancha ixtaßa-

linta va aaqtaun tajunchoqol ni Pedro, va

tanaul:

—Laqsaval ni uxintßi vachu va xaqayn-

taun ni yußuncha. Uxintßi vachu machaqa

kßatßi xalakatßun Galilea.

71 Ex ni yucha vas jalakmasavalanil y

laqxtoqnuß naul:

—¡Jantu kmispay ni anchanuß joßati yu

tßaunatßik lhichivinin!

72 Ex va niman aaqtaun tßasachoqol ni

puyux. Ex chuncha ni Pedro va pastak-

lhicha tacha junil ni Jesús. Va ixjunkanta:

“Tejkan jantukaß tßasay aqtßuy ni puyux,

uxintßi va aqtßutucha kßanauneße ni jantu

kßimispßay.”

Ex ni Pedro va aqtaylcha pßas qalhun.,1415

Ni Jesús lhaßankal la ixlakaßukxpuß ni

jalhachimoßonuß Pilato

(Mt. 27:1-2, 11-14; Lc. 28:1-5; Jn. 18:28-38)

15
1 Ex tejkan tunkulcha va tataq-

xtoqlhi yu xaßukxtinin ni kuras,

ali yu xalajßaynin ali yu ixtamasuy ixlha-

chimoßonkßan ni israelitas kun yu ixtalhi-

chimoßoy ixputsukkßan. Tachßilhaßalcha ni

Jesús, tamaqxtaqnilcha ni Pilato.

2 Ex chuncha ni Pilato va junil ni

Jesús:

—¿Uxintßi ni xalhachimoßonuß kßatßi ni

israelitas?

Ex yu Jesús va naul:

—Chun, va tacha uxintßi xanaßun.

3 Ex yu xaßukxtinin kuras va pulhuu yu

ixtaputislajmay ni Jesús. 4 Yu Pilato va

aaqtaun lhisakmichoqol, va junil:

—¿Jantu tußuchun kanauneße? Va ayaj

pulhuvaj tatßaunan tislajmanan.

5 Pero ni Jesús va tus jantu kaqalta-

yanal. Ex chuncha ni Pilato tus vak kßatsal.

Yu Pilato maqxtaqlhicha para

kamaqnikalcha ni Jesús

(Mt. 27:15-31; Lc. 23:13-25; Jn. 18:38—19:16)

6 Taun taun jachßitin tejkan xakßatan

Paxku yu Pilato ixtamaxtuchoqoy

qayntaun lapanaki laka pachßin, va yu

ixtaskßin ni lapanakni para kamaxtu-

choqol. 7 Va ixtanun ni laka pachßin

qayntaun joßati yu ixjunkan Barrabás.

Chßantaun ixlaktßatanun kun alati yu

tamakal lachßapati, va tamaqninil. 8 Ex

va chuncha ni lapanakni talaqmil ni

Pilato, va tajunil ni kamakachoqol yu

tacha ixmakay.

9 Ex chuncha ni Pilato va naul:

—¿Ex ni uxiknankßan yu israelitas

untßatßik naunatßik ni kakmakauncho-

qolcha oxamaktaun

mijalhachimoßonukßan?

10 Ni Pilato ixkßatsay ni yu xaßuk-

xtinin kuras va por akchaßati ixtamaq-

xtaqnita ni Jesús, xlhiyucha va chuncha

naul. 11 Pero yu xaßukxtinin ni kuras va

ayaj tamalukujlal ni lapanakni tus tata-

lakchßilil. Ex chuncha ni yußuncha va

taskßiniy para oxamaktaun kamakaun-

choqokal yu Barrabás. 12 Ex ni Pilato

laklhisakmil ni lapanakni, va lakjunil:

—¿Tisuncha naunatßik kakmakanil

yu unatßik xaJalhachimoßonuß ni

israelitas?

13 Ex ni lapanakni tanaulcha kun

laktßasati:

—¡Kßamakxtßukmukßacha laka kurus!

14 Ex chuncha yu Pilato va naul:

—¿Pero tisuncha laqtaqalcha

makata?

Ex yu lapanakni apalay pßas ixtalak-

tßasay, va tanaul:

—¡Kamakxtukmukßakalcha!

15 Ex yu Pilato para ox kalaktßaßal ni

lapanakni va oxamaktauncha makaun-

choqol ni Barrabás. Malaqachanal ixla-

qanaqmaka ni Jesús, vachuß lhinaul para

kamakxtukmukßakal laka kurus.

16 Ex ni tropas va talhaßalcha ni

Jesús la xapuchßanan ixpulakchivin ni

Pilato. Tus tachun ni tropas ancha tataq-

xtoqlhi. 17 Ex va taßulanil aqxtaun

laqchßiti yu pßas xlapul. Vachu tamaßaq-

tanul laqataun korona jamakanti kun

jaltukun. 18 Ex taval ni lapanakni va

talaktußul, taßaqtaylcha talaktßasay:

—¡Katsukul ixlhachimoßonukßan ni

israelitas!

19 Ex chuncha va taßaqtaylcha talaqpa-

naßa kun kßiu la ixßaqtsul. Vachu talakapu-

chujval. Tamaßaqtsoqoqtal, tamakal va

tacha katatoßoyal. 20 Tejkan talaktußußol ni

Jesús, ex va tamaxtunichoqol ni laqchßiti

yu ixtaßulanita yu ox xlapul. Taßulanicho-

qolcha ixlaqchßiti ni yucha, va tama-

xtulcha ixlhimaqspaß para kaxtukmukßa-

kalcha laka kurus.

Taxtukmukßal laka kurus ni Jesús

(Mt. 27:32-44; Lc. 23:26-43; Jn. 19:17-27)

21 Ex chuncha tejkan ixtaßanta ni

lakatin va tapaxtoqlhi qayntaun joßati yu

ixjunkan Simón yu machaqaß Cirene, yu

ixpay Alejandro ali Rufo. Chuncha tejkan

ancha ixtßajun tapasanaß, talhijunil ni

kaßaqtayjulhaßal ixkurus ni Jesús. 22 Ex

talhaßal ni Jesús lakataun taßan junkan

Gólgota (va naunputun xajalukuti aqtsul).

23 Ex chuncha taxtaqnil lhißotßati laqlhi-

yaunti kun mirra, pero yu Jesús jantu

kaßoqlhi. 24 Ex va chuncha va taxtukmu-

kßal laka kurus ni Jesús. Yu ixlaqchßiti va

tamakal taun suerte ni tropas, taßayucha

kapaxtoqnil ixlaqchßiti.

25 Tejkan taxtukmukßal ni Jesús va

laqanajatsi puvakuj ixjunita. 26 Va tatsßoq-

mukßanil taun chivinti la ixßaqtsul ni

ixkurus, va najun: “Ixjalhachimoßonukßan

ni israelitas”. Va yucha talhimaqnil. 27 Va

taxtukmukßal qayntßuy alhavanan kun

Jesús. Qayntaun taxtukmukßal la ixlhija-

kanaj, yu aqayntaun taxtukmukßal la ixlhi-

jamaqxu. 28 Ex chuncha va taqayntsalcha

ni jatsßoqnuti yu najun: “Va mispakal

tacha chßantaun kun yu talaktußunun.”

29 Yu ancha ixtatapasay va laqxtoqnuß

chivinti ixtajuniy, ixtamalaklay ixßaqtsu-

lkßan, va ixtajuniy:

—¡Joj! ¡Uxintßi yu ixmaqtßatßi ni ay

kilakatajtankßan y kun paqtßutu julchan

ixmaßayauchßoßoß! 30 ¡Chavay kßalaqtßaxtßu

meßeman, kapßatßaßutßi laka kurus!

31 Vachu va chuncha yu xaßukxtinin

kuras ali yu ixtamalaninin ixlhachimoßon-

kßan ixtalaktußuy ni Jesús, va ixtalajuniy

siya yußuncha:

—Ixmalaqtaxtuy yu alati pero jantu lay

laqtaxtuy ixlaqßaman. 32 Incha laqsaval

yucha ni Cristo, ni xajalhachimoßonuß

kintßunkßan Israel, ex kapatajul laka kurus

chavay. Ex chuncha kalhakapußanaucha.

Ex chuncha mas yu ixlaktßaxtukmu-

kßakanta, yußuncha vachu ixtalaktußuy.

Nil ni Jesús

(Mt. 27:45-56; Lc. 23:44-49; Jn. 19:28-30)

33 Ex chuncha tejkan atunkulcha, va

talakachux ni lakatßun tus tßalaj putsßi-

slhi, tus laßatßutu putoqoxata ixputsßista.

34 Ex chuncha laßatßutu putoqoxata, ni

Jesús va pßays tßasal, va naul:

—Eloi, Eloi, ¿lama sabactani? —va

naunputun: KiDios kßatßi, kiDios kßatßi,

¿valißiycha ni kßilakßamakßauntßacha?

35 Ex chuncha yu alati lapanakni yu

ancha ixtayanal taqasmaklhi, va tanaul:

—¡Kaßasmaktßik! Va tßasaßiniy ni

Elías yu maqancha ixlaqputeßey ixchi-

vinti Dios.

36 Ex chuncha xaqayntaun ni

yußuncha va takyaußal iniß taun sponja,

va aval kun xaxkan uva yu skajtacha.

Akchßimukßal kun maqataun akltiyati.

Ex va malakanunilcha ni Jesús para

kamaßotßul. Va lakjunil yu alati:

—Kßamakßaucha. Kalaqtsßinaucha

incha kalaqminaß ni Elías para kßapßu-

xlhi ni laka kurus.

37 Taval va sqau tßasal ni Jesús, va

nilcha.

38 Ex chuncha va taßexpakltßiyul yu

xaßay kortina ni ay lakatajtan, va taße-

xminchal xßakpuß tus xtuntaun. 39 Ex yu

xaßukxtin ni tropas, va ancha ixyal la

ixlakaßukxpu ni Jesús. Tejkan laqtsßilcha

ni nilcha, va naul:

—Laqsaval ni anu joßati yucha ni

Sasßatßa Dios ixjunita.

40 Vachuß ancha ixtayanal lati

xanatin va pumaqati ixtatßajun laqtsßinin.

Ancha ixtaßalinta ni María Magdalena

vachuß ni María yu ixnatikßan ni José ali

Santiago yu lakatßuniy. Vachuß ancha yal

ni Salomé. 41 Ni anchanuß xanatin ixta-

tßaßanta ni Jesús. Ixtaßaqtayjuy ni Jesús

tejkan ixtavilananchal xalakatßun

Galilea. Vachuß pumalhuu alati xanatin

tatßaßal ni Jesús laka putaulan Jerusalén.

Tamaknul ni Jesús

(Mt. 27:57-61; Lc. 23:50-56; Jn. 19:38-42)

42 Va chuncha ixtßajuncha putsßisniß va

laycha kachil ni xajulchan jastaknati.

43 Taval mil qayntaun joßati, ixjunkan José

yu machaqaß Arimatea. Yucha vachuß va

xaqayntaun ay lapanaki kun yu ixtamakay

laqaßay junta. Ni yucha vachu ixpakxanßiy

ni ixlhachimoßon ni Dios. Ex chuncha kun

tachun ixjaßayajnati, va laqßal ni Pilato. Va

skßinil ixlakatunaj ni Jesús. 44 Ni Pilato va

jantu ixlhakapußan incha kanilcha. Juntaßil

ni kapitan va lhisakmil incha ixnitacha ni

Jesús. 45 Chuncha pukßatsal ni Pilato va

ixnitacha ni Jesús. Taval xtaqnil lakatin ni

José para kalhaßal ixlakatunaj ni Jesús.

46 Ex chuncha ni José va il taun laqchßiti

yu kßus yu la laqlhuu xtapal. Taval va

pßuxlhicha ixlakatunaj ni Jesús laka kurus.

Ex pupamililcha ni anchanuß laqchßiti ni

ixlakatunaj, va manulcha laka putaknun

taßan tapußajnil laktalpa. Ex milchaunil

kun laqataun ay chiyux ni putaknun. 47 Ex

chuncha yu María Magdalena kun María

yu ixnati ni José, va talaqtsßil taßan

maknunikal ixlakatunaj ni Jesús.,1516

Takukchoqol ni Jesús

(Mt. 28:1-10; Lc. 24:1-12; Jn. 20:1-10)

16
1 Taval tejkan tapasalcha ni xajul-

chan jastaknati, ex yu María

Magdalena, ali María yu ixnati Jacobo, ali

Salomé va taßil taun sßejenße para kataßal

mukßaninin ixlakatunaj ni Jesús. 2 Ex

chuncha tejkan laktuminku val, va

puvakuj taßal ni laka putaknun. Va ixta-

kuktacha ni julchan. 3 Ex tejkan taßanta

lakatin va talajuniy siya yußuncha:

—¿Tas ayucha lhilayatßikcha kamoqo-

sunil ni chiyux yu ixpumalakchaunikanta

laka putaknun?

4 Ex taval tejkan tachaßal, talaqtsßil va

ixmoqosunikantacha yu ay chiyux. 5 Taval

tatanuchal ni laka putaknun, talaqtsßil

qayntaun tsßal va ixvil yu laka kanaj ni

putaknun. Ixßulata ixlaqchßiti lman y va

ayaj yaqaq. Ex chuncha yu xanatin va la

tatalhanal.

6 Ex yu tsßal va lakjunil:

—Jantu katßalhanantßik. Ni uxiknan-

kßan lakxkßauyatßik ni Jesús yu

machaqaß Nazaret, yu taxtukmukßal laka

kurus. Yucha takukchoqotacha, jantucha

matiß aniy. Kalaqtsßintßik aniy yu taßan

ixtamaknuta, jantucha matiß. 7 Chavay

kapßinchßoßotßikcha, kaßunapitik ni Pedro

kun yu alati ixtßaltanan: “Ni Jesús

kaßanaß pßunaj ni Galilea. Ancha kßalaq-

tsßinapitik, vachu va chun tacha

ixnajun.”

8 Ex chuncha yu xanatin va tatak-

yauminchoqochalcha ni laka putaknun.

Va ayaj tatalhanal, tus ixtaxkapßikninta

ixtalhantikßan. Va jantu matichun kata-

junil yu tacha lakjunkal, va ayaj

tatalhanal.

Ni Jesús tasunil ni María Magdalena

(Jn. 20:11-18)

[ 9 Vananaj vakuj ni anchanuß laktu-

minku tejkan takukchoqol ni Jesús. Ex

chuncha va pßunaj tasunil ni María

Magdalena yu ixmaxtunikanta laqatujun

yu jantu lajßox espíritus. 10 Ex ni María

Magdalena va jalaqßal mapastakßanin yu

ixtatßatißukxuyanal ni Jesús. Tejkan

jalaqchaßal, ni yußuncha va ayaj ixtama-

qanininta, vamun ixtatßajun lajqalhunin.

11 Ex chuncha mas taqasmaklhi ni va

tßajun ni Jesús, y va laqtsßil ni María,

pero yußuncha va jantu katalhakapußal.

Ni Jesús laktasunil

pumatßuy ixtßaltanan

(Lc. 24:13-35)

12 Taval ni Jesús va laktasunil

pumatßuy ixtßaltanan yu ixtaßanta

lakatin ixlhimaqspaß ni putaulan. Pero

va ixtapaxata yu tacha ixtasuy ni Jesús.

13 Ex yu anchanuß pumatßuy talaqßal

mapastakßaninin yu alati, pero mas

chuncha va jantu katalhakapußal.

Ni Jesús jalakchivijtijlay yu

pumakautaun yu jamalaqachal

(Mt. 28:16-20; Lc. 24:36-49; Jn. 20:19-23)

14 Taval ni Jesús va laktasunil yu

pumakautaun ixtßaltanan. Yußuncha va

chßantaun ixtavilanal lakamesa. Ex ni

Jesús va jalaqßaymal por jantu katalhaka-

pußal. Va ayaj pßas ixtamakachoqota ixja-

lhanutikßan y jantu ixtalhakapußaniy ixchi-

vintikßan yu ixtalaqtsßinta ni Jesús ni

takukchoqotacha.

15 Ex chuncha ni Jesús va lakjunil:

—Kßapßinchßipitikcha talakachux ni

lakamunukpaß, kßalaqpßutßeßenichipitikcha

yu ox chivinti tachun ni lapanakni

16 Taßayuß yu kalhakapußanaß yu ox

chivinti y kaßaqchajßauyaß, ni yucha kalaq-

taxtuyacha. Pero yu jantu kalhakapußanaß,

yucha kalaqaßiyaß lhuu maqanlqajnati.

17 Kaklaqxtaqniyaß kintapßasta yu kintalha-

kapußan para lay katamakal yu ay

axtoqnuß. La kintaqaßuti katamaxtuyaß yu

jantu lajßox espíritus, y katachivinanaß

laqsastßi lhichivin. 18 Katachßapayaß la

ixmakakßan ni tsapulin y mas kataßotaß

yu lhinin, jantu tußuchun kamakaniyaß.

Tejkan katalaqmaqchßapayaß ni

taqanßanin ex kataßayajnanchoqoyaß.

Yu tejkan tantßaqstßal ni Jesús

laktßiyan

(Lc. 24:50-53)

19 Taval ni Jalhachimoßonu Jesús

tejkan jaxaqalaßol, ex tantßaqstßalcha ni

laktßiyan, va taulchalcha la ixlhijakanaj

ni Dios. 20 Ex yu ixtßaltanan va taßalcha

laqputeßenin ixchivinti Dios tus talaka-

chux. Yu Jalhachimoßonu Jesús ayaj

ixlaqßaqtayjuy, por yu lajßay axtoqnu

ixtamakay va chuncha tasul ni va

laqsaval yu ixtalaqputeßey. Va chuncha

kaval.]

LukeSAN LUCAS

Ni Ox Chivinti yu Tsßoqlhi

Lucas,1

Ni Lucas tsßoqnil yu Teófilo

1
1 Pumalhuu lapanakni tatsßoqßulata

tacha tapasal aniy taßan tßaunau

kijnankßan. Ixtatsßoqßulaputun yu tapasal

2 vachu va tacha kintajunin ni lapanakni

yu talaqtsßinßol. Yußuncha talhimasul ni

ox chivinti yu lhichiviniy ni Jesús.

3 Xlhiyucha, Teófilo, ay lapanaki kßatßi,

vachuß kilhipaßinil kaktsßoqnin kitßin

tachun yu tacha tapasal. Va klanißojota

tachun mas va yu xapßunaj. 4 Va chuncha

kakßatsßatßi ni chivinti yu masunikßantßa

laqsaval val.

Laqputeßekal ni katsukuyaß ni Juan yu

jamaqchajßavanaß

5 Tejkan Herodes ixlhichimoßoy xala-

katßun Judea, ex ixßalin qayntaun xakura

israelitas yu ixjunkan Zacarías. Yucha va

lhiyal ni kuras yu ixlapanakni Abías ixta-

junita. Ixlhitßajun ixanati yu ixjunkan

Elisabet. Yucha va ixpapanti ixjunita yu

pßunaj xaßay kuraj yu ixjunkan Aarón.

6 Ixlaßatßuykßan va la ox ixtatißukxuyanal

kun Dios, ixtamakay tachun yu ixnajun la

ixlhachimoßonkßan ali ixlhachimoßon ni

Dios, jantu katamakal tußuchun laqtaqal.

7 Pero jantu tßujuß ixjunita sasßatßakßan, va

jantu lay ixlhitsukuy jasßatßa ni Elisabet.

Vachuß ayaj lhuvajcha ixjachßitinkßan

ixtalhitßajun yußuncha.

8 Taval taun julchan ixtßajun tapatsan

ni Zacarías va tacha kura. Va tapaxtoqnil

ixlapanakni katatapatsanil ni Dios. 9 Ex

va tamakal taun suerte yu ixtamakay

xakuras israelitas, va paxtoqnil ni

Zacarías. Ex va yucha tanuchal yu la ay

lakatajtan, va aqtaylcha jamapuvanaß

taßan ixvil ni Dios. 10 Yu tachun ixtalha-

vaxtu lapanakni yußuncha va maqspaß

ixtatamoßoy ixkiltalakxtuti ni ay laka-

tajtan taßan ixmapuvanan ni Zacarías.

11 Ex va tasunil ixmayul ni Jalhachi-

moßonu Dios, va la ixlhijakanaj ni altar.

12 Ex ni Zacarías tejkan chuncha laqtsßil

taßan ixtßajun mapuvan, va ayaj talhanal.

13 Pero ni ixmayul Dios va najun:

—Jantu katßalhan, Zacarías. Ni Dios

yu skßinin, yucha qalasmatßan. Chavay

mixanati Elisabet kalhitsukuyacha qayn-

taun jasßatßa, kßaßuneße ixtaqaßuti va Juan.

14 Va ayaj lhuvaj achati kalhitsßukßuyeße y

vachuß ni lapanakni ayaj kataßachaxßiyaß.

15 Ni anchanu jasßatßa, yucha la ay kunaß

kun Dios. Jantu kaßotßaß xaxkan uva nisin

lhißotßati. Tejkan jantukaß tsukuy, yucha

kalaqtanuyaß ni Espíritu Santo. 16 Kaxa-

qalayaß ni lapanakni yu aniy machaqan

Israel ex pumalhuu katalhakapußancho-

qoyaß ni Dios ixJalhachimoßonukßan.

17 Yucha kapßulayaß ex astan kaminaß ni

Jalhachimoßonuß. Vachuß kunaß tacha

ixjunita Elías yu ixlhichiviniy Dios, va

chuncha kunaß ixjatsukunti kun ixta-

pßasta. Kamakayaß ni chßantaun kataval

ixjalhanutkßan ni xapaynin ali sasßatßan-

kßan para katalapaxkal. Kalaqxtaqniyaß

jatapastakßati yu chavay jantu taqala-

smaknan para vas katatißukxuntayal. Ex

chuncha kalaßoxiyacha ni lapanakni para

katalaqaßil ni Jalhachimoßonuß.

18 Ex va naul ni Zacarías, va junkal

ixmayul Dios:

—¿Tas kakpukßatsayaß licha laqsaval

yu kißuniy? Yu kitßin va ayaj xapaycha,

vachu kixanati la lhuvajcha ixjachßitin.

19 Ex qaltayl ni mayul:

—Kitßin va Gabriel yu kmakay ixlhita-

patsa ni Dios. Va kmalaqachakal para

kaktßachivinin ni uxintßi, va para kunin ni

aniy ox chivinti. 20 Chavaycha jantu

kalhakßapßupßi kinchivinti, mas laqsaval

chuncha katapasayaß tejkan kalaqchaanaß

ni julchan. Xlhiyucha janunucha kßaßu-

neße. Jantucha lay kßachßivinineße tus

kaßalinaß yu tacha xajkunan, ex

kßachßivininchßoßoyeße.

21 Tachun ni lapanakni va maqspaß

ixtapakxanta ni Zacarías, va la ixtapasta-

kßutacha, va maqtoqoxatanul lakatajtan ni

Zacarías. 22 Ex tejkan taxtuchoqol va

jantucha lay chiviniy. Ni lapanakni tapa-

staklhi ni va laqtsßil taun tußuchun ni laka-

tajtan. Ex vamuncha ixlakmajkuniy, va

chuncha janunucha tißukxuntayal.

23 Ex mamaktalcha ixlhitapatsa laka-

tajtan ni Zacarías, va anchoqolcha la

ixchaqaß. 24 Ex astan va jaßaynaß val

ixanati Elisabet. Jantu katataßaxtul tus

laqchaßal laqakis malkuyuß, va naul:

25 “Chuncha kimakanil ni Jalhachi-

moßonu Dios para jantucha apalay kinta-

laktußul ni lapanakni.”

Ni María junkal ni kalhitsukuyaß ni Jesús

26 Tejkan laqchaßal laqachaxan

malkuyuß, ni Dios va malaqachal ixmayul

yu junkan Gabriel laka estado Galilea,

lakataun putaulan yu junkan Nazaret.

27 Va laqkilachil qayntaun jatsißi yu

ixjunkan María. Ni yucha iskßininti ixju-

nita qayntaun tsßal yu ixjunkan José. Yu

José minchal kun ixlapanakni David yu

maqancha ay jalhachimoßonuß ixjunita.

28 Tejkan laqchinchal ni mayul Gabriel, va

mastakßal ni María, va junil:

—Dios mapayniyan, va alinta kun

uxintßi. Apalay ox kaxajtachal mijatsu-

kunti xajantu matichun xanati.

29 Ex ni María va pastakßul, aqtayl

pastakßa tisuncha naunputuncha ni

anchanu chivinti yu pumastakßakal.

30 Ex va najun ni mayul:

—Jantu katßalhan, María. Dios kaxtaq-

niyan taun ay japaxkanti. 31 Uxintßi

aynacha kßaßuneße, kßalhitsßukßuyeße qayn-

taun tsßal, kßaßuneße ixtaqaßuti va Jesús.

32 Yucha vamun yuß pßas kunaß, kunkanaß

Sasßatßa Dios. Ni Dios kaxtaqniyaß ixpalha-

chimoßon tacha ixlhachimoßon ixpapaß

David yu ay jalhachimoßonuß ixjunita

maqancha. 33 Mas va tavanancha yucha

miJalhachimoßonukßan kunaß mintachun-

kßan yu israelitas untßatßik. Ixlhachimoßon

jantu aqtaun kamißoyaß.

34 Ex ni María va najun:

—¿Tas va kunacha? Yu kitßin va

keßemankaß, jantukaß klhitsukuy kixapay.

35 Ex qaltayl ni mayul, va junil:

—Ni Espíritu Santo kachinaß la mila-

katunaj, ixtapßasta ni Dios chuncha kama-

kayaß. Xlhiyucha ni tsßal yu katsukuyaß,

yucha ox kunaß kun Dios, va kunkanacha

Sasßatßa Dios. 36 Vachuß mintßalapanaki

Elisabet kalhitsukuyaß qayntaun jasßatßa

mas ayaj xanaticha. Ixtanajun jantu

aqtaun lay kalhitsukul jasßatßa pero

chavay laqachaxancha malkuyuß tißuk-

xuyal aynaß. 37 Yu Dios xoqta lay makay,

jantu kaßalil yu jantu lay makay.

38 Ex ni María va naul:

—Chavaycha kitßin kunita ixßoqxta-

mati ni Jalhachimoßonu Dios. Kima-

kalcha va yu kimakaputuncha, yu tacha

uxintßicha naßun.

Ex va anchoqolcha ni mayul.

Ni María laqßal ni Elisabet

39 Ex taxtul ni María, va soqol tus

chaßal taun putaulan laka xaßaspajunu-

xnan xaßestado Judea. 40 Tanuchal la

ixchaqaß Zacarías, va mastakßal ni

Elisabet. 41 Tejkan qasmaklhi Elisabet ni

jamastakßanti, ex ni jasßatßa va laklal la

ixpajan. Ni Elisabet laqtanußol ni

Espíritu Santo. 42 Va la pßas naul:

—Apalay ox kaxajtachal mijatsu-

kunti xajantu matichun xanati. Vachuß

ni jasßatßa la mimpajan. 43 ¿Valißiycha

kimpaxtoqniy ni kilaqminta ixnati kiJa-

lhachimoßonuß? 44 Tejkan xkßili ijqa-

smaklhi mimastakßanti, va laklal kun

achati ni jasßatßa la kimpajan. 45 Va

lhakßapßupßi ni laqsaval kunaß yu naul ni

Jalhachimoßonu Dios, xlhiyucha ox

kaxajtachal mijatsukunti.

46 Ex va naul ni María:

La kelhanuti, kitßin la ay kmakay

ni Dios.

47La ketsukunti va klhißachantajuy

ni Dios yu kimalaqtaxtuta.

48Kimapaynil mas va klakatßuniy ni

kitßin yu ixßoqxtamati kunita.

Chavaycha tachun ni lapanakni

mas va tavanancha va si

kintajunaß ni ox xajachal

kijatsukunti.

49Dios lhitßajun tapßasta, va yucha

kimakanita yu lajßay.

Yucha va si ox junita.

50Mas va tavanancha lakmapayniy

tachun ni lapanakni yu tatoßoyay.

51Tachun yu makay yucha va masuy

ixtapßasta.

Ni lapanakni yu lajßay takßatsßan la

ixjatapastakßatkßan, va lakstßuniy

lakmakatacha.

52Va lakmaxtunil ixtapßastakßan ni

lajßay lapanakni,

va lajßay lakmakal yu lakstßuniy

takßatsan.

53Yu tachavaniy va ox lakmaßotsanil.

Yu maqalinin va lakmaxtunißol yu

ixtalhitßajun, valißiy jalakmakaul.

54Yucha kintaßaqtayjuyan yu israelitas

juntau, yu ixßoqxtamatin juntau.

Jantu aqtaun kßapßa, va si

kintamapayniyancha.

55Vachu va tacha lakjunil ni

kepayankßan yu maqancha

ixtatßajun.

Vachu va tacha junkal ni Abraham,

kalakmapaynikanaß mas va

tavanancha tachun sasßatßan.

56 Ex chuncha ni María va tßataulal ni

Elisabet va tacha laßatßutu malkuyuß. Taval

anchoqolcha la ixchaqaß.

Tacha putsukul ni Juan yu

jamaqchajßavanaß

57 Taval laqchaßal ni julchan, va

maqlaqavanalcha ni Elisabet, lhitsukul va

tsßal. 58 Ex ixlapanakni kun yu ancha ixtßa-

taulnin va takßatsal ni Dios xtaqnil taun ay

jamapayninti. Tachun talhißachantajußol.

59 Tejkan laqchaßal paqtsajin julchan, va

taßal xvililichukßuninin ni jasßatßa. Ex

chuncha ni lapanakni va ixtajunputun

Zacarías yu ixtaqaßuti ixpay. 60 Pero ixnati

qaltayanal, va najun:

—Jantu yuß kajunkanaß, kajunkanaß va

Juan.

61 Ex tanaul:

—¿Valißiycha? Jantu matichun

katsukul milapanaki yu chuncha kajunkal.

62 Ex talhisakmil yu ixpay yu

janunuß y aqatapa, va tamajkunil:

—¿Tisuncha taqaßuti kßaßuneße ni

mintsßal?

63 Ex yu xapay skßil aqxtaun tabla,

ancha tsßoqmukßal: “Kintsßal kajunkanaß

va Juan.” Ex ni lapanakni va tus tachun

saq tatayal. 64 Ex taßoxichoqolcha ixkil ni

Zacarías, laycha malaklanichoqoy

isimaßati, chivinchoqolcha, va ay makal ni

Dios. 65 Ex chuncha tatalhanal tachun

ixtßataulnin. Talajunil yu tapasal tus takßa-

tsaßol tachun ni lapanakni laka aspajunu-

xnan xaßestado Judea. 66 Tachun yu taqa-

smaklhi taßaqtayl tapastakßa, va tanajun:

—¿Tis va suncha kunacha ni anu

jasßatßa?

Ni Jalhachimoßonu Dios ixßaqtayjuy

ni jasßatßa.

Ni Zacarías ay makal ni Dios

67 Ex ni xapay Zacarías laqtanußol ni

Espíritu Santo, laqputeßel ixchivinti

Dios, va naul:

68Ay kamakakal ni Dios

kiJalhachimoßonukßan yu

israelitas juntau.

Kintalaqminan y

kintamalaqtaxtuyan kijnan yu

ixlapanakni juntau.

69Kintamalaqachaniyan qayntaun

Jamalaqtaxtunuß yu lhitßajun

tapßasta.

Yucha ixpapanti kunaß ni David

yu maqancha ixßoqxtamati Dios

ixjunita.

70Tejkan talhichivinil ni ixlapanakni

yu maqancha ixtalaqputeßey

ixchivinti Dios, va inchine

tanaul.

71Kintamalaqtaxtuyan la

ixtamakakßan yu

kintßalaxkayninkßan y tachun yu

jantu ox kintalaqtsßinan.

72Lakmapaynil ni kepayankßan yu

maqancha ixtatßajun.

Vachu pastakßa yu maqancha naul

ni kamakayaß.

73Dios xtaqnil ixchivinti ni Abraham

yu kimpaykßan yu maqancha

ixtßajun, naul laqsaval

katapasayaß.

74Naul ni kintamalaqtaxtuyan la

ixtamakakßan yu

kintßalakxkayninkßan,

ex lay katapatsaniu ni yucha sin

talhanti.

75Najun jantucha kaßalil

kintalaqalhinkßan,

vas katißukxuntayau, mas va

tavanancha.

76Chavaycha uxintßi kesßatßa kßatßi,

kalhimispßakßaneße tacha qayntaun

lapanaki yu laqputeßey ixchivinti

Dios yu vilchal laktßiyan.

Pßunaj kßapßulpßiniyeße ni

Jalhachimoßonuß taßan kapußanaß,

kßalaklaßoxiniyeße

ixjatapastakßatkßan ni lapanakni.

77Kßalakmakßatsßaniyeße ni lapanakni

ni lay katapulaqtaxtul

y kalaqmalaqmixinikal

ixtalaqalhinkßan.

78Ni Dios ayaj kintamapayniyan,

xlhiyucha kintaxtaqniyan xamaklku

laktßiyan.

79Va tacha katunkul para jantucha

kaputsßislhi la ixjatapastakßatkßan

ni lapanakni

para kapußau la ixtin Dios y

laqalajßox kajuu kun yucha.

80 Ex ni tsßal va aynlhi, va ixtßajun

mispanaß Dios. Va ixtißukxuyal taßan jantu

alin chaqan tus laktasunil xalapanakni

Israel.,12

Tacha putsukul ni Jesús

(Mt. 1:18-25)

2
1 Ex chuncha ni jalhachimoßonuß

Augusto va lhinaul ni kaßalil latsßoqßu-

lanti tachun ni lapanakni ni anchanuß laka-

munukpaß. 2 Ni anchanu latsßoqßulanti va yu

pßunaj ixtamakay tejkan Cirenio xagober-

nador Siria ixjunita. 3 Ex chuncha tachun ni

lapanakni talhißalcha istsßoqßulakßan laka-

tamin por lakatamin taßan ixputaulankßan

ixtajunita.

4 Ex va chuncha ni José vachu taxtulcha

ni laka putaulan Nazaret ni laka estado

Galilea. Va al laka putaulan Belén taßan

ixputaulan David ixjunita. Ni José minchal

kun ixlapanakni David yu maqancha ay

jalhachimoßonuß ixjunita, 5 xlhiyucha

ancha al istsßoqßulakßan. Tßaßal ni María

ni yu iskßininti. Yucha aynacha ixjunita.

6 Ex chuncha tachaßal ni Belén.

Tejkan laqchaßal julchan, va maqlaqava-

nalcha ni María. 7 Lhitsukulcha istsßal

yu saßoqsni, pamilil kun laqchßiti ex va

mamal taßan tavajin ni jukin. Jantu

kaßalil chaqaß taßan lay kataloqojlhi.

Ixmayul Dios laktasunil yu

xalhistaknan borregos

8 Ni anchanu putsßista ixtavilanal

lapanakni yu ixtalhistakßa ixborrego-

skßan la ixlhimaqspaß ni putaulan Belén.

9 Ex va laktasunil ixmayul ni Dios, va

tus tßoqx jamaputunkunil ixmaklku ni

Dios, va la pßaysni ixjunita. Ex chuncha

yußuncha va la tatalhanal. 10 Pero

lakjunil ni ixmayul Dios:

—Jantu katßalhanantßik. Kitßin

klajunputunau taun chivinti yu va ayaj

ox yu kalakmaßachajuyaß tachun ni lapa-

nakni. 11 Chavaycha la ixputaulan David

va tsukuchal qayntaun yu katamalaqta-

xtuyan ni uxiknankßan. Yucha ni Cristo

yu laksakta ni Dios para kamil lhachi-

moßon ni lakamunukpaß. 12 Katßemaya-

pitik ni jasßatßa pamilkanta, mamakanta

taßan tavajin jukin. Tejkan chuncha

katßemayapitik ex chuncha kßapßukßatsßa-

yapitik ni laqsaval yu klajunau.

13 Ex nimancha tatasul lhuvaj ixma-

yulnin Dios, ay tamakal ni Dios, va

tanajun:

14Ay kamakakal ni Dios laktßiyan.

Aniy lakamunukpaß oxamaktaun

katataulal ni lapanakni yu

tamakay yu lhinajun ni Dios.

15 Ex chuncha tejkan taßanchoqolcha

laktßiyan ixmayulnin Dios, ex yu jalhi-

staknan va talajunil:

—Kaßaucha ni laka putaulan Belén,

kaßaucha laqtsßinin tacha tapasal yu

kintamasunin Dios.

16 Ex tatakyaußalcha lakxkaunan,

tatemachal ni María ali José kun ni

jasßatßa, va mamakanta taßan tavajin

jukin. 17 Ni jalhistaknan tejkan talaqtsßil ni

jasßatßa talaqputeßenichoqol ni lapanakni

yu ancha tayanal. Tajunißol yu naul ni

ixmayul Dios tejkan lhichivinil ni jasßatßa.

18 Ex va tus saq tatayal tachun yu taqa-

smaktayl yu talaqputeßel ni jalhistßaknan.

19 Pero ni María, yucha va maßaßol la ixja-

lhanuti tachun ni anchanu chivinti para

kapastaklhi. 20 Ex taminchoqochalcha

aaqtaun ni jalhistaknan, talhißaylcha, va

ay tamakal ni Dios por tachun yu ixtalaq-

tsßinta kun yu ixtaqasmakta. Va laqsaval

tapasal tacha jalakjunil ni ixmayul Dios.

Tamaqxtaqnil ni Dios yu jasßatßa Jesús

21 Ex va chuncha tejkan tapasal laqa-

tsajin julchan va xvililichukßunikal ni tsßal.

Ex tamukßanilcha ixtaqaßuti, va tajunil

Jesús, tacha naul ixmayul Dios tejkan

jantukaß ixlhitsukuy la ixpulakna ni ixnati.

22 Ex astan vachuß tamakal tachun yu

ixtapaxtoqniy katamakal la ixlhachimoßon

ni Moisés para oxicha kataval. Ex chuncha

talhaßalcha ni jasßatßa yu ay lakatajtan,

laka putaulan Jerusalén para katamaq-

xtaqnil ni Dios. 23 Va chuncha tsßoqkanta

la ixlhachimoßon ni Dios: “Tachun tsßal yu

saßoqsni yucha ixnavin Dios kunaß.”

24 Xlhiyucha ancha taßal maqxtaqniniß

ixlapaxkankßan yu tacha najun ixlhachi-

moßon Dios: laßatßuy laqaxqavan u laßatßuy

palumax.

25 Qayntaun lapanaki yu junkan

Simeón va ancha ixvil Jerusalén. Ni

anchanu lapanaki la ox ixtißukxuyal, va

ixtoßoyay Dios. Ixpakxan para kaßalil qayn-

taun yu kamalakaßulal xalapanakni Israel.

Ni Espíritu Santo va ixtßatißukxuyal ni

yucha. 26 Va ixmasunita ni Espíritu Santo

ni jantu kaniyaß tus kalaqtsßinaß ni Cristo

yu kamalaqachayaß Dios. 27 Ex chuncha ni

Espíritu Santo va makßatsanil ni Simeón

para katanul lakatajtan. Ex vachuß ixpayan

ni Jesús ancha tatanuchal para katamakal

tacha najun ixlhachimoßon Moisés. 28 Ex

ni Simeón chßapal ni jasßatßa, chßixlhi, ay

makal ni Dios va naul:

29Chavaycha, Dios kiJalhachimoßonuß

kßatßi, ni kitßin yu mißoqxtamati

kunita

va oxamaktauncha kaknil vachu

va tacha yu kßißun.

30Chavay va klaqtsßilcha la

kintalakavanti yu

Jamalaqtaxtunuß.

31Yucha malaßachßatßa para

katalaqtsßil tachun ni lapanakni.

32Yucha va tacha taun maklku yu

kalakmaputunkuviniyaß

ixjatapastakßatkßan ni lapanakni

yu jantu israelitas kataval.

Ni kijnankßan yu israelitas kuntau

va por yucha kintatoßoyayan ni

lapanakni.

33 Ex chuncha yu ixpay ali ixnati va

tus saq tatayal por ixchivinti yu lhichi-

vinil ni jasßatßa. 34 Ex ni Simeón va

skßinil Dios ni kalaqßaqtayjul. Naul, va

junkal ni María yu ixnati ni jasßatßa:

—Ni aniy jasßatßa va por yucha

pumalhuu xalapanakni Israel katataq-

tayaß, vachu pumalhuu kataßostaulcho-

qoyaß. Kamasuyaß yu ox tin pero jantu

ox katalaqtsßinaß. 35 Chuncha ox kata-

suyaß ixjatapastakßatkßan lhuvaj lapa-

nakni. Xlhiyucha kaxkaniyan melhanuti

tus va tacha espada yu kaltßoßonikßa

mintankilakna.

36 Vachu ancha ixvil qayntaun

xanati yu ixlaqputeßey ixchivinti Dios.

Yucha ixjunkan Ana, va istsißi Fanuel

ixjunita yu ixmaqlaqapßu Aser. Ni Ana la

lhuvaj ixjachßitin ixjunita. Yu ixapay va

laqatujun jachßitin ixtßatßajun tejkan nil.

37 Ex ni Ana yucha va ochenta y cuatro

jachßitin tiyau ixtißukxuyal. Va lhilhiy

ixtapatsay laka ay lakatajtan, jantu ixta-

xtuy, va iskßin Dios, ixtaskßajay. Va

chuncha ixtamoßoniy ni Dios. 38 Ex

chuncha tejkan ancha tachaßal José ali

María, vachucha chaßal ni Ana. Va

lhipaxkajlaqtsßil Dios por yu jasßatßa. Ex

chuncha jalhixaqalal tachun ni lapa-

nakni yu ixtapakxanßita para kalaqtaxtul

ni laka putaulan Jerusalén.

Ni jasßatßa Jesús lhaßanchoqokal laka

putaulan Nazaret

39 Ex chuncha tejkan ni María ali

José tamakaßolcha tachun yu ixnajun

ixlhachimoßon ni Dios, va taßanchoqolcha

xaßestado Galilea la ixputaulankßan yu

junkan Nazaret. 40 Ancha aynchal ni

jasßatßa, va ancha laqapßaysninchal. Va

lhuvaj jatapastakßati lhitsukul, vachu la

mapaynil ni Dios.

Tejkan tsßal ixjunita ni Jesús

laktßachivinil yu lajßay lapanakni

yu ay lakatajtan Jerusalén

41 Ixpayan ni Jesús ixtaßan laka

Jerusalén taun taun jachßitin tejkan ixßalin

ni Paxku yu ay ixkßatankßan ni israelitas.

42 Tejkan laqchaßal laqakautßuy ixjachßitin

ni Jesús, va jalaktßaßal laka kßatan.

43 Tejkan paßanchal ni anchanu kßatan, ni

ixpayan ni Jesús ixtaßanchoqota la ixcha-

qakßan. Jantu katakßatsal ni Jesús vananaj

taulal laka putaulan Jerusalén. 44 Ixta-

lhilay kalaktßamil alati lapanakni y

chuncha va taun julchancha lakatin

ixtaßanta. Tejkan tapuxkaul la ixlapanakni-

kßan kun ixßamigoskßan, 45 jantu kata-

temal. Ex ixtaminchoqota lakxkaunan laka

putaulan Jerusalén. 46 Tejkan paqtßutunuß,

tatemal ni Jesús yu ay lakatajtan. Va

ixlaktßavil yu ixtamasuy ixlhachimoßon-

kßan ni israelitas. Ixlajqasmatßa y vachuß

ixlaklhisakmiy chivinti. 47 La ox ixmala-

qasiy y la ox ixlajqaltajiy tus va saq

tataulal tachun yu ixtaqasmatßa. 48 Tejkan

tatemal ni Jesús, ni ixpayan va saq tatayal.

Va naul ni ixnati:

—Kesßatßa, ¿valißiycha chuncha

laycha? Mimpay ali kitßin klapuxkauyau,

jantu klatemayau, xakmaqaninintau.

49 Ex lakjunil ni Jesús:

—¿Valißiycha kilapuxkauyau? ¿Jantu

kßatsßayatßik ni va maqskßiniy kakmakal

ixlhitapatsa kimpay?

50 Pero yußuncha jantu katamalaqasil

yu lakjunil.

51 Ex laktßaßanchoqol ni Jesús laka

putaulan Nazaret. Va ixlajqalasmatßa. Ni

ixnati va ixmaßay la ixjalhanuti tachun yu

tapasal. 52 Ex ni Jesús va ixßajin y vachu

ixßayßan ixjatapastakßati. Vachu ni Dios

kun ni lapanakni ixtalhißachantajuy ni

Jesús.,23

Ni Juan yu jamaqchajßavanaß jalaqxaqalay

ni lapanakni para katamapaxal

ixjatapastakßatkßan

(Mt. 3:1-12; Mr. 1:1-8; Jn. 1:19-28)

3
1 Laqakaukisicha jachßitin ixlhachi-

moßonunta yu ay jalhachimoßonuß

yu Tiberio ixjunkan. Ni Poncio Pilato

xagobernador Judea ixjunita. Yu xago-

bernador Galilea yucha va Herodes ixju-

nita. Ixlaqaj Herodes va Felipe ixjunkan,

yucha xagobernador Iturea ali Trakonite

ixjunita. Yu Lisanias va xagobernador

Abilinia ixjunita. 2 Yu Anás ali Caifás,

yußuncha ixßukxtinkßan xakuras israe-

litas ixtajunita.

Ex chuncha lakakßavinan ni Dios va

xaqalal ni Juan yu istsßal Zacarías. 3 Ex

chuncha ni Juan tapasaßol talakachux

taßan ukstsßuniy ni xalaßaxkan Jordán.

Va jaxaqalal ni lapanakni para kataßaq-

chajßaul va chuncha katasul ni tapa-

xalcha ixjatapastakßatkßan, ex ni Dios

kalaqmalaqmixinil ixtalaqalhinkßan.

4 Yu ixmakay ni Juan va tacha yu

istsßoqta ni Isaías yu ixlaqputeßey ixchi-

vinti Dios la maqancha, va naul:

Qayntaun tßasay ni lakakßavin, va

najun:

“Kalaßoximanitßikcha ixlakatin ni

Jalhachimoßonuß.

Vas kßamakßatßikcha para tsßalti

katapasal.”

5 Tachun yu lakpußuyan

kalaqtsamaßokal.

Tachun yu aspajunuxnan

kalakpujkal.

Taßan jalkßavil, va kalasavalakal,

taßan lakapulkalau, va lakaputaun

kaval.

6 Va chuncha katatapaxalcha

ixjatsukuntikßan tachun ni

lapanakni. Katalaqtsßinaß ni Dios

tejkan kalaqmalaqtaxtuyaß ni

ixlapanakni —va chuncha naul

ni Isaías.

7 Tejkan qaynlhuu lapanakni talaq-

chinchal ni Juan para kalaqmaßaq-

chajßaval, ex va lakjunil ni Juan:

—Laktußunuß tsapulin untßatßik. ¿Taßa-

yucha xatajunancha ni uxiknan para kaßo-

stßik ni jamaqanlqajnati yu lakamintacha?

8 Kßamakßatßikcha yu lajßox para ex

chuncha katasulcha ni mapßaxatßatßikcha

mimputsukkßan. Jantu kanauntßik meße-

mankßan: “Ni Abraham yucha kimpay-

kßan”. Kitßin klajunau yu Dios lay kalak-

mapaxal ni aniy chiyux para kataval sasßa-

tßan Abraham. 9 Chavaycha va tacha taun

hacha yu va laycha kachaqxtal ni kßiu la

ixtitakxiyati. Yu jantu makay yu lajßox,

yucha kachaqxtakal, va kamapßukalcha ni

laka jikmi.

10 Ex tanajun pumalhuu lapanakni:

—¿Tas kakmakayaucha?

11 Ex qaltayanal ni Juan, va najun:

—Yu lhitßajun aqxtßuy chamarra, va

kaxtaqnil yu jantu kalhitsukul. Vachu yu

lhitßajun ixlhißuti, va katßaßul yu

tsßanqaniy.

12 Ex chuncha tachinchal yu tachßinin

impuestos para kamaqchajßavakal, va

tanajun:

—Jamalaniniß, yu kijnan ¿tas

kakmakayaucha?

13 Ex lakjunil ni Juan:

—Jantu kßalhitßoqslaskßinitßik tumin yu

jantu tapaxtoqniyan.

14 Ex yu tropas vachu talhisakmil:

—Yu kijnan ¿tas kakmakayaucha?

Ex lakjunil:

—Jantu kßalakßalhaunitßik alati lapa-

nakni kun mißayajnatkßan y jantu kßalak-

makßanutßik. Kßatßaßoxamaktßamitßikcha

kun yu milhilhajatkßan.

15 Tachun ni lapanakni ixtapakxanßita

yu ixtanajun kamalaqachayaß ni Dios.

Taval va ixtapastakßa la ixjalhanutkßan ni

Juan kaval ni Cristo yu ixtanajun kaminaß.

16 Pero ni Juan va jalakjunil tachun ni

lapanakni:

—Ni kitßin va xkan klapumaßaqchajßa-

vayau. Pero kaminaß aqayntaun yu apalay

ay xajantu kitßin. Yu kitßin tus jantu

kimpaxtoqniy kaklakmusxßoqnil xamusni

ni ixvarachi. Yucha katapumaßaqchajßa-

vayan kun ni Espíritu Santo ali jikmi.

17 Va tacha kalhitsukul la ixmakaß ixpatan-

kßalhan para kalaktankßalhal ni lapanakni

tacha trigo. Yu lajßoxi kalakmaßayaß la

ixpakßatsa pero yu tacha pßoqxni kalaq-

xavayaß laka jikmi yu jantu aqtaun

kamixaß.

18 Va lhuu jatapastakßati jaxtaqnil ni

lapanakni. Jalaqputeßenil ni ox chivinti

yu masuy tacha lay katapulaqtaxtul.

19 Ni gobernador Herodes ixtßatßajun

Herodías yu ixanati ixpßisaqa, vachu

makal alati axtoqnuß yu jantu ox kaval,

xlhiyucha laqßaymal ni Juan. 20 Ex

chuncha ni Herodes makachoqol yu

apalay jantu ox, va manul laka pachßin

ni Juan.

Aqchajßaul ni Jesús

(Mt. 3:13-17; Mr. 1:9-11)

21 Ex chuncha tejkan taßaqchajßaußol

tachun ni lapanakni, ni Jesús vachu

aqchajßaul. Va aqtayl tamoßoy ex talaq-

ltißal ni laktßiyan. 22 Va taßeltujunil ni

Espíritu Santo va tacha taun palumax.

Vachuß chivinkal ni laktßiyan, va junkal

ni Jesús:

—Uxintßi, kesßatßa kßatßi, ayaj ikpa-

xkayan. Va ayaj klhißachantajuy por

uxintßi.

Yu maqancha ixjapayan ni Jesús

(Mt. 1:1-17)

23 Ex chuncha ni Jesús tejkan aqtayl

tapatsaniy ni Dios va pßuxaunkau ixja-

chßitin. Ni lapanakni va ixtapastakßa ni

Jesús va istsßal José. Ni José va istsßal

Elí 24 yu istsßal Matat yu istsßal Leví yu

istsßal Melki yu istsßal Jana yu istsßal

José 25 yu istsßal Matatías yu istsßal

Amós yu istsßal Nahúm yu istsßal Esli yu

istsßal Nagai 26 yu istsßal Maat yu istsßal

Matatías yu istsßal Semei yu istsßal José

yu istsßal Judá 27 yu istsßal Joana yu

istsßal Resa yu istsßal Zorobabel yu istsßal

Salatiel yu istsßal Neri 28 yu istsßal Melki

yu istsßal Adi yu istsßal Kosam yu istsßal

Elmodam yu istsßal Er 29 yu istsßal Josué

yu istsßal Eliezer yu istsßal Jorim yu

istsßal Matat yu istsßal Leví 30 yu istsßal

Simeón yu istsßal Judá yu istsßal José yu

istsßal Jonán yu istsßal Eliaquim 31 yu

istsßal Melea yu istsßal Mainán yu istsßal

Matata yu istsßal Natán yu istsßal David

32 yu istsßal Isaí yu istsßal Obed yu istsßal

Booz yu istsßal Salmón yu istsßal Naasón

33 yu istsßal Aminadab yu istsßal Aram yu

istsßal Esrom yu istsßal Fares yu istsßal Judá

34 yu istsßal Jacob yu istsßal Isaac yu istsßal

Abraham yu istsßal Taré yu istsßal Nakor

35 yu istsßal Serug yu istsßal Ragau yu

istsßal Peleg yu istsßal Heber yu istsßal Sala

36 yu istsßal Kainán yu istsßal Arfaxad yu

istsßal Sem yu istsßal Noé yu istsßal Lamek

37 yu istsßal Matusalén yu istsßal Enoc yu

istsßal Jared yu istsßal Mahalaleel yu istsßal

Kainán 38 yu istsßal Enós yu istsßal Set yu

istsßal Adán yu istsßal Dios.,34

Laqtsßintanukan ni Jesús

(Mt. 4:1-11; Mr. 1:12-13)

4
1 Ni Jesús ixlaqtanußojota ni Espíritu

Santo. Ex chuncha va minchoqo-

chalcha ni laßaxkan Jordán. Ni Espíritu

Santo va lhaßal Jesús lakakßavinan.

2 Ancha ixvilchal aqtßuy pßuxaun julchan.

Ni xaßukxtin aqmoqxnuß ixlaqtsßintanuy

incha lay kamaqtaqalhinil ni Jesús. Ni

Jesús jantu kavayl ni anchanu tßuy

pßuxaun julchan, ex astan va chavanilcha.

3 Ex ni xaßukxtin aqmoqxnuß va junil:

—Incha laqsaval Sasßatßa Dios kßatßi, ex

ni aniy chiyux kßamakßatßi pan.

4 Ni Jesús va qaltayl, va junil:

—Yu tsßoqkanta la ixchivinti Dios va

najun: “Qayntaun lapanaki, jantu vamun

ixvayti kaputsukul. [Va maqskßiniy kapu-

tsukul tachun ni chivinti yu najun ni

Dios.]”

5 Ex chuncha ni xaßukxtin aqmoqxnuß

va lhaßal la ixßukxni taun ay aspajun. Ex

taun panchßix ni Jesús va masunikal

tachun ni lakamunukpaß taßan talhachi-

moßonun lapanakni. 6 Ni xaßukxtin aqmoq-

xnuß va junil:

—Kakxtaqnißoyan ni uxintßi tachun ni

palhachimoßon ni aniy lakamunukpaß kun

tachun ixtoßoxixtu. Va kitßin ikxtaqnikanta

tachun yu aniy y lay ikxtaqnichoqoy va

taßayucha kitßincha ikxtaqniputuncha.

7 Incha kßintßaßaqtsßoßoqtßaniyeße y kßintßa-

moßoniyeße ex tachun minavin kunaß.

8 Ex ni Jesús qaltayl:

—[Uxintßi Satanás, va kapiticha.] La

ixchivinti Dios najun: “Katßoßoyatßi

vamun miJalhachimoßonu Dios yu alin-

tachal laktßiyan, y vamun yuß

kßatßapßatsßanin.”

9 Ex chuncha ni xaßukxtin aqmoq-

xnuß lhaßal ni Jesús laka putaulan

Jerusalén. Tataukßal la ixßaqstiß yu ay

lakatajtan, va junil:

—Incha laqsaval Sasßatßa Dios kßatßi,

va kßaltßujnu ni aniy. 10 Va tsßoqkanta la

ixchivinti Dios:

Ni Dios kalaklhijunaß ni

ixmayulnin para katalhistakni.

11Yußuncha katatsßapßastßukßan la

ixmakakßan,

va para jantu kßatßaßalhitßi la

minchßajaß laka chiyux.

12 Ex ni Jesús qaltayl:

—Vachuß najun la ixchivinti Dios:

“Jantu aqtaun kalaqtsßintßanutßi ni Dios

miJalhachimoßonuß incha laqsaval

kamakayaß yu najun.”

13 Ex chuncha ni xaßukxtin aqmoq-

xnuß tejkan laqtsßintanußol ni Jesús

incha kamaqtaqalhinil, va makaul ni

Jesús tus ataun julchan.

Ni Jesús aqtayl laqputeßey yu ox

chivinti xaßestado Galilea

(Mt. 4:12-17; Mr. 1:14-15)

14 Ni Jesús anchoqopal ni xaßestado

Galilea la ixtapßasta ni Espíritu Santo.

Ex talakachux anchanu lakatßun ni lapa-

nakni va si ixtalhichiviniy ni Jesús. 15 Ni

Jesús ixjamalaninin lakalhuu chaqan

taßan ixtataqxtoßa ni israelitas y tachun

tatoßoyal.

Ni Jesús jantu kalaqaßikal la

ixputaulan Nazaret

(Mt. 13:53-58; Mr. 6:1-6)

16 Ex ni Jesús al laka Nazaret yu

putaulan taßan aynchal. Taun xajulchan

jastaknati yucha tanupalchal taßan ixta-

taqxtoßa ni israelitas, va chuncha ixpu-

tsuku ixjunita. Ancha tayal, aqtaypalcha

puteßey ixchivinti Dios. 17 Taxtaqnil ni

libro yu istsßoqta Isaías yu maqancha

ixlaqputeßey ixchivinti Dios. Tejkan

puxßoqlhi ni libro, va temal taßan istsßoq-

kanta yu najun:

18 IxßEspíritu ni Jalhachimoßonu Dios

yucha alinta kun kitßin.

Va kilakßulal taun lhitapatsa, ni

kaklakjunil ni kilpatanin yu ox

chivinti.

[Kimalaqachata para

kaklakmaßayajnil yu tamaqaninin

la ixjalhanutikßan.]

Kimalaqachata para

kaklaqlaqputeßenil ni tachßinin

tacha lay oxamaktaun

kataputaxtul.

Kimalaqachata para kakmalakavanil

yu laßachßixin para

katataxßoqlhicha.

19Kimalaqachata para kaklaqputeßenil

ni lapanakni ni chilcha ni julchan

tejkan Dios kalakmapayniyaß.

20 Ex ni Jesús mapuxtoqchoqolcha ni

libro, xtaqnil yu xaßaqtayjunuß ni chaqaß

taßan tataqxtoßa, ex taulalcha. Tachun yu

ixtaßalinta ni laqa chaqaß, va tus sniy

talaqtsßil ni Jesús. 21 Ex yucha aqtayl

jalaktßachiviniy, va lakjunil:

—Chavaycha laqsaval taqayntsal la

mintalakaßukxpukßan anchanuß chivinti yu

tsßoqkanta la ixchivinti Dios yu

xaßasmakyatßikcha.

22 Ex tachun ox talhichivinil ni Jesús,

va tus saq tataulal ni va ayaj lajßoxi ni

chivinti yu naul. Pero astan ixtalalhi-

sakmiy siya yußuncha:

—¿Jantu yuß istsßal ni José?

23 Ex ni Jesús lakjunil:

—Ni uxiknankßan laqsaval kilajunpu-

tunau ni chivinti yu najun: “Jakßuchßunuß,

kakßuchßuchßoßokßa meßeman.” Vachuß

laqsaval kilajunputunau: “Ijqasmakvi yu

lajßay axtoqnuß yu makßatßi laka putaulan

Kapernaum. Chavay vachu va chun kßama-

kßatßi aniy la mimputaulan.” Va chuncha

kilajunputunau.

24 Ex taylhaßal ixchivinti ni Jesús, va

naul:

—Laqsaval klajunau matichun lapa-

naki yu laqputeßey ixchivinti Dios, jantu

talaqaßiy la ixputaulan. 25 Laqsaval

klajunau ayaj ixtaßalin lhuvaj tiyaunin ni

xalakatßun Israel tejkan maqancha

ixtßajun Elías yu ixlaqputeßey ixchivinti

Dios. Jantu katamal xkan por laßatßutu

jachßitin apakltaun, ex alil ay chavan

talakapuchux ni anchanu lakamunukpaß.

26 Pero ni Elías jantu kalhimalaqachakal

kalaqßaqtayjul ni anchanuß tiyaunin yu

ixtavilanal xalakatßun Israel. Malaqa-

chakal kaßaqtayjul va qayntaun tiyau yu

ixvil laka putaulan Sarepta taßan

ukstsßuniy ni laka putaulan Sidón.

27 Vachuß xalakatßun Israel ayaj ixtaßalin

lhuvaj taqanßanin yu ixlakapuchßita

tejkan maqancha ixtßajun ni Eliseo yu

ixlaqputeßey ixchivinti Dios. Pero jantu

matichun yußuncha kalajkßuchßukal. Va

kßuchßukal vamun ni Naamán yu

machaqaß Siria yu jantu israelita kaval.

28 Tejkan chuncha taqasmaklhi, ex

tachun ni lapanakni laqa chaqaß ayaj

tatalqamal. 29 Tamaßostaulnil ni Jesús

va talhaßal la ixlhimaqspaß ni anchanu

putaulan Nazaret. Talhaßal la ixkuktan

ni aspajun taßan vil ni putaulan. Ixta-

najun ni ancha katanqalhukal. 30 Pero ni

Jesús pulaqpuslhi taßan ixtayanal ni

yußuncha, ex anchoqolcha.

Ni Jesús maxtunil aqmoqxnuß

qayntaun lapanaki

(Mr. 1:21-28)

31 Ex chuncha ni Jesús anchoqol

Kapernaum, va taun putaulan laka

estado Galilea. Ancha aqtaynichoqol

jalakmalaniy ni lapanakni taun xajul-

chan jastaknati. 32 Tus vak takßatsal ni

lapanakni por ixchivinti. Va ixchiviniy

tacha qayntaun jalhachimoßonuß.

33 Ni laqa chaqaß taßan ixtataqxtoßa,

ancha ixvil qayntaun joßati yu ixlhitßajun

taun aqmoqxnuß. Va pßas tßasal, naul:

34 —Kilamakajuucha. ¿Valißiycha

kilaßakxkauyaucha ni kijnan, Jesús,

machaqaß Nazaret kßatßi? ¿Va tßantßa para

kilalaktßilhiu? Yu kitßin ikmispayan, ni

uxintßi va yu ixnavin Dios kßatßi.

35 Ex ni Jesús laqßaymal ni aqmoq-

xnuß, va junil:

—Saqcha kßaßuntßi, kamakßaucha ni

aniy lapanaki.

Ex chuncha ni aqmoqxnuß chßapachoqol

ni lapanaki tus maqtal lakatßun taßan

tayanal ni lapanakni, ex taxtunichoqolcha,

jantucha tußuchun kamakanil. 36 Ex tus

tachun tatalhanal y taßaqtayl talajuniy:

—¿Suncha lhichiviniy ni aniy lapa-

naki? Lhitßajun tapßasta para kalaklhijunil

ni jantu ox espíritus ni katataxtul y

yußuncha tataxtußojoy.

37 Ex chuncha mas va toßoxtaycha

putaulan kaval ni anchanu lakatßun si ixta-

lhichiviniy ni Jesús.

Ni Jesús palay makachoqol ixßatinaß

ni Simón Pedro

(Mt. 8:14-15; Mr. 1:29-31)

38 Ex ni Jesús taxtuchal ni laqa chaqaß

taßan ixtataqxtoßa, va al la ixchaqa ni

Simón Pedro. Ixßatinaß ni Pedro ixtaqanßay,

va ixchßapata pßas skakati. Ex tatapayninil

kaßaqtayjul ni Jesús. 39 Ex chuncha ni

Jesús tayal taßan mal ni taqanßan, va

laqßaymal ni skakati, ex ni skakati va

niman makaunchoqol. Ni ixßatinaß Pedro

nimancha ostaulchoqol, aqtaylcha

jalakvavay.

Ni Jesús palay jalakmakachoqol

pumalhuu lapanakni

(Mt. 8:16-17; Mr. 1:32-34)

40 Ex tejkan va laycha kaßanchal ni

julchan, ixtaßalin taqanßanin yu xoqtacha

taqanßati ixtalhitßajun, va laklhiminikal ni

Jesús. Yucha va qayntamin laqmoqslanil

ixmakaß. Chuncha va lakmaßayajnißochoqol

ni taqanßanin. 41 La lhuvaj aqmoqxnun

tataxtul la ixlakatunajkßan ni lapanakni,

talaktßasal, va tanajun:

—Uxintßicha ni Sasßatßa Dios kßatßi.

Pero ni Jesús, yucha jalaqßaymal ni

aqmoqxnun para jantucha katachivinil.

Ixtakßatsay ni Jesús va yu laksakta Dios.

Ni Jesús ixßanta laqputeßeniß laka alati

putaulanin xaßestado Galilea

(Mr. 1:35-39)

42 Tejkan tunkumintacha, ni Jesús

taxtul ni laka putaulan, al taßan jantu

tßujuß chaqan pero yu lapanakni talakxkaul

tus tatemachal taßan ixvilchal.

Tatapayninil ni Jesús para jantu kalak-

makaul. 43 Pero ni Jesús va lakjunil:

—Kitßin ikmaqskßiniy kajkßal alati

putaulanaxna, kaklaqputeßel ni ox

chivinti tacha lhachimoßonun ni Dios.

Va yucha klhimalaqachakanta.

44 Ex chuncha ixtißukxuyal ni Jesús

xaßestado Galilea, ixlaqputeßey ixchivinti

Dios laqa chaqan taßan ixtataqxtoßa ni

israelitas.,45

Ni Jesús makal para lhuu

jatanti katachßapal

(Mt. 4:18-22; Mr. 1:16-20)

5
1 Taun julchan ni Jesús ixyachal la

ixkilpaß yu ay lakxkan yu junkan

Genesaret. Va tachinchal lhuvaj lapanakni

tus lapatsßiuksni ixtajunita, taqasmakpu-

tuncha ixchivinti Dios. 2 Ni Jesús laqtsßil

laßatßuy barcos laqpoqapaj ixtavilanal

lakxkan taßan va ukstsßuniycha ni ixkilpaß.

Ni xachßapanan jatanti yußuncha ixtalaq-

taxtutacha, ixtatßajunchoqoycha chaßanan

ixchßoqxkßan. 3 Ex ni Jesús tajul laqataun

barco yu ixnavin Simón Pedro ixjunita,

tapayninil para stal kalhaßal tsßuniy. Ex

ni Jesús taulalcha ni laka barco,

aqtaylcha lakmalaniy ni lapanakni.

4 Tejkan chivinßol, junil ni Simón:

—Kßamuuchßoßo ni mibarco, kalhi-

pßinchiy tus taßan pulman ni lakxkan.

Ancha kßamutßi ni minchßoqxni para

kachßapßa ni jatanti.

5 Yu Simón qaltayl:

—Jamalaniniß, chavay taun tatsßis

xaktapatsayau, jantu tußuchun

kakchßapau, pero incha uxintßi lhinaßun,

ex kakmujuchoqoyaß ni kinchßoqxni.

6 Ex tejkan laqsaval chuncha tamakal

yu laklhijunil ni Jesús, tachßapal lhuvaj

jatanti tus taßexlhi ni ixchßoqxkßan. 7 Ex

chuncha aqtaylcha talamaqnaqaßiy yu

ixtßaltanankßan yu ixtatajumanal alaka-

taun barco, va para katamil aqtayjunun.

Ex ni yußuncha tamil, va tus tamaßaq-

tsamal ni laßatßuy barco, va laycha

kataßanchal ni barcos por istsßinkßixtu ni

jatanti. 8 Tejkan chuncha laqtsßil ni

Simón Pedro tus taßaqtsoqoqtanil la ixta-

lakaßukxpuß ni Jesús, va junil:

—Kßimakßaucha, Jalhachimoßonuß, ni

kitßin va qayntaun maqtaqalhiniß joßati kunita.

9 Ni Simón kun yu ixtatßaßalinta va tus

saq taval por tachßapal lhuvaj jatanti.

10 Vachuß Jacobo ali Juan yu sasßatßan ni

Zebedeo yu ixtßaltanan ni Simón, yußuncha

vachu va tus saq taval. Pero ni Jesús junil

ni Simón:

—Jantu katßalhan. Va ixtßemay jatanti

pero chavaycha kalaktßemayeße lapanakni.

11 Ex tejkan talhimilcha ixkilpaß laka-

tßun ni barcos, va tus talakmkulhaßol

tachun ixßaxtoqnukßan, va tatßaßal ni Jesús.

Ni Jesús palay makachoqol

qayntaun yu lakapuchßita

(Mt. 8:1-4; Mr. 1:40-45)

12 Tejkan Jesús ixvil lakataun

putaulan, chinchal qayntaun lapanaki yu

ixlakapuchßita. Va laqtsßil Jesús ex taßaq-

tsoqoqtal y talakaputatamal tus lakatßun,

tapayninil, va junil:

—Jalhachimoßonuß, incha uxintßi

kßanau, lay kinkßuchßunin kintaqanßati.

13 Ex ni Jesús moqslanil ixmakaß, va

junil:

—Chun, kitßin knajun palaycha

kßaßunchßoßo.

Tejkan chuncha naul ni Jesús, va

niman palay junchoqol ni lapanaki. 14 Ex

ni Jesús junil:

—Jantu matichun kalaqputeßenin.

Vamun kalaqpßinchiy yu kura y kalhipßinin

milapaxkan yu tacha lhinajun ixlhachi-

moßon ni Moisés, para katakßatsaßol ni

lapanakni ni palaycha unchßoßotßa

mintaqanßati.

15 Pero takßatsaßolcha tachun ni lapa-

nakni yu ixmakay ni Jesús. Xlhiyucha

lhuvaj lapanakni ixtataqxtoßa para kataqa-

smaklhi ixchivinti vachuß para kalajkßu-

chßukal. 16 Pero ni Jesús, yucha ixßan taßan

jantu tßujuß lapanakni, ancha ixtßachiviniy

ni Dios.

Ni Jesús palay makal qayntaun

yu ixlakanita

(Mt. 9:1-8; Mr. 2:1-12)

17 Taun julchan ni Jesús ixtßajun jama-

laniniß. Ancha ixtavilanal ni fariseos ali yu

ixtamasuy ixlhachimoßonkßan ni israe-

litas. Yußuncha taminchal talakachux

putaulanaxna xaßestado Galilea, xaße-

stado Judea y vachu laka putaulan

Jerusalén. Ni Dios ixtaqnita ni Jesús

ixtapßasta para lay kalakmaßayajni-

choqol ni taqanßanin. 18 Ex tachinchal

alati lapanakni, va talhiminta laka

putaman qayntaun taqanßan yu ixlaka-

nita. Ixtamanuputun ixpulakna laqa

chaqaß la ixtalakaßukxpuß ni Jesús.

19 Pero jantu katatemal toßoxtaycha

kataputanuchal, va ixtaßalinta lhuvaj

lapanakni. Ex chuncha tataukßal

ixßukxni ni chaqaß y taßaqtayl tamoqo-

suniy xalaseqen. Ex ancha tapumaße-

ltajul ni taqanßan la ixputaman taßan

ixtayanal ni lapanakni, la ixtalakaßuk-

xpuß ni Jesús. 20 Tejkan ni Jesús jalaq-

tsßil ni ox talhakapußalcha, ex junil ni

taqanßan:

—Lapanaki, yu mintalaqalhin

chavay malaqmixikalcha.

21 Ex yu ixtamasuy ixlhachimoßon-

kßan ni israelitas ali yu fariseos taßaqtayl

tapastakßa:

—¿Tas ayucha ni aniy lapanaki?

Yucha tßajuncha akchßintamanaß ni Dios

kun ixchivinti. Jantu matichun lay

malaqmixiy ni talaqalhin, ni talaqalhin

malaqmixiy vamun Dios.

22 Ni Jesús ixkßatsaycha yu ixta-

tßajun pastaknan, va lakjunil:

—¿Valißiycha chuncha pßastßakßatßik

ni uxiknankßan? 23 ¿Suncha jantu

lhitaßay kaval? ¿Kßaßun: “Yu mintalaqa-

lhin laqmixlhicha”, u va kßaßun: “Kßaßo-

stßaßulcha, katßißukxuntßayachßoßocha”?

24 Chavay klamasuniyau ni kitßin yu

kval Sasßatßa Lapanaki klhitßajun lhachi-

moßon aniy lakamunukpaß para kakma-

laqmixil ni talaqalhin.

Ex va junil ni lapanaki yu ixlakanita:

—Chavay ijkunan, kaßostßaßulcha,

kalhipßinchßoßocha mimputaman.

Kßapßinchßoßocha la minchaqaß.

25 Ex yu ixlakanita va niman ostaul-

choqol la ixtalakaßukxpukßan ni lapa-

nakni, lhaßal ixputaman, anchoqolcha la

ixchaqaß, va ay ixmakay ni Dios.

26 Tachun ni lapanakni va tus saq taval, ay

tamakalcha ni Dios. Va ayaj tatalhanal,

tanajun:

—Chavay laqtsßiucha lajßay axtoqnuß

yu jantu aqtaun laqtsßinau.

Ni Jesús juntaßil Leví yu

vachuß junkan Mateo

(Mt. 9:9-13; Mr. 2:13-17)

27 Ex astan taxtul ni Jesús, va laqtsßil

qayntaun yu chßinin impuestos yu

ixjunkan Leví. Va ixvil taßan mapalkan

impuestos. Ni Jesús va junil:

—Kßintßatßatßicha.

28 Ex ni Leví ostaulal, lakmakaunßol

tachun ixßaxtoqnuß, va tßaßalcha ni

Jesús. 29 Ex chuncha ni Leví va makal

taun ay lakvayti la ixchaqaß para Jesús.

Vachuß ancha ixtavilanal laka mesa

qaynlhuvaj yu xachßinin impuestos kun

alati lapanakni. 30 Yu fariseos ali yu

ixtamasuy ixlhachimoßonkßan ni israe-

litas taßaqtaynil talaktußuy ixtßaltanan ni

Jesús, tanaul:

—¿Valißiycha vaynatßik y oqnunatßik

kun yu tachßinin impuestos ali alati yu

maqtaqalhinin?

31 Jesús lajqaltayl, lakjunil:

—Yu taßayajnan jantu tamaqskßiniy

kalajkßuchßukal, yu tamaqskßiniy va yu

taqanßanin. 32 Kitßin jantu ikminta laktßa-

saßin yu lajßoxi lapanakni, va ikminta

laktßasaßin yu maqtaqalhinin para katama-

paxal ixjatapastakßatkßan.

Ni Jesús lhisakmikal valißiycha jantu

tataskßajay ixtßaltanan

(Mt. 9:14-17; Mr. 2:18-22)

33 Ex talhisakmil ni Jesús:

—¿Valißiycha ixtßaltanan ni Juan y

vachuß ixtßaltanan ni fariseos ayaj tata-

moßoy y tataskßajay pero yu mintßaltanan,

yußuncha si tavajin y taßoqnun?

34 Jesús jaqaltayl:

—Tejkan alin lakxtuklati, jantu lay

kßalhinau ni jantu katavayl yu jalakjuntaßi-

kanta tejkan vananaj tatßavilanal ni tsßal

yu lakxtuklay. 35 Pero kaminaß julchan

tejkan kamaxtukanaß ni anchanuß tsßal, ex

ixtßaltanan katataskßajayaß.

36 Ex ni Jesús lakjunchoqol taun

chivinti yu xtaßa jatapastakßati, va naul:

—Jantu matichun exa aqxtaun

laqchßiti yu sastßi para kalhilaqpumpul

taun laqchßiti yu atßalicha. Incha

chuncha makay, ex maqatsßanqaycha yu

sastßi laqchßiti. Yu sastßi laqchßiti jantu

lay ox junchoqoy kun ni laqchßiti yu

atßaliß. 37 Vachu jantu lay kßamußutßi yu

sastßi xaxkan uva laka jaxtaßan yu atßaliß.

Yu xaxkan uva yu sastßi va matampaßay

yu atßaliß jaxtaßan. Ex chuncha yu

xaxkan uva ali yu jaxtaßan va tatsßan-

qaycha. 38 Yu xaxkan uva yu sastßi va

kßamußutßi laka jaxtaßan yu sastßi.

39 Jantu matichun otßa yu sastßi xaxkan

uva incha oqtacha yu maqaniyaß.

Tanajun: “Yu maqaniyaß apalay ox.”,56

Ixtßaltanan Jesús taßexßil ni trigo

mas va xajulchan jastaknati

(Mt. 12:1-8; Mr. 2:23-28)

6
1 Taun xajulchan jastaknati ni

Jesús ali ixtßaltanan ixtapußanta

taßan alinta tachßanati, yu ixtßaltanan

taßaqtayl talajßexßiy yu xataltsßi ni trigo,

va taxapßißulhaßalcha. 2 Ex lati yu fari-

seos va talhisakmil:

—¿Valißiycha makßayatßik lhitapatsa

chavay mas jantu xtaqkan lakatin kßatßa-

pßatsßatßi ni xajulchan jastaknati?

3 Ex ni Jesús va jaqaltayanal:

—¿Jantu kßapßutßeßetßik tacha tamakal

ni David kun ixtßaltanan tejkan tacha-

vanil? 4 Tejkan tanul la ixchaqa ni Dios,

chßapal ni pan yu ixmoqslanikan Dios, va

ul, ex jalaqxtaqnil ixtßaltanan. Chuncha

makal mas vamun ni kuras ixtalhitßajun

lakatin para kataßul ni anchanu pan.

5 Ex vachuß naul ni Jesús:

—Ni kitßin yu Sasßatßa Lapanaki klhi-

najun tisuncha lay makakan ni xajul-

chan jastaknati.

Palay junchoqol qayntaun yu jantu

lay ixmapußay ixmakaß

(Mt. 12:9-14; Mr. 3:1-6)

6 Ex ataun xajulchan jastaknati val. Ni

Jesús tanul laqa chaqaß taßan ixtataqxtoßa

ni israelitas, ancha masul ixchivinti

Dios. Ancha ixßalinta qayntaun lapanaki yu

jantu lay ixmapußay ixlhijakanaj makaß. 7 Yu

ixtamasuy ixlhachimoßonkßan ni israelitas

ali yu fariseos ixtalaqtsßintanuy ni Jesús.

Incha kakßuchßul mas va xajulchan jastak-

nati ex lay kataputislajmal. 8 Pero ni Jesús

ixkßatsaycha yu ixtatßajun pastaknan. Ex junil

ni lapanaki yu jantu lay ixmapußay ixmakaß:

—Kaßostßaycha, kßatßanßajtßaycha aniy.

Ex ni lapanaki ostayalcha, va ancha

tayal. 9 Ex ni Jesús lakjunil yu alati:

—Kaklalhisakmiyau taun tußuchun.

¿Ni xajulchan jastaknati tas lhinajun kilha-

chimoßonkßan? ¿Lhinajun kßamakßatßi yu

ox u va lhinajun kßamakßatßi yu talaqalhin?

¿Lhinajun kßamalaqtßaxtßutßi u va lhinajun

kßamaqnitßi? ¿Tas lhinajun?

10 Ex ni Jesús jalaqtsßil tachun yu ixta-

malaqachoqoxnuta ex junil ni lapanaki:

—Kßaxnujtßi mimakaß.

Ex ni lapanaki xnujlhi ixmakaß, oxicha

junchoqol. 11 Pero ni fariseos kun yu ixta-

masuy ixlhachimoßonkßan ni israelitas ayaj

talukujlal. Aqtaylcha talaxaqalay, va tala-

lhisakmiy tisuncha lay katamakanil ni

Jesús.

Ni Jesús jalaksaklhi

pumakautßuy ixtßaltanan

(Mt. 10:1-4; Mr. 3:13-19)

12 Tejkan chuncha ixtißukxuntayay, ni

Jesús al skßiniß Dios laqataun aspajun.

Ancha taun tatsßis tßachivinil Dios.

13 Tejkan tunkunchoqol lakjuntaßil ixtßa-

ltanan, jalaksaklhi pumakautßuy, va jala-

kßulal ixtamalaqachan. 14 Laksaklhi Simón,

yu Jesús junil Pedro. Vachuß Andrés yu

ixtßalaqajun ni Simón. Vachuß Jacobo ali

Juan ali Felipe ali Bartolomé 15 ali Mateo

ali Tomás ali Jacobo istsßal ni Alfeo ali

Simón yu ixjunkan Zelote. 16 Vachu Judas

ixtßalaqajun ni Jacobo y vachuß aputaun

yu ixjunkan Judas Iscariote yu astan

maqxtaqlhi ni Jesús.

Ni Jesús lakmalaniy lhuvaj lapanakni

(Mt. 4:23-25)

17 Ni Jesús laktßatajuminchal ixtßa-

ltanan ni laka aspajun. Tachinchal taßan

akpujunan, ancha tatayal. Vachuß

ixtaßalinta pumalhuu ixtßaltanan kun

pumalhuu yu machaqan xaßestado

Judea, yu machaqan Jerusalén, vachuß

yu machaqan laka putaulan Tiro ali

Sidón. Tachinchal para kataqalasmaklhi

ni Jesús y vachuß para kalajkßuchßukal

ixtaqanßatkßan. 18 Vachu ni Jesús palay

jalakmakal ni lapanakni yu jamamaqan-

lqajnivay ni jantu ox espíritus.

19 Tachun ni lapanakni ixtachßapaputun

ni Jesús, ixtapßasta taxtuniy para kalaj-

kßuchßul ni taqanßanin tejkan lakpiklay.

Ni Jesús laklhichiviniy yu ox

lhißachantajuy ali yu jantu

(Mt. 5:1-12)

20 Ex ni Jesús jalaqtsßil ixtßaltanan,

va lakjunil:

—Lajßox kaxajtachal mijatsukunti-

kßan ni uxiknankßan kilpatanin, tapa-

xtoqniyan kßatßanutßikcha taßan lhachi-

moßonun ni Dios.

21 ’Lajßox kaxajtachal mijatsukunti-

kßan yu chavay chßavanitßikcha, astan

kßaßotsßayapitik.

’Lajßox kaxajtachal mijatsukuntikßan

yu chavay alhunatßik, astan

kßalajßachßanapitik.

22 ’Lajßox kaxajtachal mijatsukunti-

kßan tejkan taxkayyan ni lapanakni,

tejkan jantucha tatßaltananputunan,

tejkan talaktußuyan, vachuß tejkan tama-

nuniyan jalaklkanti por kilapanakni

untßatßik ni kitßin yu kval Sasßatßa Lapa-

naki. 23 Ayaj kalhißachßantßaßutßik kun

lhuu achati ni anchanu julchan tejkan

chuncha katamakaniyan. Ay kunaß

milhilhajatkßan ni laktßiyan. La

maqancha ixpayankßan vachuß jantu

ixtalaqtsßinputun yu ixtalaqputeßey

ixchivinti ni Dios.

24 ’Pero paynißincha yu uxiknankßan

maqalinin, vamun chavay lhitßaunatßik

achati.

25 ’Paynißincha ni uxiknankßan yu

chavaycha tus ox otsßatßatßik, astan

kßachßavanapitik.

’Paynißincha ni uxiknankßan yu

chavaycha achßanatßik, astan kßamaßani-

nanapitik y kßalajßalhunapitik.

26 ’Incha tachun ni lapanakni tanajun

lajßoxi lapanakni untßatßik, ex paynißincha

ni uxiknankßan. Maqancha ixpayankßan

vachuß talakjunil lajßoxi lapanakni yu

jamakanunun, yu ixtanajun ixtalaqputeßey

ixchivinti Dios.

Ni Jesús naul kßalakpßaxkßatßik yu

mintßalaxkayninkßan

(Mt. 5:38-48; 7:12)

27 ’Pero uxiknan yu kilaqalasmatßau,

klajunau kapßaxkßatßik mintßalaxkaynin-

kßan. Kßamakßanitßik lajßoxi yu taxkayyan.

28 Kßalaklhitßapßaynitßik yu ox yu tanajun

jantu ox kßatßapßasatßik. Kaskßinitßik Dios

yu tamakaniyan laqtaqal. 29 Incha mati-

chun palaqstisayan va kaxtßaqnin aminpa-

laqxtitaun. Incha matichun kamaxtunin

minkutun, kamakßaunincha vachuß

kalhaßalcha mixkujuß. 30 Incha matichun

skßiniyan taun tußuchun kaxtßaqnin. Incha

tamaxtuniyan yu minavin, jantucha

maqskßiniy kaskßinichßoßo. 31 Kalakmakßa-

nitßik yu alati vachu va tacha naunatßik

katamakanin. 32 Incha pßaxkßayatßik

vamun yu tapaxkayan, ¿ex tisuncha xtapal

kaval? Yu talaktußunun vachu va chuncha

talapaxkay. 33 Incha makßaniyatßik lajßoxi

vamun yu tamakaniyan lajßoxi, ¿ex

tisuncha xtapal kaval? Yu maqtaqalhinin

vachu va chun talamakaniy. 34 Incha

machßixtßaqniyatßik vamun yu lay katama-

palnichoqoyan, ¿ex tisuncha xtapal kaval?

Yu maqtaqalhinin vachu va chun talama-

chßixtaqniy para katalaqaßichoqol.

35 Kßalakpßaxkßatßik mintßalaxkayninkßan,

kßalakmakßanitßik yu lajßoxi, kßaxtßaqnitßik

yu taskßiniyancha mas jantu kataxtaqni-

choqoyan. Ex ay kunaß milhilhajatkßan,

vachuß kßaßunapitik sasßatßan Dios. Ni Dios

lakmapayniy mas yu jantu tapaxkajlaqtsßin

ali yu talaktußunun. 36 Kamapßayninitßik

vachu va tacha mimPay Dioskßan

tamapayniyan.

Jantu kßalakmukßanitßik laqtaqal yu alati

(Mt. 7:1-5)

37 ’Jantu kßalakmukßanitßik laqtaqal yu

alati lapanakni ex ni uxiknan jantu kata-

mukßaniyan laqtaqal ni Dios. Jantu

kßamukßatßik maqanlqajnati, ex jantu

katamukßaniyan maqanlqajnati. Kßala-

malaqmixinitßik, ex katamalaqmixi-

niyan. 38 Kßalaqxtßaqnitßik yu tamaq-

skßiniy ex kaxtßaqnikßanapitik yu

maqskßiniyatßik. Kataxtaqniyan kun taun

papulkan yu ox jakßalhamunti, ox

jakßauksmunti y ox jatsßiuksmunti. Kata-

puxtaqniyan ni uxiknankßan vachu va

tacha japßuxtßaqniyatßik yu alati.

39 Ex ni Jesús lakjunil taun chivinti

yu xtaßa jatapastakßati, va naul:

—Qayntaun laßachßix jantu lay

kamapßulal aqayntaun laßachßix. Katata-

qalqosaß ixlaßatßuykßan, va chßantaun

katalaqpaßaß laka pusanjan. 40 Jantu

matichun yu malanikanta apalay ay

xajantu yu jamalaniy. Tejkan kala-

nißoyaß, ex vachu va chun kunaß tacha

ixjamalaniniß.

41 ’¿Valißiycha makßay kuenta yu

lakatßuniy laqtaqal yu makay qayntaun

milaqaj pero jantu makßay kuenta yu la

ay laqtaqal yu makßay uxintßi? Va tacha

laqtsßiniy xatalvayanti kßiu yu lakpu-

tanun la ixlaqchul milaqaj, pero jantu

makßay kuenta yu la milaqchul va

lakputanun maqaßay kßiu. 42 Chavay

incha lakputanun ni maqaßay kßiu la

milaqchul, ¿ex valißiycha uniy milaqaj:

“Kakmaxtuniyan yu xatalvayanti kßiu yu

lakputanun la milaqchul”? Va tßuy

ukxpuß makßay. Maqskßiniy pßunaj

kßamaxtßußel ni maqaßay kßiu yu lakpu-

tanun la milaqchul, ex chuncha

apalaycha ox kßalakßavananeße para

kßamaxtßunin xatalvayanti kßiu yu lakpu-

tanun la ixlaqchul milaqaj.

Yu kßiu pumispakan ni xalhißuti

(Mt. 7:17-20; 12:34-35)

43 ’Jantu tßujuß ox kßiu yu xtaßa xaßu-

nikan yu jantu ox kaval. Nisin jantu

kaßalilcha kßiu yu jantu ox kaval yu xtaßa

xaßunikan yu ox. 44 Tachun kßivinan

pumispakan ni xaßunikan yu xtaßa. Jantu

lay kßapßuxtßi higo laka jaltukun, vachuß

jantu lay kßapßuxtßi uvas taßan valißiy

jakßivinan. 45 Yu ox lapanaki, la ixjalha-

nuti maßata yu lajßoxi, ancha maxtuy yu

lajßoxi chivinti. Yu laktußunuß lapanaki la

ixjalhanuti maßata yu jantu lajßoxi kaval y

ancha maxtuy chivinti yu jantu lajßox. Va

kiltaxtuy ixchivinti tacha najun ixjalhanuti.

Ni Jesús lhichiviniy qayntßuy lapanakni

yu tamakay ixchaqakßan

(Mt. 7:24-27)

46 ’¿Valißiycha kilajunau ni uxiknan-

kßan, kiJalhachimoßonu, kiJalhachi-

moßonu, pero jantu makßayatßik yu klalhi-

junau? 47 Chavay klajunau tacha junita yu

kinqalasmatßa y makay tacha yu kitßin

klhinajun. 48 Yucha va tacha qayntaun

lapanaki yu makal aqataun chaqaß. La

pulman maknunil ixputayan, va si kun

chiyux. Ex tejkan aynlhi ni laßaxkan tala-

kanunil kun tachun ixtapßasta para

kamaqtal ni anchanuß chaqaß. Pero jantu

tsßuniy kapiklal, va lhitßajun ixputayan si

chiyux. 49 Pero yu qasmatßa kinchivinti

incha jantu makay yu kitßin klhinajun,

yucha va tacha qayntaun lapanaki yu

makal ixchaqaß lakatßun, jantu kun xapu-

tayan. Ex tejkan aynlhi ni laßaxkan talaka-

nunil kun tachun ixtapßasta, va tus tachun

lakpujßol, laqcheßeßol, va aqtaun lhaßanßol.,67

Ni Jesús palay makachoqol ixßoqxtamati

qayntaun xaßukxtin tropas

(Mt. 8:5-13)

7
1 Tejkan Jesús laqxaqalaßol ni lapa-

nakni va al Kapernaum. 2 Ancha

ixßalin qayntaun yu machaqaß Roma, va

xaßukxtin tropas. Ixlhitßajun qayntaun

ixßoqxtamati yu va chapujcha ixßachaniy.

Va ixtaqanßay, va laycha kanil. 3 Tejkan ni

xaßukxtin kßatsal ni ancha tßajun ni Jesús,

jalaqmalaqachal yu xalajßaynin israelitas

para kataßal tapayninin para kamil

kßuchßuniniß ixßoqxtamati. 4 Ex yußuncha

talaqchinchal ni Jesús, taßaqtaynil tatapay-

niniy, va tajuniy:

—Ni anuß xaßukxtin tropas, yucha

qalßox, paxtoqniy kßaßaqtßayßutßi. 5 Ayaj

kintapaxkayan ni kijnankßan yu israelitas

juntau. Va yucha lhinaul ixmakaka ni

chaqaß taßan taqxtoßau.

6 Ex ni Jesús laktßaßal pero tejkan va

ukstsßuniycha para katachaßal ni laqa

chaqaß, ni xaßukxtin tropas jamalaqachal

ixßamigos para katalhaanil ni Jesús taun

chivinti, najun:

—Jalhachimoßonuß, kitßin jantu ox

kakval, jantu kimpaxtoqniy para kßintßa-

tßanuchiy la kinchaqaß. 7 Xlhiyucha

jantu kßanchaßan lakxkaunan, va jantu

ox kakval. Incha uxintßi naßun, ex ni

kißoqxtamati va palaycha kajunchoqoyaß

mas maqati yachiy. 8 Kitßin klhitßajun

kißukxtin, vachuß la kintamakaß alin

tropas yu kintaßaqtayjuyan. Tejkan

xaqayntaun ijkuniy kaßal avintßi, ex ni

yucha va niman an. Yu aqayntaun

tejkan ijkuniy kamil, va niman min. Yu

kißoqxtamati tejkan ijkuniy kamakal

tußuchun, yucha va niman makay.

Uxintßi vachu chun lay kalhinau palay

kajunchoqol ni kißoqxtamati.

9 Tejkan qasmaklhi ni Jesús va tus

saq tayal. Taspßiklhi, jalaqtsßil ni ixtalha-

vaxtu lapanakni yu ixtatixkaulhaßanta,

va lakjunil:

—Laqsaval jantu matichun kaktemal

xalakatßun Israel yu chuncha lhaka-

pußanan tacha yu aniy lapanaki.

10 Ex ni lapanakni yu ixjamalaqa-

chakanta tachinchoqochal laqa chaqaß.

Ancha tatemal ni oqxtamati yu ixta-

qanßay, va palay ixjunchoqotacha.

Ni Jesús majkujuchoqol istsßal

qayntaun tiyau

11 Ex astan ni Jesús al taun putaulan

yu junkan Naín. Vachuß ixtatßaßanta ixtßa-

ltanan kun lhuvaj lapanakni. 12 Tejkan va

ukstsßuniycha kachaßal ni laka putaulan,

va laqtsßil ni lhaßankanta qayntaun janiniß

ixmaknuka. Vamun yuß istsßal ixjunita ni

ixnati. Yucha va tiyau ixjunita. Qayn-

lhuvaj lapanakni yu ancha machaqan va

ixtatßaßanta ni anchanu tiyau. 13 Tejkan

laqtsßil ni Jalhachimoßonu Jesús ex ayaj

mapaynil ni tiyau, va junil:

—Jantu kßaßalhu.

14 Ex ni Jesús talakanunil ni pßaqlati,

makasal. Yu xalhaßanan, yußuncha ancha

saq tatayal. Ex ni Jesús junil ni janiniß:

—Tsßal, kitßin kunan,

kaßostßaßulchßoßocha.

15 Ex ni janiniß va niman ostaulal,

aqtaychoqolcha jalaktßachiviniy ni lapa-

nakni. Ni Jesús maqxtaqnichoqolcha ni

ixnati. 16 Tejkan chuncha talaqtsßintayal ni

lapanakni tus tachun tatalhanal, ex

chuncha taßaqtaynilcha ay tamakay ni

Dios va tanajun:

—Taun ay lapanaki yu laqputeßey

ixchivinti Dios alin kun kijnankßan.

Vachu tanaul:

—Chavaycha Dios ixchin para kalak-

tßatißukxuntayal ixlapanakni.

17 Talakachux ni xaßestado Judea

takßatsaßol tachun yu ixmakaycha ni Jesús.

Ni Juan jamalaqachal qayntßuy

ixtßaltanan kalaqßal ni Jesús

(Mt. 11:2-19)

18 Vachuß ixtßaltanan ni Juan takßatsal

tacha ixmakay ni Jesús. Ex talaqputeßeni-

choqolcha ni Juan. Ex chuncha ni Juan

lakjuntaßil qayntßuy ixtßaltanan. 19 Jamala-

qachal lhasakminin ni Jesús incha laqsa-

valcha yucha ni Cristo yu ixtanajun

kaminaß u incha vananaj katapakxanßil

aqayntaun.

20 Ex chuncha yu ixtamalaqachan

ni Juan, anchanu pumatßuy lapanakni

tatalakanunil ni Jesús, tajunil:

—Ni Juan yu jamaqchajßavanaß, yucha

kintamalaqachan lhisakminin incha uxintßi

laqsavalcha ni Cristo kßatßi yu ixtanajun

kaminaß u incha kakpakxanau aqayntaun.

21 Ni anchanu panchßix tejkan tachaßal,

ni Jesús palay makal lhuvaj taqanßanin ali

yu ixtalhitßajun jantu ox espíritus. Vachu

jalakmalakavanichoqol lhuvaj lapanakni

yu laßachßixin ixtajunita. 22 Ex ni Jesús va

lakjunil:

—Kßapßinchßoßotßikcha, kßaßunapitik ni

Juan yu xalaqtsßinatßikcha kun yu xaßa-

smaktßatßikcha. Talakavananchoqoycha yu

laßachßixin, yu lakchßanltßul taltanancho-

qoycha, yu lakapuchßinin palaycha tajun-

choqoy, yu aqatapan taqasmaknancho-

qoycha, yu janinin takujchoqoycha.

Vachuß yu kilpatanin jatßaunkancha jalaq-

puteßenika ni ox chivinti yu masuy tacha

lay katapulaqtaxtul. 23 Ox kaxajtachal

ixjatsukunti ni lapanaki yu jantu aqtaun

kimakajun.

24 Tejkan taßanchoqolcha ixtamala-

qachan ni Juan, ex ni Jesús aqtaylcha

lhichiviniy ni Juan, va lakjunil ni

lapanakni:

—Tejkan kßilaqtsßintßik ni Juan laka-

kßavin, ¿tisuncha ixpßintßatßik laqtsßinin?

¿Va qaltaun akltiyati yu lajkßalhata ni

un? 25 ¿Suncha kßilaqtsßintßik? ¿Va qayn-

taun lapanaki yu ayaj kßusi lakatayal?

Pero yu talakatayay kun lajkßus laqchßiti

va tavilanal la ixchaqakßan maqalinin.

26 ¿Ex suncha ixpßintßatßik laqtsßinin?

¿Va qayntaun yu laqputeßey ixchivinti

Dios? Laqsaval klajunau chuncha junita

pero apalay ay junita xajantu yu alati yu

ixtalaqputeßey ixchivinti Dios. 27 Ni

Juan va yu lhitsßoqkanta la ixchivinti

Dios taßan najun:

Kitßin kakmalaqachayaß qayntaun

yu kapßulaniyan,

kalaßoximanin ni lakatin taßan

kßapßupßineße.

28 ’Klajunau ni tachun lapanaki yu

maqlaqavanal xanati jantu matichun

kaßalil yu laqputeßey ixchivinti Dios yu

apalay ay kaval. Vamun yuß ay ni Juan.

Pero yu apalay lakatßuniy lapanaki yu

Dios lhichimoßoy yucha apalay ay

xajantu ni Juan.

29 Tejkan chuncha taqasmaklhi

tachun ni lapanakni ali yu tachßinin

impuestos, va tanaul ni Dios vas makay.

Yußuncha va ixlaqmaqchajßavatacha ni

Juan. 30 Pero ni fariseos kun yu ixta-

masuy ixlhachimoßonkßan ni israelitas

taßakchßintamal yu ox jatsukunti yu Dios

ixlaqxtaqniputun. Xlhiyucha jantu kata-

naul ni Juan kamaßaqchajßaval. 31 Ex

naul ni Jesús:

—¿Tas tajunitacha ni lapanakni yu

chavay tatßajun? ¿Tas tatasuycha?

32 Yußuncha va tacha sßatßan yu taqa-

manan laklhitamau yu talatßasaniy, tala-

juniy: “Klasqolniu yu maßachajunuß

jasanti, pero jantu kßatßinintßik. Klami-

lpaniu milpati yu mamaqanixvanan

pero jantu kßaßalhuntßik.”

33 ’Va kilachil ni Juan yu jamaqchajßa-

vanaß. Yucha jantu ixßuy pan vachuß jantu

ixßotßa xaxkan uva. Xlhiyucha naunatßik va

lhitßajun taun aqmoqxnuß. 34 Ex chuncha

kminta kitßin yu Sasßatßa Lapanaki, kvajin,

kßoqnun. Chavaycha naunatßik ni kitßin

javaynßoj y puqalßoqnuß. Naunatßik va klak-

tßatißukxuntayay yu tachßinin impuestos ali

alati yu tamaqtaqalhinin. 35 Pero tachun yu

lhixajyachal la ixjatapastakßati ni Dios

yucha masuy ni va ox ixjatapastakßati.

Ni Jesús vayl la ixchaqaß qayntaun

fariseo yu ixjunkan Simón

36 Ex qayntaun fariseo lhijunil ni Jesús

ni katßavayl. Ex chuncha ni Jesús al la

ixchaqaß. Ancha tanuchal, va taulal laka

mesa. 37 Ex chuncha ni anchanuß putaulan

ixßalin qayntaun maqtaqalhiniß xanati.

Yucha kßatsal ni mil vayaß ni Jesús la

ixchaqaß ni fariseo. Ex yucha vachuß chin-

chal, va lhiminta taun lameta, tajun yu ox

sßejenße. 38 Aqtayl qalhun y ancha talaka-

nunil ixchßajaß ni Jesús. Aqtaynil chßanchaßay

kun ixlaqpuqalhuti. Ex aqtayl xakanichoqoy

kun ixßaji para kaxixchoqol ixchßajaß ni

Jesús. Tejkan maxixinichoqol ex kiltastuknil

ixchßaja ni Jesús y mukßanil yu sßejenße yu

ixlhiminta laka lameta. 39 Tejkan laqtsßil

ni fariseo yu lhijunil ni Jesús lakvayti, va

pastaklhi xßaman: “Incha laqsaval ni aniy

lapanaki kaval yu laqputeßey ixchivinti

Dios, ka kamispal suncha xanati junita. Va

qayntaun xanati yu maqtaqalhiniß.”

40 Ex ni Jesús junil:

—Simón, kitßin kunputunan taun

chivinti.

Ex ni fariseo naul:

—Chun, jamalaniniß, kßißuncha.

41 Ex najun ni Jesús:

—Qayntßuy lapanakni ixtalhaaniy

tumin aqayntaun. Qayntaun ixlhaaniy

laqakis ciento xatumin plata, yu aqayn-

taun ixlhaaniy pakltaun ciento xatumin

plata. 42 Ixlaßatßuykßan jantucha lay ixta-

mapalchoqoy ni tumin. Ex ni lapanaki yu

machßixtaqlhi va laqmaqantaulnilcha yu

ixlhaanintikßan. Chavaycha klhisakmi-

yancha, ¿tas ayucha apalay lhipaxkajlaq-

tsßil ni lapanaki yu machßixtaqlhi?

43 Ex yu Simón qaltayanal:

—Kitßin knajun ni lapanaki yu

apalay laqlhuu maqantaulnikal va yu

apalay paxkajlaqtsßil.

Ex ni Jesús naul:

—Chun, laqsaval yu nau.

44 Ex ni Jesús laqtsßil ni xanati, va

najun, va junkan ni Simón:

—¿Laqtsßin ni aniy xanati? Kitßin

tejkan iktanuchil la minchaqaß jantu

kßixtßaqnin xkan para kaklhichaßal

kinchßajaß. Pero yu aniy xanati

kinchaßanil kinchßajaß kun ixlaqpuqa-

lhuti y maxixichoqol kun ixßaji.

45 Uxintßi tejkan iktanuchil la minchaqaß

jantu kßimastßakßatßi kun taun lakilta-

stukni pero ni yucha tejkan chilcha tus

chavaycha jantu makajun kiltastukßa

kinchßajaß. 46 Jantu kßilhilakpßaxapßa ni

aceite la kißaqtsul. Pero ni yucha kilhi-

xapanil yu ox sßejenße la kinchßajaß.

47 Xlhiyucha laqsaval kunan yu lhuvaj

ixtalaqalhin malaqmixinißokal, yucha va

ayaj lhipaxkajlaqtsßin pero yu tsßuniy

ixtalaqalhin malaqmixinißokal, yucha va

tsßuniy lhipaxkajlaqtsßin.

48 Ex naul, va junkal ni xanati:

—Va ikmalaqmixinißojon

mintalaqalhin.

49 Ex yu alati lapanakni yu chßan-

taun ixtatßavilanal laka mesa, aqtaylcha

talalhisakmiy, talajuniy:

—¿Tas ayucha ni aniy lapanaki yu

malaqmixiy talaqalhin?

50 Ex ni Jesús junil ni xanati:

—Chavay kßilhakßapßupßicha, xlhi-

yucha mintalaqalhin laqtßaxtßucha.

Kßapßinchßoßocha oxamaktaun.,78

Xanatin yu taßaqtayjul ni Jesús

8
1 Taval ni Jesús ixtißukxuyachal

tachun ni lajßay putaulanaxna kun

ni lakstßuniy putaulanaxna. Ixjalaqpu-

teßeniy ni lapanakni tacha lhachi-

moßonun ni Dios. Yu ixpumakautßuykßan

yu ixtatßaltanan, yußuncha vachu ancha

ixtatßatißukxuyanal. 2 Vachu ixtatßatißuk-

xuyanal xanatin yu palay tajunchoqol

ixtaqanßatikßan vachuß yu lakmaxtunikal

aqmoqxnun. Qayntaun ixjunkan María

yu machaqaß Maqdala, yu maxtunikal

laqatujun aqmoqxnun. 3 Vachuß ixtßaßanta

Juana yu ixanati Chuza yu xaßukxtin ixßoq-

xtamatin Herodes. Vachu Susana ali qayn-

lhuu xanatin yu ixtaßaqtayjuy kun ixlhita-

patskßan ni Jesús ali ixtßaltanan.

Ni tßin yu xtaßa la ox jaxqanti

(Mt. 13:1-9; Mr. 4:1-9)

4 Ixtataxtuy lhuvaj lapanakni taun

taun putaulan, ixtalaqmin ni Jesús. Tejkan

tataqxtoqlhicha lakjunil taun chivinti yu

xtaßa jatapastakßati, va naul:

5 —Qayntaun lapanaki al maman ni

ixtßin. Tejkan tßajun maman, lati xatßin taße-

ltajul lakatin. Ancha vamun akchßintamakal

y yu xatsßoßon laktßiyan va tataßeltajul unan.

6 Alati xatßin tamal laka chiyux. Ancha pßul

ni tßin pero yu tßun jantu jachßamal kaval, ex

niman lakxixßol. 7 Alati xatßin tamachal laka

jaltukunan. Ancha vachu pßul pero chßan-

taun tßapßul ni jaltukun, va maqatanul, talak-

xixtanulcha yu xatßin. 8 Alati tamal taßan ox

tßun. Ancha pßul, ox aynlhi, va xtaqlhi ox

jaxqanti, taun ciento por laqatamin.

Tejkan chuncha naul ni Jesús ex pßas

naul:

—Incha alin mimpaqasmakkßan, ex

kaßasmaktßikcha.

Yu naunputunta ni anuß chivinti

(Mt. 13:10-17; Mr. 4:10-12)

9 Ex ixtßaltanan ni Jesús talhisakmil

sunchacha naunputunta ni anu chivinti.

10 Ni Jesús lakjunil:

—Uxiknankßan Dios tamasuniyan tacha

lhachimoßonun yu jantu takßatsay alati

lapanakni. Pero yu alati lapanakni klakpu-

malaniy chivinti yu xtaßa jatapastakßati. Ex

chuncha mas talaqtsßin yu kmakay, va

tacha jantu katamispal, mas taqasmatßacha

kinchivinti, jantu tamalaqasiy.

Yu naunputun ni chivinti yu

lhichiviniy ni tßin

(Mt. 13:18-23; Mr. 4:13-20)

11 ’Yu aniy chivinti yu xtaßa jatapasta-

kßati va inchine naunputun. Yu xatßin

yucha va ixchivinti Dios. 12 Ni tßin yu

tatamal lakatin, yucha va tacha ni

lapanakni yu taqasmatßacha ixchivinti ni

Dios pero yu aqmoqxnuß va niman

chinachil para kalakmaxtunichoqol. Va

najun jantu katalhakapußal va para jantu

katalaqtaxtul. 13 Ni tßin yu tatamal laka

chiyux, yucha va tacha lapanakni yu

taqasmatßacha ixchivinti Dios, ex talha-

kapußancha kun achati. Pero ni chivinti

jantu tanuy ox la ixjalhanutkßan. Ex

tejkan tatapasay tsßuniy maqanlqajnati

va tataßosuspßikchoqoycha. 14 Ni tßin yu

tatamal laka jaltukunan yucha va tacha

ni lapanakni yu taqasmatßacha ixchivinti

Dios pero astan tamakauntijlay. Ayaj

alin yu tapastakßuy, vachu tamaqamay

ixmaqalitkßan kun xaßachati aniy laka-

munukpaß. Ex jantucha ox lhixajyachal

ixjatsukuntikßan. 15 Ni tßin yu tamal ox

lakatßun yucha va tacha ni lapanakni yu

taqasmaktayl ixchivinti Dios y tamaßay

la ixjalhanutkßan kun ox jatapastakßati.

Vas tataylhaßan kun ni chivinti yu taqa-

smatßacha. Chuncha tamaqantaulay y ox

lhixajyachal ixjatsukuntikßan.

Yu chavay jantu mispakan ox

katasuyaß tacha taun maklku yu

maqtajiy

(Mr. 4:21-25)

16 ’Jantu matichun mamaqtayay

taun maklku para kamaqatanul laqa

aqchoq u para kamanul ixtaßapuß ni

saqati. Va mukßay talman para lay kata-

laqtsßil maklku yu tatanuy ni laqa

chaqaß. 17 Vachu mas alin tußuchun yu

jantu ox malaqasikan chavay, astan la

ox kamalaqasikanaß. Mas vamun lati

takßatsay chavay, astan tachun

katakßatsayaß.

18 ’Chavaycha la ox kilaqasmakniu.

Klajunau yu lhitßajuncha jatapastakßati

yucha apalay lhuu kaxtaqnikanaß. Yu jantu

kalhitsukul, mas va yu lakatsßuniy yu lhilay

lhitßajun, yucha kamaxtunichoqokanaß.

Talaqßal ixnati kun

ixtßalaqaunin ni Jesús

(Mt. 12:46-50; Mr. 3:31-35)

19 Ex chuncha ni ixnati ali ixtßala-

qaunin ni Jesús tachinchal taßan ixvil.

Ixtalaqtsßinputun pero jantu lay katalaka-

nunil, va lhuvaj lapanakni ixtaßalinta.

20 Ex va junkal ni Jesús:

—Minati kun mintßalaqaunin tayanal

maqspaß, tatßachivinputunan.

21 Pero ni Jesús va naul:

—Yu laqsaval kinati ali yu laqsaval

ketßalaqaunin tajunita va yu taqasmatßa

ixchivinti Dios y tamakay tacha najun.

Ni Jesús lhichimoßol ni un kun lakxkan

(Mt. 8:23-27; Mr. 4:35-41)

22 Taun julchan ni Jesús tatajul laka

barco kun ixtßaltanan, va lakjunil:

—Kaßaucha tus yu alakataun ixkilpaß

lakxkan.

Ex taßal. 23 Tejkan tatßajuncha tapa-

sanan ni lakxkan, va ltatal ni Jesús. Taval

aqtaylcha pßas unilay, ex ni barco

aqtaylcha tajuyachal ni xkan. Taval va

laycha kaßaqtsamal. Va tatalhanancha

katalaqtsßanqal ni barco. 24 Ex taßal

maqloßonun ni Jesús, va tajunil:

—Jamalaniniß, jamalaniniß, aniy tßau-

naucha talaqtsßanqanin.

Ex ni Jesús ostaulal, aqtayl laqßaymay

ni un kun xaßoqxpuputi yu ixßukxlaklata ni

xkan. Ex chuncha va tus tachun talakatau-

lßochoqol, tacha aqtsßiyaj ox junchoqol.

25 Ex ni Jesús lakjunil ixtßaltanan:

—¿Valißiycha jantu kilalhakapußau?

Pero yußuncha ayaj tatalhanancha por

yu makal ni Jesús. Vamuncha saq tataulal,

va talalhisakmiy siya yußuncha:

—¿Tas ayucha ni aniy lapanaki? Lhichi-

moßoy ni xkan kun ni un y taqalasmatßa.

Qayntaun yu machaqaß Gadara

ixlhitßajun yu jantu ox espíritu

(Mt. 8:28-34; Mr. 5:1-20)

26 Ex chuncha tachaßal ni lakatßun

Gadara yu ixlhitukuktachal ni lakxkan

Galilea. 27 Tejkan taxtul ni Jesús ni

anchanu lakatßun, talakanunil qayntaun

lapanaki yu machaqaß ni anchanu

putaulan. Ni anchanu lapanaki ayaj

maqancha ixchßapata taun aqmoqxnuß.

Jantucha ixßulay ixlaqchßiti. Vachu

jantucha ixtßajun laqa chaqaß, vamuncha

ni kampusantu ixtßajun. 28 Tejkan laqtsßil

ni Jesús, va taßaqtsoqoqtanil la ixtala-

kaßukxpuß. Va la pßas tßasal, va junil:

—¿Suncha kßatsßaycha kun kitßin?

Jesús Sasßatßa kßatßi ni Dios yu vilchal

laktßiyan. Iktapayniniyan jantucha

apalay kßilhimaqchßapßu.

29 Ni Jesús ixtßajuncha tßachivin ni

aqmoqxnuß para kamakaunchoqolcha ni

anchanu lapanaki. Ni aqmoqxnuß

aqlhuvaj ixchßapay. Yu ixtalhistakßa

anchanuß lapanaki, yußuncha ixtamaq-

chßiy, ixtachßanchßiy kun cadenas pero

va niman ixlajßexßojoy. Ex ni aqmoqxnuß

ixlhaßanchoqoycha aaqtaun

lakakßavinan.

30 Ex ni Jesús lhisakmil:

—¿Tisuncha unkßancha?

Ex va junil:

—Kitßin ijkunkan Pumalhuu.

Lhuvaj aqmoqxnun ixtachßapata

anchanuß lapanaki, xlhiyucha chuncha

naul. 31 Ex ni aqmoqxnun tatapayninil

ni Jesús para jantu kalaqmalaqachal

taßan pulman. 32 Ni anchanu aspajun

ixtatßajun exvaynin lhuvaj pßaxnin. Ni

anchanu aqmoqxnun tatapayninil kata-

laqtanul ni anchanu pßaxnin. Ex

jaxtaqnil lakatin. 33 Ex ni aqmoqxnun

tamakaulcha ni anchanu lapanaki. Va

talaqtanulcha ni pßaxnin. Ex ni pßaxnin

va taputakyaulcha taßan qaltalman, va

tatajuchal yu lakxkan, va taßakskajßußol.

34 Ex tejkan chuncha talaqtsßil yu

xalhistaknan pßaxnin, ayaj tatalhanal.

Tatakyaul laqputeßenin yu ay laka

putaulan y vachu ixlhimaqspaß ni

putaulan. 35 Ex ni lapanakni taßal

laqtsßinin yu tapasal. Tejkan tachaßal

taßan vil ni Jesús ancha vachuß vil ni

lapanaki yu tamakaunchoqol ni aqmoq-

xnun. Yucha vilnil la ixchßajaß ni Jesús,

ulachoqotacha ixlaqchßiti, va ox jalakpa-

staknan. Tejkan chuncha talaqtsßil, va

tatalhanal ni lapanakni. 36 Yu ixtalaq-

tsßinta yu tapasalcha, yußuncha talaqpu-

teßel tacha val tejkan palay junchoqol ni

lapanaki yu ixlhitßajun aqmoqxnun.

37 Ex chuncha tachun ni lapanakni yu

ancha lakatßun Gadara tatapayninil ni

Jesús para kaßanchoqolcha. Va ayaj

tatalhaunil. Ex ni Jesús tanuchoqolcha

laka barco, va minchoqochalcha.

38 Ni lapanaki yu tamakaunchoqol ni

aqmoqxnun, va tapayninil ni Jesús para

vachu katßaßal, pero ni Jesús va junil:

39 —Kßapßinchßoßochiycha la

minchaqaß, ancha kßalaqpßutßeßeyeße mila-

panakni tachun yu makanin ni Dios.

Ex ni lapanaki anchoqolcha, aqtaylcha

jalaqputeßeniy ni lapanakni talakachux la

ixputaulan yu makanil ni Jesús.

Qayntaun jatsißi yu ixnitacha ali

qayntaun xanati yu ixtaqanßay

(Mt. 9:18-26; Mr. 5:21-43)

40 Tejkan ni Jesús takukchoqochil

ixlhißaniy laka xkan, tachun ni lapanakni

la ox talaqaßil, va ixtapakxanßita. 41 Ex

chinchal qayntaun lapanaki yu ixjunkan

Jairo, ixlhachimoßonun laqa chaqaß taßan

ixtataqxtoßa ni israelitas. Talakaputatamal

laka tßun taßan ixyal ni Jesús, va tapayninil

kaßal la ixchaqaß. 42 Ixlhitßajun vamun

qayntaun istsißi, va laqakautßuycha ixja-

chßitin ixlhitßajun. Ixchßapata taun

taqanßati, va laycha kanil.

Ex tejkan ixßanta ni Jesús, ixtatßaßanta

lhuvaj lapanakni va tus lapatsßiuksni ixta-

junita. 43 Ancha ixßalin qayntaun xanati

jantu ixlakaxixta ni jakßalnan y va laqa-

kautßuycha jachßitin ixtßajun maqan-

lqajnaß. Va jalaqkilaßol ni jakßuchßunun

tus va mamißonil yu ixlhitßajun ixlhita-

patsa y va nisin palay kaval. 44 Ex ni

yucha talakanunil ni Jesús la ixlhistapuß,

va piklanil ixkiltuß ixlaqchßiti. Ex tejkan

chuncha makal va niman tayajval ni

jakßalnan.

45 Ex ni Jesús lhasakminil:

—¿Tas ayucha ixkimpiklaycha?

Jantu matichun kalhitaulnil. Ni Pedro

kun ixtßaltanankßan tanaul:

—Jamalaniniß, ni lapanakni tus talapa-

tsßiuksta y talasamaßan va toßoxtaycha lata.

¿Valißiycha lhasakminin taßayucha

piklayancha?

46 Pero ni Jesús va naul:

—Alin taßayucha ni ixkimpiklay, ni

kitßin kßukskßatsal ni kmaßayajnichoqol

qayntaun ixtaqanßati la kintapßasta.

47 Ni xanati tejkan kßatsal jantu lay

vak ixjun, va talhanal tus xkapßikninta,

talakanunil ni Jesús, talakaputatamanil.

Va junil la ixtalakaßukxpukßan tachun ni

lapanakni valißiycha piklal ni Jesús y

tacha pupalaycha junchoqol. 48 Ex ni

Jesús junil:

—Kintsißi kßatßi, va kßilhakßapßupßin

xlhiyucha palaycha xaßunchßoßoy.

Kßapßinchßoßocha oxamaktaun.

49 Ni Jesús vananaj ixtaylhaßanta

ixchivinti tejkan chinchal qayntaun yu

minchal la ixchaqaß Jairo. Va naul, va

junkal ni Jairo:

—Mintsißi va nilcha. Jantucha

apalay kßamaßanchßapßu ni jamalaniniß.

50 Pero tejkan qasmaklhi ni Jesús, va

junil ni Jairo:

—Jantu katßalhan. Vamun kßalhakßa-

pßupßi, ex mintsißi palay kunchoqoyaß.

51 Tejkan chaßal laqa chaqaß, ni

Jesús jantu kaxtaqlhi lakatin matichun

katatanuchal, vamun ni Pedro ali

Jacobo ali Juan kun ixpay ali ixnati ni

jatsißi. 52 Tachun yu alati lapanakni ixta-

tßajun laqalhunin ixtalhimaqatsßanqa-

nanta ni jatsißi. Pero ni Jesús lakjunil:

—Jantu kßalajßalhuntßik. Ni jatsißi

jantu kanil, va ltatay.

53 Vamun talhißachan tejkan chuncha

naul ni Jesús, ixtakßatsay ni ixnitacha.

54 Ex ni Jesús chßapanil ixmakaß ni

jatsißi, la pßas xaqalal, va junil:

—Jatsißi, kitßin kunan kaßostßaßulcha.

55 Ex chuncha ni jatsißi kujchoqolcha

mas ixnitacha, va niman ostaulchoqol.

Ni Jesús laklhijunil ixpayan katavava-

choqolcha. 56 Ixpayan va tus saq taval.

Ex ni Jesús lakjunil jantu matichun

katalaqputeßenil tacha yu tapasal.,89

Ni Jesús jamalaqachal ixpumakautßuykßan

ni kataßal laqputeßenin tacha

lhachimoßonun ni Dios

(Mt. 10:5-15; Mr. 6:7-13)

9
1 Ni Jesús jamaqxtoqlhi ixpuma-

kautßuykßan ixtßaltanan. Jalaq-

xtaqnil lhachimoßon kun tapßasta para

lay katalakmaxtunil tachun aqmoqxnun

yu tachßapay ni lapanakni. Vachuß

katakßuchßul tachun yu taqanßanin. 2 Jama-

laqachal para katalaqputeßenil ni lapanakni

tacha lhachimoßonun ni Dios, vachu para

katalajkßuchßul taqanßanin. 3 Va jalakjunil:

—Jantu tußuchun kalhipßintßik para

milakatinkßan, jantu palik, jantu bolsa,

jantu tiyuti, jantu tumin, jantu aqxtaun

laqchßiti para milamapaxankßan. 4 Mas va

taßayucha chaqaß kachßipßintßik ancha

katßaulapitikcha tus katßaxtßuchßoßoyapitik

ni anchanu putaulan. 5 Taßan jantu

kßalaßaßikßanapitik, niman katßaxtßuchßoßo-

yapitik ni anchanu putaulan. Ancha

kachßankßalhakßanapitik ni pßoqxni la

minchßajakßan. Chuncha katapukßatsayaß ni

jantu ox yu tamakanin.

6 Ex chuncha taßalcha laka putaulanin,

ixtalaqputeßey tacha lay katapulaqtaxtul.

Talakachux ixtalajkßuchßulhaßanta ni

taqanßanin.

Ni Herodes maqnil ni Juan yu

jamaqchajßavanaß

(Mt. 14:1-12; Mr. 6:14-29)

7 Ni gobernador Herodes kßatsal

tachun ni lhitapatsa yu ixmakay ni Jesús,

ex ayaj pastakßul. Lati ixtanajun ni Jesús

va Juan yu jamaqchajßavanaß, ixtanajun va

kujchoqol. 8 Alati ixtanajun ni Jesús va

Elías yu maqancha ixlaqputeßey ixchivinti

Dios. Alati ixtanajun va aqayntaun yu

ixlaqputeßey ixchivinti Dios maqancha yu

kujchoqotacha. 9 Pero ni Herodes va naul:

—Ni Juan kitßin klhinaul ixchaqxpßu-

xnika ixßaqtsul. ¿Ex taßayucha kavalcha

aniy lapanaki yu ayaj talhichiviniy lhuu

axtoqnuß?

Ex ayaj ixlaqtsßinputuntacha ni Jesús.

Ni Jesús lakvaval laqakis mil lapanakni

(Mt. 14:13-21; Mr. 6:30-44; Jn. 6:1-14)

10 Yu ixjamalaqachata ni Jesús tamin-

choqol, va talaqputeßenil yu tamakalcha.

Ex ni Jesús laklhaßanchoqol ixlaqßaman-

kßan laka putaulan Betsaida. 11 Pero tejkan

takßatsal ni lapanakni, yußuncha va tati-

xkaulhaßal. Ex ni Jesús jalaqaßil kun

achati. Va jalhixaqalal tacha lhachi-

moßonun ni Dios y jalajkßuchßul yu

taqanßanin.

12 Tejkan va laycha katoqoxal, yu

ixpumakautßuykßan ixtßaltanan talaqßal

ni Jesús, va tajunil:

—Kßalakmastßakßachßoßocha ni lapa-

nakni para kataßal jastaknan y katalak-

xkaul ixvaytkßan laka putaulanin taßan

ukstsßuniy kaval. Aniy taßan alintau va

lakakßavinan. Jantu tußuchun alin.

13 Ex ni Jesús va jalakjunil:

—Uxiknankßan kßalaqxtßaqnitßik

ixvaytkßan.

Ex tanaul:

—Jantu kaklhitsukuu ni vayti. Klhi-

tßaunau vamun aqskis pan kun aqxtßuy

jatanti. ¿Va naßun kajkßau inin vayti

para katalaqchaßanßol ixvaytkßan tachun

ni aniy lapanakni?

14 Ni joßakna por tachun ixtaßalinta

va laqakis mil. Ex ni Jesús lakjunil

ixtßaltanan:

—Kalakßunitßik ni lapanakni kata-

taulal por pakltamin ciento lakatamin.

15 Chuncha tamakal, ni lapanakni tus

tachun tataulßol. 16 Ex ni Jesús chßapal ni

aqskis pan kun ni aqxtßuy jatanti. Talaq-

stßal laktßiyan, va xtaqnil lhimalaqpu-

chuncha ni Dios. Aqtaylcha laqcheßey ex

jaxtaqlhaßanilcha ixtßaltanan. Yu ixtßa-

ltanan taßaqtaylcha talakmapitsiniy ni

lapanakni. 17 Chuncha tachun ni lapa-

nakni tavaynßol, tus ox taßotsal. Ex yu

ixtßaltanan ni Jesús tapusakchoqol yu

xajchal. Va laqakautßuy canasta yu

xajchal.

Ni Pedro naul ni Jesús va yu Cristo yu

ixtanajun kaminaß

(Mt. 16:13-19; Mr. 8:27-29)

18 Taun julchan ni Jesús va ixtßajun

skßiniß Dios xßaman. Yu ixtßaltanan

vachu ancha ixtatßaßalinta. Ex ni Jesús

va laklhisakmil:

—¿Tas tanajuncha ni lapanakni?

¿Taßayucha kintalhilaycha ni kitßin?

19 Ex yußuncha taqaltayl:

—Lati tanajun va Juan kßatßi yu

jamaqchajßavanaß. Alati tanajun va Elías

kßatßi. Alati tanajun ni uxintßi va aqayn-

taun yu kujchoqotacha yu maqancha

ixlaqputeßey ixchivinti Dios.

20 Ex naul ni Jesús:

—Chavay klalhisakmiyau yu uxiknan-

kßan, ¿tas ayucha kilalhilayaucha ni kitßin?

Ex yu Pedro va junil:

—Uxintßi ni Cristo kßatßi yu ixtanajun

kamalaqachayaß ni Dios.

Ni Jesús naul kamaqnikanaß

y kakujchoqoyaß

(Mt. 16:20-28; Mr. 8:30—9:1)

21 Pero Jesús jalakachivitijlal ixtßa-

ltanan para jantu matichun katajunil ni va

yu Cristo junita.

22 Ex lakjunil ni Jesús:

—Ni kitßin yu kval Sasßatßa Lapanaki

va ayaj kakmaqanlqajnanaß. Ni lajßay lapa-

nakni ali yu xaßukxtinin kuras ali yu

tamasuy kilhachimoßonkßan, yußuncha

kintalaktanchaniyaß. Va kintamaqniyaß

pero yu laßatßutunuß julchan

kajkujchoqoyaß.

23 Ex ni Jesús lakjunil tachun ni

lapanakni:

—Incha matichun kintßatißukxuntaya-

putun, yucha jantucha lay makay yu

makaputun. Kaval tacha lhilhiy kalhaßal

ixkurus, ex chuncha lay kintßatißukxunta-

yalcha. 24 Chavay ni lapanaki yu ayaj

lhitsukuputun ixjatsukunti va kamaqa-

tsßanqayaß. Yu kamaqatsßanqayaß ixjatsu-

kunti por kitßin, yucha kalhitsukucho-

qoyaß. 25 ¿Tisuncha lhajaycha qayntaun

lapanaki incha kalhitsukußol tachun yu

alin lakamunukpaß pero va maqatsßanqay

ixjatsukunti? 26 Incha matichun

kilhimaxanan ni kitßin kun kinchivinti, ex

kitßin yu kval Sasßatßa Lapanaki, vachuß

kaklhimaxananaß ni yucha, tejkan kakmin-

choqoyaß kun kintapßasta vachu kun ixta-

pßasta ni kimPay kun ixmayulnin.

27 Laqsaval klajunau ni alin lati yu chavay

aniy tatßajun yu jantu kataniyaß tus kata-

laqtsßinßelayaß ni Dios lhachimoßonun.

Tapaxal tacha ixtasuta ni Jesús

(Mt. 17:1-8; Mr. 9:2-8)

28 Tejkan paqtsajin val, ni Jesús al

skßiniß Dios laka aspajun. Yu Pedro ali

Juan ali Jacobo vachu jalaklhaankal.

29 Tejkan Jesús ixtßajun skßiniß Dios va

tapaxal ixßukxpu, vachu ixlaqchßiti tus

ayaj yaqaq val, tus kßuliksnaß val. 30 Ex

tatßatasul pumatßuy xapaynin, ixtatßachi-

viniy ni Jesús. Ni yußuncha va Moisés ali

Elías yu la maqancha ixtalaqputeßey

ixchivinti Dios. 31 Yußuncha tus ixlaqma-

laqachoqoxnukanta kun yu kßuliksnaß

jatunkunaß. Ixtatßajun lhichivinin tejkan

kaniyaß ni Jesús, yu katapasayaß laka

putaulan Jerusalén. 32 Ni Pedro kun

ixtßaltanan va ayaj ixtachßapata ltatati.

Talaqtsßinil tacha ixjunita ixßoxixtu ni

Jesús y talaqtsßil ni pumatßuy lapanakni

yu ixlaktßatayal. 33 Tejkan ni Moisés ali

Elías ixtatßaunchoqoycha makaunan ni

Jesús, ex ni Pedro va junil ni Jesús:

—Jamalaniniß, la ox kßalintau aniy.

Ka la ox kakmakau aqatßutu moqltaß.

Aqataun para uxintßi, aqataun para

Moisés vachuß aqataun para Elías.

34 Tejkan chuncha ixchiviniy, chil

laqataun taputsßi, va laqßoqxtßaqyaukal.

Va ayaj tatalhanal tejkan ixtayanal ixpu-

laknacha laka taputsßi. 35 Va chivinkal

laka taputsßi:

—Yucha aniy kesßatßa yu kßachaniy.

Ox kßaßalasmaktßik.

36 Tejkan mißol ni chivinti, ni Jesús

tasuchoqolcha, va xßamancha. Yußuncha

tus saq taval y paqlhuucha val jantu

matichun katajunil yu ixtalaqtsßinta.

Ni Jesús maxtunil taun jantu ox

espíritu qayntaun tsßal

(Mt. 17:14-21; Mr. 9:14-29)

37 Ataun julchan val, va tataßeltajul

ni aspajun. Ancha qaynlhuvaj lapanakni

tapaxtoqlhi ni Jesús. 38 Ixßalinta qayn-

taun lapanaki yu tßasal, va junil:

—Jamalaniniß, ktapayniniyan kaßaq-

tßayßutßi kintsßal, vamun yuß klhitßajun.

39 Va chßapay taun jantu ox espíritu,

niman maqantßasay, maxkapßikniy tus

maqalpupuy, va ayaj malakaxkayay y

jantu makaunputun. 40 Klaktapaynini-

tacha katamaxtul ni jantu ox espíritu ni

mintßaltanan pero jantu kalal.

41 Ex ni Jesús qaltayanal, va naul:

—¡Yu uxiknan jantu lay lhakßapßu-

pßinatßik, va jalaktußunun untßatßik! ¿Tus

tavanancha kaktamakaunaß kun uxiknan?

¿Tus tavanancha kaklatayaniyaucha?

Kßalhitßantßikcha aniy ni mintsßal.

42 Tejkan ni tsßal talakanunil ni Jesús

ni aqmoqxnuß va niman tanqalhul, va

maxkapßiknil. Ex ni Jesús laqßaymal ni

aqmoqxnuß, va palay makal ni tsßal, va

maqxtaqnichoqol ni ixpay. 43 Ex tus vak

takßatsal tachun ni lapanakni por ixßayaxtu

Dios.

Ni Jesús naunchoqol ni katamaqniyaß

(Mt. 17:22-23; Mr. 9:30-32)

Tejkan chuncha tus vak ixtakßatsan ni

lapanakni por yu makal ni Jesús, va

lakjunil ixtßaltanan:

44 —Oxi kaßasmaktßikcha ni inchine,

jantu aqtaun kakßauktßik. Kitßin yu kval

Sasßatßa Lapanaki va laycha kakmaq-

xtaqkal la ixtamakakßan ni lapanakni.

45 Pero ixtßaltanan jantu katamala-

qasil, jantu kalaqxtaqnikal lakatin para

katamalaqasil. Va tatalhanal xlhiyucha

jantu katalhisakmil.

Taßayucha yu apalay ay

(Mt. 18:1-5; Mr. 9:33-37)

46 Ixtßaltanan ixtalhilakchiviniy taßa-

yucha yu apalay ay ixjunita siya yußuncha.

47 Ni Jesús kßatsal yu ixtapastakßa. Ex

chßapal qayntaun jasßatßa va tamaqayaul,

48 jalakjunil:

—Yu laqaßiy ni aniy jasßatßa por

chuncha klhinajun ni kitßin, yucha vachu

kilaqaßiy ni kitßin. Yu kilaqaßiy ni kitßin

vachu laqaßiy yu kimalaqachata. Yu laka-

tßuniy kßatsßan yucha va yu apalay ay.

Yu makay kilhitapatsakßan, yucha

kintaßaqtayjuyan

(Mr. 9:38-40)

49 Ex chuncha ni Juan va naul:

—Jamalaniniß, klaqtsßiu qayntaun

lapanaki yu maxtuy aqmoqxnun tejkan

mapaqaßuy mintaqaßuti. Pero jantu kintßa-

ltanan kaval, xlhiyucha klaktanchaniu.

50 Pero ni Jesús lakjunil:

—Jantu kßalaktßanchßanitßik. Yu jantu

kintaxkayyan, va kintaßaqtayjuyan.

Ni Jesús jalaqßaymal ni

Jacobo ali Juan

51 Ixlakamintacha julchan tejkan

kalaqaßikanaß ni Jesús laktßiyan. Ex naul

mas va tichichun katapasal ni kaßanacha

laka putaulan Jerusalén. 52 Ex jamalaqa-

chal lapanakni katapßulßal. Yußuncha

tatanuchal taun putaulan taßan ixtavi-

lanal yu samaritanos para katapuxkaul

taßan kataloqojlhi. 53 Pero yu ancha

machaqan jantu katalaqaßil tejkan takßa-

tsal ni Jesús ixßuxaßan Jerusalén.

54 Tejkan chuncha takßatsal ni Jacobo

ali Juan, va talhisakmil ni Jesús:

—Jalhachimoßonu, ¿tas naßuncha?

¿Kaskßiu ni kataßeltajul jikmi laktßiyan

para katalaqxaußol, [chuncha tacha skßil

ni Elías]?

55 Ex taspßiklhi ni Jesús, va

jalaqßaymal, [va lakjunil:

—Jantu kßatsßayatßik tisuncha

espíritu lhitßaunatßik. 56 Kitßin yu

Sasßatßa Lapanaki jantu kakmil para

kakmaßakxal ixjatsukuntikßan ni lapa-

nakni, va kminta para klaqmalaqtaxtul.]

Ex taßanchoqol ataun putaulan.

Yu ixtatßaßuxaßan ni Jesús

(Mt. 8:19-22)

57 Tejkan ixtaßanta lakatin, qayntaun

lapanaki naul, va junkal ni Jesús:

—Kitßin kaktßaßanan mas va toßo-

xtaychacha kapßineße.

58 Ex ni Jesús junil:

—Yu xanixßoyun, yußuncha tama-

qalin ixchaqakßan taßan poqapaj

laktalpa. Yu tsßoßon, yußuncha tamaqalin

ixpaqtamankßan. Pero ni kitßin yu kval

Sasßatßa Lapanaki, jantu kakmaqalil toßo-

xtaycha kakmastaknil kißaqtsul.

59 Ex ni Jesús junil aqayntaun:

—Kßintßatßatßicha.

Pero ni lapanaki va naul:

—Jalhachimoßonuß, kßimakßaunßel

kajkßanßelayaß maknunuß kimpay.

60 Ex va junil ni Jesús:

—Kßalakmakßaucha ni janinin kata-

lamaknulcha siya yußuncha ni janinin.

Pero uxintßi kapiti jalaqputeßeniß tacha

lhachimoßonun ni Dios.

61 Ex naul aqayntaun, va junkal ni

Jesús:

—Vachu ktßaßuxanan, Jalhachi-

moßonuß. Pero kßimakßaunßel klakmasta-

kßaßelayaß kilapanakni la kinchaqaß.

62 Ni Jesús junil:

—Chuncha va tacha qayntaun yu

chßapay ixpuchßa pero tejkan chßan si laqtsßi-

lhaßan ixpulakan. Yucha jantu paxtoqniy

katanul taßan lhachimoßonun ni Dios.,910

Ni Jesús jamalaqachal setenta ixtßaltanan

10
1 Taval ni Jesús jalaksaklhi

setenta alati lapanakni y jamala-

qachal pumatßiyun katapßulßal talakachux

putaulanin va toßoxtaycha kaval taßan

yucha astan kaßanaß. 2 Pßunaj lakjunil:

—Va tacha taun ay jaxqanti tajunita ni

lapanakni yu talakapußuxaßan ni Dios, pero

tsßanqay oqxtamatin yu kataxqanal. Xlhi-

yucha kßatßapßayninitßik ni Dios para kaja-

malaqachal oqxtamatin la ixlhijaxqanati.

3 Ex kapßintßik. Klamalaqachayau taßan

kßaßunapitik tacha sasßatßan borregos taßan

alin maqtalin. 4 Jantucha kalhipßintßik

ixpupachßikan mintuminkßan, nisin minti-

yutkßan, nisin mivarachikßan. Jantucha

matichun katamataqmaqanin kßamastßa-

kßatßik lakatin. 5 Tejkan kachßipßinapitik

laqa chaqaß, kßamastßakßananapitik,

kßanaunapitik: “Oxamaktauncha katsßukßu-

tßik yu vilanantßik laqa chaqaß.” 6 Va

chuncha incha alin lapanaki yu oxamak-

taun tsukuputun ex oxamaktaun kunaß.

Incha jantu, ex jantu paxtoqniy. 7 Va

ancha katßaulapitik laqa chaqaß. Kaßuya-

pitik y kaßotßapitik yu kataxtaqniyan.

Paxtoqniy kaxtaqnikal ixlhilhajati yu tapa-

tsan. 8 Tejkan kachßipßinapitik taun

putaulan taßan katalaqaßiyan, kßaßuyapitik

yu kataxtaqniyan. 9 Palay kalakmakßa-

chßoßotßik yu taqanßanin yu ancha taßalinta.

Kßalakßunapitik: “Va laycha kachil tejkan

Dios katalhichimoßoyan.” 10 Pero incha

kachßipßinapitik taun putaulan taßan jantu

katalaqaßiyan ex kapßinapitik lakatin,

kßanaunapitik: 11 “Ni pßoqxni yu tsßan-

tsßaunau kakchßankßalhakanau la

kinchßajakßan para kakßatsßatßik ni jantu

ox yu ixkilamakaniyau. Pero kakßatsßa-

tßik ni va ukstsßuniycha chil ixlhachi-

moßon Dios.” Chuncha kßanaunapitik.

12 Va klajunau kaminaß julchan tejkan

apalay pßas kunaß ixmaqanlqajnatkßan ni

lapanakni yu machaqan ni anchanu

putaulan taßan jantu katalaqaßin xajantu

yu machaqan laka putaulan Sodoma.

Paynißincha yu jantu

katalaqaßil ni Jesús

(Mt. 11:20-24)

13 ’Paynißincha ni uxiknan yu

machaqan laka putaulan Corazín.

Paynißincha uxiknan yu machaqan laka

putaulan Betsaida yu jantu mapßaxapßu-

tßunatßik mijatapastakßatkßan. La mimpu-

taulankßan klamakaniu yu lajßay

axtoqnuß. Ni lapanakni yu machaqan

laka putaulanin Tiro kun Sidón yu

maqancha ixtatßajun, jantu katalaqtsßil

yu chavay klamasuniu. Va ixtalaqtsßil ex

va niman ixtamapaxal ixjatapastakßat-

kßan. Va ixtaßulal puchßiniß laqchßiti y va

ixtataulal laka lkßakßan para katasul ni

talhimaqaninin. 14 Xlhiyucha tejkan

kamukßanikanaß ixtalaqalhinkßan ni

lapanakni yu machaqan xaputaulan Tiro

ali yu machaqan xaputaulan Sidón, ex

va apalay pßas kunaß mimaqanlqajnat-

kßan. 15 Uxiknan, xalapanakni Kaper-

naum, ¿lhakßapßupßinatßikcha ni kapßina-

pitik laktßiyan? Yu uxiknan kßatßanßalhu-

kßanapitik laqnin.

16 Ex lakjunil ixtßaltanan:

—Yu taqalasmatßan uxiknankßan

kintaqalasmatßa ni kitßin. Yu jantu tala-

qaßiyan, jantu kintalaqaßiy ni kitßin. Yu

jantu kintalaqaßiy ni kitßin jantu tala-

qaßiy yu kimalaqachata.

Taminchoqol yu setenta

ixtßaltanan Jesús

17 Tejkan taminchoqol ni setenta yu

ixjamalaqachata ni Jesús, va ayaj

talajßachal. Tajunil ni Jesús:

—Jalhachimoßonuß, mas ni aqmoq-

xnun kintaqalasmatßan tejkan ikmapa-

qaßuyau mintaqaßuti.

18 Ex ni Jesús lakjunil:

—Klaqtsßil ni Satanás va tsßalaj patajul

laktßiyan tacha taun makaliukniti. 19 Kitßin

klaxtaqnitau tapßasta para lay kaltßanantßik

taßan alin tsapulin kun statsuku y para lay

kalhaßatßik ni aqmoqxnuß kun tachun ixta-

pßasta y jantu tußuchun kßalhitßapßasatßik.

20 Mas taqalasmatßan ni jantu ox espíritus

jantu va yucha kßalhißachßantßaßutßik.

Kalhißachßantßaßutßik ni tsßoqmulakanta-

chalcha mintaqaßutikßan laktßiyan.

Lhißachantajuy ni Jesús

(Mt. 11:25-27; 13:16-17)

21 Ex ni Jesús va niman lhißachantajul

ni Espíritu Santo, va naul:

—KimPay kßatßi, xaJalhachimoßonuß

kßatßi laktßiyan kun lakamunukpaß, kitßin

ktoßoyayan. Va lakmalanitßa minchivinti ni

lakstßuniy lapanakni y jamaqsaqnitßa yu

talakpastaknan, yu lhuu ixtalanitkßan. Ay

mijamapayninti xlhiyucha chuncha

lhinaßun kaval.

22 Ex lakjunil ni lapanakni:

—Ni kimPay va tachun kimaqxtaqnita.

Jantu matichun kimispay taßayucha ni

kitßin yu Sasßatßa, vamun kimPay kimispay.

Vachu va chun jantu matichun mispay taßa-

yucha ni kimPay, vamun ni kitßin vachu ni

lapanakni yu klakmamispaniputun.

23 Ex talaqaspßiklaqtsßil ixtßaltanan, va

lakjunil ixßamankßan:

—Kßalhißachßantßaßutßik ni laqtsßinatßik

yu chavay tßajun tapasanaß. 24 Laqsaval

klajunau la maqancha qaynlhuvaj ixlapa-

nakni ni Dios yu ixtalaqputeßey ixchivinti

kun yu lhachimoßonun va ixtalaqtsßinputun

yu chavay laqtsßinatßik, pero jantu kalal

katalaqtsßil. Va ixtaqasmakputun yu chavay

asmatßatßik pero jantu kalal kataqasmaklhi.

Qayntaun lapanaki yu

ox paxkal aqayntaun

25 Ex chuncha va tayal qayntaun yu

ixmasuy ixlhachimoßonkßan ni israelitas,

va ixlaqtsßintanuputun ni Jesús. Junkal ni

Jesús:

—Jamalaniniß, ¿tisuncha kakmakalcha

para kaklhitsukul jatsukunti yu jantu

aqtaun kamißoyaß?

26 Ex naul ni Jesús:

—¿Tisuncha jatsßoqnucha la kilha-

chimoßonkßan? ¿Tisuncha pßußteßecha

ancha?

27 Ex yu ixmasuy ixlhachimoßonkßan

va naul:

—Ni kilhachimoßonkßan najun:

“Kaßachßanin ni Dios miJalhachimoßonuß

kun tachun melhanuti ali tachun metsu-

kunti ali tachun mintapßasta ali tachun

mijatapastakßati.” Vachu najun: “Kapßa-

xkßatßi mintßamachaqaß tacha pßaxkßa-

kßan meßeman.”

28 Ex va naul ni Jesús:

—La ox yu altßiyanan. Va chuncha

kßamakßatßi ex jantu aqtaun kamißol ni

metsukunti.

29 Pero ni anchanu lapanaki ixmaka-

putun para jantu lay kamukßanikal

ixlaqtaqal. Va lhisakmil ni Jesús:

—¿Ex tas ayucha kintßamachaqaß?

30 Ex naul ni Jesús:

—Qayntaun lapanaki ixtaxtuta

Jerusalén, va ixßuxaßan tus Jericó pero

tachßapayaul alhavanan. Maqaßasas

tamakal y talaqanaqmal. Ex taßalcha,

tamakaumalcha, va laycha ixnil. 31 Ex

chuncha qayntaun xakura Jerusalén

tapasal ancha lakatin, va laqtsßil ni

kilpataniß pero yucha va maqachoqol ni

lakatin. 32 Vachu va chun qayntaun

Levita yu ixtapatsay xalakatajtan

Jerusalén tapasal ni ancha lakatin, va

laqtsßil y vachu vamun maqachoqol ni

lakatin. 33 Ex qayntaun yu machaqaß

Samaria taßan talaxkajiy yu machaqan

Jerusalén ixßukxuntayay ancha lakatin

va chaßal taßan ixmal. Tejkan laqtsßil va

ayaj mapaynil. 34 Ex chuncha niman

taßukstsßuninil, lhikßuchßul aceite kun

vino taßan talaqalhil, va lhichßinil

laqchßiti. Ex mukßalcha la ixjuki, va

lhaßalcha taßan loqojkan, ex va

lhistaklhi. 35 Ex ataun julchan val, yu

machaqaß Samaria va xtaqnil aqxtßuy

tumin ni manavin yu taßan loqojkan. Va

junil: “Kßalhistßaktßi ni aniy lapanaki y

tachun yu kamaßakxayeße mintumin,

kitßin kakxtaqnichoqoyan tejkan

kakminchoqoyaß.”

36 Ex naul ni Jesús, va junkal ni yu

masuy ixlhachimoßonkßan:

—¿Tas naßuncha? ¿Taßayucha ixpuma-

tßutukßan yu ixtßamachaqaß ni kilpatani ni

yu tachßapayaul alhavanan?

37 Ex yu masuy ixlhachimoßonkßan va

naul:

—Va yu mapaynil, yucha

ixtßamachaqaß.

Ex junil ni Jesús:

—Kßapßinchßiycha, vachu va chuncha

kamakßatßi.

Ni Jesús la ixchaqakßan Marta ali María

38 Ex chuncha ni Jesús anchoqol

lakatin va chaßal taun putaulan. Qayntaun

xanati yu junkan Marta va yucha lhijunil

ni Jesús kamil la ixchaqaß. 39 Marta ixlhi-

tßajun qayntaun ixtßalapanaki va ixjunkan

María. Yucha taulnil taßan taulal ni Jesús

va ixqasmakputun yu ixnajun. 40 Yu Marta

vamun pastakßuy tas kapulaqlaßoxil

ixvayti. Ex laqßal ni Jesús va naul:

—Jalhachimoßonuß, ka jantu kßilhipßa-

stßakßa. Ni yu kintßalapanaki va kimakaunil

ni lhitapatsa. Kßaßun kißaqtayjul.

41 Pero ni Jesús qaltayanal:

—Marta, Marta. La alin milhitapatsa

yu makßapßutßun, va pastakßuyan milhilati.

42 Pero vamun taun tußuchun yu

maqskßiniy kßamakßatßi. Va yu la ox yu

laksakta ni María. Jantu matichun

kamaxtuniyaß.,1011

Ni Jesús masul iskßinka Dios

(Mt. 6:9-15; 7:7-11)

11
1 Taun julchan ni Jesús va laka-

taun ixtßajun skßiniß ni Dios.

Tejkan skßinßol ex qayntaun ixtßaltanaß va

junil:

—Jalhachimoßonuß, kilamasuniu tacha

skßinkan ni Dios vachu chun tacha Juan

lakmasunil ixtßaltanan.

2 Ex ni Jesús lakjunil:

—Tejkan kaskßintßik ni Dios

kanauntßik:

KimPay Dioskßatßi yu alintßachiy

laktßiyan,

katatoßoyan ni lapanakni

mintaqaßuti.

Kßalhachßimoßon aniy,

[chuncha kamakakal yu lhinaßun

aniy lakamunukpaß vachu va

tacha makakan yu lhinaßun

laktßiyan].

3 Lhilhiy kilaxtaqniu yu vayti yu

kmaqskßiniyau.

4 Kilamalaqmixiniu

kintalaqalhinkßan

tacha kijnankßan

klamalaqmixiniyau yu

kintamakaniyan yu jantu

lajßoxi.

Jantu kilalhilhaßau taßan

kakmapastaknikau yu

talaqalhin, va kilamalaqtaxtuu

laqa talaqalhin.

5 Ex taylhaßal ixchivinti, jalakjunil:

—Tas kavalcha incha xaqayntaun

uxiknankßan va kapiti la ixchaqa milaqaj

mas pakltaun tsßis kaval y kßaßun:

“Laqaj, kimachßixtaqnin aqxtßutu pan.

6 Qayntaun kilaqaj va aniykaß xachin. La

maqati ixminachal pero kitßin jantu klhi-

tsukul yu kakxtaqnil.” 7 Ex yu milaqaj

yu ixpulakna ixchaqaß tanun, kunan:

“Jantu kßimaßanchßapßu. Va lakchajuy

kimatiß y klaktßamal kesßatßan. Jantu lay

kaßostaulay para kakxtaqnin tußuchun.”

8 Kitßin klajunau mas milaqaj kaval

jantu kaßostaulaß para kaxtaqnin tußu-

chun. Pero incha jantu kßamakßau, ex

kaßostaulaß, kaxtaqniyan yu uxintßi

maqskßiniy.

9 ’Laqsaval klajunau, kaskßinitßik

Dios yu maqskßiniyatßik, yucha kataxtaq-

niyan. Kßalakxkßautßik ex katßemaya-

pitik. Katßaylhipßi makasanaß laka matiß,

ex katalaqltißayaß. 10 Yu skßin tußuchun,

va laqaßiy. Yu puxkajuy, va temay. Yu

makasay laka matiß, ni yucha

malaqltißanikan.

11 ’¿Xaqayntaun ni uxiknan incha

kataskßinin ni pan mesßatßakßan, va

kßaxtßaqnitßik chiyux? ¿Incha kataskßinin

jatanti, kßaxtßaqnitßik tsapul? 12 ¿Incha

kataskßinin axvati, kaxtßaqnitßik

statsuku? Jantu matichun siya uxiknan-

kßan chuncha layatßik. 13 Chuncha ni

uxiknankßan mas va jalaktußunun

untßatßik lay xtßaqniyatßik laqxoqta yu

lajßox ni mesßatßankßan. Ex laqsaval

mimPaykßan yu vilchal laktßiyan kalaq-

xtaqniyaß yu apalay ox yu taskßin, va

kalaqxtaqniyaß ni Espíritu Santo.

Tanajun ni Jesús lhitßajun ixtapßasta ni

xaßukxtin aqmoqxnun

(Mt. 12:22-30; Mr. 3:19-27)

14 Ancha ixvil qayntaun lapanaki yu

ixchßapata aqmoqxnuß yu ixmakata

janunuß. Taval tejkan tisaxtul ni Jesús ni

aqmoqxnuß, ex ni lapanaki chivinchoqol.

Yu alati lapanakni va tus vak takßatsal.

15 Pero lati tanaul:

—Va Beelzebú, yu xaßukxtin aqmoq-

xnuß, xtaqniy ixtapßasta para lay kalakma-

xtul ni aqmoqxnun.

16 Lati ixtalaqtsßintanuy ni Jesús,

taskßinil para kalakmasunil taun ay

axtoqnuß yu minachal laktßiyan.

17 Pero ni Jesús ixkßatsaycha yu ixta-

pastakßa. Lakjunil:

—Mas va tisuncha lhachimoßon incha

va tatalaqlvaßa y talaxkajiy ni lapanakni,

ex ixßamankßan tatalaktßilhiy. Vachu va

chun aqataun chaqaß incha tatalaqlvaßa y

talaxkajiy ni lapanakni ex ixßamankßan

tatalaktßilhiy. 18 Vachu chun incha xßaman

lay maxtuchoqokal ni Satanás yu xaßukxtin

ni aqmoqxnu, ¿ex tas kaputaqnilcha ixta-

pßasta? Ex chuncha kßatsßayatßikcha ni

jantu la ixtapßasta Beelzebú yu klakmaxtuy

aqmoqxnun, mas chuncha naunatßik, va

klakmaxtuy la ixtapßasta Dios. 19 Incha

kilajunau klakmaxtuy aqmoqxnun kun

ixtapßasta ni Beelzebú ex vachu va

chuncha tamaxtuy aqmoqxnun mintßalta-

nankßan yu tamalaniyan. Pero yußuncha

katajunan va jantu kun ixtapßasta ni

aqmoqxnu tamaxtuy aqmoqxnun. 20 Kitßin

kmaxtuy aqmoqxnuß la ixtapßasta Dios

chuncha kßatsßayatßik chavay ni Dios

lhachimoßonun taßan ukxuyanantßik.

21 Tejkan qayntaun pßas lapanaki chßapata

ixpatßalan y va lhistakta ixchaqaß, ex

chuncha jantu matichun lay kamaxtuni-

choqol yu ixnavin yu maßata. 22 Pero incha

kachinaß aqayntaun yu apalay pßas, ex

yucha kalhajayaß, kamaxtuniyaß ixpatßalan

yu ixlhißajin kun tachun yu ixnavin y

kalaqlvaqniyaß. 23 Yu jantu kintßaßan ni

kitßin yucha va kixkajiy. Yu jantu jalaq-

maqxtoßa lapanakni para kintatßaßal,

yucha va lakmaputaukßay.

Minchoqoy yu jantu ox espíritu

(Mt. 12:43-45)

24 ’Tejkan taxtuy taun jantu ox

espíritu la ixlakatunaj qayntaun lapa-

naki, ex va an ukxuntayan taßan jaxi-

xninta. Lakxkajuy taßan kataulal pero

jantu temay. Ex va pastakchoqoy: “Ka

va kajkßanchoqoyacha la kinchaqaß taßan

kmintachal.” 25 Tejkan chinchoqoy la

ixlakatunaj ni lapanaki va tus ox japßa-

lnankanta y ox jalaßoxikanta. 26 Ex

anchoqoy laqmaqxtoqnuß pumatujun

ixtßaßespíritus yu apalay talaktußunun.

Tus tachun chßantaun tatanuy la ixlaka-

tunaj ni anchanu lapanaki. Ex chuncha

apalay lhitaßay jun ixjatsukunti ni lapa-

naki xajantu tacha ixjunita pßunaj.

Yu laqsaval achan

27 Ex tejkan ixtßajun chivin ni Jesús,

va tßasal qayntaun xanati, va junil:

—Ka la achancha ni xanati yu

memaqlaqavanaß, yu matsßikßin ni

uxintßi.

28 Pero ni Jesús junil ni anu xanati:

—Yu laqsaval achan va yu qasmatßa

ixchivinti Dios y makay tacha lhinajun.

Yu talaktußunun lapanakni taskßiniy

Jesús kamakal ay axtoqnuß yu lay

katapumispal

(Mt. 12:38-42; Mr. 8:12)

29 Ex chuncha ixtalhavaxtu lapa-

nakni taylhaßal maqxtoqnun ni Jesús. Va

naul ni Jesús:

—Yu chavay tatßajun lapanakni

ayaj talaktußunun. Kintaskßiniy kaklak-

masunil ay axtoqnuß yu lay kintapumi-

spal. Pero jantu tußuchun kaklakmasu-

niyaß ni lapanakni, vamun yu tapasal

ni Jonás yu maqancha ixlaqputeßey

ixchivinti Dios. 30 Va por yu tapasal ni

Jonás va ixtapukßatsaniy yu machaqan

Nínive va ixmalaqachata ni Dios.

Vachu va chun yu kaktapasayaß va

chuncha kintapukßatsaniyaß ni kitßin yu

kval Sasßatßa Lapanaki. 31 Taun julchan

kalakmukßanikanaß ixlaqtaqalkßan ni lapa-

nakni, ex chuncha ni xanati yu ixlhichi-

moßoy maqancha ixlhisur ni lakamu-

nukpaß, va ancha katayayaß y kalaktislaj-

mayaß ni lapanakni yu chavay tatßajun.

Yucha la maqati minchal para kaqa-

smaknil ixchivinti Salomón yu ayaj lhuu

ixjatapastakßati. Pero chavay alin qayn-

taun aniy yu apalay lhuu jatapastakßati

lhitßajun xajantu Salomón. 32 Vachu ni

anchanu julchan katatayayaß ni lapanakni

yu maqancha machaqan Nínive. Vachu

katalakmukßaniyaß ixlaqtaqalkßan yu

chavay tatßajun lapanakni. Yußuncha yu

machaqan Nínive va tamapaxal ixjatapa-

stakßatkßan tejkan taqasmaknil ixchivinti

Jonás. Pero uxiknan maßalinatßik qayn-

taun aniy yu apalay pßas xajantu ni

Jonás.

Yu ox laqtsßin ni Jesús yucha

ox kunaß la ixjatsukunti

(Mt. 5:15; 6:22-23)

33 ’Jantu matichun mamaqtayay

ixmaklku para kamaßal taßan jantu tasuy,

vachuß jantu maqanuy ixtaßapuß kajun. Va

mukßay talman para lay katalaqtsßil

maklku yu tatanuy ni laqa chaqaß. 34 Yu

milaqchulkßan va tacha xamaklku milaka-

tunajkßan. Incha lajßox milaqchul, ex alin

maklku para taßakchun milakatunaj.

Chavay incha jantu ox milaqchul ex va

putsßista la metsukunti. 35 Ex kßalhistßaj-

kßantßik incha laqsaval alin maklku la

metsukuntikßan u incha va putsßista.

36 Incha tus ox maqtajita ni maklku, ex

jantu intachun kaputsßislhi la metsukunti-

kßan. Vachu va tacha la ox lakßavananatßik

taßan alin maklku yu ox maqtajita.

Ni Jesús lakmukßaniy laqtaqal yu

xalajßaynin ni israelitas

(Mt. 23:1-36; Mr. 12:38-40; Lc. 20:45-47)

37 Ex tejkan chivinßol ni Jesús, qayn-

taun fariseo juntalhaßal vayaß la ixchaqaß.

Ex tanuchal ni Jesús, va taulal laka mesa.

38 Ni fariseo va laqtsßil ni jantu

kamaqchaßaßelal ni Jesús tacha ixnajun

ixlhachimoßonkßan. Ex yucha jantu ox

kalhilal. 39 Ex junil ni Jesús, junkal yu

fariseo:

—Laqsaval ni uxiknankßan yu fari-

seos va tacha yu tasa ali plato yu ox

chaßakanta pero vamun ixlhimaqspa-

kßan. Va chuncha ni uxiknankßan. Jantu

makßayatßik kuenta la ixpulakna metsu-

kuntikßan. Ancha alin taßaqspukniti kun

jaxkayanti. 40 Va tontos untßatßik. Ni

Dios yu makal yu ixlhimaqspaß vachu

makal yu ixlhipulakna. 41 Kaßaqtßayßutßik

ni kilpatanin ex la lhißacha kunaß meja-

lhanutkßan. 42 Paynißincha uxiknankßan

fariseos. Laqsaval xtßaqniyatßik ni laka-

tajtan tsßuniy mimuviskßan ali tsßuniy

jalaßoxinti ali tsßuniy mijaxqantikßan

tacha najun kilhachimoßonkßan. Pero

jantu makßayatßik kuenta para kaßaq-

tßayßutßik yu alati y jantu tßoßoyayatßik

Dios. Va yucha yu maqskßiniy kßamakßa-

tßik pero vachu jantu kßamakßau yu alati.

43 Paynißincha uxiknankßan fariseos.

Taßan tataqxtoßa ni lapanakni tßaulpßu-

tßunatßik taßan katoßoyakßantßik. Vachuß

lakatin va naunatßik kamastßakßakßantßik

tacha lajßay lapanakni. 44 Paynißincha

uxiknankßan. Lhichßivinanatßik yu lajßoxi

pero makßayatßik yu jantu ox taßan jantu

talaqtsßinan ni lapanakni, tacha

putaknun untßatßik yu jantu tasuy, taßan

tatapasay lapanakni sin katakßatsal.

45 Ex va junil qayntaun yu ixmasuy

ixlhachimoßonkßan ni israelitas:

—Jamalaniniß, tejkan chuncha naßun

uxintßi, kilalaqßaymayau kijnankßan

vachuß.

46 Ex qaltayl ni Jesús:

—Vachu paynißincha ni uxiknankßan

yu masuyatßik ixlhachimoßonkßan ni lapa-

nakni. Laklhijunatßik ni lapanakni yu ayaj

lhitaßay tus jantu lay tatayaniy. Chuncha

lakmatßikßukßayatßik yu alati lapanakni

pero jantu aqtßayßuyatßik mas va kun yu

maktaun yu lakatßuniy mimakakßan.

47 Paynißincha uxiknankßan. Yu mimpa-

yankßan tamaqnil yu maqancha ixtalaqpu-

teßey ixchivinti Dios. Chavay yu uxiknan-

kßan makßayatßik ixpupastakßankßan. 48 Ex

SAN LUCAS 118



chuncha tßalhipaßiniyan yu tamakal mimpa-

yankßan. Yußuncha talaqmaqnil yu ixtalaq-

puteßey ixchivinti Dios y uxiknankßan makßa-

yatßik ixpupastakßankßan mas jantu laqsaval

laktßoßoyayatßik. 49 Ni Dios yu ayaj

pastaknan va naul: “Klaqmalaqachaniyaß

lapanakni yu talaqputeßey kinchivinti kun yu

alati kintamalaqachan. Lati kalaqmaqni-

kanaß, lati kalakxkaykanaß.” 50 Ex chuncha

yu chavay tatßajun lapanakni kalakmukßani-

kanaß laqtaqal por tachun yu laqmaqnikanta

lapanakni yu ixtalaqputeßey ixchivinti Dios.

Mas yu ixtalaqputeßey ixchivinti Dios tejkan

aqtaynil ni lakamunukpaß tus chavaycha.

51 Mas va Abel yu la maqancha maqnikal tus

Zacarías yu maqnikal la kilakatajtankßan la

ixtanßajna taßan toßoyakan Dios kun laka

altar. Laqsaval klajunau, ni chavay tatßajun

lapanakni kalakmukßanikanaß laqtaqal por

tachun yu laqmaqnikanta yu ixtalaqputeßey

ixchivinti Dios.

52 ’Paynißincha uxiknankßan yu masu-

yatßik ixlhachimoßonkßan ni lapanakni.

Chavay ni uxiknankßan va tacha kachßapßa-

tßikcha xapumalaqltißakan xachaqaß jatapa-

stakßati. Pero jantu tßanuyatßik y vachu

laktanchßaniyatßik yu alati lapanaki para

jantu lay katalhitsukul jatapastakßati.

53 Va chuncha chivinßol ni Jesús. Ex ni

fariseos kun yu ixtamasuy ixlhachimoßon-

kßan ni israelitas, taßaqtaynilcha talaqtsßin-

tanuy, talhisakmiy axtoqnu yu lhitaßay.

54 Chuncha ixtamakay para kanaul ni

Jesús taun chivinti yu jantu lhinajun ixlha-

chimoßonkßan para ex chuncha lay

kataputislajmal.,1112

Yu jantu ox jatapastakßati va tacha levadura

12
1 Ex tataqxtoqnil ixtalhavaxtu

lapanakni por miles tus ixtalapa-

tsßiuksta. Ni Jesús va jalakjunßelal ixtßa-

ltanan, va naul:

—Kßalhistßajkßantßik para jantu kalha-

kßapßupßintßik ixchivintikßan ni fariseos yu

tßuy ukxpuß tamakay, va tacha levadura.

2 Tachun yu chavay aqxtaqmanti kamispa-

kanaß y tachun yu makakan laqatamaqsaq,

kamispakanaß. 3 Yu naunatßik laka

putsßista para jantu kaqasmajkal, va kaqa-

smajkanaß laka tunkunaß. Tachun yu

chßivinanatßik laksniy la minchaqakßan

para jantu kamispakal, va kamispakanaß

tacha katßasakal talman.

Jantu kalaktßalhaunitßik lapanakni,

katßalhaunitßik Dios

(Mt. 10:28-31)

4 ’Kintßalaqaunin, jantu kßatßalhauni-

tßik ni lapanakni yu lay katamaqniyan.

Yußuncha astan tejkan kaniyapitik

jantucha lay tußuchun katamakaniyan.

5 Pero klajunau taßayucha kßatßalhauni-

tßik. Kßatßalhaunitßik ni Dios yu lay

tamaqniyan y vachuß astan lay tamala-

qachayan laqnin. Yucha kßatßalhaunitßik.

6 ’Laqakis tsßoßon lhistßakan aqxtßuy

pero mas va tsßuniy ixtapalkßan, Dios

jantu lajkßapßa ni yußuncha. 7 Mas mißa-

jikßan yu alin la mißaqtsulkßan tus tapu-

teßenißotan ni maqatamin por maqa-

tamin. Xlhiyucha jantu maqskßiniy

katßalhanantßik. Uxiknankßan apalay

xtapal untßatßik xajantu lhuvajcha

tsßoßon.

Yu jantu talhimaxanan ni

talhakapußan Jesucristo

(Mt. 10:32-33; 12:32; 10:19-20)

8 ’Incha qayntaun najun la ixtala-

kaßukxpukßan ni lapanakni ni va kilapa-

naki junita, ex kitßin yu kval Sasßatßa

Lapanaki vachuß kaknaunaß la ixtala-

kaßukxpukßan ixmayulnin Dios, ni va

kilapanaki junita. 9 Pero incha najun la

ixtalakaßukxpukßan ni lapanakni ni jantu

kilapanaki junita, ex kitßin vachuß

kaknaunaß la ixtalakaßukxpukßan ixma-

yulnin Dios, ni jantu kilapanaki kaval.

10 Yu kinkiltaukßaniy ni kitßin yu

Sasßatßa Lapanaki, yucha ni Dios kama-

laqmixiniyaß. Pero yu jantu ox lhichi-

viniy ni Espíritu Santo yucha jantu

kamalaqmixinikanaß.

11 ’Tejkan kalhipßinkßanapitik laqa

chaqaß taßan tataqxtoßa y la ixtalakaßuk-

xpukßan ni lhachimoßonun, jantu kapa-

stakßun tas kßalhaßaltßayananapitik u

tisuncha kßanaunapitik. 12 Ni Espíritu

Santo katamalakpastakßaniyan tas

kanaunapitßik.

Qayntaun maqaliß yu akchaßan

13 Ex chuncha qayntaun yu ancha

ixyal va naul, va junkal ni Jesús:

—Jamalaniniß, kßaßun keeyaß kixtaqnil

pakltaun ixlhitapatsa kimPaykßan yu

kimpaxtoqniycha ni kitßin.

14 Ex va najun ni Jesús:

—Lapanaki, kitßin jantu kimpaxtoqniy

kaklaßoxil.

15 Ex chuncha ni Jesús va lakjunil ni

lapanakni:

—Kßalhistajkßantßikcha, jantucha

aqtaun kaßakchßipßintßik. Jantu vamun

mimaqalitkßan kßapßutsßukßuyapitik.

16 Ex va chuncha jalaqputeßenil taun

chivinti yu xtaßa jatapastakßati. Va lakjunil:

—Qayntaun maqaliß va la ox ixlhi-

tßajun ixtßun, va lhuvaj lhißuti xqal. 17 Ex

va pastaklhi: “¿Tas kakmakayacha ni kija-

xqanti? Kimpakßatsa aqtsamalcha,

jantucha lhijun.” 18 Ex va pastakchoqol ni

maqaliß: “Kakmaqtayacha ni kimpakßatsa.

Ataun kakmakachoqoyaß sastßi yu apalay

ay kaval ex ancha kakmaßaßoyaß tachun

kilaqxoqta, ex chuncha la ox kunaß para

kalaqchaanacha lhuvaj jachßitin. 19 Ex

kakstaknanacha, vamuncha kakvaynaß,

kajqoqnunaß, jantucha kaktapatsayaß,

oxamaktauncha kajkßalinaß”, va naul ni

anchanu lapanaki. 20 Pero yu Dios va junil

ni maqaliß: “¡Tontoj! Jantu pßastßakßa yu

makßay chavaycha. Apanchßix putsßista

kalaqmixacha metsukunti. ¿Ex yu milaq-

xoqta tas kßapßulhitsßukßuyeßecha?”

21 Ex tejkan ni Jesús lakjunil ni anchanu

chivinti yu xtaßa jatapastakßati, va naul:

—Va chuncha kaniyaß yu vamun

pastakßa para kalalhaval ixmaqaliti, pero

jantu pastakßa tacha kapulaqaßil ixlhilha-

jati kun Dios.

Jantu katapastakßun, Dios kataxtaqniyan

yu maqskßiniyatßik

(Mt. 6:25-34)

22 Ex va lakjunil Jesús ixtßaltanan:

—Xlhiyucha kitßin klajunau jantu kata-

pastakßun la metsukuntikßan suncha kßaßu-

yapitik, vachu jantu katapastakßun la mila-

katunajkßan suncha kßaßulayapitik.

23 Apalay ixtapal ni metsukuntikßan

xajantu ni vayti y apalay ixtapal ni mila-

katunajkßan xajantu ni laqchßiti. 24 Kalaq-

tsßintßik ni laßa. Mas yußuncha jantu

tachßan, mas jantu taxqanan, mas jantu

tßujuß ixmoqltakßan, mas jantu tßujuß ixpa-

kßatsakßan, va lakvavay ni Dios. Yu uxik-

nankßan apalay ixtapal metsukuntikßan

xajantu yu tsßoßon. 25 ¿Taßayucha siya

uxiknankßan lay apalay putanßay kßaßunaß

vamun por pastakßuy? 26 Ex incha jantu

chuncha lay makßayatßik mas va tsßuniy,

¿ex valißiycha tapastakßuyan kßamakßatßik

yu apalay lhitaßay? 27 Kalaqtsßintßik tacha

taßajin ni xanti. Jantu tatapatsay, jantu

tamakay isijuntikßan. Pero kitßin klajunau

ixlaqchßiti yu ay lhachimoßonuß Salomón

mas ayaj ox ixlakatayay, jantu kalaq-

chaßal tacha ixßoxixtu laqataun xanti.

28 Ni javan yu chavay alinta lakakßavin,

lhiy kalaqxauyacha laka horno pero ni

Dios ayaj kßus jamalaqchßiniy. Ex apalay

ox katamalaqchßiniyan ni uxiknan mas va

lakatsßuniy milhakapußatkßan. 29 Jantu

kßapßuxkßautßik vamun yu kßaßuyapitik

kun yu kßaßotßapitik. Jantu tußuchun kata-

pastakßun. 30 Yu valißiy lapanakni aniy

lakamunukpaß, yußuncha ayaj tapasta-

kßuy yu aniy axtoqnuß. Pero mimPaykßan

Dios, yucha kßatsay ni maqskßiniyatßik

tachun ni anchanu axtoqnuß. 31 Va kßalhi-

pßuxkßauyapitik ni kalhachimoßonul Dios,

ex kaßalinaß tachun yu maqskßiniyatßik.

Xamaqaliti laktßiyan

(Mt. 6:19-21)

32 ’Jantu katßalhanantßik. Ni uxiknan-

kßan yu ixnavin Dios va tacha kiborregos

untßatßik. Mas jantu qaynlhuu kßaßuntßik,

ni Dios va maqamay kataxtaqnin palha-

chimoßon. 33 Kastßatßik yu lhitßaunatßik y

kßaxtßaqnitßik ni tumin yu tamaqskßiniy.

Chuncha va tacha kamaßatßik milhilhaja-

tikßan laka bolsas yu jantu aqtaun tapu-

chßiy. Chuncha kalalhavatßik laktßiyan

mimaqalitikßan yu jantu aqtaun kamißoyaß.

Ancha laktßiyan jantu tanuyachal alha-

vanan, vachuß jantu laqlvajiy ni matapil.

34 Taßan maßalinatßik mimaqalitkßan, va

ancha pßastßakßatßik la mejalhanutikßan.

Va lhistujcha kßaßuntßik para

kaminchoqol ni jalhachimoßonuß

35 ’Kakßujtßikcha. Va kamaqtaylcha

mimaklkukßan. Va listujcha kßaßuntßik kun

mimaklkukßan maqtajitacha. 36 Kßaßuntßik

tacha oqxtamatin yu tapakxan kachinchoqol

ixßukxtinkßan yu al taßan lakxtuklakan. Va

chuncha kßapßakxantßik ni Dios miJalha-

chimoßonukßan. Tejkan kachinaß ni ukxtin

va kamakasayaß ni matiß y va niman kata-

malaqltißal. 37 Ox kaxajtachal para ni

anchanu oqxtamatin yu kalaktemakanaß

takujtacha tejkan kachinaß ixßukxtinkßan.

Laqsaval klajunau, yu ukxtin kamakakanaß

ixßaman tacha oqxtamati kaval. Yucha

kalakmulayaß ixßoqxtamatin laka mesa y

ancha kalakmulaniyaß ixvaytikßan. 38 Mas

kachil pakltaun tsßis, mas kachil katun-

kumil, incha kalaktemakanaß takujtacha ni

oqxtamatin, ex ox kaxajtachal ixjatsukun-

tikßan. 39 Laqsaval klajunau, va kakßatsal

ni machaqaß tavanan kachil ni alhavanaß

ex va kakujtaulal, ex jantu kaxtaqlhi

lakatin kaßalhavanankal ixchaqaß. 40 Uxik-

nankßan vachu kßakßujtßikcha. Jantu

kßatsßayatßik tavanancha kakminchoqoyaß

kitßin yu kval Sasßatßa Lapanaki.

Yu ox oqxtamati ali yu jantu ox

(Mt. 24:45-51)

41 Ex ni Pedro va lhisakmil:

—Jalhachimoßonuß, ¿vamun ni kijnan

kilajuniu ni aniy chivinti yu xtaßa jatapa-

stakßati u va lakßunßoj tachun ni aniy

lapanakni?

42 Ex va junil ni Jesús:

—¿Taßayucha ni xalhistaknaß oqxta-

mati yu lhißaynkan y mispay lhitapatsa?

Va yucha ni ixßukxtin kamakaunaß para

kalaklhistaklhi oqxtamatin y para kalak-

vaval tejkan tachavaniy. 43 Ayaj lhißachan-

tajuycha yu oqxtamati yu tßajuncha

makaßonaß yu ixlhijunkanta tejkan chin-

choqoy ixßukxtin. 44 Laqsaval klajunau ni

ixßukxtin kamakauniyaß kalaklhistaklhi

tachun ixmaqaliti. 45 Pero incha ni xalhi-

staknaß oqxtamatin pastakßa ixßaman

kataqmaqayaß ixßukxtin y aqtaylcha jalaka-

samay ixtßaßoqxtamatin ali yu

maqtsukunin y vamun vajin, oqnun,

taßapßay, 46 ex chuncha va kamincho-

qoyaß ixßukxtin taun julchan tejkan jantu

pakxanßiy y taun hora tejkan jantu

kßatsay. Kamaxtunikanaß ixlhitapatsa y

kamakakanaß tacha yu lapanakni yu

jantu talhakapußan. 47 Qayntaun oqxta-

mati yu mispay tacha najun ixßukxtin

pero jantu listuj kaval y jantu makay yu

lhijunkan yucha ox kalaqanaqmakanaß.

48 Pero qayntaun oqxtamati yu jantu

mispay tacha najun ixßukxtin y jantu

listuj kaval yucha tsßuniy lamaqanaqni

kalaqaßiyaß. Yu apalay lhuu ixtaqnikan,

yucha apalay lhuu kaskßinichoqokanaß.

Yu apalay ox lhißaynkan para lhuu

kalhistaklhi, yucha apalay lhuu

kaskßinichoqokanaß.

Laqlvaqkan ni lapanakni por

ixchivinti Jesús

(Mt. 10:34-36)

49 ’Va chuncha kmil va tacha

kakmamaqtiyal jikmi ni lakamunukpaß.

Va knajun kamaqtaylcha. 50 Kitßin ayaj

kakmaqanlqajnanaß y ayaj kmaqaninin

tus katamaktal ni maqanlqajnati.

51 ¿Lhakßapßupßinatßik ni kminta para

chßantaun kaval ni lapanakni ni aniy

lakamunukpaß? Jantu laqsaval kaval. Va

kminta para kaßalil laßatßuy ixjatapasta-

kßatkßan ni lapanakni. 52 Chavaycha

aqataun chaqaß taßan tavilanal pumakis

lapanakni ancha kaßalinaß laßatßuy jata-

pastakßati. Qayntßuy yußuncha ataun

jatapastakßati katalhitsukuyaß y yu qayn-

tßutu ataun jatapastakßati katalhitsu-

kuyaß. 53 Yu japay kaxkayyaß istsßal, yu

jatsßal kaxkayyaß ixpay. Yu janati

kaxkayyaß istsißi, ni jatsißi kaxkayyaß

ixnati. Ni xaßatinaß kaxkayyaß ixpßuti, ni

ixpßuti kaxkayyaß ixßatinaß.

Ni lapanakni jantu talaksakßa yu

lajßoxi para ixjatsukuntikßan

(Mt. 16:1-4; Mr. 8:11-13)

54 Ex ni Jesús lakjunil ni lapanakni:

—Tejkan laqtsßinatßik ni ostaulay

taputsßi ixlhitoßanta, naunatßik kata-

mayaß xkan y chuncha jun. 55 Tejkan

laqpaqnan, laktßasakan paxtoßanta, naunatßik

kataylhaanaß skunuß y chuncha jun. 56 Tßuy

ukxpuß makßayatßik. Uxiknankßan kßatsßaya-

tßik tas katapasayaß lakamunukpaß kun

laktßiyan. ¿Valißiycha jantu malaßasiyatßik yu

tapasay chavaycha aniy taßan tßaunatßik?

Kßalaqlaßoxitßi kun yu mintßalaxkayaß

(Mt. 5:25-26)

57 ’¿Valißiycha jantu laksakßatßik meße-

mankßan yu lajßoxi para metsukuntikßan?

58 Chavay incha matichun chivintanuputun

laka machßalkßati por makßanin laqtaqal, ex

tejkan tßapßin lakatin kßalaßoxitßi, para jantu

kamaqxtaqnin kun machßalkßati. Incha jantu,

ex yu machßalkßati kamaqxtaqniyan ixpolisia

ex yu polisia kamanuyan laka pachßin.

59 Kitßin ijkunan ni jantu katßaxtßuyeße incha

jantu kßamapßalßoyeße tachun mijalhaaninti.,1213

Tsßanqay kßamapßaxa mimputsuku

13
1 Tejkan chuncha naul ni Jesús

ancha tayanal lati lapanakni yu

taputeßenil yu tapasal Galilea. Va tapu-

teßenil tacha laqpumaqnil ni Pilato lati yu

machaqan Galilea tejkan ixtatßajun

moqslanan ixlapaxkankßan ni Dios y va

lakmalhiyaul ixjakßalnankßan kun ixjakßa-

lnankßan ni talhitsukukna yu ixlapaxkan-

kßan. 2 Ex ni Jesús lakjunil:

—Ni uxiknan pßastßakßatßik va tanil ni

anchanu lapanakni va por apalay ixtalhi-

tßajun ixtalaqalhinkßan xajantu yu alati yu

machaqan Galilea. 3 Pero kitßin klajunau

jantu laqsaval kaval. Va klajunau incha

jantu kamapßaxayapitik mijatapastakßat-

kßan ex katsßanßayapitik vachu va tacha ni

anchanuß lapanakni yu machaqan Galilea.

4 Vachu va tanißol pumakautsajin lapa-

nakni tejkan taqtal ni torre laka Siloé. ¿Ex

va lhilayatßik va apalay lhuu ixtalaqalhin-

kßan xajantu yu alati lapanakni yu ixtavi-

lanal Jerusalén? 5 Jantu laqsaval kaval. Va

klajunau incha jantu kßamapßaxayapitik

mijatapastakßatkßan ex katsßanßayapitik

vachu va tacha ni anchanu lapanakni.

Jesús lhichiviniy xakßiu higo

6 Ex va lakjunil ni Jesús yu aniy

chivinti yu xtaßa jatapastakßati:

—Qayntaun lapanaki va ixchßanta

taun kßiu yu junkan higuera taßan

ixchßanta ixßuvas. Astan puxkaul xaßu-

nikan ni higuera pero jantu katemal.

7 Ex junil yu xalhistaknaß lakatßun: “Va

laßatßutu jachßitin iktißukxuyal puxkaunaß

xaßunikan, jantu aqtaun kaktemal.

Kßamaqtßatßicha. Vamun valißiy mapa-

tsay ni lakatßun.” 8 Ex naul yu xalhi-

staknaß lakatßun: “Kißukxtin kßatßi,

kßamakßau ataun jachßitin. Kitßin

kaklajßajniyaß lakatßun, kakmamaniyaß

abono. 9 Chuncha ka va lay kaßalil xaßu-

nikan ataun jachßitin. Pero incha jantu

ex kakmaqtayacha.”

Ni Jesús palay makal qayntaun xanati

xajulchan jastaknati

10 Taun xajulchan jastaknati ni Jesús

ixmalaninin laqa chaqaß taßan ixtaqxtoßa

ni israelitas. 11 Ancha ixtanun qayntaun

xanati ixlaqtanun yu jantu ox espíritu.

Xlhiyucha va ixtaqanßay. Va laqakau-

tsajin jachßitin ixtamakataltanan.

12 Tejkan ni Jesús laqtsßil ni xanati,

juntaßil, va naul:

—Xanati kßatßi, palaycha kßaßun-

chßoßo mintaqanßati.

13 Ex moqslanikal ixmakaß ni xanati,

va nimancha vas tayal, aqtaylcha ay

makay ni Dios. 14 Ex ni xaßukxtin ni

anchanuß chaqaß taßan ixtataqxtoßa ni

israelitas lhitalqamal va por kßuchßunul

ni Jesús tejkan xajulchan jastaknati. Va

lakjunil ni lapanakni:

—Alin paqchaxan putapatsa laka

semana. Yu ixkßuchßuka lapanaki va

lhitapatsa. Kßatßantßik laka semana para

kßakßuchßukßantßik, pero jantu kßatßantßik

yu xajulchan jastaknati.

15 Ex va naul ni Jalhachimoßonu

Jesús:

—Va tßuy ukxpuß makßayatßik. Mas

va xataßayuß uxiknankßan va xßotßatßik

mivakaxkßan u mimburrokßan, lhipßina-

tßik moßotßunun xkan mas va xajulchan

jastaknati. 16 Chavay yu aniy xanati yu

ixpapanti Abraham, va laqakautsajin

jachßitin ixtaqanßay, va ixlaqtanuy ni

Satanás. Yucha vachu chun maqskßiniy

kaxßoqnikal ixtaqanßati para palay kaval

mas va xajulchan jastaknati.

17 Tejkan chuncha naul ni Jesús va

tatamaxanißol tachun ixtßalaxkaynin. Pero

tachun yu alati lapanakni taßaqtayl talhißa-

chantajuy por tachun yu ay axtoqnuß yu

lakmakal ni Jesús.

Tejkan lhachimoßonun ni Dios va tacha

xatßin mostasa

(Mt. 13:31-32; Mr. 4:30-32)

18 Ex chuncha naul ni Jesús:

—Chavay klamasuniyau tacha junita

tejkan lhachimoßonun ni Dios. 19 Va tacha

ni lakatßuniy xatßin yu junkan mostasa.

Qayntaun lapanaki chßal ni lakatßuniy tßin

la ixtßun. Ancha aynlhi tus ay kßiu val.

Ancha tamakal ixpaqtamankßan ni tsßoßon

la ixmaqlaqapßu.

Tejkan lhachimoßonun ni Dios

va tacha levadura

(Mt. 13:33)

20 Ex chuncha vachu naul ni Jesús:

—Klamasunichoqoyau tacha junita

tejkan lhachimoßonun ni Dios. 21 Va tacha

levadura yu qayntaun xanati lhiyajuy kun

laßatßutu kualtil harina, va tus kalhitayaßol

tachun ni skititi.

Yu putßuniy matiß taßan

putanukan laktßiyan

(Mt. 7:13-14, 21-23)

22 Ex ixßanchoqota lakatin ni Jesús ni

Jerusalén, va ixtapasaßanta taun taun

putaulan yu lajßay kun yu lakstßuniy. Va

ixmalaninißanta.

23 Qayntaun lapanaki va lhisakmil:

—Jalhachimoßonuß, ¿vamun tsßuniy yu

kalaqmalaqtaxtukanaß?

Ex ni Jesús va naul:

24 —Kamakßatßik tachun la mintapßa-

stakßan para kalal kßatßanutßik taßan

putßuniy matiß. Klajunau astan katatanupu-

tunaß lhuvaj lapanakni ex jantucha

kalayaß. 25 Incha jantu chuncha makßaya-

tßik, ex va kaßostaulaß yu machaqaß, kama-

lakchauyaß ni matiß. Ex kßatßayayapitik

maqspaß, kßamakßasayapitik ni matiß, kßaßu-

napitik: “Jalhachimoßonuß,

kilamalaqltißaniu.” Ex yucha katajunan:

“Jantu klamispayau. Jantu kßatsay toßo-

xtaycha machaqan untßatßik.” 26 Ex

kßaßunapitik: “Klatßavajiu uxintßi y

klatßaßoqnuu y la kinputaulankßan kila-

masuniu.” Chuncha kßanaunapitik. 27 Ex

katajunchoqoyan: “Jantu klamispayau.

Jantu kßatsay toßoxtay machaqan untßa-

tßik. Kapßintßikcha. Kilamakajuucha

uxiknankßan yu laktßußununatßik”,

chuncha katajunan. 28 Ex ancha kaßalhu-

napitik y kßalaktsßakßalhitsßukßuyapitik

mintatsalatikßan. Kßalaqtsßinapitik ni

Abraham ali Isaac ali Jacob ali tachun

yu ixtalaqputeßey ixchivinti Dios taßan

lhachimoßonun Dios. Pero ni uxiknan-

kßan va kßatßanßalhumaxtßukßanapitik.

29 Pero lapanakni yu machaqan talaka-

chux ni lakamunukpaß, taßan putakßutßa

ni julchan y vachu taßan pußanachal, yu

machaqan ixlhitoßanta, ixpaxtoßanta, va

kataminaß, katataulaß, katavaynßoyaß

taßan lhachimoßonun ni Dios. 30 Ex

chuncha yu jantu ay kßatsan chavay, ex

anchanu julchan va ay lapanaki kunaß.

Yu la ay kßatsan chavay, va jantu ay

kunaß.

Ni Jesús lhiqalhun ni

putaulan Jerusalén

(Mt. 23:37-39)

31 Ex tejkan chuncha naul ni Jesús,

va talaqchil lati ni fariseos, va tajunil:

—Katßaxtßucha aniy. Kapiticha. Ni

jalhachimoßonuß Herodes va

maqniputunan.

32 Ex ni Jesús va lakjunil:

—Kalaqpßinchipitik ni anchanuß

jamakanunu xanixßoy. Kßaßunapitik va

chavaycha kun lhiy kaklakmaxtuyaß

aqmoqxnun y kajkßuchßununaß. Ex yu

paqtßutunuß kakmajkanißoyaß kilhita-

patsa. 33 Pero chavaycha kun lhiy kun

tßuxaun maqskßiniy kaktaylhaßal kila-

katin. Qayntaun yu laqputeßey ixchivinti

Dios maqskßiniy kanil laka putaulan

Jerusalén. 34 Jerusalén, xalapanakni

Jerusalén. Jamaqniyatßik yu talaqpu-

teßey ixchivinti Dios y laktßalmaqniyatßik

yu tamalaqachaniyan Dios. Tacha ni

piyuß jamaqxtoßa sasßatßan la ixpaqachuj,

va chuncha ni kitßin aqlhuvaj xaklalhistak-

putunau pero jantu aqtaun kßaßuyujnaun-

tßik. 35 Kßalaqtsßintßikcha, minchaqakßan

kamakaunkanacha. Chavay klajunau,

jantucha aqtaun kilalaqtsßinchoqoyau tus

tejkan inchine kßanaunapitik: “Ay kama-

kakal yu mintacha la ixtaqaßuti ni Jalha-

chimoßonu Dios.”,1314

Ni Jesús palay makal qayntaun

taqanßan yu ixlakakßunta

14
1 Taun xajulchan jastaknati al

vayaß ni Jesús la ixchaqaß qayn-

taun xaßukxtin fariseos. Lati ni fariseos va

ixtalaqtsßin ni Jesús incha kamakal tußu-

chun yu jantu kapaxtoqnil ixlhachimoßon-

kßan. 2 Ex ancha la ixtalakaßukxpuß ni

Jesús ixyal qayntaun lapanaki va ixlaka-

kßunta. 3 Ex ni Jesús jalaqxaqalal ni fari-

seos kun yu ixtamasuy ixlhachimoßonkßan

ni israelitas. Va laklhisakmil:

—¿Tis va sun najun kilhachimoßon-

kßan? ¿Va lhinaunkan jakßuchßunti xajul-

chan jastaknati u jantu?

Pero yußuncha va saq taval. 4 Ex ni

Jesús chßapal ni taqanßan, va palay makal,

va malaqachachoqol. 5 Ex lakjunil ni alati

lapanakni:

—Uxiknankßan va katajqajul mimbu-

rrokßan u mivakaxkßan lakxkan va niman

kßamakßutßutßik mas va xajulchan

jastaknati.

6 Ex yußuncha jantu lay tußuchun

katanaunchoqol.

Ni Jesús lakjunil yu xalajßaynin para

jantu ay katakßatsal

7 Ex tejkan taßaqtayl tataulay laka

mesa, jalaqtsßil ni Jesús tachun yu ixlaklhi-

junkan vayti, va tataulputun taßan tataulay

yu lajßay lapanakni. Ex va lakjunil ni aniy

chivinti yu xtaßa jatapastakßati:

8 —Tejkan lhißunkßanatßik kapßintßik

xalakvayti lakxtuklati jantu kßalaksaktßik

taßan tataulay ni lajßay lapanakni. Ka va

lay kachil ataun lapanaki yu apalay ay

xajantu uxintßi. 9 Ex yu xalhinaunaß kalaq-

minan y kajunan: “Kßaxtaqnin ni mimpu-

taulan yu ataun lapanaki.” Ex

katßamaxaniyeße, katßauleße alakataun

putaulan taßan tataulay yu xalakstßuniy.

10 Xlhiyucha tejkan kalhißunkßaneße

kapiti vayaß, ex kataßul taßan tataulay yu

jantu lajßay lapanakni. Ex chuncha yu

xalhinaunaß kalaqminan va kajunan:

“Laqaj, kßatßapßas taßan tataulay yu lajßay

lapanakni.” Ex chuncha jantu katßama-

xaniyeße la ixtalakaßukxpukßan tachun ni

lapanakni. 11 Tachun yu lajßay takßatsan

va lakstßuniy kalakmakakanaß pero

tachun yu lakstßuniy takßatsan va lajßay

kalakmakakanaß.

12 Ex chuncha ni Jesús junil ni

xalhinaunaß:

—Tejkan makßay lakvayti jantu

vamun kßalaklhißun mißamigos ali

mintßalaqaunin ali milapanakni ali

mintßataulnin yu maqalinin. Jantu

chuncha kßamakßatßi. Va katalhijuncho-

qoyan la ixchaqakßan ex chuncha va

tapaxanti jun. 13 Pero tejkan makßay

lakvayti kßalaklhißun ni kilpatanin ali ni

lakmaknin ali ni talaknin ali ni laßa-

chßixin. 14 Ex chuncha kalhitsßukßuyeße

achati, va por jantu lay katamapalcho-

qoyan. Pero kßamapßalchßoßonikßaneße

tejkan katakujchoqoyaß tachun yu tani-

tacha yu jamalaqtaxtukantacha.

Yu katavaynaß taßan

kalhachimoßonunaß Dios

15 Ex chuncha tejkan qasmaklhi

qayntaun yu ancha ixvil laka mesa, va

naul:

—Ayaj kataßachanaß tachun yu kata-

vaynaß taßan kalhachimoßonunaß ni Dios.

16 Ex ni Jesús va junil:

—Taun julchan qayntaun lapanaki

ixmakay taun ay lakvayti va ixlaklhiju-

nita lhuvaj lapanakni. 17 Ex tejkan laka-

chilcha xahora lakvayti va malaqachal

ixßoqxtamati para kalakjunil yu laklhi-

junkanta: “Kapßintßikcha, alinßojoycha

tachun ni vayti.” 18 Ex tachun ixlaklhi-

junkanta taßaqtaynil naunan ni jantu lay

kataßanaß. Pßunaj va junil qayntaun: “Va

kßilkaß aqxtaun tßun. Ikmaqskßiniy kteßen

laqtsßiniß. Kßaßuneße mißukxtin va kima-

laqmixinil.” 19 Ex yu aqayntaun naul:

“Va aniykaß kßil laqakis par vakaxna yu

tatapatsay laka kuxtu. Va klaqlaqtsßin-

putun incha lay katatapatsal u jantu.

Kßaßuneße mißukxtin va kimalaqmixinil.”

20 Ex aqayntaun naul: “Va aniykaß klak-

xtuklata, xlhiyucha jantu lay kßanachal.”

21 Ex ni oqxtamati laqchaanchoqol ixßuk-

xtin va puteßenißol yu tanaul. Ex ni ukxtin

aqtaylcha lukujlay. Va junchoqol ni oqxta-

mati: “Kßapßinchßiy lakatinixnan laka

putaulan. Kßalaklhitßanchiy ni kilpatanin

ali ni lakmaknin ali ni talaknin ali ni laßa-

chßixin.” 22 Ex chuncha chinchoqol ni

oqxtamati, junchoqol ixßukxtin: “Ikma-

kalcha yu naßun pero vananaj xajyachal

taßan katataulal laka mesa.” 23 Ex va naun-

choqol ni ukxtin: “Kßapßinchßoßochiy lakati-

nixnan maqspaß ni putaulan kalaklhißun

laqatapßasta katamil vaynin. Kitßin knajun

kataßaqtsamal vaynin la kinchaqaß.”

24 Klajunau ni lapanakni yu ixlaklhijun-

kanta yu jantu katamil vaynin, yußuncha

jantu katakilkßatsayaß ni lakvayti.

Yu maqskßiniy kalhitapasal yu

junputun ixlapanaki Jesús

25 Ex chuncha ixtalhavaxtu ni lapa-

nakni ixtatßaßan ni Jesús. Ex ni yucha tala-

qaspßiklhi, va lakjunil:

26 —Mas va taßayucha yu apalay

toßoyay ixpay, ixnati, ixanati, yu sasßatßan,

yu ixtßalaqaunin, yu ixtßalapanakni xajantu

kitßin, ex ni yucha jantu lay jun kintßa-

ltanaß. Vachu yu apalay toßoyay ixjatsu-

kunti xajantu kitßin, jantu lay jun kintßa-

ltanaß. 27 Yu jantu laqaßiputun maqanlqaj-

nati tacha kitßin, yucha jantu lay jun

kintßaltanaß. 28 Xataßayuß uxiknankßan

incha kamakßapßutßu putanßay chaqaß,

pßunaj katßaßul, kßapßastßaktßi tachuncha

ixtapal kunaß para kakßatsßatßi incha kalaq-

chaßaniyan yu lhitßaßun. 29 Incha jantu

kapastakßel, ex tejkan kßamakßaßoj ni xapu-

tayan chaqaß, jantu kalaqchaanaß

mintumin para kamajkßanitßi. Ex tejkan

katalaqtsßinaß ni lapanakni kataßaqtayni-

yancha laktußunun. 30 Katanaunaß: “Aniy

lapanaki ixßaqtajitacha makan ixchaqaß

pero jantu kamajkanil.” 31 Vachuß incha

qayntaun la ay lhachimoßonuß yu lhitßajun

laqakau mil tropas, talachßapaputun

ixtßalhachimoßonuß yu lhitßajun pßuxaun

mil ex pßunaj kapastakßelal incha lay

katalhajal. 32 Ex incha najun jantu lay

kalhajal, ex malaqachay lapanaki para

kalhisakmil tas katamakal para jantu

katalachßapal. Chuncha kamakayaß

tejkan vananaj la maqati mintachal

ixtßalhachimoßonuß. 33 Ex vachu va

chuncha uxiknankßan. Incha jantu

makaßun tachun yu lhitßaßun ex jantu lay

un kintßaltanaß.

Yu makauntijlay ni Jesús va tacha

matsati yu jantucha kasßoßo

(Mt. 5:13; Mr. 9:50)

34 ’Ni matsati la ox pero tejkan

jantucha sßoßo jun ex jantucha lay sßoßo

junchoqoy. 35 Chuncha mas va para ni

lakatßun, mas va para laka abono, jantu

ox kaval. Valißiy majßankan. Incha alin

mimpaqasmakkßan, ex kaßasmaktßikcha.,1415

Ni borrego yu istsßanqata

(Mt. 18:10-14)

15
1 Ancha tachaßal lhuvaj

jachßinin impuestos kun alati

laktußunun lapanakni para kataqa-

smaklhi ni Jesús. 2 Ex chuncha ixtapa-

staklhitßajun ni fariseos kun yu ixta-

masuy ixlhachimoßonkßan ni israelitas.

Va siya yußuncha talajunil:

—Aniy lapanaki jalaqaßiy yu maqta-

qalhinin y va laktßavajin.

3 Ex ni Jesús lakjunil taun chivinti

yu xtaßa jatapastakßati, va naul:

4 —Xataßayu uxiknankßan yu kalhi-

tsukul taun ciento borrego y va kamaqa-

tsßanqal laqataun, ex yucha kalakmakaul

yu noventa y nueve, y va kapuxkaul yu

tsßanqay tus katemal. 5 Tejkan katema-

choqol va kaßaqxoßol kun achati. 6 Ex

tejkan kachil laqa chaqaß, va kalaqmaq-

xtoqlhi ixßamigos kun ixtßataulnin, va

kalakjunil: “Kilatßaßachanchoqoocha. Ni

borrego yu istsßanqata chavay ktema-

choqolcha.” 7 Vachu va chun klajunau,

mas kaßalil noventa y nueve lapanakni

yu jantu katalhitsukul ixtalaqalhinkßan,

pero va apalay talhißachantajuy yu

tavilanachal laktßiyan tejkan mapaxay

ixjatapastakßati qayntaun maqtaqalhiniß

lapanaki.

Ni tumin yu tsßanqal

8 ’Vachu va chun incha kaßalil qayn-

taun xanati yu kalhitsukul aqxkau tumin

pero kamaqatsßanqal aqxtaun, ex kama-

maqtiyal ixmaklku, va kapalnal ixchaqaß,

va kapuxkaußol laksniy laksniy tus katema-

choqol ixtumin. 9 Ex chuncha tejkan kate-

machoqol va kalakjuntaßil ixßamigas kun

ixtßataulnin, kalakjunil: “Kilatßaßachancho-

qoocha. Va iktemachoqol ni tumin yu

xakmaqatsßanqata.” 10 Va chuncha

klajunau va ayaj talhißachantajuy ixmayu-

lnin Dios tejkan makajun ixtalaqalhin mas

va qayntaun lapanaki.

Ni jalaktußunuß tsßal yu mapaxal

ixjatapastakßati

11 Ex naunchoqol ni Jesús:

—Qayntaun lapanaki ixlhitßajun qayn-

tßuy istsßalan. 12 Ex yu xapßisaqa junil ixpay,

va naul: “Kimpay kßatßi, kßixtßaqnin ni milhi-

tapatsa yu kimpaxtoqniy kitßin.” Ex chuncha

ni ixpay va xtaqnil. 13 Taval ni xapßisaqa

lakstßaßol yu lvaqnikal maqaliti, ex va maqati

al, lhaßanßol yu ixtumin. Ancha ixpumaqta-

qalhin pulaqamananßol ni ixtumin. 14 Ex

chuncha tejkan laqamananßolcha, va alil ay

chavan ancha taßan ixvil. Ex va aqtayl

majkßatsay ixchavan. 15 Taval ni tsßal va al

kuxtutiyan kun qayntaun lapanaki yu ancha

machaqaß. Va xtaqnikal lhitapatsa va kalak-

vaval pßaxnin. 16 Ex va ayaj ixchavaniy tus

ixlhißotsaputun ni xataltsßi ni kßiu yu ixtaßuy

ni pßaxnin pero jantu matichun kaxtaqnil.

17 Ex va pastakchoqol va naul: “Ni kimpay

va qaynlhuvaj ixßoqxtamatin y la alin ixvay-

tikßan, pero aniy kitßin iktiniycha kinchavan.

18 Chavaycha kitßin kßanchoqoyaß la ixchaqaß

kimpay, kajkßunaß: Kimpay kßatßi, ikmakanil

laqtaqal ni Dios y vachu uxintßi.

19 Chavaycha jantucha lay kakval mintsßal.

Va knajun kßimakßatßi tacha qayntaun mißoq-

xtamati.” 20 Ex chuncha ni tsßal anchoqol la

ixchaqaß ixpay.

’Tejkan vananaj la maqati para ixlaq-

chaßal, yu ixpay va laqtsßil istsßal. Va ayaj

mapaynil, va takyaußal taßan ixpuminta ni

istsßal, va laqatanul, va kiltastuklhi. 21 Ex

naul ni tsßal: “Kimpay kßatßi, ikmakanil

laqtaqal Dios y vachu uxintßi. Jantucha lay

kakval mintsßal.” 22 Pero ni ixpay va naul:

“Oqxtamatin, kasoßotßik, kßalhitßanchipi-

tikcha yu mas apalay ox laqchßiti y va

kßamulanichipitik kintsßal, vachu kßama-

maqtßanutßik ixmaqtanuti y kßamachßan-

tßanutßik isapato. 23 Kalhitßantßik ni

sasßatßa vakax yu apalay onta y kßamaqni-

tßik. Kamakayau kßatan y kaßalinaß

lakvayti. 24 Yu aniy kintsßal mas va tacha

ixnitacha pero chavay va kujchoqolcha.

Mas va istsßanqatacha pero chavay tema-

choqoocha.” Ex aqtaynilcha ni kßatan.

25 ’Ni xajayaß va ixtßajun tapatsan laka

kuxtu. Tejkan chinchoqochal laqa chaqaß

qasmaklhi ni jasanti kun jatßinti. 26 Ex

juntaßil qayntaun maqtsukuß va lhisakmil:

“¿Sun makßayatßikcha?” 27 Ex naul ni

maqtsukuß: “Va chinchoqol mimpßisaqa y

mimpay lhinaul katamaqnil ni sasßatßa

vakax yu apalay onta va por ox xachin-

choqoy mimpßisaqa.” 28 Ex ni xajayaß va

lukujlal va jantu katanuputul. Ex chuncha

ixpay taxtul, va tapayninil para katanul.

29 Pero va naul ni istsßal yu xajayaß:

“Kßatsßaycha va maqancha iktapatsaniyan,

jantu aqtaun kßakchßintaman, pero uxintßi

jantu aqtaun kßixtßaqnin ni kitßin mas va

laqataun chivo para kakmakal kßatan kun

kißamigos. 30 Pero chavaycha chinchoqol

yu aniy mintsßal yu laqamananßol mima-

qaliti kun maqtaqalhinin xanatin y uxintßi

tus va lhimaqnitßicha ni sasßatßa vakax yu

apalay onta.” 31 Ex va naul ni ixpay:

“Kesßatßa kßatßi, uxintßi va tacha kßintßaviltßi

y tachun yu klhitßajun va si minavin.

32 Pero va maqskßiniy kamakau kßatan y

kaßachaxßiu. Yu aniy mimpßisaqa ixnitacha

y chavaycha va kujchoqotacha. Va istsßan-

qatacha y chavaycha temachoqoocha.”,1516

Maqskßiniy ox kßamapßatsßatßi yu

xamaqaliti aniy lakamunukpaß

16
1 Ex chuncha ni Jesús vachu

lakjunil ixtßaltanan:

—Qayntaun maqaliß ixlhitßajun yu

xaßay ixßoqxtamati yu xatsßoqmulanaß.

Ex va tislajmakal ni anchanu xaßay

oqxtamati va junkal ni ixßukxtin tßaunßo-

joycha maqatsßanqan ixmaqaliti. 2 Ni

ixßukxtin juntaßil, va junil: “Va ijkßa-

tsaycha yu makßatßa. Chavaycha

kßixtßaqnin kuenta kilhitapatsa. Kßißuneße

tachuncha kintalhaanin ni lapanakni.

Jantucha kßaßuneße yu xaßay kißoqxta-

mati.” 3 Ex va pastaklhi xßaman ni xaßay

oqxtamati: “Kimamakaunilcha lhitapatsa

ni kißukxtin. ¿Chavay tas kaklayacha

kaktapatsal? Jantu kßayajnan kaktapatsal,

va jantu kaklhitsukul tapßasta. Jantu

kpuskßinputun, va ikmaxanan. 4 ¡Ay!

Kitßin kßatsaycha suncha kakmakayaß para

kaßalil lapanakni yu kintalaqaßiyaß la

ixchaqakßan tejkan jantucha xaßay oqxta-

mati kajkßunaß.” 5 Ex chuncha va laktßa-

saßil qayntaun por qayntaun yu ixta-

lhaaniy ixßukxtin. Yu pßunaj va lhisakmil:

“¿Tachuncha lhipßinin ni kißukxtin?”

6 Ex va naul ni lapanaki: “Va taun ciento

barriles aceite.” Ex va junil: “Aniy

minkuenta. Kßasoßo, katßaulchiycha,

katsßoqmulachiy vamun cincuenta.”

7 Ex va lhisakmil aqayntaun: “¿Uxintßi

tachuncha lhipßinincha?” Ex va naul ni

lapanaki: “Va klhaaniy cien medidas

trigo.” Ex ni xaßay oqxtamati va junil:

“Aniy minkuenta, katsßoqmulatßi vamun

ochenta.” 8 Ex chuncha kßatsalcha ni

ixßukxtin tacha makal ni xaßay ixßoqxta-

mati y va naul: “Va mero listuj yu xaßay

kißoqxtamati yu jantu ox, la lhuvaj jata-

pastakßati ixpumakanunun.” Vachu va

chuncha yu taßalin lakamunukpaß yu

jantu talhakapußanan, apalay tamakay

kuenta tacha katamakal. Yu tamispay

ixchivinti Dios, apalay jantu tamakay

kuenta tacha maqskßiniy katamakal.

9 ’Vachu klajunau kßalaqßaqtßayßutßik ni

kilpatanin kun tachun yu lhitßaunatßik ni

aniy lakamunukpaß, va para kaßalil mißami-

goskßan. Kßamakßaunapitik yu lhitßaunatßik

tejkan kaniyapitik, pero kalaßaßikßanapitik

ancha xachaqan laktßiyan yu jantu aqtaun

katamißoyaß.

10 ’Yu lapanaki yu ox makay kuenta yu

lhitsukuy mas va tsßuniy, ex vachu ox

kamakal kuenta incha la lhuu kalhitsukul.

Chavay yu jantu makay kuenta yu

lhitsukuy mas va tsßuniy, ex vachu jantu

lay kamakal kuenta incha la lhuu kalhi-

tsukul. 11 Vachu va chun incha jantu

makßayatßik kuenta mas va tumin yu lay

tamapastakniyan yu jantu ox, ex ni Dios

jantu kataxtaqniyan kamakßatßik kuenta

yu laqsaval lajßoxi. 12 Vachu incha jantu

makßayatßik kuenta yu machßixtßaqnikßa-

natßik, ex jantu kaxtßaqnikßanapitik yu

tapaxtoqniyan.

13 ’Jantu matichun lay oxi katapa-

tsanil qayntßuy ukxtinin. Kaßachaniyaß

yu qayntaun y kaxkayyaß yu aqayntaun.

Va katßaßanaß yu qayntaun y jantu kama-

kayaß kuenta yu lhinajun yu aqayntaun.

Vachu va chuncha jantu lay tßapßatsßaniy

ni Dios incha tßoßoyay yu maqaliti.

Ni Dios yucha mispaßojoy tachun

ixjalhanutkßan ni lapanakni

14 Ni fariseos yu ixtatßajun

qasmaknan ni Jesús va ayaj ixtalhißajin

ixtuminkßan. Ex vamun talaktußul ni

Jesús. 15 Pero ni Jesús lakjunil:

—Uxiknankßan va meßemankßan

makßakßanatßik para katalhilal ni lapa-

nakni va la ox metsukuntikßan. Pero

Dios tamispaniyan yu melhanutikßan. Ni

Dios jantu pastakßa tacha lapanakni. Yu

la lajßoxi talhilay ni lapanakni va yucha

ni Dios lakxkajiy.

16 ’Tejkan jantukaß istsukuy ni Juan,

yu ixlhachimoßon Moisés kun ixchivinti-

kßan yu maqancha ixtalaqputeßey ixchi-

vinti Dios va yucha tapukßatsal tisuncha

katamakal ni lapanakni. Pero tejkan mil

ni Juan tus chavaycha jalaqputeßenikal

ni lapanakni tacha lhachimoßonun ni

Dios. Tachun tatapßasniy kalaklhichi-

moßol ni Dios la ixjatsukuntikßan.

17 Apalay va tsßayl kamißol ni laktßiyan

kun lakamunukpaß xajantu yu lhinajun

Dios, mas va laqatauncha chivinti.

Jantu ox kamakajun mixanati

(Mt. 19:1-12; Mr. 10:1-12)

18 ’Mas va taßayucha yu makajun

ixanati y tßatsukuchoqoy aqayntaun

yucha makay talaqalhin. Vachuß makay

talaqalhin yu tßatsukuy qayntaun xanati yu

valißiy makaunkanta.

Qayntaun maqaliß ali

qayntaun kilpataniß

19 Ex va naunchoqol ni Jesús:

—Taun julchan ixßalin qayntaun

maqaliß yu va si ixlakatayay yu la kßus

ixlaqchßiti, yu laqlhuu xtapal y lhilhiy

ixmakay yu ayaj kßus kßatan. 20 Vachu ixßa-

linta qayntaun kilpataniß ixjunkan Lázaro.

Taun taun julchan va ixmamakan la ixki-

ltalakxtuti ixchaqaß ni anchanu maqaliß. Ni

yucha va ixlakapuchßißojota tachun ixlaka-

tunaj. 21 Yucha ixßuputun mas va yu ixpa-

tajuy laka mesa yu ixtacheße ni maqaliß.

Vachuß ni xßoyun ixtasnauniy ixlakapu-

chßiti. 22 Ex chuncha taun julchan va nil ni

kilpataniß, yu ixmayulnin Dios va talhaßal

ixlhitsukunuß taßan vilchal Abraham. Taval

vachuß nil ni maqaliß, va maknukal. 23 Ex

alcha laqnin ni maqaliß. Ancha ayaj

majkßatsal. Ex va lakachaßal la maqati, va

laqtsßil ni Abraham y vachu laqtsßil Lázaro

va tßavil ni Abraham. 24 Ex va la pßas

tßasanil, va naul: “Kimpay kßatßi Abraham,

iktapayniniyan kßißaqtßayßutßi. Kßimalaßa-

chßanin Lázaro. Va kimil avaniniß kun xkan

la kisimaßati. Mas va kun makatßuniy

ixmakaß para kimatsukßunkßulcha taßan

iktßajun maqanlqajnan laka jikmi.” 25 Pero

ni Abraham va naul: “Kintsßal, kapßastßaktßi

va ixlaßaßiy tachun yu lajßoxi tejkan

ixtßaßun ni lakamunukpaß. Pero ni Lázaro

tejkan ixtßajun ni lakamunukpaß va ayaj

ixmajkßatsay. Chavaycha yucha alin ixßa-

chati aniy, pero uxintßi majkßatsaycha.

26 Vachu ixpakltaun uxintßi kun kijnankßan

ancha japukutunti. Yu vilchil jantu lay

takukyachal, mas kaßuxaßanchal, y yu

vilchal jantu lay takukyachil.” 27 Ex va

naul ni maqaliß: “Ex iktapayniniyan,

kimpay kßatßi, kßamalaßachßatßi Lázaro la

ixchaqaß kimpay. 28 Ancha alin pumakis

kintßalaqaunin, kalaqlaqputeßenil tacha

tapasaycha para jantu katamil majkßa-

tsanan aniy vachu.” 29 Ex va naul ni

Abraham: “Yußuncha talhitßajun ixchivinti

Moisés kun yu ixtalaqputeßey ixchivinti

Dios. Va kataqalasmaklhi ni yußuncha.”

30 Ex va naunchoqol ni maqaliß: “Jantu

chuncha, kimpay kßatßi, Abraham. Jantu

ox taqasmatßa ixchivinti Dios. Pero va

kalaqlaqchaßal qayntaun janiniß yu

kujchoqotacha ex katamapaxal ixjatapa-

stakßatkßan.” 31 Pero ni Abraham va

junil: “Incha jantu talhakapußaniy ni

Moisés kun yu ixtalaqputeßey ixchivinti

Dios, ex nisin jantu katamapaxal ixpu-

tsukukßan mas va kakujchoqol qayntaun

janiniß.”,1617

La lhitaßay kunaß para yu maqtaqalhinin

(Mt. 18:6-7, 21-22; Mr. 9:42)

17
1 Ex ni Jesús lakjunil

ixtßaltanan:

—Si kaßalinaß yu maqtaqalhinin pero

paynicha yu jamalaniy lapanakni para

katamakal yu jantu lajßoxi. 2 Apalay ox

kaval kapixtuchßimukßakal xachiyux

pachßikni y kamajßankalcha lakamar.

Apalay lhitaßay kunaß incha kamamaqta-

qalhinil qayntaun lakatßuniy tacha yu

aniy jasßatßa. 3 La ox kßalhistßajkßantßik.

Incha milaqaj makaniyan yu jantu ox,

ex kßaxaßalatßi. Incha mapaxay ixjatapa-

stakßati, ex kßamalaqmixinin. 4 Incha

makaniyan yu jantu ox mas va aqtujun

laka julchan y aqtujun mapaxachoqoy

ixjatapastakßati ex kßamalaqmixinin.

Lay la lhuu makakan tejkan

lhakapußankan ni Dios

5 Ex yu ixtamalaqachan ni Jesús va

tajunil:

—Kilaßaqtayjuu para apalay ox kaval

kilhakapußatkßan.

6 Ex chuncha ni Jesús va lakjunil:

—Mas va tsßuniy milhakapußatikßan

tacha yu lakatßuniy xataltsßi mostasa, ex

lay unatßik ni aniy kßiu katakuklhi,

kachßankal ixßaman lakamar y va

chuncha kunaß yu unatßik.

Jantu ay kßamakßakßa por

tßapßatsßanin Dios

7 Xataßayuß uxiknankßan va kaßalil

mißoqxtamatikßan va kaloqnul u va

kalhistaklhi mimborregoskßan. Ex tejkan

kaminchoqol laqa chaqaß jantu kßaßun:

“Kasoßo, katßaulchiycha, kavaynchiycha.”

8 Va kßaßun: “Kßalaßoxitßi kivayti, kßama-

pßaxa milaqchßiti, kimunincha kivayti,

kitßin pßunaj kakvaynaß, uxintßi astan.”

9 Vachuß jantu paxtoqniyan kßaßun:

“Malaqpuchuncha” tejkan kamakaßol ixlhi-

tapatsa yu lhißun. 10 Vachu va chuncha

uxiknankßan tejkan kßamakßaßoyapitik

tachun yu talhijunan Dios va kßaßunitßik:

“Ka jantu ox oqxtamatin kuntau. Vamun

ikmakau yu kilalhijuniu.”

Ni Jesús palay lakmakachoqol pumakau

lapanakni yu talakapuchßita

11 Ex chuncha tejkan ixßanta tus

Jerusalén ni Jesús va ixtißukxuyal taßan

paqxtoßa ni xaßestado Samaria kun xaße-

stado Galilea. 12 Ex tejkan chaßal taun

lakatßuniy putaulan ancha talapaxtoqlhi

pumakau lapanakni, va ayaj ixtalakapu-

chßita. Va amaqati tatßasanil, va tajunil:

13 —Jesús jamalaniniß, kilamapayniu

kijnankßan.

14 Ex tejkan ni Jesús jalaqtsßil va

lakjunil:

—Kapßintßik tasuninin ni kuras.

Ex chuncha tejkan ixtaßanta lakatin, va

ancha palaycha tajunßol ixtaqanßatikßan.

15 Ex chuncha qayntaun xataßayuß makal

kuenta ni oxicha ixjunchoqota, va taspßik-

choqol, va la pßas aqtayl ay makay ni Dios.

16 Va talakaputatamal taßan ixyal ni Jesús,

aqtayl skßiniy lhimalaqpuchuncha. Ni

yucha va machaqaß Samaria. 17 Ex naul ni

Jesús:

—Va pumakau yu palay tajunchoqol.

¿Toßoxtaycha ixtaßan yu pumanajatsi?

18 ¿Vamun yu aniy yu jantu israelita kaval

taspßikchoqolcha para ay kamakal ni Dios?

19 Ex ni Jesús va junil ni jachßiniß:

—Kaßostßaßulcha, kapßinchßoßocha. Va

kßilhakßapßupßicha, xlhiyucha oxicha

xaßunchßoßoy.

Tas kunaß tejkan kaminchoqoyaß

lhachimoßon ni Jesús

(Mt. 24:23-28, 36-41)

20 Ex chuncha ni fariseos va talhisakmil

ni Jesús tavanancha kalhachimoßonunaß ni

Dios. Ex lakjunil ni Jesús, va naul:

—Jantu katasuyaß tejkan kaßaqtayaß

kalhachimoßonunaß ni Dios. 21 Nisin

jantu lay katanaul: “Kalaqtsßi. Va aniy

yal”, u “Avintßi vilchal.” Jantu lay

chuncha kanaunkal. Ni Dios lhachimoßo-

nunta la ixjatsukuntikßan ixlapanakni.

22 Ex lakjunil ixtßaltanan ni Jesús:

—Kaminaß julchan kilalaqtsßinputun-

choqoyau kakminchoqol ni kitßin yu

Sasßatßa Lapanaki para kaklhichimoßol

pero jantukaß lay kilalaqtsßinau. 23 Va

katajunan lapanakni: “Aniy yal”, u

“Avintßi vilchal.” Pero jantu kßapßuxkßau-

tßik, jantu kamakßaßuntßik milhitapatsa-

kßan. 24 Ni makaliukniti va tasußojoy

tachun ni laktßiyan y vachu va chun

kunaß tejkan kakminchoqoyaß ni kitßin

yu kval Sasßatßa Lapanaki. 25 Pero

maqskßiniy kakmaqanlqajnanßelal ni

kitßin yu kval Sasßatßa Lapanaki y vachu

kintaßakchßintamaßelayaß yu chavaycha

tatßajun lapanakni, jantu kintalaqaßiyaß

para kaklaklhichimoßol la ixjatsukunti-

kßan. 26 Tejkan kakminchoqoyaß ni kitßin

yu Sasßatßa Lapanaki vachu va chun

kajunchoqoyaß tacha ixjunita tejkan

ixtßajun Noé. 27 Ni anchanuß lapanakni

ixtavajin, ixtaßoqnun, ixtalakxtuklay,

ixtamalakxtuklhanan, y vamun yuß ixta-

pastakta tus tejkan tanul Noé laka

barco. Ex alil ay akskajßuti y tamuxtußol

tachun ni lapanakni. 28 Vachu va

chuncha kajunchoqoyaß tacha ixjunita

tejkan ixtßajun Lot. Va ixtavajin,

ixtaßoqnun, ixtastßanan, ixtaßiy axtoqnuß,

ixtamakay chaqan. 29 Pero tejkan taxtul

Lot ni putaulan Sodoma va taßeltajul

laktßiyan jikmi kun azufre y va laqmaq-

nißol ni lapanakni. 30 Vachu va chuncha

kajunchoqoyaß tejkan kaktasuchoqoya ni

kitßin yu Sasßatßa Lapanaki.

31 ’Tejkan kachinaß ni anchanu

julchan ex yu yal la ixßukxna chaqaß

jantu katanuchoqol iniß yu ixnavin yu

tanun la ixchaqaß. Yu yal laka kuxtu

jantucha kaßanchoqol la ixchaqaß.

32 Kapßastßaktßik ni ixanati Lot val

matsati tejkan talaqaspßiklhi. 33 Ni lapa-

naki yu ixßaman malaqtaxtuputun ixja-

tsukunti, yucha kamaqatsßanqayaß. Pero

yu maqxtaßa ixjatsukunti, yucha kalhitsu-

kuchoqoyaß. 34 Klajunau tejkan kakmin-

choqoyaß katatamayaß qayntßuy aqataun

putaman. Qayntaun kalhaßankanaß y yu

aqayntaun katamakaunaß. 35 Qayntßuy

xanatin katatsukuyaß skitinin. Qayntaun

kalhaßankanaß y yu aqayntaun katama-

kaunaß. [ 36 Qayntßuy lapanakni katatapa-

tsayaß laka kuxtu. Qayntaun kalhaßankanaß

y yu aqayntaun katamakaunaß.]

37 Ex talhisakmil yu ixtßaltanan:

—Jalhachimoßonuß, ¿toßoxtaycha

chuncha katapasayaß?

Ex ni Jesús va lakjunil:

—Va katasuyaß vachu va tacha tasuy

taßan alin yu janinin, va ancha tataqxtoßa

ni lajßay tsßoßon.,1718

Qayntaun tiyau ali qayntaun juez

18
1 Ex chuncha ni Jesús va lakma-

sunil taun chivinti yu xtaßa jata-

pastakßati para katakßatsal ni maqskßiniy si

kataskßinil ni Dios y jantu katamakaun-

tijlal. 2 Va naul:

—Qayntaun juez va ixvil taun

putaulan. Ni yucha jantu ixtoßoyay Dios

vachuß jantu ixlaktoßoyay lapanakni.

3 Vachuß ancha ixvil qayntaun tiyau va

ixßan chivintanun para kaßaqtayjukal. Va

ixnajun, va junkan ni juez: “Kßilaqlaßoxinin

ni lhilukuj kun kintßalaxkayaß.” 4 Pero ni

juez la maqan jantu ixlaqlaßoxiputun. Pero

taval va naul la ixjatapastakßati: “Kitßin

jantu iktoßoyay Dios vachuß jantu klak-

toßoyay lapanakni. 5 Pero yu aniy tiyau va

ayaj kimaqanchapuy, ka va kaklaqlaßoxini-

yacha yu kiskßiniy para chuncha jantucha

apalay kimaqanchapul.”

6 Ex va naul ni jalhachimoßonuß Jesús:

—Kßapßastßaktßik yu makal ni jalak-

tußunuß juez. 7 Ni Dios va ox, xlhiyucha

apalay kalaqßaqtayjuyaß ixlapanakni yu

jalaksakta, yu si taskßiniy tunkuj y

putsßista. ¿Lhilay va la maqan kalaqlaßoxi-

niyaß? 8 Va klajunau ni jantu. Va niman

kalaqßaqtayjuyaß. ¿Pero lhilay ni kataßa-

linaß yu chuncha talhakapußan tejkan

kakminchoqoyaß ni kitßin yu kval Sasßatßa

Lapanaki?

Yu la ay makakan ixßaman ali yu

lakatßuniy makakan

9 Ex chuncha ni Jesús lakjunil ni

aniy chivinti yu xtaßa jatapastakßati. Va

lakjunkal ni lapanakni yu ixtanajun va

lajßoxi ixtajunita y ixtalakchßintamay yu

alati. Va inchine naul:

10 —Qayntßuy lapanakni taßal skßinin

Dios laka ay lakatajtan. Qayntaun va

fariseo ixjunita, yu aqayntaun va

xachßiniß impuestos ixjunita. 11 Ex ni

anchanu fariseo va tayal va iskßin Dios,

va naul: “¡Ay Dios kßatßi! Kitßin kxtaq-

niyan malaqpuchuncha ni jantu chun

kakval tacha yu alati lapanakni yu alha-

vanan, yu makanunun, yu tatßatamay yu

jantu ixnavinkßan kaval, y vachu jantu

chun kakval tacha yu aniy chßinin

impuestos. 12 Ni kitßin iktaskßajay

paqtßuy laka semana. Vachu ikxtaßa

tsßuniy kilhitapatsa”, va chuncha naul ni

fariseo. 13 Pero ni jachßiniß impuestos va

la maqati ixyal, jantu katalaqstßal

laktßiyan. Va aqtayl tankilaksakan, va

junil ni Dios: “¡Ay Dios kßatßi! Kßima-

pßaynitßicha ni kitßin klaktußunuß

kunita”, va naul ni jachßiniß impuestos.

14 Ex vachu naul ni Jesús:

—Kitßin klajunau ni jachßiniß impue-

stos yucha anchoqol la ixchaqaß, va

malaqmixinikal ixlaqtaqal, pero yu

fariseo jantu kamalaqmixinikal. Yu

xßaman makakan la ay, yucha ni Dios

kamakayaß lakatßuniy. Pero yu xßaman

makakan lakatßuniy yucha ni Dios ay

kamakayaß.

Ni Jesús laktßasaßil ni jasßatßan

(Mt. 19:13-15; Mr. 10:13-16)

15 Ex chuncha lati ni lapanakni va

talaklhiminil sasßatßankßan ni Jesús para

kalaqmoqslanil ixmakaß. Tejkan talaq-

tsßil ixtßaltanan ni Jesús, yußuncha taßaq-

tayl jalaqßaymay para jantu katamaqan-

chapul. 16 Pero ni Jesús lakjuntaßil ni

jasßatßan, va lakjunil ixtßaltanan:

—Kßamakßauntßik ni jasßatßan para

kintalaqmil. Jantu kßalakmaspßiktßik. Yu

talhakapußanan tacha jasßatßan, va yußuncha

yu laklhichimoßoy Dios. 17 Laqsaval

klajunau qayntaun lapanaki maqskßiniy

kalaqaßil ni kalhichimoßol ni Dios vachu va

tacha qayntaun jasßatßa laqaßiy kalhichi-

moßokal. Incha jantu, ex jantu aqtaun kata-

nuyaß taßan lhachimoßonun ni Dios.

Qayntaun maqaliß tßachyvinil ni Jesús

(Mt. 19:16-30; Mr. 10:17-31)

18 Ex chuncha qayntaun ay lapanaki

va lhisakmil ni Jesús:

—Jamalaniniß, ox kßatßi, kßißun suncha

kakmakalcha para kaßalil ketsukunti yu

jantu aqtaun kamißol.

19 Ex ni Jesús junil:

—¿Valißiycha kßißuniy ox kunita? Jantu

matichun ox, vamun ni Dios. 20 Uxintßi

kßatsßaycha tacha junita ixlhachimoßon

Dios. Va najun jantu kßamaßanchßaßoluxnun,

jantu kßamaqnin, jantu kaßalhavan, jantu

kalaklkßan y katßoßoyatßi mimpay ali minati.

21 Ex va naul ni ay lapanaki:

—Yucha tachun ikmakaßojotacha

tejkan lakatßuniy xajkunita tus chavaycha.

22 Tejkan chuncha qasmaklhi ni Jesús,

va naul:

—Va tsßuniy tsßanqaniyan. Kastßaßocha

yu lhitßaßun, kßalaqxtßaqnin kilpatanin. Ex

chuncha kßalhitsßukßuyeße milhilhajati

laktßiyan. Ex katßatßicha, kßintßixkßaulhipßi.

23 Tejkan chuncha qasmaklhi ni ay

lapanaki va ayaj maqaninil, va ayaj

maqaliß ixjunita. 24 Tejkan ni Jesús

chuncha laqtsßil maqaninil, ex va naul:

—Ayaj lhitaßay katatanul ni maqalinin

taßan lhachimoßonun Dios. 25 Laqataun

camello jantu lay tapasay taßan pusalal ni

makskati. Pero apalay lhitaßay katatanul

taßan lhachimoßonun Dios yu talhitßajun

lhuvaj maqaliti.

26 Ex ni lapanakni yu ancha tayanal va

tanaul:

—¿Ex taßayuchacha lay katalaqtaxtul?

27 Ex ni Jesús lakjunil:

—Yu jantu lay katamakal ni lapanakni,

ni Dios yucha lay makay.

28 Ex chuncha ni Pedro va junil ni Jesús:

—Pero ni kijnankßan ikmakaunßotaucha

yu klhitßaunau para kaklatßaltanau.

29 Ex ni Jesús va lakjunil:

—Laqsaval klajunau mas va taßa-

yucha yu makajun ixchaqaß, u ixpayan,

u ixtßalaqaunin, u ixanati, u sasßatßan

para Dios kalhichimoßol, 30 ex ni yucha

kalaqaßiyaß alati aniy lakamunukpaß y

vachuß kalaqaßiyaß xatsukunti yu jantu

aqtaun kamißoyaß tejkan kaminaß yu

ataun lakamunukpaß.

Ni Jesús naunchoqol ni kaniyaß

(Mt. 20:17-19; Mr. 10:32-34)

31 Ex ni Jesús laklhaßal pumakautßuy

ixtßaltanan alakataun, va lakjunil:

—Chavaycha kaßanau laka putaulan

Jerusalén. Ancha kaßalinacha tacha yu

tatsßoqlhi yu maqancha ixtalaqputeßey

ixchivinti Dios tejkan kintalhitsßoqlhi

kitßin yu Sasßatßa Lapanaki. 32 Va

kakmaqxtaqkanaß la ixtamakakßan yu

jantu israelitas kataval, ex yußuncha

kintalaktußuyaß, pßas kintalhißachanaß,

kintalakapuchujvayaß. 33 Ex kintalaqa-

naqmaßelayaß ex kintamaqniyacha. Ex

tejkan paqtßutu kunaß, kajkujchoqoyaß.

34 Pero ixtßaltanan jantu katamala-

qasil, jantu kalakmasunikal, jantu kata-

kßatsal tas ixnaunputuntacha.

Ni Jesús palay makal

qayntaun laßachßix

(Mt. 20:29-34; Mr. 10:46-52)

35 Ex chuncha tejkan va laycha

kachaßal ni putaulan Jericó ancha ixvil

qayntaun laßachßix, ixpuskßin tumin

lakatin. 36 Tejkan qasmaklhi ni ixtata-

pasay lhuvaj lapanakni lakatin, ex va

laklhisakmil ni laßachßix, va naul:

—¿Suncha alin?

37 Ex yußuncha va tajunil:

—Va tßajun tapasanaß ni Jesús yu

machaqaß Nazaret.

38 Ex tßasal ni laßachßix, va naul:

—Jesús, istsßal kßatßi ni ay jalhachi-

moßonuß David. Kßimapßaynitßicha kitßin.

39 Yu ixtapßulanan ni lapanakni va

talaqßaymal ni laßachßix para saqcha kaval

pero yucha apalay matßasal. Va naul:

—Istsßal kßatßi ni ay jalhachimoßonuß

David, kßimapßaynitßicha kitßin.

40 Ex tayal ni Jesús, va malaqachanal

ixßika. Ex tejkan laqchaßalcha, va lhisak-

mikal ni laßachßix:

41 —¿Suncha naßuncha kakmakanin?

Ex ni laßachßix qaltayanal, va naul:

—Jalhachimoßonuß, va

klakavananputun.

42 Ex va naul ni Jesús:

—Kalakßavancha. Palaycha kßaßun-

chßoßo, va kßilhakßapßupßin.

43 Ex va limancha lakavananchoqol, va

tßaßal ni Jesús va ay ixmakay ni Dios.

Tejkan talaqtsßil ni lapanakni yu tacha

tapasal, tus tachun va ay tamakal ni Dios.,1819

Ni Jesús ali Zaqueo

19
1 Ex ni Jesús tanul laka putaulan

Jericó va ancha ixtapasaßanta.

2 Ancha ixßalin qayntaun lapanaki yu

ixjunkan Zaqueo. Ni yucha va xaßukxtin

jachßiniß impuestos y va maqaliß ixjunita.

3 Ni yucha ixmispaputun tacha tasuy ni

Jesús. Pero la lhuvaj lapanakni ixtaßanta,

jantu lay kalaqtsßil, va por jantu putanßay

kaval. 4 Ex takyaujapßulal, va taukßal laka

kßiu para lay kalaqtsßil, va ancha ixpu-

minta ni Jesús.

5 Ex tejkan ancha chaßal ni Jesús,

talaqstßal laka kßiu, laqtsßil ni Zaqueo, va

junil:

—Va knajun kßapßatßaßutßicha,

chavaycha kakloqojaß la minchaqaß.

6 Ex va tsßalaj patajul ni Zaqueo, va

achajlaqaßil ni Jesús. 7 Tejkan chuncha

talaqtsßil ni lapanakni ex talhichivinil ni

Jesús, va ixtalajuniy:

—Ni Jesús va al loqojnuß la ixchaqaß

qayntaun jalaktußunuß lapanaki.

8 Ex chuncha tayal ni Zaqueo, va junil

ni Jalhachimoßonuß Jesús:

—Chavay, Jalhachimoßonuß kßatßi,

pakltaun kimaqaliti klaqxtaqniyaß kilpa-

tanin y va taßayucha yu ikmakanuxtunil

kakxtaqnichoqoyachaß aqtßati chuncha

tacha kmaxtunil.

9 Ex chuncha va naul ni Jesús:

—Chavaycha yu tatanumanal ni aniy

chaqaß va talaqtaxtutacha, vachu laqsaval

ixpapanti Abraham junita. 10 Kitßin yu

kval Sasßatßa Lapanaki klakminta

puxkaunaß ni lapanakni yu tatsßanqa-

tacha para kaklaqmalaqtaxtuyaß.

Ni pumakau oqxtamatin yu

jalaqxtaqnikal tumin

11 Va chuncha ni Jesús ixtßajun

chivin y ni lapanakni ixtatßajun

qasmaknan. Va lakjunil taun chivinti yu

xtaßa jatapastakßati. Va laycha kata-

chaßal yu la ay putaulan Jerusalén y

yußuncha ixtapastakßa ni Dios va niman

ixlhachimoßonul. 12 Xlhiyucha va naul:

—Qayntaun ay lapanaki va maqati al

taßan ataun xalakatßun. Va al laqaßiniß

ixpalhachimoßon para kalaklhichimoßol

ixtßamachaqan la ixtßun. 13 Va jalakjun-

taßißelal pumakau ixßoqxtamatin.

Laqxtaqnil qayntamin lhuu tumin, va

lakjunil: “Kßapßutßapßatsßatßik ni aniy

tumin tus kakminchoqoyaß.” 14 Pero yu

lapanakni yu ancha ixtßamachaqan va

ixtaxkajiy yu junputun lhachimoßonuß.

Tamalaqachal chivinti, va tanaul:

“Kijnankßan iknaunau jantu kaval kiJa-

lhachimoßonukßan.” 15 Pero tejkan chin-

choqol ni ay lapanaki la ixputaulan va

ixlaqaßitacha ixpalhachimoßon. Jalakjun-

taßil ixßoqxtamatin yu ixlaqxtaqnita

tumin. Va ixkßatsaputun tacha tamaka-

tacha qayntamin. 16 Yu pßunaj chinchal,

va naul: “Jalhachimoßonuß, chavay yu

mintumin talhavatacha aqkau chuncha

tacha kßixtßaqnin.” 17 Ex ni jalhachi-

moßonu va junil: “Ox oqxtamati kßatßi.

Uxintßi la ox makßatßi mas va kun tsßuniy,

xlhiyucha kßalhachßimoßonuneße lakakau

putaulan.” 18 Ex chinchal aqayntaun, va

naul: “Jalhachimoßonuß, chavay yu

mintumin talhavatacha aqkis chuncha

tacha kßixtßaqnin.” 19 Ex ni jalhachi-

moßonuß va junil: “Ex uxintßi kßalhachßi-

moßonuneße lakakis putaulan.” 20 Ex

aqayntaun vachu chinchal, va naul:

“Jalhachimoßonu, aniy mintumin. Va

xakpachßimaßata la kimpayoj. 21 Va

xaktalhauniyan uxintßi. Ijkßatsay va la

pßas milhachimoßon, va chßapßay yu jantu

minavin y xßanan taßan jantu chßan.”

22 Ex ni jalhachimoßonu va junil: “Kun

minchivinti meßeman mapßukßan

mintalaqalhin. Laqsaval ixkßatsay ni va la

pßas kilhachimoßon y va ikchßapay yu jantu

kinavin y ikxqanan yu jantu ikchßan. 23 ¿Ex

valißiychacha jantu kßamanutßi kintumin

laka banco? Ex chuncha kitßin xaklhajal

sasßatßa tejkan ikchinchoqol.” 24 Ex lakjunil

yu ancha tayanal: “Kßamaxtßunitßikcha ni

tumin, kaxtßaqnitßik yu lhajal aqkau

chuncha tacha kxtaqnil.” 25 Yußuncha

tajunil: “Pero, jalhachimoßonuß, yucha

lhitßajuncha aqkau chuncha tacha

xtßaqnin.” 26 Ex ni jalhachimoßonu lakjunil:

“Klajunau mas yu lhitßajuncha, kaxtaqni-

kanaß alati. Pero yu jantu tußuchun kalhi-

tsukul, mas va tsßuniy yu lhitßajun kamaxtu-

nichoqokanaß. 27 Chavaycha kalaklhitßan-

tßikcha aniy ni lapanakni yu kintaxkajiy yu

jantu ixkintajuniy xaklhachimoßonul. Aniy

kßalaqmaqnißotßikcha la kintßalakaßukxpuß.”

Ni Jesús tanul ni laka

putaulan Jerusalén

(Mt. 21:1-11; Mr. 11:1-11; Jn. 12:12-19)

28 Taval tejkan chuncha naul ni Jesús va

taylhaßal ixlakatin para kachaßal Jerusalén.

29 Tejkan va laycha kachaßal lakatßuy

putaulanin yu lakjunkan Betfagé y Betania

yu ukstsßuniy ni aspajun yu junkan Olivos,

ex jalaqmalaqachal qayntßuy ixtßaltanan.

30 Va lakjunil:

—Kßapßinchßipitik ni lakatßuniy

putaulan yu ancha vil. Ex taßan kachßipßi-

napitik, katßemayapitik laqataun sasßatßa

burro chßißulakanta yu jantukaß matichun

putaukßay. Kaxßoqßiyapitik, kalhitßantßik.

31 Incha taßayucha katalhisakmiyan ni

valißiycha xßotßatßik ni burro, ex kßaßuna-

pitik va maqskßiniy ni Jalhachimoßonuß.

32 Ex taßal ixtßaltanan, tatemal va tacha

lakjunkal. 33 Tejkan ixtatßajun xßoqnun ni

burro, ex yu jamanavinin va

talaklhisakmil:

—¿Valißiycha xßotßatßik ni kiburrokßan?

34 Ex yußuncha tanaul:

—Va maqskßiniy ni Jalhachimoßonuß.

35 Ex va talhaßanilcha ni Jesús, va tamu-

kßanil ixlaqchßitikßan ni burro, ex putaukßal

ni Jesús. 36 Tejkan chuncha alcha ni Jesús,

ni lapanakni tamamanil ixlaqchßitikßan

lakatin para ancha kapußal. 37 Va la lhuu

lapanakni yu ixtatßaßan ni Jesús. Ex

chuncha tejkan va lay kachaßal ni Jesús

lakatajunti ni aspajun yu junkan Olivos,

va ayaj talhißachantajul ni yußuncha. Va

ixtatßasay, la ay ixtamakay ni Dios por

tachun yu ixtalaqtsßinta yu makal ni

Jesús la ixtapßasta. 38 Va ixtanajun:

—¡Katoßoyakal yu minta la ixta-

qaßuti ni Jalhachimoßonu Dios! Ox kata-

laqtsßinchoqol ni Dios kun ni lapanakni

y katoßoyakal ni Dios laktßiyan.

39 Pero lati ni fariseos yu ancha ixta-

yanal va tajunil ni Jesús:

—Jamalaniniß, kßaßun yu tatßamintan

ni saq kataval.

40 Ex ni Jesús va lakjunil:

—Klajunau incha va saq kataval ni

lapanakni ex va katalaktßasal ni

chiyuxin, va ay katamakal ni Dios.

41 Ex chuncha tejkan va laycha

kachaßal laka Jerusalén, laqtsßil ni ay

putaulan, va laqlhiqalhul ni lapanakni

yu ancha tavilanal. 42 Va naul:

—Va ixmalaßasitßik chavay tas

pulaycha oxicha katßaulchßoßotßik kun

Dios pero jantucha lay kßamalaßasiya-

pitik. 43 Kaminaß julchan tejkan kataßo-

staulaß mintßalaxkayninkßan, katamala-

qachßinuyan para jantu lay kßatßapßasa-

tßik y katamalaqachoqoxnuyan. 44 Kata-

maßakxaßoyan, katamaqniyan uxiknan

yu ancha katßaulapitik. Jantu katama-

kaunaß chiyuxin yu katalaßakltankukßa-

taulal. Jantu ixmispßayatßik ni Dios

tejkan kilachil xlhiyucha katapasayaß.

Ni Jesús jalakxkauxtul jastßanan

yu ay lakatajtan

(Mt. 21:12-17; Mr. 11:15-19; Jn. 2:13-22)

45 Ex va tanul ni Jesús yu ay ixlaka-

tajtankßan ni israelitas, va jalakxkauxtul

yu ixtatßajun jastßanan y vachuß yu ixta-

tßajun jalaktamunun.

46 Va naul:

—Va tsßoqkanta la ixchivinti Dios:

“Ni kinchaqaß junkan xachaqaß taßan

puskßinkan Dios.” Pero uxiknankßan

makßayatßik paßalhavan.

47 Ex chuncha lhilhiy ixjalakmalaniy

yu ay lakatajtan ni Jesús. Pero ni

xaßukxtinin ni kuras ali yu ixtamasuy

ixlhachimoßonkßan ni israelitas ali yu

lajßay lapanakni, yußuncha aqtayl talakpa-

staknan tas laycha katapumaqnil. 48 Pero

tachun ni lapanakni tus ox ixtatßajun qala-

smaknan ni Jesús, xlhiyucha jantu kata-

temal tas laycha katapumaqnil.,1920

Lhisakmikal ni Jesús taßayucha

xtaqnil ixpalhachimoßon

(Mt. 21:23-27; Mr. 11:27-33)

20
1 Taval taun julchan ni Jesús ixvil

yu ay lakatajtan. Ixlakmasuniy ni

lapanakni, ixjalaqputeßeniy tacha lay kata-

pulaqtaxtul. Ancha tachaßal ni xaßukxtinin

kuras ali yu ixtamasuy ixlhachimoßonkßan

ni israelitas ali yu lajßay lapanakni.

2 Yußuncha tanaul:

—¿Taßayucha xtaqnin lhachimoßon ni

kßamakßatßi yu aniy axtoqnu? ¿Taßayu-

chacha lhijunan ni chuncha kßamakßatßi?

3 Ex ni Jesús va lakjunil:

—Kitßin vachuß kaklalhisakmiyau taun

chivinti. 4 Kilajuniu, ¿taßayucha malaqa-

chal ni Juan para kamaqchajßavanal? ¿Va

Dios u va lapanaki?

5 Ex aqtaylcha talalhisakmiy siya

yußuncha, ixtalajuniy:

—¿Tas kajunaucha? Incha kajunau va

Dios yu malaqachal ni Juan, ex ni Jesús

kintalhisakmiyan: “¿Ex valißiycha jantu

kalhakßapßupßintßik?” 6 Pero incha

kanaunau valißiy lapanakni yu tamalaqa-

chal ni Juan, ex ni lapanakni kintalakatßa-

lmayan. Yußuncha talhakapußan ni Juan va

yu ixlaqputeßey ixchivinti Dios.

7 Ex chuncha tajunil ni Jesús:

—Kijnankßan jantu ijkßatsayau taßa-

yucha malaqachal ni Juan para

kamaqchajßavanal.

8 Ex Jesús jalakjunil:

—Ex ni kitßin vachuß jantu kaklajunau

tas ayucha kixtaqnil palhachimoßon yu

ikpumakay ni aniy axtoqnuß.

Yu jalaktußunun tapatsanin

(Mt. 21:33-44; Mr. 12:1-11)

9 Ex aqtaylcha jalaqxaqalay ni lapa-

nakni, va jalakjunil taun chivinti yu xtaßa

jatapastakßati. Va naul:

—Qayntaun lapanaki chßal uvas la

ixtßun. Va jalaqxtaqnil amedias lati tapa-

tsanin. Ex taxtul, la maqan al. 10 Ex laka-

chilcha ixpupßuxkan ni uvas. Ni ukxtin va

malaqachal qayntaun ixßoqxtamati para

kaskßinil lati yu japßuxnucha yu ixpa-

xtoqniy yucha. Pero yußuncha tasamajßal

ni oqxtamati, tamalaqachachoqol, jantu

tußuchun kataxtaqnil. 11 Ex yu xama-

navin tßun va malaqachachoqol aqayn-

taun ixßoqxtamati. Vachuß tasamajßal ni

oqxtamati, tamalaqachachoqol, jantu

tußuchun kataxtaqnil. 12 Ex ni ukxtin va

malaqachachoqol aqayntaun pero

yußuncha talhimaqchapul y tamaxtulcha

ixlhimaqspaß ni lakatßun.

13 ’Ex ni anchanuß xaßukxtin va naul:

“¿Tas kakmakayacha? Kakmalaqachayaß

kesßatßa yu ayaj kßachaniy. Ka va yucha

katatoßoyayaß.” 14 Ex tejkan talaqtsßil yu

ixtatßajun tapatsanin talaxaqalal siya

yußuncha, va tanaul: “Yu aniy kala-

qaßiyaß ixlhitapatsa ixpay. Kamaqniu

para kinavinkßan kaval ixlhitapatsa.”

15 Ex tamaxtul ixlhimaqspa ni anchanu

lakatßun, va tamaqnil.

Ex ni Jesús jalaklhisakmil:

—¿Ex chuncha tas kamakayacha ni

xaßukxtin ni tßun? 16 Va kaminaß la

ixtßun, kalaqmaqnißoyaß ni anchanu

tapatsanin. Kaxtaqniyaß ni tßun

aqayntaun.

Ex ni lapanakni yu taqasmaklhi va

tanaul:

—Jantu chun kaval.

17 Ex ni Jesús jalaqtsßil, va naul:

—Incha jantu chuncha kaval, ex

¿valißiycha inchine najun yu tsßoqkanta

la ixchivinti Dios?

Ni chiyux yu jantu

kamapatsaputul yu tamakay

chaqaß

chavay yucha yu apalay

maqskßiniy.

18 Vachuß naul ni Jesús:

—Mas va taßayuß lapanaki kataqalqo-

slhi ni anchanuß laka chiyux, kataqalhiyaß.

Pero incha ni anchanu chiyux kapatajul y

kaßaktßalmal qayntaun lapanaki ex va

kalhißakxajtachal tacha pßoqxni.

Ni Jesús lhisakmikal incha maqskßiniy

kamapalkal impuestos

(Mt. 21:45-46; 22:15-22; Mr. 12:12-17)

19 Ex yu xaßukxtinin kuras kun yu

ixtamasuy ixlhachimoßonkßan ni israelitas

va takßatsal ni Jesús ixlaklhichiviniy ni

yußuncha tejkan jalaqputeßenil ni anchanuß

chivinti. Xlhiyucha ancha ixtalakxkajuy

tacha katapuchßapal ni Jesús. Pero jantu

katachßapal, va ixtatalhauniy ni lapanakni

yu ancha tayanal. 20 Ex ni yußuncha

jalaqmalaqachal lapanakni yu ixmakakan

tacha ox lapanakni kataval. Va ixtamaka-

nuputun ni Jesús para kanaul tußuchun yu

jantu ox. Ex chuncha lay katalhaßanil ni

xagobernador. 21 Xlhiyucha talhisakmil,

va tanaul:

—Jamalaniniß, ni kijnankßan ijkßa-

tsayau va si laqsaval yu naßun y si laqsaval

yu lakmalaniy ni lapanakni. Vachuß jantu

makßay kuenta taßayucha ni lapanaki.

Uxintßi ayaj ox jamasuniy ixchivinti Dios.

22 Va klalhisakmiyau incha maqskßiniy

kamapalniu impuestos yu xaßay jalhachi-

moßonuß Roma u jantu.

23 Pero ni Jesús yucha kßatsal va ixta-

makanuputun. Va jalakjunil:

—¿Valißiycha kilalaqtsßintanuyaucha?

24 Kßimasunin aqxtaun tumin. ¿Ni aniy

tumin tas ayuchacha ixßukxpucha? ¿Tas

ayucha ixtaqaßuti aniy tsßoqmukßanikanta?

Ex chuncha tanaul:

—Va ixßukxpuß kun ixtaqaßuti ni xaßay

jalhachimoßonuß Roma.

25 Ex chuncha jalakjunil:

—Kaxtßaqnitßik yu jalhachimoßonuß

Roma yu ixnavin yucha y kaxtßaqnitßik

Dios yu ixnavin Dios.

26 Ex chuncha jantu lay katamakanul

ni Jesús la ixtalakaßukxpukßan ni lapa-

nakni. Tus vak jalakmakal por ixchivinti,

ex yußuncha saq taval.

Ni Jesús lhichiviniy tejkan

katakujchoqoyaß ni janinin

(Mt. 22:23-33; Mr. 12:18-27)

27 Ex chuncha lati ni saduceos talaqßal

ni Jesús. Yußuncha ixtanajun ni jantu

takujchoqoy yu janinin. Ex va chuncha

va tajunil ni Jesús:

28 —Jamalaniniß, ni Moisés kinta-

tsßoqnin la ixlhachimoßon incha kanil

qayntaun lapanaki y kamakauntijlal

ixanati y jantu kalhitsukunil sasßatßa, ex

yu ixpßisaqa maqskßiniy katßatsukuchoqol

ixanati para kalhitsukunil sasßatßa por

xajayaß. 29 Ex chuncha ixßalin qayntujun

tßalaqaunin. Yu xajayaß lakxtuklal, va nil,

jantu kalhitsukul sasßatßa. 30 Ex yu pßunaj

ixpßisaqa tßatsukuchoqol ixanati pero

vachu nil, jantu kalhitsukul sasßatßa. 31 Ex

va chuncha yu aqayntaun ixpßisaqa

vachuß tßatsukuchoqol ni xanati ex vachu

nil. Ex vachu va chuncha val kun tachun

ni tßalaqaunin, jantu katalhitsukunil

sasßatßa. 32 Ex taval vachuß nil ni xanati.

33 Ex tejkan katakujchoqoyaß ni janinin,

¿taßayucha ixanati kunaß? Qayntujun

tßalaqaunin va si ixtatßatßajun.

34 Ex ni Jesús va lakjunil:

—Ni lapanakni aniy lakamunukpaß

va talakxtuklay y lakßikan. 35 Pero ni

lapanakni yu tapaxtoqniy katachaßal yu

ataun lakamunukpaß, mas taniy va kata-

kujchoqoyaß. Ancha jantu katalakxtuk-

layaß y jantu kalakßikanaß. 36 Yußuncha

jantucha kataniyaß. Tacha ixmayulnin

Dios katajunaß, va yu sasßatßan Dios

katajunaß, va takujchoqotacha. 37 Ni

Moisés yucha kintamasuniyan ni takuj-

choqoy ni janinin tejkan lhitsßoqlhi ni

javan yu ixmaqtayvil. Taßan chuncha

tsßoqlhi, va naul ni Dios: “Kitßin ixDios

Abraham, ixDios Isaac, ixDios Jacob

kunita”, naul ni Dios. 38 Chavay mas

naunatßik va ixtanitacha ni anchanu

lapanakni pero yu Dios naul: “Kitßin va

ixDioskßan kunita.” Ex chuncha pukßa-

tsayau va ixtakujchoqotacha. Ni Dios

jantu Dios kaval kun yu janinin, va

ixDioskßan yu tatßajun.

39 Ex lati yu ixtamasuy ixlhachi-

moßonkßan ni israelitas va ancha ixta-

yanal, va tajunil ni Jesús:

—La ox altßayan, jamalaniniß.

40 Ex chuncha tatalhaunilcha,

jantucha apalay tußuchun katalhisakmil.

Ni Cristo jantu vamun

sasßatßa David kaval

(Mt. 22:41-46; Mr. 12:35-37)

41 Ex ni Jesús laklhisakmil ni

lapanakni:

—¿Valißiycha tanajun va sasßatßa David

ni Cristo yu ixtanajun kamalaqachayaß ni

Dios? 42 Jantu vamun sasßatßa David kaval.

David tsßoqlhi laka salmos va naul:

Ni Dios naul, va junkal

kiJalhachimoßonuß:

“Aniy kßintßatßaßul la kilhijakanaj

makaß para katatoßoyan ni

lapanakni

43 tus kakmaqalhajaßoyaß tachun

mintßalaxkaynin.”

44 Ex incha David naul ni Cristo va ixJa-

lhachimoßonuß, ex naunputun ni jantu

vamun sasßatßa kaval.

Ni Jesús lakmukßanil laqtaqal yu

ixtamasuy ixlhachimoßonkßan

(Mt. 23:1-36; Mr. 12:38-40; Lc. 11:37-54)

45 Ex tachun ni lapanakni taqala-

smaklhi ni Jesús tejkan jalakjunil ixtßa-

ltanan, va naul:

46 —Kßalhistßajkßantßikcha para jantu

katamakanun yu tamasuy kilhachimoßon-

kßan. Yußuncha tamaqamay katatißukxun-

tayal kun yu laqlman laqchßiti tacha

taßulay ni lajßay lapanakni. Taßachaniy

kalakmastakßakal laklhitamau tacha ay

lapanakni kataval. Tataulputun taßan

tataulay yu xalajßaynin laqa chaqan taßan

tataqxtoßa ni lapanakni vachu taßan alin

lakvayti. 47 Talakmaxtuniy ixchaqakßan yu

tiyaunin. Vachu la panij tatapayniy Dios

para katatoßoyal ni lapanakni. Yußuncha

katalaqaßiyaß apalay lhuu jamaqanlqajnati.,2021

Qayntaun kilpataniß tiyau

xtaqnil Dios ixtumin

(Mr. 12:41-44)

21
1 Ex chuncha taßan ixvil ni Jesús

lakatajtan va lakavanal, va jalaq-

tsßil ni maqalinin ixtamujuy ixlimosnajkßan

laka kajun. 2 Ex ancha laqtsßil qayntaun

kilpataniß tiyau va mujul aqxtßuy

lakstßuniy tumin. 3 Ex va naul ni Jesús:

—Laqsaval klajunau yu aniy kilpa-

taniß tiyau apalay lhuu xtaqlhi xajantu

yu alati lapanakni. 4 Yußuncha mas va

taxtaßa laqlhuu pero taxtaßa vamun yu

tamaxajniyachal. Chavay ni kilpataniß

tiyau mas va tsßuniy tumin yu xtaqlhi

pero va xtaqßol tachun yu ixputapasay.

Ni Jesús naul ni kalaqcheßeßokanaß yu

ay lakatajtan laka Jerusalén

(Mt. 24:1-2; Mr. 13:1-2)

5 Ex chuncha lati ixtatßajun lhichi-

vinin yu la ay lakatajtan. Ixtanajun va

kun la lajkßus chiyux ixmaxantilakanta y

vachuß kun yu la kßus axtoqnuß yu

taxtaqlhi lapanakni. 6 Pero ni Jesús

lakjunil:

—Kaminaß julchan tejkan tachun yu

laqtsßinatßik kalaqcheßeßokanaß, jantu

katamakaunaß chiyuxin yu

katalaßakltankukßataulal.

Tas katapukßatsayaß ni lapanakni

tejkan va laycha kamißoyaß

ni lakamunukpaß

(Mt. 24:3-28; Mr. 13:3-23)

7 Ex chuncha talhisakmil:

—Jamalaniniß, ¿tavanancha chuncha

katapasayaß? Tejkan va laycha chuncha

katapasal, ¿tas kakpukßatsayaucha?

8 Ex va naul ni Jesús:

—Kßalhistßajkßantßikcha para jantu

matichun katamakanun. Kataminaß

qaynlhuu la kintaqaßuti y katanaunaß:

“Kitßin ni Cristo”; y katanaunaß:

“Chavaycha kamißoyaß ni lakamu-

nukpaß.” Pero uxiknankßan jantu kßalak-

tßapßintßik. 9 Tejkan kaßasmaktßapitik la

alin lhilukuj ni lakamunukpaß y tejkan

katalachßapayaß ni lapanakni kun lhachi-

moßonun ex jantu katßalhanantßik.

Chuncha maqskßiniy pßunaj katapasal.

Pero tejkan chuncha kunaß jantukaß

kamißoyaß ni lakamunukpaß.

10 Ex chuncha taylhaßal ixchivinti ni

Jesús, va lakjunil:

—Yu oqxlaqtaun lapanakni katala-

chßapayaß kun aßoqxlaqtaun lapanakni.

Yu laqataun pais katalachßapayaß kun

ataun pais. 11 Kalaklayaß lakatßun

lakalhuu lakamunukpaß y lakalhuu kaßa-

linaß chavan y lakalhuu kaßalinaß taqanßati.

Vachuß kaßalinaß la ay talhanti laktßiyan y

va yucha katapukßatsayaß ni lapanakni va

laycha kamißol ni lakamunukpaß. 12 Pero

pßunaj tejkan jantukaß chuncha katapa-

sayaß katachßapayan, katamamajkßatsani-

vayan, katamaqxtaqniyan yu xalajßay lapa-

nakni laqa chaqan taßan tataqxtoßa ni

israelitas. Kalhipßinikßanapitik yu lajßay

lapanakni kun yu jalhachimoßonun. Kalhi-

pßinkßanapitik laka pachßin. Va si chun

katapasayaß por kilapanakni untßatßik.

13 Pero tejkan chuncha katapasayaß ex

laycha kßachßivinapitik para kintamispal.

14 Pero kapßastßaktßik la melhanutkßan ni

jantu katapastakßun tas laycha kßapßußaltßa-

yanantßik tejkan katamukßaniyan laqtaqal.

15 Ni kitßin klaxtaqniyau chivinti kun jata-

pastakßati. Chuncha tachun mintßalaxkay-

ninkßan katakßatsayaß va laqsaval yu

naunatßik, jantu lay katanaul yu jantu

laqsaval yu naunatßik. 16 Mas va mimpay-

kßan u minatikßan katamaqxtaßan. Mas va

mintßalaqaunin u mißamigoskßan katamaq-

xtaßan. Lati yu uxiknankßan kßamaqnikßa-

napitik. 17 Tachun ni lapanakni katalhi-

xkayan por kilapanakni untßatßik. 18 Pero

jantu kamaßatsßanßayapitik metsukuntikßan

mas va maqataun mißajikßan. 19 Mas va

lhitaßay kunaß incha kilalhakapußanßa-

lhiyau ex kßalhitsßukßuyapitik jatsukunti.

Tejkan kalaqmaqnißokanaß

xalapanakni ni Jerusalén

20 ’Tejkan kalaqtsßinapitik va katama-

laqachoqoxnuyaß ni tropas ni aniy

putaulan yu Jerusalén. Chuncha kakßatsßa-

yapitik va niman kalaqmaqnißokanaß xala-

panakni. 21 Tejkan chuncha katapasayaß,

ex yu tavilanal xaßestado Judea maqskßiniy

kataqoslhi laka aspajunuxnan. Yu tavilanal

aniy laka ay putaulan maqskßiniy katata-

xtul y yu tavilanal ixlhimaqspa ni

putaulan jantu katatanul. 22 Ni anchanu

julchan kaßalinaß maqanlqajnati por yu

talaqalhin. Chuncha laqsaval kunaß tachun

yu tsßoqkanta la ixchivinti Dios.

23 ¡Paynißincha xanatin yu jaßaynan kata-

junaß anchanuß julchan, vachuß yu

katalhitsukuyaß lakstßuniy sasßatßakßan

yu lhimatsßikßiti! La kaßalina maqanlqaj-

nati aniy la kintßunkßan y ni Dios ayaj

katalqaunaß kun yu aniy lapanakni.

24 Lati kalaqmaqnikanaß laka lhilukuj.

Lati kalakchßikanaß, kalaklhaßankanaß

ixlhilakalhuu lakamunukpaß. Yu aniy la

ixputaulankßan Jerusalén katataulaß yu

jantu israelitas kataval tus tejkan

kamißoyaß julchan yu lakßulanikanta.

Tejkan kaminchoqoyaß ni Jesús

(Mt. 24:29-35, 42-44; Mr. 13:24-37)

25 ’Ex chuncha laktßiyan katatapa-

xayaß ni julchan kun ni malkuyuß kun ni

jastßakun para katapulakpastaknal. Aniy

lakatßun la katatalhananaß ni lapanakni,

jantu katamalaqasiyaß tejkan ayaj kama-

katßaunaß ni lakamar. 26 Jantucha kata-

lhitsukuyaß tapßasta por ixtalhantikßan y

va por la katapastakßuyaß tisuncha kata-

pasayaß lakamunukpaß. Ni julchan ali ni

malkuyuß ali ni jastßakun kataxkapßik-

nanaß. 27 Ex chuncha katalaqtsßinaß ni

Sasßatßa Lapanaki, va kaminaß laka tapu-

tsßi, kaminaß kun ixtapßasta y tachun

ixßayaxtu. 28 Tejkan chuncha kaßaqtayni-

yacha ex kßaßachßantßik, y kßatalaqstßatßik

kun achati. Tejkan chuncha kunaß ex

kßalaqtßaxtßuyapitikcha.

29 Ex lakjunil ataun chivinti yu xtaßa

jatapastakßati, va naul:

—Kßalaqtsßintßik ni kßiu yu junkan

higuera, u va taßayucha kßiu kaval.

30 Tejkan kalaqatajuyaß xaxqoy ex meße-

mankßan kßatsßayatßik ni taßukstsßuniycha

ni lhikßatsa. 31 Vachu va chun tejkan

kalaqtsßinapitik ni chuncha tßajun tapa-

sanaß aniy lakamunukpaß yu tacha

klajuniu, ex va chuncha kakßatsßayapitik

ni taßukstsßuniycha tejkan Dios kalhachi-

moßonunaß. 32 Laqsaval klajunau, ni

lapanakni yu chavay tatßajun, jantukaß

katanißoyaß tus katapasaßoßelayaß yu

klajuntau. 33 Yu lakatßun kun laktßiyan

katamißoyaß pero yu kinchivinti jantu

aqtaun kamißoyaß. 34 Kßalhistßajkßan-

tßikcha para jantu pßas kßamakßatßik

melhanutikßan por mintaßapßatikßan

nisin por yu makßapßutßunatßik la

milakatunajkßan, y jantu kßatßapßastakßun

tacha kßapßutßapßasayapitik la metsukunti-

kßan. Ni anchanuß julchan va tsßalaj kachinaß.

35 Kaminaß tacha laqataun patßal yu tsßalaj

putaqtay, va kalaqmaqsvaßoyaß ni lapa-

nakni yu tavilanal talakachux ni lakamu-

nukpaß. 36 Lhistujcha kßaßuntßik, va si

kaskßintßik Dios para lay kßapßulaqtßaxtßu-

tßik tachun yu katapasayaß. Ex chuncha lay

kßapßulaqchßipßintßik ni Sasßatßa Lapanaki.

37 Tejkan tunkuj, ni Jesús ixlakma-

lanin laka ay ixlakatajtankßan ni israelitas.

Chuncha tejkan tsßis, ixßan loqojnuß taßan

junkan xaßaspajun Olivos. 38 Tachun ni

lapanakni vakuj ixtalaqßan ni Jesús ni ay

lakatajtan. Va ixtaßan qasmaknan ixchivinti.,2122

Ni Judas Iscariote najun kamaqxtaqyaß ni

Jesús la ixtamakakßan yu lajßay lapanakni

(Mt. 26:1-5, 14-16; Mr. 14:1-2, 10-11;

Jn. 11:45-53)

22
1 Ex chuncha ixtaßuktsßuniy ni

Paxku yu ay ixkßatankßan ni israe-

litas, tejkan ixtaßuy ni pan yu jantu

lhiyaukan levadura. 2 Chuncha ni xaßuk-

xtinin ni kuras kun yu ixtamasuy ixlhachi-

moßonkßan ni israelitas, va ixtalakxkauniy

tas laycha katapumaqnil ni Jesús. Pero va

ixtatalhauniy ni lapanakni.

3 Ex chuncha ni Satanás va tanunil ni

Judas, yu ixtajuniy Iscariote. Yucha

xaqayntaun yu ixpumakautßuykßan ixtßa-

ltanan Jesús. 4 Ex yucha jalaqßal ni xaßuk-

xtinin kuras kun yu xapolicias ni ay laka-

tajtan. Va laqlhixaqalal para laycha kalaq-

maqxtaqnil ni Jesús ni yußuncha. 5 Ex

yußuncha talhißachantajul, va tajunil kata-

xtaqnil tumin incha kalaqmaqxtaqnil. 6 Ex

va lhipaßinil ni Judas, va aqtayl lakpa-

staknan tas lay kapumaqxtaqlhi ni Jesús

tejkan jantu kaßalil pumalhuu lapanakni.

Ni Jesús laktßavayl ixtßaltanan yu

xavayti Paxku

(Mt. 26:17-29; Mr. 14:12-25; Jn. 13:21-30;

1Co.11:23-26)

7 Ex chuncha va lakachilcha xakßatan

Paxku, tejkan ixtaßuy pan yu jantu ixlhi-

yaukan levadura, vachuß ixtamaqniy

sasßatßa borrego tacha ixlapaxkankßan. 8 Ni

Jesús malaqachal ni Pedro ali Juan, va

lakjunil:

—Kapßintßik laßoxinin yu kaßuyau

xakßatan Paxku.

9 Ex va tanaul:

—¿Toßoxtaycha naßun kaklaßoxiu?

10 Ex lakjunil ni Jesús:

—Tejkan katßanuyapitik ni laka

putaulan ancha kapßaxtßoßapitik qayn-

taun lapanaki yu lhaßanta xkan la

ixßaqxau. Yucha katßapßinapitik tus laqa

chaqaß taßan katanuyanta. 11 Ancha

kßaßunitßik ni jamachaqaß: “Kijamalanini-

kßan va lhasakminin toßoxtaycha lay

kalaktßavayl ni ixtßaltanan ni xakßatan

Paxku.” 12 Ex ni yucha katamasuniyan

taßan apulaktaun ni chaqaß yu pulajßay

taßan alinßojotacha yu axtoqnuß. Ancha

kßalaßoxiyapitik ni lakvayti.

13 Ex chuncha ni yußuncha taßal,

tatemal va chuncha tacha lakjunkal.

Ancha talaßoxil xalakvayti ni kßatan

Paxku.

14 Ex chuncha tejkan chaßalcha ni

hora ni Jesús kun ixtßaltanan tatanul ni

laqa chaqaß, va tataulal laka mesa. 15 Ex

lakjunil ni Jesús:

—Kitßin kun tachun la kelhanuti

klatßavaynputunau yu uxiknan xavayti

ni aniy kßatan Paxku tejkan jantukaß

ikmaqnikan. 16 Kitßin klajunau jantucha

kajkßuchoqoyaß xavayti ni aniy kßatan

tus tejkan kataqayntsayaß yu naunputun

aniy kßatan tejkan kalhachimoßonunaß ni

Dios.

17 Ex chuncha chßapal laqataun

vaso, va xtaqnil lhimalaqpuchuncha ni

Dios. Ex va lakjunil:

—Kachßapßatßik ni vaso, kaßoqtßik

tachun uxiknankßan. 18 Laqsaval

klajunau jantucha aqtaun kajkßoqcho-

qoyaß kitßin yu aniy xaxkan ni uva tus

tejkan kaminaß jalhachimoßonuß ni Dios.

19 Ex chßapal ni pan va xtaqnil

lhimalaqpuchuncha ni Dios. Va cheßel,

laqxtaqnilcha, va lakjunil:

—Yu aniy va kilakatunaj maqxtaq-

kanta por uxiknankßan. Va tsaj chuncha

kßamakßayapitik para kilapupastakvi ni

kitßin.

20 Ex tejkan tavaynßol vachu va

chuncha chßapal ni vaso, va naul:

—Yu aniy vaso masuy ni Dios va taun

sastßi chivinti jatßatamakajun ixlapanakni

por kijakßalna. Va kataxtuyaß kijakßalnan

para kßalaqtßaxtßutßik ni uxiknan. 21 Pero

qayntaun yu kintßataulay aniy laka mesa

yucha kimaqxtaqyaß para kakmaqnikal.

22 Chuncha katapasayaß, ni kitßin yu kval

Sasßatßa Lapanaki ikpußan lakatin taßan

kimpaxtoqniy. Pero paynicha ni anchanu

lapanaki yu kimaqxtaqyaß para

kakmaqnikal.

23 Ex yußuncha taßaqtayl talaklhichi-

viniy taßayucha kaval yu kamaqxtaqlhi.

Yu apalay ay lapanaki maqskßiniy

lakatßuniy kamakakal

24 Ex chuncha taßaqtaynilcha talalhi-

sakmiy siya yußuncha taßayucha yu apalay

ay kaval yu ixpumakautßuykßan. 25 Pero ni

Jesús lakjunil:

—Ni lajßay xalhachimoßonun aniy laka-

munukpaß talhichimoßonun tacha pßas

xaßukxtinin. Yußuncha tanajun kalaktoßo-

yakal tacha lajßoxi lapanakni kataval.

26 Pero uxiknan jantu chun kßamakßakßan-

tßik. Va knajun yu apalay ay junita yucha

kaval tacha yu apalay lakatßuniy. Yu

lhinajun, yucha kaval tacha qayntaun

oqxtamati. 27 ¿Tas naunatßikcha uxiknan-

kßan? ¿Taßayucha yu apalay ay? ¿Va yu vil

laka mesa u va yu jamunuß? Va yu vil laka

mesa. Pero ni kitßin ikmakakan tacha

mißoqxtamatkßan.

28 ’Ni uxiknankßan jantu aqtaun ixkila-

makaunau tejkan lhitaßay xaktapasay.

29 Xlhiyucha klaxtaqniyau taun palhachi-

moßon tacha kixtaqnil palhachimoßon ni

kimPay. 30 Para chuncha lay kilatßavajiu y

kilatßaßoqvi la kimesa taßan kaklhachimoßo-

nunaß ni kitßin. Kßatßaulapitik tacha jalha-

chimoßonun. Kßalhißunapitik yu oqxlaqkau-

tßuykßan xalapanakni Israel.

Ni Jesús najun ni Pedro va kanaunaß ni

jantu mispay ni yucha

(Mt. 26:31-35; Mr. 14:27-31; Jn. 13:36-38)

31 Ex naul ni Jesús, va junil ni Pedro:

—¡Ay, Simón kßatßi! Ni Satanás

taskßintancha para katatankßalhan

uxiknan vachu va tacha tankßalhakan ni

trigo. 32 Pero kitßin ikskßinil Dios por

uxintßi para jantu kamaßatsßanßatßi

milhakapußati. Ex tejkan kßintßapßin-

chßoßoyeße kßalaqßaqtßayßutßi mintßala-

qaunin para ox katataylhaßal.

33 Ex ni Pedro va junil:

—Jalhachimoßonuß, kitßin va

klistujcha kunita para kaktßaßan uxintßi

mas lakapachßin, u mas kaknil kun

uxintßi.

34 Pero ni Jesús va junil:

—Pedro, kitßin kunan chavay tsßis

tejkan jantukaß tßasay ni puyux va

aqtßutu kßanauneße ni jantu kßimispßay.

Katapaxayaß ixputsukukßan

ixpumakautßuykßan, la lhitaßay kunaß

35 Ex chuncha va laklhisakmil ni

Jesús, va naul:

—Tejkan klamalaqachau y jantu

ixlhipßinatßik ni mintuminkßan nisin

mibolsakßan nisin misapatojkßan, ¿ex va

tatsßanqaniyan tußuchun?

Ex yußuncha tajunil:

—Jantu.

36 Ex ni Jesús lakjunil:

—Pero chavaycha yu alin ixtumin,

va kalhaßal. Vachuß kalhaßal ixbolsa. Yu

jantu kalhitsukul ixßespada, va kalhißil

ixlaqchßiti. 37 Kitßin klajunau va

maqskßiniy kataqayntsal tacha tsßoq-

kanta la ixchivinti Dios yu kilhichiviniy

kitßin taßan najun: “Ni yucha laqtsßinkal

tacha jalaktußunuß kaval.” Yu anu yu

kilhichiviniy kitßin laqsaval katapasayaß.

38 Ex va tanaul ni yußuncha:

—Jalhachimoßonuß, aniy alin maßa-

tßuy kißespadakßan.

Ex va naul ni Jesús:

—Ka oxicha.

Ixtßaltanan taltatal tejkan ixtßajun

skßiniß Dios ni Jesús

(Mt. 26:36-46; Mr. 14:32-42)

39 Ex chuncha ni Jesús taxtul ni laqa

chaqaß, va anchoqopal ni aspajun yu

junkan Olivos, va tatßaßal ixtßaltanan. 40 Ex

tejkan ancha tachaßal, va lakjunil:

—Kaskßintßik Dios para jantu kßamakßa-

nukßantßik y kamakßatßik yu jantu lajßox.

41 Ex chuncha va al ixlhimaqati tacha

kßatßanßalhutßi chiyux. Ancha taßaqtso-

qoqtal, aqtayl skßin Dios. 42 Va naul:

—KimPay kßatßi, incha va naßun uxintßi

ex kßamakßatßi para jantu kaktapasal ni

maqanlqajnati. Pero jantu kßamakßatßi

tacha iknajun kitßin, va kamakßatßi tacha

naßun uxintßi.

43 Ex ancha tasul taun xamayul

laktßiyan va xtaqnil tapßasta ni Jesús. 44 Va

ayaj ixmajkßatsay va la pßas iskßin Dios.

Ixchanita xtßajlhi tacha jakßalnan ixjunita,

va taßeltajul laka tßun. 45 Ex chuncha

skßinßol va tayachoqolcha, jalaqßal ixtßa-

ltanan, va jalaqtsßil va ixtaltatay. Va tama-

qaninil yußuncha. 46 Ex va lakjunil:

—¿Valißiycha ltßatßayatßik? Kaßostßaula-

tßik, kaskßintßik Dios para jantu kßamakßa-

nukßantßik y kamakßatßik yu jantu lajßox.

Ni Judas Iscariote maqxtaqlhi ni

Jesús para katachßil

(Mt. 26:47-56; Mr. 14:43-50; Jn. 18:2-11)

47 Ex chuncha tejkan vananaj ixtßajun

chivin, va tachaßal lhuu lapanakni.

Xaqayntaun ixpumakautßuykßan ixtßa-

ltanan ni Jesús yu ixjunkan Judas, yucha

japßulatal. Va taßuktsßuniniycha taßan ixyal

ni Jesús, va laqmil para kakiltastuklhi.

48 Pero ni Jesús va lhisakmil:

—Judas, ¿uxintßi kßinkßiltßastßukßa

vamun para kßimpßumaqxtßaqyeße ni kitßin

yu Sasßatßa Lapanaki?

49 Ex yu ixtatßavilanal ni Jesús tejkan

takßatsal yu va laycha katapasal, va

talhisakmil:

—Jalhachimoßonuß, ¿tas naßuncha?

¿Va kalakchßapayaucha kun espada u

jantu?

50 Ex qayntaun maxtul ixßespada, va

chaqxlhi ixßoqxtamati yu xaßukxtin ni

kuras, va chaqxpßuxnil ixlhijakanaj

aqaxqol. 51 Ex jaqaltayl ni Jesús, va naul:

—Ancha katamaktalcha.

Ex ni Jesús va saknil ni ixßaqaxqol, va

mukßanichoqol. 52 Yu ixtachaßanta para

katachßapal va ni xaßukxtinin kuras ali

yu xaßukxtinin policias lakatajtan ali yu

xalajßaynin. Ex chuncha ni Jesús va

lakjunil:

—¿Va tacha alhavanacha kakval ni

kilalaqminau kun kßiu ali espada?

53 Mas va lhilhiy xaklatßataulau laka-

tajtan jantu aqtaun kilachßapau. Pero

chavay va putsßista y va chuncha kila-

makayau va por tapaxtoqniyan yu

xalhachimoßon putsßista.

Ni Pedro naul jantu mispay ni Jesús

(Mt. 26:57-58, 69-75; Mr. 14:53-54, 66-72;

Jn. 18:12-18, 25-27)

54 Ex chuncha tachßapal ni Jesús, va

talhaßal, va tamanul la ixchaqaß yu

xaßukxtin kura. Ni Pedro va paqmaqati

ixtixkaulhaßanta. 55 Ancha ixtamalkulata

taßan malaqachoqoxnuta ni chaqaß,

valißiy ixvilin ixtavilanal. Vachu laktßa-

taulal ni Pedro. 56 Ex qayntaun

maqtsukuß laqtsßil laka jikmi va aqtayl

oqspulaqtsßin va naul:

—Yu aniy lapanaki va ixtßaltanaß ni

Jesús.

57 Pero ni Pedro va naul ni jantu, va

junil ni maqtsukuß:

—Xanati, kitßin jantu kmispay ni

yucha.

58 Ex taun panchßix val, aqayntaun

laqtsßil, va naul, junkal ni Pedro:

—Uxintßi vachuß ixtßaltanaß kßatßi.

Pero ni Pedro va junil:

—Joßati, jantu kitßin.

59 Ex taun hora val, aqayntaun va

pßas chivinil, va naul:

—Laqsaval, yu aniy lapanaki va

ixtßaltanaß, va machaqaß Galilea.

60 Ex va naul ni Pedro:

—Joßati, jantu laqsaval kaval yu

naßun.

Ex tejkan vananaj ixtßajun chivin

va tßasal ni puyux. 61 Ex ni Jesús

talaqaspßiklhi, laqtsßil ni Pedro. Ex va

pastaklhi ni Pedro tacha naul ni Jesús:

“Va aqtßutu kßanauneße ni jantu

kßimispßay tejkan jantukaß istßasay ni

puyux.” 62 Ex taxtul ni Pedro, va la

pßays qalhul.

Laktußukan ni Jesús

(Mt. 26:67-68; Mr. 14:65)

63 Taval ni lapanakni yu ixtachßapata

ni Jesús va talaktußul, va tanaqlhi. 64 Ex

talaqpuchßil, tanaqlhi, va tajunil:

—Kilajuniu taßayucha yu naqnicha.

65 Va pulhuu laqxtoqnuß chivinti

tapulaktußul.

Ni Jesús lhaßankal taßan

talhachimoßonun yu lajßay lapanakni

(Mt. 26:59-66; Mr. 14:55-64; Jn. 18:19-24)

66 Ex va tunkulcha tataqxtoqlhi yu

lajßay xapaynin yu xaßukxtinin kuras kun

yu ixtamasuy ixlhachimoßonkßan ni israe-

litas. Yußuncha ixtalhichimoßoy ixputsuk-

kßan. Ancha lhiminkal ni Jesús. 67 Ex va

tajunil:

—Kilajuniu incha laqsaval ni Cristo

kßatßi, yu ixtanajun kamalaqachayaß ni

Dios.

Ex ni Jesús va lakjunil:

—Mas va kaklajuniu, jantu kilalhaka-

pußau. 68 Mas va kaklalhisakmiu jantu

kßaßaltßayanantßik nisin jantu kilaxßotau.

69 Pero chavay y mas va tavanancha, kitßin

yu kval Sasßatßa Lapanaki kaktaulaß la

ixlhijakanaj Dios, kaklhitsukuyaß

ixtapßasta.

70 Ex tachun ni anchanu lajßay lapa-

nakni va tanaul:

—¿Ex uxintßi Sasßatßa Dios kßatßi?

Ex ni Jesús lakjunil:

—Chun, tacha uxiknan naunatßik.

71 Ex chuncha ni yußuncha va tanaul:

—¿Tisuncha alati chivinti maqskßi-

niyau para kamukßaniu ixlaqtaqal? Oxicha

kun yu xanajun.,2223

Ni Jesús lhaßankal la ixpulakchivin ni Pilato

(Mt. 27:1-2, 11-14; Mr. 15:1-5; Jn. 18:28-38)

23
1 Ex tachun ni anchanuß lajßay

lapanakni tatayal, va talhaßal ni

Jesús taßan vil yu xalhachimoßonuß

romanos yu junkan Pilato. 2 Ex taßaqtayl

tachivintanuy, va junkal ni Pilato:

—Yu aniy lapanaki iktemau, yucha va

lakmalukujlay ni lapanakni para jantucha

katatoßoyal ixlhachimoßonunkßan. Va

lakjuniy jantu katamapalal ixßimpuesto-

skßan y vachu najun va yucha ni Cristo

yu Jalhachimoßonuß.

3 Ex ni Pilato va lhisakmil:

—¿Uxintßi xajalhachimoßonuß kßatßi

ni israelitas?

Ex ni Jesús va junil:

—Chun, tacha naßun uxintßi.

4 Ex ni Pilato va lakjunil ni xaßuk-

xtinin kuras kun tachun ni lapanakni, va

naul:

—Aniy lapanaki jantu tußuchun

laqtaqal kaktemanil.

5 Pero apalay pßas tamanul jalak-

lkanti ni lapanakni, va tanaul:

—Pero aniy lapanaki ayaj lakmalu-

kujlay ni lapanakni kun ixchivinti y

malaninin tachun la kintßunkßan yu

israelitas kuntau, yu xaßestado Galilea

tus aniy.

Ni Jesús lhaßankal la

ixpulakchivin ni Herodes

6 Ex tejkan chuncha qasmaklhi ni

Pilato, va laklhisakmil incha ni Jesús

machaqaß xaßestado Galilea ixjunita.

7 Tejkan kßatsal va ancha machaqaß ixju-

nita taßan ixlhachimoßonun ni Herodes,

ex yucha malaqachanil ni Jesús. Ni

Herodes va chilkaß ni anchanu putaulan

Jerusalén y ancha ixvil tejkan xajulchan

kßatan ixjunita. 8 Ex chuncha tejkan ni

Herodes laqtsßil ni Jesús, va ayaj lhißa-

chantajul. Va la maqancha ixlaqtsßin-

putun, va ixqasmaktacha yu ixmakay y

va ixlaqtsßinputun kamakal tußuchun yu

ay. 9 Ex chuncha la lhuu chivinti

lhisakmil pero ni Jesús jantu tsij kanaul.

10 Va ancha tayanal ni xaßukxtinin kuras

kun yu ixtamasuy ixlhachimoßonkßan

israelitas. Yußuncha va la pßas tamu-

kßanil laqtaqal. 11 Chuncha ni Herodes

kun ixtropas jantu katatoßoyal, va la

lhuu laqxtoqnu chivinti tajunil. Ex

chuncha talaktußul, va taßulanil aqxtaun

laqchßiti yu taßulay jalhachimoßonun. Ex

va chuncha tapulaktußul, va tamalaqa-

chanichoqol ni Pilato. 12 Ex chuncha ni

anchanu julchan ni Herodes kun Pilato

va amigos taval. Pßunaj ixtalaxkajiy pero

ni anchanu julchan va chuncha talamakal

tacha amigos.

Lhinaunkal ixmaqnika ni Jesús

(Mt. 27:15-26; Mr. 15:6-15; Jn. 18:39-19 .16)

13 Ex chuncha taval ni Pilato va

laqmaqxtoqlhi ni xaßukxtinin kuras ali ni

jalhachimoßonun ali ni lapanakni. 14 Ex va

lakjunil:

—Va kilalhiminiu yu aniy lapanaki, va

kilajuniu ni lakmalukujlay ni lapanakni

para jantucha katatoßoyal ixlhachimoßo-

nunkßan. Pero la mintalakaßukxpukßan

kitßin klhisakmil incha laqsaval kaval tacha

naunatßik. Jantu kaktemanil ni ixlaqtaqal

yu mukßaniyatßik. 15 Vachuß ni Herodes

jantu katemanil ixlaqtaqal. Chuncha

kßatsay va por kintamalaqachanichoqon.

Xlhiyucha kitßin knajun jantu kamakal tußu-

chun yu kalhimaqniu. 16 Ex kitßin kaklhi-

naunaß ixmaqanaqka, ex kakmakaunacha.

17 Ni Pilato ixmaqskßiniy kaxßoqlhi

qayntaun tachßin taun taun jachßitin tejkan

kßatan Paxku. 18 Ex tachun ni lapanakni va

chßantaun taval, va la pßas tanaul:

—Jantu kamakßau yu aniy lapanaki.

Kamakßau yu junkan Barrabás.

19 Ni Barrabás ixmakata lhilukuj ixpu-

lakna ni putaulan y vachu va maqnil qayn-

taun, xlhiyucha tamanul laka pachßin.

20 Pero Pilato va ixmakaunputun ni Jesús,

xlhiyucha laqxaqalachoqol aaqtaun ni

lapanakni. 21 Pero yußuncha apalay pßas

ixtatßajun lakchivinin, va tanaunchoqol:

—¡Kßamakxtßukmukßacha laka kurus!

22 Ex yu aqtßutunuß ni Pilato laqxaqala-

choqol, va naul:

—¿Valißiycha chun unatßik? Jantu tußu-

chun laqtaqal kamakal. Kitßin kaklhi-

naunaß ixmaqanaqka, ex kakmakaunacha.

23 Pero yußuncha la pßas ixtachiviniy,

ixtaskßin laqatapßasta para kamakxtukmu-

kßakal laka kurus. Ex kun ixchivintikßan ni

lapanakni kun yu xaßukxtinin kuras va

talhajal yu ixtaskßin. 24 Ex chuncha ni

Pilato lhinaul kamakakal tacha ixtaskßinta

ni lapanakni. 25 Ex chuncha makaunkal yu

ixtanun laka pachßin por makal lhilukuj y

por maqninil. Ni Jesús va maqxtaqkal para

katamakal ni lapanakni tacha ixtaskßinta.

Tamakxtukmukßal laka kurus ni Jesús

(Mt. 27:32-44; Mr. 15:21-32; Jn. 19:17-27)

26 Ex chuncha tejkan talhaßal ni

Jesús va tachßapayaul qayntaun

lapanaki yu Simón ixjunkan, va

machaqaß xalakatßun Cirene. Ixminta

ixlhimaqspaß ni putaulan. Tamaqxßoßal

ni kurus, va talhijunil kalhaßal taßan

ixjapßulßanta ni Jesús. 27 Va astan

ixtaßanta qaynlhuvaj lapanakni. Vachu

ixßalin xanatin yu ixtamaqaninin, va la

ixtaqalhun. 28 Pero ni Jesús va talaqa-

spßiklhi va lakjunil:

—Xanatin machaqan Jerusalén,

jantu kilalhiqalhuu ni kitßin. Kalhißa-

lhuntßik por metsukuntikßan y por

mesßatßankßan. 29 Kaminaß julchan tejkan

kanaunkanaß: “La ox istsukuntikßan ni

xanatin yu jantu lay talhitsukuy sasßatßa-

kßan ali yu jantu aqtaun katalhitsukul ali

yu jantu aqtaun katamatsßikßinil.”

30 Vachu katanaunaß kalaktapujnul ni

aspajun para katanil, y katanaunaß

kalaktapujnul ni aqstijun para kalaqßaq-

xtaqmal. 31 Maqataun kßiu yu ltakni

yucha jantu xavakan. Pero ni kitßin

kakmaqnikanaß mas jantu tßujuß kintala-

qalhin. ¿Ex tas katamakayan uxiknan-

kßan yu va tacha xixni kßiu untßatßik?

32 Va talhaßal ni Jesús kun pumatßuy

tachßinin yu ixtamakata talaqalhin. 33 Ex

chuncha tejkan tachaßal ni aspajun yu

junkan Xajalukuti Aqtsul, va ancha

tamakxtukmukßal ni Jesús kun yu qayn-

tßuy laktußunun, qayntaun la ixlhija-

kanaj yu aqayntaun la ixlhijamaqxu.

34 Ex chuncha va naul ni Jesús:

—KimPay kßatßi, kßalaqmalaqmi-

xinin, va jantu takßatsay yu tamakay.

Ex ancha ni tropas talalaqlvaqnil

ixlaqchßiti ni Jesús. Tamakal taun suerte

para katalalhajal. 35 Vachu ancha

tayanal ni lapanakni xalaqtsßinin. Vachu

ni lhachimoßonun ixtalaktußuy, va

tanaul:

—Yu aniy incha laqmalaqtaxtuy

lapanakni, ex vachuß kamalaqtaxtukal

yucha xßaman incha laqsaval ni Cristo

yu laksakta Dios.

36 Ni tropas vachu talaktußul. Ixta-

laqmin, ixtaxtaqniputun vinagre yu skajni.

37 Va ixtanajun:

—Incha laqsaval xalhachimoßonuß

israelitas kßatßi, ex kßamalaqtßaxtßukßa

meßeman.

38 Ancha vachuß tsßoqkanta la ixßaqtsul

ni kurus, va najun: “Yu aniy va ixJalhachi-

moßonukßan ni israelitas.” Va chuncha

istsßoqkanta laka lhichivin Griego ali laka

lhichivin Latín ali laka lhichivin Hebreo.

39 Vachu qayntaun yu laktußunuß yu

ixtßajukßal ni Jesús va ixlaktußuy, va najun:

—Incha laqsaval ni Cristo kßatßi, ex

kßamalaqtßaxtßukßa uxintßi meßeman y

vachu kilamalaqtaxtuu ni kijnankßan.

40 Pero yu aqayntaun yu ixtßajukßal ni

Jesús, va laqßaymal por laktußul ni Jesús,

va naul:

—Ka jantu tßalhauniy ni Dios ni vachu

va chun maßanlßajnan tacha ni yucha.

41 Pero ni kijnankßan chavaycha laqsaval

maqanlqajnanau por yu makau talaqalhin.

Pero yu aniy jantu tußuchun kamakal.

42 Ex va naul, va junkal ni Jesús:

—Jesús, kßimpßastßaktßi tejkan kßatßan-

chßoßoyeße jalhachimoßon.

43 Ex ni Jesús junil:

—Laqsaval kunan, chavaycha kßintßa-

tßauleße laktßiyan.

Nil ni Jesús

(Mt. 27:45-56; Mr. 15:33-41; Jn. 19:28-30)

44 Va atunkuj ixjunita pero va putsßi-

slhi ni lakamunukpaß tus laßatßutu putoqo-

xata. 45 Va tacha kalakapuchßapakal ni

julchan val. Vachuß ni ay lakatajtan va

taßexlhi xalaqchßiti yu ixjukßal ixtaßajna

lakatajtan taßan lhimalakchaukanta taßan

ixvil ixtapßasta Dios. 46 Ex chuncha ni

Jesús va la pßays chivinil, va naul:

—KimPay, kmaqxtaqniyancha

ketsukunti.

Ex tejkan chuncha naul va nimancha

nil. 47 Ex chuncha yu xaßukxtin tropas

tejkan laqtsßil tachun yu tapasal, va ay

makal ni Dios tejkan naul:

—Laqsaval, yu aniy lapanaki, yucha ox

ixjunita. Jantu tußuchun laqtaqal

kalhitsukul.

48 Tachun ni lapanakni yu ancha

ixtayanal tejkan talaqtsßil yu tapasal, va

taßaqtayl jatankilaksakan por ixjamaqa-

nitkßan, ex taßanchoqolcha. 49 Pero

tachun ni lapanakni yu ixtamispay ni

Jesús la maqati ixtayanal, va ixtala-

kaßan, vachu kun ni xanatin yu tatßamin-

chal Galilea.

Maknukal ni Jesús

(Mt. 27:57-61; Mr. 15:42-47; Jn. 19:38-42)

50 Vachuß ixßalin qayntaun lapanaki

yu ixjunkan José, va machaqaß putaulan

Arimatea. Yucha va xaßay lapanaki kun

ni israelitas. Va la ox lapanaki ixjunita.

51 Jantu kalhipaßinil yu tacha ixtalhichi-

viniy ni Jesús ni ixtßalhachimoßonun,

vachu jantu kalhipaßinil tacha tamakal.

Yucha ixpakxanßita kalhachimoßonul ni

Dios. 52 Taval yucha laqkilal ni Pilato,

va kiskßinil ixlakatunaj ni Jesús. 53 Ex

xtaqnikal lakatin kaßal pßuxnuß. Va

pachßil kun lman laqchßiti. Ex maknul

laka putaknun yu ixmakakanta laktalpa,

va sastßikaß ixjunita, jantukaß ixtamapa-

tsay. 54 Ex chuncha va laycha xajulchan

jastaknati ixjunita tejkan jantu ixlaq-

xtaqnikan lakatin katatapatsal ni lapa-

nakni. 55 Ni xanatin yu tatßamil ni Jesús

xaßestado Galilea va tatßaßal ni José. Va

talaqtsßil ni putaknun yu tacha makakal

taßan maknukal ni Jesús. 56 Ex taßan-

choqol laqa chaqaß, va talaßoxil ni

kßuchßu yu laqseßejenße yu ixtßamak-

nukan ni janinin. Ex tastaknal yu xajul-

chan jastaknati tacha ixlhinaunkan.,2324

Lakjunkal ni xanatin va

kujchoqol ni Jesús

(Mt. 28:1-10; Mr. 16:1-8; Jn. 20:1-10)

24
1 Ex chuncha ni laktuminku

tejkan ixtunkuminta, taßal laka

putaknun, va talhaßal ni kßuchßu yu

laqseßejenße yu ixtalaßoxita. Vachu ixta-

latßaßanta alati xanatin. 2 Ex chuncha

tachaßal, talaqtsßil ni chiyux va ixmoqo-

sukantacha. Yucha ni chiyux yu ixpuma-

lakchaukanta laka putaknun. 3 Tatanul

laka putaknun. Jantu katatemal ixlaka-

tunaj ni Jesús. 4 Chuncha va vak

takßatsal. Ex ancha tatasul qayntßuy lapa-

nakni, va laktßatayakal ni xanatin. 5 Ex ayaj

tatalhanal, va tataßaqtsoqoqtal, tamaqayntal

ixßaqtsulkßan laka tßun. Va lakjunkal:

—¿Valißiycha lakxkßauyatßik yu kujta

taßan tataknuy yu janinin? 6 Jantucha aniy

katamal, va kujchoqotacha. Kßapßastßaktßik

yu tajunin tejkan ixtißukxuyal Galilea. 7 Va

tajunin yu Sasßatßa Lapanaki va kamaq-

xtaqkanaß la ixtamakakßan yu talak-

tußunun, va kamakxtßukmukßakanaß laka

kurus pero kakujchoqoyaß yu laßatßutunuß

julchan.

8 Ex chuncha ni xanatin va tapastak-

choqol yu laqlhixaqalal ni Jesús. 9 Ex tata-

xtuchoqol ni laka putaknun, taßal, va tala-

junßol yu pumakautaun kun yu alati ixtßa-

ltanan ni Jesús. 10 Ni anchanu xanatin va

María yu machaqaß Magdala, ali Juana ali

María ixnati ni Jacobo, ali vachuß yu alati

xanatin, va chuncha talajunil yu ixtamala-

qachan Jesús. 11 Pero yu ixtamalaqachan

Jesús va talhilal ni va lokoj ixchivintikßan

ni xanatin, xlhiyucha jantu katalhakapußal.

12 Pero ni Pedro ostaulal, takyaußal laka

putaknun, talaknul, va laqtsßil ni va

ixßaman mal ni laqchßiti. Ex chuncha

anchoqol laqa chaqaß, valißiy saq

lakpastaknal.

Ni Jesús laktßaßal qayntßuy ixtßaltanan

xalakatin Emaus

(Mr. 16:12-13)

13 Ex chuncha ni anchanuß julchan

qayntßuy ixtßaltanan Jesús ixtaßanta taun

putaulan yu junkan Emaus, va tacha laqa-

kautaun kilometros ixlhimaqati Jerusalén.

14 Ixtalhilakchiviniy tachun yu tapasal.

15 Taval tejkan chuncha ixtalakchiviniy,

ex ni Jesús yucha chil, va laktßaßal. 16 Pero

lakmakakal para jantu katamispal. 17 Ex ni

Jesús va lakjunil:

—¿Tisuncha lhilakchßivinatßik aniy

lakatin? ¿Valißiycha maßanininatßik?

18 Ex yu junkan Cleofas va naul:

—Tachun ni lapanakni yu ixtatßajuncha

laka putaulan Jerusalén takßatsay yu ancha

tapasal, ka vamun uxintßi jantu kßatsßay.

19 Ex ni Jesús laklhisakmil:

—¿Tisuncha tapasal?

Ex tanaul:

—Va yu Jesús yu machaqaß Nazaret,

yucha va qayntaun lapanaki yu ixlaqpu-

teßey ixchivinti Dios. La ixtalakaßukxpuß

Dios y la ixtalakaßukxpukßan tachun ni

lapanakni va ixtasuy ixtapßasta yu

ixmakay kun yu ixchiviniy. 20 Pero ni

xaßukxtinin kuras kun kijalhachimoßo-

nunkßan tamukßanil laqtaqal para

kamaqnikal. Ex chuncha tamakxtukmu-

kßal laka kurus. 21 Pero ni kijnankßan va

xakpastakßau va yucha yu ixkintamalaq-

taxtun ni kijnankßan yu israelitas juntau.

Pero chuncha tapasal y chavaycha va

paqtßutucha nita. 22 Pero lati ni xanatin

yu kintßaltanankßan va kintamaqsvan.

Chavay tunkuminta tejkan taßal laka

putaknun, 23 jantu katatemal ixlaka-

tunaj. Ex taminchoqol va kintajunin va

talaqtsßil ixmayulnin Dios yu tanaul ni

va kujta ni Jesús. 24 Ex lati yu ketßala-

qaunin va taßal laka putaknun, va talaq-

tsßil vachu va tacha tanaul ni xanatin,

jantu katatemal.

25 Ex chuncha ni Jesús lakjunil:

—Va la pßas mijatapastakßatkßan,

jantu ox lhakßapßupßinatßik tachun yu

tanaul yu ixtalaqputeßey ixchivinti Dios

maqancha. 26 Ka jantu kßatsßayatßik va

tachun yu majkßatsal ni Cristo va

chuncha ixmaqskßiniy katapasal para ex

chuncha apalay ay kamakakal.

27 Ex chuncha ni Jesús aqtayl lakma-

suniy tachun yu lhichiviniy ni yucha la

ixchivinti Dios. Va aqtaynil kun yu

istsßoqta ni Moisés y vachuß yu ixta-

tsßoqta yu maqancha ixtalaqputeßey

ixchivinti Dios.

28 Ex chuncha tachaßal ni putaulan

taßan ixtaßuxaßan. Ex ni Jesús lal va

tacha kaßuxaßal taßan apalay maqati.

29 Pero yußuncha laqatapßasta talhijunil

kalaktßataulal, va tanaul:

—Kilatßataulau, va toqoxalcha, va

laycha kaputsßislhi.

Ex chuncha laktßatanul laqa chaqaß

para kalaktßataulal. 30 Ex chuncha

tejkan ixlaktßavil laka mesa, chßapal ni

pan, xtaqnil lhimalaqpuchuncha ni Dios,

va laqcheßel, ex laqmaqxtaqnil. 31 Ex

chuncha ni Dios va lakmakal para katami-

spachoqol ni Jesús. Ex va niman laqmi-

xtayal. 32 Ex talajunil siya yußuncha:

—Laqsaval, la xaßachanau tejkan ixkin-

taxaqalayan lakatin y vachuß tejkan ixkin-

tamalanin tacha naunputun ixchivinti Dios

yu tsßoqkanta.

33 Ex chuncha tatayal, va niman taßan-

choqol laka putaulan Jerusalén. Ancha

talapaxtoqlhi yu pumakautaun kun yu

alati ixtßaltanan ni Jesús, va ancha ixtataq-

xtoqta. 34 Ex tachun ni yußuncha tanaul,

va lakjunkal yu qayntßuy:

—Laqsaval, kujchoqolcha kiJalhachi-

moßonukßan. Vachuß tasunil ni Simón.

35 Ex chuncha yu qayntßuy va talaqpu-

teßel yu tacha tatapasal lakatin y tacha

tapumispachoqol ni Jesús tejkan laqcheßel

ni pan.

Ni Jesús laktasunil ixtßaltanan

(Mt. 28:16-20; Mr. 16:14-18; Jn. 20:19-23)

36 Ex tejkan chuncha ixtalaxaqalay va

laktasunil ni Jesús va ancha tayal, lakma-

stakßal, va naul:

—Oxamaktauncha kßaßuntßik.

37 Ex tatalhanal, va laqmaqsvakal.

Ixtalhilay va qayntaun janiniß yu ixtalaq-

tsßin. 38 Ex ni Jesús lakjunil:

—¿Valißiycha tßalhanantßik?

¿Valißiycha chun pßastßakßatßikcha la

melhanutikßan? 39 Kalaqtsßintßik kimakaß

kun kinchßajaß. Va kitßin kunita. Kila-

chßapau para kakßatsßatßik, para kilami-

spau. Taun jalhitsukunuß jantu lhitsukuy

vakax nisin jalukuti tacha kilalaqtsßinau

chuncha kunita.

40 Tejkan chuncha lakjunil, va lakma-

sunil ixmakaß kun ixchßajaß. 41 Pero

jantukaß ixtalhakapußan mas ixtalhaka-

pußanputun kun achati, va ixtatalhanan.

Ex ni Jesús laklhisakmil:

—¿Alin vayti?

42 Ex taxtaqnil tsßuniy makchaunti

jatanti kun aqxtaun istsßalukßu seraj. 43 Ex

chßapal, va ußol, ancha la ixtalakaßuk-

xpukßan. 44 Ex lakjunil:

—Tejkan xaklatßatißukxuntayayau,

ixklajunau va maqskßiniy chuncha

kaktapasal tachun yu tsßoqkanta yu

kilhichiviniy kitßin la ixlhachimoßon

Moisés y la ixchivinti yu maqancha ixta-

laqputeßey ixchivinti Dios kun yu tsßoq-

kanta laka salmos.

45 Ex chuncha va lakmalanil para

katamalaqasil ni ixchivinti Dios yu

tsßoqkanta. 46 Va lakjunil:

—Va chuncha kilhitsßoqkanta ni

kitßin yu Cristo kunita. Ikmaqskßiniy

kakmaqnikal ex yu laßatßutunuß julchan

kajkujchoqol. 47 Vachu tsßoqkanta kapu-

teßekanaß ni kintaqaßuti ni kalaklhijunkal

tachun ni lapanakni para katamapaxal

ixjatapastakßatkßan para kalaqmalaqmi-

xinikal. Va chuncha kalaqlaqputeßeni-

kanaß aniy laka putaulan Jerusalén tus

talakapuchux ni lakamunukpaß.

48 Kßanaunapitik tachun yu tapasal

tacha laqtsßintßik. 49 Kitßin klamalaqa-

chaniyaucha yu naul kimPay kataxtaq-

niyan. Pero uxiknan katßaulchßipitik

aniy laka putaulan tus tejkan kßalaßaßiya-

pitik ni tapßasta yu kamintachal

laktßiyan.

Ni Jesús lakmakaul ixtßaltanan ex

alcha laktßiyan

(Mr. 16:19-20)

50 Ex chuncha ni Jesús va laklhaßal

ixtßaltanan tus alakataun putaulan yu

junkan Betania. Ex laqmaqstal ixmakaß

va lakskßinil Dios para ox kataval

ixjatsukuntikßan. 51 Ex chuncha tejkan

tßajun skßiniß, lakmakaul ixtßaltanan,

va lhaßankal laktßiyan. 52 Ex chuncha

yußuncha tatoßoyal, va taßanchoqolcha

laka putaulan Jerusalén, va ayaj

taßachal. 53 Lhilhiy ixtavilanal laka-

tajtan, ay ixtamakay Dios. Chuncha

kavalcha.

JohnSAN JUAN

Ni Ox Chivinti yu Tsßoqlhi

Juan,1

Ixchivinti Dios val qayntaun lapanaki

1
1 Pßunaj tejkan tachun pußaqtaynil,

va tavanancha ixlhißalin qayntaun

yu junkan ni Chivinti. Ni Chivinti va

chßantaun ixtßaßalinta ni Dios, vachu ni

anchanuß Chivinti yucha va Dios ixjunita.

2 Yucha va chßantaun ixtßaßalinta ni Dios

tejkan tachun pußaqtaynil. 3 Va por yucha

Dios makal tachun yu alin. Incha jantu

kaßalil ni yucha, ex jantu ixmakakal tußu-

chun yu alin. 4 Va kun yucha minchal ni

jatsukunti. Ni jatsukunti va tacha taun

maklku yu jalakmasuniy ni lapanakni yu

ox tin. 5 Chuncha yu maklku tßoqx mapu-

lkuy laka putsßisniß. Ixtapßasta ni putsßi-

sniß jantu lay kamaqalhajal.

6 Ni Dios malaqachal qayntaun lapa-

naki yu ixjunkan Juan. 7 Yucha mil va

para kalhichivinil ni anchanu maklku

para chuncha lay katalhakapußal tachun

ni lapanakni. 8 Pero ni Juan yucha jantu

ni maklku kaval. Yucha malaqachakal va

para kalhichivinil yu anchanuß maklku

para katamispal ni lapanakni. 9 Ni

anchanuß maklku va yu laqsaval mapu-

lkuy la ixjatsukuntikßan tachun ni lapa-

nakni. Va yucha ixminta aniy

lakamunukpaß.

10 Yucha makal ni lakamunukpaß, ex

aniy kilachil, pero ni lapanakni yu ixtavi-

lanal aniy jantu katamispal. 11 Kilachil la

ixtßun pero ixlapanakni jantu katalaqaßil.

12 Pero ni lapanakni yu ox talaqaßil, yu

talhakapußal, yußuncha jalaqxtaqnil ixta-

pßasta para kataval sasßatßan Dios. 13 Va

Dios yu jalakmakal sasßatßan. Jantu

chuncha katatsukul la ixlakatunajkßan.

Vachuß jantu por yu ixtanajun lapanakni.

Va Dios yu chuncha jalakmakal.

14 Ni anchanu yu junkan ni Chivinti

yucha kiilhitsukuchil ixlakatunaj y val

lapanaki, ex taulal chßantaun kun kijnan.

Vamun yuß minchal kun Dios. Xlhiyucha

klaqtsßiu ni laqsaval la ay ixjunita. Va

ayaj qalßox y tachun yu masuy va

laqsaval. 15 Ni Juan lhichivinil ni yucha,

va pßays naul: “Va yucha yu kitßin xakla-

junau kaminaß astan. Pero mas kamil

astan, yucha ixlhißalin tejkan kitßin

jantukaß xaktsukuy. Xlhiyucha yucha

apalay ay xajantu kitßin.”

16 Ex yu kijnan tachun laqaßiniu yu

lajßay ixmaqaliti, yucha kintaxtaqlhaa-

nitan yu lajßoxi. 17 Ni ixlhachimoßon Dios

lhimil qayntaun lapanaki yu ixjunkan

Moisés. Va Jesucristo lhimil yu ay japa-

xkanti ali ni chivinti yu laqsaval kintama-

suniyan Dios. 18 Jantu matichun kalaq-

tsßil ni Dios. Ni istsßal yu achaniy yucha

va chßantaun tßavil ixPay. Va yucha kinta-

masunin tacha junitacha ni Dios.

Ni Juan yu jamaqchajßavanaß

lhichiviniy ni Cristo

(Mt. 3:11-12; Mr. 1:7-8; Lc. 3:15-17)

19 Ni israelitas yu machaqan

Jerusalén tamalaqachanil kuras ali levitas

ni Juan ni katalhisakmil tasßayucha ixju-

nita. 20 Tejkan talhisakmil, niman

jalakjunil:

—Ni kitßin jantu ni Cristo kakval.

21 Ex astan tajunchoqol:

—¿Ex tasßayucha kßatßi? ¿Uxintßicha

kßatßi ni Elías yu maqancha ixlaqputeßey

ixchivinti Dios?

Ex yu Juan naul:

—Jantu yuß kakval.

Ex aaqtaun tajunil:

—¿Ex tasßayucha unitßa ni uxintßi?

¿Uxintßicha ni lapanaki yu maqancha

ixtanajun tsßanqay kamil astan laqpu-

teßeniß ixchivinti Dios?

Ex qaltayanal:

—Jantu yuß kakval.

22 Aaqtaun tajunchoqol:

—Kilajuniu tasßayucha kßatßi ni uxintßi.

Tsßanqay kajkunchoqoo yu kintamalaqa-

chan. ¿Tas naßuncha uxintßi ni taßayucha

kßatßi?

23 Ex jalakjunil ni Juan:

—Kitßin kunita ni lapanaki yu

ixnaunkan kaminaß, yu pßays tßasay laka-

kßavinan taßan jaxixninta, yu najun:

“Kßamalaqltßißatßikcha maqataun tin taßan

kapuminaß ni Jalhachimoßonuß.”

24 Ni fariseos tamalaqachal ni anchanu

lapanakni ni chuncha katalhisakmil ni

Juan. 25 Ex aaqtaun talhisakmichoqol,

tajunil:

—Uxintßi naßun ni jantu Cristo kaßuntßi,

nisin Elías, vachu jantu kaßuntßi ni

anchanu lapanaki yu maqancha ixtanajun

kaminaß laqputeßeniß ixchivinti Dios. ¿Ex

valißiycha maqchßajßavanancha?

26 Ex ni Juan va jalajqaltayl:

—Ni kitßin va xkan kpumaqchajßa-

vanan. Pero alin qayntaun siya uxiknan yu

jantu mispßayatßik. 27 Yucha kaminaß

astan. Kitßin tus jantu kimpaxtoqniy

kakmusxßoqnil xamusni ixvarachi.

28 Tachun yu aniy tapasal xalakatßun

yu junkan Betania takuktachal xalaßaxkan

Jordán. Ancha ixtßajun jamaqchajßavan ni

Juan.

Ni Dios maqxtaqlhi ni Jesús

tacha taun borrego

29 Tejkan atauncha julchan val ex ni

Juan laqtsßil ni Jesús ixminta taßan ixyal.

Ex naul ni Juan:

—¡Kßalaqtsßintßik! Yucha ni Sasßatßa

borrego yu Dios maqxtaqlhi tacha taun

lapaxkan. Va yucha maqosuy ni talaqalhin

yu alin lakamunukpaß. 30 Yucha yu klhi-

chivinil ni kitßin tejkan knaul ni minta

qayntaun yu apalay ay xajantu yu kitßin.

31 Jantu xakmispay taßayucha ixjunita.

Pero xlhiyucha kitßin kminta jamaqchajßa-

vanaß ni lay katamispal kintßaßisraelitas.

32 Ni Juan vachu naul:

—Kitßin klaqtsßil ni Espíritu Santo taße-

ltajuminchal tus laktßiyan tacha laqataun

palumax, ex kiitoqslachil la ixkuktan ni

yucha. 33 Ni kitßin jantukaß xajkßatsay

maticha ixjunita pero yu kimalaqachal

kakmil jamaqchajßavanaß kun xkan,

yucha kijunil: “Kßalaqtsßineße ni Espíritu

Santo kataßeltajuminaß, katoqslayanta la

ixkuktan. Va yucha yu kamaqchajßava-

nanaß kun ni Espíritu Santo.” 34 Ni kitßin

klaqtsßil. Chavay klhichivininta ni va

yucha laqsaval Sasßatßa Dios.

Ni Jesús jalaksaklhi lapanakni

para katatßaßal

35 Tejkan atauncha julchan val ex ni

Juan ancha ixlaktayachoqol pumatßuy

yu ixtatßaßan. 36 Tejkan laqtsßil ni

ixtßajun tapasanaß ni Jesús ex ni Juan

naul:

—Kßalaqtsßintßik ni anchanu lapa-

naki. Yucha ni Sasßatßa borrego yu Dios

malaqachal tacha taun lapaxkan.

37 Tejkan chuncha taqasmaklhi yu

pumatßuy tacha naul ni Juan ex

nimancha tatßaßal ni Jesús. 38 Ex ni

Jesús niman talaqaspßiklhi tejkan jalaq-

tsßil ni ixtatixkaulhaßanta. Va

jalaklhisakmil:

—¿Tisuncha tßaunatßikcha

lakxkaunan ni uxiknan?

Ex ni yußuncha talhisakmil:

—Jamalaniniß, ¿tas ancha viltßi ni

uxintßi?

39 Ni Jesús jalajqaltayl:

—Kßatßantßik laqtsßinin taßan kvil.

Ex taßal, talaqtsßil taßan ixvil. Ex

ancha tamaqltoqoxalcha, va laßatßaticha

putoqoxata ixjunita.

40 Xaqayntaun ni yußuncha yu taqa-

smaklhi ixchivinti ni Juan y tatßamil ni

Jesús va ixjunkan Andrés, yucha ixlaqaj

ni Simón Pedro ixjunita. 41 Ni Andrés

niman kiilakxkaul yu ixlaqaj Simón, va

junil:

—Chavay ktemaucha ni Mesías.

(Yucha naunputun Cristo, yu ixtanajun

kamalaqachayaß ni Dios.)

42 Taval ni Andrés lhaßal ni Simón

taßan ixyal ni Jesús. Tejkan laqtsßil Jesús

ni Simón, va junil:

—Uxintßi va Simón kßatßi, yu istsßal

Jonás. Pero chavaycha kaßunkßaneße

Cefas (yucha naunputun Pedro, yu

naunputun Chiyux).

Ni Jesús juntaßil Felipe ali Natanael

43 Tejkan tunkunchoqolcha ex ni Jesús

pastaklhi kaßal la xaßestado Galilea. Ancha

temal ni Felipe, va junil:

—Kßintßatßatßicha ni kitßin.

44 Ni Felipe va machaqaß Betsaida ixju-

nita, la ixtßunkßan ni Andrés ali Pedro.

45 Ni Felipe al lakxkaunaß ni Natanael.

Tejkan temalcha va junil:

—Chavaycha ktemaucha ni anchanu

lapanaki yu maqancha lhitsßoqßulal ni

Moisés la ixlhachimoßon Dios, vachuß yu

talhitsßoqßulal ni lapanakni yu ixtalaqpu-

teßey ixchivinti Dios maqancha. Yucha va

Jesús istsßal José yu machaqaß Nazaret.

46 Ex ni Natanael va niman naul:

—¿Lay kaßalil matichun ox yu

machaqaß Nazaret?

Ni Felipe junchoqol:

—Kßatßatßi y kßalaqtsßineßecha tas junita.

47 Tejkan laqtsßil ni Jesús va ukstsßuniy

ixminta ni Natanael va junil:

—Aniy minta qayntaun israelita yu

jantu aqtaun jamakanunun.

48 Ex ni Natanael lhisakmil:

¿Tas kßimpßumispßaycha ni kitßin?

Ex ni Jesús va junil:

—Tejkan jantukaß ixjuntaßiyan ni

Felipe, tejkan ixyatßi la ixtaßapuß xakßiu

higuera, kitßin xaklhilaqtsßintancha.

49 Ni Natanael junil:

—Uxintßi jamalaniniß kßatßi, va Sasßatßa

Dios unitßa, vachu uxintßi va yu ay xaJa-

lhachimoßonuß Israel.

50 Ex ni Jesús junil:

—Chavay ni uxintßi ox kßilhakßapßupßin

vamun por kunin ni klaqtsßin la ixqa-

ltaßapuß higuera. Astan kßalaqtsßineße yu

apalay lajßay axtoqnu xajantu yu aniy.

51 Vachuß jalakjunil ni Jesús:

—Laqsaval klajunau, kaminaß julchan

tejkan kßalaqtsßinapitik ni laktßiyan katalaq-

ltißayaß, vachu yu ixmayulnin Dios katataße-

ltajuyaß y katapataxtuyaß tejkan kintalaqmi-

nacha ni kitßin yu kval Sasßatßa Lapanaki.,12

Alin lakxtuklati laka putaulan Kaná

2
1 Tejkan paqtßutucha val, alil taun

lakxtuklati ancha laka putaulan

Kaná, la xaßestado Galilea. Chuncha yu

ixnati ni Jesús vachuß ancha ixvil. 2 Ni

Jesús kun ni lapanakni yu ixtatßaßanta

vachuß ixjalakjuntaßikanta taßan ixßalinta

ni lakxtuklati. 3 Ex chuncha va mißol ni

xaxkan uva. Ex yu ixnati ni Jesús va

junil:

—Chavay jantucha katalhitsukul

xaxkan uva.

4 Ex ni Jesús va junil:

—Kinati, ¿valißiycha chuncha

kßißuncha? Tus chavaycha jantukaß laka-

chin kijulchan.

5 Ex ni ixnati jalakjunil yu ixtatßajun

tapatsanin:

—Yu katajunan ni yucha, uxiknan

kßamakßayapitik.

6 Chuncha va ancha ixvil laqachaxan

aqxau yu jamakanti chiyux. Yucha va yu

ixputajuy xkan yu ixtamapatsay ni israe-

litas, chuncha tacha yu ixputsukukßan

ixjunita yu maqancha ixjapayankßan. Va

si tsßanqay katachaßal kun xkan para ox

kaval ixjatsukuntikßan. 7 Ex ni Jesús

jalakjunil:

—Kßalaqtsßamaßotßik kun xkan ni

aniy aqxavin.

Ex chuncha tamakal ni yußuncha tus

talaqtsamaßol tachun.

8 Ni Jesús jalakjunil:

—Chavay kßamakßutßutßik lakatsßuniy

ex kßalhipßinitßik yu jamakßatan.

9 Tejkan talhaanil ex ni makßatan

kilkßatsal ni xkan pero va ixtapalata

xaxkan uva. Yucha jantu kaxtaqnil

kuenta toßoxtaycha ixmintachal. Pero yu

tamujul, yußuncha ixtakßatsay toßoxtay

ixmintachal. Ex ni makßatan nimancha

juntaßil ni tsßal, 10 va junil:

—Tachun ni lapanakni pßunaj

tamujuy yu ox xaxkan uva. Astan tejkan

oxicha talhißotsay ni lapanakni yu jalak-

juntaßikan ex jamunikan ni xaxkan uva

yu jantu la ox. Pero uxintßi tus

chavaycha vananaj maßatßa ni xaxkan

uva yu apalay ox.

11 Chuncha tacha yu aniy xamakay

ni Jesús, va yucha yu skutsajkaß

xamasuy lajßay axtoqnu, va makal laka

putaulan Kaná taßan xaßestado Galilea.

Va yucha pumasul ixßayaxtu. Ex ni lapa-

nakni yu ixtatßaßanta talhakapußal ni yucha.

12 Ex taval taßal laka putaulan

Capernaúm chßantaun kun ixnati ali ixtßa-

laqaunin ali ni lapanakni yu ixtatßaßanta.

Ancha tataqmaqal tsßuniy.

Ni Jesús jalakxkauxtul jastßanan

yu ay lakatajtan

(Mt. 21:12-13; Mr. 11:15-18; Lc. 19:45-46)

13 Va laycha kalakachil ni Paxku yu ay

ixkßatankßan ni israelitas. Ex ni Jesús alcha

laka putaulan Jerusalén. 14 Ex jalaktemal

laka ay lakatajtan yu ixtastßay vakaxna ali

borregos ali tukunuß. Vachu jalaktemal

taßan ixtavilanal yu ixtamapaxaniy ixtu-

minkßan ni lapanakni yu maqati ixtamina-

chal. 15 Tejkan chuncha laqtsßil ni Jesús va

chßapal maqataun cuarta y laqxoqxtußol

tachun yu ixßalin laka ay lakatajtan, chßan-

taun kun ni lapanakni ali ixborregoskßan

ali ixvakaxkßan. Vachu yu ixtamapaxay

tumin lakpumajßanißol ixtuminkßan, vachuß

yu mesas jalaqmapußaqstal. 16 Jalakjunil

yu xastßanan palumax:

—Kßalhipßintßikcha yu aniy axtoqnuß.

Yu aniy va ixchaqaß ni kimPay. ¡Jantu

kßamakßatßik taun ay pastßan!

17 Ex yu ixjalakmalaniy, yußuncha

tapastaklhi tacha ixnajunta taßan istsßoqßu-

lakanta la ixchivinti Dios yu inchineß

najun: “Kitßin va kxiyax kunita por

minchaqaß tus va tacha taun jikmi yu

kimpulakxavay.”

18 Va chuncha ni israelitas talhisakmil:

—¿Tis va suncha lajßay axtoqnuß

kßamakßayeße yu kilamasuniyau incha alin

mimpalhachimoßon para chuncha kßama-

kßatßi tachun yu aniy xamakßay?

19 Ex ni Jesús jalakjunil:

—Kßalakpßujtßik ni aniy ay lakatajtan,

ex ni kitßin va laßatßutu julchan

kakmaqayauchoqoyaß.

20 Ni israelitas tajunil:

—Ni aniy ay lakatajtan va cuarenta y

seis jachßitin lal ixmaqayauka. ¿Ex lhilay

yu uxintßi va laßatßutu julchan lay

kßamaßayauchßoßoyeße?

21 Pero ni ay lakatajtan yu lhichivinil

ni Jesús yucha naunputun va ixlakatunaj

ni yucha. 22 Xlhiyucha astan tejkan ixni-

tacha y takukchoqotacha ni Jesús ex yu

ixjalakmalaniy tapastakchoqol tacha

ixnajunta. Ex talhakapußal chuncha

tacha istsßoqkanta la ixchivinti Dios,

vachu talhakapußanil yu naul ni Jesús.

Ni Jesús jalakmispaßojoy

tachun ni lapanakni

23 Exnicha alil ni Paxku yu ay ixkßa-

tankßan ni israelitas. Ni Jesús vananaj

ixvil laka putaulan Jerusalén. Ni lapa-

nakni ixtalaqtsßin ni lajßay axtoqnuß yu

ixmakay, xlhiyucha qaynlhuvaj talhaka-

pußal. 24 Pero ni Jesús ox ixjalakmispay

ni yußuncha tacha ixtajunita, xlhiyucha

ixkßatsay ni lati jantu laqsaval katalha-

kapußal. 25 Jantu ixmaqskßiniy matichun

kajunil tacha ixtajunita ni lapanakni.

Yucha ixjalakmispaniy ixjalhanutkßan,

tisuncha jatapastakßati ixtalhitßajun.,23

Ni Jesús kun Nicodemo

3
1 Ixßalin qayntaun lapanaki, va

fariseo ixjunita yu ixjunkan Nico-

demo, yucha va qayntaun yu ixjalaklhi-

chimoßoy ni israelitas. 2 Va laqkilal ni

Jesús tejkan tsßis ixjunita, va junil:

—Jamalaniniß, kijnan kßatsayau ni

va Dios malaqachatan para kilamiu

masuninin. Yu va matichun kaval incha

jantu chßantaun katßataulal ni Dios jantu

lay kamakal lajßay axtoqnuß chun tacha

uxintßi makßay.

3 Ex ni Jesús va junil:

—Laqsaval kunan ni matichun lapa-

naki yu jantu katsukuchoqoyaß, yucha

jantu lay katanuyanta taßan lhachi-

moßonun ni Dios.

4 Ex ni Nicodemo lhisakmil ni Jesús,

va naul:

—¿Tas laycha kßapßutsßukßuchßoßo

tejkan xapaycha kaßuntßi? ¿Incha qayn-

taun lapanaki lay katanuchoqol la

ixpajan ixnati y astan katsukuchoqol?

5 Ex ni Jesús junil:

—Kitßin kunan, ni matichun lapa-

naki yu jantu kalhitsukuchoqoyaß saystßi

ixjatsukunti kun ni Espíritu ali xkan

yucha jantu katanuyanta taßan

lhachimoßonun Dios. 6 Taßayuß yu vamun

tsukuy aniy yucha va valißiy lapanaki. Yu

tsukuy la ixtapßasta ni Espíritu, yucha

lhitsukuy sastßi jatsukunti. 7 Jantu vak

kakßatsßa mas kunan ni maqskßiniy katsßu-

kßuchßoßo saystßi. 8 Ni un unilay taßan

yucha najun. Mas kßaßasmaktßi ni maka-

tßajun, jantu kßatsßay toßoxtay puminta

nisin toßoxtaycha kapußanaß. Vachu va

chuncha tajunita ni lapanakni yu tatsukuy

la ixtapßasta ni Espíritu.

9 Ni Nicodemo aaqtaun lhisakmichoqol

ni Jesús, va junil:

—¿Tas laycha kaval?

10 Ex ni Jesús junil:

—Uxintßi mas ay jamalaniniß kßatßi aniy

xalakatßun Israel, ¿jantu malaßasiy yu

tacha kunan? 11 Kitßin laqsaval kunan ni

kijnan klhichivinanau yu laqsaval ijkßa-

tsayau. Kijnankßan klhitaulau yu laqsaval

klaqtsßiu. Mas chuncha jantu kilalhaka-

pußaniyau yu klajunau. 12 Tejkan klalhixa-

qalayau axtoqnu yu alin aniy lakamu-

nukpaß jantu kilalhakapußaniyau. ¿Ex tas

kßapßulhakßapßupßintßikcha incha kaklalhi-

xaqalau yu alinachal laktßiyan?

13 ’Jantu matichun kapataxtul

laktßiyan, vamun yu minchal laktßiyan.

Yucha ni kitßin yu kval Sasßatßa Lapanaki.

14 Chuncha tacha Moisés maßostaulnil

maqataun tsapul taßan ixjaxixninta laka-

tßun, vachu chun kakmaßostaulnichoqo-

kanaß ni kitßin yu kval Sasßatßa Lapanaki.

15 Ex chuncha tachun yu kintalhaka-

pußanan jantu katatsßanqayaß, va katalhitsu-

kuyaß jatsukunti yu jantu aqtaun kamißoyaß.

Ni Dios jalakpaxkay tachun ni lapanakni

aniy lakamunukpaß

16 ’Ni Dios va por ayaj ixjalakpaxkay

xalapanakni aniy lakamunukpaß, va

maqxtaqlhi yu vamun yuß istsßal. Ex

chuncha tachun yu katalhakapußanaß ni

yucha jantu katatsßanqayaß, va katalhitsu-

kuyaß jatsukunti yu jantu aqtaun

kamißoyaß. 17 Ni Dios jantu kamalaqachal

istsßal para kalaqxtaqnil maqanlqajnati ni

lapanakni. Va para kaamalaqtaxtul.

18 ’Taßayuß yu lhakapußan ni Sasßatßa

Dios, yucha jantu kamukßanikanaß

laqtaqal. Pero taßayu yu jantu lhaka-

pußan, yucha mukßanikantacha laqtaqal,

va jantu kalhakapußal yu vamun yuß

Sasßatßa Dios. 19 Jalakmukßanikantacha

ixlaqtaqalkßan. Jantu talhakapußan mas

chil ni maklku yu mapulkuy ni lakamu-

nukpaß. Vamun tamaqamay yu japutsßi-

sniß, jantu tamaqamay yu jatunkunuß.

20 Yu tßajun makan laqtaqal jantu

maqamay katalakanul taßan alin

ixmaklku ni Dios, jantu najun katasul yu

tßajun makan. 21 Pero yu vas makay yu

lajßox, yucha talakanuy taßan alin

ixmaklku ni Dios para katasul ni tßajun

makan tacha yu Dios najun.

Ni Juan yu jamaqchajßavanaß

lhichivinchoqoy ni Jesús

22 Ex chuncha astan ni Jesús alcha

taßan xaßestado Judea, chßantaun jalak-

tßaßal yu ixjalakmalaniy. Ancha tataq-

maqal, ixtßajun jamaqchajßavan.

23 Vachu ni Juan ixtßaunachal jamaq-

chajßavan ancha xalakatßun Enón,

ixlhißukstsßuniy Salim, ancha ixßalin lhuu

xkan. Ni lapanakni ixtalaqchaßan, ex

ancha ixjalaqmaqchajßavakan.

24 Jantukaß ixtamanuy laka pachßin ni

Juan.

25 Taval lati lapanakni yu ixjalakma-

laniy ni Juan taßaqtayl tatßachiviniy

aqayntaun israelita. Taßaqtayl talhilak-

chiviniy tacha ixputsukukßan ni

yußuncha yu maqskßiniy kachßaßamajßa

tachun yu jantu ox para ox kalaqaßin ni

Dios. 26 Ex talaqßal ni Juan, va tajunil:

—Jamalaniniß, chavaycha yu ixyal

chßantaun kun uxintßi takuktachal ni

laka Jordán, yucha tßajun jamaq-

chajßavan. Va Jesús yu kilalhixaqalau

pßunaj. Tachun ni lapanakni jantucha

kintalaqßanan, va tatßaßan ni yucha.

27 Ex ni Juan jalakjunil:

—Jantu matichun lay laqaßiy tußu-

chun incha Dios jantu kaxtaqnil.

28 Uxiknan ox kilaqalasmakvi ni vas

klajuniu ni kitßin jantu yu Cristo kakval.

Kitßin kunita va qayntaun yu malaqa-

chakal, yu japßulminta, ex astan ni

yucha. 29 Taßan alin lakxtuklati yu

laqsaval lhitßajun la ixtamakaß ni jatsißi va

yu tsßal. Tejkan chiviniy ex ixßamigo ni

tsßal vamun qasmatßa y lhißachantajuy. Ex

vachu chun klhißachantajuy ni kitßin, va

taqayntsay yu ixkintsßanqaniy. 30 Yucha

minta para kalalhaval ixtapßasta. Yu kinta-

pßasta ni kitßin, yucha maqskßiniy

kataßeltajul.

Yu mintachal talman

31 Yu mintachal talman yucha lhichi-

moßoy tachun yu alin. Pero yu valißiy lapa-

naki yu minchal aniy lakamunukpaß,

yucha vamun lay lhichiviniy yu alin aniy.

Yu mintachal laktßiyan lhichimoßoy

tachun. 32 Yucha mas lhichiviniy tachun

yu laqtsßintacha ali yu qasmakta pero

jantu matichun lhakapußan tacha yu yucha

najun. 33 Pero yu lhakapußan yucha masuy

ni va laqsaval yu najun ni Dios. 34 Ni lapa-

naki yu Dios malaqachal yucha vachuß

xtaqnikal ixßEspíritu, xlhiyucha lhichiviniy

ixchivinti Dios. 35 Yu ixPay ayaj achaniy

isTsßal xlhiyucha yucha maqxtaqnil lhuu

tapßasta para kalhichimoßol tachun yu alin.

36 Chuncha taßayuß yu kalhakapußanaß ni

isTsßal yucha lhitßajun jatsukunti yu jantu

aqtaun kamißoyaß. Yu jantu lhakapußan ni

isTsßal yucha jantu kalhitsukuyaß ni

anchanuß jatsukunti, va paxtoqniy yu ay

maqanlqajnati yu xtaßa ni Dios.,34

Ni Jesús tßachivinil qayntaun xanati yu

machaqaß Samaria

4
1 Ni fariseos taqasmaklhi ni apalay

lhuu lapanakni ixtatßaßan ni Jesús

xajantu ni Juan. Vachuß taqasmaklhi ni

apalay lhuu yu ixjamaqchajßavay, 2 mas

jantu Jesús kamaqchajßavanal, va yu lapa-

nakni yu ixjalakmalaniy. 3 Xlhiyucha ni

Jesús nimancha taxtul xaßestado Judea, va

anchoqolcha xaßestado Galilea.

4 Para kachaßal maqskßiniy kapußal xaße-

stado Samaria. 5 Tejkan tanuchal xalaka-

tßun Samaria va chaßal taun putaulan yu

junkan Sikar. Ancha va ixlhißukstsßuniy ni

lakatßun yu maqancha ixlhitßajun Jacob,

ixpaykßan tachun yu israelitas, va xtaqnil

istsßal yu José ixjunkan. 6 Ancha ixvil taun

lakxkan yu ixlhimapaqaßukan ixlakxkan ni

Jacob. Ancha chinchal ni Jesús. Oxicha

ixlaqalhoqonta ixjaltanti ex ancha

taulalcha. Pero va laycha atunkuj ixju-

nita. 7,8 Ex ixtßaltanan yu ixjalakmalaniy,

ixtaßanta inin laka putaulan yu kataßul.

Ex nimancha chinchal qayntaun xanati

yu machaqaß Samaria va ixminta maku-

tunuß xkan. Chuncha ni Jesús va junil:

—Kßintßaßoqtßi tsßuniy mixkan.

9 Ni israelitas jantu ox ixtalalhaßan

kun yu machaqan Samaria, xlhiyucha ni

xanati va junil:

—Uxintßi va israelita kßatßi.

¿Valißiycha kßiskßiniycha xkan? Kitßin va

aniy machaqaß Samaria kunita.

10 Ex junil ni Jesús:

—Incha uxintßi kßamispßatßi yu xtaßa

ni Dios, vachuß incha kßimispßatßi ni

kitßin yu iktßaunan skßininin xkan, ex yu

uxintßi kßiskßinin kitßin ex kakxtaqnin

xkan yu xtaßa jatsukunti.

11 Ex yu xanati va junil:

—Ni uxintßi jantu kßalhitsßukßu yu

kßapßumakßutßu ni xkan. Ni lakxkan ayaj

pulman. ¿Ex tas ancha kaßiyeße ni xkan

yu kßixtßaqniyeße yu lhitßajun jatsukunti?

12 Yu maqancha kimpaykßan Jacob

yucha kintamakaunin aniy lakxkan taßan

ixßotßa ni yucha, y vachu kun tachun

sasßatßan y tachun ixtalhitsukukna, va si

aniy ixtaßotßa. ¿Ex ni uxintßi apalaycha

ay lapanaki kßatßi xajantu yu Jacob?

13 Chuncha ni Jesús va junil:

—Tachun yu taßotßa ni aniy xkan

yußuncha aqtsßiyaj va kataßoqputuncho-

qoyaß. 14 Pero matichun yu kaßoqlhi ni

xkan yu kitßin kakxtaqyaß, yucha

jantucha aqtaun kapukikxixaß. Ni xkan

yu kxtaßa ni kitßin yucha kunaß va tacha

taßan mukxi xajachil xkan laktalpa.

Kalhixajtachal taun jatsukunti yu jantu

aqtaun kamißoyaß.

15 Ex ni anchanuß xanati va

junchoqol ni Jesús:

—Kßixtßaqnin ni anchanuß xkan para

jantucha aqtaun kajkßoqputunchoqol,

vachu jantucha kakmil uchuß.

16 Chuncha ni Jesús va junil:

—Kßapßinchßiy juntaßin ni mixapay

ex kßatßanchßoßo aniy.

17 Ex ni anu xanati qaltaychoqol, va

junil:

—Jantu kaklhitsukul kixapay.

Ex ni Jesús junchoqol:

—Uxintßi ox xaßaltßayanan ni naßun jantu

kßalhitsßukßu mixapay. 18 Laqsaval ni uxintßi

ixlhitßaßun pumakis mixapaynin. Vachu yu

chavaycha lhitßaßun jantu laqsaval mixapay

kaval. Va laqsaval yu uxintßi naßun.

19 Tejkan chuncha qasmaklhi ni

xanati, va junil:

—Chavaycha klaqtsßinan tacha qayn-

taun yu laqputeßey ixchivinti Dios. 20 La

maqancha aniy ixtamin yu kepayankßan ni

kijnan yu aniy machaqan Samaria kuntau.

Yußuncha ixtamin aniy laka aspajun para

katatoßoyal ni Dios. Pero yu uxiknankßan

israelitas untßatßik kilalhijunau ni va

maqskßiniy kaktoßoyau Dios vamun laka

putaulan Jerusalén.

21 Ex ni Jesús junil:

—Uxintßi, xanati kßatßi, kßilhakßapßupßi-

nincha yu kunan. Kaminaß ni julchan

tejkan uxiknankßan jantucha katßoßoyaya-

pitik ni kimPay Dioskßan mas aniy laka

aspajun, mas kaval laka putaulan

Jerusalén. 22 Ni uxiknan tßoßoyayatßik yu

jantu mispßayatßik. Kijnankßan ktoßoyayau

yu kmispayau. Ni Jamalaqtaxtunuß minta-

chal kun yu israelitas. 23 Ni julchan yu

istsßanqay kalakachil yucha chavaycha

lakachin, tejkan ni lapanakni yu laqsaval

katatoßoyayaß kimPay Dioskßan, katatoßo-

yayacha chuncha tacha lhinajun

ixßEspíritu. KimPay Dioskßan yucha

lakxkajuy lapanakni para chuncha kata-

toßoyal. 24 Ni Dios yucha va Espíritu junita

xlhiyucha yu tatoßoyay tsßanqay kata-

toßoyal tacha lhinajun ixßEspíritu yu

laqsaval masuy tacha junita.

25 Ex ni anchanuß xanati va junil:

—Kitßin ox ijkßatsay ni kaminaß ni

Mesías (va naunputun Cristo yu ixtanajun

kaminaß). Tejkan kaminaß ex yucha ox

kintamasunißoyan tachun.

26 Ni Jesús junil:

—Va yucha ni kitßin yu ktßaunan

tßachivinin ni uxintßi.

27 Tejkan chuncha ixtßajun chivin ex

tachinchoqolcha ixtßaltanan yu

ixjalakmalaniy. Ni yußuncha tus taun

talhilal tejkan talaqtsßil ixtßachivijyal

qayntaun xanati. Pero jantu matichun

kalhisakmil yu ixmaqskßiniy, vachu

jantu katalhisakmil tisuncha ixtatßajun

lhilakchivinin. 28 Ex ni anchanu xanati

makaulalcha ni ixßaqxau, va ancho-

qolcha la ixchaqaß. Tejkan chaßal va

lakjunil ni lapanakni katatßaßal, va naul:

29 —Kßatßantßikcha laqtsßinin qayn-

taun lapanaki yu tus kijunßol tachun yu

kitßin kmakata. Ka va lay va yucha ni

Cristo yu ixtanajun kaminaß.

30 Chuncha nimancha tataxtul ni

laka putaulan, va taßalcha taßan ixyachal

ni Jesús. 31 Tejkan jantukaß ixtalaq-

chaßan ex ni ixtßaltanan ixtatßajun lhiju-

ninin para kavayl pero mas ixtalhijuniy

jantu ixchavaniy.

32 Ni Jesús jalakjunil:

—Ni kitßin klhitßajun vayti yu uxik-

nankßan jantu mispßayatßik.

33 Ex ixtßaltanan yu ixjalakmalaniy,

taßaqtayl talakchiviniy, ixtakßatsaputun

incha va matichun kalhiminil ixvayti.

34 Ni Jesús jalakjunil:

—Alin aputaun kivayti. Kitßin kmakay

yu lhipaßiniy ni Dios yu kimalaqachal tus

kakmakanißol ixlhitapatsa yu kilhijuniy.

Anchanu lhitapatsa va tacha kivayti.

35 Uxiknan naunatßik: “Ni chavaycha

vananaj tsßanqay laßatßati malkuyuß para

kalakachil ni jaxqanti.” Pero kitßin

klajunau tsßanqay kßamakßatßik kuenta ni

taßan jachßananti va oxicha para

kaxqaßikal. 36 Chuncha qayntaun lapanaki

yu jaxqanan yucha laqaßiy ixlhilhajati, ex

yu xqaßikal yucha xtaßa jatsukunti. Ex

pumatßuy talhißachantajuy, yu chßal ali yu

jaxqanal. 37 Laqsaval chuncha junita

tacha klajunau: “Qayntaun tapatsay para

kachßanlhi, aqayntaun para kaxqanal.”

38 Kitßin klamalaqachau jaxqanan taßan

jantu kachßantßik. Jalakxkßauyatßik lapa-

nakni yu kintalhakapußal por yu taju-

nilcha alati lapanakni yu talaqtapatsa-

tacha. Uxiknankßan chavaycha aqchßapßa-

tßatßik la ixlhitapatsakßan.

39 Ni anu xanati ixjalakjunita ixtßa-

machaqan ni ixnajunta Jesús tachun yu

ixmakatacha, xlhiyucha ayaj lhuu lapa-

nakni yu machaqan Samaria talhakapußal

ni Jesús. 40 Ex tejkan tachil ni machaqan

Samaria taßaqtayl tatapayniniy ni Jesús

para katamakaul kun yußuncha. Ex ni

yucha ancha loqojlhi paqtßuy. 41 Chuncha

apalay lhuu talhakapußal tejkan taqa-

smaklhi yu ixnajun ni yucha. 42 Ex va

tajunil ni xanati:

—Chavaycha klhakapußanau pero

jantucha vamun por yu kilajuniu. Va

kijnankßan ijqasmakvi ixchivinti, xlhi-

yucha klhakapußanau. Vachu ijkßatsayau ni

yucha va yu laqsaval ni Cristo, yu Jama-

laqtaxtunuß aniy lakamunukpaß.

Ni Jesús palay makal istsßal qayntaun

jalhachimoßonuß

43 Chuncha tejkan paqtßuy val, va

taxtuchal ancha Samaria ni Jesús, ex al tus

xaßestado Galilea. 44 Ni yucha ixnajunta ni

qayntaun lapanaki yu laqputeßey ixchivinti

Dios jantu toßoyakan la ixtßun. 45 Ex tejkan

chaßal Galilea ni lapanakni yu ancha

machaqan va ox talaqaßil. Ni yußuncha

vachuß ixtaßanta Jerusalén tejkan alil ni

xakßatan Paxku. Ancha talaqtsßinßol tachun

lajßox yu makal ni Jesús.

46 Ex astan anchoqol laka putaulan

Caná ancha xalakatßun Galilea taßan yu

valißiy xkan maxajnichal xaxkan uva.

Ancha ixßalin qayntaun yu ay jalhachi-

moßonu yu ixtapatsaniy ni rey. Yucha

ixlhitßajun qayntaun istsßal yu ixtaqanßay

laka putaulan Capernaúm. 47 Ni anchanu

lapanaki kßatsal ni Jesús va taxtul Judea,

va chinchal Galilea. Ex niman al tapayni-

niniß ni katßaßal la ixchaqaß. Ixnajun palay

kamakanichoqol istsßal yu va laycha kanil.

48 Chuncha yu Jesús va niman naul:

—Uxiknankßan jantu kilalhakapußa-

niyau kinchivinti incha jantu pßunaj

laqtsßinßelayatßik lajßay axtoqnu yu kitßin

kmakay.

49 Pero yu jalhachimoßonuß va naul:

—Kßintßatßatßicha niman laqtsßiniß

kintsßal ni jantukaß niy.

50 Chuncha ni Jesús va junil:

—Kßapßinchßoßocha la minchaqaß,

mintsßal palay junchoqota.

Ex ni yucha lhakapußal tacha junil ni

Jesús y va anchoqolcha. 51 Tejkan va

ixßantakaß la ixchaqaß ex takipaxtoqßil

ixßoqxtamatin, va tajunil:

—Mintsßal oxicha vilchoqol.

52 Ex laklhisakmil:

—¿Tisuncha hora aqtaynil ox

kßatsanchoqoy?

Ex tanaul ni yußuncha:

—Va kutancha laqataun putoqoxata

tejkan taßeltajunichoqol iskakati.

53 Ex chuncha ni japay makal

kuenta ni anchanu hora va exnicha

tejkan junil ni Jesús: “Mintsßal va

palaycha junchoqota.” Ex ni anchanu

japay kun tachun ixlapanakni talhaka-

pußal ni Jesús. 54 Ex chuncha kun yu

aniy, va aqtßuycha makal ni Jesús yu

lajßay axtoqnuß tejkan minchal Judea,

chinchal Galilea.,45

Ni Jesús palay makachoqoy

qayntaun yu ixlakanita

5
1 Ex astan tejkan tapasaßol tachun

yu aniy va ixjunita aputaun ixkßa-

tankßan ni israelitas. Chuncha ni Jesús

anchoqol Jerusalén. 2 Ancha Jerusalén

ixlhißukstsßuniy laka puerta yu lhimapa-

qaßukan Borregos, ancha ixßalin taun ay

japußan yu junkan Betesda laka lhihe-

breo. Ixlhitßajun laqakis xacorredor.

3 Ancha ixtamanal lhuu taqanßanin.

Ixtaßalinta laßachßixin, vachu ixtaßalin yu

lakchßanlkßavil ali yu jantu lay ixta-

piklay xantaßan ixlakatunajkßan.

Yußuncha ixtapakxanßita kalaklal ni

xkan. 4 [Aqtamixna ixtaßeltajuy ixmayul

ni Dios ni laqapußan ex yucha ixlaq-

xaßamuy ni xkan. Ex chuncha tejkan

ixlaqxaßamußojoy ni xkan ex taßayu yu

pßunaj ixtataßanuy, niman palay ixjun-

choqoy mas va tußuchuncha taqanßati yu

kalhitsukul.] 5 Vachu ancha ixßalin

qayntaun lapanaki yu ixlhitßajuncha

ixtaqanßati 38 jachßitin. 6 Ex ni Jesús

tejkan laqtsßil ni ancha ixmal va makal

kuenta ni ayaj maqancha ixtaqanßay, va

lhisakmil, va junil:

—¿Palay unpßutßunchßoßoy?

7 Chuncha ni taqanßan va naul:

—Jalhachimoßonuß, kitßin kunan tejkan

laklay ni xkan, ni jantu alin matichun

kimataßanul ni laqapußan. Tejkan kitßin

ktaßanuputun, aqayntaun niman kilhajay.

8 Ex junil ni Jesús:

—Kßaßostßaycha. Kßasaktßicha ni

mimputaman y kßapiticha.

9 Ex chuncha ni anchanu lapanaki va

nimancha palay junchoqol, saklhicha ixpu-

taman, aqtaylcha jaltanan. Ni anchanu

julchan va xajulchan jastaknati ixjunita.

10 Ex ni israelitas tajunil ni lapanaki yu

palaycha ixjunchoqota:

—Chavaycha va xajulchan jastaknati.

Ex jantu paxtoqniy kßalhipßi mimputaman.

11 Ex ni yucha jalakjunil:

—Yu palay kimakachoqol va yucha

kijunil: “Kßasaktßicha ni mimputaman y

kapßinchßoßocha.”

12 Ex talhisakmil:

—¿Tasßayucha xalhijunan kßasaktßicha

ni mimputaman y kapßinchßoßocha?

13 Pero ni lapanaki yu palaycha ixjun-

choqota jantu ixkßatsay taßayucha palay

makal. Yu Jesús ixlaqmaqayauchoqotacha

ni pumalhuu lapanakni yu ancha ixta-

yanal. 14 Ex taval ni Jesús paxtoqlhi ni

anuß lapanaki taßan ay lakatajtan, va junil:

—Chavay palaycha unchßoßotßa ni

uxintßi. Kitßin kunan ni jantucha apalay

kßamaqtßaßalhin para jantu tußuchun kapßa-

xtßoqtßay yu apalay pßays maqanlqajnati.

15 Ex chuncha alcha ni anchanu lapa-

naki, jalakjunil ni israelitas ni va Jesús yu

palay ixmakachoqota. 16 Xlhiyucha ni

israelitas ixtaxkajiy ni Jesús por ixmakay

lajßay lhitapatsa xajulchan jastaknati, xlhi-

yucha ixtamaqniputun. 17 Ex ni Jesús

jalakjunil:

—Yu kimPay va si tapatsay ex kitßin

vachuß ktapatsay.

18 Chuncha ni israelitas takßatsal ni

jantucha vamun xajulchan jastaknati

ixtßajun tapasaniniß. Vachuß naul ni yucha

ixPay va Dios. Chuncha ixmakakan

xßaman tacha Dios kaval, xlhiyucha apalay

ixtamaqniputun.

Ni Jesús xtaßa jatsukunti

19 Ni Jesús jalakjunil:

—Kitßin klajunau ni kitßin yu Sasßatßa

Dios jantu lay kmakay tußuchun

keßeman. Kitßin vachu va chun kmakay

tacha klaqtsßin makay kimPay. Ex

tachun yu makay ni kimPay va yucha

kmakay ni kitßin yu Sasßatßa. 20 Yu

kimPay yucha kißachaniy y kimasuniy

tachun yu makay. Vachuß kimasuniyaß

alati axtoqnuß yu apalay lajßay yu

kßalaqtsßinapitik, tus vak kakßatsßana-

pitik. 21 Chuncha tacha yu jaPay jalak-

majkujuchoqoy janinin y jalaqxtaqniy

jatsukunti, vachuß kitßin yu isTsßal

kxtaqniy jatsukunti va yu kitßin kxtaqni-

putun. 22 Yu kimPay jantu matichun

mukßaniy laqtaqal. Va kixtaqnil kitßin yu

isTsßal kunita tachun tapßasta para

kakmukßal laqtaqal. 23 Ex chuncha

tachun kintatoßoyayaß kitßin yu isTsßal

vachu chun tacha tatoßoyay ni kimPay.

Ni lapanakni yu jantu kintatoßoyay ni

kitßin yu isTsßal, yußuncha vachu jantu

tatoßoyay ni kimPay yu kimalaqachal.

24 ’Laqsaval klajunau ni uxiknan:

Taßayu yu qasmatßa ni kinchivinti y

vachu lhakapußan yu kimalaqachal,

yucha lhitßajun jatsukunti yu jantu

aqtaun kamißoyaß. Jantu aqtaun kaxtaq-

nikanaß maqanlqajnati, ni yucha tapasa-

tacha laka lhinin y lhitßajuncha jatsu-

kunti. 25 Laqsaval klajunau, ni lapa-

nakni yu tacha janinin tajunita por jantu

talhakapußan, kaminaß julchan tejkan

yußuncha kintaqasmakniyaß kinchivinti

kitßin yu Sasßatßa Dios. Anchanu julchan

va yu chavaycha lakachin. Yu taqala-

smatßa, yußuncha katatsukuyaß. 26 Yu

jatsukunti minchal kun kimPay Dios.

Vachu kimaqxtaqnil tapßasta ni kitßin yu

isTsßal kunita para lay kakxtaqlhi jatsu-

kunti. 27 Vachuß ni kitßin yu kval Sasßatßa

Lapanaki, kimaqxtaqnil lhachimoßon

para kaklakmukßanil ixlaqtaqalkßan ni

lapanakni. 28 Jantu vak kakßatsßantßik

por tachun yu aniy klajunau. Kaminaß

julchan tejkan tachun ni janinin yu

taßaknunun kintaqasmakniyaß kinchi-

vinti. 29 Ex tachun yu tamakal yu lajßoxi

la ixjatsukuntikßan katakujchoqoyaß para

katalhitsukul yu ox jatsukunti. Yu

tamaqtaqalhinin yußuncha kalaqxtaqni-

kanaß maqanlqajnati.

Ni Dios masuy ni laqsaval ni Jesús

va yu ay Jalhachimoßonuß

30 ’Yu kitßin jantu tußuchun lay kmakay

kilaqßaman, kmukßay laqtaqal vamun

tacha kilhijuniy kimPay. Xlhiyucha vas

kmakay tejkan kmukßay laqtaqal, va

kmakay tacha najun kimPay yu kimalaqa-

chal aniy. 31 Incha vamun kitßin kaklhichi-

vinkal kilaqßaman ex ka jantu laqsaval

kaval kinchivinti. 32 Klajunau ni alin qayn-

taun yu lay kilhichiviniy ni kitßin. Kitßin

ijkßatsay ni va laqsaval yu najun.

33 Laqsaval uxiknankßan jamalaßachßanan-

tßik para kataßal lhisakminin ni Juan taßa-

yucha kunita ni kitßin. Yucha jaqaltayanal

yu laqsaval. 34 Ni kitßin jantu kmaqskßiniy

ixchivinti qayntaun lapanaki. Va klajunau

taßayuß kilhichiviniy para lay kßalhakßapßu-

pßintßik y kßalaqtßaxtßutßik.

35 ’Yu Juan ixjunita va tacha laqataun

maklku yu ixmaqtajiy y ixmapulkuy. Taun

panchßix yu uxiknan ixtamaqamayan

ixchivinti. 36 Pero yu kmakay ni kitßin

yucha apalay ox masuy taßayucha kunita

xajantu ixchivinti ni Juan. Ni lhitapatsa yu

kixtaqnil kimPay va yucha yu kmakay.

Chuncha ox masuy taßayucha kunita ni

kitßin y masuy ni va kimPay kimalaqachal.

37 Ni kimPay yu kimalaqachal ni kitßin

yucha kilhichiviniy, mas jantu aqtaun

kßaßasmaktßik ixchivinti y vachu jantu

aqtaun kßalaqtsßintßik tacha junita.

38 Yucha kimalaqachal pero jantu kilalha-

kapußaniyau kinchivinti. Xlhiyucha

uxiknan jantu kalhitsßukßutßik ixchivinti la

melhanutkßan. 39 Uxiknankßan laka laksniy

lhitßamoßoyatßik ixchivinti Dios taßan tsßoq-

kanta, lhilayatßik ni va ancha katßemaya-

pitik ni jatsukunti yu jantu aqtaun

kamißoyaß. Ni anchanu chivinti va yu kilhi-

chiviniy ni kitßin. 40 Pero jantu kilalaqßu-

xaminau para kßalhitsßukßutßik ni anchanu

jatsukunti.

41 ’Kitßin jantu knajun ni kintatoßoyal

ni lapanakni. 42 Ox klamispayau ni uxik-

nankßan jantu laqsaval tßoßoyayatßik Dios.

43 Kitßin kmil kun ixpalhachimoßon ni

kimPay pero uxiknan jantu kilala-

qaßiyau. Yu va kamil aqayntaun lapa-

naki yu vamun la ixtapßasta ni yucha, ka

tus laqa achati kßalaßaßitßik. 44 Xlhiyucha

jantu lay lhakßapßupßinatßik. Ayaj tama-

qamayan tejkan lajßay tamakayan ni

lapanakni, jantu lakxkßauyatßik para

lajßay katamakan ni Dios. 45 Kitßin jantu

kaklaslajau kun kimPay. Yu laqsaval

kataslajan va Moisés mas va yucha yu

pßakxanßiyatßik para kataßaqtayjun.

46 Incha laqsaval kßalhakßapßupßintßik

chuncha tacha yu naul ni Moisés ex

vachuß ixkilalhakapußau ni kitßin. Taßan

jatsßoqnul ni Moisés yucha kilhichiviniy.

47 Incha jantu lhakßapßupßinatßik ni

chivinti yu tsßoqlhi ni Moisés ex yu

kinchivinti vachu jantu lay

lhakßapßupßinatßik.,56

Ni Jesús jalakvavay laqakis mil lapanakni

(Mt. 14:13-21; Mr. 6:30-44; Lc. 9:10-17)

6
1 Ex astan ni Jesús va alcha takuk-

chal lakamar Galilea yu vachuß

ixjunkan lakamar Tiberias. 2 Tatßaßal

pumalhuu lapanakni, va talaqtsßil ni

palay jalakmakal taqanßanin. 3 Taval ni

Jesús taukßal laqataun aspajun, ancha

jalaktßataulal yu ixjalakmalaniy. 4 Va

laycha kalakachil ni Paxku yu ay ixkßa-

tankßan ni israelitas.

5 Tejkan Jesús laqtsßil ni qaynlhuu

lapanakni ixtatixkaulhaßanta, ex lhisak-

minil, va junkal ni Felipe:

—¿Tas ancha kaßiyaucha vayti para

kalaqchaßal tachun yu aniy lapanakni?

6 Chuncha junkal ni Felipe va para

kalaqtsßintanukal tisuncha chivinti kaqa-

ltayanal. Ni Jesús yucha ixkßatsaycha yu

maqskßiniy kamakal. 7 Chuncha ni

Felipe va junil:

—Mas laßatßuy ciento julchan

katsßukßu tapatsan jantu kalaqchaßal

para kßalakvavatßi tachun ni lapanakni

mas va laktsßuninin pan.

8 Ex aqayntaun yu ixtßaltanaß yu

junkan Andrés yu ixlaqaj yu Simón

Pedro va naul:

9 —Aniy alin qayntaun tsßal. Yucha

lhitßajun aqskis pan yu lhiyal cebada,

vachu lhitßajun aqxtßuy jatanti. Pero jantu

kalaqchaanaß por tachun yu aniy

lapanakni.

10 Ex chuncha ni Jesús laklhijunil:

—Kßaßunitßik katataulal ni lapanakni.

Ancha ayaj ixßalin lhuu jatsßin. Tejkan

tataulßol va laqchaßal tus laqakis mil

joßakna. 11 Chuncha ni Jesús chßapal ni

pan, aqtayl xtaqniy lhimalaqpuchuncha ni

Dios. Ex jalaqxtaqnil ni lapanakni. Vachu

chun makal kun yu jatanti. Jalaqxtaqnil

tacha yu yußuncha ixtaßuputun. 12 Tejkan

oxicha talhißotsaßol ex ni Jesús jalaklhi-

junil ixtßaltanan katapusakchoqol tachun

yu xajchal para jantu valißiy

katalaqamanal.

13 Chuncha tapusaklhi ni yußuncha

tachun yu xatalaqcheßeniß, tus laqakautßuy

canasta talaqtsamal vamun por yu anuß

aqskis pan yu jalakvaval ni lapanakni.

14 Ni lapanakni por talaqtsßil yu aniy ay

axtoqnu yu makal ni Jesús aqtayl talajuniy

siya yußuncha:

—Laqsaval ni aniy ka yucha yu laqpu-

teßey ixchivinti Dios yu ixtanajun kaminaß

aniy lakamunukpaß.

15 Ni Jesús kßatsal ni va kataminaß inin

para katalhaßal taßan katamakayaß ixjalha-

chimoßonukßan. Xlhiyucha taßeltajuchoqol

laka aspajun, va qoslhi para ixlaqßaman

katißukxuntayal.

Ni Jesús jaltanajßan la ixßukxna lakxkan

(Mt. 14:22-27; Mr. 6:45-52)

16 Tejkan putsßislhicha ex ixtßaltanan

ni Jesús yu ixjalakmalaniy tataßeltajulcha,

va taßalcha lakamar. 17 Ex ancha tataukßal

laka barco para katapalaqpuslhi ni

lakamar para katachaßal laka putaulan

Capernaúm. Anchanuß hora oxicha tßalaj

ixputsßista, yu Jesús jantukaß ixminchoqoy.

18 Chuncha ni lakamar aqtayl laklay kun

taun pßas un yu ostaulal. 19 Tejkan

maqaqcha ixtaßanta va tachaßal laqakis,

laqachaxan kilometro ex talaqtsßil ni Jesús

ixtßajun taßukstsßunin laka barco, ixjalta-

najßanta la ixßukxna lakxkan. Ex ayaj tata-

lhanal. 20 Ni Jesús jalakjunil:

—Va kitßin kunita. Jantu

katßalhanantßik.

21 Va laqa achati talaqaßil laka barco.

Ex yu barco nimancha talakanuchal laka-

tßun taßan yußuncha ixtachaanputun.

Yu lapanakni talakxkajuy ni Jesús

22 Tejkan atauncha julchan junchoqol,

ni lapanakni ixtayanal tus takuktachal

lakamar. Tapastakchoqol ni vamun

ixßalin laqataun barco, va yucha yu

tapußal ixtßaltanan ni Jesús, pero ni Jesús

jantu kalaktßaßal ni yußuncha. 23 Pero

exnicha tachinchal alati barcos yu tamin-

chal laka putaulan Tiberias. Tachinchal

ixlhißukstsßuniy taßan taßul yu pan tejkan

ni Jesús xtaqnil lhimalaqpuchuncha ni

Dios. 24 Pero tejkan taxtaqnil kuenta ni

Jesús jantu an katayal y vachu ixtßaltanan

jantu sik ixtalay, ex tachun ni lapanakni

tataukßal ni laka barcos, taßal lakxkaunan

tus laka putaulan Capernaúm.

Ni Jesús va tacha vayti

yu xtaßa jatsukunti

25 Chuncha tejkan tapalaqpuslhi ni

lakamar ancha tatemal ni Jesús, talhi-

sakmil, va tajunil:

—Jamalaniniß, ¿tasvanancha chßitßi

aniy?

26 Ex ni Jesús jalakjunil:

—Kitßin vas klajunau ni uxiknankßan

vayntßik tus ox otsßatßik. Va xlhiyucha

kilalakxkauyau, mas jantu kßamalaßasi-

tßik yu ay axtoqnuß yu xaklamasuniyau.

27 Jantu kßatßapßatsßatßik por mivaytkßan

yu niman mißojoy. Tsßanqay kßatßapßa-

tsßatßik por ni vayti yu kataxtaqniyan

jatsukunti yu jantu aqtaun kamißoyaß.

Va yucha yu klaxtaqniyau ni kitßin yu

kval Sasßatßa Lapanaki, va kitßin kila-

kßulal kimPay Dios.

28 Chuncha talhisakmil ni Jesús:

—¿Ex tisuncha tsßanqay kakmakau

para kakmakau ni lhitapatsa yu Dios

lhinajun?

29 Ni Jesús jalajqaltaychoqol, va

jalakjunil:

—Ni lhitapatsa yu lhinajun Dios va

inchineß. Yucha kimalaqachal aniy, va

talhijunan ni maqskßiniy kilalhaka-

pußaniu yu klajunau.

30 Chuncha talhisakmil ni Jesús:

—¿Suncha kilamasuniyau yu ay kaval

para kaklaqtsßiu? Ex lay kaklalhakapußaniu

minchivinti. ¿Suncha lay makßay? 31 Ni

kimpaykßan yu maqancha ixtatißukxun-

tayay lakakßivinan yußuncha taßul ni vayti

yu junkan maná. Chuncha tapasal tacha

tsßoqkanta taßan najun: “Ni yucha jalaq-

xtaqnil ixvaytkßan yu minchal laktßiyan.”

32 Ni Jesús jalakjunil:

—Ni kitßin klajunau. Ni Moisés jantu

kataxtaqnin vayti yu minchal laktßiyan.

Chavay kimPay taxtaqniyan ni anchanu

vayti yu laqsaval yu minachal laktßiyan.

33 Ni vayti yu xtaßa Dios minachal

laktßiyan, va yucha jaxtaqniy ixjatsukunti-

kßan ni lapanakni lakamunukpaß.

34 Ex ni lapanakni tajunil:

—Jalhachimoßonuß, kilaxtaqnißalhiu ni

anchanuß vayti.

35 Ex ni Jesús jalakjunil:

—Kitßin kunita yu vayti yu xtaßa jatsu-

kunti. Taßayuß yu kilaqmil ni kitßin yucha

jantucha aqtaun kachavanaß. Vachu yu

kilhakapußanil kinchivinti yucha jantucha

aqtaun kapukikxixaß. 36 Xaklajunaucha ni

uxiknankßan mas kilalaqtsßinaucha jantu

lhakßapßupßinatßik. 37 Tachun ni lapanakni

yu kimaqxtaqniy kimPay yußuncha kinta-

laqminaß ni kitßin. Tachun yu kintalaq-

minaß kitßin jantu klakmaspßitßaß. 38 Ni

kitßin va kminchal laktßiyan para kakmakal

yu najun kimPay, jantu yu knajun ni

kitßin. Va yucha kimalaqachal. 39 Yu kima-

laqachal va najun ni jantu kakmaqa-

tsßanqal mas va qayntaun yu kimaqxtaqnil.

Va najun kaklakmajkujußochoqol ni

anchanuß julchan tejkan tachun katamak-

tayaß. 40 Yu kimPay va najun ni katalhi-

tsukul jatsukunti yu jantu aqtaun

kamißoyaß tachun ni lapanakni yu kintalaq-

tsßil y kintalhakapußal ni kitßin yu isTsßal.

Ex kitßin astan kaklakmajkujuchoqoyaß

tejkan tachun katamaktayaß.

41 Tejkan chuncha naul ni Jesús va vayti

junita yu minchal laktßiyan, ex yu israelitas

taßaqtayl talhichiviniy ni Jesús, taqaltaße-

stuklhi por chuncha naul. 42 Va tanaul:

—Ni aniy lapanaki va Jesús yu istsßal

José. Ni kijnan ox mispayau ixpay ali

ixnati. ¡Chavaycha kintajunan ni yucha

taßeltajuminchal laktßiyan!

43 Ex chuncha ni Jesús jalakjunil:

—Jantucha kilaqaltaßestukvi.

44 Jantu matichun lay kilaqmin ni kitßin

incha kimPay yu kimalaqachal jantu

kilhiminil. Ex kitßin kakmajkujucho-

qoyaß tejkan tachun katamaktayacha.

45 Yu maqancha ixtalaqputeßey ixchi-

vinti Dios va inchine tatsßoqßulal: “Ni

Dios kalakmasuniyaß tachun ni lapa-

nakni.” Tachun yu taqalasmatßa ni

kimPay y talaniy yu najun, yußuncha

kintalaqmin ni kitßin.

46 ’Yu kimPay yucha jantu aqtaun

kalaqtsßinkal pero ni kitßin yu kminchal

kun Dios va klaqtsßil. 47 Laqsaval

klajunau incha matichun lapanaki ox

kilhakapußan ex ni yucha lhitßajun jatsu-

kunti yu jantu aqtaun kamißoyaß. 48 Ni

kitßin kunita ni vayti yu xtaßa jatsukunti.

49 Ni mimpaykßan yu maqancha ixta-

tßajun, taßul ni vayti yu patajul talman

ancha lakakßivinan pero ex astan tanil.

50 Kitßin klhichiviniy ni vayti yu minchal

laktßiyan, matichun lapanaki yu kaßul yu

aniy vayti, yucha jantu aqtaun kaniyaß.

51 Kitßin kunita ni vayti yu kujta yu

minchal laktßiyan. Taßayu yu kaßuyaß

aniy vayti yucha katsukuyaß mas va

tavanancha kaval. Ni anchanu vayti yu

kitßin kxtaßa yucha va kilakatunaj yu

kmaqxtaßa para katalhitsukul jatsukunti

tachun ni lapanakni.

52 Ex chuncha ni israelitas aqtayl

talhilakchiviniy siya yußuncha,

ixtanajun:

—¿Ex tas laycha kintapuxtaqnin

ixlakatunaj para kaßuu?

53 Ex ni Jesús naul:

—Kitßin vas klajunau ni uxiknankßan

incha jantu kilaßuniyau kilakatunaj ni

kitßin yu kval Sasßatßa Lapanaki, vachu

incha jantu kilaßoqniyau kijakßalnan, ex

jantu lay kßalhitsßukßuyapitik jatsukunti.

54 Ex chuncha taßayuß yu kaßuyaß kilaka-

tunaj, vachuß incha kaßoqyaß kijakßalnan,

ex ni yucha lhitßajuncha jatsukunti yu

jantu aqtaun kamißoyaß. Ex astan tejkan

kamißoyacha ni lakamunukpaß ex

kakmajkujuchoqoyaß. 55 Yu kilakatunaj va

yucha yu laqsaval lhißuti para kaßutßi,

vachu yu kijakßalnan va yu laqsaval xkan

para kaßoqtßi. 56 Xlhiyucha ni lapanaki yu

uy kilakatunaj y vachuß yu otßa kijakßa-

lnan, yucha chßantaun junita kun kitßin y

kitßin vachuß chßantaun kunita kun yucha.

57 Ni kimPay yu kimalaqachal yucha

lhitßajun jatsukunti y yu kitßin va yucha

kputsukuy. Ex chuncha vachuß matichun

lapanaki yu kißuyaß ni kitßin, yucha vachuß

kimputsukuyaß ni kitßin. 58 Kitßin klhichi-

viniy vayti yu minchal laktßiyan. Yucha

jantu va aqstanchun kaval tacha yu junkan

maná yu maqancha taßul mepayankßan.

Yußuncha tejkan taßul astan tanil. Pero yu

kaßuyaß ni aniy vayti yucha katsukuyaß

mas va tavanancha kaval.

59 Ni Jesús va chuncha laqputeßel laka

putaulan Capernaúm laqa chaqaß taßan

ixtataqxtoßa ni israelitas.

Ni jatsukunti yu jantu aqtaun kamißoyaß

60 Tejkan chuncha taqasmaklhi tacha

yu jalakmasunil ni Jesús ex lati lapanakni

va tanaul:

—Tacha najun ni yucha ayaj lhitaßay

para kßalaßaßitßi. ¿Tasßayucha lapanaki lay

kamakaniyaß kuenta yu najun?

61 Pero ni Jesús niman xtaqnil kuenta

ni va ixtatßajun pastaknan y ixtatßajun

jakiltaynan. Ex jalhisakmil, va jalakjunil:

—¿Ex jantu katamaqaman yu xakla-

junau? 62 ¿Tas kßalhilatßikcha ni uxiknan

incha kilalaqtsßinau ni kitßin yu kval Sasßatßa

Lapanaki kakpataxtuchoqol taßan pßunaj

xakvilchal? 63 Ni Espíritu yucha xtaßa jatsu-

kunti, ixtapßasta lapanaki jantu tußuchun

ixtapal kaval. Tachun kinchivinti yu kitßin

kiltaxtuy va minachal kun ni Espíritu yu

xtaßa jatsukunti. 64 Pero vananaj alin lati

uxiknankßan yu jantukaß lhakßapßupßinatßik.

Ni Jesús yucha ixkßatsay mas tejkan

aqtaynil ixlhitapatsa tasßayußuncha yu

jantu katalhakapußanaß. Vachu ox ixkßatsay

tasßayucha yu kamaqxtaßaß para kamaq-

nikal. 65 Ex jalakjunil:

—Jantu matichun lapanaki lay

kilaqmin ni kitßin incha yu kimPay jantu

xtaqniy lakatin.

66 Tejkan chuncha naunßol ex lhuvaj

lapanakni yu ixtatßaßanta tamakauntijlal,

jantucha apalay katatijuntayal kun

yucha. 67 Ex chuncha ni Jesús vachuß

jalaklhisakmil yu pumakautßuy yu ixja-

lakmalaniy va jalakjunil:

—¿Uxiknan vachuß

kilamakauntijlayau?

68 Ex ni Simón Pedro va liman

qaltayl, va junil:

—Jalhachimoßonuß, ¿tasßayucha lay

kaktßaßau? Kijnan kßatsayau ni laqsaval

vamun uxintßi kßiltßaxtßuy chivinti yu

xtaßa jatsukunti yu jantu aqtaun

kamißoyaß. 69 Chavay kijnan klalhaka-

pußantaucha, vachuß ijkßatsayau ni

uxintßi va yu ixnavin Dios kßatßi, jantu

tußuchun laqtaqal kßalhitsßukßu.

70 Ni Jesús jaqaltaychoqol, va

jalakjunil:

—Kitßin klalaksakvi pumakautßuy

pero xaqayntaun ni uxiknankßan va

lhitßajun aqmoqxnuß.

71 Va Judas yu ixtßajun lhichivin.

Yucha istsßal ixjunita qayntaun joßati yu

junkan Simón Iscariote. Ni Judas va

yucha yu kamaqxtaqyaß ni Jesús para

kamaqnikal mas yucha va xaqayntaun

ixtßaltanaß yu ixjamalaniy.,67

Ixtßalaqaunin ni Jesús jantu

ixtalhakapußan yu ixnajun ni yucha

7
1 Ex taval ni Jesús ixtißukxuyal la

xalakatßun Galilea. Jantu ixtau-

lputun Judea, ancha ixtatßajun

lakxkaunan niisraelitas para katamaqnil.

2 Pero ni anchanu julchan va laycha

kalakachil ixkßatankßan ni israelitas

tejkan ixtamakay ixmoqltakßan ixlhi-

maqspaß ixchaqakßan. 3 Yu ixtßalaqaunin

va tajunil:

—Apalay ox kaval kßapiti Judea.

Ex ancha katalaqtsßil mintßaltanan ni

lajßay axtoqnuß yu makßay. 4 Qayntaun

lapanaki tejkan najun kamispakal ex

yucha jantu makay axtoqnuß laqata-

maqsaq. Ex uxintßi incha makßay

lajßay axtoqnuß ex apalay ox kßama-

kßatßi taßan lay katalaqtsßin tachun ni

lapanakni.

5 Ixtßalaqaunin ni Jesús yu chuncha

tanaul, yußuncha vachuß jantu ixtalhaka-

pußan. 6 Xlhiyucha ni Jesús jalakjunil:

—Kitßin jantukaß lakachin julchan para

kakmakal yu maqskßiniy pero yu uxiknan

mas va tisuncha hora kaval lay makßaya-

tßik yu makßapßutßunatßik. 7 Aniy lakamu-

nukpaß ni lapanakni jantu lay taxkayyan ni

uxiknan pero yu kitßin ayaj kintalhixkajiy

va por klakjuniy ni yußuncha tamaqtaqa-

lhinin. 8 Uxiknankßan kapßintßik laka

kßatan pero kitßin jantukaß. Jantukaß laka-

chin julchan yu kimpaxtoqniy.

9 Tejkan chuncha jalakjunil ex yucha

tamakaul laka estado Galilea.

Ni Jesús ixtißukxuyal la ixkßatankßan ni

israelitas taßan ixtamakay ixmoqltakßan

10 Astan tejkan taßalcha ixtßalaqaunin

ni Jesús laka kßatan ex ni yucha vachuß al.

Jantu ixtakßatsay ni lapanakni, valißiy ixta-

maqsaqßanta. 11 Ni israelitas yußuncha ayaj

ixtatßajun lakxkaunan ni laka kßatan.

Ixtalalhisakmiy:

—¿Toßoxtaycha katijuntayal ni anuß

lapanaki?

12 Ni lapanakni va si ixtalhilakchiviniy

ni yucha. Va saq ixtalajuniy: “Ni yucha va

qayntaun yu ox lapanaki junita.” Yu alati

ixtanajun: “Ni yucha va qayntaun yu

tßajun jalakmakanun lhuu lapanakni.”

13 Ni lapanakni va si ixtatamaqsaqchi-

viniy, ixtatalhauniy ixjalhachimoßonun-

kßan ni israelitas.

14 Tejkan ixpakltauncha ixßanta ni

kßatan ex ni Jesús tanuchal ni ay laka-

tajtan. Aqtayl jalakmalaniy ni lapanakni.

15 Ni israelitas tus taun talhilal, va ixtala-

juniy siya yußuncha:

—¿Tas junitacha ni aniy lapanaki?

Yucha ayaj lhuu jatalaniti lhitßajun mas

jantu katamoßol.

16 Chuncha ni Jesús jalajqaltayl, va

jalakjunil:

—Tachun yu kitßin kmasuy jantu

vamun kinchivinti kaval. Va yu masuy ni

kimPay yu kimalaqachal. 17 Taßayu yu

makaputun yu Dios lhinajun ex yucha

kakßatsayaß ni chivinti yu kmasuy incha va

kun Dios mintachal u incha va por kitßin

kilaqßaman. 18 Qayntaun lapanaki yu

ixlaqßaman chiviniy va najun kata-

toßoyal ni lapanakni. Pero kitßin va

knajun katoßoyakal ni Dios yu kimalaqa-

chal. Klhichiviniy yu laqsaval, jantu

kaklhitsukul talaqalhin.

19 ’Ni Moisés taxtaqnin ni uxiknan

yu ixlhachimoßon Dios pero jantu

makßayatßik yu lhinajun ni anchanu

lhachimoßon. ¿Ex valißiycha

kilamaqniputunau?

20 Ex taqaltayl ni lapanakni, va

tajunil:

—¿Tasßayucha maqniputunan? Ka

va lay lhitßaßun aqmoqxnuß.

21 Ex ni Jesús va jajunil:

—Va aqtauncha kmakal yu ay lhita-

patsa la xajulchan jastaknati, va xlhi-

yucha uxiknankßan tus tumpaj lhilatßik.

22 Laqsaval ni Moisés talhijunin kßaxvili-

lichßukßupßuxnikßantßik pero jantu

kaminchal kun Moisés. Yu laqsaval

minchal va kun yu apalay maqancha

kepayankßan ixtatßajun. Pero uxiknan

mas xajulchan jastaknati vachuß xvilili-

chßukßupßuxniyatßik mintsßalankßan.

23 Ayaj makßapßutßunatßik tacha yu

lhinajun Moisés xlhiyucha mas xajul-

chan jastaknati xvililichßukßupßuxniyatßik

qayntaun jasßatßa. ¿Ex valißiycha kilalu-

kujlaniyau por kßuchßul qayntaun lapa-

naki tejkan xajulchan jastaknati?

24 Jantu kßamukßanitßik laqtaqal mati-

chun lapanaki vamun por yu laqtsßina-

tßik. Incha kßamukßanitßik laqtaqal kaval

yu laqsaval.

Ni Jesús lhichiviniy

toßoxtaycha minchal

25 Lati lapanakni yu ixtavilanal

Jerusalén taßaqtayl talalhisakmiy, va

tanaul:

—¿Jantu kaval yu aniy lapanaki yu

tatßajun lakxkaunan para katamaqnil?

26 Chavay mas tßajun chivin la ixla-

kaßukxpukßan ni lapanakni, yu lhachi-

moßonun jantu tußuchun tajuniy. ¿Ex

vachu talhakapußan ni yucha va Cristo

yu Dios lakßulata? 27 Ni kijnan ox

kßatsayau taßan laqsaval minchal ni

yucha. Pero yu Cristo tejkan kaminaß jantu

matichun kamispayaß toßoxtaycha kami-

nanta, ex ka jantu yucha.

28 Tejkan qasmaklhi ni Jesús tacha

ixtatßajun juninin, ex aqtayl jalaqxaqalay

pßaysni ancha ixpulakna laka ay laka-

tajtan, va jalakjunil:

—Uxiknan ox kilamispayau, ox kßatsßa-

yatßik toßoxtaycha kminchal. Pero jantu

kilaqßaman kakmil. Va kimPay kimalaqa-

chal. Yucha najun yu laqsaval pero yu

uxiknan jantu mispßayatßik. 29 Ni kitßin ox

kmispay. Kmintachal kun yucha, va yucha

yu kimalaqachal kakmil aniy.

30 Ex astan lati ixtalaqxaqamaputun

pero jantu matichun kachßapal. Jantukaß

ixlakachin julchan yu Dios laksaklhi para

katalhimaqchapul. 31 Qaynlhuu lapanakni

talhakapußal. Vachuß ixtanajun:

—¿Tas kunacha tejkan kaminaß ni

Cristo? ¿Kamakayaß ni yucha apalay lajßay

axtoqnu xajantu yu aniy lapanaki?

Ni fariseos talaqxaqamaputun ni Jesús

32 Ni fariseos takßatsal ni lapanakni va

chuncha ixtalhilakchiviniy ni Jesús.

Chuncha ni yußuncha ali yu xaßukxtinin

kuras talhijunil yu xapolicias ni ay laka-

tajtan para kataßal laqxaqamanan.

33 Ex ni Jesús naul:

—Kitßin jantucha paqlhuu kaktaulaß

kun uxiknan. Niman kaklaqßanchoqoyaß yu

kimalaqachal. 34 Astan uxiknan kilalak-

xkauyau pero jantu lay kilatemayau. Jantu

lay kapßinapitik taßan kitßin kaktaulanta.

35 Chuncha ni israelitas aqtayl talalhi-

sakmiy, va tanaul:

—¿Tas ancha kaßanacha ni yucha ni

jantu lay katemayau? ¿Kalaqßanaß taßan

tavilanal yu jantu israelitas kataval y

kalakmalaniyaß? 36 Kintajunan “Kilalak-

xkauyau pero jantu kilatemayau.” Vachu

najun “Jantu lay kapßinapitik taßan kitßin

kaktaulanta.” ¿Tis va suncha naunputun?

Ni Jesús lhichiviniy xkan yu

lhitßajun jatsukunti

37 Tejkan va paqtauncha para kalal ni

kßatan, tayal ni Jesús, va pßays chivinil, va

naul:

—Incha matichun oqputun xkan,

kilaqmilcha ni kitßin ex kaßoqlhicha.

38 Yu kilhakapußan yucha kunaß tacha

najun la ixchivinti Dios: “La xalhanuti

kaxajtachal xkan yu xtaßa jatsukunti.”

39 Tejkan chuncha naul ni Jesús va

ixlhichiviniy ni Espíritu Santo yu katala-

qaßiyaß ni lapanakni yu katalhakapußanaß

ni yucha. Pero ni Jesucristo jantukaß ay

ixmakakan xlhiyucha ni Espíritu Santo

jantukaß ixmin.

Ni lapanakni si putamin ixtanajun

40 Ixßalin lati lapanakni tejkan

chuncha taqasmaklhi, va ixtajuniy:

—Laqsaval, yucha va yu xalaqpu-

teßeniß ixchivinti Dios.

41 Y yu alati ixtajuniy:

—Yucha ni Cristo yu lakßulata Dios.

Pero lati ixtanajun:

—Jantu yuß kaval ni Cristo. Ni Cristo

jantu kamintachal Galilea. 42 La ixchi-

vinti Dios najun ni Cristo yu kaminaß va

ixpapanti David kunaß. Najun kaminaß

tsukunuß laka putaulan Belén taßan la

ixputaulan ixjunita ni David yu

maqancha ixlhachimoßonun.

43 Chuncha ni lapanakni tatapu-

lvaqlhi va por Jesús. 44 Lati ixtalhißu-

xaßan laka pachßin pero jantu matichun

kachßapal.

Ni jalhachimoßonun yußuncha jantu

ixtalhakapußan ni Jesús

45 Ex yu xapolicias laka ay laka-

tajtan taminchoqolcha taßan ixtayanal ni

fariseos ali ni xaßukxtinin kuras. Va

talhisakmil:

—¿Valißiycha jantu kßalhitßantßik?

46 Chuncha ni policias taqaltayanal,

va tanaul:

—Jantu aqtaun matichun lapanaki

chiviniy tacha yu aniy lapanaki.

47 Ex ni fariseos tanaul:

—¿Ex yu uxiknankßan vachucha

tamakanutan ni yucha? 48 Jantu mati-

chun jalhachimoßonuß lhakapußan.

Vachuß ni kijnan yu fariseos kuntau

jantu klhakapußanau. 49 Vamun talhaka-

pußan ni valißiy lapanakni yu jantu

tamispay ixlhachimoßon ni Moisés.

Yußuncha kalakmukßanikanaß

maqanlqajnati.

50 Ex ni Nicodemo yu aqtauncha

laqkilal ni Jesús lakaputsßisni va jalakjunil:

51 —La kilhachimoßonkßan najun ni

jantu lay valißiy kßamukßanin laqtaqal

qayntaun lapanaki. Pßunaj maqskßiniy

kaßasmaktßi yu najun ex kßalaqtsßintßanu-

yeße incha makal laqtaqal.

52 Ex tanaul ni ixtßafariseos:

—¿Ex yu uxintßi vachu va machaqaß

Galilea kßatßi? Kßalanin ixchivinti Dios ex

ancha kßalaqtsßineße ni jantu matichun yu

xalaqputeßeniß ixchivinti Dios kaminchal

Galilea.

[ 53 Ex astan tataxtul lakapulakchivin,

va taßanchoqol por qayntamin la

ixchaqakßan.,78

Qayntaun maqtaqalhiniß xanati

8
1 Ex astan ni Jesús alcha lakataun

aspajun yu junkan Xaßaspajun Olivos.

2 Tejkan ixtunkuminta ni Jesús al laka ay

lakatajtan, ancha tachun ni lapanakni

talaqßanßol. Taulalcha la ixpulakna ni laka

ay lakatajtan ex aqtaylcha jalakmalaniy.

3 Ex yu fariseos ali ni lapanakni yu

ixtamasuy ixlhachimoßonkßan ni israelitas,

yußuncha talhiminil qayntaun xanati yu

tatemal makanaß laqtaqal, tßatamal qayn-

taun yu jantu ixapay kaval. Tamaqayaul

ixtanßajna taßan ixtayanal ni lapanakni.

4 Ex tajunil ni Jesús:

—Jamalaniniß, ni aniy xanati yucha

temakal makanaß laqtaqal kun yu jantu

ixapay kaval. 5 La ixlhachimoßon ni Moisés

ancha lhinajun kalaklakatßalmakal xanatin

yu chuncha talay. Yu uxintßi, ¿tas

naßuncha?

6 Chuncha tamakal va para lay katati-

slajmal ni Jesús. Pero yucha taqayntal,

aqtayl jatsßoqnun lakatßun kun ixmakaß.

7 Vananaj ixtataylhaanita lhisakminin, ex

tayal ni Jesús jalakjunil:

—Xaqayntaun uxiknan yu jantu kalhi-

tsukul talaqalhin yucha pßunaj katanqa-

lhunil chiyux y katßalal.

8 Ex aqtaun taqayntachoqol ni Jesús,

taylhaßal jatsßoqnuß lakatßun la ixmakaß.

9 Tejkan chuncha taqasmaklhi tacha

jalakjunil ni Jesús ex taßaqtaylcha taßan

por qayntamin. Yu tapßulßal va yu

xapaynincha ixtajunita tus taßanßolcha.

Ex ni Jesús laqtsßil ni va xßamancha

tamakaul ni xanati. 10 Chuncha tayal, va

junil ni xanati:

—¿Tas ancha tayanal ni lapanakni?

¿Jantucha matichun kamukßanin

laqtaqal?

11 Ex naul ni xanati:

—Jantucha matichun.

Ex naul ni Jesús:

—Kitßin vachu jantu kakmukßaniyan

laqtaqal. Kßapiticha. Jantucha

kßamaqtßaßalhin.]

Ni Jesús yucha va ixmaklkukßan ni

lapanakni aniy lakamunukpaß

12 Astan ni Jesús aaqtaun jalaqxaqa-

lachoqol ni lapanakni, va jalakjunil:

—Kitßin va ixmaklkukßan ni lapa-

nakni kunita. Ex yu kintßaminaß kalhi-

tsukuyaß ni maklku yu kaxtaqniyaß jatsu-

kunti. Ex jantucha aqtaun katijuntayayaß

laka putsßisni.

13 Ex tajunil ni fariseos:

—Va milaqßaman tßaunkßan lhichi-

vinka. Jantu laqsaval kaval yu naßun.

14 Ni Jesús jaqaltaychoqol,

jalakjunil:

—Mas va kilaqßaman klhichivinkan,

pero yucha laqsaval yu knajun. Kitßin ox

ijkßatsay toßoxtaycha kmintachal, vachuß

toßoxtaycha kajkßanchoqoyaß. Yu

uxiknan jantu kßatsßayatßik. 15 Uxiknan

mukßayatßik laqtaqal tacha tamukßay yu

valißiy lapanakni. Ni kitßin jantu mati-

chun kmukßaniy laqtaqal. 16 Incha kitßin

kakmukßal laqtaqal yucha kaval yu

laqsaval, jantu kilaqßaman kakmukßal.

Ni kimPay yu kimalaqachal, yucha va

chßantaun kun kitßin. 17 La milhachi-

moßonkßan ancha najun incha qayntßuy

talhitaulay tußuchun, y va taun tanajun,

ex chun lay kßalhakßapßupßi. 18 Chuncha

kitßin va klhitaulay yu knajun y vachuß

alin aqayntaun yu lhitaulay kun kitßin.

Yucha va kimPay yu kimalaqachal.

19 Ex tajunil:

—¿Tas ancha vil ni mimpay?

Ex ni Jesús jaqaltayanal, jalakjunil:

—Uxiknan jantu kilamispayau ni

kitßin, vachu jantu mispßayatßik yu kimPay.

Incha kilamispau ni kitßin ex vachu kßami-

spßatßik ni kimPay.

20 Ni Jesús tejkan chuncha naul va

ixtßajun masun laka ay lakatajtan taßan

maqxtaqkan ofrenda. Jantu matichun

kalhaßal laka pachßin, jantukaß ixlakachin

ixjulchan tejkan Dios kanaunaß.

Ni Jesús najun ni taßan kaßanaß,

yußuncha jantu lay kataßal

21 Ni Jesús jajunchoqol:

—Kitßin kajkßanacha. Yu uxiknan kila-

lakxkauyau pero kßaniyapitik la mintalaqa-

lhinkßan. Taßan kitßin kajkßanaß uxiknan-

kßan jantu lay kapßinapitik.

22 Ex ni israelitas talajunil siya

yußuncha:

—¿Ex va maqniputunkan ixlaqßaman?

Ka va lay xlhiyucha najun: “Taßan kitßin

kajkßanaß uxiknankßan jantu lay

kapßinapitik”.

23 Ex ni Jesús jalakjunchoqol:

—Uxiknan untßatßik xalapanakni yu

aniy lakamunukpaß, pero kitßin kminchal

laktßiyan. Uxiknan va aniy lakamunukpaß

aqtßaynitßik tsukunun, pero kitßin jantu

aniy kajkßaqtaynil. 24 Xlhiyucha klajuniu

ni uxiknan kßaniyapitik la mintalaqalhin-

kßan. Incha jantu kilalhakapußaniyau

tejkan klajunau taßayucha kunita ex kßani-

yapitik la mintalaqalhinkßan.

25 Ex tajunil ni Jesús:

—¿Tasßayucha kßatßi ni uxintßi?

Ex ni Jesús jalakjunil:

—Kitßin kunita vachu chun tacha

klajunau. 26 Ni kitßin ayaj lhuu chivinti lay

kaklalhichiviniu ni uxiknan vachu pulhuu

milaqtaqalkßan lay klamukßaniyau. Yu

kimalaqachal yucha jantu aqtaun jalak-

lkanan y yu kijunil va yucha klajuncho-

qoyau. Xlhiyucha yu klajunau kitßin,

yucha jantu jalaklkanti kaval.

27 Ni lapanakni jantu katamalaqasil ni

va ixPay Dios ixtßajun lhichivin ni Jesús.

28 Ex naul ni Jesús:

—Tejkan kilamukßayau talman ni

kitßin yu kval Sasßatßa Lapanaki, exnicha

kilamispayau taßayucha kunita. Ni kitßin

jantu aqtaun kmakay tußuchun kilaqßaman.

Vamun knajun ni chivinti yu kimPay

Dios kimasunil. 29 Ni kimPay yu kimala-

qachal yucha alinta kun kitßin. Kitßin si

kmakay yu lakanajun ni yucha, xlhi-

yucha jantu aqtaun kimakajun keßeman.

Yu sasßatßan Dios ali yu

tatapatsaniy talaqalhin

30 Tejkan ni Jesús chuncha naunßol

ex ayaj qaynlhuu talhakapußal ni yucha.

31 Ni Jesús jalakjunil ni israelitas yu

talhakapußal:

—Incha uxiknan ox katßaylhipßiniya-

pitik chuncha tacha chavay xaßasmatßa-

tßik kinchivinti, ex laqsaval kilapanakni

kaßunapitik, kßalaniyapitik yu klamasu-

niyau. 32 Chuncha kßamispßayapitik ni

chivinti yu laqsaval, ex yucha oxamak-

taun katamakayan.

33 Chuncha taqaltayl ni yußuncha,

tajunil:

—Kijnan va lapanakni kuntau yu

kminchaßau kun Abraham. Oxamaktaun

kuntau, jantu aqtaun kaßalil kißukxtin-

kßan. ¿Valißiycha naßun ni oxamaktaun

kajkunau?

34 Ex ni Jesús jaqaltaychoqol, va

jalakjunil:

—Vas klajunau ni lapanakni yu

tamaqtaqalhinin, yußuncha ixßukxtinkßan

va yu talaqalhin. 35 Qayntaun oqxtamati

yu ixnavin ixßukxtin yucha jantu lay

tsukußalhiy la ixchaqaß ixßukxtin tacha

ixlapanaki kaval. Pero yu sasßatßan ni

ukxtin yußuncha chun lay ancha tatau-

lßalhiy mas va tavanancha kaval.

36 Chavay incha yu istsßal mißukxtinkßan

oxamaktaun katamakan ex laqsaval

oxamaktaun kaßunapitik. 37 Kitßin ox

ijkßatsay ni va kun Abraham tßanchßi-

pitik pero jantu laßaßiyatßik kinchivinti,

xlhiyucha kilamaqniputunau. 38 Tachun

yu kchiviniy va si yu kimasunil kimPay.

Yu uxiknan makßayatßik va yu tama-

sunin mimpaykßan.

39 Ex tanaul ni israelitas:

—Kijnan va Abraham yu maqancha

kimpaykßan junita.

Ex ni Jesús jalakjunil:

—Incha laqsaval ni Abraham

maqancha mimpaykßan ixval, ex kßatßißuk-

xuntßayatßik tacha ixtißukxuntayay ni

yucha. 40 Pero uxiknan mas klajuntaucha

ni va Dios yu laqsaval kimasunil, aqtsßiyaj

kilamaqniputunau. Ni Abraham jantu

aqtaun chun kamakal. 41 Uxiknan vananaj

chun makßayatßik tacha yu makay

mimpaykßan.

Ex tanaul ni yußuncha:

—Kijnan jantu aqchunan kajkuu, va

qayntaun yu kimPaykßan yucha va Dios.

42 Ex ni Jesús jalakjunil:

—Incha laqsaval ni Dios mimPaykßan

kaval ex kilaßachaniu ni kitßin, ni kitßin va

kun Dios kmintachal. Chavaycha aniy kvil

pero jantu kakmil kilaqßaman, va Dios

kimalaqachal. 43 ¿Valißiycha jantu malaßa-

siyatßik yu klajunau? Va jantu tamaqa-

mayan kaßasmaktßik, va xlhiyucha. 44 Yu

mimpaykßan va aqmoqxnuß junita, va

makßayatßik yu yucha maqamay. Yucha

junita jamaqniniß tus tejkan pußaqtaynichal

lakamunukpaß. Yucha vamun lhipaßiniy yu

jalaklkanti, jantu lay najun yu laqsaval.

Tejkan jalaklkanan yucha va ixkilchuncha.

Yucha va jalaklkanaß junita y va yucha

xajapay tachun yu jalaklkanti. 45 Kitßin

klhichiviniy yu laqsaval, xlhiyucha

uxiknan jantu kilalhakapußaniyau. 46 Ni

uxiknan jantu matichun lay kalhitaulal ni

kitßin klhitßajun talaqalhin. Chavay incha

kitßin klhichiviniy yu laqsaval, ¿ex

valißiycha jantu kilalhakapußaniyau yu

knajun? 47 Yu laqsaval ixnavin Dios yucha

qasmatßa ixchivinti Dios. Uxiknan jantu

ixnavin Dios kaßuntßik, xlhiyucha jantu

asmakpßutßunatßik ixchivinti Dios.

Ni Cristo aqtsßiyajcha ixßalin

48 Ex chuncha tajunil ni israelitas:

—Kijnan klajuniu ni uxintßi va qayn-

taun machaqa kßatßi Samaria. Klajuniu ni

uxintßi va laqtanuyan laqataun aqmoqxnuß

y va laqsaval.

49 Ex naul ni Jesús:

—Kitßin jantu kaklhitsukul aqmoq-

xnuß. Kitßin yu kmakay va ktoßoyay ni

kimPay, pero uxiknan jantu kilatoßo-

yayau ni kitßin. 50 Jantu klalhijunau

kilatoßoyau ni kitßin pero alin qayntaun

yu lhinajun kaktoßoyakal. Yucha va Dios

yu lay mukßay laqtaqal. 51 Kitßin vas

klajunau. Matichun lapanaki yu makay

kuenta kinchivinti yucha jantu aqtaun

kaniyaß.

52 Ex tajunil ni israelitas:

—Chavay ox ijkßatsayau ni uxintßi

laqsaval lhitßaßun aqmoqxnuß. Ni

Abraham ali yu ixtalaqputeßey ixchivinti

Dios maqancha yußuncha si tanil. Ex

uxintßi, ¿valißiycha naßuncha ni yu

kamakayaß kuenta minchivinti yucha

jantu aqtaun kaniyaß? 53 ¿Apalaycha ay

kßatßi ni uxintßi xajantu yu kimpaykßan

Abraham yu maqancha nil? Vachu yu

maqancha ixtalaqputeßey ixchivinti Dios

tanitacha. ¿Tasßayucha lhilakßan ni

uxintßi?

54 Ni Jesús jaqaltaychoqol,

jalakjunil:

—Yu va kitßin kilaqßaman kaktoßo-

yakal ex jantu tußuchun xtapal kaval

kintoßoyaka. Pero yu kintoßoyay kitßin va

kimPay. Yucha naunatßik va miDioskßan

junita. 55 Yucha jantu mispßayatßik pero

kitßin ox kmispay. Incha kitßin kakla-

juniu jantu kmispay ex kakval tacha

qayntaun jalaklkanaj lapanaki vachu va

chun tacha uxiknan. Pero kitßin laqsaval

kmispay y kmakay kuenta ixchivinti.

56 Ni mimpaykßan Abraham yu

maqancha ixtßajun ayaj lhißachantajul

tejkan kßatsal ni kalaqtsßinaß ni julchan

tejkan kitßin kakminaß. Tejkan chuncha

laqtsßil ayaj lhißachantajul.

57 Ex tajunil ni israelitas:

—Jantukaß malaqchßipßiniy

cincuenta mijachßitin. ¿Valißiycha

naßuncha uxintßi mispßay ni Abraham?

58 Ex ni Jesús jalakjunchoqol:

—Kitßin ktßajun mas va tavanancha,

mas tejkan jantukaß istsukuy ni

Abraham.

59 Ex nimancha tasaklhi chiyux para

katalakatßalmal ni Jesús. Pero ni yucha

niman tsßalaj tamaqsaqlhi. Astan chßapal

ixlakatin, taxtulcha ni laka ay lakatajtan,

va alcha.,89

Ni Jesús malakavanil qayntaun

laßachßix yu chuncha tsukul

9
1 Chuncha taßan ixtßajun tapasanaß ni

Jesús ancha laqtsßil qayntaun laßa-

chßix yu chuncha tsukul. 2 Ex ixtßaltanan

yu ixjalakmalaniy talhisakmil, tajunil:

—Jamalaniniß, ¿valißiycha tsukulcha

laßachßix ni aniy lapanaki? ¿Va por ixtala-

qalhin ixpay ali ixnati o va por ixtalaqa-

lhin ni yucha?

3 Chuncha ni Jesús jalakjunil:

—Jantu por ixtalaqalhinkßan ixpay ali

ixnati kaval, nisin por ixtalaqalhin ni

yucha. Va para lay kamasukal ixlhitapatsa

ni Dios. 4 Tejkan vananaj tunkujunta ex

lay tapatsakan pero tejkan putsßista

jantucha lay. Vachu va chun chavaycha

maqskßiniy kamakau ixlhitapatsa yu kima-

laqachal. Astan kaminaß ni japutsßisniß

tejkan jantucha matichun lay katapatsayaß.

5 Chavaycha vananaj ktijuyal aniy lakamu-

nukpaß ex chuncha kalakmapulkulnita

xalapanakni lakamunukpaß.

6 Tejkan chuncha naunßol ni Jesús, ex

aqchujßul lakatßun. Aqtayl makay pulßan

kun ixchujßuti ex lhilakpuxapal ni

laßachßix.

7 Ex junil ni laßachßix:

—Chavay kapßinchßiycha oqxpuchaßaß

lakxkan yu junkan Siloé (yucha naun-

putun yu malaqachakanta).

Ex ni laßachßix alcha oqxpuchaßaß.

Tejkan minchoqolcha va oxicha ixjalaka-

vanan. 8 Chuncha ni ixtßamachaqan ali

tachun yu ixtalaqtsßin taßan ixtaulay ixpu-

skßin limosna, yußuncha si ixtalalhisakmiy

siya yußuncha:

—¿Ni aniy lapanaki jantu yuß yu

ixtaulay ixpuskßin limosna?

9 Lati ixtanajun:

—Va yucha junita.

Pero lati ixtanajun:

—Tasuy tacha yucha pero jantu yuß

kaval.

Pero ni laßachßix yucha ixnajun:

—Chun, va kitßin kunita.

10 Ex talhisakmil va tajunil:

—¿Ex tas laycha pßalakßavanan?

11 Ex ni laßachßix jaqaltayanal, va

jalakjunil:

—Qayntaun lapanaki yu junkan Jesús

makal pulßan y kilhilakpuxapal la kilaq-

chul, ex astan kijunil: “Kßapßinchßiy laqa-

pußan la xalakxkan Siloé, ancha kßaßoq-

xpßuchßaßayeße.” Ex kitßin niman kßal.

Tejkan kßoqxpuchaßal ex klakavanalcha.

12 Chuncha aqtaun talhisakmi-

choqol, va tajunil:

—¿Toßoxtaycha yal ni anchanu

lapanaki?

Ex yucha naul:

—Jantu ijkßatsay toßoxtaycha yal.

Yu fariseos talhisakmil ni laßachßix

taßayucha malakavanil

13 Ex astan ni lapanaki yu laßachßix

ixjunita, talhaßal taßan ixtayanal ni

fariseos.

14 Ni anchanu julchan tejkan ni

Jesús laßoxinil kun pulßan ixlaqchul ni

laßachßix va xajulchan jastaknati ixju-

nita. 15 Ex ni fariseos talhisakmichoqol

tas palakavanalcha. Ex jalakjunil ni

laßachßix:

—Ni lapanaki yu kimalakavanil

yucha kimukßanil pulßan la kilaqchul, ex

kimalaqachal oqxpuchaßaß, ex kßaqtayl

klakavanan.

16 Lati ni fariseos tanaul:

—Yu malakavanil ni aniy lapanaki

yucha jantu kaminchal kun Dios, jantu

toßoyay xajulchan jastaknati.

Chuncha yu alati vachu tanaul:

—Pero incha va maqtaqalhini lapa-

naki junita, ¿ex tas laycha kapumakal

lajßay axtoqnuß?

Chuncha alil laßatßuy jatapastakßati

siya yußuncha.

17 Ex aqtaun talhisakmil ni lapanaki

yu laßachßix ixjunita, va tajunil:

—Chavay ni lapanaki yu malaka-

vanin, ¿tas lhilaycha ni uxintßi?

Ex jaqaltayanal yu laßachßix ixjunita,

va naul:

—Kitßin knajun ni yucha va qayn-

taun yu laqputeßey ixchivinti Dios.

18 Ni anchanu israelitas jantu ixtalha-

kapußan ni yucha yu laßachßix ixjunita y

chavay laycha lakavanan. Xlhiyucha tajun-

taßinil ixpay ali ixnati. 19 Ixtalhisakmin ni

yußuncha, va tajunil:

—¿Yucha ni aniy ni mintsßalkßan?

Naunatßik ni va laßachßix tsukul. ¿Ex tas

pulaycha lakavanan?

20 Yu ixpay ali ixnati tanaul:

—Kijnan ox ijkßatsayau ni va yucha ni

kintsßalkßan y yucha va laßachßix tsukul.

21 Pero jantu kßatsayau tas laycha palaka-

vanal. Vachu jantu kßatsayau taßayucha

laßoxinil ixlaqchul. Lay kßalhisakmitßik ni

yucha. Yucha jantucha sßatßa kaval. Yucha

lay katajunan tas laycha palakavanal.

22 Yußuncha ixtatalhanan, xlhiyucha

chuncha tanaul. Ni xalajßaynin israelitas

chßantauncha ixtamakata ixjatapastakßat-

kßan. Ixtanajun incha matichun kalhaka-

pußal ni Jesús va yu Cristo junita, yucha

katatinaqxtul laqa chaqaß taßan ixtataq-

xtoßa ni lapanakni. 23 Xlhiyucha tanaul ni

ixpay ali ixnati: Jantucha sßatßa kaval y lay

kßalhisakmitßik ni yucha.

24 Ni israelitas aqtaun tajuntaßichoqol

ni lapanaki yu laßachßix ixjunita, va

tajunil:

—La ixlakaßukxpuß ni Dios kilalhitau-

lniu yu laqsaval. Kijnan ox kmispayau ni

anchanu lapanaki yu palay makan, yucha

ayaj maqtaqalhini lapanaki junita.

25 Ex jaqaltayl ni lapanaki yu laßachßix

ixjunita, va jalakjunil:

—Kitßin jantu ijkßatsay incha va maqta-

qalhini lapanaki junita. Vamun ijkßatsay ni

kitßin va laßachßix xajkunita y chavay

laycha klakavanan.

26 Chuncha aaqtaun talhisakmichoqol,

va tajunil:

—¿Tas makancha? ¿Tas

pumalakavanincha?

27 Ex naul ni laßachßix:

—Kitßin klajuntaucha pero jantu kila-

lhakapußaniu kinchivinti. ¿Valißiycha

naunatßik aaqtaun klajunchoqoo? ¿Vachu

va tßaßuxapßinatßik ni yucha?

28 Chuncha ox talaktußul, va tajunil:

—Uxintßi maqamayan katßapiti ni

anchanu lapanaki. Kijnan vamun Moisés

kintamaqamayan kaktßaßau. 29 Ni Moisés

yucha ijkßatsayau ni laqsaval tßachivinil

Dios pero ni anchanu lapanaki yucha

jantu kßatsayau toßoxtaycha minchal.

30 Chuncha ni laßachßix jaqaltayl, va

jalakjunil:

—Tus vak ijkßatsan. Naunatßik ni

uxiknankßan jantu kßatsßayatßik toßo-

xtaycha minchal, pero ni kitßin kimala-

kavanil. 31 Laqsaval ox kßatsayau ni Dios

yucha jantu qalasmakputun yu maqta-

qalhinin. Yucha jaqalasmatßa vamun yu

tatoßoyay y tamakay yu lhinajun.

32 Jantu aqtaun kßatsayau matichun yu

lay kakßuchßul yu laßachßix katsukul.

33 Ex chuncha yu anu lapanaki incha

jantu kaminchal kun Dios ex jantu lay

tußuchun kamakal.

34 Ex tajunil ni laßachßix:

—Uxintßi tsßukßu kun lhuu talaqa-

lhin, ex chavay ¿va uxintßi kilamalani-

putunau ni kijnan?

Ex chuncha va nimancha tatinaqxtul

ni laqa chaqaß taßan ixtataqxtoßa ni

israelitas para jantucha katanuchoqol.

Ni lapanakni yu jantu tamispay Dios

va tacha laßachßixin tajunita

35 Ni Jesús niman kßatsal ni lapanaki

yu laßachßix ixjunita ixtatinaqxtutacha

laqa chaqaß taßan ixtataqxtoßa ni israe-

litas. Ex tejkan paxtoqlhi va lhisakmil:

—¿Uxintßi lhakßapßupßin yu val

Sasßatßa Lapanaki?

36 Ex qaltayl, va junil:

—Jalhachimoßonuß, kßißun tasßayucha

junita para lay kaklhakapußal.

37 Ex junil ni Jesús:

—Uxintßi mispßaycha y laqtsßin-

tßacha. Va kitßin kunita yu chavaycha

ktßaßun tßachivin uxintßi.

38 Ex ni laßachßix va taßaqtsoqoq-

talcha taßan ixyal ni Jesús, va junil:

—Ox klhakapußanan ni uxintßi,

Jalhachimoßonu kßatßi.

39 Ex naul ni Jesús:

—Kitßin kchil ni aniy lakamunukpaß

va para lay kamukßanikal ixlaqtaqalkßan

yu tapaxtoqniy. Chuncha kmil para

kaklaqlaßoxinil ixlaqchulkßan yu

laßachßixin. Vachu yu ox talakavanan para

kataßakxajchal tacha laßachßixin por jantu

kintalhakapußan.

40 Lati ni fariseos yu ancha ixtayanal

tejkan taqasmaklhi tacha naul ni Jesús ex

talhisakmil, tajunil:

—¿Ex kijnan vachuß va laßachßixin

kuntau?

41 Chuncha jaqaltayl ni Jesús,

jalakjunil:

—Incha laßachßixin kaßuntßik, ex jantu

tußuchun laqtaqal kßamukßanikßantßik. Pero

naunatßik ox jalakßavananatßik. Xlhiyucha

mukßanikßanatßik milaqtaqalkßan.,910

Qayntaun xalhistaknaß borregos

10
1 Chuncha ni Jesús jalakjunil:

—Laqsaval klajunau incha

matichun lapanaki tanuy ixpulakna laka

korral pero incha jantu putanuy taßan yal

xapuerta ex ni yucha va alhavanaß junita,

laqatapßasta maxtuy yu jantu ixnavin. 2 Yu

putanuy taßan yal xapuerta ex ni yucha va

yu xalhistaknaß borregos. 3 Ancha qayn-

taun malaqltißaniy xapuerta para katanul.

Ex laktßasaniy la ixtaqaßutkßan laqatamin

ni borregos. Yußuncha niman taqasmatßa

ixchivinti para kalakmaxtul laka korral.

4 Tejkan lakmaxtußojoy tachun yu ixnavin

ex japßulaycha ni yucha. Tachun tatßaßan,

va taqalmispay ixchivinti. 5 Pero tejkan

jalaktßasaniy aqayntaun yu jantu tamispay,

ex jantu taqalasmatßa, jantu tatßaßan. Jantu

taqalmispay, xlhiyucha va niman

talajqosmajßan.

6 Ni Jesús chuncha jalakjunil ni fari-

seos pero yußuncha jantu katamalaqasil.

Ni Jesús ox jalaklhistakßa ixlapanakni

tacha ixborregos kataval

7 Ex aaqtaun ni Jesús jalakjunil:

—Laqsaval klajunau, ni kitßin va

xapuerta kunita taßan lay taputanuy ni

borregos. 8 Tachun yu pßunaj takilachil,

yußuncha va alhavanan ixtajunita. Ixtaßa-

lhaumaxtuputun yu jantu ixnavinkßan

kaval, pero ni borregos jantu kataqala-

smaklhi. 9 Ni kitßin va xapuerta korral

kunita. Taßayuß yu kaputanuyaß taßan yal

xapuerta, yucha kalaqtaxtuyaß. Kajunaß

tacha laqataun borrego yu lay tanuy y

lay taxtuy ni laka korral, lay temay yu

kaßuputul.

10 ’Yu alhavanaß yucha min vamun

para kaßalhavanal, vachu para kamaq-

ninil y para kalaktßilhininßol. Kitßin

kminta va para laqsaval lay katalhi-

tsukul yu ox jatsukunti y para kata-

lhaval yu achati la ixjatsukuntikßan.

11 Ni kitßin ox xalhistaknaß borregos

kunita. Yu ox xalhistaknaß borregos,

yucha maqxtaßa ixjatsukunti para ox

katatsukul. 12 Pero qayntaun oqxtamati

yu mapalkan jantu ixnavin kaval ni

borregos. Xlhiyucha tejkan min yu

maqtaliß, ex yucha niman takyajuy. Ex

yu maqtaliß jalakchßapayachal ni

borregos y valißiy tßikl taputaukßay.

13 Chuncha ni anchanu lapanaki jalak-

makauntijlaycha. Yucha jantu makay

kuenta ni borregos, vamun yu ixlhilha-

jati makay kuenta.

14 ’Kitßin kunita yu laqsaval ox xalhi-

staknaß borregos. Ox klakmispay kibo-

rregos, vachu yußuncha ox kintamispay.

15 Vachu chun tacha kimPay ox kimi-

spay ni kitßin, kitßin vachu ox kmispay

ni yucha. Kitßin kmaqxtaßa ketsukunti

para ox katatsukul ni kiborregos.

16 Vachu klhitßajun alati borregos yu

jantu xanavin aniy laka korral kataval.

Yußuncha vachu maqskßiniy kaklak-

lhimil. Kintatoßoyayaß, va oqxlaqtaun

kaßalinaß laka korral. Va qayntaun xalhi-

staknaß kunaß.

17 ’Kitßin kmaqxtaßa ketsukunti para

kaknil ex astan kaklaqaßichoqol ketsu-

kunti. Xlhiyucha yu kimPay ayaj kißa-

chaniy. 18 Jantu matichun lay kima-

xtuniy ketsukunti. Va kitßin kmaqxtaßa

kilaqßaman. Kitßin lay kmaqxtaßa, vachuß

lay kaklaqaßichoqoyaß. Va chuncha kilhi-

junil kimPay.

19 Tejkan chuncha taqasmaklhi ni

israelitas va nimancha tumpaj taval.

20 Lati tanaul:

—Ni yucha ka va aqmoqxnuß

lhitßajun la ixjatsukunti, vachu va lokoj.

¿Valißiycha makßayatßikcha kuenta yu

najun?

SAN JUAN 166



21 Pero yu alati tanaul:

—Jantu chiviniy tacha kalhitsukul

aqmoqxnuß. Laqataun aqmoqxnuß jantu lay

kalakmalakavanil yu laßachßixin.

Ni israelitas talaktanchaniy yu

makay ni Jesús

22 Ancha Jerusalén lhikßasnin ixjunita

tejkan yu ancha machaqan va ixtatßajun

makaninin xakßatan yu ay lakatajtan. 23 Ni

Jesús va ixtijuyal la ixlhimaqspaß laka ay

lakatajtan taßan ixjapuchßanan Salomón.

24 Ex ancha tamalaqachoqoxnul ni israe-

litas va aqtayl talhisakmiy, va tajunil:

—¿Tasvanancha kilalhitaulniyau yu

laqsaval? Incha va uxintßi ni Cristo yu

lakßulatan ni Dios chavaycha va aqtauncha

kilajuniu.

25 Ex jaqaltayl ni Jesús, jalakjunil:

—Kitßin klajuniucha pero jantu kilalha-

kapußaniyau. Tachun lajßay axtoqnuß yu

kmakay la ixtapßasta ni kimPay ancha ox

tasuy para lay kilapumispau. 26 Uxiknan

jantu kiborregos kßaßuntßik xlhiyucha jantu

lhakßapßupßinatßik. 27 Yu kiborregos

yußuncha kintaqalmispay. Kitßin vachuß

klakmispay ni yußuncha, va kintatßaßan ni

kitßin. 28 Kitßin klaqxtaqniy jatsukunti yu

jantu aqtaun kamißoyaß. Yußuncha jantu

aqtaun kataniyaß, vachu jantu aqtaun

matichun kimaxtuniyaß la kimakaß. 29 Va

kimPay yu kimaqxtaqnil, vamun yuß ay

junita. Jantu matichun lay maxtuniy la

ixmakaß. 30 Yu kimPay Dios ali kitßin va

taun kuntau.

31 Ex ni israelitas aaqtaun talakasak-

choqol chiyux para katalakatßalmal.

32 Pero ni Jesús jalakjunil:

—Kun ixtapßasta kimPay kitßin klama-

suniu lhuu axtoqnuß yu lajßay lhitapatsa.

¿Ex tisuncha yu klamasuniu yu

kilalhilakatßalmaputunau?

33 Chuncha ni israelitas taqaltayl, va

tajunil:

—Kijnan jantu klalhilakatßalmayau por

yu lajßox lhitapatsa yu makßatßi. Va klalhi-

lakatßalmayau por minchivinti. Chuncha

tacha naßun ayaj tßapßasaniy ni Dios.

Uxintßi valißiy lapanaki kßatßi pero makßa-

kßan milaqßaman tacha Dios kßaßuntßi.

34 Ni Jesús jalakjunil:

—La mimpalhachimoßonkßan ancha

tsßoqkanta yu najun inchine: “Kitßin

klajuniu ni uxiknan va dioses untßatßik.”

35 Yu tsßoqmukßakanta la ixchivinti Dios

va si laqsaval. Ancha Dios jalakjunil

dioses ni anchanu lapanakni yu jalaq-

malaqachanil ixchivinti. 36 Dios kilak-

saklhi para kimalaqachal kakmil aniy

lakamunukpaß. ¿Ex valißiycha kilaju-

naucha ni kitßin va ktßajun tapasaniniß ni

Dios vamun por yu klajunau ni kitßin va

Sasßatßa kunita? 37 Incha kitßin jantu

kmakay ixlhitapatsa kimPay ex jantu

maqskßiniy kilalhakapußaniu yu

klajunau. 38 Pero kitßin aqtsßiyaj va

kmakay ixlhitapatsa ni kimPay. Ex mas

jantu kilalhakapußaniyau yu klajunau,

maqskßiniy kilalhakapußaniu tejkan

laqtsßinatßik ni lhitapatsa yu kmakay.

Chuncha lay ox kßatsßayatßik ni kimPay

va chßantaun junita kun kitßin y kitßin

vachuß chßantaun kunita kun yucha.

39 Ex aaqtaun ixtalaqxaqamaputun-

choqoy ni Jesús, pero tamaqanqoslhi.

40 Ex anchoqolcha aaqtaun tus taßan

takuktachal xalaßaxkan Jordán taßan

Juan pßunaj ixmaqchajßavanan. Ex ancha

taulchalcha. 41 Ancha qaynlhuvaj lapa-

nakni ixtalaqminta ni Jesús, va tanaul:

—Ni Juan yucha jantu kamasul yu

lajßay axtoqnuß, pero tachun yu naul

tejkan lhichivinil ni Jesús va si laqsaval

val.

42 Chuncha qaynlhuu lapanakni

talhakapußal ni Jesús.,1011

Ni Lázaro nilcha

11
1 Ixßalin qayntaun lapanaki yu

ixtaqanßay yu ixjunkan Lázaro.

Va machaqaß Betania ixjunita taßan ixpu-

taulankßan ixjatßalapanakni yu junkan

María ali Marta. 2 Ni anchanuß María

vachu va yuß yu lhilakxapanil yu sßejenße

la ixchßajaß ni Jalhachimoßonuß Jesús ex

malakxixinil kun ixßaji. 3 Chuncha

ixlaßatßuykßan jatßalapanakni tamalaqa-

chanil chivinti ni Jesús. Tajunil:

—Jalhachimoßonuß, chavay ni mißa-

migo taqanßay.

4 Ni Jesús tejkan qasmaklhi va naul:

—Yu aniy taqanßati chßapata jantu

kaßaqxajtachal ixlhinin. Va para kama-

sukal ixßayaxtu ni Dios, vachu kißayaxtu ni

kitßin yu isTsßal kunita.

5 Ni Jesús ayaj ixlakpaxkay ni Marta

ali ixtßalapanaki ali Lázaro. 6 Pero vananaj

taqmaqal paqtßuy ancha taßan ixvil mas

tajunilcha ni Lázaro taqanßay. 7 Ex astan

jalakjunil yu ixjalakmalaniy:

—Chavay kaßanchoqoocha aaqtaun ni

Judea.

8 Ex yu ixjalakmalaniy tajunil:

—Jamalaniniß, jantukaß paqlhuu jun yu

machaqan Judea ixtalakatßalmaputunan

para katamaqnin. ¿Ex aaqtauncha

uxapßinchßoßoy?

9 Ex jalakjunil ni Jesús:

—Taun julchan lhitßajun laqakautßuy

hora. Yu tijuyal tunkuj yucha jantu

aystukkan, va lakavanan taßan alin

xamaklku lakamunukpaß. 10 Pero yu

tijuyal lakaputsßisniß yucha aystukkan, va

tsßanqaniy maklku.

11 Ex astan naul:

—Ni kißamigojkßan Lázaro chavaycha

ltatay pero kteßen maqloßonuß.

12 Yu ixjalakmalaniy tajunil:

—Jalhachimoßonuß, incha valißiy

ltatay, ex chun palay kajunchoqoyaß.

13 Tejkan naul ni va ltatay yucha naun-

putun ni Lázaro ixnitacha. Ixtßaltanan yu

ixjalakmalaniy, yußuncha talhilal valißiy

ltatati ixlhichiviniy. 14 Ex ni Jesús va

aaqtauncha vas jalakjunil para katamalaqasil:

—Ni Lázaro yucha nitacha.

15 Chavaycha kitßin ayaj klhißachantajuy ni

jantu an xakvilchal. Apalay ox kaxajtachal

para uxiknan para apalay kilalhaka-

pußanau. Kaßau laqtsßinin.

16 Ex ni Tomás yu ixtalhimapaqaßuy

Jachiyan va jalakjunil ni alati ixtßaltanan

Jesús:

—Katßaßaucha ni Jesús para kanichaßau

chßantaun kun yucha.

Ni Jesús va yu jamaqloßochoqoy janinin

y yu xtaßa jatsukunti

17 Tejkan chaßalcha ni Jesús ex kßatsal

ni va paqtßaticha ixßaknuy ni Lázaro.

18 Ancha laka putaulan Betania, va

ukstsßuniy laka putaulan Jerusalén,

jantu kalaqchaßal laßatßutu kilometro.

19 Lhuvaj israelitas ixtalaqminta ni

Marta ali María. Ixtamalakaßulaputun

para jantu katamaqaninil por nil ni

Lázaro yu ixtßalapanakkßan. 20 Tejkan

Marta kßatsal ni valaycha kachaßal ni

Jesús, ex niman takyaußal laqaßiniß. Yu

María vananaj tamakaul ixpulakna la

ixchaqaß. 21 Ni Marta junil ni Jesús:

—Jalhachimoßonuß, incha aniy

ixtßaßul ex ni kintßalapanakkßan ka jantu

ixnil. 22 Pero kitßin ijkßatsay ni uxintßi,

tachun yu chavaycha kßaskßiniyeße ni

Dios, yucha kamaqxtaqniyan.

23 Ex ni Jesús qaltayl va junil:

—Yu mimpßisaqa yucha kakujcho-

qoyaß laka janinin.

24 Ex qaltaychoqol ni Marta, va

naul:

—Chun, kitßin ijkßatsay ni kakujcho-

qoyaß ni kimpßisaqa, astan tejkan kata-

kujchoqoyaß ni janinin, tejkan katamak-

tayacha ni lakamunukpaß.

25 Ex ni Jesús junil:

—Va kitßin klaqmaqloßoy ni janinin,

vachu kxtaßa ni jatsukunti. Ex taßayuß yu

kilhakapußal ni kitßin mas kanil katsuku-

choqoyaß aaqtaun. 26 Tachun yu alin

ixjatsukuntikßan, incha kintalhakapußan,

ex yußuncha jantu aqtaun kataniyaß.

¿Lhakßapßupßin yu aniy?

27 Ex ni Marta junil:

—Chun, Jalhachimoßonuß, kitßin

klhakapußan ni uxintßi va yu Cristo kßatßi

yu Sasßatßa Dios unitßa yu ixmaqskßiniy

kamil aniy lakamunukpaß.

Qalhun ni Jesús

28 Tejkan chuncha junßol va

nimancha takyaußal juntaßin ixtßalapa-

naki María. Ex saq junil:

—Ni jamalaniniß aniy yal, va

tßachivinputunan.

29 Tejkan chuncha qasmaklhi ni

María va nimancha takyaußostaulal, va

laqßal ni Jesús. 30 Ni Jesús jantukaß ixta-

nuyachal ni laka putaulan, vananaj an

ixyal taßan Marta paxtoqlhi. 31 Tejkan

takyaußostaulal ni María, y niman taxtul la

ixchaqaß, ex ni israelitas yu ancha ixta-

tßajun malakaßulanan, tatßaßal, ixtalhilay va

al qalhuß laka putaknun.

32 Tejkan chaßal taßan ixyal ni Jesús ex

ni María niman taßaqtsoqoqtanil, va junil:

—Jalhachimoßonuß, incha va aniy

ixtßaßul ex ni kimpßisaqa Lázaro ka jantu

ixnil.

33 Ex ni Jesús va laqtsßil ayaj qalhun ni

María, vachuß ixtaqalhun ni israelitas yu

tatßamil, ex tus xkanil ixjalhanuti.

34 Ex jalhisakmil, va jalakjunil:

—¿Tas ancha xamaknuyatßikcha?

Va tajunil:

—Katßatßi laqtsßiniß, Jalhachimoßonuß.

35 Ex qalhul ni Jesús. 36 Ex ni israelitas

tanaul:

—Kßalaqtsßintßik. Ni yucha ayaj ixßa-

chaniy ni Lázaro.

37 Alati vachu tanaul:

—Yu aniy yucha lay malakavaniy laßa-

chßix. Ka lay ixkßuchßul para jantu ixnil ni

Lázaro.

Ni Lázaro kujchoqol laka putaknun

38 Ni Jesús ixmaqaninijßanta ni laka

putaknun. Ni putaknun va taun poqapaj

talpa ixpumalakchaukanta laqataun ay

chiyux. 39 Chuncha ni Jesús naul:

—Kßamaßosutßikcha ni chiyux.

Ex ni Marta yu ixtßalapanaki ni lijunto

Lázaro niman naul:

—Jalhachimoßonuß, chavay ka ayaj

akamincha, va paqtßaticha xajun tejkan

nil.

40 Ni Jesús junil:

—Kitßin kunin incha kßalhakßapßupßi-

neße ex kßalaqtsßineße ixßayaxtu ni Dios.

41 Ex tamaqosul ni chiyux, ex ni Jesús

talaqstßal laktßiyan, va naul:

—KimPay Dios, kitßin kxtaqniyan

lhimalaqpuchuncha ni uxintßi kßißala-

smatßa. 42 Kitßin ijkßatsay ni uxintßi va si ox

kßißalasmatßa. Va chuncha knajun para

kataqasmaklhi tachun ni lapanakni yu

aniy tayanal, para katalhakapußal ni

uxintßi kßimalaßachßatßi aniy lakamunukpaß.

43 Astan tejkan chuncha naul ex ayaj

pßays chivinil, va naul:

—¡Lázaro, katßaxtßucha ni anchanu

laka putaknun!

44 Ex ni lijunto Lázaro va tsßalaj

taxtul ni laka putaknun. Va ox jamaq-

chßinti y jachßanchßinti ixjunita kun

laqchßiti. Vachuß ixßukxpuß ox jalaqapu-

paqanti ixjunita. Ex ni Jesús jalakjunil:

—Kßamaqxßoqtßik, kachßanxßoqtßik,

ex kßaxtßaqnitßik lakatin kaßal.

Chßantaun tamakal ixjatapastakßatkßan

para chuncha lay katapuchßapachal ni

Jesús

(Mt. 26:1-5; Mr. 14:1-2; Lc. 22:1-2)

45 Tejkan chuncha makal ni Jesús

ayaj lhuu israelitas yu tatßachaßal ni

María, yußuncha talaqtsßil, ex talhaka-

pußal. 46 Pero lati niman taßal laqputeße-

ninin ni fariseos yu makal ni Jesús.

47 Ex ni fariseos ali yu xaßukxtinin

kuras, vachu yu xalajßaynin jalhachi-

moßonun va chßantaun tataqxtoqlhi.

Chuncha talajunil siya yußuncha:

—¿Chavay tas kalayaucha ni kijnan?

Ni anu lapanaki tßajun masunuß lhuu

axtoqnuß yu lajßay yu jantu aqtaun

laqtsßinkan. 48 Incha kaxtaqniyau

lakatin chuncha tacha lay ex tachun ni

lapanakni si katalhakapußanaß. Ex yu

talhachimoßonun yu machaqan Roma

kataminaß, katalaqmaqtayaß yu ay kila-

katajtankßan, vachu katalaktßilhiyaß taßa-

kapuchun kimputaulankßan.

49 Exnicha anchanuß jachßitin ixßalin

qayntaun kuraj yu ixjunkan Caifás

yucha jalakjunil:

—Uxiknan jantu tußuchun kßatsßaya-

tßik. 50 Jantu malaßasiyatßik. Apalay ox

kaxajchal para kijnan incha kanil qayn-

taun por yu alati lapanakni, para jantu

tachun katsßanqau.

51 Ni Caifás jantu xßaman chuncha

kanaul. Yucha va xaßukxtin kura ixjunita

ni anchanuß jachßitin. Ni Dios va xtaqnil

ixchivinti para kanaul ni Jesús va

maqskßiniy kanil por yu israelitas.

52 Vachu jantu vamun por yußuncha

kaniyaß. Vachuß maqskßiniy kanil por

tachun ni sasßatßan Dios yu valißiy tßikl

taputaukßata lakamunukpaß. 53 Exnicha

ni israelitas yu ixtalhachimoßonun va

chßantaun taval para katamaqnil ni Jesús.

54 Xlhiyucha ni Jesús jantucha ixti-

juyal taßan ixtatijuyanal ni xajalhachi-

moßonun israelitas. Va taxtulcha xalaka-

tßun Judea, alcha lakataun putaulan yu

junkan Efraín lakakßavinan. Ancha tama-

kaulcha kun ixtßaltanan yu ixjalakmalaniy.

55 Va ixtaßukstsßuniy ni Paxku yu ay

ixkßatankßan ni israelitas. Lhuvaj lapanakni

ixtataxtutacha la ixputaulankßan. Ixtaßan-

tacha laka putaulan Jerusalén. Yußuncha

pßunaj ixtachaßamajßan yu jantu ox tacha

ixlhinajun la ixlhachimoßonkßan para lay

katatanul ni laka kßatan.

56 Ancha ixtatßajun lakxkaunan ni

Jesús. Tejkan ixtatanuy ixpulakna ni laka

ay lakatajtan, si ixtalalhisakmiy siya

yußuncha:

—¿Tas lhilayatßikcha? ¿Kaminaß u jantu?

57 Ni fariseos ali yu xaßukxtinin kuras

ixtachßiputun ni Jesús. Incha matichun

kakßatsal taßan kataulal, yußuncha ixtalhi-

najunta ni kalhitaulal para lay katachßil.,1112

Ni Jesús lhichßanxapakal kßuchßu

yu ayaj sßej ixßakamin

(Mt. 26:6-13; Mr. 14:3-9)

12
1 Tejkan vananaj istsßanqay

paqchaxan para kalakachaßal ni

xakßatan Paxku, ex ni Jesús alcha laka

putaulan Betania, taßan ixvil ni Lázaro yu

majkujuchoqol la ixputaknun tejkan ixni-

tacha. 2 Ancha tamakal taun lakvayti para

ixlhitoßoyakan ni Jesús. Ni Marta yucha

ixmujuy yu ixtaßuy. Yu Lázaro chßantaun

ixtßavil laka mesa ni Jesús. 3 Ex ni María

lhimil laßatßutu ciento gramos yu pßays

sßejenße yu ayaj laqlhuu xtapal ixjunita.

Chuncha lhichßanxapal ni Jesús. Ex astan

malakxixinichoqol kun ixßaji. Tus taßakchun

ixpulakna ni chaqaß la sßej ixßakamin. 4 Ex

ni Judas Iscariote, istsßal Simón yu kamaq-

xtaqyaß ni Jesús, ancha ixyal chßantaun

kun yu alati ixtßaltanan ni Jesús, va naul:

5 —¿Valißiycha jantu kastßakal yu

sßejenße? Yucha lay ixlhistßati tacha

talhajay pumatßutu ciento oqxtamatin por

paqtamin. Ex lay ixjalaqxtßaqnin

kilpatanin.

6 Mas chuncha naul ni Judas yucha

jantu laqsaval ixjalakmapayniy ni kilpa-

tanin, va alhavanaß ixjunita. Ni bolsa yu

ixtapumujuy tumin yu ixtaxtaßa ni lapa-

nakni, va yucha ixlhitßajun ex ancha

ixßalhaumaxtuy.

7 Ex ni Jesús va junil:

—Kßamakßaucha. Ni yucha aqtsßiyaj

va ixlhilkamaßata para kaklhilakaxa-

pakal tejkan kakniyaß. 8 Yu kilpatanin va

tacha kaßalinacha kun uxiknankßan, pero

yu kitßin jantucha maqan

kaklatßaßalinau.

Talhilakchiviniy ni Lázaro

9 Pumalhuvaj israelitas takßatsal ni

Jesús ixvilchal Betania. Ex taßal

laqtsßinin pero vachu taßal va para kata-

laqtsßil ni Lázaro yu majkujuchoqol la

ixputaknun tejkan ixnitacha. 10 Ex ni

xaßukxtinin kuras vachu ixtamaqniputun

ni Lázaro. 11 Va por majkujuchoqokal ni

Lázaro ayaj qaynlhuucha israelitas ixta-

lhakapußan ni Jesús, ixtatßajun tama-

kauntßaßanan ni xaßukxtinin kuras.

Ni Jesús chaßal Jerusalén

(Mt. 21:1-11; Mr. 11:1-11; Lc. 19:28-40)

12 Lhuu lapanakni tachaßal ancha

Jerusalén taßan laka kßatan Paxku.

Ataun julchan val, takßatsal ni ancha

ixßantacha ni Jesús. 13 Chuncha talajße-

xßil xaxqoy chßapßa ex taßalcha tastu-

kßinin, tanaul:

—¡Kilamalaqtaxtuyau! ¡Katoßoyakal

yu minta la ixtaqaßuti ni Dios! ¡Yucha va

xaJalhachimoßonuß Israel!

14 Ni Jesús temal laqataun burro ex

putaukßalhaßal, chuncha tacha najun

taßan istsßoqkanta la ixchivinti Dios:

15Jantu katßalhanantßik ni uxiknan

yu machaqan Jerusalén

untßatßik.

Kßalaqtsßintßik ni

miJalhachimoßonukßan,

putaukßalhiminta laqataun sasßatßa

burra.

16 Tejkan chuncha val, ixtßaltanan ni

Jesús yu ixjalakmalaniy jantu katamala-

qasil tachun yu ixtßajun tapasanaß. Astan

tejkan ni Jesús anchoqol laktßiyan ex tapa-

stakchoqol yu chuncha istsßoqkanta. Ex

takßatsal va ixlhichiviniy ni Jesús kun

tachun yu tapasal.

17 Ni lapanakni yu talaqtsßil ni Jesús

tejkan tßasanil ni Lázaro y majkujuchoqol

la ixputaknun, yußuncha ixtalaqputeße-

choqoy tacha yu tapasal. 18 Xlhiyucha ni

lapanakni niman taßal tastukßinin. Takßa-

tsal ni ixmakata ni anchanuß ay axtoqnuß

yu masul ixtapßasta. 19 Ni fariseos ixtala-

juniy siya yußuncha:

—Kßalaqtsßintßik, ni kijnan jantucha

tußuchun lay xamakayau. Tachun ni lapa-

nakni tatßaßanta.

Lati yu ixtachiviniy griego

talakxkajuy ni Jesús

20 Lati lapanakni yu ixtaßanta ni laka

kßatan ancha Jerusalén va griegos ixtaju-

nita. 21 Yußuncha talaqßal ni Felipe yu

machaqaß laka putaulan Betsaida xalaka-

tßun Galilea, va tajunil:

—Kijnan klaqtsßinputunau ni Jesús.

22 Ex ni Felipe niman chuncha al

juniniß ni Andrés, ex ixlaßatßuykßan

chuncha taßal makßatsaninin ni Jesús. 23 Ex

chuncha ni Jesús jalakjunil:

—Chavay lakachilcha hora tejkan ay

kakmakakanaß ni kitßin yu kval Sasßatßa

Lapanaki. 24 Kitßin vas klajunau ni laqataun

xatßin trigo incha jantu patajuy lakatßun

para kataknul ex jantu tußuchun xtaßa, va

xßamancha. Pero incha patajuy y taknuy ex

talhavaßan, va xtaßa lhuu xaßunikan.

25 Taßayuß yu ayaj achaniy ixjatsukunti aniy

lakamunukpaß, yucha astan kamaqatsßan-

qayaß. Pero yu maqxtaqtacha ixjatsukunti

aniy lakamunukpaß yucha kalhajaßiyaß

xajatsukunti laktßiyan yu jantu aqtaun

kamißoyaß. 26 Incha matichun kintapatsani-

putun ex maqskßiniy kintßaßal. Taßan

kaktaulaß ni kitßin ex yucha vachuß ancha

kataulaß. Yu kintapatsaniyaß yucha vachu

katoßoyakanaß, ni kimPay ay kamakayaß.

Ni Jesús laqputeßey ixlhinin

Ni Jesús taylhaßal ixchivinti, va naul:

27 —Chavaycha aniy hora ayaj kmaqa-

ninin, tus taßexpatajuy kelhanuti. ¿Suncha

tsßanqay kakskßinil kimPay? ¿Va

kakskßinil para kimalaqtaxtul ni aniy

maqanlqajnati? Jantu, va para yucha

kminta ni aniy lakamunukpaß.

28 KimPay kßatßi, ay kßamakßakßa para

katoßoyakal mintaqaßuti.

Ex niman qasmakkal laqataun

chivinti tus laktßiyan, va naul:

—Chavaycha kitßin aycha kmaka-

kanta para kintatoßoyal ni lapanakni.

Aaqtaun kaklakmasunichoqoyaß

kißayaxtu.

29 Ni lapanakni yu ancha ixtayanal

talhilal va jamaxkan makatßaul. Alati

ixtalhilay va qayntaun ixmayul Dios

tßachivinil ni Jesús.

30 Ex ni Jesús jalakjunil:

—Ni aniy chivinti yu xachivinkan

jantu va para kitßin kaval, va para uxik-

nankßan. 31 Chavaycha lakachincha

julchan tejkan kamukßakanaß ixlaqtaqa-

lkßan xalapanakni lakamunukpaß.

Chavay kalaqtinaqxtukanacha yu xaja-

lhachimoßonuß ni aniy lakamunukpaß.

32 Kitßin tejkan kakmukßakanaß talman

aniy lakamunukpaß, kaklaktßasanißo-

yacha tachun ni lapanakni ni

kintalaqmil.

33 Chuncha naul ni Jesús para kata-

malaqasil tacha kapuniyaß. 34 Ni lapa-

nakni taqaltayl, tajunil:

—Kijnankßan ijqasmatßaucha ni

Cristo yu kalakßulayaß Dios, yucha katsu-

kußalhiyaß. ¿Valißiycha naßuncha ni

Sasßatßa Lapanaki kamukßakanaß talman?

¿Tasßayucha ni anchanuß yu val Sasßatßa

Lapanaki?

35 Chuncha ni Jesús jajunil:

—Chavaycha vananaj kataulaß kun

uxiknan ni maklku yu mapulkuy. Pero

jantucha paqlhuu tsßanqay para kaßal.

Chavaycha vananaj alin ni maklku xlhi-

yucha maqskßiniy katßißuntßayatßik.

Chuncha jantu vak kakßatsßanapitik

tejkan kaputsßisaß. Yu tijuyal lakapu-

tsßisni yucha jantu kßatsay taßan pußan.

36 Ni kitßin yu xamaklku kunita, vananaj

klatßavilanau. Ex kßalhakßapßupßintßik ni

maklku yu mapulkuy. Chuncha kßatsßu-

kßuyapitik la kimaklku.

Tejkan chuncha naunßol ni Jesús, va

al, va jatamaqsaqnilcha taßan ixtayanal.

Ni lapanakni jantu katalhakapußal

ni Jesús

37 Ni Jesús mas ixjalakmasunitacha

lhuu axtoqnuß yu jantu aqtaun ixtalaqtsßin,

jantu ixtalhakapußan. 38 Va maqskßiniy

chuncha katapasal tacha tsßoqlhi ni Isaías

yu maqancha ixlaqputeßey ixchivinti Dios,

yu najun inchineß:

Jalhachimoßonuß, ¿tasßayucha

lhakapußalcha yu kijnankßan

klaqputeßeyau?

¿Maticha lay kalaqtsßil ixtapßasta ni

Dios?

39 Xlhiyucha jantu lay ixtalhakapußan.

Ni Isaías vachu tsßoqlhi yu najun inchineß:

40Ni Dios jalakmakal laßachßixin,

vachuß pßays jalakmakanil

ixjalhanutkßan

para jantu katalakavanal

y jantu katamalaqasil la

ixjalhanutkßan.

Vachu jantu taßuxamin kun kitßin

para palay kaklakmakal la

ixtaqanßatkßan.

41 Tejkan chuncha tsßoqlhi ni Isaías lhichi-

vinil ni Jesús, va laqtsßil ixßayaxtu.

42 Qaynlhuu lajßay lapanakni talhaka-

pußal ni Jesús, pero jantu tsij ixtanajun.

Ixtatalhauniy ni fariseos, ixtalhilay ni va

lay kalaqtinaqxtukal ni laqa chaqaß taßan

ixtataqxtoßa ni israelitas. 43 Apalay ixtama-

qamay lajßay kataval kun ni lapanakni

xajantu kun Dios.

Ixchivinti ni Jesús mukßaniy

maqanlqajnati ni lapanakni

44 Ni Jesús pßays chivinil, va naul:

—Yu kilhakapußan ni kitßin vachu

lhakapußan yu kimalaqachata. 45 Yu kilaq-

tsßin ni kitßin vachuß laqtsßin yu kimalaqa-

chata. 46 Kitßin kminta tacha taun maklku

yu mapulkuy aniy lakamunukpaß para

kajkamapulkunil ni lapanakni yu kintalha-

kapußan. Ex jantucha katatamakaul laka-

putsßisni. 47 Vachu yu qasmatßa kinchivinti

pero jantu makay kuenta, yucha jantu

kitßin kmukßaniy maqanlqajnati. Kitßin

jantu kakmil mukßaniniß maqanlqajnati

ni lapanakni aniy lakamunukpaß. Va

kminta para kajkalaqmalaqtaxtul.

48 Vachu yu jantu kilhißajin y jantu

laqaßiy kinchivinti yucha alincha yu

kamukßaniyaß ixmaqanlqajnati. Tejkan

kamißoyaß ni lakamunukpaß exnicha

kamukßanikanaß maqanlqajnati por ni

chivinti yu kitßin knaul. 49 Kitßin jantu

kchiviniy kilaqßaman, ni kimPay yu

kimalaqachal yucha kilhijunil yu

maqskßiniy kaknaul, vachuß yu

kakmasul. 50 Kitßin ox kßatsay tachun yu

kilhijuniy kakmakal ni kimPay, yucha

va para kaßalil jatsukunti yu jantu

aqtaun kamißoyaß. Xlhiyucha tachun yu

knajun va yu kimPay kilhijuniy.,1213

Yu Jesús jalakchßanchaßal ni

pumakautßuy yu ixjalakmalaniy

13
1 Va laycha kachil ni Paxku yu

ay ixkßatankßan ni israelitas.

Exnicha ni Jesús ox ixkßatsay ni

laqchaßalcha ixhora para kamakauntij-

lalcha ni aniy lakamunukpaß. Ixkßatsay

ni kaßanchoqoyacha taßan vilchal ixPay.

Yucha ayaj ixlakßachaniy ixlapanakni yu

ixtßatißukxuyanal aniy lakamunukpaß,

jantu aqtaun kamißol ixjapaxkanti. 2 Va

laycha kaßaqtaynil ni vayti. Exnicha ni

xaßukxtin aqmoqxnuß ixlhimanunita la

ixjatapastakßati ni Judas Iscariote yu

istsßal Simón para kamaqxtaqlhi ni

Jesús. 3 Yu Jesús oxicha ixkßatsay ni

yucha va kun Dios ixmintachal, y kaßan-

choqoyaß kun yucha. Vachuß ixkßatsay ni

ixPay maqxtaqnißol la ixtamakaß tachun

yu alin para kalhichimoßol. 4 Ex ostayal

taßan ixtatßajun vaynin, majßal ixlaqchßiti

yu ixmulata y lhitampachßikal aqxtaun

toalla. 5 Ex pulal taun paxutu xkan

aqtayl lakchßanchaßay ni pumakautßuy

yu ixjalakmalaniy. Ex jalakmachßanxixil

kun ni toalla yu ixlhitampachßikanta.

6 Tejkan ixchßanchaßaputun ni Simón

Pedro ex yucha niman junil ni Jesús:

—¿Valißiycha ni uxintßi va kitßin

kßinchßanchßaßayeße?

7 Ex ni Jesús qaltaychoqol ni Pedro,

va junil:

—Chavaycha jantu malaßasiy yu

ktßajun makan ni kitßin, pero astan ex

kßamalaßasiyeße.

8 Ex ni Pedro naul:

—Kitßin jantu aqtaun kakxtaqniyan

lakatin kßinchßanchßaßatßi.

Ex ni Jesús aaqtaun qaltaychoqol, va

junil:

—Incha jantu kakchßanchaßayan ex

jantu lay chßantaun kßaßuneße kun kitßin.

9 Ex chuncha ni Simón Pedro junil:

—Jalhachimoßonuß, ex jantu vamun

kinchßajaß kßinchßaßanin. Vachuß kßin-

chßaßanin kimakaß ali kißaqtsul.

10 Chuncha ni Jesús aaqtaun qaltay-

choqol, va junil:

—Taßayuß yu ox laqachaßata yucha

jantu maqskßiniy kalaqachaßakal taßak-

chun, vamun ixchßajaß. Ox junita taßak-

chun la ixlakatunaj. Uxiknan lajßoxin

untßatßik mas jantu mintachunkßan.

11 Ni Jesús ox ixkßatsay xaqayntaun ni

yußuncha kamaqxtaßaß, xlhiyucha naul ni

jantu tachun lajßoxin. 12 Ni Jesús tejkan

jalaqchßanchaßaßolcha ex ulachoqolcha ni

ixlaqchßiti ex anchoqolcha taul ni laka

mesa, chuncha jalakjunil:

—¿Malaßasiyatßik yu xaklamakaniyau?

13 Uxiknan kilajunau ni kitßin va jamala-

niniß kunita, vachuß kilajunau jalhachi-

moßonuß. Laqsaval ixlaqmiti chuncha kila-

juniu, va yucha kunita. 14 Ni kitßin kunita

miJamalaninikßan, vachuß miJalhachi-

moßonukßan kunita. Xlhiyucha incha

klachßanchaßau ex ni uxiknan vachuß

maqskßiniy kßalachßanchßaßatßik. 15 Ni kitßin

klamasuniu va para kilalaqtsßixtuu. Ex

vachu chun kßamakßatßik tacha kmakal

kitßin. 16 Ni kitßin klajunau yu laqsaval.

Qayntaun oqxtamati yucha jantu ay kaval

tacha ixßukxtin. Vachuß yu jamalaqa-

chanan apalay ay xajantu yu malaqa-

chakan. 17 Ex chuncha incha malaßasiya-

tßik tachun yu aniy, ex katsßukßuyapitik

kun achati tejkan chuncha kßamakßaya-

pitik. 18 Pero jantu mintachunkßan klalhi-

chivinau. Kitßin ox klamispayau ni uxiknan

yu klalaksaktau. Chuncha tacha tsßoqkanta

la ixchivinti Dios maqskßiniy chuncha

katapasal, yu najun inchineß: “Yu

kintßavajin chßantaun kun kitßin chavay

kimakay ixtßalaxkayaß.” 19 Chuncha

klajuniu chavaycha mas jantukaß

tapasay. Ex tejkan chuncha katapasayaß

lay kalhakßapßupßinapitik ni tasßayucha

kunita ni kitßin. 20 Laqsaval kitßin

klajunau, taßayuß yu ox kalaqaßiyaß yu

kmalaqachay ni kitßin, yucha vachu kila-

qaßiy ni kitßin. Yu kilaqaßiy ni kitßin,

yucha vachuß laqaßiy ni kimPay yu

kimalaqachal.

Ni Jesús najun ni kamaqxtaqkanaß

(Mt. 26:20-25; Mr. 14:17-21; Lc. 22:21-23)

21 Tejkan chuncha naul ni Jesús ayaj

pßays jamaqaninil la ixjalhanuti. Ex vas

laklhitaulnil yu ixpastakßa, va naul:

—Kitßin vas klajunau, xaqayntaun ni

uxiknankßan chavay kimaqxtaqyacha.

22 Chuncha ixtßaltanan yu ixjalakma-

laniy aqtayl sniy talalaqtsßin siya

yußuncha, pero jantu ixtakßatsay tasßa-

yucha yu ixtßajun lhichivin. 23 Ni Jesús

ayaj ixßachaniy qayntaun ni yußuncha y

yucha ixtßajun vayaß taßan apeßextaun

taßan ixvil ni Jesús. 24 Ex ni Simón

Pedro majkunil ni anchanu lapanaki

para kalhisakmil ni Jesús tasßayucha yu

ixtßajun lhichivin.

25 Ex ni anchanuß lapanaki niman

taßukstsßuninil ni Jesús ex lhisakmil, va

junil:

—Jalhachimoßonuß, ¿tasßayucha

lhichßiviniy ni uxintßi?

26 Ni Jesús qaltayl, va junil:

—Kajkßavayaß lakatsßuniy ni pan. Yu

kakxtaqniyaß, va yucha klhichiviniy.

Tejkan chuncha aval ni ixpan, va

xtaqnil ni Judas Iscariote yu istsßal

Simón. 27 Tejkan laqaßil ni pan ni Judas,

ex ni Satanás nimancha laqtanul. Ex

junkal, naul ni Jesús:

—Yu kßamakßayeße, nimancha

kßamakßatßi.

28 Yu ixtatßajun vaynin laka mesa

jantu katamalaqasil tacha junil ni Jesús.

29 Ni Judas ixpaxtoqniy kamaßal ixtu-

minkßan. Ex lati talhilal va iskßinikan

tumin ni Judas para katalhißil axtoqnuß

para yu kßatan o para kalaqxtaqnil

kilpatanin. 30 Chuncha tejkan ni Judas

laqaßil ni pan va nimancha taxtul. Ni

anchanuß hora ixputsßistacha.

Yu saystßi lhachimoßon

31 Tejkan taxtul ni Judas ex ni Jesús

naul:

—Chavaycha katasuyaß kißayaxtu ni

kitßin yu kval Sasßatßa Lapanaki, vachuß la

ketsukunti katasuyaß ixßayaxtu ni Dios.

32 La ketsukunti ni katasuyaß ixßayaxtu ni

Dios, xlhiyucha yu Dios kamasuyaß kißa-

yaxtu kitßin y jantucha kataqmaqayaß.

33 Kesßatßan, kitßin jantucha apalay kaktaq-

maqayaß kun uxiknan. Uxiknan kilalak-

xkauyau pero vachu chun klajunau tacha

klakjunil mintßaßisraelitaskßan: uxiknan

jantu lay kapßinapitik taßan kitßin

kajkßanaß. 34 Chavaycha klalhijunau taun

saystßi putsuku. Kßalapßaxkßatßik vachu

chun tacha kitßin klapaxkau. 35 Incha

lapßaxkßayatßik ex tachun ni lapanakni

katakßatsayaß ni va laqsaval kintßaltanan

untßatßik yu klamalaniyau.

Ni Jesús najun ni Pedro va kanaunaß ni

jantu mispay ni yucha

(Mt. 26:31-35; Mr. 14:27-31; Lc. 22:31-34)

36 Ni Simón Pedro lhisakmil ni Jesús,

va junil:

—Jalhachimoßonuß, ¿tas ancha

tßipßincha?

Ex ni Jesús qaltayl, va junil:

—Taßan kitßin kteßen chavaycha jantu lay

kßapßineße pero astan ex chun lay kapßineße.

37 Ex ni Pedro qaltayl, va junil:

—Jalhachimoßonuß, ¿valißiycha chavay

jantu lay kaktßaßanan? Kitßin kxtaqkan mas

tus kakmaqxtaqlhi ketsukunti por uxintßi.

38 Ex ni Jesús junil ni Pedro:

—¿Laqsaval xtßaqkßan mas tus kßamaq-

xtßaqtßi metsukunti por kitßin? Kitßin

laqsaval kunan tejkan jantukaß tßasay ni

puyux uxintßi aqtßutu kßanauneße ni jantu

kßimispßay.,1314

Ni Jesús va xatin junita para lay kachßipßi

kun kimPay Dioskßan

14
1 Ni Jesús taylhaßal ixchivinti,

jalakjunil:

—Jantu kßamaßaninintßik ni uxiknan

la melhanutkßan, kßalhakßapßupßintßik ni

Dios, vachu kilalhakapußau ni kitßin.

2 Taßan vilchal ni kimPay ayaj lhuu

jachaqan alin taßan lay katßaßul. Yu va

jantu ixßalil ex kitßin xaklajuniu. Kitßin

kajkßanacha jalaqlaßoxin taßan lay

katßaulatßik. 3 Astan tejkan kaklaßoxißo-

yacha taßan katßaulapitik ex kakmincho-

qoyaß, kaklalhaßanau para katßaulatßik

chßantaun kun kitßin taßan kaktaulaß.

4 Uxiknan mispßayatßik taßan kitßin

kajkßanaß, vachuß mispßayatßik ni lakatin.

5 Chuncha ni Tomás junil ni Jesús:

—Jalhachimoßonuß, kijnan jantu

ijkßatsayau taßan uxintßi kapßineße. ¿Tas

lay kakpumispaucha ni lakatin?

6 Chuncha ni Jesús qaltaychoqol, va

junil:

—Va kitßin kunita yu ox lakatin, va

kitßin kmasuy yu laqsaval, va kitßin

kxtaßa yu jatsukunti. Jantu lay kachßipßi

taßan vilchal kimPay Dios incha jantu

kßilaßaßitßi ni kitßin. 7 Va ixkilamispau

taßayucha ni kitßin ex yu kimPay vachu

ixmispßatßik. Mas chavaycha mispßaya-

tßikcha, va tßaunatßikcha laqtsßinin.

8 Ex ni Felipe junil:

—Jalhachimoßonuß, kilamasuniu ni

kimPay Dioskßan, va yucha kalhitau-

lacha kejalhuntkßan.

9 Ex qaltaychoqol ni Jesús, va junil:

—Felipe, maqancha ktijuyal kun

uxiknan. ¿Mas chavaycha jantukaß kila-

mispayau? Taßayuß yu kilaqtsßin ni kitßin,

vachu laqtsßin kimPay. ¿Valißiycha

kßilhißuniycha kaklamasuniu ni kimPay-

kßan? 10 ¿Jantu lhakßapßupßin ni kitßin va

chßantaun kunita kun kimPay, vachu

yucha chßantaun junita kun kitßin? Tachun

yu klajunau jantu klajunau keßeman. Ni

kimPay yu vil chßantaun kun kitßin va

yucha makay ixlhitapatsa la kijatsukunti.

11 Kßalhakßapßupßintßik ni kitßin va chßan-

taun kunita kun kimPay, yucha vachuß

chßantaun junita kun kitßin. Incha jantu

lhakßapßupßinatßik, maqskßiniy kßamakßa-

tßik kuenta tachun yu lajßay axtoqnuß yu

kmakay, ex lay kßalhakßapßupßintßik.

12 Kitßin vas klajunau, ni lapanaki yu

SAN JUAN 174



kilhakapußan, yucha vachu kamakayaß

ixlhitapatsa tacha yu kmakay kitßin.

Chavay kajkßanacha taßan vilchal kimPay,

xlhiyucha yu kilhakapußan kamakayaß

apalay lajßay axtoqnuß. 13 Tachun yu

kaskßinapitik la kintaqaßuti, kitßin kakla-

xtaqniyau. Chuncha lay kakmasul ni kitßin

tas junitacha ixßayaxtu ni kimPay.

Ni Jesús najun kamalaqachayaß ni

Espíritu Santo

Ni Jesús vachu naul:

14 —Mas va tußuchuncha kaval yu kila-

skßiniyau la kintaqaßuti, kitßin si kakma-

kayaß. 15 Incha kilaßachaniyau ni kitßin, ex

kamakßatßik tacha klhinajun. 16 Kitßin

kakskßiniyaß ni kimPay Dios para katama-

laqachanin aqayntaun yu lay kataßaq-

tayjun, yu lay katalapßasnin. Chuncha lay

kataulal kun uxiknan mas va tavanancha.

17 Yucha ni Espíritu Santo yu masuy yu

laqsaval. Ni lapanakni yu jantu talhaka-

pußan Dios, yußuncha jantu katalaqaßiyaß.

Yußuncha jantu talaqtsßin, vachu jantu

tamispay, pero uxiknan mispßayatßik.

Yucha alinta kun uxiknan y kaßalinaß kun

uxiknan mas va tavanancha.

18 ’Jantu kaklamakauntijlayau milaqßa-

mankßan. Kaklalaqminchoqoyau. 19 Ni

lapanakni yu jantu kintalhakapußan,

yußuncha jantucha maqan kintalaqtsßinaß.

Pero uxiknan vananaj kilalaqtsßinau.

Ktßajun ni kitßin, xlhiyucha ni uxiknan lay

katsßukßuyapitik. 20 Anchanuß julchan ex

kakßatsßayapitik ni va chßantaun kunita

kun kimPay. Kakßatsßayapitik ni uxiknan

chßantaun untßatßik kun kitßin y kitßin

chßantaun kunita kun uxiknan. 21 Taßayu

yu mispay kinchivinti y makay yu klhi-

najun, va yucha laqsaval kißachaniy. Yu

kißachaniy ni kitßin, yucha kimPay paxkay.

Kitßin vachu kakpaxkayaß y kaktasuniyaß.

22 Qayntaun yu ixjunkan Judas, yu jantu

Judas Iscariote kaval, yucha junil ni Jesús:

—Jalhachimoßonuß, ¿valißiycha kilata-

suniyaucha ni kijnan pero yu lapanakni yu

jantu talhakapußanan yußuncha jantu?

23 Ex ni Jesús qaltaychoqol, va junil:

—Matichun lapanaki yu kißachaniy,

yucha makay kuenta yu knajun ni kitßin.

Vachu kimPay kaßachaniyaß ni yucha. Ex

ni kimPay ali kitßin chßantaun kakminau

taulnin kun yucha. 24 Yu jantu makay

kuenta yu knajun, yucha jantu kißa-

chaniy. Ni chivinti yu klaqputeßey yu

tßaunatßik qasmaknan, yucha jantu

kinchivinti kaval, va ixchivinti kimPay

yu kimalaqachal.

25 ’Chavaycha vananaj kvil kun

uxiknan, xlhiyucha klatßaunau juninin

tachun. 26 Ni Espíritu Santo katamala-

kaßulayan la memaqanitkßan. KimPay

katamalaqachaniyan la kintaqaßuti.

Katamalaniyan tachun y katamapastak-

nißochoqoyan tachun yu aniy

xaklajunau.

27 ’Kaklamakaunau oxamaktamin,

kaklaxtaqniyau kißachati yu oxamak-

tamin katamakayan. Jantu va aqstan-

chun kaval tacha xaßachati aniy lakamu-

nukpaß. Jantu kßamaßaninintßik la melha-

nutkßan, jantu katßalhanantßik.

28 Chavay asmaktßikcha ni kitßin

klajuniu chavay kajkßanacha ex astan

kaklalaqminchoqoyau. Incha laqsaval

kilaßachaniyau ex uxiknan ox xalhißa-

chßantßaßuyatßik tejkan kßatsßatßik ni

kitßin kteßencha taßan vilchal kimPay.

Yucha apalay ay xajantu kitßin.

29 Chavaycha chuncha klajunau mas

jantukaß kßan ni laktßiyan. Ex tejkan

chuncha katapasayaß lay

kßalhakßapßupßinapitik.

30 ’Jantucha apalay kaktaqmaqayaß

chiviniß kun uxiknan. Chavay mintacha

yu jalhachimoßonuß aniy lakamunukpaß,

mas jantu kalhitsukul tapßasta kun

kitßin. 31 Va chuncha maqskßiniy kata-

pasal para katakßatsal ni lapanakni aniy

lakamunukpaß ni laqsaval kßachaniy

kimPay y vachu kmakay yu kilhijuniy.

’Chavay kßaßostßalatßikcha, kaßaucha.,1415

Ni Jesús najun ni maqskßiniy katßaylhipßi

chßantaun kun yucha

15
1 Ni Jesús taylhaßal ixchivinti,

va naul:

—Kitßin kunita ni xakßiu uvas yu lay

lhakapußankan. KimPay va tacha qayn-

taun yu lhistakßa ixjatachßanati. 2 Incha

alin maqlakapataun kimaqlaqapßu yu jantu

xtaßa xaßunikan ex yucha niman chaq-

xmajßan. Incha ox xtaßa xaßunikan, ex

yucha valißiy lakamajßan laqachaqxtuniy

yu jantu lajßox xalaqapßu. Chuncha laßoxiy

para apalay lhuu kaxtaqlhi xaßunikan.

3 Uxiknan laßoxitßatßikcha metsukuntikßan

por ni chivinti yu klamasuniu. 4 Katßaylhi-

pßintßik chßantaun kun kitßin, tacha kitßin

chßantaun kunita kun uxiknan. Yu maqla-

qapßu jantu lay xtaßa xaßunikan

ixlaqßaman, maqskßiniy katakilnul laka

kßiu yu titay lakatßun. Vachu chun tapasay

kun uxiknan, incha jantu chßantaun kaßun-

tßik kun kitßin ex metsukuntikßan jantu lay

kaxtaqlhi yu lajßoxi.

5 ’Kitßin va yu xakßiu yu titay lakatßun,

yu uxiknan yu kilalhakapußanau, va

xamaqlaqapßu untßatßik. Incha qayntaun

taylhaßan chßantaun kun kitßin y kitßin

vachuß kun yucha, yucha junita tacha

maqlaqapßu yu xtaßa lhuu xaßunikan. Jantu

lay makßayatßik tußuchun incha jantu

chßantaun kaßuntßik kun kitßin. 6 Yu jantu

chßantaun kaval kun kitßin, yucha kalaq-

chaqxmajßankanaß, kapuchßiyaß vachu chun

tacha xamaqlaqapßu yu laqchaq-

xmajßankan. Chßantaun maqxtoqmakan y

laqxavakan laka jikmi.

7 ’Incha tßaylhipßinatßik chßantaun kun

kitßin, vachu incha kinchivinti ox

taylhaßan kun uxiknankßan, ex kßaskßintßik

yu skßinpßutßunatßik y kßaxtßaqnikßanapitik.

8 Incha uxiknan untßatßik tacha maqla-

qapßu yu xtaßa lajßox xaßunikan ex ni

kimPay ox toßoyakan. Ex uxiknan vachuß

lhißakxajyachßipitik tacha yu laqsaval

kintßaltanan untßatßik. 9 Kitßin ayaj klapa-

xkayau vachu chun tacha kimPay kimpa-

xkay. Katßaylhipßintßik kun yu japaxkanti

yu kitßin klaxtaqniyau. 10 Incha laqsaval

kßamakßayapitik tacha klhinajun, ex

katßaylhipßinapitik kun yu japaxkanti yu

klaxtaqniyau. Vachu va chun kitßin

kmakay yu lhinajun kimPay y chuncha

ktaylhaßanta kun yu japaxkanti yu

kixtaqniy.

11 ’Kitßin chuncha klalhixaqalayau para

kaßachßantßik tacha kßachan ni kitßin y tus

kßalhitsßukßußotßik tachun ni achati. 12 Yu

klalhijunau kßamakßatßik va yu inchineß:

Kßalapßaxkßatßik vachu va tacha ni kitßin

klapaxkayau. 13 Yu apalay ay japaxkanti

yu lay kßamakßatßi va kßamaqxtßaqtßi

mijatsukunti por mintßaltanan.

14 Uxiknan va kintßaltanan untßatßik

incha makßayatßik tacha yu klalhijunau.

15 Jantucha klajunau kißoqxtamatin.

Qayntaun oqxtamati jantu kßatsay yu

makay ixßukxtin. Kitßin klajunau va

kintßaltanan, va klamasunißojoo tachun

yu kijunil kimPay. 16 Uxiknan jantu

kilalaksakvi kitßin, va kitßin klalaksakvi

ni uxiknan. Klamalaqachayau ni kaßun-

tßik tacha maqlaqapßu yu xtaßa lajßox

xaßunikan yu jantu aqtaun kamißoyaß.

Chuncha ni kimPay kataxtaqniyan

tachun yu kßaskßiniyapitik la kintaqaßuti.

17 Klalhijunau yu inchineß:

Kßalapßaxkßatßik.

Ni lapanakni yu taxkajiy ni Jesús

vachuß kataxkayyaß yu ixjalakmalaniy

Ni Jesús taylhaßal ixchivinti, va

naul:

18 —Incha ayaj taxkayyan yu xala-

panakni lakamunukpaß, kapßastßaktßik ni

va pßunaj kintaxkayl ni kitßin. 19 Incha

uxiknan ixßuntßik chßantaun kun xalapa-

nakni lakamunukpaß ex yußuncha ox

ixtalaqtsßin. Pero jantu chßantaun kaßun-

tßik kun yußuncha, va kitßin klalaksakvi

para jantucha kaßuntßik xalapanakni

lakamunukpaß. Xlhiyucha ayaj

taxkayyan. 20 Kapßastßaktßik tacha

klajuntaucha: “Jantu matichun oqxta-

mati ay kaval tacha ixßukxtin.” Incha

kitßin kintaxkaylhitßajun, ex ni uxiknan

vachu chun kataxkaylhitsukuyan. Yu

taqasmatßa kinchivinti, yußuncha vachu

kataqasmakniyan minchivintikßan. 21 Yu

kataxkaylhitsukuyan chuncha katama-

kayan por kilapanakni untßatßik. Jantu

tamispay yu kimalaqachata.

22 ’Incha jantu xakmil, incha jantu

xaklaqlhixaqalal ex yußuncha jantu tußu-

chun laqtaqal ixtataukßanil. Pero chavay

yußuncha jantu lay tanajun ni jantu

kaßalil ixlaqtaqalkßan. 23 Tachun yu

kintaxkajiy vachu taxkajiy ni kimPay.

24 Jantu tußuchun laqtaqal ixtataukßanil

incha jantu xaklakmasunil lajßay axtoqnuß

yu jantu aqtaun laqtsßinkan. Pero mas va

talaqtsßintacha va kintaxkajiy, vachuß

taxkajiy ni kimPay. 25 Chuncha tapasay

para katapasal tacha tsßoqkanta la ixchi-

vinti Dios yu najun inchineß: “Kintaxkajiy

ni lapanakni mas jantu tußuchun laqtaqal

kakmakal.”

26 ’Kaminaß yu kataßaqtayjuyan yu

kamintachal kun kimPay. Yucha ni

Espíritu Santo yu masuy yu laqsaval.

Yucha kaklamalaqachaniyau kamintachal

kun kimPay ex vas kilhichivinanaß ni

kitßin. 27 Ex ni uxiknan vachuß maqskßiniy

kilalhichiviniu ni kitßin. Va uxiknan ukxu-

yanantßikcha kun kitßin tus tejkan kßaq-

taynil jamalaniniß.,1516

16
Ni Jesús taylhaßal ixchivinti, va

naul:

1 —Tachun yu aniy klalhixaqalayau

para jantu kßamakßauntßijlatßik milhaka-

pußatkßan. 2 Katalaqnaqxtuyan taßan tataq-

xtoßa kintßaßisraelitaskßan. Kaminaß julchan

tejkan lati katamaqniyan, chuncha katalhi-

layaß ni va ox tatapatsaniy ni Dios. 3 Jantu

tamispay ni kimPay y jantu kintamispay ni

kitßin, xlhiyucha chuncha katamakayaß.

4 Chuncha klajunau, ex tejkan chuncha

kßatßapßasayapitik kapßastßakchßoßoyapitik

ni va pßunaj chuncha xaklajuntaucha.

Yu makay ni Espíritu Santo

’Jantu chuncha kaklajuniu tejkan

pßunaj xaklatßaßukxuyanau. Ni kitßin xakvil

kun uxiknankßan y jantu tußuchun ixtßapßa-

sayatßik. 5 Chavay klaqßanacha yu kimala-

qachal, jantu matichun ni uxiknan kilalhi-

sakmiputunau toßoxtaycha kteßencha.

6 Klajunau ni kteßenchoqoycha, xlhiyucha

uxiknan va ayaj jamaßanininatßik. 7 Kitßin

laqsaval klajunau, apalay ox kaxajtachal

para uxiknankßan incha kajkßalcha. Incha

jantu kajkßanaß ex jantu lay katalaqminan

ni Espíritu Santo yu kataßaqtayjuyan.

Incha kajkßanaß ex kaklamalaqachaniyau.

8 Tejkan yucha kaminaß ex kalakmasuniyaß

xalapanakni lakamunukpaß ni alin ixtala-

qalhinkßan, kalakmasuniyaß tacha junita

yu vas jatsukunti, vachuß kalakmasuniyaß

ni Dios mukßay laqtaqal. 9 Kalakmasu-

niyaß ni alin ixtalaqalhinkßan por jantu

kintalhakapußal ni kitßin. 10 Kalakmasu-

niyaß tacha junita yu vas jatsukunti.

Yucha klhitßajun kitßin xlhiyucha

kaklaqßanaß kimPay y uxiknan jantucha

kilalaqtsßinau. 11 Kalakmasuniyaß ni Dios

mukßay laqtaqal, xlhiyucha ni aqmoq-

xnuß yu lhachimoßonun ni lakamunukpaß

yucha mukßanikantacha

ixmaqanlqajnati.

12 ’Ayaj lhuu alin yu klajunputunau

pero chavaycha jantukaß lay malaßasiya-

tßik. 13 Tejkan kaminaß ni Espíritu Santo

yu masuy yu laqsaval, exnicha katama-

suniyan tachun yu laqsaval. Yucha jantu

kachivinanaß ixlaqßaman, vamun yu

kaqasmaktayaß. Yucha katamasuniyan

yu katapasayaß astan. 14 Yucha kala-

qaßiyaß yu kakmaqxtaqniyaß ex katama-

suniyan ni uxiknankßan, chuncha

kintoßoyayaß. 15 Tachun yu lhitßajun ni

kimPay va si kinavin junita. Xlhiyucha

klajunau ni Espíritu Santo kalaqaßiyaß ni

chivinti yu kitßin kakmaqxtaqniyaß para

katamasunin ni uxiknankßan.

Ixtßaltanan ni Jesús katamaqaninanaß,

ex astan katalhißachantajuchoqoyaß

16 ’Jantucha kaktaqmaqayaß, ex ni

uxiknan jantucha kilalaqtsßinau. Pero

astan ex kilalaqtsßinchoqoyau, va

kajkßanaß taßan vilchal kimPay.

17 Chuncha ixtßaltanan yu jalakma-

laniy aqtayl talalhisakmiy siya

yußuncha, va tanaul:

—¿Tisuncha naunputun yu ixkinta-

junan? Najun ni jantucha kataqmaqayaß

ex jantucha kalaqtsßinau. Vachu najun

astan kalaqtsßinchoqoyau. ¿Suncha

naunputun tejkan naul ni kaßanacha

taßan vilchal ixPay?

18 Ex tataylhaßal lalhisakminin:

—¿Suncha naunputun tejkan najun

jantucha kataqmaqayaß? Tus jantu

malaqasiyau.

19 Ni Jesús xtaqnil kuenta yu ixtalhi-

sakmiputun. Ex lakjunil:

—Va klajuniu ni jantucha kaktaqma-

qayaß ex jantucha kilalaqtsßinau pero

astan kilalaqtsßinchoqoyau. ¿Va yucha

tßaunatßik lalhisakminin, valißiycha

chuncha xaknajun? 20 Laqsaval klajunau

ni kßalajßalhunapitik, ayaj kßamaßaninana-

pitik. Yu xalapanakni aniy lakamunukpaß,

yußuncha ayaj katalhißachantajuyaß. Pero

uxiknan mas kßamaßaninanapitik, astan

kaßachßanapitik. 21 Tejkan qayntaun xanati

kalhitsukuyaß sasßatßa ex ayaj jamaqaninin,

va lakachilcha ixjulchan para kamajkßa-

tsal. Pero astan tejkan tsukuycha ni

jasßatßa ex jantucha pastakßa ixjamaqan-

lqajnati. Va lhißachantajuy ni tsukulcha

qayntaun jasßatßa aniy lakamunukpaß.

22 Vachu va chun ni uxiknan chavaycha

kßamaßaninanapitik pero astan kaklalaq-

tsßinchoqoyau. Exnicha kßalhitsßukßuyapitik

lhuu achati la melhanutkßan. Jantu mati-

chun lay katamaxtunichoqoyan ni anuß

achati.

23 ’Anchanu julchan ex jantucha tußu-

chun kilalhisakmiyau. Laqsaval kitßin

klajunau ni uxiknan tachun yu kßaskßiniya-

pitik ni kimPay la kintaqaßuti yucha kata-

xtaqniyan. 24 Chavaycha uxiknan jantukaß

tußuchun skßinatßik la kintaqaßuti. Kaskßin-

tßik ex kßalaßaßiyapitik, chuncha kßalhitsßu-

kßuyapitik lhuu achati.

Ni Jesucristo maqalhajatacha yu

xalhachimoßonuß ni lakamunukpaß

25 ’Chavay klalhixaqalayau tachun yu

aniy kun chivinti yu tamapastakniyan pero

lhitaßay para kamalaßasitßik. Pero kaminaß

julchan tejkan jantucha chuncha kaklalhi-

xaqalayau, va vas kaklajunau tacha junita

kimPay. 26 Anchanu julchan kßaskßiniya-

pitik kimPay la kintaqaßuti yu kßamaqskßi-

niyapitik. Kitßin jantucha maqskßiniy

kaktapayniniyaß por uxiknankßan, 27 va

yucha taßachaniyan. Uxiknan kilaßacha-

niyau vachu lhakßapßupßintßatßikcha ni

kitßin va ancha kmintachal kun Dios, xlhi-

yucha taßachaniyan. 28 Kminchal taßan

vilchal ni kimPay tus aniy lakamunukpaß.

Pero chavay kakmakaunaß ni aniy lakamu-

nukpaß, kaklaqßanchoqoyacha ni yucha.

29 Ex ixtßaltanan yu jalakmalaniy tajunil:

—Chavay chun vas kilatßaunau xaqa-

lanan, jantucha mapßatsßay chivinti yu

lhitaßay ixmalaqasika. 30 Chavay ijkßa-

tsayau ni uxintßi mispßaßoßoy tachun,

jantucha maqskßiniy kßalhisakmikßa tußu-

chun. Xlhiyucha klhakapußanau ni

laqsaval va kun Dios tßantßachiy.

31 Ex ni Jesús va jalakjunil:

—¿Ex chavay lhakßapßupßinatßikcha?

32 Va tsßuniycha tsßanqay para kachil ni

anchanu hora, chavaycha va chilcha

tejkan uxiknan valißiy tßikl kßapßutßaukßa-

yapitik, siya lakatamin kapßinapitik. Ex va

keßemancha kilamakaulayau. Pero jantu

keßeman kaktaulaß, ni kimPay chßantaun

vil kun kitßin. 33 Chuncha klajunau para

lay oxamaktamin katsßukßutßik tejkan

chßantaun kilatßatßaunau ni kitßin. Ni xala-

panakni ni aniy lakamunukpaß va ayaj

katamamaqanlqajnivayan. Pero kßaßayaj-

nantßik, ni kitßin kmaqalhajatacha ixta-

pßasta ni aniy lakamunukpaß.,1617

Ni Jesús skßin Dios por yu

lapanakni yu talhakapußan

17
1 Tejkan chuncha naunßol ni

Jesús ex talaqstßal laktßiyan, va

naul:

—Uxintßi, kimPay kßatßi, chavay

lakachilcha ni hora. Ay kßimakßatßi ni

kitßin mesßatßa para vachuß ay kakmakan

ni uxintßi. 2 Uxintßi kßilakßulatßacha para

kaklaklhichimoßol tachun ni lapanakni.

Ex chuncha tachun ni lapanakni yu

kßimaqxtßaqnin kitßin lay kaklaqmaq-

xtaqnil jatsukunti yu jantu aqtaun

kamißoyaß. 3 Katalhitsukuyaß ni jatsu-

kunti yu jantu aqtaun kamißoyaß incha

tamispayan ni uxintßi vamun yuß yu

laqsaval Dios kßatßi. Vachu tejkan kinta-

mispay ni kitßin yu Jesucristo kunita yu

kßimalaßachßatßa.

4 ’Kitßin ay kmakancha ni aniy laka-

munukpaß, chavay kmajkanißolcha

tachun yu uxintßi kßilhißun kakmakal.

5 Chavaycha, kimPay kßatßi, ay kßimakßa-

chßoßo chßantaun kun uxintßi chuncha

tacha pßunaj ay xajkunita tejkan

jantukaß ixßalin ni lakamunukpaß.

6 ’Ni lapanakni yu jalaksakmaxtßu ni

lakamunukpaß para kßimaqxtßaqnin

kitßin, va yußuncha klakmasunitacha

tacha unitßa ni uxintßi. Va minavin ixtaju-

nita pero uxintßi kßimaqxtßaqnin ni kitßin.

Yußuncha tamakata kuenta ni minchivinti.

7 Chavay ox takßatsay ni va si kun uxintßi

minchal tachun yu kßimaqxtßaqnin. 8 Kitßin

ijkalaqputeßenilcha ni chivinti yu uxintßi

kßimaqxtßaqnin, ex yußuncha talaqaßil. Ox

takßatsay va kun uxintßi kmintachal y

talhakapußantacha ni va uxintßi

kßimalaßachßatßa.

9 ’Kitßin ktapayniniyan por yußuncha.

Jantu ktapayniniyan por yu valißiy lapa-

nakni aniy lakamunukpaß. Va ktapayni-

niyan por yu kßimaqxtßaqnin, yußuncha va

minavin tajunita. 10 Tachun yu kitßin

kinavin va si minavin. Vachuß tachun yu

minavin va si kinavin ni kitßin. La ixjatsu-

kuntikßan kilapanakni ox tasuy kißayaxtu.

11 ’Kitßin jantucha apalay kaktaulaß

aniy lakamunukpaß, va klaqßanta-

chaßancha. Pero yußuncha vananaj katatay-

lhaanaß aniy. KimPay kßatßi, vamun uxintßi

ox unitßa, kßalaklhistßaktßi kun la ixtapßasta

mintaqaßuti ni lapanakni yu kßimaq-

xtßaqnin. Kalaklhistßaktßi para chßantaun

kataval tacha uxintßi ali kitßin chßantaun

juntau. 12 Tejkan kitßin chßantaun xaklak-

tßavil aniy lakamunukpaß si ox xaklaklhi-

stakßa kun ixtapßasta ni mintaqaßuti yu

kßimaqxtßaqnin. Jantu matichun

katsßanqal, vamun tsßanqal qayntaun yu

aqtsßiyaj istsßanqatacha, va para chuncha

katapasal tacha maqancha istsßoqkanta.

13 ’Chavay kaklaqßantachaßancha. Pero

vananaj kßalinta aniy lakamunukpaß, xlhi-

yucha chuncha knajun tachun yu aniy

para katalhitsukußol yu ox achati vachu va

chun tacha klhitßajun ni kitßin. 14 Kitßin

klakjunita minchivinti. Ixtßalapanaknikßan

aniy lakamunukpaß taxkajiy ni kilapanakni

por jantucha chßantaun kataval kun

yußuncha. Chuncha tacha kitßin jantu xala-

panaki aniy lakamunukpaß kakval.

15 Kitßin jantu kskßiniyan para kßalakma-

xtßu aniy lakamunukpaß. Yu kskßiniyan va

kßalaqßaqtßayßutßi tejkan ni aqmoqxnuß

kalaqmamaqanlqajnivaputul. 16 Jantucha

chßantaun kataval kun xalapanakni aniy

lakamunukpaß, chuncha tacha kitßin jantu

xalapanakni lakamunukpaß kakval.

17 Kßalakmasunin minchivinti y chuncha

kßalakmakßanin milapanakni. Minchi-

vinti vamun yuß yu laqsaval. 18 Chuncha

tacha uxintßi kßimalaßachßatßi aniy laka-

munukpaß vachu chun ni kitßin klaqma-

laqachay para katalhixaqalal minchi-

vinti yu xalapanakni aniy lakamu-

nukpaß. 19 Va por yußuncha kmaqxtaq-

niyan ketsukunti para vachuß minavin

kaval ixjatsukuntikßan.

20 ’Kitßin jantu ktapayniniyan vamun

por kilapanakni. Vachu ktapayniniyan

por alati yu kintalhakapußanaß astan

tejkan kataqasmakyaß kinchivinti yu

katalaqputeßeyaß kilapanakni. 21 Vachu

kskßiniyan para chßantaun kataval.

Vachu chun tacha uxintßi ali kitßin

chßantaun juntau. Vachuß chßantaun

kataval kun kijnan para katalhakapußal

yu xalapanakni aniy lakamunukpaß ni va

uxintßi kßimalaßachßatßa. 22 Vachu chun

tacha uxintßi ay kßimakßatßa ni kitßin,

kitßin vachuß lajßay klakmakata ni

yußuncha. Ex va chßantaun katajunaß,

vachu chun tacha ni uxintßi kun kitßin va

laqataun juntau. 23 Kitßin chßantaun

kunita kun yußuncha y uxintßi chßantaun

unitßa kun kitßin. Va tacha laqataun

kataval ni yußuncha. Ex ni xalapanakni

aniy lakamunukpaß lay katakßatsal ni va

uxintßi kßimalaßachßatßa, vachu katakßa-

tsal ni uxintßi jalakpßaxkßay kilapanakni

vachu chun tacha kßimpßaxkßay ni kitßin.

24 ’KimPay kßatßi, uxintßi kßimaq-

xtßaqnin ni yußuncha. Kitßin knajun

vachuß ancha katataulal taßan kitßin

kaktaulanta para lay katalaqtsßil ni kißa-

yaxtu. Uxintßi kßimpßaxkßay, xlhiyucha

ay kßimakßatßa tus la maqancha mas

tejkan jantukaß ixßalin ni lakamunukpaß.

25 KimPay kßatßi yu vas unitßa, ni xalapa-

nakni aniy lakamunukpaß jantu tami-

spayan. Pero kitßin kmispayan y kilapa-

nakni takßatsay ni uxintßi kßimalaßa-

chßatßa. 26 Kitßin klakmasunitacha taßa-

yucha ni uxintßi, vachuß tas unitßacha.

Vananaj ktaylhaßanta jalakmasuniniß.

Knajun katalapaxkal vachu chun tacha

uxintßi kßimpßaxkßay. Vachu kaktsukuyaß

la ixjalhanutkßan.,1718

Tachßapal ni Jesús

(Mt. 26:47-56; Mr. 14:43-50; Lc. 22:47-53)

18
1 Tejkan chuncha naunßol ni Jesús

ex tataxtulcha chßantaun kun

ixtßaltanan yu jalakmalaniy para katata-

kukchalcha yu xalaqxqatij Cedrón. Ancha

jalaktßatanuchalcha ni Jesús taßan

ixchßankan xakßiu olivos. 2 Ni Judas yu

kamaqxtaßaß ni Jesús, yucha vachu ox ixja-

mispanan ni ancha taßan ixßalin ni olivos.

Ni Jesús aqlhuvaj ixtataqxtoqtacha ancha

chßantaun kun ixtßaltanan yu jalakmalaniy.

3 Ex ni Judas jalaktßachaßal oqxlaqtaun

tropas. Vachuß taßal yu talhistaknan laka-

tajtan, va chuncha talhinaul ni xaßukxtinin

kuras ali yu fariseos. Ixtalhaßanta ixpa-

maqninkßan vachuß ixtalhaßanta ixqaßichi-

kßan ali ixmaklkukßan. 4 Ni Jesús ox ixkßa-

tsay tachun yu kalhitapasayaß, ex taxtul y

jalaklhisakmil:

—¿Taßayucha lakxkßauyatßikcha?

5 Ex taqaltayl, va tajunil:

—Kijnan klakxkauyau Jesús yu

machaqaß Nazaret.

Ex ni Jesús naul:

—Va kitßin kunita.

Ni Judas yu ixmaqxtaßa ni Jesús ancha

ixjalaktßayalcha tachun yu ixjalaklhaßanta.

6 Tejkan Jesús jalakjunil: “Va kitßin

kunita”, ex niman tatatichoqoßal tus

tataqtal lakatßun. 7 Ni Jesús aaqtaun

jalaklhisakmichoqol:

—¿Tasßayucha ni lakxkßauyatßikcha?

Ex yußuncha aaqtaun

taqaltayananchoqol:

—Kijnan klakxkauyau va Jesús yu

machaqaß Nazaret.

8 Chuncha ni Jesús aaqtaun

jalakjunchoqol:

—Kitßin klajuniucha ni va kitßin

kunita. Incha laqsaval va kitßin kilalak-

xkauyau ex kßalaqxtßaqnitßik lakatin

kataßal yu aniy tayanal.

9 Chuncha naul va para chuncha kaval

tacha ixnajuntacha ni Jesús: “KimPay

kßatßi, tachun yu kßimaqxtßaqnin jantu

katsßanqal mas va qayntaun.” 10 Ex ni

Simón Pedro maxtul ixßespada yu

ixlhitßajun, niman aqatuchaqxpßuxlhi

aqxtaun ixßaqaxqol taßan la ixlhijakanaj

qayntaun yu junkan Malko. Yucha va

ixßoqxtamati ixjunita yu xaßay kuraj.

11 Ex ni Jesús junil ni Pedro:

—Kßamanuchßoßocha mißespada la

xapaßinaj. Yu kimPay yucha kixtaqnil

para ayaj kakmaqanlqajnal, kitßin

maqskßiniy kaklaqaßil.

Ni Jesús talhaßanil ni Anás

(Mt. 26:57-58; Mr. 14:53-54; Lc. 22:54)

12 Ni tropas ali ixßukxtinkßan, vachuß

ni israelitas yu xalhistaknan lakatajtan

tachßapachal ni Jesús, va tachßil.

13 Pßunaj talhaßal la ixchaqaß qayntaun

jalhachimoßonuß yu junkan Anás. Yucha

va ixßapaß ni Caifás yu ay kuraj ixjunita

ni anchanuß jachßitin. 14 Ni anchanuß

Caifás vachu va yuß yu jalakjunil ni

israelitas ni apalay ox kaxajchal incha

kanil qayntaun lapanaki por tachun yu

alati.

Ni Pedro najun ni yucha jantu

mispay ni Jesús

(Mt. 26:69-70; Mr. 14:66-68; Lc. 22:55-57)

15 Ni Simón Pedro ali aqayntaun

ixtßaltanaß Jesús, yußuncha astan ixta-

tßaßanta ni Jesús. Ni anuß yu tßaßal ni

Pedro yucha ixmispay ni ay kuraj.

Yucha vas tanuchal taßan lhaßankal ni

Jesús la ixjapuchßanan ixchaqaß ni ay

kuraj. 16 Yu Pedro tamakaul ixlhimaq-

spaß laka puerta, ex ni anchanuß yu ixmi-

spay ni ay kuraj taxtul maqspaß. Ex

lhijunil ni jatsißi yu xamalaqltißanaß para

kamalaqpusul ni Pedro, ex tanulcha.

17 Chuncha ni xamalaqltißanaß lhisakmil

ni Pedro, va naul:

—¿Jantu uxintßi kaßuntßi xaqayntaun

ixtßaltanaß ni anu lapanaki?

Ex qaltayl ni Pedro, va junil:

—Jantu kitßin kakval.

18 Anchanuß julchan ayaj lhikßasnin

ixjunita. Ni oqxtamatin ali xalhistaknan

lakatajtan ixtamamata jikmi, va ixta-

tßajun sßonun. Vachuß ancha ixyal ni

Pedro, ixlaktßatßajun sßonuß.

Ni Anás yu ay kuraj ixjunita

lhisakmiy ni Jesús

(Mt. 26:59-66; Mr. 14:55-64; Lc. 22:66-71)

19 Ni ay kuraj aqtayl lhisakmiy ni

Jesús taßayucha ixtßaltanan yu jalakma-

laniy. Vachu lhisakmil tisuncha chivinti

ixmasuy. 20 Ni Jesús junil:

—Kitßin kmasuy kinchivinti la ixla-

kaßukxpukßan tachun ni lapanakni. Vachuß

kmasuy taßan tataqxtoßa yu alati israelitas

y vachuß yu ay lakatajtan. Jantu aqtaun

kmasuy laqatamaqsaq. 21 ¿Valißiycha

kßilhisakmiycha ni kitßin? Kßalhisakmitßi yu

kintaqalasmaklhi. Yußuncha katanaul yu

klaqlhixaqalal, yußuncha takßatsay tachun

yu knaul ni kitßin.

22 Tejkan chuncha naul ni Jesús ex

qayntaun tropa yu ixjalhistaknan yu ay

lakatajtan niman palaqstisal laqataun, va

junil:

—¿Valißiycha chuncha lhißaltßaßiy ni ay

kuraj?

23 Ni Jesús junil:

—Incha kitßin jantu vas kakchivinil ex

kßißun tisuncha yu jantu vas kaknaul. Pero

incha vas kchivinil, ¿ex valißiycha

ixkßisay?

24 Ex ni Anás lhinaul kalhaßankal

tachßin taßan vil ni Caifás yu xaßukxtin

kuraj.

Ni Pedro aaqtaun naunchoqoy ni yucha

jantu mispay ni Jesús

(Mt. 26:71-75; Mr. 14:69-72; Lc. 22:58-62)

25 Ni Pedro vananaj ixtaylhaßanta sßon

laka jikmi. Lati talhisakmil, tajunil:

—¿Jantu uxintßi kaßuntßi xaqayntaun

ixtßaltanaß ni anchanuß lapanaki?

Ni Pedro jantu kalhitaulal, va naul:

—Jantu kitßin kval.

26 Astan chivinil qayntaun ixßoqxta-

mati yu ay kuraj. Yucha ixlaqaj ixjunita yu

aqatuchaqxpßuxlhi ni Pedro. Yucha vachuß

lhisakmil, va junil:

—¿Uxintßi klaqtsßin chßantaun kun

yucha ancha laka olivos?

27 Ni Pedro aaqtaun jantu kalhitaulal.

Exnicha tßasal ni puyux.

Ni Jesús lhaßankal laka

jalhachimoßonuß yu ixjunkan Pilato

(Mt. 27:1-2, 11-14; Mr. 15:1-5; Lc. 23:1-5)

28 Tejkan tamaqaxtulcha la ixchaqaß

ni Caifás ex ni lapanakni talhaßalcha ni

Jesús laqa ay chaqaß taßan vil ni gober-

nador. Va ixtßajuncha tunkunuß.

Yußuncha jantu katatanuputunchal. Ixta-

lhilay incha katatanul la ixchaqaß qayn-

taun yu jantu israelita kaval ex kataxki-

lival ixjatsukuntikßan. Ex astan jantucha

lay katavayl la ixkßatankßan yu Paxku,

ex jantu katatanul. 29 Xlhiyucha ni

Pilato taxtul maqspaß para katßachivinil,

ex jalakjunil:

—¿Tisuncha laqtaqal mukßaniyatßik

ni aniy lapanaki?

30 Ex taqaltayl, va tajunil:

—Yu va jantu ixlhitsukul tußuchun

laqtaqal, kijnan jantu xaklalhiminiu.

31 Ex va chuncha jalakjunil ni Pilato:

—Kßalhipßintßikcha, uxiknan kßamu-

kßanitßik laqtaqal tacha yu lhinajun la

milhachimoßonkßan.

Ex taqaltayl ni israelitas, tajunil:

—Kijnan yu israelitas kuntau jantu

klhitsukuu lakatin kakmaqniu qayntaun

lapanaki por ixlaqtaqal.

32 Ex laqsaval chuncha tapasal tacha

naul ni Jesús tas kunacha tejkan

kaniyaß. 33 Ni Pilato aaqtaun tanuchoqol

laqa ay chaqaß ex juntaßil ni Jesús, va

lhisakmil:

—¿Uxintßicha kßatßi yu ay ixjalhachi-

moßonukßan ni israelitas?

34 Ni Jesús junil:

—¿Va chuncha pßastßakßa

milaqßaman u va chuncha tajuniy yu

alati yu kintalhichiviniy kitßin?

35 Ex qaltayanal ni Pilato, va naul:

—¿Kilhilay ni kitßin va israelita

kunita? Tachun yu mintßamachaqan ali

yu xaßukxtinin kuras, va yußuncha

tamaqxtaqyan la kintamakaß. ¿Tisuncha

laqtaqal makßatßa?

36 Ex qaltayanal ni Jesús:

—Kimpalhachimoßon jantu aniy

lakamunukpaß kaval. Incha va aniy ixval

ex xaklhitsukul lapanakni yu ixkintaßaq-

tayjul para jantu kintachßapachal kintßaßi-

sraelitas. Pero kimpalhachimoßon jantu

aniy kaval.

37 Ex ni Pilato aaqtaun naunchoqol:

—Ex ni uxintßi ka va jalhachimoßonu

kßatßi.

Ex ni Jesús qaltayl, va junil:

—Laqsaval yu naßun, ni va kitßin jalha-

chimoßonuß kunita. Xlhiyucha ktsukul

aniy, kmil lakamunukpaß va para knaul yu

laqsaval. Tachun yu taßachaniy yu laqsaval

yußuncha kintaqasmakniy kinchivinti.

38 Ex qaltaychoqol ni Pilato, va junil:

—¿Ex tisuncha yu laqsaval?

Lhinaunkan ixmaqnika ni Jesús

(Mt. 27:15-31; Mr. 15:6-20; Lc. 23:13-25)

Tejkan chuncha naul ni Pilato ex

anchoqol maqspaß jalaktßachivin ni israe-

litas, jalakjunil:

—Kitßin jantu ktemaniy tußuchun

laqtaqal ni aniy lapanaki. 39 Pero mimpu-

tsukukßan yucha najun ni kitßin maqskßiniy

kakxßoqlhi qayntaun tachßin tejkan

xakßatan Paxku jun. ¿Naunatßik kakxßoqlhi

ni aniy lapanaki yu junkan mijalhachi-

moßonukßan ni uxiknan yu israelitas

untßatßik?

40 Tachun tamatßasal, tajunil:

—¡Jantu kaxßoqtßi ni anchanu lapa-

naki! ¡Va kaxßoqtßi ni Barrabás!

Ni Barrabás yucha va alhavanaß

ixjunita.,1819

19
1 Ex ni Pilato chßapachal ni Jesús,

lhinaul ixmaqanaqka. 2 Yu tropas

tamalaqxtoqlhi jaltukun, tamakal laqataun

korona. Ex tamaßaqtanul la ixßaqtsul,

vachu taßulanil aqxtaun laqchßiti yu

xakolor qoteße tacha ixtaßulay jalhachi-

moßonun. 3 Ex tatalakanunil ni Jesús,

tanaul:

—¡Katsukul ixlhachimoßonukßan ni

israelitas!

Tachun ixtalakapusay. 4 Ni Pilato

aaqtaun taxtuchoqol, jalakjunil ni

lapanakni:

—Kßaßasmaktßik. Kitßin kmaqaxtul va

para kataxtaqnin kuenta ni kitßin jantu

kaktemanil tußuchun laqtaqal.

5 Chuncha taxtulcha ni Jesús, ixßaq-

tanuy ixkorona yu jamakanti kun

jaltukun, vachu ixßulata ni anchanu

laqchßiti yu qoteße. Ex naul ni Pilato:

—Kßalaqtsßintßik ni aniy lapanaki.

6 Tejkan ni xaßukxtinin kuras ali yu

xajalhistaknan lakatajtan talaqtsßil ni

Jesús, ex aqtayl pßays tamatßasay,

tajunil:

—¡Kßamakxtßukmukßacha!

¡Kßamakxtßukmukßacha!

Chuncha ni Pilato jalakjunil:

—Kßalhipßintßikcha, kßamakxtßukmu-

kßatßikcha uxiknan. Kitßin jantu tußuchun

laqtaqal ktemaniy.

7 Ex tanaul ni israelitas:

—Kijnan la kilhachimoßonkßan,

ancha najun yu aniy lapanaki

maqskßiniy kanil, va por najun ni yucha

Sasßatßa Dios junita.

8 Tejkan chuncha qasmaklhi ni

Pilato ex ayaj talhanal. 9 Tanuchoqo-

chalcha aaqtaun ixpulakna ni ay chaqaß,

va lhisakmil ni Jesús:

—¿Toßoxtaycha machaqa kßatßi ni

uxintßi?

Pero yu Jesús jantu kaqaltayl.

10 Ex ni Pilato va junil:

—¿Ex jantu kßißaltßayeße? ¿Jantu

kßatsßay ni kitßin klhitßajun tapßasta para

kakmakajun oxamaktaun, vachu klhi-

tßajun tapßasta para kakmakxtukmukßan?

11 Ex qaltayl ni Jesús, va junil:

—Yu mintapßasta yu lhitßaßun vamun

yu xtaqnin ni Dios. Xlhiyucha apalay ay

laqtaqal tataukßaniyachal yu kimaq-

xtaqlhi la mintamakaß.

12 Tejkan chuncha naul ni Jesús ex

ni Pilato ayaj ixlakxkauniy tas kama-

kalcha para kamakaul oxamaktaun, pero

yu israelitas pßays tamatßasal, tajunil:

—Incha kßamakßauneße oxamaktaun

ex jantu kaßuntßi ixßamigo ni ay jalhachi-

moßonuß César. Aniy lapanaki makakan

tacha ay jalhachimoßonuß kaval, xlhi-

yucha va ixtßalaxkayaß ni César.

13 Tejkan chuncha qasmaklhi ni

Pilato, ex lhinaulcha kamaqaxtukkal ni

Jesús. Chuncha ni Pilato taulalcha laka

siya yu palhachimoßon yu vil taßan

ixlakmamakanta laqxtaßalachiyux ixlhi-

maqspaß laqa ay chaqaß, ancha va junkan

Gabata laka lhihebreo. 14 Ni anchanu

julchan va paqtauncha istsßanqay para

xakßatan Paxku yu ay ixkßatankßan ni israe-

litas. Tejkan atunkujcha ixjunita ex jalak-

junil ni israelitas ni Pilato:

—Aniy lhitßaunatßikcha la mintamaka-

kßan ni mijalhachimoßonukßan.

15 Ni yußuncha pßays tamatßasal,

tajunil:

—¡Tsßanqay kanil! ¡Kanilcha!

¡Kßamakxtßukmukßacha!

Ex va chuncha jalhisakmil ni Pilato, va

naul:

—¿Ex kitßin kakmakxtukmukßayaß ni

mijalhachimoßonukßan?

Chuncha taqaltayl ni xaßukxtinin

kuras:

—Kijalhachimoßonukßan vamun ni

César yu ay jalhachimoßonuß. Jantu kaklhi-

tsukuu aqayntaun.

16 Ex ni Pilato maqxtaqlhicha ni Jesús

para kamakxtukmukßakalcha. Ex

talhaßalcha.

Ni Jesús tamakxtukmukßal laka kurus

(Mt. 27:32-44; Mr. 15:21-32; Lc. 23:26-43)

17 Ni Jesús taxtulcha, aqxaulhaßalcha

ixkurus taßan ixlhimapaqaßukan Xajalukuti

Aqtsul yu laka lhihebreo junkan Gólgota.

18 Ancha tamakxtukmukßachal chßantaun

kun qayntßuy lapanakni yu lakmakxtuk-

mukßakanta la ixpaßexnan, yucha tanßaj-

mukßakalcha. 19 Ni Pilato jamalaqachanal

kaßankal tsßoqmukßaka letras la ixßukxna

ixkurus yu najun inchineß: “Jesús yu

machaqaß Nazaret yu ay ixJalhachimoßo-

nukßan ni israelitas.” 20 Ayaj qaynlhuu

israelitas taputeßel ni letrero, taßan tamak-

xtukmukßal ni Jesús jantu ixlhimaqati ixju-

nita yu ay putaulan. Yu letrero istsßoq-

kanta laka putßutu lhichivin. Istsßoqkanta

laka lhihebreo ali laka lhilatin ali laka

lhigriego. 21 Xlhiyucha ni xaßukxtinin

kuras ali ni israelitas tajunil ni Pilato:

—Jantu katsßoqmukßa “Ixjalhachimoßo-

nukßan ni israelitas.” Apalay ox katsßoq-

mukßa “Yu ixnajun va ixJalhachimoßonu-

kßan israelitas junita.”

22 Ni Pilato jalajqaltayl, jalakjunil:

—Va chuncha ktsßoqmukßal, ex va

chuncha kavalcha.

23 Taval tejkan tamakxtukmukßalcha

ni Jesús ex ni tropas tasaknil ixlaqchßiti.

Talaqlvaqnilcha siya yußuncha yu puma-

tßati tropas ixtajunita. Vachu tasaknil

aqxtaun ixlaqchßiti yu jantu kalakatsßa-

pßamakal, valißiy aqxtaun lman laqchßiti

ixjunita. 24 Ex ni tropas talajunil siya

yußuncha:

—Ox kaval jantu kalajßexvi.

Kamakau taun suerte para kakßatsau

tasßayucha kapaxtoqniyacha.

Ex laqsaval chuncha tapasal tacha

tsßoqkanta la ixchivinti Dios taßan

junkan Salmo yu najun inchine: “Talaq-

lvaqnil por qayntamin kilaqchßiti y

vachu tamakal suerte por kilaqchßiti yu

lman.” Y laqsaval chuncha tamakal ni

tropas.

25 Ancha taßan ixyal ni kurus, ixta-

yanal pumatßati xanatin. Ancha ixyal

ixnati ni Jesús ali ixtßalapanaki ixnati ali

ixanati Cleofas yu junkan María, vachu

ancha ixyal ni María Magdalena. 26 Ni

Jesús laqtsßil ni ixnati va chßantaun

ixtßayal ixtßaltanaß yu ayaj ixßachaniy. Ex

junil ni ixnati:

—Xanati, anchanuß yal mintsßal.

27 Astan vachu junil ixtßaltanaß yu

ixmalaniy:

—Kalaqtsßi, anchanuß yal minati.

Ex ni anchanu laqaßil la ixchaqaß.

Nilcha ni Jesús

(Mt. 27:45-56; Mr. 15:33-41; Lc. 23:44-49)

28 Ex astan ni Jesús tejkan tapa-

saßolcha tachun yu ixmaqskßiniy kata-

pasal, ixnajun kataqayntsal tacha

istsßoqkanta, xlhiyucha naul:

—Ayaj kpukikxixa.

29 Yu tropas ixtaßulata taun xaluj

vinagre. Tamatajul taun esponja ex taßa-

katachßimukßal aqatataun javan yu

junkan hisopo, talhachaßanil la ixkilna.

30 Ni Jesús oqlhi ni vinagre ex naul:

—Chavay taqayntsaßolcha.

Ex maqayntalcha ixßaqtsul, ex

nilcha.

Tanqalaqltoqokal ni Jesús

31 Anchanu julchan va tauncha julchan

istsßanqay para kaval Paxku yu ay ixkßa-

tankßan ni israelitas, vachu yu xajulchan

jastaknati yu ayaj ixtatoßoyay ni israelitas.

Yußuncha jantu ixtamaqamay katamakaul

laka kurus yu ixlakatunajkßan yu ixlak-

makxtukmukßakan. Xlhiyucha tajunil ni

Pilato para kalhinaul ixlajqatuteßekakßan

para katanil y kamaqosukal ixlakatunaj-

kßan. 32 Yu tropas tejkan ancha tachaßal,

pßunaj taqatuteßel qayntaun yu ixmaknaju-

kßal, vachu yu aqayntaun taßan ixpaßexna

ixjukßal ni Jesús. 33 Pero tejkan talaqßal ni

Jesús taßan ixjukßal ex niman talaqtsßil ni

yucha ixnitacha. Ex jantucha kataqatu-

teßel. 34 Pero qayntaun tropa vananaj

ltoqonil ixtankilakna kun ixlanza, ex

taxtul ixjakßalnan kun xkan.

35 Yu laqsaval laqtsßil yucha laqputeßey

tachun yu tapasal, va ox kßatsay y najun

yu laqsaval para kßalhakßapßupßintßik

vachuß. 36 Tachun yu aniy tapasal para

kataqayntsal yu istsßoqkanta la ixchivinti

Dios yu najun inchineß: “Yucha jantu inta-

chun katalaqteßeniyaß ixjalukuti.”

37 Vachuß alakataun istsßoqkanta yu najun

inchineß: “Katalaqtsßinaß ni lapanaki yu

taltoqol.”

Maknukal ni Jesús

(Mt. 27:57-61; Mr. 15:42-47; Lc. 23:50-56)

38 Ixßalin qayntaun José yu machaqaß

Arimatea yu vachu ixtßaßan Jesús para

kalanil, pero va laqatamaqsaq. Ixjalakta-

lhauniy yu xalajßaynin israelitas. Yucha

tapayninil ni Pilato para kaxtaqnikal

lakatin incha lay kalhaßal ixlakatunaj ni

Jesús. Ni Pilato xtaqnil lakatin ex alcha

pßuxnuß ni ixlakatunaj. 39 Vachuß chinchal

ni Nicodemo, yucha va yu ixtßachivininta

ni Jesús aqtauncha tejkan tsßis ixjunita.

Lhichil treinta kilos yu sßejenße perfume,

ixlhiyal xakßiu mirro ali aloes. 40 Ex ni

José ali Nicodemo tapßuxlhicha ixlaka-

tunaj ni Jesús, aqtayl tapamiliy kun

laqchßiti. Ox talhilakaxapal ni sßejenße

perfume, va chuncha ixputsukukßan ni

israelitas tejkan ixtamaknunun. 41 Taßan

tamakxtukmukßal ni Jesús ixßalin taßan

ixchßankanta olivos, ancha ixßalin laqa-

taun putaknun yu ox saystßi ixjunita.

Jantukaß matichun ixmamakan. 42 Va

laycha kaßaqtaynil xajulchan jastaknati

y jantu maqati ixjunita yu putaknun. Ex

ancha tamaßalcha ixlakatunaj ni Jesús.,1920

Kujchoqol ni Jesús

(Mt. 28:1-10; Mr. 16:1-8; Lc. 24:1-12)

20
1 Yu xapßunaj julchan laka

semana ni puvakuj tejkan vanaj

tsßis ixjunita ex ni María Magdalena al

laka putaknun. Ancha laqtsßil ni va

ixmoqosukantacha ni chiyux yu ixlhima-

lakchaukanta. 2 Ex takyaulaqßal ni

Simón Pedro ali yu aqayntaun ixtßa-

ltanaß Jesús yu ayaj ixßachaniy. Va

lakjunil:

—¡Tamoqosutacha ni Jalhachi-

moßonu Jesús la ixputaknun! ¡Jantu

ijkßatsayau toßoxtaycha talhaßanta!

3 Ex Pedro ali yu aqayntaun ixtßa-

ltanaß Jesús taßal laka putaknun. 4 Tatak-

yaußal pero yu aqayntaun apalay soqol

xajantu yu Pedro, yucha pßunaj chaßal

laka putaknun. 5 Ancha taqayntal, va

lakavanal ixpulakna taßan ixmal ni

laqchßiti yu ixlhipamilkanta pero jantu

katanul. 6 Ex astan chaßal ni Simón

Pedro, yucha vas tanuchal laka

putaknun. Ancha laqtsßil ni laqchßiti yu

ixmal, 7 vachuß ni laqchßiti yu ixlhipami-

lnikanta ixßaqtsul ni Jesús. Ni anchanuß

laqchßiti jantu chßantaun katamal kun yu

alati laqchßiti, va tumpaj ixmilmakanta.

8 Ex yu aqayntaun yu pßunaj chaßal

vachuß tanuchal. Va laqtsßil ex lhaka-

pußal ni kujchoqol. 9 Jantukaß ixtamala-

qasiy tacha istsßoqkantacha la ixchivinti

Dios ni maqskßiniy kakujchoqol laka

janinin. 10 Ex ni anchanuß pumatßuy yu

ixjalakmalaniy Jesús taßanchoqol laqa

chaqaß.

Ni Jesús tasunil ni María Magdalena

(Mr. 16:9-11)

11 María ixqalhunyal ixlhimaqspaß

laka putaknun. Tejkan ixqalhun va

taqayntal, va lakavanal ixpulakna ni

putaknun. 12 Ancha laqtsßil qayntßuy ixma-

yulnin Dios, ixtalhilakayanal laqxutßutßu

laqchßiti, va ixtavilanal taßan ixmamakanta

ixlakatunaj ni Jesús, qayntaun la ixla-

qaßaqtsul, yu aqayntaun la ixlakachßajaß.

13 Ex tajunil:

—Xanati, ¿valißiycha alhun?

Ex yucha qaltayanal:

—Talhaßantacha ixlakatunaj kiJalha-

chimoßonuß y jantu ijkßatsay toßoxtaycha

tamamatacha.

14 Ex talaqaspßiklhi, va laqtsßil ni Jesús

yu ancha ixyal pero jantu kamispal incha

va Jesús.

15 Ex ni Jesús va junil:

—Xanati, ¿valißiycha alhun? ¿Taßa-

yucha lakxkßaßuycha?

Ni María lhilal va xalhistaknaß ni jata-

chßanati, ex chuncha junil:

—Incha va uxintßi lhipßi ex kißun toßo-

xtaycha mamatßa ex kitßin kajkßanaß iniß.

16 Ex ni Jesús junil:

—María.

Ni María talaqaspßiklhi, va

lhimapaqaßul:

—¡Raboni!

(Yucha naunputun maestro laka

lhihebreo.)

17 Ni Jesús va junil:

—Jantucha kßinchßapßa, jantukaß kpata-

xtuchoqoy taßan vil kimPay. Kßalaqpßin-

chßiy ketßalaqaunin. Kßalakßun ni kakpata-

xtuchoqoyaß taßan vil kimPay yu vachuß

mimPaykßan, yucha kiDios y vachuß

miDioskßan.

18 Ex ni María Magdalena jalaqßal

ixtßaltanan ni Jesús, va jalakjunil:

—¡Va klaqtsßil ni Jalhachimoßonu

Jesús!

Ex jalaqputeßenißol tachun yu

ixjunkanta.

Ni Jesús jalaktasunichoqoy ixtßaltanan

yu ixjalakmalaniy

(Mt. 28:16-20; Mr. 16:14-18; Lc. 24:36-49)

19 Ni anchanu julchan yu xapßunaj laka

semana tejkan putsßista val, ixtaßaq-

xtoqnun ixtßaltanan Jesús yu ixjalakma-

laniy. Ixtalaqachßinunun laqa chaqaß, va

ixtatalhauniy yu alati ixtßaßisraelitaskßan.

Ex va chinchal ni Jesús, va tayachil

taßan ixtavilanal. Va lakjunil:

—Kßatßaßoxamaktßamichßoßotßik.

20 Tejkan chuncha naul, va jalakma-

sunil ixmakaß ali ixtankilakna. Ixtßa-

ltanan va ayaj talhißachantajul tejkan

talaqtsßil ixJalhachimoßonukßan.

21 Aaqtaun naunchoqol ni Jesús:

—Kßatßaßoxamaktßamichßoßotßik.

Vachu va tacha kimalaqachal ni kimPay

vachu va chun klamalaqachayau ni

uxiknan.

22 Tejkan chuncha naul, va jalak-

sunul ex naul:

—Kßalaßaßitßik ni Espíritu Santo.

23 Incha uxiknan malaqmixiniyatßik ixta-

laqalhin matichun ex va malaqmixikan-

tacha. Incha naunatßik ni jantu kamalaq-

mixikal ixtalaqalhin ex jantu

kamalaqmixikal.

Ni Tomás lhakapußal tejkan laqtsßil ni

kujchoqol ni Jesús

24 Ni Tomás yu vachuß ixlhimapa-

qaßukan Jachiyan, xaqayntaun yu puma-

kautßuy ixtßaltanan Jesús, yucha jantu

kalaktßataulal tejkan jalaktasunil ni

Jesús. 25 Yu alati ixtßaltanan Jesús

tajunil:

—¡Klaqtsßiucha ni Jalhachimoßonu

Jesús!

Pero ni Tomás jalakjunil:

—Incha jantu klaqtsßiniy taßan ixmak-

xtukkanta kun klavos, vachuß incha jantu

kmanuy kimakaß taßan ixmaqltoqokanta,

vachuß taßan ixtanqalaqltoqokanta, ex

jantu klhakapußanaß ni kujchoqotacha.

26 Tejkan tauncha semana val

ixtaßaqxtoqnunchoqoy ixtßaltanan ni

Jesús. Yu Tomás vachuß ancha ixßalinta

kun yußuncha. Mas ox ixlakchajuy ni

puertas, va chil ni Jesús, tayachal taßan

ixtaßalinta. Va naul:

—Kßatßaßoxamaktßamichßoßotßik.

27 Ex naul, va junkal ni Tomás:

—Kßamanutßi aniy mimakaß, vachuß

kalaqtsßi ni kimakaß. Kßalhitßi mimakaß

ex kßamanutßi la kintankilakna.

Jantucha kßalapßasnitßi mijatapastakßatßi,

kßalhakßapßupßicha.

28 Ni Tomás qaltayl:

—¡KiJalhachimoßonu kßatßi y kiDios

kßatßi!

29 Ex ni Jesús va junil:

—¿Va chavaykaß xalhakßapßupßin

tejkan kßilaqtsßi? Ni lapanakni yu kintalha-

kapußan mas jantu kintalaqtsßin va

yußuncha yu laqsaval taßachantacha.

Valißiycha tsßoqkan ni aniy libro

30 Ni Jesús jalakmasunichoqol ixtßa-

ltanan yu jalakmalaniy lhuu lajßay

axtoqnuß yu jantu katsßoqmukßakal aniy

laka libro. 31 Pero yu aniy tsßoqmukßakal

va para kßalhakßapßupßintßik ni Jesús va yu

Cristo, yu Dios ixnajunta kamalaqachayaß,

vachuß yu Sasßatßa Dios junita. Kßalhitsßu-

kßuyapitik yu ox jatsukunti incha chuncha

kßalhakßapßupßinapitik.,2021

Ni Jesús jalaktasunichoqol pumatujun

ixtßaltanan yu ixjalakmalaniy

21
1 Astan ni Jesús aaqtauncha jalak-

tasunichoqol ixtßaltanan yu ixja-

lakmalaniy taßan ixkilpaß lakamar yu

junkan Tiberias. Va inchineß val. 2 Va

chßantaun ixtaßalinta ni Simón Pedro ali

Tomás yu junkan Jachiyan ali Natanael yu

machaqaß Kaná xalakatßun Galilea ali yu

pumatßuy istsßalan Zebedeo ali apumatßuy

yu ixjalakmalaniy ni Jesús. 3 Ni Simón

Pedro va jalakjunil yu alati:

—Kitßin kteßen chßapanaß jatanti.

Ex yußuncha tajunil:

—Vachuß klatßaßanau.

Ex taßal laka barco pero tus taun

tatsßisin jantu tußuchun katachßapal.

4 Tejkan ixtunkumintacha ni Jesús ixyal la

ixkilpaß ni lakamar pero jantu katamispal

incha va yucha. 5 Ex va jalaklhisakmil:

—Tsßalan, ¿jantukaß chßapßayatßik

tußuchun?

Yußuncha tanaul:

—Jantu.

6 Ex jalakjunil:

—Kßatßanßalhutßik minchßoqxkßan la

ixlhijakanaj ni barco, ex kßachßapßayapitik.

Ex tatanqalhul ixchßoqxkßan pero

jantucha lay ixtaxaqakutuchoqoy por

lhuu jatanti ixtanun. 7 Ni ixtßaltanaß

Jesús yu ayaj ixßachaniy va junil ni

Pedro:

—¡Va yucha ni Jalhachimoßonuß!

Tejkan Pedro qasmaklhi ni va yu

Jalhachimoßonu Jesús, va lhitampa-

chßikal ixlaqchßiti yu ixmajßanta ex

jakßiuklnil lakxkan. 8 Yu alati yu ixtßa-

ltanan ni Jesús tapuminchoqol barco,

ixtaxaqamalhaßanta ni chßoqxni yu

aqtsamanta jatanti. Jantu maqati ixta-

tßajun la ixkilpaß, va tacha cien metros.

9 Tejkan tapatajul ancha la ixkilpaß va

talaqtsßil jayaqan. Ancha ixmal jatanti,

vachuß ixßalin pan. 10 Ex ni Jesús

jalakjunil:

—Kßalhitßantßik ni jatanti yu

xachßapßayatßikkaß.

11 Ex ni Simón Pedro taukßachoqol

ni laka barco, va xaqamaxtul ni

chßoqxni tus la ixkilpaß. Va ixßaqtsa-

manta kun lajßay jatantin tus 153. Pero

jantu kataßexlhi ni chßoqxni. 12 Ni Jesús

jalakjunil:

—Kßavaynchßipitik.

Jantu matichun ixtßaltanan ixta-

pujuy kalhisakmil taßayucha ixjunita.

Ixtakßatsay ni va yu Jalhachimoßonuß

Jesús. 13 Ni Jesús al iniß ni pan y jalaq-

xtaqnil. Vachuß jalaqxtaqnil ni jatanti.

14 Yucha va yu aqtßutunucha val

tejkan Jesús jalaktasunil ixtßaltanan

tejkan ixkujchoqotacha la ixlhinin.

Ni Jesús tßachivinil ni Simón Pedro

15 Tejkan tavaynßolcha ex ni Jesús

lhisakmil ni Simón Pedro:

—Simón, istsßal Jonás kßatßi, ¿apalay

kßißachßaniy xajantu yu alati?

Ex Pedro qaltayl:

—Chun, Jalhachimoßonuß. Uxintßi

kßatsßaycha ni va kitßin kßachaniyan.

Ex ni Jesús junil:

—Kßalaklhistßaktßi kilapanakni, yu va

tacha lakstßuniy borregos tajunita.

16 Aaqtauncha ni Jesús

lhisakmichoqol:

—Simón, istsßal Jonás kßatßi,

¿kßißachßaniy?

Ex ni Pedro qaltaychoqol:

—Chun, Jalhachimoßonuß. Uxintßi

kßatsßaycha ni va kitßin kßachaniyan.

Ex ni Jesús junil:

—Kßalaklhistßaktßi kilapanakni yu va

tacha lakstßuniy borregos tajunita.

17 Ex yu aqtßutunuß ni Jesús

lhisakmichoqol:

—Simón, istsßal Jonás kßatßi,

¿kßißachßaniy?

Ex va maqaninil ni Pedro va por aqtßu-

tucha ixlhisakmiy ni Jesús incha ixßa-

chaniy. Ex va junil:

—Jalhachimoßonuß, uxintßi kßatsßaßoßoy

tachun. Va kßatsßaycha ni kitßin

kßachaniyan.

Ex ni Jesús junil:

—Kßalaklhistßaktßi kilapanakni yu

tacha lakstßuniy borregos tajunita.

18 Laqsaval kunan ni tejkan tsßalkaß ixßu-

nitßa ixmalaqchßinikßan meßeman, ixpßin

taßan ixßuxipßin. Pero tejkan kßatßaxapßaya-

yeßecha ex kßamakxnujkßaneße, va aqayn-

taun kamalaqchßiniyan. Vachuß kalhaßanan

taßan jantu kaßuxapßineße.

19 Chuncha naul ni Jesús para kamasul

tas kapuniyaß ni Pedro y chuncha ay

kamakakanaß ni Dios. Ex ni Jesús junil:

—Kßintßaltßancha.

Ixtßaltanaß Jesús yu ayaj ixßachaniy

20 Ex ni Pedro talaqaspßiklhi, va

laqtsßil yu aqayntaun ixtßaltanaß Jesús,

yu ayaj ixßachaniy. Va yucha ixtaßuks-

tsßuninita ni Jesús tejkan ixtatßatßajun

vaynin y ixlhisakmitacha: “Jalhachi-

moßonuß, ¿taßayucha yu kamaq-

xtaßancha?” 21 Tejkan Pedro laqtsßil, va

lhisakmil ni Jesús:

—Jalhachimoßonuß, ¿tas kalhitapasa-

yacha kun yucha?

22 Ex ni Jesús qaltayl:

—Incha kitßin knajun jantu kanil tus

tejkan kakminchoqol, ex yucha jantu

minkuenta kaval. Ni uxintßi maqskßiniy

kßintßaltßancha.

23 Por chuncha naul ni Jesús, lati ni

tßalaqaunin ixtanajun ni anchanu lapa-

naki jantu kaniyaß. Pero ni Jesús jantu

kanaul incha jantu kaniyaß, vamun naul:

“Incha kitßin knajun jantu kanil tus

tejkan kakminchoqol, ex yucha jantu

minkuenta kaval.”

24 Ni anchanuß ixtßaltanaß ni Jesús,

va yucha yu lhichivinil tachun yu aniy

lhitapasal y va yucha yu tsßoqlhi. Kijnan

ijkßatsayau ni va laqsaval yu najun.

25 Apalay lhuu axtoqnuß alin yu makal

ni Jesús. Incha katsßoqmukßakal tachun

por laqatamin, kitßin knajun kamaqskßinil

aqxlhuu libros tus jantu kalhival ni laka-

munukpaß. Va chuncha kaval.

ActsLOS HECHOS

Yu Tamakal yu Jamalaqachal ni Jesús,1

Kamalaqachakanaß ni Espíritu Santo

1
1 Ni karta yu pßunaj kmalaqachanin,

Teófilo, ancha xaktsßoqnitan tachun

yu makal ni Jesús. Vachu ancha xaktsßoq-

nitan tachun yu jamalaninil mas tus

tejkan pßunaj yu pußaqtaynil makanaß

ixlhitapatsa 2 tus tejkan anchoqol

laktßiyan. Ixßalin lapanakni yu ixjalak-

sakta y jalaqmalaqachal tejkan jantukaß

ixßan laktßiyan, ex kun ixtapßasta ni

Espíritu Santo jalakmasunil yu

maqskßiniy katamakal.

3 Tejkan nil ni Jesús ex astan

aqlhuvaj jalaktasunichoqol. Tus tßuy

pßuxaun julchan ixtßajun jalaktasuniniß

para katakßatsal ni laqsaval ixkujchoqo-

tacha y laqlhixaqalal tacha lhachi-

moßonun ni Dios. 4 Tejkan vananaj ixja-

laktßavil va jalakjunil ni jantu katataxtul

laka putaulan Jerusalén, y va lakjunil:

—Pßunaj kapßakxanßelayapitik yu

ixnajun laqsaval kataxtaqniyan kimPay

Dios chuncha tacha klajuniu. 5 Ni Juan

va xkan ixpumaqchajßavanan pero va

laycha kalakachil ni julchan tejkan

kßapßumaqchßajßavakßanapitik ni Espíritu

Santo.

Ni Jesús pataxtuchoqolcha laktßiyan

6 Ex chuncha tejkan tataqxtoqlhi va

talhisakmil ni Jesús va tajunil:

—¿Jalhachimoßonuß, chavaycha

kalakmapßaxayeßecha ni jalhachimoßonun

la kilakatßunkßan para kalhichimoßocho-

qoocha ni kijnankßan yu israelitas juntau?

7 Ex va lakjunil ni Jesús:

—Ni uxiknankßan jantu tapaxtoq-

niyan kakßatsßatßik tisuncha julchan u

tisuncha hora chuncha katapasayaß. Yu

kimPay Dios yucha paxtoqniy kalhinaul

tas vanancha kamakayaß tußuchun.

8 Katanuyaß ni Espíritu Santo la melhanu-

tikßan ex chuncha kalaßaßiyapitik ixta-

pßasta. Ex kilalhichivinanau ni kitßin aniy

laka putaulan Jerusalén y vachuß tachun

aniy xalakatßun Judea y vachuß tus xala-

katßun Samaria y mas tus yu apalay

laqmaqati lakamunukpaß.

9 Tejkan chuncha naunßol ni Jesús ex

talaqtsßil va lhaßankalcha, pataxtulcha

laktßiyan. Tanulcha laka taputsßi, y

jantucha apalay katasul.

10 Tejkan sniy ixtatßajun laqtsßinin

taßan pußal laktßiyan ex tsßalaj tatasul

qayntßuy lapanakni. Ixtalhilakayanal yu

pßays laqxutßutßu laqchßiti y laktßatayal

chßantaun kun yußuncha.

11 Va tanaul:

—Uxiknan, lapanakni yu machaqan

Galilea untßatßik, ¿valißiycha lakßapßina-

tßikcha laktßiyan? Ni Jesús yu pataxtulcha

laktßiyan y tamakajuncha, yucha kamin-

choqoyaß vachu va chun tacha xalaqtsßi-

natßik tejkan xaßan.

Talakßulal ni Matías para kamakal

ixlhitapatsa yu makaul Judas

12 Ex chuncha yu jamalaqachal ni

Jesús tataßeltajul laka aspajun yu junkan

Xaßaspajun Olivos. Taßanchoqol ni laka ay

putaulan Jerusalén. Ancha jantu ixlhima-

qati ixjunita, ukxchuncha tacha yu ixta-

paxtoqniy kataltanal ni israelitas tejkan

xajulchan jastaknati ixjun. 13 Ex

tachaßalcha ni laka putaulan va tatau-

kßalcha taßan talaqtßuy chaqaß ixjunita

taßan ixtaloqojya. Yu taßal va Pedro ali

Jacobo ali Juan ali Andrés ali Felipe ali

Tomás ali Bartolomé ali Mateo ali Jacobo

yu istsßal Alfeo ali Simón yu ixmapaxa-

putun ni gobierno ali Judas ixpßisaqa

Jacobo. 14 Aqlhuu ixtataqxtoqya y vamun

ixtaskßin Dios tachun ni yußuncha kun

ixtßalaqaunin Jesús ali María, yu ixnati,

ali alati xanatin.

15 Tejkan ataun julchan val, ex tataq-

xtoqlhi ni yußuncha tus tacha ciento

veinte lapanakni. Ex tayal ni Pedro la

ixlakaßukxpukßan, va lakjunil:

16 —Ketßalaqaunin, laqsaval ixmaq-

skßiniy chuncha kaval tacha yu maqancha

ixnajun ni ay jalhachimoßonuß David

tejkan machivinil ni Espíritu Santo. Ni

David lhichivinil ni Judas yu lakmapßulnil

ni lapanakni yu tachßapal ni Jesús. 17 Ni

Judas ixmispakan tacha kintßaltanakßan y

va ixlaksakkanta para chßantaun kintatßa-

tapatsan. 18 Pero yu ixlhilhajati yu lhajal

por maqxtaqlhi ni Jesús va kun yucha

lhißil aqxtaun tßun ex ancha nil. Y patajul

tus tatanpusßea la ixpajan y taxtußol

ixpalun. 19 Ex tachun yu ixtavilanal

Jerusalén takßatsal y talhimapaqaßul ni

anchanuß lakatßun Aseldama, yucha naun-

putun la ixlhichivinkßan Xatßun Jakßalnan.

20 La xalibro Salmos yu tsßoqlhi David,

ancha lhichiviniy Judas, inchine najun:

Kamakauntijlalcha taßan ixvil,

jantucha kaßalil matichun yu lay

ancha kataulal.

Vachuß alakataun najun:

Aqayntauncha kalhitsukul

ixlhitapatsa.

21 Ex taylhaanil ixchivinti ni Pedro, va

naul:

—Xlhiyucha maqskßiniy kalaksakvi

aqayntaun lapanaki. Kalaksakßau qayntaun

yu chßantaun tijuyal kun kijnan mas tus

tejkan ixtßaßukxuyanau ni Jesús.

22 Tsßanqay kaval xaqayntaun yu kintßalta-

nakßan junita mas tus tejkan ixmaqchajßa-

vanan ni Juan tus anchoqol laktßiyan ni

Jesús la kintalakavantikßan. Chuncha ni

yucha vachuß kintatßalaqputeßeyan chßan-

taun kun kijnan ni laqsaval kujchoqolcha

ni Jesús —naul ni Pedro.

23 Ex talakßulal pumatßuy lapanakni.

Xaqayntaun va José Barsabás yu vachuß

ixjunkan Justo. Yu aqayntaun ixjunkan

Matías. 24 Ex va taskßinil ni Dios va tanaul:

—KiJalhachimoßonuß kßatßi. Uxintßi

kilamispanißoyau kelhanutikßan. Kilama-

suniu tas ayucha yu uxintßi laksakßa

25 para katapatsal kun uxintßi y para kaßal

laqputeßeniß minchivinti. Va yucha kapa-

xtoqnil ni lhitapatsa yu makaul Judas por

ixtalaqalhin tejkan al taßan maqskßiniy.

26 Ex tamakal taun qamanti para

katasul taßayucha kapaxtoqniyaß y va

paxtoqnil Matías. Ex ancha tamanulcha

kun yu pumakautaun lapanakni yu

jamalaqachal ni Jesús.,12

Tanulcha ni Espíritu Santo la

ixjalhanutikßan yu talhakapußan Dios

2
1 Tejkan lakachilcha ixkßatankßan

ni israelitas yu junkan xajulchan

Pentecostes, ex tachun yu ixtalhaka-

pußan ni Jesús va chßantaun ixtataßaq-

xtoqnun. 2 Taval pßaysni makatßaunkal,

tus tacha taun pßays un ixmakatßajun.

Minchal tus laktßiyan y taqasmakßol ni

lapanakni tus tapulakchux ni laqa

chaqaß taßan ixtavilanal. 3 Ex niman

talaqtsßil taun tußuchun tacha jikmi, y

tataukßanichal laktsßuninin por qayn-

tamin la ixßaqtsulkßan yu ancha ixtavi-

lanal. 4 Ex tanul ni Espíritu Santo la

ixjalhanutikßan. Taßaqtaylcha tachiviniy

alati lhichivin yu jantu aqtaun ixtachi-

viniy. Chuncha lakmachivinil ni Espíritu

Santo.

5 Chuncha ni laka putaulan

Jerusalén ixtachaßanta israelitas yu ox

ixtataylhaßan tacha ixputsukukßan ixju-

nita, va ixtaminßotachal taßakapuchun ni

lakamunukpaß por ixkßatankßan yu ixta-

makay. 6 Tejkan taqasmaklhi tacha ixta-

chiviniy yu ixtalhakapußan ni Jesús, ex

ni yußuncha va tataqxtoqlhi y tus saq

tatayal porke ixtaqasmatßa ixlhichivin-

kßan yu ixtalhichiviniy yußuncha la ixla-

katßunkßan. 7 Ex chuncha tus taun takßa-

tsal. Va tus tumpaj talhilal, va ixtala-

juniy siya yußuncha:

—Tachun ni aniy lapanakni yu

tatßajun chivinin va si machaqan xalaka-

tßun Galilea. 8 ¿Ex tas laycha tapuchi-

viniy kilhichivinkßan yu chivinanau?

9 Lati ni kijnankßan va machaqan Partia

juntau, y lati va machaqan Media,

vachu lati va machaqan Elam ali

machaqan Mesopotamia, ali machaqan

Judea, ali machaqan Kapadosia, ali

machaqan Ponto, ali machaqan Asia,

10 ali machaqan Frigia, ali machaqan

Panfilia, ali machaqan Egipto, ali

machaqan xaputaulanaxna Libia yu

vilchal xlhißavintßi Cirene, ali machaqan

Roma. Lati ni kijnankßan va israelitas

juntau va por chuncha pupaqvi, y lati mas

jantu katapupaqlhi tacha israelitas pero

vachu talhakapußan Dios tacha kijnankßan

yu israelitas juntau. 11 Y vachuß alin yu

machaqan Kreta ali machaqan Arabia.

Chavaycha tachun ni kijnankßan qasmatßau

la kilhichivinkßan yu lajßay axtoqnuß yu

makay Dios —chuncha talajunil ni

lapanakni.

12 Tachun ayaj ixtapastakßuta, y jantu

ixtamispay yu ixtatßajun laqtsßintapasanan.

Ixtalalhisakmiy:

—¿Chavaycha suncha tapasaycha ni

aniy?

13 Pero alati lapanakni ayaj ixtalajßa-

chan, va tanaul:

—Ka va taßapßanin.

Ni Pedro jalaqxaqalay ixtalhavaxtu

ni lapanakni

14 Ex chuncha ni Pedro va laktßatayal

yu pumakautaun yu jamalaqachal ni

Jesús. Va la pßays chivinil va lakjunil

tachun ni lapanakni:

—Kintßaßisraelitas y vachuß tachun yu

chavaycha vilanantßik aniy laka putaulan

Jerusalén. Ox kilaqasmakniu kinchivinti

yu klajunau. 15 Ni kijnankßan jantu taßa-

pßanin kajkuu yu tacha uxiknankßan

pßastßakßatßik. Chavaycha va laqanajatsikaß

puvakuj. 16 Yu tßajun tapasanaß va

chuncha tacha lhichivinil Joel yu

maqancha ixlaqputeßey ixchivinti Dios, va

naul:

17 Inchine najun ni Dios, tejkan

valaycha kamißoyaß ni

lakamunukpaß

kaklaqxtaqniyaß ni Espíritu Santo

tachun ni lapanakni.

Yu mintsßalankßan ali metsißinkßan

katalaqputeßeyaß kinchivinti.

Yu mintsßalankßan katalaqtsßinaß la

ixtalakavantikßan yu katapasayaß

astan.

Vachu yu xapaynin

kalaqxaqalakanaß la

ixßaqlaqavantikßan.

18Vachuß ni anchanu julchan

kaklaqxtaqniyaß ni Espíritu Santo

yu joßakna ali xanatin yu

kißoqxtamatin tajunita,

ex ni yußuncha

katalaqputeßeyacha kinchivinti.

19Vachuß kakmasuyaß lajßay

axtoqnuß laktßiyan.

Vachuß lakatßun kaßalinaß yu jantu

aqtaun katalaqtsßil ni lapanakni:

Kaßalinaß lhilukuj, lhuu jakßalnan,

lhuu jikmi, ali lhuu jin tus tacha

taputsßi kunaß.

20Yu julchan jantucha

kamapulkuyaß, putsßista kunaß.

Yu malkuyuß tacha jakßalnan

katasuyaß.

Ex astan kachinaß ixjulchan ni ay

Jalhachimoßonuß Dios,

tejkan kaßalinaß lajßay axtoqnuß yu

kalaqtsßinßokanaß.

21Ex tachun yu katatapayniniyaß ni

Jalhachimoßonuß Dios, yußuncha

katalaqtaxtuyaß.

22 Ex ni Pedro va taylhaßal ixchi-

vinti, va naul:

—Kintßaßisraelitas, ox kilaqasmakniu

yu klajunau: Ni Dios tamasunin ni Jesús

yu machaqaß Nazaret. Xtaqnil ixtapßasta

para lay kamakal la milakaßukxpukßan

yu lajßay axtoqnuß yu jantu matichun lay

makay. Chuncha makal ni Dios para

kakßatsßatßik ni laqsaval va yucha mala-

qachal. Uxiknankßan ox malaßasiyatßik ni

laqsaval chuncha val. 23 Chuncha tacha

maqancha ni Dios ixnajun kunaß tus

chun val. Va maqxtßaqnitßik ni Jesús la

ixtamakakßan ni laktußunun lapanakni

para kamakxtukmukßakal y kamaqnikal

laka kurus. 24 Pero astan ni Dios majku-

juchoqol la ixtapßasta tejkan nil. Va

malaqtaxtul la ixjamaqanlqajnati y yu

lhinin jantu lay kamaqalhajal. 25 Yu

maqancha tsßoqlhi ni David yucha

lhichiviniy Jesús va inchine najun:

Kitßin si xaklaqtsßin ni ay

Jalhachimoßonuß Dios yu

ixkintßatißukxuyal para jantu

aqtaun kaktalhanal,

26xlhiyucha la ijkßachan tachun la

kelhanuti y la kinkil ay ikmakay

ni Dios.

Vachuß mas kanil kilakatunaj pero

oxamaktaun kakpakxanßiyaß ni

kajkujchoqoyaß astan.

27Porke uxintßi, Dios kßatßi, jantu

kßimakßauneße taßan alin janinin.

Jantu naßun kapuchßil kilakatunaj ni

kitßin yu kßilaksaktßa.

28Uxintßi kßimasunin ni tin yu xtaßa

jatsukunti.

Laqsaval kajkßachanaß tejkan

kaktßataultachaßan.

Va chuncha tsßoqlhi ni David tejkan ixlhi-

chiviniy ni Jesús.

29 Ketßalaqaunin, kijnan ox kßatsayau ni

maqancha nil y maknukal ni kimpaykßan

David. Mas tus chavaycha lay laqtsßinau

taßan aknuy. 30 Ni David ixlaqputeßey ixchi-

vinti Dios. Dios junil ni laqsaval ni xaqayn-

taun ixpapanti yu kaminaß maqan yucha va

ay jalhachimoßonuß Cristo kunaß. 31 Ni

David ixtßaunkan makßatsanika ni kakuj-

choqoyaß ni Cristo. Naul ni Dios ni laqsaval

jantu aqtaun kamakaunaß taßan alin janinin,

y vachuß jantu kapuchßiyaß ixlakatunaj. 32 Y

yucha va Jesús yu Dios majkujuchoqol y

vachu va yuß yu klaqtsßiu yu kujchoqol

tachun ni kijnankßan. 33 Ex ni Dios ayaj ay

makal tejkan mulal la ixlhijakanaj taßan

vilchal ni yucha. Ex ni Jesús laqaßil ni

Espíritu Santo chuncha tacha junil ni Dios.

Vachuß kintamalaqachanin ni kijnankßan.

Tachun yu laqtsßinatßik y yu asmatßatßik va

si la ixtapßasta ni Espíritu Santo val. 34 Ni

David yucha jantu kaßal laktßiyan kun ixla-

katunaj mas inchine naul:

Ni Jalhachimoßonuß Dios junil ni

kiJalhachimoßonuß Cristo:

“Kintßatßaultßachiy la kilhijakanaj”

35 tus tejkan kakmaqalhajaßoyaß tachun

yu taxkayyan.

36 ’Xlhiyucha klajunau kakßatsßatßik

tachun uxiknankßan yu kintßaßisraelitas

untßatßik. Ni Jesús yu maqnitßik laka kurus

va yucha yu Dios makal ay Jalhachi-

moßonuß y va yucha ni Cristo yu Dios

laksaklhi —naul ni Pedro.

37 Tejkan chuncha taqasmaklhi ni

lapanakni ayaj tamaqaninil la ixjalhanuti-

kßan. Ex jalhisakmikal ni Pedro kun yu

alati yu jamalaqachal ni Jesús:

—Ketßalaqaunin, ¿tisuncha tsßanqay

kakmakau chavaycha?

38 Ex ni Pedro lakjunil:

—Kßamapßaxatßik mijatapastakßat-

kßan, kßapßußaqchßajßautßikcha la ixta-

qaßuti ni Jesucristo para kßamalaqmixi-

nikßantßik mintalaqalhinkßan. Ex

chuncha kßalaßaßiyapitik ni Espíritu

Santo. 39 Maqancha ni Dios naul ni

laqsaval kataxtaqniyan ni Espíritu Santo

ni uxiknankßan kun mesßatßankßan y

vachuß kalaqxtaqniyaß tachun ni lapa-

nakni yu kalaksakßaß ni Dios kiJalhachi-

moßonukßan mas va toßoxtaycha kaval.

40 Chuncha jalaqxaqalal ni Pedro y

jalaqxtaqnil alati jatapastakßati. Va naul:

—Kßalaqtßaxtßutßikcha para jantu

kalaktßapßintßik ni lapanakni yu jantu ox

ixjatsukuntikßan.

41 Ex chuncha tachun ni lapanakni

yu talhakapußal ixchivinti va taßaq-

chajßaul. Y ni anchanu julchan va tus

laßatßutu mil lapanakni talhakapußal ni

Jesús. 42 Ni yußuncha va si ixtamakay

kuenta yu ixtamasuy yu jamalaqachal ni

Jesús. Va si chßantaun ixtajunita, y si

chßantaun ixtalaqcheßey ni pan yu

ixtaßuy, y si ixtaskßin Dios.

Tas junitacha ixputsukukßan yu

ixtalhakapußan ni Jesús

43 Ex chuncha tachun yu alati lapa-

nakni va si ixtatalhananta porke yu

jamalaqachal ni Jesús ixtamakay lajßay

axtoqnuß yu jantu aqtaun ixlaqtsßinkan,

yu ixmasuy ixtapßasta Dios. 44 Tachun

yu ixtalhakapußan ni Jesús va chßantaun

ixtajunita y tachun yu ixtamaqalin va

chßantaun ixtamakata.

45 Ixtastßay ixtßunkßan kun yu ixta-

maqalin, ixtalalvaqniy siya yußuncha ni

tumin tacha yu ixtamaqskßiniy qayn-

tamin por qayntamin. 46 Taun taun

julchan ixtataqxtoßa laka ay lakatajtan y

la ixchaqakßan ixtalatßaßuy ni pan y ixta-

latßavajin kun achati y ox chßantaun

ixtajunita la ixjalhanutikßan. 47 Ay ixta-

makay ni Dios y tachun yu alati lapa-

nakni yu jantu ixtalhakapußan ni Jesús

va lajqalßoxin ixtalhilay. Ni Dios lhilhiy

ixlalhavay ni lapanakni yu istsßanqay

katalaqtaxtul.,23

Qayntaun chßanlkßavil lapanaki

palay junchoqol

3
1 Tauncha julchan ni Pedro ali Juan

ixtaßanta yu ay lakatajtan Jerusalén.

Va laßatßutu putoqoxata ixjunita, yucha va

xahora tejkan ixtaskßin Dios. 2 Ancha

lhilhiy ixtaulay qayntaun lapanaki yu

chßanlkßavil ixjunita yu aqtsßiyaj chuncha

tsukul. Va ancha ixßankan ulaka ni ay

lakatajtan la xamatiß yu ixjunkan Kßus.

Ancha ixjapuskßiniy tumin yu ixtatanuya-

chal lakatajtan. 3 Ex ni anchanu chßan-

lkßavil lapanaki tejkan jalaqtsßil ni va

laycha katatanuchal lakatajtan ni Pedro ali

Juan, ex aqtayl jalakskßiniy tumin. 4 Ex ni

Pedro ali Juan va aqtayl sniy talaqtsßin. Ex

ni Pedro junil:

—Kilalaqtsßiu ni kijnankßan.

5 Ex ni anchanu lapanaki ox jalaqtsßil,

ixjapakxanßiniy kataxtaqnil tumin.

6 Pero ni Pedro va junil:

—Ni tumin jantu kaklhitsukul. Pero

kakxtaqniyan yu klhitßajun. La ixtapßasta

ni Jesucristo yu machaqaß Nazaret,

katßaycha y kßaltßancha.

7 Ex ni Pedro maqchßapal la ixmaj-

kanaj, maqayaul ni lapanaki. Va niman

palay junchoqol ixchßajaß kun la ixpixtu

ixchßajaß. 8 Ex jakßiuklnil, va ostayalcha,

aqtaylcha jaltanan. Ex laktßatanul laka-

tajtan ni Pedro ali Juan. Ancha aqtayl

tapuchoqotsukuy, y vachuß ixjakßiuklnin, y

ay ixmakay ni Dios kun achati. 9 Chuncha

tachun ni lapanakni talaqtsßil ni ixjaltanan

y ixlhikilßan ni Dios. 10 Ixtamispay ni

yucha va yu lapanaki yu ixtaulay la

xamatiß lakatajtan yu junkan Kßus, y ancha

ixpuskßin tumin. Xlhiyucha tachun ni lapa-

nakni yu talaqtsßil tus taun talhilal y tus

vak takßatsal.

Ni Pedro jalaqxaqalay ni lapanakni

laka ay lakatajtan

11 Ni chßanlkßavil lapanaki yu palay

junchoqol jantu ixjalakmakaunputun ni

Pedro ali Juan. Tachun ni lapanakni va

niman talaqmil ni yußuncha taßan

ixtayanal la ixlhimaqspaß ni lakatajtan

taßan xapuchßanan Salomón ixjunkan.

Va tus vak takßatsal.

12 Tejkan chuncha laqtsßil ni Pedro,

va lakjunil ni lapanakni:

—Kintßaßisraelitas, ¿valißiycha tus

tumpaj lhilayatßik yu aniy? ¿Valißiycha

sniy kilalaqtsßinaucha? Ka va lhilayatßik

por kintapßastkßan palay kpumakau ni

lapanaki u kavalay pßastßakßatßik va por

ayaj ox lapanakni kuntau. Pero jantu

laqsaval kaval. Yu palay makal va Dios.

13 Vachu va yuß ixDioskßan kimpaykßan

Abraham ali Isaac ali Jacob ali yu alati

kepayankßan. Vachu va yuß yu la ay

makal ni Jesús yu istsßal. Va yucha yu

maqxtßaqnitßik ni lhachimoßonun tejkan

Pilato ixxßoqputun pero uxiknankßan

jantu katalhipaßinin. 14 Ni uxiknankßan

jantu katalhipaßinin kaxßoqkal ni

anchanuß ox lapanaki yu jantu kalhi-

tsukul tußuchun talaqalhin, pero

uxiknan apalay talhipaßinin kataxßoqnin

qayntaun jamaqniniß. 15 Ni Jesús yu

xtaßa jatsukunti va yucha yu maqnitßik

pero Dios majkujuchoqol la ixlhinin y

kijnankßan klaqtsßiu ni laqsaval kujcho-

qotacha. 16 Va por ixtaqaßuti ni Jesús

palay junchoqol ni aniy lapanaki yu

chavay laqtsßinatßik y mispßayatßik.

Yucha palay junchoqol porke klhaka-

pußau ni Jesús lay kaßaqtayjul.

17 Ketßalaqaunin, kitßin kßatsay ni

uxiknan jantu kßamalaßasitßik yu makßa-

tßik tejkan maqnitßik ni Jesús. Vachuß

milhachimoßonunkßan jantu katamala-

qasil. 18 Maqancha yu ixtalaqputeßey

ixchivinti Dios tanaul ni Cristo yu kama-

laqachakanaß ayaj kamaqanlqajnanaß. Y

chavay laqsaval chuncha tapasal tacha

yu ixnajunta Dios. 19 Xlhiyucha

klajunau ni kßamapßaxatßikcha mijatapa-

stakßatkßan. Kßalhakßapßupßintßik ni Dios

ex yucha kataxakaniyan mintalaqalhin-

kßan. Ex chuncha katamaßeltajuniyan yu

kßamaqskßiniyapitik la metsukuntikßan.

20 Ex katamalaqachanichoqoyan ni

Jesucristo yu maqancha laksakkal para

katamin malaqtaxtunun. 21 Pero

chavaycha maqskßiniy kataulchal

laktßiyan tus tejkan Dios kalasastßißoyaß

tachun yu alin. Chuncha tacha tanaul yu

maqancha ixtalaqputeßey ixchivinti Dios

yu laqsaval ixlapanakni ixtajunita. 22 Ni

Moisés inchine lakjunil kepayankßan yu

maqancha ixtatßajun, va naul: “Ni Dios yu

miJalhachimoßonukßan kalaksakßaß xaqayn-

taun mintßaßisraelitaskßan yu katalaqpu-

teßeniyan ixchivinti chuncha tacha kitßin.

Yucha ox kaßalasmaknißoyapitik tachun yu

katajunan. 23 Tachun ni lapanakni yu

jantu kataqalasmakputunaß ni yußuncha

kalaqnaqxtßukkanaß para jantucha chßan-

taun katatßaval kun ixlapanakni Dios,”

chuncha naul ni Moisés. 24 Vachuß ni

Samuel ali tachun yu alati yu ixtalaqpu-

teßey ixchivinti Dios maqancha tus

chavaycha va si ixtalhichiviniy yu

chavaycha tapasay.

25 ’Ni xalaqputeßenin ixchivinti Dios

chuncha tanaul maqancha para laqsaval

chuncha kaval ixchivintikßan kun uxiknan.

Vachuß ni Dios va taun jatapastakßati jatßa-

tamakaul ni kepayankßan tejkan junil

inchine ni Abraham: “Tus tachun yu

oqxlaqtamin lapanakni yu alin lakamu-

nukpaß, si katalhitsukuyaß ox jatsukunti

por qayntaun mimpapanti yu kaßalinaß

maqan.” 26 Ni Dios tejkan majkujuchoqol

isTsßal va uxiknankßan yu pßunaj tamalaqa-

chanin para kataxtaqnin yu ox jatsukunti y

vachuß para kßamakßauntßijlatßik

mintalaqalhinkßan.,34

Ni Pedro ali Juan jalakchßapakal

4
1 Chuncha vananaj ixtataylhaßanta

jalaqxaqalanan ni lapanakni tejkan

tachil ni xakuras israelitas ali ixßukxtin-

kßan policias yu ixtatapatsay lakatajtan ali

ni saduceos. 2 Ayaj ixtalhilukujlhay yu

ixlakmalanikan ni lapanakni y vachuß por

ixjalakjunkan ni Jesús kujchoqotacha y

chuncha takßatsalcha ni laqsaval katakuj-

choqoyaß yu janinin. 3 Ex chuncha

tachßapal ni Pedro ali Juan. Nimancha

tamanul laka pachßin porke toqoxatacha

ixjunita y tapakxanil tus katunkußelal.

4 Pero qaynlhuvaj talhakapußal yu taqa-

smaknil ixchivintikßan ni Pedro ali Juan.

Ex chuncha por tachun yu ixtalhakapußan

ni Jesús laqchaßal tus laqakis mil

joßakna.

Ni Pedro ali Juan tatßachiviniy ni

jalhachimoßonun laka pulakchivin

5 Tejkan tunkunchoqolcha ex tataq-

xtoqlhi ni lhachimoßonun ali ni xalajßay

xapaynin ali yu ixtamasuy ixlhachi-

moßonkßan ni israelitas laka putaulan

Jerusalén. 6 Vachuß kun yu ixßukxtinkßan

kuras yu ixjunkan Anás y vachuß Caifás

ali Juan ali Alejandro ali yu alati ixjatßa-

laqaunin ni Anás. 7 Ex ancha jalakßu-

lakal la ixlakaßukxpukßan, va jalaklhi-

sakmikal ni Pedro ali Juan:

—¿Taßayucha taxtaqnin tapßasta y

taßayucha taxtaqnin lakatin para kama-

kßatßik yu makßayatßik uxiknankßan?

8 Ex ni Espíritu Santo laqtanußol ni

Pedro, ex ni yucha jalakjunil:

—Uxiknan yu jalhachimoßonun

untßatßik, y yu xalajßay xapaynin untßa-

tßik: 9 chavaycha kilalhisakmiyau

valißiycha kmakau yu la ox y tas

palaycha kpumakachoqoo qayntaun

taqanßan. 10 Chavaycha knaunau kakßa-

tsßatßik ni uxiknankßan y vachuß katakßa-

tsal tachun ni israelitas, ni lapanaki yu

aniy yal yu palaycha junchoqota va

chuncha val por ixtapßasta Jesucristo yu

machaqaß Nazaret yu uxiknan maqnitßik

laka kurus pero ni Dios majkujuchoqol.

11 Uxiknankßan untßatßik va tacha lapa-

nakni yu tamaqayajuy chaqaß. Ni Jesús

va tacha taun chiyux yu uxiknankßan

ixmajßantßatßikcha pero astan val tacha

taun chiyux yu xamatau chaqaß, yu

apalay pßays maqskßinikan. 12 Jantu alin

ataun jamalaqtaxtunuß porke ni Dios

jantu kintajunin ixtaqaßuti aqayntaun

para kintamalaqtaxtun, vamun ni Jesús

—va naul ni Pedro.

Ni Pedro ali Juan laqatapßasta

jalaktanchanikal para jantucha

katalaqputeßel ixchivinti ni Jesús

13 Ex yu xalajßay xapaynin tus vak

takßatsal porke ni Pedro ali Juan jantu

katatalhanal, mas yußuncha va tsßuniy

jatalaniti ixtalhitßajun y mas valißiy

lapanakni ixtajunita. Va chuncha taxtaqnil

kuenta ni Pedro ali Juan va ixtatßatijun-

tayay ni Jesús. 14 Tejkan talaqtsßil ni

ancha ixlaktßayal ni lapanaki yu palaycha

ixjunchoqota ex jantu tußuchun laqtaqal

lay kamukßanikal. 15 Ex chuncha jalak-

junkal katataxtul taun panchßix laka

pulakchivin y xßamankßan talakchivinil ni

lhachimoßonun. 16 Tanaul:

—¿Tas kalakmakayaucha ni aniy lapa-

nakni? Laqsaval tamasul taun ay tußuchun

yu jantu aqtaun laqtsßinkan. Jantu lay

junau ni lapanakni incha jantu laqsaval yu

tamakal porke tus takßatsaßol taßakchun yu

tavilanal laka putaulan Jerusalén. 17 Pero

para jantucha apalay kaputaukßal yu tacha

tamakal, tsßanqay kalaklhijuniu laqata-

pßasta ni jantucha apalay katalhichivinil la

ixtaqaßuti ni Jesús.

18 Ex chuncha tajunchoqol para kata-

tanuchoqolcha ixpulakna ni Pedro ali

Juan, y laqatapßasta talaktanchanil para

jantucha katalaqputeßel ixchivinti ni Jesús

y jantucha apalay katamasul axtoqnuß kun

ixtaqaßuti.

19 Pero taqaltayanal ni Pedro ali Juan,

tanaul:

—¿Tisuncha lhilayatßik yu apalay ox

kakmakau? ¿Yu kilalhijunau uxiknankßan

u yu kintalhijunan Dios? ¿Tisuncha yu

apalay kalhipaßinil Dios? Ancha kalakpßa-

stßaknantßik. 20 Ni kijnankßan jantu lay

kmakauntijlayau ixlaqputeßeka yu klaq-

tsßiu y yu ijqasmakvi.

21 Ex ni lhachimoßonun laka lhilukuj

taxaqalal y jantucha katamanul laka

pachßin. Jantu lay katamukßanil laqtaqal

porke tachun ni lapanakni va si ay ixta-

makay Dios kun achati por yu tamakal ni

Pedro ali Juan. 22 Ni anu lapanaki yu

palay junchoqol la ixtapßasta Dios, ni

yucha ixlhißoqslaycha cuarenta ixjachßitin.

Yu talhakapußan taskßin Dios

para jantu katatalhanal

23 Taval tejkan lakmakaunchoqokalcha

ni Pedro ali Juan ex talaqßanchoqolcha

alati yu ixtalhakapußan Jesús. Ex talaqpu-

teßenißochoqol tachun tacha tanaul ni

xaßukxtinin kuras kun ni lhachimoßonun.

24 Tejkan chuncha taqasmaklhi ex

chßantaun taßaqtayl tatßachiviniy ni Dios.

Tanaul:

—Uxintßi Dios yu ay Jalhachi-

moßonuß kßatßi, uxintßi makßatßi laktßiyan,

ali lakatßun, ali xkan ali tachun axtoqnuß

yu alinta. 25 Maqancha ni uxintßi

makßatßi para kachivinil mißoqxtamati

David kun ixtapßasta mißEspíritu Santo,

va naul:

¿Valißiycha la talukujlaycha ni

lapanakni yu jantu

talhakapußan?

¿Valißiycha tapastakßacha

katamakal yu jantu tußuchun

ixtapal kaval?

26Ni jalhachimoßonun yu alin aniy

lakamunukpaß va lakataun

tavilanal kun

yu xalajßay lapanakni y chßantaun

tataqxtoßa

para kataxkayl ni Dios

kiJalhachimoßonukßan y vachuß

para kataxkayl yu malaqachal.

27 ’Laqsaval aniy Jerusalén tataq-

xtoqlhi Herodes kun Pilato kun alati yu

jantu israelitas kataval kun yu kintßaßi-

sraelitas tajunita para kataxkayl ni

minTsßal Jesús yu laksaktßi. 28 Chuncha

tamakal tacha yu maqancha uxintßi

lhichßivin la mintapßasta katapasayaß.

29 Chavaycha, Jalhachimoßonuß kßatßi,

kamakßatßi kuenta yu ixkintaxaqalayan

kun lhilukuj yu jantu kintaßuyujjunan

kaklhichiviniu mintaqaßuti. Kilaxtaqniu

tapßasta para lay kaklaqputeßeu minchi-

vinti y jantu kun talhanti. 30 Vachuß

kilaxtaqniu ixtapßasta minTsßal Jesús

para lay palay kakmakau taqanßanin y

para lay kakmakau yu lajßay axtoqnuß

para katapukßatsal ni lapanakni ni

laqsaval milapanakni kuntau.

31 Chuncha tejkan tatßachivinßol ni

Dios ex aqtayl xkapßiknin ni chaqaß. Ex

talaqtanußol ni Espíritu Santo la ixjata-

pastakßatikßan y taßaqtaylcha talaqpu-

teßey ixchivinti Dios y jantu kun

talhanti.

Tachun yu ixtalhakapußan ni Jesús va

chßantaun ixtamakay ixßaxtoqnukßan

32 Ex chuncha tachun yu ixtalhaka-

pußanta ni Jesús va chßantaun ixjunita ixja-

tapastakßatikßan. Jantu matichun ixnajun

va xßaman ixnavin yu ixmaqalin. Tachun

yu ixtalhitßajun va chßantaun ixtamakay y

va si ixnavinkßan ixjunita. 33 Ex yu jamala-

qachal ni Jesús va kun tapßasta tataylhaßal

laqputeßenin ni ixkujchoqotacha ni Jalha-

chimoßonuß Jesús. Ayaj ixtalapaxkay la

ixjatsukuntikßan 34 porke jantu kaßalil

matichun yu kaval kilpataniß. Yu ixlhi-

tßajun ixtßun u ixchaqaß va istßay y ixlhi-

minßojoy yu xatapal. 35 Ixtamaqxtaqniy yu

jamalaqachal ni Jesús para katalaqlvaqnil

yu alati lapanakni chuncha tacha ixtamaq-

skßiniy. 36 Ixßalin qayntaun lapanaki yu

machaqaß Chipre va Levita ixjunita. Yucha

ixjunkan José pero yu jamalaqachal ni

Jesús va talhimapaqaßuchoqol va Bernabé,

yucha naunputun la ixlhichivinkßan va

xaqayntaun yu malakaßulanan. 37 Ni

anchanu lapanaki stßal aqxtaun ixtßun,

lhimil xatapal, va laqmaqxtaqnißol yu

jamalaqachal ni Jesús.,45

Ni Ananías ali Safira tanil por

ixtamakanuputun ni Espíritu Santo

5
1 Vachuß qayntaun lapanaki yu

ixjunkan Ananías kun ixanati Safira

tastßal aqxtaun ixtßunkßan. 2 Ni anchanu

lapanaki jantu kaxtaqßol xatumin, pero

tejkan lhaßanil yu jamalaqachal ni Jesús ex

makakal tacha kaxtaqnißol tachun xatapal.

Yu ixanati ox ixkßatsay tacha makal ni

yucha. 3 Ex ni Pedro junil ni Ananías:

—¿Valißiycha xtßaqnincha lakatin ni

Satanás katanul la mijatapastakßati?

Uxintßi ixmakßanupßutßun ni Espíritu Santo

porke chßapamatßi lati xatapal mintßun.

4 Tejkan jantukaß istßay ni mintßun va

minavin ixjunita. Mas tejkan stßatßicha

vananaj minavin ixjunita xatumin. ¿Ex

valißiycha pßastßaktßi chuncha kamakßatßi?

Uxintßi jantu ixjamakßanupßutßun yu valißiy

lapanakni, va Dios yu ixmakßanupßutßun.

5 Tejkan chuncha qasmaklhi ni

Ananías ex nimancha tßuluj taqtalcha, va

nilcha. Tachun ni lapanakni yu takßatsal

va ayaj tatalhanal. 6 Ex ancha ixtayanal

lati yu tsßalankaß, va tapachßinil ixlaka-

tunaj ni Ananías y taßalcha maknunun.

7 Chuncha tejkan laßatßutu hora val

ex vachuß tanuchal ancha ixanati ni

Ananías y jantu ixkßatsay yu tapasal.

8 Ex ni Pedro lhisakmil:

—Kißun incha laqsaval va chuncha

xtapal lhistßatßik ni mintßunkßan.

Ex yu xanati va naul:

—Chun, va chuncha xtapal.

9 Ex ni Pedro junil:

—¿Valißiycha chßantauncha untßik

para kalaqtsßintßanutßik IxßEspíritu Santo

ni Jalhachimoßonuß Dios? Laka matißicha

taminchoqota yu takimaknul mixapay.

Chavaycha uxintßi vachuß kataßanan

maknunun. 10 Ex chuncha ni xanati va

nimancha tßuluj taqtal taßan ixchßatay ni

Pedro, ex nilcha. Tejkan tatanucho-

qolcha ni tsßalan la ixpulakna ni laqa

chaqaß, tatemal ni xanati taßan ixnimal.

Ex vachuß tamaxtulcha y talhaßalcha

maknunun taßan ixßaknuy ixapay. 11 Ex

chuncha tachun yu ixtalhakapußan ni

Jesús kun tachun alati yu taqasmaklhi

va ayaj tatalhanal.

Yu jamalaqachal ni Jesús tamakal

lajßay axtoqnuß kun ixtapßasta ni Dios

12 Yu jamalaqachal ni Jesús ixta-

makay lajßay axtoqnuß y chuncha ox

ixtasuy ixtapßasta ni Dios. Si ixtataqxtoßa

ixlhimaqspaß ni ay lakatajtan taßan

ixjunkan ixjapuchßanan Salomón.

13 Pero yu alati lapanakni jantu ixtata-

pujuy katataqxtoqlhi chßantaun kun

yußuncha mas ox ixtatoßoyay por ixlha-

kapußatikßan. 14 Ex chuncha lhilhiy ixta-

lhavay ni lapanakni yu ixtalhakapußan

ni Jalhachimoßonuß Jesús, mas joßakna

kun xanatin. 15 Tus ixtamaxtuy ni

taqanßanin lakatinixnan ixtamamay laka

putaman para katatapasanil mas va

ixmaqtsßansilaqa ni Pedro tejkan kata-

pasal lakatin para palaycha katajuncho-

qolcha. 16 Vachuß ixtaminachal lhuu

lapanakni yu machaqan alati putaula-

naxna ixlhißukstsßuniy Jerusalén.

Ixtalhimin taqanßanin kun lapanakni yu

ixtachßapata jantu ox espíritus. Tus tachun

palay ixtajunchoqoy.

Ni Pedro ali Juan aaqtaun

jachßapachoqokal

17 Ex chuncha ayaj akchaßal ni xaßuk-

xtin kura kun tachun ixtßaltanan yu sadu-

ceos ixtajunita. 18 Talhinaul kalakchßa-

pakal yu jamalaqachal ni Jesús, ex

nimancha lakmanukal laka pachßin.

19 Pero tejkan tsßis ixjunita, ex qayntaun

ixmayul Dios kimalaqltißachil la xamatiß ni

pachßin, ex jalakmaxtul y jalakjunil:

20 —Kßapßinchßoßotßikcha taßan ay laka-

tajtan. Kalaqpßutßeßenißotßik ni lapanakni

tachun ni chivinti yu lhichiviniy ni sastßi

jatsukunti.

21 Ex chuncha tejkan ixtunkumintacha

tatanuchoqolcha lakatajtan, taßaqtayl

tamasuy yu ox chivinti tacha jalakjunkal.

Ni ixßukxtinkßan kuras kun ixtßaltanan

talhinaul katamakal taun ay taqxtoßati y

va tamaqxtoqlhi kun tachun ixlhachimoßo-

nunkßan ni israelitas. Talhinaul ixjaßika-

kßan yu jamalaqachal ni Jesús yu ixtatanu-

manal laka pachßin. 22 Pero tejkan tachaßal

ni policias laka pachßin jantucha kata-

temal. Ex taßanchoqol juninin ixßukxtin-

kßan, 23 va tanaul:

—Tejkan kchaßau laka pachßin ox

ixlakchajuy la xamatiß. Y yu jalhistaknan

ancha ixtayananßol la xakiltalakxtuti. Pero

tejkan kmalaqltißau, jantu matichun

ixtanun ixpulakna.

24 Tejkan chuncha takßatsal ni ixßuk-

xtinkßan kuras kun yu ixßukxtinkßan xapoli-

cias lakatajtan kun yu xalajßay kuras va

tus taun talhilal y va aqtayl talakpa-

staknan tisuncha tapasalcha.

25 Ex chil aqayntaun lapanaki yu naul:

—Ni lapanakni yu ixjalakmanutßatßik

laka pachßin, yußuncha tayananchal laka-

tajtan, tatßajun lakmasuninin lapanakni.

26 Ex ni ixßukxtinkßan xapolicias laka-

tajtan jalaklhaßal ixpolicias y talhimin-

choqol yu jamalaqachal ni Jesús. Jantu

laqatapßasta katalhimil porke ixtata-

lhauniy yu alati lapanakni, va lay

kalaklakatßalmakal.

27 Tejkan laklhiminkal, laqmaqa-

yaukal la ixlakaßukxpukßan ixßukxtinkßan

ni kuras. Va tajunil:

28 —Kijnan laqatapßasta klalhichi-

moßoo para jantucha kßalhixaßalatßik ni

lapanakni la ixtaqaßuti ni anu lapanaki.

Pero chavaycha jamalanißotßatßikcha

tachun xalapanakni aniy Jerusalén y

vachuß kilamukßaniputunau laqtaqal

ixmaqnika anu lapanaki.

29 Chuncha ni Pedro kun alati yu

jamalaqachal ni Jesús taqaltayanal y

tanaul:

—Kijnan apalay maqskßiniy

kakmakau yu lhinajun Dios y jantu yu

talhinajun lapanakni. 30 Ni ixDioskßan

yu maqaniyaß kepayankßan yucha

majkujuchoqol ni Jesús yu uxiknankßan

maqnitßik tejkan makxtßukmukßatßik laka

kurus. 31 Pero ni Dios kun ixtapßasta la

ay makal y mulal la ixlhijakanaj para

kalhachimoßonul y kamalaqtaxtul lapa-

nakni y chuncha katamapaxal ixjatapa-

stakßatkßan ni kintßaßisraelitaskßan y

kalaqmalaqmixinikal ixtalaqalhinkßan.

32 Ni kijnankßan ox klhitaulau ni

laqsaval chuncha tapasal. Y yu Espíritu

Santo vachuß ox lhitaulay ni va chuncha

val. Yucha va yu laqxtaqnil Dios tachun

ni lapanakni yu tamakay tacha lhinajun.

Ni Gamaliel jalakchivijvay para

kalaklhistakkal ixtßalhachimoßonun

33 Ex ni lhachimoßonun tejkan

chuncha taqasmaklhi va ayaj talukujlal

tus ixtamaqniputun yu jamalaqachal ni

Jesús. 34 Pero ancha chßantaun kun yu

alati jalhachimoßonun ixyal qayntaun

fariseo yu ixjunkan Gamaliel. Yucha

ixjamalaninin ixlhachimoßonkßan ni

israelitas y tachun ni lapanakni si ixta-

toßoyay. Yucha lhinaul kalakmaxtukal

maqspaß yu jamalaqachal ni Jesús. 35 Ex

lakjunil ni ixtßalhachimoßonun:

—Kintßaßisraelitas, chuncha tacha

lakmakßanipßutßunatßik ni aniy lapa-

nakni, kitßin klajunau kßalhistßajkßan-

tßikcha kun yußuncha. 36 Kapßastßaktßik

ni jantukaß maqan ostaulal qayntaun

lapanaki yu ixjunkan Teudas. Yucha

ixjunputun ay jalhachimoßonuß y yu ixla-

panakni va tacha laßatßati ciento ixtajunita.

Pero taval maqnikal y tachun yu ixtßa-

ltanan valißiy tßikl taputaukßaßol. Ex ancha

tamaktalcha, jantucha tußuchun katatay-

lhaßal. 37 Astan vachuß ixßalin qayntaun yu

ixjunkan Judas yu machaqaß Galilea.

Yucha ostaulal tejkan ixtßaunkan laqtsßo-

qolaka ni lapanakni. Ex yucha lakmakanul

lhuu lapanakni para chßantaun katatßaval.

Pero yucha vachuß maqnikal y tachun yu

ixtßaltanan valißiy tßikl taputaukßaßol.

38 Xlhiyucha klajunau kßalakmakßaun-

tßikcha ni aniy lapanakni. Yu tamakay ni

yußuncha jantu katataylhaaniyaß incha

valißiy lapanaki yu lhinajun. 39 Pero incha

va Dios lhinajun yu tamakay ni yußuncha,

ex uxiknankßan jantu lay kßalaktßanchßani-

yapitik porke ex laqsaval va kun Dios

kßalachßapßayapitik —naul ni Gamaliel.

40 Ex chuncha yu ixtßalhachimoßonun

talhipaßinil tacha naul. Ex tamalaqachanal

ixjalakßika yu malaqachal ni Jesús y talhi-

naul ixjalaqmaqanaqka. Jalaktanchanikal

ni jantucha katalhichivinil ni Jesús.

Chuncha astan jalaqxtaqnil lakatin para

kataßanchoqolcha. 41 Pero ni yußuncha

tejkan jalakmakaunkalcha kataßanchoqol

va apalay talhißachantajul mas ixtalama-

qanlqajnan porke ni Dios jalaksaklhi para

kalhilaktußukal por ixtalhakapußan ixta-

qaßuti ni Jesús. 42 Ex taun taun julchan

ixtalaqputeßey taßan ay lakatajtan y vachuß

laqa chaqan. Jantu ixtastaknan ixmasuka

ni Jesús va Cristo yu ixnajun kamalaqa-

chayaß Dios.,56

Jalaksakkan pumatujun yu kataßaqtayjul

ixlapanakni Dios

6
1 Chuncha ni anchanu julchan ixtata-

lhavay ni lapanakni yu ixtalhaka-

pußan ni Jesús. Ex lati yu ixtachiviniy

griego taßaqtaylcha tachivintanuniy yu

ixtachiviniy hebreo por ni xanatin yu

tiyaunin. Ixtanajun jantu qayntsay yu

lhilhiy ixjalaqlvaqnikan ixlhißutikßan yu

ixtßamachivinkßan griego y yu hebreos

chun. 2 Ex yu pumakautßuy yu jamalaqa-

chal ni Jesús tamaqxtoqßol tachun yu ixta-

lhakapußan, va tajunil:

—Kijnan jantu maqskßiniy kakma-

kajuu ixlaqputeßeka ixchivinti Dios para

kaklatsukuu laqlvaqninin milhißutikßan.

3 Xlhiyucha klajunau, ketßalaqaunin,

kalaksaktßik pumatujun lapanakni siya

uxiknan yu ox jalaktoßoyakan y yu

talaqtanußojota ni Espíritu Santo la ixja-

tsukuntikßan y vachuß yu lhuu jatapasta-

kßati talhitßajun. Va yußuncha katatay-

lhaßal makanan ni aniy lhitapatsa. 4 Pero

ni kijnankßan kaktaylhaßanau skßinin ni

Dios y vachuß kaktaylhaßanau laqpu-

teßenin ixchivinti —chuncha tanaul yu

jamalaqachal ni Jesús.

5 Ex ni lapanakni tachun talhipaßinil

yu tanaul. Ex talaksaklhi Esteban yu ox

ixlhakapußan, yu ixlaqtanußojota ni

Espíritu Santo. Vachuß talaksaklhi

Felipe, ali Prókoro, ali Nikanor, ali

Timón, ali Parmenas y vachuß Nicolás

yu machaqaß Antiokía. Yucha jantu

israelita ixjunita pero tejkan jantukaß

ixlhakapußan Jesús, ixlhakapußanta Dios

vachu chun tacha yu israelitas. 6 Ex ni

yu jalaksakkal jalaklhaßankal taßan ixta-

yanal yu jamalaqachal ni Jesús.

Yußuncha taskßinil Dios y tamoqslanil

ixmakakßan.

7 Ex chuncha apalay maqati ixputau-

kßay ixchivinti Dios y apalay qaynlhuu

ixtalhakapußan ni Jesús xalakaputaulan

Jerusalén. Vachuß qaynlhuvaj xakuras ni

israelitas talhakapußal.

Tachßapal ni Esteban

8 Ni Dios ox ixßaqtayjuy ni Esteban y

ixtaqniy lhuu ixtapßasta. Va yucha ixpu-

makay lajßay axtoqnuß yu lay katapalak-

pastaknal ni lapanakni y vachuß ixmasuy

yu jantu aqtaun ixlaqtsßinkan. 9 Ancha

ixßalin lapanakni yu taminchal taßan

ixtataqxtoßa israelitas yu ixlakjunkan

Oqxtamatin yu Tamakauntijlal Ixßuk-

xtinkßan. Vachuß ixßalin lati yu

machaqan Cirene ixtajunita y lati yu

machaqan Alejandría, ali lati yu

machaqan xalakatßun Cilicia vachuß kun

yu machaqan xalakatßun Asia. Ixtachun-

kßan va si talhilakchivinil ixlhakapußati

ni Esteban. 10 Pero yußuncha jantu

aqtaun lay katamaqalhajal ni Esteban por

ixjatapastakßati yu ixtaqnil ni Espíritu

Santo. 11 Ex chuncha lakmapalkal lapa-

nakni para katamanul jalaklkanti. Xlhi-

yucha tanaul:

—Kijnan ijqalasmakvi ni Esteban kilta-

xtul laqxtoqnu chivinti, va lhichivinil

Moisés kun Dios.

12 Ex chuncha talapumalukuklal

tachun ni lapanakni kun yu xalakßay lapa-

nakni israelitas kun yu ixtamalaninin

ixlhachimoßonkßan. Va talaqßal ni Esteban

y tachßapal, talhaßal taßan ixtamakay junta

yu xalajßaynin. 13 Vachuß talakxkaul lati

lapanakni para katamanul jalaklkanti, ex

vachuß tanaul:

—Yu aniy lapanaki jantu aqtaun ox

lhichiviniy yu ay kilakatajtankßan kun

kilhachimoßonkßan. 14 Kijnan klajqa-

smakniu ni yucha najun ni Jesús yu

machaqaß Nazaret kamaqtayaß yu ay kila-

katajtankßan. Vachuß najun ni Jesús kama-

paxayaß kilhachimoßonkßan yu la

maqancha kintamakaunin Moisés.

15 Ex tachun yu ancha ixtavilanal tus

sniy ixtalaqapulaqtsßin la ixßukxpuß ni

Esteban, va ixtasuy tacha ixßukxpuß qayn-

taun ixmayul Dios.,67

Ni Esteban lajqaltayl yu tatislajmay

7
1 Ni yu xaßukxtin kura lhisakmil ni

Esteban, va junil:

—¿Laqsaval yu tanajun?

2 Ex va naul ni Esteban:

—Ketßalaqaunin ali kepayan yu xapay-

nincha untßatßik, ox kilaqasmakniu kinchi-

vinti. Maqancha ni ay Dios tasunil ni

kimpaykßan Abraham. Tasunil tejkan

vananaj ixvilchal xalakatßun Mesopotamia

tejkan jantukaß ixßan laka putaulan Harán.

3 Ni Dios junil ni Abraham: “Katßaxtßucha

la mintßun, kßalakmakßaucha lati milapa-

nakni yu mintßamachaqan. Kapiticha laka-

tßun taßan kakmasuniyan.” 4 Ex ni

Abraham taxtuchalcha la ixlakatßunkßan ni

Kaldeos, va alcha tus laka putaulan Harán.

Ex ancha nichal ixpay. Ex chuncha ni Dios

malaqachal ni Abraham tus taßan

chavaycha vilanantßik uxiknankßan aniy

lakatßun. 5 Ni Dios jantu kamaqxtaqnil ni

aniy lakatßun para kaval ixnavin, mas va

tsßuniy mas va taßan lay katachßatal la

ixchßajaß. Pero ni Dios tßatamakaul

chßantaun ni Abraham ni kaxtaqniyaß ni

lakatßun astan tejkan katatsukuyaß ixpa-

panakna, mas jantukaß ixßalin xaqayn-

taun sasßatßa. 6 Vachuß ni Dios junil ni

Abraham: “Ni mepapanakna yu katatsu-

kuyaß maqan, kataßanaß jatsukunun

alakataun lakatßun, katajunaß tacha

jachinin. Ancha kalakmakakanaß oqxta-

matin y ox kalaqlhimaqchapukanaß tus

katapasayaß laßatßati ciento jachßitin.”

7 Vachuß naul ni Dios: “Pero kitßin

kaklakmukßaniyaß ixmaqanlqajnatikßan

yu ixßukxtinkßan yu kalaklhichimoßoyaß,

y katamajkßatsayaß. Ex ancha katataxtu-

choqoyacha mepapanakna y katami-

nacha aniy lakatßun y kintatoßoyayaß.”

8 Ni Dios va taun jatapastakßati tßatama-

kaul ni Abraham, va junil: “Kaxvilili-

chßukßupßuxnikßaneße mextaßa y chuncha

kun tachun mintsßalan.” Ex xlhiyucha

tejkan tsukul istsßal ni Abraham yu

ixjunkan Isaac, vachuß xvililichukßupßu-

xnil xaxtaßa tejkan laqchaßal laqatsajin

julchan. Vachuß Isaac vachu chun

makanil istsßal yu ixjunkan Jacob y yu

Jacob vachu chun makanil yu pumakau-

tßuy istsßalan. Yußuncha yu kepayankßan

yu maqancha ixtatßajun.

9 ’Ex ni yußuncha taßakchaßanil ixpßi-

saqakßan yu José ixjunkan. Xlhiyucha

tachßapal y tastßal para kalhaßankal

alakataun tßun yu ixjunkan Egipto. Pero

ni Dios ixlhistakßa ni José 10 y maxtul

taßan ixmaqanlqajnan. Va aqtayjul, va

xtaqnil lhuu jatapastakßati y chuncha

makal para kalhipaßinil ni Faraón yu ay

jalhachimoßonuß Egipto. Ni Dios vachuß

makal para kaval lhachimoßonuß ancha

xalakatßun Egipto ni José y chuncha

makal xaßukxtin tachun yu ixtatapatsay

la ixchaqaß Faraón. 11 Ex ancha Egipto

alil ay chavan kun lhuu maqanlqajnati y

vachuß xalakatßun Canaán. Yu kepayan-

kßan jantu ixtatemay ixvaytikßan. 12 Pero

tejkan kßatsal ni Jacob vananaj ixßalin

lhißuti ancha Egipto ex pßunaj laqmala-

qachaßelal istsßalan y yußuncha takißil.

13 Ex aqtaun taßanchoqol inin lhißuti. Ex ni

José jalakjunil ni va ixtßalaqajunkßan ixju-

nita ni yußuncha. Ex chuncha ni Faraón

lakmispal ixlapanakni ni José. 14 Ex ni

José jalaqmalaqachal ixtßalaqaunin kataßal

juntaßinin ixpaykßan kun tachun ixlapanak-

nikßan. Ex chuncha yußuncha va setenta y

cinco lapanakni ixtajunita. 15 Ex chuncha

ni Jacob alcha jatsukunuß xalakatßun

Egipto. Ancha nichal y vachuß tanißochal

ni kepayankßan. 16 Taval laklhaßanßocho-

qokal ixjalukutkßan laka putaulan Sikem.

Ancha tataknul taßan puqapaj talpa taßan il

Abraham, va yu tastßanil istsßalan Hamor

yu machaqan Sikem.

17 ’Chuncha tejkan maqancha val, yu

ixpapanakna ni Abraham va ayaj ixtata-

lhavatacha ancha xalakatßun Egipto y

valaycha ixlaqchaßal ni julchan tejkan ni

Dios istsßanqay kamakal tacha junil ni

Abraham. 18 Ex aqtaylcha lhachimoßonun

aqayntaun yu jantu ixmispay ni José. 19 Ni

anchanu lhachimoßonuß jalakmakanul kila-

panaknikßan y vachuß jalaqlhimaqchapul.

Laqatapßasta laklhijunil para kataßal tanqa-

lhunun sasßatßankßan ni israelitas yu talhi-

tsukuykaß para katanilcha. 20 Chuncha

tejkan chuncha ixjunita, exnicha tsukul ni

Moisés y yu Dios lhißachantajul por tsukul

ni Moisés. Laßatßutu malkuyuß tamaßayal la

ixchaqaß ixpay kun ixnati. 21 Ex taval

tejkan tamakaulcha ni anchanu tsßal, ex

istsißi ni Faraón va temal, va maßayal tacha

istsßal kaval. 22 Ex chuncha tamalanil

tachun ixjatalanitkßan ni lapanakni yu

ancha machaqan Egipto. La laqapßasni val

y lhuu jatalaniti lhitsukul.

23 ’Tejkan lhitsukulcha cuarenta ixja-

chßitin ex ni Moisés pastaklhi kalaqlaqßal

ixtßaßisraelitas. 24 Ex va chuncha al y va

laqtsßil qayntaun machaqaß Egipto ixtßajun

lhimaqchapunuß qayntaun ixtßaßisraelita ni

Moisés. Ex niman aqanixtul, va maqnil yu

machaqaß Egipto. 25 Ni Moisés ixlhilay

ixtakßatsaycha ni ixtßaßisraelitas ni va Dios

ixmalaqachata para kalaqmalaqtaxtul pero

yußuncha jantu ixtakßatsay. 26 Ex yu ataun

julchan val ni Moisés aaqtaun jalaqpaxtoq-

choqol pumatßuy ixtßaßisraelitas. Ni

yußuncha ixtatßajun lasanin. Chuncha ni

Moisés va ixjalaqlvaqputun, va naul:

“Ketßalaqaunin, uxiknankßan va tßala-

qaunin untßatßik. ¿Valißiycha lalhimaq-

chßapßuyatßikcha?” 27 Ex yu ixtßajun

lhimaqchapunuß ixlaqaj va niman

samajßal ni Moisés, va naul: “¿Taßayucha

lakßulatan uxintßi para kilalhichimoßoo?”

28 Vachuß lhisakmikal: “¿Vachuß kßimaq-

nipßutßun chuncha tacha yu kutancha

maqnitßi qayntaun lapanaki yu

machaqaß Egipto?” 29 Ex tejkan chuncha

qasmaklhi ni Moisés, va limancha

makaul y jaqosnulcha, alcha alakataun

putaulan yu junkan Madián. Ancha

tsukuchalcha taßan jantu machaqaß kaval

y vachuß lhitsukuchal pumatßuy

istsßalan.

30 ’Tejkan laqchaßalcha cuarenta

jachßitin, tasunikal lakakßavinan taßan

ixlhißukstsßuniy yu ay aspajun yu junkan

Sinaí, ancha tasunil qayntaun ixmayul

Dios laka jikmi yu ixmaqtajita va

qaltaun yu ay javan. 31 Ex chuncha ni

Moisés tus vak kßatsal por yu laqtsßil.

Tejkan ixtalakanuputun para apalay ox

kalaqtsßil ex va qasmaklhi ixchivinti ni

Jalhachimoßonuß Dios. 32 Yucha va naul:

“Kitßin va yu ixDioskßan kunita ni

Abraham ali Isaac ali Jacob.” Ex ni

Moisés tus aqtayl jaxkapßiknin ixta-

lhanti, ex jantucha apalay ixlaqtsßin-

putun. 33 Ex naul ni Jalhachimoßonuß

Dios: “Kintßoßoyatßi ni kitßin, kachßantßa-

xtßucha ni mivarachi. Aniy lakatßun

taßan chßintßatßa ancha kßalinta ni kitßin.

34 Kitßin klaqtsßinta ixmaqanlqajnatikßan

kilapanakni yu tavilanal Egipto y vachuß

klajqasmakniy ixqalhutikßan. Va yucha

klhilaqmintan para kajkamalaqtaxtul.

Ex chavay, katßatßicha. Kitßin kakmala-

qachayan para kapiti Egipto.”

35 ’Ni anchanu Moisés vachu va yuß

yu jantu ixtaßachaniy ni ixtßaßisraelitas

por tajunil yu najun inchine: “¿Tasßa-

yucha lakßulatan para kilalhichi-

moßoo?” Yucha va Dios ixmalaqachata

para kalhachimoßonul y kamalaqtaxtul

ixlapanakni, por ixmayul Dios yu

tasunil laka ay javan va yucha lhijunil.

36 Ni Moisés va yucha yu jamaqaxtul

ni kepayankßan taßan xalakatßun Egipto.

Va si ixmakay lajßay axtoqnuß kun ixta-

pßasta Dios, mas va ancha Egipto y

vachuß lakamar yu ixlhitapaqaßuy Xlapul

y vachuß ali lakakßavinan taßan ixtatißuk-

xuntayay tus cuarenta jachßitin. 37 Ni

anchanuß Moisés va yucha yu lakjunil ni

ixtßaßisraelitas, yu naul inchine: “Ni Dios

katamalaqachaniyan aqayntaun lapanaki

yu kalaqputeßeyaß ixchivinti. Kamalaqa-

chayaß qayntaun mintßaßisraelitakßan

vachu chun tacha kimalaqachal ni

kitßin.” 38 Moisés va yucha yu chßantaun

ixjatßatijuyal ixlapanakni Dios lakakßa-

vinan y va yucha yu tßachivinil ixmayul

ni Dios laka aspajun yu junkan Sinaí. Ex

astan jalaqputeßenichoqol kepayankßan

ixchivinti Dios yu xtaßa jatsukunti. Ex

yußuncha vachuß kintamapasanin kijnan-

kßan anchanu chivinti.

39 ’Pero yu kepayankßan yu maqancha

ixtatßajun jantu ixtaqalasmakputun ni

Moisés, va ixtakiltsßakßastukßa, va ayaj

ixtaßuxaßanchoqoy xalakatßun Egipto.

40 Tejkan ixjukßachal ni Moisés laka

aspajun ex tajunil ni Aarón: “Kilamakaniu

kidioskßan para yucha kintamapßulnin

lakatin. Jantu lhikßatsan tisuncha xata-

pasay ni anchanu Moisés yu kintamaxtu-

chaßan xalakatßun Egipto.” 41 Ex chuncha

tamakal laqataun ixdioskßan, va ixtasuy

tacha laqataun sasßatßa vakax. Ex tamaqnil

lhuu talhitsukukna para katamoqslanil

ixdioskßan y tamakßatanil por tamakal

yußuncha la ixmakakßan. 42 Xlhiyucha ni

Dios jalajqosmajßalcha y jalakmakauntij-

lalcha para katatoßoyal ni jastßakun kun

julchan kun malkuyuß. Chuncha tsßoqkanta

la ixjalhikikßan yu maqancha ixtalaqpu-

teßey ixchivinti Dios. Ancha tsßoqßulakanta

yu naul ni Dios:

Uxiknan yu israelitas untßatßik,

tejkan ixßukxuyanantßik cuarenta

jachßitin lakakßavinan,

jantu kilamaqniniu

mintalhitsukutkßan y jantu

kilamoqslaniu laka altar.

43Va chßixlhipßintßik kun chux

xachaqaß midioskßan yu junkan

Molok.

Vachuß lhipßintßik ni xajastßaku yu

ixtasuy tacha midioskßan yu

junkan Refán.

Va uxiknan lakmakßatßik para

katßoßoyatßik.

Va por yucha kaklamaxtuyau la

mintßunkßan.

Kaklalhaßanau taßan apalay

maqati, tus xlhißavintßi

xalakatßun Babilonia.

44 ’Tejkan vananaj ixtatißukxuyanal

ni kepayankßan maqancha lakakßavinan,

ixtalhitßajun ixlakatajtankßan yu ixtalhi-

paqay laqchßiti. Ancha ixlakmaßakan ni

chiyux taßan tsßoqmukßakanta ixlhachi-

moßon Dios. Ni anu lakatajtan ixmaka-

kanta tacha ixlhijunkanta Moisés, vachu

chun tacha masunil ni Dios. 45 Ex astan

jamapasanikal kepayankßan ni anu laka-

tajtan yu ixtalhipaqay laqchßiti.

Yußuncha chßantaun kun Josué yu ixlha-

chimoßonukßan va talhimil anchanu

lakatajtan tejkan talhajal ni aniy tßun

taßan Dios jalaqnaqxtul yu jantu israe-

litas ixtajunita. Ex chuncha va si ixtala-

mapasalhaaniy ni anu lakatajtan tus

tejkan aqtayl lhachimoßonun ni David.

46 Ni David ox ixtißukxuyal chßantaun

kun Dios. Pero tejkan skßinil Dios para

kamakanil taun ay lakatajtan ixtßaßisrae-

litas ex ni Dios jantu kaßuyujunil.

47 Pero yu istsßal David yu ixjunkan

Salomón va yucha makal ni ay laka-

tajtan. 48 Pero ni Dios yu vilchal

laktßiyan yucha jantu taulay taßan maqa-

yaukan laka makaß. Chuncha tacha

tanaul ni lapanakni yu maqancha ixta-

laqputeßey ixchivinti Dios yu tanaul:

49Yu laktßiyan ancha la

kimpalhachimoßon taßan kvil ni

kitßin,

yu lakamunukpaß ancha vamun

kinchßajaß kmastakniy.

¿Tas laycha kilamakaniu chaqaß

para lay ancha kakstaknal?

50Tachun yu alin va kitßin kmakaßol,

naul ni Dios

—va chuncha puteßeßol ni Esteban.

51 Ex chuncha ni Esteban taylhaßal

jalaqxaqalanaß ni lajßay lapanakni:

—Klajunau ni uxiknankßan va la pßays

makßayatßik melhanutkßan. Jantu lhakßa-

pßupßinatßik Dios y jantu asmakpßutßunatßik

ixchivinti. Untßatßik tacha yu talaktußunun

lapanakni. Jantu aqtaun alasmakpßutßuna-

tßik ni Espíritu Santo. Vachu chun untßatßik

tacha ixtajunita mepayankßan.

52 ’Yußuncha talaqlhimaqchapul

tachun ni lapanakni yu maqancha ixtalaq-

puteßey ixchivinti Dios. Vachuß tamaqnil ni

lapanakni yu ixtanajun kaminaß aqayntaun

yu lhitßajun ox vas jatsukunti. Chavaycha

por melaktußuntikßan maqxtßaqtßik y

maqnitßik ni anchanuß lapanaki. 53 Mas

uxiknankßan xtßaqnikßantßik ixlhachimoßon

Dios yu tamaqxtaqnin ixmayulnin pero

jantu makßayatßik tacha lhinajun —naul ni

Esteban.

Talakatßalmaqnil ni Esteban

54 Tejkan chuncha taqasmaklhi yu

ancha ixtavilanal va ayaj tatalqamal, tus

taßaqtayl talaktsakßay ixtatsalatikßan.

55 Pero ni Esteban yucha tus ixlaqtanußo-

jota ni Espíritu Santo, y tus sniy talaqstßal

laktßiyan. Va laqtsßil ixßoxixtu ni Dios y

vachuß laqtsßil ni Jesús yu ixyal la ixlhija-

kanaj Dios taßan alin ixtapßasta. 56 Ex va

naul ni Esteban:

—¡Kßalaqtsßintßik ni uxiknankßan! Ni

kitßin chavaycha klaqtsßinta ni laktßiyan

laqltißay y ancha yachal ni Sasßatßa Lapa-

naki taßan la ixlhijakanaj Dios.

57 Ex tachun ni lajßay lapanakni si

pßays talaktßasal y laqßaqatuchßapakal la

ixßaqaxqolkßan y tachun tatakyaulaqßal

para katachßapachal ni Esteban. 58 Talaq-

xaqaxtul ni laka putaulan, va tamajßal

ixkujukßan ex talakatßalmal kun chiyux. Yu

ixlhistakmata ixkujukßan va qayntaun

lapanaki yu va tsßalkaß yu ixjunkan Saulo.

59 Ex chuncha tejkan ixtatßajun lakatßa-

lmanan ex ni Esteban aqtayl skßin Dios, va

naul:

—KiJalhachimoßonuß Jesús, kalaßaßi-

tßicha ketsukunti.

60 Ex taqtsoqoqtalcha, va pßays tßasal,

va naul:

—KiJalhachimoßonuß, jantu kßalakmu-

kßanin laqtaqal por yu kintamakanil.

Ex tejkan chuncha naunßol va

limancha nil.,78

Ni Saulo laqlhimaqchapuy yu

ixtalhakapußan ni Jesús

8
1 Ni Saulo ayaj ox lhilal por

tamaqnil ni Esteban.

Ex ni anchanu julchan aqtaynil pßays

laqmamaqanlqajnivakan tachun yu ixta-

lhakapußan ni Jesús yu ancha ixtavilanal

Jerusalén. Tus taqosßol y taßanßolcha

taulnin taßakapuchun xalakatßun ni

Judea ali Samaria. Tatamakaul vamun

yu jamalaqachal ni Jesús. 2 Lati lapa-

nakni yu ox ixtalhakapußan va tamaknul

ni Esteban, va pßays talhiqalhul. 3 Pero

ni Saulo aqtayl laqlhimaqchapuy yu

ixtalhakapußan ni Jesús. Ixtanuy

jachaqan por jachaqan, ixjalaqxaqaxtuy

joßakna kun xanatin para kalakmanul

laka pachßin.

Xaßestado Samaria laqputeßekan yu Ox

Chivinti yu laqsaystßi

4 Ex chuncha ni lapanakni yu taqo-

snunchal Jerusalén mas va toßoxtaycha

taßan ixtapußan va si ixtalaqputeßey yu

lay katapulaqtaxtul ni lapanakni.

5 Qayntaun yu ixjunkan Felipe, yucha al

lakataun xaputaulan Samaria y aqtayl

lhichiviniy ni Cristo. 6 Lhuu lapanakni

ixtaßaqxtoqnun y ixtalaqtsßin yu lajßay

axtoqnuß yu ixmakay ni Felipe. Va ox

ixtasuy ni laqsaval yu ixnajun. Xlhi-

yucha ox tamakal kuenta yu ixlaqpu-

teßey. 7 Qaynlhuu lapanakni palay tajun-

choqol yu ixtalhitßajun jantu ox espíritus

la ixlakatunajkßan. Si pßays ixtalaktßasay

ni jantu ox espíritus tejkan ixtataxtu-

choqoy la ixlakatunajkßan. Vachuß qayn-

lhuu lapanakni yu ixtalakanita kun alati

yu jantu lay ixtaltanan va si palay tajun-

choqol. 8 Xlhiyucha tachun si talhißa-

chantajul yu ixtavilanal ni anchanu laka

putaulan.

Ni Felipe paxtoqlhi

qayntaun jachavanaß

9 Ancha ixßalinta qayntaun jacha-

vanaß yu ixjunkan Simón y tachun ni

lapanakni si lakmakanul. Vachuß ixkilhun-

tsukuy ni yucha ma vamun yuß ay lapa-

naki ixjunita. 10 Tachun ni lapanakni

lajßay kun lakstßuniy si talhakapußanil yu

ixnajun ni yucha. Si ixtanajun:

—Yu aniy lapanaki yucha va yu la ay

ixtapßasta Dios junita.

11 Ox ixtamakaniy kuenta yu ixnajun

porke maqancha ixtßajun jalakmakanun

por ixjachavanti yu ixmakay. 12 Pero

tejkan chinchal ni Felipe va jalakjunil

tacha lhachimoßonun ni Dios y lhichivinil

ni Jesús yu ixtanajunta kamalaqachayaß

Dios ex talhakapußal y taßaqchajßaul

joßakna kun xanatin. 13 Ex chuncha ni

Simón vachuß lhakapußal y aqchajßaul.

Yucha tus vak kßatsal tejkan laqtsßil yu

lajßay axtoqnuß yu ixmakay ni Felipe yu

ixmasuy ixtapßasta ni Dios y xlhiyucha

aqtayl tßatißukxuntayay ni yucha.

Ni Pedro ali Juan vachuß talaqputeßey

yu ox chivinti laka Samaria

14 Ex ancha Jerusalén yu jamalaqachal

ni Jesús va takßatsal va ixtalhakapußanta

ixchivinti Dios lati yu tavilananchal

Samaria. Ex chuncha tamalaqachal ni

Pedro ali Juan para kataßal ancha Samaria.

15 Tejkan tachaßal va taskßinil Dios para

katalaqtanußol ni Espíritu Santo ni lapa-

nakni yu ancha ixtavilanal. 16 Ni yußuncha

ixtaßaqchajßajutacha la ixtaqaßuti ni Jesús,

pero jantukaß ixtalaqtanuy ni Espíritu

Santo. 17 Ex ni Pedro ali Juan tamoqslanil

ixmakakßan yu ixtalhakapußanta y va

chuncha talaqtanußol ni Espíritu Santo.

18 Ni Simón yu jachavanaß jalaqtsßil ni

ixtalaqtanuy ni Espíritu Santo tejkan ixja-

moqslanikan ni ixmakakßan, ex ixjalaq-

xtaqniputun tumin. 19 Va lakjunil ni Pedro

ali Juan:

—Kilaxtaqniu vachuß ni aniy tapßasta

para kalaqtanul ni Espíritu Santo mas va

taßayucha yu kakmoqslanil kimakaß.

20 Ex ni Pedro junil:

—Ni uxintßi kapiticha laqnin kun

mintumin incha lhakßapßupßin ni lay

lhißikan tumin yu xtaßa ni Dios. 21 Ni

uxintßi jantu paxtoqniyan kalaßaßitßi yu

xtaßa Dios, la melhanuti va jantu ox

katßißuntßay kun Dios. 22 Chavay kßama-

pßaxacha mijatapastakßati, kamakßaun-

tßijlacha milaktußunti. Kßatßapßayninin

Dios, yucha kßatsay incha kamalaqmixi-

niyan yu pßastßakßa la melhanuti.

23 Kitßin ijkßatsay ni uxintßi ayaj akchßi-

pßin y vachuß milaktußunti ox laqalhu-

manitan la mijatapastakßati.

24 Ex chuncha ni Simón jaqaltay-

choqol va lakjunil:

—Kßatßapßayninitßik ni jalhachi-

moßonuß Dios por kitßin para jantu chun

kaktapasal tacha kilajunau.

25 Ex chuncha ni Pedro ali Juan

jalaqputeßenil ni lapanakni yu talaqtsßil

yu makal ni Jesús y vachuß talaqpu-

teßenil ixchivinti Dios. Astan tachßapa-

choqolcha ixlakatinkßan para kataßan-

choqolcha laka putaulan Jerusalén. Ni

lakatin taßan ixtapußanta si ixtatapasa-

tijlay laka putaulanaxna xaßestado

Samaria y ancha ixtalaqputeßey yu lay

katapulaqtaxtul ni lapanakni.

Ni Felipe paxtoqlhi qayntaun

yu machaqaß Etiopía

26 Ex chuncha taval qayntaun

ixmayul Dios laqchaßal ni Felipe, va

junil:

—Kaßostßaycha, kapiticha taßan

ixlhisur ni Jerusalén. Kßachßapßa xatin yu

pußankan laka putaulan Gaza yu tapasay

ni lakatßun taßan jantu matichun

kataulal.

27 Ex chuncha ni Felipe ostayal, va

alcha. Ancha lakatin paxtoqlhi qayntaun

lapanaki. Yucha va qayntaun yu ay

lapanaki yu machaqaß xalakatßun Etiopía

taßan ixlhachimoßonun qayntaun xanati

yu ixjunkan Kandace. Ni anchanu lapa-

naki yu paxtoqlhi ni Felipe va yucha yu

ixlhistaknißojota tachun ixtumin ni

Kandace. Yucha kilal laka putaulan

Jerusalén para katoßoyal ni Dios.

28 Chuncha va ixßanchoqotacha la

ixtßun. Ex chuncha taßan ixpußanta la

ixkarro yu taxaqalhaßan jukin ancha

ixtßajun puteßeniß ni jalhiki yu tsßoqlhi ni

Isaías yu maqancha ixlaqputeßey ixchi-

vinti Dios.

LOS HECHOS 202



29 Ex ni Espíritu Santo junil ni Felipe:

—Kapiticha, katßematßi ni anu karro.

30 Tejkan talakanunil ni Felipe,

qasmaknil ixchivinti taßan ixtßajun

puteßeniß ni jalhiki yu tsßoqlhi Isaías yu

maqancha ixlaqputeßey ixchivinti Dios. Ex

ni Felipe lhisakmil:

—¿Malaßasiy yu tßaßun puteßeniß?

31 Ex ni anu ay lapanaki va naul:

—¿Tas kakpumalaqasilcha incha jantu

alin matichun yu lay kimasunil?

Ex chuncha lhijunkal ni Felipe katau-

kßalcha y katßataulal.

32 Yu ixtßajun puteßeniß va inchine

istsßoqkanta:

Qayntaun lapanaki lhaßankal

ixmaqnika tacha laqataun

borrego.

Va tacha taun sasßatßa borrego yu

jantu tßasay tejkan makasikkan,

yucha vachuß jantu tsij najun.

33Ni lapanakni jantu katalhißaynlhi,

yußuncha tamukßanil laqtaqal y

jantu matichun kaßaqtayjul.

Va niman tamaqnil,

xlhiyucha jantucha lay lhichivinkan

ixlapanakni.

34 Ex ni ay lapanaki va lhisakmil ni

Felipe, va junil:

—Kitßin kskßiniyan taun jatapayniti ni

uxintßi, kißun tasßayucha lapanaki lhichi-

viniy yu tsßoqlhi ni aniy jalhiki. ¿Va lhichi-

vinkan xßaman yu tsßoqlhi u va lhichiviniy

aqayntaun lapanaki?

35 Ex chuncha ni Felipe aqtaylcha

laqputeßeniy tacha naunputun ixchivinti

Dios yu ixtßajun puteßeniß y vachuß laqpu-

teßenil ni ox chivinti yu lhichiviniy

Jesucristo.

36 Ex chuncha tejkan ixtaßanta lakatin

va tachaßal taun lakxkan. Ex yu ay lapa-

naki va junil ni Felipe:

—Aniy alin xkan. Kitßin knajun ka ox

kaval kajkßaqchajßaul.

37 [Ex ni Felipe va junil:

—Incha lhakßapßupßin kun tachun la

melhanuti ex chun kalal kßaßaqchßajßau.

Ex ni yucha va qaltayanal, va naul:

—Kitßin klhakapußan ni Jesucristo va

yucha yu Sasßatßa Dios junita.]

38 Ex chuncha lhinaul kaßulakal ni

karro. Ex tapatajul ni yucha kun ni

Felipe taßan ixßalin xkan. Ex ni Felipe

maqchajßaval ni anu lapanaki yu

machaqaß Etiopía. 39 Tejkan tatakukcho-

qolcha lakxkan ex ni ixßEspíritu ni

Jalhachimoßonuß Dios va taun laqatsßalaj

lhaßal ni Felipe. Ex yu ay lapanaki

jantucha aqtaun kalaqtsßinchoqol. Ex va

chßapachoqolcha ixlakatin kun achati.

40 Astan ni Felipe xtaqnil kuenta va

ixyachal taßan ixßalinachal taun

putaulan yu ixjunkan Azoto. Tejkan

taxtuchal ni Azoto ex taun taun

putaulan yu ixtapasay va si ixjalaqpu-

teßeniy ni lapanakni yu ox chivinti yu

lhichiviniy Cristo, tus chaßal taßan laka

putaulan Cesarea.,89

Ni Saulo vachuß lhakapußal ni Jesús

(Hch. 22:6-16; 26:12-18)

9
1 Exnicha ni anchanu julchan, ni

Saulo va ayaj ixnajun kalaqmaqnil

yu ixtalhakapußan ni Jalhachimoßonuß

Jesús. Va laqßal yu ay ixßukxtinkßan

xakuras ni israelitas. 2 Va skßinil para

kaxtaqnil lhachimoßon kun aqxtaun

karta yu lay kalakmasunil ni israelitas

yu ixtataqxtoßa laka ay putaulan

Damasco taßan ixjamasunikan ixlhachi-

moßon ni israelitas. Chuncha para lay

kalaklhimil tachßinin laka putaulan

Jerusalén ni lapanakni yu kalaktemal yu

ixtalhakapußan ni Saystßi Lakatin, mas

kaval joßakna ali xanatin.

3 Tejkan ixßanta lakatin taßan va

ukstsßuniycha laka putaulan Damasco va

tßoqx maklkunil taun pßays maklku

laktßiyan. 4 Ex niman taqtal laka tßun, va

qasmaklhi taun chivinti yu naul:

—Saulo, Saulo, ¿valißiycha

kßixkßaylhitßaßuncha?

5 Yu Saulo va naul:

—¿Jalhachimoßonuß, tas ayucha

kßatßicha ni uxintßi?

Ex va junkal:

—Ni kitßin va Jesús kunita. Va kitßin

yu kixkßaylhitßaßun ni uxintßi. [Va

milaqßaman tßaßunkßan mamajkßatsßa-

nikßa tacha laqataun vakax tejkan

chßintay yu putiltoqolhaankan yu

aqtsupipi.

6 Ex ni Saulo va jaxkapßiknil ixtalhanti,

va naul:

—Jalhachimoßonuß, ¿tisuncha naßun

kakmakal ni kitßin?

Ex yu Jalhachimoßonuß va naul:]

—Kaßostßaßulcha, kapiticha ni laka

putaulan Damasco. Ancha katajunan yu

maqskßiniy kamakßatßi.

7 Ex ni lapanakni yu ixtatßaßanta ni

Saulo va ayaj tatalhanal, va taqasmaklhi

chivinkal pero jantu matichun katalaqtsßil.

8 Taval tayachoqolcha ni Saulo pero tejkan

malaqltißal ixlaqchul jantu lay kalaka-

vanal. Ex tamaqchßapal y talhaßalcha laka

putaulan Damasco.

Ni Ananías laqßal ni Saulo

9 Ancha paqtßutu ixvilchal, jantu lay

ixlakavanan y vachuß jantu kavayl y jantu

tußuchun kaßoqlhi.

10 Ancha Damasco ixvil qayntaun yu

ixjunkan Ananías yu ixlhakapußan ni

Jesús. Yucha tasunil ni Jalhachimoßonuß

Dios y laqtsßil la ixtalakavanti, va junil:

—Ananías.

Ex yu Ananías va naul:

—Aniy kßalinta, Jalhachimoßonuß.

11 Ex ni Jalhachimoßonuß aaqtaun

junchoqol:

—Kaßostßaßulcha, kapiticha la ixchaqaß

Judas yu yal lakatin yu junkan Vas Tin.

Ancha kßalakxkßauyeße qayntaun joßati yu

machaqaß Tarso yu junkan Saulo. Yucha

kintßajun tapaynininiß ni anchanu laqa

chaqaß. 12 Yucha jalakavanal tus tacha

kalaqmil qayntaun joßati yu junkan

Ananías y va moqslanil ixmakaß para kalal

kalakavananchoqol.

13 Ex taval yu Ananías va naul:

—Jalhachimoßonuß, qaynlhuucha lapa-

nakni kintalaqputeßenita ni anchanu lapa-

naki, yucha ayaj jalaqlhimaqchapuy mila-

panakni yu tavilanal Jerusalén. 14 Y

chavay ni aniy putaulan vachuß lhiminta

ixlhachimoßon ni ixßukxtinkßan kuras para

kalakchßilhaßal tachun ni lapanakni yu

talhakapußan mintaqaßuti.

15 Ex yu Jalhachimoßonuß va naul:

—Kapiticha. Ni anchanu lapanaki

kitßin klaksakta para kalhaßal kintaqaßuti

y kilhichivinil kun lapanakni yu jantu

israelitas kataval y vachuß kun ixlhachi-

moßonunkßan y vachuß kun yu israelitas.

16 Kakmasuniyaß ni yucha ayaj

maqskßiniy kilamaqanlqajnal.

17 Ex alcha ni Ananías, va tanuchal

laqa chaqaß taßan ixvil ni Saulo. Va

moqslanil ixmakaß, va junil:

—Kintßalaqajun Saulo, ni Jalhachi-

moßonuß Jesús yu tasunin ni lakatin

taßan ixpßutßantßa, va yucha kimalaqa-

chal para kßalakßavananchßoßocha y

vachuß para kalaqtanußojon ni Espíritu

Santo.

18 Ex nimancha lakapupatajul tußu-

chun tus tacha ixtaxßapßiti jatanti, ex

lakavananchoqolcha. Ex chuncha va

ostaulchoqolcha, va aqchajßaulcha.

19 Astan vaynchoqolcha y va chßapacho-

qolcha ixtapßasta.

Va jalaktßatamakaul lati julchan

para katßataulal ancha laka putaulan

Damasco yu ixtalhakapußan.

Ni Saulo laqputeßey ixchivinti Dios

laka putaulan Damasco

20 Ex ni Saulo niman aqtayl jalaqpu-

teßeniy lapanakni laqa chaqan taßan ixta-

taqxtoßa ni israelitas. Va jalakjunil ni

lapanakni ni Jesús va Sasßatßa Dios

junita. 21 Tejkan chuncha taqasmaklhi

ni lapanakni va tus vak takßatsal, va

talalhisakmil y tanaul:

—¿Tas ayucha ni aniy joßati? ¿Jantu

yuß yu lakxkaulhitßajun ni lapanakni

ancha Jerusalén yu taskßin Dios la ixta-

qaßuti Jesús? Chavay vachuß aniy minta

vamun para kalakchßapal yu talhaka-

pußan Jesús y kalaklhaßanil yu ixßukxti-

ninkßan kuras.

22 Pero ni Saulo ixchiviniy kun

tapßasta yu lhilhiy ixtalhavaniy, y ox

ixlakmasuniy ni Jesús va Cristo yu

laksakta Dios. Va jalaktßilhinil ixjatapa-

stakßatkßan ni israelitas yu ancha ixtavi-

lanal laka putaulan Damasco.

Qoslhi ni Saulo

23 Ex chuncha paqlhuu val, ni israe-

litas chßantaun taval para katamaqnil ni

Saulo. 24 Pero yucha kßatsal yu ixtamaka-

niputun. Mas laka julchan u mas laka

putsßista va si ixtapakxanßiy taßan puta-

xtukan ni anchanu ay putaulan. 25 Pero

tejkan tsßis ixjunita yu ixtalhakapußan va

tapumaßeltajul laqataun ay qaychßi la

xaßexni ni putaulan. Ex chuncha tapuma-

qosulcha ni Saulo.

Ni Saulo chaanchoqol Jerusalén

26 Tejkan chaßal Jerusalén va ixlaktßa-

tanuputun yu ancha ixtalhakapußan. Pero

tachun ixtatalhaunißojoy, va jantu katalha-

kapußanil ni yucha incha laqsaval kalhaka-

pußal vachuß. 27 Pero qayntaun yu

ixjunkan Bernabé yucha va laqaßil, y jalak-

mamispanil yu jalaqmalaqachal ni Jesús.

Va jalakjunil ni yußuncha ni Saulo va

laqtsßil lakatin ni Jalhachimoßonuß Jesús, y

va tßachivinil. Vachuß jalakjunil ni Saulo

laqputeßel ixtaqaßuti Jesús sin talhanti laka

putaulan Damasco. 28 Ex Saulo tamakaun-

chalcha Jerusalén, jalaktßatißukxunta-

yalcha yu ixtalhakapußan. 29 Va laqputeßel

ixtaqaßuti Jesús sin talhanti. Va jalaktßa-

chivinil ni israelitas yu ixtachiviniy griego

y yußuncha vamun talhilakchivinil kun

lhuu lakchivinti. Vachuß ni yußuncha ixta-

maqniputun. 30 Tejkan chuncha takßatsal

ixjatßalaqaunin yu vachuß ixtalhakapußan,

ex va talhaßal ni Saulo laka putaulan

Cesarea, ex astan tamalaqachal laka

putaulan Tarso.

31 Tachun yu ixtalhakapußan xaßestado

Judea ali xaßestado Galilea ali xaßestado

Samaria va oxamaktaun ixtaßukxuyanal y

pßays val ixlhakapußatikßan. Va ayaj ixta-

toßoyay ni Jalhachimoßonuß Jesús, y ni

Espíritu Santo laqßaqtayjul para

katatalhaval.

Ni Pedro palay makachoqol ni Eneas

kun ixtapßasta Dios

32 Ex chuncha ni Pedro va ixjalaq-

laqßan ixlapanakni Dios, y vachuß jalaqßal

yu ixtavilanal laka putaulan Lida.

33 Ancha paxtoqlhi qayntaun lapanaki

yu ixlakanita, laqatsajin jachßitin ixmal

laka putaman.

34 Ex yu Pedro va junil:

—Eneas, ni Jesucristo palaycha

makachoqoyan. Kaßostßaßulcha, kasak-

tßicha mixtaßati.

Ex nimancha ostaulal. 35 Tejkan

chuncha talaqtsßil ni lapanakni yu ixta-

vilanal laka putaulan Lida kun laka

putaulan Sarón, va tamapaxal ixputsu-

kukßan, va talhakapußal ni Jalhachi-

moßonuß Jesús.

Ni Dorcas kujchoqol mas ixnitacha

36 Laka putaulan Jope ixßalin qayn-

taun xanati yu ixlhakapußan yu ixjunkan

Tabita yu vachuß ixjunkan Dorcas laka

lhichivin Griego. Yucha mas va tava-

nancha kaval ixmakay tachun yu lajßox

vachuß ixlaqßaqtayjuy ni kilpatanin.

37 Ex taval taqanßal ni yucha y va

nilcha. Va talaqachaßal la ixlakatunaj, ex

astan talhaßal taun kuarto taßan talman

laqa chaqaß yu talaqtßuy. 38 Yu putaulan

Jope va ixlhißukstsßuniy ixjunita kun

Lida taßan ixvilchal ni Pedro. Tejkan

takßatsal yu ixtalhakapußan ni ancha

ixvilchal ni Pedro ex va tamalaqachal

pumatßuy jaltanan, va tatapayninil ni

Pedro, va tajunil:

—Kijnan klalaqmintau para tsßalaj

kilatßaßau Jope.

39 Ex yu Pedro nimancha ostaulal,

va jalaktßaßalcha. Tejkan chinchal ex

tajuntalhaßal ni laka kuarto taßan ixma-

chal ni janiniß. Yu tiyaunin ayaj ixtalhi-

qalhun, va tamasunil ni Pedro ixlaqchßi-

tikßan yu jalakmakanil ni Dorcas tejkan

vananaj ixtßajun. 40 Ni Pedro laklhijunil

katataxtul maqspaß, ex va taßaqtsoqoq-

tanil ni Dios y va tapayninil. Ex astan

talaqaspßiklhi y laqastal ni janiniß, va

junil:

—Tabita, kaßostßaßulcha.

Ex ni janiniß talaqpußalcha la ixlaq-

chul y laqtsßil ni Pedro, y ostaulalcha.

41 Ex ni Pedro maqchßapaßostaulnil y

jalakjuntanuchoqolcha ixpulakna yu

ixtalhakapußan vachuß kun yu tiyaunin,

y lakmasunil va ixkujchoqotacha. 42 Taval

takßatsaßolcha ni xaputaulan Jope, ex

qaynlhuu lapanakni talhakapußal ni Jalha-

chimoßonuß Jesús. 43 Ex ni Pedro ancha

tamakaunchalcha paqlhuu laka putaulan

Jope la ixchaqaß qayntaun xalaßoxiniß

jaxtaßan yu ixjunkan Simón.,910

Ni Cornelio tasunil ixmayul ni Dios

10
1 Ni laka putaulan Cesarea ixvil-

chal qayntaun lapanaki yu

ixjunkan Cornelio. Yucha va qayntaun

kapitan yu ixlhichimoßoy cien tropas yu

taminchal Italia. 2 Ni yucha kun tachun

ixlapanakni ayaj ox ixtatoßoyay ni Dios. Y

ox jalaqßaqtayjul ni kilpatanin y lhilhiy

ixtatapayniniy Dios. 3 Tauncha julchan va

laßatßutu putoqoxata ixjunita, ex ox tasunil

ixmayul ni Dios. Va talakanunil y va junil:

—Cornelio.

4 Chuncha ni Cornelio va ayaj

talhanal, va aqtaylcha sniy laqtsßin, va

naul:

—¿Tisun naßuncha, kißukxtin?

Ex yu ixmayul Dios va naul:

—Ni Dios laqaßinin tacha taun ox lapa-

xkan tachun yu mintapayniti kun tachun

yu laqxtßaqnin ni kilpatanin. 5 Chavay

kßalaqmalaßachßatßi lapanakni laka

putaulan Jope para kataßal juntaßinin

qayntaun lapanaki yu junkan Simón yu

vachuß junkan Pedro. 6 Yucha tßavilchal

qayntaun xalaßoxiniß jaxtaßan yu vachuß

junkan Simón, yu yachal ixchaqaß va

ixlhißukstsßuniy lakamar. [Yucha kajunan

tachun yu maqskßiniy kamakßatßi.]

7 Tejkan anchoqolcha ixmayul ni Dios

yu tßachivinil, ex ni Cornelio jalakjuntaßil

pumatßuy ixßoqxtamatin kun qayntaun

ixtropa yu ixtoßoyay Dios y ixmakay yu

ixlhijuniy ni Cornelio. 8 Va aqtayl jalaqpu-

teßeniy tachun yu tapasal ex astan jalaq-

malaqachalcha kataßal laka putaulan Jope.

Yu Pedro tasunil ixmayul ni Dios

9 Ex yu ataun julchan val tejkan atun-

kujcha ixjunita, va ixlhißukstsßuniycha

para katachaßal Jope, exnicha taukßal ni

Pedro la ixßukxni laqa chaqaß, aqtayl

tapayniniy Dios. 10 Taval chßapachal taun

chavan, ixnajuntacha niman kavayl.

Pero tejkan ixtßaunkan laßoxinika

ixvayti, va tasunil taun tußuchun. 11 Va

laqtsßil tacha katalaqltißal ni laktßiyan.

Ancha tasul tacha kamaßeltajukal laka-

tßun aqxtaun ay laqchßiti yu kankatßati

chßinikanta ixkankatiß. 12 Va ixtataju-

manal tapuchux talhitsukuti yu maßa-

tßati ixchßajakßan ali tsapulin yu alin

lakatßun ali xatsßoßon laktßiyan. 13 Ex va

qasmaklhi taun chivinti, va junkal:

—Kaßostßaßulcha, Pedro. Yu aniy

talhitsukuti kßamaqnitßi y kßaßutßi.

14 Yu Pedro va naul:

—Jalhachimoßonuß, jantu lay kßuy.

Jantu aqtaun kßuy yu jantu uyujnajun

kßaßutßi la kilhachimoßonkßan.

15 Ex va qasmakchoqol ataun

chivinti, va junkal ni Pedro:

—Tachun yu najun Dios lajßox para

kßaßutßi yucha jantu kßaßun incha jantu

ox kßaßutßi.

16 Ex chuncha aqtßutu chuncha

tapasal. Ex yu ay laqchßiti nimancha

lhaßanchoqokal laktßiyan.

Talaqchaßal ni Pedro ixjaltanan ni

Cornelio yu jamalaqachal

17 Tejkan Pedro ixtßajun pastaknaß

suncha naunputun yu laqtsßitapasal, va

exnicha tachinchal ni lapanakni yu

laqmalaqachal ni Cornelio taßan ixyal

ixchaqaß ni Simón y tatalakxtutayal laka

matiß. 18 Va pßaysni tachivinil, talhasak-

minil incha ancha ixvil ni Simón yu

vachuß ixjunkan Pedro. 19 Ni Pedro

vananaj ixtßajun pastaknaß yu laqtsßita-

pasal. Ex ni Espíritu Santo va junil:

—Simón, talakxkauyan qayntßutu

lapanakni. 20 Kaßostßaßulcha, kapßatßaßu-

tßicha talaktsin. Kalaktßapiticha y jantu

kapastakßun tußuchun, va kitßin klaqma-

laqachata para katalaqmin.

21 Ex patajul ni Pedro, va lakjunil:

—Va kitßin ni kilalakxkauyau.

¿Tisuncha kilalhilaqmintau?

22 Ex tanaul:

—Kintamalaqachan qayntaun

kapitan yu junkan Cornelio. Yucha va

qayntaun yu ayaj qalßox lapanaki. Ox

toßoyay Dios y tachun yu israelitas mas va

toßoxtaycha kaval va si ox talhichiviniy.

Qayntaun ixmayul Dios lhinaul kakla-

laqmiu para kapiti la ixchaqaß para lay

kaqasmaknin yu kßaßuneße.

23 Ex ni Pedro jalaklhijunil katalo-

qojlhi laqa chaqaß.

Ex yu ataun julchan val, laktßaßalcha y

vachuß tatßaßal lati ixtßalaqaunin yu ixtavi-

lanal Jope.

Ni Pedro tßachivinil ni Cornelio

24 Ex apaqtaun val, tachaßal laka

putaulan Cesarea. Y yu Cornelio ancha

ixlakpakxanßita kun alati ixtßalapanakni ali

ixßamigos yu ixjalakjuntaßita. 25 Tejkan

Pedro va laycha katanuchal laqa chaqaß

exnicha ni Cornelio va paxtoqlhi, va taßaq-

tsoqoqtanil la ixchßajaß ni Pedro para

katoßoyal. 26 Pero Pedro maßostaulnil, va

junil:

—Katßaycha. Kitßin vachuß va lapanaki

kunita.

27 Tejkan vananaj ixtßajun tßachivin

Cornelio ni Pedro ex tanulcha laqa chaqaß

y ancha japaxtoqlhi pumalhuu lapanakni

yu ixtaßaqxtoqnun.

28 Ex yu Pedro lakjunil:

—Kßatsßayatßikcha ni kilhachimoßon-

kßan yu israelitas kuntau jantu kintaxtaq-

niyan lakatin para kaktaqxtoqvi chßantaun

kun uxiknan yu jantu israelitas kßaßuntßik.

Pero chavay kimasunil ni Dios ni jantu

maqskßiniy kajkunil matichun incha jantu

ox ixjatsukunti u incha lhitßajun laqtaqal.

29 Xlhiyucha tejkan kilajuntaßiu, jantu tsij

kaknaul, va niman kmil. Chavaycha klalhi-

sakmiyau ¿Valißiycha kilajuntaßiucha?

30 Ex yu Cornelio junil:

—Laßatßaticha julchan xajun chuncha

tacha chavaycha aniy hora laßatßutu puto-

qoxata xaktßajun tapaynininiß Dios aniy la

kinchaqaß. Ex niman kintasunil qayntaun

lapanaki yu ox kßuliksnaß ixjunita ixlaq-

chßiti. Va kijunil: 31 “Cornelio, Dios

qasmaknitan mintapayniti y pastakßan por

yu ox jalaqßaqtßayßuy ni kilpatanin.

32 Kßamalaßachßan ixßika laka putaulan

Jope qayntaun Simón yu junkan Pedro.

Yucha vil la ixchaqaß qayntaun xalaßoxiniß

jaxtaßan yu vachuß junkan Simón yu vil

ixlhißukstsßuniy lakamar. [Yucha katßa-

chivinanan tejkan kaminaß.]” 33 Ex

niman kmalaqachanal mijuntaßika y

klhißachantajuy ni aniycha viltßi.

Chavaycha aniy alintau la ixlakaßukxpuß

Dios. Knaunau kilajuniu tachun yu

lhijunin ni Jalhachimoßonuß para

kaklaqasmakniu.

34 Ex yu Pedro aqtayl chiviniy, va

naul:

—Chavaycha ox kmalaqasiy ni Dios

tachun jalaqaßißojoy mas va taßayucha

kaval. 35 Ox jalaqaßiy lapanakni mas va

toßoxtaycha katataulal incha tatalhauniy

ni yucha y tamakay yu lajßox yu

lhinajun. 36 Yucha laqmalaqachanil ni

israelitas yu ox chivinti. Va jalakjunil

tacha lay oxamaktaun katapußukxun-

tayal por yu makal Jesucristo yu xaJa-

lhachimoßonuß tachun ni lapanakni.

37 Uxiknankßan ox kßatsßayatßik yu

tapasal la xalakatßun Judea. Aqtaynichal

xaßestado Galilea tejkan Juan laqxaqalal

ni lapanakni para kataßaqchajßaul.

38 Kßatsßayatßik ni Dios xtaqnil palhachi-

moßon ni Jesús yu machaqaß Nazaret y

chuncha laqtanul ni Espíritu Santo kun

tapßasta. Chuncha ni Jesús ixßukxuyal

makanaß yu lajßox y palay ixjalakmaka-

choqoy tachun ni lapanakni yu ixjalaq-

mamaqanlqajnivay ni aqmoqxnuß porke

Dios ixßalinta chßantaun kun yucha.

39 ’Ni kijnankßan klaqtsßinßojoo

tachun yu makal mas la ixtßunkßan ni

israelitas y vachuß yu ay ixputaulankßan

Jerusalén, tus tejkan tamaqnil y tamak-

xtßukmukßal laka kurus. 40 Pero tejkan

paqtßutu val, ex ni Dios va majkuju-

choqol y kintamasunin. 41 Jantu kalak-

tasunißol tachun ni lapanakni. Vamun

kijnan kintatasunin yu Dios ixkintalak-

saktan. Tejkan kujchoqolcha, ex xaktßa-

vaynau y xaktßaßoqyau yu oqkan.

42 Jesús kintamalaqachan kajkßau jalaq-

puteßeninin ni lapanakni ni Dios xtaqnil

ixpalhachimoßon para kapuxkaulaqtsßinil

ixlaqtaqalkßan tachun ni lapanakni mas

yu takujta y mas yu tanitacha. 43 Ni

Jesús va yucha yu ixtalhichiviniy tachun

yu maqancha ixtalaqputeßey ixchivinti

Dios tejkan tanaul ni va por ixtaqaßuti ni

yucha kalaqmalaqmixinikanaß ixlaqtaqa-

lkßan tachun ni lapanakni yu talhakapußan.

Yu jantu israelitas kataval vachuß

talaqtanußol ni Espíritu Santo

44 Tejkan vananaj ixtßajun chivin ni

Pedro, ex ni Espíritu Santo talaqtanußol

tachun yu ancha ixtatßajun qasmakninin

ixchivinti. 45 Ni israelitas yu ixtalhaka-

pußan yu tatßamil ni Pedro va tus vak

takßatsal tejkan talaqtsßil jalaqxtaqnikal

vachuß ni Espíritu Santo yu jantu israelitas

ixtajunita. 46 Taqasmaklhi ni va ixtatßajun

chivinin kun alati lhichivin yu jantu ixta-

malaqasiy y ay ixtamakay ni Dios. 47 Ex

yu Pedro va naul:

—Jantu matichun lay laktanchay para

jantu kataßaqchajßaul ni aniy lapanakni.

Vachuß talaqaßil ni Espíritu Santo tacha

kijnankßan klaqaßiu.

48 Ex astan ni Pedro lhinaul kataßaq-

chajßaul la ixtaqaßuti ni Jesucristo. Ex talhi-

junil kalaktßatamakaul lati julchan ni Pedro.,1011

Ni Pedro jalaqlhixaqalay ixlapanakni Dios

ancha Jerusalén yu tapasal

11
1 Yu jalaqmalaqachal ni Jesús kun

tachun yu ixtalhakapußan yu ixta-

vilanachal xaßestado Judea va takßatsal ni

vachuß talaqaßil ixchivinti Dios yu jantu

israelitas kataval. 2 Ex tejkan chinchoqol

ni Pedro laka putaulan Jerusalén ancha

ixtavilanal lati israelitas yu talhakapußan.

Yußuncha tamukßanil laqtaqal ni Pedro.

3 Va tanaul:

—¿Valißiycha jalaqkßilatßicha lapanakni

yu jantu israelitas kataval y chßantaun

jalaktßavay yußuncha?

4 Ex ni Pedro va qaltayanal, aqtaylcha

jalaqputeßeniy tachun yu tapasal. Va naul:

5 —Tejkan xakvil laka putaulan Jope

kitßin xaktßajun tapaynininiß Dios ex klaqtsßil

aqxtaun ay laqchßiti yu kintaßeltajunil tus

laktßiyan. Kankatßati ixchßinikanta ixkan-

katiß. 6 Ancha klaqtsßil ixtatajumanal xatalhi-

tsukuti lakatßun yu talhitßajun maßatßati

ixchßajakßan, ali maqtalin ali tsapulin ali

xatsßoßon laktßiyan. 7 Kitßin ijqasmaklhi taun

chivinti, va kijunil: “Kaßostßaßulcha, Pedro,

yu aniy talhitsukuti kamaqnitßi y kßaßutßi.”

8 Ex kitßin kunil: “Jantu lay kßuy, Jalhachi-

moßonuß. Jantu aqtaun kßuy yu najun la

kilhachimoßonkßan jantu ox kßaßutßi.” 9 Ex

va ijqasmakchoqol ataun chivinti yu

minchal laktßiyan, va kijunil: “Tachun yu

najun Dios lajßox para kßaßutßi yucha jantu

kßaßun incha jantu ox kßaßutßi.” 10 Ex

aqtßutu chuncha tapasal. Taval lhaßancho-

qokalcha laktßiyan. 11 Exnicha tachaßal

pumatßutu lapanakni yu laqmalaqachakal

laqa chaqaß taßan xakvil yu taminchal laka

putaulan Cesarea. 12 Ni Espíritu Santo

kilhijunil kaklaktßaßal y jantu kimpastakßul

tußuchun. Vachuß kintatßaßal yu aniy

pumachaxan ketßalaqauninkßan. Va

ktanuchaßau la ixchaqaß qayntaun lapa-

naki. 13 Yucha kintalaqputeßenin ni vachuß

laqtsßil ixmayul Dios y va lhijunkal kama-

laqachanal Jope ixjuntaßika qayntaun

Simón yu junkan Pedro 14 para kajunil tas

lay kapulaqtaxtul ni yucha kun ixlapa-

nakni. 15 Ex tejkan kitßin kßaqtayl klaqxa-

qalay, va taßeltajul ni Espíritu Santo, tus

talaqtanußol vachu chun tacha yu pßunaj

kintalaqtanun kijnan. 16 Ex niman

kpastakchoqol yu kintajunin ni Jalhachi-

moßonuß Jesús tejkan naul: “Ni Juan va

xkan ixpumaqchajßavanan pero uxiknan

kßapßußaqchßajßauyapitik ni Espíritu

Santo.” 17 Va Dios yu jalaqxtaqnil ni

Espíritu Santo vachu chun tacha kinta-

xtaqnin kijnan tejkan lhakapußau ni Jalha-

chimoßonuß Jesucristo. Ex chuncha kitßin

jantu klaktanchaputun yu makay Dios.

18 Tejkan chuncha taqasmaklhi yu

ancha ixtavilanal va tus saq taval y ay

tamakal ni Dios, va tanaul:

—Chavaycha ni Dios mas yu jantu

israelitas kataval vachuß jamapaxaniy

ixjatapastakßatkßan para lay katalaqaßil

yu ox jatsukunti.

Ixlapanakni Dios yu tavilanal laka

putaulan Antiokía

19 Tejkan maqnikal ni Esteban ex

lati ni lapanakni aqtayl jalaqmamaqan-

lqajnivakan por ixlhakapußatikßan. Ex

taßal jaqosnun tus xaßestado Fenicia kun

Chipre y vachuß laka putaulan Antiokía.

Ancha talaqputeßel ni sastßi chivinti yu

xtaßa jatsukunti, pero vamun ni israelitas

jalaqputeßenikal. 20 Lati yu ixtalhakapußan

yu machaqan Chipre kun Sirene yußuncha

vachuß tachaßal ni laka putaulan Antiokía.

Ex yußuncha talaqputeßenil yu jantu israe-

litas kataval ni sastßi chivinti yu lhichi-

viniy ni Jalhachimoßonuß Jesús.

21 Yußuncha ixtalhitßajun ixtapßasta ni

Jalhachimoßonuß, xlhiyucha pumalhuu

lapanakni tapaxal ixputsukukßan, y talha-

kapußal ni Jalhachimoßonuß Jesús.

22 Tejkan takßatsal yu ixtalhakapußan

ancha laka putaulan Jerusalén, ex yußuncha

vachuß tamalaqachal ni Bernabé kaßal laka

putaulan Antiokía. 23 Tejkan ancha chaßal

ni Bernabé va laqtsßil ni laqsaval ixjalakma-

payniy ni Dios. Ex ni Bernabé ayaj lhißa-

chantajul va laqxaqalal tachun para kata-

taylhaßal kun chux la ixjalhanutikßan ni

Jalhachimoßonuß y jantu aqtaun katama-

kauntijlal. 24 Yucha va qayntaun lapanaki

yu ayaj qalßox ixjunita. Va tus ixlaqtanußol

ni Espíritu Santo, y pßays ixjunita ixlhaka-

pußati. Va por yucha pumalhuu lapanakni

talhakapußal ni Jalhachimoßonuß.

25 Taval ni Bernabé al puxkaunaß Saulo

laka putaulan Tarso. Tejkan temachal va

lhimil tus laka putaulan Antiokía.

26 Ancha ixlaktßavil taun jachßitin yu ixta-

lhakapußan, jalakmasunil lhuvaj lapa-

nakni. Ni laka putaulan Antiokía va ancha

taßan pßunaj lakjunkal Cristianos yu ixta-

lhakapußan ni Cristo.

27 Ni anchanu julchan, lati lapanakni

yu ixtalaqputeßey ixchivinti Dios tata-

xtulcha Jerusalén y taßal Antiokía. 28 Ex

xaqayntaun ni yußuncha yu ixjunkan

Agabo tayal taßan ixtataqxtoßa yu ixtalha-

kapußan Jesús. Ni Espíritu Santo va xtaqnil

jatapastakßati, ex va naul yu Agabo ni

kaßalinaß taun ay chavan tachun ni

anchanuß lakamunukpaß. Astan chuncha

val tejkan Claudio ixjunita yu ay jalhachi-

moßonuß Romano. 29 Ex chuncha yu ixta-

lhakapußan ancha Antiokía va chßantaun

tamakal ixjatapastakßatikßan para kataßaq-

tayjul ixtßalaqauninkßan yu vachuß ixtalha-

kapußan yu ixtavilanal xaßestado Judea,

mas va lakstsßuninin yu kalal. 30 Ex

chuncha laqsaval va tamalaqachanil

taun limosnaj yu xalajßaynin yu ixtalha-

kapußan xaßestado Judea. Va talhaßal

Bernabé ali Saulo.,1112

Maqnikal ni Jacobo y vachuß

chßikal ni Pedro

12
1 Ex chuncha ni anchanu

julchan ni jalhachimoßonuß

Herodes aqtayl lakxkaylhitsukuy lati yu

ixtalhakapußan. 2 Va malaqachanal

ixmaqnika ni Jacobo yu xajayaß Juan

ixjunita. Va tamaqnil kun aqxtaun

espada. 3 Yu israelitas ayaj tamaqamal

xlhiyucha tejkan chuncha kßatsal ni

Herodes ex vachuß malaqachanal

ixchßika ni Pedro. Chuncha tapasal

tejkan ixjunita ixkßatankßan ni israelitas

tejkan ixtaßuy pan yu jantu ixlaqlhitayay

levadura. 4 Tejkan Herodes chßapal ni

Pedro ex manul laka pachßin, va

laqmaqxtaqnil oqxlaqtßati tropas para

katalhistaklhi. Va pumatßatin oqxlaq-

tamin. Va ixnajun kamaxtul tus kata-

maktaßelal xakßatan Paxku, para kamu-

kßanil laqtaqal la ixlakaßukxpukßan ni

lapanakni. 5 Ex ni Pedro va ox ixtalhi-

staknuta laka pachßin, pero yu ixtalha-

kapußan Jesús laqatapßasta ixtatßajun

tapayninin Dios por yucha.

Ni Dios maxtuchoqol laka

pachßin ni Pedro

6 Ex valaycha kalakachil ni julchan

tejkan ni Herodes ixmaxtuputun laka

pachßin ni Pedro para kamukßanil

laqtaqal. Tejkan tsßis ixjunita ex yu

Pedro ixmal laka pachßin. Va ixtama-

taßajmata pumatßuy tropas, ox ixtachßi-

mata kun maßatßuy kadena y vachuß alati

tropas ixtalhistaknuta la xakiltalakxtuti.

7 Ex tsßalaj tasul ixmayul ni Jalhachi-

moßonuß Dios y tßoql mapulkul taßak-

chun laka pachßin. Va tampasal ni

Pedro, maqloßol, va junil:

—¡Tsßalaj kaßostßaycha!

Ex ni kadenas niman talajßexpatajul

la ixmakaß ni Pedro. 8 Ex ni ixmayul

Dios va junil:

—Kßamulatßicha milaqchßiti y kachßan-

tßanutßicha misapato.

Ex chuncha makal ni Pedro. Ex vachuß

naul ni mayul:

—Kßalhilaqapaqaqkßacha minkutun y

kintßapßitßicha.

9 Ex yu Pedro niman nuks maqayaul

ixmayul ni Dios, y tataxtul laka pachßin.

Pero yu Pedro jantu ixkßatsay incha

laqsaval ixjunita yu ixtßajun makaniniß ni

mayul. Ixlhilay va ixtßajun aqlaqavan.

10 Va tapalaqpuslhi taßan ixtayanal oqxlaq-

tßuy tropas, tachaßal tus laka puerta yu

tsasnati ixjunita, yu paxajtachal tus

lakatin. Va xßaman talaqltißal, ex tataxtul.

Va taltanal maqataun tin. Ex yu mayul

laqatsßalaj makaulcha xßaman ni Pedro.

11 Ex yu Pedro lakpukujlhicha, va naul:

—Chavay ijkßatsay ni laqsaval kimala-

qachanil ixmayul ni Jalhachimoßonuß Dios.

Kimalaqtaxtul la ixtamakaß ni Herodes kun

tachun yu ixkintamakaniputun ni

israelitas.

12 Tejkan chuncha pastaklhi ni Pedro,

ex alcha la ixchaqaß María yu ixnati qayn-

taun yu ixjunkan Juan Marcos. Ancha

ixtaßaqxtoqnun lhuvaj lapanakni, ixta-

tßajun tapaynininin Dios. 13 Tejkan chaßal

laqa chaqaß ni Pedro, va tayal la ixlhimaq-

spaß, aqtayl makasay xapuerta. Qayntaun

maqtsukuß yu ixjunkan Rode al laka matiß

para kamispal tas ayucha ixjunita.

14 Tejkan aqapimispal va Pedro ixjunita ex

ayaj lhißachantajul. Pero jantu kamalaq-

ltißal ni puerta porke niman takyautaspßik-

choqol, va la pßas naul:

—¡Ni Pedro lakxtuyal laka puerta!

15 Yußuncha tanaul:

—Ka va lokoj kßatßi.

Pero yucha aqlhuu naul ni va laqsaval.

Ex yußuncha tanaul:

—Kavalay va ixjalhitsukunuß.

16 Yu Pedro taylhaßal makasanaß ni

puerta. Ex tejkan tamalaqltißal, tus taun

talhilal. 17 Ex ni Pedro va lakmajkunil

para saq kataval. Ex aqtayl jalakjuniy

tacha pumalaqtaxtul laka pachßin ni Jalha-

chimoßonuß Dios. Taval jalakjunil:

—Kßalaqpßutßeßeniyapitik ni Jacobo

kun yu alati ketßalaqauninkßan yu

ktapasal.

Ex taxtulcha, alcha alakataun.

18 Tejkan tunkulcha va ayaj taputßi-

lhil ixjatapastakßatikßan ni tropas porke

jantu ixtakßatsay tisuncha lhitapasalcha

ni Pedro. 19 Ex ni Herodes malaqachanal

ixpuxkauka pero jantu katatemal. Ex

jalhisakmil ni tropas tisuncha tapasal y

astan malaqachanal ixjalaqmaqnikakßan

ni anchanu tropas.

Ex ni Herodes taxtul ancha laka

estado Judea, va al laka putaulan

Cesarea. Ancha taulchalcha.

Nil ni Herodes

20 Ni Herodes ixlaklukujlaniy ni

lapanakni yu ixtavilananchal laka

putaulan Tiro kun Sidón. Ex yußuncha

tataqxtoqlhi laka putaulan Cesarea, ixta-

tßachivinputun ni Herodes. Pßunaj tatßa-

chivinßelal qayntaun yu ixjunkan Blasto

para kalaqßaqtayjul. Yucha yu ay ixßoq-

xtamati ixjunita ni jalhachimoßonuß

Herodes. Skßinil lakatin para lay katatßa-

chivinil Herodes para ox katatißukxun-

tayal porke ixlhißutikßan va ixminachal

laka tßun taßan ixjalhichimoßonun ni

Herodes.

21 Tejkan laqchaßalcha julchan para

katatßachivinil, ex ni Herodes ulal ni

laqchßiti yu taßulay jalhachimoßonun, va

taulal laka siya taßan jalhachimoßonun. Ex

laqxaqalal ni lapanakni. 22 Ex ni lapa-

nakni aqtayl pßaysni tachiviniy, va tanaul:

—Va tacha qayntaun dios akapi-

tßajun jantu tacha lapanaki.

23 Ni Herodes jantu ay kamakal ni

Dios xlhiyucha niman maqtaqanßal

ixmayul ni Dios. Ex aqtaylcha taßuniy

tsapulin ixlakatunaj, ex nilcha.

24 Pero ixchivinti Dios yucha laqpu-

teßekal mas va toßoxtaycha kaval y

talhavaßal taßakapuchun lakamunukpaß

yu talhakapußal.

25 Tejkan ni Bernabé kun Saulo

tamajkanilcha ixpujaltanakßan por

ixjamalaqachakanta Jerusalén, ex tamin-

choqochalcha. Talhimil yu ixjunkan Juan

Marcos.,1213

Jalaksakkanta ni Bernabé ali Saulo para

katatapatsanil ni Dios

13
1 Ancha laka ay putaulan

Antiokía ixtataqxtoßa lapanakni

yu ixtalhakapußan Jesús, lati ixtalaqpu-

teßey ixchivinti Dios y lati ixtamalaninin.

Yußuncha ixlakjunkan Bernabé, ali Simón

yu ixjunkan Niger, ali Lucio yu machaqaß

laka putaulan Cirene, ali Manaén yu

chßantaun tßaßaynl ni jalhachimoßonuß

Herodes, ali Saulo. 2 Tejkan ixtatßajun

toßoyanan ni Dios y vachuß ixtatßajun

taskßajanan ex naul ni Espíritu Santo, va

lakjunil:

—Kilalaksakniu Bernabé kun Saulo

para katamakal kilhitapatsa yu kitßin

kaklaklhijunaß.

3 Chuncha tejkan tamamaktal ixtaskßa-

jatikßan y tatapayninißol ni Dios ex tamoq-

slanil ixmakakßan ni Bernabé ali Saulo y

tamalaqachalcha.

Ni Bernabé ali Saulo taßalcha

xalakatßun Chipre

4 Ex chuncha ni Espíritu Santo laqma-

laqachalcha. Ex ni Bernabé ali Saulo

taßalcha laka putaulan Seleucía. Ex tata-

xtulcha ni Seleucía, tapußal laqataun barco

lakamar, tachaßal tus alakataun lakatßun

yu ixjunkan Chipre yu taßajmal lakamar.

5 Ancha tachaßal laka putaulan Salamina y

talaqputeßel ixchivinti Dios taßan ixtata-

moßoy ni israelitas. Ni Juan vachuß ixta-

tßaßanta para kaßaqtayjul.

6 Tapalaqpusßol taßakchun ni anchanu

lakatßun yu taßajmal lakamar, tachaßal tus

ataun putaulan yu ixjunkan Pafos. Ancha

tapaxtoqlhi qayntaun israelita yu jacha-

vanaß ixjunita, ixjunkan va Bar-Jesús.

Anchanu joßati va ayaj ixjalaklkanan, ni

yucha ixnajun ixlaqputeßey ixchivinti Dios

mas jantu laqsaval ixjunita. 7 Yucha va

chßantaun ixtßavil ni gobernador yu

ixjunkan Sergio Paulo, yu ixlhitßajun lhuu

jatapastakßati. Ni Sergio Paulo jalaklhijunil

katamil ni Bernabé ali Saulo, va

ixqasmakputun ixchivinti Dios. 8 Pero ni

jachavanaß, yu vachuß ixjunkan Elimas,

yucha ixjalaktanchaniputun ni Bernabé

ali Saulo para jantu kalhakapußal ni

gobernador. 9 Ex ni Saulo, yu vachuß

ixtajuniy Pablo, yucha ixlaqtanußojota ni

Espíritu Santo. Ex laqastal ni Elimas,

10 va junil:

—Uxintßi jamakanunuß y jalaklkanaß

kßatßi, va sasßatßa aqmoqxnuß unitßa,

uxintßi unitßa ixtßalaxkayaß tachun yu

lajßox. Uxintßi vamun laktßanchßapßutßun

para jantu vas kaßal ixlakatin Dios.

11 Chavay ni Dios kaxtaqniyan maqan-

lqajnati. Kßaßuneße laßachßix y paqlhuu

jantu kalaqtsßineße julchan.

Ex nimancha laßachßix val ni jacha-

vanaß. Chuncha tißukxuntayalcha, ixlak-

xkajuy taßayuß kamaqchßapalhaßal.

12 Tejkan chuncha laqtsßil ni gobernador

va lhakapußal y tus taun lhilal ni

chivinti yu lhichiviniy ni Jalhachi-

moßonuß Jesús yu laqputeßenikal.

Ni Pablo ali Bernabé tavilanal laka

putaulan Antiokía la xaßestado Pisidia

13 Ex ni Pablo ali yu alati ixtßaltanan

tataxtulcha laka putaulan Pafos y tataju-

choqolcha laka barco. Taßalcha laka

putaulan Perge la xaßestado Panfilia.

Ancha ni Juan jalakmakaunchoqolcha y

nimancha anchoqol Jerusalén. 14 Y yu

alati tataxtulcha ni Perge, tataylhaßal

jaltanan tus laka putaulan Antiokía la

xaßestado Pisidia. Ex tejkan xajulchan

jastaknati val, tatanuchal taßan ixtata-

moßoy ni israelitas, ancha tataulal.

15 Tejkan puteßekal xalibro yu ixjapulhi-

chimoßonkßan ni israelitas y vachuß kun

ixchivintikßan yu maqancha ixtalaqpu-

teßey ixchivinti Dios, ex ni ixßukxtinin-

kßan ni israelitas yu ancha ixtataqxtoßa

va tajuntaßil ni Pablo kun ixtßaltanan. Va

tajunil:

—Ketßalaqaunin, incha lhitßantßatßik

taun chivinti para katatapßaysnil kun

Dios ni lapanakni ex kanauntßikcha.

16 Ex tayal ni Pablo, niman jalak-

majkunil ni lapanakni kun ixmakaß para

saq katataulal, y va naul:

—Uxiknan tachun yu kintßaßisraelitas

untßatßik y tachun yu tßalhauniyatßik ni

Dios, kilaqasmakniu kinchivinti. 17 Ni

kiDioskßan yu israelitas juntau jalaksaklhi

ni kepayankßan yu maqancha ixtatßajun.

Jalaklalhaval tejkan ixtavilanal xalakatßun

Egipto mas jantu an machaqan ixtajunita.

Astan ni Dios kun ixtapßasta jalakmaxtul

ni anu lakatßun. 18 Yucha jalaqmaqantau-

lnil ixputsukukßan lakakßavinan tus tacha

cuarenta jachßitin. 19 Jalaqmaqnil oqxlaq-

tujun lapanakni yu ixtavilanal la xalaka-

tßun Canaán ex jalaqlvaqnil ixtßunkßan y

jalaqxtaqnil ni israelitas. 20 Chuncha por

tachun yu aniy tapasal va taqmaqal tacha

cuatro cientos cincuenta jachßitin. Ex astan

jaxtaqnikal jueces tus tejkan aqtayl laqpu-

teßey ixchivinti Dios ni Samuel. 21 Ex

chuncha yußuncha taskßil qayntaun jalha-

chimoßonuß para kalaklhichimoßokal y

chuncha yu Dios jamaqxtaqnil qayntaun

yu ixjunkan Saulo, yu istsßal Sis ixjunita,

va minchal kun Benjamín. Ni Saulo jalak-

lhichimoßol tus cuarenta jachßitin. 22 Ex

taval ni Dios maqosunil ixpulhachimoßon

ni Saulo, va jamaqxtaqnil kalhichimoßonul

yu David. Ni Dios lhichivinil David, va

naul: “Klaqtsßin ni David yu istsßal Isaí.

Yucha va qayntaun lapanaki yu chßantaun

junita kun kitßin y yucha makaßojoy

tachun yu kitßin klhinajun.”

23 Ex vachuß naul ni Pablo:

—Ni Dios malaqachal qayntaun lapa-

naki yu minchal kun David yu junkan

Jesús para kamalaqtaxtul xalapanakni

Israel, chuncha tacha ixnajunta kamalaqa-

chayaß. 24 Tejkan jantukaß ixmin ni Jesús

ni Juan lhichivinil la ixlakaßukxpukßan

tachun ni israelitas ni kaminaß y jalakjunil

ni maqskßiniy katamapaxal ixjatapastakßat-

kßan y kataßaqchajßaul. 25 Tejkan va laycha

kamißol ixjatsukunti ni Juan, va naul:

“Kitßin jantu yuß kakval chuncha tacha yu

uxiknankßan pßakxanßiyatßik, pero astan

kaminaß yu mas apalay ay xajantu kitßin.

Ni kitßin jantu kimpaxtoqniy mas kaklaq-

musxßoqnil isapato,” naul ni Juan.

26 Ex vachuß naul ni Pablo:

—Ketßalaqaunin yu tßanchßipitikcha

kun Abraham y vachuß uxiknankßan yu

jantu israelitas kßaßuntßik yu tßalhauni-

yatßik ni Dios, ni aniy chivinti yu

pulaqtaxtukan yucha va para uxiknan-

kßan. 27 Yu ixtavilanal Jerusalén kun

ixjalhachimoßonunkßan, yußuncha jantu

ixtakßatsay tasßayucha ixjunita ni Jesús

y jantu ixtamalaqasiy ixchivinti Dios

yu ixlaqputeßekan xajulchan jastaknati

taßan ixtatamoßoy ni israelitas.

Yußuncha tamukßanil laqtaqal ni Jesús

ex chuncha tapasaßol ni anchanu

chivinti yu maqancha tanaul yu ixta-

laqputeßey ixchivinti Dios. 28 Mas jantu

katatemanil tußuchun laqtaqal para

katamaqnil, pero taskßinil ni Pilato

para kamalaqachanal ixmaqnika.

29 Tejkan chuncha tamakaßol, ex tapa-

saßol tachun yu istsßoqkanta yu lhichi-

viniy Jesús, tapßuxlhi ni la ixkurus y

tamaknul. 30 Pero mas nil ni Jesús, ni

Dios yucha majkujuchoqol. 31 Astan ni

Jesús paqlhuvaj jalaktasunichoqol yu

ixjatßaßukxuntayay yu tataxtuchal

Galilea y tatßaßal Jerusalén. Chavay va

yußuncha yu talaqputeßeniy ni lapa-

nakni tacha tapasal ni Jesús.

32 Y vachuß naul ni Pablo:

—Chuncha kijnankßan klalaqputeße-

niyau taun ox chivinti yu maqancha

jalakjunil kepayankßan ni Dios yu kama-

kayaß. 33 Laqsaval chuncha makal tacha

naul kun kijnankßan yu ixjapapanakna-

kßan juntau. Chuncha makal tejkan

majkujuchoqol ni Jesús. Chuncha tacha

tsßoqkanta laka Salmo dos taßan najun:

“Uxintßi kesßatßa unitßa, chavay kitßin

kval mimPay.” 34 Ni Dios naul ni kamaj-

kujuchoqoyaß laka janinin xlhiyucha ni

ixlakatunaj jantu kapuchßil. Inchine naul

ni taßan tsßoqkanta: “Kakmaqxtaqnißoyan

tachun yu lajßox chuncha tacha kunil ni

David.” 35 Xlhiyucha ni David vachuß

tsßoqlhi taßan alakataun Salmo yu

inchine najun: “Jantu naßun kapuchßil

kilakatunaj ni kitßin yu kßilaksaktßa.”

36 Laqsaval ni David tapatsanil ni Dios

tejkan vananaj ixtißukxuyal chuncha

tacha Dios lhijunil. Ex nil ni David,

tamaknul chßantaun taßan ixtaßaknunun

ixjapayan, ex astan niman puchßil

ixlakatunaj. 37 Pero yu majkujuchoqol ni

Dios yucha jantu kapuchßil.

38 Ex chuncha, ketßalaqaunin, tsßanqay

kakßatsßatßik ni lay kamalaqmixinikßantßik

tachun milaqtaqalkßan por Jesús yu klalhi-

xaqalayau. 39 Va por yucha tachun yu

talhakapußan va jalaqlaßoxinikan ixjatsu-

kuntikßan para jantucha kalakmukßanikal

ixlaqtaqalkßan yu jantu lay xamalaqmixi-

nikan mas ixtamakay ixlhachimoßon ni

Moisés. 40 Kßalhistßakkßantßik para jantu

chun kalhitßapßasatßik tacha yu maqancha

tatsßoqlhi yu ixtalaqputeßey ixchivinti Dios

yu tanaul inchine:

41Uxiknan yu jalaktßußununatßik,

katßalhanantßik, kßamißoyapitik.

Ni kitßin yu Dios kunita kakmakayaß

lajßay axtoqnuß taßan

tßißukxuyanantßik,

mas matichun katajunan jantu

kalhakßapßupßinapitik, va naul ni

Dios,

—chuncha jalaqputeßenil ni lapanakni

ni Pablo.

42 Ex va chuncha taval tejkan tataxtu-

choqolcha taßan ixtatamoßoy ni israelitas,

ex yu jantu israelitas ixtajunita talhijunil

ni Pablo ali Bernabé para kataminchoqol

yu ataun xajulchan jastaknati para kalhi-

chivinchoqol aaqtaun ni anu chivinti.

43 Ex chuncha tejkan tamaktalcha ni

taqxtoßati lhuvaj israelitas y vachuß lhuu

lapanakni yu talhitanul tacha israelitas

tatixkaulhaßal ni Pablo ali Bernabé. Ex

yußuncha taxtaqnil ox jatapastakßati para

katataylhaßal la ixjamapayninti ni Dios.

44 Ex chuncha tejkan ataun semana

junchoqol yu xajulchan jastaknati, va

tataqxtoqlhi valaycha tachun ni lapanakni

ni anchanu laka putaulan para kataqa-

smaklhi ixchivinti Dios. 45 Pero tejkan

talaqtsßil ni israelitas va lhuu lapanakni

tataqxtoqlhi ex nimancha taßaqtayl

tamakay ixßakchaßatikßan. Chuncha taßaq-

taynil talhichiviniy ni Pablo yu jantu

laqsaval kaval y talaktußul. 46 Pero ni

Pablo ali Bernabé jantu katachivinil kun

talhanti, va tanaul:

—Ixmaqskßiniy kalaqputeßekal ixchi-

vinti Dios pßunaj kun uxiknankßan yu

israelitas untßatßik. Kijnan klamasuniu

pero uxiknankßan jantu kalaßaßitßik,

lhilayatßik ni jantu tapaxtoqniyan jatsu-

kunti yu jantu mißojoy. Xlhiyucha

kajkßanaucha jalaqputeßeninin ixchivinti

Dios yu jantu israelitas kataval. 47 Va

chuncha kintalhijunin ni Jalhachi-

moßonuß, va naul:

Kitßin klalakßulatau tacha

ixmaklkukßan ni lapanakni yu

jantu israelitas kataval,

para katalaqtaxtul lapanakni tus

taßakapuchun lakamunukpaß.

48 Tejkan chuncha taqasmaklhi yu

jantu israelitas ixtajunita, ayaj talhi-

paßinil y talhißachantajul y nimancha

aqtayl tanajun ni Jalhachimoßonuß Dios

la ox ixjunita ixchivinti. Ex talhakapußal

tachun yu laqsaval jalaksakkal para

katalhitsukul ni jatsukunti yu jantu

aqtaun kamißoyaß.

49 Chuncha laqputeßeßokal ixchivinti

Dios tus taßakchun anchanu lakatßun.

50 Pero yu israelitas taxaqalal ni xanatin

yu apalay ixlaktoßoyakan yu ixtalhaka-

pußan Dios y vachuß yu joßakna yu ixta-

lhitßajun tapßasta. Jalakchivijvakal para

kalakxkaykal ni Pablo ali Bernabé y

para chuncha kalaqtinaqxtukal ni

anchanu lakatßun. 51 Ex chuncha

yußuncha jalakchßankßalapßuxkal ixchßan-

pßoqxkßan para kapumasunikal va jalak-

tanchanikalcha ni lapanakni por jantu

katalaqaßil ixchivinti Dios. Ex taßalcha

alakataun putaulan yu ixjunkan Iconio.

52 Pero yu ixtalhakapußan Jesús yu ixta-

vilanal laka putaulan Antiokía tus ox

ixtalhitßajun achati y ixtalaqtanun ni

Espíritu Santo.,1314

Ni Pablo ali Bernabé tavilanal laka

putaulan Iconio

14
1 Ancha laka putaulan Iconio,

ni Pablo ali Bernabé vachuß

tatanul taßan ixtatamoßoy ni israelitas.

Lhuvaj lapanakni talhakapußal por tama-

qamal ixchivintikßan mas yu israelitas y

vachuß mas yu jantu israelitas kataval.

2 Pero yu israelitas yu jantu ixtalhaka-

pußan niman taßaqtayl taxaqalay yu

jantu israelitas ixtajunita y tajunil yu jantu

laqsaval para kataxkayl yu ixtalhakapußan.

3 Xlhiyucha ni Pablo ali Bernabé tataq-

maqal kun yußuncha. Ixtalhichiviniy ni

Jalhachimoßonuß sin talhanti y yucha ixja-

laqxtaqniy tapßasta para lay katamasul

axtoqnuß y palay katamakachoqol lapa-

nakni para katakßatsal ni laqsaval ixtalhi-

chiviniy ixjamapayninti Dios. 4 Pero ni

anchanu putaulan ni lapanakni va tßuy

jatapastakßati ixtamakata. Lati chßantaun

ixtatßajun kun yu israelitas, alati chßantaun

ixtatßajun kun yu jamalaqachal ni Jesús.

5 Ex chuncha ni israelitas ali yu jantu

israelitas kataval va chßantaun tamakal

ixjatapastakßatikßan kun ixßukxtininkßan

para katalhimaqchapul y vachuß katalaka-

tßalmal kun chiyux. 6 Pero tejkan takßatsal

niman taqosnul, taßalcha laka putaulan

Listra ali Derbe la xaßestado Likaonia.

Vachuß tatapasaßol mas yu lakstßuniy

putaulanaxna ni anchanu lakatßun, 7 y

talaqputeßeßol ni ox chivinti yu laqsaystßi.

Ni Pablo ali Bernabé tavilanal laka

putaulan Listra

8 Ancha laka putaulan Listra ixßalin

qayntaun lapanaki yu jantu lay ixjaltanan.

Ni yucha jantu aqtaun ixjaltanan porke va

chßanlkßavil tsukul. 9 Yucha ixtßajun

qasmakniniß ixchivinti ni Pablo. Ex Pablo

tus sniy laqastal ni anchanu chßanlkßavil,

ex makal kuenta ni yucha ixlhakapußan ni

lay palay kamakal ni Dios. 10 Chuncha la

pßays chivinil, va naul:

—Kaßostßaycha y vascha katßay.

Ex ni anchanu lapanaki niman kißuk-

ltayal y nimancha aqtayl jaltanan.

11 Tejkan chuncha talaqtsßil ni lapanakni

yu makal ni Pablo niman taßaqtayl tama-

tßasay la ixlhichivinkßan Likaonia, va

tanaul:

—Chavay ni dioses tataßeltajulcha aniy

kun kijnankßan y taval tacha lapanakni.

12 Ex talhimapaqaßul ni Bernabé tacha

ixdioskßan yu ixjunkan Júpiter. Y yu

Pablo, por yucha chivinil, xlhiyucha talhi-

mapaqaßul Merkurio yu xamayul ixdiose-

skßan ixjunita. 13 Taßan ixlhimaqspaß ni

putaulan taßan putanukanachal, ancha

ixyal ni chaqaß taßan ixtatoßoyay Júpiter.

Ex chuncha ni xakura Júpiter va

laklhimil toros ali xanti. Yucha kun yu

lapanakni ixtatoßoyaputun ni Bernabé

kun Pablo, ixtamaqniputun talhitsukuti

tacha taun lapaxkan yu moqslakan.

14 Chuncha tejkan takßatsal ni Pablo ali

Bernabé talajßexputaukßal ixlaqchßiti-

kßan, tus talaktßasajtanul taßan mutßun

ixtayanal ni lapanakni, va tanaul:

15 —¿Valißiycha chuncha makßaya-

tßik tacha aniy? Kijnankßan vachuß

valißiy lapanakni kuntau tacha uxiknan-

kßan. Kmintau vamun para kaklajuniu ni

kamakßauntßikcha tachun yu aniy

axtoqnuß yu jantu ixlaqmiti kaval y

kalhakßapßupßintßikcha ni Dios yu

laqsaval kujta, yu makata laktßiyan ali

lakatßun vachuß yu lakamar kun tachun

talhitsukuti yu ancha alin. 16 Mas

maqancha ni Dios jalaqxtaqnil lakatin ni

lapanakni para katapußal taßan yußuncha

katamaqamal, 17 pero ni Dios aqtsßiyaj

va tacha masuycha ni yucha laqsaval

tßajun. Si makay yu ox y tamalaqacha-

niyan xkan y vachuß taßaqtayjuyan para

kaßalil yu ox jaxqanti. Chuncha talhi-

paßiniyan y chuncha taxtaqniyan lhuvaj

vayti y vachuß achati para oxamaktaun

katsßukßutßik.

18 Mas chuncha tanaul ni Pablo ali

Bernabé pero ni lapanakni laqatapßasta

ixtatoßoyaputun, y va skßatsanaj jalak-

tanchanil ixjamoqslantikßan yu

ixtamakaputun.

Ancha laka putaulan Listra

talakatßalmal ni Pablo

19 Ex astan tachinchal lati israelitas

yu ixtaxkajiy ni Pablo, yu machaqan

Antiokía ixtajunita ali Iconio. Yußuncha

taxaqalal ni lapanakni tus talhakapußal

ixchivintikßan. Ex talakatßalmal ni Pablo

kun chiyux, ex talaqxaqalhaßal ixlhimaq-

spaß ni putaulan, ex ancha tamakau-

malcha, ixtalhilay tamaqnilcha. 20 Ex

astan xvilin taßaqatayal yu ixtalhaka-

pußan Jesús taßan ixmal ni Pablo ex

yucha ostaulchoqol y aqtaun tanuchoqol

ni laka putaulan. Ex ataun julchan val,

tßaßal ni Bernabé tus alakataun putaulan

yu ixjunkan Derbe.

Ni Pablo ali Bernabé taßanchoqol laka

putaulan Antiokía la xaßestado Siria

21 Anchanu laka putaulan talaqputeßel

ni ox chivinti y talhajaßil lhuvaj lapanakni

yu talhakapußal Jesús. Ex taßanchoqolcha

laka putaulan Listra, ali Iconio, ali

Antiokía. 22 Ni anchanu putaulanaxna

tamapßaysnil ni lapanakni yu ixtalhaka-

pußan Jesús y ox taxaqalal para ox kata-

taylhaßal ixlhakapußatikßan. Tajunil:

“Tsßanqay kamaqanlqajnau para katanu-

chaßau taßan lhachimoßonun ni Dios.”

23 Tachun ni putaulanaxna taßan ixtataq-

xtoßa yu ixtalhakapußan, si talakßulal lati

xapaynin yu lay katalhachimoßonul ancha.

Taskßinil Dios kun taskßajati y tamaq-

xtaqnil la ixtamakaß Dios yu ixtalhaka-

pußan. 24 Ex astan tatapasaßol xalakatßun

Pisidia y tachaßal tus xalakatßun Panfilia.

25 Talaqputeßel ni ox chivinti laka

putaulan Perge, ex taßal tus Atalia.

26 Ex tataxtul ni Atalia, tapußalcha laka

barco, taßanchoqol aaqtaun Antiokía taßan

pßunaj tapußaqdaynil, ancha taßan pßunaj

jalakskßinikal Dios y jalaqmalaqachakal

kun ixjamapayninti. Chavay tamajkanilcha

ni anchanu lhitapatsa yu ixjalaqmaqxtaq-

nikanta. 27 Tejkan ancha tachinchoqochal,

tamaqxtoqlhi ixlapanakni Dios yu ancha

ixtavilanal, va tajunßol tachun yu makal

Dios la ixjatsukuntikßan, y vachu talaqpu-

teßel tacha ni Dios jaxtaqnil lakatin para

katalhakapußal yu jantu israelitas kataval.

28 Ancha tataqmaqal ni Pablo ali Bernabé

kun yu ixtalhakapußan Jesús.,1415

15
1 Ex va chuncha ancha Antiokía

tachinchal lati lapanakni yu

taminchal xaßestado Judea, yußuncha

taßaqtaynil masuninin yu ancha ixtalhaka-

pußan, va tajunil:

—Incha jantu kßaxvililichßukßupßu-

xnikßa tacha lhinaul Moisés ex jantu lay

kßalaqtßaxtßu.

2 Pero ni Pablo ali Bernabé, yußuncha

tanaul ni jantu maqskßiniy chuncha kßama-

kßatßi y laqatapßasta ixtalaktanchay. Ex

Pablo ali Bernabé kun lati yu ancha

machaqan va jalaksakkal para katalaqßal

yu xapaynincha yu ixtalhachimoßonun

yu ixtalhakapußan kun yu jalaqmalaqa-

chal ni Jesús yu ixtavilanal Jerusalén

para katalhilakchivinil.

Tataqxtoßa ixlapanakni Dios Jerusalén

3 Ex ni machaqan Antiokía yu ancha

ixtalhakapußan tamalaqachalcha ni

Pablo ali Bernabé kun yu alati. Tejkan

taßalcha, tapußal xaßestado Fenicia ali

xaßestado Samaria. Ancha talaqputeßel ni

taßan taminchal va ixtamapaxatacha

ixputsukukßan lhuu lapanakni mas yu

jantu israelitas ixtajunita. Tejkan

chuncha jalaqputeßenikal ni lapanakni

yu ancha ixtavilanal va ayaj talhißachan-

tajul. 4 Tejkan tachaßal laka ay putaulan

Jerusalén va ox jalaqaßikal. Va talaqaßil

yu xalajßaynin lapanakni kun yu ixtalha-

kapußan ali yu jamalaqachal ni Jesús. Ex

ni Pablo ali Bernabé talaqputeßel tachun

yu makal Dios la ixlhitapatsakßan.

5 Pero lati yu ixtalhakapußan yu fari-

seos ixtajunita, va taßostayal, va tanaul:

—Ni lapanakni yu talhakapußan yu

jantu israelitas kataval, yußuncha

maqskßiniy kalakxvililichukßupßuxnikal y

kalaklhijunkal katamakal ixlhachimoßon

Moisés.

6 Ex tataqxtoqlhi yu jamalaqachal ni

Jesús kun yu xalajßaynin yu ixtalhaka-

pußan para katalaqlaßoxil. 7 Tejkan

panijcha ixtatßajun lhilakchivinin, ex

tayal ni Pedro, va lakjunil:

—Ketßalaqaunin, uxiknan kßatsßaya-

tßikcha por tachun kijnankßan yu aniy

yanau, va kitßin kilaksaklhi Dios

maqancha para kajkalaqputeßenil yu

jantu israelitas kataval ni ox chivinti

para vachuß katalhakapußal. 8 Ni Dios yu

lakmispaniy ixjalhanutikßan ni lapa-

nakni yucha laqxtaqnil ni Espíritu Santo

vachu chun tacha kintaxtaqnin kijnan.

Chuncha ni Dios masul ni yußuncha

vachuß ox jalaqaßiy. 9 Yußuncha vachuß

jalaqtsßin tacha kintalaqtsßinan kijnan-

kßan. Vachuß xakaßol ixlaqtaqalkßan la

ixjalhanutikßan va por talhakapußal.

10 Chavaycha, ¿valißiycha jantu

laßaßiyatßik yu lhinajun ni Dios? Uxiknan

jalakmukßanipßutßunatßik yu talhakapußan

Jesús taun lhachimoßon yu jantu katata-

yanil kepayankßan y mas kijnan jantu

tayaniyau. 11 Pero lhakapußanau ni kijnan

laqtaxtutaucha por ixjamapayninti kiJa-

lhachimoßonukßan Jesús, vachu chun tacha

yußuncha talaqtaxtul —chuncha naul ni

Pedro.

12 Ex chuncha taßaqtayl tachiviniy ni

Bernabé ali Pablo. Tachun ni lapanakni tus

saq tajunßol tejkan taqasmaknil ixchivinti-

kßan. Yußuncha ixtalhichiviniy yu lajßay

axtoqnuß yu makal Dios por yußuncha kun

ixtapßasta tejkan ixtatijuyanal chßantaun

kun yu jantu israelitas kataval. 13 Tejkan

tachivinßol, ex ni Jacobo va naul:

—Ketßalaqaunin, kilaqasmakniu

kinchivinti. 14 Chavay ni Pedro kintalaq-

puteßenin tejkan aqtaynil jalaksaknaß ni

Dios lati lapanakni yu jantu israelitas ixta-

junita, para kamakal sasßatßan. 15 Ex

chuncha ni Pedro va aqstanchun chiviniy

tacha yu maqancha tachivinil yu ixtalaq-

puteßey ixchivinti Dios. Yußuncha inchine

tatsßoqlhi yu naul Dios:

16Astan kakminchoqoyaß ni kitßin yu

Dios kunita,

kajkßulachoqoya qayntaun sasßatßa ni

David la ixpalhachimoßon.

Va tacha taun chaqaß yu

kaklaßoxichoqoyaß yu

talaqcheßeßojotacha,

vas kakmaqayauchoqoyaß,

17para kintalakxkaul ni kitßin yu

Jalhachimoßonuß kunita tachun yu

alati lapanakni,

tachun yu klaklaksakta yu jantu

israelitas ixtajunita para

kilapanakni kataval.

18Chuncha najun ni Jalhachimoßonuß

yu maqancha kintamasunin yu

kaßalinaß.

19 ’Xlhiyucha kitßin knajun jantu

maqskßiniy kalhinajuu yu lhitaßay para yu

jantu israelitas kataval yu tataspßikchoqo-

tacha kun Dios. 20 Vamun tsßanqay klaq-

tsßoqniu karta para jantu kataßul vayti yu

moqslanikan antivas y para jantu katatßa-

tamal lapanakni yu jantu ixnavinkßan

kaval y para jantu kataßul talhitsukuti

yu pixtutßoqlkan y vachuß jantu kataßul

jakßalnan. 21 Chuncha najun la ixlhachi-

moßon Moisés y chuncha mas va toßo-

xtaycha putaulan kaval si chun laqpu-

teßekan mas tus va maqancha taßan

tataqxtoßa ni israelitas tejkan xajulchan

jastaknati —naul ni Jacobo.

Jamalaqachanikal karta yu jantu

israelitas kataval yu vachuß

talhakapußan Dios

22 Ex yu jalaqmalaqachal ni Jesús ali

yu xapaynin yu ixtalhachimoßonun laka-

tajtan ali tachun yu ixtalhakapußan va

tamaqamal ixchivinti Jacobo. Talalak-

saklhi lati lapanakni para katßamalaqa-

chakal laka putaulan Antiokía kun Pablo

ali Bernabé. Va jalaksakkal qayntßuy

lapanakni, yu junkan Judas Barsabás ali

Silas, yu ixlapanakni Dios va ox ixta-

toßoyay ni yußuncha. 23 Va laqmalaqa-

chal kun taun karta yu inchine najun:

“Kijnankßan yu mintßalaqauninkßan

kuntau kun yu jalaqmalaqachal Jesús

kun yu xapaynincha yu talhachi-

moßonun lakatajtan. Klamastakßayau ni

uxiknan yu jantu israelitas kßaßuntßik yu

lhakßapßupßinatßik yu vilanantßik laka

putaulan Antiokía ali xaßestado Siria ali

xaßestado Cilicia. 24 Kijnan kßatsau ni la

mimputaulankßan tachanchal lati kilapa-

naknikßan. Yußuncha tamamaqanixvan

ni uxiknankßan kun ixchivintikßan y

vachuß talaktßilhinin mijatapastakßati-

kßan, mas jantu klaklhijuniu. 25 Astan

tejkan chßantaun kmakau kijatapastakßa-

tikßan yu aniy kvilanau, ex kintama-

qaman kaklaklaksakvi lapanakni yu

kaklamalaqachaniu kun Bernabé ali

Pablo yu ayaj klakpaxkayau.

26 Yußuncha va lapanakni yu tamaqxtaq-

tacha ixjatsukuntikßan kun kiJalhachi-

moßonukßan Jesucristo. 27 Vachuß klama-

laqachaniyau ni Judas ali Silas para

katajunin la milakaßukxpukßan va

aqstanchun tacha yu aniy klatsßoqnitau.

28 Lhipaßinil ni Espíritu Santo y vachuß

kijnan para kaklalhijuniu ni aniy yu

maqskßiniy kßamakßatßik, yu najun

inchine: 29 Vamun jantu kßaßutßik yu

moqslanikan antivas ali jakßalna ali talhi-

tsukuti yu pixtutßoqlkan. Vachuß jantu

katßatßamatßik lapanaki yu jantu minavin-

kßan kaval. Incha tachun yu aniy jantu

kamakßayapitik, ex oxicha. Ox kaßalintßik

la metsukuntikßan.”

30 Taval tejkan laqmalaqachakalcha ni

lapanakni va taßalcha laka putaulan

Antiokía. Talaqmaqxtoqlhi yu ancha ixta-

lhakapußan, ex tamaqxtaqlhicha ni jalhiki.

31 Ex taputeßel y ayaj talhißachantajul y

jantucha apalay katamaqaninil. 32 Ex ni

Judas ali Silas yu xalaqputeßenin ixchivinti

Dios va taxtaqnil jatapastakßati y tamaku-

vilal tachun yu ancha ixtalhakapußan.

33 Ancha paqlhuu ixtavilanal ex astan ox

lakmastakßachoqokal y malaqachacho-

qokal para katalaqßanchoqolcha yu ixta-

malaqachananta. [ 34 Pero yu Silas

maqamal kalaktßataulal ancha.] 35 Vachuß

Pablo ali Bernabé ancha tataylhaßal laka

putaulan Antiokía. Yußuncha kun alati

lapanakni ixtamasuy y ixtalaqputeßey yu

ox chivinti yu lhichiviniy ni Jalhachi-

moßonuß Jesucristo.

Ni Pablo ali Bernabé tatalaqlvaqlhicha

36 Tejkan paqlhuucha val, ex ni Pablo

junil ni Bernabé:

—Kaßaucha, kalaqßanchoqoocha ketßa-

laqauninkßan talakachux putaulanin taßan

laqputeßeu ixchivinti ni Jalhachimoßonuß,

para kakßatsau tas tajunitacha.

37 Ni Bernabé va ixlhißuxaßan ni Juan

Marcos. 38 Pero Pablo jantu kalhipaßinil

katalhaßal porke ni Juan Marcos valißiy

lakmakauntijlal laka estado Panfilia y

jantu kataylhaßal kun ixlhitapatsakßan yu

ixtatßajun makanaß. 39 Ex laqatapßasta tala-

laktanchanil tus tatalaqlvaqlhi. Chuncha

ni Bernabé tßaßalcha chßantaun ni Marcos y

tapußal barco, tachaßal tus Chipre. 40 Pero

yu Pablo laksaklhi ni Silas para yucha

chßantaun katßaßal, ex chuncha tachun yu

jatßalaqaunin ali yu jatßalapanakni taskßinil

ixjamapayninti ni Dios por yußuncha, ex

taßalcha. 41 Va tatapasaßol xaßestado Siria

ali xaßestado Cilicia y tamaßayajnil tachun

yu ancha ixtalhakapußan.,1516

Ni Timoteo jalaktßaßal ni Pablo ali Silas

16
1 Ex va tachaßal laka putaulan

Derbe ali laka putaulan Listra.

Ancha ixvil qayntaun yu ixlhakapußan

yu ixjunkan Timoteo. Yu ixnati vachuß

ixlhakapußan. Yucha va qayntaun israe-

lita ixjunita pero yu ixpay va qayntaun

griego ixjunita. 2 Ni lapanakni yu ixta-

lhakapußan yu ixtavilanal laka putaulan

Listra ali laka putaulan Iconio ox ixta-

lhichiviniy ni Timoteo. 3 Ni Pablo

maqamal katßaßal ni Timoteo. Pero

pßunaj xvililichukßupßuxnißelal, va

tamakal tacha ixputsukukßan ni israe-

litas para ox katalaqtsßil ni israelitas yu

ancha ixtavilanal porke tachun ixtakßa-

tsay ni ixpay va griego ixjunita. 4 Tejkan

ixtatapasay ni putaulanaxna va ixtaxa-

qalay yu ancha ixtalhakapußan. Talhi-

chivinil tachun yu talhinaul yu jamala-

qachal ni Jesús ali yu xalajßaynin yu

ixtalhakapußan yu ixtavilanal Jerusalén.

Va ixtamasuniy para katamakal chuncha

tacha jamasunikal. 5 Chuncha yu ixta-

lhakapußan apalay ox talhakapußal y

lhilhiy ixtatalhavay.

Ni Pablo laqtsßil la ixtalakavanti

qayntaun yu machaqaß Macedonia

6 Ni Espíritu Santo jantu kalakma-

kaul kataßal laqputeßenin ni ox chivinti

tus Asia. Xlhiyucha tapußal xaßestado

Frigia ali xaßestado Galacia. 7 Tejkan

tachaßal xaßestado Misia va ixtaßuxaßan

Bitinia pero ni Espíritu Santo jantu

kalakmakaul. 8 Tejkan tatapasaßol laka

estado Misia va tachaßalcha tus laka

putaulan Troas.

9 Ex tejkan tsßis val ni Pablo tasunil

la ixtalakavanti qayntaun lapanaki yu

machaqaß xaßestado Macedonia yu

ancha ixyal. Ni anchanu lapanaki tapay-

ninil, va naul: “Kßatßantßikcha Mace-

donia para kilaßaqtayjuu.” 10 Tejkan

chuncha laqtsßil ni Pablo la ixtalaka-

vanti, ex niman klaqlaßoxiu kißaxtoqnu-

kßan para kajkßaucha xaßestado Mace-

donia porke ox kßatsau ni va Dios

kintalhijunin kaklaqlhixaqalau yu ox

chivinti yu ancha ixtavilanal.

Ni Lidia vachuß lhakapußal Dios laka

putaulan Filipos

11 Chuncha ni kijnan ktaxtuucha

Troas, va kpußau barco, vas kßau tus laka

putaulan Samotracia. Ex ataun julchan val

vachuß kpußau barco, kchaßau tus laka

putaulan Neápolis. 12 Ex ancha kpata-

juucha ex kßaucha laka putaulan Filipos

taßan ixtavilanal ni Romanos. Yucha va

taun putaulan yu apalay ay ixjunita ancha

la xaßestado Macedonia. Ancha jantu

paqlhuu kaktaulau. 13 Tejkan val xajul-

chan jastaknati ktaxtuucha laka putaulan,

kßaucha ixlhimaqspaß tus laßaxkan, ijkßa-

tsau ni ancha lay katßematßi taßan ixtaskßin

Dios. Ancha ktaulau, klaktßachiviniu ni

xanatin yu ancha ixtaßaqxtoqnun. 14 Qayn-

taun xanati yu kintaqasmaknin va

ixjunkan Lidia. Va machaqaß Tiatira ixju-

nita. Yucha istßay ox laqchßiti yu laqlhuu

xtapal. Yucha ayaj ixtoßoyay ni Dios. Ni

Jalhachimoßonuß Dios aqtayjul para kalha-

kapußal ixchivinti ni Pablo. 15 Ex tejkan

aqchajßaul ni anchanuß xanati chßantaun

kun ixlapanakni va kintatapayninin, va

naul:

—Incha lhilayatßik ni laqsaval klhaka-

pußan ni Jalhachimoßonuß, ex kßatßapßasa-

yapitik la kinchaqaß para ancha kaloßojtßik.

Ex laqa tapßaysni kintalhijunin kaklo-

qojvi la ixchaqaß.

Chßikal ni Pablo ali Silas

16 Tauncha julchan ni kijnan xkßantau

skßinin Dios, va kpaxtoqvi qayntaun jatsißi

yu ixlhitßajun jantu ox espíritu. Ni anu

espíritu ixmasuniy ni jatsißi yu katapasayaß

astan yu jantukaß ixtapasay. Yu ixßukxtinin

ni anchanuß jatsißi ox ixtapulhajay por

ixchivinti yu ixnajun. 17 Ni jatsißi ixkintati-

xkaulhaßantan ni kijnankßan ali Pablo, va

la pßays ixtßasay, va ixnajun:

—Ni aniy lapanakni yußuncha va ixßoq-

xtamatin ni Dios yu vilchal laktßiyan.

Yußuncha talaqputeßeniyan tas laycha

kßapßulaqtßaxtßutßik.

18 Ni anchanu jatsißi paqlhuucha

chuncha ixkintatixkaulhitßaunan. Ex ni

Pablo jantu kamaqamal, va talaqa-

spßiklhi y junil ni jantu ox espíritu:

—Kitßin ijkunan la ixtaqaßuti ni Jesu-

cristo, kßamakßaunchßoßocha ni aniy

jatsißi.

Ex va nimancha taxtuchoqol ni jantu

ox espíritu.

19 Tejkan talaqtsßil ixßukxtinin ni

jatsißi tacha tapasal y takßatsal ni

jantucha lay katalhajal tumin ex

tachßapal ni Pablo ali Silas, talhaßal

laklhitamau taßan ixtavilanal ni jalhachi-

moßonun. 20 Ex yußuncha tachivinta-

nunil ni jalhachimoßonun, va tanaul:

—Ni aniy lapanakni yußuncha va

israelitas tajunita, chavaycha tamalu-

kujlay ni lapanakni yu tavilanal aniy

laka putaulan. 21 Yußuncha talhinajun

aputaun putsuku taßan kijnan jantu

xtaqnikanau lakatin kamakau yu

Romanos juntau.

22 Ex tus tachun ni lapanakni va

chßantaun tamakal ixchivintikßan. Ex yu

jalhachimoßonun talhinaul ixlajßexnik-

kßan ixlaqchßitikßan ni Pablo ali Silas y

vachuß ixlaqmaqanaqkan. 23 Ex tus ox

jalaqmaqanaqkal, y astan ankal jalaq-

maqanuka laka pachßin. Talhijunil ni

jalhistaknaß ox kalaklhistaklhi. 24 Tejkan

chuncha lhijunkal ex laklhaßal apulak-

taun taßan ox ixpulakna ni pachßin.

Ancha jalaqtsßanßaqsßulakanchalcha kun

kßiu.

Yu xalhistaknaß tachßinin lhakapußal

ni Cristo

25 Tejkan laqchaßal pakltaun tsßis ni

Pablo ali Silas ixtaskßin Dios y vachuß

ixtamilpay y yu alati tachßinin ixtaqa-

smatßa. 26 Ex nimancha alil ay jaxkapßik-

niti tus laklaßol xaputayan ni pachßin. Va

talaqltißaßol tachun ni xamatiß y tus

talajßexßol tachun ixkadenaskßan ni

tachßinin. 27 Chuncha niman kujlhi ni

jalhistaknaß y laqtsßil tachun ni

xapuertas tus ixtalaqltißaßojota. Ex

niman maxtul ixespada, va ixmaqnipu-

tunkan ixlaqßaman porke lhilal taqosßol

tachun ni tachßinin. 28 Pero Pablo la pßays

chivinil, va junil:

—Jantu kßalhimaqchßapßukßa

milaqßaman. Tachun ni kijnankßan va si

aniy kßalintau.

29 Ex ni jalhistaknaß skßinlhi qachitaun

qaßichi yu kamapulkul y takyautanuchal

laka pachßin. Taßaqtsoqoqtanil ni Pablo ali

Silas. Tus ox ixjaxkßapßikninta. 30 Ex

lakmaxtul, va lakjunil:

—Xapaynin, ¿tisuncha maqskßiniy

kakmakal para kaklaqtaxtul?

31 Ex tanaul:

—Kalhakßapßupßi ni Jalhachimoßonuß

Jesucristo ex kßalaqtßaxtßuyeße kun tachun

milapanakni yu tavilanal la minchaqaß.

32 Ex ni Pablo ali Silas talhixaqalal

ixchivinti ni Jalhachimoßonuß Jesús vachuß

kun tachun yu ixtavilanal la ixchaqaß.

33 Ni jalhistaknaß laklhaßalcha para kalaq-

chaßanil taßan ixtataqalhita. Ex astan

niman aqchajßaul kun tachun ixlapanakni.

34 Ex jalaklhaßal ixpulakna la ixchaqaß y va

jalakmulal laka mesa para kalakvaval.

Tachun yu ixlapanakni ayaj talhißachan-

tajul porke talhakapußal ni Dios.

35 Tejkan tunkunchoqolcha ex ni jalha-

chimoßonun tamalaqachal ixpoliciaskßan

para katalaqßal ni jalhistaknaß y katama-

xtuchoqolcha ni Pablo ali Silas.

36 Ex ni jalhistaknaß junil ni Pablo:

—Chavay ni jalhachimoßonun kintalhi-

junil kaklamaxtuchoqoocha. Chavay

laycha katßaxtßutßik y oxamaktauncha

kapßinchßoßotßik.

37 Pero ni Pablo lakjunil ni policias:

—Kijnankßan va Romanos kuntau.

Pero mas chuncha kintalaqmaqanaqni la

ixlakaßukxpukßan ni lapanakni y kinta-

manun laka pachßin. Chavaycha kintama-

xtuputunan laqatamaqsaq. Pero kijnan

jantu kajkßanau. Tsßanqay yußuncha

kintamin maxtunun.

38 Ex ni policias taßalcha laqputeße-

ninin ni jalhachimoßonun. Tejkan takßatsal

ni yußuncha va Romanos ixtajunita ex ayaj

tatalhanal. 39 Ex yußuncha tamil tapayni-

ninin para kalaqmalaqmixinikal, ex

chuncha tamaxtulcha y tatapayninil para

katataxtulcha ni laka putaulan. 40 Tejkan

tataxtulcha laka pachßin va taßal la

ixchaqaß Lidia. Va ancha talaqßal yu

ixtalhakapußan Dios y tamalakaßulal. Ex

taval taßanchoqolcha.,1617

Laka putaulan Tesalónica tatalaktßilhil

ni lapanakni

17
1 Tatapasal xaputaulan

Anfípolis kun xaputaulan

Apolonia, ex tachaßal tus xaputaulan

Tesalónica. Ancha ixßalin chaqaß taßan

ixtataqxtoßa ni israelitas. 2 Ex ancha

tanul ni Pablo porke aqtsßiyaj va

chuncha ixjunita ixputsuku. Aqtßutu

jakitßachivinil ni lapanakni kun ixchi-

vinti Dios tejkan xajulchan jastaknati

ixjun. 3 Jalaqputeßenil para katamala-

qasil ixchivinti Dios yu tsßoqkanta y

lakmasunil ni Cristo yu laksaklhi Dios

yucha ixmaqskßiniy kamaqanlqajnal y

kanil y astan kakujchoqol laka

putaknun. 4 Ex lati yu israelitas va

talhakapußal y chßantauncha taval kun

Pablo ali Silas. Vachuß talhakapußal

pumalhuu yu jantu israelitas ixtajunita

yu ixtatoßoyay Dios y vachuß lhuvaj

xanatin yu ixlaktoßoyakan tacha lajßay

lapanakni.

5 Pero yu alati israelitas yu jantu

katalhakapußal yußuncha talhixiyaxlhi ni

Pablo. Ex tamaqxtoqlhi yu talaktußunun

lapanakni yu ixtayanal laklhitamau para

katalaktßilhil ni anchanu putaulan. Ex

tatakyautanul laqatapßasta la ixchaqaß

Jasón, va ixtapuxkajuy Pablo ali Silas,

para katalhaßal taßan ixßalin ixtalhavaxtu

lapanakni. 6 Pero jantu katatemal. Ex

talhimil yu Jasón kun alati yu ixtalhaka-

pußan, va talhiminil taßan ixtavilanal ni

jalhachimoßonun. Pßays talaktßasal, va

tanaul:

—Ni Pablo ali Silas tatßajun lakltßi-

lhinin tus taßakapuchun ni lakamu-

nukpaß, chavaycha vachuß tachil aniy.

7 Yu aniy Jasón jalaqaßil la ixchaqaß. Ni

anchanu lapanakni jantu tamakay yu

lhinajun ni ay jalhachimoßonuß César.

Yußuncha tanajun alin aqayntaun yu ay

Jalhachimoßonuß yu junkan Jesús.

8 Tejkan chuncha taqasmaklhi ni jalha-

chimoßonun kun ixtalhavaxtu ni lapanakni,

ayaj pßaysni tatalakchßilil. 9 Ex ni Jasón kun

yu alati yu ixtalhakapußan va tamakaunil

tumin ni jalhachimoßonun y vachuß taxtaqlhi

ixchivintikßan ni laqsaval jantu kataqosaß,

para kataminchoqol astan. Ex taßalcha.

Yu machaqan laka putaulan Berea ox

talaqaßil ixchivinti Dios

10 Tejkan putsßislhicha ex yu ixtalhaka-

pußan tamalaqachal ni Pablo ali Silas laka

putaulan Berea. Tejkan ancha tachaßal, ex

taßal laqa chaqaß taßan ixtataqxtoßa ni

israelitas. 11 Ni anchanu lapanakni yu

machaqan Berea apalay ox ixtalakpastaknan

xajantu yu ixtavilanal Tesalónica porke

yußuncha ixtaqasmatßa ni ox chivinti kun ay

achati. Va lhilhiy ixtaputeßey ixchivinti Dios

yu tsßoqkanta para katakßatsal licha laqsaval

kaval ixchivinti ni Pablo. 12 Qaynlhuu ni

israelitas talhakapußal y vachuß talhaka-

pußal qaynlhuu xanatin yu ixlaktoßoyakan

tacha lajßay lapanakni yu jantu israelitas

ixtajunita y vachuß qaynlhuu joßakna.

13 Ni israelitas yu ixtavilananchal

Tesalónica va takßatsal ni Pablo ixlaqpu-

teßey ixchivinti Dios laka putaulan Berea.

Ex vachuß taßal laktßilhinin ixtalhavaxtu ni

lapanakni ancha Berea. 14 Ex yu ixtalhaka-

pußan va niman tamalaqachal ni Pablo

kaßalcha taßan ixkilpaß lakamar pero yu

Silas kun Timoteo va tatamakaul ancha

laka putaulan Berea. 15 Lati lapanakni

tatßaßal ni Pablo y tapußal laka putaulan

Atenas. Ancha ni Pablo jalaqmalaqacha-

choqolcha para kataminchoqolcha Berea y

katajunil ni Silas kun Timoteo para niman

katalaqßal taßan ixvilchal ni yucha.

Ni Pablo laqputeßel ixchivinti Dios laka

putaulan Atenas

16 Ex ni Pablo va ixlakpakxanßita para

katachaßal ni Silas kun Timoteo. Va ayaj

maqaninil tejkan laqtsßil ni xalapanakni

Atenas por lhuvaj ixdioseskßan ixtalhi-

tßajun yu ixtatoßoyay. 17 Yucha ixjalaqpu-

teßeniy ni israelitas taßan ixtataqxtoßa

chßantaun kun yu jantu israelitas kataval

yu ixtatoßoyay Dios. Vachuß laklhitamau

lhilhiy ixjalaqputeßeniy ni lapanakni.

18 Anchanu laka putaulan ixtavilanal

lapanakni yu pulhuu jatalaniti ixtami-

spay, lati ixtamasuy yu tsßoqlhi ni

Epikúreo y lati ixtamasuy yu tsßoqlhi

Estoiko. Yußuncha vachuß tatßachivinil ni

Pablo kun lhuu lakiltsakßastukni. Lati

lapanakni ixtalajuniy:

—¿Ka tisuncha najun ni aniy jachi-

vinßoj lapanaki?

Lati tanaul:

—Ka va lhichiviniy aputaun dioses.

Chuncha ixtanajun porke Pablo

ixlhichiviniy Jesús y vachuß ixlhichi-

viniy tacha pukujchoqol mas ixnitacha.

19 Ex va tajuntalhaßal taßan junkan

Areópago. Ancha tajunil ni Pablo:

—Kijnan knaunau kilamasuniu yu

sastßi jatalaniti yu uxintßi masuy. 20 Kila-

lhiminitau saystßi jatapastakßati y ijkßa-

tsaputunau suncha naunputun.

21 Chuncha tanaul porke tachun yu

machaqan Atenas y vachuß lapanakni yu

alakataun machaqan yu ancha ixtavi-

lanal vamun yuß ixtamaqamay katalhi-

chivinil y kataqasmaklhi yu saystßi

jatapastakßati.

22 Ex ni Pablo ostaulal la ixlakaßuk-

xpukßan yu ancha ixtavilanal laka

Areópago. Va lakjunil:

—Lapanakni yu vilanantßik aniy

Atenas. Kitßin klaqtsßil la mimputaulan-

kßan ayaj tßoßoyayatßik midioseskßan.

23 Va xaktijuyal la mimputaulankßan y

klaqtsßil yu xaßaltares midioseskßan.

Laqataun altar va inchine tsßoqmukßa-

kanta: “XAßALTAR DIOS YU JANTU

MISPAKAN.” Va yucha yu kaklalaqpu-

teßeniyau yu tßoßoyayatßik mas jantu

mispßayatßik.

24 ’Ni Dios yu makal ni lakamu-

nukpaß y tachun yu axtoqnuß va yucha

xaJalhachimoßonuß junita laktßiyan ali

lakamunukpaß. Yucha jantu kataulal

laqa chaqan yu tamakay lapanakni para

katatoßoyal. 25 Yucha jantu tußuchun

maqskßiniy yu lay katamakanil ni lapa-

nakni. Va yucha jalaqxtaqniy ixjatsu-

kuntikßan ni lapanakni kun ixjaxaniti-

kßan y tachun axtoqnuß.

LOS HECHOS 220



26 ’Yucha makal qayntaun lapanaki

para kapußalil tachun lapanakni por taßa-

kapuchun lakamunukpaß. Va yucha lakßu-

lanil julchan tas vanancha kataqmaqayaß

laqatamin paises y vachuß toßoxtaycha

tapaxtoqniy katataulal. 27 Ni Dios chuncha

makal va para lay katalakxkaul ni lapa-

nakni y katatemal. Yucha jantu maqati

katsukul por qayntamin kijnankßan. 28 Va

yucha putßaunau y va yucha putißukxu-

yanau y va yucha putsukuyau. Vachu chun

tacha tanaul lati milapanaknikßan yu

tatsßoqlhi, yu najun inchine: “Kijnan va

sasßatßan juntau.” 29 Xlhiyucha va por

sasßatßan Dios juntau, jantu maqskßiniy

kalakpastakvi ni Dios va oro junita, y

vachuß jantu plata ali chiyux ali axtoqnuß

yu lay tamakay lapanakni Kun ixjatapasta-

kßatkßan. 30 Tejkan maqancha chuncha

ixtamakay ni lapanakni ex va tacha jantu

ixtamakay kuenta ni Dios. Pero chavaycha

laklhijuniy tachun ni lapanakni para kata-

mapaxal ixjatapastakßatkßan mas va toßo-

xtaycha kaval taßan tavilanal. 31 Yucha ox

kßatsay tisuncha julchan vas kalakmukßa-

niyaß ixlaqtaqalkßan tachun ni lapanakni

taßakchun ni lakamunukpaß. Chuncha

kamakayaß por qayntaun lapanaki yu

laksaklhi. Va chuncha lakmasunil tachun

ni lapanakni porke ni Dios majkujuchoqol

ni anchanu lapanaki mas ixnitacha —naul

ni Pablo.

32 Tejkan taqasmaklhi va naul ni

kujchoqol qayntaun janiniß ex lati talak-

tußul, pero yu alati tanaul:

—Kijnan kaklaqasmaknichoqoyau

minchivinti ataun julchan.

33 Chuncha ni Pablo jalakmakaulalcha

ex anchoqolcha. 34 Lati lapanakni chßan-

taun tatßaval ni Pablo y talhakapußal.

Vachuß chßantaun tßaval qayntaun yu

ixjunkan Dionisio yu chßantaun ixjunita

kun lapanakni yu ixtataqxtoßa Areópago

ali qayntaun xanati yu ixjunkan Dámaris

ali alati lapanakni.,1718

Ni Pablo vil laka putaulan Corinto

18
1 Ex chuncha ni Pablo taxtucho-

qolcha ni Atenas, va alcha laka

putaulan Corinto. 2 Ancha mispal

qayntaun joßati israelita yu ixjunkan

Akila yu tsukul laka putaulan Ponto.

Yucha va exnikaß chaßal laka putaulan

Corinto kun ixanati yu ixjunkan Prisila.

Va taminchal Roma porke yu jalhachi-

moßonuß Claudio lhinaul katataxtul

tachun yu israelitas. Ex chuncha ni

Pablo jalaqßal ni yußuncha. 3 Ancha

jalaktßataulalcha y ixjalaktßatapatsay

kun yußuncha porke va putaun ixlhita-

patsakßan ixtalhitßajun. Yußuncha ixta-

makay chaqaß yu makalonaj. 4 Ixlhi-

tamin semana tejkan xajulchan jastak-

nati ixjun, ni Pablo si ixßan taßan ixta-

taqxtoßa ni israelitas kun yu jantu israe-

litas kataval. Va ixjalaqxaqalay para

katalhakapußal.

5 Chuncha ni Silas kun Timoteo

taminchal xaßestado Macedonia. Tejkan

tachinchal Corinto, ex ni Pablo jantucha

kataylhaanil ixmakaka chaqaß porke

lhilhiy ixlaqputeßey yu ox chivinti yu

laqsaystßi. Va ixlakmasuniy ni israelitas

ni Jesús va Cristo ixjunita yu laksaklhi

Dios. 6 Pero lati yu israelitas talhita-

lqamal y laqxtoqnuß tajunil. Ex ni Pablo

kßalhal ni ixlaqchßiti, va lakjunil:

—Jantucha kimpaxtoqniy klaßaq-

tayjuu. Incha katsßanßayapitik, ex meße-

manchkßan milaqtaqalkßan kunaß.

Chavaycha kajkalaqßanaß yu jantu israe-

litas kataval.

7 Ex taxtulcha ni Pablo laqa chaqaß

taßan ixtataqxtoßa ni israelitas, alcha

taßan ixtßalaqxtoqyanal ataun chaqaß yu

ixnavin ixjunita ni Justo yu ixtoßoyay

Dios. 8 Yu xaßukxtin ixjunita taßan ixta-

taqxtoßa ni israelitas va ixjunkan Crispo.

Yucha lhakapußal ni Jalhachimoßonuß

Jesús, vachuß talhakapußal tachun ixla-

panakni. Vachuß qaynlhuu lapanakni ni

anchanu putaulan Corinto taqasmaklhi

yu ox chivinti talhakapußal y

taßaqchajßaul.

9 Tauncha julchan tejkan tsßis ixju-

nita ex ni Jalhachimoßonuß xaqalal ni

Pablo la ixtalakavanti, va junil:

—Jantu katßalhan. Katßaylhipßi

laqputeßeniß kinchivinti, y jantu kakßik-

stßaktßi. 10 Kitßin kßalinta kun uxintßi y

jantu matichun lay kamakaniyan tußu-

chun. Ni aniy putaulan pumalhuu lapa-

nakni katajunaß kilapanakni.

11 Ex chuncha ni Pablo tamakaul

masunuß ixchivinti Dios tus taun jachßitin

apakltaun ancha Corinto. 12 Pero tejkan

Galión ixjunita xagobernador ancha xaße-

stado Akaya ex ni israelitas va chßantaun

taval para katachßapal ni Pablo, y talhaßal

laka pulakchivin. 13 Tanaul:

—Ni aniy lapanaki jantu vas jama-

suniy ixtoßoyaka Dios ni lapanakni. Yu

jamasuniy jantu chßantaun kaval tacha

kimputsukkßan kijnan.

14 Pero tejkan va laycha kachivinil ni

Pablo ex ni Galión naul:

—Incha aniy lapanaki va laqsaval

kalhitsukul taun ay laqtaqal u incha

kamakal yu jantu ox, ex chun kakmakanil

yu kilalhijunau uxiknan yu israelitas untßa-

tßik. 15 Pero va por jantu tamaqamayan

ixchivinti u ni taqaßuti yu lhichiviniy y por

jantu va taun lhilayatßik kun milhachi-

moßonkßan. Ex kalaqlaßoxitßik meßeman-

kßan. Kitßin jantu kimpaxtoqniy

kaklaqlaßoxil.

16 Ex lhinaulcha katataxtuchoqol laka

pulakchivin.

17 Ex ni lapanakni yu ancha ixtayanal

tachßapal qayntaun yu ixjunkan Sóstenes

va qayntaun xaßukxtin ixjunita taßan ixta-

taqxtoßa ni israelitas. Va talakasamal ixlhi-

maqspaß ni pulakchivin. Pero ni Galión

jantu kamakal kuenta.

Ni Pablo anchoqolcha laka putaulan

Antiokía la xaßestado Siria

18 Chuncha ni Pablo vananaj apaqlhuu

tamakaul ancha laka putaulan Corinto. Ex

astan lakmastakßachoqolcha yu talhaka-

pußan y chßapalcha ixlakatinkßan para kaßal

xaßestado Siria. Va laktßaßal Prisila ali

Akila. Tejkan tachaßal laka putaulan

Cencrea ex ni Pablo aqsikkal tus

laqpaßasas makakal. Chuncha makakal

para kapukßatsakal ni va laqsaval kama-

kayaß yu naul, yu junkal ni Dios. Ex tata-

xtuchoqolcha Cencrea, tataylhaßal ixlaka-

tinkßan para kataßal tus xaßestado Siria. Va

tapußal barco. 19 Astan tachaßal laka

putaulan Éfeso y ancha jamakauntijlal

ni Prisila ali Akila. Pero ni Pablo tapa-

saßelal laqa chaqaß taßan ixtataqxtoßa ni

israelitas y laktßachivinil. 20 Yußuncha

tatapayninil ni Pablo para maqan

kataulal pero yucha naul ni jantu. 21 Va

lakmastakßachoqolcha, va lakjunil:

—[Va maqskßiniy kajkßal laka

Jerusalén para yu kßatan yu kaßalinaß.]

Incha Dios najun, kaklalaqminchoqoyau

astan.

Ex taxtuchoqolcha ancha Éfeso, va

pußal barco.

22 Tejkan chaßal Cesarea ex jalaq-

kilal yu ixtalhakapußan ancha Jerusalén

ex astan taylhaßal ixlakatin para

kachaßal laka putaulan Antiokía.

23 Jantu paqlhuu kataqmaqal ancha, ex

taxtuchoqol, va alcha tißukxuntayan

talakachux xaputaulanaxna xaßestado

Galacia kun xaßestado Frigia. Va ixlaq-

xaqalay tachun ni lapanakni yu ixtalha-

kapußan para ox katataylhaßal la

ixlhakapußatikßan.

Alcha ni Apolos laka putaulan Éfeso

24 Ancha laka putaulan Éfeso chaßal

qayntaun israelita yu ixjunkan Apolos

yu machaqaß Alejandría ixjunita. Yucha

ayaj kßusi ixchiviniy y la ox ixmispay

ixchivinti Dios yu istsßoqkanta. 25 Yucha

ixlanita lati yu lhinajun ni Jalhachi-

moßonuß Dios. Yucha chivinil kun

tachun achati y ox vas ixlhichiviniy ni

Jesús pero ixmispay vamun yu masul ni

Juan yu jamaqchajßavanan. 26 Taval ni

Apolos aqtayl laqxaqalay sin talhanti ni

lapanakni laqa chaqaß taßan ixtataqxtoßa

ni israelitas. Pero tejkan taqasmaklhi

ixchivinti ex ni Prisila ali Akila tajunta-

lhaßal la ixchaqakßan. Ancha tamalanil

para apalay ox kamalaqasil ixlakatin

Dios.

27 Taval ni Apolos uxaßal xaßestado

Akaya ex chuncha yu ixtalhakapußan

Jesús ancha Éfeso va taßaqtayjul para

lay kaßal. Tatsßoqnil aqxtaun jalhiki para

ox katalaqaßil ancha Akaya yu ixtalhaka-

pußan Jesús. Tejkan chaßal Akaya, ex ni

Apolos ox jalaqßaqtayjul yu

ixtalhakapußan por ixjamapayninti Dios.

28 La ixlakaßukxpukßan ni lapanakni ni

Apolos ox ixjalaqlhixaqalay ni israelitas yu

jantu ixtalhakapußan Jesús taßan jantu vas

ixtamasuy ixchivinti Dios. Ex yußuncha

jantu lay ixtalaktanchaniy ni Apolos. Kun

ixchivinti Dios yu tsßoqkanta yucha

ixmasuy ni Jesús va Cristo yu laksakta

Dios.,1819

Ni Pablo alcha laka putaulan Éfeso

19
1 Tejkan ixvilchal Apolos laka

putaulan Corinto xaßestado Akaya

ex ni Pablo tapasal laka aspajunaxnan

para kachaßal laka putaulan Éfeso. Ancha

japaxtoqlhi yu ixtalhakapußan. 2 Va

laklhisakmil:

—¿Ni uxiknan laßaßitßik ni Espíritu

Santo tejkan lhakßapßupßintßik?

Ex yußuncha tanaul:

—Kijnan jantu kßatsayau incha alin ni

Espíritu Santo.

3 Ex ni Pablo aaqtaun

laklhisakmichoqol:

—¿Ex maticha tamasunin

kaßaqchßajßautßik?

Ex yußuncha tajunil:

—Kijnan va Juan kintamasunin.

4 Ex lakjunil ni Pablo:

—Chun, ni Juan laqmaqchajßaval ni

lapanakni yu ixtamapaxaputun ixjatapa-

stakßatkßan. Lakjunil para katalhakapußal

yu istsßanqay kamil astan. Yucha va Jesús

yu lhichivinil ni Juan.

5 Tejkan chuncha taqasmaklhi va

taßaqchajßaul la ixtaqaßuti ni Jalhachi-

moßonuß Jesús para kataval ixlapanakni ni

yucha. 6 Chuncha laqmoqslanil ixmakaß ni

Pablo y talaqtanußol ni Espíritu Santo, ex

taßaqtaylcha tachiviniy lhichivin yu jantu

ixtamispay y vachuß ixtalaqputeßey ixchi-

vinti Dios. 7 Por tachun ni yußuncha va

pumakautßuy joßakna ixtajunita.

8 Chuncha laßatßutu malkuyuß ancha

ixvil ni Pablo, y va si ixßan taßan ixtataq-

xtoßa ni israelitas. Ixjalaktßachiviniy ni

lapanakni sin talhanti y ixjalakmasuniy

tacha lhachimoßonun Dios para katalhaka-

pußal. 9 Pero lati por ixlaktußuntikßan jantu

katamaqamal katalhakapußal. Yußuncha

vamun laqxtoqnuß talhichivinil ixlakatin

Dios la ixlakaßukxpukßan tachun ni lapa-

nakni. Ex chuncha ni Pablo jalakma-

kauntijlalcha ni yußuncha, ex yu ixtalha-

kapußan laklhaßal la iskuela qayntaun

lapanaki yu ixjunkan Tirano. Ancha

lhilhiy ixlakmasuniy. 10 Chuncha tata-

pasal laßatßuy jachßitin y xlhiyucha

tachun yu ixtavilanal xaßestado Asia mas

yu israelitas ali yu jantu israelitas

kataval va si taqasmaklhi ixchivinti ni

Jalhachimoßonuß Jesús.

Yu istsßalan Esceva

11 Ni Dios ixtaqniy tapßasta ni Pablo

para lay kamakal lajßay axtoqnuß yu

jantu aqtaun laqtsßinkan. 12 Ni lapa-

nakni ixtalhiminiy payo kun laqchßiti ni

Pablo. Ex mas va tsßuniy ixtamalakavay

va si palay ixtajunchoqoy tachun ni

taqanßanin yu ixtalhaaniy y ixtataxtußo-

joycha ni jantu ox espíritus yu ixtalhi-

tßajun. 13 Ancha ixtaßalin lati israelitas

yu ixtatakyautsukuy maxtuninin aqmoq-

xnun ni lapanakni. Ex yußuncha vachuß

ixtamaxtuniputun aqmoqxnun kun ixta-

qaßuti ni Jalhachimoßonuß Jesús. Ixtatßa-

chiviniy ni aqmoqxnun y ixtajuniy:

—Kijnan klajunau kun la ixtaqaßuti

ni Jesús yu laqputeßey Pablo,

katßaxtßutßikcha.

14 Ex vachu chun tanaul yu puma-

tujun istsßalan qayntaun joßati yu

ixjunkan Esceva. Yucha va qayntaun

ixßukxtinkßan xakuras ni israelitas.

15 Pero qaltayanal ni jantu ox espíritu,

va naul:

—Kitßin ijkßatsay tasßayucha ni Jesús

y vachuß kßatsay tas ayucha ni Pablo.

Pero yu uxiknan, ¿tasßayußuncha

untßatßik?

16 Ex ni lapanaki yu ixlaqtanun ni

jantu ox espíritu va niman jakßiuklnil va

jalakchßapachal y jalaklhajal tus laqma-

qaßasasan tataxtul laqa chaqaß y tus ox

tataqalhil.

17 Ex chuncha takßatsaßol tachun yu

ixtavilanal laka putaulan Éfeso mas yu

israelitas y mas yu jantu israelitas

kataval. Tus ox tatalhanal y tus tachun

ay ixtamakay ixtaqaßuti ni Jesús. 18 Lhuvaj

lapanakni talhakapußal y talhitaulal la

ixlakaßukxpukßan ni lapanakni ixtalaqa-

lhinkßan y taskßil para kalaqmalaqmixi-

nikal yu ixtamakay la ixputsukukßan yu

tamakauntijlal. 19 Vachuß qaynlhuu lapa-

nakni yu ixtachavanan tamaqxtoqlhi ixja-

lhikixkßan yu ixlhichiviniy ixlhitapatskßan,

tus talaqxavaßol la ixlakaßukxpukßan ni

lapanakni. Ni xtapal yu talaqxaval va

tacha cincuenta mil xatumin plata ixju-

nita. 20 Chuncha apalay ixtalhavay yu

ixtalhakapußan ixchivinti ni Jalhachi-

moßonuß Jesús y vachuß ixtalaqtsßin tas

ixjunita ixtapßasta.

21 Tejkan chuncha tapasal ex ni Pablo

va pastaklhi kapußal xaßestado Macedonia

kun xaßestado Akaya tus kachaßal laka

putaulan Jerusalén. Vachuß ixnajun:

—Tejkan kakchaßanaß ex astan vachuß

kajkßanaß laka putaulan Roma.

22 Ex ni Pablo laqmalaqachal la xaße-

stado Macedonia qayntßuy yu chßantaun

ixjatßatapatsay. Qayntaun va Timoteo, yu

aqayntaun va Erasto ixjunkan. Ni Pablo

vananaj taylhaanil xaßestado Asia.

Talaktßilhil ni lapanakni laka

putaulan Éfeso

23 Ex ancha Éfeso lati yu ancha

machaqan va ayaj talaktßilhil por jantu ox

ixtalaqtsßin ixlakatin Dios. 24 Qayntaun yu

ixjunkan Demetrio yu ixlaqltapatsay plata,

va ixmakay lakstßuniy xajachaqan yu

ixtasuy tacha xachaqaß taßan ixtoßoyakan

ixdioskßan yu ixjunkan Diana. Ni lapa-

nakni yu ixtaßaqtayjuy Demetrio va ayaj

ox ixtalhajay. 25 Ex yu Demetrio jalaqmaq-

xtoqlhi yußuncha kun alati lapanakni yu va

aqstanchun ixlhitapatskßan ixjunita, va

lakjunil:

—Lapanakni, kßatsßayatßik ni aniy

kilhitapatskßan la ox pulhajayau. 26 Pero

laqtsßinatßik y asmaktßatßik tacha makay ni

anuß yu junkan Pablo. Yucha najun ni

jantu laqsaval dios kaval yu tamakay ni

lapanakni. Yucha laqxaqalay y lakmapa-

xaniy ixjatapastakßatkßan lhuvaj lapanakni

aniy laka putaulan Éfeso y va laycha taßak-

chuncha xaßestado Asia. 27 Chavaycha

kavalay katsßanqayacha kilhitapatsakßan

ni kijnan y vachuß kavalay jantucha

katoßoyakanaß ixchaqaß kidioskßan Diana

yu ox toßoyakan taßakchun xaßestado

Asia y mas va toßoxtaycha lakamu-

nukpaß, ex ni yucha ka jantucha tußu-

chun xtapal kunaß kun ni lapanakni

—naul ni Demetrio.

28 Tejkan chuncha taqasmaklhi ayaj

tatalqamal, va pßays tachivinil, va

tanaul:

—Jantu aqtaun kamißol ni kidioskßan

Diana yu toßoyayau aniy Éfeso.

29 Ex tachun ni putaulan tus tatalak-

tßilhißol. Lati ni lapanakni tachßapal

qayntßuy ixtßaltanan ni Pablo yu

machaqan Macedonia yu ixjunkan Gayo

ali Aristarco. Va jalaqxaqamakal tus

jalaklhachankal laqa chaqaß taßan ixta-

taqxtoßa tejkan ixßalin qamanti. 30 Ni

Pablo vachuß ixjalaqßuxaßan ni lapanakni

para kalaktßachivinil pero yu ixtalhaka-

pußan jantu katamakaul. 31 Vachuß lati

ni jalhachimoßonun ni ancha xaßestado

Asia yu ixßamigos ni Pablo tamalaqa-

chanil chivinti va tatapayninil ni Pablo

para jantu kaßal taßan ixtaßaqxtoqnun ni

lapanakni.

32 Ex ancha taßan ixtaßaqxtoqnun

ayaj pßays ixtatßasay ni lapanakni. Lati

ixtanajun taun chivinti, y lati aputaun

chivinti ixtanajun porke oxicha ixtata-

laktßilhita. Lati jantucha ixtamalaqasi-

choqoy valißiycha alil taqxtoßati. 33 Ni

israelitas tasalhaßal qayntaun yu

ixjunkan Alejandro taßan ixtayanal ni

lapanakni para kalaktßachivinil. Lati yu

ancha ixtaßaqxtoqnun talaqputeßenil ni

Alejandro ixlhilukujkßan ni lapanakni.

Ex yucha jalakmajkunil para lay kalak-

tßachivinil porke ixßaqtayjuputun ixlapa-

nakni. 34 Pero tejkan takßatsal ni yucha

va israelita ixjunita, ex taßaqtaychoqol

pßays talaktßasay tus tßuy hora tataq-

maqal, va ixtanajun:

—¡Jantu aqtaun kamißol ni kidio-

skßan Diana, yu toßoyayau aniy Éfeso!

35 Ex taval, qayntaun yu jatsßoqßu-

lanan laka pulakchivin va vak jalak-

makal ni lapanakni, va jalakjunil:

—Uxiknan, yu xajoßakna aniy laka

putaulan Éfeso untßatßik, tus tachun lapa-

nakni takßatsay ni aniy la kimputaulankßan

ox toßoyayau kidioskßan Diana y vachuß ox

lhistaktau ixtßatasun yu patajuchal

laktßiyan. 36 Jantu matichun lay najun va

jalaklkanti junita yu klajunau. Ex

chavaycha apalay ox saqcha kßaßuntßik y

jantu tußuchun kamakßatßik yu jantu

paxtoqniy kun jatapastakßati. 37 Uxiknan

jalaklhitßantßik pumatßuy lapanakni aniy,

pero yußuncha jantu tußuchun katamakanil

kidioskßan y jantu kataßakchßintamal kun

ixchivintikßan. 38 Incha tachivintanuputun

ni Demetrio chßantaun kun ixtßatapatsanin

ex lay kataßal chivintanunin laka pulak-

chivin ancha laqltißay y ancha tavilanal ni

jalhachimoßonun. Va ancha katalaqlaßoxil.

39 Incha alin ataun yu skßinpßutßunatßik, ex

maqskßiniy kaßalil taun junta para kalaq-

laßoxikal. 40 Pero chuncha tacha makayau,

va laycha kamukßanikau laqtaqal por

laktßilhiyau ni putaulan. Jantu xtaqkan

lakatin chuncha kamakau y jantu lay tußu-

chun kanaunau tisuncha ixlhißatal

taqxtoqyau.

41 Ex tejkan chuncha naunßol va

lakmastakßachoqolcha ni lapanakni y

taßanchoqolcha.,1920

Ni Pablo al xalakatßun Macedonia ali Grecia

20
1 Tejkan tamaktalcha ex ni Pablo

jalakjuntaßil yu ixtalhakapußan, va

jalakmalakaßulal y jalakchivijval. Ex

lakmastakßachoqolcha, va alcha xaßestado

Macedonia. 2 Ancha tapasaßol tachun

putaulanaxna y jalakchivijval ni lapanakni

para katataylhaanil kun Dios. Taval chaßal

xaßestado Grecia. 3 Ancha ixvil laßatßutu

malkuyuß. Va ixpußuxaßan barco tus Siria

pero tejkan kßatsal ixtapakxanßita ni israe-

litas para katamakanil tußuchun, ex

taspßikchoqolcha va pußanchoqol laka

chßajaß xaßestado Macedonia. 4 Va tatßaßal

ni Sópater yu machaqaß Berea, y vachuß

Aristarco ali Segundo yu machaqan

Tesalónica, vachuß Gayo yu machaqaß

Derbe vachuß Timoteo y vachuß Tíkiko ali

Trófimo yu machaqan xaßestado Asia.

5 Yußuncha tapßulßal ex kintapakxanchaßan

tus laka putaulan Troas. 6 Tejkan

paßalcha ixkßatankßan ni israelitas tejkan

taßuy pan sin levadura, ex ktaxtuucha ni

laka putaulan Filipos, y kpußau barco.

Tejkan paqkis val va kchaßau Troas

ancha klapaxtoqchaßau kun yußuncha.

Ancha xakvilanau paqtujun.

Ni Pablo al laka putaulan Troas

7 Ex yu xapßunaj julchan ni semana

va chßantaun ktaqxtoqvi ni kijnankßan

yu ixlapanakni Jesús kuntau, va chßan-

taun kßuu ni pan. Yu Pablo ixlakmasuniy

ni lapanakni, ex taylhaßal ixchivinti tus

pakltaun tsßis val porke va ixmaqskßiniy

kataxtul yu ataun julchan. 8 Va ktaq-

xtoqvi yu pulaktaun ni chaqaß taßan

talman. Ancha ixmaqtajita lhuvaj

maklku. 9 Taval qayntaun tsßal yu

ixjunkan Eutiko va ixvil laka ventana.

Ex yucha chßapachal ltatati porke ni

Pablo ayaj panij jamalaninil. Ex ni

anchanu tsßal tus ox ltatal y patajuchal

tus taßan talaqtßutu ixtalmanixtu ni

chaqaß, va janinicha tasakchoqol. 10 Ex

ni Pablo niman taßeltajul talaktsin, va

laqatanul ni anchanu tsßal, va naul:

—Jantu katßalhanantßik. Vananaj

kujta.

11 Ex taukßachoqolcha taßan talaq-

tßutu chaqaß ni Pablo, aqtaylcha lakma-

pitsiniy ni pan, ex taßulcha. Chuncha

taylhaßal ixchivinti tus tunkul ex astan

anchoqolcha. 12 Ex ni lapanakni va

oxamaktauncha taßanchoqol y talhaßan-

choqol jakujnuß ni anchanuß tsßal.

Jantucha apalay katamaqaninil.

Ni Pablo taxtul ni Troas, va al laka

putaulan Mileto

13 Yu kijnankßan ikpßulßau laka barco

tus Asón para ancha chßantauncha kinta-

tßaßan la kibarcokßan ni Pablo. Chuncha

kmakau kilakchivintikßan porke yucha

maqamal kaßal laka chßajaß tus Asón.

14 Ex tejkan ancha klapaxtoqvicha laka

putaulan Asón ex taukßalcha la kibarco-

kßan. Ex kßaucha ni putaulan Mitilene.

15 Ex ataun julchan val, kpußau ni barco

y kchaßau ixlhißukstsßuniy Quío. Ex

ataun julchan val kchaßau laka putaulan

Samos taßan la ixkilpaß ni mar. Ex laka

putaulan Trigilio ancha kloqojtijlau. Ex

ataun julchan val taxtuchoqoocha, kßaucha

tus laka putaulan Mileto. 16 Va chuncha

kmakau porke Pablo jantu ixtaqmaqa-

putun xaßestado Asia xlhiyucha jantu

kapußuxaßal laka putaulan Éfeso. Niman

ixchaßanputun ni Jerusalén porke ixpa-

stakßa katapasachal ancha yu xakßatan

Pentecostes.

Ni Pablo lakmastakßal xalajßaynin yu

ixtalhakapußan ancha Éfeso

17 Ancha xakvilanau laka putaulan

Mileto, ex ni Pablo malaqachanal ixlakjun-

taßika xalajßaynin yu ixtalhakapußan ancha

Éfeso. 18 Tejkan tachinchalcha ex lakjunil

ni Pablo:

—Uxiknan kilamispayaucha tas xajku-

nitacha kun uxiknan tejkan xaklatßavi-

lanau panchuncha aniy xaßestado Asia.

19 Lhilhiy xaktapatsaniy ni Dios yu kiJa-

lhachimoßonukßan y jantu ay xakmakakan.

Tus aqlhuvaj xajqalhun por uxiknan mas

ayaj xakmaqanlqajnan por yu ixkintama-

kaniy lati ni israelitas. 20 Kitßin jantu

aqtaun kakmakauntijlal ixlaqputeßeka

ixchivinti Dios yu lay kataßaqtayjun. Va

xaklamasuniyau la ixlakaßukxpukßan ni

lapanakni y vachuß la minchaqakßan.

21 Xajkalaqputeßeniy ni israelitas ali yu

jantu israelitas kataval, ni va maqskßiniy

katamapaxal ixjatapastakßatkßan kun Dios

y katalhakapußal ni kiJalhachimoßonukßan

Jesucristo. 22 Chavaycha va kteßencha

Jerusalén porke chuncha kilhijuniy ni

Espíritu Santo mas jantu kßatsay tisuncha

kaklhitapasayanta ancha. 23 Vamun ijkßa-

tsay mas va toßoxtaycha putaulan kßan, ni

Espíritu Santo kijuniy kakchßikanaß y

kakmaqanlqajnanaß ancha Jerusalén.

24 Mas chuncha jantu kimpastakßuy porke

kijatsukunti jantu tußuchun ixtapal kaval.

Vamun kmajkaniputun kun tachun laqaßa-

chati ni lhitapatsa yu kixtaqnita ni kiJa-

lhachimoßonukßan Jesús. Yucha va para

kaklaqputeßel ni ox chivinti yu lhichiviniy

ixjamapayninti ni Dios.

25 ’Klalaqputeßeniu tacha lhachi-

moßonun ni Dios y chavay ox ijkßatsay ni

jantucha aqtaun kilalaqtsßinchoqoyau.

26 Xlhiyucha klajunau ni jantucha kilaq-

taqal kaval incha matichun katsßanqayaß

27 porke klalaqputeßenißojoo tachun yu

najun Dios. 28 Kßalhistßajkßantßik y

vachuß kalaklhistßaktßik tachun ni lapa-

nakni yu talhakapußan yu taxtaqnin ni

Espíritu Santo. Chuncha ni uxiknankßan

kßaßuntßik va tacha xajalhistaknan

borregos kun ixlapanakni Dios yu

laklhißil kun ixjakßalna. 29 Kitßin ox

kßatsay ni tejkan kajkßanchoqoyacha ex

kataminaß alati lapanakni yu kalakma-

kanuputunaß vachu chun tacha maqtalin

yu jantu tamapayniy ni borregos.

30 Vachuß kun uxiknan kataßostaulaß lati

lapanakni yu kamasuyaß jalaklkanti para

chßantaun katatßaval yu talhakapußan.

31 Ox kßalhistßajkßantßik. Kapßastßaktßik ni

anchanu laßatßutu jachßitin mas tsßis mas

tunkuj jantu aqtaun kmakaul klaxtaqniu

jatapastakßati mas kun kilaqpuqalhuti.

32 ’Chavaycha, ketßalaqaunin, va

kaklamakaunaucha kun Dios ali yu

chivinti yu lhichiviniy ixjapaxkanti. Ni

anchanu chivinti lhitßajun tapßasta para

kaßayajnantßik la metsukuntikßan y

vachuß para kalaßaßitßik yu laqxtaqniy

Dios yu ixlapanakni tajunita. 33 Jantu

matichun klhitsukunil akchaßati por

ixtumin nisin por ixlaqchßiti. 34 Kßatsßa-

yatßik ni xaktapatsay la kimakaß para

kaßalil yu xakmaqskßiniy y vachuß yu

ixtamaqskßiniy yu ixkintatßavil.

35 Chuncha por tachun yu xakmakay va

yucha klapumasuniu ni maqskßiniy

kaßaqtayjuu kun kilhitapatskßan ni lapa-

nakni yu kilpatanin. Chuncha kßapßa-

stßaktßik ni ixchivinti kiJalhachimoßonu-

kßan Jesús yu najun inchine: “Apalay

lhißachantajuy yu xtaßa xajantu yu

laqaßiy.”

36 Tejkan chuncha naul ni Pablo ex

tatsoqoqtalcha y aqtayl skßin Dios kun

ixtachunkßan ni yußuncha. 37 Tus tachun

taqalhul, y talaqatanul ni Pablo, y

vachuß takiltastuklhi. 38 Ayaj tamaqa-

ninil porke va naul ni jantucha aqtaun

katalalaqtsßinaß. Ex taßal makaunan ni

Pablo tus laka barco.,2021

Ni Pablo alcha laka putaulan Jerusalén

21
1 Tejkan klakmakajuucha va

kpußau barco, va kchaßau tus laka

putaulan Kos. Ex ataun julchan val kßau

tus Rodas ex ancha kßau tus laka putaulan

Pátara. 2 Ancha ktemau taun barco yu

ixßanta xaßestado Fenicia, ex yucha

kpußaucha. 3 Taval klaqtsßiu xalakatßun ni

Chipre yu tanßajvil lakamar, kmaqxa-

paßiniu la kilhijamaqxukßan ex astan

kchaßau tus xaßestado Siria. Ni barco yu

xakpußantau ixmaqskßiniy kamakauntijlal

ixmachßapati laka putaulan Tiro, ex kijnan

ktanuu ni laka putaulan. 4 Ancha ktemau

lapanakni yu ixtalhakapußan y klaktßa-

taulau paqtujun. Ni Espíritu Santo jalak-

masunil ni yußuncha para katajunil ni

Pablo jantu kaßal Jerusalén. 5 Tejkan

laqchaßal laqatujun julchan va ktaxtucho-

qoocha. Ex yu ixtalhakapußan kintatßaßal

kun ixanatinkßan ali sasßatßankßan tus laka

playa. Ancha ktaßaqtsoqoqtau y kskßiu

Dios. 6 Astan ox klamastakßau kun jalaqa-

tanunti ex ktaukßachoqoocha laka barco y

yußuncha taßanchoqol la ixchaqakßan.

7 Chuncha ktaxtuucha ni laka putaulan

Tiro, kpußau barco tus Tolemaida. Ancha

vachuß klakmastakßau yu ixtalhakapußan y

klaktßataulau taun julchan. 8 Ex ataun

julchan val ktaxtuchoqoocha, ex kchaßau

taun ay putaulan yu junkan Cesarea.

Ancha ktanuu la ixchaqaß Felipe yu ixlaq-

puteßey ixchivinti Dios. Yucha va xaqayn-

taun yu pumatujun yu ixtaßaqtayjuy yu

jamalaqachal Cristo. Ex ancha kloqoj-

vicha. 9 Ni Felipe ixlhitßajun pumatßati

ixjatsißin yu jantukaß ixtalakxtuklay.

Yußuncha ixtalaqputeßey kun ixtapßasta

Dios yu kaßalinaß astan. 10 Ancha ktaulau

lati julchan, taval chinchal qayntaun lapa-

naki yu ixlaqputeßey kun ixtapßasta Dios

yu kaßalinaß astan. Yucha ixjunkan Agabo

va ixmintachal xaßestado Judea. 11 Va

kintalaqmin y chßapal ixcinturon ni Pablo,

ex lhimaqchßikal y lhichßanchßikal, va

naul:

—Ni Espíritu Santo najun lati ni

israelitas yu tavilanal laka putaulan

Jerusalén va chuncha katamakayaß ni

jamanavin ni aniy cinturón. Katachßiyaß

y katamaqxtaqniyaß la ixtamakkßan lapa-

nakni yu jantu israelitas kataval

12 Tejkan chuncha ijqasmakvi ni

kijnankßan ali yu ixtalhakapußan ancha

Cesarea, ex kijnan ktapayniniu ni Pablo

para jantu kaßal Jerusalén. 13 Ex naul ni

Pablo:

—¿Valißiycha alhunatßikcha y kila-

mamaqanixvayau? Kitßin jantu kimpa-

stakßuy mas kakchßikal u mas kaknil

laka Jerusalén por kiJalhachimoßonuß

Jesús.

14 Tejkan jantucha lay kakmaqa-

lhajau ixaqalaka, ex kmakajuucha, va

knajuu:

—Chaqxi kamakakal yu lhinajun ni

Jalhachimoßonuß Dios.

15 Ex chuncha klaqlaßoxiucha kißa-

xtoqnukßan, ktaxtuchoqoocha ni

Cesarea, ex kßaucha ni Jerusalén.

16 Pero vachuß kintatßaßan lati yu ixta-

lhakapußan yu machaqan Cesarea.

Yußuncha kintajunin kajkßau loqojnun la

ixchaqaß qayntaun yu ixjunkan Mnasón

ancha Jerusalén. Yucha va machaqaß

Chipre ixjunita y maqancha

ixlhakapußanta.

Ni Pablo laqßal ni Jacobo

17 Tejkan kchaßaucha Jerusalén yu

ketßalaqauninkßan kintalaqaßin kun

achati. 18 Ex ataun julchan val yu Pablo

kun kijnankßan klaqßau ni Jacobo.

Ancha vachuß ixtavilanal tachun yu

xalajßaynin yu ixtalhakapußan. 19 Ex ni

Pablo lakmastakßal, va jalakjunßol

tachun yu makal Dios la ixlhitapatsa

kun yu jantu israelitas kataval.

20 Tejkan chuncha taqasmaklhi ay

tamakal ni Dios. Va tajunil ni Pablo:

—Pablo yu kilaqajkßan unitßa,

kßatsßaycha ni aniy alin miles israelitas yu

talhakapußantacha. Yußuncha ayaj

tanajun kamakakal ixlhachimoßon

Moisés. 21 Ni aniy jamakßatsanikantacha

ni uxintßi jalakmasuniy ni israelitas yu

227 LOS HECHOS



laqmaqati tavilanal la ixputaulankßan yu

jantu israelitas kataval. Uxintßi va jalakma-

suniy katamakauntijlal ixlhachimoßon

Moisés y jalakßuniy jantucha kataxvililichu-

kßupßuxnil istsßalankßan y jantucha kata-

makal tacha ixputsukukßan. 22 ¿Ex tas

kamakayaucha? Laqsaval ni lapanakni

katataqxtoßaß tejkan katakßatsayaß ni uxintßi

chßitßa aniy. 23 Tsßanqay kßamakßatßi tacha

klalhijunau kijnan: Aniy alin qayntßati kun

kijnankßan yu tajunil ni Dios kun ixchivinti-

kßan yu katamakayaß. 24 Kalaktßapiticha,

vachu chun kßamakßayeße tacha yußuncha

tejkan kalakpaxkßikkanaß tacha lhinajun

ixlhachimoßon Moisés. Uxintßi kalakmapßa-

lnin yu maqskßiniy para lay kalakpa-

xkßikkal. Ex chuncha tachun ni lapanakni

katakßatsayaß ni jantu laqsaval kaval yu

taqasmaknin. Vachuß katakßatsayaß ni

uxintßi vananaj toßoyay ixlhachimoßon

Moisés. 25 Yu jantu israelitas kataval yu

talhakapußan, kijnan klaqtsßoqnitaucha

taun karta yu tacha kijnankßan kpastakßau

yu najun inchine: Uxiknan jantu maqskßiniy

katapastakßun kimputsukkßan. Vamun

tsßanqay jantu kßaßutßik vakax yu moqsla-

nikan antivas, ali jakßalna, ali ixvakax taun

talhitsukuti yu pixtutßoqlkan, y tsßanqay

jantu katßatßamatßik aqayntaun yu jantu

minavinkßan kaval.

26 Ex yu ataun julchan val ni Pablo va

laklhaßalcha ni anchanu pumatßati lapa-

nakni y jalakpaxkßikkal. Ex jakimakßatsanil

ni laka ay lakatajtan tas vanancha kata-

majkaniyaß ixchivintikßan yu tajunil ni

Dios para ex katamoqslanil ixlapaxkankßan

ni pumatßati lapanakni.

Chßapakal ni Pablo laka

putaulan Jerusalén

27 Tejkan va laycha katamaktal ni

laqatujun julchan lati israelitas yu

machaqan xaßestado Asia talaqtsßil ni

Pablo laka ay lakatajtan. Yußuncha tapuki-

ltßasanil tachun ni lapanakni y tus tatalak-

tßilhißol para katachßapal ni Pablo. 28 Pßays

tachivinil y tanaul:

—Kintßaßisraelitas, kilaßaqtayjuu. Mas

va toßoxtaycha kaval ni aniy lapanaki

yucha lakmalaniy tachun ni lapanakni

para kintaxkajin kijnan y vachuß para

kataxkayl ixlhachimoßon Moisés ali yu

aniy ay kilakatajtankßan. Chavaycha

aniy laklhiminta lapanakni yu jantu

israelitas kataval y chuncha taxkilivay

yu aniy lakatajtan yu ixnavin Dios.

29 Chuncha tanaul porke va ixtalaq-

tsßinta ni Pablo kun qayntaun yu

ixjunkan Trófimo yu machaqaß Éfeso y

va ixtalhilay ni Pablo ixlhaßanta

lakatajtan.

30 Ex chuncha tachun talukujlal ni

anchanu ay putaulan y ni lapanakni va

tatakyaumil, ex tachßapachalcha ni

Pablo, talaqxaqalhaßal ixlhimaqspaß ni

lakatajtan, ex niman tamalakchaunil ni

xapuertas. 31 Tejkan valaycha kata-

maqnil ni Pablo ex tamakßatsanil ni

komandante tachun yu xalapanakni ni

putaulan va talukujlaßol. 32 Ex niman

laqmaqxtoqlhi ixtropas ali xaßukxtinin

ni tropas, va tatakyaumil taßan ixtayanal

ni lapanakni. Tejkan ni lapanakni talaq-

tsßil ni komandante kun ixtropas ex

niman tamakaul ixlakasamaka ni Pablo.

33 Tejkan chaßal ni komandante, va

chßapal ni Pablo, y chßil kun maßatßuy

kadenas. Ex lhisakmil tas ayuchacha

ixjunita y tisuncha laqtaqal makal. 34 Ex

ni lapanakni va poql talakchivinil. Lati

putaun tanaul, y yu alati vachuß

aputaun tanaul. Ex chuncha por yu

talakchßiliti ixßalin, ni komandante jantu

lay kamalaqasinil ni Pablo. Va lhinaul

kalhaßankal la ixchaqakßan ni tropas.

35 Tejkan tachaßal taßan la xaskalera ni

chaqaß yu jamakanti kun chiyux, ex ni

tropas tus tachßixlhaßal ni Pablo porke

ayaj pßays ixtalukujlata ni lapanakni.

36 Tachun ixtaxkaulhiminta y pßays ixta-

laktßasajminta, ixtanajun:

—¡Kijnan knaunau kanilcha!

¡Kanilcha!

Ni Pablo aqanixtukan kun ixchivinti

37 Tejkan ni tropas ixtamanupu-

tuncha ni Pablo la ixchaqakßan, ex junil

ni komandante:

—¿Kßixtßaqniy lakatin kaktßachivinin

panchßix?

Ex yu komandante va naul:

—¿Ex uxintßi vachuß laniy ni lhichivin

Griego? 38 ¿Ni uxintßi jantu yuß kßatßi yu

machaqaß Egipto, yu tauncha julchan

makal taun lhilukuj para kamapaxakal ni

jalhachimoßonuß, y chßantaun tatßaßal laßa-

tßati mil xamakanan lhilukuj taßan lakatßun

yu jaxixninta?

39 Ex naul ni Pablo:

—Kitßin va israelita kunita y va

kmachaqaß Tarso kunita, yu ay putaulan

xaßestado Cilicia. Va knajun kimakßanin

jamapayninti para kaklaktßachivinil ni

lapanakni.

40 Ex ni komandante xtaqnil lakatin.

Ex Pablo tayal taßan xaskalera yu jama-

kanti kun chiyux, va saq lakmakal ni lapa-

nakni kun ixmakaß. Tejkan saq taval, ex

jalaqxaqalal laka lhihebreo yu ixlhichivin-

kßan ni yußuncha. Va naul:,2122

22
1 —Ketßalaqaunin ali xapaynin,

kitßin knajun kilaqasmakniu

kinchivinti para kßamalaßasitßik ni kitßin

jantu kakmakal tußuchun laqtaqal.

2 Ex tejkan taqasmaknil ixchivinti ni

Pablo la ixlhichivinkßan laka lhihebreo, va

apalay saq taval. Yu Pablo va lakjunil:

3 —Kitßin laqsaval va israelita kunita.

Va laka putaulan Tarso ktsukul taßan xaße-

stado Cilicia, pero va aniy kßaynl laka

putaulan Jerusalén. Yu kimalanil va Gama-

liel, y yucha kimalanil ixlhachimoßonkßan

yu maqancha kepayankßan. Kitßin ktapa-

tsaniy ni Dios kun tachun kintapßasta vachu

chun tacha makßayatßik uxiknankßan

chavaycha. 4 Kitßin laqsaval maqancha

xaklakxkaulhitßajun ni lapanakni yu ixta-

lhakapußan yu junkan Saystßi Lakatin para

kalaqmaqnikal. Va xakmalaqachanan

ixchßapakkßan joßakna ali xanatin para

kaklakmanul laka pachßin. 5 Yu xaßukxtin ni

kuras kun yu alati kilhachimoßonunkßan

yußuncha ox takßatsay yu xakmakay porke

yußuncha kintaxtaqnil kartas yu lay kamaq-

xtaqnil kilhachimoßonunkßan laka putaulan

Damasco, para kaklakchßapal yu

ixtalhakapußan ni Jesús y kaklaklhimil

tachßinin aniy Jerusalén.

Ni Pablo laqputeßey tejkan

mispal ni Jesús

(Hch. 9:1-19; 26:12-18)

6 ’Pero tejkan va laycha atunkuj, y

va ixlhißukstsßuniycha xakchaßal ni

Damasco, ex olaql kimaklkunil laktßiyan

taun pßays maklku. 7 Ex kitßin niman

ktaqtal laka tßun, ijqasmaklhi taun

chivinti yu kijunil: “Saulo, Saulo,

¿valißiycha kßixkßaylhitßaßuncha?” 8 Ex

klhisakmil: “¿Jalhachimoßonuß, tas

ayucha kßatßicha ni uxintßi?” Ex kijunil:

“Ni kitßin va Jesús kunita yu machaqaß

Nazaret, y va kitßin yu kßixkßaylhitßaßun.”

9 Yu kintßaltanan vachuß talaqtsßil ni

maklku y ayaj tatalhanal pero jantu

katamalaqasil ni chivinti yu taqa-

smaklhi. 10 Ex kitßin va knaul: “Jalhachi-

moßonuß, ¿suncha tsßanqay kakmakal?”

Ex kijunil: “Kßaßostßaycha, kapiticha

Damasco. Ancha katajunan yu

maqskßiniy kßamakßatßi.” 11 Chuncha ni

kitßin jantucha lay xaklakavanan porke

pßays mapulkul ni maklku, ex yu kintßa-

ltanan kintamaqchßapalhaßal tus

Damasco.

12 ’Ancha ixvil qayntaun lapanaki yu

ixjunkan Ananías yu ox ixtoßoyay ixlha-

chimoßon Moisés y tachun ni israelitas

yu ancha ixtavilanal Damasco si ox ixta-

lhichiviniy ni yucha. 13 Exyucha

kilaqmil, tejkan chinchal taßan xakvil,

kijunil: “Kilaqaj Saulo, kalakßavanan-

chßoßocha.” Ex nimancha klakavanan-

choqol y klaqtsßil ni Ananías. 14 Ex

kijunil: “Yu ixDios kepayankßan va

laksakni para kamalaßasitßi yu najun y

para kalaqtsßi ni Jesús yu vas makay

tachun y para laqsaval kaßasmaknin

ixchivinti la ixkil. 15 Chuncha makal

porke va maqskßiniy kßalaqputßeßenin

tachun ni lapanakni yu laqtsßi kun yu

asmaktßi. 16 Ex jantucha apalay kapßak-

xanin. Kßaßostßaßulcha y kaßaqchajßaucha,

kßalhikßilpßicha ixtaqaßuti para

kßamalaqmixinikßacha mintalaqalhin”,

chuncha kijunil ni Ananías.

Ni Pablo laqputeßey tejkan malaqachakal

kalaqßal yu jantu israelitas kataval

17 ’Ex tejkan kchinchoqol Jerusalén, ni

kitßin xaktßajun skßiniß Dios laka ay laka-

tajtan. Ex klaqtsßil la kintalakavan ni Jalha-

chimoßonuß Jesús, 18 va kijunil: “Katßaxtßu, y

tsßalaj kßapiti porke aniy ni Jerusalén jantu

katalhakapußaniyan yu kilhichßivinaneße.”

19 Ex kitßin knaul: “Jalhachimoßonuß,

yußuncha takßatsay ni kitßin xajkßan lakalhuu

taßan tataqxtoßa ni israelitas. Va xakmala-

qachanan ixlhaßanka laka pachßin y xaklak-

lakasamay tachun yu ixtalhakapußanan

uxintßi. 20 Vachuß ni Esteban yu ixlhichivi-

nanan ni uxintßi, tejkan lhavanal ixjakßalna

y nil, ancha xakyal vachuß chßantaun xajku-

nita kun yu jamaqninin y va xaklhistakmata

ixlaqchßitikßan”, kunil ni Jalhachimoßonuß.

21 Ex yucha kijunil: “Kapiticha taßan

maqati. Kitßin kakmalaqachayan taßan

tavilananchal yu jantu israelitas kataval.”

Ni Pablo tßachiviniy yu

xakomandante tropas

22 Ex chuncha ni israelitas jantucha

apalay kataqasmakniputul ixchivinti ni

Pablo. Va pßays tapukiltßasanil kun ixchi-

vintikßan y tanaul:

—¡Kanilcha, kanilcha ni anu lapanaki!

¡Jantucha maqskßiniy katsukul!

23 Tataylhaßal tßasanan, talakmajßal

ixlaqchßitikßan ex taputanqalhul pßoqxni.

24 Ex yu komandante jamalaqachanal

ixmanuka la ixchaqakßan ni tropas ni Pablo

y lhinaul ixlaqanaqmaka para kalhitaulal

valißiycha talhilukujlaniycha ni lapanakni.

25 Tejkan chßikal para kalaqanaqmakal ex

ni Pablo junil ni kapitan yu ancha ixyal:

—¿Xtaqkan lakatin kßalaßanaqmatßi

qayntaun yu tsßoqßulakantacha tacha xala-

panaki Roma mas jantu puxkaulaqtsßiniße-

lakan ixlaqtaqal?

26 Tejkan chuncha qasmaklhi ni kapitan

va niman laqßal ni komandante, va lhisakmil:

—¿Tas kamakßayeßecha? Yu aniy lapa-

naki va tsßoqßulakantacha tacha xalapa-

naki Roma.

27 Ex ni komandante niman laqmil

ni Pablo y lhisakmil:

—¿Laqsaval tsßoqßulakßantßacha

tacha xalapanaki Roma?

Ex naul ni Pablo:

—Chun, laqsaval.

28 Ex junchoqol ni komandante:

—Kitßin ayaj laqlhuu ikmapalal para

kaktsßoqßulakal tacha xalapanaki Roma.

Ex Pablo naul:

—Pero kitßin va chuncha kpupaqlhi.

29 Ex chuncha nimancha tamakaul ni

Pablo yu ixtalaqanaqmaputun. Vachuß ni

komandante tejkan kßatsal va xalapanaki

Roma ixjunita, ayaj talhanal por ixchßita.

Lhaßankal ni Pablo taßan tataqxtoqlhi

yu lajßay xajalhachimoßonun

ni israelitas

30 Ex ataun julchan val ni koman-

dante ixkßatsaputun yu laqsaval valißiycha

ni israelitas ixtamukßaniputun laqtaqal

ni Pablo. Chuncha maqxßoqchoqolcha ni

Pablo taßan ixmaqchßita kun kadena va

lhinaul katataqxtoqlhi ni xaßukxtinin

kuras kun yu alati xalajßaynin jalhachi-

moßonun ni israelitas. Va ancha ulal ni

Pablo la ixlakaßukxpukßan.,2223

23
1 Ex ni Pablo jalaqtsßil tachun

ni lhachimoßonun, va lakjunil:

—Ketßalaqaunin, va tacha oxicha

oxamaktaun kßatsan la kijatapastakßati

porke jantu kaßalil kilaqtaqal la ixla-

kaßukxpuß Dios mas chavaycha.

2 Ex yu xaßukxtin ni kuras yu

ixjunkan Ananías va laklhijunil katapu-

kiksal ni Pablo yu ancha ixtayanal. 3 Ex

naul ni Pablo:

—Uxintßi Dios kasayan, va tßuy

ukxpuß makßay. Uxintßi viltßi para

kimpßuxkßaulaqtsßinin incha alin kilaq-

taqal tacha najun ixlhachimoßon Moisés.

¿Ex valißiycha lhinaßuncha kintasal mas

jantu xtaqkan lakatin la ixlhachimoßon

Moisés?

4 Ex yu ancha ixtayanal va tajunil ni

Pablo:

—Chuncha tacha naßun ni uxintßi

akchßintßamay yu xaßukxtin ni kuras yu

laksakta Dios.

5 Ex ni Pablo naul:

—Ketßalaqaunin, kitßin jantu xajkßatsay

incha xaßukxtin kura ixjunita. La ixchivinti

Dios tsßoqkanta yu najun inchine: “Jantu

aqtaun kaßakchßintßamatßi ixjalhachimoßo-

nukßan milapanakni.”

6 Ex ni Pablo xtaqnil kuenta ni lapa-

nakni yu ancha ixtaßaqxtoqnun lati va

saduceos y alati va fariseos ixtajunita. Ex

pßays naul:

—Ketßalaqaunin, kitßin va kfariseo

kunita, y kimpay vachuß va fariseo ixju-

nita. Kilatßaunau puxkaulaqtsßininin kilaq-

taqal porke klhakapußan ni janinin

katakujchoqoyaß.

7 Tejkan chuncha naul, ex ni fariseos

ali saduceos aqtayl talakiltsakßastukßa kun

lakchivinti. Ex chuncha tatalaqlvaqlicha

taßan ixtaßaqxtoqnun. 8 Yu saduceos

tanajun ni janinin jantu katakujchoqoyaß

vachuß tanajun jantu alin angeles nisin

espíritus, pero yu fariseos yußuncha talha-

kapußan tachun. 9 Tus tachun ni lapanakni

pßays talaktßasal kun ixchivintikßan. Ex yu

ixtamasuy ixlhachimoßonkßan ni israelitas

yu talhiyal ni fariseos va taßostayal y

tanaul:

—Aniy lapanaki jantu kalhitsukul

laqtaqal. Incha va xaqalal taun espíritu u

angel jantu lay laktanchaniyau kun Dios.

10 Ex apalay pßays val ni lhilukuj tus

talhanal ni komandante porke ixlhilay

katamaqniyaß ni Pablo. Xlhiyucha jamala-

qachanal iniß ni tropas para katamaxtul

laqatapßasta y katalhaßanchoqol la ixcha-

qakßan ni tropas.

11 Ex yu ataun julchan val tejkan

putsßisni, ni Jalhachimoßonuß Jesús tasunil

ni Pablo, va junil:

—Jantu katßalhan Pablo, chuncha

tacha ixkßilhichßiviniy aniy Jerusalén

vachu chun kßilhichßivinaneße laka

putaulan Roma.

Ni lapanakni chßantaun tamakay

ixjatapastakßatikßan para

katamaqnil ni Pablo

12 Ex yu ataun julchan val tataqxtoqlhi

lati yu israelitas. Va chßantaun tamakal

ixjatapastakßatkßan para katamaqnil ni

Pablo. Tanaul ni tsßanqay laqsaval jantu

katavayl y jantu kataßoqnul tus kata-

maqnißelal ni Pablo. 13 Va ixtapasata

cuarenta joßakna yu chßantaun ixtaju-

nita. 14 Yußuncha talaqßal ni xaßukxtinin

kuras kun yu xalajßaynin israelitas, va

tajunil:

—Kijnankßan va chßantaun kmakau

kijatapastakßatkßan para jantu kakvajiu

incha jantu kakmaqnißelau ni Pablo.

15 Chavay uxiknan kun yu alati kilhachi-

moßonunkßan israelitas kaskßinitßik ni

komandante para lhiy katalhiminin ni

Pablo. Kaßunitßik ni uxiknan va lhisak-

mipßutßunatßik alati chivinti. Tejkan

kaminaß lakatin ex kakmaqniyaucha

kijnan.

16 Pero yu istsßal ixtßalapanaki ni

Pablo va kßatsal tacha tanaul. Ex niman

chuncha al juniniß ni Pablo la ixchaqa-

kßan ni tropas. 17 Ex ni Pablo tßasaßil

qayntaun kapitan, va junil:

—Ni aniy tsßal kalhipßinichiy ni

komandante para kajunil laqataun

chivinti.

18 Ex lhaßanil, tejkan lhachaßal ex

junil ni komandante ni kapitan:

—Ni Pablo yu vil tachßin kilhijunil

kaklhiminin ni aniy tsßal porke va

tßachivinputunan.

19 Ex ni komandante maqchßapa-

lhaßal taßan xßaman ni tsßal, va lhisakmil:

—¿Tisuncha kßißunpßutßuncha?

20 Ex qaltayl ni tsßal, va junil:

—Ni israelitas va chßantaun tajunita.

Tanajun ni yußuncha kataskßiniyan para

lhiy kßalhipßi ni Pablo taßan tavilanal yu

xalhachimoßonun ni israelitas, va kata-

junan para katalhisakmil alati chivinti.

21 Pero jantu kalhakßapßupßi porke tapa-

sata cuarenta joßakna tapakxan ni Pablo

para katamaqnil. Va chßantaun tamakal

ixjatapastakßatkßan para jantu katalhi-

vayl y jantu kataßoqnul tus kanißelal ni

Pablo. Chavaycha oxicha tapakxanßita

minchivinti yu kßanauneße uxintßi.

22 Ex ni komandante mastakßacho-

qolcha ni tsßal, va lhijunil para jantu

matichun kalhitaulnil ni anchanu

chivinti.

231 LOS HECHOS



Ni Pablo malaqachakal para kalaqßal yu

Gobernador Félix

23 Ex ni komandante jalakjuntaßil

pumatßuy kapitanes, va laklhijunil para

listujcha katamakal tßuy ciento tropas yu

taßan laka chßajaß ali setenta tropas yu

tapußan laka juki ali tßuy ciento tropas yu

talhaßan lanzas para kataßal laka putaulan

Cesarea tejkan lakaputsßisni laqanajatsi

hora ixjunita. 24 Vachuß laklhijunil para

listujcha katamakanil ixjukin para katau-

kßal ni Pablo para ox kalaqchaßal ni gober-

nador Félix y jantu tußuchun kalhitapasal.

25 Ni komandante vachuß malaqachal

aqxtaun jalhiki yu inchine najun:

26 “Kitßin yu Claudio Lisias kunita,

kmastakßayan ni uxintßi, Félix. Uxintßi ayaj

ox gobernador unitßa. 27 Ni israelitas

tachßapal ni aniy lapanaki, va laycha ixta-

maqnil pero kitßin kßaqtayjul, klakmaxtunil

la ixtamakakßan kun kintropas porke ijkßa-

tsal ni yucha va jatsßoqßulakantacha tacha

xalapanaki Roma. 28 Xajkßatsaputun suncha

ixlhißatal tamukßaniy laqtaqal. Xlhiyucha

klhaßal taßan ixtaßaqxtoqnun yu xalajßaynin

israelitas. 29 Chuncha kpukßatsal ni lapa-

nakni ixtamukßaniy laqtaqal va por ixlha-

chimoßonkßan pero jantu kalhitsukul tußu-

chun laqtaqal y jantu ixpaxtoqniy katanul

laka pachßin u kamaqnikal. 30 Ex astan

vachuß kßatsal ni israelitas va chßantaun

tamakal ixjatapastakßatkßan para kata-

maqnil ni aniy lapanaki, va xlhiyucha

kmalaqachaniyan uxintßi. Vachuß klaklhi-

junil katalaqmin laqlaßoxinin kun uxintßi ni

lapanakni yu tamukßaniputun laqtaqal.

Vamun yuß ni aniy yu ktsßoqniyan.”

31 Ex chuncha ni tropas tamakal tacha

laklhijunkal, talhaßalcha ni Pablo laka

tatsßisin tus laka putaulan Antípatris. 32 Ex

yu ataun julchan val, ni tropas yu

ixtaßanta laka chßajaß tataspßikchoqolcha la

ixchaqakßan, pero yu ixtapußanta juki

yußuncha tataylhaßal ixlakatinkßan kun

Pablo. 33 Tejkan tachaßal laka putaulan

Cesarea va tamaqxtaqnil ni jalhiki ni

gobernador y vachuß tamaqxtaqlhicha ni

Pablo. 34 Ni gobernador puteßel ni chivinti

ex lhisakmil ni Pablo incha toßoxtaycha

machaqaß ixjunita. Tejkan kßatsal ni va

machaqaß Cilicia ixjunita 35 ex va junil:

—Kajqasmakniyan minchivinti

tejkan katachinaß yu taxkayyan.

Ex lhinaul kalhistakkal laqa ay

chaqaß yu makal Herodes.,2324

Ni Pablo slajkan la ixlakaßukxpuß yu

Gobernador Félix

24
1 Taval tejkan paqkisicha val,

ni Ananías, yu ixßukxtinkßan

xakuras ni israelitas, kun lati yu

xalajßaynin ali qayntaun abogado yu

ixjunkan Tértulo va tachaßalcha ni

Cesarea. Ex talaqßal ni gobernador, va

tatislajmal ni Pablo. 2 Tejkan talhichin-

chal ni Pablo ex ni Tértulo aqtaylcha

tislajmay, va junil ni Félix:

—Por uxintßi ayaj ox ktißukxuyanau

y por mijatapastakßati ayaj ox jalhachi-

moßonuß unitßa. 3 Mas va toßoxtaycha

kaval ayaj klhißachantajuyau milhachi-

moßon ni uxintßi, Félix, porke ayaj ox

jalhachimoßonun. 4 Para jantu panij

klamaqatsßanqaniu mijulchan va kskßi-

niyan taun jatapayniti para kilaqa-

smakniu kinchivintikßan taun panchßix.

5 Ni aniy lapanaki kßatsaniyau ni yucha

va qayntaun yu lakmakanuy lapanakni y

jalaktßilhiy ni israelitas mas va toßo-

xtaycha kaval lakamunukpaß. Yucha va

qayntaun xaßaqtsul yu talhakapußan ni

anchanu lapanaki yu machaqaß Nazaret.

6 Ni aniy lapanaki jantu tsßuniy toßoyay

yu ay kilakatajtankßan porke ixmanu-

putun lapanakni yu talhitßajun laqtaqal.

Kijnan kchßapau y xakmukßaniputunau

laqtaqal tacha najun kilhachimoßonkßan.

[ 7 Pero yu komandante Lisias laqata-

pßasta kintamaxtunin la kintamakakßan.

8 Kintalhijunin kaklalaqmiu ni kijnan-

kßan yu kmukßaniyau laqtaqal.] Incha

kßalhisakmiyeße uxintßi tachun yu makal

ni aniy lapanaki ex chuncha kßapßukßa-

tsßayeße ni va laqsaval yu klajunau.

9 Ni israelitas yu ancha ixtayanal

vachuß tanaul ni va laqsaval tacha naul

ni Tértulo.

Ni Pablo qaltajiy ni Félix para

kaßaqanixtukal kun ixchivinti

10 Ex ni gobernador va lakpajunil ni

Pablo para kachivinil. Ex yu Pablo va

junil:

—Kun tachun la kißachati klajqaltayaß

yu kintatislajmay la milakaßukxpuß, porke

kitßin kßatsay ni uxintßi maqancha lhachi-

moßonun ni aniy estado. 11 Uxintßi lay

kßalhasakmin incha laqsaval yu ijkunan.

Va laqakautßuykaß julchan kchaßal

Jerusalén para kaktoßoyal ni Dios. 12 Jantu

aqtaun kintalhitajul kaktsukul jatßachivin

laqatapßasta kun la kiltsakßastukni y

vachuß jantu aqtaun kaklakmalukujlal ni

lapanakni mas taßan ay lakatajtan, mas

taßan laqa chaqan taßan tataqxtoßa ni israe-

litas, y mas taßan laka ay putaulan. 13 Ni

lapanakni yu kintatislajmay yußuncha

jantu lay talhitaulay incha laqsaval yu

tanajun. 14 Vas klhitaulniyan ni kitßin va

ktapatsaniy ixDioskßan yu maqancha

kepayan y ktaylhaßan yu Saystßi Lakatin yu

yußuncha tanajun va aputaun lhakapußati.

Pero kitßin klhakapußan tachun ixlhachi-

moßon Moisés ali yu tatsßoqlhi yu ixtalaq-

puteßey ixchivinti Dios. 15 Ni kitßin vachu

va chun tacha yußuncha kpakxanßiy ni Dios

kalakmajkujuchoqoyaß ni janinin mas yu

ox putsuku talhitßajun y mas yu jantu.

16 Xlhiyucha ox klhistakkan para kajkßa-

tsal ni jantu alin kilaqtaqal mas kun Dios

mas kun lapanakni.

17 ’Kitßin xaktißukxuyal laqalhuu

jachßitin alakataun lakatßun ex taval

kminchoqol la kintßun, klaklhiminil

tumin yu kilpatanin y vachuß kmaq-

xtaqlhi kilapaxkan. 18 Chuncha xaktßajun

makanaß laka ay lakatajtan tejkan kinta-

laqtsßil lati israelitas yu machaqan xaße-

stado Asia. Kitßin xaklakapaxkßikkantacha

chuncha tacha lhinajun kimputsukkßan.

Ancha jantu ixßalin lhuu lapanakni y

vachuß jantu kaßalil talakchßiliti. 19 Ex yu

kintalaqtsßil laka ay lakatajtan yußuncha

tsßanqay katamil aniy para katalhitaulal

incha alin kilaqtaqal yu kintapuxkajiy.

20 Incha jantu tamin, ex yu tayanal aniy

lay katanaul incha kintatemanil

laqtaqal tejkan xajkßalinta kun yu

xalajßaynin israelitas. 21 Kavalay kinta-

puxkajiy por pßas kchivinil taßan

ixtaßaqxtoqnun tejkan knaul inchine:

“Kitßin klhakapußan ni janinin katakuj-

choqoyaß y xlhiyucha kilamukßaniyau

laqtaqal”, chuncha klakjunil.

22 Ni gobernador Félix ox ixmala-

qasiy yu xalhakapußati ni Saystßi

Lakatin, ex chuncha valißiy makaul ni

anchanu yu ixtatßajun lhilakchivinin, va

naul:

—Tejkan kaminaß ni komandante

Lisias ex apalay ox kajkßatsayaß yu

lhichßivinanatßik, exnicha

kaklaqlaßoxiyaß.

23 Ex lhinaulcha kataylhaßal ixlhi-

staklhitsukuka ni Pablo la ixtamakaß ni

kapitan pero vachuß xtaqnil lakatin kati-

juntayal y vachuß lay katalaqmil ixßa-

migos para kataßaqtayjul.

Tßuy jachßitin ixchßikanta ni Pablo

laka putaulan Cesarea

24 Tejkan jantukaß paqlhuu ixjun va

chinchoqolcha aqtaun ni Félix kun

ixanati yu ixjunkan Drusila yu israelita

ixjunita. Ex malaqachanal ixßika ni

Pablo para kaqasmaknil tacha kßamakßa-

tßicha para lay kßalhakßapßupßi ni Jesu-

cristo. 25 Ex ni Pablo laqputeßenil yu vas

putsuku ali yu kßalhistßakßa yu kßama-

kßatßi. Vachuß laqputeßenil tejkan kalak-

mukßanikanaß ixlaqtaqalkßan ni lapa-

nakni. Ex ni Félix ayaj talhanal, va junil:

—Kßapßinchßoßocha chavay. Tejkan

kakpakxanaß kijulchan ex

kajkuntaßichoqoyan.

26 Ni Félix ixpakxanßiy kaxtaqnil

tumin ni Pablo para kamakauncho-

qolcha. Xlhiyucha aqlhuvaj juntaßil y

tßachivinil.

27 Tejkan laqchaßalcha tßuy jachßitin

ex tapaxalcha ni Félix ixpugobernador.

Ex yu Porcio Festo yucha tanul ixpugo-

bernador. Pero Félix va ixnajun ox kata-

laqtsßil ni israelitas xlhiyucha makaul

tachßin ni Pablo.,2425

Ni Pablo skßin para kalhaankal kun yu ay

jalhachimoßonuß romano

25
1 Tejkan laßatßutucha julchan tanul

ixpugobernador ni Festo ex taxtul

xaputaulan Cesarea, va alcha Jerusalén.

2 Ex ancha talaqmil yu xaßukxtinin kuras

ali yu xalajßaynin israelitas va takichivin-

tanunichil por Pablo. 3 Va taskßinil taun

jatapayniti para kamalaqachanal ixlhi-

minka Jerusalén. Chuncha tajunil por ixta-

maqniputun lakatin. 4 Ni Festo lakjunil:

—Ni Pablo vil tachßin Cesarea y kitßin

vachuß niman kajkßanchoqoyaß ancha. 5 Ex

lati yu xaßukxtinin uxiknan maqskßiniy

kilatßaßau para kachßivintßanutßik ancha

incha lhitßajun laqtaqal.

6 Ancha ixvilchal ni Festo va laqatsajin

u laqakau julchan, ex anchoqolcha

Cesarea. Yu ataun julchan val, va taulal la

ixpulakchivin y malaqachanal ixßika ni

Pablo. 7 Tejkan lhachaankalcha ex tatala-

kanulcha ni israelitas yu taminchal

Jerusalén. Aqtaylcha tamukßaniy yu ay

laqtaqal pero jantu kalal katamukßanil yu

ixtanajun yußuncha. 8 Ex ni Pablo jalajqa-

ltayl yu ixtatislajmaputun, va naul:

—Kitßin si ox ktoßoyay yu lhinajun la

ixlhachimoßonkßan ni israelitas, vachuß

jantu tußuchun laqtaqal kmakanil yu ay

lakatajtan ali yu ay xajalhachimoßonuß

Romano.

9 Ex ni Festo por ox ixlaktßaßuxaßan ni

israelitas va lhisakmil ni Pablo:

—¿Uxapßin Jerusalén para ancha lay

kalaqlaßoxichaßau yu talhixkayan?

10 Ex ni Pablo va naul:

—Kitßin aniycha kßalinta laka pulak-

chivin yu ixnavin ni César yu ay jalhachi-

moßonuß romano y aniy maqskßiniy kalaq-

laßoxikal yu kintalhixkajiy. Uxintßi ox

kßatsßay ni jantu tußuchun laqtaqal kaklak-

makanil ni israelitas. 11 Incha klaninin

taun laqtaqal u tußuchun yu paxtoqniy

para kakpunil, ni kitßin jantu lay klaktan-

chay. Pero incha jantu laqsaval kaval yu

kintaputislajmay ex jantu matichun kalhi-

tsukul lakatin yu lay kintamaqxtaqlhi la

ixtamakakßan. Kitßin knajun kalaqlaßoxil

yu ay jalhachimoßonuß Romano.

12 Ex chuncha jalaktßachivinil ixßaq-

tayjunin ni Festo, ex aqtaun junchoqol

ni Pablo:

—Uxintßi skßin para kalaqlaßoxinin ni

César yu ay jalhachimoßonuß romano ex

yucha kalaqpßineßecha.

Ni Pablo tßachiviniy yu

jalhachimoßonuß Agripa

13 Tejkan tapasal lati julchan, ex ni

jalhachimoßonuß Agripa kun Berenice yu

ixtßalapanaki va taßal mastakßanan yu

jalhachimoßonuß Festo laka putaulan

Cesarea. 14 Tejkan yußuncha paqlhuucha

ixtavilananchal, ex ni Festo laqputeßenil

ni anchanu jalhachimoßonuß yu lhita-

pasal ni Pablo, va junil:

—Tejkan taxtul ixpugobernador ni

Félix va makaul qayntaun lapanaki

tachßin. 15 Tejkan kitßin kilal Jerusalén yu

xaßukxtinin kuras kun yu xalajßaynin israe-

litas kintalaqmil y kintachivintanunil, va

kintaskßinil para kakmamaqanlqajnival

por ixlaqtaqal. 16 Kitßin klakjunil ni

kijnankßan yu xalhachimoßonun Romanos

jantu chun kimputsukkßan kaval. Jantu lay

valißiy kmaqxtaqyau ixmaqnika qayntaun

lapanaki. Pßunaj maqskßiniy kachivinil

kun ixchivinti para lay kaßaqanixtukal

ixlaqßaman la ixlakaßukxpukßan yu tamu-

kßaniy laqtaqal. 17 Astan tejkan tachil

aniy, kitßin jantu kakpakxanil. Yu ataun

julchan val, nimancha kßal taul laka pulak-

chivin y kmalaqachanal ixßika ni anchanu

joßati. 18 Pero tejkan takichivintanuchil

jantu katamukßanil tußuchun laqtaqal

tacha kitßin xakpastakßa ixtamukßanil.

19 Vamun tamukßanil laqtaqal por ixlha-

kapußatikßan y vachuß porke Pablo ixlhi-

chiviniy qayntaun yu junkan Jesús yu

nitacha y Pablo najun ni yucha kujchoqo-

tacha. 20 Ex ni kitßin jantu xajkßatsay tas

kakmakalcha yu talhitapasay xlhiyucha

klhisakmil ni Pablo incha kaßuxaßal

Jerusalén para ancha katalaqlaßoxinil.

21 Pero yu Pablo naul ni kalaqlaßoxil yu ay

jalhachimoßonuß Augusto. Ex klhinaul ox

kalhistakkal tus tejkan kakmalaqachanil

ni ay jalhachimoßonuß.

22 Ex ni Agripa junil ni Festo:

—Kitßin vachuß ijqalasmakputun ni

anchanu lapanaki.

Ex naul ni Festo:

—Kaßasmakniyeße ixchivinti lhiy.

23 Ex yu ataun julchan val ni Agripa ali

Berenice va xvakßakßa tatanuchal laka pulak-

chivin. Ox lakatayanin. Vachuß tatßatanuchal

yu xaßukxtinin tropas ali yu xalajßaynin ni

anchanu putaulan. Ex ni Festo malaqachanal

ixßika ni Pablo, 24 y astan naul:

—Jalhachimoßonuß Agripa, y vachuß

tachun yu tßantßatßik kun kijnan, kalaqtsßin-

tßik ni aniy lapanaki. Tachun ni israelitas mas

Jerusalén mas aniy Cesarea laqatapßasta

kintalhijuniy kamaqnikal, tanajun ni yucha

jantucha maqskßiniy katsukul. 25 Pero kitßin

jantu ijkßatsaniy kamakal tußuchun laqtaqal

para kalhimaqnikal. Pero yucha skßil para

kalaqlaßoxinil ni jalhachimoßonuß Augusto,

ex kitßin kmalaqachaniputun. 26 Pero kitßin

jantu ijkßatsay tas kakmakal kaktsßoqnil.

Xlhiyucha klalhiminitau uxiknankßan, ali

uxintßi, jalhachimoßonuß Agripa, para katße-

manin ixlaqtaqal yu lay kaktsßoqßulanil.

27 Jantu paxtoqniy kakmalaqachal qayntaun

tachßin ni ay jalhachimoßonuß incha jantu

kaktsßoqnil yu lhitapasay.,2526

Ni Pablo laqputeßeniy ni

Agripa yu lhitapasal

26
1 Ex yu Agripa va junil ni Pablo:

—Chavaycha kßachßivin tachun

chivinti yu uxintßi naunpßutßun yu lay

kßapßußaqßanixtßukßa milaqßaman.

Ex majkul ni Pablo, va aqtayl chiviniy,

va naul:

2 —Jalhachimoßonuß Agripa, ayaj

kimaqamay kakchivinil la milakaßukxpuß

kun chivinti yu kitßin klhilay lay kakpußa-

qanixtukal tachun yu kintalhixkajiy ni

israelitas. 3 Chuncha kimaqamay kakchi-

vinil porke uxintßi kßatsßaßoßoy tachun

kinputsukkßan yu israelitas kuntau kun

tachun yu klhilakchivinanau. Xlhiyucha

kskßiniyan para laka laksniy kßißalasmaktßi.

Ixputsuku ni Pablo tejkan jantukaß

ixlhakapußan ni Jesús

4 ’Tachun ni israelitas ox takßatsay

tacha kpußukxuyal kun yußuncha la kintßun

laka putaulan Jerusalén, mas tejkan

sßatßa xajkunita tus chavaycha.

5 Yußuncha ox takßatsay y lay vas kata-

naul ni mas tus tejkan tsßal xajkunita,

kitßin xajkalakßakxkajuy ni fariseos.

Yußuncha vamun yuß vas tamakay kilha-

chimoßonkßan chuncha tacha klhaka-

pußanau yu israelitas kuntau.

6 Chavaycha tachivintanul por kitßin va

por kpakxanßiy katakujchoqoyaß ni

janinin chuncha tacha maqancha jajunil

ni Dios kepayankßan. 7 Tachun yu sasßa-

tßankßan ni anchanu pumakautßuy sasßa-

tßan Israel, yußuncha vachuß ixtapak-

xanßiy kamakayaß Dios tacha naul y xlhi-

yucha tatapatsaniy ni Dios mas laka

julchan u mas laka putsßista. Chavaycha,

jalhachimoßonuß Agripa, va por kpak-

xanßiy katakujaß janinin, xlhiyucha

kintamukßaniy laqtaqal. 8 ¿Ex uxiknan-

kßan valißiycha jantu lhakßapßupßinatßik

ni Dios majkujuchoqoy ni janinin?

Ni Pablo ixlakxkaulhitsukuy yu

ixtalhakapußan ni Jesucristo

9 ’Maqancha ni kitßin vachuß xakpa-

stakßa ni tsßanqay kakmakal axtoqnuß

para kakxkayl ixtaqaßuti ni Jesús yu

machaqaß Nazaret. 10 Chuncha

xakmakay laka putaulan Jerusalén. Va

por ixlhachimoßonkßan ni xaßukxtinin

kuras klakmanul laka pachßin lhuvaj

lapanakni yu ixtalhakapußan. Tejkan

ixjamaqnikan vachuß xaklhißachantajuy.

11 Laqa chaqan taßan tataqxtoßa ni israe-

litas aqlhuvaj klaqmamaqanlqajnival

para katamakauntijlal ixlhakapußatkßan.

Ayaj ixkintamalukujlay y xaklakxkaulhi-

tsukuy mas taßan laqmaqati

putaulanaxna.

Ni Pablo laqputeßechoqoy yu tacha

mispal ni Jesucristo

(Hch. 9:1-19; 22:6-16)

12 ’Tejkan xajkßanta Damasco va

yucha xaklhilaqßanta. Ixkintamalaqa-

chata ni ixßukxtininkßan xakuras ni

israelitas. 13 Ex chuncha, jalhachi-

moßonuß, tejkan atunkujcha ixjunita,

kitßin xajkßantacha lakatin. Va klaqtsßil

taun pßays maklku laktßiyan apalay laqpu-

pßays ixjunita xajantu yu xamaklku ni

julchan. Tus olaql kilakamaklkul kun

tachun yu ixkintatßaßanta. 14 Ex va

chuncha tachun ktaqtaßojoo lakatßun, ex

kitßin ijqasmaklhi taun chivinti laka lhihe-

breo, va kijunil: “Saulo, Saulo, ¿valißiycha

kßixkßaylhitßaßuncha ni kitßin? Va

milaqßaman tßaunkßan lhimakßakßa tacha

laqataun vakax yu jalhoqnun tejkan

chßintay yu putiltoqolhaankan.” 15 Ex ni

kitßin knaul: “¿Tas ayucha kßatßicha ni

uxintßi, Jalhachimoßonuß?”

’Ex yu Jalhachimoßonuß kijunil: “Kitßin

va Jesús kunita, va yucha yu uxintßi xkßay-

lhitßaßun. 16 Kaßostßaßulcha y katßaya-

chßoßocha. Ni kitßin ktasunin para kintßa-

pßatsßanin. Kßalaqpßutßeßeyeße tachun yu

xalaqtsßin y vachuß kßalaqpßutßeßeyeße yu

kmasuniyan astan. 17 Kakmalaqtaxtuyan la

ixtamakakßan ni israelitas y vachuß yu

jantu israelitas kataval y va yußuncha yu

klhijunan kaalaqpiti. 18 Kmalaqachayan

para kßamalaqltßißanin ixlaqchulkßan, para

katamakauntijlalcha ni lakatin taßan

putsßista y katapußalcha taßan tunkujunta.

Vachuß para katamakauntijlalcha ixta-

pßasta ni Satanás y katatißukxuntayal kun

Dios. Y por kintalhakapußanaß ni kitßin ex

kalaqmalaqmixinikanaß ixtalaqalhinkßan y

vachuß katalaqaßiyaß ixlhilhajatikßan yu

paxtoqniy ixlapanakni Dios.”

19 ’Ex chuncha, jalhachimoßonuß

Agripa, laqsaval kmakal kuenta yu kilhi-

junil yu klaqtsßil laktßiyan. 20 Pßunaj klaq-

laqputeßenil yu ixtavilanal Damasco, ex

astan yu ixtavilanal Jerusalén y mas va

toßoxtaycha xaßestado Judea, ex astan

klaqlaqputeßenil yu jantu israelitas

kataval. Kitßin klaklhijunil ni katamapaxal

ixjatapastakßatkßan para katatßaßal ni Dios.

Iknaul ni katamakal yu lajßox ex katasul ni

laqsaval tamapaxatacha ixjatapastakßat-

kßan. 21 Va por yucha kintachßapal ni

israelitas laka ay lakatajtan y ixkintalhi-

maqniputun. 22 Pero va kun ixßaqtayjunti

Dios tus chavaycha ktaylhiminta. Va klaq-

laqputeßeniy yu lakstßuniy kun yu lajßay

lapanakni. Vamun yuß klaqputeßey tacha

yu maqancha ixtalaqputeßey Moisés ali yu

alati yu ixtalaqputeßey ixchivinti Dios.

Yußuncha ixtalhichiviniy yu ixtapasal

astan y chavay tapasatacha. 23 Ixtanajun

ni Cristo ixmaqskßiniy kamaqanlqajnal y

kanil para yucha kaval yu pßunaj

kujchoqol taßan taßaknunun janinin, y

para kalakmasunil ni israelitas yu ox

maklku yu lay pulaqtaxtukan y vachuß

kalakmasunil mas yu jantu israelitas

kataval.

Ni Pablo jaxaqalay ni

jalhachimoßonuß Agripa

24 Tejkan Pablo vananaj ixtßajun

chivin yu lay kapuxajchal, ex yu Festo

pßays chivinil, va naul:

—Uxintßi, Pablo, va lokoj kßatßi. Por

lhuu jatalaniti lhitßaßun, unitßacha lokoj.

25 Ex yu Pablo va naul:

—Uxintßi, yu ox jalhachimoßonuß

Festo kßatßi, kitßin jantu lokoj kakval. Yu

klhichiviniy va yu laqsaval y si vas

paxtoqniy. 26 Ni aniy jalhachimoßonuß

Agripa yucha ox malaqasiy yu klhichi-

viniy. Xlhiyucha jantu ktalhanan ktßa-

chivinil. Kitßin knajun yucha ox kßatsay

yu tacha tapasal porke kitßin klhichi-

viniy axtoqnuß yu takßatsaßol ni lapa-

nakni y jantu kamaqsaqmakakal.

27 Jalhachimoßonuß Agripa, ¿Uxintßi

lhakßapßupßin tacha ixtanajun yu

maqancha ixtalaqputeßey ixchivinti

Dios? Kitßin knajun lhakßapßupßin.

28 Ex ni Agripa junil ni Pablo:

—Va laycha kßilhaßatßi para

kaklhakapußal.

29 Ex yu Pablo va naul:

—Mas va tsßuniycha tsßanqay para

kalhakßapßupßi u mas amaqan kalhakßa-

pßupßineße, pero kitßin ktapayniniy Dios

para kßaßuntßik tacha kitßin tachun ni

uxiknan yu kilaqasmakniyau, pero jantu

kaval kun kadena yu kpumaqchßikanta.

30 Tejkan tamaktalcha ixchivinti ni

Pablo, ex tayal ni jalhachimoßonuß

Agripa ali ni gobernador Festo ali ni

Berenice kun tachun yu ancha ixtavi-

lanal. 31 Ex tumpajcha tapußal, va

aqtaylcha talaxaqalay siya yußuncha, va

tanaul:

—Ni aniy lapanaki jantu tußuchun

laqtaqal kamakal para kalal kalhichßikal y

kamaqnikal.

32 Ex yu Agripa va junil ni Festo:

—Incha jantu iskßil para kalaqlaßoxinil

ni César yu ay jalhachimoßonuß romano, ex

lay niman oxamaktaun xakmakaunchoqol.,2627

Ni Pablo lhaßankal laka putaulan Roma

taßan xalakatßun Italia

27
1 Taval tapastaklhi para kintama-

laqachan xalakatßun Italia. Ex

Pablo kun yu alati tachßinin va jalaqmaq-

xtaqkal la ixtamakaß qayntaun kapitan yu

ixjunkan Julio yu ixtanun laka batallón

taßan ixnavin ni ay jalhachimoßonuß César

Augusto. 2 Ex ktaxtuucha ni laka putaulan

Cesarea, kpußaucha laqataun barco yu

minchal laka putaulan Adrumentina yu

ixpußuxaßan la ixkilpanaxnan xaputaula-

naxna xaßestado Asia. Vachuß ixkinta-

tßaßantan qayntaun yu ixjunkan Aristarco

yu machaqaß laka putaulan Tesalónica

taßan xaßestado Macedonia.

3 Ex yu ataun julchan val, kchaßaucha

la ixkilpaß ni mar taßan laka putaulan

Sidón. Ex ni Julio ayaj mapaynil ni Pablo

porke xtaqnil lakatin kalaqlaqßal ixßamigos

para kataxtaqnil ixmaqskßiniti. 4 Astan

ktaxtuchoqoocha ni Sidón kun ni barco yu

ixkpußantau. Pero yu xalakatßun Chipre yu

tanßajvil lakxkan, yucha kmakauntijlau la

kilhijamaqxkßan porke yu un jantu ixkinta-

xtaqniyan lakatin para vas kajkßau. 5 Ex

kpußau ni anchanu lakamar taßan ixlhißuks-

tsßuniy xaßestado Cilicia ali xaßestado

Panfilia, taval kchaßau laka ay putaulan

Mira taßan xaßestado Licia. 6 Ancha ni

kapitan temal ataun barco yu minchal laka

putaulan Alejandría yu ixßuxaßan Italia. Ex

ancha kintamukßancha. 7 Ex paqlhuu va si

laksniy xakpußantau ni barco por pßays

ixkintalakatastukßan ni un ex va skßatsanaj

kmaqxapußiniu ixlhißukstsßuniy laka

putaulan Gnido. Ex xlhiyucha kpußau

ixlhisur xalakatßun Kreta yu tanßajvil

lakxkan, ixlhißukstsßuniy laka putaulan

Salmón. 8 Ancha ayaj lhitaßay kiltutapasau

la ixpiktuß ni Kreta. Taval kchaßaucha ni

putaulan yu junkan Taßan Lay Ox Tataulay

Barcos, va ixlhißukstsßuniy xaputaulan

Lasea.

9 Chuncha paqlhuucha kmaqa-

tsßanqau kijulchankßan, y jantucha

apalay lay kajkßau kun barco porke va

tsßuniycha istsßanqay para kalakachilcha

xajulchan tejkan ayaj taxkaaniy y

unilay. Vachuß ixpaßantacha ni malkuyuß

tejkan ixtataskßajay ni israelitas. Xlhi-

yucha ni Pablo va laqxtaqnil jatapasta-

kßati yu tatapatsay laka barco, 10 va

lakjunil:

—Xapaynin, kitßin knajun la lhitaßay

kunaß incha kataylhaanau laka barco.

Kamaqatsßanqayau ni barco kun ixma-

chßapati y vachuß mas ketsukuntikßan lay

kamaqatsßanqau.

11 Pero yu xakapitan tropas apalay

lhakapußanil ixchivinti yu manavin ni

barco kun ixchivinti ni ixßukxtinkßan yu

ixtatapatsay laka barco. Jantu kalhaka-

pußanil ixchivinti ni Pablo. 12 Ni

anchanu putaulan taßan ixvil ni barco

jantu ox ixjunita para ancha kamukßu-

latßi ni barco tejkan pßaysni ixtamay

xkan kun un. Xlhiyucha ixtapastakßa

apalay ox katataxtulcha y kataßalcha

laka putaulan Fenice para ancha

kataßulal ni barco. Ni Fenice va taun

putaulan xalakatßun Kreta pero va ixvil

taßan ixputakßutßa ni julchan.

Alil uniyaxkan lakamar

13 Ixtapakxanßiy kaßunilal laksniy

para lay katapußal barco. Ex tejkan

laksniycha aqtayl unilay, va talhilal ni

laycha kaktaxtuu. Taval kpußaucha

ixlhißukstsßuniy ixkiltuß ni tßun. 14 Pero

va panchßixkaß val nimancha tinik tala-

kanunil ni kibarcokßan ni un yu mina-

chal laka noroeste. 15 Ni anchanu un

sunlhaßal ni barco tus jantu lay vas

kajkßau. Xlhiyucha kmakajuu para kinta-

lhaßan taßan ixpußan ni un. 16 Ex

ktapasau ixlhißukstsßuniy lakataun laka-

tßun yu tanßajvil lakxkan yu junkan

Klauda. Ancha jantucha chapuj pßays

ixßunilata, ex va skßatsanaj kmukßau yu

lakatßuniy kibarcokßan yu xakchßiki-

lnutau taßan ay laka barco yu

xakpußantau. 17 Tejkan kmukßau ni laka-

tßuniy barco taßan ay barco ex tatampachßil

kun laso ni ay barco para kalhitsukul

tapßasta xaltaßalakßiu para jantu katacheßel.

Va ixtatalhauniy kapulhaankal laka kukuj

taßan jantu pulman lakxkan yu junkan

Sirte. Ex tamatajul yu pumaqayau-

lhaankan ni barco y jaxtaqkal kasun-

lhaßankal kun un. 18 Ex yu ataun julchan

val, va la pßaysni taylhaßal uniyaxkan, va

tamakutul ixmachßapati ni barco, va

tamajßalcha lakxkan. 19 Ex yu paqtßutu

julchan val, talaqtanqalhußolcha ixputa-

patskßan xamaltananan ni barco.

20 Paqlhuu jantu katasul ni julchan ali

jastßakun, va la pßays taylhaßal ni uniya-

xkan. Jantucha xakpastakßau incha

kakxajchaßau.

21 Ex chuncha paqlhuucha jantucha

xakvaynau, ex ni Pablo tayal taßan ixtavi-

lanal ni lapanakni, va naul:

—Xapaynin, yu va ixkilalhakapußaniu

kinchivinti y jantu ixtaxtuu ni Kreta ex

jantu ixmajkßatsau tacha tßaunau majkßa-

tsanan chavaycha. 22 Kitßin klajunau jantu

tußuchun katapastakßun y jantu katßalha-

nantßik. Mas katsßanqayaß ni barco pero

uxiknankßan jantu xataßayuß katsßanßaya-

pitik. 23 Chuncha kßatsay porke kutancha

tsßis kintasunil ixmayul ni Dios, y yucha va

Dios yu ixnavin kunita kitßin y yucha

ktapatsaniy. 24 Yu anchanu ixmayul

kijunil: “Jantu katßalhan, Pablo. Uxintßi

maqskßiniy kalaqpiti ni ay jalhachimoßonuß

Romano. Por uxintßi ni Dios kalaqßaqtay-

juyaß tachun yu tatßaßantan laka barco.”

25 Xlhiyucha, xapaynin, jantu tußuchun

katapastakßun. Kitßin klhakapußan ni Dios

y kßatsay ni yucha chuncha kamakayaß

tacha kijunil ni ixmayul. 26 Pero

maqskßiniy katalakanuchaßau taun lakatßun

yu tanßajvil lakxkan.

27 Ex tejkan tapasal tßuy semana

vananaj ixkintasunlhaßantan ni un lakamar

yu junkan Adria. Ex pakltaun tsßis val yu

xaßoqxtamatin laka barco va tamakal

kuenta ni xaktßaunaucha taßukstsßuninin

ixpiktuß laka tßun. 28 Ex talkal ixpulma-

nixtu ni xkan va treinta y seis metros

ixjunita. Chuncha kaltanau alakatsßuniy,

ex aqtaun talkachoqol va veinte y siete

metros ixlhitßajun ixpulmanixtu. 29 Pero

ayaj ixtatalhauniy katalakanunil chiyux

ni barco ex la ixtimusna tamatajul maßa-

tßati yu pumaqayaulhaankan ni barco.

Va ayaj ixtanajun katunkulcha.

30 Yu xaßoqxtamatin laka barco va

ixtaqosputun. Ex chuncha ixtamaßeltaju-

putun lakxkan ni lakatßuniy barco la

ixkankatiß yu ay barco. Pero ixjama-

kakan tacha katatsukul munun alati yu

pumaqayaulhaankan ni barco. 31 Pero ni

Pablo jalaqtsßil, ex chuncha al juniniß ni

kapitan kun ixtropas, va naul:

—Incha kataqoslhi ni xaßoqxtamatin

laka barco ex jantu lay kalaqxajtßachßi-

pitik —naul ni Pablo.

32 Ex chuncha ni tropas niman

tachßukßunil xalaso ni lakatßuniy barco,

ex tajulcha lakxkan chuncha puqapaj.

33 Tejkan ixtunkumintacha ni Pablo

laqlhixaqalal katavayl tachun ni lapa-

nakni, va naul:

—Tßuycha semana va si kun talhanti

tßaunatßik y jantu vaynatßik. 34 Chavay

klatapayniniyau kavayntßik, chuncha

maqskßiniy para lay kßalaqxajchipitik.

Jantu matichun katsßanqayaß, mas va

maqataun mißajikßan la mißaqtsulkßan

jantu katsßanqayaß.

35 Tejkan chuncha naul, va tayal la

ixlakaßukxpukßan ni lapanakni, chßapal

aqxtaun pan y xtaqnil lhimalaqpu-

chuncha ni Dios. Va laqcheßel y

aqtaylcha vajin. 36 Chuncha jantucha

apalay katamaqaninil ni lapanakni.

Aqtaylcha tavajin vachuß. 37 Xajkuntau

doscientos setenta y seis lapanakni por

tachun. 38 Tejkan tavaynßolcha ex

tamajßalcha lakxkan ni trigo yu xajchal

para jantucha katatsßinkßil ni barco.

Ni barco anachal lakxkan

39 Tejkan tunkulcha, talaqtsßilcha ni

lakatßun pero jantu katamispal. Vachuß

talaqtsßil taßan ayaj ay maqlqatanun

xkan ni lakatßun y va si kukuj ixjunita

taßan ixkilpaß. Ex ancha

ixtamalakanuputun ni barco. 40 Va tachu-

kßunil xalaso yu pumaqayaulhaankan ni

barco y tamakaul lakxkan. Vachuß

taxßoqnil ixpumaltanakan ni barco. Ex va

tachßimukßanil yu ay laqchßiti para kasun-

lhaßal ni un para kachaßal ni barco la ixki-

lpaß ni xkan. 41 Pero astan talakanunil

taßan mutßun ixvil ni kukuj lakxkan. Yu

ixkankatiß ayaj ox talakanuchal ex

jantucha lay kataxtuchoqol. Ex yu ixti-

musna ni barco tus talaqcheßeßol por pßays

talakanunil ni xkan.

42 Ex chuncha ni tropas ixtamaqni-

putun ni tachßinin para jantu kataqoslhi

tejkan katatoqslatakukchal. 43 Pero yu

kapitan yucha jantu ixnajun kanil ni

Pablo. Ex chuncha jantu kaßuyujnaul para

kalaqmaqnikal ni tachßinin. Va laklhijunil

katatoqslatakuklhi yu talaniy jaxkivinti

para katatakukchal la ixkilpaß. 44 Vachuß

laklhijunil yu jantu talaniy jaxkivinti kata-

putakuklhi ltaßalakßiu u mas va taßayucha

kßiu xatacheßeniß ni barco. Chuncha tachun

si ox ktakukchaßau lakatßun.,2728

Ni Pablo chaßal xalakatßun Malta

yu tanßajvil lakxkan

28
1 Tejkan ox ktakukßoßchaßaucha,

ex kßatsau ni anchanuß ay lakatßun

yu tanßajvil lakxkan va ixjunkan Malta.

2 Ni lapanakni yu ancha ixtavilanal va ox

kintamapaynin. Yußuncha kintamalkulanin

y kintalhijunin ukstsßuniy kaktayau para

kaksßoo porke ixtamay xkan y vachuß

lhikßasnin ixjunita. 3 Ex Pablo al saknaß

kßiu yu lakxixta. Tejkan mapßul laka jikmi

niman taxtul maqataun tsapul, va ixqo-

sputun por lakaßichil laka jikmi, ex va

maktsakßal ni Pablo. 4 Tejkan ni lapanakni

yu ancha machaqan talaqtsßil ni tsapul

ixjukßal la ixmakaß ni Pablo va talajunil:

—Ni aniy lapanaki kavalay va jamaq-

niniß. Mas ox talaqxajchal lakamar pero

jantucha xtaqnikan lakatin kataylhaßal

tsukunuß por ixlaqtaqal.

5 Pero Pablo niman majkßalhapßuxkal

laka jikmi ni tsapul y jantu tußuchun kalhi-

tapasal mas maktsakßakal. 6 Ni lapanakni

ixtapakxanßiy kakßunlhi taßan tsakßanikal u

nimancha ixtaqtal janiniß. Pero mas

panijcha val, jantu katalaqtsßil tußuchun

kalhitapasal. Ex tamapaxachoqol ixjata-

pastakßatkßan, va aqtayl tajuniy ni Pablo

va taun dios ixjunita.

7 Ancha ukstsßuniy ixßalin ixtßun

qayntaun yu ixjunkan Publio yu xalha-

chimoßonuß ixjunita ni anchanu lakatßun

yu tanßajvil lakxkan. Yucha ox kintala-

qaßin la ixchaqaß, paqtßutu si ox ixkinta-

lhistaktan. 8 Yu ixpay ixmal laqa saqati

va ixchßapata skakati kun jakßalnamaq-

panti. Ex ni Pablo al laqtsßiniß ni

taqanßan, va tapayninil Dios y moqslanil

ixmakaß y chuncha palay makal.

9 Tejkan chuncha tapasal, ex tamil alati

taqanßanin yu ancha machaqan y vachuß

palay taval. 10 Ex chuncha ni lapanakni

ayaj ox kintatoßoyan y kintaßaqtayjun.

Tejkan xaktaxtuputunchoqoyaucha kun

yu ataun barco ex chux kintaxtaqnin yu

xakmaqskßiniyau para kilakatinkßan.

Ni Pablo chaßal laka putaulan Roma

11 Tejkan klaqayntsaucha laßatßutu

malkuyuß ni ancha xakvilanau ex ktaxtu-

choqoocha. Kpußau taun barco yu ancha

ixvil yu ixpakxanta katapasaßelal tejkan

tamay xkan ali un. Ni anchanu barco va

yu ixmintachal laka putaulan

Alejandría. La ixkankatiß va ixjukßanil

laßatßuy ixdioskßan yu lakjunkan Cástor

ali Polux. 12 Ex kpußau anchanu barco,

kchaßau laka putaulan Sirakusa. Ancha

xakvilanau paqtßutu. 13 Astan ikpußan-

choqoocha barco, kßaucha laka putaulan

Regio. Yu ataun julchan val, va ostaulal

un yu minchal ixlhisur y va yucha kinta-

sunlhaßan. Ex yu ataun julchan val,

kchaßau laka putaulan Puteoli. 14 Ancha

klaqpaxtoqvi lati yu ixtalhakapußan

Jesús. Yußuncha kintalhijunin kakloqojvi

taun semana la ixchaqakßan. Ex chuncha

ktaxtuchoqoo, va ktaylhaßau kejaltanti-

kßan para kchaßau laka ay putaulan

Roma. 15 Ni lapanakni yu ixtalhaka-

pußan Jesús yu ixtavilanal ancha va

takßatsal ni ancha kakchaßanau. Ex

kintamin tastukßinin tus xalaklhitamau

Apio y vachuß yu putaulan yu ixjunkan

Aqatßutu Tiendas. Tejkan ni Pablo

jalaqtsßil ex xtaqnil lhimalaqpuchuncha ni

Dios y jantucha apalay kamaqaninil.

16 Tejkan kchaßaucha yu ay putaulan

Roma ex ni kapitan jamaqxtaqnilcha

xaßukxtin tropas ni tachßinin. Pero ni Pablo

xtaqnikal lakatin para xßaman kataulal kun

pumataun tropa yu kalhistaklhi.

Ni Pablo laqputeßey ixchivinti Dios laka

ay putaulan Roma

17 Ex paqtßutu julchan val, ni Pablo

jamalaqachanal ixjuntaßika yu xalajßaynin

ni israelitas yu ancha ixtavilanal. Tejkan

tataqxtoqßolcha, ex lakjunil ni Pablo:

—Ketßalaqaunin, mas jantu tußuchun

laqtaqal kaklakmakanil ni kintßaßisraelitas

y jantu kaklaktanchanil ixputsukukßan

kepayankßan yu maqancha ixtatßajun pero

ancha Jerusalén va kmaqxtaqkal la ixta-

makakßan xatropas Romanos. 18 Yußuncha

kintalhisakmil tisuncha laqtaqal xakma-

kata. Ex astan ixkintamakaunputun-

choqoy porke jantu tußuchun laqtaqal

kintatemanil yu lay kintapumaqnil.

19 Pero yu israelitas tanaul ni jantu

kintamakaul. Xlhiyucha kskßil para kalaq-

laßoxil ni ay jalhachimoßonuß Romano.

Pero jantu tußuchun laqtaqal klakmukßa-

niputun kintßaßisraelitas. 20 Va xlhiyucha

klajuntaßiu para kaklatßachiviniu. Kitßin

kchßikal va por kpakxanßiy yu kamakayaß

Dios vachu chun tacha tapakxanßiy

tachun ni israelitas.

21 Ex chuncha ni yußuncha tajunil:

—Jantu kaklaqaßiu karta yu kaminchal

xaßestado Judea yu kalhichivinin uxintßi.

Vachuß ni ketßalaqauninkßan yu ancha

taminchal jantu tußuchun katalhichivinin,

jantu tamukßaniyan laqtaqal. 22 Pero

kijnan ijkßatsaputunau mejatapastakßati

porke ijkßatsayau ni mas va toßoxtaycha

kaval jantu ox talhichiviniy ni anchanuß

saystßi jatapastakßati.

23 Chuncha ni yußuncha tamachßan-

tamil ixjatapastakßatikßan para katalaqmin-

choqol ni Pablo ataun julchan. Ex apalay

qaynlhuu talaqßal taßan ixvil. Ex vakuj tus

toqoxata va jalakmasunil y jalaqputeßenil

tacha lhachimoßonun ni Dios. Vachuß

laqlhixaqalal ixlhachimoßon Moisés kun

yu maqancha tatsßoqlhi xalaqputeßeniß

ixchivinti Dios para katalhakapußal ni

Jesús. 24 Lati talhakapußanil ixchivinti,

lati jantu. 25 Chuncha siya yußuncha

jantu katamachßantamil ixchivintikßan.

Ex aqtaylcha taßanchoqoy. Pero pßunaj

jalakjunil ni Pablo:

—Laqsaval naul ni Espíritu Santo

tejkan mapasanil ixchivinti ni Isaías yu

maqancha ixlaqputeßey ixchivinti Dios,

yucha inchine lhichivinil mepayankßan,

va naul:

26Kßalaqpiti ni anchanu lapanakni,

kalakßun mas ox kataqasmakyaß

pero jantu katamalaqasiyaß,

mas katalaqtsßinaß pero jantu

katamispayaß.

27Pßays tamakay ixjalhanutikßan ni

lapanakni,

jantu taqasmatßa kun

ixpaqasmaknikßan,

va talaqpustoqnun la

ixlaqchulkßan,

para jantu tußuchun katalaqtsßil,

para jantu tußuchun

kataqasmaklhi,

para jantu tußuchun katamalaqasil

la ixjalhanutikßan,

para jantu katamapaxal

ixputsukukßan y chuncha palay

kaklakmakal.

28 Chuncha naul ni Dios y chavay

klamakßatsaniyau ni Dios vachuß kalaq-

malaqachaniyaß yu jantu israelitas

kataval ni ox chivinti yu pulaqtaxtukan.

Yußuncha kataqasmatßaß —naul ni Pablo.

[ 29 Tejkan chuncha naul, ex taßan-

choqolcha ni israelitas, va pßays ixtalak-

chiviniy siya yußuncha.]

30 Va tßuy jachßitin ancha ixvil ni

Pablo laqa chaqaß taßan mapalkan renta.

Va ox jalaqaßil tachun yu ixtalaqßan.

31 Sin talhanti ixlaqputeßey tacha lhachi-

moßonun ni Dios, ixlhichiviniy ni Jalha-

chimoßonuß Jesucristo y jantu matichun

ixlaktanchaniy.

LOS HECHOS 240



RomansROMANOS

Ni Chivinti yu Jalaqtsßoqnil Pablo Ixlapanakni

Dios yu Tavilanal Roma,1

Ni Pablo jalakmastakßay

yu tavilananchal Roma

1
1 Kitßin kPablo, ixßoqxtamati Jesu-

cristo kunita. Yucha kilaksakta y

kimalaqachal puteßeniß yu ox ixchivinti

Dios. 2 La maqancha ni Dios ixnajuntacha

ni kaßalinaß ni anchanu chivinti. Chuncha

tatsßoqlhi la ixchivinti Dios ixlapanakni

yu maqancha ixtalaqputeßey ixchivinti.

3 Ixtalhichiviniy ni Jesucristo kiJalhachi-

moßonukßan, yu Sasßatßa Dios. La ixlaka-

tunaj va ixpapanti David ixjunita 4 pero

yu Espíritu Santo masul ni vachuß va

Sasßatßa Dios. Va chuncha masul kun

tapßasta tejkan kujchoqol mas va ixnitacha.

5 Por yucha ni Dios kimapaynil, va kilak-

saklhi para kaklaqputeßel ixchivinti mas

va toßoxtaycha lakamunukpaß. Va najun

katalhakapußal lapanakni y katamakal

tacha yucha lhinajun para chuncha

katoßoyakal ixtaqaßuti. 6 Va chuncha ni

uxiknan mas maqati vilanantßik, vachu ni

Dios talaksakni para ixlapanakni Jesucristo

kßaßuntßik. 7 Klatsßoqniyau tachun uxiknan

yu vilanantßik laka putaulan Roma, yu

Dios tapaxkayan y talaksakni para ixla-

panakni kßaßuntßik. Katamapaynin y

oxamaktaun katamakan kimPay Dioskßan

kun kiJalhachimoßonukßan Jesucristo.

Ni Pablo najun ni jalaqßuxaßan yu

tavilananchal Roma

8 Pßunaj klajunputunau ni va kxtaqniy

lhimalaqpuchuncha ni kiDios por minta-

chunkßan, tejkan ktßachiviniy Dios por yu

makata Jesucristo. Milhakapußatkßan va

puteßekan mas va toßoxtaycha kaval.

9 Tejkan klaqputeßey ni ox chivinti yu

lhichiviniy Sasßatßa, va ktapatsaniy Dios

kun tachun la kelhanuti. Yucha kßatsay ni

si klapastakßalhiyau tejkan ktapayniniy.

10 Ikskßin ni Dios para lay kaklalaqßau ni

uxiknan incha yucha najun ox kaval.

11 Ayaj klalaqtsßinputunau para klaßaq-

tayjuu kalaßaßitßik taun aqtayjunti yu

xtaßa ni Espíritu para chuncha apalay pßas

kaval milhakapußatkßan. 12 Chuncha

knajun ni uxiknan ali kitßin kalaxtaqniu

tapßasta la kilhakapußatkßan. 13 Ketßala-

qaunin, va iknajun kakßatsßatßik ni aqlhuu

klalaqßuxanachaßau laqtsßinin pero mas

tus chavaycha va tacha alin yu kilaktan-

chaniy. Va klhajaßiputun lapanakni yu

katalhakapußal taßan vilanantßik, chuncha

tacha ikmakal alati laka putaulanin.

14 Va ijkßatsan tacha kaßalil yu kaklhaanil

tachun ni lapanakni mas yu griegos y

mas yu jantu griegos kataval, yu talakpa-

staknan ali yu jantu talakpastaknan.

15 Xlhiyucha va ayaj klalaqputeßenipu-

tunau yu lajßoxi chivinti ni uxiknan yu

vilananchipitik laka putaulan Roma.

Ixtapßasta ni ox chivinti yu lay

tapulaqtaxtuy lapanakni

yu talhakapußan

16 Ni kitßin jantu klhimaxanan kaklaq-

puteßel yu ox chivinti, va ixtapßasta Dios

yu lay katapulaqtaxtul tachun yu talha-

kapußan, pßunaj yu israelitas pero vachu

yu alati lapanakni. 17 Va chuncha tasuy

ni Dios kintalaqtsßinan tacha lajßoxin

lapanakni, vamun por lhakapußanau. Va

chuncha najun ixchivinti Dios yu tsßoq-

kanta: “Ni lapanakni yu Dios ox laqtsßin,

yucha va por ixlhakapußati katsukuyaß.”

Ixlaqtaqalkßan ni lapanakni

18 Tasuy ni va lukujlay Dios laktßiyan

por tachun laqtaqal yu tamakay ni lapa-

nakni. Dios jantu ox jalaqtsßin tacha

tatißukxuntayay, vachu tamakay laqtaqal

para jantu lay kamispakal yu laqsaval.

19 Lay tapumispay ni Dios por tachun yu

alin, chuncha ni Dios va lakmasunil tacha

junita. 20 Yu ixtapßasta ni Dios kun tachun

ixßoxixtu mas jantu tasuy, va ox mispakan,

tejkan pßunaj makal yu lakamunukpaß tus

chavaycha. Va jamispakan por tachun yu

makal. Xlhiyucha ni lapanakni jantu lay

tanajun ni jantu tamispay tacha junita ni

Dios. 21 Mas ixtakßatsay ni alin Dios, jantu

aqtaun ay katamakal tacha Dios, jantu

aqtaun kataxtaqnil lhimalaqpuchuncha. Ex

chuncha va tacha jantu kaßalil ixjatapasta-

kßatkßan, tus va tacha putsßista la ixjatapa-

stakßatkßan. 22 Tanajun va lhuvaj jatapasta-

kßati talhitßajun pero jantu laqsaval kaval,

va tontos. 23 Ni Dios yu jantu aqtaun

kamißoyaß, yucha jantucha tatoßoyay. Yu

tatoßoyay va antivas yu tasuy tacha valißiy

lapanakni yu tamißojoy y tacha tsßoßon,

tacha talhitsukukna, tacha tsapulin.

24 Xlhiyucha lakmakaul ni Dios para kata-

makal tacha yu tamakaputun. Mas va yu

laqtaqal yu lhitamaxanikan, talamakaniy

la ixlakatunajkßan. 25 Tamapaxata yu

laqsaval yu masuy ni Dios para kaval

jalaklkanti. Apalay tatoßoyay yu ixta-

makan Dios, jantucha tatoßoyay ni Dios yu

mero jalakmakal, va yucha ay kamakakal

mas va tavanancha. Va chuncha kaval.

26 Xlhiyucha ni Dios lakmakajuntacha

para katamakal yu lhitamaxanikan. Mas

lati yu xanatin talhimapaxata ixputsuku-

kßan, talamakaniy laqxoqta va siya

yußuncha yu jantu maqskßiniy katamakal.

27 Vachu va chun lati yu joßakna tama-

kajun yu tacha laklhijuniy Dios katamakal

kun xanatin. Apalay talakatsastayay para

katalamakanil siya yußuncha yu lhitamaxa-

nikan. Ex chuncha talaqaßiy la ixlakatunaj-

kßan ni maqanlqajnati yu tapaxtoqniy.

28 Jantucha ixtamispaputun ni Dios, xlhi-

yucha ni Dios lakmakajuntacha katapa-

staklhi yu jantu ox y katamakal yu jantu

maqskßiniy. 29 Talaqtanußol tachun yu

jantu ox kaval, tamakay talaqalhin, vamun

tapastakßuy para kaßalil ixmaqalitkßan y

vachu ayaj talaktußunun. Vamun ayaj

taßakchaßan, talukujlay, tamaqninin, tama-

kanunun, taxkayanan, tamanuy jalak-

lkanti. 30 Jantu ox talhichiviniy yu alati,

taxkajiy ni Dios, taßayajnan, la lajßay takßa-

tsan, lajßay lakmakakan por ixchivintikßan,

tapastakßa tacha lay katapumakal alati

talaqalhin, jantu taqalasmatßa ixpayan-

kßan. 31 Jantu talakpastaknanputun,

jantu tamakay yu tanajun, jantu mati-

chun tapaxkay y jantu matichun tama-

payniy. 32 Ni Dios lhinajun yu chuncha

tamakay, tapaxtoqniy katanil. Chuncha

takßatsay pero tataylhaßan makanan.

Vachuß ox talhilay tejkan alati lapanakni

vachu chun tamakay.,12

Vamun paxtoqniy Dios kamukßal laqtaqal

2
1 Xlhiyucha mas va taßayucha kßatßi

jantu paxtoqniyan kßamukßanin

laqtaqal yu aqayntaun. Tejkan uxintßi

mukßaniy laqtaqal yu aqayntaun ex

vachu mukßanikßan mimaqanlqajnati.

Vachu va chun makßay laqtaqal ni

uxintßi. 2 Kßatsayau ni Dios ox makay

tejkan lakmukßaniy ixlaqtaqalkßan ni

lapanakni yu tamaqtaqalhinin. 3 Chavay

incha kßalakmukßanin laqtaqal yu alati

pero yu uxintßi vachu va chun makßay,

¿lhakßapßupßin ni jantu kamukßaniyan

laqtaqal ni Dios? 4 Va tacha akchßin-

tßamay yu ay ixjamapayninti ni Dios yu

jantu tsßalaj lukujlay, yu ayaj maqan-

taulay. ¿Jantu kßatsßay ni Dios mapay-

niyan para kßamapßaxa mijatapastakßati?

5 Pero uxintßi pßas makßay melhanuti,

jantu aqtaun mapßaxapßutßun. Chuncha

tßaßuncha lalhavanaß mimaqanlqajnati

yu kaßalinaß. Ni anchanuß julchan Dios

kamasuyaß ni ox lakmukßaniy laqtaqal ni

lapanakni. 6 Yucha kalaqxtaqniyaß ixlhi-

lhajatkßan qayntamin tacha tapaxtoqniy

por yu tamakay. 7 Yu tamakay yu

lajßoxi, yußuncha kalaqxtaqniyaß ni jatsu-

kunti yu jantu aqtaun kamißoyaß.

Yußuncha tapuxkajuy yu ox para kalak-

toßoyakal y katatsukul mas va tava-

nancha. 8 Lati aqspuknin y jantu taqa-

smakputun yu laqsaval, vamun tamaka-

putun yu jantu ox. Dios kalaqtalqau-

niyaß y kalaqxtaqniyaß maqanlqajnati.

9 Katalaqaßiyaß maqanlqajnati kun maqa-

niti tachun yu tataylhaßan makanan

laqtaqal. Chuncha tapaxtoqniy yu israe-

litas pero vachu tapaxtoqniy yu alati

lapanakni. 10 Pero tachun yu tamakay

yu lajßox yußuncha katalaqaßiyaß ni oxixtu

yu xtaßa ni Dios, kalaktoßoyakanaß,

oxamaktamin katajunaß. Va chuncha tapa-

xtoqniy ni israelitas pero vachu tapa-

xtoqniy yu alati lapanakni. 11 Yu Dios va

aqstanchunin japuxkaulaqtsßin lapanakni.

Va si ox makay ni Dios tejkan

mukßay laqtaqal

12 Yu jantu tamispay yu lhinajun Dios

yu tsßoqkanta, incha tamakay talaqalhin,

yußuncha kataniyaß sin katamispal. Yu ox

tamispay yu lhinajun Dios, incha tamakay

talaqalhin yußuncha kalakmukßanikanaß

laqtaqal por jantu katamakal yu lhinaunkan.

13 Yu vamun taqasmatßa yu lhinaunkan,

yußuncha ni Dios jantu jalaqaßiy. Va jala-

qaßiy yu tamakay tacha lhinaunkan. 14 Lati

yu jantu israelitas kataval mas jantu tami-

spay yu lhinajun Dios yu tsßoqkanta,

tamakay yu lhinaunkan, va tacha tamispay

yu lhinaunkan. 15 Ex chuncha tamasuy ni

va tacha tsßoqkanta la ixjalhanutkßan yu

lhinaunkan. Vachu taßukskßatsay tisuncha

yu ox ali tisuncha yu jantu ox kßamakßatßi.

Vachu la ixjatapastakßatkßan kalakmukßa-

nikanaß laqtaqal ixlaqßamankßan, vachuß

kalaqßaqanixtukanaß. 16 Anchanu julchan

ni Dios kalaqlaqtsßintanuniyaß ixjatapasta-

kßatkßan mas yu tamakay laqatamaqsaq.

Chuncha najun yu lajßox chivinti yu

klaqputeßey.

Ni israelitas ali ixlhachimoßon

Dios yu laqaßil Moisés

17 Ka va uxintßi naßun va israelita

kßatßi, lhilay kßapßulaqtßaxtßuyeßecha por

kßamispßatßi ixlhachimoßon Dios. Vachu ay

makßakßan por naßun ox mispßay ni Dios.

18 Vachu lhilay ni mispßay yu lhinajun

Dios. Vachu naßun ni ixlhachimoßon masu-

nißoyan tisuncha yu apalay ox maqskßiniy.

19 Ayaj kßatsßancha, naßun ni lay kßalak-

lhitßa yu jantu tamispay tacha laßachßixin

kataval. Kßatsßancha tacha maklku yu

maputunkujuy taßan putsßista. 20 Makßa-

kßan tacha kalakmalanitßi yu jantu tußu-

chun tamispay, tacha kalakmamoßotßi yu

tontoskaß. Lhitßaßun ixlhachimoßon Dios,

xlhiyucha lhilay kßatsßaßoßoy tachun y

mispßay yu laqsaval. 21 Uxintßi jamala-

niniß kßatsßan. ¿Ex valißiycha jantu mala-

nikßan meßeman? Chavay laqpßutßeßey ni

jantu kßaßalhavan. ¿Ex valißiycha alha-

vanan? 22 Vachuß naßun jantu kßatßatßa-

matßi qayntaun yu jantu minavin. ¿Ex

valißiycha tßatßamay qayntaun yu jantu

minavin? Lakxkßaßiy yu antivas. ¿Ex

valißiycha jalakßalhaumaxtßunin yu taßan

tatoßoyanan? 23 Uxintßi ay makßakßan

por mispßay yu lhinajun ni Dios pero

jantu makßay tacha lhinajun. Ex

chuncha jantu tßoßoyay ni Dios. 24 Xlhi-

yucha laqsaval yu tsßoqkanta la ixchi-

vinti Dios taßan najun:

Va milaqtaqalkßan uxiknan

ni taßakchßintamay ni Dios yu

jantu tamispay.

25 Chavay incha kßamakßaßo tacha

tsßoqkal laka lhachimoßon ex paxtoqniy

kßaxvililichßukßupßuxnikßa. Pero incha

jantu kamakßaßo tacha lhinajun, ex jantu

xtapal mas kßaxvililichßukßupßuxnikßa.

26 Xlhiyucha ni Dios ox jalaqtsßin yu

tamakay yu lhinajun, mas jantu israe-

litas kataval, mas jantu kalakxvililichu-

kßupßuxnikal. 27 Ex chuncha yu makay

tacha lhinaunkan mas jantu kalakxvilili-

chukßupßuxnikal, yußuncha katamukßa-

niyan milaqtaqalkßan yu israelitas untßa-

tßik. Mas xvililichßukßupßuxnikßantßatßik,

jantu alasmatßatßik yu lhinaunkan.

28 Qayntaun lapanaki jantu lay kaval

israelita vamun por kaxvililichukßupßu-

xnikal. Jantu maqskßiniy kaxvililichukßu-

pßuxnikal vamun la xaxtaßa. 29 Yu

laqsaval israelita maqskßiniy kaxvilili-

chukßupßuxnikal yu jantu ox la ixjalha-

nuti. Chuncha makay ni Espíritu Santo,

jantu chuncha makay ni chivinti yu

tsßoqkanta. Ex mas jantu ox talaqtsßin yu

alati lapanakni, pero yu Dios ox laqtsßin.,23

Mas yu lapanakni jantu lay

lhakapußanikan, yu Dios

lay kalhakßapßupßi

3
1 ¿Ex tisuncha xtapal kßapßutsßukßu

israelita? ¿Tas kaßaqtayjun incha

kßaxvililichßukßupßuxnikßa? 2 Ayaj xtapal

kßapßutsßukßu israelita. Va yußuncha ni

Dios pßunaj jaxtaqnil ixchivinti. 3 Pero lati

jantu katalhakapußanil ixchivinti. ¿Exni?

¿Lhilay va xlhiyucha ni Dios jantucha lay

lhakapußanikan? 4 Jantu chuncha kaval.

Dios si najun yu laqsaval mas tachun ni

lapanakni talaklkanan. Va chuncha tsßoq-

kanta, junkan ni Dios:

Kakßatsakanaß ni laqsaval

minchivinti.

Vachu incha matichun

mukßaniputunan laqtaqal, si ox

kßaxajtßachiy.

5 Tejkan makayau talaqalhin, ex

apalay ox tasuy ni Dios tachun ox makay.

¿Exni? ¿Lhilay va xlhiyucha ni Dios jantu

ox makay tejkan kintamukßaniyan

laqtaqal? (Chuncha tanajun lati lapa-

nakni.) 6 Jantu laqsaval kaval. Incha Dios

jantu ox makay ex jantu kalayaß kamukßa-

niyaß laqtaqal yu xalapanakni lakamu-

nukpaß. 7 Lati tanajun ni apalay ox kßalak-

lkßan. Ex chuncha apalay ox katasul ni

laqsaval yu najun ni Dios, ex apalay

katoßoyakal. Xlhiyucha jantu maqskßiniy

kimukßanil kilaqtaqal. 8 Vachu tanajun:

“Apalay ox kamakau talaqalhin para

kaxajchal yu lajßox.” Yußuncha tanajun va

chuncha ikmalaniy kitßin pero kintama-

nuniy jalaklkanti. Va yußuncha tapa-

xtoqniy ixmaqanlqajnatkßan.

Jantu kaßalil matichun yu ox kun Dios

9 ¿Exni? ¿Lhilay ni kijnankßan yu israe-

litas apalay lajßox juntau xajantu yu alati

lapanakni? Jantu laqsaval kaval. Yu tacha

va aniykaß klamasuniu, mas yu israelitas,

mas yu alati lapanakni, va si kintalhajayan

ixtapßasta talaqalhin. 10 Va chuncha najun

taßan tsßoqkanta la ixchivinti Dios:

Jantu kaßalil matichun yu ox kun

Dios, jantu matichun.

11Jantu matichun malaqasiy.

Jantu matichun lakxkajuy ni Dios.

12Tachun ni lapanakni valißiy

taßoqspalatßajun tus jantucha

tußuchun ixtapalkßan kataval.

Jantu kaßalil matichun yu makay yu

lajßox, jantu matichun.

13La ixkilkßan va tacha putaknuncha

lvaa kiluvil.

La isimaßatkßan tamakanunun.

Tacha yu laktußunun tsapulin,

ixqaqxtaßakßan si ixvenenokßan

talakmaßata.

14 Ixkilkßan qaqsun tajunita, va si

laqxtoqnuß tachiviniy.

15Tatakyautßajun vamuncha para

katamaqninil.

16La ixtinkßan talaqalhilhaßan y

tamakaulhaßan jamaqaniti taßan

tapußan.

17Jantu aqtaun tamispay yu lakatin

taßan pußan yu oxamaktaun

putsuku.

18Jantu aqtaun tatalhauniy Dios.

19 Kßatsayau ni tachun yu lhinajun

Dios la ixlhachimoßon yucha laklhijuniy

ni lapanakni yu tapaxtoqniy katamakal.

Xlhiyucha tachun ni lapanakni lakamu-

nukpaß maqskßiniy saq katataulal tejkan

Dios lakmukßaniy ixlaqtaqalkßan.

20 Jantu matichun lay ox kaval kun Dios

por kamakaputul yu lhinaunkan. Va por

yu lhinaunkan pukßatsayau ni alin

kilaqtaqalkßan.

Ni Dios ox jalaqaßiy ni lapanakni yu

talhakapußan ni Jesucristo

21 Chavaycha ni Dios masuy ni

kintalaqtsßinan tacha lajßoxin lapanakni,

pero jantu va por kamakau yu

lhinaunkan. Vachu va chuncha yu la

maqancha tatsßoqlhi ixchivinti Dios,

yußuncha ixtanajun chuncha katasuyaß.

Chuncha ixtanajun ni lapanakni yu

tatsßoqlhi ixlhachimoßon ali vachu yu

ixtalaqputeßey ixchivinti. 22 Ni Dios

jalaqtsßin lapanakni tacha lajßoxin

kataval incha talhakapußan ni Jesu-

cristo, mas va tachun yu talhakapußan.

Va aqstanchunin, mas va taßayucha

kaval. 23 Tachun ni lapanakni tamaqta-

qalhinin, va tatsßanqaniy ixßoxixtu ni

Dios. 24 Pero Dios jalakmapayniy y

jalaqtsßin tacha lajßoxin lapanakni.

Yucha va por ixjamapayninti por yu

makal ni Cristo Jesús yu jamalaqtaxtuy.

25 Yucha ni Dios laksaklhi para kanil ex

chuncha val tacha taun lapaxkan yu

moqslakal. Ex chuncha jantucha

kintalukujlaniyan ni Dios incha lhaka-

pußanau ni katapulaqtaxtuyau ixjakßalna ni

Jesús. Chuncha makal ni Dios para katasul

ni ayaj ox makay. Va ox maqantaulay,

jantu kintamukßanin maqanlqajnati por yu

makataucha. 26 Va chuncha makal para

katasul ni ayaj ox makanan mas va

chavaycha. Ex chuncha mispakan ni Dios

ox makanan. Vachu mispakan ni Dios

jalaqtsßin tacha lajßoxin lapanakni tachun

yu talhakapußan ni Jesucristo. 27 ¿Chavay

vananaj paxtoqniy para ay kakßatsßa?

Jantu tsßuniy. ¿Valißiycha? Jantu kalaqta-

xtuyau por yu lhachimoßon yu lhinajun

suncha kßamakßatßi, va por yu lhachimoßon

yu lhinajun kßalhakßapßupßi. 28 Chavay

kßatsayau ni Dios jalaqtsßin tacha lajßoxin

kataval ni lapanakni por talhakapußan,

jantu por tamakay yu lhinaunkan laka

lhachimoßon. 29 ¿Lhilayatßik ni Dios

vamun ixDioskßan ni israelitas? Jantu

laqsaval kaval. Vachu va ixDioskßan yu

jantu israelitas kataval. 30 Yu Dios va taun.

Xlhiyucha jalaqtsßin tacha lajßoxin lapa-

nakni tachun yu talhakapußan, mas va yu

israelitas yu jaxvililichukßupßuxnikal y mas

va yu alati lapanakni. 31 Chuncha vamun

maqskßiniy kalhakßapßupßi, pero jantu

iknaunau ni jantucha xtapal ni lhachi-

moßon. Iknaunau ni apalay xtapal.,34

Ni Abraham lhakapußanil ixchivinti Dios,

xlhiyucha ni Dios ox laqtsßil

4
1 Chavaycha yu Abraham va kimpay-

kßan kintachunkßan yu israelitas

juntau. ¿Tas kalhichiviniucha ni yucha?

2 Ni Dios laqtsßil ni Abraham tacha ox

lapanaki pero jantu kaval por tußuchun yu

makal. Incha kaval por yu makal, ex kapa-

xtoqnil la ay kakßatsal, pero jantu la ixla-

kaßukxpuß ni Dios. 3 La ixchivinti Dios

najun ni Abraham lhakapußal ni Dios, xlhi-

yucha ni Dios laqtsßil tacha ox lapanaki.

4 Qayntaun oqxtamati yu tapatsay yucha

lhajay por ixlhitapatsa, jantu por ixmapay-

nika. 5 Yu jantu talaqtaxtuputun por

tamakay yu ox, incha talaqtaxtuputun por

talhakapußan, ex ni Dios jalaqaßiy tacha

lajßoxin lapanakni por ixlhakapußatkßan,

mas alin ixtalaqalhinkßan. 6 Vachu va

chuncha maqancha naul ni David ni va

ayaj achan ni lapanaki yu Dios laqaßiy

tacha ox junita mas jantu por yu makay.

7 Va inchineß tsßoqlhi ni David:

Talajßachantacha ni lapanakni yu

laqmalaqmixinißokanta

ixtalaqalhinkßan,

yu lakxakanißokantacha

ixlaqtaqalkßan.

8 Ayaj achan ni lapanaki yu Dios

jantu makaniy kuenta

ixlaqtaqal.

9 Yu anuß achati, jantu vamun para

yu israelitas yu lakxvililichukßupßuxni-

kanta, vachu para yu alati lapanakni.

Tacha iknaunau, ni Dios laqaßil ni

Abraham tacha ox lapanaki tejkan

lhakapußal. 10 ¿Tas ixjunitacha ni

Abraham tejkan laqaßikal, tejkan laqaßil

Dios? ¿Va ixvililichukßupßuxnikantacha

o jantu? Va jantukaß ixvililichukßupßu-

xnikanta. 11 Yu Abraham laqaßikal tacha

qayntaun lapanaki yu ox kaval tejkan

jantukaß ixchukßupßuxnikanta. Ex astan

chukßupßuxnikal para kamasul ni

laqsaval ni Dios laqaßil por ixlhaka-

pußati. Chuncha val xajapay tachun yu

jalaqaßikan tacha lajßoxin kataval por

ixlhakapußatkßan mas jantukaß lakchu-

kßupßuxnikanta. 12 Vachu val xajapay

tachun ni israelitas yu lakchukßupßu-

xnikan pero jantu xajapay kaval por

lakchukßupßuxnikan, maqskßiniy katalha-

kapußal. Chuncha ni Abraham va

xajapay tachun yu talhakapußan tacha

lhakapußal ni yucha tejkan jantukaß

ixchukßupßuxnikanta.

Ni Abraham lhakapußal, xlhiyucha

Dios naul ni kaxtaqniyaß yu ox

13 Ni Abraham va junkal ni lakamu-

nukpaß va ixnavinkßan kunaß ni sasßatßan.

Jantu chuncha kajunkal por ixmakay yu

lhinaunkan, va por ixlhakapußan. Xlhi-

yucha ni Dios ixlaqtsßin tacha ox lapa-

naki. 14 Incha Dios ixnaul ixnavinkßan

kunaß vamun incha katamakal yu ixlhi-

najun, ex jantu xtapal kaval ixlhaka-

pußatkßan y jantu lay matichun kalaqaßil

yu kaxtaqlhi ni Dios. 15 Ixlhilukuj ni

Dios tapaxtoqniy yu jantu tamakay yu

lhinajun. Pero incha jantu kalhinaul tußu-

chun ex jantu kaßalil laqtaqal.

16 Ni Dios junil ni Abraham ni kaxtaq-

niyaß ni lakamunukpaß va por ixlhaka-

pußati, jantu por yu ixmakay, va por ixja-

mapayninti ni Dios. Ex paxtoqniy tachun

sasßatßan ni Abraham, jantu vamun ni

israelitas yu tamakay yu lhinaunkan, va

tachun yu talhakapußan tacha lhakapußal

ni Abraham. Yucha va kimpaykßan kinta-

chunkßan. 17 Va chuncha tsßoqkanta la

ixchivinti Dios, va junkal ni Abraham:

“Kakmakayan xajapay oqxlaqlhuu lapa-

nakni.” Va chuncha kintalaqtsßinan ni Dios

tacha sasßatßan ni Abraham. Yucha lhaka-

pußal ni Dios yu majkujuchoqoy ni janinin,

yu lhinajun kaßalil yu jantukaß alin.

18 Mas ixtasuy tacha jantu kaßalinaß yu

junil Dios, Abraham vananaj ixpakxanßita y

lhakapußanil. Va chuncha val xajapay

oqxlaqlhuu lapanakni. Vachu va tacha

junkal: “Oqxlaqlhuu kaßalinaß yu mesßatßan.”

19 Abraham jantu ixßalin sasßatßa, va laycha

ixlhitßajun taun ciento jachßitin, la ixlaka-

tunaj jantucha kalhitsukul tapßasta. Vachu

ixlakatunaj ixanati, yu Sara, jantucha lay

kalhitsukul jasßatßa. Pero yu Abraham jantu

kamakauntijlal ixlhakapußati. 20 Jantu

aqtaun kanaul ni Dios jantu lay kaxtaqnil

sasßatßa, va apalay tapßasnil ixlhakapußati. Va

la ay makal ni Dios. 21 Va ixkßatsßay ni

laqsaval Dios lay kamakaßoyaß tachun yu

junil. 22 Xlhiyucha ni Dios laqaßil tacha lapa-

naki yu ox junita por ixlhakapußati.

23 Taßan chuncha lhitsßoqkanta

Abraham ni va chuncha laqaßikal jantu

vamun para yucha katsßoqkal, 24 vachu

para kijnankßan. Chuncha lajßoxin laqtsßin-

kanau incha lhakapußanau Dios yu majku-

juchoqol kiJalhachimoßonukßan Jesús

tejkan ixnita. 25 ucha xtaqkal para

kamaqnikal por kintalaqalhinkßan. Ex

majkujuchoqokal para kintalaqaßin ni Dios

tacha lapanakni yu lajßoxin juntau.,45

Tacha xajachal tejkan ox

kintalaqtsßinan ni Dios

5
1 Chavay ni Dios kintalaqtsßinan

tacha lajßoxin lapanakni va por

lhakapußanau. Xlhiyucha oxamaktaun

juntau kun Dios por yu makal kiJalha-

chimoßonukßan Jesucristo. 2 Vachu va

por yucha lay katanuyau la ixjamapay-

ninti ni Dios taßan ox kintalaqtsßinan

taßan lhiyanau. Vachu lhißachantajuyau

ni kamispayau ixßoxixtu ni Dios. 3 Jantu

vamun yuß lhißachantajuyau. Vachuß

lhißachantajuyau mas maqanlqajnanau.

Kßatsayau ni maqanlqajnati makay para

lay kamaqantaulau. 4 Incha lay maqan-

taulau yucha masuy ni va la pßas kilha-

kapußatkßan. Incha la pßas kilhakapußat-

kßan yucha makay para apalay kapak-

xanßiu yu Dios naul kaßalinaß. 5 Incha

pakxanßiyau, yucha jantu kalhimaxanau,

laqsaval va chuncha kunaß. Chuncha

kßatsayau va por kintaxtaqnitan ni

Espíritu Santo y yucha kintamakßatsa-

niyan ni Dios ayaj kintapaxkayan.

6 Tejkan istsßanqay kintapßastakßan y

jantu lay ixßaqtayjukanau keßemankßan,

va exnicha ni Cristo nil por kijnankßan

mas jantu ixtoßoyayau ni Dios. 7 Va

laycha jantu matichun kanil por aqayn-

taun mas ox kaval. Ka va lay kanil por

aqayntaun incha ayaj ox laqtsßin. 8 Pero

ni Dios va inchine masul ni ayaj kintaßa-

chaniyan. Tejkan vananaj maqtaqa-

lhinin ixjuntau ex ni Cristo nil por

kijnankßan. 9 Chavaycha laqtsßinkanau

tacha lajßoxin lapanakni por ixjakßalna

ni Cristo tejkan maqnikal. Xlhiyucha

kßatsayau ni kintamalaqtaxtuniyan ixlhi-

lukuj ni Dios. 10 Tejkan tßalaxkaynin

ixjuntau kun Dios, yu Istsßal nil por

kijnankßan ex oxamaktaun juu kun Dios.

Chavaycha oxamaktaun juntau, xlhi-

yucha apalay ox kßatsayau ni kintama-

laqtaxtuyan va por kujchoqotacha.

11 Jantu vamun yuß. Vachu ay makayau

ni Dios por yu makal kiJalhachimoßonu-

kßan Jesucristo. Va por yucha chavaycha

oxamaktaun juntau kun Dios.

Yu lhinin pußalil yu makal Adán pero

yu ox jatsukunti pußalil yu

makal ni Jesucristo

12 Yu talaqalhin pußalil yu makal

qayntaun lapanaki yu ixjunkan Adán.

Va xlhiyucha alil lhinin. Chuncha tachun

ni lapanakni va yucha lhinißoyau, va por

tachun maqtaqalhininau. 13 La maqancha

ixßalin ixtalaqalhinkßan ni lapanakni mas

jantukaß istsßoqkßan ixlhachimoßon Dios.

Pero tejkan jantukaß istsßoqkan, ex jantukaß

ixmakakan kuenta yu talaqalhin. 14 Tejkan

ixtßajun ni Adán tus tejkan ixtßajun ni

Moisés, ni lhinin ixlhitßajun tapßasta mas

jantukaß ixtamispay lapanakni yu

lhinaunkan. Tanil mas ixtalaqalhinkßan

jantu kaval tacha ni Adán yu jantu kaqala-

smaklhi ni Dios. Chuncha ni Adán masuy

ni maqskßiniy kamil aqayntaun.

15 Pero ixtalaqalhin ni Adán jantu

chun kaxajchal tacha yu valißiy kintaxtaq-

niyan Dios. Chuncha yu makal qayntaun

lapanaki lhixajchal ni pumalhuu lapanakni

katanil. Pero kintamapayniyan aqayntaun

lapanaki yu junkan Jesucristo. Xlhiyucha

apalay lhuu talhaval ixjamapayninti ni

Dios yu kintaxtaqniyan kimpumalhuukßan.

16 Yu ixtalaqalhin ni Adán jantu lhixaja-

chal tacha yu xtaßa ni Dios. Tejkan

puxkaulaqtsßinkal ni anchanu talaqalhin

yucha xajchal maqanlqajnati. Pero mas

lhuu kintalaqalhinkßan ni Dios va kintama-

payniyan. Chuncha xajtachal para kinta-

laqtsßin tacha lajßoxin lapanakni kajuu.

17 Chuncha va por ixtalaqalhin qayntaun

lapanaki yu lhinin lhitßajun tapßasta. Ex

por yu makal Jesucristo apalay kalhitsu-

kuyau tapßasta la ketsukuntikßan tachun ni

kijnan yu laqaßiyau yu ay ixjamapayninti

ni Dios. Yucha kintaxtaqniyan para kinta-

laqtsßin tacha lajßoxin lapanakni.

18 Ex chuncha ixtalaqalhin ni anchanu

lapanaki lhixajchal ixmaqanlqajnatkßan

tachun ni lapanakni. Vachu va chuncha yu

ox ixjatsukunti yu aqayntaun, yu Jesu-

cristo, yucha lhixajchal para tachun kalaq-

laqtsßinkal tacha lajßoxin lapanakni

kataval. 19 Vachu por ni anchanu lapanaki

yu jantu ixqalasmatßa ni Dios, xlhiyucha la

pumalhuu taval maqtaqalhinin. Pero yu

aqayntaun lapanaki yucha ox ixqalasmatßa

ni Dios, xlhiyucha pumalhuu taval tacha

lajßoxin lapanakni.

20 Ixlhachimoßon ni Dios va tsßoqkal

para katasul ni va lhuu ixlaqtaqalkßan ni

maqtaqalhinin. Pero tejkan talhaval

ixlaqtaqalkßan ni maqtaqalhinin, ex

apalay talhaval ixjamapayninti ni Dios.

21 Ex chuncha ni talaqalhin lhitßajun

tapßasta para kaßalil lhinin. Vachu va

chuncha ixjamapayninti ni Dios

lhitßajun tapßasta para kaxajchaßau tacha

lajßoxin lapanakni. Chuncha alil ni jatsu-

kunti yu jantu aqtaun kamißoyaß, va por

yu makal kiJalhachimoßonukßan

Jesucristo.,56

Ni Cristo kintaxtaqniyan yu

sastßi jatsukunti y jantucha

kintapaxtoqniyan ni talaqalhin

6
1 ¿Ex tas kanaunaucha? ¿Va katay-

lhaßanau maqtaqalhinin para

chuncha apalay ox kintamapaynin ni

Dios? 2 Jantu aqtaun. Tejkan lhakapußau

va tacha kaniucha y jantucha kintapa-

xtoqniyan ni talaqalhin. Xlhiyucha

jantucha lay taylhaßanau maqtaqalhinin.

3 ¿Jantukaß kßatsßayatßik incha

aqchajßajuu por lhakapußau ni Jesu-

cristo, yucha masuy ni va tacha lhitanuu

la ixlhinin ni Jesucristo? 4 Ex chuncha

tejkan aqchajßauyau yucha masuy va

tacha kaniucha y kamaknukaucha. Ex

va tacha takukchoqoo vachu va tacha ni

Cristo takukchoqol por ixtapßasta

kimPay Dioskßan. Chuncha tapasal para

kataylhaßau kun yu sastßi jatsukunti.

5 Incha laqsaval chßantaun kajuu

kun Cristo la ixlhinin ex va tacha

kaniucha. Ex vachuß chßantaun kun

yucha kalhitsukuyau yu sastßi jatsukunti

vachu va tacha kujchoqol ni yucha. 6 Ex

chuncha kßatsayau tejkan xtukmukßakal

laka kurus ni Jesús ancha mißol yu

maqaniyaß ketsukuntikßan para kamißol

yu xaputsuku talaqalhin. Ex jantucha

lay kamakau yu tacha lhinajun yu tala-

qalhin. 7 Chavay yu nitacha kun Cristo

va oxamaktaun junita, jantucha mukßa-

nikan ni talaqalhin. 8 Ex chun niucha

kun Cristo, xlhiyucha lhakapußanau ni

vachu katsukuchoqoyau kun yucha.

9 Kßatsayau ni Cristo kujchoqol mas ixni-

tacha y xlhiyucha jantucha kanicho-

qoyaß. Yu lhinin jantucha kalhitsukul

tapßasta kun yucha. 10 Tejkan nil, va

aqtauncha nil para jantucha kalhitsukul

tapßasta ni talaqalhin. Chavaycha va

kujchoqotacha y yu ixjatsukunti va ixna-

vincha ni Dios. 11 Vachu va chun kakßa-

tsßantßik va tacha kßanitßikcha, xlhiyucha

jantucha tapaxtoqniyan yu talaqalhin.

Chavaycha va tacha kakßujchßoßotßikcha y

metsukuntikßan va ixnavin Dios yu talaq-

tsßinan chßantaun kun Cristo Jesús. 12 Xlhi-

yucha jantucha kaxtaqnin lakatin ni tala-

qalhin para kalhitsukul tapßasta la milaka-

tunajkßan yu kamißoyaß. Jantucha kama-

kßatßik laqtaqal yu taskßiniy milakatunaj-

kßan. 13 Jantucha kßamakßaunitßik milaka-

tunajkßan para kapußalil yu talaqalhin.

Kßamaqxtßaqnitßik ni Dios. Mas va tacha

kanitßikcha chavaycha kßujchßoßotßatßikcha.

Kßamaqxtßaqnitßik milakatunajkßan para

kamakßatßik yu ox kalaqtsßil ni Dios. 14 Yu

talaqalhin jantucha kalhitsukuyaß tapßasta

la metsukuntikßan. Jantucha tamukßaniyan

laqtaqal ni lhachimoßon, va tamapayniyan

ni Dios.

Ixßoqxtamatin Dios juntau

15 ¿Exni? Incha laqsaval jantucha

kintamukßaniyan laqtaqal ni lhachimoßon

y kintamapayniyan ni Dios ¿Ex laycha

kataylhaßanau maqtaqalhinin? ¡Jantu

tsßuniy! 16 ¿Jantu kßatsßayatßik ni va ixßoq-

xtamatin untßatßik taun ukxtin para kama-

kßanitßik yu talhijunan? Incha makßayatßik

yu lhinajun yu talaqalhin ex va ixßoqxta-

matin talaqalhin untßatßik. Chuncha lhixa-

jachal lhinin. Incha makßayatßik yu

lhinajun Dios ex va ixßoqxtamatin Dios

untßatßik. Va lhixajachal ni ox untßatßik la

metsukuntikßan. 17 Kaxtaqniu lhimalaqpu-

chuncha ni Dios. Mas uxiknankßan ixßoq-

xtamatin talaqalhin ixßuntßatßik pero laßaßi-

tßik kun tachun melhanutkßan ni chivinti

yu malanikßantßik. 18 Laqtßaxtßutßatßikcha la

mintalaqalhinkßan ex untßatßikcha oqxta-

matin yu ox tßißukxuntßayatßik. 19 Chuncha

klaxaqalayau para ox kamalaßasitßik.

Maqancha maqxtßaqkßantßik la ixtapßasta

yu talaqalhin para kßamakßatßikcha yu

jantu ox. Chuncha akchßintßamatßik yu

lhinajun Dios. Chavaycha

kßamaqxtßaqnitßik milakatunajkßan para

ixßoqxtamatin Dios kßaßuntßik y ox

katßißukxuntßayatßik. 20 Tejkan ixßoqxta-

matin talaqalhin ixßuntßatßik ex jantu

kamakßatßik yu lhinaunkan para ox kata-

laqtsßin ni Dios. 21 Pero ¿tisuncha

ixlaßaßiyatßik? Yu milhilhajatkßan ixju-

nita va yu chavaycha lhimaxananatßik,

va yu lhixajachal yu lhinin. 22 Pero

chavaycha laqtßaxtßutßatßikcha ni talaqa-

lhin, ixßoqxtamatincha ni Dios untßatßik.

Va kun yucha lhitßaunatßik milhilhajat-

kßan yu lhixajachal ni jatsukunti yu

jantu aqtaun kamißoyaß. 23 Yu lhilhajati

yu jalhimapalnan ni talaqalhin va

lhinin. Pero yu xtaßa ni Dios yucha va

jatsukunti yu jantu aqtaun kamißoyaß

incha chßantaun juntau kun Cristo Jesús

kiJalhachimoßonukßan.,67

Ni lhachimoßon yu Dios xtaqnil Moisés

jantucha kintamukßaniyan laqtaqal

7
1 Ketßalaqaunin, uxiknan yu

mispßayatßik ni lhachimoßon,

kßatsßayatßik ni lhachimoßon lhitßajun

tapßasta kun qayntaun lapanaki vamun

tejkan vananaj kujta. 2 Incha kanil ex

jantucha paxtoqniy. Tejkan qayntaun

xanati vananaj tßajun ixapay ex vanaj

yucha ixnavin, va chuncha najun ni

lhachimoßon. Pero incha kanil ni xapay

ex ni anchanu lhachimoßon jantucha

paxtoqniy ni xanati. 3 Chuncha tejkan

vananaj tßajun ixapay incha katßatsuku-

choqol aqayntaun joßati ex maqtaqa-

lhinin. Pero incha kanil yu ixapay ex

jantucha paxtoqniy ni anchanu lhachi-

moßon. Lay katßatsukuchoqol aqayntaun,

ex jantucha talaqalhin kaval. 4 Ex

chuncha, ketßalaqaunin, ni lhachimoßon

paxtoqniy qayntaun lapanaki vamun

tejkan vananaj kujta. Uxiknan va tacha

kßanitßikcha tejkan nil ni Cristo.

Chuncha ni lhachimoßon jantucha tamu-

kßaniyan laqtaqal. Ex chuncha katßatsßu-

kßutßik kun yucha yu ixnitacha pero

kujchoqotacha. Chuncha kaval para

kaßalil la ketsukuntikßan yu kalhipaßinil

ni Dios. 5 Tejkan valißiy lapanakni

ixjuntau, ni lhachimoßon

ixkintapaxtoqniyan. Pero jantu ixmakapu-

tunau yu lhinajun, va ixmaqtaqalhinanau.

Chuncha lhixajchal lhinin. 6 Pero

chavaycha jantucha kintamukßaniyan

laqtaqal ni lhachimoßon. Yucha va tacha

tachßinin ixkintalhitßaunan, pero

chavaycha va tacha kaniucha y jantucha

kintapaxtoqniyan. Ni Espíritu Santo kinta-

xtaqnitan yu sastßi jatsukunti para katapa-

tsaniu ni Dios. Jantucha kintapastakßuyan

yu maqancha jatsßoqkal laka lhachimoßon.

La alin talaqalhin la ketsukuntikßan

7 ¿Ex chuncha tas kanaunaucha? ¿Va

ixlaqtaqal ni lhachimoßon ni alin kintala-

qalhinkßan? Jantu tsßuniy. Incha jantu

kaßalil ni lhachimoßon ex jantu lay ox

kakmispal yu talaqalhin. Incha jantu

katsßoqkal ni jantu kaßakchßipßi ex jantu ox

kajkßatsal ni va talaqalhin tejkan kßak-

chaßan. 8 Pero tejkan lhinaunkal tußuchun,

ex tanul yu talaqalhin y apalay kimakal

para kakmaqtaqalhinil. Incha jantu kaßalil

ni lhachimoßon ex jantu la pßas kaval yu

talaqalhin, va tacha kanilcha. 9 Taun

julchan tejkan jantukaß xakmispay ixlha-

chimoßon Dios va oxamaktaun xaktijuyal.

Pero tejkan kmispal yu lhinaunkan ex yu

talaqalhin tapßasnichoqol tus va tacha

kaknil. 10 Ex chuncha yu lhachimoßon va

tsßoqkanta para kaßalil yu ox jatsukunti.

Pero kitßin kilhixajniyachal yu lhinin.

11 Tejkan lhinaunkal tußuchun, ex ni tala-

qalhin va kimakanul. Jantu kakmakal yu

lhinaunkan, ex chuncha va tacha

kimaqnil. 12 Ex chuncha laqsaval ni

lhachimoßon la ox junita y tachun yu

lhinaunkan va minchal kun Dios, laqsaval

junita y ox.

13 Ex chuncha yu lhachimoßon, mas ox

junita, ¿va kixajnichal para kaknil? Jantu

tsßuniy. Va alil para ox katasul tacha junita

yu talaqalhin. Yu talaqalhin putapatsay yu

ox lhachimoßon para kixajnichal lhinin. Ex

chuncha yu talaqalhin va lhuu talaqalhin

xajachal. 14 Ox kßatsayau ni lhachimoßon

minchal kun ni Espíritu Santo pero kitßin

va klapanaki kunita. Va tacha kakstßanikal

yu talaqalhin para kakmakal yu lhinajun.

15 Jantu ikmalaqasiy yu ikmakay. Jantu

ikmakay tacha yu ikmakaputun y yu

jantu ikmakaputun va yucha ikmakay.

16 Klhakapußan ni va ox ni lhachimoßon.

Xlhiyucha va jantu ikmakaputun ni tala-

qalhin yu ikmakay. 17 Ex chuncha va

tacha jantu kitßin ikmakay ni laqtaqal.

Yu makay va yu talaqalhin yu alin la

ketsukunti. 18 Ijkßatsay ni jantu tußuchun

ox lay ikmakay la ketsukunti. Mas ayaj

ikmakaputun yu ox jantu kaklhitsukul

tapßasta para kakmakal. 19 Jantu

ikmakay yu la ox yu ikmakaputun. Yu

ikmakay va yu jantu ox yu jantu ikma-

kaputun. 20 Ex chuncha incha ikmakay

yu jantu ikmakaputun ex jantu va yu

kitßin ikmakay, yu makay va yu talaqa-

lhin yu alin la ketsukunti.

21 Chuncha ikmakay kuenta ni mas

ikmakaputun yu ox pero jantu lay por

yu talaqalhin yu alin la ketsukunti. 22 La

kilhitsukunuß ayaj klhißachantajuy ixlha-

chimoßon ni Dios 23 pero la kilakatunaj

iktemay aputaun lhachimoßon. Yucha

talachßapay kun ixlhachimoßon ni Dios

yu tanun la kijatapastakßati. Chuncha

kinchßilhaßan yu xalhachimoßon talaqa-

lhin yu alin la kilakatunaj.

24 ¡Payniycha ni kitßin! ¿Tasßayucha

kimalaqtaxtuniyaß ni aniy lakatunaj yu

kilhaßan laka lhinin? 25 ¡Ikxtaqniy

lhimalaqpuchuncha ni Dios yu kimalaq-

taxtuyaß por kiJalhachimoßonukßan Jesu-

cristo! Ex chuncha la kijatapastakßati

iktapatsaniputun ixlhachimoßon ni Dios.

Pero tacha valißiy lapanaki, iktapatsaniy

yu xalhachimoßon talaqalhin.,78

Ni Espíritu Santo

kintaxtaqniyan jatsukunti

8
1 Ex chuncha chavaycha jantucha

tußuchun laqtaqal mukßanikanau ni

kijnankßan yu tißukxuyanau kun Cristo

Jesús, incha jantucha katijuntayau tacha

yu valißiy lapanakni, va katijuntayau

tacha lhinajun yu Espíritu Santo.

2 Chavay ni Espíritu Santo xtaßa jatsu-

kunti yu minachal kun Jesucristo.

Chuncha kimalaqtaxtul la kintalaqalhin

yu lhixajachal lhinin. 3 Yu valißiy lapa-

nakni ixtatsßanqaniy tapßasta para lay

katamakal yu ixlhinajun laka lhachimoßon.

Pero Dios malaqachal isTsßal para kalhi-

tsukul lakatunaj tacha kijnan yu maqtaqa-

lhinanau. Chuncha kintamaxtunin la ixta-

pßasta ni talaqalhin. 4 Chuncha makal para

ox kintalaqtsßin ni Dios tacha yu lhinajun

ixlhachimoßon. Chuncha lhitapasayau ni

kijnan yu jantucha katijuntayau tacha yu

valißiy lapanakni, va katijuntayau tacha

lhinajun ni Espíritu Santo. 5 Yu valißiy

lapanakni tapastakßa katamakal vamun

tacha yußuncha tamakaputun, pero yu

talhitßajun ni Espíritu Santo tapastakßa

tacha katamakal yu lhinajun ni Espíritu

Santo. 6 Yu xajatapastakßati yu valißiy

lapanaki lhixajachal lhinin, pero ixjatapa-

stakßati ni Espíritu Santo lhixajachal yu ox

jatsukunti yu oxamaktaun. 7 Yu valißiy

lapanaki pastakßa kamakal tacha yucha

makaputun, va ixtßalaxkayaß junita ni Dios.

Jantu makay kuenta ixlhachimoßon ni

Dios, jantu lay toßoyay. 8 Yu tatißukxun-

tayay tacha valißiy lapanakni jantu

lhipaßiniy ni Dios.

9 Pero uxiknan jantucha katsßukßutßik

tacha valißiy lapanakni. Va lhitßaunatßik ni

Espíritu Santo incha laqsaval ixßEspíritu ni

Dios alinta kun uxiknan. Pero yu jantu

kalhitsukul ixßEspíritu ni Cristo, jantu

ixnavin Cristo kaval. 10 Incha ni Cristo

alinta kun uxiknankßan ex ni Dios lajßoxin

tamakanin. Mas la milakatunajkßan va

tacha kßanitßik por yu talaqalhin, pero la

milhitsukunukßan va kßujtßatßik. 11 Ni Dios

majkujuchoqol ni Jesús tejkan ixnita.

Chuncha incha ixßEspíritu Dios alinta kun

uxiknan ex vachu la milakatunajkßan yu

mißojoy kataxtaqnichoqoyan jatsukunti.

Chuncha kamakayaß por ixßEspíritu yu

alinta kun uxiknankßan.

12 Ex chuncha, ketßalaqaunin, alin yu

maqskßiniy katapatsaniu pero jantucha

maqskßiniy kamakau yu ixmakaputunau

tacha valißiy lapanakni. 13 Incha katßißukxun-

tßayapitik makanan yu talaqalhin ex kßaniya-

pitik. Pero incha por ixtapßasta ni Espíritu

Santo kßamaqnißoyapitik yu talaqalhin, ex

katsßukßuyapitik. 14 Tachun yu lakmaßuk-

xuntayaniy ixßEspíritu ni Dios yußuncha

sasßatßancha Dios tajunita. 15 Yu Espíritu yu

laßaßitßik, yucha jantu talhaßanchoqoyan la

xajatsukunti talhanti. Yucha va tama-

kayan sasßatßan Dios. Ex por ni Espíritu

tßasaniyau ni Dios, naunau: “¡KimPay,

kimPay!” 16 Ni Espíritu Santo kintamakßa-

tsaniyan la kilhitsukunukßan ni va sasßa-

tßan Dios juntau. 17 Chavaycha incha

sasßatßan juntau ex vachu kintamapasa-

niyan ixmaqaliti yu kintapaxtoqniyan

katßalaqaßiyau kun Cristo. Chuncha kunaß

incha tßamaqanlqajnanau para vachu

katßalaqaßiu yu ixßoxixtu.

18 Kitßin ox ijkßatsay ni tachun yu

chavay lhamaqanlqajnanau jantu ay

kaval tacha ixßoxixtu Dios yu kintamasu-

niyankaß. 19 Tachun yu makal ni Dios va

ayaj tapakxanßita ni anchanu julchan

tejkan Dios kintamasuyan ni va sasßatßan

juntau. 20 Tachun yu makakal va

jantucha ox val. Jantu va chuncha

kajunputulcha, va chuncha lhinaunkal.

Pero mas chuncha val, va si tapakxanßiy

21 ni julchan tejkan kalaqtaxtuyaß yu

tßajun talaktßilhiniß, tejkan oxamaktaun

katalaqaßiyaß ixßoxixtukßan ni sasßatßan

Dios. 22 Kßatsayau ni lakamunukpaß tus

chavaycha va jatßijninta, tacha tejkan

jamaqanlqajnan qayntaun xanati tejkan

maqlaqavanan. 23 Jantu vamun ni laka-

munukpaß jatßijnin, vachu kijnankßan.

Lhitßaunau ni Espíritu Santo, yucha yu

pßunaj kintaxtaqnitan ni Dios. Maqan-

lqajnanau y pakxanßitau ni anchanu

julchan tejkan ni Dios ox kintamakayan

sasßatßan, tejkan oxamaktaun katajunaß

kilakatunajkßan. 24 Dios kintamalaqta-

xtun y kintamakan para kapakxanßiu yu

ox. Pero incha kßalaqtsßicha yu kapßak-

xanßitßi ex jantucha maqskßiniy kapßak-

xanßitßi. Jantu matichun pakxanßiy yu

lhitßajuncha. 25 Pero incha laqsaval

pakxanßiyau yu jantukaß laqtsßinau, ex

vananaj kun maqantaulati pakxanau.

26 Vachu ni Espíritu Santo kintaßaq-

tayjuyan tejkan kintatsßanqaniyan

tapßasta. Jantu ox kßatsayau tisuncha

kaskßiniu Dios. Pero yu Espíritu Santo

yucha tapayniy por kijnankßan, va lhija-

tßijnin yu jantu lay naunkan. 27 Ni Dios

yu jalaqtsßiniy ixjalhanutkßan ni

lapanakni yucha mispay tacha pastakßa

ixßEspíritu. Kßatsaßojoy yu skßin ni Espíritu

Santo tejkan tapayniniy por ixlapanakni

tacha najun ni Dios.

Jantu tußuchun lay kintamamakauniyan

ixjapaxkanti ni Dios

28 Ox kßatsayau ni para yu taßachaniy

Dios, ni Dios makay para ox kaxajßochal

tachun yu tapasay la ixjatsukuntikßan. Va

yußuncha yu jalakjuntaßita Dios para

kataval tacha yucha najun. 29 Ni Dios

jalakmispal ixlapanakni tejkan jantukaß

ixtatsukuy. Jalaksaklhi para kataval tacha

ni Cristo Sasßatßa, ex chuncha ni Cristo

tacha xajayaß kaval yu pumalhuu ixtßala-

qaunin. 30 Yu jalaksakta vachu yußuncha

jalakjuntaßita. Vachu yu jalakjuntaßita

yußuncha jalaqtsßintacha tacha lajßoxin

lapanakni. Yu jalaqtsßinta tacha lajßoxin

lapanakni, yußuncha jamaqxtaqnita

ixßoxixtu.

31 ¿Ex por tachun yu aniy tisuncha

kanaunaucha? Incha Dios alinta kun

kijnankßan ex jantu matichun tußuchun lay

kintamakaniyan. 32 Dios jantu kamaßal

Sasßatßa, va maqxtaqlhi para kamaqnikal

por kintachunkßan. Chuncha incha kinta-

xtaqnin Sasßatßa ex laqsaval chux kinta-

xtaqniyan. 33 ¿Taßayucha lay kintatislaj-

mayan yu kintalaksaktan ni Dios? Va Dios

yu ox kintalaqtsßinan. 34 ¿Taßayucha lay

kintamukßaniyan laqtaqal? Ni Cristo nil y

kujchoqol, ex taulnil la ixlhijakanaj ni

Dios, ancha kintalhitapayniyan. 35 ¿Taßa-

yucha lay kintamamakauniyan yu ixjapa-

xkanti ni Cristo? Jantu yu jamaqanlqaj-

nati, jantu yu lhitaßay la ketsukuntikßan,

jantu yu kintalhixkayan, jantu yu ay

chavan, jantu tejkan kintatsßanqaniyan

kilaqchßitkßan, jantu tejkan va laycha

kaniu, jantu tejkan kintamaqniputunan.

36 Va chuncha tsßoqkanta, va junkan ni

Dios:

Por uxintßi va lhilhiy

kintamaqniputunan.

Kintalaqtsßinan tacha borregos yu va

laycha kalaqmaqnikal.

37 Pero mas tachun yu anchanu iktapa-

sayau, si ikmaqalhajaßoyau kun ixtapßasta

ni Cristo yu kintapaxkayan. 38 Tus ox

ijkßatsay ni jantu tußuchun lay kintama-

makauniyan ixjapaxkanti ni Dios, jantu

yu lhinin, jantu yu tapasay la ketsukun-

tikßan, jantu ixmayulnin Dios vachuß

jantu yu aqmoqxnun, jantu yu chavay

tapasay, jantu yu katapasayaß, jantu

tußuchun yu lhitßajun tapßasta, 39 mas yu

alin talman, mas yu alin pulman, mas

tußuchun yu makakanta, jantu lay kinta-

mamakauniyan ixjapaxkanti ni Dios yu

alin la ixjatsukunti ni Cristo Jesús

kiJalachimoßonukßan.,89

Ni Dios jalaksakta sasßatßan ni

Abraham yu israelitas tajunita

para ixlapanakni kataval

9
1 Kitßin va ixlapanaki Cristo, vachu

ni Espíritu Santo kßatsay yu alin la

kijatapastakßati. Xlhiyucha klajunau yu

laqsaval, jantu klaklkanan. 2 Ayaj ikma-

qaninin y taylhaßan ixkanti kelhanuti.

3 Va kakxtaqkal mas kakmukßanikal

maqanlqajnati y mas jantucha ixnavin

Cristo kakval, incha chuncha lay kata-

laqtaxtul yu ketßalaqaunin, 4 yu sasßatßan

Israel. Yußuncha ni Dios jalaqaßita tacha

sasßatßan, va yußuncha laqxtaqnikan ixßo-

xixtu Dios, va yußuncha ni Dios jatßata-

makaul taun jatapastakßati, va yußuncha

laqxtaqnikal yu lhachimoßon, va

yußuncha lakjunkal tacha maqskßiniy

katatoßoyal ni Dios, va yußuncha ni Dios

lakjunil tacha kalaqpußaqtayjul. 5 Ixjapa-

yankßan ox ixtatißukxuyanal kun Dios la

maqancha. Va kun yußuncha minchal ni

Cristo tejkan val lapanaki, yucha ni Dios

yu xoqta lhichimoßoy. Va yucha katoßo-

yakal mas va tavanancha, va chuncha

kavalcha.

6 Jantu tachun talhakapußan, pero

jantu kaßoqspalal ixchivinti Dios. Yu

taminchal kun Israel, vamun yu talhaka-

pußan va laqsaval sasßatßan tajunita. 7 Yu

maqancha taminchal kun Abraham,

jantu tachun jalakmispakan tacha sasßa-

tßan. Ni Dios va junil Abraham: “Vamun

por yu Isaac kaßalinaß yu sasßatßan yu

minavin.” 8 Jantu tachun yu sasßatßan yu

taminchal la ixlakatunaj Abraham va

sasßatßan ni Dios. Vamun yu talaqaßil ixchi-

vinti Dios yu junil Abraham tejkan naul

kamakaniyaß yu lajßoxi. Va yußuncha jalaq-

tsßinkan tacha ixmaqlaqapßu. 9 Tejkan Dios

junil ni Abraham ni kamakaniyaß yu

lajßoxi, va naul: “Exnicha kakminchoqoyaß

y kalhitsukuyaß sasßatßa ni Sara.”

10 Jantu vamun yuß. Vachuß chuncha

tapasal kun yu ixjunkan Rebeca. Va

lhitsukul chiyan por yu Isaac yu maqancha

kimpaykßan. 11 Tejkan jantukaß ixtatsukuy

y jantukaß ixtamakay yu ox u yu jantu ox,

ni Dios laksaklhi qayntaun. Chuncha val

porke Dios laksakßa yu laksakputun, jantu

por yu tamakay lapanakni, va por yu

najun Dios. 12 Chuncha junkal ni Rebeca:

“Yu xajayaß katapatsayaß, katapatsanikanaß

yu xapßisaqa.” 13 Va chuncha tsßoqkanta,

va naul Dios: “Va kßachanil ni Jacob pero

va ikxkayl yu Esaú.”

14 ¿Ex tas kanaunaucha? ¿Lhilayatßik

ni jantu ox makay ni Dios? Jantu laqsaval

kaval. 15 Dios junil ni Moisés: “Kitßin

kakpaxkayaß yu ikpaxkaputun, kakmapay-

niyaß yu ikmapayniputun.” 16 Ex chuncha

jantu va por yu makay lapanaki, vachu

jantu por ixtapßasta lapanaki, va por ixja-

mapayninti ni Dios. 17 La ixchivinti Dios

va junkal ni faraón, yu ixlhichimoßoy

Egipto: “Kitßin klhilakßulan para katasul

kintapßasta por yu tapasay kun uxintßi. Ex

lay kintamispal ni lapanakni mas va toßo-

xtaycha lakamunukpaß.” 18 Ex chuncha yu

Dios mapayniy yu mapayniputun. Incha

makaniputun pßas ixjatapastakßati aqayn-

taun para jantu kalaqaßil, vachu lay

makay.

19 Ex ka va kilajunau: “¿Valißiycha

mukßay laqtaqal ni Dios? Jantu matichun

lay laktanchay yu Dios najun.” 20 Uxintßi

valißiy lapanaki kßatßi. ¿Valißiycha xaßa-

laycha ni Dios? ¿Yu aqchoq lay xaqalay yu

makal? Jantu, vachu jantu lay kajunil:

“¿Valißiycha chuncha kßimakßatßicha?”

21 Yu xamakanaß aqchoq, yucha lay makay

tacha yu makaputun, lati aqchoqon yu

lajkßus, lati yu valißiy aqchoqon.

22 ¿Ex tas kaval incha Dios va masu-

putun tacha junita ixlhilukuj kun ixta-

pßasta? Pero va maqantaulnißojota mas va

yu tapaxtoqniycha ni lhinin. 23 Chuncha

makal para kamispakal ni ayaj ay ixßo-

xixtu yu kintaxtaqniyan ni kijnankßan yu

kintamapayniyan. Kintalhilkanitan ixßo-

xixtu yu kintaxtaqniyan. 24 Va kintajun-

taßitan ni kijnankßan mas lati israelitas

juntau y lati yu jantu israelitas kataval.

25 Vachu va chuncha najun la ixchivinti

Dios yu tsßoqlhi Hoseas, najun ni Dios:

Kaklakjunaß va kilapanakni mas

jantu kilapanakni ixtajunita.

Ni lapanakni yu jantu

xaklakßachaniy, yußuncha

klakßachaniyaß.

26Vachu ni lapanakni yu

ixlakjunkan, tejkan naul ni

Dios: “Jantu kilapanakni

kßaßuntßik”, va yußuncha

kalakjunaß sasßatßan ni Dios yu

kujta.

27 Ni Isaías lhilaqputeßel ni Israel, va

naul: “Ni sasßatßan Israel mas va qayn-

lhuu tacha xakukuj lakamar tajunita,

pero katalaqtaxtuyaß vamun yu kaxajta-

chal tacha laqsaval sasßatßan Israel.

28 Yu Dios va niman laqsaval kalaqlaßo-

xiyaß ni lakamunukpaß tacha naul.”

29 Vachu maqancha naul ni Isaías:

Ni Dios yucha pßas tacha

xalhachimoßonuß tropas.

Incha yucha jantu ixmakaul lati

kilapanaknikßan yu sasßatßan

Israel,

ex ixlhixajchaßau va tacha yu

tapasal xalapanakni Sodoma ali

Gomorra,

vachu va chun ixtapasau tus

ixmißojoo.

Lati ni israelitas jantu katalhakapußal

ni Jesucristo

30 ¿Ex tas kanajuucha? Ni lapanakni

yu jantu sasßatßan Israel kataval mas

jantu ixtalakxkajuy yu ox putsuku pero

chavay Dios ox jalaqtsßin por ixlhaka-

pußatkßan. 31 Yu israelitas ixtanajun ni

Dios ox kalaqlaqtsßil por katamakal yu

lhinaunkan laka lhachimoßon. Pero

jantu lajßoxin kataval kun Dios.

32 ¿Valißiycha? Jantu ixtanajun ni Dios

ox kalaqlaqtsßil por katalhakapußal. Vamun

ixtalhißajin yu ixtamakay para lajßoxin

kataval kun Dios. Ex chuncha ixjatapasta-

kßatkßan va tacha taun chiyux yu kataßay-

stuklhi taßan tatißukxuntayay. 33 Va

chuncha tsßoqkanta, ni Dios najun:

Aniy Sión yu laka putaulan

Jerusalén kajkßulayaß qayntaun

lapanaki tacha taun chiyux yu

katapußaystukßaß lapanakni, ancha

katataqtayaß.

Pero yu talhakapußaniy ixchivinti,

yußuncha jantu tußuchun

katalhimaxananaß la

ixjatsukuntikßan.,910

Ni israelitas jantu tamakay kuenta yu ox

jatsukunti yu xtaßa ni Dios

10
1 Ketßalaqaunin, tus la kelhanuti

iknajun katalaqtaxtul ni israelitas

y chuncha klakskßiniy ni Dios. 2 Kitßin

iknajun laqsaval ayaj tatoßoyaputun ni

Dios pero jantu tamispay tacha maka-

kancha toßoyakan. 3 Jantu tamispay tacha

lay ox kataval kun Dios, va ixlaqamankßan

tamakaputun ox ixjatsukuntikßan, jantu

talhakapußan ni Dios lajßoxin lay kalak-

makal. 4 Tachun ni lhachimoßon yu lhinaul

Dios va kiilaqayntsachil ni Cristo. Xlhi-

yucha tachun yu talhakapußan ni Cristo, ni

Dios jalaqtsßin tacha lajßoxin lapanakni.

5 Ni Moisés va tsßoqlhi tas laycha ox

kataval kun Dios por katamakal yu

lhinajun la ixlhachimoßon. Va naul: “Ni

lapanaki yu kamakaßoyaß yu lhinaunkan,

va yucha kaputsukuyaß.” 6 Ni Dios ox

laqtsßinan por kalhakßapßupßi, xlhiyucha

ixchivinti Dios najun: “Jantu maqskßiniy

kßanau la melhanuti: ¿Taßayucha lay kaßal

laktßiyan para kalhimil ni Cristo?” 7 Vachu

jantu maqskßiniy kapßastßaktßi: “¿Taßayucha

kaßal laqnin para kßamaxtßuchßoßo ni Cristo

laka lhinin?” 8 ¿Tas najun? Va najun: “Ni

chivinti yu maqskßiniy, yucha alin la

minkil, vachu alin la melhanuti.” Yucha ni

chivinti yu lhakapußanau, va yucha klaq-

puteßeyau. 9 Incha kun minkil kßanau ni

Jesús va yucha miJalhachimoßonuß y la

melhanuti kßalhakßapßupßi ni Dios majkuju-

choqol tejkan ixnita ex kßalaqtßaxtßuyeße.

10 Tus la kelhanutikßan maqskßiniy

kßalhakßapßupßi para ox kalaqtsßin ni

Dios y la minkil maqskßiniy kßanau yu

lhakßapßupßin para kßalaqtßaxtßu.

11 Tacha tsßoqkanta la ixchivinti

Dios: “Tachun yu katalhakapußanaß,

yußuncha jantu katatamaxaniyaß.” 12 Va

aqstanchun mas va taßayucha kaval mas

yu israelitas mas yu jantu israelitas

kataval. Yu Dios yucha ixJalhachimoßo-

nukßan tachun ni lapanakni y jaxtaßa yu

lajßoxi tachun yu tatapayniniy. 13 Najun

la ixchivinti: “Mas va taßayucha kata-

payninil ni Jalhachimoßonuß, yucha

kalaqtaxtuyaß.”

14 Pero ¿tas kataputapayninil incha

jantu talhakapußan? ¿Tas katapulhaka-

pußalcha incha jantu aqtaun taqasmatßa?

¿Tas katapuqasmaklhicha incha jantu

matichun jalaqputeßeniy? 15 ¿Tas kata-

pulaqputeßelcha incha jantu jamalaqa-

chakan? Tsßoqkanta la ixchivinti ni Dios,

najun: “Ayaj kßus tejkan tachin yu talaq-

puteßey yu ox chivinti.”

16 Jantu tachun ni israelitas kataqa-

lasmakßoputul yu lajßoxi chivinti.

Chuncha maqancha tsßoqlhi ni Isaías yu

ixnajun: “Jalhachimoßonuß, ¿taßayucha

kintalhakapußanincha yu klaqputeßeu?”

17 Ex chuncha lhakapußankan tejkan

qasmakkan y qasmakkan tejkan laqpu-

teßekan ixchivinti Cristo.

18 Pero kitßin klalhisakmiyau: ¿Lhila-

yatßik laqsaval jantu kataqasmaklhi ni

israelitas? Chun, taqasmaklhi. Najun la

ixchivinti Dios:

Yu chivinti laqputeßekan tus

taßakapuchun lakatßun,

tus chaßal taßan tamaktayachal ni

lakamunukpaß.

19 Pero vachu klalhisakmiyau: ¿Jantu

katamalaqasil yu ox chivinti yu sasßatßan

Israel? Pero yu Moisés yucha pßunaj

jalaqputeßenil yu naul ni Dios:

Klamakayau para kßalhixiyaxtßik

ni lapanakni yu jantu

kilapanakni kataval.

Va kaklaqxaqalayaß yu jantu

katalhitsukul ox jatapastakßati,

xlhiyucha kßalhilukßujlayapitik.

20 Vachu Isaías jantu katalhanal.

Maqancha jalaqputeßenil yu naul ni Dios:

Kintatemal yu jantu aqtaun

kintalakxkaul.

Klaktasunil yu jantu aqtaun

kintalhasakminil.

21 Pero laklhichivinkan sasßatßan Israel

taßan naul ni Dios: “Tachun ni julchan

xakchßixßiputun la kimakaß para ixkinta-

laqmil kilapanakni mas va jalaktußunun y

jantu kintaqalasmakputul.”,1011

Ni Dios jalaksaktacha yu sasßatßan Israel

11
1 Chavay klalhisakmiyau, ¿Lhila-

yatßik ni Dios lakmajßantacha ixla-

panakni? Jantu tsßuniy. Kitßin vachu israe-

lita kunita, va ixpuxniunti ni Abraham

kunita, va ixmaqlaqapßu Benjamín kunita,

yu istsßal Israel. 2 Ni Dios jantu kalak-

majßal ixlapanakni yu pßunaj ixjalaksak-

tacha. ¿Jantu mispßayatßik yu tsßoqkanta

taßan lhichivinkan ni Elías? Tejkan yucha

tßachivinil ni Dios va jalakslajlhi yu sasßa-

tßan Israel, va naul: 3 “Jalhachimoßonuß,

tachun yu ixtalaqputeßey minchivinti

jalaqmaqnißokal. Vachu yu altares taßan

ixtatoßoyayan va talaktßilhißol. Vamuncha

kitßin kxajtßaunachal pero vachu kintamaq-

niputun.” 4 ¿Pero ex tas lhiqaltayanal ni

Dios? Va naul: “Kitßin klaklhilkata laqa-

tujun mil joßakna yu kilapanakni,

yußuncha jantu aqtaun tataßaqtsoqoqtaniy

ni dios yu junkan Baal.” 5 Ex chavaycha

vachu va chun ni vananaj taxajtachal lati

israelitas yu ixlapanakni Dios yu jalak-

saklhi va por jalakmapaynil. 6 Chuncha

jalaksaklhi por ixjamapayninti, jantu

jalaksaklhi por tamakal yu lajßox. Incha

kaval por tamakal yu lajßox ex jantucha

kaval vamun por jalakmapaynil ni Dios.

7 Ex chuncha yu ox jatsukunti yu ixta-

lakxkajuy ni israelitas jantu katatemal.

Vamun yu ixjalaksakta ni Dios, yußuncha

tatemal. Yu alati la pßas jalakmakanikal

ixjatapastakßatkßan. 8 Chuncha tsßoqkanta

la ixchivinti Dios: “Ni Dios va la pßas jalak-

makanil ixjatapastakßatkßan. Jalaqxtaqnil

laqchul yu jantu pulakavanankan ali

aqaxqol yu jantu paqasmaknankan, mas

tus chavaycha.” 9 Vachu va chun

tsßoqlhi yu David, va naul:

Yu ixlakvaytkßan va kalhixajchal

tacha isqapakßan, katatajuchal

laqa chßoqxni.

Ex chuncha para

katamaqanlqajnal tacha

tapaxtoqniy.

10Va katalaqputsßislhi para jantucha

katalakavanal.

Va si katataqentatißukxuntayalcha.

Katalaqtaxtuyaß yu jantu

israelitas kataval

11 Ex klalhisakmiyau, ni tejkan

lakßaystukßukal ni israelitas por ixlhaka-

pußatkßan, ¿lhilayatßik va para jantucha

katalhakapußanchoqol? Jantu. Alil ixlaq-

taqalkßan, xlhiyucha tapaxtoqnil yu

jantu israelitas kataval ni lay katalaqta-

xtul. Talaqtaxtul para katalhixiyaxlhi yu

israelitas. 12 Va por ixlaqtaqalkßan ni

israelitas tatsßanqal. Chuncha ox lhixaj-

chal para yu alati lapanakni lakamu-

nukpaß yu jantu israelitas kataval. Ex

chuncha tejkan ni israelitas katatanu-

choqotachal kun Dios mas apalay ox

kaxajtachal por tachun yu lapanakni.

13 Uxiknankßan yu jantu israelitas

kßaßuntßik, va inchineß klajunau. Va klhi-

lakßulakal y ikmalaqachakal kaklaktapa-

tsanil yu jantu israelitas kataval. La ox

klhilay kilhitapatsa. 14 Iknajun por kilhi-

tapatsa lay katalhixiyaxlhi lati yu

kintßaßisraelitas. Chuncha katalhaka-

pußanputul vachuß, ex lay katalaqtaxtul.

15 Tejkan ni Dios jantu kalaqlaqaßil ni

israelitas, yucha ox lhixajchal para yu

alati lapanakni, para lay oxamaktaun

kataval kun Dios. ¿Ex tas katapasayacha

tejkan kalaqlaqaßichoqokanaß yu israe-

litas? Mas va tacha janinin kataval,

katakujchoqoyaß. 16 Yußuncha va tacha

xaskititi ni pan. Tejkan makakan pan yu

pßunaj cheßeßikal laka skititi va moqsla-

nikanta ni Dios. Yucha naunputun

tachun yu skititi vachu ixnavin ni Dios.

Vachu va tacha xamaqlaqapßu aqataun

kßiu. Incha yu xatakxiyati ixnavin ni

Dios ex yu ixmaqlaqapßu vachu ixnavin ni

Dios.

Ni israelitas va tacha aqataun

xakßiu olivos

17 Chavay lati yu xamaqlaqapßu ni kßiu

va lajqalhachaqxmajßankan. Ex uxintßi yu

jantu israelita kßaßuntßi ltßaumukßanikßa,

mas va tacha xamaqlaqapßu yu xakßiu

lakakßivin unitßa. Ex chuncha mapasaniyan

ixßoxixtu ni takxiyati. 18 Jantu ay kßama-

kßakßa kun yu alati mintßamaqlaqapßu.

Incha ay makßakßan maqskßiniy kakßatsßatßi

ni jantu uxintßi aqtßayßuy ni takxiyati. Va

yu takxiyati aqtayjuyan ni uxintßi.

19 Ex uxintßi naßun: “Yu alati maqla-

qapßu lajqalhachaqxmajßankal para

kaktanul ni kitßin.” 20 Ox yu naßun.

Yußuncha jalajqalhachaqxmajßankal va por

jantu ixtalhakapußan. Uxintßi vamun por

lhakßapßupßin, va xlhiyucha ancha tßayay

kun Dios. Ex chuncha jantu ay kakßatsßa,

va maqskßiniy katßalhaunin ni Dios.

21 Incha Dios jantu kamalaqmixinil yu

laqsaval maqlaqapßu ixtajunita, vachuß

jantu kamalaqmixiniyan incha jantu

katßaylhipßineße kun yucha. 22 Ex chuncha

kßapßastßaktßi ni Dios va la qalßox pero

vachu la qalpßas. Va qalpßas kun ni lapa-

nakni yu tamakauntijlal pero va qalßox

kun uxintßi incha tßaylhipßin kun ixtaqalßo-

xixtu. Chavay vachu va chun incha jantu

tßaylhipßin ex vachu kßaßalhachßaqxmajßan-

kßaneße. 23 Chavay yußuncha, incha kata-

lhakapußanchoqol ex kalakmanuchoqo-

kanaß. Dios lhitßajun tapßasta para lay

kalakmanuchoqol. 24 Uxintßi jantu israelita

kßaßuntßi y lay tßanuy xakßiu olivo mas

valißiy xakßiu lakakßivin unitßa. Ex apalay

paxtoqniy katanuchoqol yu israelitas,

yußuncha va yu mero xamaqlaqapßu

tajunita.

Tejkan katalaqtaxtuyaß yu israelitas

25 Ketßalaqaunin, para jantu ay kama-

kßakßantßik, kitßin knajun kßamispßatßik yu

jantu ixmispakan, yu tacha kamakayaß ni

Dios. Ni israelitas va pßas lakmakanikal

ixjatapastakßatkßan pero jantu chuncha

katataylhaanaß. Chuncha val para lay

katßatßanußotßik yu jantu israelitas

kßaßuntßik, tus tachun yu Dios najun

katalhakapußanaß. 26 Ex astan katalaqta-

xtußoyaß tachun yu israelitas, tacha

tsßoqkanta taßan najun ni Dios:

Laka Jerusalén kamintachal

qayntaun yu

kalaqmalaqtaxtuyaß ni israelitas.

Va sasßatßan Jacob tajunita,

kalakmapaxaniyaß

ixjatapastakßatkßan para

kintatoßoyachoqol.

27Chuncha chßantaun

katßatamakaunaß kun yußuncha,

tejkan kaklaqmoqosuniyaß

ixlaqtaqalkßan, najun ni Dios.

28 Ni israelitas por jantu talhaka-

pußan yu ox chivinti yußuncha va tacha

tßalaxkayaß tamakay ni Dios. Ex chuncha

lay kßatßanutßik kun Dios uxiknankßan yu

jantu israelitas kßaßuntßik. Pero Dios

jalaksakta ixpayankßan para ixlapanakni

kataval, xlhiyucha vananaj jalakpaxkay.

29 Yu xtaqninin ni Dios jantucha maxtu-

nichoqonun. Vachu tejkan jalaksakßa

lapanakni jantucha jalakmakajun.

30 Uxiknankßan yu jantu israelitas

kßaßuntßik, jantu ixßalasmatßatßik ni Dios

pero chavay ni Dios tamapaynitan, va

por jantu kataqalasmaklhi yu israelitas.

31 Chavaycha yußuncha jantu taqala-

smatßa, va xlhiyucha lhixajyachal ni

Dios tamapayniyan ni uxiknan. Astan

vachuß kalakmapaynichoqoyaß ni

yußuncha. 32 Tachun ni lapanakni ni

Dios jalakmakaul tacha tachßinin la

ixlaktußuntikßan, para lay kalakmapaynil

tachun.

33 Ni Dios va ayaj ay ixmaqaliti ali

ixjatapastakßati, tus tachun mispaßojoy.

Jantu matichun lay laqputeßeßojoy yu

tacha pastakßa ni Dios. Jantu matichun

lay malaqasiy yu tacha makay.

34 “¿Taßayucha lay kakßatsanißolcha ixja-

tapastakßati ni Dios? ¿Taßayucha lay

kaxtaqnil jatapastakßati? 35 ¿Taßayucha

lay kaxtaqnißelal tußuchun ex yucha

kaxtaqchoqol?” 36 Tachun yu alin va

kun yucha minchal, va yucha pußalin, va

para yucha alinta. Vamun yucha ay

kamakakal mas va tavanancha. Chuncha

kavalcha.,1112

Kßamaqxtßaqnitßik metsukuntikßan ni Dios

12
1 Xlhiyucha, ketßalaqaunin, la ay

ixjamapayninti ni Dios. Va yucha

klalhitapayniniyau ni kßamaqxtßaqnitßik

metsukuntikßan ni Dios tacha taun lapa-

xkan yu kujta, yu ixnavin Dios, yu

lhipaßiniy ni yucha. Va chuncha tapaxtoq-

niyan para katßoßoyatßik ni Dios. 2 Jantu

chun kalhixajchoqochal mimputsukukßan

tacha yu xaputsuku aniy lakamunukpaß.

Kßalhitsßukßutßik yu sastßi jatapastakßati

para chuncha kßamapßaxanikßantßik metsu-

kuntikßan. Chuncha kßapßumispßayapitik yu

Dios najun kaßalil la metsukuntikßan, yu ox

laqtsßin, yu jantu tußuchun tsßanqay.

3 Kimapaynil ni Dios y kixtaqnil yu

aniy lhitapatsa. Xlhiyucha klajunau minta-

chunkßan ni jantu ay kakßatsßantßik yu

jantu tapaxtoqniyan. Kßalakpßastßaknantßik

tacha yu maqskßiniy, chuncha tacha yu

Dios tamaqxtaqnin milhakapußatkßan

mintachunkßan. 4 Va taun kilakatunajkßan

lhitßaunau pero pulhuu laqxtoqnun y si

putamin lhitapatsa lay tamakay. 5 Vachu

va chun kijnankßan mas pumalhuu va

tacha ixlakatunaj Cristo juntau y si lamaq-

skßiniyau pumatamin kijnankßan. 6 Va si

putamin yu lhitapatsa yu kintaxtaqnitan ni

Dios por kintamapaynin. Incha matichun

ixlhitapatsa va ixlaqputeßeka ixchivinti

Dios, ex chuncha kalaqputeßel tacha yu

paxtoqniy la ixlhakapußati. 7 Incha ixlhita-

patsa va kalaqßaqtayjul yu alati ex

kalaqßaqtayjul. Incha ixlhitapatsa va ixma-

suka ixchivinti Dios ex kamasul. 8 Incha

paxtoqniy va kalakmapßaysnil ex tsßanqay

chuncha kamakal. Incha paxtoqniy va

kaxtaqlhi yu lhitßajun, va kaxtaqlhi jantu

kun taqspukniti. Incha paxtoqniy kalaklhi-

chimoßol ex maqskßiniy ox kamakal. Incha

paxtoqniy kalaqßaqtayjul yu kilpatanin, va

kamakal kun achati.

Yu tsßanqay katamakal yu talhakapußan

9 Laqsaval kßalapßaxkßatßik, chuncha

kamakßauntßijlatßik yu jantu ox, va katßay-

lhipßintßik yu lajßoxi. 10 Kßalapßaxkßatßik

tacha jatßalaqaunin kun lhuu achati.

Kßalatßoßoyatßik, kßalalaqtsßintßik tacha

yu aqayntaun va apalay ay xajantu

uxintßi. 11 Jantu malhaqnin kßaßuntßik la

milhitapatsakßan, kßatßapßasnitßik la

metsukuntikßan, kßatßapßatsßanitßik ni

kiJalhachimoßonukßan kun tachun

melhanutkßan. 12 Kßalhißachßantßaßutßik

por yu pßakxanßiyatßik, kßamaßantßaqni-

tßik memaqanlqajnatkßan, va kßaskßinßa-

lhitßikcha ni Dios. 13 Kßalaqßaqtßayßutßik

ixlapanakni Dios tejkan tatsßanqaniy

tußuchun, ox kßalaßaßitßik la minchaqa-

kßan yu tachinachal.

14 Kaskßintßik Dios por ni lapanakni

yu tamamaqanlqajnivaputunan.

Kßaskßintßik para ox katalhitapasal, jantu

kaskßintßik yu jantu ox. 15 Kßalhißachßan-

tßaßutßik kun yu taßachan. Kßaßalhuntßik

kun yu taqalhun. 16 Va taun jatapasta-

kßati kalhitsßukßutßik, jantu ay kakßa-

tsßantßik, kßatßatßißuntßayatßik yu kilpa-

tanin. Jantu kakßatsßantßik tacha qayn-

taun lapanaki yu mispaßojoy kßatsan.

17 Jantu kßalhimaßalchßaunichßoßo yu

jantu ox. Kßapßastßaktßik makaninin yu

lajßoxi la ixtalakaßukxpukßan tachun ni

lapanakni. 18 Kßamakßatßik yu

maqskßiniy para oxamaktamin katßatßau-

latßik kun tachun yu alati lapanakni.

19 Uxiknan yu klapaxkayau, jantu kßalhi-

maßalchßaunichßoßotßik yu jantu ox.

Kßamakßaunitßik ni Dios para kamaqal-

chaunichoqol ni yucha. Va tsßoqkanta

taßan Dios najun: “Va kitßin kimpa-

xtoqniy kaklaqmaqalchaunichoqol; va

kitßin kaklaqxtaqniyaß jamaqanlqajnati.”

20 Incha qayntaun mintßalaxkayaß

chavaniy, kavavatßi. Incha oqputun

xkan, katßaßoqtßi. Incha chuncha kßama-

kßayeße, va tacha kßamukßanitßachiy

lhimaxan tus tacha kamaqtaytayal ixßuk-

xpuß. 21 Jantu kamaqalhajan yu jantu

ox, kßapßumaßalhaßatßi yu jantu ox kun

yu ox.,1213

Maqskßiniy katßoßoyatßik ni

jalhachimoßonun aniy lakamunukpaß

13
1 Tachun ni lapanakni

maqskßiniy katatoßoyal yu

jalhachimoßonun. Tachun yu talhachi-

moßonun, va Dios jalakßulal. 2 Chuncha yu

jantu talhißajin ni jalhachimoßonun,

yußuncha jantu talhißajin yu lakßulal ni

Dios. Va ixlaqßamankßan lakmukßanikan

ixmaqanlqajnatkßan. 3 Ni lapanakni yu ox

tamakay jantu maqskßiniy katatalhaunil ni

jalhachimoßonun, yu maqskßiniy katata-

lhaunil va yu jantu ox tamakay. Incha

tßaulpßutßun para jantu katßalhaunin ni

jalhachimoßonun ex kßamakßatßi yu ox. Ex

chuncha yu jalhachimoßonun ox katalaq-

tsßinan. 4 Yußuncha va Dios tatapatsaniy

para ox kaxajchal la metsukunti. Pero

incha jantu ox makßay ex maqskßiniy katßa-

lhaunin. Jantu valißiy kaval yu ixtapßasta

yu lay katapumukßanin mimaqanlqajnati.

Va Dios tatapatsaniy para katamaqalchaul

kun maqanlqajnati yu jantu ox tamakay.

5 Xlhiyucha maqskßiniy katßoßoyatßik ni

jalhachimoßonun, jantu vamun por yu

maqanlqajnati yu lay katamukßanin.

Vachu por mispßayatßik yu ox ali yu jantu

ox.

6 Va xlhiyucha jamapßalananatßik

tejkan taskßin yu jalhachimoßonun.

Yußuncha tatapatsay tacha ixßoqxtamatin

ni Dios tejkan chuncha tamakay. 7 Kßama-

pßalnißotßik yu jalhipßiniyatßik. Incha

tsßanqay kßamapßalnitßik ni jalhachi-

moßonun ex kßamapßalnitßik. Incha

tsßanqay kßamapßaltßik mißimpuestoskßan,

ex kßamapßaltßik. Incha tsßanqay katßoßoya-

tßik matichun, ex katßoßoyatßik. Incha

tsßanqay kßalhißayntßik matichun, ex

kßalhißayntßik.

Ox kßalapßaxkßatßik

8 Jantu kßalhipßininintßik kun mati-

chun, kßalalhipßinitßik vamun japaxkanti.

Yu japaxkanan yucha makaßojoy ixlhachi-

moßon ni Dios. 9 Taßan tsßoqkanta la ixlha-

chimoßon Dios najun: “Jantu kßatßatßamatßi

aqayntaun yu jantu minavin kaval. Jantu

kßamaqnin. Jantu kaßalhavan. Jantu

kßamanunin jalaklkanti matichun. Jantu

kßaßakchßipßi.” Tachun yu anchanu chivinti

va aqstanchun tacha yu inchineß tsßoq-

kanta: “Kßapßaxkßatßi mintßamachaqaß

vachu va tacha pßaxkßakßan meßeman.”

10 Yu japaxkanan jantu makaniy tußu-

chun yu jantu ox yu aqayntaun.

Chuncha yu japaxkanan makaßojoy yu

lhinajun Dios.

11 Tejkan chuncha makßayatßik,

kßamakßatßik kuenta yu chavay tapasay.

Va lakachilcha ni julchan para kakuj-

vicha, jantucha maqskßiniy kaltatau.

Tejkan pßunaj lhakapußau tus chavaycha

apalay ukstsßuniy lakaminta ni julchan

tejkan kapulaqtaxtuyau. 12 Va laycha

katapasaßol ni japutsßisniß, va taßukstsßu-

niycha ni anchanu julchan. Xlhiyucha

maqskßiniy kamakauntijlaßojoo xalhita-

patsa ni japutsßisniß, kalhilakatayau

xaputsuku ni jatunkunaß. 13 Ox katijun-

tayau tacha maqskßiniy laka jatunkunaß.

Jantu maqskßiniy kataßapßau laka kßatan,

jantu katßatamau aqayntaun yu jantu

kinavinkßan kaval, jantu kamakau

laqxtoqnuß. Jantu maqskßiniy kalalukuj-

laniu y jantu kalaßakchaßaniu.

14 Maqskßiniy katißukxuntayau tacha

kiJalhachimoßonukßan Jesucristo.

Jantucha maqskßiniy kamakau tacha yu

tamakaputun yu valißiy lapanakni.,1314

Jantu kßalamukßanitßik laqtaqal

14
1 Kßalaßaßitßik yu jantukaß ox

lhakapußan. Jantu kalaktßan-

chßanitßik por aputaun ixputsuku. 2 Lati

va puchux taßuy, pero aqtamix yu

jantukaß ox talhakapußan jantu taßuy

vakax. 3 Yu puchux uy jantu maqskßiniy

kalaktanchanil yu jantu uy. Vachu yu

jantu uy jantu maqskßiniy kakiltayl yu

puchux uy. Ni Dios va laqaßiy. 4 ¿Taßa-

yucha lapanaki kßatßi para kßamukßanin

laqtaqal ixßoqxtamati Dios? Ni Dios va

ixßukxtin, yucha makay kuenta incha

kataylhaßanaß la ixlhakapußati u incha

kamakauntijlayaß. Pero kataylhaßanaß. Ni

Dios va ixßukxtin, yucha lay aqtayjuy

para kataylhaßal.

5 Lati talhilay ni apalay xtapal taun

julchan xajantu yu ataun julchan. Pero

alati lapanakni talhilay va aqstanchunin

tachun julchan. Qayntamin lapanakni si

putamin maqskßiniy kalakpastaknal

tacha lhakapußan. 6 Qayntaun lapanaki

yu pastakßuy taun julchan, chuncha makay

va por toßoyaputun ni Dios. Vachuß yu

puchux uy, va chuncha makay para

katoßoyal ni Dios, va xtaqniy lhimalaqpu-

chuncha ni Dios. Vachu yu jantu puchux

uy, yucha jantu uy va por toßoyaputun ni

Dios y vachu xtaqniy lhimalaqpuchuncha

ni Dios por yu uy. 7 Siya kijnankßan jantu

matichun xßaman tißukxuntayay, mas va

kakßujtßi, mas kanitßi. 8 Incha tsukuyau va

para ni Jalhachimoßonu Dios tsukuyau.

Vachuß tejkan niyau, va para yucha niyau.

Mas katsukuu mas kaniu, va si yucha

ixnavin juntau. 9 Va xlhiyucha ni Cristo nil

ex kujchoqol para kaval ixJalhachimoßo-

nukßan yu janinin ali yu takujta.

10 ¿Taßayucha lapanaki kßatßi para

kßamukßanin laqtaqal milaqaj? ¿Valißiycha

jantu ox laqtsßin milaqaj? Tachun

maqskßiniy katayau la ixßukxpu ni Cristo

taßan kamukßakanaß laqtaqal. 11 La ixchi-

vinti Dios najun:

Kitßin ijkujta, najun ni

jalhachimoßonu.

Tachun ni lapanakni

kintataßaqtsoqoqtaniyaß.

Tachun ni lapanakni katanaunaß ni

kitßin va Dios kunita.

12 Ex chuncha qayntamin lapanakni

maqskßiniy kalhitaulau yu makayau ancha

la ixtalakaßukxpuß ni Dios.

Jantu kßamakßatßik yu

lay kapumakauntijlal

ixlhakapußati milaqajkßan

13 Xlhiyucha jantucha maqskßiniy kala-

kiltajiu. Maqskßiniy kßalhistßajkßantßik para

jantu kßamakßatßik yu jantu ox laqtsßin

milaqajkßan, yu lay kapumakauntijlal

ixlhakapußati. 14 Kitßin ox ijkßatsay ni kiJa-

lhachimoßonukßan Jesucristo najun ni

jantu tußuchun alin yu jantu lay kßaßutßi.

Pero incha matichun pastakßa ni kaßalil

tußuchun yu jantu lay kßaßutßi, ex para

yucha jantu ox kaval. 15 Incha kßaßutßi

tußuchun y milaqaj jantu ox lhilay ex ka

jantu ox pßaxkßay milaqaj. Ni Cristo nil por

yucha, ex chuncha jantu maqskßiniy

kßamaßatsßanßatßi por yu kßaßutßi. 16 Jantu

kaxtßaqtßik lakatin ni jantu ox

kalhichivinkal yu ox makßayatßik.

17 Taßan lhachimoßonun ni Dios, jantu

maqskßiniy tisuncha kßaßutßi u tisuncha

kßaßoqtßi. Yu maqskßiniy va kßamakßatßi

yu ox laqtsßin ni Dios, oxamaktaun

katßißukxuntßay, y kßalhitsßukßu ni achati

yu xtaßa ni Espíritu Santo. 18 Yu

chuncha tapatsaniy ni Cristo, yucha ni

Dios ox laqtsßin, vachuß ox talaqtsßin ni

lapanakni.

19 Chavaycha kalakxkajuu tas lay

oxamaktamin kalatßataulau y tas lay

kalalapßasniu la kilhakapußatkßan.

20 Jantu kamaßatsßanßatßi ixlhitapatsa ni

Dios por yu uy. Laqsaval, tachun va

lajßoxi para kßaßutßi. Pero jantu kßaßutßi

tußuchun incha milaqaj kalaqtsßinan y

por yucha kamakauntijlal ixlhakapußati.

21 Incha milaqaj lhilay jantu ox, ex jantu

maqskßiniy kßaßutßi vakax nisin kaßoqnu,

para jantu kamakaul ixlhakapußati.

22 Uxintßi lhakßapßupßin ni lay kßaßutßi.

Yucha kaval meßeman kun Dios. Kalhißa-

chantajul ni lapanaki yu jantu xßaman

mukßanikan ixlaqtaqal tejkan kaßul tußu-

chun. 23 Incha kßaßutßi tußuchun yu

lhakßapßupßin ni jantu ox kßaßutßi ex

taukßaniyachaßan milaqtaqal. Incha

lhakßapßupßin ni jantu ox kßamakßatßi ex

va laqtaqal incha kßamakßatßi.,1415

Kßalaqßaqtßayßutßik yu alati tacha

Cristo kintaßaqtayjuyan

15
1 Kijnankßan yu pßas lhaka-

pußanau maqskßiniy kalaqßaq-

tayjuu yu tatsßanqaniy tapßasta la ixlha-

kapußatkßan. Jantu maqskßiniy kamakau

vamun yu kalhißachantajuu kijnankßan.

2 Maqskßiniy kamakau yu ox, yu kalhißa-

chantajul ni kintßamachaqakßan para lay

kaputalhaval ixlhakapußati. 3 Mas Cristo

jantu va xßaman kalhißachantajukal yu

makal. Va paxtoqnil tacha tsßoqkanta

taßan junkal ni Dios: “Ni lapanakni yu

talaktußuyan, ixjalaktußuntikßan va

kintaukßanichal ni kitßin.” 4 Yu tsßoqßu-

lakal maqancha va para kalaniu kijnan.

Ex kun maqantaulati lay kalakataulau y

lay kapakxanßiu yu ox. 5 Ni Dios xtaßa

maqantaulati y malakaßulanan. Va

yucha kamakal para taun kaval mijatapa-

stakßatkßan tacha lhinajun ni Cristo Jesús.

6 Chuncha kaval para chßantaun kßaßuntßik

para chßantaun ay kßamakßatßik ni Dios

ixPay kiJalhachimoßonukßan Jesucristo.

Laqputeßenikan ni ox chivinti yu jantu

israelitas kataval

7 Chuncha kßalalaßaßitßik aqstanchunin

vachu va tacha ni Cristo kintalaqaßin para

ay kamakakal ni Dios. 8 Ni Cristo kinta-

kißaqtayjuchin ni kijnan yu israelitas

juntau. Va para kataqayntsal ixchivinti ni

Dios yu jalakjunil maqancha kijapayan.

9 Vachu kilachil para ay katamakal ni Dios

yu jantu israelitas kataval por ixjamapay-

ninti. Chuncha tsßoqkanta, junkan ni Dios:

Xlhiyucha ay kakmakayan mas taßan

tavilanal yu jantu israelitas

kataval.

Vachuß kaklhimilpayaß mintaqaßuti.

10 Alakataun tsßoqkanta:

Uxiknan yu jantu israelitas

kßaßuntßik, kßalhißachßantßaßutßik

chßantaun kun ixlapanakni Dios.

11 Vachuß alakataun tsßoqkanta:

Ay kßamakßatßik ni Jalhachimoßonuß

mintachunkßan yu jantu israelitas

kßaßuntßik.

Kalhimilpßatßik, taßoqxlaqchux

lapanakni untßatßik.

12 Vachu yu Isaías tsßoqlhi, va naul:

Kaßalinaß qayntaun lapanaki yu

ixmaqlaqapßu qayntaun yu junkan

Isaí.

Kaßostaulaß para kalhachimoßonul

tachun ni lakamunukpaß.

Va yucha katapakxanßiyaß

taßoqxlaqchux ni lapanakni.

13 Ni Dios kintaßaqtayjuyan kapakxanßiu

yu ox. Chavay kataxtaqnißojon achati ni

uxiknan y oxamaktamin katamakan la

milhakapußatkßan. Ex chuncha la ixtapßasta

ni Espíritu Santo va kun achati lay kapßak-

xanßiyapitik yu kaßalinaß.

Ixlhitapatsa ni Pablo

14 Ketßalaqaunin, ox ijkßatsay ni ayaj

qalßoxin untßatßik, vachu mispßaßoyatßik yu

maqskßiniy, vachu lay laxtßaqniyatßik

jatapastakßati. 15 Pero chavaycha aniy

klatsßoqnitaucha laqatapßasta para

kapßastßakchßoßotßik ni aniy chivinti.

Chuncha klatsßoqnitau va por chuncha

kimpaxtoqniy kilhitapatsa yu kixtaqnil

Dios la ixjamapayninti. 16 Iktapatsaniy

ni Jesucristo kun lapanakni yu jantu

israelitas kataval. Klaqlaqputeßeniy yu

ox chivinti yu minchal kun Dios.

Chuncha para kataval tacha taun jamoq-

slanti yu ikmaqxtaqniy ni Dios, yu kapa-

xkalaqaßil. Va chuncha kataval ixlapa-

nakni Dios por yu makay ni Espíritu

Santo. 17 Jantu ay ikmakakan por yu

ikmakay kitßin, pero va ay ijkßatsan por

yu makay Jesucristo tejkan iktapatsaniy

ni Dios. 18 Jantu klhichiviniy ni lhita-

patsa yu ikmakay kitßin. Klhichiviniy

vamun lhitapatsa yu makay Cristo la

ketsukunti. Talhakapußan yu jantu israe-

litas kataval tejkan taqasmatßa kinchi-

vinti y talaqtsßin yu ikmakay. 19 Talaq-

tsßin yu lajßay axtoqnuß yu ikmakay yu

masuy ixtapßasta ni Espíritu Santo.

Chuncha mas va Jerusalén, mas va tus

xaßestado Ilirico, kitßin klaqputeßeßol yu

ox chivinti yu lhichiviniy ni Cristo.

20 Ayaj klaqputeßeputun yu ox chivinti

taßan jantukaß aqtaun qasmakkan ixta-

qaßuti ni Cristo. Jantu klaqaputapasa-

putun taßan tapasatacha aqayntaun.

21 Va chuncha kaval tacha tsßoqkanta la

ixchivinti Dios taßan najun:

Ni lapanakni yu jantukaß

jalaqputeßenikan, yußuncha

kataqasmatßaß.

Yu jantukaß taqasmatßa, yußuncha

katamalaqasiyaß.

Ni Pablo uxaßan Roma

22 Xlhiyucha jantukaß lay

klalaqßanau mas va aqlhuvaj klalaqßuxa-

nachaßau. 23 Pero chavaycha ikmajkani-

tacha kilhitapatsa yu aniy laka putaula-

naxna y tus maqancha aqlhuu klalaqßu-

xanachaßau. 24 Xlhiyucha tejkan

kajkßanaß España klalaqtapasaputunau

para va aqtauncha kaklalaqtsßiu, ex

chuncha lay kaklhißachantajul. Ex astan

chuncha lay kilaßaqtayjuu la kilakatin.

25 Pero chavaycha ikteßen Jerusalén

para kaklaqßaqtayjul ixlapanakni Dios yu

ancha tavilanal. 26 Yu tavilanal xalakatßun

Macedonia kun Akaya tamaqamal katapu-

saklhi taun ofrenda para katamalaqachanil

ixlapanakni Dios yu kilpatanin yu tavi-

lanal laka Jerusalén. 27 Va chuncha ixta-

makaputun, va tacha katalhaaninil.

Yußuncha mas jantu israelitas kataval, yu

ixlhakapußatkßan va kun ni israelitas

minchal. Chavaycha taßaqtayjuchoqoy kun

yu tamaqskßiniy ni israelitas. 28 Chuncha

pßunaj kaklhaanaß laka Jerusalén ixßofren-

dajkßan. Ex tejkan kakmajkanißoyacha

kaklalaqtapasayau tejkan kajkßanaß

España. 29 Ox ijkßatsay ni tejkan kajkßanta-

chal, kaklhaanaß ni ox chivinti yu mina-

chal kun Cristo yu taßaqtayjuyan la

metsukuntikßan.

30 Ketßalaqaunin, Jesucristo va kiJalha-

chimoßonukßan y ni Espíritu Santo kinta-

xtaqniyan japaxkanti. Xlhiyucha klatapay-

niniyau ni tejkan tßaqxtßoqyatßik ni

kaskßintßik Dios por kitßin. 31 Kaskßintßik

para jantu tußuchun kintamakanil yu jantu

taqasmakputun ixchivinti Dios ancha xala-

katßun Judea. Vachu kaskßintßik ni ox kata-

laqaßil ixlapanakni Dios ancha laka

putaulan Jerusalén yu kaklaklhaaniyaß.

32 Chuncha para lay klalaqchaßau kun

achati incha chuncha najun ni Dios y lay

chßantaun kastaknau. 33 Dios yu oxamak-

taun jamakanan katatßataulan mintachun-

kßan. Chuncha kavalcha.,1516

Ni Pablo jamastakßay yu tavilanal laka

putaulan Roma

16
1 Kitßin iknajun ni ox kalaßaßitßik

ni kintßalapanakkßan Febe. Yucha

lakßulakan kalaqßaqtayjul yu talhakapußan

laka putaulan Cencrea. 2 Ox kalaßaßitßik,

yucha va ixlapanaki kiJalhachimoßonu-

kßan. Kßalaßaßitßik tacha paxtoqniy ixlapa-

nakni Dios. Kaßaqtßayßutßik mas va

tisuncha kaval yu maqskßiniy. Yucha

lhuucha jalaqßaqtayjuta y vachu kißaq-

tayjul ni kitßin.

3 Kalakmastßakßatßik ni Priscila ali

yu Aquila yu kintatßatapatsayan la

ixlhitapatsa ni Cristo Jesús. 4 Yußuncha

ixtamaqxtaqta ixjatsukuntikßan por

kitßin. Xlhiyucha ikxtaßa lhimalaqpu-

chuncha pero jantu vamun kitßin.

Vachu tachun ni lapanakni yu talhaka-

pußan Dios yu jantu israelitas kataval,

si taxtaßa lhimalaqpuchuncha por

yußuncha. 5 Vachu kßamastßakßatßik ni

lapanakni yu talhakapußan yu tataq-

xtoßa la ixchaqakßan. Kßamastßakßatßik

kißamigo Epeneto yu ikpaxkay. Yucha

pßunaj lhakapußal ni Cristo xalakatßun

Akaya. 6 Kßamastßakßatßik ni María yu

ayaj tapatsal por uxiknan. 7 Kßamastßa-

kßatßik Andrónico ali Junias yu kintßa-

machaqan yu ixkintatßatanun laka

pachßin. Tachun ni lapanakni yu jama-

laqachal ni Jesús tus ox lakmispay

ixlaßatßuykßan. Yußuncha pßunaj talhaka-

pußal ni Cristo ex astan kitßin. 8 Kßama-

stßakßatßik ni Amplias yu ikpaxkay

tacha ixlapanaki ni Jalhachimoßonuß.

9 Kßamastßakßatßik ni Urbano yu kinta-

tßatapatsayan la ixlhitapatsa ni Cristo.

Vachu kßamastßakßatßik Estakis yu ikpa-

xkay. 10 Kßamastßakßatßik Apeles,

mispakan ni ox lhakapußan ni Cristo.

Kßamastßakßatßik ixlapanakni Aristóbulo.

11 Kßamastßakßatßik Herodión yu kintßa-

machaqaß. Kßamastßakßatßik ixlapanakni

Narsiso yu talhakapußan ni kiJalhachi-

moßonukßan. 12 Kßamastßakßatßik Trifena

ali Trifosa yu tatapatsay kun kiJalha-

chimoßonukßan. Kßamastßakßatßik Pérsida

yu ox paxkayau. Yucha va lhuu lhita-

patsa makaniy kiJalhachimoßonukßan.

13 Kßamastßakßatßik Rufo yu laksakta

kiJalhachimoßonukßan y vachu ixnati

yu va tacha kinati klaqtsßin. 14 Kßama-

stßakßatßik Asínkrito ali Flegonte ali

Hermas ali Patrobas ali Hermes y

tachun yu jatßalaqaunin yu tavilanal

kun yußuncha. 15 Kßamastßakßatßik ni

Filólogo ali Julia ali Nereo kun ixtßala-

panaki, ali Olimpas ali tachun

ixlapanakni Dios yu tavilanal kun

yußuncha. 16 Kßalamastßakßatßik kun jama-

payninti tacha paxtoqniy ixlapanakni

Dios. Tachun ixlapanakni Dios yu aniy

tavilanal tamastakßaßoyan.

Ni Pablo jalaqxtaqniy

alati jatapastakßati

17 Ketßalaqaunin, klatapayniniyau ni

kßamakßatßik kuenta ni lapanakni yu talak-

tßilhiputunan, tamakay para kamakßauntßij-

latßik milhakapußatkßan. Yußuncha jantu

tamakay tacha yu lanitßik uxiknan. Jantu

chßantaun kalaktßaßuntßik. 18 Yußuncha jantu

tatapatsaniy ni Cristo kiJalhachimoßonukßan,

vamun tatapatsay para ixlaqßamankßan.

Kilkßus tachiviniy y chuncha talakma-

kanuy ni lapanakni yu jantukaß ox tamala-

qasiy. 19 Tachun ni lapanakni takßatsay ni

ox lhakßapßupßinatßik, xlhiyucha klhißa-

chantajuy por uxiknankßan. Ox kßamispßa-

tßik makanan yu ox, jantu kßalanitßik yu

jantu ox. 20 Ni Dios yu oxamaktaun

makanan, yucha niman kaßakchßintamayaß

ni Satanás la minchßajakßan. Katama-

paynin kiJalhachimoßonukßan Jesucristo.

21 Tamastakßayan ni Timoteo yu

kintßatapatsay, vachu Lucio ali Jasón ali

Sosípater yu kintßamachaqan. 22 Kitßin

Tercio yu iktßajun tsßoqmulan ixchivinti

Pablo vachu klamastakßayau tacha ixla-

panaki kiJalhachimoßonukßan.

23 Tamastakßayan ni Gayo. Kitßin

kPablo kvil la ixchaqaß. Vachu tamasta-

kßayan tachun ixlapanakni Dios yu

tataqxtoßa la ixchaqaß. Vachu tamasta-

kßayan Erasto yu maßay xatumin laka

putaulan. Vachu tamastakßayan ni

Kuarto yu kintßalaqajunkßan.

24 Katamapaynin ni kiJalhachimoßo-

nukßan Jesucristo.

Ni Pablo ay makay ni Dios

25 ¡Ay kamakakal ni Dios! Yucha lay

tamapßasniyan para ox kßalhakßapßupßin-

tßik ni ox chivinti yu klaqputeßey yu

lhichiviniy ni Jesucristo. Ni anchanuß

chivinti mas jantu ixmispakan tejkan

aqtaynil ni lakamunukpaß 26 va tus

chavaykaß ni Dios masuy. Va masukan la

ixjatsßoqnutkßan ni lapanakni yu

maqancha ixtalaqputeßey ixchivinti. Ni

Dios yu alin mas va tavanancha, yucha

lhinaul va chuncha katamispal tachun ni

lapanakni lakamunukpaß para lay kata-

qalasmaklhi y katalhakapußal. 27 Va

taun ni Dios y vamun yuß lhitßajun jata-

pastakßati. Va yucha ay kamakakal mas

va tavanancha kaval por yu makal ni

Jesucristo. Va chuncha kavalcha.

1 Corinthians1 CORINTIOS

Yu Xapßunaj Karta yu Jalaqtsßoqnil Pablo

Ixlapanakni Dios yu Tavilanal Corinto,1

Ni Pablo jalakmastakßay yu tavilanal

laka putaulan Corinto

1
1 Kitßin kPablo, ni Dios kilaksaklhi

para kimalaqachal ni Jesucristo

laqputeßeniß ixchivinti. Vachu iktßavil ni

Sóstenes yu kilaqajkßan. 2 Klatsßoqniyau

uxiknankßan yu ixlapanakni Dios untßatßik

yu vilanantßik laka putaulan Corinto. Ni

Cristo Jesús tamaxtunin mintalaqalhinkßan.

Dios tajuntaßin para ixlapanakni kßaßun-

tßik kun tachun yu ay tamakay ixtaqaßuti

kiJalhachimoßonukßan Jesucristo mas va

toßoxtaycha kaval. Yucha ixJalhachimoßo-

nukßan ni yußuncha y vachu kiJalhachi-

moßonukßan. 3 Katamapaynin y oxamak-

tamin katamakan kimPay Dioskßan ali

kiJalhachimoßonukßan Jesucristo.

4 Va ikxtaqnißalhiy lhimalaqpu-

chuncha ni Dios por uxiknankßan. Ni Dios

tamapaynitan tejkan lhakßapßupßintßik ni

Jesucristo. 5 Taßaqtayjuyan ni ox kßachßi-

vintßik kun lhuu jatapastakßati, va tala-

lhavanin la metsukuntikßan. 6 Xlhiyucha

tasuy la metsukuntikßan ni chivinti yu

klalhixaqalau ni Cristo va laqsaval. 7 Ex

chuncha jantu tußuchun tatsßanqaniyan

yu xtaßa Dios para kßapßutßapßatsßanitßik.

Chuncha pßakxanßiyatßik tejkan katasu-

choqoyaß kiJalhachimoßonukßan Jesu-

cristo. 8 Yucha katamapßasniyan para

jantu tußuchun laqtaqal kamukßanikßan-

tßik ni anchanu julchan tejkan kamincho-

qoyaß. 9 Lay kßalhakßapßupßi ni Dios.

Yucha tajuntaßin para chßantaun katßa-

tßißukxuntßayatßik Sasßatßa, yucha ni Jesu-

cristo kiJalhachimoßonukßan.

Laka putaulan Corinto va tatalaktßilhil

yu talhakapußan Dios

10 Klatapayniniyau, ketßalaqaunin, la

ixtaqaßuti kiJalhachimoßonukßan Jesu-

cristo, va chßantaun kßaßuntßik, va jantu

katßalaktßilhitßik. Va taun jatapastakßati

kßamakßachßoßotßik, va aqstanchunin

kakßatsßantßik. 11 Kintamakßatsanin ixla-

panakni ni Cloé ni va tßapßutßilhiyatßik.

12 Alin siya uxiknan lati yu tanajun va

chßantaun tajunita kun kitßin yu kPablo.

Alati tanajun chßantaun tajunita kun

Apolos. Alati tanajun va chßantaun kun

Cefas. Alati tanajun va chßantaun kun

Cristo. 13 ¿Chavay klalhisakmiyau incha

ni Cristo va laktßilhil? Kitßin Pablo jantu

kakmakxtukmukßakal laka kurus por

uxiknan. Vachu jantu kaßaqchßajßautßik la

kintaqaßuti ni kitßin. 14 Ikxtaqniy lhima-

laqpuchuncha ni Dios ni jantu xataßayuß

uxiknankßan kaklamaqchajßavau, vamun

ni Crispo ali Gayo. 15 Chuncha jantu

matichun lay najun va aqchajßaul la

kintaqaßuti. 16 Vachu klaqmaqchajßaval

ixlapanakni ni Estéfanas. Pero klhilay ni

jantu matichun alati lapanakni kakmaq-

chajßaval. 17 Ni Cristo jantu kimalaqachal

para kakmil jamaqchajßavan, va kimala-

qachal para kakmil laqputeßeniß yu ox

chivinti. Jantu klaqputeßey kun kßus

chivinti yu minachal xajatapastakßati

lapanakni. Chuncha jantu katsßanqal ixta-

pßasta ni chivinti yu masuy yu tapasal

Cristo laka kurus.

La ixjatsukunti ni Jesucristo tasuy

ixtapßasta ali ixjatapastakßati ni Dios

18 Ni lapanakni yu tatsßanqatßajun,

yußuncha talhilay va lhitontoj ni chivinti

yu lhichivinkan Cristo yu tacha tapasal

laka kurus. Pero kijnankßan yu tßaunau

laqtaxtunin, lhilayau va ixtapßasta ni

Dios. 19 La ixchivinti Dios najun:

Kaklaktßilhißoyaß ixjatapastakßatkßan

yu lhuu jatapastakßati talhitßajun.

Jantucha tußuchun xtapal

kakmakayaß ixtalanitkßan yu

talanißojota.

20 ¿Ex taßayucha apalay lhuu jatapasta-

kßati lhitßajun? ¿Taßayucha apalay lhuu

jatalaniti lhitßajun? ¿Taßayucha ox lhichi-

viniy xajatapastakßati ni lakamunukpaß?

Dios masuy ni xajatapastakßati lakamu-

nukpaß va lhitontoj. 21 Ni Dios va lhuu ixja-

tapastakßati. Xlhiyucha jamakal xalapa-

nakni lakamunukpaß ni jantu lay katami-

spal ni yucha por ixjatapastakßatkßan. Mas

va tacha lhitontoj tasuy, ixnajun va kun

ixlaqputeßeka ixchivinti katapulaqtaxtul yu

talhakapußan. 22 Yu israelitas taskßin para

katalaqtsßil yu masuy ixtapßasta Dios. Yu

griegos talaqtsßinputun yu lhuu jatapasta-

kßati. 23 Pero kijnankßan klaqputeßeyau ni

makxtukmukßakal ni Cristo laka kurus.

Yucha jantu taqasmakputun ni israelitas, va

jantu ox talaqtsßin yu tacha nil. Yu alati

lapanakni jantu taqasmakputun, talhilay va

lhitontoj. 24 Pero kijnankßan yu Dios kinta-

laksakni, mas va israelitas o mas va griegos,

lhakapußanau yu tapasal Cristo yucha

masuy ixtapßasta ali ixjatapastakßati ni

Dios. 25 Yu makal Dios, mas tasuy va tacha

lhitontoj, yucha va makal kun apalay lhuu

jatapastakßati jantu tacha ixjatapastakßat-

kßan lapanakni. Mas tasuy va tacha jantu

kalhitsukul tapßasta, va makal kun apalay

lhuu tapßasta, jantu tacha ixtapßastakßan

lapanakni.

26 Ketßalaqaunin, kßamakßatßik kuenta

ni va Dios talaksakni mas jantu qaynlhuu

ni uxiknan kßalhitsßukßutßik ay jatapasta-

kßati ni aniy lakamunukpaß. Jantu qayn-

lhuu uxiknan laqlaqapßays lapanakni

kßaßuntßik. Jantu qaynlhuu kßapßutsßukßutßik

tacha lajßay lapanakni. 27 Yu tacha

laktontos aniy lakamunukpaß yußuncha

jalaksaklhi Dios para kalakmamaxanikal ni

lapanakni yu lhuu jatapastakßati talhi-

tßajun. Yu jantu laqpßays lapanakni kataval

yußuncha jalaksaklhi Dios para kalakma-

maxanikal ni lapanakni yu laqpßaysnin.

28 Dios jalaksaklhi yu jantu laktoßoyakan

aniy lakamunukpaß ali yu jantu jalaqtsßin-

putunkan. Va jalaksaklhi lapanakni yu

jantu tußuchun kataval para kaxajchal ni

jantucha tußuchun xtapal kataval yu lajßay

lapanakni. 29 Ex chuncha jantu matichun

lapanaki ay kamakakal la ixlakaßukxpu ni

Dios. 30 Yucha tamakan chßantaun kun

Jesucristo. La ixjatsukunti ni Cristo

Jesús kintaxtaqnitan jatapastakßati. Por

yu makal ni Cristo, ox kintalaqtsßinan ni

Dios, va ixlapanakni Dios juntau, y va

kintamalaqtaxtutan. 31 Xlhiyucha va

tsßoqkanta la ixchivinti Dios taßan najun:

“Taßayuß ay kßatsanputun, va ay kakßa-

tsal por yu makal ni Dios.”,12

Ni Pablo laqputeßey ni makxtukmukßakal

laka kurus ni Cristo

2
1 Ketßalaqaunin, tejkan klakilaqpu-

teßeniu ixchivinti Dios yu ixmaq-

saqmakakantacha, jantu aqtaun kakchi-

vinil kun lajkßus ali lajßay chivinti.

2 Tejkan klalaqkilau xaknajun katanul la

kijatapastakßati vamun ni Jesucristo yu

makxtukmukßakal laka kurus. 3 Jantu

kaklatßataulau kun tapßasta. Kitßin ayaj

xaktalhanan tus xajkaxkapßiknin.

4 Tejkan klakilaqputeßeniu ni ox chivinti

jantu kakmapatsal lajßay chivinti kun

lhuu jatapastakßati para kalaßaßitßik. Va

klamasuniu kun ixtapßasta ni Espíritu

Santo. 5 Va knajun jantu kßalhakßapßu-

pßintßik por ixjatapastakßatkßan lapa-

nakni. Va kßalhakßapßupßintßik por

mispßatßik ixtapßasta ni Dios.

Yu laqsaval ixjatapastakßati ni Dios

kintamasuniyan ni Espíritu Santo

6 Laqsaval klaqxaqalayau kun lhuu

jatapastakßati yu oxicha talhakapußanta

pero jantu kun yu xajatapastakßati aniy

lakamunukpaß. Vachu jantu ikmapa-

tsayau ixjatapastakßatkßan yu talhachi-

moßonun ni aniy lakamunukpaß yu kata-

laqmixaß. 7 Va klhichivinanau ixjatapa-

stakßati Dios. Ni aniy jatapastakßati jantu

ixtasuy, va ixmaqsaqmakakanta. Yucha

va yu pastaklhi ni Dios tejkan jantukaß

ixßalin lakamunukpaß. Chuncha lhinaul

ni Dios para astan lajßay kalhixajchaßau

ni kijnan. 8 Ni anchanu jatapastakßati

jantu katamispal ni lapanakni yu talha-

chimoßonun aniy lakamunukpaß. Yu va

ixtamispal ex jantu ixtamakxtukmukßal

ni Cristo yu la ay Jalhachimoßonu. 9 Va

tsßoqkanta la ixchivinti Dios yu najun:

Dios laßoxita tußuchun para yu

lapanakni yu taßachaniy,

va taun tußuchun yu ox yu jantukaß

matichun laqtsßin, nisin qasmatßa.

Vachuß jantu matichun lay pastakßa

tacha junita ni anchanu yu ayaj

ox.

10 Pero ni kijnankßan Dios kintama-

sunin kun ni Espíritu Santo. Ni Espíritu

Santo puxkaußojoy tachun yu paxtoqniy ni

Dios, tus tachun puxkaulaqtsßin. 11 Jantu

matichun lapanaki lay ox mispaniy tacha

pastakßa ataun lapanaki. Vamun ixlhitsu-

kunuß ni anchanu lapanaki mispaniy tacha

ixjatapastakßati. Ex vachu va chun jantu

matichun lay mispaniy ixjatapastakßati ni

Dios. Vamun ixßEspíritu ni Dios lay

mispaniy. 12 Pero kijnankßan jantu kala-

qaßiu yu xaßespíritu lakamunukpaß. Va

laqaßiu ixßEspíritu ni Dios para lay kami-

spau yu kintaxtaqnin por ixjamapayninti.

13 Ex chuncha klhilakchivinanau yu aniy

jantu kun chivinti yu minachal ixjatapa-

stakßatkßan lapanakni. Va kun chivinti yu

kintamasuniyan ni Espíritu Santo.

Chuncha klakmasuniyau ni lapanakni yu

talhitßajun ni Espíritu, ikmasuniyau yu

makay ni Espíritu. 14 Pero yu valißiy lapa-

nakni, yußuncha jantu lay talaqaßiy yu

xtaßa ixßEspíritu ni Dios. Talhilay va

lhitontoj y jantu lay tamalaqasiy. Yucha

lay malaqasikan vamun kun ni Espíritu

Santo. 15 Ni lapanakni yu talhitßajun ni

Espíritu Santo, yußuncha lay tapuxkaulaq-

tsßin tachun. Pero jantu matichun lay

puxkaulaqtsßin qayntaun yu lhitßajun ni

Espíritu Santo. 16 Va tsßoqkanta la ixchi-

vinti Dios, najun: “¿Taßayucha lay mispay

ixjatapastakßati ni Dios? ¿Taßayucha lay

jamalaniy ni Dios?” Pero kijnankßan

lhitßaunau ixjatapastakßati ni Cristo.,23

Ni Pablo ali Apolos chßantaun

tatapatsaniy ni Dios

3
1 Ex chuncha, ketßalaqaunin, kitßin

jantu lay kaklaxaqalau tacha lapa-

nakni yu ox tamispay ni Espíritu Santo.

Maqskßiniy kaklaxaqalau tacha valißiy

lapanakni. Uxiknan la metsukuntikßan kun

Cristo va tacha lakstßuniy jasßatßan

untßatßik yu jantukaß maqan tatsukuy.

2 Klaxaqalau kun chivinti yu jantu

lhitaßay kaval, va tacha ixmatsßikßika

lakatßuniy jasßatßa. Jantu kaklaxtaqniu

jatapastakßati yu tacha pßays vakax. Va

klalaqtsßiu tacha jantukaß lay kßalaßaßi-

tßik. 3 Vananaj chun layatßik tacha yu

valißiy lapanakni. Vananaj laßakchßipßini-

yatßik y lalaqßaymayatßik. Vananaj tßißuk-

xuntßayayatßik tacha talay yu valißiy

lapanakni. 4 Qayntaun najun: “Kitßin

chßantaun kunita kun Pablo.” Aqayn-

taun najun: “Kitßin chßantaun kunita kun

Apolos.” Ex chuncha tßalaktßilhitßik

tacha talay yu valißiy lapanakni. 5 ¿Ex

taßayucha ni Pablo? ¿Taßayucha ni

Apolos? Vamun iktapatsaniyau Dios

para kßalhakßapßupßintßik. Kintaxtaqnin

siya tumpaj kilhitapatskßan ni Dios.

6 Tejkan klalaqputeßeniu, va tacha

ikchßal yu ox chivinti la metsukuntikßan.

Astan ni Apolos va tacha kalajßaval.

Pero va Dios yu maßayal. 7 Yu chßan ali

yu lajßavay jantu tußuchun kataval,

vamun ni Dios yu maßayay. 8 Yu chßan

ali yu lajßavay va chßantaun tatapatsay.

Siya tumpaj katalaqaßiyaß ixlhilhajatkßan

por ixlhitapatskßan yu katamakal. 9 Va

chßantaun iktapatsaniyau ni Dios. Uxik-

nankßan va tacha ixkuxtu ni Dios

untßatßik.

Vachuß untßatßik tacha ixchaqaß ni

Dios. 10 Va por ixjamapayninti ni Dios

va kilhijunil kaktapatsal la metsukunti-

kßan tacha qayntaun yu ox makay

chaqaß. Chuncha klamakaniu yu xapu-

tayan tejkan kßaqtaynil ni lhitapatsa kun

uxiknankßan. Chavaycha aqayntaun

makay yu tsßanqay. Pero qayntamin yu

tatapatsay maqskßiniy katakßatsal tacha

katamakalcha ni aniy chaqaß. 11 Jantu

lay matichun tamakaniyan ataun xapu-

tayan la milhakapußatkßan. Vamun taun

xaputayan alin, yucha va Jesucristo.

12 Incha ox tamasuniyan para ox katßay-

lhipßintßik la milhakapußatkßan ex kaxaj-

tachal tacha chaqaß yu kalhimakakal oro

ali plata ali yu la kßuliksnaß chiyux.

Incha jantu, ex kaxajtachal valißiy kßiu

ali jatsßin yu lay xajuy. 13 Astan

katasuyaß kilhitapatsakßan. Ni anchanu

julchan katasuyaß tisuncha yu jamakanti ni

chaqaß, incha la ox kilhitapatskßan por

qayntamin. Va kun jikmi katasuyaß.

14 Tachun ox lhitapatsa katayaniyaß ni

anchanu julchan. Yu xamakanaß kala-

qaßiyaß ixlhilhajati. 15 Pero tachun lhita-

patsa yu jantu ox kaval, yucha kalaqxava-

kanaß. Yu xamakanaß kajamaqatsßanqaßoyaß

pero kalaqtaxtuyaß mas ixlhitapatsa

katsßanqayaß laka jikmi. 16 ¿Jantu kßatsßa-

yatßik ni uxiknankßan untßatßik tacha laqa-

taun chaqaß taßan vil ni Dios? Vachu

ixßEspíritu Dios tatßavilanan chßantaun kun

uxiknankßan. 17 Incha matichun kalaq-

lvaqlhi ixlapanakni Dios, yucha laqlvaßa ni

chaqaß taßan vil ni Dios. Ex ni Dios kama-

mißoniyaß anchanu lapanaki. Ni chaqaß

taßan vil ni Dios va yucha ixnavin y uxik-

nankßan ni anchanu chaqaß untßatßik.

18 Jantu kßamakßanukßantßik milaqßa-

mankßan. Incha xataßayuß uxiknan kakßa-

tsal tacha la lhuu jatapastakßati kalhi-

tsukul, apalay ox kajunchoqol tacha tontoj

laqtsßinkan aniy lakamunukpaß. Ex lay

kalhitsukul yu laqsaval jatapastakßati.

19 Yu xajatalakpastakßati aniy lakamu-

nukpaß, yucha ni Dios laqtsßin va puro

lhitontoj. Va tsßoqkanta la ixchivinti Dios,

najun: “Dios jalaktanchaniy yu ayaj tami-

spay takßatsan.” 20 Vachu najun: “Ni Jalha-

chimoßonu Dios mispay ixjatapastakßatkßan

ni lapanakni yu ayaj talakpastaknan. Va

jalaqtsßin tacha jantu tußuchun xtapal.”

21 Ex chuncha jantu matichun ay kakßatsal

por yu makay aqayntaun lapanaki yu ixja-

malaniniß. Kinchuxkßan va si minavinkßan.

22 Mas kitßin kPablo, mas Apolos, mas

Pedro, va minavinkßan kuntau. Vachuß mas

yu lakamunukpaß, yu jatsukunti, yu lhinin,

yu alin chavaycha, yu kaßalinakaß, tachun

va si minavinkßan. 23 Uxiknankßan ixnavin

Cristo untßatßik y yucha ixnavin ni Dios.,34

Ixlhitapatsakßan yu jamalaqachal Jesucristo

4
1 Maqskßiniy kilamispau tacha ixßoq-

xtamatin Cristo. Va kintapaxtoqniyan

ixlaqputeßeka ni ox chivinti yu Dios

ixmaqsaqmaßata. 2 Chuncha ni lapanaki yu

paxtoqniy taun lhitapatsa maqskßiniy lay

kalhißaynkal ni ox kamakayaß. 3 Ni kitßin

jantu tußuchun kimpastakßuy mas kila-

puxkaulaqtsßinau u mas va taßayucha yu

valißiy lapanaki kaval yu kimpuxkaulaq-

tsßin. Mas kitßin jantu ikpuxkaulaq-

tsßinkan keßeman. 4 Kitßin ijkßatsan ni

jantu tußuchun laqtaqal kaklhitsukul

kun uxiknan. Pero mas ox ijkßatsan,

yucha jantu tußuchun naunputun.

Vamun ni Dios paxtoqniy kimpuxkau-

laqtsßil. 5 Chavaycha jantukaß paxtoqniy

matichun lapanaki kamukßanil laqtaqal

aqayntaun. Kapßakxanapitik tus tejkan

kaminchoqol ni Jalhachimoßonu Jesu-

cristo. Yucha kamasuyaß tachun yu

maqsaqmakakanta. Ex kamispakanaß

ixjatapastakßatkßan ni lapanakni. Vachu

ni Dios ox kalaklhichivinanaß ni lapa-

nakni tacha tapaxtoqniy.

6 Ex chuncha, ketßalaqaunin, klhichi-

viniy ni Apolos y vachu klhichivinkan

keßeman para kalanitßik ni jantu

maqskßiniy kßalapßasatßik yu tsßoqkanta la

ixchivinti Dios. Ex jantu ay kakßatsßantßik

por yu kamakal qayntaun y jantu kßalak-

tßanchßanitßik yu aqayntaun. 7 ¿Taßa-

yucha talaqtsßinan tacha apalay ay

kßaßuntßik xajantu yu alati? Tachun yu

lhitßaunatßik va Dios taxtaqnitan. Incha

chuncha laßaßitßik ex jantu paxtoqniy

lajßay kßamakßakßantßik meßemankßan.

8 Kßatsßanatßik tacha jantu tußuchun

katatsßanqanin, tacha maßalinin. Kßatsßa-

natßik tacha lajßay lhachimoßonun kßaßun-

tßik. Kitßin iknajun va chuncha kßaßuntßik,

ex va chßantaun kaklatßalhachimoßonuu.

9 Ni kijnan yu kintamalaqachan ni Jesu-

cristo, kitßin klhilay ni Dios kintamakan yu

apalay lakstßuniy. Va tacha kakxtaqnikau

jamaqanlqajnati tus kakniu. Chuncha

tachun ixmayulnin ni Dios kun tachun ni

lapanakni kintalaqtsßinan tacha ayaj

tumpaj kimputsukukßan. 10 Kijnankßan va

tacha tontos kintalaqtsßinan por klhichivi-

niyau Cristo. Mas uxiknan talaqtsßinan

tacha ayaj kalakpßastßaknantßik por lhakßa-

pßupßintßik Cristo. Kijnankßan va tacha

jantu kaklhitsukuu tapßasta, uxiknankßan

talaqtsßinan tacha laqpßaysnin lapanakni.

Kijnankßan jantu klhißaynkanau pero

uxiknankßan laktßoßoyakßanatßik. 11 Tacha

chavaycha vananaj ikmaqanlqajnanau por

kivaytkßan. Vachu ikpukikxixau y jantu klhi-

tsukuyau laqchßiti. Ni lapanakni va taxtuj

kintamakayan y vachu jantu tßujuß kinchaqa-

kßan. 12 Ayaj iktapatsayau la kintamakakßan.

Va iknaunau ox katatapasal ni lapanakni yu

kintalaktußuyan. Tejkan kintamamaqanlqaj-

nivayan va iktayaniyau. 13 Jantu ox kintalhi-

chivinanan pero ox klaktßachivinanau.

Kintalaqtsßinan tacha xajamakxtal aniy laka-

munukpaß y tacha yu xapßoqxni ni lapanakni.

Chuncha kintamakayan mas va chavaycha.

Ni Pablo jalaqxaqalay tacha sasßatßan

14 Jantu klatsßoqniyau yu aniy para

kßamaxanantßik. Klaßachaniyau tacha

kesßatßan kßaßuntßik, xlhiyucha va klaxtaq-

niputunau ox jatapastakßati. 15 Mas kßalhi-

tsßukßutßik laqakau mil lapanakni yu kata-

malanin la metsukuntikßan kun Cristo,

jantu kßalhitsßukßutßik pumalhuu japayan.

Kitßin ikval tacha mimpaykßan. Tejkan

lhakßapßupßinatßik Cristo va por kitßin yu

klalaqputeßeniu yu ox chivinti. 16 Xlhiyucha

klalhijunau ni chuncha kalatßik tacha

kitßin. 17 Xlhiyucha klamalaqachaniucha ni

Timoteo yu kßachaniy tacha kesßatßa por

lhakapußal ni Jalhachimoßonu Jesucristo.

Yucha katamapastakniyan tacha kitßin

iktißukxuntayay kun Cristo. Chuncha tacha

yu ikmasuy talakachux taßan alin yu talha-

kapußan. 18 Lati lajßay kßatsßanatßik, va

lhilayatßik jantucha aqtaun kaklalaqßanau.

19 Pero niman kaklalaqßanau incha Dios

najun. Ex va aqtaun kaklaqtsßinaß ni lapa-

nakni yu lajßay takßatsan, incha laqsaval

alin ixtapßastkßan tacha tanajun. 20 Ni Dios

yucha lhachimoßonun jantu vamun kun

chivinti, va lhachimoßonun kun tapßasta.

21 Tas naunatßik, ¿klalaqßantachaßau para

kaklamamaqanlqajnivau u kßantachal laqa

achati kun jamapayninti?,45

Qayntaun yu vil Corinto

makay ay laqtaqal

5
1 Tanajun ni xaqayntaun ni uxiknan

va tßatamay yu jantu ixnavin kaval.

Chuncha makay taun laqtaqal yu jantu

taks chun tamakay mas yu valißiy

lapanakni. Va tßatsukuchoqoy ixtßunati.

2 Uxiknankßan ayaj lajßay makßakßanatßik

pero maqskßiniy kalhamaßaninintßik y

kanaqxtßutßik. 3 Mas jantu klatßataulau la

kilakatunaj pero laqsaval klatßataulau la

kijatapastakßati. Ex chavay ikmukßaniy

ixmaqanlqajnati, chuncha ikmakay

vachu va tacha klatßataulau. 4 Tejkan

katßaqxtßoqyapitik la ixtaqaßuti ni Jalha-

chimoßonu Jesús kitßin klatßataulau la

kijatapastakßati kun ixtapßasta ni Jesús

kiJalhachimoßonukßan. 5 Ex chuncha ni

anchanu lapanaki kßamaqxtßaqniyapitik

ni Satanás. Ex chuncha mas va kanil yu

jantu ox la ixlakatunaj, yucha kalaqta-

xtuyaß la ixlhitsukunuß ni anchanu

julchan tejkan kaminchoqoyaß ni Jesús.

6 Jantu ox ni ay makßakßanatßik.

¿Jantu kßatsßayatßik ni lakatsßuniy leva-

dura tus laqlhitayaßojoy ni harina? 7 Yu

aniy yu tapasay vachu va tacha ni leva-

dura. Ex chuncha kßatßanßalhutßikcha ni

levadura yu jantucha ox, para laqsastßin

kßaßuntßik. Laqsaval makßakßanatßik tacha

pan yu jantu lhiyaukan levadura yu ukan

xakßatan Paxku. Chuncha kintapaxtoq-

niyan kijnankßan yu ixlapanakni ni Cristo

juntau. Yucha nil por kijnankßan y

chuncha val tacha laqataun sasßatßa

borrego yu maqnikan tejkan xakßatan

Paxku. 8 Ex chuncha katißukxuntayau

tacha kamakau ni anchanu xakßatan

Paxku. Va tacha jantu kalhitayal yu maqa-

niya levadura la ketsukuntikßan, yu va

jalaktußunti kun laqtaqal. Va katißukxun-

tayau tacha pan yu jantu lhiyaukan leva-

dura y chuncha ox kaval kijatapastakßat-

kßan y vas kaßukxpußal ketsukuntikßan.

9 Tejkan klatsßoqniu laka karta va

klajuniu jantu katßatßißukxuntßayatßik yu

tatßatamay yu jantu ixnavinkßan. 10 Pero

jantu xaklaklhichiviniy yu valißiy lapa-

nakni yu tamakay laqtaqal, yu taßak-

chaßan, yu taßalhavanan, yu tatoßoyay

antivas. Si kßalaktßatßaulapitik ni

yußuncha, incha jantu katßaxtßuyapitik

yu lakamunukpaß. 11 Yu kitßin xaklhichi-

viniy va jantu katßatßißukxuntßayatßik

kun lapanakni yu tanajun va milaqaj

por lhakapußan ni Cristo pero jantu

tamakauntijlaputun ixtalaqalhinkßan. Lati

tatßatamay yu jantu ixnavinkßan, lati taßak-

chaßan, lati tatoßoyay antivas, lati talak-

lkanan, lati tataßapßanin, lati taßalhavanan.

Va iknajun nisin katßavayntßik. 12 Jantu

kimpaxtoqniy kakmukßanil laqtaqal yu

jantu lhakapußan. Va yu talhakapußan, va

yußuncha maqskßiniy kalakpßuxkßaulaq-

tsßintßik. 13 Yu jantu talhakapußan,

yußuncha Dios lakmukßaniy ixlaqtaqalkßan.

Pero uxiknan maqskßiniy kßamaxtßutßik ni

anchanu yu maqtaqalhinin para jantucha

katanul kun uxiknan.,56

Tejkan alin lhilukuj siya yu talhakapußan,

jantu kalaqpßintßik yu jantu talhakapußan

para katalaßoxil

6
1 Tejkan mintßalaqajunkßan tamaka-

niyan laqtaqal ¿valißiycha laqpßinatßik

lhachimoßonun yu jantu tamispay Dios y

jantu laqpßinatßik yu ixlapanakni Dios?

2 ¿Jantu kßatsßayatßik yu ixlapanakni Dios

katalhachimoßonunaß aniy lakamunukpaß?

Incha uxiknan kßapßuxkßaulaqtsßinapitik

xalapanakni aniy lakamunukpaß, ¿ex

valißiycha jantu lay kalaßoxitßik lhilukuj yu

jantu lhitaßay kaval? 3 Mas ixmayulnin

Dios kapuxkaulaqtsßinau. ¿Ex tas lhijan-

tucha kalal kapuxkaulaqtsßiu yu tapasay

aniy la ketsukuntikßan? 4 Ex chuncha

tejkan lhitsßukßuyatßik lhilukuj siya

uxiknan yu lhakßapßupßinatßik, ¿valißiycha

laqpßinatßik lhachimoßonun yu jantu tußu-

chun kataval kun yu ixlapanakni Dios?

5 Chuncha klajunau para klamamaxaniu.

Ka alin matichun kun uxiknan yu apalay

kalhitsukul jatapastakßati para lay kalaq-

laßoxil lhilukuj siya jatßalaqaunin. 6 Pero

alin lhilukuj siya jatßalaqaunin, y uxiknan

laqpßinatßik yu jantu talhakapußan para

katalaßoxil.

7 Laqsaval jantu ox tejkan lachßivintßa-

nuniyatßik kun jalhachimoßonun. Apalay

ox kaval katßayanitßik tejkan milaqajkßan

tamakaniyan tußuchun laqtaqal u tejkan

tußuchun taßalhauniyan. 8 Pero uxiknan

ayaj makßaniyatßik laqtaqal y laßalhauniya-

tßik siya uxiknankßan mas va tßalaqaunin.

9 ¿Jantu kßatsßayatßik ni yu talak-

tußunun jantu katatanuyanta taßan

jalhachimoßonun ni Dios? Jantu kßalak-

makßanukßantßik. Tachun yu tatßatamay

lapanakni yu jantu ixnavinkßan kataval,

ali yu tatoßoyay antivas ali yu tamaqan-

tivinin, ali yu joßakna yu talatßatamay

ixtßajoßaknakßan 10 ali yu alhavanan ali

yu taßakchaßan ali yu taßapßanin ali yu

jalaklkanan ali yu tamakanuxtuy tumin,

yußuncha jantu katatanuyanta taßan

jalhachimoßonun ni Dios. 11 Chuncha

ixßuntßatßik xalati ni uxiknan. Pero

chavaycha xakßanikßantßatßikcha minta-

laqalhinkßan, ixlapanakni Dios untßatßik.

Dios ox talaqtsßinan por yu makal ni

Jalhachimoßonuß Jesucristo, vachu por

yu makal ixßEspíritu Santo.

Katßoßoyatßik Dios la milakatunajkßan

12 Lati tanajun ni lay kßamakßatßi va

yu kamakßapßutßucha. Pero kitßin iknajun

jantu tachun xtapal. Tanajun ni lay

kßamakßatßi va yu kamakßapßutßucha.

Pero kitßin jantu ikxtaqniy lakatin para

kimaqalhajal yu jantu ox. 13 Tejkan

vaynau vamun para kimpajankßan y yu

kimpajankßan vamun para kavajiu. Va

yu laßatßuy ni Dios kamamißoniyaß. Pero

kilakatunajkßan jantu kaval para katßa-

tamau yu jantu kinavinkßan. Ni kilakatu-

najkßan va para kalhitoßoyau kiJalhachi-

moßonukßan Jesucristo y yucha kintaßaq-

tayjuyan la kilakatunajkßan. 14 Ni Dios

majkujuchoqol kiJalhachimoßonukßan

tejkan ixnitacha. Ex vachu chuncha

kintamajkujuchoqoyan kun ixtapßasta.

15 ¿Jantu kßatsßayatßik ni milakatunaj-

kßan va chßantaun junita kun Cristo?

Chuncha incha kilakatunaj chßantaun

junita kun Cristo ex jantu lay kakxtaqnil

kilakatunaj qayntaun xanati yu jalaktßa-

tamay joßakna. Jantu aqtaun chuncha

kaval. 16 ¿Jantu kßatsßayatßik tejkan

matichun lapanaki chßantaun tßajun kun

qayntaun xanati va laqataun lakatunaj

tajun? Va tsßoqkanta la ixchivinti Dios,

najun: “Yu ixlaßatßuykßan va laqataun

lakatunaj katajunaß.” 17 Matichun yu

chßantaun tßajun kun ni Jesucristo va

laqataun jun ixlhitsukunukßan.

18 Kßamakßauntßijlatßik ixtßatamaka yu

jantu minavinkßan kaval. Yu alati laqtaqal

yu tamakay lapanakni jantu laqalhiy ixla-

katunajkßan. Pero yu tatßatamay yu jantu

ixnavinkßan, yußuncha tamakay laqtaqal

yu talaqalhiy ixlakatunajkßan. 19 ¿Jantu

kßatsßayatßik ni milakatunajkßan va tacha

taun chaqaß taßan vil ni Espíritu Santo yu

Dios taxtaqnin? Milakatunajkßan jantu

minavinkßan kaval. 20 Ni Dios taßitan. Xlhi-

yucha maqskßiniy katßoßoyatßik ni Dios kun

milakatunajkßan.,67

Ni Pablo lhichiviniy yu lakxtuklati

7
1 Chavaycha klajunchoqoyaucha yu

kilalhisakmiu la minkartajkßan incha

qayntaun tsßal apalay ox kaval jantu kalak-

xtuklal. 2 Apalay ox ni xapaynin katalhi-

tsukul qayntamin ixanatikßan. Vachu yu

xanatin katalhitsukul qayntamin ixapay-

kßan para jantu katatßatamal yu jantu ixna-

vinkßan. 3 Tejkan talakxtuklatacha, yu

xapay maqskßiniy kaxtaqnil ixlakatunaj

ixanati. Vachu yu xanati maqskßiniy

kaxtaqnil ixlakatunaj ixapay. 4 Yu ixlaka-

tunaj ni xanati va ixnavin ni xapay y yu

ixlakatunaj ni xapay va ixnavin ni xanati.

5 Jantu kßalalaktßanchßanitßik para kßalaßaq-

chßapßatßik. Vamun incha milaßatßuykßan va

chßantaun makßayatßik mijatapastakßatkßan

ni jantu kalaßaqchßapßatßik va por tapasta-

kßuyan ni vamun iskßinka Dios. Pero jantu

paqlhuu kaval, va kalatßatßamachßoßotßik.

Chuncha para yu Satanás jantu katama-

nunin jatapastakßati para kßamakßatßik

laqtaqal. 6 Jantu klalhijunau laqatapßasta

ni kßalakxtßuklatßik. 7 Va iknajun tachun ni

lapanakni va tacha kitßin kataval. Pero

qayntamin si putamin maqxtaqnil Dios, va

si tumpaj kintamakan.

8 Klajunau ni ox kaval yu jantukaß

talakxtuklay ali yu tiyaunin chuncha kata-

tamakaul tacha kitßin. 9 Pero incha jantu

lay katßißuntßayatßik valißiy chuncha, ex

apalay ox kßalakxtßuklatßik. Apalay ox

kßalakxtßuklatßik para jantu vamun yucha

kapßastßaklhitsßukßutßik la melhanutkßan.

10 Uxiknan yu lakxtßuklatßatßik, va klalhi-

junau ni yu xanatin jantu valißiy katama-

kauntijlal ixapaykßan. Yucha jantu

keßeman iknajun, va chuncha naul

kiJalhachimoßonukßan Jesucristo.

11 Pero incha matichun xanati kama-

kauntijlal ixapay, ex va katijuntayal

ixßaman u katßatsukuchoqol ixapay.

Vachu yu xapay jantu valißiy kamakaun-

tijlal ixanati.

12 Yu alati uxiknan, mas jantu

chuncha kanaul ni Jesucristo, kitßin

klajunau tacha kßamakßatßik tejkan qayn-

taun xapay lhakapußan ni Cristo pero

ixanati jantu lhakapußan. Incha yu

xanati taylhaßanputun katßataulal ex yu

xapay jantu lay kamakauntijlal.

13 Vachu chun tejkan qayntaun xanati

yu lhakapußan ni Cristo pero ixapay

jantu lhakapußan. Incha yu xapay

taylhaßanputun katßataulal ex yu xanati

jantu kamakauntijlal. 14 Incha yu

xaxapay jantu lhakapußan vachu lay

kunaß ixlapanaki Dios por ixanati. Vachu

incha xaxanati jantu lhakapußan ex

vachu ixlapanaki Dios lay kunaß por

ixapay. Incha jantu chuncha katßaylhipßi

kun mixapay u mixanati, ex yu mesßa-

tßan tacha valißiy lapanakni kataval.

Pero chuncha va si ixlapanakni Dios

tajunita. 15 Pero incha yu jantu lhaka-

pußan jamakauntijlananputun, ex

chuncha kavalcha. Ex yu lhakapußan lay

tamakajun oxamaktaun. Yu Dios kinta-

lhijunin katsukuu oxamaktaun. 16 Porke

uxintßi yu xanati kßatßi, jantu kßatsßay yu

katapasayaß. Ka va lay mixapay kalaqta-

xtuyaß por uxintßi. Vachuß, uxintßi yu

xapay kßatßi, ka va lay mixanati kalaqta-

xtuyaß por uxintßi.

Katßatßißukxuntßayapitik tacha ni

Jalhachimoßonuß tamaqxtaqnin

17 Chuncha katßatßißukxuntßayapitik

tacha ni Jalhachimoßonu Jesucristo

tamaqxtaqnin, tacha untßatßik tejkan yu

Dios tajuntaßin para kßalhakßapßupßintßik.

Chuncha ikmasuy ni kitßin mas va toßo-

xtaycha taßan tataqxtoßa yu talhaka-

pußan. 18 Incha matichun xvililichukßu-

pßuxnikantacha tejkan lhakapußal ex

yucha jantu maqskßiniy kamapaxal yu

ixmakanikanta. Incha matichun jantu

kaxvililichukßupßuxnikal tejkan

lhakapußal ex yucha jantu maqskßiniy

kaxvililichukßupßuxnikal. 19 Jantu

maqskßiniy licha va kaxvililichßukßupßu-

xnikßa u jantu. Yu maqskßiniy va kßama-

kßatßi tacha lhinajun ni Dios. 20 Va taßa-

yucha kaval, va kataylhaßal tacha ixjunita

tejkan Dios juntaßil para kalhakapußal.

21 Tejkan Dios juntaßitan para kßalhakßa-

pßupßi, incha va oqxtamati y ixnavin

mißukxtin ixßunitßa, jantu kapastakßun.

Pero incha kaßalil julchan tejkan kaxtßaq-

nikßa lakatin para katßaxtßu, ex katßaxtßu.

22 Incha matichun ixjunita oqxtamati

tejkan ni Jalhachimoßonu Jesucristo

juntaßil para kalhakapußal, chavaycha va

oxamaktaun tapatsaniy ni Jalhachi-

moßonuß. Vachu va chun taßayuß yu

oxamaktaun ixjunita tejkan juntaßikal para

kalhakapußal chavaycha va ixßoqtamati

Cristo. 23 Ni Dios va laqlhuu talhißitan ni

uxiknan. Jantu kaxtßaqnitßik lakatin mati-

chun aqayntaun lapanaki katalhichimoßon.

24 Ex chuncha, ketßalaqaunin, qayntamin

maqskßiniy kataylhaßal kun Dios tacha

ixjunita tejkan juntaßikal para

kalhakapußal.

Yu jantukaß lakxtuklay ali yu tiyaunin

25 Chavay yu jatsißinkaß jantu kaklhi-

tsukul tußuchun chivinti yu lhinajun ni

Jesucristo. Pero kimapaynil ni Jalhachi-

moßonuß Jesucristo, xlhiyucha lay kßalha-

kßapßupßintßik kinchivinti. 26 Chavaycha va

lhitaßay aniy lakamunukpaß taßan tiju-

yanau. Xlhiyucha qayntaun lapanaki incha

vananaj ixßaman tijuyal, kitßin ox klhilay

chuncha kataylhaßal. 27 Incha lhitßaßun

mixanati, jantu kßamakßauntßijla. Chavay

incha jantu kßalhitsßukßu, jantu kßalak-

xkßau. 28 Chavay incha lakxtuklay jantu

tußuchun laqtaqal makßay. Vachuß incha

matichun jatsißi lakxtuklay vachu jantu

tußuchun laqtaqal kaval para yucha. Pero

apalay lhitaßay chuncha la metsukunti-

kßan. Xlhiyucha chuncha klajunau, va

iknajun jantu kamaßanlßajnantßik. 29 Ketßa-

laqaunin, klajunau ni jantucha paqlhuu

kintatamakauniyan. Ex chuncha yu

lakxtuklanin katatißukxuntayal tacha yu

jantukaß talakxtuklay. 30 Jantucha

katapastakßun yu xanavin aniy lakamu-

nukpaß. Yu taqalhun katatißukxuntayal

tacha yu jantu taqalhun. Yu talajßachaj-

yanal katatißukxuntayal tacha yu jantu

talajßachajtayay. Yu taßiy axtoqnu

yußuncha katatsukul tacha yu jantu

katalhitsukul tußuchun. 31 Yu tamapa-

tsay yu xaßaxtoqnuß aniy lakamunukpaß,

katakßatsal va tacha jantu katatsukul

mapatsanan. Ni aniy lakamunukpaß va

tßajun mißonuß. 32 Va iknajun jantu kata-

pastakßun tußuchun. Yu ixßaman tijun-

tayay lay kapastakßul vamun yu lhinajun

ni Jalhachimoßonu Jesucristo. Pastakßa

tas lay kamakal para kalhipaßinil ni

Jalhachimoßonuß. 33 Pero yu lakxtuklata

vachu pastakßuy yu xanavin ni aniy

lakamunukpaß y makaputun yu kama-

qamal ixanati. 34 Ex chuncha tßuy

chivinti junita. Vachu va chuncha yu

xanatin yu jantu katalhitsukul ixapay-

kßan ali yu jatsißinkaß. Yußuncha lay

katapastakßul vamun yu lhinajun ni

Jalhachimoßonu Jesucristo para ixnavin

Dios kataval la ixlakatunajkßan y vachu

la ixlhitsukunukßan. Pero qayntaun

xanati yu lakxtuklay pastakßuy yu

xanavin ni aniy lakamunukpaß y maka-

putun yu kamaqamal ixapay.

35 Chuncha klajunau para klaßaqtayjuu.

Jantu klalhichimoßoyau laqatapßasta. Va

klajunau para lay ox katßißukxuntßayatßik

y jantu tußuchun kalaktanchanin para ox

kßatßapßatsßanitßik ni Jalhachimoßonu

Jesucristo.

36 Incha qayntaun xapay lhitßajun

istsißi yu laqchaanitacha ixßaynti, incha

yucha najun kalakxtuklal ni istsißi ex lay

kamakal yu kamakaputul. Jantu

laqtaqal kaval, va kalakxtuklal. 37 Pero

incha matichun xapay najun la ixjalha-

nuti ni apalay ox jantu kalakxtuklal

istsißi y vachu incha jantu maqskßiniy

kalakxtuklal, ex jantu maqskßiniy. Incha

chuncha najun la ixjalhanuti, ex lay

kalhistaklhi istsißi para jantu kalak-

xtuklal. 38 Ex chuncha yu maqxtaßa

istsißi para kalakxtuklal la ox makay.

Vachu yu jantu maqxtaßa istsißi para

kalakxtuklal ayaj ox xajachal.

269 1 CORINTIOS



39 Qayntaun xanati yu ikantacha va la

ixtamakaß ixapay tßajun incha vananaj

tßajun. Pero incha yu xapay kanil lay katßa-

tsukul taßayucha yu katßatsukuputul. Pero

kaval qayntaun yu lhakapußan ni Jalhachi-

moßonu Jesucristo. 40 Pero apalay katijun-

tayal kun achati incha jantu kalakxtukla-

choqol. Chuncha ikpastakßa ni kitßin y

klhilay va chuncha kixtaqniy ixjatapasta-

kßati ixßEspíritu ni Dios.,78

Ni lhißuti yu moqslanikan antivas

8
1 Chavay klhichiviniy ni lhißuti yu

moqslanikanta antivas. Laqsaval

kintachunkßan lhitßaunau jatalaniti pero

kun lhuu jatalaniti ay makakan. Pero kun

lhuu japaxkanti ex ox aynau la ketsukunti-

kßan. 2 Incha matichun najun ni malaqa-

sißojoy tußuchun, ex yucha jantukaß kßatsay

tacha paxtoqniy. 3 Incha matichun achaniy

ni Dios ex Dios mispay tacha ixlapanaki.

4 Chavay klhichiviniy incha jantu tußu-

chun kaval kaßutßi yu moqslanikanta

antivas. Kßatsayau ni antivas va jantu tußu-

chun kataval. Vachu kßatsayau ni Dios va

taun. 5 Ni lakamunukpaß ali ni laktßiyan

ayaj alin yu lakjunkan dioses ali lhachi-

moßonun. 6 Pero kijnan kßatsayau va laqa-

taun Dios alin yu kimPaykßan. Va yucha

makaßol yu alin y vamun para yucha

tsukuyau. Va pumataun alin Jalhachi-

moßonuß, yucha ni Jesucristo. Va por

yucha alinßojoy tachun yu axtoqnuß y va

yucha putßaunau.

7 Pero jantu tachun takßatsay ni yu

antivas jantu tußuchun kataval. Lati yu

talhakapußan va ixtaßukxßantacha jamoq-

slanan y mas chavaycha jantukaß ox

talhilay kaßutßi ni anchanu jamoqslanti.

Talhilay va yucha ixnavin ni antivas. Ex

chuncha jantukaß ox tamispay yu ox ali yu

jantu ox, xlhiyucha la ixjatapastakßatkßan

talhilay va mitsßiti. 8 Jantu incha va por

vayti ox kintalaqtsßinan ni Dios. Mas jantu

kaßuu, jantu va por yucha apalay ox kinta-

laqtsßinan. Vachuß mas kaßuu jantu tußu-

chun kintaßaqtayjuyan.

9 Yu milhakapußatkßan taxtaqniyan

lakatin para kaßutßik pero kßalhistßajkßan-

tßik. Alin lapanakni yu vananaj

tatsßanqaniy katamalaqasil. Jantu

kßamakßatßik tußuchun yu lay katapu-

makal talaqalhin. 10 Incha kapiti vayaß

laqa chaqaß taßan tatoßoyay antivas, ka

va lay kalaqtsßinan milaqaj yu jantukaß

ox lhakapußan. Ex yucha jantucha kata-

lhananaß para kaßul vachuß, mas la ixja-

lhanuti lhilay jantu ox kaval. 11 Ex

chuncha uxintßi oxamaktaun tßißun-

tßayay por mispßaycha kßatsßan. Pero

xlhiyucha maßatsßanßay mintßalaqajun

yu jantukaß ox lhakapußan. Pero va por

yucha nil ni Cristo. 12 Incha chuncha

kaval ex jantu ox lakmakßaniyatßik

metßalaqauninkßan. Va por uxiknan

katamakal yu talhilay jantu ox la ixja-

tapastakßatkßan. Chuncha laqsaval jantu

ox makßaniyatßik ni Cristo. 13 Xlhi-

yucha incha va por kivayti katsukul

tsßanqan kilaqaj ex jantu aqtaun

kajkßuyaß ni vakax para jantu katsukul

tsßanqan kilaqaj.,89

Yu paxtoqniy kalaqaßil por

ixlhitapatsa kun Dios

9
1 Kitßin va qayntaun ixtamalaqa-

chan Jesucristo. Klhitßajun lakatin

para kakmakal yu tamakay yu alati.

Kitßin klaqtsßil ni kiJalhachimoßonukßan

Jesucristo. Va klaqtapatsal kun uxiknan

xlhiyucha lhakßapßupßintßik ni Jesucristo.

2 Lati jantu kintalaqtsßin tacha ixtamala-

qachan Jesucristo pero uxiknan chuncha

kilamispayau. Lhakßapßupßintßik por

kilhitapatsa, chuncha tasuy ni laqsaval

kimalaqachal ni Jalhachimoßonuß. 3 Yu

kintamukßaniyan laqtaqal va chuncha

klaqlhiqaltajiy. 4 Laqsaval kimpaxtoqniy

kaklaqaßil yu kajkßul ali yu kajkßoqlhi.

5 Vachu lay kaktßatsukul qayntaun

xanati yu lhakapußan y kaklhaßal taßan

kakpußal. Vachu va tacha tamakay alati

ixtamalaqachan ni Jalhachimoßonu

Jesucristo. Vachu tacha tamakay ixtßala-

qaunin ni Jalhachimoßonuß y vachu ni

Cefas. 6 Vachu kintapaxtoqniyan kitßin

kun Bernabé kaklaqaßiu kilhilhajatkßan

para jantu maqskßiniy kaktapatsau.

7 ¿Maticha tropa lay katapatsal y jantu

kalaqaßil ixlhilhajati? ¿Taßayucha

kachßal tußuchun y jantu kalaqaßil yu xaßu-

nikan? ¿Taßayucha kalaklhistaklhi vakaxna

y jantu kalaqaßil lakatsßuniy xaleche?

8 Yu iknajun jantu ixjatapastakßatkßan

ni valißiy lapanakni. Ixlhachimoßon ni Dios

vachu va chuncha najun. 9 La ixlhachi-

moßon yu tsßoqlhi ni Moisés va najun:

“Jantu kamakßiltßanutßi ixvosal ni vakax

tejkan tsukuy xqaxtunuß la ixchßajaß ni

trigo.” Pero ni Dios jantu vamun vakaxna

jalakpastakßa. 10 Laqsaval kintapastakni ni

kijnan tejkan chuncha naul. Chuncha

tsßoqkal por kijnan. Yu lqamalhaßan laka

tßun pakxanßiy yu kaßalinaß. Vachu yu

laqpßaqxlhaßan trigo pakxanßiy yu kapa-

xtoqniyaß tejkan kaßalinaß. 11 Ex chuncha

kijnankßan ikchßau ixchivinti Dios la

melhanutkßan. Incha klaxtaqniu yu ox

jatsukunti, ¿ex lhilayatßik jantu kintapa-

xtoqniyan tsßuniy mimaqalitkßan? 12 Incha

alati tapaxtoqniy ex apalay kintapaxtoq-

niyan ni kijnankßan.

Pero tejkan klatßataulau jantu aqtaun

laqatapßasta kaknajuu kilaßaqtayjuu.

Chuncha xaktijuntayau mas kintatsßanqa-

niyan tußuchun. Va para ox kalaßaßitßik

tejkan klaqputeßeu ni ox chivinti yu lhichi-

viniy Cristo. 13 ¿Jantu kßatsßayatßik ni yu

tatapatsay laka ay lakatajtan taßuy yu alin

ancha? Vachu yu tatapatsay laka altar yu

yal lakatajtan taßuy yu moqslanikan Dios.

14 Vachu va chun ni Jalhachimoßonu Jesu-

cristo lhinaul ni yu talaqputeßey ni ox

chivinti va yucha kataputsukuyaß.

15 Pero kitßin jantu aqtaun klhinaul va

chuncha kakputapasal. Yu chavaycha

klatsßoqniyau jantu va por kaklhajaputul.

Apalay ox kaknil xajantu matichun

kixtaqnil tußuchun, va jantucha ox kajkßa-

tsal por yu ikmakay. 16 Pero para kitßin

jantu ay kßatsan por klaqputeßey yu ox

chivinti. Kitßin maqskßiniy kaklaqputeßel,

va yucha klhijunkan. Ay, paynicha ni

kitßin incha jantu kaklaqputeßel ni ox

chivinti. 17 Ex chuncha incha ikmakay kun

chux la kelhanuti ex kaßalinaß kilhilhajati.

Mas jantu kakmakaputul va maqskßiniy

kakmakal laqatapßasta. Va klhijunkan ni

aniy lhitapatsa. 18 ¿Ex tis va suncha kilhi-

lhajati? Kilhilhajati vamun ixlaqputeßeka

ixchivinti ni Cristo sin kakskßil tußuchun.

Chuncha jantu ikskßin yu kilhilhajati yu

kimpaxtoqniy kaklaqaßil por klaqputeßey

ni ox chivinti.

19 Mas jantu matichun ixßoqxtamati

kakval va ikmakakan tacha ixßoqxtamat-

kßan tachun ni lapanakni. Ex chuncha

lay kaklhajaßil alati lapanakni para kata-

lhakapußal. 20 Tejkan klaktßataulay ni

israelitas vachu ikmakakan tacha qayn-

taun israelita. Tejkan klaktßataulay yu

tamakay yu lhinajun ixlhachimoßon

Moisés vachu ikmakakan tacha

yußuncha mas jantu maqskßiniy

kakmakal yu lhinaunkan. Pero va

chuncha ikmakakan para lay kaklaklha-

jaßil alati lapanakni para katalhakapußal.

21 Tejkan klaktßataulay yu jantu

tamakay yu lhinajun ixlhachimoßon

Moisés vachu ikmakakan tacha

yußuncha para lay kaklaklhajaßil. Pero

kitßin kimpaxtoqniy ixlhachimoßon

Cristo. Xlhiyucha jantu ikmakajun yu

lhinajun Dios. 22 Tejkan klaktßataulay yu

jantukaß ox tamalaqasiy ixlhakapußat-

kßan va ikmakakan tacha yußuncha.

Vachu va chuncha klay tacha ixputsuku-

kßan para vachu lay kaklaklhajaßil.

Chuncha ikmakakan kun tachun ni lapa-

nakni para ox kintalaqtsßil, ex chuncha

lay katalaqtaxtul por kinchivinti.

23 Chuncha ikmakay para lay kaklaqpu-

teßel ni ox chivinti para lay kaklaqaßil yu

lajßox yu ancha minachal.

24 Kßatsßayatßik ni tejkan alin

qamanti takyauti tachun pßays tatak-

yajuy pero va qayntaun yu lhajay. Ex

vachu va chuncha pßays katßakyautßik

la ixlakatin Dios para kßalhaßatßik.

25 Yu taßostayay para katatanunil

qamanti tachun yußuncha tamakaun-

tijlay yu jantu laqßaqtayjuy. Chuncha

tamakay para katalaqaßil ixlhilhajatkßan

yu niman kamißoyaß. Pero kijnankßan

makauntijlayau yu jantu kintaßaqtay-

juyan para kaßalil kilhilhajatkßan yu

jantu aqtaun kamißoyaß. 26 Ni kitßin

jantu kakval tacha yu ltiyoq takyajuy y

jantu kakval tacha yu qamanan y laka-

samanan laka unin. 27 Ni kitßin va

ikmamaqanlqajnivay kilakatunaj y klhi-

junkan pßays kaktapatsanil ni Dios. Incha

jantu chuncha kakmakal ex jantu tußu-

chun kaklhajal mas klaqputeßey yu ox

chivinti.,910

Kßamakßatßik kuenta yu maqancha

tatapasal ni israelitas

10
1 Ketßalaqaunin, iknajun jantu

kakßauktßik yu maqaniyaß kepa-

yankßan. Yußuncha ixtaltananta ixqa-

ltaßapuß laka taputsßi y tachun tatakuklhi

ni lakamar. 2 Ex chuncha va tacha kataßaq-

chajßaul laka taputsßi y lakamar para

chßantaun kataval kun Moisés. 3 Tachun

yußuncha ixtaßuy vayti yu ixminachal kun

ixtapßasta Dios. 4 Vachu tachun ixtaßotßa

yu ixminachal kun ixtapßasta Dios. Taßoq-

tijlal xaxkan laktalpa kun ixtapßasta Dios y

chuncha taputapasal. Ni anchanu chiyux

yucha va Cristo yu laktßaßal. 5 Pero ni Dios

jantu kalhipaßinil yu tamakal qaynlhuu ni

yußuncha. Xlhiyucha tanil y tus tßikl tapu-

taukßatamal ixlakatunajkßan ni

lakakßavinan.

6 Tachun yu aniy tapasal va para

kamakau kuenta y jantu kamakaputuu yu

jantu lajßoxi tacha yußuncha ayaj tamaka-

putul yu jantu lajßoxi. 7 Xlhiyucha jantu

maqskßiniy katßoßoyatßik ni antivas tacha

talal ni yußuncha. Tsßoqkanta la ixchivinti

Dios yu najun: “Ni lapanakni tataulal

vaynin y taßoqnul. Ex taßostaulchoqol y

talachßapachal y aqtayl talatßaqamanan.”

8 Jantu maqskßiniy katßatamau matichun

yu jantu kinavinkßan, tacha talal lati ni

yußuncha. Va por yucha tanil pßuxauntßutu

mil lapanakni taun julchan. 9 Vachu jantu

kalaqtsßintanuu ni Jalhachimoßonuß tacha

talal lati ni yußuncha. Tatanuchal lhuu

tsapulin y jalaktsakßamakal. 10 Vachu

jantu maqskßiniy kakßiltßaytßik ni Dios

tacha lati ni yußuncha talal. Xlhiyucha

ixmayul Dios yu jamaqniniß va

jalaqmaqnil.

11 Tachun yu aniy talhitapasal kepa-

yankßan para kapulaniu. Va tsßoqkanta

para kapujalakpastaknau ni kijnan yu

vilanau aniy la xapumißonucha lakamu-

nukpaß. 12 Yu ox tanun kun Dios

maqskßiniy kalhistakkal para jantu

kalhitaxtuchoqol. 13 Jantukaß laqtsßintßa-

nukßanatßik yu ayaj lhitaßay. Vachu va

chuncha tacha yu tatapasay alati lapa-

nakni. Mas va kalaqtsßintßanukßantßik yu

lhitaßay, lay katßayanitßik. Ni Dios jantu

xtaßa lakatin para apalay pßays kßalaq-

tsßintßanukßantßik. Ni Dios lay lhakapußa-

nikan ni kataßaqtayjuyan para lay

kßalajßosmajßantßik ni talaqalhin.

Kalajßosmajßantßik ixtoßoyaka

ni antivas

14 Xlhiyucha, klajunau uxiknan yu

klaßachaniyau, ni kalajßosmajßantßik

ixtoßoyaka ni antivas. 15 Klaxaqalayau

tacha lapanakni yu talhitßajun jatapasta-

kßati. Kßamakßatßik kuenta kinchivinti ni

va laqsaval. 16 Chßantaun otßau laka

vaso yu kintamapastakniyan ixjamapay-

ninti Jesucristo, ex xtaqniyau lhimalaq-

puchuncha ni Dios. Chuncha chßantaun

tanuyau kun ixjakßalna ni Cristo. Vachu

tejkan laqcheßeyau ni anchanu pan, va

chßantaun tanuyau kun ixlakatunaj ni

Cristo. 17 Por aqxtaun pan uyau, va

tacha taun lakatunaj juntau mas kilaqa-

lhuukßan, va latßaßuyau aqxtaun pan

kintachunkßan.

18 Kßamakßatßik kuenta ni israelitas

ixtaßuy yu xajamoqslanti laka altar.

Chuncha ixtatanuy kun Dios yu ixmoq-

slanikan. 19 Chavaycha yu xajamoq-

slanti antivas, ¿lhilayatßik va iknajun

incha xtapal kaval ni antivas? ¿U lhila-

yatßik incha xtapal kaval yu moqsla-

kanta? Jantu xtapal kaval. 20 Pero

klajunau ni lapanakni yu jantu talhaka-

pußan tejkan tamakay xajamoqslanti

antivas, va aqmoqxnun yu tamoqslaniy,

jantu tamoqslaniy Dios. Kitßin iknajun

jantu kßatßanutßik kun aqmoqxnun.

21 Jantu lay pßußoqnunatßik xavaso yu

pupastakyau ni Jalhachimoßonu Jesu-

cristo, incha vachu pßußoqnunatßik yu

xavaso aqmoqxnuß. Vachuß jantu lay

kavayntßik laka mesa taßan toßoyakan ni

Jalhachimoßonuß, incha vaynatßik laka

mesa taßan toßoyakan aqmoqxnun.

22 ¿Kamakau para kintalhixiyaxnin ni

1 CORINTIOS 272



Jalhachimoßonuß? ¿Apalay pßays juntau

xajantu ni yucha?

Tachun kßamakßatßik para ox

katoßoyakal ni Dios

23 Tanajun lay kßamakßatßi va yu

kßamakßapßutßucha. Pero kitßin iknajun

jantu tachun xtapal kaval. Tanajun lay

kßamakßatßi va yu kamakßapßutßucha pero

jantu tachun kintaßaqtayjuyan. 24 Jantu

maqskßiniy kßapßastßaktßi yu ox vamun para

uxintßi, vachu kßapßastßaktßi yu kalaqßaq-

tayjuyaß yu alati lapanakni. 25 Tachun

vakax yu stßakan laklhitamau lay kßaßutßik.

Jantu maqskßiniy kßalhasakminintßik incha

ixmoqslanikantacha antivas, chuncha

jantu maqskßiniy kapastakßun. 26 Tachun

yu alin taßakchun lakamunukpaß va si

ixnavin ni Jalhachimoßonu Dios.

27 Incha matichun yu jantu lhakapußan

kajuntaßin vayti y uxintßi uxapßin, kaßutßi

tachun yu kaxtaqnincha. Jantu kalha-

sakmin tußuchun mas kalhilatßik jantu ox

kßaßutßi. 28 Pero incha matichun kajunin:

“Ni aniy vakax va ixmoqslanikanta

antivas”, ex apalay ox jantu kaßutßi. Va

pastakniyan ni anchanu lapanaki, va lhilay

jantu ox kßaßutßi. 29 Klhichiviniy yu aqayn-

taun lapanaki yu lhilay jantu ox, mas

uxintßi kßatsßay ni jantu laqtaqal kaval.

Jantu maqskßiniy kilaktanchanil

aqayntaun por yu lhilay ni jantu ox.

30 Incha ikxtaqniy lhimalaqpuchuncha ni

Dios por yu kßuy ex jantu paxtoqniy kinta-

tsukul lhikiltaynan. 31 Xlhiyucha mas va

kßavayntßik u kßaßoqtßik tußuchun, mas va

tichichuncha yu kßamakßatßik, kßamakßaßo-

tßik para ox katoßoyakal ni Dios. 32 Jantu

kßamakßatßik tußuchun yu kalakmalukujlal

alati lapanakni, mas va israelitas, mas yu

jantu israelitas kataval, mas va ixlapa-

nakni Jesucristo. 33 Ni kitßin iktißukxun-

tayay makanaß yu katalhipaßinil ni lapa-

nakni. Jantu vamun yu ox la ketsukunti

ikpastakßa. Va ikpastakßa yu kalaqßaqtayjul

yu alati, ex chuncha lay katalaqtaxtul por

kinchivinti.,1011

11
1 Kßamakßatßik yu ikmakay ni

kitßin, vachu va chuncha tacha

kitßin ikmakay yu masuy ni Cristo.

Tisun naunputun tejkan

laqpapaqakan xanatin

2 Ayaj ox klhilay yu makßayatßik. Va

kilapastakßau ni kitßin y tachun yu

makßayatßik va tacha kitßin klamalaniu.

3 Klamakßatsaniputunau ni Cristo yucha

xaßaqtsul tachun ni joßakna, yu joßati

yucha xaßaqtsul ni xanati, y yu Dios va

xaßaqtsul ni Cristo. 4 Tejkan matichun

joßati skßin Dios u laqputeßey ixchivinti

Dios y aqtanuy ixßaqtanuti yucha mama-

xaniy yu xaßaqtsul. 5 Incha matichun

xanati skßin Dios u laqputeßey ixchivinti

Dios y jantu laqpapaqakan ex vachuß

mamaxaniy yu xaßaqtsul. Va tacha

valißiy kaßaqsikßokal. 6 Incha qayntaun

xanati jantu laqpapaqakan tejkan skßin

Dios u laqputeßey ixchivinti ex apalay ox

kaval kaßaqsijkal. Incha matichun xanati

lhimaxanan kaßaqsijkal ex kalaqpapa-

qakal. 7 Ni joßati jantu lay laqpapaqakan

tejkan skßin Dios u laqputeßey ixchivinti.

Ixjatsukunti masuy ixßayaxtu ni Dios y

ixjatsukunti ni xanati masuy ixßayaxtu

ni joßati. 8 Yu pßunaj joßati jantu kamin-

chal kun xanati. Va yu xanati minchal

kun yu joßati. 9 Dios jantu kamakal ni

joßati para yu xanati, va makal ni xanati

para ni joßati. 10 Xlhiyucha yu xanati

maqskßiniy kalaqpapaqakal tejkan skßin

Dios u laqputeßey ixchivinti. Chuncha la

ixßaqtsul tasuy ni lhichimoßokan, mas

ixmayulnin Dios talaqtsßin. 11 Lamaq-

skßiniyau la ketsukuntikßan kun Cristo,

ni joßati maqskßiniy yu xanati, vachu yu

xanati maqskßiniy ni joßati. 12 Tacha yu

xanati minachal kun yu joßati, vachu yu

joßati minachal kun yu xanati. Tachun

yu alin va si kun Dios minachal.

13 Uxiknankßan kapßastßaktßik incha

ox kaskßil Dios qayntaun xanati mas

jantu kalaqpapaqakal. 14 Klalhisakmiyau

incha meßemankßan jantu lay malaßasi-

yatßik ni va lhimaxan incha va katsukul

malaßayan ixßaji qayntaun joßati. 15 Pero

qayntaun xanati yucha ox toßoyakan

incha malaßayay ixßaji. Yucha ixmaq-

xtaqnika kalhitsukul la ay ixßaji para

kalhilaqpaxtaqkal la ixßaqtsul. 16 Tachun

yu aniy, incha alin matichun lapanaki yu

lhilakchivinputun, yucha tsßanqay kakßa-

tsal ni va chuncha kimputsukkßan.

Chuncha junita mas va toßoxtaycha tataq-

xtoßa ixlapanakni Dios.

Jantu ox tamakay tejkan chßantaun taßuy

yu xapupastakkan ixlhinin Jesucristo

17 Jantu klhißachantajuy por yu makßa-

yatßik tejkan tßaqxtßoqyatßik. Mas naunatßik

ox kaxajchal, jantu ox xajachipitik. 18 Pßunaj

klajunau yu kintajuniy lati lapanakni.

Tanajun ni tßapßutßilhiyatßik tejkan tßaqxtßoq-

yatßik tacha ixlapanakni Dios. Lati yu kinta-

juniy, kitßin klhakapußan. 19 Laqsaval

maqskßiniy katßalaqlvaqtßik. Va chuncha

lay katasul taßayußuncha yu laqsaval tatiju-

yanal kun Dios. 20 Tejkan chßantaun tßaq-

xtßoqyatßik para kßaßutßik ixpupastakßan

ixlhinin Cristo, jantucha yucha pßastßakßatßik.

21 Tejkan aqtßayniyatßik ixßuka, lati niman

tapßulßan unan ixvaytkßan yu talhimin. Jantu

talatßaßuy yu alati. Ex chuncha lati tacha-

vajtayay y lati tus tataßapßay. 22 ¿Jantu

kßalhitsßukßutßik minchaqakßan taßan

kavayntßik y kaßoqtßik? ¿Valißiycha jantu

tßoßoyayatßik ixlapanakni Dios y jalakma-

maxaniyatßik yu jantu tußuchun katalhi-

tsukul? ¿Tisuncha klajunaucha? Jantu

tsßuniy klhißachantajuy por yu makßayatßik.

Tacha pußaqtaynil ixßuka yu pupastakßau

ixlhinin Jesucristo

23 Kitßin klaqaßil ni chivinti yu naul ni

Cristo y vachuß klajunchoqoo uxiknankßan,

yu najun inchine. Ni anchanu putsßisni

tejkan maqxtaqkal ni Jalhachimoßonu

Jesús, yucha chßapal ni pan. 24 Va xtaqnil

lhimalaqpuchuncha ni Dios, ex laqcheßel,

va naul: “Kalaßaßitßik y kaßutßik. Yu aniy va

kilakatunaj yu laqcheßekan por uxiknan-

kßan. Chuncha kßamakßatßik para kilapa-

stakvi ni kitßin.” 25 Vachu tejkan

tavaynßolcha, chßapal ni vaso. Va naul: “Yu

aniy vaso masuy ni Dios va taun sastßi

chivinti jatßatamakajun ixlapanakni por

kijakßalna. Va tavanancha kaßoqtßik,

kßamakßatßik para kilapupastakvi.” 26 Ex

chuncha mas va tavanancha uyatßik ni

anchanu pan y otßatßik yu tajuy laka vaso,

va masuyatßik ixlhinin ni Jalhachi-

moßonu Jesucristo tus kaminchoqoyaß.

Kßamakßatßik kuenta ixßuka yu

pupastakßau ixlhinin Jesucristo

27 Taßayuß yu uy ni anchanu pan y

otßa yu tajuy laka vaso yu lhichiviniy ni

Jalhachimoßonuß, incha uy tacha valißiy

vayti kaval ex yucha taukßaniyachal

taun laqtaqal por jantu lhißajin ixjakßalna

ali ixlakatunaj ni Cristo. 28 Pero qayn-

tamin maqskßiniy kapßastßakßelatßik incha

jantu maqtßalaßalhininatßik. Ex lay kßaßu-

tßik ni pan y kaßoqtßik yu tajuy laka vaso.

29 Pero incha uyatßik y otßatßik y jantu

makßayatßik kuenta ixlakatunaj ni Jalha-

chimoßonu Jesucristo, ex meßemankßan

mukßanikßanatßik laqtaqal por yu makßa-

yatßik. 30 Xlhiyucha uxiknankßan lati

tßaßanßayatßik y lati tatsßanqaniy tapßasta

y lati tanitacha. 31 Incha puxkaulaqtsßin-

kanau keßemankßan ex Dios jantu kinta-

mukßaniyan laqtaqal. 32 Ni Jalhachi-

moßonu kintapuxkaulaqtsßinan y kinta-

xtaqniyan maqanlqajnati. Ex chuncha

jantu kalaqaßiu maqanlqajnati chßantaun

kun yu xalapanakni aniy lakamunukpaß.

33 Ex chuncha, ketßalaqaunin, tejkan

katßaqxtßoqtßik vaynin kalapßakxantßik.

34 Incha alin matichun yu chavaniy,

kavaynßelal la ixchaqaß para Dios jantu

kataxtaqnin maqanlqajnati tejkan tßaq-

xtßoßatßik. Yu alati axtoqnuß kaklaqlaßo-

xiyaß tejkan kajkßananta.,1112

Yu xtaßa ni Espíritu Santo para kamakau

ixlhitapatsa Dios

12
1 Ketßalaqaunin, va knajun

kakßatsßatßik yu kintamaqxtaq-

niyan ni Espíritu Santo. 2 Pßunaj ni uxik-

nankßan jantukaß ixlhakßapßupßinatßik ni

Cristo. Ex vamuncha ixmakßanukßanatßik

katßixkßaulhipßintßik ni antivas yu jantu

lay tachiviniy. 3 Chavaycha iknajun

kakßatsßatßik incha matichun lapanaki

laqxtoqnu chivinti juniy ni Cristo, yucha

jantu chiviniy kun Espíritu Santo. Mati-

chun yu najun ni Jesús va yu ay Jalha-

chimoßonu ex yucha chiviniy kun ni

Espíritu Santo.

4 Alin pulhuu yu kintamaqxtaqniyan ni

Espíritu Santo pero ni Espíritu Santo va

putaun. 5 Alin pulhuu lhitapatsa yu lay

kamakaniyau ni Jalhachimoßonu Jesu-

cristo pero kiJalhachimoßonukßan va qayn-

taun. 6 Alin pulhuu yu makayau, pero va

taun ni Dios yu kintaxtaqniyan tapßasta

para kintachunkßan kamakau yu kintapa-

xtoqniyan. 7 Ni Dios va maqxtaqniy qayn-

tamin yu lay katapumasul ixlhitapatsa ni

Espíritu Santo. Va maqxtaqnikan para lay

kalaqßaqtayjukal alati lapanakni yu talha-

kapußan. 8 Lati por ni Espíritu Santo jalaq-

xtaqnikan chivinti para lay katachivinil

kun lhuu jatapastakßati. Alati jalaqxtaq-

nikan chivinti kun lhuu jatalaniti vachu

por ni Espíritu Santo. 9 Lati jalaqxtaqnikan

ay lhakapußati vachu por ni Espíritu Santo.

Alati jalaqxtaqnikan tapßasta para lay

palay katamakal taqanßanin vachu por ni

Espíritu Santo. 10 Lati jalaqxtaqnikan

tapßasta para lay katamakal yu lajßay

axtoqnuß. Alati jalaqxtaqnikan tapßasta

para lay katalaqputeßel ixchivinti Dios.

Alati jalaqxtaqnikan tapßasta para lay

katamispal tichichuncha lhitsukunuß talhi-

tsukuy ni lapanakni incha ox o jantu ox.

Lati jalaqxtaqnikan para lay katachivinil

laka pulhuu lhichivin yu jantu tamispay.

Alati jalaqxtaqnikan lhitapatsa yu lay

katalhichivinchoqol yu naunputun yu alati

lhichivin. 11 Pero tachun yu aniy va taun

ni Espíritu yu xtaßa. Yucha jalaqxtaqniy

por qayntamin vachu va tacha najun ni

yucha.

Va taun lakatunaj laqxtoqnunau

12 Qayntaun lapanaki lakalhuu

laqxtoßa ixlakatunaj. Mas pulhuu lhitßajun

pero yu lakatunaj va taun. Ex vachu va

chun junita ixlakatunaj ni Cristo yu kijnan

juntau. 13 Ex vachu chun ni kijnankßan

lhißaqchajßajuu ni Espíritu Santo para va

taun lakatunaj kajuu, mas kajuu israelitas

u mas jantu, mas kajuu oqxtamatin u mas

jantu. Pero va taun ni Espíritu yu kintalaq-

tanun kijnan.

14 Vachu va chun ni lakatunaj jantu va

taun kaval yu talaqxtoßa. Va laqalhuu

laqxtoqnun. 15 Xlhiyucha mas kanaul yu

chßajaß: “Kitßin jantu makaß kakval. Ka

jantu ixnavin kakval ni lakatunaj.” Pero

mas chuncha kanaul, va ixnavin ni laka-

tunaj. 16 Ex vachu va chun incha yu

aqaxqol va kanaul: “Kitßin jantu laqchul

kakval, ex jantu ixnavin ni lakatunaj

kakval.” Pero mas chuncha kanaul, va

ixnavin ni lakatunaj. 17 Incha tachun si

laqchul ixval, ¿ex tas ixpaqasmak-

naucha? Incha tachun si paqasmakni

ixval, ¿ex tas ancha ixlhitsukuu

kimpaßutiyankßan? 18 Pero yu Dios

laqmalaqxtoqlhi lakatamin laka laka-

tunaj chuncha tacha makaputul ni

yucha. 19 Incha tachun lakatunaj yu

talaqxtoßa va putaun ixval, ¿ex tas

ancha ixßalil ni lakatunaj? 20 Pero alin

pulhuu yu talaqxtoßa y yu lakatunaj va

laqataun.

21 Yu laqchul jantu lay juniy ni

makaß: “Uxintßi jantu ikmaqskßiniyan.”

Vachu yu aqtsul jantu lay juniy ni

chßajaß: “Uxintßi jantu ikmaqskßiniyan.”

22 Incha jantu, lati yu jantu lhißaykan,

yußuncha yu apalay jamaqskßinikan.

23 La kilakatunajkßan taßan alin yu jantu

ox lhilayau, va ox lhilaqapaqakanau kun

laqchßiti. Taßan lhitßaunau yu jantu

aqtaun masuyau, ox paqayau y ox

lhistakßau. 24 Pero yu tasuy va apalay

kßus y jantu maqskßiniy kapaqakal.

Chuncha ni Dios makal ni lakatunaj

para kamaqskßinil tachun, mas yu jantu

toßoyakan. 25 Chuncha jantu lay katalaq-

lvaqlhi ni lakatunaj. Tsßanqay katalalhi-

staklhi siya putamin ni lakatunaj.

26 Tejkan jamaqanlqajnan putaun yu

ixnavin ni lakatunaj, ex tachun yu alati

yu takilnunun vachu tamaqanlqajnan.

Tejkan putaun yu ixnavin ni lakatunaj

va toßoyakan ex tachun yu alati

talhißachantajuy.

27 Uxiknankßan ixlakatunaj ni Cristo

untßatßik y si putamin ixnavin untßatßik.

28 Ni Dios lakßulal lati lapanakni para

kataval ixtamalaqachan Cristo, astan

lakßulal lati yu talaqputeßey ixchivinti,

ex astan lakßulal lati yu tamalaninin.

Vachu lhinaul kaßalil yu tamasuy lajßay

axtoqnu y yu palay tamakay taqanßanin

y yu taßaqtayjuy alati lapanakni y vachu

yu talhachimoßonun laka lhitapatsa y yu

tachiviniy alati lhichivin yu jantu tami-

spay. 29 Pero jantu tachun ixlapanakni

ixtamalaqachan Cristo kataval. Jantu

tachun talaqputeßey ixchivinti Dios. Jantu

tachun jamalaninin. Jantu tachun lay

tamakay lajßay axtoqnu. 30 Jantu tachun

lay palay tamakay yu taqanßanin. Jantu

tachun lay tachiviniy alati lhichivin yu

jantu tamispay. Jantu tachun lay tachivin-

choqoy yu naunputun ni anchanu

lhichivin. 31 Kalhilaqsoßotßik laqaßinin yu

apalay ixlaqmiti para kßamakßatßik ixlhita-

patsa Dios. Pero kitßin klamasuniyau taun

lakatin yu apalay ox.,1213

Yu apalay xtapal va japaxkanti

13
1 Mas lay kakchivinßol tachun

ixlhichivinkßan ni lapanakni u

mas yu talhichiviniy angeles, incha

kintsßanqaniy japaxkanti ex klhixajachal

tacha taun tsasnati yu qalpßays kaval u

tacha taun kampana yu jantu kßus maka-

tßajun. 2 Vachu mas lay kaklhichivinil yu

katapasayaß y tus kakmispaßol yu jantu

matichun mispay, vachu mas ox kaklhaka-

pußal tus lay kakmalakpaxal taun aspajun,

incha jantu kaklhitsukul japaxkanti ex

jantu tußuchun xtapal kakval. 3 Mas

kaklaqlvaqnißol tachun yu ikmaqalin ni

kilpatanin y tus kakmaqxtaqlhi kilakatunaj

laka jikmi por kilhakapußati, incha jantu

kaklhitsukul japaxkanti ex jantu tußuchun

xtapal kakval.

4 Yu japaxkanan, yucha maqantaqniy y

qalßox jun. Yu japaxkanan jantu akchaßaß

kaval, jantu ay kßatsan, vachu jantu ay

makakan. 5 Yu japaxkanan, yucha jantu

laqxtoqnu chiviniy, jantu kapastakßul vamun

yu yucha maqskßiniy, jantu jamalukujlanan

y jantu pastakchoqoy yu katamakanil lapa-

nakni. 6 Jantu aqtaun lhißachantajuy tejkan

makakan laqtaqal. Lhißachantajuy tejkan

makakan yu ox. 7 Yu japaxkanan yucha chux

tayaniy. Mas va tußuchun tapasay, va lhaka-

pußanan y japakxanßiy yu lajßoxi. Va tachun

maqantaqnißojoy.

8 Yu japaxkanti jantu aqtaun

kamißoyaß. Pero kaminaß julchan tejkan

katamaktayaß ixlaqputeßeka ixchivinti

Dios. Vachu jantucha apalay kaßalinaß

lapanakni yu tachiviniy alati lhichivin

yu jantu tamispay. Vachu katamak-

taßoyaß ni ay jatapastakßati. 9 Chavaycha

ni anchanu jatapastakßati va xantaßan

mispayau, y xantaßan jantu mispayau.

Vachu ixchivinti Dios xantaßan laqpu-

teßeyau y xantaßan jantu laqputeßeyau.

10 Pero kaminaß julchan tejkan jantu

tußuchun kintatsßanqaniyan. Ex

kamißoyaß tachun yu mispayau xantaßan.

11 Chuncha tacha tejkan jasßatßa

xajkunita ni kitßin, xakchiviniy tacha

qayntaun jasßatßa y xaklakpastaknan y

xakmalaqasiy tacha taun jasßatßa. Pero

tejkan aycha lapanaki ikval ex ikma-

kauntijlaßol kilhisßatßa. 12 Chavaycha

vananaj kintatsßanqaniyan kami-

spaßojoo. Va tacha katsukuu laqapulaq-

tsßinin laka spejo yu oxicha lakapulpipij.

Pero astan kalaqtsßinau Dios ukxpuß kun

ukxpuß. Chavaycha va xantaßan ikmi-

spay y xantaßan jantu ikmispay pero

astan ex kakmispaßoyaß vachu va chun

tacha kimispaßojoy ni Dios.

13 Chavaycha alin lhakapußati y vachu

yu pakxanßiyau y vachu alin japaxkanti.

Yu aniy putßutu alin pero yu apalay

ixlaqmiti va yu japaxkanti.,1314

Yu jamaqxtaqnikan katachivinil laka

lhichivin yu jantu mispakan

14
1 Kßalhilaqsoßotßik lhitsukunun

japaxkanti. Ex vachu kßalhilaq-

soßotßik laqaßinin yu xtaßa ni Espíritu

Santo. Pero apalay kaskßintßik para lay

kßalaqpßutßeßetßik ixchivinti Dios.

2 Taßayu yu maqxtaqnikan kachivinil

alati lhichivin yu jantu mispay, yucha

jantu matichun lapanaki malaqasiniy yu

najun. Jantu va lapanakni yu jatßachi-

viniy, va Dios yu tßachiviniy. Va kun

ixlhitsukunuß chiviniy yu jantu

mispakan. 3 Pero qayntaun lapanaki yu

laqputeßey ixchivinti Dios ox jalakma-

suniy ni lapanakni. Ex ox lay kataßayal

ixlhakapußatkßan y ox jalaqxtaqniy jata-

pastakßati y ox jalakmalakaßulay. 4 Yu

chiviniy alati lhichivin yu jantu

mispakan yucha va xßaman aqtayjukan la

ixjatsukunti para ox kataßayal ixlhaka-

pußati. Pero yu laqputeßey ixchivinti Dios

yucha jalaqßaqtayjuy alati ixlapanakni

Dios para ox kataßayal ixlhakapußatkßan.

5 Kitßin iknajun ox kaval incha minta-

chunkßan lay kachßivinintßik lhichivin yu

jantu mispakan. Pero yu apalay iknajun

va kßalaqpßutßeßetßik ixchivinti Dios.

Apalay ixlaqmiti yu laqputeßey ixchivinti

Dios xajantu yu chiviniy lhichivin yu

jantu mispakan. Pero incha alin qayntaun

lapanaki yu lay kalhichivinchoqol yu

naunputun ni anchanu lhichivin ex

vachuß ox. Chuncha lay ox katamalaqasil

yu talhakapußan y ox kataßayal

ixlhakapußatkßan.

Yu lhichivin yu jantu malaqasikan

maqskßiniy kalhichivinchoqokal

yu naunputun

6 Xlhiyucha klajunau chavaycha, ketßa-

laqaunin, incha kaklalaqßanchaßau y kakla-

lhixaqalau lhichivin yu jantu malaßasiya-

tßik ex jantu tußuchun taßaqtayjuyan.

Vamun taßaqtayjuyan incha kaklalhixa-

qalau tußuchun yu kimasunil Dios u taun

jatapastakßati. Vachu taßaqtayjuyan incha

klalaqputeßeniyau ixchivinti Dios u klama-

laniyau tußuchun. 7 Incha laqataun sqol u

ataun lhisan tacha yu kitarra jantu siya

putamin katakiltßaunlhi, ¿ex tas laycha

kapumispakal taßayucha yu kitarra u taßa-

yucha yu sqol? 8 Vachu sasqol yu sqolkan

laka lhilukuj, incha jantu ox tßasay, ¿ex tas

laycha katapukßatsal ni tropas para

kataßalcha laka lhilukuj? 9 Vachu va chun

uxiknankßan incha chßivinanatßik chivinti

yu jantu malaqasikan, ¿tas katapumalaqa-

siniyancha ni lapanakni? Valißiy laka unin

chßivinanatßik. 10 Alin lhuu lhichivin laka-

munukpaß pero taun taun chivinti si alin

yu naunputunta. 11 Pero incha matichun

kixaqalal kun aputaun lhichivin yu jantu

kakmalaqasil ex klhixajachal tacha qayn-

taun yu alakataun machaqaß y yucha

vachu chun lhixajachal kun kitßin.

12 Uxiknan ayaj lhitsßukßupßutßunatßik yu

xtaßa ni Espíritu Santo. Chavay kßalhilaq-

soßotßik lhitsukunun yu ox lay

katapußaynßal ixlhakapußatkßan ixlapa-

nakni Dios.

13 Ex taßayu yu chiviniy lhichivin yu

jantu malaqasikan, va kaskßinin ni Dios

kaxtaqnin vachu para lay kßalhichßivin-

chßoßo yu naunputun. 14 Incha kitßin

ikskßin Dios laka lhichivin yu jantu

malaqasikan ex vamun la kilhitsukunuß

ikskßin Dios. La kijatapastakßati jantu

tußuchun ikmalaqasiy. 15 ¿Ex tascha

kakmakal? Kakskßinaß Dios la kilhitsu-

kunuß pero vachu la kijatapastakßati.

Vachu kakmilpayaß la kilhitsukunuß pero

vachu la kijatapastakßati. 16 Incha

vamun la milhitsukunuß ox lhichßiviniy

Dios, ex ni lapanaki yu qalasmatßan

jantu malaqasiniyan yu naßun. Ex jantu

lay kaxtaqniyaß lhimalaqpuchuncha Dios

chßantaun kun uxintßi, va jantu mala-

qasiy yu naßun. 17 Chuncha uxintßi

laqsaval xtßaqniy lhimalaqpuchuncha ni

Dios pero yu aqayntaun jantu tußuchun

laqaßiy para kaßaynlhi ixlhakapußati.

18 Kitßin ikxtaqniy lhimalaqpuchuncha

ni Dios ni apalay lay ikchiviniy lhichivin

yu jantu mispakan xajantu mintachun-

kßan uxiknan. 19 Pero mas chuncha

kunita, tejkan iktayay taßan tataqxtoßa

yu talhakapußan, apalay ox klhilay

kakchivinil laqakis chivinti yu lay ox

katamalaqasil yu ancha tayanal. Apalay

ox klhilay xajantu kaktsukul chivin

laqakau mil chivinti laka lhichivin yu

jantu malaqasikan.

Yu lhichivin yu jantu mispakan va

para kamasul ixtapßasta Dios

20 Ketßalaqaunin, jantucha kßalakpßa-

stßaknantßik tacha jasßatßan. Chun, ox

kßaßuntßik tacha jasßatßan yu jantu tami-

spay laqtaqal pero kalakpßastßaknantßik

tacha xapaynincha. 21 La ixlhachimoßon

Dios najun: “Kaklaqlhixaqalayaß ni aniy

lapanakni laka lhichivin yu jantu tama-

laqasiy, mas kaval xachivinti yu minchal

alakataun. Pero jantu kintaqalasmatßaß,

najun ni Dios.”

22 Ex chuncha, tejkan kßachßivin

lhichivin yu jantu mispakan yucha va

para kalakmasunil ixtapßasta Dios yu

jantu talhakapußan, jantu para yu talhaka-

pußan. Yu ixlaqputeßeka ixchivinti Dios

yucha va para yu talhakapußan.

23 Chuncha incha tachun yu talhakapußan

tataqxtoßa y tachun tachiviniy lhichivin yu

jantu malaqasikan ex katanuchal qayntaun

lapanaki yu jantukaß laniy u yu jantukaß

lhakapußan, ex yucha katajunan va lokos

untßatßik. 24 Pero incha tachun talaqpu-

teßey ixchivinti Dios, ex katanuchal qayn-

taun yu jantu lhakapußan u yu jantukaß

laniy ex niman kaßukskßatsayaß ni alin ixta-

laqalhin. Kakßatsanaß ni lhitßajun laqtaqal

por ixchivintikßan tachun ni lapanakni.

25 Ex yucha niman kamispayaß yu jantu ox

ixmaqsaqmaßata la ixjalhanuti. Katalaka-

putatamayaß laka tßun, katoßoyayaß Dios,

va kanaunaß: “Laqsaval Dios alinta kun

uxiknan.”

Tas maqskßiniy katamakal tejkan

tataqxtoßa yu talhakapußan

26 Ex chuncha, ketßalaqaunin,

¿tisuncha maqskßiniy kamakau? Tejkan

uxiknankßan katßaqxtßoqtßik lati lay kata-

milpal Salmos, lati lay katamalaninil, lati

lay katalaqputeßel yu Dios jamasunil, lati

lay katachivinil laka lhichivin yu jantu

mispakan, y lati lay katalhichivinchoqol

yu naunputun. Pero tachun katamakal

para kataßayal ixlhakapußatkßan ixlapa-

nakni Dios. 27 Tejkan chßivinanatßik laka

lhichivin yu jantu mispakan va qayntßuy u

qayntßutu kachßivinintßik, pero va si por

qayntamin kalalaksaklhipßintßik. Vachu

maqskßiniy kaßalil qayntaun yu kalhichi-

vinchoqol yu naunputun. 28 Incha jantu

kaßalil yu lay kalhichivinchoqol yu naun-

putun, ex maqskßiniy valißiy saq katataulal

taßan tataqxtoßa yu talhakapußan. Katatßa-

chivinil Dios ixßamankßan. 29 Va qayntßuy

u qayntßutu katalaqputeßel ixchivinti Dios

y yu alati katamakal kuenta incha laqsaval

yu tanajun. 30 Incha alin tußuchun yu Dios

masuniy aqayntaun yu valißiy taulay ex

lay kachivinil. Ex yu tsukuy chivin lay

valißiy saq kataulal. 31 Mintachunkßan lay

kßalaqpßutßeßetßik ixchivinti Dios por

minqayntaminkßan para tachun lay kata-

lanil y kalakmapßaysnikal. 32 Yu

talaqputeßey ixchivinti Dios maqskßiniy

katalhichimoßol ixjatsukuntikßan. 33 Dios

yucha jantu lhipaßiniy talakchßiliti, va

maqamay yu ox kßamakßatßi. Chuncha

maqskßiniy kaval mas va toßoxtaycha

taßan tataqxtoßa yu talhakapußan.

34 Ni xanatin maqskßiniy saq kata-

taulal la mintaqxtoßatkßan. Yußuncha

jantu katalhitsukul lakatin katachivinil.

Va kataqasmaknal chuncha tacha najun

ixchivinti Dios. 35 Incha takßatsaputun

tußuchun, lay katalhisakmil ixapaykßan

la ixchaqakßan. Jantu ox tasuy kata-

tsukul chivinin taßan tataqxtoßa yu talha-

kapußan. 36 Jantu kun uxiknan kamin-

chal ixchivinti Dios. Vachu jantu vamun

para uxiknankßan kachil ixchivinti Dios.

37 Incha matichun najun ni yucha

paxtoqniy kalaqputeßel ixchivinti Dios y

lhilay ox tijuyal kun ni Espíritu Santo ex

yucha maqskßiniy kalhakapußal ni va

ixlhachimoßon Dios yu klatsßoqniyau.

38 Incha jantu lhakapußan ex yucha

vachu jantu lay kalhakapußanikal.

39 Ex chuncha, ketßalaqaunin, kalhi-

laqsoßotßik laqputeßenin ixchivinti Dios.

Jantu kalaktßanchßatßik yu tachiviniy

lhichivin yu jantu mispakan. 40 Tejkan

tßaqxtßoßatßik ox kamakßatßik y jantu

kßatßalakchßilitßik.,1415

Tejkan katakujchoqoyaß yu janinin

15
1 Ketßalaqaunin, chavaycha

iknajun kapßastßaktßik ni ox

chivinti yu klalaqputeßeniu yu uxiknan-

kßan laßaßitßik y yu ox tßaylhipßiniyatßik.

2 Ni anchanu chivinti yucha lay pßulaq-

tßaxtßuyatßik incha ox tßaylhipßinatßik

tacha klalaqputeßeniu. Incha jantu, ex va

tacha jantu tußuchun kaval mas lhakßa-

pßupßinatßik. 3 Klalaqputeßeniu ni

chivinti yu apalay maqskßiniy kakßatsßa-

tßik. Vachu chun tacha klaqaßil ni kitßin

klalaqputeßeniu ni Cristo nil por kintala-

qalhinkßan, chuncha tacha ixnajunta la

ixchivinti Dios taßan tsßoqkanta. 4 Va

maknukal y laßatßutu julchan val ex

takukchoqol, chuncha tacha ixnajunta la

ixchivinti Dios. 5 Ex tasunil ni Pedro ex

astan jalaktasunikal yu pumakautßuy.

6 Ex taval jalaktasunikal laqakis ciento

lapanakni yu talhakapußan y chßantaun

talaqtsßil. Chavay pumalhuu yußuncha

vananaj takujta mas lati tanitacha. 7 Ex

tasunil ni Santiago, ex astan laktasunil

tachun yu ixjalaqmalaqachata. 8 Astan

vachu kintasunil ni kitßin, mas por kilak-

tußunti va xajkunita tacha jasßatßa yu jantu

ox kaktsukul. 9 Kitßin kunita yu apalay

lakatßuniy kun yu alati ixtamalaqachan ni

Cristo. Mas jantu kimpaxtoqniy para

kakval ixtamalaqachan, va ox klaqmama-

qanlqajnival ixlapanakni Dios. 10 Por yu

kixtaqnil ni Dios kitßin kunita tacha yu

kunita. Ni Dios va kintamapaynin pero

jantu valißiy kaval ixjamapayninti. Chavay

va apalay pßays iktapatsanil xajantu yu

alati. Pero jantu kaktapatsal keßeman la

kintapßasta. Va ixtapßasta ni Dios yu

kixtaqniy por ixjamapayninti. 11 Chuncha

jantu maqskßiniy kßamakßatßik kuenta mas

kaval kitßin u mas kaval yußuncha, va

klalaqputeßeniu y uxiknan

lhakßapßupßintßik.

Ni janinin katakujchoqoyaß

12 Kijnankßan klalaqputeßeniyau ni

Cristo takukchoqol laka putaknun. ¿Ex

valißiycha lati uxiknankßan naunatßik ni

jantu katakujchoqoyaß yu janinin? 13 Incha

jantu lay takujchoqoy yu janinin ex Cristo

vachu jantu kakujchoqol. 14 Incha Cristo

jantu kakujchoqol ex jantu tußuchun kaval

mas klalaqputeßeniu y vachu jantu tußu-

chun kaval mas lhakßapßupßinatßik.

15 Incha chuncha junita ex kijnankßan

kakxajchaßau tacha lapanakni yu jantu

laqsaval talhichiviniy Dios. Pero kijnan-

kßan klajuniu ni Dios makutuchoqol ni

Cristo. Ex incha jantu laqsaval ni janinin

tatakukchoqoy lakaputaknun, ex vachu ni

Dios jantu laqsaval kamakutuchoqol ni

Cristo. 16 Incha yu janinin jantu takuj-

choqoy ex Cristo vachu jantu kakujchoqol.

17 Incha Cristo jantu kakujchoqol ex

milhakapußatkßan jantu tußuchun xtapal

kaval. Vananaj ixtßißuyanantßik la mintala-

qalhinkßan. 18 Incha laqsaval chuncha

junita ex yu tanitacha yu ixtalhakapußan

Cristo, yußuncha valißiy tatsßanqata.

19 Incha vamun para ni aniy jatsukunti

pakxanßiyau ni Cristo ex apalay

paynißincha ni kijnan.

20 Pero laqsaval ni Cristo yucha

kujchoqol y chuncha val yu xapßunaj

kun yu alati janinin. Yucha pßunaj

kujchoqol ex astan yu alati. 21 Vachu

chun tacha pußaqtaynil ni lhinin por yu

makal qayntaun lapanaki. Ex chuncha

vachuß por yu makal aqayntaun lapa-

naki pußaqtaynil takujchoqoy ni janinin.

22 Chuncha tachun niyau por minchaßau

kun Adán. Ex vachuß tachun yu chßan-

taun juntau kun Cristo kalhitsukuyau

jatsukunti. 23 Pero jantu va qayntaun

paxtoqniy. Xapßunaj paxtoqnil ni Cristo

y yucha kujchoqol. Ex astan katapaxtoq-

niyaß yu ixlapanakni ni Cristo tejkan

kaminchoqoyaß. 24 Ex astan katamak-

tayaß tachun. Cristo kaminaß maqosun

tachun palhachimoßon kun tachun

tapßasta. Ex kamaqxtaqnichoqoyaß ixpa-

lhachimoßon la ixtamakaß ixPay Dios.

25 Yucha maqskßiniy kalhachimoßonul

tus tejkan kalhajaßoyaß tachun ixtßala-

xkaynin. 26 Vachu yu lhinin va ixtßala-

xkayaß y yucha va astan kamaqosuyaß.

27 Va tsßoqkanta la ixchivinti Dios ni

kamaqxtaqnikal tachun yu alin ni Cristo

para kaßakchßintamaßol. Chuncha najun

ni laqsaval kalhichimoßoyaß tachun yu

alin, pero jantu kalhichimoßoyaß ni Dios,

va yucha yu maqxtaqnil. 28 Tejkan

tachun ixnavin kunaß ex yu Sasßatßa Dios

va ixnavin kunaß ni Dios yu maqxtaqnil

tachun. Ex chuncha Dios kalhachimoßo-

nunßol tachun yu alin.

29 Incha jantu katakujchoqoyaß ni

janinin, ¿ex tisuncha xtapal tejkan taßaq-

chajßajuy para ixlapanaknikßan yu tani-

tacha? 30 Ex chuncha vachu kijnankßan,

¿valißiycha iktißukxuntayayaucha chux

julchan chux hora laqa lhitaßay la ketsu-

kuntikßan? 31 Ketßalaqaunin, klhißachan-

tajuy por uxiknankßan ni chßantaun

untßatßik kun Jesucristo kiJalhachimoßo-

nukßan. Laqsaval klajunau ni lhilhiy ikti-

juyal laqa lhitaßay taßan lay kaknil.

32 Kitßin iktayanil yu machaqan laka

putaulan Éfeso tus tacha maqtalin

ixtajunita. ¿Pero tisuncha klhajay mas

chuncha kintamakal incha laqsaval jantu

katakujchoqoyaß ni janinin? Ex apalay ox

kaval tacha tanajun lati: “Chavaycha ox

kavajiu, y ox kaßoqnuu, va niman

kaniyau.”

33 Jantu kßamakßanukßantßik. Tacha

najun titaun chivinti: “Ni lapanakni yu

talaktußunun, valißiy kintamaqatsßanqa-

niyan yu ox la kimputsukkßan.” 34 Kßama-

pßaxatßik mijatapastakßatkßan para ox kaval

y kßamakßauntßijlatßik mintalaqalhinkßan.

Lati uxiknankßan jantu mispßayatßik Dios.

Chuncha klajunau para kalhimaxanantßik.

Tacha kunaß yu lakatunaj tejkan

katakujchoqoyaß ni janinin

35 Ka va lay alin yu kalhasakmininaß:

“¿Tas katapukujchoqoyacha ni janinin?

¿Tisuncha lakatunaj katalhitsukuyaß?”

36 Va lhitontoj yu lhasakminin. Laqataun

xataltsßi incha kachßantßi, tsßanqay kapu-

chßißelal tacha kanil ex astan lay pßun-

choqoy. 37 Jantu chßankan xajavan yu

pßuncha, va yu valißiy xataltsßi chßankan

mas kaval kßispa u trigo u tichichuncha.

38 Ex Dios xtaqniy xaxqoy tacha maka-

putul ni yucha. Laqatamin xataltsßi si

putamin talhitsukuy xaxqoy tacha yu

paxtoqniy. 39 Jantu tachun lakatunaj va

taun kaval. Ixlakatunaj lapanaki taun

tasuy, ixlakatunajkßan talhitsukuti aputaun

tasuy, vachu ixlakatunajkßan jatanti

aputaun junita y tsßoßon vachu aputaun

lakatunaj talhitßajun. 40 Yu alin laktßiyan

va putaun, yu alin lakamunukpaß va

aputaun. Vachu yu ayaj kßus yu alin

laktßiyan va tumpaj y yu kßus yu alin laka-

munukpaß aputaun junita. 41 Chuncha

tacha yu julchan aputaun lhitßajun ixki-

lmaknauxtu, yu malkuyuß aputaun, y yu

jastßakun aputaun. Laqatamin jastßaku va

tumpaj ixmaklkukßan. 42 Vachu chun kata-

pasayaß tejkan katakujchoqoyaß ni janinin.

Tumpaj jun ixlakatunajkßan yu lakmak-

nukan, va niman puchßiy, pero yu katakuj-

choqoyaß yucha jantucha aqtaun kapu-

chßiyaß. 43 Yu maknukan oxicha mißojota

ixlakatunaj pero tejkan katakukchoqoyaß

ex ox kalaqauntayachoqoyaß. Tejkan

katakukchoqoyaß ex ox kalhitsukucho-

qoyaß ixtapßasta. 44 Yu maknukan yucha

valißiy lakatunaj yu lhitsukukan aniy

lakamunukpaß, pero yu katakukchoqoyaß

yucha va xalakatunaj laktßiyan kunaß.

Alin putßuy lakatunaj, alin yu lhitsu-

kukan aniy lakamunukpaß y alin yu

xalakatunaj laktßiyan.

45 Xlhiyucha va tsßoqkanta la ixchi-

vinti Dios: “Yu pßunaj Adán yucha

lhitsukul xalakatunaj aniy lakamu-

nukpaß.” Pero ni Cristo yucha val yu

xaßastan Adán. Yucha xtaßa ni Espíritu

yu xtaßa jatsukunti. 46 Ni jatsukunti yu

xtaßa ni Espíritu jantu pßunaj lhitsu-

kukan. Yu pßunaj lhitsukukan va yu

xalakatunaj aniy lakamunukpaß. Ex

astan lhitsukukan yu ox jatsukunti.

47 Yu pßunaj lapanaki makakal tßun y

tsukul aniy lakamunukpaß. Yu xaßastan

lapanaki yu kiJalhachimoßonukßan

minchal laktßiyan. 48 Yu alin lakamu-

nukpaß va aqstanchun tacha ni lapanaki

yu jamakanti tßun. Yu tapaxtoqniy

laktßiyan va tacha ni lapanaki yu

minchal laktßiyan. 49 Chavaycha vachu

chun tasuyau tacha ni lapanaki yu jama-

kanti tßun, ex vachu chun katasuyau

tacha ni lapanaki yu minchal laktßiyan.

50 Ketßalaqaunin, iknajun kakßatsßa-

tßik yu valißiy kivakaxkßan ali kejakßa-

lkßan jantu lay tanuyachal taßan lhachi-

moßonun Dios. Vachu yu kilakatunajkßan

yu puchßiy jantu lay xajachal para jantu

aqtaun kapuchßil. 51 Iknajun kakßatsßa-

tßik taun chivinti yu jantu ixmispakan.

Jantu tachun kaniyau pero tachun kata-

paxaßoyau. 52 Va taun laqatsßalaj, va

tacha aqtaun tsßupßiks kalakpßußu tejkan

kapusuntajukanaß ni sasqol yu kaputa-

maktayaß ni lakamunukpaß. Laqsaval

kamakatßaunaß ni sqol, ex yu janinin

katakujchoqoyaß kun ixlakatunajkßan yu

jantu aqtaun kamißoyaß, y kijnan yu

vananaj katsukuyau katapaxaßoyau.

53 Laqsaval kilakatunajkßan yu puchßiy

maqskßiniy katapalal lakatunaj yu jantu

aqtaun kapuchßiyaß. Vachu kilakatunaj-

kßan yu niy maqskßiniy katapalal laka-

tunaj yu jantu aqtaun kaniyaß.

54 Chuncha tejkan yu puchßiy kalhixajanta

yu jantu puchßiy, yu niy kalhixajanta yu

jantu aqtaun niy. Ex katapasayaß tacha

tsßoqkanta la ixchivinti Dios taßan najun:

Yu lhinin jantucha apalay

kalhitsukul tapßasta, va

lhajakalcha.

55Lhinin, chavaycha, ¿tas ancha alin

mintapßasta para kilamiu unan?

¿Toßoxtaycha alin mintapßasta para

kilalhajau?

56 Chavaycha yu lhinin lay kintaßuyan, va

por alin talaqalhin. Chuncha yu talaqalhin

ayaj lhitßajun tapßasta, va por ixlhachi-

moßon Dios kintamukßaniyan laqtaqal.

57 Pero ayaj lhuu ikxtaqniy lhimalaqpu-

chuncha ni Dios. Yucha kintaxtaqniyan

tapßasta para kalhajau por Jesucristo

kiJalhachimoßonukßan.

58 Xlhiyucha, ketßalaqaunin yu klaßa-

chaniyau, ox kaßukxpßupßintßik, jantu mati-

chun katamaßoqspalnin. Apalay kßatßapßa-

tsßanitßik ni kiJalhachimoßonukßan. Va

kßatsßayatßik ni jantu valißiy kaval tejkan

pßays tßapßatsßaniyatßik.,1516

Ni tumin yu pusakkan para

kilpatanin yu talhakapußan

16
1 Chavay klalhixaqalayau ni tumin

yu pusakkan para kilpatanin yu

talhakapußan. Katßaylhipßinitßik makanan

vachu chun tacha klaklhijunil yu tavilanal

xaßestado Galacia. 2 Xapßunaj julchan laka

semana minqayntamin kalhilkßamaßatßik

mintuminkßan yu xajachal para chuncha

jantu katsßukßutßik maqxtoqnun tus tejkan

kakchaanchal. 3 Tejkan kaklalaqchaanta-

chaßau kilalaksakniu jaltanan para kata-

lhaßal mintuminkßan laka putaulan

Jerusalén kun kinkartas yu lay kalakpumi-

spakal. 4 Incha ox kaval kajkßal ni kitßin

vachuß ex lay chßantaun kintatßaßal.

Ni Pablo lhichiviniy

toßoxtaycha kapußanaß

5 Kaktapasaßelayau xaßestado Macedonia

ex kaklalaqchaantachaßau. Va maqskßiniy

kaktapasal Macedonia. 6 Ka va lay kakla-

tßataulau paqlhuu mas panchuncha laka

lhikßasnin kaklatßataulau. Ex astan tejkan

kajkßanchoqoya alakataun lay kilaßaqtay-

juyau para kilakatin. 7 Chavaycha jantu

iktapasatijlaputun vamun kaklalaqtsßiu.

Va klatßataulputunau paqlhuu incha Dios

najun. 8 Pero aniy kaktaulaß laka putaulan

Éfeso tus kalakachinaß xakßatan Penteco-

stes. 9 Chavaycha aniy ox lay kaktanu-

chal para kaklalhaval ixlhitapatsa Dios

mas la alin yu tßalaxkaynin.

10 Incha kachaßananta ni Timoteo

kalhilaqsoßotßik katatßataulan oxamak-

taun. Yucha ox tapatsay la ixlhitapatsa

ni Jalhachimoßonu Jesucristo, chuncha

tacha iktapatsay ni kitßin. 11 Jantu

xataßayuß uxiknankßan kßalaktßanchßani-

tßik. Tejkan kaminchoqoyaß ox kaßaq-

tßayßutßik la ixlakatin para lay kilaqmin-

choqol. Kitßin va ikpakxanßiy kilaqmil

kun alati ketßalaqauninkßan. 12 Yu

kintßalaqajunkßan Apolos, yucha aqlhuu

iktapayninil para katalaqßanchaßan kun

yu alati ketßalaqauninkßan. Pero

chavaycha jantu uxaßanachal, pero chun

kaßananta tejkan lay kalhilayaß.

Ni Pablo lakmastakßachoqoy

13 Ox kßalhistßajkßantßik y ox kßatßa-

pßasnitßik la milhakapußatkßan. Jantu

katßalhanantßik. Kßaßuntßik laqpßaysnin

lapanakni. 14 Tachun yu makßayatßik, va

kamakßatßik kun lhuu japaxkanti.

15 Ketßalaqaunin, kßatsßayatßik ni

Estéfanas chßantaun kun yu tavilanal la

ixchaqaß, yußuncha pßunaj talhitanul yu

ox chivinti ancha xaßestado Akaya. Va si

pßas tamakay para kataßaqtayjul alati yu

talhakapußan. 16 Klatapayniniyau ni

chuncha kßamakßatßik tacha tanajun

yußuncha y vachu kamakßatßik tacha

tanajun tachun yu chßantaun tatapatsay

kun yußuncha. 17 Klhißachantajuy por

kintalaqchil ni Estéfanas ali Fortunato

ali Akaiko. Yußuncha lay kißaqtayjul

taßan uxiknankßan jantu lay kilaßaq-

tayjuu va por maqati vilananchipitik.

18 Ox kintamalakaßulanil kelhanuti y

vachu katamalakaßulaniyan melhanut-

kßan. Ox kßalaktßoßoyatßik.

19 Tachun yu talhakapußan aniy

xaßestado Asia tamalaqachaniyan

jamastakßanti. Vachu ni Akila ali Priscila

tamastakßayan tacha sasßatßan Dios. Vachu

tachun yu talhakapußan yu tataqxtoßa la

ixchaqaß tamastakßayan. 20 Tachun ketßala-

qauninkßan tamastakßayan. Ox kßalamastßa-

kßatßik kun la kiltastukni tacha yu laqsaval

ixlapanakni Dios.

21 Kitßin kPablo chavay klamasta-

kßayau kun kijatsßoqnuti la kimakaß.

22 Incha matichun jantu achaniy

kiJalhachimoßonukßan Jesucristo ex

kamukßanikalcha maqanlqajnati. Niman

kaminchoqol kiJalhachimoßonukßan.

23 KiJalhachimoßonukßan Jesucristo

kataxtaqnin yu lajßoxi la metsukunti-

kßan. 24 Tachun uxiknankßan yu ixlapa-

nakni Cristo Jesús ox klapaxkayau.

Chuncha kavalcha.

2 Corinthians2 CORINTIOS

Yu Xaßaqxtßiyunuß Karta yu Jalaqtsßoqnil Pablo

Ixlapanakni Dios yu Tavilanal Corinto,1

Ni Pablo jalakmastakßay yu tavilanal

laka putaulan Corinto

1
1 Kitßin kPablo va kimalaqachal ni

Cristo Jesús kaklaqputeßenil ixchi-

vinti, va por chuncha naul ni Dios. Va

iktßavil kilaqajkßan Timoteo. Klatsßoq-

niyau ni uxiknan yu ixlapanakni Dios

untßatßik yu vilanantßik laka putaulan

Corinto y vachu tachun yu ixnavin Dios

laka estado Akaya. 2 Ni Dios kun kiJalha-

chimoßonukßan Jesucristo kataxtaqnin yu

lajßoxi y oxamaktaun katamakan.

Ni Pablo najun ni Dios aqtayjuy

tejkan maqanlqajnan

3 Ox katoßoyakal ni Dios ixPay kiJalha-

chimoßonukßan Jesucristo. Yucha kimPay-

kßan yu ayaj mapayninin y va kiDioskßan

yu kintamalakaßulayan. 4 Kintamalakaßu-

layan mas va tisuncha kimaqanlqajnat-

kßan kaval yu klhitapasayau. Ex chuncha

lay klakmalakaßulayau yu alati yu tama-

qanlqajnan, vachu va tacha ni Dios kinta-

malakaßulan ni kijnankßan. 5 Cristo ayaj

maqanlqajnal y vachu kintapaxtoqniyan

lati ixmaqanlqajnati ni yucha. Pero vachu

Cristo la ox kintamalakaßulayan la ketsu-

kuntikßan. 6 Tejkan ikmaqanlqajnanau

yucha va para kamalakßaßulakßantßik ni

uxiknan, para lay kßalaqtßaxtßutßik. Tejkan

Dios kintamalakaßulayan ex vachu para

kamalakßaßulakßantßik la metsukuntikßan.

Ex lay ox katßayanitßik tejkan kßamaßan-

lßajnanapitik tacha kijnankßan. 7 Kijnan

laqsaval klhakapußanau ni ox katßayani-

yapitik. Ni Dios tamalakaßulayan ni

uxiknan tejkan maßanlßajnanatßik vachu

va tacha kintamalakaßulayan ni kijnan

tejkan ikmaqanlqajnanau.

8 Ketßalaqaunin, iknaunau ni kakßa-

tsßatßik tacha ikmaqanlqajnau tejkan

xakvilanau xaßestado Asia, va tus mißol

kintapßastkßan. Xaklhilayau kakniyaucha.

9 Laqsaval xaklhilayau ixkintapaxtoq-

niyan kakniucha. Chuncha val para

jantucha kajkßatsau ni va keßemankßan

ikmaxajnichaßau. Va klhakapußau vamun

ni Dios para kintamalaqtaxtun. Yucha lay

majkujuchoqoy mas yu nitacha. 10 Ni

Dios kintamalaqtaxtun para jantu kakniu

y ijkßatsayau ni kintamalaqtaxtucho-

qoyan aaqtaun mas va tavanancha.

11 Chuncha kunaß incha skßinatßik Dios

por kijnankßan. Ex chuncha kaxajtachal

ni lhuvaj lapanakni va kataxtaqniyaß

lhimalaqpuchuncha ni Dios por yu ox yu

klaqaßiyau tejkan skßinatßik Dios.

Ni Pablo jantu lay kaßal laka

putaulan Corinto

12 Va yu inchine yu klhißachanta-

juyau. Kun tachun la kelhanutkßan ijkßa-

tsayau ni ox iktißukxuntayayau la ixla-

kaßukxpukßan ni lapanakni aniy lakamu-

nukpaß. Jantu ikmakanunun y chuncha

xaktißukxuntayayau tejkan xakvilanau

kun uxiknan. Jantu iktißukxuntayayau

tacha najun yu xajatapastakßati ni aniy

lakamunukpaß, va iktißukxuntayayau kun

ixjamapayninti ni Dios. 13 Vamun

klatsßoqnitau yu lay pßutßeßeyatßik, yu lay

malaßasiyatßik. Klhilay ni kaminaß julchan

tejkan kilamalaqasiniyau tachun, 14 tacha

chavay kilamalaqasiniyau tsßuniy. Ex

chuncha ni anchanu julchan tejkan

kaminchoqoyaß kiJalhachimoßonukßan

Jesucristo uxiknan lay kalhißachßantßaßu-

yapitik por kitßin, vachu va tacha kitßin

kaklhißachantajuyaß por uxiknan.

15 Va xajkßatsaycha ni laqsaval

chuncha kalhißachßantßaßutßik por kitßin.

Xlhiyucha xaklalaqßanchoqoyau

aaqtauncha, ex chuncha aaqtauncha lay

kalhißachantajuu por lalaqtsßinchoqoyau.

16 Va xakpußuxaßan mintßunkßan tejkan

kßal lakatßun Macedonia, ex aaqtaun

xakpußuxaminchoqoy taßan vilanantßik. Ex

astan lay ixkilamalaqachachoqoo tus xaße-

stado Judea. 17 Chuncha xakmakaputun

pero jantu chuncha kaxajchal pero kitßin

jantu ikmakay tßuy jatapastakßati. Tejkan

iknajun “chun” jantu iknaunputun incha

“jantu”. 18 Dios lay lhakapußanikan y vachu

ni kijnan lay kilalhakapußaniyau. Jantu

aqtaun tßuy chivinti klajunau ni “chun” kun

ni “jantu”. 19 Kijnan, yu kitßin ali Silvano ali

Timoteo, klalaqputeßeniu ni Jesucristo yu

Sasßatßa Dios. Yucha va si kintajunan

“chun”. 20 Tachun yu kintajunin ni Dios yu

kintamakanißoyan va alinßojota kun Cristo.

Chuncha kintajunan “chun”, ni kaßalinaß yu

naul Dios. Ex xlhiyucha naunau “va

chuncha kaval” para ay kamakakal ni Dios.

21 Ni Dios kintaxtaqnitan tapßasta kun

uxiknan para ox kataylhaßau kun Cristo.

Dios kintalaksaktancha. 22 Makal para

kakßatsakal ni va ixlapanakni juntau. Kinta-

xtaqnitancha ni Espíritu Santo para kapu-

kßatsau ni laqsaval kintamalaqtaxtuyan.

23 Kitßin iknajun ni Dios lay kalhitaulal

ni jantu klalaqßau va por jantu xaklama-

maxaniputunau. 24 Jantu klalhichimoßopu-

tunau laqatapßasta la milhakapußatkßan. Va

ijkßatsay ni ox tßaylhipßinatßik, xlhiyucha

klaßaqtayjuputunau para katsßukßutßik kun

achati.,12

2
1 Xlhiyucha ikpastaklhi ni jantu

klalaqßanchoqoo para jantu kaklama-

maqanixvau. 2 Incha kaklamamaqanixvau

ex jantu matichun lay kimaßachajul.

Vamun uxiknan. 3 Va xlhiyucha

klatsßoqniu para jantu kilamamaqanixvau

tejkan klalaqßau, va tapaxtoqniyan kila-

maßachajuu. Ox ijkßatsaycha ni tejkan

kßachan ni kitßin ex vachu achßanatßik

mintachunkßan. 4 Tejkan klatsßoqniu ayaj

ixkimpastakßuy y xakmaqaninin tus xajqa-

lhun. Jantu klatsßoqniu para klamamaqa-

nixvau, va para kakßatsßatßik ni ayaj

klapaxkayau.

Ni Pablo lakjuniy ni katamalaqmixinil

qayntaun yu makal laqtaqal

5 Ni anchanu lapanaki yu kimamaqani-

xval jantu vamun kitßin kimamaqanixval,

vachu tamamaqanixvan mintachunkßan

mas va tsßuniy. Jantu kimaqamay kakla-

pasanil kinchivinti xlhiyucha iknajun va

lakatsßuniy. 6 Va laycha mintachunkßan

xtßaqnitßik ixmaqanlqajnati yu ixpa-

xtoqniy. Chavaycha ka oxicha. 7 Chavay

maqskßiniy kßamalaqmixinitßik y kßama-

lakßaßulatßik. Incha jantu, ka va lay jantu

katayaniyaß ixmaqaniti. 8 Xlhiyucha

klatapayniniyau ni kamasunitßik mijapa-

xkantikßan. 9 Xlhiyucha klatsßoqniucha

para ox kajkßatsal incha makßayatßik

tachun yu klalhijunau. 10 Incha malaq-

mixiniyatßik ex kitßin vachu ikmalaqmi-

xiniy. Incha kimakanil tußuchun ex

kmalaqmixiniy por naunatßik uxiknan.

Va Cristo kilaqtsßin tejkan ikmalaqmi-

xiniy. 11 Chuncha jantu kintalhajan ni

Satanás, ox kßatsayau yu makaputun.

Tejkan ni Pablo ixvil laka putaulan

Troas y jantu kapaxtoqlhi ni Tito

12 Tejkan ikchaßal laka putaulan

Troas para kaklaqputeßel ni ox chivinti

yu lhichiviniy Cristo ancha ox ikxtaq-

nikal lakatin para kaktapatsanil kiJalha-

chimoßonukßan. 13 Pero jantu kaktemal

kilaqaj Tito, xlhiyucha ixkimpastakßuy.

Xlhiyucha iktaxtuchal y kßal xalakatßun

Macedonia.

Ni Dios ox kintalhaßanan para

kalhajayau kun Cristo

14 Kaxtaqniu lhimalaqpuchuncha ni

Dios, va yucha ox kintalhaßanan para

kalhajayau kun Cristo. Lakmakßatsaniy

ni lapanakni ixchivinti talakachux por

yu ikmakayau kijnankßan y chuncha

xajachal tacha tußuchun yu ox sßejenße.

15 Kijnankßan por yu ikmakayau va

tacha taun tußuchun yu sßejenße yu

Cristo moqslaniy ni Dios. Chuncha xaja-

chal kilhitapatskßan kun yu katalaqta-

xtuyaß ali yu katatsßanqayaß. 16 Kun

lapanakni yu katatsßanqayaß ni kijnan-

kßan va tacha lhinin yu pßuks akamin y

jamaqninin pero kun yu katalaqtaxtuyaß

kijnankßan va tacha yu sßej akamin yu

xtaßa jatsukunti. ¿Taßayucha lay makay

ni aniy lhitapatsa? 17 Kijnan jantu tacha

yu vamun tamaqamay katapulhajal tumin

ixlaqputeßeka ixchivinti Dios. Ni Dios

kintamalaqachan y Dios kintalaqtsßinan ni

vas iktapatsayau tacha ixlapanakni ni

Cristo.,23

Ni Pablo lakmasunil ni ox chivinti y

xajachal tacha aqxtaun karta la

ixjalhanutkßan

3
1 Tejkan chuncha iknaunau ka va

pßastßakßatßik ni kijnankßan va keße-

mankßan ay ikmakachoqokanau. Jantu

maqskßiniy kaklhitsukuu aqxtaun karta yu

kaklaxtaqniu yu kilapumispau y vachu

jantu maqskßiniy klaskßiniu aqxtaun karta.

2 Pero uxiknan va kinkartajkßan untßatßik.

Metsukuntikßan va tacha katsßoqßulakal la

kelhanutkßan. Ex tachun ni lapanakni lay

tamispaniyan metsukuntikßan. 3 Uxiknan

va tacha aqxtaun karta untßatßik yu

tsßoqlhi ni Cristo yu kijnan klhaßoxiu

tejkan klalaqputeßeniu ni ox chivinti. Pero

anchanu karta jantu kaputsßoqkal tinta. Va

putsßoqkal ni ixßEspíritu ni Dios yu kujta.

Ni aniy karta jantu katsßoqmukßakal laqa

ltaßal chiyux, va tsßoqmukßakal la

melhanutkßan.

4 Chuncha ijkßatsayau va por

klhißaynau ni Dios por yu makal Jesu-

cristo. 5 Kijnan jantu lay iknaunau ni lay

kakmakau tußuchun keßemankßan. Yu lay

ikmakayau vamun por kintaßaqtayjuyan ni

Dios. 6 Yucha kintaßaqtayjuyan para lay

kaklhitapatsau ixlaqputeßeka ni sastßi

chivinti yu kintatßatamakajun Dios.

Anchanu chivinti jantu va ixlhachimoßon

Moisés yu tsßoqkal, va yu xtaßa ni Espíritu

Santo. Ni chivinti yu tsßoqkal, yucha

mukßay laqtaqal para kanikal. Pero ni

Espíritu, yucha xtaßa jatsukunti.

Apalay kßus yu sastßi chivinti

yu minchal kun Dios

7 Ni lhachimoßon yu tsßoqmukakal laqa

ltaßal chiyux xajchal lhinin pero va ayaj

kßus val. Tejkan Moisés laqaßil, ox ukxpu-

kßuliksna val ni Moisés tus jantu lay kata-

laqapulaqtsßil ni ixtßaßisraelitas, pero astan

laqmixchoqol. 8 Incha chuncha val yu

anuß, ex apalay kßus kßunaß yu xtaßa ni

Espíritu Santo. 9 La kßus ixjunita tejkan

Moisés laqputeßel ni lhachimoßon yu

ixmukßay laqtaqal. Ex apalay kßus ixlaq-

puteßeka ni chivinti yu kintamaqosu-

niyan kintalaqalhinkßan. 10 Chuncha yu

ayaj kßus ixjunita jantucha kßus tacha yu

chavaycha alin. Yu chavaycha alin va

apalay kßus. 11 Incha la kßus ixjunita yu

mißojotacha ex apalay kßus yu alin

chavaycha yu kaßalinaß mas va

tavanancha.

12 Chuncha klhakapußanau y xlhi-

yucha klaqputeßeyau ni chivinti jantu

kun talhanti. 13 Jantu chuncha ixta-

pasay kun Moisés. Yucha ixlaqpupa-

qakan kun laqchßiti para jantu katalaq-

tsßil ni lapanakni ni ixtßajun laqmixniß

ixßukxpuß yu kßuliksnaß ixjunita. 14 Va

talapßaysnil ixjatapastakßatkßan ni

anchanu lapanakni. Vananaj chavaycha

tejkan taputeßey yu maqaniyaß ixchivinti

Dios va tacha vananaj kataukßal laqchßiti

para jantu lay katalaqtsßil y jantu kata-

malaqasil. Vamun ni Cristo lay maqosuy

para katamalaqasil. 15 Mas chavaycha

tejkan taputeßey ixchivinti Moisés va

tacha vananaj kataukßal para jantu lay

katamalaqasil. 16 Pero tejkan taspßikcho-

qoycha qayntaun lapanaki para katßaßal

ni Jalhachimoßonu Dios ex va tacha

kamoqosunikal ni laqchßiti para lay

kamalaqasil. 17 Ni Jalhachimoßonu Dios

va Espíritu junita y taßan alin ni Espíritu

ancha alin lakatin para oxamaktaun

katsßukßu. 18 Ni tachun ni kijnan va

tacha kamaqosunikaucha ni laqchßiti

para lay kalakavanau. Laqtsßinau ixßo-

xixtu ni Dios y chuncha kintamapaxa-

lhaaniyan ketsukuntikßan para ox kajuu

tacha yucha. Va chuncha kintamakayan

ni Jalhachimoßonu Dios, va yucha ni

Espíritu junita.,34

Ni lhitapatsa yu Dios xtaqnil Pablo

4
1 Ni Dios ayaj kintamapaynin y

kintaxtaqnin ni aniy lhitapatsa yu

ixlaqputeßeka ixchivinti Dios. Xlhiyucha

jantu ikmakauntijlayau makanan mas

lhitaßay. 2 Jantu maqsaq ikmakayau

tußuchun y jantu ikmakayau yu

lhitamaxanikan, jantu klakmakanuyau

lapanakni y jantu ikmapaxayau yu naun-

putun ixchivinti Dios. Vamun ox ikma-

suyau yu laqsaval para lay kamalaqasikal.

Chuncha klakmakßatsaniyau ni lapanakni

ni kintapaxtoqniyan ni aniy lhitapatsa y

Dios kintalaqtsßinan. 3 Lati lapanakni jantu

tamalaqasiy ni ox chivinti yu klaqpu-

teßeyau. Yu jantu tamalaqasiy va yu kata-

tsßanqayaß. 4 Ni lapanakni yu jantu talha-

kapußan, yu xadios aniy lakamunukpaß va

tacha laßachßixin jalakmakal la ixjatapasta-

kßatkßan. Ex chuncha jantu lay katamala-

qasil ni ox chivinti yu tacha kßuliksnaß

maklku yu masuy ixßayaxtu ni Cristo.

Yucha va aqstanchun junita tacha Dios.

5 Jantu ay ikmakakanau, va klaqputeßeyau

ni Jesucristo va ni Jalhachimoßonuß.

Lakstßuniy ikmakakanau tacha mißoqxta-

matkßan por iktoßoyayau ni Jesús. 6 Va

Dios yu pßunaj naul kamaktayl maklku

taßan putsßista. Vachu va yucha naul

kamaktayl maklku la kelhanutkßan para

kamispau ixßayaxtu ni Dios tejkan

mispayau ni Jesucristo.

Ni Pablo taylhaßan masun ni ox chivinti

mas ayaj lhitaßay

7 Kijnan va tacha laqataun aqchoq yu

makakan tßun yu jantu xtapal. Pero ixßa-

yaxtu ni Dios yu manuta la ketsukuntikßan

va taun ay maqaliti. Chuncha tejkan ni

lapanakni talaqtsßin ixtapßasta ni Dios yu

alin la ketsukuntikßan jantu kintatoßoyan

kijnan, va tatoßoyay ni Dios. 8 Mas si

kintalhimaqchapuyan pero lay klaqta-

xtuyau. Aqtamix jantu ijkßatsayau tas

kaklayaucha pero ijkßatsayau ni ox kaxaj-

tachal. 9 Kintaxkaulhitsukuyan pero Dios

jantu kintamakaunan. Va kintasalakapu-

tayan pero jantu kintamaqniyan. 10 Ni

maqanlqajnati yu klhitsukuyau la kilaka-

tunajkßan va tacha ixmaqanlqajnati ni

Jesucristo tejkan nil. Pero iktaylhaßanau y

chuncha vachu tasuy ixjatsukunti ni Jesu-

cristo la kilakatunajkßan. 11 Tejkan aniy

iktßaunau va si kintamaqniputunan por

iktapatsaniyau ni Jesucristo. Ex chuncha

xajachal ni va tasuy ixjatsukunti ni Jesu-

cristo la kilakatunajkßan mas kakniyau.

12 Ex chuncha ikmaqanlqajnanau tus va

laycha kakniu pero yu uxiknankßan

lhixajachal para katsßukßutßik.

13 Ixßalin qayntaun yu tsßoqlhi la

ixchivinti Dios, va naul: “Klhakapußal y

xlhiyucha ikchivinil.” Vachu va chuncha

kilhakapußatkßan. Klhakapußanau y xlhi-

yucha ikchivinanau. 14 Ijkßatsayau ni

Dios majkujuchoqol ni Jalhachimoßonu

Jesús. Vachu kijnan va chßantaun kun

Jesucristo. Xlhiyucha taun julchan

kintamajkujuchoqoyan kijnan kun

Jesús. Ex kintalhaßanan chßantaun kun

uxiknan taßan vilchal. 15 Tachun kima-

qanlqajnatkßan va por uxiknan. Chuncha

talhavay ni lapanakni yu jalaqxtaqnikan

ni lajßoxi yu kintaxtaqniyan Dios. Vachu

apalay qaynlhuu kataxtaqniyaß lhima-

laqpuchuncha y katatoßoyayaß ni Dios.

16 Xlhiyucha jantu kintachaniyan.

Mas kilakatunajkßan mißojoy yu ketsu-

kuntikßan va lhilhiy tasastßißan.

17 Chavaycha va taun panchßix ikmaqan-

lqajnanau tsßuniy. Yucha kaxajtachal ni

kaklhitsukuyau yu ayaj ox yu jantu

aqtaun kamißoyaß, yu apalay ay xajantu

yu maqanlqajnati. 18 Jantu ikmakayau

kuenta tachun yu tasuy, va ikmakayau

kuenta yu jantu tasuy. Yu tasuy aniy

lakamunukpaß va panchßix alin y niman

kamißoyaß pero yu jantu tasuy yucha

kaßalinaß mas va tavanancha.,45

Ni sastßi lakatunaj yu

kaputsukuyau laktßiyan

5
1 Chavaycha ni kilakatunajkßan va

tacha aqataun pakßatsa. Mas kataq-

talcha, kßatsayau ni Dios kintamaka-

nitan ox chaqaß laktßiyan, yu jantu kata-

makal lapanakni y jantu aqtaun

kamißoyaß. 2 Chavaycha jatßijnintau y

ayaj klhilakatayaputunau la ketsukunti-

kßan yu xalakatunaj laktßiyan. 3 Chuncha

tejkan kalhitsukuyau ni anchanu laka-

tunaj va tacha kintaßulaniyan sastßi

laqchßiti para jantucha maqaßasas kaval

ketsukuntikßan. 4 Tejkan tsukuyaukaß

aniy la kilakatunajkßan yu tacha

pakßatsa junita laqsaval lhamaqani-

ninau. Jantu va por kintachanin yu aniy

kilakatunajkßan. Va ayaj lhitsukuputunau

yu sastßi kilakatunajkßan. Ex chuncha kila-

katunajkßan yu kaniyaß lay kamapaxani-

kanau kun yu jantu aqtaun kamißoyaß. 5 Ni

Dios listuj kintamakan para kaklhitsukuu

sastßi jatsukunti. Yucha kintaxtaqnitan ni

Espíritu Santo yu pukßatsayau ni laqsaval

chuncha kintamakaniyan.

6 Xlhiyucha kßatsayau ni ox kaxajta-

chal. Kßatsayau ni tejkan vananaj aniy

tßaunau la kilakatunajkßan jantu lay

tßataulau ni Dios kiJalhachimoßonukßan.

7 Mas chavaycha jantu lay laqtsßinau, va

taylhaßanau la kilhakapußatkßan. 8 Ox

kßatsayau ni ox kaxajtachal y apalay ox

lhilayau kamakajuu yu aniy kilakatunaj-

kßan y katßataulau kiJalhachimoßonukßan.

9 Ex chuncha mas tßataulau u mas maqati

vilanau va si makaputunau yu lhißachan-

tajuy ni yucha. 10 Kintachunkßan tsßanqay

kalaqßau ni Cristo la ixpalhachimoßon.

Ancha kalaqaßiyau yu kintapaxtoqniyan

por yu makayau yu aniy la kilakatunaj-

kßan, mas va yu ox o yu jantu ox.

Ni Pablo tapatsay para oxamaktaun

katatsukul lapanakni kun Dios

11 Xlhiyucha ox toßoyayau ni Jalhachi-

moßonuß y jalaqxaqalayau ni lapanakni

para katalhakapußal. Ni Dios ox kintami-

spayan y kitßin iknajun uxiknan vachu

kilamispau. 12 Jantu chuncha klajunau

para lajßay kakmakakau, va klajunau para

kalhißachßantßaßutßik por yu ikmakayau. Ex

lay kaßaltßaytßik ni anchanu lapanakni.

Yußuncha lajßay jalakmakakan por yu

tasuy, mas jantu lajßoxi kataval la ixjalha-

nutkßan. 13 Incha lhilayatßik ni va laklokos

kuntau yucha va por ayaj iktapatsaniyau

ni Dios. Incha jantu laklokos kajkuu yucha

va para klaßaqtayjuyau. 14 Tachun yu

ikmakayau va por kintapaxkayan ni

Cristo. Ox ijkßatsayau ni Cristo nil por

kintachunkßan y xlhiyucha va tacha kinta-

chunkßan vachu kaniucha. 15 Va nilcha por

kintachunkßan para jantucha katsukuu

makanan yu makaputunau kijnan. Va para

katsukuu makanan yu najun ni yucha yu

nil y kujchoqol por kijnan. 16 Chavaycha

jantucha kalaqlaqtsßinau yu alati

lapanakni tacha talalaqtsßin yu valißiy

lapanakni. Mas pßunaj ni Cristo xaklaq-

tsßinau va tacha yu ixtalaqtsßin yu valißiy

lapanakni. Pero chavaycha jantucha

chun klaqtsßinau. 17 Chavay incha mati-

chun chßantaun tßajun kun Cristo va

sastßi lapanaki junita. Va tapasaßolcha

yu ixßalin la ixjatsukunti yu maqancha.

Tachun va laqsastßi junßochoqol.

18 Tachun yu anuß va minchal kun Dios.

Va najun oxamaktaun katsukuu kun

yucha. Xlhiyucha malaqachal ni Cristo.

Vachu kintaxtaqnitan ni aniy lhitapatsa

para oxamaktaun katatsukul yu lapa-

nakni kun Dios. 19 Ni Dios ixßalinta la

ixjatsukunti yu Cristo, va najun oxamak-

taun katatsukul kun yucha xalapanakni

ni aniy lakamunukpaß. Jantucha jalak-

makaniy kuenta ixtalaqalhinkßan. Vachu

kintaxtaqnitan ni aniy lhitapatsa, va

ixlaqputeßeka ni ox chivinti para lay

oxamaktaun katatsukul kun yucha ni

lapanakni. 20 Ni Cristo kintamalaqa-

chatan kalaqlaqputeßeniu ni lapanakni

ixchivinti. Chavaycha klaxaqalayau va

tacha ni Dios kataxaqalan. Va klajunau

la ixtaqaßuti ni Jesucristo ni oxamaktaun

katsßukßutßik kun Dios. 21 Mas ni Cristo

jantu aqtaun kamakal talaqalhin, ni

Dios mukßanißol tachun kintalaqalhin-

kßan. Ex chuncha lay ox kajuu kun Dios

la ketsukuntikßan incha chßantaun

tßajunau ni Cristo.,56

6
1 Ex chuncha kijnan chßantaun

iktßatapatsayau ni Dios. Va klalhi-

junau jantu valißiycha kamaßatsßanßatßik

yu taxtaqniputunan ni Dios. 2 La ixchi-

vinti Dios najun:

Kitßin klaqasmakniu

minchivintikßan tejkan

klamakaniu yu ox.

Klaßaqtayjuu para

kaklamalaqtaxtuu.

Kßamakßatßik kuenta. Va chavaycha

ni Dios tamakaniputunan yu ox. Va

chavaycha tamalaqtaxtuputunan.

3 Va iknaunau jantu matichun kinta-

lhilaqßeman kilhitapatsakßan. Xlhiyucha

jantu tußuchun ikmakayau yu jantu ox

katalhilal ni lapanakni. 4 Mas va

tisuncha yu klhitapasayau klakmasuniyau

ni lapanakni ni laqsaval iktapatsaniyau ni

Dios. Va ox iktayaniyau mas tejkan ikma-

qanlqajnanau, mas ayaj kintatsßanqaniyan

tußuchun, mas ayaj lhitaßay kaval, 5 mas

kintalaqanaqmayan, mas kintachßiyan,

mas talakchßiliy ni lapanakni, mas pßays

iktapatsayau, mas aqtamix jantu iklta-

tayau u jantu ikvaynau. 6 Vachu klakma-

suniyau ni iktapatsaniyau ni Dios por ox

kimputsukukßan, por yu jatapastakßati yu

klhitßaunau, por ox ikmaqantaqniyau, por

lajqalßoxin kuntau, por yu Espíritu Santo

yu alin kun kijnankßan, y por kijapaxkanti-

kßan yu jantu tßuy ukxpuß makay. 7 Va

klaqputeßeyau yu laqsaval chivinti, iktißuk-

xuntayau kun ixtapßasta ni Dios. Ikmapa-

tsayau yu kintaxtaqniyan Dios para ox

kintalaqtsßinan. Chuncha lay ikpumaqalha-

jayau y ikputanchastukßau yu jantu ox.

8 Aqtamix kintatoßoyayan, aqtamix jantu.

Aqtamix ox kintalhichivinanan, aqtamix

jantu ox. Aqtamix kintajunan va jamaka-

nunun kuntau mas ikchivinau yu laqsaval.

9 Lati kintamakayan tacha jantu kintami-

spayan mas ox ikmispakanau. Iktay-

lhaßanau tsukunun mas va laycha kakniu,

kintamamaqanlqajnivayan pero jantu

kintamaqniyan. 10 Mas ikmaqanininau

pero va tacha klajßachanaucha. Tacha

kilpatanin kuntau pero qaynlhuu klakma-

kayau maßalinin kun Dios. Va tacha jantu

tußuchun kaklhitsukuu pero tachun

ikmaqalinau.

11 Ketßalaqaunin yu machaqan Corinto

untßatßik, klajunßoyau para kßamispßatßik

tachun yu kßukskßatsayau la kelhanutkßan.

12 Kijnankßan jantu klamaqsaqmakaniu ni

klapaxkayau la kelhanutkßan. Pero

uxiknan kilamaqsaqmakaniyau mijapa-

xkantikßan la melhanutkßan. 13 Klatapay-

niyau tacha kesßatßanin kßaßuntßik ni kila-

masuniu melhanutkßan vachu va tacha

klamasuniu kijnan.

Kijnan juntau ixchaqaß Dios yu kujta

14 Jantu chßantaun kßaßuntßik kun yu

jantu talhakapußan Jesucristo. Jantu lay

chßantaun kataval yu vas makay kun yu

jantu vas makay. Jantu lay chßantaun

kataval yu lhitßajun ixmaklku Dios kun

yu tißukxuntayay laka putsßista. 15 Jantu

lay chßantaun kataval la ixjatapastakßat-

kßan ni Cristo kun yu Satanás, vachu

jantu lay chßantaun kataval ixjatapasta-

kßatkßan qayntaun yu lhakapußan kun

aqayntaun yu jantu lhakapußan. 16 Jantu

lay chßantaun kataval ixchaqaß ni Dios

kun yu antivas. Kijnan va ixchaqaß ni

Dios juntau yu laqsaval kujta. Chuncha

najun ni Dios la ixchivinti:

Kitßin kaktsukuyaß y

kaktijuntayayaß kun yußuncha.

Kitßin kajkßunaß ixDioskßan y

yußuncha va kilapanakni

katajunaß.

17 Vachu najun ni Jalhachimoßonu Dios:

Kßalajßosmajßantßik yu

tamaqtaqalhinin,

tumpaj kßaßuntßik.

Jantu kßamakßatßik yu jantu

lajßoxi.

Ex kitßin kaklalaqaßiyau.

18Ex kitßin kajkßunaß mimPaykßan,

yu uxiknan kintsßalan ali kintsißin

kaßunapitik.

Chuncha najun ni Jalhachimoßonu

Dios yu lhitßaunßojoy tachun tapßasta.,67

Ni Pablo lhißachantajuy por tamapaxal

ixjatapastakßatkßan

7
1 Ex chuncha ketßalaqaunin, ni

Dios kintajunin ni chuncha kinta-

makayan sasßatßan. Ex maqskßiniy kama-

kauntijlau tachun yu lakxkiliu la kilaka-

tunajkßan ali ketsukuntikßan. Maqskßiniy

katalhauniu ni Dios y chuncha

kajunßaliu tacha yu laqsaval

ixlapanakni.

2 Kilalaqaßiu la melhanutkßan. Jantu

aqtaun klamakaniu laqtaqal. Jantu

aqtaun matichun ikmalanil kamakal

talaqalhin. Jantu aqtaun klamakanuu.

3 Tejkan chuncha klajunau jantu

klamukßaniputuu laqtaqal. Tacha klaju-

niucha va klapastakßalhiyau la kelha-

nuti mas tus va tacha chßantaun kakla-

tßataulau y chßantaun kaklatßaniu.

4 Kitßin va vas klajunau tacha klami-

spaniyau mimputsukukßan. Por

mimputsukukßan la ox ijkßatsan, jantu

ikmaqaninin y va ayaj klhißachantajuycha

mas ikmaqanlqajnan.

5 Tejkan ikchaßau xalakatßun Mace-

donia jantu kalal kajkastaknau. Vamun

maqanlqajnati xaklaqaßiyau. Ixlhimaqspaß

kilakatunaj ixkintalhimaqchapuniy y la

kimpulakna xaktalhanan. 6 Pero Dios

lakmalakaßulay ni lapanakni yu jantu

lajßay takßatsan y chuncha kimalakaßulal

tejkan chinchal ni Tito. 7 Jantu vamun

por chil ni Tito klakataulal. Vachu por

yu kijunil ni ox maßachßaßutßik tejkan

ixvilchal kun uxiknan. Vachu kijunil ni

ayaj kilaßachaniyau y maßaninintßik por

yu ktapasal y ixtapastakßuyan por kitßin.

Ex xlhiyucha apalay klhißachantajul.

8 Tejkan laßaßitßik yu ataun karta yu

klatsßoqniu va tamamaqanixvan pero

jantu kimpastakßul. Mas tejkan pßunaj

klatsßoqniu jantu ox xajkßatsan pero

chavaycha ijkßatsay ni tamamaqanixvan

taun panchßix por yu jantu ox ixmakßaya-

tßik. 9 Chavaycha klhißachantajuy pero

jantu por yu maßaninintßik. Klhißachan-

tajuy va por maßaninintßik y mapßaxatßik

mijatapastakßatkßan. Chuncha ni mimaqa-

nitkßan va minchal kun Dios, jantu va

por yu kmakau kijnan. 10 Tejkan

kßamaßanin tacha lhinajun ni Dios jantu

maqskßiniy kapastakßun. Va lhixajachal

para kamapßaxa mijatapastakßati y lay

kßalaqtßaxtßu. Pero yu valißiy xajamaqaniti

aniy lakamunukpaß yucha lhixajachal va

lhinin. 11 Kßamakßatßik kuenta ni maqaniti

yu lhitsukßutßik yu minchal kun Dios va

ox lhixajachal. Chavay ox makßayatßik

kuenta yu tacha tapasay. Aqanixtßupßu-

tßunkßanatßik, va lhitßalßauntßik por yu

jantu ox tapasal, va tßalhanantßik. Vachu

lhixajachal para kilaßachaniu y katapasta-

kßun por kitßin y para kßamukßanitßik

ixlaqtaqal yu jantu ox makay. Ex

chuncha masutßik ni jantucha alin milaq-

taqalkßan por yu tapasal. 12 Tejkan

klatsßoqniu ni anchanu karta jantu kakla-

tsßoqniu vamun por qayntaun lapanaki

yu makal laqtaqal. Vachu jantu

klatsßoqniu por qayntaun lapanaki yu

makanikal laqtaqal. Va klatsßoqniu para

chuncha kßapßukßatsßatßik ni tapasta-

kßuyan por kitßin la ixlakaßukxpu ni

Dios. 13 Xlhiyucha chavaycha ox

klakataulau.

Jantu vamun klakataulau. Vachu ox

klhißachantajuu por ixßachati ni Tito. Ni

yucha mintachunkßan va oxamaktaun

makßachßoßotßik. 14 Va ox xajkßatsanau

por uxiknan tejkan klalhichiviniu kun

Tito tejkan klamalaqachaniu. Chavaycha

jantu klhimaxanan por yu kunil. Tachun

yu klajuniu va laqsaval y vachu laqsaval

yu kunil ni Tito tejkan ox klalhichiviniu.

15 Chavay ni Tito apalay ayaj taßacha-

niyan tejkan tapastakßan ni ox alasmak-

nantßik. Va laßaßitßik y tßoßoyatßik kun

talhanti ali xkapßikniti. 16 Klhißachan-

tajuy va por ijkßatsay ni tachun ox

kßamakßayapitik.,78

Maqskßiniy kaßaqtßayßutßik yu kilpatanin

8
1 Ketßalaqaunin, klamakßatsanipu-

tunau tacha Dios por ixjamapay-

ninti ox laqßaqtayjuy ixlapanakni yu

tavilanal xalakatßun Macedonia. 2 Mas

yußuncha ayaj tamaqanlqajnan va lhuu

achati talhitßajun. Mas ayaj kilpatanin

tajunita va ayaj lhuu tumin taxtaqlhi.

3 Kitßin klaqtsßil ni taxtaqlhi tachun ni

tumin yu lay taxtaqlhi y tus apalay lhuu

taxtaqlhi. 4 Tus kintaskßinil lakatin para

vachu lay kataßaqtayjul ixlapanakni ni

Dios. 5 Jantu vamun tumin kataxtaqlhi

tacha xakpastakßa. Va tatamaqxtaqnil la

ixtamakaß ni Dios y vachu kintatamaq-

xtaqnin ni kijnan. Ixtakßatsay ni va Dios

chuncha najun. 6 Ex chuncha klhijunil

ni Tito para kaßal pusaknaß kun uxiknan.

Yucha aqtaynil ixpusakka ni tumin.

Chavay ox kamajkanil yu aniy xalhita-

patsa japaxkanti. 7 Jantu tußuchun

tatsßanqaniyan, lhitßaunßoyatßik tachun

yu maqskßiniy. Ox lhakßapßupßinatßik, ox

chßivinanatßik, y ox jalakpßastßaknana-

tßik. Vachuß ayaj makßapßutßunatßik yu ox

y ox kilapaxkayau. Chavaycha vachu

tsßanqay kaxtßaqtßik mißaqtayjuntikßan.

8 Jantu klalhijunau laqatapßasta. Va

klalaqtsßiniputunau mijapaxkantikßan

incha ayaj ox makßayatßik tacha yu

tamakay alati. 9 Uxiknan kßatsßayatßik ixja-

mapayninti kiJalhachimoßonukßan Jesu-

cristo. Mas ayaj maqaliß ixjunita, va

makakal tacha kilpataniß por uxiknan.

Chuncha val para kßaßuntßik uxiknan tacha

maqalinin por ixkilpatiti ni yucha.

10 Klaxtaqniyau jatapastakßati por yu

aniy aqtayjunti. Uxiknan va yu pßunaj

pußaqtßaynitßik aqtayjunun kßatacha. Va

ayaj ixßaqtßayßunpßutßunatßik yu kilpatinin

y xlhiyucha xtaqtßik tumin. 11 Ex

chavaycha kßamajkßanitßik ixmakaka yu

makßapßutßunatßik para kßamakßatßik tacha

yu pßunaj pßastßaktßik y kaxtßaqtßik tacha

yu maßalinatßikcha. 12 Incha matichun

laqsaval xtaqputun tußuchun, ni Dios

laqaßiniy tacha yu laqchaaniy kaxtaqlhi.

Jantu skßin yu jantu lay kaxtßaqtßi.

13 Jantu chuncha klajunau para kata-

maqalil yu alati y para uxiknankßan kilpa-

tanin kßaßuntßik, 14 va para va aqstanchun

kßaßuntßik. Chavaycha yu maßalinatßik lay

kßapßußaqtßayßutßik yu tatsßanqaniy. Ex

astan vachu yu katamaqalinaß lay kataßaq-

tayjuchoqon uxiknan yu katatsßanqaniyan,

ex chuncha va aqstanchun kaval. 15 Va

chuncha tsßoqkanta la ixchivinti Dios yu

inchine najun: “Yu lhuvaj saklhi jantu

kaxajnichal y yu va tsßuniy saklhi jantu

katsßanqanil.”

Ni Tito ali ixtßaltanan

16 Ikxtaqniy lhimalaqpuchuncha ni

Dios por yu makanil ni Tito para katapa-

xkan vachu chun tacha klapaxkayau kitßin.

17 Yucha niman laqaßil tejkan klhijunil

katalaqßan y ayaj talaqßuxaßanan, xlhi-

yucha antachal la ixßachati. 18 Klatßamala-

qachaniu yu aqayntaun kilaqajkßan yu ox

talhichiviniy tachun ixlapanakni Dios por

yu ox lhitapatsa makay yu ixlaqputeßeka

ni ox chivinti. 19 Vachu ixlapanakni ni

Dios yu talakachux tavilanal va yucha

talaksaklhi para kintatßalhaßan yu ikpusa-

kßau. Ni anchanu pusaknati va para

katasul ni ayaj kalaqßaqtayjuputunau ixla-

panakni Dios y para ay kamakakal ni Dios.

20 Klhaßanau kilaqajkßan para jantu kinta-

lhikiltajin taßan klhimapatsayau ni tumin.

21 Klhilaqsoqoyau makanan jantu vamun

para ox kaxajchal kun Dios, vachu para

ox kaxajchal kun ni lapanakni. 22 Vachu

klatßamalaqachaniyau aqayntaun kila-

qajkßan. Yucha aqlhuu klaqtsßiu ni ayaj

aqtayjununputun y chavaycha takßatsa-

niyan ni ox kßamakßayapitik, xlhiyucha

apalay aqtayjununputun. 23 Yu Tito

yucha kintßatapatsay por uxiknan. Yu

aqayntßuy ketßalaqaunin yußuncha tama-

laqachal ixlapanakni ni Dios y por yu ox

ixputsukukßan toßoyakan ni Cristo. 24 Ex

chuncha iknajun kalaßaßitßik para kata-

kßatsal ni aniy ketßalaqaunin ni laqsaval

pßaxkßananatßik y laqsaval lajqalßoxin

untßatßik tacha klakjunil. Chuncha lay

katakßatsal yu talakachux ixlapanakni

Dios.,89

Pusakkan ni tumin

9
1 Chavaycha yu ixßaqtayjuka ixla-

panakni ni Dios jantu maqskßiniy

kaklatsßoqniu. 2 Kitßin ijkßatsay ni ayaj

laqßaqtßayßupßutßunatßik y chuncha klak-

junil yu machaqan Macedonia. Va klak-

junil ni uxiknan yu machaqan Akaya

untßatßik mas kßatacha ayaj ixßaqtßayßu-

pßutßunatßik. Ex chuncha lhixajachal ni

qaynlhuu yußuncha vachu ayaj taßaqtay-

juputul. 3 Chavaycha klamalaqacha-

niyau ni aniy tßalaqaunin para listujcha

kßaßuntßik tejkan kaktapasayaß para

kaßaqtßayßununtßik tacha klalhichiviniu

para jantu valißiy kaval kinchivinti yu

klakjunil. 4 Incha kintatßaßanaß lati yu

machaqan Macedonia y katalaqtsßinan

ni jantukaß listus untßatßik ex va lay

kaktamaxaniu. Va ox xaklalhakapußa-

niyau y vachu uxiknan va lay katßama-

xaniyapitik. 5 Xlhiyucha ikpastaklhi

para klamalaqachaniu ni tßalaqaunin

para pßunaj katalaqßanchaßan para

kataßaqtayjun ixpusakka yu ixnaunatßik

kaxtßaqyapitik. Ex chuncha va para

listujcha kaßalil tacha yu laqsaval lhuu

xtßaqpßutßunatßik y jantu katasul por

laqatapßasta xtßaqyatßik.

6 Kßamakßatßik kuenta, yu tsßuniy

chßan va tsßuniy xqaßiy, yu lhuu chßan va

lhuu xqaßiy. 7 Qayntamin tsßanqay kata-

xtaqlhi yu tacha tapastakßa la

ixjalhanutkßan pero jantu laqatapßasta y

jantu va por maqskßiniy. Ni Dios paxkay

yu xtaßa laqa achati. 8 Ni Dios lay kata-

xtaqnin tachun yu lajßoxi para kaßalinßalhil

tachun yu maqskßiniyatßik para lay lhuu

kaßalil yu lay kaxtßaqtßik para tachun ox

lhitapatsa. 9 La ixchivinti Dios najun:

Jalaqlvaqnil yu tamaqskßiniy ni

kilpatanin.

Va si ox makay mas va tavanancha.

10 Ni Dios xtaqniy xatßin ni lapanaki yu

chßan y vachu xtaqniy yu uy. Ex vachu

kataxtaqniyan uxiknan tachun yu maqskßi-

niyatßik y katalalhavaniyan. Chuncha

kataßaqtayjuyan para lay ox kaxajchal

milhitapatsakßan. 11 Ni Dios kataxtaqniyan

mimaqalitkßan para lay lhuu kßaxtßaqtßik.

Ex chuncha por yu kaxtßaqyapitik, qayn-

lhuu kataxtaqniyaß lhimalaqpuchuncha ni

Dios. 12 Tejkan kaklaklhaßaniyau yu

kaxtßaqyapitik, ox kalaqßaqtayjukanaß pero

jantu vamun yuß. Vachu apalay lhuu kata-

xtaqniyaß lhimalaqpuchuncha ni Dios.

13 Tejkan chuncha kßamakßayapitik ex

qaynlhuu ay katamakayaß ni Dios. Va por

ox alasmaktßik ni ox chivinti yu lhichiviniy

ni Cristo. Vachu ay katamakayaß Dios por

ox jalaqxtßaqniyatßik yu tamaqskßiniy y por

ox laqßaqtßayßuyatßik yu alati. 14 Vachuß

kataskßiniyaß Dios por uxiknan y kataßa-

chaniyan por yu ay jamapayninti yu

taxtaqnin ni Dios. 15 Kaxtaqniu lhimalaq-

puchuncha ni Dios. Jantu tußuchun kaval

tacha ixjamapayninti yu kintaxtaqnitan.,910

Ni Dios xtaqnil ni Pablo ixpalhachimoßon

10
1 Ni kitßin, yu kPablo, klatapayni-

niyau taun tußuchun. Ni Cristo va

la qalßox y mapayninin y vachu va chun

tacha ni yucha kitßin klatapayniniyau. Lati

ni uxiknan lhilayatßik ni va iktalhanan

tejkan klatßataulau y lhilayatßik vamun la

kinkarta pßas klaxaqalayau tejkan maqati

iktaulay. 2 Klatapayniniyau ni ox kßama-

kßatßik para jantu kamaqskßinil laqata-

pßasta kaklaxaqalau tejkan kajkßananta.

Ijkßatsay ni alin lati ni uxiknan yu tanajun

ni kitßin iktißukxuyal tacha qayntaun yu

valißiy xalapanaki ni aniy lakamunukpaß.

Va maqskßiniy laqatapßasta kaklaqxaqalal

ni yußuncha. 3 Laqsaval valißiy lapanakni

kuntau y iktanuyau laka lhilukuj pero

jantu va aqstanchun tacha yu valißiy

lapanakni tejkan tamakay lhilukuj.

4 Jantu ikpumakayau lhilukuj yu tacha

pumakakan aniy lakamunukpaß. Va

ikpumakayau ixtapßasta ni Dios yu

kintaxtaqniyan yu lay kakpumaqalhajau

yu taxkajiy Dios. 5 Vachu yucha kalaq-

pumaqalhajayau yu kintakiltsakßastu-

kßan y tachun yu lajßay takßatsan y talak-

tanchay para jantu kamispakal ni Dios.

Ikmapaxaniyau tachun ixjatapastakßat-

kßan ni lapanakni para kataqalasmaklhi

ni Cristo. 6 Tsßanqay kaßalasmaknantßik

tachun yu lhinaunkan ex astan incha

kaßalinaß yu jantu kataqalasmaknanaß,

kaklaqxtaqniyaß ixmaqanlqajnatkßan.

7 Kßamakßatßik kuenta yu ox tasuy la

ketsukuntikßan. Ni lapanakni yu tanajun

ni vamun yußun tatanumanal kun Cristo,

yußuncha tsßanqay katalakpastaknal. Ex

katakßatsayaß ni kijnan vachu iktatanu-

manau kun Cristo. 8 Mas tasuy tacha ay

ikmakakan jantu klhimaxanan kaklhi-

chivinil ni ay lhitapatsa yu kimaqxtaqnil

Dios. Kimaqxtaqnil para kaklaßaqtayjuu

y jantu para kaklalaktßilhiu. 9 Jantu

iknajun kßalhilatßik ni klamaqsvapu-

tunau kun kinchivinti yu klatsßoqniyau.

10 Lati tanajun la kinkarta va laqata-

pßasta klaxaqalayau pero tanajun tejkan

ancha iktaulay kun uxiknan ex jantu

pßays klaxaqalayau. Xlhiyucha kintalak-

tanchaniy kinchivinti. 11 Pero yußuncha

tsßanqay katakßatsal ni tejkan klatsßoq-

niyau karta pumaqati vachu va chuncha

klaxaqalayau tacha tejkan klatßataulau.

12 Kijnan jantu iktapujuyau klajuniu

ni kijnan kuntau tacha ni anchanu lapa-

nakni yu lajßay jalakmakakan ixlaqßa-

mankßan. Siya yußuncha si lajßay takßa-

tsan por talaqtsßin tacha tajunita yu

alati. Tejkan chuncha talalaqtsßin ex

jantu ox talakpastaknan. 13 Kijnan jantu

ay ikmakakanau tacha yu jantu kintapa-

xtoqniyan. Ikchivinanau vamun tacha

yu kintapaxtoqniyan por yu lhitapatsa

yu kintamaqxtaqnitan Dios. Anchanu

lhitapatsa talaqchaßan tus taßan

vilanantßik ni uxiknan. 14 Jantu ikma-

kayau yu jantu kintapaxtoqniyan tejkan

klaxaqalayau. Ni kijnan va yu pßunaj yu

klakilaqputeßeniu ni ox chivinti yu lhichi-

viniy Cristo. 15 Kijnankßan jantu ikpaßayaj-

nanau por yu ox lhitapatsa yu makal

aqayntaun. Ikpakxanßiyau kakmakau

apalay lhuu kun uxiknan incha uxiknan

apalay ox kalhakßapßupßinapitik. Vamun

kakmakayau tacha yu kintapaxtoqniyan.

16 Ex astan lay kaklaqputeßeniu yu ox

chivinti ni lapanakni yu tavilananchal mas

apalay xlhißavintßi taßan vilanantßik ni

uxiknan. Jantu kintamaqamayan ikpaßa-

yajnau ixlhitapatskßan yu tamakal alati

lapanakni. 17 Taßayuß ay kßatsanputun, va

ay kakßatsal por yu makal ni Dios. 18 Yu ox

xajachal kun Dios jantu va yu ay makakan

ixlaqßaman, va yu Jalhachimoßonu Dios ay

makay.,1011

Ni Pablo lhichiviniy yu jantu laqsaval

talaqputeßey ixchivinti Dios

11
1 Va knajun kamaßantßaqniyapitik

kinchivinti mas kajkßatsanaß tacha

qayntaun tontoj tejkan kaklaxaqalayau.

Klaskßiniyau kamaßantßaqniyapitik.

2 Chavaycha klhixiyaxa va por jantu

iknajun kßalhipßintßik kun aputaun lhaka-

pußati. Vachu chun tacha qayntaun tsßal

tejkan junkan kaxtaqnikanaß qayntaun

jatsißi vachu chun kaklamaqxtaßau la ixta-

makaß ni Cristo y jantu kun milaqtaqa-

lkßan. 3 Ni tsapul yu ayaj jalakpastaknan

makanul ni Eva. Uxiknan vachu lay kata-

mapaxanin mijatapastakßatkßan para

jantucha kamaqxtßaqtßik metsukuntikßan la

ixtamakaß ni Cristo. Xlhiyucha kilamaq-

svayau. 4 Tejkan matichun chaanachal

taßan vilanantßik va makßayatßik kuenta

ixchivinti mas jantu vas talhixaqalayan

tejkan lhichiviniy ni Jesús. Ex laßaßiyatßik

aputaun espíritu yu jantu va aqstanchun

tacha yu laßaßitßik kun kijnan. Vachu

lhakßapßupßinatßik aputaun chivinti yu

jantu ixlhakßapßupßinatßik pßunaj.

5 Kitßin iknajun ni anchanu lapanakni

kun kitßin, yußuncha jantu lajßay kataval

mas tanajun vamun yußuncha lajßay

tajunita kun yu laqmalaqachal ni Cristo.

6 Mas jantu kßus ikchiviniy pero ox jata-

pastakßati klhitßajun tacha uxiknan kila-

mispaniyau. Va kßatsßayatßik tacha

klamasuniyau mas va tavanancha.

7 Kitßin iknajun jantu ox kalhilatßik

tejkan klalaqputeßeniu yu laqsaystßi

ixchivinti Dios por jantu kaklaskßiniu

tumin. Chuncha klakatßuniy ikmakakal

para lajßay kßaßuntßik uxiknan pero jantu

ox lhilayatßik. 8 Va klakmaxtunil ixtu-

minkßan ixlapanakni Dios yu tavilanal

alati putaulanaxna. Va kintaxtaqnil yu

ixkintsßanqaniy para lay kaklaßaqtayjuu.

9 Tejkan xaklatßavilanau mas kintsßan-

qanil tußuchun jantu kaklaskßiniu. Ni

ketßalaqauninkßan yu ixtaminachal

Macedonia, yußuncha ixkintaxtaqniy yu

ixkintsßanqaniy. Jantu aqtaun kaklama-

qanchapuu y jantu aqtaun kaklamaqan-

chapuyau. 10 Ni kitßin va si laqsaval

ikchiviniy tejkan klhichiviniy Cristo.

Laqsaval klajunau ni kitßin va tacha

oxicha ijkßatsan mas jantu kaklaskßiniu

tumin por kilhitapatsa. Oxi ijkßatsan por

yu ikmakal ancha la xalakatßun Akaya y

jantu matichun lay kilaktanchaniy.

11 ¿Valißiycha chuncha klaxaqalayau?

¿Lhilayatßik va por jantu klapaxkayau?

Ni Dios kßatsay ni ox klapaxkayau.

12 Kaktaylhaanaß makanaß yu

ikmakay, kaklaqputeßeyaß ixchivinti Dios

mas jantu ikskßin tumin. Ex chuncha ni

anchanu lapanakni jantu lay lajßay kata-

kßatsal, mas tanajun tamakay ixlhita-

patskßan va aqstanchun tacha kijnan-

kßan. 13 Yußuncha tanajun va Jesucristo

jalaqmalaqachal pero jantu laqsaval

kaval. Tamakanunun y talakatayay

tacha lapanakni yu laqsaval jalaqmala-

qachal ni Cristo. 14 Lhikßatsancha ni

aqtsßiyaj va chuncha tapasay. Mas yu

Satanás lakatayay tacha ixmayul Dios

yu mapulkuy. 15 Xlhiyucha jantu taun

lhilayau mas ixßoqxtamatin ni Satanás

talakatayay tacha ixßoqxtamatin Dios yu

ox tamakay. Astan yußuncha katamaqal-

chauyaß por yu jantu ox lhitapatsa

tamakay.

Ni Pablo lhichiviniy yu ay lhitapatsa

yu xtaqnil Dios.

16 Aaqtaun klajunchoqoyau ni jantu

kilalaqtsßiu tacha qayntaun tontoj. Mas

chuncha kilalaqtsßinau, va knajun kilala-

qaßiu mas tacha qayntaun tontoj. Ex

chuncha lay ay kakmakakal mas va tsßuniy

por yu kaklajunau. 17 Tejkan ay ikma-

kakan jantu ikchiviniy tacha kachivinil

kiJalhachimoßonukßan Jesús. Va ikchiviniy

tacha qayntaun tontoj. 18 Alin lhuu lapa-

nakni yu lajßay jalakmakakan ixßamankßan

por yu putsuku talhitßajun aniy lakamu-

nukpaß. Ex kitßin vachu ay kakmakakanaß.

19 Kun achati laßaßiyatßik ni anchanu lapa-

nakni yu laktontos, tacha kalhitsßukßutßik

ox jatapastakßati kßatsßanatßik. 20 Uxiknan

ox laßaßiyatßik mas tamakayan tacha ixßoq-

xtamatinkßan, mas taßuniyan yu maßalina-

tßik, mas tachßapaniyan yu lhitßaunatßik,

mas lajßay takßatsan, mas talakapusayan la

mißukxpukßan, pero ox laßaßiyatßik. 21 Ex ni

kijnan klhixajachaßau tacha kakmaxanau

por kintatsßanqaniyan tapßasta para

chuncha kaklamakau vachuß.

Incha matichun ay makakan ixßaman

ex kitßin vachu ay kakmakakanaß, mas

kaxajchal kinchivinti tacha kachivinil

qayntaun tontoj. 22 Yußuncha tachiviniy yu

lhichivin Hebreo, kitßin vachu. Yußuncha

va israelitas, kitßin vachu. Yußuncha tamin-

tachal kun ixpaykßan Abraham, kitßin

vachu. 23 Yußuncha tanajun ixßoqxtamatin

Cristo tajunita. Chavay kakchivinanaß

tacha tontoj pero apalay ixßoqxtamati

Cristo kunita ni kitßin. Apalay pßays ikta-

patsaniy, apalay va tsaj ikmanukan laka

pachßin, ikmaqanaqkal aqlhuva tus

jantucha lay puteßekan, aqlhuva va laycha

xaknil. 24 Ni israelitas yu jantu talhaka-

pußan aqkis talhinaul kimaqanaqkal kun

kuarta, tus treintainueve ixkintalaqayn-

tsaniy aqtamin. 25 Aqtßutucha kintamaqa-

naqlhi kun kßiu, y aqtauncha kintalakatßa-

lmal kun chiyux. Aqtßutucha anchal ni

barco yu xakpußan, y chuncha laka vakni

aqtauncha iktapasal taun julchan kun taun

tatsßisin lakamar. 26 Aqlhuucha kaltananta

lakatin. Aqlhuva klaqpusa laßaxkan taßan

lhuu. Iktapasal taßan lhitaßay por alha-

vanan. Lhitaßay kintamapasal kintaßi-

sraelitas y vachu yu jantu israelitas

kataval. Lhitaßay iktapasal taßan lajßay

putaulanaxna y vachu taßan lakakßivin y

vachu lakamar. Lhitaßay kintamapasal

yu tanajun ketßalaqaunin pero jantu

laqsaval kataval. 27 Iktapatsal laqata-

pßasta mas ayaj lhitaßay. Aqlhuva laka

putsßis jantu kakltatal. Aqlhuva xakcha-

vaniy y xakßoqputun xkan, aqlhuva

jantu kakvayl, xaktißukxuntayay taßan

lhikßasniy y jantu xakmaqalin kilaq-

chßiti. 28 Vachu alin alati yu lhitaßay yu

iktapasal. Vachu iklakpastakßa ixlapa-

nakni ni Dios yu tavilanal alati putaula-

naxna. 29 Incha matichun tsßanqaniy

tapßasta ex kitßin vachu ijkßatsan tacha

kintsßanqanil tapßasta. Incha matichun

chivijvakan para kamakal laqtaqal ex

kitßin kßaqxajuy.

30 Incha kitßin maqskßiniy ay kakma-

kakal ex chuncha ay kakmakakanaß por

klamasuniyau ni kitßin kintsßanqaniy

tapßasta. 31 Ni Dios yu ixPay kiJalhachi-

moßonukßan Jesús yucha paxtoqniy

katoßoyakal mas va tavanancha. Yucha

kßatsay ni kitßin jantu ikmakanunun.

32 Tejkan xakvil laka putaulan Damasco,

ni lhachimoßonuß yu tapatsanil yu rey

Aretas, yucha lhinaul kalaklhistakkal

tachun ni laka puertas taßan putaxtukan

ni putaulan para lay kintachßapal. 33 Va

kintapumaßeltajul kun qaychßi la xaven-

tana la xaßex ni putaulan y chuncha

ikpuqoslhi.,1112

Ni Pablo lhichiviniy yu Dios

masunil la ixjalakavanti

12
1 Mas jantu tußuchun klhajay

incha ay kakmakakal,

maqskßiniy kaklhichivinil yu Dios kima-

sunil la kijalakavanti. 2 Ni kitßin ikmi-

spay qayntaun ixlapanaki ni Cristo yu

kautßaticha jachßitin lhitapasal taun tußu-

chun. Pero jantu ijkßatsay incha kun

chux ixlakatunaj u vamun la ixlhitsu-

kunuß yu lhitapasal pero Dios kßatsay.

Va lhaßankal tus laktßiyan yu apalay

talman taßan vilchal ni Dios. 3 Ni

anchanu lapanaki, jantu ijkßatsay incha

pataxtul kun chux ixlakatunaj u vamun la

ixlhitsukunuß pero Dios kßatsay. 4 Va

lhaßankal tus laktßiyan taßan qasmaklhi

chivinti yu jantu lay kiltaxtuy. Jantu xtaq-

nikan lakatin kalaqputeßenichoqol mati-

chun lapanaki. 5 Anchanu lapanaki va

kitßin, xlhiyucha lay ay kakmakakal por

kaklhichivinil yu klhitapasal. Pero kitßin

jantu ay ikmakaputunkan keßeman, vamun

kaklajunau ni kintsßanqaniy tapßasta. 6 Ex

chuncha por yu klhitapasal ni kitßin incha

ay kakmakaputunkal ex jantu kakchivinil

tacha qayntaun tontoj, va laqsaval. Pero

jantu chun ikmakaputun, ka va lay lati

katalhakapußal ni va ay kunita por yu klhi-

tapasal. Vamun iknajun kilalaqtsßiu tacha

junita kimputsuku ali kinchivinti. Ka va

lay lati ay kintalaqtsßil 7 por yu lajßay

axtoqnu yu Dios kimasunil. Para jantu ay

kajkßatsal, ni kitßin ikxtaqnikal taun

maqanlqajnati la kilakatunaj tus tacha

klaqaltoqomakal. Ni Satanás kimalaqa-

chanil para kilhimaqchapul pero yu Dios

kixtaqnil para jantu ay kajkßatsal. 8 Kitßin

aqtßutucha ikskßiniy Dios para kimaqosunil

ni anchanu taßan lhitaßay la ketsukunti.

9 Pero yucha kijunil: “Katßaylhipßi vamun

kun yu ikxtaqniyan, yucha oxicha. Tejkan

tsßanqaniyan tapßasta ex apalay ox tasuy

kintapßasta la metsukunti”, kijunil. Xlhi-

yucha ay ijkßatsan vamun por kintsßan-

qaniy tapßasta, va chuncha apalay alin

ixtapßasta ni Dios la ketsukunti. 10 Xlhi-

yucha ox klhißachantajuy tejkan kintsßan-

qaniy tapßasta, tejkan kintakiltajiy, vachu

taßan ikmaqanlqajnan taßan iktißuntayay,

vachu tejkan kintalhimaqchapuy, y vachu

taßan la lhitaßay klhitapasay por Cristo.

Tejkan mißojoy tachun kintapßasta la kila-

katunaj vamun ex klhitsukuy tapßasta yu

kixtaqniy Dios.

Ni Pablo pastakßuy por ixlhakapußatkßan

yu machaqan Corinto

11 Kitßin ijkßatsan tacha qayntaun

tontoj por ox klhichivinkan keßeman. Pero

chuncha iknaul va por ixmaqskßiniy kakßa-

tsßatßik por kitßin yu laqsaval. Jantu kimpa-

xtoqniy ox kaklhichivinkal kitßin keßeman.

Va uxiknan tapaxtoqniyan ox kilalhichi-

viniu. Mas yu ancha tachaßal apalay

lajßay jalaqtsßinkan tacha yu jamalaqa-

chal ni Jesucristo, pero kitßin jantu laka-

tßuniy kakval kun yußuncha. Pero kitßin

va lakatßuniy ijkßatsan. 12 Tejkan xakla-

tßavilanau chßantaun uxiknan, kitßin

klamasuniu lajßay axtoqnuß yu lay kila-

pumispau ni va kimalaqachal ni Jesu-

cristo. 13 ¿Valißiycha lhilatßik ni klalaq-

tsßiu tacha apalay lakstßuniy lapanakni

kßaßuntßik xajantu yu alati ixlapanakni ni

Dios yu tavilanal alati putaulanaxna? Ka

va por jantu kaklaskßiniu tußuchun.

Kilamalaqmixiniu.

14 Aqtßuycha klalaqkilatau,

chavaycha aaqtaun klalaqßanchoqoyau.

Jantu tußuchun kaklamaxtuniyau. Jantu

klhajaputun yu lhitßaunatßik, va uxiknan

yu klalhajaßiputunau. Vachu chun tacha

qayntaun xapay kun sasßatßan. Yu

japayan yußuncha tapaxtoqniy katala-

lhaval axtoqnu para sasßatßakßan y jantu

tapaxtoqniy katalalhaval yu jasßatßan

para japayan. 15 Kun chux la kißachati

kakmaßakxayaß yu kmaqalin y vachu

kijatsukunti para kaklaßaqtayjuu ni uxik-

nankßan. Mas jantu ox kilalaqtsßinau ni

uxiknan pero kitßin klaßachaniyau. 16 Ox

kßatsßayatßik ni jantu tußuchun kakla-

skßiniu. Pero lati takilhuntßajun ni kitßin

va jamakanunuß kunita y vachu tanajun

ni kitßin klamakanuxtunitau mintumin-

kßan. 17 ¿Lhilayatßik ni klamalaqachaniu

lapanakni para takißichal mintuminkßan?

18 Kitßin ikmalaqachal ni Tito kata-

laqßanchaßan y vachu iktßamalaqachal

yu aqayntaun kintßalaqajunkßan.

Uxiknan ox kßatsßayatßik ni Tito jantu

katamakanun. Kßatsßayatßik ni Tito kun

kitßin va aqstanchun ox iktißukxunta-

yayau, va taun jatsukunti klhitßaunau.

19 ¿Lhilayatßik va kßaqanixtukanau

yu kilalhipastakßau? Jantu laqsaval.

Kijnan va chßantaun kuntau kun Cristo y

Dios makay kuenta yu iknaunau.

Tachun yu klajunau va para apalay ox

kßalhakßapßupßintßik. 20 Ni kitßin ikta-

lhanan kaklapaxtoqvi katsßukßutßik

makanan yu jantu kimaqamal tejkan

kaklalaqßantachaßau. Ex uxiknan vachu

jantu katamaqamayan tacha kunita. Ni

kitßin kimpastakßuy por lachßapßayatßikcha,

laßakchßipßiniyatßik, lalukujlaniyatßik,

latßaqspßukniniyatßik, lalaklkßaniyatßik,

lakßiltßayatßik, lajßay kßatsßanatßik, y lalak-

tßilhiyatßik. 21 Tejkan kaklalaqßantachaßau,

iktalhauniy kimamaxanil ni Dios por

uxiknan, va kaklalhiqalhunau por mintala-

qalhinkßan. Alin qaynlhuu kun uxiknan yu

jantu tamapaxaputun ixjatapastakßatkßan.

Tatßatamay lapanakni yu jantu ixnavinkßan

kataval y alati talaqalhin tamakay.,1213

Ni Pablo jalakmastakßachoqoy

13
1 Aqtßuycha klalaqkilau y

chavaycha aaqtaun klalaqßancho-

qoyau. Kakpuxkaulaqtsßinaß yu lhitßapßasa-

yatßik. Pero taukßaniyachal laqtaqal mati-

chun vamun incha alin qayntßuy u qayn-

tßutu yu takßatsay yu makal y talhitaulay.

2 Tejkan klalaqkilachoqoo va klaqxaqalal

ni lapanakni yu ixtamakay talaqalhin.

Chavaycha aniy klatsßoqniyau mas maqati

ikvilchil y klaqxaqalay yu tatßajun

makanan talaqalhin. Tejkan klalaqßancho-

qoyau ex jantu klaqmalaqmixiniyaß yu

tataylhaßan makanan. 3 Chuncha pßas

kajkunaß por naunatßik kaklamasuniu ni va

ikchiviniy kun ixtapßasta ni Cristo. Ni

Cristo yucha jantu tsßanqaniy tapßasta. Va

tamasunin ni ayaj pßas junita. 4 Laqsaval

tejkan makxtukmukßakal laka kurus va

tacha jantu kalhitsukul tapßasta. Pero

chavaycha va kujchoqotacha por ixtapßasta

ni Dios. Vachuß ni kijnan va tacha jantu

kaklhitsukuu tapßasta pero chßantaun kun

yucha kaklhitsukuyau ixtapßasta ni Dios.

5 Kßamakßatßik kuenta incha vas tßaylhi-

pßinatßik la milhakapußatkßan. Ox kßalaq-

tsßintßanukßantßik. ¿Jantu kßatsßayatßik ni

Cristo vil la melhanutkßan? Pero incha

jantu ox tßaylhipßinatßik, ex jantu

kataulal la melhanutkßan. 6 Ikpakxanßiy

kamakßatßik kuenta ni kijnan vas

taylhaanau la kilhakapußatkßan.

7 Ikskßinau Dios para jantu kßamakßatßik

tußuchun laqtaqal. Jantu chuncha

ikskßinau para katanaul yu alati ni ox

iktaylhaßanau. Va chuncha ikskßinau

para kßamakßatßik yu lajßox mas yu alati

lapanakni kintajunin jantu ox iktay-

lhaßanau la kilhakapußatkßan. 8 Jantu lay

ikmakayau tußuchun yu jantu paxtoqniy

kun yu laqsaval. Vamun lay ikmakayau

yu paxtoqniy kun yu laqsaval. 9 Kijnan

klhißachantajuyau mas jantu tasuy kinta-

pßastkßan incha uxiknan lhitsßukßuyatßik

tapßasta. Ikskßinau Dios para ox katßay-

lhipßintßik la metsukuntikßan. 10 Xlhi-

yucha chavay klatsßoqniyau para jantu

kamaqskßinil kaklalhichomoßoo laqata-

pßasta tejkan klalaqßanchoqotachaßau. Ni

Jalhachimoßonuß Jesús kixtaqnil lhachi-

moßon, jantu para kaklaputiliu, va para

kaklaßaqtayjuu para katalhaval yu ox la

metsukuntikßan.

11 Chavay, ketßalaqaunin, kalhißa-

chßantßaßutßik. Kßalaßoxitßik yu tsßanqay

la metsukuntikßan. Kßamakßatßik kuenta

ni chivinti yu klajunau. Chßantaun kaval

mijatapastakßatkßan, ox kalalaqtsßintßik.

Ex katatßataulan ni Dios yu ayaj japa-

xkanan y oxamaktaun jamakanan.

12 Kßalamastßakßatßik kun lakiltastukni

tacha ixlapanakni ni Dios.

13 Tachun ixlapanakni ni Dios yu

aniy tavilanal tamastakßayan.

14 Va katamapaynin ni kiJalhachi-

moßonukßan Jesucristo, va katapaxkan ni

Dios, y va chßantaun katamakan ni

Espíritu Santo. Chuncha kaval.

GalatiansGÁLATAS

Ni Chivinti yu Jalaqtsßoqnil Pablo Ixlapanakni

Dios yu Tavilanal Galacia,1

Ni Pablo jalakmastakßay ixlapanakni

Dios yu tavilanal Galacia.

1
1 Kitßin kPablo kunita. Yu kimalaqa-

chal jantu valißiy lapanaki kaval. Va

Jesucristo yu kimalaqachal y vachu

kimPay Dioskßan. Yucha majkujuchoqol

Jesucristo laka lhinin. 2 Kitßin kun tachun

yu ketßalaqaunin yu aniy kintatßavilanal

klamastakßayau uxiknankßan yu lhakßa-

pßupßinatßik yu tßaqxtßoqyatßik lakatamin

putaulan xalakatßun Galacia. 3 Kata-

xtaqnin jamapayninti y oxamaktaun kata-

makan kimPay Dioskßan kun kiJalhachi-

moßonukßan Jesucristo. 4 Yucha lhimaq-

xtaqkal para kamaqnikal por kintalaqa-

lhinkßan. Chuncha kintamalaqtaxtun aniy

maqtaqalhinin lakamunukpaß. Va

chuncha naul ni Dios yu kimPaykßan.

5 Yucha la ay kamakakal chavaycha mas

va tavanancha kaval, jantu aqtaun kata-

maktayaß. Va chuncha kavalcha.

Jantu alin aputaun chivinti

yu lay pulaqtaxtukan

6 Laqsaval kitßin tus taun kßatsan ni

va nimancha tßaunchßoßoyatßikcha

makauntijlanan ni Dios. Va yucha tama-

paynin y tajuntaßin por Cristo. Va tßaylhi-

pßinatßik aputaun lhakapußati. Yucha

lhilayatßik ox chivinti yu lay pulaqta-

xtukan. 7 Pero jantu laqsaval kaval. Jantu

alin aputaun ox chivinti yu lay pulaqta-

xtukan. Alin lati lapanakni yu tatßaunan

laktßilhinin mijatapastakßatkßan. Tamapa-

xaputun yu ox chivinti yu lhichiviniy

Cristo. 8 Incha matichun katalaqputeßenin

aputaun chivinti para kßapßulaqtßaxtßu, yu

jantu kaval tacha yu klalaqputeßeniu,

yucha tsßanqay kalhilhaankal laqnin.

Chuncha kaval mas va kijnankßan kajkuu

o mas va qayntaun ixmayul Dios kaval.

9 Tacha klajuniu, chavay aaqtaun

klajunchoqoyau, incha matichun katalaq-

puteßeniyan aputaun chivinti yu tapaxata

yu jantu kaval tacha yu laßaßitßatßik,

yucha kalhilhaankanaß laqnin.

10 Chavaycha jantu chuncha iknajun

para katalhipaßinil kinchivinti ni lapa-

nakni. Va iknajun kalhipaßinil ni Dios.

Incha vamun ikmakay yu katalhipaßinil ni

lapanakni, ex kitßin jantu ixßoqxtamati

Cristo kakval.

Tacha val ni Pablo ixtamalaqachan

ni Jesucristo

11 Kitßin klamakßatsaniyau, ketßala-

qaunin, ni ox chivinti yu ancha klaqpu-

teßel jantu ixchivinti valißiy lapanaki

kaval. 12 Jantu kimasunil matichun yu

valißiy lapanaki y jantu matichun kima-

lanil. Yu kimasunil va Jesucristo.

13 Uxiknan asmaktßatßikcha tacha

xaktißukxuntayay maqancha tejkan

xakmakay ixputsukukßan ni Israelitas. Va

ayaj xaklaqmamaqanlqajnivay ixlapa-

nakni Dios y xaklakmaßakxaputun.

14 Kitßin apalay xakmakay kimputsuku-

kßan ni israelitas jantu yu alati israelitas

yu tacha kijachßitin ixtalhitßajun. Va

apalay pßas xaktanuy xaputsuku yu kinta-

makaunin yu maqaniyaß kepayankßan.

15 Pero kilaksaklhi ni Dios vana-

najcha tejkan jantukaß xaktsukuy, va

por ixjamapayninti kilhijuntaßil. Tejkan

yucha maqamal 16 ex chuncha kimasunil

isTsßal para kalaqlaqputeßenil ni ox

chivinti yu lapanakni yu jantu israelitas

kataval. Tejkan chuncha klhitapasal

jantu kaklaqßal matichun lapanaki para

kimakßatsanil ni ox chivinti. 17 Vachu

jantu kajkßal Jerusalén para kajkalaqßal

ni lapanakni yu pßunaj ixjamalaqachata

ni Jesús. Kitßin va kilal xalakatßun

Arabia. Ex astan ikminchoqol laka

putaulan Damasco.

18 Ex chuncha tejkan laßatßutu jachßitin

val, va ijkilal Jerusalén para kakmispal ni

Pedro. Ancha xaktßavilchal tßuy semana.

19 Yu alati ixtamalaqachan Jesús jantu

klaqlaqtsßil. Vamun yu Jacobo xaklaqßanta

yu ixtßalaqajun ni Jalhachimoßonu Jesús.

20 Tachun yu aniy klajunau, ni Dios

kßatsay ni jantu klalaklkaniyau.

21 Ex astan kilal xalakatßun Siria ali

Cilicia. 22 Ex chuncha xalakatßun Judea

jantukaß matichun ixkintamispay kun ixla-

panakni Cristo yu ancha ixtataqxtoßa.

23 Vamun ixtaqasmatßa yu ixtakilhuntßajun

ni lapanakni, va tanaul: “Ni lapanaki yu

ixkintamamaqanlqajnivayan y ixlaktßilhi-

putun kilhakapußatkßan, chavay laqpu-

teßeycha ni ox chivinti yu lhakapußanau.”

24 Ex chuncha apalay pßas tatoßoyal ni Dios

por kitßin.,12

Yu alati ixtamalaqachan Jesucristo

talaqaßil ni Pablo

2
1 Tejkan laqakautßaticha jachßitin val,

kitßin aaqtaun ijkilachoqol Jerusalén

kun Bernabé y vachu klhaßal ni Tito. 2 Va

chuncha kimasunil ni Dios ni kajkßal. Va

klaktßachivinil xßamankßan yu ancha

laktoßoyakan tacha xaßayan yu talhaka-

pußan. Va klakmasunil tacha klaqputeßeniy

ni ox chivinti yu jantu israelitas kataval.

Chuncha ikmakal para jantu valißiy

katsßanqal tachun kilhitapatsa. 3 Ni Tito yu

ixkintßaßanta jantu kalhijunkal kaxvilili-

chßukßunikal tacha talhinajun ni israelitas,

mas ixtakßatsay ni yucha va griego.

4 Ancha tatamaqsaqtanuchal lati israelitas

yu jantu laqsaval ketßalaqaunin kataval.

Tatamaqsaqtanul para katalaqtsßil tacha ni

Cristo kintamakan oxamaktaun. Ixtamaka-

putun para kamakachoqoo ixputsukukßan.

Ex chuncha kajuu tacha oqxtamatin yu

laqnaqlhitsukukan laka lhitapatsa. 5 Pero

kijnankßan ni tsßuniy jantucha kaklaq-

xtaqkau para katalhajal. Ex lay ox katay-

lhaßal la metsukuntikßan ni ox chivinti yu

laqsaval. 6 Ancha ixßalin yu laktoßoyakan

tacha xalajßayan, mas kitßin jantu ikmakay

kuenta va taßayucha kaval. Ni Dios va

mustaun jamakay ni lapanakni. Pero ni

anchanu lapanakni jantu kintamasunil

aputaun chivinti yu maqskßiniy kaklaq-

puteßel. 7 Va la ox talhilal yu ikmakay,

va takßatsal ni Dios ixkimaqxtaqnita

lhitapatsa para kaklaqputeßenil ni ox

chivinti yu jantu israelitas kataval.

Vachu va chun tacha ni Pedro ixlhimaq-

xtaqnikanta kalaqputeßenil yu israelitas.

8 Ni Dios xtaqniy tapßasta ni Pedro para

kamalaqachakal laqputeßeni taßan tavi-

lanal ni israelitas. Vachu kixtaqniy

tapßasta ni kitßin para kakmalaqachakal

laqputeßeni taßan tavilanal yu alati lapa-

nakni. 9 Yu Jacobo ali Pedro ali Juan,

yu ancha laktoßoyakan tacha xalajßayan,

yußuncha takßatsal ni va Dios kimaq-

xtaqnil ni aniy lhitapatsa por ixjamapay-

ninti. Ex xlhiyucha kintamaktuntajin

kitßin kun Bernabé tacha ox ketßalaqau-

ninkßan. Va chßantaun ikmakau kijatapa-

stakßatkßan para kijnankßan kajkßau tapa-

tsanin kun yu jantu israelitas kataval y

yußuncha katataylhaanil ixlhitapatskßan

kun yu israelitas. 10 Vamun kintajunin

kajkalakpastakvi para kaklaqßaqtayjuu

yu kilpatanin. Va yucha yu xakmakapu-

tunta kitßin kun tachun la kißachati.

Ni Pablo laqßaymal ni Pedro laka

putaulan Antiokía

11 Astan tejkan xakvil laka putaulan

Antiokía vachu chinchal ni Pedro. Ex

kitßin klaqßaymal la ixlakaßukxpu. Va

taun laqtaqal yu ixtßajun makan.

12 Tejkan tachil lati ixlapanakni ni

Jacobo ex Pedro aqtayl jalakmakaun-

tijlay yu jantu israelitas kataval.

Jantucha apalay chßantaun kalaktßavayl

mas pßunaj ixjalaktßavajin. Ni israelitas

yu ixtalhinajun kaxvililichßukßunikßa,

yußuncha ixtanajun ni jantu maqskßiniy

kalaktßavay. Ex Pedro ixlaktalhauniy.

13 Yu alati israelitas ancha vachu tßuy

ukxpuß tamakal tacha makal ni Pedro.

Mas kaval Bernabé vachu jalaqtsßißil y

tßuy ukxpuß makal. 14 Pero kitßin klaq-

tsßil ni jantu ox ixtamakay yu masuy ni

ox chivinti yu laqsaval. Ex kunil ni

Pedro la ixlakaßukxpukßan tachun ni

lapanakni, va iknaul: “Uxintßi, mas va

israelita kßatßi tßißukxuntßayay tacha yu

297 GÁLATAS



jantu israelitas kataval. ¿Ex chavaycha

valißiycha naßun yu jantu Israelitas kataval

maqskßiniy katamakal xaputsuku ni

Israelitas?”

Ni Dios vachuß ox jalaqtsßin yu israelitas

por talhakapußan ni Jesucristo

15 Kijnankßan tus ikpupaqvi kilhißisrae-

litakßan y jantu kakpupaqvi tacha yu alati

lapanakni yu lakjunau jamaqtaqalhinin.

16 Pero mas chuncha kuntau vachu klha-

kapußanau ni Cristo para ox kintalaqtsßin

ni Dios. Jantucha klhakapußanau va por

ixlhachimoßon Moisés ox kintalaqtsßin ni

Dios. Dios jantu matichun ox laqtsßin

incha vamun por kamakal yu lhinaunkan

laka lhachimoßon. 17 Va lakxkauyau ni ox

kintalaqtsßin ni Dios por yu makal Cristo.

Ex chuncha chßantaun juntau kun yu alati

lapanakni yu jalakjunau jamaqtaqalhinin.

Chuncha lhixajachal lati lapanakni

talhilay ni Cristo va kintamakayan maqta-

qalhinin. Pero jantu laqsaval kaval.

18 Incha kitßin iktaspßikchoqoy ni anchanu

xaputsuku ex kintaukßaniyachal laqtaqal.

Va tacha kakmakachoqoputul aqataun

chaqaß yu klaktßilhil. 19 Va tacha

kaknilcha, xlhiyucha jantucha kimpa-

xtoqniy yu lhinaunkan laka lhachimoßon.

Ex chuncha lay kaktsukul kun jatsukunti

yu minchal kun Dios. 20 La ketsukunti va

chßantaun iktßaxtukmukßakanta kun Cristo.

Jantucha kitßin kaktsukul la ketsukunti, va

Cristo yu tßajun la ketsukunti. Yu jatsu-

kunti yu chavay klhitßajun va por klhaka-

pußan Sasßatßa Dios. Yucha kißachanil y

maqxtaqkal para kanil por kitßin.

21 Chuncha jantu klaktanchay ixjamapay-

ninti ni Dios. Incha matichun lhißajin

kamaxtunikal ixlaqtaqal por kamakal yu

lhinaunkan laka lhachimoßon, ex chuncha

ni Cristo va tacha jantu por tußuchun kaval

mas nil.,23

Pulaqtaxtuyau yu lhakapußati, jantu

ixmakaka yu lhinaunkan

3
1 Uxiknankßan machaqan Galacia

jantu jalakpßastßaknanatßik. Kitßin tus

ox klalaqputeßeniu ni Cristo tacha val,

makxtukmukßakal tus va tacha

kalaqtsßintßik yu klajuniu. Pero

chavaycha va tacha matichun kata-

chajun para jantucha ox kalakpßastßak-

nantßik. 2 Vamun klajunau taun chivinti.

Uxiknan laßaßitßik ni Espíritu Santo va

por lhakßapßupßintßik ni ox chivinti yu

asmaktßik, jantu por makßatßik yu

lhinaunkan laka lhachimoßon. 3 Incha

chuncha pußaqtßaynitßik yu sastßi jatsu-

kunti kun yu Espíritu Santo, ¿ex

valißiycha jantu kßalakpßastßaknantßik y

tßaylhißuxipßinatßik kun mintapßastkßan?

4 Incha aputaun lhakßapßupßinatßik, ¿ex

tisun xtapal tachun yu tßapßasatßatßik por

milhakapußatkßan? Va tacha jantu tußu-

chun xtapal kaval. 5 Ni Dios taxtaqniyan

ni Espíritu Santo y makay lajßay axtoqnu

siya uxiknan. ¿Ex valißiy chuncha makay

ni yucha? Jantu por makßayatßikcha yu

lhinaunkan laka lhachimoßon. Va por

lhakßapßupßinatßik ni ox chivinti yu

asmaktßatßik.

6 Vachu va chun la maqancha ni

Abraham ox lhakapußal ni Dios y xlhi-

yucha ni Dios laqaßil tacha ox lapanaki.

7 Ex chuncha kakßatsßatßik yu laqsaval

sasßatßan ni Abraham tajunita va yu

talhakapußan. 8 La maqancha ni Dios

kßatsal y naul la ixchivinti ni kalakma-

xtuniyaß ixlaqtaqalkßan tachun yu talha-

kapußan, mas yu jantu israelitas kataval.

Chuncha laqputeßenikal ni Abraham, va

junkal: “Va taßayucha lapanakni kataval,

ox katatapasayaß por uxintßi.” 9 Ex

chuncha tachun yu talhakapußan ox

tatapasay la ixjatsukuntikßan chßantaun

kun Abraham yu lhakapußal.

10 Tachun yu tapulaqtaxtuputun por

tamakay yu lhinaunkan laka lhachi-

moßon yußuncha lakmukßanikanta tala-

qalhin. Yu ixchivinti Dios najun:

“Taßayuß yu jantu kamakaßol tachun yu

lhinaunkan laka lhachimoßon yu tsßoq-

kanta yucha lakmukßanikanta talaqa-

lhin.” 11 Ni Dios jantu matichun ox

laqtsßin por kamakalcha yu lhinaunkan

laka lhachimoßon, vamun por kalhaka-

pußal. Chuncha ox mispakan, porke la

ixchivinti Dios najun: “Ni lapanaki yu

Dios ox laqtsßin, yucha va por

ixlhakapußati katsukuyaß.” 12 Yu xaputsuku

laka lhachimoßon jantu va taun kaval kun

yu xaputsuku jalhakapußati. Yu pulaqta-

xtuputun por kamakal yu lhinaunkan laka

lhachimoßon, yucha lay kalhitsukul jatsu-

kunti vamun incha chuncha kamakaßol.

13 Ni Cristo kintamaqalchaunißojon ni

lhachimoßon para jantucha kalhimakxka-

vakau talaqalhin tejkan yucha makiltakal

laka kurus. Chuncha taukßanißochal talaqa-

lhin por kijnankßan. Tacha ixchivinti Dios

najun: “Lhimakxkavakanta talaqalhin yu

makiltakanta laka kßiu.” 14 Ex chuncha

tachun ni lapanakni, mas yu jantu israe-

litas kataval, lay katalaqaßil yu ox chßan-

taun kun Abraham por yu makal Cristo

Jesús. Chuncha incha lhakapußanau, lay

laqaßiyau ni Espíritu.

Apalay maqskßiniy ni chivinti yu Dios

xtaqnil ni Abraham xajantu ni

lhachimoßon yu xtaqnil ni Moisés

15 Ketßalaqaunin, klamasuniyau tußu-

chun la ketsukuntikßan para kamalaßasitßik.

Incha qayntaun lapanaki katsßoqlhi taßa-

yucha kamakaunikal ixlhitapatsa y tsßoq-

mulaniy ixtaqaßuti, ex jantucha lay kata-

laktßilhichoqol. 16 Chuncha ni Abraham va

junkal ni ixmaqlaqapßu kalaqaßiyaß yu

lajßoxi. Jantu kalhichivinkal yu pumalhuu,

va lhichivinkal va qayntaun, va junkal: “la

mimaqlaqapßu”. Yucha va Cristo. 17 Va

inchine klajunau, ni anchanu chivinti yu

lhichiviniy ni Cristo va chßantaun tßatama-

kaul ni Dios kun Abraham. Ex tejkan

tapasal 430 jachßitin va xtaqnil ixlhachi-

moßon ni Moisés. Pero yucha jantu lay

laktßilhichoqoy ni chivinti yu Dios tßatama-

kaul kun Abraham. 18 Dios junil ni

Abraham ni kalaqxtaqniyaß yu lajßoxi yu

sasßatßan. Chuncha jantu katapulhajal por

katamakal yu lhinaunkan. Va por ni

chivinti yu Dios tßatamakaul kun Abraham

tejkan junil ni valißiy kalaqxtaqniyaß.

19 ¿Ex valißiycha astan maqxtaqlhi ni

Dios yu lhachimoßon? Va para katapumi-

spal ixlaqtaqalkßan ni lapanakni tus tejkan

mil Jesucristo. Yucha ixmaqlaqapßu

Abraham yu Dios junil kaßalinaß. Ixmayu-

lnin Dios taxtaqnil ni lhachimoßon ni

Moisés, ex yucha jalakmapasanichoqol

ni lapanakni. 20 Ex chuncha ixßalin

qayntaun yu maqxtaqnikal y alati yu

jamapasanikal. Pero Dios va taun y

xßaman xtaqnil ixchivinti ni Abraham.

21 ¿Lhilayatßik ni lhachimoßon yu

xtaqnikal Moisés va laktßilhil ixchivinti

Dios yu junil Abraham? Jantu laqsaval

kaval. Ni lhachimoßon incha ixtaqlhi

jatsukunti ex lay ox katalaqtsßin Dios

por kßamakßatßik yu lhinaunkan. 22 Pero

la ixchivinti Dios najun si chßikantau por

yu talaqalhin. Ex chuncha yu ox yu Dios

naul kaßalinaß va laqxtaqnikan vamun

yu talhakapußan ni Jesucristo, para

chuncha katalaqaßil yu talhakapußan.

23 Pero tejkan jantukaß ixlhaka-

pußanau ni Jesús yu lay kapulaqtaxtuu,

ex ni lhachimoßon ixkintaxkaulhitßaunan

tacha tachßinin ni kijnan yu israelitas

juntau. Chuncha ixjunita tus tejkan kila-

chil ni Jesucristo yu lhakapußanau para

kapulaqtaxtuu. 24 Ni lhachimoßon lhixaj-

chal tacha qayntaun yu kintamalaniyan

para kintamakßatsanin ni maqskßiniy

kalhakapußau Cristo. Ex chuncha ni Dios

ox kintalaqtsßin. 25 Pero chavaycha

vamun maqskßiniy kalhakapußau para

lay kalaqtaxtuu ex jantucha kintalhichi-

moßoyan ni lhachimoßon.

26 Mintachunkßan va sasßatßan Dios

untßatßik por lhakßapßupßinatßik ni Cristo

Jesús. 27 Va aqchßajßautßik y chuncha

masutßik ni va chßantaun kun Cristo

untßatßik. Chuncha tßanuyatßik kun Cristo

y va tacha kßalakßatßayatßik kun yucha la

metsukuntikßan. 28 Jantu maqskßiniy

tisuncha lapanaki kßaßuntßik, mas va

israelita, mas va griego, mas va oqxta-

mati, mas yu oxamaktaun tijuntayay,

mas va joßati, mas va xanati. Va si

chßantaun untßatßik kun Cristo Jesús.

29 Chavay incha ixlapanakni Cristo

untßatßik ex sasßatßan Abraham untßatßik.

Ex tamapasaniyan yu lajßoxi tacha junil

Dios ni Abraham ni kaßalinaß.,34

4
1 Klajunau ni sßatßa yu kamapasani-

kanaß ni ixmaqaliti ixpay, yucha

tejkan sßatßakaß jun taylhaanikan ixlhi-

stakka tacha oqxtamati, mas xaßukxtin

tachun ni chaqaß kunaß. 2 Alin lapanakni

yu talhistakßa ni sßatßa y alin yu tamaßaniy

ixtumin tus kalakachil ni julchan tejkan

ixpay kanaul ni laycha kamakal xßaman.

3 Vachu chun kijnankßan tejkan jantukaß

ixlhakapußanau, ex va tacha sßatßan

ixjuntau y ixmakayau yu ixlhinajun ni

lakamunukpaß tacha ixßoqxtamatin kajuu.

4 Tejkan lakachil ni julchan yu naul ni

Dios ex yucha malaqachal Sasßatßa, para

kamil jatsukunuß kun qayntaun xanati.

Tsukul tacha qayntaun yu maqskßiniy

kamakal tacha lhinajun ni lhachimoßon.

5 Chuncha val para kintamalaqtaxtun yu

ixlhinaunkan laka lhachimoßon para kinta-

laqaßin ni Dios tacha sasßatßan. 6 Ex

chuncha para katasul ni sasßatßan Dios

untßatßik, yucha tamalaqachanin

ixßEspíritu ni Sasßatßa la melhanutkßan y

yucha juniy ni Dios: “KimPay, kimPay

kßatßi.” 7 Ex chuncha jantucha oqxtamatin

kßaßuntßik, va sasßatßan untßatßik. Va sasßa-

tßan Dios untßatßik, ex xlhiyucha katamapa-

saniyan ixmaqaliti por yu makal ni Cristo.

Ni Pablo pastakßuy ixlhakapußatkßan

8 Pßunaj tejkan jantukaß ixmispßayatßik

Dios, va ixßuntßatßik ixßoqxtamatin

axtoqnuß yu jantu laqsaval dioses kataval.

9 Pero chavaycha mispßatßikcha ni Dios

pero apalay ox kaknaul ni Dios tamispan

uxiknan. Ex chavaycha, ¿valißiycha

tßaspßikchßoßoyatßikcha taßan kamakßa-

chßoßotßik yu lhinajun axtoqnu yu jantu

kalhitsukul tapßasta yu jantu tußuchun

xtapal kaval? ¿Valißiycha chuncha

unchßoßoyatßikcha tacha oqxtamatin yu

kanaqlhitsßukßukßantßik? 10 Vananaj makßa-

yatßik kuenta xajulchan kßatanaxnan tacha

lhinaunkan laka julchan, laka malkuyuß,

ali laka jachßitin. 11 Tus kilamaqsvayau ni

kilhitapatsa va laycha kilamaqatsßanqa-

nißojou yu klamakaniu.

12 Ketßalaqaunin, klatapayniniyau ni

va kßatsßukßutßik tacha kitßin junita kimpu-

tsuku. Tejkan klalaqkilachaßau kitßin ikma-

kakal tacha uxiknan mas jantu israelitas

kßaßuntßik. Jantu tußuchun kilamakaniu.

13 Uxiknankßan ox kßatsßayatßik ni tejkan

skutsaj klalaqkilachaßau va xaktaqanßay.

Xlhiyucha ancha iktaulal y klalaqpu-

teßeniu ni ox chivinti. 14 Pero ox kilala-

qaßiu y kilalhißajiu mas kintaqanßati la

lhitaßay ixjunita kun kitßin. Kilalaqaßiu

tacha ixmayul Dios kakval tus va tacha

Jesucristo kakval. 15 ¿Tas ancha makßa-

tßik ni achati yu ixlhitßaunatßik por

kitßin? Kitßin ox ijkßatsay ni ixlal ixma-

xtßunikßantßik milaqchulkßan para ixki-

laßaqtayjuu incha chuncha xaknaul.

16 ¿Ex chavaycha mintßalaxkayakßan

kilamakayau vamun por klajunau yu

laqsaval? 17 Ni anchanu lapanakni yu

ixtaßanachaßan makanunun ayaj tapasta-

kßuy por uxiknan pero jantu ox yu tama-

kaniputunan. Va tapakxanßiy kalhitßa-

xtßutßik kun kitßin para katßoßoyatßik

yußuncha. 18 La ox incha ayaj tßoßoyaya-

tßik yu ox. Pero tsßanqay chuncha kaval

mas klatßataulau u jantu. 19 Kesßatßanin

ikmaqanlqajnanchoqoy tacha qayntaun

xanati yu tsukuy jamaqlaqavan por

uxiknan y chuncha iktaylhaanaß tus

tejkan katßißuntßayayapitik tacha Cristo.

20 La ox ixval va ancha xaklatßataulau

para jantu xaklaxaqalau laqatapßasta

chuncha tacha chavaycha. Chavaycha

jantu ijkßatsay tacha lay klaßaqtayjuyau.

Yu kintamasuniyan ixputsukukßan ni

Hagar ali Sara

21 Uxiknankßan yu makßapßutßunatßik

tacha lhinajun ixlhachimoßon Moisés,

¿jantu aqtaun kßapßutßeßetßik tacha najun

ancha? 22 Ancha tsßoqkanta ni Abraham

lhitsukul qayntßuy tsßalan, qayntaun

lhitsukunil ixmaqtsukuß yu ixnaqpatsay.

Yu aqayntaun lhitsukunil yu laqsaval

ixanati yu oxamaktaun ixtßavil. 23 Ni

tsßal yu lhitsukul yu maqtsukuß, yucha

lhitsukukal tacha valißiy lapanaki. Pero

yu lhitsukul ixanati, yucha tsukul va por

Dios naul ni katsukuyaß. 24 Ni Dios

aqtßuycha chßantaun jalaktßatamakaul

ixlapanakni, yucha kintamasuniyan ni

aniy qayntßuy xanatin. Yu Agar yucha

kintamasuniyan tacha val laka aspajun

Sinaí. Ancha Dios chßantaun jatßatama-

kaul kun ixlapanakni para katamakal

ixlhachimoßon Moisés. Yußuncha va

tacha sßatßan yu jalhitsukukan para kalaq-

naqpatsakal. 25 Yu ixputsuku Agar yucha

xajchal tacha ixlhachimoßon Moisés yu

xtaqnikal laka Sinaí ni aspajun yu vil xala-

katßun Arabia. Ni Agar ali yu sasßatßan va

jalaqnaqpatsakal. Chuncha va tacha ni

lapanakni yu chavaycha tavilanal laka

putaulan Jerusalén yu tataylhaßan kun

ixlhachimoßon Moisés. 26 Pero ni xapu-

taulan laktßiyan yu vachuß Jerusalén

junkan, yucha va tacha ni xanati yu

oxamaktaun vil. Ancha laktßiyan minchal

ketsukuntikßan y chuncha ni laktßiyan

xajachal tacha kinatikßan kaval. 27 Va

tsßoqkanta la ixchivinti Dios:

Uxintßi yu jantu aqtaun lhitsßukßuy

sßatßa, kßalhißachßantßaßutßi.

Tus kßalhißachßantßaßutßi mas jantukaß

lay lhitsßukßuy sßatßan.

Ni xanati yu chavay

makauntijlakanta, kaminaß

julchan tejkan apalay lhuu

katajunaß sasßatßan xajantu ni

xanati yu lhitßajun ixapay.

28 Ketßalaqaunin, kijnankßan juntau va

tacha Isaac istsßal ni Sara, vachu va

chuncha lhitsukukau va por Dios chuncha

ixnajunta. 29 Ex chuncha kun istsßalan ni

Abraham, qayntaun lhitsukukal tacha

valißiy lapanaki. Yucha mamaqanlqajnival

yu aqayntaun tsßal yu tsukul por ixtapßasta

ni Espíritu Santo. Vachu va chun tapasay

chavaycha. 30 Va inchine tsßoqkanta la

ixchivinti Dios: “Kßatßinaqxtßu ni

maqtsukuß kun istsßal. Yu istsßal jantu lay

chßantaun katßalaqaßiyaß yu kakxtaqniyaß

istsßal ni xanati yu oxamaktaun vil.” 31 Ex

chuncha, ketßalaqaunin, jantu kajuu tacha

sasßatßan ni maqtsukuß yu ixlaqnaqpa-

tsakan, va kajuu tacha sasßatßan yu

oxamaktaun ixvil.,45

Ni Dios kintatßasaßin para oxamaktaun kajuu

5
1 Ex chuncha ni Cristo oxamaktaun

kintamakan para oxamaktaun

katißukxuntayau. Ox katßaylhipßintßik tacha

lapanakni yu oxamaktaun tatßajun, jantu

katßaspßikchßoßotßik makanan yu

lhinaunkan taßan jalaqnaqpatsakan ni

lapanakni.

2 Ox kßamakßatßik kuenta yu kitßin

Pablo klajunau. Incha xtßaqkßantßik para

kßaxvililichßukßupßuxnikßantßik ex para

uxiknan ni Cristo jantu tußuchun xtapal

kaval. 3 Aaqtaun klajunchoqoyau ni

taßayuß lapanaki yu xvililichukßupßuxni-

kanta para katalaqtaxtul vachu tsßanqay

kamakaßol tachun yu lhinajun la ixlha-

chimoßon Moisés. 4 Lati uxiknan nauna-

tßik ni Dios ox katalaqtsßin por kamakßa-

tßik yu lhinaunkan, xlhiyucha tßaxtßutßa-

tßikcha kun Cristo. Ex jantucha tapa-

xtoqniyan ixjamapayninti ni Dios. 5 Pero

kijnankßan ikpakxanßiyau ni Dios ox

kintalaqtsßinan por yu makay ni Espíritu

Santo por kilhakapußatkßan. 6 Incha

chßantaun juntau kun Cristo ex jantu

maqskßiniy mas kßaxvililichßukßupßu-

xnikßa u jantu. Yu maqskßiniy va kalha-

kapußau y chuncha katapatsau kun

japaxkanti.

7 La ox ixßukxpßupßintßatßik. ¿Maticha

talaktanchanin para jantucha kaßala-

smaktßik yu laqsaval? 8 Ni jatapastakßati

yu chavay lhitßaunatßik jantu kaminchal

kun Dios yu tajuntaßiyan. 9 Tacha

tanajun: “Mas va tsßuniy levadura yu

kalhiyau xaskititi harina va lhitayaßojoy

tachun.” 10 Ox ijkßatsay ni uxiknan

vachu va chun kßapßastßakßapitik tacha

kitßin. Pero yu talaktßilhiniyan mijatapa-

stakßatkßan yucha Dios kamukßaniyaß

maqanlqajnati mas va taßayucha kaval.

11 Ketßalaqaunin, ni kitßin klhinajun ni

jantucha maqskßiniy kaxvililichßukßupßu-

xnikßa. Xlhiyucha kintaxkayan. Tejkan

klhichiviniy yu tapasal laka kurus jantu

katalukujlal incha kaknaul ni maqskßiniy

kßaxvililichßukßupßuxnikßa. 12 Ni anchanu

lapanakni yu talaktßilhiyan y talhijunan

para kßaxvililichßukßupßuxnikßantßik,

kitßin iknajun, ¡apalay ox

kalakchßukßupßuxnißokal!

13 Ketßalaqaunin, ni Dios tajuntaßin

para oxamaktaun kßaßuntßik pero mas

oxamaktaun untßatßik jantu maqskßiniy

kßamakßatßik tacha yu makaputun yu

valißiy lapanaki. Va kßalapßaxkßatßik y

kßalaßaqtßayßutßik. 14 Tachun yu

lhinaunkan laka lhachimoßon va

lhinaunkan kun taun chivinti, yu najun:

“Kapßaxkßatßi mintßamachaqaß vachu va

tacha pßaxkßakßan meßeman.” 15 Incha

kalamatßißutßik y kalalakßatsßakßamatßik ex

kßalhistßajkßantßik para jantu

kalalaktßilhitßik.

Ixputsuku yu valißiy lapanaki ali

ixputsuku yu tißukxuntayay tacha

lhinajun ni Espíritu Santo

16 Va inchine klajunau, ni katßißukxun-

tßayatßik tacha lhinajun ni Espíritu Santo y

jantu kßamakßatßik tacha yu makaputun yu

valißiy lapanaki. 17 Yu makaputun yu

valißiy lapanaki, yucha jantu chßantaun

tßajun kun yu lhinajun ni Espíritu Santo.

Va putßuy jatapastakßati tajunita, jantu

tapaxtoqniy. Xlhiyucha jantu tsßuniy lay

makßay yu makßapßutßun. 18 Incha ni

Espíritu Santo tamaltanayan la milakatin-

kßan ex jantucha tapaxtoqniyan kßamakßa-

tßik ixlhachimoßon Moisés.

19 Ox mispakan tacha yu makaputun la

ixjatapastakßati yu valißiy lapanaki. Va

tatßatamay yu jantu ixnavinkßan kataval,

talaktußunun, tamakay axtoqnu yu jantu

lajßoxi kaval, 20 tatoßoyay dioses yu maka-

kanta laka makaß, tachavanan, jatßala-

xkayan talamakay, talachßapay, talaxi-

yaxa, talalukujlaniy, laqßaqspßuknin, tata-

laqlvaßa, va taun taun talay, 21 talaßak-

chaßaniy, jamaqninin, taßapßanin, tamakay

xakßatan ay lakvayti taßan tamaqtaqalhinin

y tamakay alati axtoqnu yu chuncha.

Klajunchoqoyau vachu va tacha pßunaj

klajuniu: ni lapanakni yu chuncha tatay-

lhaßan makanan jantu aqtaun katatanuyaß

taßan jalhachimoßonun ni Dios.

22 Pero yu laqxtaßa ni Espíritu Santo

yucha va japaxkanti, jaßachanti, oxamak-

taun jamakanan, xtaßa maqantaulati,

qalßox jamakanan, makaniyan para ox

kßamakßanin yu alati, para lay kßalhakßa-

pßupßinikßa yu naßun, 23 para kßalalakßatßu-

nikßa, para kßalhistßakkßa yu kßamakßatßi.

Jantu intachun alin laka lhachimoßon taßan

kalhinaunkal yu jantu chun kßamakßatßi.

24 Ixlapanakni Cristo juntau. Va tacha

maqnißojoo laka kurus ni talaqalhin yu

ixmakaputunau, chuncha jantucha

kintapaxtoqniyan kamakau yu jantu

maqskßiniy. 25 Incha ni Espíritu Santo

kintaxtaqnin ketsukuntikßan ex vachu

maqskßiniy katijuntayau kun ni Espíritu

Santo. 26 Jantu maqskßiniy ay kama-

kakau, vachu jantu kalamalukujlau,

vachu jantu kalaßakchaßaniu.,56

Kßalaßaqtßayßutßik siya uxiknankßan

6
1 Ketßalaqaunin, incha matichun

lapanaki makay tußuchun laqtaqal,

ex uxiknankßan yu tßißuyanantßik kun ni

Espíritu Santo kaßaqtßayßutßik para kaßo-

staulchoqol. Pero jantu ay kßakßatsßantßik

tejkan chuncha aqtßayßuyatßik. Ox kßalhi-

stßajkßantßik para jantu vachu chun

kßalhitßapßasatßik. 2 Kßalaßaqtßayßutßik kun

yu lhitaßay la metsukuntikßan ex

chuncha kßamakßaßotßik yu lhinajun la

ixlhachimoßon ni Cristo. 3 Incha mati-

chun lhilakan ay lapanaki junita, mas

jantu ay kaval va makanukan ixßaman.

4 Taun taun lapanaki maqskßiniy

kamakal kuenta tacha junita ixputsuku

kun Dios. Ex chuncha lay ox kakßatsal

por yu makay xßaman y jantu

maqskßiniy kapastaklhi yu makay

aqayntaun. 5 Qayntamin lapanaki

maqskßiniy kamakal ixlhitapatsa xßaman

yu paxtoqniy.

6 Yu malanikan ixchivinti Dios

tsßanqay katßaßul yu ox axtoqnu yu mala-

ninin yu lay kaputapasal la ixjatsukunti.

7 Jantu kamakßanukßantßik meßeman-

kßan, jantu matichun lay laktußuy ni

Dios. Tachun yu kachßantßi, aqtsßiyaj va

yucha kaxqaßiyeße. 8 Incha kachßantßi yu

jantu ox tacha makaputun valißiy lapa-

naki ex vachu va chun kaxqaßiyeße yu

jantu ox yu lhixajachal lhinin. Incha

kachßantßi yu lhinajun ni Espíritu Santo

ex por yucha kaxqaßiyeße jatsukunti yu

jantu aqtaun kamißoyaß. 9 Chuncha jantu

maqskßiniy kalaqalhoqoo ixmakaka yu

lajßoxi. Incha ox taylhaßanau ex astan

kalaqaßiyau ox jaxqanti. 10 Xlhiyucha

tejkan kalal mas va tavanancha,

tsßanqay kalakmakaniu yu ox tachun ni

lapanakni, pero apalay maqskßiniy ox

kalakmakaniu yu kintatßalhakapußanan.

Ni Pablo jalaqxtaqniy alati

jatapastakßati, vachuß

jalakmastakßachoqoy

11 Kßamakßatßik kuenta ni aniy klatsßoq-

nitau la kimakaß kun lajßay letra. 12 Ni

lapanakni yu laqatapßasta talhijunan

kßaxvililichßukßupßuxnikßantßik va chuncha

tamakay vamun para ox katatamakaul kun

lapanakni. Va para jantu kalaqmamaqan-

lqajnivakal tejkan talaqputeßey yu tapasal

ni Cristo nil laka kurus. 13 Mas yu talhi-

najun kßaxvililichßukßupßuxnikßantßik jantu

tamakaßojoy tachun ixlhachimoßon Moisés.

Vamun chuncha talhinajun kßamakßatßik

para ay katakßatsal por yu makßanikßantßik

la milakatunajkßan.

14 Pero kitßin jantu lay ay kajkßatsal

por tußuchun, vamun por yu makal kiJa-

lhachimoßonukßan Jesucristo laka kurus.

Xlhiyucha ni lakamunukpaß jantucha

xtapal kaval para kitßin. Va tacha

jantucha kaßalil. Vachu va tacha kaknil

ni kitßin y jantucha kimpaxtoqniy yu

jantu ox yu alin lakamunukpaß. 15 La

ketsukuntikßan kun Cristo Jesús va jantu

xtapal kaval mas kaxvililichukßupßu-

xnikau o jantu. Yu maqskßiniy vamun yu

sastßi jatsukunti. 16 Tachun yu chuncha

tßaylhipßinatßik oxamaktamin katßaulatßik

y kßamapßaynikßantßik. Chuncha kataval

tachun ixlapanakni Dios yu tacha sasßa-

tßan Israel kataval.

17 Chavaycha jantucha apalay

iknajun matichun kimaqanchapul. La

alin la kilakatunaj taßan laklhimiu

vamun por ixlaqputeßeka ni Jesús.

18 Ketßalaqaunin, katamapaynin la

metsukuntikßan kiJalhachimoßonukßan

Jesucristo. Va chuncha kavalcha.

EphesiansEFESIOS

Ni Chivinti yu Jalaqtsßoqnil Pablo Ixlapanakni

Dios yu Tavilanal Éfeso,1

Ni Pablo jalakmastakßay ixlapanakni

Dios yu tavilanal Éfeso

1
1 Kitßin kPablo ixtamalaqachan

Jesucristo va por chuncha naul ni

Dios. Klamastakßayau ni uxiknankßan yu

vilanantßik laka putaulan Éfeso yu

ixnavin Dios untßatßik yu ox tßaylhipßi-

natßik lhakapußanan chßantaun kun Cristo

Jesús. 2 Katamapaynin yu ox y katama-

lakaßulan ni kimPay Dioskßan kun

kiJalhachimoßonukßan Jesucristo. 3 Ay

kamakakal ni Dios yu ixPay kiJalha-

chimoßonukßan Jesucristo. Ni yucha

kintamalaqachanitan tachun yu ox yu

alin laktßiyan para ketsukuntikßan ni

kijnan yu ukxuyanau chßantaun kun

Cristo. 4 La maqancha tejkan jantukaß

ixmakakan ni lakamunukpaß, vananaj

exnicha ixkintalaksaktancha ni va

chßantaun ixjuu kun Cristo para vamun

yuß ixnavin kajuu y jantu kintamukßanin

kilaqtaqalkßan. Kintapaxkan 5 y xlhiyucha

la maqancha ixnajunta kintamakayan

sasßatßan por yu makal Jesucristo porke

chuncha ixßachaniy ixmakal. 6 Va

chuncha ay kamakakal ni Dios por yu ay

ixjamapayninti yu kintaxtaqnin por

ixjatsukunti istsßal yu apalay achaniy.

7 Ni kijnankßan yu lhitanumanau kun

Cristo va kintamalaqtaxtun por mapalal

kun ixjakßalna. Xlhiyucha kintamalaq-

mixiniyan kintalaqalhinkßan por yu ay

ixjamapayninti. 8 Kintalalhavanin ixja-

mapayninti y kintaxtaqnin tachun jata-

laniti ali jatapastakßati. 9 Kintamami-

spanin yu maqancha ixpastakßa kama-

kayaß. Jantu ixmispakan pßunaj pero ox

lhilal kintamamispan yu ixmakaputunta

kun Cristo. 10 Ex tejkan kaminaß ni

anchanuß julchan va katapasayaß tachun

yu ixnajunta ixmakal. Kamaqxtoqnißoyaß

la ixpalhachimoßon ni Cristo tachun

yu alin, kaval laktßiyan kaval

lakamunukpaß.

11 Va por Cristo kintapaxtoqniyan yu

lajßoxi yu tapaxtoqniy sasßatßan Dios. Ni

yucha la maqancha ixlhilkamaßatachal ni

kijnan yu kintalaksaknitan. Va chuncha

ixnajunta kamakal y vamun yuß lay

makay tachun yu yucha najun.

12 Chuncha makal para ay kamakakal ni

Dios la ketsukuntikßan ni kijnan yu pßunaj

ixpakxanßitau yu kalaqaßiu kun Cristo.

13 Tejkan uxiknan vachu asmaktßik yu

laqsaval yu ox chivinti yu pßulaqtßaxtßu-

tßik ex va lhakßapßupßintßik. Ex por chßan-

taun untßik kun Cristo, ni Dios va

taxtaqnin ni Espíritu Santo yu naul ni

laqsaval kaxtaqyaß para kaseyolakßan-

tßikcha la milhitsukunukßan. 14 Xtaqni-

kantaucha ni Espíritu Santo para kapu-

kßatsau ni Dios laqsaval kintaxtaqniyan

yu paxtoqniy sasßatßan. Kintaxtaqniyan

tejkan kalaqchaanacha ni anchanuß

julchan para katalaqtaxtußol ixlapanakni

yu laksaklhi. Ex chuncha katoßoyakanaß

por ixßoxixtu.

Ni Pablo tapayniniy Dios por yu

tavilanal Éfeso

15 Kintajunin ni ox lhakßapßupßinatßik

kiJalhachimoßonukßan Jesús y vachu ox

jalakpßaxkßayatßik ixlapanakni Dios tus

chavaycha. 16 Xlhiyucha jantu ijka-

staknan ixtaqnika lhimalaqpuchuncha ni

Dios por uxiknan, va si klapastakßau

tejkan kskßin Dios. 17 Ktapayninin ni Dios

yu ixPay kiJalhachimoßonukßan Jesu-

cristo, vamun yu ay jaPay junita. Va

kskßin para kataxtaqnin jatapastakßati yu

minchal kun ixßEspíritu para kßamalaßasi-

tßik yu kintamasuniyan Dios para apalay

ox kamispßatßik. 18 Vachu kskßiniy Dios

katamasunin yu tsßanqay la melhanutkßan

para katapulkußol mijatapastakßatikßan.

Chuncha kßamispßayapitik yu ox junita yu

pßakxanßiyatßik yu talhijuntaßin ni Dios. Ex

kßamispßayapitik yu ayaj ay maqaliti yu

kalaqxtaqniyaß ixlapanakni. 19 Vachuß

kßamispßayapitik yu ay ixtapßasta, yu jantu

alin taßan katamaktal, yu kintaßaqtayjuyan

ni kijnankßan yu lhakapußanau. Ni

anchanu ay tapßasta va yucha yu putapa-

tsay ni Dios. 20 Ni anchanu tapßasta va

yucha yu pumajkujuchoqol ni Cristo

tejkan ixnitacha y lhißulal la ixlhijakanaj

ancha laktßiyan. 21 Chuncha ni Cristo va

apalay ay junita xajantu tachun ni jalha-

chimoßonun ali machßalkßakni ali yu lajßay

ukxtinin laktßiyan ali yu ancha talhitßajun

tapßasta. Chuncha vachuß apalay ay katoßo-

yakanaß ixtaqaßuti xajantu tachun yu lay

lhimapaqaßukan, mas va yu aniy lakamu-

nukpaß mas va yu kaßalinakaß. 22 Ni Dios

maqxtaqnißol la ixtamakaß ni Cristo tachun

yu alin y vachuß jamaqxtaqnil tachun ixla-

panakni yu talhakapußan para yucha

xaßaqtsul kaval. 23 Yu ixlapanakni ni Cristo

va ixlakatunaj tajunita y chuncha taqayn-

tsaycha ni yucha y Cristo laqentsaßojoy

tachun yu alin.,12

Ni Dios kintamalaqtaxtuyan por

ixjamapayninti

2
1 Yu uxiknan va tacha ixnitßatßikcha

la metsukuntikßan por mintalaqalhin-

kßan ali milaqtaqalkßan. 2 Chuncha ixtßißuk-

xuyanantßik y ixtßaylhipßinatßik xatin aniy

lakamunukpaß tacha lhinajun xaßukxtin ni

aqmoqxnuß yu takyautßajun taßakchun ni

lakamunukpaß. Ni anchanuß espíritu va

yucha yu jalakmapßasniy ni lapanakni yu

jantu taqalasmatßa Dios. 3 Tacha yußuncha

tajunita vachu chun ixtißukxuyanau ni

kintachunkßan. Ixmakayau tacha tamakay

yu valißiy lapanakni, ixmakayau yu ixlhi-

najun kilakatunajkßan ali kijatapastakßat-

kßan. Chuncha ixkintapaxtoqniyan kala-

qaßiu ixlhilukuj ni Dios vachu tacha yu

tapaxtoqniy tachun yu alati. 4 Pero Dios

yucha la ay ixjamapayninti y ayaj kintapa-

xkayan. 5 Xlhiyucha kintamajkujuchoqon

chßantaun kun Cristo mas ixnitaucha la

ketsukuntikßan por kintalaqalhinkßan.

Laqtaxtutaucha por ixjamapayninti.

6 Kintamajkujuchoqon chßantaun kun

Cristo y chßantaun kintatßaßulan

laktßiyan. 7 Chuncha makal para katasul

mas va tavanancha ni va la ay ixjama-

payninti yu kintalhipaxkayan por yu

makal ni Cristo Jesús. 8 Va tamapaynin

y xlhiyucha pßulaqtßaxtßutßatßik milhaka-

pußatkßan. Jantu va meßemankßan kßalaq-

tßaxtßutßik, va ixlhacheßevan ni Dios.

9 Jantu lay kßapßulaqtßaxtßu por yu

kßamakßatßi, xlhiyucha jantu matichun

lay ay makakan.

Ni Cristo kintamaßoxamaktamin

10 Dios kintamakan. Va chßantaun

kun Cristo juntau xlhiyucha kintamakan

para kamakau yu lajßox yu maqancha

laksaklhi Dios para chuncha kaputißuk-

xuntayau. 11 Kapßastßaktßik ni uxiknan-

kßan yu jantu israelitas kßaßuntßik, va

jantu ixlapanakni Dios ixßuntßatßik porke

chuncha pßutsßukßutßik. La milakatunaj-

kßan jantu kaxvililichßukßupßuxnikßantßik,

xlhiyucha jantu ox ixtalaqtsßinan ni

israelitas yu jalakxvililichukßunikanta la

ixlakatunajkßan. 12 Kßapßastßaktßik ni

exnicha jantu ixlhitßanumanantßik kun

Cristo, y jantu ixlhitßanumanantßik kun

xalapanakni Israel. Chuncha jantu kata-

paxtoqnin kalaßaßitßik ni lhacheßevan yu

Dios jalakjunil kalaqxtaqniyaß ixlapa-

nakni. Ixtßißukxuyanantßik lakamu-

nukpaß. Jantu ixpßakxanßiyatßik yu ox y

jantu ixmispßayatßik Dios. 13 Chavaycha

chßantauncha untßatßik kun Cristo Jesús.

Mas pßunaj maqati ixtßaunatßik kun

yucha pero chavaycha ni Cristo

tamaßukstsßunitan por ixjakßalna.

14 Ni Cristo va yucha kintamaßoxa-

maktamin. Yu oqxlaqtßuy ixjuntau, ni

israelitas kun yu jantu israelitas kataval,

va taun lapanaki kintamakan. Lakpujßol

yu ixkintapulvaqyan yu ixmakay para

tßalaxkaynin kajuu. 15 Chuncha makal ni

Cristo tejkan nil la ixlakatunaj para

jantucha kintapaxtoqnin ixlhachimoßon

Moisés kun yu ancha ixlhinaunkan.

Chuncha makal para va oqxlaqtauncha

kintamakan para jantucha kalaxkajiu.

16 Chuncha val para ox kalalaqtsßiu kun

Dios ni kijnankßan y tacha taun lakatunaj

kajuu yu oqxlaqtßuy ixjuntau. Chuncha val

por yu makal laka kurus y chuncha puma-

mißonil yu laxkayati.

17 Yucha kintakilaqputeßenichin yu ox

chivinti yu masuy tas laycha ox kalalaq-

tsßiu kun Dios mas uxiknan yu maqati

ixtßaunatßik kun Dios y vachuß kijnan yu

israelitas yu ukstsßuniy xaktßaunau. 18 Va

chßantaun juntau kun Cristo xlhiyucha ni

Espíritu Santo va aqstanchunin kintaßaq-

tayjuyan kataßukstsßuniu kun kimPay

Dioskßan mas va oqxlaqtßuy ixjuntau.

19 Pßunaj jantu lay ixtßanuyatßik kun ixla-

panakni Dios, jantu chßantaun ixßuntßatßik.

Pero chavaycha vachuß tapaxtoqniyan

tachun yu tapaxtoqniy ixlapanakni ni

Dios, va tacha lakataun machaqan untßa-

tßik kun kijnan. 20 Tus tacha aqataun

chaqaß makßakßanatßik y tacha kßapßutßaya-

tßik ixchivintikßan ni lapanakni yu jalaq-

malaqachal ni Jesucristo kun yu alati yu

talaqputeßey ixchivinti Dios. Ni Cristo

Jesús va tacha yu xapßunaj chiyux yu

tanßajvil yu ox puyal xamatau. 21 Por

yucha ni kijnan va tacha aqataun chaqaß

yu ox talachßapata y chuncha taßayaßan.

Chuncha kajuu tacha taun lakatajtan yu

ixnavin ni Jalhachimoßonuß Dios. 22 Ex

chuncha uxiknan yu tßanumanantßik kun

Cristo va chßantaun makßakßanatßik kun

kijnan tacha aqataun chaqaß taßan vil ni

Dios por yu ixßEspíritu Santo.,23

Ni Pablo xtaqnikal ixlhitapatsa para

kalhixaqalal yu jantu israelitas kataval

3
1 Xlhiyucha kitßin kPablo ktanun laka

pachßin, va klhichßikanta ni Cristo

Jesús porke klaqlaqputeßenil ni la ox

chivinti yu jantu israelitas kataval tacha

uxiknan. 2 Uxiknankßan mispßayatßik ni

lhitapatsa yu kilhilakßulal ni Dios.

Chuncha kixtaqnil ni aniy lhitapatsa kun

ixjamapayninti para kalaqpßuteßenikßantßik

ni ox chivinti. 3 Mas jantu ixmispakan,

chavaycha ni Dios kimasunil yu kaßalinaß

astan. Chuncha klatsßoqniucha mas jantu

kun lhuu chivinti. 4 Tejkan kßapßutßeßeya-

pitik ni aniy karta yu klamalaqachaniyau

ex lay kßamispßayapitik tacha

kpumalaqasil ni anchanu chivinti yu

ixmaqsaqmaßakanta yu lhichiviniy

Cristo. 5 Ni anchanu jantu kalakmasu-

nikal ni lapanakni yu maqancha ixta-

tßajun. Pero chavaycha ni Espíritu Santo

jalakmasunitacha ni lapanakni yu mala-

qachal Jesucristo kun yu alati yu jalak-

sakta ni Dios para katalaqputeßel ixchi-

vinti. 6 Ni anchanu jatapastakßati yu

jantu ixmispakan va najun ni ox yu

tapaxtoqniy ni israelitas vachu tapa-

xtoqniy yu jantu israelitas kataval incha

talhakapußan ni ox chivinti. Va chßan-

taun tatanuy, va taun lakatunaj tajun, y

va chßantaun katalaqaßiyaß tachun yu

lajßox yu Dios najun kalaqxtaqniyaß por

Cristo Jesús.

7 Por ixjamapayninti ni Dios kitßin

kval ixßoqxtamati. Kimpaxtoqniy kaklaq-

puteßel ni anchanu lajßox chivinti. Yucha

kimaqxtaqnil ni anchanu lhitapatsa y

kißaqtayjuy kun ixtapßasta. 8 Kitßin mas

apalay lakatßuniy kunita xajantu tachun

ixlapanakni ni Dios pero ikmaqxtaqnikal

ni aniy jamapayninti. Yucha kimpa-

xtoqniy kaklaqputeßel tachun ixmaqaliti

ni Cristo yu jantu lay mispaßokan para

katakßatsal ni lapanakni yu jantu israe-

litas kataval. 9 Vachuß kimpaxtoqniy

kaklaqmamalaqasinil tachun ni lapa-

nakni tacha makal ni Dios. Ni Dios yu

makal tachun yu alin yucha va aqtsßi-

yajcha ixtßajun maqsaqmakan yu ixma-

kaputun astan. 10 Chuncha makal ni

Dios para kamispakal yu pulhuu ixjata-

pastakßati, para katamispal yu talhachi-

moßonun kun yu talhitßajun tapßasta

laktßiyan, para chuncha katapumispal

por ixlapanakni ni Dios. 11 Ni Dios

aqtsßiyaj chuncha ixpastakta ni chuncha

kunaß y ixnajunta kamakayaß por kiJa-

lhachimoßonukßan Cristo Jesús. 12 Por

yucha lay taßukstsßuniniyau ni Dios

jantu kun talhanti incha lhakapußanau.

13 Xlhiyucha klatapayniniyau ni jantu

katapastakßun la kimaqanlqajnati yu

klhitapasay por klamasuniu ixchivinti

Dios ni uxiknan yu jantu israelitas

kßaßuntßik. Yu kimaqanlqajnati va ox

kalhixajtachal por uxiknan.

Ixjamapayninti ni Cristo

14 Xlhiyucha iktatsoqoqtaniy ni Dios

ixPay kiJalhachimoßonukßan Jesucristo.

15 Va kun yucha minchal kintaqaßutkßan

tachun yu ixlapanakni mas kaval laktßiyan

mas kaval lakamunukpaß. 16 Ikskßiniy Dios

yu lhitßajun katßanaj ay ixmaqaliti para

katalapßasnin kun lhuu ixtapßasta la metsu-

kuntikßan por ixßEspíritu. 17 Va kskßiniy

para kataulal ni Cristo la melhanutkßan

porke lhakßapßupßinatßik. Katßaylhipßintßik

kun tachun japaxkanti yu minachal kun

yucha. 18 Vachu kskßiniy para lay kßama-

laßasitßik kun tachun ixlapanakni ni Dios ni

tas junitacha yu ixßayaxtu kun tachun

ilmanixtu kun ixmuntan kun tachun ixta-

lmanixtu 19 yu ixjapaxkanti ni Cristo. Ni

anchanuß japaxkanti la ay tus jantu lay

mispaßokan. Va knajun jantu katatsßan-

qanin tußuchun la ixßoxixtu ni Dios yu

kataxtaqniyan.

20 Dios lhitßajun lhuu tapßasta para lay

kamakal apalay lhuu axtoqnuß xajantu yu

skßinau y vachuß yu pastakßau. Yucha

tachun lay makay kun ixtapßasta.

Anchanuß tapßasta va yu kintaßaqtayjuyan

la ketsukuntikßan. 21 Ay kamakakal ni Dios

por yu tamakay tachun ixlapanakni y

vachu por yu makal Cristo Jesús. Ay

kamakakal mas va tavanancha kaval,

jantu aqtaun katamaktayaß. Va chuncha

kavalcha.,34

Chßantaun juntau incha tanuyau

kun ni Espíritu Santo

4
1 Kitßin ktachßin kunita por klaqltapa-

tsay kiJalhachimoßonukßan.

Chavaycha klatapayniniyau ni katßißuntßa-

yatßik makanan yu tapaxtoqniyan tacha

talakßulanin Dios y tajuntaßin. 2 Kßamala-

kßatßunikßantßik la metsukuntikßan y lajqa-

lßoxin kßaßuntßik, ox kßalamaßantßaqnitßik

kun japaxkanti. 3 Kßatßapßasnitßik para

chßantaun kßaßuntßik tacha tamakanin ni

Espíritu Santo para oxamaktaun katßißun-

tßayatßik. 4 Va taun lakatunaj juntau y

vachu va taun Espíritu lhitßaunau, vachu

chun tacha ni Dios tajuntaßin para va

putaun kßapßakxanßitßik. 5 Va taun ni

Jalhachimoßonuß junita y va putaun ni

lhakapußati y va taun ni aqchajßauti.

6 Va taun ni Dios yu kimPaykßan junita

kintachunkßan. Yucha lhichimoßojoy

tachun yu alin y alinßojota talakaßak-

chun y vachu alinßojota la metsukunti-

kßan. 7 Pero kijnankßan mapaynikau

qayntamin por qayntamin chuncha

tacha naulcha ni Cristo ni kintaxtaqnin

yu lay putapatsayau. 8 Va tsßoqkanta

inchineß:

Tejkan pataxtul talman ex

jalaqmaqalhajaßol tachun yu

ixtaxkajiy y taxajchal tacha

tachßinin,

ex chuncha jalaqxtaqnil

lhacheßevan ixlapanakni.

9 ¿Valißiycha najun ni pataxtul

talman? Yu aniy naunputun ni pßunaj

kitanul taßan pulman lakatßun. 10 Yu

kilachil aniy lakatßun va yucha yu pata-

xtuchoqol para apalay ay kaval ke

tachun yu alin laktßiyan, ex chuncha

kun yucha kaßaqtsaunßol tachun yu alin.

11 Por qayntamin kintaxtaqnin ni lhita-

patsa yu kintapaxtoqniyan. Lati jalakßu-

lakal para kataval ixjamalaqachanti

Cristo, lati para katalaqputeßel ixchivinti

Dios, lati para katamasul yu ox chivinti,

lati para katalhistaklhi yu talhakapußan,

y lati para katamalaninil. 12 Chuncha

makal para jantu tußuchun katatsßan-

qanil ixlapanakni para katatapatsanil y

chuncha katalhaval ixlapanakni.

Yußuncha tacha ixlakatunaj Cristo taju-

nita. 13 Chuncha kataylhaßal tus tejkan

chßantaun kajunßoyau la kilhakapußat-

kßan y chßantaun kamispaßoyau Sasßatßa

Dios. Va tacha qayntaun kajuu yu jantu

tußuchun tsßanqaniy tus kalaqentsaßojou

para kalhitsukußojoo tachun ixßoxixtu ni

Cristo. 14 Ex chuncha jantucha kajuu

tacha sßatßan, yu tatapuchoqotsukuy y

jalaklhilhaankan ataklhun la ixjatapa-

stakßatkßan. Chuncha tapasay tejkan

jalakmalanikan aputaun chivinti. Jalak-

makanukan taßan taßalin lapanakni yu

ayaj talhitßajun ixpamakanunkßan.

15 Tsßanqay kataylhaßau makanan yu

laqsaval kun lhuu japaxkanti, chuncha

kaßaynßau la ketsukuntikßan tus kachaßau

tacha Cristo yu xaßaqtsul junita tachun yu

lhakapußanau. 16 Vamun por Cristo tatapa-

tsay ixlapanakni. Va tacha lakatunaj yu ox

laqxtoqnun, ox takilnunun taßan talachßa-

pata taßan putapasay yu lhaßan tapßasta.

Tejkan talakaßakchun ni lakatunaxnan ox

tapatsay ex ox ajin tachun ni lakatunaj

kun lhuu japaxkanti.

Ni sastßi jatsukunti yu alin kun Cristo

17 Chuncha klalhijunau kun kiJalha-

chimoßonukßan Jesús ni jantucha katßißuk-

xuntßayatßik tacha alati yu jantu israelitas

kataval yu jantu tamispay Dios, yu tatay-

lhaaniy makanan tacha ixjatapastakßatkßan

yu jantu xtapal kaval. 18 Yußuncha talhi-

tßajun jatapastakßati tus tacha kaputsßislhi

la ixjatsukuntikßan, jantu tamispay ni

jatsukunti yu xtaßa Dios. Jantu tußuchun

tamispay va por pßays tamakay ixjalhanut-

kßan. 19 Yußuncha tus jantu tußuchun talhi-

maxanan la ixjatapastakßatkßan. Vamun

tatamaqxtaßa para katamakal talaqalhin y

tatißukxuntayay makanan tachun yu jantu

ox kun achati. 20 Pero uxiknankßan jantu

chun kßalanitßik tejkan mispßatßik ni Cristo.

21 Laqsaval asmaktßatßikcha yu lhichiviniy

Cristo y tejkan ixtßanumanantßik kun

yucha ex lanitßik yu laqsaval chivinti yu

minchal kun yucha. 22 Yu mimputsuku-

kßan yu ixlhitßaunatßik maqancha yu tacha

ixpßutßißukxuyanantßik, chavaycha

maqskßiniy kamakßauntßijlatßikcha. Ni

anchanuß putsuku va tacha taun tußuchun

yu niman puchßiy y va xßaman makanukan

por yu makaputun. 23 Kßalasastßikßan-

tßikcha la mijatsukuntikßan kun

mijatapastakßatkßan.

24 Kalhilakßatßayatßikcha yu sastßi jatsu-

kunti yu paxtoqniy kun Dios. Ex chuncha

kßalhitsßukßutßik yu laqsaval jatsukunti yu

vas junita y ox alin kun Dios. 25 Xlhiyucha

klajunau ni jantucha kßalaklkßanantßik.

Aqstanchunin ox vas kßalaxaßalatßik kun

tachun mintßamachaqankßan porke va taun

lakatunaj laqxtoqnunau.

26 Tejkan tßalßaunatßik jantu kßamakßa-

tßik talaqalhin, jantu kßaxtßaqkßantßik

kataqmaqal milhilukujkßan tus

kapußanchal ni julchan. 27 Jantu

kßaxtßaqnitßik lakatin ni aqmoqxnuß.

28 Taßayuß yu ixßalhavanan jantucha

kaßalhavanal, va kamakal lajßox lhita-

patsa kun ixmakaß para chuncha kalhi-

tsukul axtoqnuß yu lay kalaktßaßul yu

tatsßanqaniy.

29 Jantu kakßiltßaxtßutßik laqxtoqnuß

chivinti. Kachßivinintßik chivinti vamun

yu lajßox yu lay kßapßußaqtßayßutßik yu

tamaqskßiniy para katamaßachajul yu

taqasmatßa. 30 Jantu kamamaßanixvatßik

ixßEspíritu Santo ni Dios. Yucha xtßaqni-

kßantßik para katßasutßik ni va laqsaval

ixlapanakni kßaßunapitik ni anchanu

julchan tejkan kintamalaqtaxtuyan.

31 Kßamakßauntßijlaßotßikcha tachun yu

tus lhitsßisiti laqtsßinkan, jantucha kßalu-

kßujlatßik, jantucha katßalßauntßik,

jantucha kßamakßatßik lhilukuj, jantucha

kakßiltßayanantßik, jantucha kßalaxkßay-

tßik. 32 Va lajqalßoxin kßaßuntßik, kßalhi-

tsßukßutßik jamapayninti aqstanchunin

siya uxiknan y kßalamalaqmixinitßik

chuncha tacha Dios tamalaqmixinin

uxiknankßan por Cristo.,45

Tacha maqskßiniy katatsukul

yu sasßatßan Dios

5
1 Kalaqtsßißitßik makanan tacha

makay ni Dios, tacha sasßatßan yu

ayaj tapaxkayan. 2 Katßißuntßayatßik

makanan japaxkanti vachu va chuncha

tacha Cristo kintapaxkan y maqxtaqkal

para kanil por kijnankßan tacha taun

lapaxkan yu sßejenße yu lhipaßiniy Dios.

3 Jantu katßatßamatßik lapanakni yu

jantu minavinkßan kataval, jantu kamaq-

tßaßalhinintßik, y jantu kaßakchßipßinin-

tßik. Nisin tsßuniy kaßalil tacha anchanuß

putsuku siya uxiknan porke jantu tapa-

xtoqniy chuncha katamakal ixlapanakni

Dios. 4 Jantu kakßiltßaxtßutßik chivinti yu

lhitamaxanikan nisin yu lhitontoj y

jantu kßachßivinintßik yu jantu kun jata-

pastakßati. Tachun ni yucha jantu

maqskßiniy. Va kaxtßaqnitßik lhimalaqpu-

chuncha ni Dios. 5 Uxiknan kßatsßaya-

tßikcha ni taßayuß yu tatßatamay yu jantu

ixnavinkßan kaval y yu tamaqtaqalhinin

y yu taßakchaßan, yußuncha va yucha ixdio-

skßan tamakay. Jantu xataßayuß yußuncha

katatanuyanta taßan jalhachimoßonun ni

Cristo kun Dios. 6 Jantu katapumakanun

chivinti yu jantu tußuchun xtapal kaval.

Por tachun yu aniy laqtaqal va por yucha

kamalaqachaniyaß jamaqanlqajnati ni Dios

yu chuncha tamakay. 7 Xlhiyucha jantu

kßalaktßatßanutßik makanan laqtaqal kun

yußuncha.

8 Pßunaj ni metsukuntikßan va tacha

japutsßisniß ixjunita. Pero chavaycha por

chßantaun tßanumanantßik kun ni Jalhachi-

moßonuß va maklkßutßatßikcha la metsukun-

tikßan. Katßißukxuntßayatßik tacha sasßatßan

yu mapulkuta. 9 Ni Espíritu Santo yu

tamapulkunitan va kun yucha minachal

tachun yu ox ali yu vas jatsukunti ali yu

laqsaval. 10 Kßalanitßik makanan yu kalhi-

paßinil ni Jalhachimoßonuß. 11 Jantu katßa-

tßißukxuntßayatßik makanan yu jantu xtapal

kaval tacha tamakay yu tatijuyanal laka

putsßisni. Va kßalakmakßatsßanitßik ni va

jantu ox yu tamakay. 12 Va tus lhimaxan

kßalhichßivin yu tamakay laqatamaqsaq.

13 Tejkan tußuchun mataßaxtukan taßan

pulkuy ex tachun tasußojoy, yu maklku ox

masußojoy. 14 Xlhiyucha alin chivinti yu

inchineß najun: “Kßakßujtßicha uxintßi yu

ltßatßay y kaßostßaycha mas ixnitßacha la

metsukunti y Cristo kamapulkuniyan.”

15 Chuncha kßamakßatßik kuenta tacha

tßißuyanantßik. Jantu katsßukßutßik tacha

lapanakni yu jantu talakpastaknan.

Katßißuntßayatßik tacha lapanakni yu talhi-

tßajun jatapastakßati. 16 Kßamakßatßikcha

chavay yu tsßanqay kßamakßatßik porke

chavay ni aniy julchan la alin talaqalhin.

17 Jantu kßaßuntßik laktontusna, va kßama-

laßasitßik yu najun ni Jalhachimoßonuß.

18 Jantu katßaßapßatßik porke chuncha

pumißojoy yu ox la metsukuntikßan, va

katalaqtanußojon ni Espíritu Santo.

19 Kßalalhixaßalatßik salmos, himnos, kun

milpati yu minachal kun ni Espíritu Santo.

Kßamilpßanitßik y kßalhikßilpßintßik ni Jalha-

chimoßonuß kun tachun melhanutkßan.

20 Kaxtßaqnitßik lhimalaqpuchuncha ni

kimPay Dioskßan la ixtaqaßuti ni Jesucristo

kiJalhachimoßonukßan por tachun yu alin.

Tacha maqskßiniy katatsukul ni

xapaynin kun xanatin

21 Por tßalhauniyatßik ni Dios ex

kßalaßalasmaktßik aqstanchunin.

22 Xanatin, kßalajßalasmaktßik mixa-

paykßan chuncha tacha alasmakyatßik

kiJalhachimoßonukßan Jesucristo. 23 Yu

xapay va xaßaqtsul junita kun ixanati.

Vachu chun ni Cristo va xaßaqtsul junita

kun tachun kijnan yu lhakapußanau yu

tacha ixlakatunaj juntau y yucha kinta-

malaqtaxtuyan. 24 Chuncha tacha ixla-

panakni Cristo taqalasmatßa ni yucha,

vachu chun ni xanatin maqskßiniy kata-

qalasmakßol ixapaykßan.

25 Xapaynin, kßalakpßaxkßatßik mixa-

natikßan vachu va tacha Cristo kintapa-

xkayan yu ixnavin juntau y maqxtaqkal

para kanil por kijnankßan. 26 Chuncha

makal para ox kajuu kun Dios yu

ixnavin juntau por kintalaqchaßan kun

xkan y kintalaqputeßenin ixchivinti.

27 Chuncha makal ni Cristo para chßan-

taun ox kßus kajuu kun yucha ni kijnan

yu ixnavin juntau. Va para jantu kaßalil

taßan katsaunlhi tußuchun y nisin tsßuniy

chßiyuu kataval y nisin tußuchun yu

jantu ox katasul. Va ox kaval la ketsu-

kuntikßan. Va para ox kajuu kun Dios y

sin laqtaqal. 28 Yu xapay maqskßiniy

kapaxkal ixanati chuncha tacha yucha

paxkakan la ixlakatunaj. Yu paxkay

ixanati yucha paxkakan xßaman.

29 Jantu matichun xkajiy ixlakatunaj.

Vavakan y ox lhistakkan vachu chun

tacha Cristo kintalhistakßan yu ixlapa-

nakni juntau. 30 Ni kijnankßan va ixlaka-

tunaj juntau, va tacha ixvakax kun ixja-

lukukna juntau. 31 Xlhiyucha yu tsßal

lakmakajun ixpay kun ixnati y tßatsukuy

ixanati para chßantauncha kataval. Va

qayntaun lapanaki tajun por ixlaßatßuy-

kßan. 32 Tachun yu aniy va taun tußu-

chun yu lhitaßay ixmalaqasika, pero yu

kitßin klhichiviniy va Cristo kun ixlapa-

nakni. 33 Pero por qayntamin minta-

chunkßan maqskßiniy kapßaxkßatßik mixa-

natikßan y yu xanatin maqskßiniy kata-

toßoyal ixapaykßan.,56

Sßatßan katatoßoyal ixpaykßan

6
1 Jasßatßan kaßalasmaktßik mimpay-

kßan kun minatkßan tacha kaßala-

smaktßikcha ni Jalhachimoßonuß Jesucristo

porke chuncha paxtoqniy. 2 “Katßoßoyatßi

mimpay kun minati.” Yucha va yu

xapßunaj lhachimoßon yu lhinaul Dios

taßan vachuß naul ni va ox kalaqßaqtayjuyaß

yu chuncha katamakal. 3 Va naul:

“Chuncha kßamakßayeße para ox kßatsßukßu

y para maqan kßatßißukxuntßay aniy

lakamunukpaß.”

4 Chavay yu japayan untßatßik jantu

kßalakmalukßujlatßik mesßatßankßan. Kßalak-

masunitßik y kßalakmalanitßik tacha

lhinajun ni Jalhachimoßonuß.

Oqxtamatin ali ixßukxtinkßan

5 Oqxtamatin kaßalasmaktßikcha mißuk-

xtinkßan yu tßapßatsßaniyatßik aniy lakamu-

nukpaß. Katßoßoyatßik y katßalhaunitßik y

kßatßapßatsßanitßik kun melhanutkßan tacha

kßatßapßatsßanitßik Cristo. 6 Jantu vamun ox

kßatßapßatsßanitßik tejkan tamakayan

kuenta para chuncha katalhipaßinil ni

lapanakni. Kßatßapßatsßanitßik tacha ixßoq-

xtamatin Cristo kßaßuntßik, ex chun makßa-

yatßik la melhanutkßan tacha yu najun

Dios. 7 Tus achaj kßatßapßatsßanitßik tacha

katsßukßutßik tapatsaninin ni Jalhachi-

moßonuß Jesucristo, ex jantu tacha kßatßa-

pßatsßanitßik yu valißiy lapanaki. 8 Kßatsßa-

yatßik yu lajßox yu tamakay por qayntamin

lapanaki yucha ni Jalhachimoßonuß kalaq-

xtaqnichoqoyaß ixlhilhajatkßan, mas va

oqxtamati kaval, mas va ukxtin kaval.

9 Vachu uxiknan yu ukxtinin untßatßik

vachu va chun ox kßalakmakßanitßik mißoq-

xtamatinkßan jantu kun laka lhilukuj. Va

kßatsßayatßik ni mißukxtinkßan yu vilchal

laktßiyan vachu va yuß ixßukxtinkßan.

Yucha va aqstanchunin jalaqtsßinin, jantu

matichun tumpaj laqtsßin.

Yu tapßasta yu kintaxtaqniyan Dios para

kalhajau ni aqmoqxnuß

10 Chavay, ketßalaqaunin, pßas

kßamakßakßantßikcha chßantaun kun ni

Jalhachimoßonuß kun tachun ixtapßasta.

11 Kßalakßatßayatßikcha kun tachun yu

pßas milhilakataykßan yu taxtaqniyan

Dios la metsukuntikßan para chuncha

lay ox katßayanitßik tachun yu tamaka-

niputunan ni aqmoqxnuß. 12 Jantu

lachßapayau kun lapanakni yu talhi-

tßajun vakax ali jakßalna. Va lachßapayau

kun jalhachimoßonun yu jantu lay

laqtsßinkan, yu talhitßajun tapßasta, yu

lajßay ukxtinin laka japutsßisniß aniy

lakamunukpaß ali yu jantu ox espíritus

yu tatißukxuyanal laktßiyan. 13 Xlhi-

yucha kalakßatßayatßikcha kun tachun yu

pßas milhilakataykßan yu taxtaqniyan

Dios la metsukuntikßan. Chuncha lay ox

kßatßayanitßik tejkan kachinaß ni julchan

tejkan la lhitaßay kunaß. Chuncha tejkan

kßalachßapßaßoyapitikcha katßaylhipßi-

niyapitik maqantaqninin. 14 Kßalhi-

tßanpßachßikßantßik yu laqsaval y

kßalaqlhitßampßaqßakßantßik yu vas jatsu-

kunti yu taxtaqniyan Dios. 15 Vachuß

kßachßantßanutßik para listujcha kßaßun-

tßik para lay kßalaqlhixaßalatßik ni lapa-

nakni tas lay laqalajßox katataulal kun

Dios. 16 Kun tachun ni aniy, vachuß

kßachßapßatßik mimpatanchastuknikßan,

yucha va milhakapußatkßan yu lay

kßapßutßanchßanitßik. Va yucha kßapßuma-

mixinitßik tachun ixpatsajni ni aqmoq-

xnuß yu tamaktajita yu tapulakatßa-

lmayan la metsukuntikßan para kßama-

kßatßik talaqalhin. 17 Kßaßaqtßanutßik yu

maqapßasni mißaqtanutkßan, yucha va

ixjamalaqtaxtunti Dios. Vachu kßachßa-

pßatßik xaßespada ni Espíritu Santo,

yucha va ixchivinti Dios. 18 Si kßatßa-

pßayninißalhitßik ni Dios chßantaun kun

ni Espíritu Santo tejkan skßiniyatßik Dios

y tejkan tßachßivinanatßik. Ox kßalakpßu-

kßujtßik y mas va tavanancha katßaylhi-

pßintßik skßininin por tachun ixlapanakni

Dios 19 y vachu por kitßin. Chuncha

kaskßintßik para kixtaqnil chivinti ni

Dios tejkan kchiviniy para chuncha kun

ayajnati lay kaklakmakßatsanil ni lapa-

nakni ni ox chivinti yu jantu ixmi-

spakan. 20 Va xlhiyucha kilhimalaqachal

ni Cristo y xlhiyucha klhimanukal laka

pachßin. Kilalhitapayniu para kaklhichi-

vinil kun jaßayajnati tacha maqskßiniy

kakchivinil.

Jalakmastakßay ni Pablo

21 Tachun yu ktapasay ni kitßin yucha

katamakßatsaniyan ni Tíkiko yu kilaqaj-

kßan yu paxkayau. Yucha lay lhakapußa-

nikan y ox taylhaßan tapatsaniniß ni Jalha-

chimoßonuß. 22 Va xlhiyucha

klalhimalaqachanitachaßau para katama-

kßatsanin yu ktapasayau ni kijnan y

katamalakaßulanin melhanutkßan.

23 Yu kimPay Dioskßan kun yu Jalha-

chimoßonuß Jesucristo oxamaktamin

kalakmakal yu talhakapußan y kalakma-

paynil y kalaqxtaqnil jalhakapußati.

24 Kalakmapaynil ni Dios tachun yu

taßachaniy kiJalhachimoßonukßan

Jesucristo yu tataylhaßan achanin. Va

chuncha kaval.

PhilippiansFILIPENSES

Ni Chivinti yu Jalaqtsßoqnil Pablo Ixlapanakni

Dios yu Tavilanal Filipos,1

Ni Pablo jalakmastakßay ixlapanakni

Dios yu tavilanal Filipos

1
1 Kitßin kPablo kun Timoteo ixßoq-

xtamatin Jesucristo kuntau. Klama-

stakßayau mintachunkßan yu ixlapanakni

Dios untßatßik por yu makal Jesucristo, yu

vilanantßik laka putaulan Filipos. Vachuß

yu xalajßaynin yu talhakapußan ali yu

taßaqtayjunun. 2 Katamapaynin y

oxamaktaun katamakan ni Dios kimPay-

kßan kun kiJalhachimoßonukßan

Jesucristo.

Ni Pablo skßin Dios por yußuncha

3 Kitßin ikxtaqniy lhimalaqpuchuncha

ni kimPay Dioskßan tejkan klapastakßau.

4 Tejkan ikskßin Dios por mintachunkßan

va ikskßin kun achati. 5 Va chßantaun kila-

tßatapatsayau para kalaqputeßekal ni ox

chivinti yu lhichiviniy Cristo. Aqtßaynitßik

tejkan lhakßapßupßintßik tus chavaycha

vananaj ox tßaylhipßinatßik. 6 Ni Dios

aqtayl tatapatsaniyan la metsukuntikßan.

Kitßin ox ijkßatsay yucha kataylhaanaß tus

tejkan kaminchoqoyaß ni Jesucristo.

7 Kitßin chuncha laqsaval ijkßatsay, va por

klaßachaniyau kun tachun la kelhanuti.

Ni Dios tamapayniyan mintachunkßan,

vachu chun tacha kimapayniy ni kitßin

tejkan iktanuy laka pachßin o tejkan

klhißeltsajuy yu ox chivinti y ikmasuy ni

va laqsaval. 8 Ni Dios ox kßatsay ni kitßin

ayaj klalaqtsßinputunau mintachunkßan,

va klaßachaniyau kun ixjapaxkanti ni

Jesucristo. 9 Kitßin ikskßiniy Dios para

kalalhaval mepaxkantikßan y vachu para

ox kßalakpßastßaknantßik y tachun kßami-

spßatßik 10 para kßalaksaktßik vamun yu

lajßox. Chuncha jantu kalhitayal yu jantu

ox la metsukuntikßan y vachu jantu

kßamukßanikßantßik laqtaqal tus tejkan

kaminchoqoyaß ni Cristo. 11 Ex tachun yu

kßamakßayapitik si lajßox kaxajtachal la

metsukuntikßan para ay kamakakal ni

Dios y vachuß katoßoyakal.

Ni Pablo vamun ni Cristo

maqskßiniy la ixjatsukunti

12 Ketßalaqaunin, ni kitßin va klama-

kßatsaniputunau ni tachun yu aniy klhita-

pasay va xlhiyucha talhavay ixlaqpu-

teßeka yu ox chivinti. 13 Chuncha tachun

ni tropas yu tatapatsay laqa ay chaqaß

kun tachun yu alati lapanakni, yußuncha

takßatsaßojoy ni kitßin klhichßikanta ixlhi-

tapatsa ni Cristo. 14 Qaynlhuu ketßala-

qaunin takßatsaycha ni ikchßikanta ni

kitßin. Xlhiyucha jantucha tatalhanan

katalaqputeßel ixchivinti Dios. Va apalay

talhakapußan kiJalhachimoßonukßan y

tatapßaysnin.

15 Laqsaval lati talaqputeßey ixchi-

vinti ni Cristo va por kintaßakchaßaniyan

y kintaxkayan, pero yu alati yu talaqpu-

teßey, va laqsaval tamakaputun yu lajßoxi

lhitapatsa. 16 Yu talaqputeßey ixchivinti

Cristo kun akchaßati, yußuncha lajßay

tanajun kamakakal y va tßuy jatapasta-

kßati tamakay. Chuncha tamakay por

tanajun apalay kakmaqanlqajnal ni kitßin

aniy laka pachßin. 17 Pero yu alati talaq-

puteßey ixchivinti Cristo kun japaxkanti.

Va takßatsay ni aniy ikvil laka pachßin

para kajklhißeltsßaul yu ox chivinti yu

lhichiviniy Cristo. 18 ¿Exni? Mas lati va

tßuy ukxpuß tamakay y lati vas tachiviniy

pero yu oqxlaqtßuy si laqsaval talaqpu-

teßey ni Cristo y yucha klhißachantajuy ni

kitßin.

Chavay apalay kajkßachanaß. 19 Ni

kitßin ox ijkßatsay ni tachun yu klhita-

pasay la ox kakxajtachal por skßiniyatßik

Dios, vachu por ni aqtayjunti yu

kixtaqniy ixßEspíritu ni Jesucristo. 20 Ni

kitßin ijkßatsay y ox ikpakxanßiy ni jantu

kaklhimaxananaß por yu kaklhitapasayaß.

Va iknajun ni jantu kaktalhanal y ay

kakmakal ni Cristo la ketsukunti, mas

iktßajun u mas kaknil. 21 Ni kitßin vamun

ni Cristo ikmaqskßiniy la ketsukunti. Mas

kakniyaß, kaklhajayaß yu apalay ox. 22 Pero

incha iktaylhaßan tsukunuß aniy lakamu-

nukpaß ex vananaj lay kaklhitapatsaniyaß

ni Dios. Xlhiyucha jantu ijkßatsay tichi-

chuncha kaklaksaklhi, o va kaknil o

vananaj kaktsukul aniy. 23 Va tßuy jatapa-

stakßati klhitßajun. Va iktaxtuputuncha

aniy lakamunukpaß para kaktßataulchalcha

ni Cristo. Ex chuncha apalay ox kaval para

kitßin. 24 Pero uxiknan apalay maqskßiniya-

tßik para kaklatßatißukxuntayau aniy la

kilakatunaj. 25 Xlhiyucha la ox ijkßatsay ni

kaktamakaunaß y kaktaylhaßanaß kun

uxiknan para katalhaval milhakapußatkßan

y kßalhitsßukßutßik lhuu achati por lhakßa-

pßupßinatßik. 26 Ex chuncha tejkan klalaq-

chanchoqoyau aaqtaun ex kalhißachßan-

tßaßuyapitik por yu kimakaniy kitßin ni

Cristo Jesús.

Katßißukxuntßayatßik tacha lhinaunkan

27 Katßißukxuntßayatßik makanan tacha

paxtoqniy kun yu ox chivinti yu lhichi-

viniy Cristo. Ex chuncha va chßantaun

kaßunapitik. Chuncha kajkßatsayaß incha

klalaqßanau o mas maqati kaktaulal y

chuncha kintajunin. Ex chßantaun kßatßa-

pßatsßayapitik kun tapßasta para katalhaka-

pußal ni ox chivinti yu lapanakni. 28 Jantu

katßalhaunitßik yu talaktanchaniyan. Ex

chuncha katakßatsayaß ni va katatsßanqayaß

ni yußuncha y yu uxiknan kßalaqtßaxtßuya-

pitik por ixtapßasta ni Dios. 29 Ni Dios

taxtaqniyan taun jatapayniti jantu vamun

para kalhakßapßupßintßik ni Cristo, vachu

para kßamaßanlßajnantßik por yucha.

30 Uxiknan vachu tßapßasayatßik yu lhitaßay

la metsukuntikßan, vachu va tacha yu

kitßin iktapasal. Chuncha kilalaqtsßiu y

chavaycha kßatsßayatßik yu iktßajun

tapasanaß.,12

Ni Cristo xßaman malakatßunikal

ex astan ni Dios ay makal

2
1 Ni laqsaval tamalakaßulayan ni

Cristo, tapaxkayan, vachu tamaq-

xtoßan ni Espíritu Santo, y vachu laßa-

chßaniyatßik y lapßaxkßayatßik. 2 Ex

chavaycha para apalay kilamalhißa-

chajuu, va klaskßiniyau ni chßantaun

kamakßatßik mijatapastakßatkßan. Va

aqstanchun kalapßaxkßatßik. Chßantaun

kamakßatßik metsukuntikßan. Va chßan-

taun kaval mijatapastakßatkßan. 3 Jantu

tußuchun kßamakßatßik para kalamaßa-

lhaßatßik. Jantu ay kamakßakßantßik, va

kun kilpatiti kalatßoßoyatßik yu alati

tacha apalay lajßay kataval jantu

uxiknan. 4 Jantu kßalakxkßautßik vamun

yu maqskßiniyatßik. Vachuß kßalakxkßau-

tßik yu tamaqskßiniy yu alati. 5 Va

chuncha kßalakpßastßaknantßik tacha ixja-

tapastakßati ni Cristo Jesús. 6 Mas ixja-

tsukunti ni yucha va ixjatsukunti Dios,

pero jantu kalhinaul ni maqskßiniy

kalaqtsßinkal tacha Dios. 7 Va makauntij-

lalcha yu ixnavin, ixjatsukunti va ixja-

tsukunti oqxtamati val, y tsukulcha

tacha lapanaki. 8 Tejkan ixtißukxuyal

tacha lapanaki, yucha malakatßunikal

xßaman. Ni yucha ox ixqalasmaknan mas

lhijunkal para kamaqxtaqkal para kanil

laka kurus. 9 Xlhiyucha ni Dios laßayal y

xtaqnil ixtaqaßuti yu apalay toßoyakan

xajantu ixtaqaßuti matichun aqayntaun

lapanaki. 10 Ex chuncha tejkan kalaqpu-

teßekanaß ixtaqaßuti ni Jesús, katataßaq-

tsoqoqtaniyaß tachun yu tavilanal

laktßiyan ali yu tavilanal lakatßun y mas

va laqnin. 11 Vachuß chuncha tachun

katamispal y katanaul ni Jesucristo va

Jalhachimoßonuß, ex chuncha katoßoya-

kanaß ni kimPay Dioskßan.

Ixlapanakni Dios va tacha jastßakun

tajunita aniy lakamunukpaß

12 Ex chuncha uxiknan yu klaßacha-

niyau, tacha aqsliyaj kilaqalasmatßau

tejkan klatßataulau, chavaycha mas

jantu klatßataulau, apalay kilaqalasmatßau.

Kalaqltßapßatsßatßik yu maqskßiniy y kata-

pastakßun ni kßalaqtßaxtßußotßik. 13 Va Dios

yu tapatsay la metsukuntikßan para kala-

kßanauntßik yu lhinajun y para lay kama-

kßatßik. 14 Tachun yu makßayatßik jantu

kamakßatßik kun lhilukuj y jantu kamakßa-

tßik kun lhuu lakchivinti. 15 Ex chuncha

jantu katamukßanin milaqtaqalkßan, y

jantu kalhitayal yu lakxkiliu la metsukun-

tikßan. Kßaßuntßik yu laqsaval sasßatßan

Dios. Va laktßavilanantßik yu talaktußunun

lapanakni yu chavaycha tatßajun, xlhi-

yucha kßaßuntßik tacha jastßakun yu ox

kßuliksnaß tasuy aniy lakamunukpaß. 16 Ox

katßaylhipßintßik tacha lhinajun ni chivinti

yu xtaßa jatsukunti. Ex chuncha tejkan

kaminchoqoyaß ni Cristo ayaj kajkßachanaß

por uxiknankßan. Ex jantu valißiy kaval ni

klamasuniu ixchivinti Dios y iktapatsal

kun tachun kintapßasta. 17 Mas kaknil, ni

kitßin kakval tacha taun lapaxkan y vachu

chun metsukuntikßan va tacha taun jamoq-

slanti junita. Va lhakßapßupßinatßik y

maqxtßaqnitßik metsukuntikßan ni Dios. Ex

chuncha mas kaknil ayaj klhißachantajuy

ni kitßin chßantaun kun mintachunkßan.

18 Va xlhiyucha lhißachßantßaßuyatßik chßan-

taun kun kitßin.

Ni Timoteo ali Epafrodito

19 Incha kiJalhachimoßonukßan Jesús

najun, ex niman klamalaqachaniyau ni

Timoteo para vachuß oxamaktaun kakval

tejkan kajkßatsayaß ni ox alintßatßik. 20 Aniy

jantu alin aqayntaun lapanaki yu chuncha

kßatsan tacha kitßin, laqsaval kapastakßul

por uxiknankßan. 21 Tachun vamun tama-

kaputun yu yußuncha talhipaßiniy. Jantu

tamakaputun yu lhinajun ni Jesucristo.

22 Pero uxiknankßan mispßayatßik ni ayaj

qalßox ni Timoteo. Ni yucha ox kißaqtayjuy

ni kitßin para kalaqputeßekal ni ox chivinti

yu lhichiviniy Cristo, vachu chun tacha

qayntaun tsßal yu ox aqtayjuy ixpay.

23 Xlhiyucha klamalaqachaniputunau ni

yucha, pero pßunaj kajkßatsaßelayaß tisuncha

kaktapasayacha. 24 Pero ox ijkßatsay incha

najun ni kiJalhachimoßonukßan Jesús, ka

va klalaqßantachaßau ni kitßin vachuß.

25 Kitßin klhilay ni ox kaval kakla-

malaqachanichoqoo vachuß ni Epafro-

dito yu kilaqajkßan. Yucha kintßatapa-

tsay tacha kintßatropa la ixlhitapatsa

Dios. Va yucha yu malaßachßatßik aniy

para kißaqtayjul yu xakmaqskßiniy.

26 Yucha ayaj talaqtsßinputunan, xlhi-

yucha klamalaqachanichoqoyau. Yucha

kßatsal ni uxiknan kßatsßatßik ni va ixta-

qanßay, xlhiyucha pastakßuy por

uxiknan. 27 Laqsaval ixtaqanßay y va

laycha ixnil. Pero ni Dios mapaynil y

vachu kimapaynil ni kitßin para jantu

apalay kakmaqaninil. 28 Xlhiyucha

niman klamalaqachanichoqoyau para

kßalhißachßantßaßutßik tejkan kßalaqtsßin-

chßoßoyapitik. Ex chuncha ni kitßin jantu

kaktaulaß kun jamaqaniti. 29 Kalaßaßitßik

ni yucha kun chux la meßachatikßan

tacha ixlapanaki kiJalhachimoßonukßan

Jesús. Kßalaktßoßoyatßik yu alati lapa-

nakni yu chuncha tajunita tacha yucha.

30 Yucha va laycha ixnil por ixlhitapatsa

ni Cristo. Laqsaval ixmaqxtaqputun ixja-

tsukunti taßan ayaj lhitaßay xaktßaunau.

Chuncha yucha kißaqtayjul mas uxiknan

jantu lay ixkilaßaqtayjuyau por maqati

vilanantßik.,23

Ni lapanakni yu laqsaval

ixnavin Dios tajunita

3
1 Ex chuncha, ketßalaqaunin va

kßalhißachßantßaßutßik ni kiJalhachi-

moßonukßan Jesús. Jantu kinchaaniy

klatsßoqnichoqoyau aaqtaun tacha yu

klatsßoqniu pßunaj, va ayaj xtapal kßaßa-

smakchßoßotßik. 2 Kßalhistßajkßantßik para

jantu katamakanun ni anchanuß lapa-

nakni yu tacha jalaktußunuß xßoyun taju-

nita, yu jantu ox tamakay. Yußuncha

talhinajun maqskßiniy kaxvililichßukßu-

pßuxnikßantßik tacha lhinaunkan laka

lhachimoßon. 3 Yu kijnankßan va yu

laqsaval ixlapanakni Dios juntau. Toßo-

yayau ni Dios la ketsukuntikßan y lhißa-

chantajuyau ni Cristo Jesús y jantu

pastakßau ni lay kamakau tußuchun la

kilakatunajkßan para oxicha kajuu kun

Dios. 4 Kitßin xakmakay ixlhachimoßon

Moisés. Incha matichun lapanaki najun

ni kapulaqtaxtul por makay yu

lhinaunkan, ex kitßin apalay. 5 Va ikxvilili-

chukßupßuxnikal tacha lhinaunkan, tejkan

laqatsajincha julchan val tejkan iktsukul.

Va israelita ijkunita, va ikminchal kun

Benjamín y vachu ikchiviniy yu lhihebreo

yu ixchiviniy kimpay. Vachuß va fariseo

xajkunita, xlhiyucha xakmakaßojoy ixlha-

chimoßon Moisés. 6 Vachuß laqatapßasta

xaklaqmamaqanlqajnivay yu ixtalhaka-

pußan ni Cristo y jantu tußuchun ixkintsßan-

qaniy yu tacha lhinaunkan la kilhachi-

moßonkßan. Jantu matichun ixlay kintamu-

kßanin laqtaqal. 7 Tachun yu anuß yu

xakmakay va ayaj xtapal xaklhilay, pero

taval va por Cristo ikmakauntijlaßol tacha

jantucha xtapal kaval. 8 Chavaycha apalay

ikmaqatsßanqaßojotacha tachun para

apalay kakmispal ni Jesucristo kiJalhachi-

moßonuß. Vamun xtapal kamispßatßi ni

yucha. Va por yucha klaqmaqatsßanqal

tachun y chavay klaqtsßin va tacha jamak-

xtalcha. Ex chuncha vamun ni Cristo ayaj

xtapal junita para kitßin. 9 Chuncha yucha

ixlapanaki kunita. Ox kilaqtsßin ni Dios,

jantu va por ikmakay yu lhinaunkan, va

por klhakapußan ni Cristo. Va Dios yu

kimaxtunißol kilaqtaqal por klhakapußal ni

Cristo. 10 Vamun yuß ikmispaputun para

chuncha kaßalil la ketsukunti ni anchanuß

tapßasta yu pumajkujuchoqokanta laka

janinin ni Cristo. Vachuß para kakmaqan-

lqajnal tacha lhamaqanlqajnal ni yucha.

Chuncha kunputun tacha ixjunita ni Cristo

tejkan nil 11 para chuncha lay kajkuj-

choqol tejkan katakujaß ni janinin.

Ni Pablo va taylhaßan para lay kalhajal

12 Laqsaval ni kitßin jantukaß iknajun

va ikmakaßojoy tachun yu maqskßiniy,

vananaj alin yu kintsßanqaniy. Pero va

iktaylhaßan para lay kaklhajal ni anchanu.

Va xlhiyucha kilaksaklhi ni Jesús. 13 Ketßa-

laqaunin, jantu iknajun incha klhajatacha.

Pero va putaun yu ikmakay. Ikmakaun-

tijlay yu tapasatacha y ikmakaputun kun

kintapßasta yu vananaj tsßanqay 14 para

kakchaßal taßan maqskßiniy para chuncha

kaklhajal yu najun ni Dios kintaxtaqniyaß

por yu makal ni Jesucristo.

15 Kijnankßan yu oxicha lhaka-

pußanau chuncha maqskßiniy kapastakvi.

Incha alin tußuchun yu jantu chuncha

pßastßakßatßik tacha ikpastakßa kitßin, ex

ni Dios katamasuniyan yu laqsaval.

16 Pero maqskßiniy kataylhaßau makanaß

tachun yu mispataucha.

17 Ketßalaqaunin, kilalaqtsßißiu la

kimputsuku. Vachuß kßamakßatßik kuenta

tas junitacha ixputsukukßan ni lapanakni

yu chuncha tatißukxuntayay tacha

klamasuniu. 18 Va aqlhuu xaklajunau ni

la alin lapanakni yu talhilay va jantu

xtapal kaval mas nil Jesús laka kurus.

Chavaycha tus ijqalhun ni klajuncho-

qoyau aaqtaun, ni yußuncha 19 katatsßan-

qayaß tejkan kataniyaß. Vamun tamaka-

putun yu lhinajun ixlakatunajkßan tacha

ixdioseskßan kaval. Lajßay talhikßatsan

yu maqskßiniy katalhimaxanal. Vamun

tapastakßa yu alin aniy lakamunukpaß.

20 Pero kijnankßan va machaqan

laktßiyan juntau. Pakxanßiyau ni ancha

kamintachal yu kintamalaqtaxtuyan,

yucha va kiJalhachimoßonukßan Jesu-

cristo. 21 Kilakatunajkßan yu chavaycha

lhitßaunau va tatsßanqaniy tapßasta. Ex

yucha saystßi kintamakaniyan kilakatu-

najkßan vachu chun tacha ixlakatunaj ni

yucha. Va chuncha kamakayaß kun ixta-

pßasta yu kapulhachimoßonunaß tachun.,34

Kalhißachßantßaßutßikcha ni

kiJalhachimoßonukßan Jesús

4
1 Ketßalaqaunin, xlhiyucha chuncha

maqskßiniy ox katßaylhipßintßik kun

kiJalhachimoßonukßan Jesús. Ni kitßin

klapaxkayau ni uxiknankßan y vachuß

ayaj klalaqtsßinputunau. Va klalhißa-

chantajuyau ni uxiknan, va tacha kilhi-

lhajati untßatßik.

2 Klakskßiniy ni Evodia ali Síntike ni

chßantaun katamakal ixjatapastakßati-

kßan. Chuncha tamaqskßiniy yu ixlapa-

nakni ni kiJalhachimoßonukßan Jesús.

3 Vachu iktapayniniyan ni uxintßi, yu ox

kintßaßoqxtamati kßatßi, va iknajun ni

kalaqßaqtßayßutßi anchanuß xanatin para

chßantaun kataval. Ni yußuncha ayaj

kintßatapatsal ixlaqputeßeka ni ox

chivinti yu lhichiviniy Cristo. Vachu ayaj

ixtatßatapatsay ni Clemente ali yu alati yu

ixkintaßaqtayjuy. Yußuncha jalaqtsßoqßula-

nikantacha ixtaqaßutikßan la xalibro

jatsukunti.

4 Kalhißachßantßaßutßikcha por ni kiJa-

lhachimoßonukßan Jesús. Aaqtaun klajun-

choqoyau: ¡Kßalhißachßantßaßutßikcha!

5 Katakßatsanin tachun ni lapanakni ni va

qalßoxin lapanakni untßatßik. Va ukstsßu-

niycha minta ni kiJalhachimoßonukßan.

6 Jantu tußuchun katapastakßun. Kaskßintßik

Dios, kamakßatsßanitßik Dios mintapaynit-

kßan. Va si kaxtßaqnitßik lhimalaqpu-

chuncha. 7 Ex chuncha ni Dios kataxtaq-

niyan oxamaktaun jatsukunti yu apalay ox

yu jantu matichun lay malaqasiy. Chuncha

ni Dios kalhistakßaß melhanutkßan kun

mijatapastakßatkßan por yu makal ni Cristo

Jesús.

Kapßastßaktßik vamun yu lajßox

kun yu lay toßoyakan

8 Chavay, ketßalaqaunin, kapßastßaktßik

vamun yu lajßox kun yu lay toßoyakan.

Kapßastßaktßik tachun yu laqsaval ali

tachun yu toßoyakan ali tachun yu vas

junita ali tachun yu mispakan tacha ox ali

tachun yu ixlaqmiti ali tachun yu ox

lhichivinkan. 9 Yu klamasuniu, yu laßaßitßik

ali yu asmaktßik, ali yu kilalaqtsßintau la

kimputsuku, va yucha kamakßatßik. Ex

chuncha ni Dios yu oxamaktaun makanan,

yucha katatßataulan chßantaun kun

uxiknan.

Ni Pablo paxkajlaqaßiy

yu tamalaqachanil

10 Ayaj klhißachantajuy ni kiJalhachi-

moßonukßan Jesús porke ni uxiknankßan

pßastßaktßik ni kilaßaqtayjuchoqoyau. Si

ixkilapastakßau pero chavaycha lay

kilaßaqtayjuchoqoyau. 11 Kitßin jantu

iknajun incha alin yu ikmaqskßiniy. Va

klhißachantajuy yu klhitsukuy y si

oxamaktaun iktijuntayay. 12 Kitßin ikmi-

spay tas laycha kakputaulal kilhikilpatiti y

vachu tas laycha kakputaulal kilhimaqa-

liti. Mas va tichun iktapasaycha la

ketsukuntikßan, ni kitßin klanißojota y

oxamaktaun kßalinta mas kajkßotsal o

kakchavanil, mas lhuu kakmaqalil o

kakmaqanlqajnal kun kilpatiti. 13 Kitßin

va tachun lay iktayaniy, va por Cristo

yu kißaqtayjuy. 14 Pero ox makßatßik

tejkan kilaßaqtayjuu y chuncha

kilatßamaqanlqajnanau.

15 Uxiknan yu machaqan Filipos

untßatßik, kßatsßayatßik ni tejkan iktaxtul

la milakatßun Macedonia, va xajkßanta

laqputeßeni ixchivinti Dios. Jantu mati-

chun kißaqtayjul, mas yu alati yu talha-

kapußan. Vamun uxiknan kilamalaqa-

chaniu milapaxkankßan, va por ox ixpßa-

xkßalaqtsßinatßik yu laßaßitßik. 16 Vachu

tejkan vananaj xakvilchal laka putaulan

Tesalónica, aqtamin aqtßiyun ixkilamala-

qachaniyau yu xakmaqskßiniy. 17 Pero ni

kitßin jantu incha vamun ikpastakta

kaklaskßiniu tußuchun. Va iknajun

apalay katalhaval milhilhajatikßan kun

Dios por yu ox makßayatßik.

18 Chavaycha klaqaßil tachun yu ikmaq-

skßiniy tus kixajnichal. Tus lhißoqslay yu

kilaxtaqniu yu kilhiminil ni Epafrodito.

Yu kilamalaqachaniu va tacha taun tußu-

chun yu sßejenße para Dios, tacha taun

ox jamoqslanti yu lhipaßiniy. 19 Ni

kimPay Dioskßan yucha kataxtaqniyan

tachun yu katatsßanqaniyan, va tacha

ayaj maqalinin, chuncha tacha tasuy la

ixjatsukunti ni Cristo Jesús. 20 Va la ay

kamakakal ni Dios yu kimPaykßan mas

va tavanancha, jantu aqtaun kata-

maktal. Va chuncha kavalcha.

Ni Pablo jalakmastakßachoqoy

yu talhakapußan

21 Kalakmastßakßatßik por kitßin

tachun ixlapanakni Dios por yu makata

ni Cristo Jesús. Vachuß tamastakßayan ni

ketßalaqaunin yu aniy kintatßavil.

22 Tamastakßayan tachun yu aniy ixlapa-

nakni Dios tajunita. Yu apalay tamasta-

kßayan va yu tatapatsay la ixßaychaqaß ni

César yu ay jalhachimoßonuß. 23 Va kata-

mapaynin ni Jesucristo mintachunkßan.

Chuncha kavalcha.

ColossiansCOLOSENSES

Ni Chivinti yu Jalaqtsßoqnil Pablo

Ixlapanakni Dios yu Tavilanal Colosas,1

Ni Pablo jalakmastakßay ixlapanakni

Dios yu tavilanal Colosas

1
1 Kitßin kPablo ixtamalaqachan

Jesucristo kunita va por chuncha

naul ni Dios. Aniy chßantaun iktßavil kila-

qajkßan Timoteo. 2 Klamastakßayau ni

uxiknankßan ketßalaqaunin yu vilanantßik

laka putaulan Colosas yu ixlapanakni

Dios untßatßik. Ox tßaylhipßinatßik chßan-

taun kun Cristo. Katamapaynin y

oxamaktaun katamakan ni kimPay

Dioskßan ali kiJalhachimoßonukßan

Jesucristo.

Ni Pablo skßin Dios por yußuncha

3 Si iktapayniniyau por uxiknan,

vachuß ikxtaqniyau lhimalaqpuchuncha

ni kimPaykßan Dios ali kiJalhachimoßonu-

kßan Jesucristo por uxiknan. 4 Ijqasmakvi

ni ox lhakßapßupßinatßik ni Cristo Jesús y

ox jalakpßaxkßayatßik tachun ixlapanakni

Dios. 5 Chuncha makßayatßik va por alin

yu pßakxanßiyatßik. Yucha Dios talhilka-

maßanitan laktßiyan. Va chuncha lanitßik

tejkan asmaktßik ni ox chivinti yu

laqsaval, yu lhichiviniy tas lay kßapßulaq-

tßaxtßutßik. 6 Ni anchanu ox chivinti chaßal

tus taßan vilanantßik, va tacha ajin tus

taßakchun ni lakamunukpaß y lhixajachal

yu lajßox. Vachu chun val kun uxiknan-

kßan ni anchanu julchan tejkan asmaktßik

y laqsaval mispßatßik ixjamapayninti Dios.

7 Chuncha tamalanin Epafras yu kßacha-

niyau ali yu kintatßatapatsayan. Yucha ox

tapatsaniy ni Cristo para kataßaqtayjun.

8 Yucha vachu kintaputeßenin tacha ni

Espíritu Santo tamakayan para

kßalapßaxkßatßik.

9 Xlhiyucha, tejkan pßunaj chuncha

ijqasmakvi tus chavaycha, jantu aqtaun

ikmakaunau iskßinka Dios por uxiknan.

Iktapayniniyau para kßamispßaßotßik yu

Dios lhinajun. Chuncha kßamalaßasitßik yu

ox jatapastakßati yu minachal kun ni

Espíritu Santo. 10 Chuncha kskßinau Dios

para katßißukxuntßayatßik tacha tapa-

xtoqniy ixlapanakni kiJalhachimoßonu-

kßan, ex chuncha kalhipaßinil Dios. Ex ox

kaxajchal tachun yu ox makßayatßik. Va

chuncha katalhaval ixmispaka Dios la

metsukuntikßan. 11 Vachuß ikskßinau para

kßalhitsßukßutßik tachun tapßasta yu mina-

chal kun yu la ay ixtapßasta Dios. Ex lay

kßatßayanitßik va tisuncha kaval y

uxamaßay kßaßuntßik. 12 Chuncha kun

achati kaxtßaqnitßik lhimalaqpuchuncha

ni kimPay Dioskßan. Yucha kintalaßoxini-

tancha ketsukuntikßan para vachu kala-

qaßiu yu kalaqxtaqniyaß ixlapanakni taßan

jamapulkunti. 13 Kintamaxtutancha taßan

ixlhachimoßonun ni xaßukxtin japutsßisniß

y kintalhilhaßan taßan lhachimoßonun

isTsßal yu la achaniy. 14 Yucha kintalhißin

ixjakßalna y chuncha malaqmixißol

kintalaqalhinkßan.

Vamun Cristo yu ay

15 La ixjatsukunti ni Cristo tasuy ni

Dios yu jantu laqtsßinkan. Yucha aqtsßiyaj

ixlhißalincha y chuncha va tacha saßoqsna

junita tachun yu alin. 16 Va yucha makal

tachun yu alin laktßiyan ali yu alin laka-

munukpaß, yu laqtsßinkan ali yu jantu

laqtsßinkan, kaval xaßukxtinin lakamu-

nukpaß, kaval angeles, kaval yu talhachi-

moßonun, kaval yu talhitßajun tapßasta, va

tußuchun kavalcha. Tachun va yucha

jalakmakal para ixnavin kaval. 17 Yucha

aqtsßiyajcha ixlhißalincha y yu alati va

astan. Va por yucha la ox chßatay tachun

yu alin. 18 Yucha junita saßaqtsul ni

kijnan tachun yu lhakapußanau. Kijnan va

tacha ixlakatunaj kajuu. Yucha pußaq-

taynil tachun yu alin y va yucha pßunaj

kujchoqota la ixlhinin. Xlhiyucha por

317



tachun, yucha apalay ay junita. 19 Tachun

ixjatsukunti ni Dios val la ixjatsukunti ni

Cristo, va chuncha lhipaßinil Dios. 20 Por

yu makal ni Cristo, Dios naul ni tachun yu

alin ox katataulal kun yucha. Nil ni Cristo

y pumajßal ixjakßalna laka kurus, xlhi-

yucha tachun yu alin lakamunukpaß ali

laktßiyan oxamaktaun taval kun Dios.

21 Uxiknankßan maqancha vachuß la

maqati ixtßaunatßik y tßalaxkaynin ixßuntßa-

tßik kun Dios por yu ixpßastßakßatßik ali yu

ixmakßayatßik. Pero Dios makal para ox

katalaqtsßinchoqon ni uxiknan. 22 Chuncha

val por yu makal Cristo la ixlakatunaj

tejkan nil. Va para ixlapanakni Dios

kßaßuntßik para ox kßaßuntßik la metsukunti-

kßan. Ex jantu lay matichun katamukßanin

laqtaqal tejkan yucha katalhaßanan la ixta-

lakaßukxpuß Dios. 23 Xlhiyucha maqskßiniy

katßaylhipßintßik la milhakapußatkßan y

laqpßaysnin kßaßuntßik. Ex jantu kßama-

kßauntßijlatßik yu ox pßakxanßiyatßik yu

tamasunin tejkan asmaktßik ni ox chivinti.

Ni anchanu chivinti laqputeßekan talaka-

chux lakamunukpaß. Dios kixtaqnil ni

kitßin ni aniy lhitapatsa yu ixlaqputeßeka.

Ni Pablo laktapatsaniy yu talhakapußan

24 Chavaycha klhißachantajuy ni

klamaqanlqajnan la kilakatunaj por

uxiknan. Ixlapanakni Cristo maqskßiniy

maqanlqajnanau. Chavay klaqayntsay lati

yu maqanlqajnati. Ikmaqanlqajnan por

ixlapanakni Cristo yu tacha ixlakatunaj

tajunita. 25 Kitßin kval ixßoqxtamatkßan yu

talhakapußan. Va yucha ni lhitapatsa yu

kimaqxtaqnil Dios por uxiknankßan para

kaklaqputeßel tachun ixchivinti. 26 Ni aniy

chivinti la maqancha ixmaqsaqta ni Dios

pero chavaycha lakmamispanitacha ixla-

panakni. 27 Ni Dios tamamispaniputun

uxiknan yu jantu israelitas kßaßuntßik ni

anchanu chivinti yu vamun yuß ox, yu

jantu ixmispakan. Ni anu chivinti najun ni

Cristo va kun uxiknan. Xlhiyucha pßak-

xanßiniyatßik ni oxixtu yu kataxtaqniyan.

28 Klhichivinanau y chuncha klakchivij-

vayau tachun ni lapanakni. Ox klakmasu-

niyau kun tachun jatapastakßati para jantu

tußuchun katsßanqal la ixjatsukuntikßan

kun Cristo Jesús. 29 Va yucha klhilaqlta-

patsay kun tachun ixtapßasta ni Cristo

yu kixtaqniy.,12

2
1 Va knajun kakßatsßatßik ni la pßays

iktapatsay por uxiknankßan ali yu

tavilanal laka putaulan Laodicea y por

tachun ni lapanakni yu talhakapußan yu

jantukaß taks kintalaqtsßin. 2 Chuncha

iktapatsay para kalaksastßinikal ixjalha-

nutkßan y chßantaun katalapaxkal para

jantu tußuchun katsßanqal la ixjatapasta-

kßatkßan. Vachu ayaj iktapatsay para

chuncha lay katamalaqasil ni anu

chivinti yu kimPay Dioskßan ixmaqsaqta

yu lhichiviniy Cristo. 3 La ixjatsukunti ni

Cristo alin tachun yu apalay ixlaqmiti

yu jatapastakßati kun yu jatalaniti.

4 Chuncha klajunau para jantu matichun

katamakanun mas va qalßoxicha kachi-

vinil pero jantu laqsaval yu najun. 5 Mas

jantu klatßataulchaßau la kilakatunaj

pero la kijatapastakßati va tacha klatßa-

taulchaßau chßantaun kun uxiknan. Va

klhißachantajuy ni ijkßatsay va chßantaun

untßatßik y la pßays lhakßapßupßinatßik ni

Cristo.

6 Chuncha tacha tejkan laßaßitßik ni

Cristo Jesús miJalhachimoßonukßan,

chuncha katßißukxuntßayatßik chßantaun

kun yucha. 7 Chßantaun kun yucha

kßaßuntßik, ox katßaylhipßintßik kun

yucha. Kßatßapßasnitßik milhakapußatkßan

chuncha tacha tamasunitan. Chuncha

apalay katalhaval milhakapußatkßan y va

si kaxtßaqnitßikcha lhimalaqpuchuncha

ni Dios.

La ixjatsukunti ni Cristo alin

tachun yu maqskßiniy

8 Kßalhistßajkßantßik para jantu mati-

chun katalhimakanun por yu talaniy

ixlaqßamankßan, por chivinti yu tacha

lajßoxi kaval pero jantu laqsaval. Yucha

vamun ixputsukkßan lapanakni ali xaja-

takpastakßati aniy lakamunukpaß. Jantu

chßantaun kataval kun Cristo. 9 Tachun

yu Dios junita va la ixlakatunaj ni Cristo

alinßojota. 10 Va por Cristo lhitßaunßoya-

tßik tachun yu maqskßiniy. Yucha va

xaßaqtsul tachun yu lhachimoßonun ali

tachun yu talhitßajun tapßasta laktßiyan.

11 Uxiknan va tacha kßaxvililichßukßupßu-

xnikßantßik yu talaqalhin la metsukunti-

kßan. Jantu valißiy lapanaki kaval yu taxvi-

lilichukßupßuxnin. Va Cristo yu taxvilili-

chukßupßuxnin. 12 Tejkan aqchßajßautßik va

tacha katßaßaknutßik chßantaun kun yucha.

Lhakßapßupßintßik ni Dios yu majkuju-

choqol la ixlhinin. Xlhiyucha va tacha

tßatßakßukchßoßotßik chßantaun kun yucha.

13 Tejkan jantukaß ixakßanikßanatßik minta-

laqalhinkßan, va ixtßißukxuyanantßik laka

lhinin. Ex ni Dios taxtaqnin sastßi jatsu-

kunti y tamalaqmixinin mintalaqalhinkßan.

14 Ixßalin yu ixlhaaniyau por jantu ixma-

kayau yu ixlhinaunkan, pero yucha malaq-

mixißol. Va tacha aqxtaun jalhiki taßan

istsßoqmulakanta kilhaanintikßan. Yucha

maxtul y xtukmukßal laka kurus. 15 Va

lakmaxtunißol ixtapßastkßan ni xaßukxtinin

lakamunukpaß ali yu talhachimoßonun y

jalakmalakatßunil. Laka kurus ni Cristo

jalaqmaqalhajal, ex va tacha jalaqmaqal-

choqonil tacha tachßinin.

16 Xlhiyucha jantu matichun lay tamu-

kßaniyan laqtaqal por yu uyatßik ali yu

oqyatßik. Vachu jantu lay tamukßaniyan

laqtaqal por yu talhinajun israelitas xakßa-

tanax, por yu talhinajun tamin malkuyuß,

o por yu lay kßamakßatßi xajulchan jastak-

nati. 17 Yu anchanu ixlhinaunkan yu tasul

pßunaj va tacha ixmaqtsßansilaqa ni Cristo

yu ixminta, pero yu laqsaval maqskßiniya-

tßik vamun ni Cristo. 18 Jantu kßamakßaun-

tßik katamakanun y katamaxtunin milhi-

lhajatkßan anchanu lapanakni. Yußuncha

va tacha lakstßuniy lakmakakan y vachuß

tatoßoyay angeles. Yußuncha vamun talhi-

chiviniy yu jantu laqsaval katalaqtsßil y

lajßay jalakmakakan ixlaqßamankßan. Tapa-

staknan tacha valißiy lapanakni.

19 Yußuncha jantu chßantaun tatßajun kun

Cristo. Ni yucha xaßaqtsul yu lhaka-

pußanau, kijnan va ixlakatunaj. Yucha

kintaxtaqniyan tapßasta y Dios makay para

kaßaynlhi kilhakapußatkßan. Va tacha taun

lakatunaj ajin tejkan ixjasivikna malaka-

tanuy tapßasta y ox laqxtoßa taßan

talachßapata.

20 Uxiknankßan va tacha kßanitßik

chßantaun kun Cristo xlhiyucha jantucha

talhichimoßoyan xaßukxtinin aniy laka-

munukpaß. ¿Valißiycha tßaunatßikcha

tacha vananaj katalhichimoßon yu xaßuk-

xtinin aniy lakamunukpaß? 21 Yußuncha

tanajun: “Jantu kachßapßa yu aniy, jantu

kßaßutßi yu anuß, jantu klakchßapßa yu

avintßi.” 22 Tachun yu chuncha

lhinaunkan va lhichiviniy yu niman

tatantsiniy tejkan kßaßutßi. Ni anchanu

va yu talhinajun y tamalaninin yu

valißiy lapanakni. 23 Ni anchanu chivinti

lhijunticha ox jatapastakßati y lhijun-

ticha laqsaval ox para katoßoyau Dios y

para kamalakatßunikau y para laqata-

pßasta kalhistakvi kilakatunajkßan. Pero

ni anchanu chivinti jantu kintaßaqtay-

juyan para kamakajuu yu talaqalhin yu

makaputunau.,23

3
1 Uxiknankßan va tßaßostßaulatßikcha

chßantaun kun Cristo. Xlhiyucha

kßalakxkßautßik yu alin laktßiyan taßan

vilchal ni Cristo la ixlhijakanaj Dios

taßan lay toßoyakan. 2 Kßalhilakpßastßak-

nantßik yu alin laktßiyan jantu yu

xanavin aniy lakamunukpaß. 3 Uxiknan-

kßan va tacha kßanitßikcha y chavay

maqsaq maßanikßantßatßikcha metsukun-

tikßan kun Cristo la ixtalakaßukxpuß

Dios. 4 Ni Cristo va yucha yu taxtaq-

niyan jatsukunti. Tejkan katasuyaß ni

Cristo ex metsukuntikßan vachu katata-

suyaß kun tachun ixßoxixtu.

Ni sastßi jatsukunti ali yu

atßali jatsukunti

5 Kßamakßaumaqnitßikcha tachun yu

jantu lajßoxi la metsukuntikßan yu

xanavin aniy lakamunukpaß. Jantu

katßatßamatßik matichun yu jantu mina-

vinkßan. Jantu kßamakßatßik yu jantu

lajßoxi yu ayaj makßapßutßunatßik. Jantu

kßalalhavapßutßuntßik mimaqalitkßan tus

va tacha midioskßan kßamakßatßik.

6 Tachun yu aniy yu tamakay lapanakni,

va por yucha lhitalqaman ni Dios. Xlhi-

yucha jamalaqachaniy maqanlqajnati

tachun yu jantu taqalasmatßa. 7 Vachu

uxiknankßan chuncha ixmakßayatßik tejkan

chuncha ixjunita mimputsukukßan. 8 Pero

chavay kßamakßauntßikcha tachun yu

inchineß: yu lhilukuj, yu talqaunti, yu

jaxkayanti, yu jakiltayanti, y yu

laqxtoqnuß chivinti yu taxtuy la minkilna-

kßan. 9 Jantu kßalamanunitßik jalaklkanti,

chavay maxtßunikßantßatßikcha yu atßaliß

jatsukunti kun tachun yu pßunaj ixmakßa-

yatßik. 10 Chavay lhilakßayanantßikcha kun

yu sastßi jatsukunti. Lhilhiy tasastßiyatßik

para apalay chuncha kßaßuntßik tacha Dios

yu tamakan, tus ox kßamispßatßik. 11 Taßan

alin yu aniy sastßi jatsukunti jantucha

makayau kuenta incha qayntaun lapanaki

va griego u israelita. Jantucha makayau

kuenta incha va kaxvililichßukßunikßantßik

u incha jantu, u toßoxtaycha machaqaß, u

incha jantu kßalhitsßukßu jatalaniti, u incha

va oqxtamati, u incha va xßaman tapatsay.

Vamun makayau kuenta ni Cristo yu jama-

navin tachun. Yucha alinta la ixjatsukunti-

kßan tachun ixlapanakni.

12 Ni Dios talaksakni para ixlapanakni

kßaßuntßik y tapaxkayan. Xlhiyucha kßala-

mapßaynitßik, ox kßalalhipßintßik, kßamala-

kßatßunikßantßik, jantu kßalamakßanitßik

tußuchun laqatapßasta, y kßamaßantßaula-

tßik. 13 Kßalamaßantßaqnitßik y kßalamalaq-

mixinitßik incha tußuchun lamakßaniyatßik.

Tacha Cristo tamalaqmixinin vachu va

chun kalamalaqmixinitßik. 14 Yu apalay

maqskßiniy va kalapßaxkßatßik. Chuncha va

chßantaun kßaßuntßik la metsukuntikßan.

15 Ni Cristo oxamaktaun tamakan, ex

chavaycha chuncha kßapßutßaulatßik la

mijatapastakßatkßan. Va xlhiyucha laksak-

kßantßik para chßantaun kßaßuntßik.

Kßalhipßaxkßalaqtsßinintßik.

16 Ni chivinti yu lhichiviniy ni Cristo

va yucha ox katanul la mijatsukuntikßan.

Yucha kßalamasunitßik y kßalachßivivatßik

kun ox jatapastakßati. Kßamilpßatßik

salmos ali milpati yu lhitoßoyakan Dios

ali milpati yu tamasulhaaniyan ni

Espíritu Santo. Ex chuncha kun chux la

melhanutkßan kßaxtßaqnitßik lhimalaqpu-

chuncha kiJalhachimoßonukßan Jesucristo.

17 Tachun yu kßamakßatßik o yu kßanaun-

tßik, kßamakßatßik la ixtaqaßuti ni

kiJalhachimoßonukßan Jesucristo. Va

por yucha kßalhixtßaqnitßik lhimalaqpu-

chuncha ni Dios.

Yu maqskßiniy kßalamakßanitßik

18 Uxiknankßan yu xanatin untßatßik,

katßoßoyatßik mixapaykßan. Va chuncha

tapaxtoqniy ixlapanakni ni Jalhachi-

moßonuß Jesucristo. 19 Uxiknankßan yu

joßakna untßatßik kßapßaxkßatßik mixanati-

kßan. Jantu aqtaun kalhimaqchßapßutßik.

20 Uxiknankßan yu sßatßan untßatßik

kßaßalßasmaktßik mimpaykßan kun minat-

kßan, va chuncha lhipaßiniy ni Jalhachi-

moßonuß Jesucristo. 21 Uxiknan yu

japayan untßatßik jantu kalakmalukßujla-

tßik mesßatßankßan para jantu kataxkanil

ixjalhanutkßan.

22 Uxiknankßan yu oqxtamatin untßa-

tßik kßaßalasmaktßik mißukxtininkßan yu

aniy lakamunukpaß. Kßalaktßapßatsßani-

tßik jantu vamun tejkan katatsukun

laqtsßinin y jantu vamun por ox kalaq-

tsßinpßutßunkßantßik. Va kalaktßapßatsßani-

tßik kun tachun mißachatkßan, va tacha

kßatßoßoyatßik Dios. 23 Mas va tisuncha

yu kßamakßatßik, kßatßapßatsßatßik kun

tachun mißachatkßan tacha katsßukßutßik

lhilaqltapatsanin kiJalhachimoßonukßan

y jantu yu valißiy lapanaki. 24 Kßatsßaya-

tßikcha ni kiJalhachimoßonukßan Jesu-

cristo kataxtaqniyan milhilhajatkßan yu

tapaxtoqniyan. Va kiJalhachimoßonu-

kßan yu tßapßatsßaniyatßik. 25 Yu tama-

kaßalhiy yu jantu lajßoxi, katalaqaßiyaß

yu jantu lajßoxi por yu tamakal. Dios va

mustaun jamakay tachun lapanakni.,34

4
1 Uxiknankßan yu ukxtinin untßatßik

va ox kßamakßatßik chuncha tacha

yu laqsaval tapaxtoqniy mißoqxtamat-

kßan. Kßatsßayatßik ni vachuß alin mißuk-

xtinkßan laktßiyan.

2 Ox kßatßaylhipßintßik tßachivinin

Dios kun tachun mijatapastakßatkßan y

kßaxtßaqnitßik lhimalaqpuchuncha.

3 Vachuß kaskßintßik Dios por kijnankßan

para chuncha kiJalhachimoßonukßan

kintamalaqltißanin kilakatinkßan. Ex lay

kaklaqputeßeu ni chivinti yu ixmaqsaq-

maßakanta yu lhichiviniy Cristo. Va

xlhiyucha iktanun laka pachßin. 4 Vachu

kßaskßintßik para ox kaklhichivinil yu klaq-

puteßey, tacha kimpaxtoqniy kakchivinil.

5 Ox kßatßißukxuntßayatßik kun yu jantu

talhakapußan. Ox kßalakpßastßaknantßik

para jantu valißiy katsßanqal mijulchan-

kßan. 6 Kßalaktßachßivinintßik kun chivinti

yu ox kalhixajchalcha, yu katalhipaßinil.

Ex chuncha kßamispßayapitik tacha

maqskßiniy kßalhißaltßaychßoßotßik

qayntamin.

Ni Pablo jamalaqachaniy jamastakßanti

7 Tachun yu iktapasay kitßin ancha

katamakßatsaniyan ni Tíkiko yu kßachaniy

tacha kilaqaj y yu kißaqtayjunuß. Yucha ox

taylhaßan y chßantaun iktapatsaniyau ni

kiJalhachimoßonukßan. 8 Va yucha klama-

laqachaniyau para kßakßatsßatßik tacha

kßalintaucha para katamaßayajnin melha-

nutkßan. 9 Vachu katßaßantachal ni

Onésimo yu kintßalaqajunkßan yu ox

taylhaaniy y yu kßachaniyau. Yucha va

mintßamachaqakßan junita. Yußuncha kata-

makßatsaniyan tachun yu iktapasayau

aniy.

10 Tamastakßayan ni Aristarco yu

kintßatachßin y vachuß Marcos ixpuxniunti

Bernabé. Uxiknankßan unkßantßatßikcha

tacha maqskßiniy kßamakßanitßik. Incha

ancha katalaqchaßan ox kalaßaßitßik.

11 Vachu tamastakßayan Jesús yu vachuß

junkan Justo. Mas va lhuucha alin yu

israelitas pero vamun yußuncha

kintatßatapatsay para kalaqputeßekal

tacha lhachimoßonun ni Dios. Yußuncha

ox kintamalakaßulata.

12 Vachu aniy tamastakßayan Epafras

yu ixßoqxtamati Cristo y mintßamacha-

qakßan junita. Yucha va tacha skßincha

Dios kun tachun ixtapßasta para apalay

kaßaynßal milhakapußatkßan y para

kßamaqxtßaqkßantßik tachun yu najun

Dios. 13 Kitßin klajunau ni ijkßatsay ni

Epafras va pastakßuy por uxiknankßan y

por tachun yu talhakapußan laka

putaulan Laodicea ali laka putaulan

Hierapolis. 14 Vachuß aniy tamasta-

kßayan Lucas yu doctor junita yu acha-

niyau y vachuß Demas.

15 Uxiknankßan vachu kßamastßakßa-

tßik yu talhakapußan Jesucristo laka

putaulan Laodicea. Vachu kßamastßakßa-

tßik Nimfas y tachun yu talhakapußan yu

tataqxtoßa la ixchaqaß. 16 Tejkan kßapßu-

tßeßeßoyapitik ni aniy karta kßalakmapßa-

sanitßik yu talhakapußan laka putaulan

Laodicea para chuncha vachuß katapu-

teßel. Vachu kßapßutßeßetßik ni karta yu

ancha talhitßaunachal. 17 Kaßunapitik ni

Arkipo para ox kamakaßol ni lhitapatsa

yu xtaqnil ni Jalhachimoßonuß

Jesucristo.

18 Kitßin kPablo klamastakßaßoyau.

Aniy klatsßoqniyau kintaqaßuti kun la

kimakaß. Kapßastßaktßik ni kitßin va

ktachßin kunita. Katamapaynin ni Dios.

Chuncha kavalcha.

1 Thessalonians1 TESALONICENSES

Yu Xapßunaj Karta yu Jalaqtsßoqnil Pablo

Ixlapanakni Dios yu Tavilanal Tesalónica,1

Ni Pablo jalakmastakßay ixlapanakni

Dios yu tavilanal Tesalónica

1
1 Yu kijnankßan, ni Pablo ali Silvano

ali Timoteo, aniy klatsßoqniyau taun

chivinti uxiknan yu ixlapanakni kimPay

Dioskßan ali kiJalhachimoßonukßan Jesu-

cristo yu vilanantßik laka putaulan

Tesalónica. Katamapaynin y oxamaktaun

katamakan.

2 Va tacha ikxtaqnißalhiyaucha lhima-

laqpuchuncha ni Dios por tachun

uxiknan. Tejkan iktapayniniyau ni Dios

vachu si klalhitapayniyau por uxiknan.

3 Tejkan iktßachivinanau kimPay Dioskßan

va klapastakniyau yu makßaniyatßik ni

Dios por milhakapußatkßan. Vachu yu

makßayatßik por ayaj achßaniyatßik ni

Dios, vachuß ox maqantßaqniyatßik y pßak-

xanßiyatßik ni kaminchoqoyaß kiJalhachi-

moßonukßan Jesucristo. 4 Ketßalaqaunin

yu Dios tapaxkatan, ijkßatsayau ni Dios

talaksaktan. 5 Tejkan klalaqputeßeniu ni

ox chivinti, jantu valißiy chivinti kaval.

Va kun ixtapßasta ni Dios ali ni Espíritu

Santo ox tamakßatsanin ni va laqsaval.

Kßatsßayatßik tejkan xaklatßavilanau va

para klaßaqtayjuu ni uxiknan.

6 Aqtßaynitßik tißukxuntayaniy tacha

kijnankßan y tacha ni kiJalhachimoßonu-

kßan. Laßaßitßik ni ox chivinti kun achati

yu xtaßa ni Espíritu Santo mas yu alati

ixtamamaqanlqajnivayan. 7 Ex tachun yu

talhakapußan yu tavilanal xaßestado

Macedonia kun Akaya, yußuncha lay

talaqtsßißiyan tas maqskßiniy katatijun-

tayal. 8 Ixchivinti kiJalhachimoßonukßan

va minchal kun uxiknan y talaqpußayal

xaßestado Macedonia ali Akaya. Vachu

takßatsaßol ni lapanakni taßakapuchun ni

ox lhakßapßupßinatßik ni Dios. Ex chuncha

jantucha maqskßiniy kajkamakßatsanil ni

lapanakni tas untßatßikcha. 9 Va yußuncha

kintajunan ni ox kilalaqaßiu y makßaun-

tßik yu midioseskßan yu tamakay lapa-

nakni. Va tßapßatsßaniyatßik ni Dios yu

laqsaval kujta. 10 Vachu pßakxanßiyatßik

ni kaminchoqotachal laktßiyan Sasßatßa ni

Dios yu majkujuchoqol la ixlhinin. Yucha

ni Jesús yu kintamalaqtaxtuyan la ixlhi-

lukuj ni Dios yu kaßalina.,12

Ni lhitapatsa yu makal Pablo

laka Tesalónica

2
1 Ketßalaqaunin, kßatsßayatßik ni

tejkan klalaqkilau jantu valißiy

kaval. 2 Laka putaulan Filipos ikmaqan-

lqajnau y klaktanchanikau pero klajuniu

ni ox chivinti yu kintaxtaqnin Dios.

Yucha kintamaßayajnin, xlhiyucha klaq-

puteßeu mas kintaxkajin ni lapanakni.

3 Tejkan klaxaqalau va klajuniu yu

laqsaval. Jantu klajuniu yu jantu ox kaval

y jantu klamakanuu. 4 Ni Dios ox lhilay

kilhitapatsakßan xlhiyucha kintamalaqa-

chan puteßenin ni ox chivinti. Xlhiyucha

jantu ikputeßeyau para katalhipaßinil ni

lapanakni, va para kalhipaßinil ni Dios yu

kintalaqtsßintanuniyan kelhanutkßan.

5 Kßatsßayatßik ni jantu aqtaun klaxaqalau

kun valißiy kßus chivinti para kalhißa-

chßantßaßutßik, vachu jantu klamakanuu

kun chivinti para kaklhajau tumin. Ni

Dios yucha kßatsaycha. 6 Jantu kaknajuu

kilatoßoyau uxiknankßan vachu jantu

kaknajuu kintatoßoyan alati lapanakni,

mas lay kaknajuu kaktoßoyakau va por

ixtamalaqachan Cristo kuntau. 7 Ni

kijnankßan va laka laksniy kßukxuyanau

kun uxiknan vachu va tacha qayntaun ox

xanati laklhistakßa sasßatßan. 8 Va ayaj ox

klapaxkau. Xlhiyucha jantu vamun

klaxtaqniu ni ox chivinti, va klaxtaqniu

tus la ketsukuntikßan, va por ayaj klaßa-

chaniu. 9 Ketßalaqaunin, pßastßakßatßik yu

lhitaßay lhitapatsa yu ikmakau. Va

iktapatsau tsßis, tunkuj para kaßalil yu

xakmaqskßiniyau. Va para jantu klamaqan-

chapuu tejkan xaklalaqputeßeniyau ni ox

chivinti yu lhinajun Dios.

10 Uxiknankßan kßatsßayatßik y vachu

yu Dios kßatsay ni xaktißukxuyanau tacha

paxtoqniy ixlapanakni Dios. Vas xakßukxu-

yanau, jantu tußuchun laqtaqal xakma-

kayau. 11 Klaxtaqniu jatapastakßati y

klamalakaßulau tachun uxiknan vachu va

tacha qayntaun xapay kun sasßatßan.

12 Klalhixaqalau katßißukxuntßayatßik tacha

paxtoqniy yu ixnavin Dios. Yucha tajun-

taßiyan para kßatßanutßik taßan lhachi-

moßonun taßan tasuy kun tachun ixßayaxtu.

13 Xlhiyucha va tacha ikxtaqniyau lhima-

laqpuchuncha ni Dios. Tejkan asmaktßik ni

chivinti yu klalaqputeßeniu va laßaßitßik

jantu tacha valißiy ixchivinti lapanakni. Va

laßaßitßik tacha yu laqsaval ixchivinti Dios.

Yucha taßaqtayjuyan la metsukuntikßan yu

lhakßapßupßinatßik. 14 Uxiknan, ketßala-

qaunin, aqtßaynitßik tißukxuntayaniy vachu

va tacha yu alati ixlapanakni Dios xalaka-

tßun Judea yu talhakapußan Jesucristo.

Uxiknan maßanlßajnantßik la ixtamakakßan

mintßamachaqankßan vachu va tacha

ancha Judea ixtßaßisraelitaskßan tamaqan-

lqajnal. 15 Yußuncha tamaqnil ni kiJalha-

chimoßonukßan Jesucristo y jalaqmaqnil yu

maqancha ixtalaqputeßey ixchivinti Dios.

Vachuß kintatixkaulhaßan. Jantu lhipaßiniy

ni Dios yu tamakay, va taxkajiy tachun ni

lapanakni. 16 Laqatapßasta tamakay para

jantu lay kaklaqputeßeniu tas lay katapu-

laqtaxtul yu lapanakni yu jantu israelitas

kataval. Ex chuncha yu anchanu israelitas

yu jantu talhakapußan va apalay talhavay

ixlaqtaqalkßan. Pero chavaycha ni Dios

laqtalqauniycha.

Ni Pablo laqßuxaßanchoqoy yu

machaqan Tesalónica

17 Ketßalaqaunin, jantukaß maqan jun

tejkan klamakajuu. Mas jantu klatßataulau

pero va chßantaun kelhanutkßan. Kmakau

laqatapßasta para kaklalaqßanchoqoo. Ayaj

xaknaunau klalaqapulaqtsßinchoqoo pero

jantu kalal. 18 Va xaklalaqßuxaßancho-

qoyau. Ni kitßin Pablo aqlhuvaj

xakßuxaßanachal pero ni Satanás makal

para jantu lay kajkßanchaßau. 19 Va

ikpakxanßiyau ni achati ali ayaxtu yu

kaklhajayau. ¿Valißiycha kaklalhißachan-

tajuyau y ox kajkßatsanau? Va por ox

kaßunapitik anchanu julchan tejkan

kaminchoqoyaß ni kiJalhachimoßonukßan

Jesús. 20 Chuncha va ox ijkßatsanau y

kßachanau por uxiknan.,23

3
1 Va keßemankßan iktamakajuu laka

putaulan Atenas, pero jantucha

xaktayaniyau por ayaj xaklalaqßu-

xaßanau. 2 Ex chuncha ikmalaqachau

katalaqßan kilaqajkßan Timoteo. Yucha

ixßoqxtamati Dios y kintatßatapatsayan

para kalaqputeßekal yu ox chivinti yu

lhichiviniy Cristo. Ikmalaqachau para

kataxaqalan para apalay ox kaval milha-

kapußatkßan. 3 Ex jantu matichun lay

katamamakaunin milhakapußatikßan por

yu jamaqanlqajnati. Kßatsßayatßikcha ni

kintapaxtoqniyan jamaqanlqajnati.

4 Tejkan ancha xaklatßavilanau va xakla-

junau ni kaßalinaß taun maqanlqajnati.

Kßatsßayatßikcha ni va chuncha val.

5 Ayaj xaklalaqßuxaßanau va tus jantucha

lay kaktayanil, va klamalaqachaniu ni

Timoteo para kajkßatsal tas junitacha

milhakapußatikßan. Xaktalhananau incha

katamakanun ni aqmoqxnuß, ex valißiy

kaval kilhitapatskßan kun uxiknankßan.

6 Pero chavaycha va chinchoqol ni

Timoteo. Lhimil taun ox chivinti va

kintajunan va la ox alintßatßik por milha-

kapußatkßan ali mijapaxkantikßan. Vachu

kintajunan va kilapastakßau kijnankßan y

ayaj kilalaqtsßinputunau vachu va chun

tacha kijnankßan klalaqtsßinputunau ni

uxiknankßan. 7 Xlhiyucha, ketßalaqaunin,

mas va lhitaßaycha iktapasayau y ikma-

qanlqajnanau, va oxamaktaun ijkuu

tejkan ijkßatsau ni ox milhakapußatkßan.

8 Chavaycha klhißachantajuyau ni ox

tßaylhipßintßatßik kun ni kiJalhachimoßo-

nukßan Dios. 9 Va ikxtaqniyau lhimalaq-

puchuncha ni Dios por uxiknan y ayaj

klalhißachantajuyau tejkan ikskßinau

Dios. 10 Mas va putsßis mas va tunkuj, va

ikskßinau Dios para lay kaklalaqtsßin-

choqoo y kaklaßaqtayjuu yu vananaj

tsßanqay la milhakapußatkßan.

11 Chavaycha va iknaunau kintaßaqtayjun

ni kimPay Dioskßan ali kiJalhachimoßonu-

kßan Jesucristo para kaklalaqßanchoqoo.

12 Vachu ikskßinau ni Jalhachimoßonu para

apalay ox kalapßaxkßatßik y vachu ox

kßalakpßaxkßatßik tachun ni lapanakni,

vachu va chun tacha kijnankßan klapa-

xkayau. 13 Ex chuncha lay katßayanitßik y

la melhanutkßan, jantu kaßalil tußuchun

laqtaqal. Chuncha katalaqaßiyan kimPay

Dioskßan tejkan kaminchoqoyaß ni kiJalha-

chimoßonukßan Jesucristo kun tachun

ixlapanakni.,34

Ni putsuku yu lhipaßiniy Dios

4
1 Chavay, ketßalaqaunin, klalhijunau

y klatapayniniyau por kiJalhachi-

moßonukßan Jesús ni katßißukxuntßayatßik

tacha klamasuniu. Maqskßiniy katßißukxun-

tßayatßik tacha kalhipaßinil ni Dios.

Chuncha katßaylhipßintßik tacha tßißukxuya-

nantßik pero chavay apalay ox kßamakßa-

tßik. 2 Kßatsßayatßik yu klalhijuniu la ixta-

qaßuti ni kiJalhachimoßonukßan Jesús.

3 Dios najun ni katßatßißukxuntßayatßik

tacha paxtoqniy ixlapanakni Dios. Jantu

katßatßamatßik matichun yu jantu minavin-

kßan. 4 Kßamispßatßik tacha maqskßiniy

kßalhitsßukßu mixanati para ixnavin Dios

kßaßuntßik y ox katßoßoyatßik. 5 Jantu valißiy

kßamakßatßik yu makßapßutßunatßik la mila-

katunajkßan tacha tamakay yu jantu tami-

spay Dios. 6 Ex chuncha jantu matichun

kamakanumaxtunil yu ixnavin ixlaqaj. Ni

kiJalhachimoßonukßan kalaqmamaqanlqaj-

nivayaß yu chuncha talay. Va chuncha

klalhixaqalau y chuncha klalhichimoßoo.

7 Ni Dios jantu kintajuntaßin para kalak-

tußunuu, va kintajuntaßin ni katißukxun-

tayau tacha paxtoqniy ixlapanakni. 8 Yu

akchßintamay ni aniy chivinti yucha jantu

lapanaki akchßintamay. Yucha akchßin-

tamay Dios yu kintaxtaqnin ni Espíritu

Santo.

9 Jantu maqskßiniy klatsßoqniyau para

kßalapßaxkßatßik mintßalaqauninkßan. Ni

Dios yucha tamalanin para kßalapßaxkßa-

tßik. 10 Laqsaval ayaj japßaxkßayatßik

tachun mintßalaqauninkßan yu xalakatßun

Macedonia. Pero klalhitapayniyau ni

apalay kapßaxkßanantßik. 11 Oxamaktaun

kßalatßatßaulatßik, kßamakßatßik milhitapa-

tsakßan yu tapaxtoqniyan, kßatßapßatsßa-

tßik la mimakakßan tacha yu klajuntau.

12 Ex chuncha katatoßoyayan yu jantu

talhakapußan y jantu tußuchun

katatsßanqaniyan.

Kaminchoqoyaß ni Jesucristo

13 Ketßalaqaunin, va iknaunau kakßa-

tsßatßik tisuncha tatapasay yu jantucha

katakujlhi para jantu kamaßaninintßik

tacha lapanakni yu jantu tußuchun

tapakxanßiy. 14 Va lhakapußanau ni

Jesús va nil y kujchoqol. Vachu va chun

lhakapußanau ni Dios kalaklhiminaß

tachun yu tanitacha yu ixtalhakapußan

Jesús. 15 Xlhiyucha klajunau yu naul ni

kiJalhachimoßonukßan. Ni kijnankßan yu

vananaj tßaunau tejkan kaminchoqoyaß

ni Jesús jantu kapßulayau kun yu tani-

tacha. 16 Ni kiJalhachimoßonukßan

kaminanta laktßiyan, kamatßasananaß y

yu xaßukxtin ixmayulnin la pßas kachi-

vinaß y kasqolkanaß isqol Dios. Ex

chuncha pßunaj yu tanitacha yu talhaka-

pußal ni Cristo yußuncha katakujßelayaß.

17 Ex kijnankßan yu vananaj kujtau

vachu kalhaßankanau chßantaun kun

yußuncha laka taputsßi. Ex chuncha

kapaxtoßau ni kiJalhachimoßonukßan

laktßiyan. Ex mas va tavanancha katßaßa-

linau ni kiJalhachimoßonukßan. 18 Xlhi-

yucha kalamalakßaßulatßik kun yu aniy

chivinti.,45

5
1 Jantu maqskßiniy kaklatsßoqniu

tavanancha chuncha katapasayaß u

tas kunacha. 2 Ox kßatsßayatßikcha ni

jantu lhikßatsan tavanancha kaminaß ni

kiJalhachimoßonukßan. Ni anchanu

julchan vachu va tacha qayntaun alha-

vanaß yu min laka putsßisni. 3 Tejkan

tanajun ni lapanakni: “Oxamaktaun

juntau, jantu tußuchun kaßalinaß”,

exnicha kalaktßilhißokanaß. Va kunaß

vachu va tacha tejkan qayntaun xanati

yu maqlaqavananputun. Jantucha kaßa-

lina toßoxtaycha katapuqoslhi. 4 Pero

uxiknankßan, ketßalaqaunin, jantucha

tßißukxuyanantßik taßan putsßista. Tejkan

kaminaß ni anchanu julchan jantu vak

kakßatsßanapitik tacha kamil qayntaun

alhavanaß. 5 Uxiknankßan va tacha alintßa-

tßik laka jatunkunuß va por malaßasiyatßik

ixchivinti Dios. Jantu kajuu tacha yu

taßukxuyanal laka putsßisni yu jantu talha-

kapußan ni Dios. 6 Xlhiyucha jantu

maqskßiniy kaltatau la kijatapastakßatkßan

tacha yu jantu talhakapußan. Maqskßiniy

kakujvi y ox kalakpastaknau tacha yu laqa

aqstunkuj lapanakni. 7 Yu jantu talhaka-

pußan Dios va tacha ni lapanakni yu

taltatay laka putsßisni. Jantu takßatsay

suncha katapasayaß. Vachu va tacha lapa-

nakni yu tataßapßay laka putsßisni. Jantu

takßatsay yu tamakay. 8 Pero kijnankßan va

alintau laka jatunkunuß. Xlhiyucha

maqskßiniy ox kalakpastaknau tacha yu

laqa aqstunkuj lapanakni. Ox kapaxkanau

y ox kalhakapußau ni Dios, va tacha

kaßulau kilaqchßitkßan yu tsasnati para

jantu lay katßalkau. Vachu maqskßiniy ox

kapakxanßiu kalaqtaxtuu, va tacha kßaq-

tanuu tsasnati para jantu lay katßalkau.

9 Ni Dios jantu najun kamaqanlqajnau la

ixlhilukuj, va najun katalaqtaxtuu por yu

makal ni Jalhachimoßonu Jesucristo.

10 Yucha nil por kijnankßan para katßatau-

ltachaßau kun yucha tejkan kamincho-

qoyaß, mas va kakujvi u mas va kaniu.

11 Ex chuncha kun yu aniy chivinti kala-

makßuvilatßik y kßalamaßayajnitßik la

milhakapußatkßan vachu va tacha tßauna-

tßik makanan.

Ni Pablo jaxaqalay ixlapanakni Dios

12 Ketßalaqaunin, klatapayniniyau

kalaktßoßoyatßik yu ayaj tatapatsay kun

uxiknan. Talhijunan tacha najun ni Jalha-

chimoßonu Jesús y taxtaqniyan jatapasta-

kßati. 13 Va ox kalaktßoßoyatßik y kalakpßa-

xkßatßik por ni lhitapatsa yu tamakaniyan.

Laqa lajßoxi kaßalintßik. 14 Ketßalaqaunin,

vachu klalhijunau kßalaqxtßaqnitßik

jatapastakßati yu jantu tatapatsay,

kßalakmaßayajnitßik yu tatalhanan,

kalaqßaqtßayßutßik yu tatsßanqaniy

tapßasta la ixjatsukuntikßan y kamaßan-

tßaulnitßik tachun ni lapanakni. 15 Kßalhi-

stßajkßantßik. Jantu tußuchun kßamakßani-

chßoßotßik yu tamakaniyan yu jantu

lajßoxi. Kßalamakßanißalhitßik yu lajßoxi

siya uxiknan y vachu kun tachun yu

alati lapanakni. 16 Kaßachßanßalhitßik.

17 Kaskßinßalhitßik ni Dios. 18 Mas va

tisuncha yu tapasaycha kaxtßaqnitßik

lhimalaqpuchuncha ni Dios. Chuncha

najun Dios kamakßatßik va por ixnavin

Cristo Jesús untßatßik. 19 Jantu kalak-

tßanchßanitßik ixlhitapatsa ni Espíritu

Santo. 20 Jantu kalaktßanchßanitßik

tejkan laqputeßekan ixchivinti Dios.

21 Kßapßuxkßaulaqtsßintßik tachun ni

chivinti, incha laqsaval ex ox kßalaßaßi-

tßik. 22 Jantu kßatßanutßik tußuchun yu

jantu ox kaval.

23 Ni Dios yu lakmaßoxamaktamiy

lapanakni va yucha katamakanin

ixnavin tachun metsukuntikßan. Va

najun katßaßayntsßatßik y jantu kaßalil

tußuchun laqtaqal la metsukuntikßan ali

milhitsukunukßan ali milakatunajkßan

tejkan kaminaß kiJalhachimoßonukßan

Jesucristo. 24 Dios yu tajuntaßitan yucha

lay lhakapußanikan, si makay tacha yu

najun.

Ni Pablo jalakmastakßachoqoy

25 Ketßalaqaunin, kaskßinitßik Dios

para kintaßaqtayjun.

26 Kalakmastßakßatßik tachun yu

talhakapußan kun taun jakiltastuknuti

tacha paxtoqniy yu ixnavin Dios.

27 Kitßin klalhijunau kun ixtapßasta

kiJalhachimoßonukßan ni kßalaqpßutßeße-

nitßik ni aniy karta tachun yu alati

ketßalaqauninkßan.

28 Katamapaynin ni kiJalhachimoßo-

nukßan Jesucristo. Va chuncha kaval.

2 Thessalonians2 TESALONICENSES

Yu Xaßaqxtßiyunuß Karta yu Jalaqtsßoqnil Pablo

Ixlapanakni Dios yu Tavilanal Tesalónica,1

Ni Pablo jalakmastakßay ixlapanakni Dios

yu tavilanal Tesalónica

1
1 Yu kijnankßan, Pablo ali Silvano ali

Timoteo, aniy klatsßoqniyau taun

chivinti uxiknan yu oqxlaqtaun ixlapa-

nakni untßatßik yu kimPay Dioskßan kun

kiJalhachimoßonukßan Jesucristo laka

putaulan Tesalónica. 2 Katamapayanin y

oxamaktaun katamakan kimPay Dioskßan

ali kiJalhachimoßonukßan Jesucristo.

Ni Dios kalakmukßaniyaß

ixmaqanlqajnatkßan ni

lapanakni yu tapaxtoqniy

3 Ketßalaqaunin, maqskßiniy kakxtaq-

nißalhiu lhimalaqpuchuncha ni Dios por

uxiknankßan. Va ayßan milhakapußatkßan

y vachu apalay ox lapßaxkßayatßik minta-

chunkßan. 4 Kijnankßan klalhichivinanau

uxiknankßan mas va toßoxtaycha tataq-

xtoßa yu talhakapußan Dios. Ox tßayaniya-

tßik y ox lhakßapßupßinatßik mas tamama-

qanlqajnivayan alati lapanakni y mas va

la lhitaßay metsukuntikßan.

5 Chuncha ox kintamasuniyan ni Dios

ox jalakpuxkaulaqtsßinin ni lapanakni yu

tamakay. Yucha tamakayan para katapa-

xtoqnin kßatßanutßik taßan lhachimoßonun,

va por yucha maßanlßajnanatßik.

6 Vachu najun tapaxtoqniy kalaq-

xtaqnil ixmaqanlqajnatkßan yu tamama-

qanlqajnivayan. 7 Yu kijnankßan yu

maqanlqajnantau va kintaxtaqniyan taun

jastaknati para oxamaktaun kaßaliu.

Chuncha kunaß tejkan katasuyaß laktßiyan

kiJalhachimoßonukßan Jesucristo kun yu

laqpßaysnin ixmayulnin. 8 Katasuyaß kun

ay jikmi y kalakmukßaniyaß ixmaqanlqaj-

natkßan por ixlaqtaqalkßan yu jantu kata-

mispal ni Dios y jantu kataqalasmaklhi ni

ox chivinti yu lhichiviniy kiJalhachimoßo-

nukßan Jesús. 9 Kalakmukßaniyaß

ixmaqanlqajnatikßan yu kamamißonil ixja-

tsukuntikßan mas va tavanancha.

Chuncha jantu aqtaun katatßaßalinaß ni

Jalhachimoßonu yu ayaj ox, yu lhitßajun

tachun tapßasta. 10 Ni anchanu julchan

tejkan kaminaß kiJalhachimoßonukßan va

ay katamakayaß tachun ixlapanakni, kata-

toßoyayaß tachun yu talhakapußan. Vachu

ancha kaßalinapitik ni uxiknankßan por

lhakßapßupßintßik yu klalaqputeßeniu.

11 Xlhiyucha klalhitapaynißalhiyau ni

Dios por uxiknan para katßißukxuntßaya-

tßik tacha tapaxtoqniy ixlapanakni yu

lakjuntaßiy. Vachu kskßinau Dios para

kataxtaqnin ixtapßasta. Ex lay kamakßatßik

ni lajßoxi yu makßapßutßunatßik por lhakßa-

pßupßinatßik. 12 Ex chuncha por metsu-

kuntikßan katoßoyakanaß ixtaqaßuti kiJa-

lhachimoßonukßan Jesucristo. Vachu

yucha kamakayaß para kßatßoßoyakßantßik.

Lajßoxi tamapayniyan kiDioskßan ali kiJa-

lhachimoßonukßan Jesucristo.,12

Tejkan kaminaß yu maqtaqalhini lapanaki

2
1 Chavaycha, ketßalaqaunin, va

iknajun kakßatsßatßik tas kunaß tejkan

kaminchoqoyaß kiJalhachimoßonukßan

Jesucristo y katßataqxtoßau. Klatapayni-

niyau, ketßalaqaunin, 2 ni jantu katßalha-

nantßik y jantu kamaßaninintßik mas lati

tanajun tapasatacha ni julchan tejkan

ixmil ni kiJalhachimoßonukßan. Ka va lay

qayntaun najun ni chuncha najun ni

Espíritu, ka va lay najun ni chuncha

laqputeßekan, ka va lay tanajun ni

chuncha iknajuu kijnankßan laka karta.

3 Pero jantu matichun katamakanun.

Pßunaj maqskßiniy kachil ni julchan

tejkan kataßakchßintamayaß ixchivinti

Dios y katasuyaß yu maqtaqalhini lapa-

naki. Ni yucha kalaktßilhikanaß ixjatsu-

kunti. 4 Kalakxkayßoyaß tachun yu

mispakan tacha Dios y tachun yu

toßoyakan. Yucha kataulaß la ixchaqaß Dios

y kanaunaß ni yucha va Dios junita.

5 ¿Jantu pßastßakßatßik tejkan kitßin

xaklatßavilanau y chuncha klalaqpu-

teßeniu? 6 Uxiknankßan mispßayatßik yu

jantukaß makajun para katasul ni anchanu

maqtaqalhini lapanaki. Jantu katasuyaß tus

tejkan kachilcha ixjulchan tejkan

paxtoqniy katasul. 7 Chavaycha mas jantu

mispakan, tßajun tapatsan yu talaqalhin.

Pero alin taun tapßasta yu laktanchaniy yu

ay talaqalhin. Pero kaminaß julchan kata-

xtuyaß yu ox tapßasta, ex chuncha kaßalina

yu ay laqtaqal. 8 Ex chuncha katasuyaß yu

ay maqtaqalhiniß lapanaki. Pero ni Jalha-

chimoßonu Jesús kamaqniyaß kun ixßun y

kalaktßilhißoyaß por yu qalpßas ixmaklku

tejkan kaminchoqoyaß. 9 Katasuyaß ni

anchanu maqtaqalhini lapanaki por ixlhi-

tapatsa ni Satanás. Kalhitsukuyaß ay

tapßasta y kamasuyaß lajßay axtoqnuß yu

makanunun. 10 Chuncha por ixlaqtaqal ni

anchanu lapanaki va kalakmakanuyaß ni

lapanakni yu katalaktßilhiyaß, va por jantu

kataßachanil yu laqsaval y xlhiyucha jantu

lay katalaqtaxtul. 11 Xlhiyucha ni Dios

makay para kalakmakanukal para katalha-

kapußal yu jantu laqsaval. 12 Ex chuncha

kalakmukßanikanaß ixlaqtaqalkßan tachun

yu jantu katalhakapußal yu laqsaval y

vachu yu ayaj tamaqamay talaqalhin.

Ni Dios talaksaktan para kßalaqtßaxtßutßik

13 Pero uxiknankßan, ketßalaqaunin, yu

Dios tapaxkayan. Kijnankßan maqskßiniy

kakxtaqnißalhiu lhimalaqpuchuncha ni Dios.

Yucha pßunaj talaksaktan para kßalaqtßa-

xtßutßik. Chuncha val por ixlhitapatsa ni

Espíritu Santo la metsukuntikßan para ixla-

panakni Dios kßaßuntßik, vachu por lhakßa-

pßupßintßik yu laqsaval. 14 Ni Dios tajun-

taßin por yu ox chivinti yu klalaqputeßeniu

para ay katamakan kun kiJalhachimoßonu-

kßan Jesucristo. 15 Xlhiyucha, ketßala-

qaunin, ox katßaylhipßintßik y jantu

kakßauktßik yu lanitßik, mas yu klamasu-

nitau la milakaßukxpukßan u mas va laka

karta. 16 Kintapaxkayan kiJalhachimoßo-

nukßan Jesucristo ali kimPay Dioskßan.

Mas va tavanancha kintamalakaßulayan y

kintamakaniyan yu lajßoxi para lay

kapakxanßiu yu kaßalinaß. 17 Ikskßinau ni

Dios para katamalakaßulan y katamaßa-

yajnin para vas kachßivinintßik y vachuß

kamakßatßik yu lajßoxi.,23

Kßatßapßayninitßik Dios para

kamispakal ixchivinti

3
1 Chavaycha, ketßalaqaunin, kßatßa-

pßayninitßik Dios por kijnankßan

para tsßalaj kaputaukßal ixchivinti ni

Jalhachimoßonu Jesús y para ox kala-

qaßikal tacha uxiknan laßaßitßik. 2 Vachu

kßatßapßayninitßik ni Dios para ox kaklaq-

xajchaßau la ixtamakakßan yu talak-

tußunun lapanakni yu jantu vas

tamakay. Jantu tachun talhakapußan.

3 Pero ni Jalhachimoßonu Jesús yucha

lay lhakapußanikan. Yucha katamaßayaj-

niyan y katalhistakßan para jantu kata-

makanin yu jantu lajßoxi. 4 Kintamakßa-

tsaniyan ni Jalhachimoßonu ni ox makßa-

yatßik yu klalhijunau y katßaylhipßinapitik

makanan. 5 Ni Jalhachimoßonu kata-

xtaqnin la melhanutkßan ixjapaxkanti ni

Dios y kamakal para ox kamaßantßaqni-

tßik tacha maqantaqnil ni Cristo.

Jantu malhaqnin kßaßuntßik

6 Ketßalaqaunin, klalhijunau la ixta-

qaßuti ni Jesucristo ni jantu katßatßißuk-

xuntßayatßik milaqajkßan yu malhaqnin

yu jantu tamakaputun tacha klama-

suniu. 7 Kßatsßayatßik ni maqskßiniy kila-

laqtsßißiu yu xakmakayau tejkan xakvi-

lanau kun uxiknan. Ox xaktapatsayau.

8 Jantu aqtaun valißiy kajkßuniu ixvayt-

kßan matichun lapanaki. Va la pßas

xaktapatsayau mas tunkuj mas tsßisni

para jantu klalhimaqanchapuu xataßayuß

uxiknan. 9 Mas ixkintapaxtoqniyan

kaklaskßiniu vayti jantu chuncha

kakmakau va para kilalaqtsßißiu tacha

kijnankßan y vachu chun katßißuntßaya-

tßik. 10 Tejkan xaklatßavilanau, klalaqpu-

teßeniu yu inchine: Yu jantu tapatsa-

putun, yucha jantu maqskßiniy kavayl.

11 Chavay ijqasmakvi va lati kun

uxiknan jantu talakanajun lhitapatsa

pero talakanajun katatanul taßan jantu

jamaqskßinikan. 12 Ni yußuncha klaklhi-

junau la ixtaqaßuti ni Jalhachimoßonu

Jesucristo ni oxamaktaun katatapatsal

para kaßalil ixvaytkßan yu kataßul.

13 Uxiknan, ketßalaqaunin, jantu aqtaun

katachaanin kßamakßatßik yu lajßoxi.

14 Incha matichun jantu makaputun

tacha yu aniy klatsßoqniyau ex kßamakßa-

tßik kuenta y jantu katßatßißukxuntßayatßik,

para chuncha kamaxanal. 15 Pero jantu

kalaqtsßintßik tacha tßalaxkayaß kaval.

Kßalaxaßalatßik tacha tßalaqajun para

jantucha chun kalal.

Ni Pablo lakmastakßachoqoy

16 Va si oxamaktaun katamakan ni

Jalhachimoßonu mas va tisuncha yu

katapasayacha. Va tatßaßalintan ni Jalha-

chimoßonuß mintachunkßan.

17 Chavaycha kitßin Pablo klatsßoqniyau

la kimakaß taun jamastakßanti. Va

chuncha ikmakay tachun kinkartas yu

klaqmalaqachay, chuncha iktsßoqnun.

18 Katamapaynin mintachunkßan ni kiJa-

lhachimoßonukßan Jesucristo. Chuncha

kavalcha.

1 Timothy1 TIMOTEO

Yu Xapßunaj Karta yu Tsßoqnil Pablo ni

Timoteo,1

Ni Pablo mastakßay yu Timoteo

1
1 Kitßin kPablo, ixtamalaqachan

Jesucristo kunita va por chuncha

kilhijunil Dios kiJamalaqtaxtunuß y vachu

Cristo Jesús yu pakxanßiyau. 2 Aniy

iktsßoqniyan uxintßi, Timoteo, yu tacha

mero kesßatßa untßi tejkan lhakßapßupßi

ixchivinti Dios. Kamapaynin y kapaxkan

y oxamaktaun kamakan kimPay Dioskßan

kun Cristo Jesús kiJalhachimoßonukßan.

Jantu kaxtßaqtßi lakatin ni kamasukal

aputaun lhakapußati

3 Klhijunin tejkan xajkßanta Mace-

donia va katßaßul laka putaulan Éfeso

para kßalaklhißun lati lapanakni jantucha

katamasul aputaun jatapastakßati yu

jantu laqsaval kaval. 4 Vachu jantu kata-

makal kuenta yu kuentos y valißiy

chivinti yu lhichiviniy yu tatapasal ixpa-

yankßan la maqancha. Va yucha talalhi-

kiltsakßastukßa ni lapanakni. Jantu

kintaßaqtayjuyan para lay kamakau ixlhi-

tapatsa Dios yu lay makakan vamun

incha kalhakßapßupßi. 5 Va chuncha klhi-

junin para katalapaxkal ni lapanakni.

Chuncha lay talapaxkay tejkan jantu

kaßalil talaqalhin la ixjalhanutkßan, tejkan

ox takßatsay ni jantu katalhitsukul

laqtaqal, tejkan laqsaval talhakapußan.

6 Lati yu jantu vas tataylhaßan tama-

qamay katalhilakchivinil yu jantu aqtay-

junun. 7 Tamalanininputun ixlhachi-

moßonkßan ni israelitas pero jantu tamala-

qasiy tisuncha tachiviniy mas va tala-

ninin takßatsan.

8 Kßatsayau yu lhachimoßon yucha la

ox incha kalhimapßatsßatßi tacha

paxtoqniy. 9 Kßatsayau ni lhachimoßon

jantu para yu lajßoxin kaval, va para yu

jantu ox tamakay ali yu talaktußunun,

para yu jantu tatoßoyay Dios ali yu

tamaqtaqalhinin, para yu jantu tatapa-

tsaniy Dios ali yu jantu tatoßoyay kilhaka-

pußatkßan, para yu tamaqniy ixpaykßan

kun ixnatikßan, para yu jamaqninin,

10 para yu tatßatamay lapanakni yu jantu

ixnavin kaval, para yu talachßapay

joßakna tacha xanati kaval, para yu taßa-

lhaustßay lapanakni, para yu jamaka-

nunun, y para yu tanajun va laqsaval

pero talaklkanan. Ni lhachimoßon vachu

va para jantu kamalanikal chivinti yu

kalaktanchal yu vas lhichiviniy Dios.

11 Chuncha paxtoqniy kun yu ox chivinti

yu masuy ixßayaxtu Dios yu ay junita. Va

yucha kilakßulal para kaklaqputeßel.

Ni Pablo xtaqniy lhimalaqpuchuncha

por ixjamapayninti Dios

12 Ikxtaqniy lhimalaqpuchuncha ni

kiJalhachimoßonukßan Jesucristo yu

kixtaqnita tapßasta. Yucha kilhißaynlhi, va

kilakßulal para kaktapatsanil. 13 Chuncha

kimakata mas maqancha jantu ox xaklhi-

chiviniy. Va xaklhimaqchapuy, xaklak-

tußuy. Pero jantukaß xaklhakapußan y

jantu xajkßatsay yu xakmakay xlhiyucha

kimapaynil. 14 Va ayaj kimapaynil kiJa-

lhachimoßonukßan para kaklhakapußal y

kaklhitsukul ixjapaxkanti ni Jesucristo.

15 Va laqsaval y maqskßiniy kalhaka-

pußankal ni inchine chivinti, ni yu Cristo

Jesús kilachil lakamunukpaß para kalaq-

malaqtaxtul yu tamaqtaqalhinin. Kun

tachun yu tamaqtaqalhinin kitßin yu

palay ay xajkunita. 16 Xlhiyucha kima-

paynil. Chuncha tejkan kimalaqtaxtul

kitßin, ni yucha apalay masul ni Cristo

Jesús va ayaj jalaqmaqantaulniy ni lapa-

nakni. Chuncha kalakmasunikal yu ixta-

lhakapußuxaßan yucha, para katalhitsukul

ni jatsukunti yu jantu aqtaun kamißoyaß.

17 Va katoßoyakal ni ay Jalhachimoßonuß

y ay kamakakal mas va tavanancha, jantu

aqtaun katamaktal. Yucha si kalhachi-

moßonunaß, jantu aqtaun kaniyaß, jantu

laqtsßinkan, vamun yuß Dios junita y ay

jatapastakßati lhitßajun. Va chuncha

kavalcha.

18 Timoteo, kesßatßa kßatßi, ikxtaqniyan

aniy lhitapatsa para ox katayanin tacha

qayntaun tropa yu tanun laka lhilukuj.

Vachu va tacha uxintßi talhichivinin tejkan

talaqputeßel ixchivinti Dios. 19 Katßayanin

kun milhakapußati y kakßatsßa ni jantu

kaßalil milaqtaqal. Lati jantu chun tapa-

staklhi y tamaqatsßanqal ixlhakapußatkßan

vachu va tacha tsßanqay laqataun barco

tejkan taqalhiy. 20 Chuncha tatapasal ni

Himeneo ali Alejandro yu jantu ox ixtalhi-

chiviniy Dios. Klakmakaul kun ni Satanás

para katalanil ni jantucha chuncha

katataylhaßal.,12

Kataskßil Dios yu talhakapußan

2
1 Pßunaj klhinajun ni katatßachivinil

Dios yu talhakapußan y va katalhita-

paynil y kataskßinil Dios por tachun ni

lapanakni y kataxtaqnil lhimalaqpu-

chuncha. 2 Va katatapayninil Dios por

lhachimoßonun ali tachun yu lajßay lapa-

nakni para chuncha oxamaktaun kaval

ketsukuntikßan para lay katoßoyau ni Dios

y lay katißukxuntayau tacha lapanakni yu

ox toßoyakan. 3 Va la ox tejkan chuncha

tapayniniyau y chuncha lhipaßiniy ni Dios

kiJamalaqtaxtunukßan. 4 Yucha najun

katalaqtaxtul tachun ni lapanakni y kata-

mispal yu mero laqsaval. 5 Va alin taun

Dios. Ni Jesucristo val lapanaki y yucha

tanßajvil para ox katalalaqtsßinchoqol ni

Dios kun ni lapanakni. 6 Yucha xßaman

xtaqkal para kamaqnikal para lay katalaq-

taxtul tachun ni lapanakni. Chuncha

tapasal y laqputeßekal tejkan paxtoqnil.

7 Va yucha klakßulakanta para klaqputeßel

tacha ixtamalaqachan Jesús, va laqsaval

yu knajun, jantu ikmakanunun. Klakßula-

kanta ni kaklakmalanil yu jantu israelitas

kataval para katalhakapußal y katamispal

yu laqsaval.

8 Va iknajun mas va toßoxtaycha kaval

katatapaynil ni lapanakni y katamaqstal

ixmakakßan jantu kun laqtaqal nisin jantu

katalatalqaunil tejkan taskßin Dios.

9 Vachu yu xanatin maqskßiniy katalaka-

tayal kun laqchßiti jantu va para ay kata-

kßatsal. Jantu maqskßiniy ayaj ox kata-

laßoxil ixßajikßan y jantu maqskßiniy

kataßulal oro nisin yu laqspututu chiyux

yu laqlhuu xtapal, nisin laqchßiti yu

laqlhuu ixtapal kaval. 10 Yu maqskßiniy

va katamakal yu lajßoxi lhitapatsa tacha

yu paxtoqniy katamakal xanatin yu ayaj

tatoßoyay Dios. 11 Yu xanatin va

maqskßiniy saq katamaßal la ixjatapasta-

kßatkßan yu talaniy y katalaqaßil yu talhi-

najun ixapaykßan. 12 Kitßin jantu klaq-

xtaqniy lakatin para katamalaninil taßan

la alin lapanakni vachu jantu para kata-

lhichimoßol ixapaykßan. Va maqskßiniy

saq kataval. 13 Yu pßunaj makakal va

Adán ex astan yu Eva. 14 Yu Adán jantu

kamakanukal, va makanukal yu xanati,

ex chuncha alil ni talaqalhin. 15 Pero ni

xanati tejkan lhitsukuy sasßatßa kalaqta-

xtuyaß incha makay ni lhitapatsa yu

paxtoqniy. Kalaqtaxtuyaß incha

taylhaßan lhakapußan y japaxkanan y

incha tißukxuntayay tacha paxtoqniy

ixlapanaki Dios kun ox jatapastakßati.,23

Tacha maqskßiniy kataval ni lapanakni

yu jalaklhistakßa yu talhakapußan

3
1 Yu inchine va laqsaval, yu laklhi-

stakputun yu talhakapußan, yucha

ox lhitapatsa yu makaputun. 2 Xlhi-

yucha yu kalaklhistakyaß yu talhaka-

pußan yucha maqskßiniy kaval yu jantu

lay mukßanikan laqtaqal. Vamun qayn-

taun xanati kalhitsukul, ox yu kalhi-

stakkal la ixjatsukunti, ox kalakpa-

staknal, katoßoyakal, ox kalaqlaqaßil

lapanakni la ixchaqaß y ox jamalaniniß

kaval. 3 Jantu maqskßiniy kataßapßal,

jantu kalakasamanal, va qalßox kaval.

Vachu jantu kapastaklhi tacha lay kama-

kanuxtul tumin. Maqskßiniy ox jamapay-

nini lapanaki kaval y jantu kalakxkaul

lhilukuj. 4 Tsßanqay ox kalhachimoßonul

ixpulakna la ixchaqaß y kalakmakal ni

ox kataqasmaknal yu sasßatßan y ox

katatoßoyanal. 5 Incha jantu laniy

lhachimoßon la ixpulakna la ixchaqaß,

¿tas laycha kapulhistakßaß ixlapanakni

Dios? 6 Tsßanqay kaval lapanaki yu

maqancha lhakapußan para jantu ay lapa-

naki kakßatsal. Ex jantu chuncha kamukßa-

nikal laqtaqal tacha mukßanikal ni xaßuk-

xtin aqmoqxnu. 7 Vachu tsßanqay ox kata-

toßoyal yu jantu talhakapußan para jantu

kamakal yu jantu ox laqtsßinkan para jantu

katsukul tamakaunaß la isqapa ni

aqmoqxnuß.

Tacha maqskßiniy kataval

yu taßaqtayjunun

8 Vachu yu aqtayjunin tsßanqay kataval

jatoßoyanan lapanakni y jantu tßuy ukxpuß

katamakal. Vachuß jantu taßapßan kataval y

jantu katamakanuxtul tumin. 9 Vachuß ox

kataylhaßal yu chavay kintamasunincha

Dios yu lhakapußanau. Maqskßiniy ox kata-

kßatsal ni jantu katalhitsukul laqtaqal.

10 Maqskßiniy kalaqtsßintanußelakal. Ex

chuncha incha jantu katalhitsukul tußu-

chun laqtaqal lay kataval tacha aqtay-

junin. 11 Vachu ni xanatin tsßanqay kataval

jatoßoyanan y jantu katalaklkanal y ox

kalaklhistakkal la ixjatsukuntikßan, y

kalakmispakal ox tatapatsay mas va tichi-

chuncha lhitapatsa. 12 Yu aqtayjunin

kataval va katalhitsukul qayntamin ixana-

tikßan y ox katalhichimoßol sasßatßankßan la

ixchaqakßan. 13 Yu ox tatapatsay tacha

aqtayjunin, yußuncha apalay ox laktoßo-

yakan. Chuncha jantucha tatalhanajlhichi-

viniy tacha talhakapußan ni Cristo Jesús.

Mas jantu ixmispakan, va la

ay yu makata ni Dios

14 Ikpakxan niman kaklaqßantachaßan

pero chavaycha iktsßoqniyan. 15 Ex

chuncha incha kaktaqmaqayaß, kakßatsßa-

yeße tas laycha kßapßutißukxuntßay kun ixla-

panakni ni Dios yu laqsaval kujta. Va por

yußuncha jantu lay mißojoy ni chivinti yu

laqsaval, vachu va tacha aqataun chaqaß

yu jantu lay mißojoy por yu ox xaputayan.

16 Jantu va tßuy chivinti kaval. Mas jantu

ixmispakan, la ay yu makata ni Dios para

katoßoyakal:

Tasul tacha qayntaun lapanaki.

Ni Espíritu Santo la ay makal.

Ixmayulnin Dios talaqtsßil.

Va laqputeßekal taßakchun

putaulanaxna,

va lhißaynkal aniy lakamunukpaß,

va laqaßikal laktßiyan.,34

Yu katamakauntijlayaß ixlhakapußatkßan

4
1 Yu Espíritu Santo va vas najun ni

tejkan va laycha kamißol ni laka-

munukpaß lati lapanakni katamakauntij-

layaß ixlhakapußatkßan. Kataqalasmatßaß

jalakmakanunun espíritus kun yu

tamasuy ni aqmoqxnun. 2 Kataqalasma-

tßaß lapanakni yu tamakanun, yu tßuy

ukxpuß tamakay. Yußuncha jantucha taa

takßatsan. 3 Yußuncha talaktanchay

lakxtuklati y vachu jantu taßuyujnajun

kßaßutßi axtoqnu lhißuti. Chuncha tanajun

mas va Dios makal ni lhißuti para lay

kataßul tachun yu talhakapußan y yu

tamispay yu laqsaval tejkan taxtaqniy

lhimalaqpuchuncha ni Dios. 4 Tachun

yu makal ni Dios si lajßoxi y jantu lay

kalaktanchau tußuchun. Va kalaqaßiu y

kaxtaqnilhaßau lhimalaqpuchuncha ni

Dios. 5 Ni Dios ox laqtsßin ni lhißuti

tejkan xtaqniyau lhimalaqpuchuncha

tacha najun la ixchivinti.

Yu ox ixßoqxtamati ni Jesucristo

6 Incha chuncha kalaqlhixaßalayeße

mintßalaqaunin ex kßaßuneße ox ixßoqxta-

mati ni Jesucristo. Chuncha kalhitsßu-

kßuyeße tapßasta tejkan tßaylhipßin kun yu

ox chivinti yu masunikßa. 7 Pero jantu

kamakßatßi kuenta yu axtoqnu chivinti

yu jantu laqsaval kaval. Va kßatßapßa-

snitßi kun Dios para ox katßoßoyatßi.

8 Mas ayaj xtapal kßatßapßasnitßi la kila-

katunajkßan pero apalay ixlaqmiti kßatßa-

pßasnitßi kun Dios. Chuncha kintalhimi-

niyan yu ox jatsukunti chavaycha y

vachu yu jatsukunti yu kaßalinaß astan.

9 Yu tacha aniy yucha laqsaval y tachun

maqskßiniy katalhakapußal. 10 Va por

yucha la pßas klhitapatsayau y klhima-

qanlqajnanau. Va pakxanßiyau ni Dios

yu kujta. Yucha lay jamalaqtaxtuy

tachun ni lapanakni, y yucha ox kinta-

malaqtaxtuyan yu lhakapußanau.

11 Yucha kalaqpßutßeße y kamasutßi.

12 Jantu matichun lakatßuniy katamakan

por tsßalkaß kßatßi. Ox katßißukxuntßay para

lay katalaqtsißin yu talhakapußan. Chuncha

katamispaniyan ni ox minchivinti kun

mimputsuku kun mijapaxkanti kun metsu-

kunti kun milhakapußati, vachu ni jantu

kßamaqtßaßalhin. 13 Kalaqpßutßeße ixchivinti

Dios, kaxtßaqtßi jatapastakßati, y ox kßama-

lanin tus tejkan kakchaßantachal. 14 La ox

kßamakßatßi kuenta yu Dios xtaqnitan la

metsukunti para kalaqßaqtßayßutßi alati yu

talhakapußan. Yucha laßaßitßi tejkan ni

xalajßaynin yu talhakapußan talaqputeßel

ixchivinti Dios y tamoqslanin ixmakakßan.

15 Ox kaßukxpßupßi por tachun yu aniy, ex

tachun ni lapanakni lay katalaqtsßin tacha

yu uxintßi tßaylhipßin. 16 Ox kßalhistßajkßa

meßeman y vachu ox kßalhistßaktßi ixma-

suka ixchivinti Dios. Vas kaßukxpßupßiti

tacha lhinajun. Chuncha kßalaqtßaxtßuyeße

y vachu katalaqtaxtuyaß yu taqalasmatßan.,45

Tacha maqskßiniy katßatßiukxuntßay

kun alati yu talhakapußan

5
1 Jantu kalaqßaymatßi yu xapaynin.

Va kalaqxtßaqnin jatapastakßati tacha

mimpay kataval. Ox kalaklhipßi yu tsßalan

tacha metßalaqaunin kataval. 2 Ox kalak-

lhipßi vachu yu xanatin tacha minati

kataval y vachu ni jatsißin tacha mintßala-

panakni, jantu kun tußuchun laqtaqal.

3 Kalaqßaqtßayßutßi ni tiyaunin yu

laqsaval ixßamankßan. 4 Pero incha mati-

chun tiyau vananaj lhitßajun sasßatßan o

ixpapanakna va yußuncha maqskßiniy kata-

lhistaklhi la ixchaqakßan. Va katamaqal-

chaunichoqol ni japaxkanti yu tamaßayal,

va chuncha lhipaßiniy ni Dios. 5 Qayntaun

xanati yu laqsaval tiyau yu tamakajun-

tacha xßaman, yucha maqskßiniy vamun

Dios kapakxanßil y katapaynil y kaskßil

Dios, kaval tunkuj, kaval tsßisni. 6 Pero yu

tißukxuyal makanaß vamun yu maqamay,

yucha nitacha la ixjatsukunti. 7 Chuncha

kalaklhißun ni lapanakni para jantu kalak-

mukßanikal laqtaqal. 8 Yu jantu laklhi-

stakßa ixlapanakni, incha jantu laklhistakßa

yu taßalinta la ixchaqaß, ex yucha makaun-

tijlay ixlhakapußati. Apalay jantu ox

makay xajantu yu jantu talhakapußan.

9 Qayntaun tiyau incha lhitßajuncha

sesenta ixjachßitin, yucha katsßoqmulatßi

ni laqsavalcha tiyau incha va qayntaun

ixlhitßajun ixapay. 10 Vachu tsßanqay

kamispakal por yu ox yu ixmakay tacha

yu inchine. Incha jalakmaßayal sasßatßan,

incha jalaqaßitacha lapanakni kun achati

la ixchaqaß, incha malakatßunikantacha

y lakchßanchaßatacha yu talhakapußan,

incha jalaqßaqtayjutacha yu tamaqan-

lqajnan, incha taylhaßan makanaß tachun

yu alati lajßoxi. 11 Pero jantu katsßoqmu-

latßi ni tiyaunin yu jantukaß xanatin

tajun. Tejkan tamakay yu tamaqamay,

talalaktßilhiy kun Cristo, niman talak-

xtuklaputunchoqoy. 12 Chuncha lakmu-

kßanikan laqtaqal tejkan makajun yu

pßunaj talhakapußal. 13 Talhixajachal

malhaqnin y tamakataukßanan laqa

chaqan. Jantu vamun malhaqnin tajun.

Vachu talaklkanan, tatanuy taßan jantu

maqskßiniy, talhichiviniy yu jantu tapa-

xtoqniy. 14 Xlhiyucha iknajun katalak-

xtuklal yu tiyaunin yu va jatsißinkaß y

katalakmaßayal sasßatßankßan y katalhi-

staknal la ixchaqakßan. Chuncha jantu

kataxtaqnil lakatin ni aqmoqxnuß yu

kintßalaxkayakßan para jantu katakilta-

yanal. 15 Lati tiyaunin chßantaun

tatßaßanta ni Satanás.

16 Matichun yu lhakapußan, incha

alin tiyau la ixlapanakni va kalaqßaq-

tayjul. Ex chuncha jantu lhitaßay kaval

para yu alati ixlapanakni Dios. Chuncha

yußuncha lay kataßaqtayjul vamun ni

tiyaunin yu laqsaval xßamankßan

tatamakajun.

17 Yu xalajßaynin yu ox talhachi-

moßonun la ixlapanakni Dios tsßanqay

katalaqaßil aqtßuy chuncha ixlhilhajat-

kßan. Apalay katalhajal incha talaqpu-

teßey y tamasuy ixchivinti Dios. 18 Va

tsßoqkanta la ixchivinti Dios, najun:

“Jantu kamakßiltßanutßi ixvosal ni vakax

tejkan tsukuy xqaxtunuß la ixchßajaß ni

trigo.” Vachu najun: “Paxtoqniy kalhajal

yu tapatsay.” 19 Jantu kßamakßatßi

kuenta ixtislajmaka qayntaun yu

xalajßaynin. Incha alin qayntßuy u

qayntßutu yu takßatsay incha lhitßajun

laqtaqal, ex chun kamakßatßi kuenta. 20 Yu

tataylhaßan makanan laqtaqal, kalaq-

laqßaymatßi taßan tachun tataulay para

katatalhanal yu alati. 21 La ixßukxpuß ni

Dios ali kiJalhachimoßonukßan Jesucristo

ali ixmayulnin yu jalaksakta, kitßin klhi-

junan ni ox kamakßatßi tachun yu aniy. Va

mustaun kalaqtsßi ni lapanakni. Jantu

kßalakxkßay lati y kalakßachßanin yu alati.

22 Jantu niman kamoqslanin mimakaß para

kalhilakßulatßi qayntaun ni katapatsal

tacha xalajßaynin yu talhakapußan. Jantu

kßatßanutßik ixlaqtaqalkßan alati lapanakni.

Chuncha katßißukxuntßay sin laqtaqal.

23 Jantucha vamun xkan kaßotßeße. Va

kaßotßeße tsßuniy xaxkan uva para

mimpajan, vachu para ni taqanßati yu

aqlhuu chßapayancha. 24 Lati lapanakni ox

lhikßatsan incha talhitßajun laqtaqal. Pero

alati lapanakni jantu niman tasuy ixtalaqa-

lhinkßan, va katasuyaß tejkan kalaqtsßinta-

nuyaß ni Dios. 25 Vachu yu ox lhitapatsa va

mispakan. Mas lati jantu mispakan

chavaycha, va katasuyaß astan. Jantu lay

maqsaqlhitsukukan.,56

6
1 Tachun yu oqxtamatin maqskßiniy

ox katatoßoyal ixßukxtininkßan para

jantu kalhijalaktußukal ixtaqaßuti ni Dios

vachu ni chivinti yu masuyau. 2 Yu oqxta-

matin yu talhakapußan, incha talhitßajun

ukxtin yu talhakapußan, jantu katamalaka-

tßunil por tßalaqajun junita, va apalay kata-

tapatsanil. Ni ukxtin yu tapatsaniy va

lhakapußan Dios y Dios paxkay.

Toßoyayau ni Dios y oxamaktaun

juntau kun yu lhitßaunau

3 Inchine kßamasutßi y kßalhinau. Ka va

lay kaßalil matichun yu kamasuyaß

aputaun jatapastakßati yu jantu va taun

kun yu masul kiJalhachimoßonukßan Jesu-

cristo. Jantu masuy tacha lay chßantaun

katßaßuntßi kun Dios. 4 Incha chuncha

kaßalil matichun, yucha va ay kakßatsanaß

mas jantu tußuchun mispay. Ayaj

maqamay kakiltsakßastuknul kun chivinti.

Ancha minachalcha akchaßati, por yucha

tatapulvaßa ni lapanakni, talakiltajiy, jantu

ox talalhaßan. 5 Talalakatsakßamay yu

jantu talakpastaknan y yu jantu tami-

spay yu laqsaval. Talhilay ni va por

ixtoßoyaka Dios katapujunaß maqalinin.

Kßalakmakßau yu chuncha

ixjatapastakßatkßan.

6 Laqsaval lhitßaunau maqaliti incha

toßoyayau ni Dios incha oxamaktaun

juntau kun yu lhitßaunau. 7 Jantu tußu-

chun kalhimiu aniy lakamunukpaß y

jantu lay tußuchun kalhaßau. 8 Pero

incha lhitßaunau yu kaßuu ali kilaqchßit-

kßan, kun yucha kalhißachantajuucha.

9 Pero yu tajunputun maqalinin,

yußuncha tejkan ni aqmoqxnu jalaqtsßin-

tanuy niman tamakaputun yu lhitontoj

yu jantu ox xajachal. Chuncha tus tama-

qatsßanqaßojoy ixjatsukuntikßan y

chuncha katapuniyaß. 10 Ni tumin incha

ayaj kßaßachßanin, ancha kaminßotachal

puchux laqtaqal yu alin. La alin lapa-

nakni yu tamakauntijlal ixlhakapußat-

kßan por taßachanil tumin y ayaj ay val

ixjamaqanitkßan.

Kßatßaylhipßi laqatapßasta kun

milhakapußati para kßalhaßatßi

11 Pero uxintßi yu ixlapanaki Dios

kßatßi, kalajßosmajßa tachun yu anu jata-

pastakßati. Kßalakxkßau yu vas jatsu-

kunti, katßoßoyatßi ni Dios, katßaylhipßi

lhakapußanaß, kßapßaxkßan, kßamaßan-

tßaßul, kßamapßaynin. 12 Kßatßaylhipßi

laqatapßasta kun milhakapußati para

kßalhaßatßi. Kßalhimakpßi milhilhajati yu

jatsukunti yu jantu aqtaun kamißoyaß.

Va por yucha lhitßasaßikßa tejkan jala-

kßun lhuu lapanakni ni lhakßapßupßi.

13 Chavay la ixßukxpuß ni Dios yu

laqxtaqniy jatsukunti tachun yu alin,

vachu la ixßukxpu ni Cristo Jesús, yu ox

qaltayl ni Poncio Pilato, 14 kitßin klhi-

junan ni kaßalasmaktßi yu lhißunkßan.

Jantu kamakßatßi tußuchun talaqalhin,

vachu tußuchun yu lay kßapßumukßanikßa

laqtaqal. Chuncha kßatßaylhipßi tus

tejkan kaminchoqoyaß kiJalhachimoßo-

nukßan Jesucristo. 15 Yucha katasuyaß

tejkan paxtoqniy. Vamun yuß achan,

vamun yuß lhitßajun tapßasta, yucha

xaßay tachun yu xalajßayan, yucha

jalaklhichimoßoy tachun jalhachimoßonun.

16 Vamun yuß jantu aqtaun kaniyaß, yucha

vil taßan tßoqx tapulkuy ni maklku taßan

jantu lay chaankan. Jantukaß aqtaun mati-

chun laqtsßin y jantu lay laqtsßinkan.

Vamun yucha katoßoyakal, vamun yuß ay

kamakakal, mas va tavanancha, va

chuncha kavalcha.

17 Kßalaqxaßalatßi ni lapanakni yu

maqalinin aniy lakamunukpaß para jantu

ay kalakmakakal para jantu katapakxanßil

yu la ox jatsukunti por ixmaqalitkßan. Va

katapakxanßil ni Dios yu xoqta kintaxtaq-

niyan para kalhißachantajuu. 18 Kßalak-

lhißun ni katamakal yu lajßoxi para kataval

maqalinin kun Dios por tamakay yu

lajßoxi. Va qalßoxin lapanakni kataval, va

yu katalhitsukulcha, katatßaßul alati.

19 Chuncha lay katamaßal ixmaqalitkßan

laktßiyan para astan kaßalil yu apalay

xtapal ancha.

Ni Pablo mastakßachoqoy

20 Timoteo, kßalhistßaktßi ni lhita-

patsa yu ikmaqxtaqnin. Jantu chßantaun

kaßuntßi kun yu talhilakchiviniy axtoqnu

yu jantu paxtoqniy kun Dios. Vachuß

jantu katßapiti yu talakchiviniy tacha

ayaj talaniy yu alin lakamunukpaß mas

jantu laqsaval kaval. 21 Lati yu chuncha

tanajun ni ox talanil, yußuncha va tama-

kauntijlal ixlhakapußatkßan. Va chuncha

kaval.

Ni Dios kamapaynin.

2 Timothy2 TIMOTEO

Yu Xaßaqxtßiyunuß Karta yu Tsßoqnil Pablo ni

Timoteo,1

Ni Pablo mastakßay yu Timoteo

1
1 Yu kitßin kPablo, ixtamalaqachan

Jesucristo kunita va por chuncha naul

ni Dios. Va ixnajunta kalaqxtaqniyaß jatsu-

kunti ni lapanakni yu chßantaun tajunita

kun Cristo Jesús. 2 Aniy iktsßoqniyan

uxintßi, Timoteo, va kßachaniyan tacha

kesßatßa kßatßi. Kamapaynin y kapaxkan y

oxamaktaun kamakan kimPaykßan Dios

kun Cristo Jesús kiJalhachimoßonukßan.

3 Por uxintßi ikxtaqniy lhimalaqpu-

chuncha ni Dios. Va yucha iktapatsaniy

vachu va tacha ixtapatsaniy yu maqaniyaß

kepayankßan. Ox ijkßatsan por ni kilhita-

patsa yu ikmakay. Va si ikpastakßan ni

uxintßi tejkan ikskßin Dios tsßis tunkuj.

4 Ikpastakßa tejkan ikmakajun ni uxintßi,

va ixtßaßun qalhun. Xlhiyucha ayaj klaqßu-

xanchoqoyan para lay kaklhißachantajul.

5 Va ikpastakchoqoy ni ox lhakßapßupßin,

tacha pßunaj lhakapußal yu mintßaku Loida

ali minati Eunice. Ox ijkßatsay ni uxintßi

vachu va chun lhakßapßupßin.

6 Xlhiyucha ikxtaqniyan taun jatapa-

stakßati, va ijkunan ni ox kamakßatßi ni

lhitapatsa yu Dios lhilakßulayan. Yucha

xtaqnin tejkan ikmoqslanin kimakaß. 7 Ni

Dios kintaxtaqnin ixßEspíritu, jantu para

katalhanau, va para kintaxtaqnin tapßasta

y para kapaxkanau y para ox kalhistak-

vicha ketsukuntikßan. 8 Xlhiyucha jantu

maqskßiniy kßalhimaxan ni chivinti yu

lhichiviniy kiJalhachimoßonukßan. Vachu

jantu kßalhimaxan por kitßin yu klhichßi-

kanta por yucha. Mas va lhitaßay kaval,

iknajun kßintßatßapßatsßatßi la ixlaqpu-

teßeka ni ox chivinti kun yu tapßasta yu

xtaßa ni Dios. 9 Yucha kintamalaqtaxtun y

kintajuntaßitan para ox katißukxuntayau

tacha ixlapanakni. Chuncha kintamakan

jantu por kilhitapatsakßan, va por

chuncha makaputul tejkan jantukaß

aqtaynil ni lakamunukpaß. Chuncha

kintamapayniyan por yu makal Cristo

Jesús. 10 Ni anchanu jamapayninti tasul

tejkan kilachil kiJamalaqtaxtunukßan

Jesucristo. Yucha mamißonil ixtapßasta ni

lhinin y mapulkunil ni sastßi jatsukunti

yu jantu aqtaun kamißoyaß. Yucha va ni

jatsukunti yu lhitsukukan por ixqa-

smakka ni ox chivinti.

11 Va por ixlaqputeßeka ni anchanu

chivinti ni kitßin klhilakßulakal y ikmala-

qachakal para kaklakmalanil lapanakni

yu jantu israelitas kataval. 12 Va xlhi-

yucha chavaycha klhimaqanlqajnan, pero

jantu klhimaxanan. Va ikmispay yu klha-

kapußan y ijkßatsay ni yucha lay ox

lhistakßa ketsukunti yu ikmaqxtaqnita tus

kachil anchanu julchan.

13 Katßaylhipßi jamalaniniß yu laqsaval,

tacha kitßin kunan. Kßamalanin kun jalha-

kapußati ali japaxkanti yu minchal kun

Cristo Jesús. 14 Ox kßalhistßaktßi ni lhita-

patsa yu maqxtßaqnikßa kun ixßaqtayjunti

ni Espíritu Santo yu alin kun kijnan.

15 Uxintßi kßatsßaycha ni kintamakajun

ni Figelo y Hermógenes kun tachun yu

alati kintßaltanan yu machaqan Asia.

16 Va kamapaynil ni Jalhachimoßonu Dios

ixlapanakni ni Onesíforo. Yucha aqlhuva

kimaßayajnil y jantu ixlhimaxanan por

ikchßikanta. 17 Tejkan ixvil aniy laka

putaulan Roma, va laqatapßasta kilak-

xkaul tus kintemal. 18 Kamapaynil ni

Onesíforo ni Jalhachimoßonuß ni anchanu

julchan. Uxintßi ox kßatsßay ni ayaj ox

tapatsal ancha laka putaulan Éfeso.,12

Kßatßapßasnitßi kun ixjamapayninti

ni Cristo Jesús

2
1 Chavay ni uxintßi, kesßatßa kßatßi,

kßatßapßasnitßi kun ixjamapayninti ni

Cristo Jesús. 2 Ni chivinti yu asmaktßi

vachuß taqasmaklhi alati tejkan kitßin

kunin, va yucha kamalanichßoßo alati yu

laqsaval katataylhaßal. Ex yußuncha vachu

lay katamalanichoqol alati lapanakni.

3 Uxintßi katßayanin mimaqanlqajnati

tacha yu ox ixtropa Cristo Jesús. 4 Jantu

matichun ox tropa kapastakchoqol para

kamakal ataun lhitapatsa yu tacha

tamakay yu valißiy lapanakni. Va maka-

putun ixlhitapatsa tacha yu kalhipaßinil

ixßukxtin yu xtaqnita ixputropa. 5 Vachu

qayntaun yu qamanan laqa qamanti jantu

lay lhajay incha jantu vas qamanan.

6 Vachu yu pßays tapatsay laka kuxtu, va

yucha paxtoqniy pßunaj kalaqaßil yu

jaxqanti. 7 Kapßastßaktßi yu tacha kunan, ex

ni Dios kaxtaqniyan tachun jatapastakßati

yu maqskßiniy.

8 Kapßastßaktßi ni Jesucristo yu ixpa-

panti David ixjunita, yucha va kujchoqol

tejkan ixnita. Chuncha najun ni ox chivinti

yu klaqputeßey 9 y va yucha klhimaqan-

lqajnan. Va tus iklhichßikanta tacha qayn-

taun maqtaqalhini lapanaki kakval pero

ixchivinti Dios jantu tachßin kaval. 10 Xlhi-

yucha ox iktayanißojoy por ixlapanakni

Dios yu jalaksakta. Ex ni Cristo Jesús

vachu kajamalaqtaxtuyaß para lay ox kata-

tsukul mas va tavanancha.

11Ni inchine ayaj laqsaval:

Incha tßanitaucha ni yucha ex vachu

katßatißukxuntayayau.

12 Incha tßamaqanlqajnanau ex vachu

katßalhachimoßonunau.

Incha naunau jantu mispayau, ex

yucha kanaunaß jantu

kintamispayan.

13Mas jantu ox taylhaßanau la

kilhakapußatkßan pero yucha va

tacha oxicha taylhaßan.

Dios jantu aqtaun taspßikchoqoy.

Kßamakßatßi laqatapßasta para jantu

kßalhimaxan milhitapatsa

14 Kalakmapßastßaknichßoßo ni lapa-

nakni y la ixlakaßukxpu ni Dios, va kala-

kßun laqatapßasta ni jantu katalalhilakatsa-

kßamal por ixchivintikßan. Yucha jantu

tußuchun xtapal kaval, xajachal vamun

para katalaktßilhil ixlhakapußatkßan yu

taqasmatßa. 15 Kßamakßatßi laqatapßasta

para ox kalaqtsßin ni Dios, tacha qayn-

taun tapatsan yu jantu lhimaxanan

ixlhitapatsa, yu ox masuy ixchivinti Dios

yu laqsaval. 16 Kamakßauntßijlacha

axtoqnu chivinti yu jantu laqsaval

kaval. Yu chuncha tachiviniy apalay

talhitanuy talaqalhin. 17 Va tacha taun

tsßitsßi yu laqpußayßan va chuncha lhixa-

jachal ixchivintikßan. Va chuncha

tamakay ni Himeneo ali Fileto.

18 Yußuncha va tamakauntijlal yu

laqsaval. Tanajun tapasatacha ni julchan

tejkan takujchoqoy ni janinin. Xlhi-

yucha tamamakauntijlay ixlhakapußat-

kßan lati lapanakni. 19 Ixchivinti Dios va

tacha xaputayan chaqaß yu pßays tayay

taßan inchine tsßoqkanta: “Ni Jalhachi-

moßonu jalakmispay yu ixlapanakni.”

Vachu najun: “Tachun yu tanajun ixJa-

lhachimoßonuß ni Jesucristo, yußuncha

maqskßiniy katamakaunßol tachun

jalaktußunti.”

20 Aqataun chaqaß yu ay, ancha

jantu vamun alin puvay yu jamakanti

oro ali plata. Vachu alin puvay yu jama-

kanti kßiu ali tßun. Lati vamun mapa-

tsakan tejkan makakan yu ox lakvayti,

yu alati va lhilhiy mapatsakan. 21 Incha

matichun yu xakaßojotacha ixtalaqalhin,

yucha lhixajachal tacha yu ox

puvaynkan, yu tumpaj maßakanta por

ixßoxixtu para kamapatsal ixßukxtin.

Yucha listujcha para lay kalhimapatsal

mas va tisuncha lajßoxi lhitapatsa.

22 Kßamakßauntßijlacha yu talaqalhin

yu tamakaputun yu tsßalankaß. Vas

kßatßißukxuntßay, ox kßalhakßapßupßi, ox

kßapßaxkßan. Va oxamaktaun kßatsßukßu

kun tachun yu ox tajunita la ixjalhanut-

kßan yu ay tamakay ni Jalhachimoßonuß.

23 Jantu kamakßatßi kuenta yu lakchi-

vinti yu jantu kalhitsukul jatapastakßati

y yu jantu xtapal kaval. Uxintßi kßatsßay

ni lhixajachal lhilukuj. 24 Yu ixßoqxta-

mati ni Jalhachimoßonuß, yucha jantu

maqskßiniy kamakal lhilukuj. Va

maqskßiniy qalßox kaval kun tachun ni

lapanakni y maqskßiniy lay ox kamalanil

kun maqantaulati. 25 Maqskßiniy kalak-

malanil laka laksniy ni lapanakni yu

talaktanchay yu ox chivinti. Ka va lay ni

Dios kamakayaß para katamapaxal ixjata-

pastakßatkßan y para katamispal yu

laqsaval. 26 Ex chuncha lay katapuqoslhi

la isqapa ni aqmoqxnuß taßan ixjalakchßißu-

lata para katamakal yu yucha najun.,23

Tacha katajunaß ni lapanakni tejkan va

laycha kaminchoqol ni Cristo

3
1 Vachu maqskßiniy kakßatsßatßi ni

tejkan xaputamaktanacha kunaß, ex

la lhitaßay kunaß. 2 Kaßalinaß lapanakni yu

vamun ixßamankßan kajapaxkakanaß,

vamun tumin kataßachaniyaß, lajßay kalak-

makakanaß, lajßay katakßatsanaß, katalak-

tußununaß, jantu kataqalasmatßaß ixpayan-

kßan, jantu katalhipaxkalaqtsßinaß yu

lajßoxi, va si katamaqtaqalhininaß. 3 Jantu

katamapaynininaß, katalaxkayyaß, kataki-

ltayananaß, jantu lay katalakataulaß, kata-

mamaqanlqajnivayaß yu alati, kataxkayyaß

yu lajßoxi. 4 Kataßakchßintamayaß ixßamigo-

skßan, jantu katamakayaß kuenta ixlaqtaqa-

lkßan, lajßay katakßatsanaß, vamun kataßa-

chaniyaß yu axtoqnuß yu tamakaputun,

jantu yu Dios. 5 Katatasuyaß tacha kata-

toßoyal ni Dios pero katalaktanchayaß ixta-

pßasta. Lapanakni yu chuncha tajunita,

kßalakmakßaucha.

6 Vamun tamakay kuenta katatanul

laqa chaqan para katamakanul xanatin yu

jantu katalhitsukul tapßasta para katanaul

ni jantu. Ni anchanu xanatin jantu ox

takßatsan por ixtalaqalhinkßan pero va ayaj

tamaqamay katamakal pulhuu talaqalhin.

7 Mas va tavanancha, si talaniy axtoqnuß

pero jantu aqtaun lay tamispay yu

laqsaval. 8 Ni anchanu xapaynin, yußuncha

vachu va tacha Jannes y Jambres yu taßak-

chßintamal ni Moisés. Va taßakchßintamay

yu laqsaval. Jantu vas kaval ixjatapasta-

kßatkßan y jantu laqsaval kaval ixlhaka-

pußatkßan. 9 Pero jantu tußuchun katama-

kayaß, va katamispayaß tachun ni lapa-

nakni ixlhitontojkßan vachu va tacha

tapasal kun Jannes ali Jambres.

Ni chivinti yu Pablo lhijuniy Timoteo

10 Pero uxintßi ox kßimispßaniy ni kitßin

tacha ikmalaninin y tacha ikmasuy ni

putsuku y yu ikmakaputun. Vachu

kßimispßaniy kilhakapußati ali kimaqan-

taulati ali kejapaxkanti vachuß tacha ox

iktayaniy yu lhitaßay. 11 Vachu mispßay

tacha ixkintamamaqanlqajnivay y tacha

ikmajkßatsay y vachu yu tacha klhita-

pasal laka Antiokía ali Ikonio kun Listra,

tachun anchanu maqanlqajnati, pero ni

Jalhachimoßonu Dios kimalaqtaxtul.

12 Vachu tachun ni lapanakni yu tatoßo-

yaputun Dios la ixjatsukuntikßan chßan-

taun kun Cristo Jesús, yußuncha kata-

majkßatsayaß. 13 Yu jalaktußunun lapa-

nakni yu tamakanunun, yußuncha

apalay katatapßasniyaß makanan yu

jantu ox, katataylhaanaß jamakanunun y

vachuß kalakmakanukanaß.

14 Pero uxintßi ox kßatßaylhipßi kun

yu lanitßacha. Mispßaycha taßayucha

masunin, xlhiyucha kßatsßay ni va

laqsaval. 15 Tus tejkan lakatßuniykaß

ixßunitßa uxintßi mispßatßicha tacha tsßoq-

kanta la ixchivinti Dios. Ixchivinti lay

malakpastakniyan para kßapßulaqtßaxtßu

por kalhakßapßupßi ni Cristo Jesús.

16 Tachun yu ancha tsßoqkanta va

minchal kun Dios y aqtayjuyan para lay

kßalakmalanin y para kßalakmakßatsßa-

nitßi ixlaqtaqalkßan y para kaxaßalatßi

tejkan jantu ox tamakay y para kßalak-

masunin tacha ox katijuntayal. 17 Ex

chuncha jantu katsßanqanil tußuchun ni

ixlapanaki Dios, va kalhitsukul tachun

yu maqskßiniy para lay kamakal tachun

yu lajßoxi.,34

4
1 Ni Jesucristo kaminchoqoyaß

tacha Jalhachimoßonuß para kapu-

xkaulaqtsßil ni janinin ali yu jakujnun.

Chavay la ixlhakaßukxpuß kimPay

Dioskßan ali Jesucristo klhijunan kama-

kßatßi ni inchine. 2 Kalaqpßutßeße ixchi-

vinti Dios y katßaylhipßi mas kaxtßaq-

nikßa lakatin o jantu. Kalachßivivatßi ni

lapanakni, kßalakmakßatsßanitßi ixlaqta-

qalkßan, va kun maqantaulati kßalaq-

xtßaqnin ox jatapastakßati tejkan jalak-

malaniy. 3 Kaminaß julchan tejkan ni

lapanakni jantucha kataqasmakputunaß

yu laqsaval yu masuyau. Katalakxkauyaß

lapanakni yu lay katamasul vamun yu

kataqasmakputunaß. 4 Katamakauntijlayaß

ni chivinti yu laqsaval yu taqasmaktacha.

Katalaqaßiyaß tachun chivinti yu jantu

laqsaval kaval. 5 Pero uxintßi kßalhistßakßa-

lhikßa meßeman kun ox jatapastakßati.

Kßamaßantßaqnin jamaqanlqajnati, katßay-

lhipßi laqputeßenin ni ox chivinti, kßama-

kßaßo ni lhitapatsa yu maqxtßaqnikßa.

6 Chavaycha ni kitßin va ikmaqxtaq-

kantacha tacha taun lapaxkan. Va laka-

mintacha ni julchan tejkan kakniyaß. 7 Ox

ikmajkanißol yu ixkimpaxtoqniy lakalhi-

lukuj, va ikmajkanil kintakyauti y jantu

kaktsßanqal, jantu kakmakauntijlal kilha-

kapußati. 8 Chavaycha ikmaßanikanta kilhi-

lhajati por ox xaktißukxuntayay. Ni Jalha-

chimoßonu Jesús yu si ox makay, va yucha

kixtaqniyaß ni anchanu julchan tejkan

kapuxkaulaqtsßinaß. Jantu vamun kixtaq-

niyaß ni kitßin, va kalaqxtaqniyaß ixlhilha-

jatikßan tachun ni lapanakni yu kun achati

tapakxanßita para kaminchoqol.

Ni Pablo skßiniy aqtayjunti ni Timoteo

9 Kßamakßatßi laqatapßasta para niman

kßilaqtßatßi. 10 Va kimakauntijlal ni Demas,

va ayaj ixßachaniy xaßaxtoqnuß aniy laka-

munukpaß y va antacha laka putaulan

Tesalónica. Vachuß ni Crescente antacha

Galacia. Vachuß ni Tito antacha Dalmacia.

11 Vamun Lucas kintßavil. Kapiti iniß ni

Marcos y kßilhitßaniyeße. Yucha lay kißaq-

tayjuyaß la kilhitapatsa. 12 Chavay ikmala-

qachal Tíkiko laka putaulan Éfeso.

13 Tejkan uxintßi kßatßantßachiy kalhitßaneße

ni kinkutun yu ancha ikmakaumal la

ixchaqaß Karpo laka putaulan Troas.

Vachuß kßalhitßa ni libros y apalay

maqskßiniy kßalhitßa yu kijalhikixna.

14 Ni Alejandro yu tapatsay kun

tsasnati va ayaj kimaqanchapul. Ni kiJa-

lhachimoßonukßan kamapalniyaß por yu

kimakanil. 15 Uxintßi vachuß kßalhi-

stßajkßa kun yucha, va ayaj kintalhikil-

tsßakßastukni kinchivintikßan.

16 Tejkan pßunaj kßaqanixtukal laka

juez jantu matichun kißaqtayjul, tachun

kintamakauntijlaßol. Va jantu kalakma-

kanil kuenta ni Dios por yu tamakal.

17 Pero ni Jalhachimoßonuß Jesús ixßa-

linta kun kitßin y kixtaqnil tapßasta para

lay kaklaqputeßeßol ni ox chivinti y para

kataqasmakßol tachun yu jantu israelitas

kataval. Va chuncha va tacha kimalaqta-

xtul la ixkilna ni maqtaliß. 18 Ni Jalha-

chimoßonu Jesús kimalaqtaxtuyaß va

tichichuncha laqtaqal kintamakaniputul.

Va kimaßayaß para kaktsukuchal taßan

jalhachimoßonun laktßiyan. Vamun yuß

ay kamakakal mas va tavanancha kaval,

jantu aqtaun katamaktal. Va chuncha

kavalcha.

Ni Pablo lakmastakßay yu

ancha tavilanal

19 Kßamastßakßatßi Prisca ali Akila ali

yu tavilanal la ixchaqaß Onesíforo.

20 Erasto tamakaul laka putaulan

Corinto. Ni Trófimo yucha ikmakaul

taqanßan laka putaulan Mileto.

21 Kßamakßatßi laqatapßasta para kßatßatßi

tejkan jantukaß lhikßasniy jun. Tamasta-

kßayan Eubulo ali Pudente ali Lino ali

Claudia y tachun yu ketßalaqauninkßan.

22 Ni Jalhachimoßonu Jesucristo kaßalil

la metsukunti. Vachuß ni Dios katama-

paynin mintachunkßan. Chuncha

kavalcha.

TitusTITO

Ni Chivinti yu Tsßoqnil Pablo ni

Tito,1

Ni Pablo mastakßay yu Tito

1
1 Kitßin kPablo, va ixßoqxtamati Dios

kunita. Ni Dios jalaksakta ixlapa-

nakni y Jesucristo kimalaqachata para

kaklaqputeßenil y katalhakapußal. Ex lay

katamispal tas maqskßiniy katatißukxun-

tayal kun Dios. 2 Tapakxanßiy ni jatsu-

kunti yu jantu aqtaun kamißoyaß. La

maqancha tejkan jantukaß aqtaynil ni

lakamunukpaß ni Dios naul kaxtaßaß ni

anchanuß jatsukunti. Yucha jantu maka-

nunun. 3 Ni Dios masul ixchivinti tejkan

ox val para katasul. Va masul por ixlaq-

puteßeka, yucha ni lhitapatsa yu kixtaqnil

Dios yu kiJamalaqtaxtunukßan.

4 Va ikmastakßayan uxintßi, Tito, va

tacha laqsaval kintsßal kßatßi va por chßan-

taun kilhakapußatkßan. Ni kimPay

Dioskßan kun Jesucristo yu kiJamalaqta-

xtunukßan kaxtaqnin jamapayninti y

oxamaktaun kamakan.

Ni Tito junkan yu tsßanqay

kamakal laka Kreta

5 Va ikmakaunchaßan ancha Kreta

para kalaßoxitßi yu tsßanqay y para kala-

kßulatßi xalajßaynin yu talhakapußan taun

taun japutaulan tacha klhijunin. 6 Qayn-

taun lapanaki para kalakßulakal tacha

xaßay jalhakapußanan maqskßiniy ox

katißukxuntayal. Jantu lay kamukßanikal

laqtaqal, vamun qayntaun xanati katßa-

tsukul. Yu sasßatßan vachuß maqskßiniy

katalhakapußal, jantu kalakmispakal

tacha jalaktußunun. Ox taqalasmaknan yu

laklhijunkan. 7 Qayntaun lapanaki yu

ulakan tacha xajalhistaknaß yu talhaka-

pußan, yucha va xtaqnikan ixlhitapatsa

Dios. Xlhiyucha maqskßiniy ox katißuk-

xuntayal. Jantu lay kamukßanikal

laqtaqal, jantu lay ay kßatsan, jantu lay

akxaunaß joßati kaval, jantu kataßapßal,

jantu kalakasamanal, jantu kamakanu-

skßil tumin. 8 Maqskßiniy kaval qayntaun

yu ox jalaqaßiy lapanakni la ixchaqaß.

Vachuß kun achati makay yu lajßoxi,

vachuß lhistakkan ixjatapastakßati, ox

ukxuyal, makay yu lhipaßiniy Dios, ox

lhistakkan ixputsuku. 9 Maqskßiniy katay-

lhaßal kun ni chivinti yu lhakapußankan

vachu va tacha malanikantacha. Chuncha

lay kalakmalanil yu alati kun ni chivinti

yu laqsaval. Vachu maqskßiniy lay kalaq-

xaqalal ni lapanakni yu talaktanchay ni

ox chivinti.

10 La alin yu jantu tatoßoyay yu

xalajßaynin. Yußuncha va ayaj chivinßoj

lapanakni yu tamakanununputun. La alin

israelitas yu chuncha talay. 11 Yußuncha

jalaktßilhiniy ixjatapastakßatkßan lapa-

nakni yu aqataun chaqaß tavilanal.

Chuncha talay por yu chivinti yu jamala-

ninin por tamakanulhajaputun tumin.

Xlhiyucha maqskßiniy saq kalakmakakal.

12 Qayntaun yu machaqaß Kreta yu ixtoßo-

yakan tacha profeta va naul: “Yu

machaqan Kreta tamakanununßalhiy, va

tacha maqtalin yu ayajnan, va jama-

lhaqnin, y ayaj lhuu tavajin.” 13 Va

laqsaval yu naul. Xlhiyucha laqatapßasta

kalaqxaßalatßi ixlapanakni Jesucristo para

ox kaval ixlhakapußatkßan. 14 Ex chuncha

jantucha katamakal kuenta yu valißiy

kuentos yu tamakay ni israelitas. Vachu

jantu katamakal kuenta yu tanajun alati

lapanakni yu tamakauntijlay yu laqsaval.

Yußuncha talhinajun tisuncha yu ox ali

tisuncha yu jantu ox, mas jantu laqsaval.

15 Chavay yu talhitßajun ox jatapasta-

kßati, yußuncha tanajun tachun va lajßoxi.

Pero yu jantu ox talakpastaknan y jantu

talhakapußan, yußuncha tanajun jantu

tußuchun lajßoxi. Jantu ox kaval ixjatapa-

stakßatkßan vachu jantu lay tamispay

tisuncha yu ox, tisuncha yu jantu ox.

16 Tanajun tamispay ni Dios pero la ixpu-

tsukukßan tasuy ni jantu laqsaval tamispay.

Jantu ox laklhaßankan, jantu tatoßoyanan,

vachu jantu lay tamakay tußuchun yu ox.,12

Kßamalanin yu laqsaval

2
1 Tejkan uxintßi jamalaninin,

maqskßiniy chßantaun kaval kun yu

ox chivinti yu masukantacha. 2 Kßalakma-

lanitßi ni xapaynin para katalhistaklhi

ixputsukukßan para katatißukxuntayal

tacha lay kalakputoßoyakal. Ex ox katalhi-

staklhi ixjatapastakßatkßan, vachuß ox kaval

ixlhakapußatkßan kun ixjapaxkantikßan y

katatayanil tejkan lhitaßay.

3 Vachu va chun ni xanatin maqskßiniy

katatißukxuntayal tacha paxtoqniy ixlapa-

nakni Dios, jantu katalaklkanal, jantu

katataßapßal. Maqskßiniy katamasul yu ox

la ixputsukukßan. 4 Chuncha yußuncha lay

kalakmalanil yu jatsißinkaß xanatin para

kataßachanil ixapaykßan y katapaxkal

sasßatßankßan. 5 Kalakmalanil katalhistaklhi

ixputsukukßan y jantu katalhitayal yu

jantu ox la ixjatsukuntikßan, y ox katatapa-

tsal laqa chaqaß y kajamapayninil y kata-

toßoyal ixapaykßan. Tejkan yu alati lapa-

nakni chuncha katalaqtsßinaß, ex jantu lay

katanaul ni jantu ox ixchivinti Dios.

6 Vachu va chun kalaqxaßalatßi yu tsßa-

lankaß para katalhistaklhi ixputsukukßan.

7 Tachun la mimputsuku kamakßatßi yu

lajßoxi y chuncha lay katalaqtsßißin tacha

maqskßiniy kataputsukul. Tejkan malaniy

ixchivinti Dios jantu kalhitayal yu jantu ox y

jantu kaßachßajtßay. 8 Ox kamakßatßi minchi-

vinti para jantu lay katamukßanin laqtaqal.

Ex chuncha yu talaktanchaniyan katalhima-

xananaß, jantu lay kintalhikiltayan.

9 Kalakmalanitßi ni oqxtamatin para

katatoßoyal ixßukxtinkßan la ixlhitapatskßan

y para katamakal yu katalhipaßinil ixßuk-

xtinkßan y jantu kataqaltayanal tejkan

laklhijunkan lhitapatsa. 10 Jantu kataßa-

lhaunil, va katamakal para kalak-

lhißaynkal. Ex chuncha por tachun yu

tamakay katalhimasul ni va la ox ni

chivinti yu lhichiviniy Dios

kiJamalaqtaxtunukßan.

11 Chavaycha Dios va masuta ixja-

mapayninti yu laqpumalaqtaxtuy tachun

ni lapanakni. 12 Kintamasuniyan ni

kamakauntijlau yu jalaktußunuß putsuku

kun yu makaputunkan aniy lakamu-

nukpaß. Vachu kintamasuniyan kalhi-

stakvi kimputsukukßan y ox katißukxun-

tayau tacha lhinajun Dios aniy lakamu-

nukpaß. 13 Chavaycha pakxanßiyau yu

kalhißachantajuyau tejkan kun tachun

ixßayaxtu kintatasuniyan yu ay Dios

kiJamalaqtaxtunukßan Jesucristo.

14 Yucha maqxtaqkal ixmaqnika por

kijnankßan para kintamalaqtaxtun la

kintalaqalhinkßan. Ex lay kintalaqlaßo-

xinin ketsukuntikßan para ixlapanakni

kajuu yu ayaj makaputunau yu lajßoxi.

15 Ex tachun ni anchanu, uxintßi

maqskßiniy kßamalanin. Kßalakmalakßaßu-

latßi ni lapanakni y kßalaqlhixaßalatßi kun

mimpalhachimoßon. Jantu matichun

kßaßakchßintaman.,23

Yu maqskßiniy katamakal yu talhakapußan

3
1 Kßalakmapßastßaknitßi ni lapa-

nakni ni maqskßiniy katatoßoyal ni

jalhachimoßonun ali yu talhitßajun

palhachimoßon. Va katamakal yu

lhinaunkan, va katapastakßalhil tacha

lay katamakal yu la ox. 2 Va jantu kata-

lhimanul jalaklkanti matichun. Va laqa-

lajßox katatßatißukxuntayal yu alati. Ayaj

katatoßoyanal y lakstßuniy katakßatsal

kun yu alati lapanakni.

3 Kijnankßan vachu tontos ixjuntau,

jantu ixtoßoyayau, vamun ixmakayau

yu ixmakaputunau ali yu ixkintalhi-

paßinin. Ixpußukxuyanau lhilukuj kun

akchaßati. Jantu ox ixkintalaqtsßinan y

ixlaxkayyau. 4 Ex kintamasunin ixjama-

payninti kun ixjapaxkanti ni Dios kiJa-

malaqtaxtunukßan. 5 Yucha kintamalaq-

taxtun por ixjamapayninti, jantu va

por yu ox yu ixmakayau. Kintapuma-

laqtaxtun tejkan kintachaßanin kijatsu-

kuntikßan. Chuncha tsukuchoqoo kun

sastßi jatsukunti y kintamapaxan ni

Espíritu Santo. 6 Ni Dios kintaxtaq-

nißojon ni Espíritu Santo por yu makal

ni Jesucristo kiJamalaqtaxtunukßan. 7 Ex

chuncha ox kintalaqtsßinan por ixjama-

payninti para kalaqaßiu ni jatsukunti yu

jantu aqtaun kamißoyaß. Va yucha

pakxanßiyau.

8 Yucha va laqsaval chivinti yu lay

lhakapußankan. Ni yucha laqatapßasta

kßalhichßivin. Ex chuncha yu talhakapußan

Dios va katapastakßaß tacha lay katapußuk-

xuntayal makanan yu lajßoxi. Ni anchanu

chivinti va la ox y lay laqßaqtayjuy tachun

ni lapanakni. 9 Jantu kßatßanutßi lakchivinti

yu jantu aqtayjuy, vachu jantu kßatßanutßi

yu lhichiviniy yu tatapasal ixpayankßan la

maqancha. Vachuß jantu kßatßanutßi lakchi-

vinti tejkan alin tßuy jatapastakßati y talu-

kujlata por yu najun ixlhachimoßon

Moisés. Ni anchanu lakchivinti jantu tußu-

chun aqtayjuy va jantu maqskßiniy.

10 Incha kaßalil qayntaun yu jalakltßi-

lhiy ni lapanakni para tßuy jatapastakßati

kaval ex kaxaßalatßi. Incha aaqtauncha

makachoqoy ex kaxaßalachßoßo. Ex incha

chuncha taylhaßan jantucha kalaßaßitßi.

11 Va chuncha kßapßukßatsßayeße ni jantu

ox kaval ni anchanu lapanaki, va

maqtaqalhiniß. Va xßaman mukßanikan

ixlaqtaqal.

Ni Tito junkan ni katachaßanaß

lapanakni

12 Kakmalaqachaniyan Artemas o

Tíkiko. Tejkan ancha kachaßanaß, kama-

kßatßi laqatapßasta para kilaqtßatßi laka

putaulan Nikópolis. Va ikpastaktacha ni

ancha kaktapasayaß laka lhikßasnin.

13 La ox kßalaqßaqtßayßutßi ni Zenas yu

abogado ali ni Apolos la ixlakatinkßan,

kßalaqxtßaqniyeße tachun yu tamaq-

skßiniy. 14 Kilapanaknikßan maqskßiniy

katalanil tacha lay katapußukxuntayal

makanan yu lajßoxi para lay kalaqßaq-

tayjul ni lapanakni kun yu tamaqskßiniy.

Ex chuncha kataxqananaß yu lajßox la

ixjatsukuntikßan.

Ni Pablo mastakßachoqoy ni Tito

15 Tachun yu kintatßaßalinta tamasta-

kßayan. Kßalakmastßakßatßi yu kintaßacha-

niyan yu chßantaun kilhakapußatkßan. Ni

Dios katamapaynin mintachunkßan.

Chuncha kavalcha.

PhilemonFILEMÓN

Ni Chivinti yu Tsßoqnil Pablo ni

Filemón,1

Ni Pablo mastakßay yu Filemón

1
1 Kitßin kPablo, va kchßikanta por

klaqputeßey ixchivinti Jesucristo. Va

chßantaun kun yu kilaqaj Timoteo

klatsßoqniyau uxintßi Filemón. Ox kilatßa-

tapatsayau, xlhiyucha ayaj klapaxkayau.

2 Vachu ikmastakßayau ni Apia yu kintßa-

lapanakkßan yu ikpaxkayau y vachu

Arkipo yu kintatßataylhaanan ni lachßa-

pati por kilhakapußatkßan y vachu ikma-

stakßayau yu talhakapußanan yu tataq-

xtoßa la minchaqaß. 3 Katamapaynin y

oxamaktaun katamakan ni kimPay

Dioskßan kun Jesucristo

kiJalhachimoßonukßan.

Ixjapaxkanti ali ixlhakapußati

ni Filemón

4 Ikxtaqnißalhiy lhimalaqpuchuncha

ni Dios y klapastakßau ni uxiknan tejkan

ikskßin ni Dios. 5 Kintajuniy ni ox

achßaniy y lhakßapßupßin ni Jesús kiJalha-

chimoßonukßan y lakpßaxkßay tachun ixla-

panakni. 6 Va ikskßin Dios para kalakma-

mispßanin alati lapanakni milhakapußati y

chuncha kaxajchal ni kamispßatßi tachun

yu ox yu Dios kintaxtaqniyan kijnankßan

yu chßantaun kun Cristo Jesús juntau.

7 Ayaj ijkßachanau y ox kßatsanau por

mijapaxkanti. Uxintßi, laqaj, ox lakmala-

kaßulay ni ixlapanakni Dios la

ixjalhanutkßan.

Ni Pablo tapayniy por yu Onésimo

8 Xlhiyucha mas kun Cristo klhitßajun

lhachimoßon para kaklhijunin yu

maqskßiniy, 9 pero kßachaniyan, xlhi-

yucha vamun iktapayniniyan. Kitßin

kPablo ayaj xapaycha y chavaycha va

ktachßin kunita por Cristo Jesús. 10 Va

iktapayniniyan por Onésimo. Yucha

kilaqmil taßan iktanun laka pachßin y

tacha kintsßal val por ixlhakapußati.

11 Pßunaj jantu ox ixjunita para kaßaq-

tayjun pero chavaycha ox lay aqtayjuyan

y vachu lay kißaqtayjuy ni kitßin.

12 Chavay yucha ikmalaqachanichoqoyan.

La ox kßalaßaßitßi vachu va tacha kilaßaßitßi

ni kitßin. 13 Va xaknajun ixtaulal kun kitßin

ex chuncha ixkintapatsanil por uxintßi. Va

aniy iktanun laka pachßin por klaqputeßel

yu ox chivinti yu lhichiviniy Jesucristo.

14 Pero jantu klhijunputun kataulal aniy

incha jantukaß mintakßatsan kaval. Jantu

iknajun ni kißaqtßayßutßi laqatapßasta, va

iknajun kißaqtßayßutßi laqaßachati.

15 Ka va lay ixmakauntan taun

panchßix para chavaycha lay kalaßaßi-

chßoßo y katßataulan mas va tavanancha.

16 Jantucha kunaß tacha oqxtamati, va

tacha milaqaj yu paxkayan. Chuncha

apalay ox xajantu yu valißiy oqxtamati.

Yucha ox ikpaxkay ni kitßin pero apalay

kapßaxkßatßi ni uxintßi, jantucha tacha

valißiy lapanaki, va tacha milaqaj kalaq-

tsßi. Milaßatßuykßan va ixlapanaknicha ni

Jalhachimoßonuß Jesucristo untßatßik.

17 Incha kilaqtsßin tacha milaqaj y

chßantaun juntau ex kalaßaßitßi ni yucha

vachu va chun tacha kßilaßaßitßi ni kitßin.

18 Chavay incha yucha va makanitan

taun laqtaqal o incha va lhaaniyan tußu-

chun ex kalaqtsßi va tacha ni kitßin

kaklhaanin. 19 Kitßin Pablo iktsßoqniyan

la kimakaß. Va kunan ni kakmapalniyan,

pero jantu ikmaqskßiniy kajkunin.

Uxintßi kßatsßaycha ni kßilhipinin metsu-

kunti. 20 Ex chuncha, laqaj, kßamakßatßi

yu klhitapayniniyan por chßantaun

juntau kun yu Jalhachimoßonuß.

Chuncha kßimalakßaßulanin kelhanuti por

chßantaun juntau kun yu Jalhachimoßonuß

Cristo.

21 Iktsßoqniyan por ijkßatsaycha ni kißa-

lasmatßeße y apalay kßamakßayeße tacha

klhitapayniniyan kamakßatßi. 22 Vachu

kßalaßoxitßi taßan lay kaktaulal la

minchaqaß. Klhilay ni por skßinatßik ni Dios

lay klalaqßanchoqotachaßau taßan

vilanantßik.

Ni Pablo mastakßachoqoy ni Filemón

23 Vachu mastakßayan ni Epafras yu

kintßatanun laka pachßin por Cristo

Jesús. 24 Vachu tamakstakßayan ni

Marcos ali Aristarco ali Demas ali Lucas

yu kintatßatapatsay. 25 Katamapaynin ni

Jalhachimoßonu Jesucristo la metsukun-

tikßan. Chuncha kavalcha.

HebrewsHEBREOS

Ni Karta yu Jalaqtsßoqnikal ni

Hebreos,1

Ni Dios kintatßachivinitan por istsßal

1
1 Maqancha ni Dios aqlhuvaj jalak-

tßachivinil kepayankßan kun pulhuu

axtoqnuß yu makal. Jalaktßachivinil por ni

lapanakni yu ixtalaqputeßey ixchivinti.

2 Pero chavaycha kintatßachivinin por

isTsßal. Ni Dios lakßulal isTsßal para ixnavin

kaval tachun yu alin. Vachuß junil isTsßal

ni kamakal ni lakamunukpaß kun laktßiyan.

3 La ixjatsukunti ni Jesucristo ox tapulkuy

y ancha tasuy ixßayaxtu ni Dios. Vachuß la

ixjatsukunti ancha tasußojoy tacha junita

ni Dios. Ixchivinti lhitßajun tapßasta y por

yucha taylhaaniy tachun yu alin. Yucha

nil para kamalaqmixinikau kintalaqalhin-

kßan, ex astan taulchal laktßiyan la ixlhi-

jakanaj Dios yu ay junita.

Ni Jesucristo apalay ay junita xajantu

yu ixmayulnin Dios

4 Jesucristo apalay ay val xajantu yu

ixmayulnin Dios. Xlhiyucha ni Dios

mapaqaßuy Jesucristo Sasßatßa y chuncha

masuy ni apalay ay junita. 5 Ni Dios jantu

aqtaun kajunil qayntaun ixmayul

chuncha tacha junil ni Jesucristo:

Uxintßi va keSßatßa kßatßi.

Chavay ikxtaqnincha metsukunti.

Vachu jantu aqtaun kalhichivinil qayn-

taun ixmayul tacha inchineß:

Kitßin kajkunaß ixPay,

yucha kajunaß kinTsßal.

6 Vachu tejkan ni Dios malaqachal aniy

lakamunukpaß Sasßatßa yu pßunaj ixlhißa-

linta, ex naul:

Katatoßoyal tachun ixmayulnin ni

Dios.

7 La ixchivinti Dios taßan lhichiviniy

ixmayulnin, najun:

Ni yußuncha Dios jalakmapaxay tus

tacha un kataval y vachuß tacha

jikmi.

Yußuncha tatapatsaniy tacha

ixßoqxtamatin.

8 Pero yu Dios juniy ni Sasßatßa:

Ni uxintßi, Dios kßatßi, ni

mimpalhachimoßon jantu aqtaun

kamißoyaß mas va tavanancha

kaval.

Uxintßi si vas jalhachßimoßonun.

9 Uxintßi vamun achßaniy yu la ox

junita y xkßaßiy yu talaqalhin.

Xlhiyucha ni miDios apalay ay

lakßulatan xajantu yu

mintßaltanan.

Chuncha xtaqnitan apalay lhuu

achati.

10 Vachu junkan Sasßatßa:

Uxintßi Jalhachimoßonu kßatßi,

tejkan pßunaj aqtaynil ni

lakamunukpaß va uxintßi makßatßi

xaputayan.

Vachuß kun mimakaß lakmakßatßi ni

laktßiyan.

11Tachun yu anuß kamißoyaß pero

uxintßi va tacha kßaßalineßecha.

Tachun si kapuchßiyaß tacha

laqchßiti,

12uxintßi kßasmiliyeße tacha aqxtaun

laqchßiti.

Kßamapßaxayeße kun yu laqsastßi.

Pero uxintßi jantu aqtaun tßapßaxay,

yu metsukunti jantu aqtaun

kamißoyaß.

13 Vachuß Dios jantu aqtaun kajunil mati-

chun ixmayul chuncha tacha junil Jesús

tejkan naul:

Kßalhachßimoßoncha la kilhijakanaj,

tus tejkan klaqmaqalhajaßoyaß

tachun mintßalaxkayan tus

kalakßakchßintßamatßi.

14 Yu ixmayulnin Dios tatapatsaniy tacha

ixßoqxtamatin y va espíritus tajunita. Dios

jalaqmalaqachay katamil aqtayjunun ni

lapanakni yu katalaqtaxtuyaß.,12

Maqskßiniy ox kamakau kuenta yu makal

Dios para kintamalaqtaxtun

2
1 Xlhiyucha tsßanqay apalay kamakau

kuenta yu kintamalanitan, para jantu

kamakauntijlau ni lakatin taßan alin ox

jatsukunti. 2 Maqancha ni ixmayulnin Dios

talhiminil ni lapanakni ixchivinti Dios y

anchanu chivinti va laqsaval. Ex chuncha

ni lapanakni yu jantu kataqalasmaklhi, si

talaqaßil maqanlqajnati yu ixtapaxtoqniy.

3 Ex chuncha ni kijnankßan, ¿tas ancha

kapuqosaucha, incha jantu makayau

kuenta yu xtaßa Dios para kintamalaqta-

xtun? Ni Jalhachimoßonuß Jesucristo,

yucha pßunaj aqtayl lhichiviniy tacha lay

kalaqtaxtuu. Ni lapanakni yu taqala-

smaklhi, yußuncha astan kintamapasanin

kijnan y kintamasunin ni yucha va

laqsaval. 4 Ni Dios vachuß kintamasunin ni

va laqsaval por masul lajßay axtoqnuß y

kintaxtaqnin ni Espíritu Santo. Va

jaxtaqnil ixlapanakni tacha yucha

xtaqputul.

Maqanlqajnal ni Jesús pero astan yu

Dios ay makal

5 Ni Dios jantu kamaqxtaqnil ixmayu-

lnin para katalhachimoßonul ni sastßi laka-

munukpaß yu kaßalinaß astan. Klhichivi-

nanau ni anu lakamunukpaß. 6 Alin la

ixchivinti Dios taßan chiviniy qayntaun

lapanaki y Dios va inchineß junkan:

¿Valißiycha kilalaqtsßinau ni kijnan

yu valißiy lapanakni kuntau?

Ni kijnan vamun sasßatßan

lapanakni, ¿valißiycha pastakßuyan

por kijnan?

7 Uxintßi apalay lakatßuniy kilamakau

xajantu yu mimayulnin

pero lajßay kilamakau, va tacha

kilamaqxtaqniu taun korona para

kaktoßoyakau.

Vachuß kilamaqxtaqniu lhachimoßon

para kaklhachimoßonuu kun

tachun axtoqnuß yu makßatßi.

8 Tachun axtoqnuß yu alin si la

kinchßajakßan lhilakßulatßi.

Va chuncha makal ni Dios, xlhiyucha

jantucha alin tußuchun yu jantu lay

lhichimoßoyau. Pero mas chuncha makal

tus chavaycha, jantukaß tasuy ni lay

kalhichimoßoo tachun axtoqnuß. 9 Pero

laqtsßinau ni Jesús. Yucha ayaj laka-

tßuniy makakal taun panchßix, apalay

lakatßuniy xajantu ixmayulnin Dios. Ni

Dios kintamapaynin, xlhiyucha ni Jesús

nil por tachun ni lapanakni. Chavaycha

ayaj ay xajtachal ni Jesús para katoßo-

yakal por maqanlqajnal y nil.

10 Tachun axtoqnuß yu alin va si

Dios ixnavin y va si por yucha alil.

Yucha najun katapaxtoqnil laktßiyan

tachun sasßatßan. Xlhiyucha malaqachal

ni Jamalaqtaxtunuß Jesús kamil jama-

qanlqajnaß para jantu tußuchun

katsßanqal la ixjatsukunti ni yucha. 11 Ni

Jesús yu kintamaqosunin kintalaqalhin-

kßan y tachun ni kijnan yu jamaqosu-

nikau va qayntaun jaPay lhitßaunau.

Xlhiyucha ni Jesús jantu maxanan kinta-

junin ixtßalaqaunin ali ixtßalapanakni.

12 Xlhiyucha la ixchivinti Dios taßan

tsßoqkanta najun inchineß:

Kaklhichivinanan tejkan

kaklaktßachivinaß ketßalaqaunin.

Vachuß kaklhimilpayan y

kaktoßoyayan taßan

katataqxtoßaß.

13 Vachuß najun:

Kitßin kaktaylhaanaß lhakapußan ni

Dios.

Alakataun vachuß tsßoqkanta:

Aniy kßalinta kun kesßatßan yu

Dios kimaqxtaqnil.

14 Ni kijnan va yu jasßatßan y kilaka-

tunajkßan va jamakanti vakax ali jakßa-

lnan. Xlhiyucha vachuß ni Jesús

lhitsukul ixlakatunaj yu vakax ali jakßa-

lnan tacha valißiy lapanaki para lay

kanil. Ex chuncha lay kamaqalhajal ni

aqmoqxnuß yu lhitßajun ixtapßasta lhinin.

15 Chuncha ni lapanakni ayaj ixtata-

lhauniy lhinin tus va tacha lakchßikanta

por ixtalhantikßan pero chavaycha ni

Jesús jalakmakaul oxamaktamin.

16 Yucha jantu kamil para kaßaqtayjul ni

angeles. Va kilachil para kaßaqtayjul ni

sasßatßan Abraham. 17 Xlhiyucha ixmaq-

skßiniy kaval vachu va tacha kijnankßan

yu ixlapanakni juntau para kintamapaynil

y kaval tacha qayntaun kura yu si vas

tapatsaniy Dios. Chuncha val para kintaxa-

kanin kintalaqalhinkßan. 18 Ni yucha

tejkan maqanlqajnal va laqtsßintanukal

incha kamakal laqtaqal. Xlhiyucha lay

kintaßaqtayjuyan ni kijnan tejkan maqan-

lqajnanau para jantu kamakau laqtaqal.,23

Yu Jesús apalay ay xajantu ni Moisés

3
1 Ketßalaqaunin, uxiknan yu ixnavin

Dios untßatßik, ni Dios va talaksakni

para kßaßuntßik ixlapanakni. Kßamakßatßik

kuenta ni Jesús yu Dios malaqachal.

Yucha yu xaßay kuraj yu kintajunan tacha

maqskßiniy kalhakapußau. 2 Ni Jesús ayaj

ox makaßol ni lhitapatsa yu lhinaul ni Dios.

Vachu va chun ni Moisés makaßol ni lhita-

patsa yu lhinaul ni Dios para ixlapanakni.

3 Pero ni Jesús apalay ay junita xajantu ni

Moisés vachu va chun tacha qayntaun

lapanaki yu makay aqataun chaqaß apalay

toßoyakan xajantu yu chaqaß. 4 Aqataun

chaqaß si alin matichun yu makata pero

Dios yucha makaßol tachun axtoqnuß yu

alin. 5 Ni Moisés ayaj ox tapatsal kun ixla-

panakni ni Dios. Va ixßoqxtamati ixjunita y

va yucha ixpaxtoqniy kalaqputeßel tachun

yu Dios astan kanaunaß. 6 Ni Cristo vachuß

ox tapatsay kun ixlapanakni ni Dios pero

va Sasßatßa Dios junita. Kijnan va ixlapa-

nakni juntau incha ox lhakapußanau y vas

taylhaßanau y si pakxanßitau yu lajßoxi.

Katastaknanaß ixlapanakni ni Dios

7 Xlhiyucha ni Espíritu Santo inchineß

najun:

Chavaycha incha kilaqalasmakyau,

8 jantucha pßays kßamakßatßik

melhanutkßan.

Chuncha tamakal ni israelitas tejkan

jantucha kataqasmaklhi yu klhinaul,

tejkan kintalaqtsßintanul lakakßavin.

9 Chuncha la maqancha mepayankßan

talaqtsßil tachun yu lajßox

axtoqnuß yu ikmakal para

yußuncha tus cuarenta jachßitin.

Pero mas talaqtsßil vanaj

kintalaqtsßintanul incha

kaklaqßaqtayjul.

10Xlhiyucha iktalqaunlhi kun ni

anchanuß lapanakni,

va knaul: “Jantu aqtaun ox

katamakal ixjalhanutkßan.

Jantucha katamakal kuenta

kilakatin.”

11Xlhiyucha kitßin ayaj klukujlal

kun yußuncha y klakjunil:

“Jantu lay katastaknanaß

chßantaun kun kitßin.”

12 Ketßalaqaunin, kßalhistßajkßantßik

para jantu matichun kataylhaßal kun yu

jantu ox jatapastakßati y jantu matichun

kamakauntijlal ni Dios yu kujta.

13 Vananaj Dios talhijunan para

chavaycha kßaßalasmaktßik. Xlhiyucha

uxiknan tsßanqay lhilhiy kßalamapßaysni-

tßik para jantu matichun kamakanukal

kun talaqalhin y jantu pßays kaval ixja-

lhanuti. 14 Chßantaun juntau kun Cristo

incha ox kataylhaanau lhakapußanan

tacha pßunaj lhakapußau mas va tava-

nancha. 15 Chavaycha kapßastßaktßik yu

najun ni Dios taßan tsßoqkanta:

Chavaycha incha

kilaqalasmakyau,

jantucha pßays kßamakßatßik

melhanutkßan tacha tamakal ni

israelitas tejkan jantucha

katalaqaßil kilhachimoßon.

16 ¿Tas ayußuncha lapanakni yu taqa-

smaknil ixchivinti ni Dios y jantu katala-

qaßil ixlhachimoßon? Yußuncha ixtajunita

ni lapanakni yu jamaxtul ni Moisés xala-

katßun Egipto. 17 ¿Taßayucha lukujlanil

ni Dios tus cuarenta jachßitin? Va kun

lapanakni yu tamakal talaqalhin.

Yußuncha tanil ni anchanuß lakakßavin.

18 ¿Tas ayußuncha lapanakni jalakjunil

ni Dios yu jantu lay katastaknanaß

chßantaun kun yucha? Va lapanakni yu

jantu kataqalasmaklhi. 19 Chuncha

kijnan laqtsßinau ni jantu katalhaka-

pußal. Xlhiyucha jantu lay katatanuchal

taßan Dios lay kalakmastaknil.,34

Lay katanutachaßau taßan lay kastaknau

chßantaun kun Dios

4
1 Chuncha vanaj lay katanuta-

chaßau taßan lay kastaknau

chßantaun kun Dios. Ex maqskßiniy

kamakau kuenta para jantu katamakaul

xaqayntaun ni uxiknan ex jantu lay kata-

nutachal. 2 Ni kijnankßan vachucha laqpu-

teßenikantau ni lajßox chivinti yu lay kapu-

laqtaxtuu, va aqstanchun tacha jalaqpu-

teßenikal yu maqancha kintßaßisraelita-

skßan. Pero jantu katalhakapußal, xlhi-

yucha para yußuncha jantu tußuchun xtapal

kaval mas taqasmaklhi ni anchanuß lajßox

chivinti. 3 Ni kijnan yu lhakapußanau va

yu tanuyachaßau taßan lay kastaknanau

chßantaun kun Dios. Yucha naul:

Kitßin klukujlal kun yu israelitas, va

klakjunil

ni jantu lay katatanuyanta

chßantaun kun kitßin taßan

katastaknal.

Ni Dios makaßol ixlhitapatsa vanaj tus

tejkan makalcha ni lakamunukpaß, ex

astan jastaknalcha. 4 Lakataun taßan tsßoq-

kanta la ixchivinti Dios lhichiviniy yu

laqatujunuß julchan, inchineß najun:

Tejkan laqatujuncha julchan val ni

Dios ixmajkanißojotacha tachun

ixlhitapatsa ex jastaknalcha.

5 Alakataun najun taßan tsßoqkanta:

Yußuncha jantu lay katastaknanaß

kun kitßin.

6 Chuncha yu pßunaj taqasmaklhi ni ox

chivinti yu lay kßapßulaqtßaxtßu, yußuncha

jantu lay katatanuchal por jantu kataqala-

smaklhi. Pero chavaycha vananaj tsßanqay

lati yu katatanuyanta taßan katastaknanaß

kun Dios. 7 Xlhiyucha ni Dios laksaklhi

taun julchan para katatanul y yucha va

chavaycha. Tapasal lhuu jachßitin ex ni

David tsßoqlhi y Dios kintaxaqalayan por

yucha. Va naul:

Chavaycha incha uxiknan

asmatßatßik yu najun ex jantu

kßalapßaysnitßik melhanutkßan.

8 Ni Josué jantu kalaqxtaqnil taßan lay ox

ixtastaknal ixtßaßisraelitas. Xlhiyucha Dios

lhichivinil ataun julchan. 9 Ex chuncha

vananaj xajachal taßan lay tastaknan ni

ixlapanakni Dios. 10 Yu jastaknan kun Dios

yucha jastaknan la ixlhitapatsa, vachu

chun tacha Dios jastaknal la ixlhitapatsa.

11 Tsßanqay katapßasniu para katanuchaßau

taßan lay kastaknau. Va jantu kaßalil

matichun yu kamakal tacha ni anchanuß

lapanakni yu jantu katalhakapußal.

12 Ni ixchivinti Dios yucha laqsaval

kujta y vachu lhitßajun tapßasta. Ni

anchanu chivinti apalay kikxtuy xajantu

maqataun espada yu peßextßuy kikxtuy.

Yucha lay tanuy tus taßan ixpulmanixtu

la ixjatsukunti ali ixjalhitsukunuß qayn-

taun lapanaki. Chuncha masuy incha ox

yu jalakpastaknan kun yu makaputun.

13 Tachun yu makal ni Dios jantu lay

tamaqsaqniy. La ixlaqchul Dios ox

laqtsßin tachun yu makayau. Kaminaß

julchan tejkan kajunau valißiycha

chuncha makau.

Ni Jesucristo vamun yuß ay kuraj

14 Ni Jesús, yu Sasßatßa Dios, yucha

va xaßay kuraj junita para kijnan. Yucha

tanuchal taßan vil ni Dios. Xlhiyucha

maqskßiniy kataylhaßau lhakapußanan.

15 Mas kintatsßanqaniyan tapßasta la

kilhakapußatkßan, ni Jesús yu kinkuraj-

kßan yucha lay kintapaxkayan. Yucha

vachu laqtsßintanukal incha lay kamakal

talaqalhin vachu chun tacha kijnan pero

yucha jantu kamaqtaqalhinil. 16 Xlhi-

yucha maqskßiniy kataßukstsßuniu sin

talhanti taßan jalhachimoßonun ni Dios

yu ox japaxkanan. Chuncha kintama-

payniyan y kintaxtaqniyan yu lajßox

tejkan kamaqskßiniyau.,45

5
1 Siya yu israelitas qayntaun valißiy

lapanaki va laksakkanta para xaßay

kuraj kaval. Yucha paxtoqniy kamakal

yu tamaqskßiniy ni lapanakni para ox

katataulal kun Dios. Vachuß paxtoqniy

kamaqxtaqlhi lapaxkan yu jamoqslanti

por yu talaqalhin. 2 Yucha valißiy lapa-

naki y vachuß tsßanqaniy tapßasta. Va

aqstanchun tacha yu alati israelitas.

Xlhiyucha lay kalakmapaynil yu jantu

tamalaqasiy y vachuß yu jantu vas taßuk-

xpußan. 3 Ni anchanuß kuraj tsßanqaniy

tapßasta la ixlhakapußati. Xlhiyucha

vachuß paxtoqniy kamaqxtaqlhi ixlapa-

xkan por ixtalaqalhin, vachu va tacha

maqxtaqlhi por ixtalaqalhinkßan yu alati

lapanakni. 4 Jantu matichun kuraj lay

laksakkan ixßaman. Va Dios yu lakßulay

tacha kuraj, vachu chun tacha lakßulal ni

Aarón.

5 Vachu chun tapasay kun Cristo.

Yucha jantu kalaksakkal ixßaman para

kaval yu xaßay kuraj. Va Dios yu lakßulal,

chuncha tacha junil:

Uxintßi va kesßatßa unitßa, chavay

ikxtaqnincha metsukunti.

6 Alakataun taßan tsßoqkanta la ixchivinti

Dios vachuß junil:

Uxintßi unitßa qayntaun kuraj mas va

tavanancha,

vachu chun tacha yu Melkisedek.

7 Tejkan ni Cristo vananaj ixtijuyal aniy

lakamunukpaß, yucha pßas skßinil ni Dios

kun qalhuti ali lhuu jatapayniti. Tapay-

ninil ni Dios yu lhuu tapßasta lhitßajun

para kamalaqtaxtul la ixlhinin. Ni Cristo

ox ixtoßoyay ni Dios, xlhiyucha ni Dios ox

qasmaklhi. 8 Ni Cristo mas Sasßatßa Dios

ixjunita pero lanil qalasmaknaß ixPay

tejkan makal yu lhinaul mas kun maqan-

lqajnati. 9 Ex chuncha por lhitsukul yu ox

jatsukunti yu jantu tußuchun tsßanqaniy, va

yucha yu xajchal qayntaun yu lay jalaq-

malaqtaxtuy tachun yu taqalasmatßa.

Jalaqxtaqniy jatsukunti yu jantu aqtaun

kamißoyaß. 10 Ni Dios lakßulal tacha ay

kuraj vachu chun tacha ni Melkisedek.

Maqskßiniy kataylhaßau laninin

ixchivinti Dios y jantu kamakauntijlau

11 Tachun yu aniy la alin yu klalhixa-

qalaputunau. Pero ayaj lhitaßay para

kßamalaßasitßik, va por jantu malaßasipßu-

tßunatßik. 12 Uxiknan por maqancha lhakßa-

pßupßinatßik ni Cristo tapaxtoqniyan kßama-

sutßik ixchivinti Dios. Pero vananaj

maqskßiniyatßik kamasunichßoßokßantßik yu

pßunaj lanitßik. Va tacha jasßatßan untßatßik

la milhakapußatkßan, vananaj tsßanqay

katsßikßitßik y jantukaß lay uyatßik yu ox

vayti. 13 Yu tatsßikßiy, yußuncha vananaj

tacha skßatßan y chuncha jantukaß tamala-

qasiy yu ox jatsukunti. 14 Ni lhißuti yu

laqpßas lay taßuy vamun yu lajßay lapa-

nakni yu taßajintacha. Yußuncha incha

tamakay kuenta la ixputsukukßan lay tami-

spay yu ox ali yu jantu ox.,56

6
1 Xlhiyucha kijnan maqskßiniy

kataylhaßau para kalhitsukuu yu

vas jatsukunti. Kataylhaßau laninin alati

yu lhichiviniy Cristo para laqpßas kajuu

la kilhakapußatkßan. Maqancha laniu y

jantucha maqskßiniy kalanichoqoo ni

chivinti yu najun ni maqskßiniy kßama-

kßauntßik lhitapatsa yu jantu xtapal y

kalhakßapßupßintßik ni Dios. 2 Vachuß

jantucha maqskßiniy kalanichoqoo

tisuncha ixlhißatal kaßaqchajßau y vachuß

tavanancha kßamoqslanin kimakakßan

qayntaun yu lhakapußan, yucha lani-

taucha. Vachuß ni chivinti yu masuy ni

katakujchoqoyaß ni janinin, y vachuß yu

najun ni Dios kalakmukßaniyaß jamaqan-

lqajnati yu jantu aqtaun kamißoyaß.

Tachun yu anuß lanitaucha. 3 Chavaycha

kataylhaaniyau laninin alati incha Dios

kintaßaqtayjuyan.

4 Lati tamakauntijlay ixlhakapußat-

kßan, ex jantucha lay aaqtauncha kata-

mapaxachoqol ixjatapastakßatkßan.

Tamalaqasil yu ox chivinti y tamispal yu

kintaxtaqniyan Dios y tamispal ixlhita-

patsa ni Espíritu Santo, 5 vachuß takßa-

tsal ni ayaj ox ixchivinti Dios y vachuß

tamispal ixtapßasta Dios yu kaminaß

astan. 6 Incha yußuncha tamakauntijlay

ixchivinti Dios, ex astan jantucha lay

chßantaun katajunchoqol kun Dios. Va

tacha tamakxtukmukßachoqoy ni

Sasßatßa Dios laka kurus y talaktußuy la

ixlakaßukxpukßan ni lapanakni.

7 Yu taylhaßan kun Dios va tacha

tßun yu laqchßuchßuy xkan yu tamay. Ni

anchanuß tßun xtaßa lhißuti para kataßul

yu jamanavin y ni Dios najun ox kaval

ni tßun. 8 Pero yu tamakauntijlay ni Dios

va tacha tßun yu vamun jaltukun ajin

kun tachun yu jantu lajßoxi. Ex jantu

tußuchun xtapal kaval, ex ni Dios kamu-

kßaniyaß laqtaqal, ex astan kalaqxavayaß

kun jikmi.

Ox katßaylhipßintßik para jantu

tußuchun katatsßanqanin yu

pßakxanßiyatßik

9 Mas chuncha klajunau, va klaßa-

chaniyau, va ijkßatsayau ni

mimputsukukßan jantu chun kaval tacha ni

anchanuß tßun. Kijnan ikpakxanßiyau ni

kaxajchal yu apalay ox la metsukuntikßan

y chuncha katasuyaß ni kßalaqtßaxtßuya-

pitik. 10 Ni Dios tachun axtoqnuß si ox

makay. Yucha jantu aqtaun kakaukyaß yu

lajßoxi yu makßatßatßikcha. Dios vachuß

makay kuenta tacha jalakpßaxkßatßik yu

ixlapanakni y jalaqßaqtßayßutßik por ox

lhakßapßupßinatßik. Tus chavaycha vananaj

jalaqßaqtßayßuyatßik. 11 Kijnan iknaunau

por qayntamin si ox katßaylhipßintßik japa-

xkanan para jantu tußuchun katatsßanqanin

yu pßakxanßiyatßik. 12 Jantu kßamakßakßan-

tßik malhaqnin. Maqskßiniy kalaqtsßißitßik

ixputsukukßan yu ox talhakapußan y tama-

qantaulay y xlhiyucha talaqaßiy yu Dios

naul kaxtaßaß.

Lay lhakapußankan ixchivinti Dios

13 Tejkan ni Dios maqxtaqnil ixchivinti

ni Abraham va jurado makal. Va xßaman

lhimapasukal ixtaqaßuti. Jantu alin aqayn-

taun yu apalay ay kaval yu kalhimapa-

sukal chuncha tacha Dios. 14 Ex chuncha

naul, va junkal ni Abraham: “Kakxtaq-

niyan lhuu achati y kaklalhavaniyan lhuu

mepapanakni.” 15 Ni Abraham pakxanil

kun lhuu maqantaulati yu junil ni Dios. Ex

astan laqaßil yu junkal.

16 Tejkan ni lapanakni taxtaqniy ixchi-

vintikßan, va jurado tamakay. Va talhima-

pasuy aqayntaun yu apalay ay kaval

xajantu yußuncha. Ex jantucha apalay

talhilakchiviniy. 17 Xlhiyucha ni Dios

astan, tejkan jamaqxtaqnil ixchivinti ixpa-

panakni ni Abraham, va ixlakmasuniputun

ni jantu mapaxay ixjatapastakßati. Xlhi-

yucha jurado makal tejkan jamaqxtaqnil

ixchivinti. 18 Chuncha alin putßuy chivinti

yu jantu lay tapaxay. Va maqxtaqnil ixchi-

vinti y vachuß jurado makal. Ni Dios jantu

lay jalaklkanan. Va lakxkauyau ni Dios

para kintaßaqanixtun. Chavaycha ixchi-

vinti kintamalakaßulayan incha ox lhaka-

pußanau ni laqsaval kintaxtaqniyan yu

pakxanßiyau. 19 Ox pakxanßiyau yu kinta-

xtaqniyan Dios y xlhiyucha ox taylhaßanau

la ketsukuntikßan mas va yu kalhitapa-

salcha. Chuncha xajachal para saq

kataulau la ketsukuntikßan. Yu

pakxanßiyau va laqsaval, va minachal

tus ixlhipulakna taßan vil ni Dios. Va

xlhißavintßi taßan kiltay ni laqchßiti. 20 Ni

Jesús ancha tanuchal por kijnankßan

para kintamalaqltißanin yu xatin.

Chuncha ni Jesús yucha val xaßay kura

por kijnan, mas va tavanancha, vachu

chun tacha ni Melkisedek.,67

Ni Melkisedek va toßoyakal tacha ay kura

7
1 Ni Melkisedek, yucha ixjunita

xaßay jalhachimoßonuß laka

putaulan Salem. Vachuß tapatsanil ni

Dios yu vilchal laktßiyan, va tacha qayn-

taun kuraj. Ni Melkisedek kiitastukßil ni

Abraham tejkan ixminchoqotacha taßan

jalaklhajal laka lhilukuj ni lajßay jalha-

chimoßonun. Ancha ni Melkisedek va

naul ox katsukul ni Abraham. 2 Ex ni

Abraham lvaqnil laqatamin por laqa-

kavin yu kiilhajal laka lhilukuj. Yu ixta-

qaßuti ni Melkisedek naunputun “ay

jalhachimoßonuß yu tachun ox makay”.

Yucha vachuß ixjunita xaßay jalhachi-

moßonuß laka putaulan Salem yu naun-

putun “taßoxamaktamiti”. Ex chuncha

vachuß naumputun va “xaßay jalhachi-

moßonuß taßoxamaktamiti”. 3 Ni Melki-

sedek jantu intachun lhichiviniy ixpay

ali ixnati ali ixjapapanakni. Vachuß jantu

intachun lhichiviniy tejkan tsukul ali

tejkan nil. Ex ni yucha vananaj va chun

tacha yu Sasßatßa Dios y junita kuraj mas

va tavanancha.

4 Kßamakßatßik kuenta ni Melkisedek,

yucha ayaj ay lapanaki ixjunita. Mas yu

ay kimpaykßan Abraham yu maqancha

ixtßajun, yucha lvaqnil laqatamin por

laqakavin yu jamaxtunil ni jalhachi-

moßonun laka lhilukuj. 5 La ixlhachi-

moßon ni Moisés najun, ni kuras yu

tamintachal kun Leví, yußuncha talhi-

tßajun lhachimoßon para kataskßinil ni

lapanakni yu laqatamin por laqakavin

ixlhilhajatkßan, mas yußuncha va ixtßala-

qauninkßan tajunita, mas yußuncha

vachuß va sasßatßan Abraham tajunita.

6 Ni Melkisedek skßinil yu laqatamin por

laqakavin yu ixpaxtoqniy kaxtaqlhi ni

Abraham. Chuncha skßil mas jantu ixpa-

panti Leví ixjunita. Ex chuncha ni Melki-

sedek naul va ox katsukul ni Abraham,

chuncha tacha ixjunkantacha katalhavayaß

ixpapanakni. 7 Tachun ni lapanakni takßa-

tsay ni yu najun ox katsukul, yucha apalay

ay junita xajantu yu junkan. 8 Aniy siya

kijnan ni lapanakni yu talaqaßiy laqatamin

por laqakavin ni lhilhajati, yußuncha

valißiy lapanakni yu taniy. Jantu chuncha

ni Melkisedek. La ixchivinti Dios lhichi-

viniy tacha vananaj katsukul. 9 Chavaycha

ni Leví jalaqaßiniy tachun yu taxtaßa ixpa-

panakni ni Abraham. Vachuß mapalnil ni

Melkisedek tejkan ni Abraham lvaqnil yu

lhajal. 10 Ni Leví yu ixpapanti ni Abraham

va tacha ancha ixßalinta la ixlakatunaj ni

Abraham tejkan paxtoqlhi ni Melkisedek.

11 Maqancha tejkan ixtatapatsay tacha

kuras yu oqxlaqtaun yu minchal kun Leví,

ni israelitas talaqaßil ixlhachimoßon Moisés

yu xtaqnil Dios. Pero ni lapanakni jantukaß

ox kun Dios kataval por ixlhitapatsakßan ni

anchanu kuras. Xlhiyucha alinchoqol

aqayntaun kura yu tacha Melkisedek ixju-

nita, jantucha kaval tacha Aarón yu

minchal kun Leví. 12 Tejkan Dios malaqa-

chal aputaun kura ex vachuß makal aputaun

jalhachimoßon. 13 Ni ixlhachimoßon Moisés

ixlhinajun yu katapatsal tacha kura yu

moqslay lapaxkan, yucha maqskßiniy kaval

ixpapanti ni Leví. Pero yu aniy kura yu

malaqachal Dios yucha jantu kaminchal

kun Leví. 14 La ox kßatsakan ni Jesucristo

kiJalhachimoßonukßan yucha ixpapanti ni

Judá. Pero ni Moisés jantu kanaul yu

minchal kun Judá kaval tacha kura.

15 Chavaycha apalay ox lhikßatsan, va

minchal qayntaun kura yu tacha Melkisedek.

16 Yucha val kura pero jantu por ixpapanti

Leví kaval tacha najun ni jalhachimoßon. Va

por ixtapßasta yu ixßalin la ixjatsukunti yu

jantu aqtaun kamißoyaß. 17 La ixchivinti Dios

lhichiviniy Jesucristo, najun:

Uxintßi kura kßaßuneße mas va

tavanancha,

Ay kura kßaßuneße tacha yu

Melkisedek.

18 Ex chuncha ni ixlhachimoßon Moisés yu

ixlhichiviniy kuras yucha va ancha

tamaktaycha, jantucha kalhitsukul

tapßasta para kintaßaqtayjun. 19 Jantu

matichun lapanaki lay ox kaval kun

Dios incha vamun por makay kuenta

ixlhachimoßon Moisés. Pero chavaycha

apalay ox yu pakxanßitau por yu makal

Jesucristo. Ex chuncha lay talakanu-

niyau ni Dios.

20 Vachu ni Dios va jurado makal

tejkan ulal ni Jesucristo tacha kura.

21 Chavay yu alati kuras yu ixlakßula-

kanta maqancha, jantu chun kachivinil

Dios, ni Jesucristo va junkal ni inchineß:

Ni Jalhachimoßonuß Dios jurado

makal

jantu kamapaxayaß

ixjatapastakßati,

va najun: “Uxintßi kura kßaßuneße

tacha Melkisedek mas va

tavanancha.”

22 Ex chuncha por ixlhitapatsa ni Jesús

ox kßatsayau ni apalay ox ni chivinti yu

Dios jatßatamakaul chßantaun kun ixla-

panakni. Jantucha tacha yu pßunaj

ixjunita.

23 Maqancha ni kuras ixtaniycha ex

jantucha lay ixtaylhaßan, xlhiyucha

ixmaqskßiniy pumalhuu kuras. 24 Pero

yu Jesucristo yucha kurajcha junita mas

va tavanancha. Jantucha kaniyaß, va

tacha taylhaßantacha. 25 Xlhiyucha mas

va tavanancha lay jamalaqtaxtuy ni

lapanakni yu talhakapußan y chuncha

lay talakanuniy Dios. Mas va tava-

nancha yucha tßajun y va tacha tapayni-

nitacha Dios por yußuncha.

26 Va chuncha maqskßiniyau kijnan-

kßan qayntaun kura yu chuncha junita.

Yucha va yu ixnavincha ni Dios, jantu

kalhitsukul laqtaqal, vachu jantu talaqa-

lhin. Jantu chßantaun kaval kun yu

maqtaqalhinin, apalay ay junita xajantu

yu laktßiyan. 27 Maqancha qayntaun

xaßukxtin kura ixmaqskßiniy lhilhiy

kamoqslal lapaxkan. Va pßunaj moqslay

por ixtalaqalhin ni yucha, ex astan

moqslay por ixtalaqalhinkßan ni lapa-

nakni. Pero yu Jesús jantu chuncha

maqskßiniy. Yucha va aqtaun tamaq-

xtaqlhi ixßaman tacha lapaxkan. 28 Yu

ixlhachimoßon Moisés yu pßunaj xtaqlhi

Dios, yucha jalakßulay xaßukxtinin kuras

yu valißiy lapanakni tajunita, yu tatsßan-

qaniy yu ox. Pero ixchivinti Dios yu jurado

makal astan yucha lakßulay isTsßal yu

jantu tußuchun tsßanqaniy mas va

tavanancha.,78

Cristo kintamapasaniyan yu apalay ox

chivinti yu Dios jatßatamakaul ni lapanakni

8
1 Chavaycha tachun yu aniy naun-

putun va inchineß. Alin yu xaßay

ukxtin, yucha kinkurajkßan yu vilchal la

ixlhijakanaj yu ay Dios laktßiyan. 2 Ancha

tapatsay laqa chaqaß taßan laqsaval toßo-

yakan Dios. Jantu valißiy lapanakni yu

katamakal ni anchanu chaqaß, va kiJalha-

chimoßonukßan Dios yu makal. 3 Qayn-

tamin xaßukxtin kura lakßulakanta para

kamoqslal lapaxkan. Ex chuncha vachuß ni

Jesucristo paxtoqniy kamaqxtaqlhi lapa-

xkan. 4 Chavay incha va katißukxuntayal ni

Jesús aniy lakamunukpaß jantu katapatsal

tacha kuraj. Aniy yu kuras tamoqslay lapa-

xkan tacha lhinajun ixlhachimoßon Moisés.

5 Chuncha ni chaqaß taßan tatapatsay ni

kuras kintamasuniyan tsßuniy tacha junita

ancha laktßiyan. Tejkan ni Moisés va

laycha ixßaqtaynil makanaß ni chaqaß taßan

toßoyakan Dios, ex ni Dios lhijunil: “Ox

kßamakßatßi kuenta ni va aqstanchun

kßamakßatßi tacha yu ikmasunin laka

aspajun.” 6 Chavaycha ni Jesucristo apalay

ox ixlhitapatsa xajantu yu ixtapaxtoqniy ni

xaßukxtinin kuras. Yucha kintamapasa-

niyan yu apalay ox chivinti yu Dios jatßa-

tamakaul ixlapanakni. Chavaycha va

apalay ox yu Dios najun kamakayaß. 7 Ixja-

lhachimoßon Dios yu pßunaj jatßatamakaul

ixlapanakni va istsßanqaniy tußuchun. Xlhi-

yucha chavaycha jatßatamakaul ixlapa-

nakni aputaun lhachimoßon. 8 Dios naul ni

lapanakni va ixtatsßanqaniy tußuchun la

ixlhitapatskßan. Va naul:

Ni Dios najun: Kaminaß julchan

tejkan klaktßatamakaunaß sastßi

chivinti

kun kilapanakni yu tavilanal

xalakatßun Israel y vachuß yu

tavilanal xalakatßun Judá.

9 Jantucha kunaß tacha yu chivinti

yu maqancha klaktßatamakaul

ixpayankßan

tejkan klakmaxtuchal xalakatßun

Egipto.

Yußuncha jantu katataylhaßal kun

kilhachimoßon.

Xlhiyucha jantucha kakmakal

kuenta ixputsukukßan, najun ni

Jalhachimoßonuß Dios.

10Ex naunchoqoy ni

Jalhachimoßonuß Dios:

Anchanu julchan

klaktßatamakaunaß sastßi chivinti

ni lapanakni yu tavilanal

xalakatßun Israel para

kaklaqßaqtayjul.

Klakmanuniyaß kilhachimoßon la

ixjatapastakßatkßan,

klaqtsßoqmukßaniyaß la

ixjalhanutkßan.

Ex ni kitßin ixDioskßan kajkßunaß,

yußuncha kilapanakni katajunaß.

11Jantucha matichun kamalaniyaß

ixtßamachaqaß.

Jantucha kajunaß para kamispal ni

Dios.

Tachun kintamispaßoyaß,

mas yu apalay lakatßuniy

lapanaki, mas yu apalay ay

kaval.

12Kakmalaqmixiniyaß

ixlaqtaqalkßan,

jantucha kakmakayaß kuenta

ixtalaqalhinkßan.

13 Chuncha ni Dios najun va sastßi ni

chivinti yu chavaycha jatßatamakaul

ixlapanakni para kalaqßaqtayjul. Yucha

naunputun yu ataun lhachimoßon

jantucha paxtoqniy y yu jantucha

paxtoqniy kamißolcha.,89

Toßoyakan Dios

lakamunukpaß ali laktßiyan

9
1 Ni chivinti yu Dios pßunaj jatßata-

makaul ixlapanakni yucha lhinaul

tacha maqskßiniy katßoßoyatßi ni Dios.

Vachu lhinaul ixmakaka ni chaqaß taßan

katßoßoyatßi Dios aniy lakamunukpaß.

2 Tamakal aqataun karpa yu pulaktßuy

ixjunita. Yu pulaktaun taßan putanukana-

chal ancha ixßalin yu pumachßatakan ni

maklku, vachuß yu mesa taßan moqsla-

nikan pan ni Dios. Anchanuß pulaktaun

ixjunkan Taßan ixnavin Dios. 3 Ex yu

xlhißavintßi taßan jukßal ni laqchßiti yu

apulaktaun, ancha ixjunkan yu Vamun

ixnavin Dios. 4 Ancha ixyal ni altar yu

jamakanti si oro taßan ixtalaqxavay pun y

vachu yu xakajun yu ixlhimaqapamilkanta

oro yu masuy ni Dios va chßantaun kun

ixlapanakni. Ixpulakna ni anchanuß kajun

ancha ixtamaßay laqataun xaluj yu jama-

kanti oro taßan yu ixtapumujuy maná. Vachu

ni anchanuß kajun ixtßajun ixpaliki Aarón

yu maqlaqapßul. Vachu ixtanun yu ltaßal

chiyux taßan istsßoqkanta ixlhachimoßon

Dios. 5 La ixßukxni ni kajun ancha ixta-

yanal pumatßuy yu tacha lapanakni kun

ixpaqachujkßan yu ixtamasuy taßan ixvil

ixtapßasta Dios. Ancha ixjamalaqmixinikan

ixtalaqalhinkßan ni lapanakni. Pero chavay

jantucha maqskßiniy iktaylhaßal lhichiviniß.

6 Tejkan chuncha laßoxikal ex ni kuras

lhilhiy ixtatanuy yu pulaktaun taßan puta-

nukanachal. Ixtamakay yu lhinaunkal para

katatoßoyal ni Dios. 7 Pero yu xapulaktßi-

yunuß yu apalay ixpulakna, ancha ixtanuy

vamun yu xaßukxtin kura y vamun aqtaun

laka jachßitin. Ixmaqskßiniy kalhaßal xaja-

kßalna ixtalhitsukutkßan yu ixtamoqslay

para kamalaqmixinikal ixtalaqalhin ni

yucha y vachu ixtalaqalhinkßan tachun ni

lapanakni. 8 Ex chuncha ni Espíritu Santo

masuy ni va lakchajuy yu pulaktßiyunuß

taßan vil ni Dios. Vamun laqltißay taßan

putanukanachal y jantu lay tapasakan

xlhißavintßi. 9 Ancha taßan putanukanachal

yucha chavaycha masuy tas tajunita ixpu-

tsukukßan ni lapanakni. Ancha yu lapa-

xkan yu moqslanikan Dios jantu lay

laßoxiy ixjatapastakßatkßan ni lapanakni yu

chuncha talhitoßoyay Dios. 10 Vamun

paxtoqniy kilakatunajkßan tacha yu vayti

ali yu lay oqkan y tacha maqskßiniy kalaßa-

chßaßakßa y tacha kalaßoxikßa yu ixlhi-

makan milakatunaj. Vamun ixpaxtoqniy

tus kaßalil yu sastßi lhachimoßon.

11 Ex kilachil ni Cristo tacha xaßukxtin

kura yu lhimil ni ox putsuku. Ex al

laktßiyan y va tacha katanul aqataun

karpa yu apalay ay y apalay ox.

Anchanu karpa jantu katamakal lapa-

nakni y jantu xanavin aniy lakamu-

nukpaß kaval. 12 Cristo aqtauncha tanu-

chal tus yu xapulaktßiyunuß taßan vil ni

Dios. Ancha jantu katanul por kataxtul

xajakßalna chivo o xajakßalna sasßatßa

vakax para lapaxkan. Lay tanul por ixja-

kßalna ni yucha. Va chuncha makal para

lay kalaqtaxtuyau y katsukuyau mas va

tavanancha. 13 Yu xajakßalna ni chivos

ali toros ixtalhipuxvay ni lapanakni.

Vachuß yu xajalkßakßa ni becerra yu

xavakantacha ixlhiyajuy kun xkan y

ixtalhipuxvay ni lapanakni para kalaqla-

qachaßakal y para ox kataval kun Dios.

14 Incha chuncha val ex chavaycha

apalay pßays yu ixjakßalna ni Cristo para

katalaßoxinin mijatapastakßatkßan. Kun

ixtapßasta ni Espíritu ni Cristo yucha

xßaman tamaqxtaqlhi la ixtamakaß Dios

y jantu tußuchun talaqalhin kalhitsukul.

Chuncha jantucha tapaxtoqniyan kama-

kßatßik lhitapatsa yu lhixajachal lhinin,

va tapaxtoqniyan kßatßapßatsßanitßik ni

Dios yu kujta.

15 Chuncha ni Jesucristo kintamapa-

saniyan ni sastßi chivinti yu Dios jalak-

tßatamakaul ixlapanakni. Ex chuncha ni

lapanakni yu Dios jalakjuntaßita lay

laqaßiyau tachun yu lajßoxi yu jantu

aqtaun kamißoyaß. Yucha Dios naul

kintaxtaqniyan. Ixßalin kilaqtaqalkßan

por jantu kamakau yu ixlhinajun ni

chivinti yu pßunaj jatßatamakaul ixlapa-

nakni. Pero nil ni Cristo y xlhiyucha

kintamalaqmixinin kilaqtaqalkßan.

16 Tejkan pastakßa ni kanil qayntaun

lapanaki, va tsßoqmulay laka jalhiki taßa-

yucha ixnavin kunaß ixmaqaliti tejkan

kaniyaß. 17 Yu tsßoqßulanti ni anchanuß

laka jalhiki vamun lhitsukuy tapßasta

tejkan niy yu tsßoqlhi. Chavay incha

vananaj kujta ex jantukaß kalhitsukul

tapßasta. 18 Vachu va chun ni chivinti yu

Dios pßunaj xtaqlhi, yucha ixmaqskßiniy

kanil tußuchun y kataxtul ixjakßalna para

kalhitsukul tapßasta. 19 Chuncha ni

Moisés jalaqputeßenißol ni lapanakni tas

lhinajun ni lhachimoßon. Ex malhiyaul

xajakßalna becerros ali chivos ali xkan y

matsamal maqataun kßiu yu akchßimu-

kßanta kun jachßauti. Ex jalaklhipuxval ni

lapanakni y vachuß ni jalhiki taßan tsßoqßu-

lanti ni lhachimoßon. 20 Ni Moisés lakjunil

ni lapanakni: “Yu aniy jakßalna masuy ni

Dios chßantaun tatßamakaunan ixchivinti

kun uxiknan.”

21 Ex vachu lhipuxval ni jakßalna ni

karpa taßan ixtatoßoyay Dios y vachuß

tachun ni axtoqnuß yu ixtamapatsay

tejkan ixtatoßoyay Dios. 22 Ni anchanuß

lhachimoßon lhinaul katalaßoxil tachun

kun jakßalna. Najun incha jantu taxtuy

jakßalna ex jantu lay malaqmixikan ni

talaqalhin.

Jesucristo tamaqxtaqlhi tacha lapaxkan

para chuncha kalaqmixlhi talaqalhin

23 Ex chuncha tachun yu ixtamapatsay

tejkan ixtatoßoyay ni Dios talaßoxil tejkan

ixtamoqslay lapaxkan. Tachun ni anchanuß

axtoqnuß vamun tamasuy tsßuniy tas junita

laktßiyan taßan vil ni Dios. Xlhiyucha para

katßoßoyatßi Dios laktßiyan maqskßiniy yu

apalay ox lapaxkan. 24 Ni chaqaß yu

tamakal ni lapanakni taßan kataputoßoyal

Dios vamun masuy tsßuniy tacha junita

laktßiyan. Pero Cristo jantu katanul

anchanu chaqaß, va tanuchal yu laktßiyan

taßan laqsaval vil ni Dios y ancha vil

chavaycha para kintaßaqtayjun. 25 Yu

xaßukxtin kura va si ixtanuy aqtamin laka

jachßitin yu pulaktaun taßan junkan Vamun

ixnavin Dios. Va ixlhaßan jakßalna yu jantu

ixnavin, va tacha lapaxkan. Pero ni Cristo

va aqtaun tanul taßan vil Dios para kata-

maqxtaqlhi. 26 Incha aqlhuu katanul para

katamaqxtaqlhi ex maqskßiniy aqlhuu

kanil mas tejkan aqtaynil ni lakamunukpaß

tus chavaycha. Pero jantu chuncha kaval.

Chavaycha tachun va tßajun mißonuß y va

aqtauncha tanuchal. Va tamaqxtaqlhi

tacha lapaxkan para chuncha kalaqmixlhi

talaqalhin. 27 Maqskßiniy tachun va aqtaun

kaniu, ex astan Dios kalakmukßaniyaß

laqtaqal yu tapaxtoqniy. 28 Vachu va chun

ni Cristo va aqtaun tamaqxtaqlhi para

kanil para kalaqmixlhi ixtalaqalhinkßan

pumalhuu lapanakni. Ex kaminchoqoyaß

aaqtauncha, jantucha para kalaqmixlhi

talaqalhin, va kalaqmalaqtaxtuyaß ni

lapanakni yu tapakxanßita.,910

10
1 Ni lhachimoßon yu Dios

xtaqnil Moisés jantu kaval yu

lajßoxi yu Dios kalaqxtaqniyaß ixlapa-

nakni. Vamun masuy tsßuniy tas junita

yu lajßoxi yu kaßalinaß astan. Taun taun

jachßitin va lhinajun lhilhiy katamoqslal

ixlapaxkankßan. Ex ni anchanuß lhachi-

moßon por ixmoqslaka lapaxkan jantu

lay lajßoxi lakmakay ni lapanakni yu

talakanuniputun Dios. 2 Incha ni lapa-

xkan oxicha kalakmakal ni lapanakni y

kalaqmixlhicha ixtalaqalhinkßan ex

jantucha katapastaklhi ixlaqtaqalkßan y

jantucha ixmaqskßiniy katamaqxtaqlhi

lapaxkan. 3 Pero tataylhaßal moqslanan

lapaxkan taun taun jachßitin y chuncha

ixtapupastakßa ixlaqtaqalkßan. 4 Yu xaja-

kßalna ni toros kun chivos jantu lay

malaqmixiy talaqalhin.

5 Xlhiyucha ni Cristo tejkan kilachil

ni aniy lakamunukpaß va naul, va junkal

ni Dios:

Jantucha maqamayan

kßamoqslanikßa lapaxkan,

va kßimakßanitßacha ni kitßin

kilakatunaj.

6 Tejkan talaqxavay ixlapaxkankßan

laka jikmi por ixtalaqalhinkßan

jantucha lhipaßiniyan.

7 Ex chuncha iknaul: “Chavay,

kiDios kßatßi, aniy kminta para

kakmakal yu uxintßi naßun,

tacha kilhitsßoqkanta la xalibro yu

lhachimoßon.”

8 Chuncha pßunaj naul: “Jantucha maqa-

mayan tejkan tamoqslay lapaxkan nisin

tejkan talaqxavay talhitsukuti por ixtala-

qalhinkßan.” Chuncha naul mas tachun

ni anchanuß lapaxkan va yu lhinajun ni

lhachimoßon. 9 Ex astan najun: “Aniy

ikminta para kakmakal yu uxintßi

naßun.” Ex chuncha ni Dios moqosuy yu

maqaniyaß lapaxkan y vamun laqaßiy yu

sastßi ixlapaxkan ni Cristo. 10 Chuncha

ni Jesucristo makal yu lhinaul Dios.

Xlhiyucha kintamalaqmixinitan

kintalaqalhinkßan va por aqtauncha

tamaqxtaqlhi ixlakatunaj tacha taun

lapaxkan.

11 Tachun ni kuras israelitas lhilhiy

tataylhaßan moqslanan lapaxkan aqlhuva

mas jantu lay malaqmixiy talaqalhin.

12 Pero yu Jesucristo vamun aqtauncha

tamaqxtaqlhi para kalaqmixlhi talaqalhin

mas va tavanancha kaval. Ex taulal la

ixlhijakanaj Dios. 13 Ancha pakxan tus

kalaklhajayaß tachun ixtßalaxkaynin y

kalakchßintamaßoyaß. 14 Va aqtauncha

tamaqxtaqlhi tacha lapaxkan y chuncha

laklaßoxil para siempre tachun ni lapa-

nakni yu jantucha katalhitsukul talaqa-

lhin. 15 Ni Espíritu Santo vachu va chun

kintajunan, va najun:

16Anchanu julchan klaktßatamakaunaß

sastßi chivinti ni lapanakni, najun

ni Dios.

Klakmanuniyaß kilhachimoßon la

ixjalhanutkßan,

klaqtsßoqmukßaniyaß la

ixjatapastakßatkßan.

17 Ex naunchoqoy ni Dios,

Jantucha kakmakayaß kuenta

ixtalaqalhinkßan nisin

ixlaktußuntikßan.

18 Chuncha tejkan laqmixacha ni talaqa-

lhin ex jantucha maqskßiniy kamoqslatßi

lapaxkan para kßamalaqmixnikßa

mintalaqalhin.

Kßatßalakßanunin ni Dios

19 Xlhiyucha, ketßalaqaunin, por ixja-

kßalna ni Jesús yu kilapaxkankßan jantucha

talhananau para katanuu tus ixpulakna

taßan vil ni Dios. 20 Jesucristo kintamalaq-

ltißanin sastßi tin para lay katsukuyau y

katapasau por yu laqchßiti yu lhipulakapi-

tsinti taßan vil ni Dios. Lay putapasayau

ixlakatunaj yu tamaqxtaqlhi. 21 Yucha

kinkurajkßan va yu xaßay kura tachun

ixchaqaß ni Dios. 22 Xlhiyucha katalaka-

nuniu ni Dios kun laqsaval la kelhanuti-

kßan y jantu katalhanau. Va laqsaval

lhakapußanau ni laßoxikantacha kelhanuti-

kßan. Xlhiyucha jantucha kintamukßaniyan

laqtaqal la kijatapastakßatkßan, va lhißaq-

chajßautaucha kun yu ox xkan. 23 Vas

kataylhaßau tacha pßunaj, tejkan najuu

ni lhakapußanau y pakxanßitau ni Jesu-

cristo, jantu kamakauntijlau. Dios lay

lhakapußanikan ni yucha kamakayaß

laqsaval tacha najun. 24 Maqskßiniy

kamakau kuenta tas lay kalamalakpasta-

kßaniu para apalay ox kalapaxkau y para

kamakau yu lajßoxi. 25 Lati yu ixtalhaka-

pußan jantucha tataqxtoßa pero kijnan-

kßan maqskßiniy kataylhaßau taqxtoqnun

y kalaxtaqniu ox jatapastakßati. Va laka-

mintacha ni julchan tejkan kamincho-

qoyaß ni Jesucristo.

26 Tejkan mispayau ixchivinti Dios

yu laqsaval, incha taylhißuxaßanau

maqtaqalhinin ex jantucha alin aputaun

lapaxkan yu lay kintamalaqmixiniyan

kintalaqalhinkßan. 27 Ex vamun alin

maqanlqajnati yu talhaunikan. Ancha

tasuy ixtalqaunti ni Dios, yu tacha jikmi

kaval yu kalaqmaqnißoyaß ixtßala-

xkaynin. 28 La ixlhachimoßon Moisés

incha matichun kamakal ay talaqalhin,

ex incha kaßalil qayntßuy u qayntßutu yu

laqsaval talhitaulay ex jantu ixtama-

paynin, va ixtamaqniy. 29 Incha

chuncha val kun ixlhachimoßon Moisés

ex apalay lhuu maqanlqajnati paxtoqniy

qayntaun lapanaki yu akchßintamay

Sasßatßa Dios. Yucha jantu makay kuenta

ixjakßalna ni Jesucristo yu masuy tacha

Dios chßantaun jun kun ixlapanakni.

Vachuß malukujlay ni Espíritu Santo yu

ayaj japaxkanan. 30 Mispayau ni Dios y

yucha najun: “Kitßin kimpaxtoqniy

kakmamaqanlqajnival y kitßin kakxtaq-

niyaß yu tapaxtoqniy.” Vachu la ixchi-

vinti Dios najun: “Ni Jalhachimoßonuß

Dios kalakmukßaniyaß ixmaqanlqajnat-

kßan ni lapanakni.” 31 Ayaj lhitalhauniti

tejkan katsßukßu la ixmakaß ni Dios yu

kujta.

32 Kapßastßakchßoßotßik tejkan pßunaj

mispßatßik ixchivinti Dios. Va tacha

maklku la metsukuntikßan y ox maßa-

lhaßatßik mas ayaj lhitaßay ixjunita kun

lhuu jamaqanlqajnati. 33 Aqtamix la

ixßukxpulakapukßan tachun ni lapanakni

ixtalaktußuyan y ixtalhimaqchapuyan.

Vachuß chßantaun untßik kun yu alati

metßalaqaunin yu vachu talhimaqan-

lqajnal. 34 Jalakmapßaynitßik tejkan tatanul

laka pachßin. Vachuß tejkan maxtßunikßan-

tßik yu minavinkßan va ox maßantßaulßotßik

kun achati. Ixkßatsßayatßik ni laktßiyan

apalay ox yu alinachal yu minavinkßan yu

jantu kamißoyaß. 35 Jantu kßamakßauntßijla-

tßik yu ox mispßayatßik, jantu katßalhanan-

tßik. Incha katßaylhipßinapitik ex ox

kalhaßayapitik. 36 Maqskßiniy kamaßantßau-

lßotßik para kßamakßatßik tacha yu lhinajun

Dios. Ex chuncha kalaßaßiyapitik yu Dios

naul kalaqxtaqniyaß ixlapanakni. 37 La

ixchivinti Dios najun:

Va tsßuniy tsßanqay ex

kaminchoqoyaß yu maqskßiniy

kamil,

jantucha kataqmaqayaß.

38Yu kitßin ox klaqtsßin, yucha va por

ixlhakapußati katsukuyaß

pero incha taspßikchoqoy ex

jantucha kilhipaßiniy.

39 Kijnankßan jantu chun kajuu tacha yu

tataspßikchoqoy y tatsßanqay. Kijnan va

lhakapußanau y va chuncha

kapulaqtaxtuyau.,1011

Tas junita yu ox lhakapußati

11
1 Incha kßalhitsßukßu lhakapußati

ex ox kßatsßay ni kaßalinaß yu pßak-

xanßiy, mas chavaycha jantukaß tasuy. 2 Ni

Dios ox jalaqaßil yu maqaniyaß lapanakni

por ixlhakapußatkßan. 3 Por lhakapußanau

ixchivinti Dios va xlhiyucha malaqasiyau

ni Dios makal tachun yu alin. Ex chuncha

tachun yu alinta yucha makal mas pßunaj

jantukaß tußuchun ixßalinta.

4 Ni Abel ox lhakapußal ni Dios y xlhi-

yucha moqslal apalay ox lapaxkan xajantu

yu Caín. Chuncha ni Dios laqaßinil ixlapa-

xkan Abel y laqtsßil tacha ox lapanaki. Ex

nil pero mas nitacha va tacha vananaj

kintaxaqalayan por ixlhakapußati, va

kintamasuniyan para kalaqtsßißiu. 5 Ni

Enoc yucha lhakapußal ni Dios. Xlhiyucha

lhaßankal kujnuß laktßiyan, jantu kamispal

lhinin. Ex jantucha lay ixtemakan, va

ixlhaßantacha ni Dios. La ixchivinti Dios

najun ni Dios ox laqtsßil tacha tißukxuyal.

6 Incha jantu kßalhakßapßupßi ni Dios ex

yucha jantu lay ox kalaqtsßin. Yu talaka-

nuniputun ni Dios maqskßiniy kalhaka-

pußal ni alinta y vachu kalhakapußal ni

jalaqxtaqniy yu lajßoxi tachun yu

laqsaval tapuxkajuy. 7 Vachuß ni Noé

yucha lhakapußal ixchivinti Dios tejkan

junil ni kalaqmixaß kun xkan ni lakamu-

nukpaß mas jantukaß ixtasuy. Va makal

kuenta y makal laqataun ay barco yu

tapulaqtaxtul ixlapanakni. Ex va lakmu-

kßanikal ixlaqtaqalkßan yu alati lapa-

nakni. Pero ni Noé lhakapußal, xlhi-

yucha ni Dios ox laqtsßil.

8 Ni Abraham yucha lhakapußanil

ixchivinti Dios tejkan lhijunil kataxtul la

ixtßun para kaßal alakataun yu ixnavin

kunaß. Jantu ixkßatsay toßoxtaycha

kachaanacha tejkan taxtul la ixtßun. 9 Va

lhakapußal ni Dios, xlhiyucha tsukuchal

anchanuß lakatßun yu Dios naul ixnavin

kunaß, mas tißukxuntayal taßan jantu

machaqaß kaval. Va ixtaulay laka karpa

y vachuß Isaac ali Jacob, yu vachuß

ixtßunkßan val. 10 Ni Abraham va ixpak-

xanßiy lakataun putaulan yu ox maka-

kanta kun xaputayan. Va lakataun yu

Dios lhinajun tacha maqskßiniy kaval y

va yu Dios makay. 11 Ni Sara vachuß

lhakapußanil ixchivinti Dios. Mas va la

xanaticha y jantucha lay kalhitsukul

jasßatßa, pero lhakapußanil yu Dios naul

katapasayaß. Xlhiyucha va xtaqnikal

tapßasta para kalhitsukul jasßatßa. 12 Ex

chuncha ni Abraham, mas ayaj

xapaycha, va kun yucha taminchal

pumalhuu lapanakni tus tacha jastßakun,

tus tacha yu lakstßuniy kukuj yu alin la

ixkilpaß lakamar, jantu lay puteßekan.

13 Tachun ni anchanuß lapanakni ox

ixtalhakapußan tejkan tanil. Jantukaß

ixtalaqaßiy yu Dios ixnajunta kalaqxtaq-

niyaß. Pero ixtakßatsay ni kaßalinaß tacha

Dios naul, xlhiyucha lhißachantajul. Ixta-

najun ni va tapasanaß ixtajunita, va

jantu machaqan aniy lakamunukpaß

kataval. 14 Lapanakni yu chuncha

tanajun ox tamasuy ni tapuxkajuy alaka-

taun putaulan taßan mero ixtßunkßan

kunaß. 15 Incha katapastaklhi ni lakatßun

taßan taminchal ex la lay kataßanchoqol.

16 Pero ixtaßuxaßan alakataun putaulan

taßan apalay ox kaval, yu alin laktßiyan.

Xlhiyucha ni Dios jantu lhimaxanan tejkan

yußuncha tanajun va yucha ixDioskßan

junita. Yucha jalaqlaßoxinitacha alakataun

putaulan.

17 Ni Abraham lhakapußal ni Dios y

xlhiyucha tejkan Dios laqtsßintanul ex

makal yu lhijunkal. Va lhimil ni Isaac va

ixlhimoqslal tacha taun lapaxkan mas Dios

ixnajunta va yucha kapußalil pumalhuu

sasßatßan. 18 Ni Dios lhichivinil ni Isaac

tejkan junil ni Abraham: “Va por Isaac

katapußalinaß tachun mesßatßan.” 19 Ni

Abraham ixkßatsay ni Dios lay kamajkuju-

choqol ni Isaac mas kanil. Laqsaval va

laycha chuncha ni Abraham laqaßichoqol

istsßal.

20 Ni Isaac va lhakapußal ni Dios y

xlhiyucha jalaklhitapaynil istsßalan para

lajßoxi kataval ixjatsukuntikßan, yußuncha

va ni Jacob ali Esaú. 21 Ni Jacob va lhaka-

pußal ni Dios. Xlhiyucha tejkan va laycha

kanil jalaklhitapaynil ni Dios por qayn-

tamin istsßalan. Va taqayntatayal para

katoßoyal Dios, va putayal ixpaliki. 22 Ni

José va lhakapußal ni Dios. Xlhiyucha

tejkan va laycha kanil va lhichivinil tejkan

katataxtuchoqotachal ni israelitas laka

Egipto. Lhinaul va kalhaßankal ixjalhukuti

para kamaknunikal la ixtßunkßan.

23 Ni Moisés tejkan tsukuchal, ex ixja-

payan ixtalhakapußan Dios. Xlhiyucha

tamaqsaqlhi por laßatßutu malkuyuß, talaq-

tsßil ni va la kßus ixjunita. Jantu katata-

lhaunil ni ay jalhachimoßonuß Egipto yu

ixlhinajunta ixmaqnika istsßalankßan ni

israelitas.

24 Ex ni Moisés tejkan lhikßatsalcha,

vachuß lhakapußal ni Dios. Xlhiyucha jantu

kamispaputunkal tacha ixpapanti ni jalha-

chimoßonuß Egipto. 25 Va xtaqkal para

kalhimaqchapukal kun ixlapanakni ni

Dios. Jantu kataßachajunil taun panchßix

yu talaqalhin. 26 Apalay ox lhilal kalhilak-

tußukal por Cristo yu kamalaqachayaß ni

Dios xajantu kalhitsukul tachun xamaqaliti

ni Egipto. Va ixpakxanßita yu lhilhajati yu

Dios kaxtaqniyaß. 27 Va lhakapußal ni Dios,

xlhiyucha taxtuchal xalakatßun Egipto.

Jantu katalhaunil ixlhilukuj ni jalhachi-

moßonuß. Va tacha kalaqtsßil ni Dios yu

jantu laqtsßinkan, xlhiyucha va taylhaßal.

28 Va lhakapußal ni Dios, xlhiyucha

makal yu xakßatan Paxku. Chuncha ni

israelitas ixtalhipuxvay jakßalna xakilta-

lakxtuti ni ixchaqakßan. Ex chuncha

ixmayul Dios yu lhimil lhinin jantu

kalaqmaqnil istsßalankßan yu saßoqsni.

29 Ni israelitas yußuncha talhaka-

pußal Dios, xlhiyucha yu lakamar yu

junkan Xlapul va xixlhicha tejkan talaq-

puslhi. Pero tejkan ixtalaqpusputun yu

xatropas Egipto, ex yu xkan aqtsaun-

choqol, va taßakskßajßußol.

30 Aaqtaun ni israelitas talhakapußal

Dios, xlhiyucha taqtal yu lajßay

xaßexni laka putaulan Jericó tejkan

tamaqalchoqonul paqtujun. 31 Ancha

laka putaulan, yu jamaqtaqalhini

xanati yu ixjunkan Rahab, yucha

lhakapußal Dios. Xlhiyucha ox jalaqaßil

ixlapanakni Dios yu tamaqsaqtanul

ancha la ixchaqaß. Chuncha jantu kanil

kun yu alati yu jantu katamakal

kuenta ixchivinti Dios.

32 ¿Tisuncha apalay kaknaul?

Kintsßanqaniy julchan para kaklhichi-

vinil Gedeón, Barak, Sansón, Jefté,

David ali Samuel kun yu ixtalaqputeßey

ixchivinti Dios maqancha. 33 Yußuncha

talhakapußal Dios y xlhiyucha tamaqa-

lhajal ixtßunkßan ni jalhachimoßonun, ox

talhachimoßonul, talaqaßil yu Dios ixna-

junta kalaqxtaqniyaß ixlapanakni, tama-

lakchaunil ixkilnakßan yu maqtalin.

34 Tamamixil lajßay jikmi yu laqpßas,

taqoslhi tejkan va laycha ixlaqmaqnikal

kun espada, tatapßasnil tejkan ixtatsßan-

qaniy tapßasta, ixtataßayajnan tejkan

ixßalin lhilukuj, tatixkaukyaul xatropas

ixtßalaxkayninkßan. 35 Lati xanatin, yu

ixapaynin takukchoqol mas ixtanitacha.

Alati lapanakni va ayaj jalaqmamaqan-

lqajnivakal por ixlhakapußatkßan, jantu

katamakauntijlal mas taylhaßal ixmaqan-

lqajnatkßan, va ixtalaqaßiputun ni jatsu-

kunti yu apalay ox tejkan katakujcho-

qoyaß. 36 Lati jalaktußukal y jalaqmaqa-

naqkal y jalakchßikal kun kadena laka

pachßin. 37 Lati va jalaktßalmaqnikal kun

chiyux, lati jalaktampachukßußakltßiukal,

lati jalaqmaqnikal kun espada. Lati ixta-

tißukxuntayay y ixtamalaqchßinin vamun

kun ixtaßan borregos ali chivos, va

paynißincha kilpatanin, tamajkßatsal, jalaq-

lhimaqchapukal. 38 Ni anchanuß lapanakni

va ayaj lajßoxin tus jantu tapaxtoqniy

kalaktßataulal xalapanakni ni aniy lakamu-

nukpaß, mas ixtatißukxuntayay lakakßi-

vinan, laka aspajunaxnan, ixtatsukuy taßan

poqapaj lakatßun.

39 Tachun ni anchanuß lapanakni ayaj

ox ixtalhakapußan Dios. Pero aniy lakamu-

nukpaß jantu katalaqaßil yu Dios ixnajunta

kalaqxtaqniyaß ixlapanakni. 40 Dios ixkßa-

tsay ni kaßalinaß yu apalay ox yu

chavaycha kintapaxtoqniyan kijnan.

Chavaycha kun kijnankßan ni anchanuß

lapanakni yu ixtalhakapußan jantu tußu-

chun tatsßanqaniy.,1112

Katßißukxuntßayatßik tacha Jesucristo

12
1 Chuncha la alin lapanakni yu

kintamasuniyan tas junita ixlha-

kapußatkßan, va tacha kintamalaqachoqo-

xnuyan. Xlhiyucha kamakaunau tachun yu

kintatanchaniyan la kimputsukukßan y

kamakajuu tachun yu talaqalhin yu kinta-

lakalhumatan. Mas lhitaßay, va kamaqan-

tßaqnißojoocha, kataylhaßau takyaunan yu

lakatin yu taylhaßantau. 2 Vamun kapa-

stakvi tacha makal ni Jesús. Yucha kinta-

mapßulan y kintalhachaßan tus taßan

tamaktay yu lakatin yu pußanau la kilha-

kapußatkßan. Yucha xtaqkal para kanil laka

kurus mas ayaj lhimaxan. Va ixkßatsay ni

kalhißachantajuyaß astan y chavaycha vil la

ixlhijakanaj ni Dios taßan lhachimoßonun.

3 Kßamakßatßik kuenta tacha ixjunita ni

Jesús, ni maqtaqalhinin lapanakni ayaj

mamaqanlqajnival pero yucha maqantaq-

nißol. Ex chuncha jantu kalaßalhoßontßik la

milhakapußatkßan y jantu katachanin.

4 Jantukaß maqnikßanatßik mas tamama-

qanlqajnivayan yu tamaqtaqalhinin.

5 Kßaukchßoßotßatßik la ixchivinti Dios taßan

taxaqalayan tacha sasßatßan. Va najun:

Kesßatßa kßatßi, kßamakßatßi kuenta ni

ayaj xtapal tejkan ni Dios

lhimaqchapuyan para chuncha

kalakpßastßakna.

Jantu kachßanin mas laqßaymayan.

6 Dios lasavalay ixjatsukunti ni

lapanaki yu ox paxkay.

Lhimaqchapuy yu ox laqaßiy tacha

sasßatßa.

7 Maqskßiniy katßayanißotßik tejkan Dios

talhimaqchapuyan. Dios talaqtsßinan

tacha sasßatßan, xlhiyucha lhitßapßasaya-

tßik yu lhitaßay la metsukuntikßan. ¿Taßa-

yucha japay jantu aqtaun kalaqßaymal

istsßal? 8 Dios jalaklasavalay tachun

sasßatßan. Incha jantu lasavalayan ex

jantu laqsaval sasßatßa kaßuntßi, va tacha

aqchunaß kßatßi. 9 Yu kepayankßan aniy

lakamunukpaß mas ixkintalaqßaymayan

va ixtoßoyayau. Ex apalay kaqalasmak-

niyau ni kimPay Dioskßan yu kintaxtaq-

niyan ketsukuntikßan y chuncha ox

katsukuyau. 10 Kepayankßan va taun

panchßix ixkintalasavalayan tacha

yußuncha ox talhilal. Pero Dios kintala-

savalayan para ox kaxajchal la ketsu-

kuntikßan para lajßoxi kajuu chßantaun

kun yucha. 11 Chavaycha tejkan Dios

kintalasavalayan la ketsukuntikßan jantu

achati kaval, va maqaniti. Pero chuncha

pulaniyau yu ox jatsukunti. Va lhixaja-

chal yu ox putsuku yu oxamaktaun.

Jantu kamajßantßik ixchivinti Dios

12 Xlhiyucha kßalhitsßukßuchßoßotßik

tapßasta la mimakakßan ali mißaqtsoqoq-

nikßan para lay ox katßaylhipßintßik.

13 Vas kßamakßatßik milakatinkßan para

katapßasnichoqol yu tatsßanqaniy

tapßasta para lay kaltananchoqol.

14 Kßamakßatßik laqatapßasta para ox

kalalaqtsßintßik tachun ni lapanakni.

Vachuß katßißukxuntßayatßik jantu kun

tußuchun laqtaqal. Incha alin milaqtaqal

ex jantu lay kalaqtsßi ni Dios. 15 Kßama-

kßatßik kuenta para tachun kalaßaßitßik

ixjamapayninti ni Dios. Vachuß jantu

matichun kaxkßayyatßik. Incha matichun

kaxkayanal, ex pumalhuu katalaxkayl.

16 Jantu matichun katßatamal aqayntaun

yu jantu ixnavin kaval y jantu matichun

kaßakchßintamal yu xtaßa ni Dios. Ni

Esaú akchßintamal yu ixpaxtoqniy tacha

xajayaß, va lhistßal tsßuniy vayti. 17 Kßatsßa-

yatßik ni astan ni Esaú junil ixpay para

kaskßinichoqol Dios. Ixnajun kalhitsuku-

choqol yu ixpaxtoqnita pero jantucha

kalaqaßikal, mas mapaxal ixjatapastakßati,

mas skßil kun laqpuqalhuti.

18 Uxiknan jantu katßayachipitik taßan

titay ni aspajun taßan maqancha takilal

ni israelitas. Anchanuß aspajun va yu lay

chßapakan, va ixmaqtajiy kun jikmi, va

ixputsßista y ayaj lhitalhan y ixßalin

uniyaxkan. 19 Vachuß jantu kaßasmaktßik

ni anchanuß pßays sqol, vachuß yu pßays

chivinti jantu kaßasmaktßik tacha

maqancha yußuncha taqasmaklhi. Va

taskßil para jantucha kalaklhijunil tußu-

chun chivinti. 20 Yußuncha jantucha lay

ixtatayaniy yu ixlhinaunkanta yu

inchineß: “Mas va taßayucha kachßintal

taßan titay ni aspajun, ex katßalmaqnikal

kun chiyux, mas kaval laqataun talhitsu-

kuti.” 21 Va ayaj lhitalhauniti ixjunita,

tus Moisés naul: “Tus ikxkapßiknil kun

kintalhanti.”

22 Jantu ixpßinatßik ni anchanuß

aspajun. Va tacha kachßipßintßatßik laka

aspajun yu junkan Sión taßan alin laka

putaulan Jerusalén. Pero jantu xapu-

taulan aniy lakamunukpaß kaval. Va yu

xaputaulan laktßiyan taßan vil ni Dios yu

kujta. Ancha chßipßintßatßik taßan alin

miles kun miles ixmayulnin Dios yu

tataqxtoßa kun achati. 23 Tßaqxtßoqtßik

kun ixlapanakni ni Dios, yu sasßatßan

tajunita. Ixtaqaßutikßan va jatsßoqßula-

kanta taßan laka palhachimoßon laktßiyan.

Chßipßintßatßik taßan vil ni Dios yu

laqlaßoxiy ixlaqtaqalkßan ni lapanakni.

Chßipßintßatßik taßan alin ixlhitsukunukßan

ni lapanakni yu jantu katalhitsukul tala-

qalhin. 24 Chßipßintßatßikcha taßan vil ni

Jesús yu kintamapasaniyan ni sastßi

chivinti yu Dios kintatßamakajun. Chßi-

pßintßatßik taßan alin yu jakßalna yu lhipu-

xvakan para kamalaqmixinikal talaqalhin.

Yucha xtaßa apalay ox jatsukunti xajantu

ni jakßalna yu moqslal ni Abel.

25 Jantu kamajßantßik ixchivinti Dios

yu taxaqalayan. La maqancha ni israelitas

tamajßanil ixchivinti Moisés yu jalaqxa-

qalal aniy lakamunukpaß. Astan jantu

lay ixtaqosa ixmaqanlqajnatkßan. Ex

laqsaval kijnan jantu lay kaqosvi kima-

qanlqajnatkßan incha kamajßaniyau

ixchivinti Dios yu kintaxaqalayancha

laktßiyan. 26 La maqancha ni lakatßun va

xkapßiknil tejkan chivinil Dios.

Chavaycha najun: “Tejkan chuncha

kakchivinchoqoyaß kaxkapßikninaß ni

lakamunukpaß y vachuß yu laktßiyan.”

27 Tejkan chuncha najun ni Dios va

lhichiviniy ni julchan tejkan kamaqo-

suyaß tachun yu makal yu jantu lay

tayaniy. Ex vamun kaxajtachal yu

katayaniyaß.

28 Xlhiyucha kaxtaqniu lhimalaqpu-

chuncha ni Dios por ukxuyanau taßan

lhachimoßonun. Ancha jantu aqtaun

kalaklayaß. Ex chuncha katßalhaunitßik ni

Dios y ox katßoßoyatßik. 29 Yu kiDioskßan

va tacha jikmi yu laqxavanan.,1213

Ox kßatßapßatsßanitßik ni Dios

13
1 Katßaylhipßintßik lapaxkanan

tacha tßalaqaunin. 2 Ox

kßalaßaßitßik la minchaqaß mas kaval

lapanakni yu jantu mispßayatßik. Lati

mas jantu ixtakßatsay, va ixmayulnin

Dios tamaloqojnil. 3 Kalakpßastßaktßik yu

tatanumanal laka pachßin. Kakßatsßantßik

va tacha kalaktßachßikßantßik ni uxiknan.

Vachu yu jalaqlhimaqchapukanta, va

kßakßatsßantßik tacha chßantaun

kßaßuntßik.

4 Tachun maqskßiniy katßoßoyatßik ni

lakxtuklati. Ox katßaylhipßintßik yu

lakxtuklati, jantu kamaqtßaßalhinintßik.

Ni Dios kalakmukßaniyaß ixlaqtaqalkßan

tachun yu tatßatamay yu jantu ixnavin-

kßan kaval. 5 Jantu kaßachßanitßik tumin,

va katßaßoxamaktßamitßikcha kun yu

lhitßaunatßikcha. Ni Dios va naul: “Jantu

aqtaun klamakaunau, va si klaßaqtay-

juyau.” 6 Xlhiyucha jantu talhananau, va

naunau:

Ni Dios kintaßaqtayjuyan,

jantu katalhananau.

Yu lapanakni jantu tußuchun lay

kintamakaniyan.

7 Kalakpßastßaktßik yu xalajßaynin yu

tamasunin ixchivinti Dios. Kßamakßatßik

kuenta tas lhixajchal ixputsukukßan y

katßaylhipßintßik tacha ixlhakapußatkßan.

8 Ni Jesús jantu tapaxay, va aqstanchun

mas va kutancha, mas chavaycha, mas va

tavanancha. 9 Jantu kßamakßanukßantßik

mas lati tamalaniputunan aputaun jatapa-

stakßati yu jantu paxtoqniy. Talhinajun

tisuncha lay kaßutßi pero yu talhinajun

jantu matichun aqtayjuy. La ketsukunti-

kßan vamun ixjamapayninti ni Dios lay

kintaßaqtayjuyan.

10 Ni kilapaxkankßan va tacha yu ixta-

moqslay maqancha yu jantu jalaqxtaq-

nikan lakatin para kataßul ni yußuncha.

11 Tejkan ixtamakay ni anchanuß lapaxkan

yu ixtamoqslay, ex yu xaßukxtin kura

lhaßal xajakßalna talhitsukuti tus ixpulakna

ni chaqaß taßan ixtatoßoyay Dios. Va para

kalaqmalaqmixinikal ixtalaqalhinkßan.

Pero ixlakatunajkßan ni talhitsukuti ixta-

xavay ixlhimaqspaß ni putaulan.

12 Chuncha vachuß ni Jesús va maqnikal

ixlhimaqspaß ni laka putaulan para kalaq-

malaqmixinikal ixtalaqalhinkßan ixlapa-

nakni por ixjakßalna. 13 Ex kijnankßan

vachuß maqskßiniy kaßau taßan alin ni

Jesús. Jantucha katanuu la ixputsukukßan

ni lapanakni mas kintalaktußuyan. 14 Aniy

taßan vilanau kamißoyaß. Va lakxkauyau

ataun putaulan yu kaminakaß. 15 Por yu

makal Jesús va si ay makayau ni Dios. Ex

chuncha kalhixajchal tacha kilapaxkan-

kßan yu minachal la kinkilkßan tejkan ox

lhichivinau ixtaqaßuti. 16 Kßamakßatßik yu

lajßoxi y kalaßaqtßayßutßik. Chuncha lhixaja-

chal tacha lapaxkan yu lhipaßiniy Dios.

17 Kaßalßasmaktßik yu xalajßaynin yu

talhakapußanan y kamakßatßik kuenta yu

talhijunan. Yußuncha talhistakßan la

metsukuntikßan y kataxtaqniyaß kuenta

ni Dios por ixlhitapatsakßan. Ex kaßalßa-

smaktßik para lay katatapatsal kun

achati. Incha ayaj lhitaßay para

yußuncha ex jantu ox lhixajachal para

uxiknan. 18 Kaskßintßik Dios por kijnan-

kßan. Ox ijkßatsayau ni jantu alin

kilaqtaqalkßan. Tachun yu ikmakayau

va ox iktißukxuntayaputunau. 19 Ni

kitßin va klaskßiniyau ni kaskßintßik

Dios para niman aaqtauncha lay

klatßataulchoqochaßau.

Jalakmastakßachoqokan ni lapanakni

20 Ni Dios oxamaktaun kintama-

kayan. Yucha majkujuchoqol kiJalhachi-

moßonukßan Jesús tejkan ixnitacha. Ni

Jesús va la ay y kintalhistakßan tacha

ixborregos. Ixjakßalna masuy ni Dios

chßantaun kintatßamakajun mas va tava-

nancha. 21 Xlhiyucha ni Dios kata-

xtaqnin tachun yu lajßoxi yu maqskßini-

yatßik. Ex lay kßamakßatßik yu lhinajun.

Vachuß kamakal Dios la ketsukuntikßan

va yu kalhipaßinil. Chuncha kamakal por

ixjatsukunti ni Jesucristo yu paxtoqniy

katoßoyakal mas va tavanancha kaval,

jantu aqtaun katamaktal. Va chuncha

kavalcha.

22 Klaskßiniyau, ketßalaqaunin, ox

kßalaßaßitßik ni chivinti yu klalhixaqalau

kun yu aniy lakatßuniy karta. 23 Va

iknajun kakßatsßatßik ni kilaqajkßan

Timoteo taxtuchoqotacha laka pachßin.

Incha niman kachinaß ex iktßaßantachal

tejkan klalaqßanchoqoyau.

24 Kßamastßakßatßik tachun yu talhi-

chimoßoyan y tachun ixlapanakni ni

Dios. Vachuß tamastakßayan yu aniy

tavilanal xalakatßun Italia. 25 Ni Dios

katamapaynin mintachunkßan.

Ni Chivinti yu Tsßoqlhi

Santiago,1

Ni Santiago jalakmastakßay

ixlapanakni Dios

1
1 Kitßin va kSantiago yu ixßoqxta-

mati Dios y vachuß ixßoqxtamati ni

Jalhachimoßonu Jesucristo kunita. Klama-

stakßayau ni uxiknan yu oqxlaqkautßuy

xalapanakni Israel untßatßik yu tßikl

pßutßaukßaßotßik taßakapuchun ni

lakamunukpaß.

Yu ox jatapastakßati yu xtaßa ni Dios

2 Ni uxiknan yu ketßalaqaunin,

kßalhißachßantßaßutßik tejkan pulhuu

maqanlqajnati tapaxtoqniyan. 3 Uxiknan

kßatsßayatßikcha ni tejkan maßanlßajnana-

tßik por milhakapußatikßan ex kßalhixajtßa-

chipitik tacha lapanakni yu laqsaval

tamaqantßaqniy taßan lhitaßay.

4 Kßamaßantßaqnitßik kun mintapßastkßan y

ox vas katßaylhipßintßik la metsukuntikßan

tus jantu tußuchun katsßanqal.

5 Incha alin xaqayntaun ni uxiknan-

kßan yu tsßanqaniy jatapastakßati, ex

maqskßiniy kaskßinil ni Dios y yucha

kaxtaqniyaß. Ni Dios ayaj lhuu xtaßa y

jantu aqtaun najun incha jantu. 6 Kßaskßi-

nitßik pero vachuß ox kalhakßapßupßintßik

ni kalaßaßiyapitik porke yu jantu lhaka-

pußan lhißakxajachal tacha xaxkan

lakamar yu maqyaulhitsukuy ni un la

ixßukxna. 7 Incha matichun va putßuy

jalakpastaknan ex jantu lay laqaßiniy

tußuchun ni Jalhachimoßonu Dios 8 por

tßuy jatapastakßati makay. Chavay putaun

pastakßa y ataun julchan aputaun

pastakßa ex yucha jantu lay vas taylhaßan

la ixlakatin.

Yu kilpatanin ali yu maqalinin

9 Qayntaun kilaqajkßan incha ayaj

kilpataniß ex ni yucha lay ay kakßatsal

porke Dios ay makay. 10 Chavay yu

maqaliß lay ay kakßatsal vamun incha

Dios lakatßuniy makay. Yu maqaliß yucha

va tacha xaxanati qaltaun javan yu jantu

taqmaqay. 11 Tejkan xajachil julchan ayaj

pßays jaskßunun ex yu javan xixacha y yu

xaxanati patajuycha ex maqatsßanqaßo-

joycha ixkßusixtu. Vachu chun katapa-

sayaß ni maqaliß, yucha katsßanqayaß

tejkan vananaj taylhaßan la ixlhitapatsa.

Yu tayaniy ixmaqanlqajnati

12 Yu tayaniy ixmaqanlqajnati y jantu

makauntijlay ixlhakapußati yucha ayaj

lhißachantajuy. Incha kamaqantßaqniyaß

tachun ixmaqanlqajnati ex kalaqaßiyaß yu

ox jatsukunti tus tacha laqataun korona

yu Dios naul kalaqxtaqniyaß ixlapanakni

yu laqsaval taßachaniy.

13 Tejkan qayntaun makaputun tußu-

chun laqtaqal yucha jantu lay kanaul

incha va Dios malakpastakßaniy para

kamakal laqtaqal. Dios jantu jamalakpa-

stakßaninin para kßamakßatßi yu jantu ox.

Yucha jantu matichun chuncha malakpa-

stakßaniy. 14 Va ixlaqßaman ni lapanaki

chuncha jalakpastaknan yu jantu ox yu

makaputun la ixjatsukunti y yucha

xßaman maqxtaqkan para kachßapakal.

15 Tejkan chuncha pastakßa yu maka-

putun ex yucha pußakxajyachal talaqalhin

y tejkan lhuucha talaqalhin laqayntsay ex

pußakxajyachal lhinin.

16 Ketßalaqaunin yu klapaxkayau,

jantu kßamakßanukßantßik. 17 Tachun yu

lajßox yu xtaqnikanau y tachun yu vas

junita va si talman minachal y va Dios

kintaxtaqniyan. Ni Dios makaßol tachun

maklku yu alin laktßiyan. Yucha jantu

aqtaun tapaxay tacha tapaxay jalkßikniß.

18 Ni yucha kintaxtaqnin jatsukunti

tejkan laqputeßenikau yu laqsaval. Va

chuncha makaputul para kajuu ni kijnan-

kßan chuncha tacha sasßatßan yu xapßunaj

tatsukul yu apalay lhißaynikan xajantu

tachun yu lakmakal.

Yu laqsaval toßoyay ni Dios

19 Ketßalaqaunin yu klapaxkayau,

kapßastßaktßik yu klajunau, ni uxiknankßan

maqskßiniy listujcha kßaßuntßik para ox

kaßasmaktßaytßik. Jantu maqskßiniy niman

kachßivinintßik y jantu maqskßiniy niman

kßalukujlatßik. 20 Ni lapanaki yu lukujlay

yucha jantu lay lhitsukuy yu vas jatsu-

kunti yu Dios najun kaßalil. 21 Chuncha

maqskßiniy kßamakßauntßijlaßotßik tachun

yu jantu lajßox y tachun talaqalhin yu

talhavay la metsukuntikßan. Kalaßaßitßik

ixchivinti Dios yu xtßaqnikßantßik la melha-

nutkßan y vachu jantu ay kakßatsßantßik. Ni

anchanu chivinti yucha lhitßajun tapßasta

para katamalaqtaxtun.

22 Jantu maqskßiniy vamun kaßasmak-

tßik ixchivinti Dios, va maqskßiniy kßama-

kßatßik tacha yucha lhinajun. Incha jantu

makßayatßik, ex va milaqßamankßan makßa-

nukßanatßik. 23 Yu qasmatßa y jantu makay

yu lhinajun ex lhixajyachal va tacha qayn-

taun lapanaki yu laqapulaqtsßinkan kun

speju. 24 Tejkan talakanuy laka speju ox

laqtsßinkan tacha tasuy ni yucha y tejkan

jantucha laqapulaqtsßinkan laka speju ex

niman kaukchoqoy tacha lakpujun. 25 Pero

taßayucha yu ox makay kuenta ixlhachi-

moßon Dios yu oxamaktaun jamakanan, y

jantu kßapßa ixchivinti yu qasmatßa, yucha

ayaj ox makay incha laqsaval vas

taylhaaniy yu lhinajun, ex astan ni yucha

kalhißachantajuyaß por yu makay.

26 Incha qayntaun pastakßa ni laqsaval

toßoyay ni Dios pero la ixkilna va tacha

taylhaßancha chiviniß yu jantu lajßox ex va

xßamancha makanuchoqokan y yu makay

jantu tußuchun xtapal kaval mas va najun

toßoyay ni Dios. 27 Incha qayntaun lapa-

naki ox toßoyaputun ni Dios sin talaqalhin

y sin kalhitayal tußuchun yu jantu lajßox,

ex maqskßiniy kalaqßaqtayjul yu tiyaunin

yu tamaqanlqajnan kun jasßatßan yu

jantucha katalhitsukul ixpayankßan. Vachu

tsßanqay kalhistakkal para jantu kamakal

tußuchun yu jantu ox putsuku aniy

lakamunukpaß.,12

Jantu siya tumpaj kßalalaqtsßintßik

2
1 Ketßalaqaunin, uxiknan yu lhakßa-

pßupßinatßik ni ay Jalhachimoßonu

Jesucristo va aqstanchunin kßalatßoßoya-

tßik y jantu siya tumpaj kßalalaqtsßintßik.

2 Tejkan tßaqxtßoqyatßik, ex katanuchal

qayntaun maqaliß yu kamaqtanul kßus

ixmaqtanuti yu jamakanti kun oro y

vachu kaßulal yu ox laqchßiti, ex vachuß

katanuchal ancha qayntaun yu oxicha

atßaliß ixlaqchßita, 3 ex chuncha ka va ox

kalaßaßitßik yu maqaliß y kaßunitßik: “Uxintßi

aniycha katßaulchiy taßan alin yu ox siya.”

Ex yu kilpataniß yucha ka va kaßunitßik:

“Uxintßi ancha katßaycha u katßaßulcha

lakatßun taßan chßatay.” 4 Incha va

chuncha makßayatßik ex jantucha aqstan-

chunin latßoßoyayatßik. Ex va untßatßik

tacha jueces yu jantu vas tamakay.

5 Ketßalaqaunin yu klapaxkayau, ox

kßaßasmaktßik yu klajunau. Ni Dios jalak-

saklhi yu kilpatanin aniy lakamunukpaß

para kataval tacha maqalinin por ixlha-

kapußatikßan y vachuß para katalaqaßil

ixmaqalitikßan yu tapaxtoqniy taßan

jalhachimoßonun, yu kamaqxtaqniyaß

tachun yu taßachaniy. 6 Uxiknan ox

jamamaxaniyatßik ni kilpatanin pero yu

maqalinin va yußuncha yu talhimaqcha-

puyan y talaqxaqamayan tejkan

talhaßanan laka pulakchivin. 7 Vachu va

yußuncha yu takiltajiy ixtaqaßuti ni

Cristo yu lhimapßaqaßukßantßatßik.

8 Uxiknankßan ayaj ox makßayatßik

incha laqsaval makßayatßik tacha yu

lhinajun kiJalhachimoßonukßan Dios yu

najun inchineß: “Kapßaxkßatßi mintßama-

chaqaß chuncha tacha pßaxkßakßan

milaqßaman.” 9 Pero incha jantu va

aqstanchun japßaxkßananatßik ex makßa-

yatßik talaqalhin y la ixlhachimoßon Dios

tamukßaniyan laqtaqal por jantu makßa-

yatßik yu lhinajun.

10 Incha qayntaun lapanaki tus

makaßojoy tachun yu lhinajun la ixlha-

chimoßon Dios pero vamun kun laqataun

jantu vas makay, ex vachuß lhitsukußojoy

laqtaqal kun yu alati yu lhinaunkan.

11 Ni Dios naul: “Jantu katßatßamatßi

aqayntaun lapanaki yu jantu minavin kaval

y jantu kßamaqnin.” Ex chuncha incha

qayntaun jantu tßatamay aqayntaun yu

jantu ixnavin kaval, pero incha jamaqninin

ex makaycha taun laqtaqal yu jantu

lhinajun laka lhachimoßon.

12 Uxiknan tsßanqay vas kachßivinintßik

y ox vas katßißuntßayatßik porke katapuxkau-

laqtsßiniyan mimputsukukßan ni anchanu

lhachimoßon yu oxamaktaun jamakanan.

13 Yu jantu tamapayniy yu alati lapanakni

yußuncha jantu kamapaynikanaß tejkan

kapuxkaulaqtsßinkanaß ixlaqtaqalkßan. Pero

yu tamapayninin, yußuncha katalhajayaß

tejkan kalakmakanikanaß kuenta

ixputsukukßan.

Yu jantu makay yu lhinaunkan ex jantu

xtapal ixlhakapußati

14 Ketßalaqaunin, ¿tisuncha xtapal

incha qayntaun najun lhakapußan ni Dios

pero jantu makay yu lhinajun? Yucha

jantu lay kalaqtaxtuyaß mas najun lhaka-

pußan. 15 ¿Tas kalhixajchalcha incha

kaßalil qayntaun kintßalaqajunkßan u

kintßalapanatkßan yu katatsßanqanil ixlaq-

chßitkßan y vachuß katatsßanqanil yu kataßul

laka julchan? 16 Ex incha xaqayntaun

uxiknankßan kajunil: “Laksniycha kapßin-

chßoßocha, kßaßulatßacha yu qaltanßay

milaqchßiti y ox kßavay.” Pero incha jantu

xtßaqniyatßik yu maqskßiniy ex jantu tußu-

chun xtapal kaval minchivintikßan.

17 Vachu chun lhitapasay kun milhaka-

pußatikßan, incha jantu makßayatßik yu

lhinaunkan, ex jantu tußuchun ixtapal

kaval milhakapußati, va tacha kanilcha.

18 Qayntaun lay kanaul inchineß:

“Uxintßi lhakßapßupßin ni Dios y kitßin

kmakay yu lhinajun.”

Pero ni kitßin va knajun ni jantu lay

kßimasunin ni lhakßapßupßin incha jantu

makßay yu lhinajun. Kitßin kmasuniyan ni

laqsaval klhakapußan va por kmakay yu

lhinajun. 19 Uxintßi lhakßapßupßin ni Dios

va laqataun alin. Chuncha ox makßay. Ni

aqmoqxnun vachu chun talhakapußan pero

kun talhanti.

20 Jantu kaßuntßi tontoj, mas naßun

ayaj xtapal milhakapußati pero chavay

kmasuniyan ni jantu tußuchun xtapal

kaval incha jantu makßay yu

lhinaunkan. 21 Ni Abraham yu

maqancha kimpaykßan ixjunita, ni Dios

ox laqtsßinil ixjatsukunti tacha qayntaun

yu jantu kalhitsukul tußuchun laqtaqal.

Ni yucha ox laqtsßinkal va por yu makal

tejkan ixmaqxtaqputun tacha taun lapa-

xkan yu istsßal Isaac. 22 Ex chuncha

malaqasikan ni Abraham lhakapußal

pero vachuß makal yu lhinaul ni Dios.

Chuncha por yu makal tasul ni laqsaval

ixlhakapußan. 23 Ex chuncha val tacha

tsßoqkanta la ixchivinti Dios yu najun

inchineß: “Ni Abraham lhakapußal ni

Dios xlhiyucha ni Dios laqaßil tacha

qayntaun lapanaki yu jantu kalhitsukul

laqtaqal.” Ex ni Abraham lhimapa-

qaßukal ixßamigo ni Dios.

24 Ex chuncha kßatsßayatßik ni Dios

ayaj ox laqtsßin qayntaun lapanaki por

yu makay y jantu vamun por yu lhaka-

pußan. 25 Ni Dios vachu ox laqaßil ni

Rahab, ni anchanu xanati yu ixmakata

talaqalhin kun joßakna. Yucha ox

laqaßikal por yu makal tejkan jalaqaßil

yu ixjalaqmalaqachata Josué ex astan

jalaqmalaqachachoqolcha alakataun

lakatin.

26 Ni lakatunaj yu jantucha kalhi-

tsukul ixlhitsukunuß yucha nitacha.

Vachu chun junita milhakapußati incha

jantu makßay yu lhinajun ni Dios ex

tacha kanilcha milhakapußati.,23

La kinkilkßan naunau yu jantu lajßox

3
1 Ketßalaqaunin, apalay ox kaval

jantu qaynlhuu kßaßuntßik yu jama-

laninanatßik. Ni kijnan kßatsayaucha yu

jantu vas jamalaninanau, ni Dios apalay

kamakayaß kuenta kintalaqalhinkßan.

2 Tachun kijnan pulhuu laqtaqal

makayau. Incha qayntaun lapanaki

jantu aqtaun kiltaxtuy tußuchun chivinti

yu jantu ox, ex yucha vas tißukxuyal,

jantu tußuchun tsßanqaniy y vachuß lay

lhichimoßoy tachun ixlakatunaj.

3 Tejkan jamakiltanuyau ixfreno-

skßan ni jukin para kintatoßoyan ex lay

japulhaßanau taßan japulhißuxaßanau.

4 Vachu ni barcos, mas ayaj lajßay y yu un

pßays sunlhaßan, pero yu xamaltananaß va

kun lakatßuniy kßiu lay pulhaßan taßan

pulhißuxaßan. 5 Vachu ni kisimaßatikßan

mas va lakatßuniy yu alin la kilakatunaj-

kßan pero lay makay axtoqnuß yu lajßay.

Ni jikmi mas va lakatsßuniy pero vachu

lay xavaßojoy taßakchun lakakßavinan. 6 Ni

kisimaßatikßan va tacha lakatsßuniy jikmi

junita. Va ancha minachal puchux xatalaqa-

lhin ni lakamunukpaß. Yucha laqalhißojoy tus

tachun kilakatunajkßan, va tacha kamaqtay-

taulal tapanchun la ketsukuntikßan y pumaq-

tajiy xajikmi laqnin. 7 Ni lapanakni lay tama-

mansujlay puchux talhitsukuti, lay tama-

mansujlay tsßoßon ali tsapulin y vachuß yu

alin lakxkan y chavay tamamansujlatacha.

8 Pero jantu matichun lay mamansujlay

isimaßati. Tejkan tsukuy maqtaqalhiniß ni

simaßati ex lhißakxajachal tacha kßalhitsßu-

kßucha taun xalhinin para kßamaqnin.

9 Kun kisimaßatikßan putoßoyayau

kimPaykßan Dios y vachu va yucha pulak-

tußuyau ni lapanakni yu jalakmakal Dios

para kataval tacha yucha. 10 Kun kinkilna-

kßan kiltaxtuyau chivinti para kaputoßoyau

ni Dios y vachuß para laqxtoqnuß kachi-

viniu. Ketßalaqaunin, jantu maqskßiniy

chuncha kaval. 11 Taßan taxtuy xkan jantu

lay putßuy taxtuy. Jantu lay lakataun

taxtuy yu saqsi xkan kun yu suniya xkan.

12 Ketßalaqaunin, vachu ni xakßiu higo

jantu lay xtaßa xaßunikan olivas y yu xakßiu

olivas jantu lay xtaßa xaßunikan higos.

Vachu va chun taßan alin xkan yu sßoßo

jantu lay taxtuy yu saqsi xkan.

Yu laqsaval jatapastakßati yu

minachal laktßiyan

13 Incha alin qayntaun yu ox jalakpa-

staknan y chux malaqasiy ex tsßanqay

jantu ay kamakakal y kamasul yu ox ixpu-

tsuku yu minachal kun ox ixjatapastakßati.

14 Uxiknan incha alin akchaßati kun

taqspukniti la melhanutkßan ex jantu

maqskßiniy ay kakßatsßantßik. Chuncha va

si jalaklkßananatßik para jantu lay kami-

spakal yu laqsaval. 15 Ni anchanu jatapa-

stakßati yucha jantu kaminchal kun Dios,

yucha va xajatapastakßati aniy

lakamunukpaß yu pastakßa yu valißiy

lapanaki y minachal kun ni aqmoqxnuß.

16 Taßan alin akchaßati kun taqspukniti

ancha jantu lay vas xajachal tußuchun y

puchux talaqalhin alin. 17 Pero yu talhi-

tßajun ni jatapastakßati yu minachal kun

Dios yußuncha talhixajyachal jatsukunti

yu jantu tsßuniy kalhitayal laqtaqal, va

oxamaktaun tajunita, vachu qalßox taju-

nita, vachu jantu ay takßatsan, va talhi-

tsukuy jamapayninti, tachun yu

tamakay si ox xajachal, va taun jalaq-

tsßinkan y jantu tßuy ukxpu tamakay.

18 Yu talaqlaßoxinin yu talalhixkajiy

para ox katalalaqtsßinchoqol, yußuncha

ox tamakay. Va tacha katachßal yu ox

para kataxqaßil yu vas jatsukunti.,34

Jantu kaßalil akchaßati,

kaßalasmaktßik ni Dios

4
1 ¿Tas ancha minachal milhilukuj-

kßan tejkan lachßapßayatßik siya

uxiknankßan? Va minachal kun mijata-

pastakßatikßan porke ayaj lhitsßukßupßu-

tßunatßik axtoqnuß tus lhißakxajyachal

lhilukuj. 2 Alin yu achßaniyatßik para

kßalhitsßukßutßik pero jantu lay lhitsßu-

kßuyatßik. Jamaqnininatßik y vachu

lalhißakchßipßiniyatßik tußuchun y jantu

lay lhitsßukßuyatßik. Ex makßayatßik

lhilukuj. Pero jantu laßaßiyatßik yu skßi-

natßik porke jantu skßiniyatßik ni Dios.

3 Tejkan skßiniyatßik jantu laßaßiyatßik

porke jantu vas skßinatßik, vamun skßina-

tßik para kßamaßaqxatßik kun yu jantu

lajßox la mimputsukukßan.

4 Uxiknan lapanakni yu makßauntßij-

layatßik yu tapaxtoqniyan, ¿jantu

kßatsßayatßik ni yu chßantaun tßajun kun

yu aniy lakamunukpaß yucha va ixtßala-

xkayaß ni Dios? Y taßayuß yu ayaj

achaniy yu jantu lajßox yu alin lakamu-

nukpaß ex yucha lhißakxajyachal ixtßala-

xkayaß ni Dios. 5 Va ayaj xtapal ni

chivinti yu tsßoqkanta yu najun inchineß:

“Ni espíritu yu kintamalakatanutan ni

Dios va ayaj xiyaxnaß.” 6 Pero apalay

lhuu ixjamapayninti ni Dios yu kinta-

xtaqniyan. Xlhiyucha va tsßoqkanta la

ixchivinti Dios, va najun inchineß:

Dios jalaktanchaniy yu lajßay

jalakmakakan

pero ox jalakmapayniy yu lakstßuniy

jalakmakakan.

7 Kßamalakßatßunikßantßik kun Dios. Kßalak-

tßanchßanitßik yu tamakaniputunan ni

aqmoqxnuß ex yucha katalajqosmajßanan.

8 Katsßukßutßik ukstsßuniy kun Dios ex yucha

vachuß ukstsßuniy katsukuyaß kun uxiknan-

kßan. Uxiknankßan maqtaqalhinin untßatßik,

kßaxakßamaßantßikcha yu jantu ox makßaya-

tßik la mimakakßan. Kachßaßaxtßutßik yu jantu

ox la melhanutkßan yu putßuy makßapßutßu-

natßik. 9 Kßamaßaninitßik y katßijnintßik y

kaßalhuntßik. Yu mißachatkßan kalhißakxaj-

tachal qalhuti vachuß yu mißachantikßan

kalhißakxajtachal jamaqaninti. 10 Lakstßuniy

kakßatsßantßik kun ni kiJalhachimoßonu-

kßan Dios ex yucha lajßay katamakayan.

Jantu kßamukßanin laqtaqal yu

mintßalhakapußanan

11 Ketßalaqaunin, jantu maqskßiniy

kßalalhichßivinintßik yu jantu ox. Taßayuß

yu jantu ox lhichiviniy ixlaqaj y vachu jantu

lhißajin ex yucha jantu ox lhichiviniy ixlha-

chimoßon ni Dios y vachuß jantu lhißajin.

Incha matichun jantu lhißajin ixchivinti

Dios ex yucha jantu makay yu lhinajun.

Yucha ay jalhachimoßonuß kßatsan porke

jantu lhimukßay ixlhachimoßon ni Dios.

12 Vamun Dios maqxtaqlhi ni lhachimoßon

y yucha lay malaqtaxtunun y vachu lay

mukßay laqtaqal. Ex uxintßi, ¿tas ayucha

kßatßicha ni mukßaniputun laqtaqal milaqaj?

Jantu katßamaßayajnin minchivintikßan

por yu makßapßutßunatßik

13 Kßaßasmaktßik yu inchineß naunatßik:

“Chavaycha u lhiy kßanau intachun y

kßanau taßan ay putaulan. Ancha kataulta-

chaßau taun jachßitin, katapatsayau y

kalhajayau tumin.” 14 Jantu kßatsßayatßik

yu lhiy katapasayaß la metsukuntikßan.

¿Tisuncha xtapal metsukuntikßan? Va

tacha taputsßi yu tasuy taun panchßix ex

astan niman laqmixchoqoy. 15 Yu tsßanqay

kßanauntßik va inchineß: “Incha chuncha

maqamay ni kiJalhachimoßonukßan Dios,

ex chun lay katsukuyau y lay kamakayau

tußuchun.” 16 Uxiknan vamun tamaqa-

mayan katßamaßayajnin minchivintikßan.

Tachun anchanu jaßayajnati va talaqa-

lhin. 17 Incha matichun mispay yu ox yu

tsßanqay kamakal pero incha jantu

makay, ex yucha makay talaqalhin.,45

Jalaqxaqalakan yu maqalinin

5
1 Kaßasmaktßik ni uxiknan yu

maqalinin untßatßik. Kaßalhuntßik y

kßalaktßasatßik por kßamaßanlßajnanapitik.

2 Yu mimaqalitkßan yucha puchßitacha y

yu milaqchßitkßan laqxvayßojotacha

tsapul. 3 Yu mißorojkßan ali mimplataj-

kßan yußuncha talaqmastacha y anchanuß

yu mastacha yucha masuy milaqtaqa-

lkßan y yucha kßapßutsßanßayapitik tus

tacha katalaqxavaßon. Vamun tamaqa-

mayan kßalalhavatßik mimaqalitkßan

mas chavaycha tßajuncha mißonuß ni

lakamunukpaß. 4 Kßamakßatßik kuenta.

Jantu kßalakmapßalatßik mißoqxtamatin-

kßan yu taxqanal la milhitapatskßan.

Yußuncha tus talaktßasay tachivintanuy.

Tus taßan vilchal ni Dios yu jalaklhi-

chimoßoy tachun yu talhitßajun tapßasta,

tus ancha kilchaßan ixchivintikßan

mißoqxtamatinkßan.

5 La metsukuntikßan lhitßaunßoyatßik

tachun yu lajkßus yu alin lakamunukpaß y

tachun yu skßinatßik la melhanutkßan. Ex

chuncha mimputsukukßan makßayatßik

tus tacha yu talajßonta vakaxna yu

laqchaßantacha xajulchan para kalaq-

maqnikal. 6 Ni lapanakni yu vas tatiju-

yanal, yußuncha jalaqmamaßanlßajnivaya-

tßik tus jalaqmaqniyatßik, mas yußuncha

jantu tußuchun talaktanchaniyan.

Tsßanqay lakatßuniy kßamakßakßa

y vachu kßamaqantßaqnin

7 Ketßalaqaunin, uxiknan tsßanqay

kßamaßantßaqnitßik tus tejkan kamincho-

qoyaß ni kiJalhachimoßonukßan Jesu-

cristo. Vachu chun tacha qayntaun yu

tapatsay laka kuxtu maqantßaqniy tus

tejkan tamay ni xkan yu pßunaj tamay y

vachuß yu astan tamay, tus ex pakxanßiy

kaxqaßil yu ox jaxqanti. 8 Uxiknan ox

katßaylhipßintßik y kßamaßantßaqnitßik

vachuß, porke ni Jalhachimoßonuß jantucha

maqan kaminchoqoyaß. 9 Ketßalaqaunin,

jantu tußuchun kßalaßunitßik para jantu

tußuchun laqtaqal kßamukßanikßantßik. Ni

Dios yu mukßay laqtaqal, yucha va laycha

kachil, va lakxtuyalcha laka puerta.

10 Ketßalaqaunin, kalaqtsßißitßik ixpu-

tsukukßan ni lapanakni yu maqancha ixta-

laqputeßey ixchivinti Dios. Ox ixtamaqan-

tßaqnita mas ixtamaqanlqajnan tejkan ixta-

lhichiviniy ixtaqaßuti ni Jalhachimoßonu

Dios. 11 Kijnan kßatsayau ni anchanu lapa-

nakni yu ixtamaqanlqajnan, yußuncha ixta-

lhitßajun lhuu achati. Uxiknan asmaktßatßik

tas valcha kun Job. Yucha maqantßaqnißol

tachun ixmaqanlqajnati ex mapaynil ni

Jalhachimoßonu Dios. Yucha ayaj

paxkanan y mapayninin.

12 Ketßalaqaunin, alin taun tußuchun yu

ayaj maqskßiniy. Tejkan chßivinanatßik

jantu kßanauntßik: “por Dios”, para kßama-

sutßi ni laqsaval yu naunatßik. Vachu jantu

kßanauntßik: “por ixtapßasta ni laktßiyan”,

nisin: “por yu lakamunukpaß”, nisin por

ataun tußuchun. Vas kalaßunitßik. Incha

naunatßik: “chun”, vamun kaval: “chun”.

Incha naunatßik: “jantu”, vamun kaval:

“jantu”, para jantu tußuchun laqtaqal

kßamukßanikßantßik.

Iskßinka ni Dios

13 Incha alin qayntaun uxiknan yu

jamaqaninin, yucha tsßanqay kaskßinlhi

Dios. Vachu incha alin qayntaun yu ayaj

achan, yucha tsßanqay kamilpal.

14 Incha qayntaun taqanßay, tsßanqay

kalakjuntaßil ni xalajßaynin lapanakni yu

ox talhakapußanan para kataskßinil Dios

y para katalhilakaxapal aceite kun la

ixtaqaßuti ni kiJalhachimoßonukßan.

15 Incha ox talhakapußan tejkan kataskßi-

niyaß Dios ex palay kunaß ni taqanßan.

Yu kiJalhachimoßonukßan kamaßostau-

lniyaß. Incha makal tußuchun talaqalhin

ex yucha kamalaqmixinikanaß.

16 Xlhiyucha kßalamasavalatßik

mintalaqalhinkßan y kßalaskßinitßik Dios

para palay kaßunchßoßotßik. Qayntaun

lapanaki yu ox alinta kun Dios yucha

skßin Dios y yu ixtapayniti lhitßajun

tapßasta y ox lhißakxajachal.

17 Ni Elías yucha va qayntaun lapa-

naki ixjunita tacha kijnankßan. Pero

tejkan ayaj skßinlhi ni Dios para jantu

katamal xkan, ex jantucha katamal laka-

tßun tus laßatßutu jachßitin apakltaun.

18 Ex astan aaqtaun skßinchoqol Dios ex

tamachoqolcha xkan, ex alinchoqolcha

jatachßanati ni lakatßun.

19 Ketßalaqaunin, incha alin qayn-

taun yu makauntijlay ixchivinti Dios yu

laqsaval ex yu aqayntaun aqtayjuy para

kataspßikchoqol, 20 ex kakßatsßatßik ni

yucha malaqtaxtuycha qayntaun maqta-

qalhini lapanaki taßan ixpaxtoqniy kanil.

Tejkan chuncha aqtayjuy ex lhuu talaqa-

lhin malaqmixinikan ni anchanu lapa-

naki yu aqtayjukan.

1 Peter1 PEDRO

Yu Xapßunaj Karta yu Tsßoqlhi ni

Pedro,1

Ni Pedro jamastakßay yu

talhakapußan ni Jesucristo

1
1 Kitßin, kPedro, ixtamalaqachan ni

Jesucristo kunita. Aniy klatsßoq-

niyau ni uxiknan yu tus tßikl pßutßaukßavi-

lanantßik xalakatßun Ponto, Galacia,

Capadocia, Asia ali Bitinia. 2 Yu vananaj

maqancha ni kimPay Dioskßan talaksak-

chaßan. Va najun IxßEspíritu katamakan

ni ixnavin kßaßuntßik. Talaksakchaßan para

kaßalasmaktßik ni Jesucristo y para kata-

chaßamajßanin mintalaqalhinkßan kun

ixjakßalna. Va ayaj katamapaynin ni Dios

y oxamaktaun katamakan.

Tßaunau pakxanßinin ni Cristo

3 Va katoßoyakal ni Dios yu ixPay

kiJalhachimoßonukßan Jesucristo. Yucha

ayaj kintamapaynin y xlhiyucha kinta-

makan para katsukuchoqoo sastßi.

Chuncha kintamakan por kujchoqol ni

Jesucristo tejkan ixnitacha. Chuncha va

tacha taylhaaniyaucha ixpakxanßika.

4 Chuncha ni Dios tamaßanitan ancha

laktßiyan yu kataxtaqniyan. Yu kataxtaq-

niyan, yucha jantu lay mißojoy y jantu lay

xqalilin y jantu lay puchßiy. 5 Chavay por

lhakßapßupßinatßik ni Dios, yucha tapulhi-

stakßan ixtapßasta para lay kßalaqtßaxtßu-

tßik. Chuncha lay kalaßaßitßik ni ox jatsu-

kunti yu talhilkamaßanitan. Yucha kßama-

sunikßanapitik tejkan xaputamaktanacha

kunaß.

6 Xlhiyucha ni uxiknankßan ayaj lhißa-

chßantßaßuyatßik mas chavaycha lay kaßalil

pulhuu maqanlqajnati. 7 Milhakapußat-

kßan va tacha oro. Tsßanqay kamapßukal

laka jikmi para kalaqtsßintanukal incha

va laqsaval oro. Chavay milhakapußatkßan

yu tayaniy maqanlqajnati apalay xtapal

xajantu yu oro yu lay mißojoy. Chuncha

milhakapußatkßan kaxajtachal para ox

kalaqtsßinkßanapitik, lajßay kamakßakßana-

pitik y katßoßoyakßanapitik tejkan kamin-

choqoyaß ni Jesucristo. 8 Yucha achßani-

yatßik mas jantu laqtsßinatßik. Mas

jantukaß laqtsßinatßik, va lhakßapßupßina-

tßik. Ayaj ox lhißachßantßaßuyatßik tus

jantucha pßastßakßatßikcha tacha lay

kßalhichßivinintßik. 9 Ox xajachal

milhakapußatkßan, va kalaqtaxtuyaß

milhitsukunukßan.

10 Ni lapanakni yu maqancha ixtalaq-

puteßey ixchivinti Dios tejkan jantukaß

ixmin Jesucristo, yußuncha ixtalhichiviniy

yu kintaxtaqniyan Dios por ixjamapay-

ninti. Va ixtamispaputun y ayaj ixtalak-

xkajuy tacha kintapumalaqtaxtuyan ni

Dios. 11 Mas jantukaß ixmin ni Cristo,

ixßEspíritu ixtanun la ixjatsukuntikßan ni

anchanu lapanakni. Xlhiyucha ixtalhichi-

viniy ni Cristo yu Dios kamalaqachayaß.

Vachuß ixtalhichiviniy yu ixmaqanlqaj-

nati ni Cristo yu kalhitapasayaß ali ixßa-

yaxtu yu astan kalaqaßiyaß. Pero ayaj ixta-

mispaputun taßayucha kunaß y tava-

nancha chuncha kunaß. 12 Ni Dios lakma-

kßatsanil ni jantu katapaxtoqniyaß ni

anchanuß chivinti yu ixtalaqputeßey, va

kijnankßan kintapaxtoqniyan astan. Ni

anchanuß chivinti yu ixtalaqputeßey ni

yußuncha, va yu chavaycha laqpßutßeßeni-

kßantßik. Talaqputeßenitan lapanakni yu

ox chivinti kun ixtapßasta ni Espíritu

Santo yu minchal laktßiyan. Tus ixmayu-

lnin Dios ixtakßatsaputun yu naunputun

anchanuß chivinti.

Ni Dios kintajuntaßiyan ni

kalhitsukußojoo yu ox la

kimputsukukßan

13 Xlhiyucha kakßatsßajtsßukßutßikcha

la mijatapastakßatkßan, va ox kßalhistßaj-

kßantßik. Vamun kapßakxanßitßik yu lajßoxi

yu kintaxtaqniyan ni Dios tejkan

kaminchoqoyaß ni Jesucristo. 14 Kßaßuntßik

tacha jasßatßan yu ox taqalasmaknan.

Jantucha kßamakßatßik yu tacha ixmakßa-

pßutßunatßik tejkan jantukaß ixmispßayatßik

ni Dios. 15 Ox katßißukxuntßayatßik tacha

ixlapanakni Dios. Dios lhitßaunßojoy ixßo-

xixtu y yucha tajuntaßin. 16 Va tsßoqkanta

taßan Dios najun: “Kalhitsßukßußotßik yu ox

la metsukuntikßan tacha kitßin klhi-

tßaunßojoy kißoxixtu.”

17 Va tßachßivinanatßik ni Dios tacha

mimPaykßan. Yucha va aqstanchun

laqtsßintanuy ixputsukukßan tachun ni

lapanakni. Xlhiyucha maqskßiniy katßoßo-

yatßik tejkan tßißukxuntßayayatßik ni aniy

lakamunukpaß, tacha jantu aniy machaqan

kßaßuntßik. 18 Chuncha tacha ixtßißukxuya-

nantßik, mimputsukukßan jantu xtapal

kaval, vamun yu tamalanin mepayankßan

maqancha. Uxiknan kßatsßayatßik ni Dios

tamalaqtaxtun ni anchanuß putsuku. Jantu

katamalaqtaxtun kun oro nisin plata, 19 va

talhimalaqtaxtun ixjakßalna ni Cristo yu

ayaj ixtapal. Yucha va tacha sasßatßa

borrego yu jantu tußuchun tsßanqaniy y

jantu kalhitsukul tußuchun yu jantu ox. Va

moqslanikanta ni Dios tacha taun lapa-

xkan. 20 Tejkan vananaj jantukaß ixßalin ni

lakamunukpaß ni Dios naul ni Cristo kalhi-

maqxtaqkalcha. Pero tus chavaycha kilata-

chil para uxiknan. 21 Va por yucha lhakßa-

pßupßintßatßik ni Dios. Yucha majkuju-

choqol Jesucristo tejkan ixnitacha ex ay

makachal laktßiyan. Xlhiyucha lhakßapßu-

pßinatßik ni Dios, vachuß pßakxanßitßatßik yu

kataxtaqniyan.

22 Chavaycha alasmaktßatßikcha ni

chivinti yu laqsaval. Xlhiyucha ni Espíritu

tapulaqchaßaxtun mintalaqalhinkßan la

metsukuntikßan. Chuncha laqsaval lapßa-

xkßayatßik tacha ox tßalaqaunin. Maqskßiniy

kalapßaxkßatßik kun tachun melhanutkßan

ali tachun mintapßastakßan. 23 Uxiknan va

sastßi tsßukßuchßoßotßik, jantucha por ixta-

pßastakßan lapanakni yu mißojoy. Va tsßu-

kßuchßoßotßik por ixchivinti Dios yu jantu

aqtaun mißojoy. Yucha lhitßajun tapßasta y

tßajun mas va tavanancha. 24 La ixchivinti

Dios najun:

Tachun ni lapanakni va tacha

javan tajunita.

Tachun ixßayaxtukßan va tacha

xaxanti.

Ni javan va xloßa y patajuy yu

xaxanti.

25Pero ixchivinti Dios alinta mas va

tavanancha.

Yucha ni ox chivinti yu

laqpßutßeßenikßantßik.,12

2
1 Xlhiyucha kßamakßaunßotßik

tachun yu jalaktußunti kun tachun

jamakanunti. Jantu kßalamakßanitßik tßuy

ukxpuß. Jantu kaßakchßipßintßik y jantu

kßalaklkßanantßik. 2 Va tacha lakstßuniy

sßatßan yu taßuputun istsßikßitkßan, vachu

va chun kamispßapßutßuntßik ixchivinti

Dios yu laqsaval. Va yucha lay

kapußaynl milhakapußatkßan, ex chuncha

lay kßalaqtßaxtßutßik. 3 Va kßatsßaya-

tßikcha ni Jalhachimoßonuß Jesucristo,

yucha va la qalßox kun uxiknan.

Ni Cristo va tacha chiyux yu kujta

4 Katßalakßanunitßik ni Jesús. Yucha

va kujtacha y va tacha taun chiyux yu

xaputayan chaqaß. Jantu katalaqaßil ni

lapanakni pero ni Dios laksaklhi tacha

yu ayaj xtapal. 5 Ex chuncha Dios kata-

makayan tacha aqataun chaqaß taßan vil

ixßEspíritu, ancha kßatßanuyapitik tacha

xachiyuxin ni chaqaß. Chuncha kaßuna-

pitik tacha yu lapanakni yu tatapatsaniy

Dios. Kßamoqslaniyapitik metsukunti-

kßan tacha taun lapaxkan yu kalaqaßiyaß

ni Dios por yu makal Jesucristo. 6 Xlhi-

yucha va tsßoqkanta taßan Dios najun:

Tejkan tamakay chaqaß, tamamay

laqataun chiyux yu xaputayan.

Vachu chuncha kßulay qayntaun

lapanaki yu kitßin klaksaktacha

la kimputaulan yu Sión junkan.

Yucha kamakayaß yu apalay ay

lhitapatsa.

Yu katalhakapußanaß jantu aqtaun

katatamaxaniyaß.

7 Xlhiyucha para uxiknan yu lhakßa-

pßupßinatßik, va ayaj xtapal ni Cristo.

Pero yu jantu talhakapußan, yußuncha

talhitapasay tacha tsßoqkanta la ixchivinti

Dios:

Mas yu xamakanan chaqaß jantu

katalaqaßil ni chiyux,

pero ni anchanu chiyux val

xaputayan.

8 Vachu tsßoqkanta:

Yucha va taun chiyux yu

aystukßunun y maqalqosunun.

Yußuncha tataqalqosa va por jantu taqala-

smatßa ni chivinti. Dios naul ni chuncha

katatapasal.

Ixlapanakni Dios tajunita

9 Pero uxiknankßan va oqxlaqtaun

lapanakni yu Dios talaksaktan. Tßapßatsßa-

niyatßik yu ay Jalhachimoßonu Dios tacha

kuras. Oxicha alintßatßik kun Dios. Ixlapa-

nakni Dios untßatßik, para lay kßalaqpßu-

tßeßetßik yu ay axtoqnuß yu makal ni Dios.

Yucha tajuntaßin taßan ixvilanantßik laka

putsßisniß para kßatßanutßik taßan la kßus

matunkunita ixmaklku. 10 Pßunaj jantu

ixlapanakni Dios kßaßuntßik pero

chavaycha va ixlapanakni untßatßikcha.

Jantu ixmapßaynikßanatßik pero chavaycha

Dios tamapaynitancha.

Ox katsßukßutßik tapatsaninin Dios

11 Uxiknan yu klapaxkayau, jantu xala-

panakni aniy lakamunukpaß kßaßuntßik.

Klatapayniniyau jantu kßamakßatßik

axtoqnuß yu makßapßutßunatßik la milakatu-

najkßan. Anchanuß axtoqnuß talaqalhiniyan

metsukuntikßan. 12 Ox katßißukxuntßayaya-

pitik kun yu jantu talhakapußan. Ex

chuncha mas tamanuniyan jalaklkanti, lay

talaqtsßin ni ox yu makßayatßik. Ex ay kata-

makayaß Dios ni anchanuß julchan tejkan

kaminaß puxkaulaqtsßiniß ni lapanakni.

13 Katßoßoyatßik tachun ni lapanakni yu

talhichimoßoyan, va chuncha najun kiJa-

lhachimoßonukßan. Mas va yu ay xajalha-

chimoßonuß aniy lakamunukpaß 14 o mas

va yu lakstßuniy jalhachimoßonun.

Yußuncha jamalaqachakanta para katama-

maqanlqajnival yu talaktußunun y para

katatoßoyal yu ox tamakay. 15 Va chuncha

najun ni Dios, ni kßamakßatßik yu lajßoxi.

Ex chuncha saq kßalakmakßatßik yu

laktontos yu talhichiviniy yu jantu

tamalaqasiy. 16 Oxamaktaun katßißuk-

xuntßayatßik, pero jantu oxamaktaun

kßaßuntßik para kalaktßußununtßik.

Katßißukxuntßayatßikcha tacha ixßoqxta-

matin ni Dios. 17 Katßoßoyatßik tachun ni

lapanakni. Kapßaxkßatßik mintßalaqaunin-

kßan. Katßalhaunitßik ni Dios. Katßoßoya-

tßik ni ay jalhachimoßonuß aniy

lakamunukpaß.

Tacha maqanlqajnal ni Cristo

18 Oqxtamatin kaßalasmaktßik mißuk-

xtinkßan. Katßoßoyatßik yu lajqalßoxin,

vachuß katßoßoyatßik mas yu talak-

tußunun. 19 Tejkan taxtaqniyan maqan-

lqajnati mas jantu tapaxtoqniyan, incha

makßayatßik kuenta ni Dios y ox maßan-

tßaqniyatßik, ex ni Dios ox talaqtsßinan.

20 Pero incha makßayatßik yu jantu ox ex

jantu tußuchun ixtapal kaval mas maßan-

tßaqniyatßik. Va tapaxtoqniyan maqan-

lqajnati. Pero incha makßayatßik yu

lajßoxi y maßantßaqniyatßik maqanlqaj-

nati ex yucha ox laqtsßin ni Dios. 21 Va

xlhiyucha ni Dios tajuntaßin. Ni Cristo

maqanlqajnal por kijnan, y yucha

maqskßiniy kalaqtsßixtuu. Katßißukxuntßa-

yatßik tacha ixtißukxuntayay ni yucha.

22 Yucha jantu tußuchun talaqalhin

kamakal. Jantu aqtaun kalaklkanal.

23 Va laktußukal pero yucha jantu kalak-

tußuchoqol. Mas tamamaqanlqajnival

pero jantu tußuchun kapumaqsvanal. Va

tamaqxtaqnil la ixtamakaß ni Dios yu

tachun ox laßoxiy. 24 Yucha lhaßanßol

kintalaqalhinkßan la ixlakatunaj tejkan

nil laka kurus. Chuncha ni talaqalhin

jantucha apalay kalhitsukul tapßasta la

ketsukuntikßan. Ex lay ox katißukxun-

tayau la ketsukuntikßan. Va maqan-

lqajnal ni yucha, xlhiyucha uxiknan

palay unchßoßotßik. 25 Uxiknan ixßuntßa-

tßik va tacha borregos yu taßoqspalaj-

tsukuy. Chavaycha tßaspßiktßatßikcha

para kßatßapßintßik yu ox Xalhistaknaß

borregos. Yucha ox talhistakniyan

metsukuntikßan.,23

Tacha kataputsukul yu lakxtuklanin

3
1 Vachu uxiknan xanatin yu lakxtßuk-

latßatßikcha kaßalasmaktßik mixapay-

kßan. Ex chuncha mas lati jantukaß taqa-

smatßa ixchivinti Dios lay kamaßalhaßatßik

para katalhakapußal. Jantu kamaßalhaßatßik

kun chivinti, vamun por mimputsukukßan,

2 tejkan talaqtsßinan ni ox tsßukßuyatßik y

tßoßoyananatßik. 3 Milhapaßinkßan jantu

kaval vamun yu milhilakataykßan ali

mijaßoqlnutkßan ali yu oro o yu laqchßiti yu

la laqlhuu. 4 Yu milhapaßinkßan kaval yu

jantu mißojoy, yu kaßalil ixpulakna la

melhanutkßan, yu ox maqantaulnaß y

oxamajßay. Va yucha ni Dios laqtsßin tacha

ayaj ixtapal kaval. 5 Chuncha ixtalhilaka-

tayay ni xanatin yu maqancha ixtatßajun.

Ox ixtalhakapußan Dios, va ixtaqalasmatßa

ixapaykßan. 6 Chuncha ni Sara ixqalasmatßa

ni ixapay Abraham y ixjuniy tacha ixßukxtin.

Uxiknan va tacha Sara untßatßik incha

makßayatßik yu lajßoxi y jantu katßalhanantßik.

7 Vachu va chun uxiknan yu xapaynin

untßatßik, lajqalßoxin kßaßuntßik kun mixa-

natikßan kun ox jatapastakßati. Ox katßoßo-

yatßik mixanatikßan tacha qayntaun yu

jantu laqapßas kaval. Va kun yußuncha

laßaßiyatßik ni ox jatsukunti yu taxtaqniyan

Dios. Chuncha kßamakßatßik para jantu

katsßanqal yu skßiniyatßik Dios.

Tamaqanlqajnan mas tamakay yu ox

8 Aniy tamaktaycha yu klajunau.

Mintachunkßan maqskßiniy chßantaun

kßaßuntßik la mejatapastakßatkßan y ox

kßalamapßaynitßik. Kalapßaxkßatßik tacha

tßalaqaunin, lajqalßoxin kßaßuntßik y kama-

lakßatßunikßantßik. 9 Incha jantu ox tamaka-

niyan, ex jantu maqskßiniy kßalakmaspßik-

nichßoßotßik yu jantu ox. Incha talak-

tußuyan jantu maqskßiniy kßalaktßußuchßoßo-

tßik, va kaskßinitßik Dios yu lajßoxi la ixja-

tsukuntikßan. Ni Dios tajuntaßin uxiknan

para kßalaßaßitßik yu lajßoxi. 10 La ixchivinti

Dios najun:

Yu lhitsukuputun achati, yu najun

kaßalil yu lajßoxi la ixjatsukunti,

yucha maqskßiniy kalhistaklhi

ixkil para jantu kachivinil yu

jantu ox,

jantu maqskßiniy kakiltaxtul yu

jamakanunti.

11Maqskßiniy kamakauntijlal yu

jantu ox y kamakal yu lajßoxi.

Tsßanqay kapuxkaul tas lay

laqalajßox katalatßataulal kun yu

alati.

12Ni Jalhachimoßonu ox

jalaklhistakßa yu jalaqtsßin tacha

ox lapanakni.

Ox lajqasmakniy tejkan taskßin

tußuchun.

Pero jantu ox jalaqtsßin yu

talaktußunun.

13 ¿Taßayucha katamakaniyan yu

jantu lajßoxi incha vamun makßapßutßu-

natßik yu lajßoxi? 14 Pero incha tußuchun

kßalhitßapßasatßik por makßayatßik yu ox,

ex kalaßaßiyapitik yu ox la metsukunti-

kßan. Xlhiyucha jantucha katßalhaunitßik

matichun, jantu katßalhanantßik.

15 Kßatßoßoyatßik ni Dios tacha miJalha-

chimoßonukßan la melhanutkßan.

Listujcha kßaßuntßik para lay kßaßalhtßiya-

nantßik tejkan talhisakmiyan valißiycha

pßakxanßiyatßik ni Dios. Pero kßamalakßa-

tßunikßantßik y katßoßoyanantßik tejkan

alhtßiyananatßik. 16 Kßamakßatßik kuenta

ni jantu kßalhitsßukßutßik laqtaqal. Ex

chuncha mas talaktußuyan y tamukßa-

niyan laqtaqal, katalaqtsßinaß ni ox

tßißukxuyanantßik kun Cristo. Xlhiyucha

va xßamankßan katalhitamaxaniyaß ixchi-

vintikßan. 17 Incha Dios najun ni

kßamaßanlßajnantßik, kaval por makßaya-

tßik yu ox, jantu por makßayatßik yu

jantu ox.

18 Vachu chun ni Cristo va

aqtauncha maqanlqajnal por kintalaqa-

lhinkßan, yu ox lapanaki nil por kijnan

yu jantu ox juntau para lay ox katsukuu

kun Dios. Va maqnikal la ixlakatunaj

pero majkujuchoqokal la ixlhitsukunuß.

19 Chuncha la ixlhitsukunuß laqkilaqpu-

teßenil taßan lakchßikanta ixlhitsukunu-

kßan ni lapanakni yu ixtanitacha. 20 Va

yußuncha yu jantu ixtaqalasmaknan

maqancha tejkan Dios vananaj ixmaqanvil

tejkan Noé ixtßajun makanaß ni ay barco.

Va yucha tapulaqtaxtul vamun qayntsajin

lapanakni, va taxajchal tejkan jalaqmixnil

kun xkan. 21 Ni anchanuß xkan va tacha ni

aqchajßauti yu chavaycha pulaqtaxtuyau.

Yu aqchajßauti jantu vamun ixchaßaka kila-

katunajkßan kaval. Va masuy ni jantucha

kintamukßaniyan laqtaqal y chuncha skßi-

niyau Dios. Kujchoqol ni Jesucristo, va

xlhiyucha laqtaxtuyau. 22 Va pataxtu-

choqol laktßiyan y chavay vil la ixlhija-

kanaj kimPay Dioskßan. Ancha laklhichi-

moßoy tachun ixmayulnin Dios kun xalha-

chimoßonun laktßiyan y tachun yu talhi-

tßajun tapßasta.,34

Ox kßatßapßatsßanitßik Dios kun ixtapßasta

4
1 Ni Cristo maqanlqajnal la ixlaka-

tunaj por kijnan. Ex xlhiyucha vachu

va chuncha kaval mijatapastakßatkßan

tacha yucha. Qayntaun lapanaki yu

maqanlqajnantacha la ixlakatunaj

jantucha maqtaqalhininputun. 2 Chuncha

jantucha kßamakßatßik axtoqnuß tacha yu

tamakaputun yu valißiy lapanakni. Va

kßamakßapßutßuntßik yu lhinajun Dios.

3 Chavaycha tapasatacha ni julchan tejkan

ixmakßayatßik yu tamaqamay yu jantu

talhakapußan. Ixmakßayatßik yu ixmakßa-

pßutßunatßik la milakatunajkßan. Ayaj

ixmaqtßaßalhinanatßik, ixtßaßapßayatßik.

Ixpßinatßik kßataninin taßan va taxtuj ixla-

yatßik, ixtßaqxtßoßatßik taßan la ox ixtßaßapßa-

yatßik. Ixtßoßoyayatßik antivas yu jantu

tsßuniy ox kataval. 4 Chavaycha jantucha

laktßaßuxapßinatßik yu jantu talhakapußan

taßan ayaj tamakay axtoqnuß yu jantu ox.

Xlhiyucha tus vak tamaqatsßanqayan, va

talaktußuyan. 5 Pero yußuncha kataxtaqyaß

kuentas kun Dios. Yucha va listujcha para

kalakmukßanil ixlaqtaqalkßan ni lapanakni,

mas yu takujta o mas yu tanitacha. 6 Xlhi-

yucha ni ox chivinti vachu laqputeßenikal

lapanakni yu chavay tanitacha. Yußuncha

va ixlakmukßanikanta laqtaqal por yu ixta-

makata la ixlakatunajkßan. Pero va ixlaq-

puteßenikantacha ni ox chivinti para lay

katakujchoqol la ixlhitsukunukßan tacha

najun ni Dios.

7 Lakamintacha ni julchan tejkan

tachun kamißoyaß. Xlhiyucha ox kßalak-

pßastßaknantßik, va katsßukßutßikcha

skßinin Dios. 8 Yu apalay maqskßiniy va

ox kßalapßaxkßatßik. Yu japaxkanti puma-

laqmixikan lhuvaj talaqalhin. 9 Ox kßala-

laßaßitßik la minchaqakßan kun achati,

jantu katßalßauntßik. 10 Ni uxiknankßan

por qayntamin xtßaqnikßantßik tapßasta

para pulhuu lhitapatsa yu lay pßutßapßa-

tsßaniyatßik ni Dios. Ex chuncha ox kßala-

pßußaqtßayßuchßoßotßik. 11 Chavay incha

matichun xtaqnikanta para lay ox kachi-

vinil, ex yucha maqskßiniy kalaqputeßel

yu najun Dios. Incha matichun xtaqni-

kanta para lay ox kaßaqtayjunul, yucha

maqskßiniy kaßaqtayjunul kun ixtapßasta

Dios. Chuncha tachun yu makßayatßik va

por yucha la ay kamakakal ni Dios la

metsukuntikßan por chßantaun untßatßik

kun Jesucristo. Vamun yuß paxtoqniy ay

kamakakal, yucha lhitßajun tachun

tapßasta mas va tavanancha kaval, jantu

aqtaun katamaktayaß. Va chuncha

kavalcha.

Tamaqanlqajnan yu chßantaun

tajunita kun Cristo

12 Uxiknan yu klapaxkayau, jantu

vak kakßatsßantßik por yu maqanlqajnati

yu lhitßapßasayatßik, mas kaval tacha

jikmi. Va chuncha tapaxtoqniyan. 13 Va

kßalhißachßantßaßutßik ni tßamaßanlßajna-

natßik ni Cristo. Ex chuncha kßalhitsßu-

kßuyapitik lhuu achati tejkan kamincho-

qoyaß y katasuyaß ixßayaxtu. 14 Tejkan

talhilaktußuyan ni lapanakni por lhakßa-

pßupßinatßik ni Cristo va kßalhißachßan-

tßaßutßik. IxßEspíritu ni Dios kun chux

ixßayaxtu va alintacha kun uxiknan.

[Yußuncha talaktußuy Dios pero uxiknan

la ay makßayatßik.] 15 Incha majkßatsßa-

yatßik ex jantu kaval por kamaqninin-

tßik, kaßalhavanantßik, kßalaktßußununtßik,

o kßatßapßaknutßik taßan jantu tapaxtoq-

niyan. 16 Incha majkßatsßayatßik por

mispßakßanatßik tacha ixlapanakni Cristo,

ex jantu kßalhimaxanantßik. Va ay

kßamakßatßik ni Dios por mispßakßanatßik

tacha ixlapanakni Cristo. 17 Va chilcha

ni julchan tejkan Dios kintamukßaniyan

maqanlqajnati para kaqasmaknau. Ex

incha chuncha kintaxtaqniyan ni kijnan yu

lhakapußanau, ¿tas kunacha para lapa-

nakni yu jantu taqalasmatßa yu ox ixchi-

vinti Dios? 18 Ayaj lhitaßay talaqtaxtuy

mas ni lapanakni yu ox tatoßoyay Dios.

¿Ex tas katapasayacha yu jantu tatoßoyay

ali yu tamaqtaqalhinin? 19 Ex chuncha

incha Dios najun ni kamajkßatsau, ex kata-

maqxtaqniu la ixtamakaß ni Dios yu kinta-

makan, yucha lay kßalhakßapßupßinin.

Maqskßiniy kataylhaßau makanan yu

lajßoxi.,45

Ni Pedro jalaqxaqalay yu xalajßaynin

5
1 Klatapayniniyau uxiknankßan yu

xalajßaynin untßatßik. Kitßin vachuß

xaßay kunita y vachu klaqtsßil tacha

maqanlqajnal ni Cristo. Vachuß klaqtsßil

ixßayaxtu yu katasuyaß. Ni anchanu ayaxtu

chßantaun kajkatßalaqaßiyaß yu alati yu

talhakapußan. 2 Qayntaun xalhistaknaß

borregos ox laklhistakßa yu paxtoqniy.

Vachu chun uxiknankßan kßalhistßaktßik

ixlapanakni Dios yu tapaxtoqniyan. Jantu

kaval por mimaqltaskßinitkßan, va por

mißachatkßan, jantu por kßalhaßapßutßuntßik

tumin, kßatßapßatsßatßik kun tachun laqa

achati. 3 Jantu laqatapßasta kßalaqlhichßi-

moßotßik. Ox kaval mimputsukukßan para

lay katalaqtsßißin yu alati. 4 Ex tejkan

kachinchoqoyaß yu xaßay Jalhistaknaß,

kalaßaßiyapitik milhilhajatkßan. Yucha

tacha taun korona yu ayaj ox yu jantu

aqtaun mißojoy.

5 Chavay vachu uxiknan yu tsßalankaß

untßatßik, kaßalasmaktßik yu xalajßaynin.

Kamalakßatßunikßantßik siya uxiknan. Va

tsßoqkanta:

Ni Dios jantu jalaqaßiy yu ay

takßatsan.

Va ayaj jalakmapayniy yu

jamalakatßunikan.

6 Xlhiyucha kßamalakßatßunikßantßik la

ixtamakaß ni Dios yu lhitßajun tachun

tapßasta, ex la ay katamakayan tejkan

kachinaß xajulchan. 7 Kßamakßaunißotßik

ni Dios tachun yu tapastakßuyan, yucha

va ox talhistakßan.

8 Kßalakpßastßaknantßik y kßalakpßu-

kßujtßikcha. Yu mintßalaxkayakßan va yu

aqmoqxnuß. Yucha tißukxuyal tacha taun

pukiltßasajtsukunuß maqtaliß yu

lakxkajuy qayntaun yu lay kaßußol.

9 Jantu kaxtßaqnitßik lakatin para lay

kalaqpuslhi. Katßayanitßik kun milhaka-

pußatkßan. Kßatsßayatßik ni vachu va chun

tatßajun maqanlqajnan mintßalaqaunin-

kßan taßakchun ni lakamunukpaß.

10 Tejkan maßanlßajnanatßik taun

panchßix ex ni Dios katalaßoxiyan. Kata-

xtaqniyan tapßasta la milhakapußatkßan

para lay ox katßaylhipßintßik y ox kataßu-

layan. Kun yucha minchal tachun japa-

xkanti y yucha tajuntaßitan por Jesu-

cristo para lay kalaßaßitßik ixßayaxtu yu

jantu aqtaun kamißoyaß. 11 Va yucha ay

kamakakal y kalhachimoßonul mas va

tavanancha kaval, jantu aqtaun kata-

maktalcha. Va chuncha kavalcha.

Ni Pedro Jamastakßachoqoy

12 Silvano yu kilaqajkßan, yucha vas

ukxpußanta la ixlhakapußati. Yucha

tsßoqlhi ni aniy kinchivinti. Klamalaqa-

chaniyau ni aniy chivinti para klaxtaqniu

tapßasta la milhakapußatkßan. Vachu

para kßakßatsßatßik ni laqsaval kintama-

payniyan ni Dios. Chuncha ox katßaylhi-

pßintßik. 13 Tamastakßayan ixlapanakni

ni Dios yu aniy tavilanal laka putaulan

yu tacha Babilonia junita. Vachu ni

Marcos yu tacha kintsßal junita tamasta-

kßayan. 14 Kßalamastßakßatßik kun xakilta-

stuknuti japaxkanti. Oxamaktaun kßaßun-

tßik tachun uxiknan yu ixlapanakni Jesu-

cristo untßatßik. Va chuncha kaval.

2 Peter2 PEDRO

Yu Xaßaqxtßiyunuß Karta yu Tsßoqlhi ni

Pedro,1

Ni Pedro jamastakßay yu

talhakapußan Jesucristo

1
1 Kitßin kSimón Pedro, ixßoqxtamati

Jesucristo y vachuß ixtamalaqachan

kunita. Klatsßoqniyau ni uxiknan yu

lhakßapßupßinatßik yu ayaj xtapal, vachu

va chun tacha kijnan. Chuncha val porke

Jesucristo yu kiDioskßan y kiJamalaqta-

xtunukßan va si ox makay axtoqnuß.

2 Ayaj katamapaynin ni Dios y oxamak-

taun katamakan por mispßayatßik ni Dios

ali Jesús kiJalhachimoßonukßan.

Tas kataputsukul

ixlapanakni Jesucristo

3 Kun ixtapßasta ni Dios kintaxtaqnin

tachun yu maqskßiniyau la ketsukuntikßan

para lay katoßoyau. Chuncha val por

mispau ni Dios yu kintajuntaßin por ayaj

ox junita. 4 Por ixßoxixtu kintajunin ni

kintamakaniyan yu lajßay axtoqnuß yu

ayaj xtapal para chuncha mimputsuku-

kßan kaval tacha ixputsuku ni Dios. Ex

chuncha lay kalajßosmajßantßik axtoqnuß

yu mamißoniy metsukuntikßan, axtoqnuß

yu alin lakamunukpaß por ayaj talaka-

najun katamakal. 5 Xlhiyucha jantu

vamun lhakßapßupßinatßik, vachuß kßatßa-

pßasnitßik para ox katßißukxuntßayatßik. Ox

katßißukxuntßayatßik kun jatapastakßati.

6 Kßalhitsßukßutßik jatapastakßati, vachuß

ox kßalhistßakkßantßik. Ox kalhistßakkßan-

tßik kun maqantaulati. Kßamaßantßaulatßik,

vachuß katßoßoyatßik ni Dios. 7 Katßoßoya-

tßik ni Dios y vachuß kßalamapßaynitßik

tacha tßalaqaunin. Kßalamapßaynitßik kun

japaxkanti.

8 Incha tachun yu aniy alin la metsu-

kuntikßan y apalay talhavay ex jantu

valißiy kunaß metsukuntikßan. Vachu

kaxajtachal yu ox por mispßayatßik Jesu-

cristo kiJalhachimoßonukßan. 9 Pero

taßayuß yu jantu chun katijuntayal, yucha

lhißakxajachal tacha taun laßachßix yu

jantu maqati lakachaßan. Va lajkauk-

majßan ni ixmalaqmixinikantacha ixtala-

qalhin yu pßunaj ixmakay. 10 Xlhiyucha,

ketßalaqaunin, kßatßapßasnitßik para

chuncha kßaßukxuntßayatßik. Ex lay kakßa-

tsßatßik ni tajuntaßitan y talaksaktan ni

Dios. Incha chuncha makßayatßik ex jantu

aqtaun kßamakßauntßijlayapitik. 11 Ex

chuncha ayaj ox laqa achati kalaßaßikßana-

pitik taßan jantu aqtaun mißojoy ixjalha-

chimoßon Jesucristo, yucha kiJalhachi-

moßonukßan y kiJamalaqtaxtunukßan.

12 Xlhiyucha klataylhaanau mapastak-

ninin tachun yu aniy mas kßatsßayatßikcha

y tßaylhipßinatßik kun ni chivinti yu

laqsaval, yu lanitßik. 13 Kitßin klhilay

tejkan vananaj iktßajun va kimpaxtoqniy

kaklamapastaknichoqoo ni aniy. 14 Ijkßa-

tsay niman kakniyaß. Va chuncha kijunil

kiJalhachimoßonukßan Jesucristo.

15 Kakmakayaß laqatapßasta para lay

kapßastßakßalhitßik yu aniy tejkan kakniyaß.

Yu talaqtsßil ixßayaxtu ni Jesucristo

16 Klamasuniu ixtapßasta ni Jesu-

cristo, vachu klamasuniu va kamincho-

qoyaß. Jantu valißiy kuentos kaval yu

lajkßus jamakanti. Kijnan va laqsaval

klaqtsßiu ixßayaxtu la kintalakavantikßan.

17 Klaqtsßiu tejkan kimPay Dioskßan ay

makal, tus tßoqx ixlakatunkujunta. Va

qasmakkal taun chivinti yu minchal kun

yu ox ayaxtu ni Dios, va naunkal: “Yucha

yu aniy ni kesßatßa yu kßachaniy, va

klhißachantajuy por yucha.” 18 Kijnankßan

ijqasmakvi ni anchanu chivinti yu minchal

tus laktßiyan. Va chßantaun xaktayanau ni

laka aspajun taßan ixßalinta Dios.

19 Chuncha apalay kßatsayau ni

laqsaval chuncha val ixchivintikßan yu

maqancha ixtalaqputeßey ixchivinti Dios.

Yucha maqskßiniy kamakßatßik kuenta, va

tacha taun maklku yu mapulkuy laka

putsßisniß tus katunkulcha. Kßalhißachßan-

tßaßutßik tacha katasul la melhanutkßan yu

ay jastßaku yu xajachil puvakuj. 20 Pßunaj

maqskßiniy ox kakßatsßatßik ni jantu mati-

chun lay kanaul ixßaman yu naunputun

ixchivinti Dios yu maqancha tsßoqkanta.

21 Ixchivinti Dios yu ixlaqputeßekan

maqancha jantu kaminchal kun yu valißiy

lapanaki. Lapanakni yu vamun Dios ixtata-

patsaniy, yußuncha ixtalaqputeßey yu ixlak-

masuniy ni Espíritu Santo.,12

Yu tamasuy jalaklkanti

(Judas 4-13)

2
1 Maqancha xalapanakni Israel

ixtaßalin lati lapanakni yu jantu vas

ixtalaqputeßey ixchivinti Dios. Vachu chun

kaßalinaß lati kun uxiknan yu jantu vas

katamalaniyan. Katamanuniyan chivinti

yu katalaktßilhiyan. Katamakauntijlayaß ni

Jesús yu jalaqmalaqtaxtul y chuncha kata-

paxtoqniyan para tsßalaj kalaßaßitßik

maqanlqajnati. 2 Katamakayaß axtoqnuß yu

jantu lajßoxi, ex lati katalaqtsßißiyaß

makanan tacha yußuncha. Ex alati lapa-

nakni katalaktußuyaß yu laqsaval ox tin.

3 Por ixßakchaßatkßan katamaxtuniyan

mintuminkßan tejkan katamasuniyan

chivinti yu jalaklkanti. Tus la maqancha,

yußuncha jalhipakxaßikanta maqanlqajnati

y chavay jantu kataqmaqayaß.

4 Dios jantu kamalaqmixinil ni ixma-

yulnin yu maqancha tamaqtaqalhinil. Va

jalaklhilhaßal tus laqnin taßan jalakmakaul

tachßinin laka putsßisniß. Va naul ni ancha

katataulal tus tejkan kalakmukßaniyaß

ixmaqanlqajnatkßan. 5 Vachu jantu kama-

laqmixinil ni lapanakni yu maqancha

ixßalin lakamunukpaß. Va malaqachal xkan

tus aqlamaßol ni lakamunukpaß, tatsßan-

qaßol yu jantu ixtatoßoyay Dios. Maxajni-

chal vamun Noé yu Dios ox ixlaqtsßin kun

pumatujun alati lapanakni. 6 Vachuß jalak-

mukßanil ixlaqtaqalkßan ni lapanakni yu

ixtavilanal laka putaulan Gomorra kun

Sodoma. Ixputaulankßan jalaqxavaßol tus

lkßakßa val para katamakal kuenta yu alati

lapanakni yu jantu tatoßoyay Dios. 7 Dios

vachuß maxajnichal ni Lot, va ox ixlaq-

tsßin. Lot ayaj lhitamaqanchapul ixtala-

qalhinkßan ni anchanu laktußunun lapa-

nakni. 8 Ni Lot va ox lapanaki. Tus ayaj

ixkaniy la ixjalhanuti por lhilhiy ixjalaq-

tsßin y ixqasmatßa ni axtoqnuß yu ixta-

makay. 9 Ex ni lapanakni yu chuncha

tatoßoyay Dios, ni Dios kßatsay tacha

japußaqtayjuy tejkan la lhitaßay la ixja-

tsukuntikßan. Vachu ni lapanakni yu

tamaqtaqalhinin, jalaklhitßajun kun

maqanlqajnati tus tejkan kalakachanaß

ni julchan tejkan kalakmukßaniyaß

ixlaqtaqalkßan.

10 Apalay pßas kalaqmamaqanlqajni-

vayaß ni lapanakni yu ayaj tamakay yu

tamakaputun la ixlakatunajkßan. Vachuß

talaktußuy yu talhitßajun lhachimoßon.

Yußuncha va taßayajnan, vachuß lajßay

takßatsan. Jantu tatalhanan ni katalak-

tanchanil yu talhitßajun tapßasta laktßiyan.

11 Pero yu ixmayulnin Dios, mas ayaj

talhitßajun tapßasta ali lhachimoßon,

jantu tachivintanuniy ni Dios para

kalakmukßanil ixlaqtaqalkßan yu alati.

12 Pero ni anchanu valißiy lapanakni,

yußuncha talhichiviniy axtoqnuß yu jantu

tamalaqasiy. Va laktontos talhitsukuti

yu tatsßanqaniy jatapastakßati. Va

tatsukul para kalakchßapakal y kalaq-

maqnikal y vachu va chun tacha talhi-

tsukuti kataniyaß.

13 Kalaklhimapalkanaß maqanlqaj-

nati tacha ixlhilhajatkßan yu tamaqtaqa-

lhinin. Ayaj talhißachantajuy ixmakaka

axtoqnuß laqtaqal mas kaval laka

tunkunaß. Vachu taßan makßayatßik

milakvaytikßan, ancha tamakay axtoqnuß

lhitamaxanin yu tamaqamay. Va chßan-

taun tavajin kun uxiknan. 14 La ixlaka-

vantikßan vamun tapastakßa katatßatamal

yu jantu ixnavinkßan kaval, jantu tama-

kajun ixtalaqalhinkßan. Tamakanuy

lapanakni yu jantukaß ox talhakapußan

para katamakal laqtaqal. Yußuncha ayaj

talhitßajun akchaßati. Tataukßaniyachal

maqanlqajnati. 15 Tamakauntijlal yu vas

tin, tapatanul la ixtin ni Balaam yu

istsßal Bosor. Yucha maqamal kapulhajal

tumin por yu laqtaqal 16 pero ox

laqßaymakal. Yu ixburro, mas jantu lay

ixchiviniy, va chivinil tacha chiviniy lapa-

naki. Va laqßaymal para jantu kamakal

tacha qayntaun lokoj yu Balaam.

17 Ni anchanu lapanakni jantu mati-

chun lay taßaqtayjuy, va tacha lakxkan yu

xixta. Va tacha taputsßi yu sunlhaßan ni un

pero jantu tamay xkan. Tapaxtoqniy

kalaklhaßankal taßan tßalaj putsßista mas va

tavanancha. 18 Pßays tachiviniy kun lajßay

chivinti yu jantu tußuchun xtapal kaval.

Talakmakanuy lapanakni yu va aniykaß

talajqosmajßanta yu talaqalhin. Tapuma-

kanuy axtoqnuß yu tanajun katamakal la

ixlakatunajkßan. 19 Tanajun ni lay kßama-

kßatßi yu kßamakßapßutßu pero jantu

laqsaval kaval. Yußuncha va xaßoqxtamatin

yu talaqalhin. Mas va taßayucha kaval, va

si alin yu laklhichimoßoy la ixjatsukunti-

kßan. 20 Tamispal ni Jesucristo kiJalhachi-

moßonukßan yu kintamalaqtaxtun.

Chuncha talajqosmajßal xatalaqalhin aniy

lakamunukpaß, ex astan tamakauntijla-

choqol. Yu talaqalhin junchoqol tacha

ixßukxtinkßan. Chavay apalay lhitaßay para

yußuncha xajantu tejkan jantukaß ixtami-

spay Jesucristo. 21 Apalay ox ixval incha

jantu aqtaun ixtamispal yu lakatin yu Dios

ox laqtsßin. Va ixlaqlaqputeßenikantacha

yu lhinajun Dios pero astan tamakauntijla-

choqol. 22 Kun yußuncha laqsaval chuncha

val ni chivinti yu najun: “Laqataun xßoy

anchoqoy unaß ixpatßati. Laqataun pßax,

incha ox kapßaxatßi, anchoqoy pßaxni laqa

pulßamun.”,23

Kaminchoqoyaß ni Jesucristo

3
1 Uxiknankßan yu klapaxkayau,

aqtauncha klatsßoqniu y chavaycha

aaqtauncha klatsßoqnichoqoyau. Va

klaxtaqniyau jatapastakßati, para ox kapßa-

stßakchßoßotßik 2 yu ixtanajun ni lapanakni

yu maqancha ixtalaqputeßey ixchivinti

Dios. Vachu kapßastßakchßoßotßik yu lhinaul

ni Jesucristo yu kiJalhachimoßonukßan y

kiJamalaqtaxtunukßan. Yucha tajunchoqon

ni lapanakni yu jalaqmalaqachal.

3 Pßunaj maqskßiniy kakßatsßatßik tejkan

va laycha kamißol ni lakamunukpaß, kaßa-

linaß lapanakni yu katamakayaß yu

yußuncha tamakaputun. Katalaktan-

chayaß yu ox chivinti. 4 Katanaunaß:

“Yucha naul ni kaminchoqoyaß pero,

¿tisuncha tapasaycha? Jantu aqtaun

minchoqoy. Kepayankßan tanitacha y tus

va maqancha tejkan aqtaynil ni lakamu-

nukpaß va tacha taylhaßantacha.” 5 Pero

yußuncha jantu tamakaputun kuenta yu

inchineß. La maqancha ni lakamunukpaß

kun laktßiyan va ixchivinti Dios pußalil.

Ni lakatßun va xajchal xlhißakpuß ni

xkan, va xkan putsukuy yu alin lakatßun.

6 Va xkan pulaqmixlhi ni anchanu laka-

munukpaß tejkan aqlamaßol lakatßun.

7 Vachu kun anchanuß ixchivinti Dios, ni

laktßiyan ali lakamunukpaß yu

chavaycha alin va lhilkamaßakanta para

katalaqmixlhi. Katalaqmixaß kun jikmi

tejkan kalaqchaanaß ni anchanu julchan.

Ex kalakmukßanikanaß ixlaqtaqalkßan ni

lapanakni kun ixmaqanlqajnatkßan.

8 Uxiknan yu klapaxkayau, jantu

kakßauktßik yu aniy. Ni Jalhachimoßonuß

Dios makay taun julchan va tacha taun

mil jachßitin y taun mil jachßitin va

tacha paqtaun makay. 9 Ni Jalhachi-

moßonu Dios jantu taqmaqay para

kamakal yu naul kamakayaß, mas lati

talhilay chun taqmaqay. Yucha jantu

najun matichun katsßanqal, xlhiyucha va

maqantßaqniy kun kijnan. Va najun

tachun katamapaxal ixjatapastakßatkßan.

10 Jantu matichun kßatsay tava-

nancha kaminchoqoyaß ni Jalhachi-

moßonuß, vachu chun tacha jantu mati-

chun kßatsay tavanancha kaminaß qayn-

taun alhavanaß laka putsßisniß. Ni

laktßiyan va tus pßays qolun kamaka-

tßaunaß ex kamißoyaß. Tapuchux kalaq-

xaußoyaß. Ni lakatßun kun tachun yu

ancha lakmakakanta kalaqmixaß kun

jikmi. 11 Ex chuncha tachun kalaqmi-

xßoyaß, xlhiyucha uxiknan ayaj

maqskßiniy katßißukxuntßayatßik tacha

ixlapanakni Dios yu ox tatoßoyay.

12 Kapßakxanßitßik ni julchan tejkan

kaminchoqoyaß Dios. Kalhilaqltßapßatsßa-

tßik para apalay tsßalaj kamil. Anchanuß

julchan ni laktßiyan kalaqmixaß kun

jikmi. Pßays katsßasaß, tus tachun

axtoqnuß kalaqxtßajßoyaß. 13 Pero kijnan

kßatsayau yu Dios naul kamakayaß. Xlhi-

yucha pakxanßitau taun sastßi laktßiyan kun

sastßi lakamunukpaß. Ancha kaßalinaß

vamun yu Dios ox laqtsßin.

14 Xlhiyucha, ni uxiknan yu klapa-

xkayau yu pßakxanßiyatßik ni anchanu

julchan, katßamaqxtßaqtßik ni jantu kßalhi-

tsßukßutßik talaqalhin. Jantu kaßalil milaq-

taqalkßan para oxamaktaun katßißukxuntßa-

yatßik anchanuß julchan. 15 Kßamakßatßik

kuenta ni kiJalhachimoßonukßan maqan-

taulay para lay kßalaqtßaxtßutßik. Ni Pablo

kintßalaqajunkßan yu paxkayau, yucha

vachu va chuncha tatsßoqnin kun ixjatapa-

stakßati yu xtaqnil Dios. 16 Chuncha najun

kun tachun ixkartas yu tsßoqlhi. Ancha

xantaßan alin chivinti yu lhitaßay para

kßamalaßasitßi. Alin lapanakni yu jantu ox

talakpastaknan y jantukaß ox talhaka-

pußan. Yußuncha jantu vas tamasu-

choqoy yu tsßoqlhi ni Pablo, vachu jantu

vas tamasuy yu alati ixchivinti Dios.

Chuncha tamaxajniyachal

ixmaqanlqajnatkßan.

17 Ni uxiknan yu klapaxkayau, va

kßatsßayatßikcha tachun yu aniy. Xlhi-

yucha kßalhistßakkßantßik para jantu

katamakanun kun ixchivintikßan ni lapa-

nakni yu jantu tatalhauniy ixlhachi-

moßon Dios. Jantu kßalhitßamakßauntßik

taßan ox alintßatßik kun Dios. 18 Katßay-

lhipßintßik la ixjapaxkanti kiJalhachi-

moßonukßan y kiJamalaqtaxtunukßan

Jesucristo. Katßaylhipßintßik mispanan ni

yucha. Yucha ay kamakakal mas va

chavaycha y mas va tavanancha.

Chuncha kavalcha.

1 John1 JUAN

Yu Xapßunaj Karta yu Tsßoqlhi ni

Juan,1

Ni chivinti yu xtaßa jatsukunti

1
1 Klatsßoqniyau ni uxiknankßan

chivinti yu lhichiviniy ni lapanaki

yu ixtßajuncha tejkan tachun pußaqtaynil.

Ni yucha yu ijqasmaktau y yucha klaq-

tsßiu la kilaqchulkßan. Laqsaval klaqtsßiu y

ikchßapau kun kimakakßan. Anchanu

lapanaki va yu chivinti yu xtaßa jatsu-

kunti. 2 Ni jatsukunti tasul y kijnankßan

klaqtsßiu y vachu klaqputeßeu. Chavaycha

vachu klalaqputeßeniyau ni aniy jatsu-

kunti yu jantu aqtaun kamißoyaß. Yucha

yu ixtßavilchal ni Dios y kintatasunin.

3 Laqsaval klalaqputeßeniyau yu klaqtsßiu

y yu ijqasmakvi para chßantaun kßaßuntßik

ni uxiknan kun kijnan, chuncha tacha

kijnan chßantaun kuntau kun kimPaykßan

Dios ali Sasßatßa Jesucristo. 4 Xlhiyucha

klatsßoqniyau para kaßalinßol

mißachatkßan.

Ni Dios va tacha maklku

5 Ni aniy chivinti va yucha yu kinta-

masunin ni Jesucristo y kijnankßan

klalaqputeßeniyau ni uxiknan. Ni Dios va

tacha maklku y kun yucha jantu alin

japutsßisniß. 6 Chavay incha naunau va

chßantaun juntau kun yucha y vananaj

tißukxuyanau valißiy laka putsßisniß, ex va

jalaklkananau, jantu makayau yu

laqsaval. 7 Pero licha tißukxuyanaucha ni

laka maklku chuncha tacha yucha alinta

la ixmaklku ex chßantaun alintau kun

yucha. Ex yu Jesucristo yu Sasßatßa Dios

kintaxakanißoyan kintalaqalhinkßan kun

ixjakßalna.

8 Incha naunau ni jantu kalhitsukuu

talaqalhin ex keßemankßan makanukanau,

jantu laqsaval kaval yu naunau. 9 Pero

licha tapayniniyau ni Dios para kaxaka-

maßal kintalaqalhinkßan, ex ni Dios lay

lhakapußaniyau ni laqsaval kamakayaß yu

ox. Kintamalaqmixiniyan kintalaqalhin-

kßan y vachu kintaxakaniyan kilaqtaqa-

lkßan. 10 Licha naunau ni jantu kalhi-

tsukuu laqtaqal ex naunau ni Dios jantu

laqsaval yu najun y jantukaß laqaßiyau

ixchivinti.,12

Jesucristo kintaßaqanixtuyan tejkan

makayau laqtaqal

2
1 Kesßatßan untßatßik, klatsßoqniyau

ni aniy chivinti para jantu kamaq-

tßaßalhinintßik. Chavay incha matichun

makay laqtaqal ex lhitßaunau qayntaun

yu kintaßaqanixtuyan kun ixchivinti la

ixlakaßukxpuß kimPaykßan Dios. Yucha va

Jesucristo yu jantu kalhitsukul laqtaqal.

2 Yucha maqxtaqkal tacha lapaxkan para

kintamalaqmixinin kintalaqalhinkßan y

jantu vamun kintalaqalhinkßan ni kijnan.

Vachu laqmalaqmixiniy ixtalaqalhinkßan

ni lapanakni yu tatßajun taßakchun

lakamunukpaß.

3 Licha makayau tacha lhinajun ni

Dios, ex kßatsayaucha ni laqsaval

mispayau. 4 Licha matichun najun:

“Kitßin kmispay ni Dios”, pero jantu

makay tacha lhinajun, ex ni anchanu

lapanaki va jalaklkanan y jantu laqsaval

kaval yu najun. 5 Pero incha matichun

makay tacha najun ixchivinti Dios, ex

yucha laqsaval achaniy ni Dios. Chuncha

pukßatsayaucha ni chßantaun juntau kun

ni yucha. 6 Taßayu yu najun chßantaun

tajunita ni Dios maqskßiniy katijuntayal

tacha ixtijuyal ni Cristo.

Ni sastßi chivinti yu lhinajun Dios

7 Ketßalaqaunin, klatsßoqniyau ni

kßalapßaxkßatßik. Yu aniy chivinti yu

lhinajun ni Dios yu klatsßoqniyau jantu

va sastßikaß kaval, vanaj va yuß yu laßaßi-

tßik maqancha. Yu aniy maqaniyaß

chivinti yu asmaktßik jantu katapaxal.

8 Pero yu aniy xachivinti japaxkanti yu

klatsßoqniyau va tacha sastßi chivinti

kaval. Yu japaxkanti tasuy la ixjatsukunti

ni Cristo y vachu tasuy la metsukuntikßan

tejkan lapßaxkßayatßik. Yu japutsßisniß va

tapasaßantacha y yu laqsaval maklku

chavaycha tus tßoql mapulkuta.

9 Incha matichun najun tijuyal la

ixmaklku ni Dios pero vananaj xkajiy

ixtßalaqajun ex yucha vananaj tijuyal xaja-

putsßisniß ni lakamunukpaß. 10 Taßayu yu

paxkay ixtßalaqajun yucha tijuyal la

ixmaklku ni Dios. Jantu lay makanukan

para kamakal laqtaqal. 11 Taßayu yu xkajiy

ixtßalaqajun yucha tßajun la xajaputsßisni

ni lakamunukpaß, va ancha tijuyal. Jantu

kßatsßay toßoxtaycha kachaanaß, va ox laßa-

chßix makal ni xajaputsßisni ni

lakamunukpaß.

12 Klatsßoqniyau yu kesßatßan untßatßik

ni Dios tamalaqmixinin mintalaqalhinkßan

por Jesucristo. 13 Klatsßoqniyau ni uxiknan

yu japayan untßatßik ni mispßatßatßik yu

ixlhißalintacha tejkan alil ni lakamu-

nukpaß. Klatsßoqniyau ni uxiknankßan yu

tsßalan untßatßik ni maßalhaßatßatßikcha ni

aqmoqxnuß.

Klatsßoqniyau yu kesßatßan untßatßik ni

mispßayatßik kimPay Dioskßan. 14 Klatsßoq-

nitau ni uxiknankßan yu japayan untßatßik

ni mispßatßatßik yu ixlhißalintacha tejkan

alil ni lakamunukpaß. Klatsßoqnitau ni

uxiknankßan yu tsßalan untßatßik ni laqpßay-

snin lapanakni untßatßik la milhakapußat-

kßan. Kun tachun la melhanutikßan laßaßi-

tßatßik ixchivinti Dios. Vachu maßalhaßatßa-

tßikcha ni aqmoqxnuß.

15 Jantu kaßachßanitßik xajatapastakßati

aniy lakamunukpaß. Chavay incha mati-

chun achaniy xajatapastakßati lakamu-

nukpaß, ex ni yucha jantu lay achaniy

kimPay Dioskßan. 16 Tachun xajatapasta-

kßati lakamunukpaß, yucha jantu minachal

kun kimPay Dioskßan. Incha kßamakßa-

pßutßu y jantu ox, incha ayaj kachßapßa-

pßutßu tußuchun yu laqtsßin, incha va ay

kakßatsßa por mimaqaliti, anchanu jatapa-

stakßati si minachal va lakamunukpaß.

17 Yu lakamunukpaß mißoßantacha ali

tachun yu taßachaniy yu valißiy lapanakni.

Chavay yu makay tacha lhinajun Dios,

yucha katsukuyaß mas va tavanancha.

Yu laqsaval ali yu jalaklkanti

18 Kesßatßan, chavaycha xapumißo-

nucha lakamunukpaß tßaunau. Asmaktßa-

tßik ni kaminaß qayntaun yu ixtßala-

xkayaß ni Cristo. Chavaycha qayn-

lhuucha taßostaulata ixtßalaxkaynin ni

Cristo. Chuncha pukßatsayau ni tßaunau

xapumißonucha ni lakamunukpaß.

19 Ixtajunita chßantaun kun kijnan pero

yußuncha jantu laqsaval ixtalhakapußan.

Incha va laqsaval ixtalhakapußal kun

kijnan ex yußuncha ixtataylhaanil, pero

talhitaxtul para chuncha kapumispakal

ni jantu laqsaval chßantaun kataval kun

kijnankßan.

20 Pero uxiknankßan taxtaqnin ni

Espíritu Santo ni Cristo para kamispßa-

tßik tachun yu lajßoxi. 21 Jantu klatsßoq-

niyau licha va jantukaß kamispßatßik yu

laqsaval. Va klatsßoqniyau por mispßaya-

tßikcha yu laqsaval y uxiknankßan

kßatsßayatßikcha ni jantu tußuchun

laklkanti minchal kun yu laqsaval.

22 ¿Ex taßayucha yu jalaklkanaß? Va

yu najun ni Jesús jantu Cristo kaval yu

malaqachal ni Dios. Va yucha yu ixtßala-

xkayaß ni Cristo. Jantu laqaßiy kimPay

Dioskßan y vachuß jantu laqaßiy Sasßatßa.

23 Taßayu yu jantu laqaßiy Sasßatßa Dios,

ex vachu jantu laqaßiy kimPay Dioskßan,

pero taßayu yu laqaßiy Sasßatßa ex vachu

laqaßiy ni kimPay Dioskßan.

24 Ex chuncha jantu kßamakßauntßij-

latßik ni ox chivinti yu asmaktßik

maqancha. Ni chivinti yu maqancha

asmaktßik, incha maßaßalhiyatßik la

melhanutikßan, ex katsßukßußalhiyapitik

chßantaun kun kimPay Dioskßan ali

Sasßatßa. 25 Ni Cristo kintajunin ni kinta-

xtaqniyan jatsukunti yu jantu aqtaun

kamißoyaß.

26 Klatsßoqniyau ni aniy por yu lapa-

nakni yu tamakanuputunan. 27 Pero

uxiknankßan lhitßaunatßik ni Espíritu

Santo yu taxtaqnin ni Cristo. Ex jantu

maqskßiniyatßik matichun aqayntaun

lapanaki katatsukun masuninin. Ni

Espíritu Santo tamasuniyan tachun yu

lajßoxi. Yu masuy va si laqsaval, jantu

jalaklkanti kaval. Katßaylhipßintßik chßan-

taun kun Cristo tacha tamasunin.

28 Chavaycha, kesßatßan, klajunau ni

katßaylhipßintßik chßantaun kun Cristo. Ex

chuncha tejkan katasuchoqoyaß ni Cristo

jantu katalhauniu y vachu jantu kama-

xaniu la ixlakaßukxpu tejkan kamincho-

qoyaß. 29 Ni uxiknankßan kßatsßayatßikcha

ni Cristo yucha jantu kalhitsukul laqtaqal.

Ex vachuß kakßatsßatßik ni tachun lapanakni

yu tamakay yu lajßoxi, yußuncha va sasßa-

tßan Dios.,23

Sasßatßan Dios juntau

3
1 Ayaj kintapaxkayan ni kimPay

Dioskßan tus kintalhimapaqaßuyan

sasßatßan. Laqsaval sasßatßan juntau. Yu

tatijuyanal lakamunukpaß jantu tamispay

ni Dios, xlhiyucha jantu kintamispayan.

2 Uxiknan yu klaßachaniyau, chavaycha

juntaucha yu sasßatßan ni Dios mas

jantukaß kßatsayau tas kajunaucha astan.

Pero kßatsayau ni tejkan yucha kamincho-

qoyaß ex kalaqtsßinau tacha tasuy ni yucha.

Xlhiyucha tacha yucha kajunau. 3 Taßayu

yu pakxanßiy kaminchoqol ni Cristo yucha

makauntijlay laqtaqal vachu va tacha ni

Cristo yu jantu kalhitsukul laqtaqal.

4 Taßayu yu makay laqtaqal yucha

jantu qasmatßa tacha najun ixlhachimoßon

ni Dios. Yu laqtaqal jantu paxtoqniy kun

ixlhachimoßon ni Dios. 5 Kßatsßayatßikcha

ni Jesucristo kilachil para kamaqosußol

tachun kintalaqalhinkßan. Yucha jantu

tußuchun talaqalhin kalhitsukul. 6 Taßayuß

yu ox chßantaun taylhaaniy kun yucha

jantu makay laqtaqal. Taßayuß yu tijuyal

makanaß laqtaqal, yucha jantukaß mispay

ni Jesucristo y jantukaß lhakapußan.

7 Kesßatßan, jantu kßamakßanukßantßik.

Taßayu yu tijuyal makanaß yu lajßoxi,

yucha jantu lhitsukuy laqtaqal, vachu

chun junita tacha Cristo. 8 Taßayuß yu

tijuyal makanaß laqtaqal, yucha va ixnavin

ni aqmoqxnuß. Yu aqmoqxnuß, yucha

pßunaj aqtaynil makanaß laqtaqal mas

tejkan pußaqtaynil ni lakamunukpaß tus

chavaycha. Xlhiyucha kilachil ni Sasßatßa

Dios aniy lakamunukpaß para kalaktßilhi-

nißol ixtapßasta ni aqmoqxnuß.

9 Taßayuß yu lhitsukuy sastßi jatsu-

kunti kun Dios yucha jantu tijuntayay

makanaß laqtaqal. Va lhitßajun jatsu-

kunti yu Dios xtaqnil, ex jantu lay

taylhaßan makanaß laqtaqal por va

sasßatßa Dios junita. 10 La ox mispakan

taßayußuncha sasßatßan ni Dios, vachu

mispakan taßayußuncha sasßatßan ni

aqmoqxnuß. Yu makay yu jantu ox, yu

jantu paxkay ixtßalaqajun, yucha jantu

sasßatßa Dios kaval.

Maqskßiniy kalapaxkau aqstanchunin

11 Yu aniy chivinti vanaj va yucha

yu maqancha pßunaj asmaktßik, va

lhinajun kalapaxkau. 12 Jantu kßaßuntßik

tacha ni Caín yu ixnavin ixjunita ni

aqmoqxnuß, yu maqnil ixtßalaqajun.

¿Tisuncha ixlhißatal maqnil? Va por yu

Caín ixmakay yu jantu lajßoxi, chavay

yu ixlaqaj va ixmakay yu lajßoxi.

13 Ketßalaqaunin, incha taxkayyan ni

lapanakni yu jantu talhakapußan Dios,

jantu katapastakßun. 14 Ni kijnankßan

tapasataucha laka lhinin y chavay tißuk-

xuyanau laka jatsukunti. Chuncha

kßatsayau por lapaxkayau ketßalaqaunin-

kßan. Taßayuß yu jantu paxkay ixtßala-

qajun yucha vananaj tißukxuyal laka

lhinin. 15 Tachun lapanakni yu taxkajiy

ixtßalaqajunkßan va talhixajyachal tacha

jamaqninin. Uxiknankßan ox kßatsßaya-

tßik yu jamaqniniß jantu kalhitsukul

jatsukunti yu jantu aqtaun kamißoyaß.

16 Yu Jesucristo lhimaqxtaqlhi ixjatsu-

kunti por kijnan. Va por yucha pumala-

qasiyau tisuncha yu japaxkanti. Chavay

yu kijnan vachu maqskßiniy kamaq-

xtaqvi ketsukuntikßan por ketßalaqaunin-

kßan. 17 Licha qayntaun lapanaki lhitßa-

junßojoy tachun yu kaputapatsal la ixja-

tsukunti y laqtsßin qayntaun ixlaqaj yu

tsßanqaniy tußuchun pero jantu

mapayniy, ¿ex tas ancha alinta ixjapa-

xkanti ni Dios kun yucha? 18 Kesßatßan

untßatßik, jantu kßalapßaxkßatßik vamun

kun minchivintikßan, va laqsaval

kalaßaqtßayßutßik.

Tacha pukßatsayau va

ixnavin Dios juntau

19 Licha chuncha makayau ex chuncha

pukßatsayau ni tßaunau makanan yu

laqsaval maqskßiniy. Ex chuncha jantu

talhananau la ixlakaßukxpu ni Dios,

20 Incha la kelhanutikßan keßemankßan

mukßanikanau kilaqtaqalkßan, ni Dios

apalay ay ixjamapayninti y tachun

mispaßojoy. 21 Ketßalaqaunin, incha la

kelhanutikßan jantu ukskßatsayau ni alin

talaqalhin, ex jantu talhauniyau ni Dios.

22 Yucha kintaxtaqniyan tachun yu kaskßi-

niyau por makaniyau yu kintalhijunan la

ixlhachimoßon y tachun yu lhipaßiniy, yucha

makayau. 23 Va kintalhijunan ni maqskßiniy

kalhakapußau isTsßal yu junkan Jesucristo

y vachu kalapaxkau aqstanchunin chuncha

tacha kintalhijunan ni yucha. 24 Ni lapa-

nakni yu tamakay yu lhinajun Dios,

yußuncha tatßajun chßantaun kun yucha.

Dios vachu vil kun yußuncha. Ex chuncha

pukßatsayau ni laqsaval vil kun kijnankßan

va por ixßEspíritu Santo yu kintaxtaqnin.,34

IxßEspíritu Dios ali yu espíritu

yu xkajiy ni Cristo

4
1 Ketßalaqaunin, yu klaßachaniyau,

jantu kßalhakßapßupßintßik tachun yu

tanajun talhitßajun ixßEspíritu ni Dios.

Pßunaj kalaqtsßinßelatßik para kßamispßatßik

licha laqsaval mintachal kun Dios. Ni laka-

munukpaß ayaj alin jamakanunun.

2 Tachun yu talhakapußan ni kilhitsukuchil

Cristo la ixlakatunaj tacha kijnan,

yußuncha talhitßajun ixßEspíritu ni Dios. Va

chuncha lay pßumispßatßik taßayu lhitßajun

ixßEspíritu ni Dios. 3 Yu jantu talhakapußan

ni chuncha kijunchil, yußuncha jantu

ixnavin Dios kataval. Va talhitßajun ni

espíritu yu xkajiy ni Cristo. Ni uxiknan

asmaktßik ni kaminaß ni anchanu espíritu y

chavay aniycha vil lakamunukpaß.

4 Kesßatßan, yu ixlapanakni Dios untßa-

tßik, uxiknan maßalhaßaßotßatßikcha tachun

yu jamakanunun. Yu vil kun uxiknan yucha

apalay lhuu tapßasta lhitßajun xajantu yu vil

kun xalapanakni lakamunukpaß. 5 Yu jama-

kanunun va xanavin ni lakamunukpaß.

Xlhiyucha talhichiviniy yu jantu ox jata-

pastakßati y yu jantu talhakapußan Dios

va tamakay kuenta. 6 Pero kijnankßan va

ixnavin Dios juntau y taßayußun yu tami-

spay Dios kintaqalasmakyan. Pero yu

jantu tamispay Dios jantu kintaqala-

smakyan. Xlhiyucha mispayau tasßa-

yucha espíritu yu masuy yu laqsaval y

tasßayucha yu jalaklkanan.

Ixjapaxkanti ni Dios

7 Ketßalaqaunin yu klaßachaniyau,

maqskßiniy kalapaxkau. Yu japaxkanti

mintachal kun Dios. Taßayu yu japa-

xkanan, yucha va sasßatßa Dios junita y

yucha mispay ni Dios. 8 Yu jantu japa-

xkanan yucha jantu mispay ni Dios, ni

Dios va ayaj japaxkanan. 9 Ni Dios

kintamasunin ixjapaxkanti tejkan mala-

qachal vamun yuß isTsßal aniy lakamu-

nukpaß para kaputsukuu ni yucha. 10 Va

inchineß junita yu ox japaxkanti. Kijnan

jantu pßunaj kaßachaniu ni Dios, va

yucha pßunaj kintapaxkan. Va malaqa-

chal isTsßal para kamaqxtaqlhi tacha

taun jamoqslanti. Ex va malaqmixißokal

kintalaqalhinkßan. 11 Ketßalaqaunin yu

klaßachaniyau, ni Dios va ayaj kintapa-

xkan, xlhiyucha maqskßiniy kalapaxkau.

12 Ni Dios jantu aqtaun matichun kalaq-

tsßil, pero incha lapaxkayau ex ni Dios

alinta kun kijnankßan. Chuncha ixjapa-

xkanti lay tasuy la kimputsukukßan.

13 Ni Dios kintaxtaqnitan ixßEspíritu,

xlhiyucha pukßatsayau ni tßaunau kun

Dios y yucha vachu tßajun kun kijnan.

14 Chuncha yu kijnankßan klaqtsßiu ni

Jesús. Klaqputeßeyau ni kimPay

Dioskßan va malaqachal Sasßatßa para

kamil malaqtaxtun ni lapanakni yu tavi-

lanal ni aniy lakamunukpaß. 15 Taßayu

yu lhakapußan ni Jesús va Sasßatßa Dios

junita, ex ni Dios tßajun kun yucha y

yucha vachu tßajun kun Dios. 16 Ex

chuncha kijnankßan kßatsayau y lhaka-

pußanau ni Dios kintapaxkayan. Ni Dios

ayaj japaxkanan. Taßayu yu japaxkanan,

yucha tßajun kun Dios y ni Dios tßajun

kun yucha. 17 Ixjapaxkanti Dios tasuy la

kimputsukukßan. Xlhiyucha jantu

maqskßiniy katalhanau ni anchanuß

julchan tejkan ni Dios kamukßayaß maqan-

lqajnati. Tacha ixtißukxuntayay ni Jesu-

cristo va chuncha tßaunau kijnan ni aniy

lakamunukpaß. 18 Taßan alin japaxkanti

jantu alin talhanti, yu ox japaxkanti tinaq-

xtuy yu talhanti. Yu talhanan pastakßa

ixmaqanlqajnati. Taßayu yu talhauniy ni

maqanlqajnati yu xtaßa ni Dios, yucha

jantu kalhitsukul yu ox japaxkanti.

19 Ni Dios pßunaj kintapaxkan xlhiyucha

kijnankßan japaxkananau. 20 Taßayu yu

najun: “Kitßin kßachaniy Dios”, pero xkajiy

ixlaqaj, ex ni yucha va jalaklkanan. Incha

jantu paxkay ixlaqaj yu laqtsßin ex jantu lay

achaniy ni Dios yu jantu laqtsßinkan. 21 Ni

Jesucristo kintaxtaqnin ni aniy lhachimoßon:

taßayu yu toßoyay ni Dios, yucha vachuß

maqskßiniy kapaxkal ixtßalaqajun.,45

Yu pumaqalhajayau xajatapastakßati

ni lakamunukpaß

5
1 Yu talhakapußan ni Jesús va yu

Cristo yu malaqachal ni Dios,

yußuncha va sasßatßan Dios. Incha acha-

niyau yu kimPay Dioskßan ex vachu

maqskßiniy kapaxkaniu sasßatßan. 2 Licha

achaniyau ni Dios y makayau yu tacha

lhinajun ni yucha, ex chuncha kßatsayau ni

laqsaval paxkayau yu sasßatßan Dios.

3 Incha achaniyau ni Dios ex makaniyau

yu tacha lhinajun ixlhachimoßon. Jantu

lhitaßay kaval kamakau ixlhachimoßon.

4 Tachun yu tajunita sasßatßan ni Dios,

yußuncha tamaqalhajay ni xajatapastakßati

ni lakamunukpaß. Va por kilhakapußatikßan

maqalhajayau xajatapastakßati ni lakamu-

nukpaß. 5 Taßayu yu lhakapußan ni Jesús va

Sasßatßa Dios junita, yucha lay maqalhajay

xajatapastakßati ni lakamunukpaß.

Yu kintamasuniyan ni Jesucristo

va Sasßatßa Dios

6 Tejkan kilachil ni Cristo ni aniy laka-

munukpaß va aqchajßaul y tejkan maqnikal

va taxtul ixjakßalna. Chuncha yu xkan kun

ni jakßalna kintamasuniyan ni Jesucristo

va laqsaval Sasßatßa Dios junita. IxßEspíritu

Dios najun yu laqsaval y yucha kintamasu-

niyan ni laqsaval kilachil Sasßatßa Dios ni

aniy lakamunukpaß. 7 Laktßiyan alin

putßutu yu chuncha kintamasuniyan.

[Va yu kimPay Dioskßan ali yu Sasßatßa

Dios ali yu ixßEspíritu Dios. Por ixlaßa-

tßutukßan va putaun junita. 8 Vachuß

lakamunukpaß putßutu alin yu chuncha

kintamasuniyan.] Va yu ixßEspíritu ni

Dios ali yu xkan ali yu jakßalna. Por

putßutu va chßantaun jun. 9 Lhaka-

pußanau qayntaun lapanaki tejkan kinta-

laqputeßeniyan. Pero yu kintamasuniyan

ni Dios yucha apalay lhitßajun tapßasta,

y ni Dios va kintalaqputeßeniyan ni

Jesús va Sasßatßa. 10 Taßayu yu lhaka-

pußan ni Sasßatßa Dios, yucha laqaßiy la

ixjalhanuti yu laqputeßey ni Dios. Taßayu

yu jantu lhakapußan ni Dios, yucha juniy

ni Dios va jalaklkanan, va jantu lhaka-

pußan yu lhichivinil ni Dios yu Sasßatßa.

11 Ni Dios kintalaqputeßenin ni kinta-

xtaqnitan jatsukunti yu jantu aqtaun

kamißoyaß. Yu aniy jatsukunti minachal

kun Sasßatßa. 12 Taßayu yu tßaßan Sasßatßa

Dios, yucha lhitßajun yu jatsukunti yu

jantu aqtaun kamißoyaß. Pero yu jantu

tßaßan yu Sasßatßa, yucha jantu kalhi-

tsukul anchanuß jatsukunti.

Yu alati chivinti yu

laqlhixaqalachoqoy ni Juan

13 Chuncha klatsßoqniyau ni uxik-

nankßan yu lhakapupßinatßik Sasßatßa

Dios para kakßatsßatßik ni lhitßaunatßik

jatsukunti yu jantu aqtaun kamißoyaß.

14 Jantu talhauniyau Dios, va

kßatsayau ni kintaqalasmakyan tejkan

skßiniyau yu lhipaßiniy. 15 Ex licha

kßatsayau ni laqsaval kintaqalasmakyan

tejkan skßinau, ex chuncha pukßatsayau

ni lhitßaunaucha yu skßiniyau.

16 Incha matichun laqtsßin ixlaqaj ni

tßajun makan talaqalhin yu jantu

jalhaßanan laka lhinin, ex maqskßiniy

kaskßinil Dios por ixlaqaj. Dios kamaq-

xtaqniyaß ixlaqaj yu ox jatsukunti. Va klhi-

chiviniy yu laqtaqal yu jantu jalhaßanan

laka lhinin. Alin laqtaqal yu jalhaßanan

laka lhinin. Jantu maqskßiniy kaskßinkal

Dios por ni lapanaki yu makay ni anchanu

laqtaqal. 17 Tachun yu jantu lajßoxi

tamakay ni lapanakni va laqtaqal. Pero alin

laqtaqal yu jantu jalhaßanan laka lhinin.

18 Kßatsayau yu laqsaval sasßatßa Dios

junita, ni yucha jantu taylhaßan makanaß

laqtaqal. Ni Cristo yu Sasßatßa Dios, yucha

lhistakßa y yu aqmoqxnu jantu tußuchun

lay makaniy.

19 Kßatsayau ni sasßatßan Dios juntau.

Yu jantu talhakapußan Dios, yußuncha tati-

juyanal la ixlhachimoßon ni aqmoqxnuß.

20 Vachu kßatsayau ni Cristo yu

Sasßatßa Dios va kilatachil y kintaxtaqnin

jatapastakßati. Chuncha lay kamispau ni

yucha yu laqsaval Dios. Vilanau chßan-

taun kun Jesucristo yu Sasßatßa Dios, yu

masuy yu laqsaval. Yucha va yu

laqsaval Dios yu kintaxtaqnin jatsukunti

yu jantu aqtaun kamißoyaß. 21 Kesßatßan,

jantu katßoßoyatßik yu axtoqnuß tacha

Dios kaval. Va chuncha kaval.

2 John2 JUAN

Yu Xaßaqxtßiyunuß Karta yu Tsßoqlhi ni

Juan,1

Ni Juan jamastakßay

1
1 Kitßin va yu xaßay kunita siya yu

talhakapußan. Va iktsßoqniyan

aqxtaun karta ni uxintßi yu xanati yu

laksaktan ni Dios, kun tachun mesßatßan.

Va laqsaval klapaxkayau pero jantu

vamun ni kitßin. Tachun yu tamispatacha

yu laqsaval vachu tapaxkayan. 2 Ayaj

klapaxkayau ni uxiknankßan, va

lhitßaunau la kelhanutikßan yu laqsaval.

Yucha kaßalinaß kun kijnankßan mas va

tavanancha kaval.

3 Ni kimPaykßan Dios y vachu yu

Sasßatßa kiJalhachimoßonukßan Jesucristo

va kataxtaqniyan yu lajßoxi y katamapay-

niyan y vachu oxamaktaun katamakayan.

Ex chuncha lay katßaylhipßintßik kun yu

laqsaval y lay kßalapßaxkßatßik.

Ni Dios lhinajun kalapaxkau

4 Chavay klhißachantajuy ni klaqpa-

xtoqlhi lati mesßatßan yu tataylhaßan kun

yu laqsaval vachu chun tacha kintalhi-

junin ni kimPay Dioskßan. 5 Chavay,

kintßalapanaki yu ayaj iktoßoyayan, ikta-

payniniyan ni kalapaxkau. Ni aniy

lhachimoßon yu klatsßoqniyau jantu

saystßi kaval, vanaj va yuß yu laqaßiu

pßunaj tejkan pußaqtaynil lhakapußanau.

6 Yu laqsaval japaxkanti alin tejkan

tsukuyau makanan ixlhachimoßon ni

Dios. Ixlhachimoßon ni Dios va yucha yu

asmaktßik tejkan pußaqtßaynitßik

milhakapußatikßan, va katßißuntßayatßik

japaxkanan.

Yu jamakanunun

7 Chavay ayaj lhuu jamakanunun tati-

juyanal ni lakamunukpaß. Yußuncha

tanajun ni Jesucristo jantu kamil tacha

qayntaun lapanaki. Yu chuncha najun,

yucha va jamakanunuß y vachuß va xkajiy

ni Cristo. 8 Ox kßalhistßajkßantßik para

kßalaßaßitßik milhilhajatikßan yu tapaxtoq-

niyan. Jantu kßamaßatsßanßatßik milhilha-

jatikßan yu kaßalinaß por milhitapatsakßan.

9 Taßayuß yu tumpaj makaputun y

jantu taylhaßan yu tacha masul ni Cristo,

ex ni yucha jantu katßatijuntayal ni Dios.

Pero taßayu yu makay yu tacha masul ni

Cristo ex ni yucha tßatijuyal kun kimPay

Dioskßan, y vachu kun Cristo yu Sasßatßa.

10 Incha matichun talaqßanchaßan y jantu

tamasuniyan tacha lhinajun Cristo, ex

jantu kßalaßaßitßik la minchaqakßan y jantu

kßamastßakßatßik. 11 Yu laqaßiy, ex va tacha

chßantauncha tßajun kun yucha.

Ni Juan jamastakßachoqoy

12 Ayaj lhuu chivinti klhitßajun yu

klajunputunau, pero jantu klatsßoqnipu-

tunau kun jalhiki. Va klalaqßuxanachaßau

para kaklatßachiviniu kun laka ukxpuß. Ex

chuncha kataqayntsal kißachatkßan.

13 Vachu tamalaqachaniyan taun

jamastakßanti yu sasßatßan mintßalapanakni

yu jalaksakta ni Dios. Chuncha kaval.

3 John3 JUAN

Yu Xaßaqxtßutunuß Karta yu Tsßoqlhi ni

Juan,1

Ni Juan mastakßay ni Gayo

1
1 Kitßin, yu xaßay kunita siya yu

talhakapußan, va ikmastakßayan ni

uxintßi, Gayo, yu kilaqaj kßatßi. Laqsaval

ikpaxkayan.

2 Kintßalaqajun yu ikpaxkayan, kitßin

ikskßin Dios por uxintßi para ox kßatsßukßu

y jantu kßatßaßanßatßi, vachu va tacha ox

alintßa kun Dios la melhanuti. 3 Ayaj

klhißachantajul tejkan takilachil lati ketßa-

laqauninkßan. Kintalaqputeßenil ni ox vas

tßaylhipßin la ixtin Dios, vachu laqsaval

makßay yu najun. 4 Yu apalay kixtaqniy

achati va tejkan ijqasmatßa ni kesßatßan

tatijuyanal makanan yu laqsaval

paxtoqniy.

5 Kintßalaqajun yu ikpaxkayan, ox

tßaylhipßin la milhakapußati tejkan

jalaqßaqtßayßuy ketßalaqauninkßan yu

talaqchin yu maqati machaqan mas jantu

jalaqmispßay. 6 Yußuncha aniy talaqpu-

teßenil ixlapanakni Dios ni uxintßi ayaj

japßaxkßanan. Chavay katßaylhipßi

jalaqßaqtayjun ketßalaqauninkßan la ixtin-

kßan chuncha tacha paxtoqniyan kßatßa-

pßatsßanin ni Dios. 7 Ni yußuncha maqati

tatißukxuntayay para kamispakal ixta-

qaßuti Jesucristo. Jantu taskßin ni kataßaq-

tayjul lapanakni yu jantu talhakapußan.

8 Xlhiyucha kijnankßan maqskßiniy kaßaq-

tayjuu. Ex chuncha jatßatapatsayau yu

vas talaqputeßey yu laqsaval maqskßiniy.

Jantu ox yu makal ni Diótrefes

9 Kitßin klaqtsßoqnil taun chivinti ixla-

panakni Dios yu ancha tavilanal. Pero ni

Diótrefes va maqamay ay kamakakal.

Jantu kintalaqaßiyan. 10 Xlhiyucha incha

kajkßananta, kakjuntaßiyaß para kaklhixa-

qalal yu makay, va kiluntßajun laqxtoqnu,

kintamanuniyan laklkanti. Jantu

vamuncha yuß. Vachu jantu jalaqaßiy

tejkan tachaßan yu talhakapußan. Yu tala-

qaßiputun jalaktanchaniy para jantu kata-

laqaßil. Ex jalaqtinaqxtuy para jantucha

chßantaun kataval kun yu alati yu

talhakapußan.

11 Kintßalaqajun yu ikpaxkayan, jantu

kalaqtsßißitßi yu jantu lajßoxi, va kalaq-

tsßißitßi vamun yu lajßoxi. Yu makay yu

lajßoxi, yucha tijuyal kun Dios, pero yu

makay yu jantu lajßoxi, yucha jantukaß

mispay ni Dios.

Ox yu makay ni Demetrio

12 Tachun tanajun ni Demetrio va

ox lapanaki, si makay tacha najun ni

chivinti yu laqsaval. Mas kijnankßan

vachu iknaunau ni Demetrio va ox

makay y uxiknan kßatsßayatßik ni jantu

klaklkananau.

Jamastakßachoqoy

13 Kitßin ayaj lhuu chivinti xajkunpu-

tunan pero jantu iktsßoqniputunan kun

patsßoqnu. 14 Va ikpakxanßiy niman

kaklaqtsßin ex kalakchivinanau ukxpuß

kun ukxpuß.

15 Oxamaktaun kßatßaßul. Yu mintßala-

qaunin yu aniy taßalinta tamalaqacha-

niyan taun jamastakßanti. Kßalakmastßa-

kßatßi ni ketßalaqauninkßan por qayntamin

yu ancha taßalinta.

JudeJUDAS

Ni Karta yu Tsßoqlhi ni

Judas,1

Ni Judas jalaqtsßoqniy ni lapanakni

yu Dios jalaksaklhi

1
1 Kitßin kJudas va ixßoqxtamati Jesu-

cristo kunita vachu ixlaqaj Santiago

kunita. Klatsßoqniyau uxiknan yu tajun-

taßitan y tapaxkayan kimPaykßan Dios.

Talhistaktan ni Jesucristo. 2 Dios ayaj

katamapaynin, oxamaktaun katamakan,

y ayaj katapaxkan.

Yu tamasuy jalaklkanti

(2 Pedro 2:1-17)

3 Ketßalaqaunin yu klapaxkayau

pßunaj ayaj xaklalhitsßoqniputunau tacha

pulaqtaxtuyau kintachunkßan. Pero

chavay maqskßiniy kaklatsßoqniu y kakla-

tapayniniu ni jantu kaxtßaqnitßik lakatin

matichun katalaktanchanin milhakapußat-

kßan. Ni Dios va aqtauncha kintaxtaqnin

ni anchanu chivinti ni kijnan yu ixlapa-

nakni juntau. 4 Lati yu tamakanunun

tatanul kun uxiknan, mas jantu laklhila-

yatßik incha va makanunun. La maqancha

va tsßoqkal ni katalaqaßiyaß maqanlqaj-

nati. Va jalaktußunun, va tanajun por

kintamapayniyan ni Dios lay kamakßatßi

talaqalhin yu kßamakßapßutßu. Jantu

talhakapußan ni Jesucristo, vamun yuß

kißUkxtinkßan y kiJalhachimoßonukßan.

5 Chuncha mas kßatsßayatßikcha ni

uxiknan, pero kitßin klamapastakßanicho-

qoyau inchineß. Ni Jalhachimoßonu Dios

jalaqmalaqtaxtul ixlapanakni xalakatßun

Egipto pero astan jalaqmaqnil yu jantu

kataqalasmaklhi. 6 Vachuß yu ixmayulnin

Dios ixtavilanal kun Dios, pero lati jantu

katamakal tacha ixlaklhißulakanta, va

tamakaul. Chuncha ni Dios va lakmaßata

laka pachßin taßan putsßista mas va tava-

nancha. Ancha katataulaß tus kaminaß ni

julchan tejkan kalakmukßanikanaß ixma-

qanlqajnatkßan. 7 Vachu va chun tamakal

xalapanakni ni Sodoma ali Gomorra y

kun yu alati ukstsßuniy putaulanaxna.

Yußuncha vamun ayaj ixtamaqamay kata-

latßatamal mas va taßayuchacha, mas yu

jantu tsßuniy paxtoqniy kßamakßatßi.

Yußuncha tamaqanlqajnan laka jikmi yu

jantu mißojoy. Chuncha val para jantucha

kalaqtsßißiu kijnankßan tacha yußuncha

talal.

8 Vachu chun talay ni lapanakni yu

taßaqlaqavanan y tamakanunun. Talaqa-

lhiy ixlakatunajkßan. Jantu tatoßoyay yu

talhitßajun lhachimoßon, talaktußuy yu

talhitßajun tapßasta. 9 Pero mas va yu

xaßukxtin ixmayulnin Dios, yu Miguel

junkan, jantu laktußuy yu lhitßajun

tapßasta. Aqtauncha talachßapal laka

chivinti kun yu xaßukxtin aqmoqxnuß. Va

ixtalakiltsßakßastukßa taßayucha kalhaßal

ixlakatunaj ni Moisés. Pero yu Miguel

jantu kalaktußul ni aqmoqxnuß la ixta-

pßasta. Va naul: “Ni Jalhachimoßonu Dios

kalaqßayman.” 10 Pero ni aniy lapanakni

talaktußuy tachun yu jantu tamispay.

Talakpastaknan tacha talhitsukuti, va

chuncha talay. Chuncha va xßamankßan

lakmukßanichoqokan maqanlqajnati.

11 ¡Paynißincha yußuncha! Va tatay-

lhaßanta ixjatapastakßati ni Caín. Tamakay

laqtaqal tacha yu makal Balaam por talha-

japutun tumin. Kataniyaß tacha Kore por

talaktanchay ni Dios. 12 Taßan makßayatßik

lakvayti por lapßaxkßayatßik, ancha

tatanuy jantu kun tsßuniy talhanti y

chuncha lhimaxan xajachal. Va tacha

xajalhistaknan borregos yu xßamankßan

jalhistakkan. Va tacha taputsßi yu jantu

lhaßan xkan yu sunlhaßan un. Va tacha

jakßivin yu jantu taxtaßa xalhißuti tejkan

ixpußalin, va tichßukßikal, tus tacha

aqtßuycha katanil. 13 Yußuncha va taßa-

yajnan tacha taßan pßays ukxlaklay xaxkan

ni lakamar. Ni xalhimaxan yu tamakay va

tacha ixßoqxpuputi. Va tacha jastßakun yu

tamaqantsßanqay ixtinkßan, yu tapaxtoqniy

katataulal taßan ox tßalaj putsßista.

14 Qayntaun yu xatampatujunuß xapa-

panakni ni Adán va Enoc ixjunkan. Yucha

naul: “Ni Jalhachimoßonu Dios mintacha

kun lhuvaj miles ixmayulnin. 15 Kalakmu-

kßaniyaß ixlaqtaqalkßan tachun ni lapa-

nakni. Kalakmukßaniyaß ixlaqtaqalkßan yu

tamaqtaqalhinin, yu tamakay kun ixjalak-

tußuntikßan. Vachu kalakmukßaniyaß ixlaq-

taqalkßan por yu tanajun tejkan taßakchßin-

tamay ni Dios.” 16 Ni anchanu lapanakni va

si tachivintanuy y takiltayanan, vamun

talakanajun katamakal yu yußuncha

tanajun katamakal. La ixkilkßan va ayaj

lajßay lakmakakan, qalßox tachiviniy vamun

para kalaqxtaqnikal yu talhitsukuputun.

Jalaqxaqalay yu talhakapußan Dios

17 Pero uxiknankßan, yu klapaxkayau,

kapßastßaktßikcha yu tanaul ni lapanakni

yu jamalaqachal kiJalhachimoßonukßan

Jesucristo. 18 Yußuncha tanaul ni tejkan

xaputamaktanacha kunaß ex kaßalinaß lapa-

nakni yu jalaktußuy alati y vachuß yu

vamun tatsukuy makanan talaqalhin yu

tamakaputun. 19 Talaktßilhiy ni lapanakni,

tamakay yu tamakaputun la ixlakatunaj-

kßan. Jantu katalhitsukul ni Espíritu Santo.

20 Pero yu uxiknan, yu klapaxkayau,

chßantaun ox katßaylhipßintßik la

milhakapußatkßan yu minchal kun Dios.

Kßatßapßayninitßik Dios kun ixtapßasta ni

Espíritu Santo. 21 Kßalhistßakkßantßikcha

para jantu kßamakßauntßijlatßik ixjapa-

xkanti ni Dios. Kapßakxanßitßik ixjama-

payninti kiJalhachimoßonukßan Jesu-

cristo yu kataxtaqniyan para katsßukßu-

tßik mas va tavanancha. 22 Kßaxaßalatßik

ni lapanakni yu jantukaß ox talhaka-

pußan. 23 Kßamalaqtßaxtßutßik alati, va

tacha kßalakmaßosutßik laka jikmi. Vachu

yu alati lapanakni kßalakmapßaynitßik

pero katßalhaunitßik lakatsßuniy yu tacha

junita ixputsukukßan. Kßalakmapßaynitßik

pero kßaxkßaytßik yu tamakay, mas va

ixlaqchßitkßan yu chuncha lakatsaman-

tacha ixtalaqalhinkßan.

Ni Judas ay makay ni Dios

24 Ay kamakakal ni Dios yu lay

talhistakßan para jantu kamakßauntßijla-

tßik. Lay kataßulayan kun lhuu achati,

kun jantu tußuchun laqtaqal, taßan vil ni

yucha kun tachun ixßayaxtu. 25 Vamun

yuß ni Dios junita, va kiJamalaqtaxtunu-

kßan por yu makal Jesucristo kiJalhachi-

moßonukßan. Vamun yucha paxtoqniy

tachun yu lajßoxi, tachun yu lajßay,

tachun yu tapßasta, y tachun ni lhachi-

moßon, mas va maqancha, mas va

chavaycha y mas va tavanancha.

Chuncha kaval.

RevelationAPOCALIPSIS

Yu Masunikal ni Juan yu Katapasayaß,1

Yu Jesucristo masunil ni Juan

1
1 Ni aniy chivinti ni Dios masunil ni

Jesucristo para kalakmasunichoqol

ixlapanakni yu tatapatsaniy. Aniy masuy

yu nimancha katapasayaß. Ex ni Jesu-

cristo kimalaqachanil ixmayul ni kitßin

Juan, yu ixßoqxtamati kunita. 2 Kitßin

iktsßoqßulaßol tachun yu klaqtsßil, vachuß

ixchivinti Dios yu kijunil ni Jesucristo.

3 Ox kalhixajtachal ni lapanakni yu tapu-

teßey ali yu taqasmatßa ni aniy chivinti yu

minchal kun Dios, incha tamakay kuenta

tachun yu aniy jatsßoqßulanti. Va laycha

kalakachil ni julchan tejkan chuncha

katapasayaß.

Ni Juan jalaqtsßoqniy oqxlaqtujun

ixlapanakni Dios

4 Kitßin Juan klatsßoqniyau tachun

uxiknan yu oqxlaqtujun ixlapanakni Dios

untßatßik yu vilananchipitik xaßestado

Asia. Katamapaynin y oxamaktaun kata-

makan ni Dios yu tßajun mas va tava-

nancha, mas kaval pßunaj, mas

chavaycha, y yucha kaminaß astan. Vachu

katamapaynin yu pumatujun espíritus yu

alin taßan jalhachimoßonun Dios 5 vachuß

katamapaynin ni Jesucristo. Yucha lay

lhakapußanikan yu lhichiviniy. Yucha

pßunaj takukchoqol tejkan ixnita. Va

jalhichimoßoy tachun yu talhachimoßonun

lakamunukpaß. Yucha ayaj kintapaxkayan

y kintamalaqmixinitan kintalaqalhinkßan.

Chuncha oxamaktauncha kintamakaßojon

kun ixjakßalna. 6 Kintamakan para kajuu

jalhachimoßonun ali kuras para katoßoyau

ni Dios yu ixPay. Vamun yuß ay kama-

kakal, vamun yuß lhitßajun tapßasta, mas

va tavanancha kaval, jantu aqtaun kata-

maktal. Va chuncha kavalcha.

7 Aniy mintacha ni Cristo laka tapu-

tsßi. Tachun ni lapanakni katalaqtsßinaß.

Mas yu tatanqalaqltoqol vachuß katalaq-

tsßinaß. Tachun lapanakni yu alin

lakamunukpaß ayaj katamaqaninanaß y

katalajqalhunaß por yucha. Chuncha

kavalcha.

8 “Kitßin kunita tacha yu pßunaj letra

yu junkan Alfa, vachuß kunita tacha yu

xaßastan yu junkan Omega. Va kitßin

ikpußaqtaynikal tachun, vachu tamaktay

kun kitßin.” Chuncha najun ni Jalhachi-

moßonu Jesucristo. Yucha ixßalinta

pßunaj, vachu alinta chavaycha, vachuß

kaminchoqoyaß astan. Va lhitßaunßojoy

tachun tapßasta.

Ni Juan laqtsßil ixßayaxtu ni Jesucristo

9 Kitßin Juan va mintßalaqajunkßan

kunita. Vachu va chun ikmaqanlqajnan

tacha uxiknan. Vachuß chßantaun lhitanu-

manau taßan lhachimoßonun ni Dios.

Vachuß chßantaun maqantßaqniyau tacha

Jesucristo. Kitßin por klaqputeßey ixchi-

vinti Dios yu kimaqxtaqnil ni Jesús, ikvil-

chil tachßin taßan junkan Patmo, taun

lakatßun yu tanßajvil lakamar. 10 Ex

chuncha tejkan xajulchan jastaknati val,

va kilaqchaßal ni Espíritu. Ijqasmaklhi

laqataun chivinti la kimpulakan, ixqa-

lpßaysnixtu tus tacha kapusuntajukal sqol.

11 Ex va kunkal:

—Katsßoqßulatßi laka jalhiki tachun yu

laqtsßin y kßamalaßachßanin yu oqxlaq-

tujun ixlapanakni Dios yu tavilanal Asia.

Kßalaqmalaßachßanin yu tavilanal laka

putaulan Éfeso ali Esmirna ali Pérgamo

ali Tiatira ali Sardis ali Filadelfia ali

Laodicea.

12 Ex kitßin iktalaqaspßiklhi para

kaklaqtsßil taßayucha ixkintßajun xaqalan.

Tejkan iktalaqaspßiklhi ex klaqtsßil laqa-

tujun xaputayan kantila yu si oro ixju-

nita. 13 Ixtanßajna taßan ixyal ni laqatujun

xaputayan kantila, ancha klaqtsßil ixyal

qayntaun tus tacha Sasßatßa Lapanaki

ixtasuy. Ixßulata aqxtaun laqchßiti tus la

ixchßajaß ixchinita. Vachuß ixßoxatanun

aqxtaun cinturón taßakchun ixtankilakna

si oro ixjunita. 14 La ixßaqtsul ixlhitßajun

ixßaji va si laqxnapapa, tacha ixmaka-

chßauti borrego yu ox xnapapa, tus tacha

miki. Yu ixlaqchul tus tacha jikmi yu lap

lap maqtajiy. 15 Ixchßaja ixtamaqtajiy tus

tacha tsasnati yu bronce yu ox maqa-

stalay, va tacha kataxtulkaß laka horno.

Ixchivinti tus tacha yu pßays makatßajun

taßan patajuy xkan. 16 La ixmajkanaj

ixchßapata laqatujun jastßakun. Ixkiltaxtuta

aqxtaun aqtsupipi chitaj yu paßextßuy

ixkikxtuy. Ixßukxpuß ixtasuy tacha julchan

yu ox kßuliksnaß maqtajiy.

17 Tejkan klaqtsßil ex niman iktaqtal la

ixchßaja, iktamakaul tus tacha janiniß. Ex

yucha kimoqslanil ixmajkanaj makaß, ex

kijunil:

—Jantu katßalhan. Kitßin va yu iktßajun

mas kaval pßunaj, mas kaval astan.

18 Kitßin chavay iktßajuncha. Va xaknita

pero chavay iktßajun mas va tavanancha.

Chavay kitßincha kimpaxtoqniy kakxtaqnil

lakatin tasvanancha kaniyaß qayntaun

lapanaki y tasvanancha jantu. Kitßincha

klhitßajun ixpumalaqltißakan taßan alin

janinin yu laqnin. 19 Katsßoqßulatßi tachun

axtoqnuß yu xalaqtsßin, vachuß yu alin

chavaycha, vachuß yu katapasayaß astan.

20 Yu xalaqtsßin laqatujun jastßakun la

kimajkanaj y vachuß yu laqatujun kantila

yu si oro, yucha inchineß naunputun. Yu

laqatujun jastßakun naunputun qayntujun

ixmayulnin Dios yu tatapatsaniy oqxlaq-

tujun ixlapanakni ni Dios. Yu laqatujun

kantila naunputun oqxlaqtujun ixlapa-

nakni Dios yu lakatujun tavilanal xalaka-

tßun Asia.,12

Ni Jesucristo jamalaqachaniy chivinti

ixlapanakni Dios yu tavilanal

laka putaulan Éfeso

2
1 ’Inchine katsßoqnin ixmayul Dios yu

jalhistakßa ixlapanakni Dios yu tavi-

lanal laka putaulan Éfeso: “Yu chßapay ni

laqatujun jastßakun la ixmajkanaj, yu tißuk-

xuntayay taßan vil laqatujun kantila yu si

oro, yucha inchine najun: 2 Kitßin ikmi-

spaßojoy tachun yu makßayatßik y vachuß ni

pßays tßapßatsßayatßik. Vachuß ijkßatsay ni

ayaj maßantßaulayatßik. Vachuß ijkßatsay ni

jantu xtßaqyatßik lakatin ni kaßalil tußu-

chun yu jantu lajßoxi siya uxiknan.

Vachuß ijkßatsay ni ox lakpßuxkßaulaqtsßi-

natßik lapanakni yu tanajun Cristo jalaq-

malaqachal mas jantu laqsaval kaval.

Jalakmispßayatßik ni yußuncha va talak-

lkanan. 3 Vachuß kitßin ijkßatsay ni ayaj

maßanlßajnanatßikcha y pßays tßapßatsßa-

yatßik para katoßoyakal kintaqaßuti.

Jantu aqtaun tachaniyan. 4 Pero alin

taun tußuchun yu tatsßanqaniyan yu

kitßin jantu ox klhilay. Jantucha lapßa-

xkßayatßik tacha pßunaj. 5 Xlhiyucha

kapßastßaktßik yu makßauntßijlatßatßik.

Kamapßaxachßoßotßikcha mijatapastakßat-

kßan y kßamakßachßoßotßikcha tacha yu

pßunaj ixmakßayatßik. Incha jantu kßama-

pßaxayapitik mijatapastakßatkßan ex

kajkßantachal, kaklamaqosuniyau ixpu-

tayan minkantilajkßan. 6 Pero alin taun

tußuchun yu makßayatßik yu kßachaniy.

Ayaj xkßayyatßik yu tamakay ni lapa-

nakni yu lakjunkan Nikolaítas. Kitßin

vachu ayaj ikxkajiy tacha tamakay. 7 Yu

talhitßajun ixpaqasmaknikßan va kataqa-

smaklhi yu jalakjuniy ni Espíritu oqxlaq-

tamin ixlapanakni Dios. Tachun yu

kamaqalhajayaß yu jantu lajßoxi, yucha

kakxtaqniyaß lakatin para kataßul xaßu-

nikan ni kßiu yu xtaßa ox jatsukunti.

Yucha alinta laktßiyan taßan vil ni Dios.”

Ni Jesucristo jamalaqachaniy chivinti

ixlapanakni Dios yu tavilanal laka

putaulan Esmirna

8 ’Vachuß inchine katsßoqnin ixmayul

Dios yu jalhistakßa ixlapanakni Dios yu

tavilanal laka putaulan Esmirna: “Yu

aqtsßiyajcha tßajun, mas kaval pßunaj y

vachuß katsukuyaß astan, yu ixnitacha

pero chavay kujchoqotacha, ni yucha va

inchine najun: 9 Kitßin ijkßatsay ni ayaj

maßanlßajnanatßik. Vachuß ijkßatsay ni va

kilpatanin untßatßik pero laqsaval va

maqalinin untßatßik la melhanutkßan.

Vachuß ijkßatsay yu jantu ox talhichivi-

nanan yu jalakjunkan israelitas mas

jantu laqsaval kataval. Yußuncha va

xataqxtoßati ixlapanakni Satanás taju-

nita. 10 Jantu katßalhaunitßik yu

kßamaßanlßajnanapitik. Ni aqmoqxnuß kata-

chßapayan lati ni uxiknan y katamanuyan

laka pachßin. Chuncha katasuyaß incha

laqsaval milhakapußatkßan. Kßamaßanlßajna-

napitik tus paqkau. Ox katßaylhipßintßik

mas katamaqnin. Kitßin klamaqxtaqniyau

milhilhajatkßan, va yu ox jatsukunti. 11 Yu

talhitßajun ixpaqasmaknikßan va kataqa-

smaklhi yu jalakjuniy ni Espíritu oqxlaq-

tamin ixlapanakni Dios. Yu kamaqalha-

jayaß yu jantu lajßoxi, yucha jantu kama-

qanlqajnanaß tejkan kaßalinchoqoyaß yu

ataun lhinin.”

Ni Jesucristo jamalaqachaniy chivinti

ixlapanakni Dios yu tavilanal laka

putaulan Pérgamo

12 ’Vachuß katsßoqnin ixmayul Dios yu

jalhistakßa ixlapanakni Dios yu tavilanal

laka putaulan Pérgamo yu inchine: “Yu

lhitßajun aqxtaun aqtsupipi espada yu

paßextßuy kikxtuy, ni yucha va inchine

najun: 13 Kitßin ijkßatsay ni uxiknan vila-

nantßik taßan lhachimoßonun ni Satanás

pero ox tßaylhipßinatßik kun kitßin. Vananaj

oxicha kilalhakapußanau, mas ancha la

mimputaulankßan tamaqnil ni Antipas yu

ox ixkilhichiviniy. Pero mas exnicha ni

uxiknan jantu kilamakauntijlau ancha

taßan vil ni Satanás. 14 Pero alin lati

axtoqnuß yu makßayatßik yu jantu tsßuniy

ox klaqtsßin. Alin lati lapanakni siya

uxiknan yu jantu tamakauntijlaputun ni

jatapastakßati yu maqancha ixjamalaninin

ni Balaam. Yucha masunil Balak yu lay

kalakmakanil ni israelitas para katamaka-

putul talaqalhin. Va para kataßul axtoqnuß

lhißuti yu moqslanikan antivas y katatßa-

tamal lapanakni yu jantu ixnavinkßan

kataval. 15 Vachuß alin siya uxiknan yu

talhakapußan yu tamasuy ni Nikolaítas.

16 Xlhiyucha kamapßaxachßoßotßikcha mija-

tapastakßatkßan. Incha jantu, ex kakla-

laqßantachaßau, kajkachßapayanta ni

anchanu lapanakni kun kißespada yu

taxtuy la kinkilna. 17 Yu talhitßajun ixpa-

qasmaknikßan va kataqasmaklhi yu jalak-

juniy ni Espíritu oqxlaqtamin ixlapanakni

Dios. Yu kamaqalhajayaß yu jantu lajßoxi,

kitßin kakxtaqniyaß ixvayti yu

maqsaqkantacha. Vachuß kakxtaqniyaß

yu xutßutßu chiyux taßan jatsßoqßulanti yu

saystßi ixtaqaßuti. Yucha jantu matichun

mispay, vamun mispay yu laqaßiy.”

Ni Jesucristo jamalaqachaniy chivinti

ixlapanakni Dios yu tavilanal laka

putaulan Tiatira

18 ’Vachuß katsßoqnin yu jalhistakßa

ixlapanakni Dios yu tavilanal laka

putaulan Tiatira yu inchineß: “Yu

Sasßatßa Dios yu lhitßajun ixlaqchul tacha

jikmi yu lap lap maqtajiy y vachuß

lhitßajun ixchßajaß tacha tsasnati yu

bronce yu maqastalalakanta, ni yucha

va inchine najun: 19 Kitßin ox ikmispay

tachun yu makßayatßik y tacha tßißukxu-

yanantßik paxkanan y ox tßaylhipßina-

pitik la milhakapußatkßan, laßaqtßayßuya-

tßik, y ayaj maßantßaulatßik. Chavaycha

apalay lhuu makßayatßik xajantu yu

ixmakßayatßik pßunaj. 20 Pero klami-

spayau putaun yu makßayatßik yu kitßin

jantu kimaqamay. Xtßaqyatßik lakatin ni

anchanu xanati yu junkan Jezabel yu

najun lhichiviniy ixchivinti Dios pero

vamun jalakmakanuy kilapanakni yu

kintatapatsaniy. Jalaklhijuniy katatßa-

tamal lapanakni yu jantu ixnavinkßan

kaval. Vachuß jalaklhijuniy kataßul

axtoqnuß yu moqslanikan antivas.

21 Anchanu xanati ikxtaqnil lakatin

kamapaxal ixjatapastakßati. Pero jantu

mapaxaputun ixjatapastakßati, jantu

makauntijlay maqtaqalhinin kun

joßakna. 22 Xlhiyucha kitßin kaknaqßaq-

tayaß ex katamayantacha taqanßan laka

putaman. Tus tachun ixlapanakni

kakmamaqanlqajnivayaß. Tachun yu

tamakay laqtaqal kun yucha va chuncha

klakmakayaß incha jantu tamapaxay

ixjatapastakßatkßan. 23 Klaqmaqnißoyaß,

ex chuncha tachun ixlapanakni Dios

kataxtaqniyaß kuenta ni kitßin ikmispa-

nißojoy tus taßan ixpulmanixtu ixjatapa-

stakßatkßan y vachuß la ixjalhanutkßan.

Kaklaxtaqniyau yu tapaxtoqniyan

kßalaßaßitßik por qayntamin. 24 Pero lati

ni uxiknan yu vachuß machaqan Tiatira

jantu laßaßiyatßik yu masuy ni Jezabel.

Vachuß jantu aqtaun kßamispßatßik yu lajßay

talaqalhin yu tamakay laqatamaqsaq.

Yucha tajuniy ixjatapastakßati ni Satanás.

Kitßin iknajun ni jantucha klalhijuncho-

qoyau kßamakßatßik tußuchun aputaun.

25 Vamun katßaylhipßintßikcha tacha ni

makßayatßikcha tus kakminchoqoyaß. 26 Yu

katamaqalhajayaß yu jantu lajßoxi y kata-

taylhaanaß makanan kilhitapatsa tus

tachun kalaßoyaß, va yußuncha klaqxtaq-

niyaß xapalhachimoßon talakachux ni laka-

munukpaß. 27 Katalhachimoßonunaß kun

tapßasta. Va tacha maqataun palik yu

tsasnati laqcheßeputaukßay aqchoq yu

jamakanti kun tßun. Vachu chun tacha

kimPay kimakal Jalhachimoßonuß, vachu

va chun ni yußuncha. 28 Vachuß kaklaq-

xtaqniyaß ni ay jastßaku yu xajachil vakuj

tejkan tunkumin. 29 Yu talhitßajun ixpaqa-

smaknikßan va kataqasmaklhi yu jalak-

juniy ni Espíritu oqxlaqtamin ixlapanakni

Dios.”,23

Ni Jesucristo jamalaqachaniy chivinti

ixlapanakni Dios yu tavilanal

laka putaulan Sardis

3
1 ’Vachuß katsßoqnin ixmayul Dios yu

jalhistakßa ixlapanakni Dios yu tavi-

lanal laka putaulan Sardis yu inchine: “Yu

laklhichimoßoy yu laqatujun ixßespíritus

Dios y vachuß lhitßajun laqatujun jastßakun,

ni yucha va inchine najun: Kitßin ikmi-

spaßojoy tachun yu makßayatßik pero

uxiknan mas tßasuyatßik tacha vanaj

kakßujtßik, va nitßatßikcha. 2 Kakßujtßikcha,

kßalapßasnitßik yu ox la mimputsukkßan

para jantu katsßanqaßol. Kitßin klalaqtsßinau

tacha makßayatßik ni jantu vas kaval kun

Dios. 3 Kapßastßaktßik yu tamalanin pßunaj

y yucha katßaylhipßintßik. Kamapßaxa-

tßikcha mijatapastakßatkßan. Incha jantu,

ex kitßin kaklalaqßantachaßau tacha qayn-

taun alhavanaß yu jantu kakßatsßayapitik

tejkan kajkßananta. 4 Pero ancha laka

putaulan Sardis lati ni uxiknan ox tßißuk-

xuntßayatßik, va tacha jantu kaxkßilivatßik

milaqchßitkßan. Uxiknan katßißuntßayapitik

kun kitßin kun milaqchßitkßan yu ox

laqxnapapan, va chuncha tapaxtoqniyan.

5 Yu kamaqalhajayaß yu jantu lajßoxi,

yucha kaßulayaß si xnapapa ixlaqchßiti.

Yucha jantu kaxakaniyaß ixtaqaßuti la

xalibro yu masuy taßayucha katsukuyaß.

Kitßin kaklaqaßiyaß kun achati la ixla-

kaßukxpuß kimPay ali ixmayulnin. 6 Yu

talhitßajun ixpaqasmaknikßan va kataqa-

smaklhi yu jalakjuniy ni Espíritu oqxlaq-

tamin ixlapanakni Dios.”

Ni Jesucristo jamalaqachaniy chivinti

ixlapanakni Dios yu tavilanal laka

putaulan Filadelfia

7 ’Vachuß katsßoqnin ixmayul Dios yu

jalhistakßa ixlapanakni Dios yu tavilanal

laka putaulan Filadelfia yu inchine: “Yu

jantu tsßuniy kalhitsukul laqtaqal, yu

tachun chivinti si vas chiviniy, yucha

lhitßajun ixllave ni David yu ay jalhachi-

moßonuß ixjunita. Taßan malaqltißay

jantu matichun lay malakchajuy. Vachuß

tejkan malakchajuy jantu matichun lay

malaqltißay. Ni yucha va inchine najun:

8 Kitßin ox klamispaniyau milhitapatsa-

kßan. Klamalaqltißanitau aqataun puerta

taßan alintßatßik. Yucha jantu matichun

lay malakchajuy. Mas va tsßuniy tapßasta

lhitßaunatßik, ni uxiknan ox makßayatßik

kuenta kinchivinti y jantu aqtaun kila-

makauntijlayau. 9 Ixlapanakni ni

Satanás va talaklkanan. Tanajun va

israelitas tajunita pero jantu laqsaval

kaval. Yußuncha kaklamalaqachaniyau

para kataßal tatsoqoqtanin la milaka-

chßajakßan para katakßatsal ni kitßin

klapaxkayau. 10 Uxiknan tßaylhipßina-

pitik kun maqantaulati, vachu tacha

klalhijunau. Xlhiyucha kitßin klatay-

lhaßanau aqtayjunun. Katamaqanlqaj-

nanaß ni lapanakni taßakapuchun laka-

munukpaß para kaalaqtsßintanukal, pero

uxiknan klalhistakßau. 11 Kitßin

nimancha kakminaß. Xlhiyucha jantu

kßamakßauntßijlatßik yu lhitßaunatßik. Va

jantu matichun katamaxtunin milhilha-

jatkßan yu tacha korona. 12 Yu kamaqa-

lhajayaß yu jantu ox, kitßin kakmakayaß

tacha xamatau ni chaqaß taßan lhachi-

moßonun ni Dios. Jantu aqtaun kataxtu-

choqoyaß, si ancha kataulaß. Ex la

ixmuntsan kaktsßoqmukßayaß ixtaqaßuti

ni kiDios, vachuß ixtaqaßuti yu ay ixpu-

taulan ni Dios. Yucha junkan ni sastßi

Jerusalén. Va yucha kataßeltajuyaß

laktßiyan taßan vilchal Dios. Vachuß

kaktsßoqmukßayaß yu sastßi kintaqaßuti.

13 Yu talhitßajun ixpaqasmaknikßan va

kataqasmaklhi yu jalakjuniy ni Espíritu

oqxlaqtamin ixlapanakni Dios.”

Ni Jesucristo jamalaqachaniy chivinti

ixlapanakni Dios yu tavilanal laka

putaulan Laodicea

14 ’Vachuß katsßoqnin ixmayul Dios yu

jalhistakßa ixlapanakni Dios yu tavilanal

laka putaulan Laodicea yu inchine: “Yu va

laqsaval vas chiviniy, jantu jalaklkanan,

yu va tacha tßajuncha y vachuß makaßol

tachun yu Dios ixnajunta kaßalil, ni yucha

va inchine najun: 15 Ox ikmispay milhita-

patskßan. La milhakapußatkßan jantu

tsukßunkßu kßaßuntßik y vachuß jantu

kßatsßastßik. Ox ixval incha va tsukßunkßu

ixßuntßik u incha va istsßastßik. 16 Vaqaj

palßon untßatßik la milhakapußatkßan, jantu

tsukßunkßu kßaßuntßik nisin kßatsßastßik.

Xlhiyucha kitßin jantucha klalaqaßiyau, va

tacha kakpatßamajßanputul la kinkilna.

17 Naunatßik ni va ayaj maßalinin untßatßik

y ayaj lajßox vilanantßik. Vachuß naunatßik

ni jantu tußuchun tatsßanqaniyan. Jantu

makßayatßik kuenta ni va lhitsßisiti untßa-

tßik. Paynißincha uxiknan, jantu tußuchun

maßalinatßik y ayaj kilpatanin untßatßik.

Vachuß laßachßixin untßatßik y jantucha alin

milaqchßitkßan. 18 Xlhiyucha klajunau ni

kilaskßiniu oro yu ox maqasqanau laka

jikmi, ex laqsaval maßalinin kßaßuntßik.

Vachuß kilaskßiniu milaqchßitkßan yu ox

xnapapa. Ex lay kßaßulatßik y kßalhilaßa-

pßaßakßantßik la milakatunajkßan taßan

lhimaxananatßik. Vachuß kilaskßiniu xakßu-

chßu milaqchulkßan para kßalakßavanan-

chßoßotßikcha. 19 Kitßin tachun yu klakpa-

xkay vachuß klaqlaqßaymay y vachuß klaq-

xtaqniy maqanlqajnati. Xlhiyucha kun

tachun melhanutkßan maqskßiniy kßama-

pßaxatßik mijatapastakßatkßan. 20 Kitßin

klakxtuyal laka matiß, va ikxaqalay yu

tanun ixpulakna. Incha matichun qasmatßa

kinchivinti y vachuß kimalaqltißaniy ni

matiß, ex kaktanuyaß. Chßantaun kaktßa-

vaynaß, vachuß yucha kintßavaynaß ni

kitßin. 21 Yu katamaqalhajayaß yu jantu

lajßoxi, kaklaqxtaqniyaß taßan katataulal

chßantaun kun kitßin taßan klhachi-

moßonun. Vachu chun tacha kitßin ikma-

qalhajal y chßantaun iktßataulal kimPay

taßan jalhachimoßonun. 22 Yu talhitßajun

ixpaqasmaknikßan va kataqasmaklhi yu

jalakjuniy ni Espíritu oqxlaqtamin ixla-

panakni Dios.”,34

Ay tamakay Dios laktßiyan

4
1 Astan, ex klaqtsßil aqataun puerta

laktßiyan, ixlaqltißay. Ijqasmak-

choqol ixchivinti yu pßunaj ixkixaqala-

tacha, makatßaul tus tacha maqataun

sqol, kijunil:

—Kapßatßaxtßucha aniy talman. Kitßin

kakmasuniyan tachun yu katapasayaß

astan.

2 Ex kitßin nimancha kilaqachßapal la

ixtapßasta ni Espíritu. Ex klaqtsßil taßan

jalhachimoßonunkan ancha laktßiyan,

ancha ixvil qayntaun lapanaki. 3 Ni

lapanaki yu ancha ixvil ixtasuy tacha

kßus chiyux yu junkan jaspe ali yu

junkan kornalina. Ni anchanuß taßan

jalhachimoßonunkan tantilaqachoqo

ixßalin taun xkulumakchati, ixtasuy

tacha kßus chiyux yu junkan esmeralda.

4 Vachuß ixßalin laqapßuxauntßati

putaulan tantilaqachoqo ni laka palha-

chimoßon. Kitßin klaqtsßil si ixtavilanal

qayntamin xapaynin, qaynpßuxauntßati

ixtajunita. Ixtaßulata laqxnapapa

laqchßiti kun laqatamin korona la ixßaq-

tsulkßan yu si oro ixjunita. 5 Taßan

taulay ni Jalhachimoßonu ancha ixchi-

vinkan y vachuß ixmakatßajun jamaxkan

y vachuß ixtasuy makaliukniti. Vachuß la

ixlakaßukxpuß taßan jalhachimoßonunkan

ancha ixßalin laqatujun maklku yu si

jikmi ixjunita. Yucha va yu laqatujun

ixßespíritus ni Dios. 6 Vachuß la ixla-

kaßukxpuß taßan jalhachimoßonunkan

ixtasuy xkan tacha ay lakamar, ixpa-

tasuy jalakavanti tus tacha spejo. Vachuß

taßan jalhachimoßonunkan ixtantilaqa-

choqo ixßalin laßatßati talhitsukuti yu

takujta. Tus ixtalaqaßaqtsamanta laqchul,

la ixßukxpulakapukßan ali ixpulakankßan.

7 Yu pßunaj talhitsukuti ixtasuy tacha laqa-

taun león y yu alaqataun ixtasuy tacha

laqataun vakax. Yu ataun ixtasuy tacha

qayntaun lapanaki y yu xaßastan ixtasuy

tacha laqataun atsßoßo ixjaltilinijßanta. 8 Ni

anu laßatßati talhitsukuti yu takujta, si ixta-

lhitßajun laqachaxan paqachuj la ixmakan-

kßan y talakachux ixlakatunajkßan va ixta-

laqaßaqtsamanta laqchul. Yußuncha mas

tunkuj ali tsßis jantu ixtamamaktay ixchi-

vintikßan yu inchineß najun:

Lhitßaunßojoy yu lajßoxi, yu lajßoxi,

yu lajßoxi

ni kiJalhachimoßonukßan Dios yu

lhitßaunßojoy tapßasta.

Va yucha yu ixtßajun pßunaj, yu

tßajun chavaycha, yu

kaminchoqoyaß astan.

9 Chuncha ni anu pumatßati yu tacha

laßatßati talhitsukuti yu takujta va tatoßoyay y

ay tamakay ni Dios yu vil taßan jalhachi-

moßonun. Vachuß taxtaqniy lhimalaqpu-

chuncha yu tßajun mas va tavanancha kaval,

yu jantu aqtaun katamaktal. 10 Tejkan

chuncha tamakay ex yu qaynpßuxauntßati

xapaynin tatatsoqoqtaniy ni Dios yu vil taßan

jalhachimoßonun. Va tatoßoyay ni yucha yu

tßajun mas va tavanancha, tamamay ixkoro-

najkßan taßan vil, tanajun yu inchineß:

11Uxintßi kiJalhachimoßonukßan unitßa,

vachuß kiDioskßan unitßa.

Uxintßi paxtoqniyan ay kßamakßakßa,

va katßoßoyakßa, va uxintßi

lhitßaßunßoßoy yu tapßasta.

Va uxintßi yu makßaßo tachun yu

alin.

Tachun axtoqnuß yu alin chavaycha,

va uxintßi la mißachati lakmakßatßi.,45

Aqxtaun jalhiki yu jasmilniti ixjunita

ali yu Sasßatßa borrego

5
1 Astan klaqtsßil ni anchanuß yu ixvil

taßan jalhachimoßonunkan, va ixchßa-

pata la ixlhijakanaj makaß aqxtaun jalhiki.

Va jasmilniti ixjunita y ukxputßuy ixtsßoq-

kanta, la ixßukxpuß ali ixlhimakan. Ox

ixmalakchaukanta, va lakatujun ixlaka-

ltßaunkanta. 2 Ex klaqtsßil qayntaun

ixmayul Dios yu pßays lhasakminil, va

naul:

—¿Tasßayucha paxtoqniy kapu-

xßoqlhi ni aniy jalhiki y kalajßexnil taßan

ltßaunikanta?

3 Pero jantu matichun kaßalil yu

oxicha para kapuxßoqlhi ni jalhiki yu

jasmilniti ixjunita, mas laktßiyan, mas

lakatßun, mas ixtaßapuß lakatßun y jantu

matiß lay kalaqtsßil. 4 Jantu matichun lay

kapuxßoqlhi ni jalhiki yu jasmilniti ixju-

nita para lay kalaqtsßil, xlhiyucha kitßin

va ayaj xajqalhun. 5 Ex chuncha qayn-

taun xapay yu ixvil taßan jalhachimoßo-

nunkan kijunil:

—Jantucha kßaßalhu. Alin ni lapa-

naki yu junkan ni león yu mintachal

xalakatßun Judá yu ixpapanti David.

Yucha maqalhajatacha ixtßalaxkaynin.

Yucha lay kapuxßoqlhi ni jalhiki yu

jasmilniti, lay kalajßexnil yu lakatujun

taßan ltßaunikanta.

6 Ex chuncha klaqtsßil taßan jalhachi-

moßonunkan ixyal laqataun Sasßatßa

borrego. Yucha ixtaßajyal yu laßatßati

talhitsukuti yu takujta ali yu pßuxauntßati

xapaynin. Ni Sasßatßa borrego ixtasuy

tacha yu maqnikantacha. Ixlhitßajun

maqatujun ixßaqaloqoti ali laqatujun

ixlaqchul. Yucha naunputun va laqatujun

ixßespíritu ni Dios yu jalaqmalaqachal

por taßakapuchun aniy lakamunukpaß.

7 Chuncha ni Sasßatßa borrego alcha, va

maxtunil ni jalhiki la ixlhijakanaj makaß

yu ixvil taßan jalhachimoßonunkan.

8 Tejkan chßapalcha ni jalhiki, ex yu laßa-

tßati talhitsukuti yu takujta ali yu

pßuxauntßati xapaynin tatatsoqoqtanil la

ixlakaßukxpuß ni Sasßatßa borrego. Tachun

si ixtalhitßajun ixlhisankßan yu arpa

junkan, va si ixtalhaßanta ixpamapßuvan-

kßan yu si oro ixjunita. Si ox pßal ixtavi-

lanal pun. Tejkan ixtaxavay pun yucha

naunputun va ixchivintikßan ixlapanakni

Dios tejkan taskßin. 9 Yußuncha ixtami-

lpay yu sastßi milpati yu inchineß najun:

Uxintßi laqsaval paxtoqniyan

kachßapßa ni jalhiki

y kaßexnin taßan ltßaunikanta.

Uxintßi tßamaqxtßaqtßi para kßanitßi.

Chuncha kun mijakßalna jalaklhißitßi

lapanakni para Dios,

va yu tachiviniy tachun lhichivin,

yu machaqan tachun

putaulanaxna,

ali yu minchal taßoqxlaqchux

lapanakni lakamunukpaß.

10Uxintßi kilamakau jalhachimoßonun

y kilamakau kuras para

kaktapatsaniu Dios.

Kaklhachimoßonunau aniy

lakamunukpaß.

11 Ex klaqtsßil y ijqasmaknil ixchivinti-

kßan lhuu ixmayulnin Dios ali yu pumatßati

yu tatasuy tacha talhitsukuti ali yu

xapaynin. Laqalhuu miyones ixtayanal

tantilaqachoqo taßan jalhachimoßonunkan.

12 Ayaj pßays ixtachiviniy y ixtanajun:

Ni Sasßatßa borrego yu moqslakal

tacha lapaxkan

yucha lhitßajun tachun tapßasta,

tachun maqaliti,

tachun jatapastakßati, xoqta lay

makay.

Xlhiyucha tsßanqay katoßoyau, ay

kamakakal y ox kalhichivinkal.

13 Vachuß ijqasmaklhi tachun axtoqnuß

yu Dios lakmakal, yu alin laktßiyan, ali yu

alin lakatßun y vachuß yu alin ixtaßapuß

lakatßun ali yu alin laka mar, tachun yu

alin ixtanajun:

Yu vil taßan jalhachimoßonunkan ali

yu Sasßatßa borrego,

vamun yußuncha ay kalakmakakal y

kalaktoßoyakal y ox

kalaklhichivinkal.

Vamun yußuncha talhitßajun tapßasta

mas va tavanancha kaval, jantu

aqtaun katamaktal.

14 Chuncha yu laßatßati talhitsukuti yu

takujta ixtanajun:

—¡Chuncha kaval!

Ex yu pßuxauntßati xapaynin tatatso-

qoqtanil y tatoßoyal Dios yu kujta mas va

tavanancha, jantu aqtaun katamaktal.,56

Lajßexkan taßan ltßaunikanta ni jalhiki

6
1 Kitßin klaqtsßil ni Sasßatßa borrego

ixchßapata ni jalhiki yu jasmilniti yu

lakatujun ltßaunikanta, va lajßexnil

lakataun taßan ltßaunikanta. Ex chivinil

qayntaun ni anchanuß laßatßati talhitsu-

kuti yu takujta, va ijqalasmaklhi ixchi-

vinti tus tacha laqpaqnati, va naul:

—¡Katßatßi y kßalaqtsßi!

2 Tejkan klakavanal, ex klaqtsßil

laqataun xnapapa juki. Yu ixpujukßal

ixchßapata maqataun arco. Va xtaqnikal

laqataun korona. Yucha ixßanta maqa-

lhajan yu jantu lajßox. Va anta para

kataylhaßal maqalhajan.

3 Ex chuncha ni Sasßatßa borrego

lajßexnil lakßatßiyunuß taßan ltßaunikanta.

Ex ijqalasmaklhi yu xalaßatßiyunuß talhi-

tsukuti yu kujta, va naul:

—¡Katßatßi!

4 Ex taxtul alaqataun juki va xlapul.

Yu ixpujukßal xtaqnikal lhachimoßon

para kalhimil lhilukuj aniy lakamu-

nukpaß para katalamaqnil ni lapanakni.

Vachuß maqxtaqnikal maqataun ay

espada.

5 Tejkan ni Sasßatßa borrego lajßexnil

lakßatßutunuß taßan ltßaunikanta ni

jalhiki, ex ijqalasmaklhi yu qayntßutunuß

talhitsukuti, va naul:

—¡Katßatßi!

Ex klakavanal y klaqtsßil laqataun

sqoyaq juki. Yu ixpujukßal ixchßapata

laqataun papulkan. 6 Ijqasmaklhi

chivinkal la ixtanßajna taßan ixtayanal

yu laßatßati talhitsukuti yu takujta, va

naul:

—Taun kilo trigo ixtapal va tacha

paqtaun laka lhitapatsa kunaß. Vachuß

laßatßutu kilo cebada ixtapal va tacha

paqtaun laka lhitapatsa kunaß. Pero

jantu kßalaßalhitßi yu xaxkan uva ali

aceite.

7 Tejkan ni Sasßatßa borrego lajßexnil

yu lakßatßatiniß taßan ltßaunikanta ni

jalhiki, ex ijqalasmaklhi ixchivinti ni yu

laßatßatiniß talhitsukuti, va naul:

—¡Katßatßi!

8 Ex klakavanal y klaqtsßil laqataun

xqavau juki. Yu ixpujukßal junkan

Lhinin. Yu ixtixkaulhaßanta junkan

Laqnin. Yußuncha jaxtaqnikal lakatin

para katamaqnil lapanakni pumataun

por pumatßatin yu alin por tachun ni

lakamunukpaß. Va katapumaqnil lhilukuj

ali chavan ali taqanßati ali maqtalin.

9 Tejkan ni Sasßatßa borrego lajßexnil

yu lakakisini taßan ltßaunikan ni jalhiki, ex

klaqtsßil lapanakni la ixqaltaßapuß ni altar

yu tapunil por ixtalaqputeßey ixchivinti

Dios, vachuß por ixtataylhaßan lhichivinin

Cristo. 10 Pßays ixtachiviniy, va tanaul:

—Uxintßi yu Jalhachimoßonu kßatßi yu

lhitßaunßoßoy yu lajßox, yu laqsaval unitßa.

¿Tas vanancha kßalakmukßaniyeße ixlaqta-

qalkßan yu ixkintaxkajiy lakamunukpaß y

kalaqmamaßalchßaunichßoßoyeße yu

kintamaqnin?

11 Ex jalaqxtaqnikal laqxnapapan

laqchßiti y jalakjunkal para katapakxal.

Pßunaj maqskßiniy katanißol tachun ixtßala-

qauninkßan yu tapaxtoqniy katanil yu

talaqputeßey ixchivinti Dios, vachu chun

tacha tanil yußuncha.

12 Kitßin klaqtsßil tejkan ni Sasßatßa

borrego lajßexnil yu lakachaxanaß taßan

ltßaunikanta yu jalhiki. Ex alil taun pßays

jaxkapßikniti. Yu julchan tapalal tsßiti tus

tacha aqxtaun laqchßiti yu pßays sqoyaq. Yu

malkuyuß tasul tus tacha jakßalna. 13 Yu

jastßakun tapatajul lakatßun tacha tejkan ni

pßays un sunpßuxßojoy xaßunikan higo. 14 Yu

laktßiyan tasmilil tacha aqxtaun jalhiki yu

smilkan. Tachun aspajunaxnan ali tßun yu

tanßajvil laka mar tus tachun tatalakpaxal.

15 Tachun yu xareyes lakatßun ali yu talha-

chimoßonun aniy lakamunukpaß ali xaßuk-

xtinin tropas ali maßalinin ali yu talhitßajun

lhuu tapßasta y tachun lapanakni, mas

oqxtamatin ali yu oxamaktaun tatijuyanal,

va taßanßol tamaqsaqnin taßan laqpoqapaj

laktalpan. 16 Ixtamatßasay ni aspajunaxnan

ali laktalpan, ixtajuniy:

—Kilaßaktßalmaßaucha, kilamaqsaq-

vicha para jantucha kintalaqtsßin yu vil

taßan jalhachimoßonunkan. Vachuß para

jantu kintamukßanin maqanlqajnati ni

anchanu Sasßatßa borrego. 17 Chavay laka-

chilcha ni julchan tejkan katasuyaß ixlhilu-

kujkßan. ¿Tasßayucha yu katayaniyaß?,67

Yu 144,000 ixlapanakni Dios

7
1 Ex va chuncha klaqtsßil ixtayanal

pumatßati ixmayulnin Dios,

paßextamin la ixpiktunuxnan lakamu-

nukpaß. Ixtatanchanita yu laßatßati un yu

alin lakatßun para jantu kaßunilal laka-

tßun nisin lakxkan nisin laka kßiu.

2 Vachuß klaqtsßil aqayntaun ixmayul

Dios. Ixmintachal taßan puxajachil

julchan. Ixchßapalhiminta iseyo ni Dios

yu kujta. Ex ayaj pßays jalaqxaqalal yu

pumatßati ixmayulnin Dios yu jalaqxtaq-

nikal lakatin katalhimaqchapul ni laka-

tßun ali lakxkan. Va naul:

3 —Jantu kßalhimaqchßapßu ni laka-

tßun ali laka mar ali yu kßivin. Pßunaj

maqskßiniy kalakmukßaniu laqatamin

seyo la ixmuntsankßan ni lapanakni yu

tatapatsaniy Dios.

4 Ex astan ijqasmaklhi tas pumachu-

xicha ixtajunita yu jalakmukßanikal seyo.

Ixjunita va ciento cuarenta y cuatro mil

por tachun yu oqxlaqkautßuy ni israelitas.

5 Kautßuy mil seyado jalakmakakal ixla-

panakni Judá, vachuß kautßuy mil seyado

jalakmakakal ixlapanakni Rubén, vachuß

kautßuy mil seyado jalakmakakal ixlapa-

nakni Gad. 6 Vachuß kautßuy mil seyado

jalakmakakal ixlapanakni Aser, vachuß

kautßuy mil seyado jalakmakakal ixlapa-

nakni Neftalí, vachuß kautßuy mil seyado

jalakmakakal ixlapanakni Manasés.

7 Vachuß kautßuy mil seyado jalakma-

kakal ixlapanakni Simeón, vachu kautßuy

mil seyado jalakmakakal ixlapanakni

Leví, vachuß kautßuy mil seyado jalakma-

kakal ixlapanakni Isakar. 8 Vachuß

kautßuy mil seyado jalakmakakal ixlapa-

nakni Zabulón, vachuß kautßuy mil

seyado jalakmakakal ixlapanakni José,

vachuß kautßuy mil seyado jalakmakakal

ixlapanakni Benjamín.

Pumalhuu lapanakni ixtalhilakayanal

xnapapa laqchßiti

9 Taval tejkan chuncha tapasaßol ex

klaqtsßil alati lapanakni tus jantu mati-

chun lay kaputeßel por ixtalhavaxtu.

Ixßalinßojoy yu machaqan tachun putau-

lanaxna, taßoqxlaqchux lapanakni yu

alin lakamunukpaß, ixtachiviniy puchux

lhichivin. Ixtayanal taßan jalhachimoßo-

nunkan y taßan ixyal ni Sasßatßa borrego.

Tachun ixtalhilakayanal xnapapa laqchßiti

y si ixtachßapalhaßanta chßapßa. 10 Tachun

va pßays ixtachiviniy, ixtanajun:

Ni Dios yu vil taßan

jalhachimoßonunkan

vachuß yu Sasßatßa borrego,

yußuncha kintamalaqtaxtutancha.

11 Tachun ni ixmayulnin Dios ixtayanal

tantilaqachoqo taßan jalhachimoßonunkan.

Vachu ancha ixtayanal ni xapaynin ali yu

laßatßati talhitsukuti yu takujta. Tataßaqtso-

qoqtal tus tatalakaputatamal lakatßun,

tatoßoyal ni Dios, 12 va tanaul:

Vamun ni Dios ox kalhichivinkal y

ay kamakakal.

Yucha lhitßajun tachun

jatapastakßati, va yucha

kaxtaqnikal lhimalaqpuchuncha.

Va katoßoyakal por ixtapßasta yu

xoqta pulay makay.

Yucha kiDioskßan mas va

tavanancha, jantu aqtaun

katamaktalcha, va chuncha

kavalcha.

13 Ex xaqayntaun yu pßuxauntßati

xapaynin kilhisakmil, va kijunil:

—¿Matißincha ni aniy lapanakni yu

talhilakayanal laqxnapapa laqchßiti? ¿Tas

ancha taminchal?

14 Kitßin kunil:

—Uxintßi kßatsßay, kitßin jantu ijkßatsay.

Ex yucha kijunil:

—Tachun yußuncha va si yu talaqtaxtul

taßan alil lhuu maqanlqajnati. Va yu

tachaßatacha ixlaqchßitkßan y laqxnapapan

tamakal kun ixjakßalna ni Sasßatßa borrego.

15 Xlhiyucha tavilanal taßan jalhachi-

moßonun ni Dios y tatapatsaniy la ixchaqaß

taßan toßoyakan. Ancha tavilanal mas kaval

tsßis mas kaval tunkuj. Dios yu vil taßan

jalhachimoßonunkan yucha kalaktßataulaß y

kalaklhistakßaß. 16 Yußuncha jantucha

aqtaun katachßapayaß chavan y jantucha

katapukikxixaß. Jantucha katamichiyaß

julchan y jantucha lakajnaß katalhilayaß.

17 Ni Sasßatßa borrego yu vil la ixlakaßuk-

xpuß taßan jalhachimoßonunkan yucha

kalaklhistakßaß. Va kalaklhaanaß maßotßunuß

xkan yu xtaßa jatsukunti. Dios kalaklak-

puxakayaß tachun ixlaqpuqalhutkßan.,78

Yu lakatujunuß taßan ltßaunikanti ni

jalhiki yu jasmilniti

8
1 Tejkan ni Sasßatßa borrego lajße-

xnil yu lakatujunuß taßan ltßauni-

kanti ni jalhiki yu jasmilniti, ex

pakltaun hora valißiy saq val laktßiyan.

2 Ex klaqtsßil ni pumatujun ixmayulnin

Dios ixtayanal la ixlakaßukxpuß. Puma-

tamin jamaqxtaqnikal maqatamin sqol.

3 Taval chil aqayntaun ixmayul Dios,

ancha tayal laka altar. Ixlhiminta laqa-

taun yu pamapßuvan yu jamakanti kun

oro. Ancha xtaqnikal lhuu pun para

chßantaun kamakanil ixchivintikßan ixla-

panakni Dios tejkan tatapayniniy. Va

maqxtaqlhi laka altar yu jamakanti kun

oro, taßan jalhachimoßonun Dios. 4 Ex

chuncha xajin ni pun yu ixchßapata ni

ixmayul Dios ali ixjatapaynitikßan ixla-

panakni Dios, va chßantaun pataxtul tus

talman taßan vil Dios. 5 Ex astan ni

ixmayul Dios chßapal ni pamapßuvan, va

laqtsamal kun xajayaqan laka altar. Va

tanqalhumal lakatßun. Ex niman alil

pßays laktßasati kun jamaxkan y vachuß

va taxtuj makatßaunlhi y alil makaliuk-

niti y vachuß jaxkapßiknil tßun.

Tasunuy yu laqatujun sqol

6 Ex ni qayntujun ixmayulnin Dios

listujcha taval para katasunulcha ni

anchanuß maqatujun sqol. 7 Tejkan yu

xapßunaj ixmayul Dios sunulcha ex

patajul lhuu chajßiti lakatßun kun jikmi

yu ixlaqlhiyal jakßalnan. Tus laqxaußol

ni lakatßun aqataun por aqatßutun yu

jakßivinan, vachuß javan yu lakxtakßau.

8 Taval yu pumatßiyunuß ixmayul

Dios sunul isqol. Ex patajul laka mar

taun tußuchun yu tacha laqataun ay

aspajun. Ixmaqtajita kun jikmi. Ex

tampataun yu laßatßutu taßan alin yu ay

mar va lhißakxajachal jakßalnan. 9 Ex

laqataun por laßatßutun talhitsukuti yu

alin lakamar tanißol. Vachuß laqataun

por laßatßutun barcos yu ancha ixtataju-

manal, yußuncha tatalaqalhißol.

10 Taval yu pumatßutunuß ixmayul

Dios sunul isqol. Ex patajul laqataun ay

jastßaku yu ixmaqtajita kun jikmi. Va

tamachal taßan alin tampataun yu pumaßa-

tßutu yu laßaxkan ali laqxqatij yu alin laka-

munukpaß. 11 Ixtaqaßuti ni jastßaku va Sun.

Ex tampataun yu pumaßatßutu ni xkan

pßays sun val. Pumalhuu lapanakni tanil

por sun val ni anchanu xkan.

12 Taval yu pumatßatiniß ixmayul Dios

sunul isqol. Ex valißiy laqputsßiti val

tampataun yu laßatßutun julchan ali

malkuyuß y vachuß jastßakun. Ex jantucha

katamapulkul tampataun yu laßatßutunuß

laka julchan y vachuß laßatßutunuß laka

jatatsßisin.

13 Ex astan klakavanal, ex ijqasmaklhi

qayntaun ixmayul Dios ixjaltilinijßanta

ixtaßajna laktßiyan y naul:

—¡Paynißincha, paynißincha,

paynißincha katßaunaß yu tavilanal lakamu-

nukpaß tejkan katasqolaß ixlatßutukßan

ixmayulnin Dios yu vananaj tatsßanqay

katasqol!,89

9
1 Taval yu pumakisiniß ixmayul Dios

sunul isqol. Ex klaqtsßil laqataun

jastßaku patajul laktßiyan, tamachal tus

lakatßun. Ex maqxtaqnikal yu pumalaq-

ltißakan ni pachßin yu la pulman. 2 Tejkan

malaqltißalcha ex ancha pataxtul lhuu jin

tus tacha xajin laqataun ay horno. Ni

anchanuß jin tus maputsßisißol taßakchun

taßan ixmapulkuy ni julchan. 3 La ixpu-

lakna ni anchanuß jin taxajchil lhuu silaqa.

Ex aqtaylcha taltilinin taßakchun lakatßun.

Jalaqxtaqnikal ixtapßastakßan tacha ixta-

pßastakßan ni statsukun lakamunukpaß.

4 Jalakjunkal para jantu katalhimaqchapul

ni javan yu alin lakatßun, nisin qaltaun yu

xtakßau nisin yu jakßivinan. Jalhijunkal

katalhimaqchapul vamun lapanakni yu

jantu katalhitsukul iseyo ni Dios la ixmun-

tsankßan. 5 Pero jantu kalaqxtaqnikal

lakatin para katamaqnil lapanakni. Vamun

para kamamaqanlqajnivakal kun lhuu

ixkayaxtu tus laqakis malkuyuß. Yu ixka-

yaxtu va aqstanchun tacha tejkan

kachajun statsuku. 6 Exnicha anchanu

julchan ni lapanakni kataniputunaß pero

jantu lay kataniyaß.

7 Ni anchanu silaqa ixtatasuy tacha

jukin yu listujcha para kataßal laka

lhilukuj. La ixßaqtsulkßan ixtalhaßanta

laqatamin tußuchun tacha korona yu

jamakanti kun oro. Ixßukxpukßan va

tacha lapanakni. 8 Ixßaykßan ixtasuy

tacha ixßaji xanati. Ixtatsalatkßan va

tacha ixtatsalati león. 9 Ixlaqchßitkßan yu

ixtaßulata la ixtankilaknakßan ixtasuy

tacha apuro tsasnati. Ixpaqachuj ixpaka-

tßajun tacha tejkan lhuu jukin katalaqxa-

qamalhaßal carros laka lhilukuj.

10 Vachuß ixtalhitßajun ixtißistajkßan

tacha ixtißistaj statsuku. Va ox laqßaqa-

tantsupipi para kalaqmamaqanlqajnival

ni lapanakni tus laqakis malkuyuß.

11 Ixßalin ixßukxtinkßan yu laklhichi-

moßoy. Yucha va qayntaun ixmayul Dios

yu lhistakßa taßan la pulman pachßin. Ni

anchanu ukxtin laka lhihebreo junkan

Abadón, laka lhigriego junkan Apolión,

naunputun yu Jalaktßilhinin.

12 Ex tapasatacha yu pßunaj maqan-

lqajnati, pero vananaj tsßanqay alaßatßuy.

13 Taval ni pumachaxanaß ixmayul

Dios sunul isqol. Ex ijqasmaklhi laqa-

taun chivinti makatßaul taßan alin yu

maßatßati aqaloqoti ni laka altar taßan vil

Dios. 14 Va jaxaqalakal yu pumacha-

xanaß ixmayul Dios yu ixchßapata ni

sqol, va junkal:

—Kßalaqxßoqtßicha yu pumatßati

mayulnin yu tavilanal tachßinin yu ay

laßaxkan yu junkan Eufrates.

15 Ex jalaqxßoqlhicha ni pumatßati

mayulnin. Yußuncha oxicha listuj ixtavi-

lanal vamun para exnicha, ni anchanuß

julchan ali anchanuß malkuyuß ali

anchanuß jachßitin. Va ixlakßulata para

katamaqnißol tampataun yu pumaßatßutu

lapanakni yu alin lakamunukpaß.

16 Kitßin ijqasmaklhi ixtalhavaxtu

ixtropas ali jukin tus doscientos miyones

ixtajunita.

17 Chuncha klaqtsßil ni jukin yu ixta-

pujukßanal. Ixtalhaßanta laqatamin

tsasnati la ixtankilaknakßan. Va xlapul

tus tacha jikmi, vachuß azul ali xqavau.

Ixßaqtsulkßan ni jukin ixtasuy tacha

ixßaqtsul león. La ixkilnakßan ixtaxtuy

jikmi ali jin, vachuß azufre. 18 Tampa-

taun yu pumaßatßutu lapanakni yu alin

lakamunukpaß tus tanißol. Yu jalaqmaqnil

va yu ixtakiltaxtuy ni jukin, va jikmi ali yu

jin ali yu azufre. 19 Ixtapßastakßan ni jukin

ixtalhitßajun la ixkilnakßan vachuß la ixtißi-

stajkßan. Yu ixtißistajkßan ixtasuy tacha

maqataun tsapul, yu lhitßajun ixßaqtsul. Va

yucha lay ixtapamaqninin.

20 Ni lapanakni yu jantu katanil,

yußuncha jantu katamakauntijlal ixtoßo-

yaka ni aqmoqxnuß, jantu katamakaun-

tijlal ixdioskßan yu jantu laqsaval. Yucha

jamakanti kun oro ali plata ali bronce ali

chiyux ali kßiu. Jantu lay jalakavanan,

jantu lay jaqasmaknan, jantu lay jaltanan.

21 Jantu katamakauntijlal jamaqninti,

vachuß jantu katamakauntijlal jachavanti.

Vachuß tataylhaßal tßatamanan lapanakni

yu jantu ixnavinkßan kaval. Vachuß tatay-

lhaßal jaßalhavanti.,910

Yu ixmayul Dios lhimin aqxtaun lakatßuniy

jalhiki yu smilkanta

10
1 Astan klaqtsßil aqayntaun

ixmayul Dios kun lhuu tapßasta.

Ixtaßeltajuminta laktßiyan, ixtanun ixpu-

lakna laka taputsßi. Vachuß xkßavin ixßa-

linta xkulumakchati la ixßaqtsul. La ixßuk-

xpuß ixmaqtajiy tus tacha julchan. La

ixqatuß ixtasuy tacha matau yu si jikmi.

2 Ixchßapata aqxtaun lakatßuniy jalhiki yu

smilkanta pero va puxßoqkantacha. La

ixchßajaß yu ixlhichßankanaj tachßatal laka

mar. Yu ixlhichßanmaqxu tachßatal laka-

tßun. 3 Ex pßays tßasal, tus tacha laqataun

león. Tejkan tßasaßol ex aqtujun makatßaul

jamaxkan. 4 Tejkan aqtujun makatßaunßol

yu jamaxkan, ex kitßin xaktsßoqßulaputun.

Ex ijqasmaklhi laqataun chivinti, va

kunkal:

—Vamun saq kßamaßatßi tachun yu

xatanajun ni laqatujun jamaxkan. Jantu

katsßoqßulatßi.

5 Astan ni mayul yu xaklaqtsßintacha,

yu ixchßatay laka mar ali lakatßun, yucha

maqstal ixlhimajkanaj makaß laktßiyan.

6 Va naul ni laqsaval ixchivinti, va lhichi-

vinil la ixtaqaßuti ni Dios yu kujta mas va

tavanancha yu jantu aqtaun katamaktal,

yu makal laktßiyan ali lakatßun ali lakamar

y tachun axtoqnuß yu alin. Va naul:

—Jantucha kataqmaqayaß tachun yu

xalaqtsßin. 7 Tejkan yu pumatujunuß

ixmayul Dios kasunaß isqol, ex kalaq-

chaanacha julchan tejkan katapasaßoyaß

yu Dios ixmakaputunta, yu jantu ixmi-

spakan. Chuncha kunaß tacha jalakjunil

ixlapanakni yu maqancha ixtalaqputeßey

ixchivinti.

8 Ex aaqtaun ijqasmakchoqol taun

chivinti yu minchal laktßiyan yu kijunil:

—Kapiticha. Kachßapßacha ni jalhiki

yu puxßoqkantacha yu chßapata ni mayul

yu chßatay laka mar ali lakatßun.

9 Chuncha klaqßalcha ni ixmayul

Dios. Ex ikskßinil ni kixtaqnil ni jalhiki.

Ex yucha kijunil:

—Aniycha alinta ni jalhiki. Kachßa-

pßacha y kaßutßicha. La minkil ayaj saqsi

kunaß tacha xaxkan seraj, pero la

mimpajan ayaj sun kunaß.

10 Ex kimaqxtaqnil ni jalhiki, ex

kßulcha. Va ayaj saqsi ixjunita la

kinkilna, va tacha xaxkan seraj. Pero

astan la kinpajan ayaj sun val. 11 Astan

kijunil:

—Uxintßi tsßanßay kßalaqpßutßeßecha

yu katapasayaß oqxlaqlhuu lapanakni

lakamunukpaß, lakalhuu putaulanaxna,

mas va tichichuncha lhichivin yu talhi-

chiviniy, vachuß pumalhuu

jalhachimoßonun.,1011

Laqmaqnikan yu pumatßuy lapanakni

yu talhichiviniy Dios

11
1 Ex ikmaqxtaqnikal maqataun

akltiyati, tacha maqataun kßiu,

yu papulkanankan. Va kunkal:

—Kaßostßaycha y kßalkßatßi ni chaqaß

taßan vil ni Dios. Vachuß kßalkßatßi laka

altar. Vachuß kßapßutßeße tas qaynchu-

xicha yu tatoßoyanan ancha. 2 Taßan

ixlhimaqspaß ixchaqaß Dios, ancha jantu

kßalkßatßi. Ancha jamaqxtaqnikantacha

lapanakni yu jantu katamispal ixchivinti

Dios. Yußuncha katachßintayaß ni

anchanu putaulan yu ixnavin Dios, va

katachßintayaß 42 malkuyuß. 3 Kitßin

ikmalaqachayaß pumatßuy lapanakni.

Kintalhichivinanaß y klaqxtaqniyaß

lakatin para katalaqputeßel kinchivinti

tus 1260 julchan. Katalakatayayaß tacha

lapanakni yu tamaqaninin.

4 Yu aniy qayntßuy yu kintalhichiviniy

va tacha aqatßuy kßiu yu junkan olivo y

tacha laßatßuy yu xaputayan kantila. Ni

anchanu lapanakni tayanal la ixlakaßuk-

xpuß Dios yu makal ni lakamunukpaß.

5 Incha matichun kalhimaqchapuputul,

yußuncha tamaxtuy jikmi la ixkilnakßan,

tus talaqxavaßojoy tachun ixtßalaxkaya-

kßan. Ex mas va taßayucha kaval yu kalhi-

maqchapuputul, yucha maqskßiniy kanil.

6 Yußuncha talhitßajun tapßasta para jantu

katamal xkan tampachun katalaqputeßeyaß

ixchivinti Dios. Vachuß talhitßajun tapßasta

para katamaßakxajnichal jakßalnan ni xkan.

Yußuncha lay kataxtaqnil maqanlqajnati ni

lakamunukpaß, va tavanancha yu yußuncha

katanaul. 7 Tejkan katalaqputeßeßoyacha

ixchivinti Dios ex ni maqtaliß yu pataxtuy

taßan pulman laka pachßin, yucha kalak-

makaniyaß lhilukuj. Ex kamaqalhajayacha

tus kalaqmaqniyaß. 8 Ixlakatunajkßan kata-

tamakaunaß laka tin yu ay putaulan taßan

makxtukmukßakal ni ixJalhachimoßonu-

kßan. Ni anchanu putaulan vachu lay

kalhimapaqaßukal Sodoma o Egipto por

ixtalaqalhinkßan. 9 Tus taßoqxlaqchux lapa-

nakni yu alin, ali tachun putaulanaxna ali

yu talhichiviniy tachun lhichivin, mas va

toßoxtaycha kataval, yußuncha katalaqtsßi-

tapasayaß ixlakatunajkßan taßan katata-

mayaß ni anu pumatßuy lapanakni.

Chuncha katapasayaß laßatßutu julchan

apakltaun. Jantu kaxtaqnikanaß lakatin

kalakmaknukal. 10 Ex tachun lapanakni

ayaj katalhißachantajuyaß tus katamakayaß

kßatan. Katalaxtaqniyaß axtoqnuß por tani-

tacha ni anu pumatßuy lapanakni yu ixta-

laqputeßey ixchivinti Dios. Ni anchanuß

pumatßuy ayaj ixtamamaqanlqajnivay ni

lapanakni. Xlhiyucha tejkan kataniyaß ayaj

katalhißachantajuyaß. 11 Astan tejkan

taqayntsalcha laßatßutu julchan apakltaun

ex tanul la ixlakatunajkßan ni ixßun ni Dios

yu xtaßa jatsukunti. Ex taßostayachoqolcha

aaqtaun. Ex tachun yu ancha ixtalaqtsßita-

pasal ayaj tatalhanal. 12 Ex ni pumatßuy

lapanakni pßays jamatßasakal kun chivinti

yu minchal tus laktßiyan, va jalakjunkal:

—¡Kßapßatßaxtßutßantßikcha aniy!

Ex tapataxtulcha laka taputsßi y

tachun yu ixtßalaxkayninkßan tus ox

talaqtsßil. 13 Va exnicha nimancha

aqtayl jaxkapßiknin lakatßun. Laqatamin

por laqakavin xachaqan ni anchanuß

putaulan tus talaqcheßeßol. Tanil laqa-

tujun mil lapanakni. Chuncha yu

vananaj taxajchal va tatalhanal. Taßaq-

tayl ay tamakay ni Dios yu vilchal

laktßiyan. 14 Ni aqtßiyunu maqanlqajnati

chavay tapasaßolcha. Chavay mintacha

yu aqtßutunu maqanlqajnati.

Yu pumatujunuß ixmayul Dios

pusuntajuy isqol

15 Ni pumatujunuß ixmayul Dios

sqolil. Ex yu ixtavilanal laktßiyan va

pßays tamakatßaul, tanaul:

Chavaycha xapalhachimoßon ni

lakamunukpaß va ixnavin ni

Dios

vachuß ni Cristo yu ulakal para

kalhachimoßonul.

Yucha kalhachimoßonunaß mas va

tavanancha kaval.

16 Ex ni pßuxauntßati xapaynin yu ixtavi-

lanal la ixlakaßukxpuß Dios taßan talha-

chimoßonun, yußuncha tatalakaputa-

tamal lakatßun, aqtayl tatoßoyay ni Dios,

va tajunil:

17KiJalhachimoßonu Dios kßatßi,

klaxtaqniyau

lhimalaqpuchuncha.

Uxintßi lhitßajun tachun tapßasta.

Uxintßi tßaßun, vachuß ixtßaßun mas

va maqancha, vachuß

kaminchoqoyaß.

Chavaycha aqtßayniy

jalhachimoßonun.

18Ni lapanakni yu jantu katamispan,

tatalqauniyan.

Chavay uxintßi tßalßaman.

Laqchaßalcha julchan para

kßamukßanin ixlaqtaqalkßan ni

lapanakni yu tanitacha.

Chavaycha kaxtßaqniyeße

ixlhilhajatkßan ni lapanakni yu

tatapatsanin yu talaqputeßey

minchivinti,

vachu milapanakni yu tatoßoyay

mintaqaßuti,

yu lajßay ali yu jantu lajßay kataval.

Chavay vachuß katamaqanlqajnanaß

yu tamamaqanlqajnival

milapanakni lakamunukpaß.

19 Ex talaqltißal ixchaqaß ni Dios yu

alintachal laktßiyan. La ixpulakna tasul ni

kaja taßan tajun ni chivinti yu xtaqlhi ni

Dios para chßantaun kaval kun ixlapa-

nakni. Ex alil taun pßays makaliukniti kun

laktßasati, yu lakatßun pßays jaxkapßiknil y

tamal lhuu chajßiti.,1112

Ni xanati ali yu ay tsapul

12
1 Ex ni laktßiyan tasul taun tußu-

chun yu jantu aqtaun katasul. Va

qayntaun xanati yu ixlhilakayal julchan.

Yu malkuyuß ixjukßal la ixqaltaßapuß

ixchßajaß. Laqakautßuy jastßakun ixtaju-

kßanal la ixßaqtsul. 2 Ni anu xanati jaßaynaß

ixjunita, va ayaj pßays ixtßasay, va ixma-

qanlqajnan por ixpaqputunta. 3 Vachuß ni

laktßiyan tasul aputaun ay tußuchun, yu

tacha ay tsapul ixtasuy. Va la xlapul y va

laqatujun ixßaqtsul kun laqatamin korona

ali maqakau ixßaqaloqoti. 4 La ixtißistaj va

puxaqamalhaßal lhuu jastßakun, tampataun

yu pumaßatßutu xaqamalhaßal, ex laqtanqa-

lhumal lakatßun. Ni anchanu ay tsapul

aqatayal ukstsßuniy ni xanati para niman

kaßunil sasßatßa tejkan kalhitsukuyaß.

5 Taval ni anchanu xanati lhitsukulcha

sasßatßa, va tsßal. Va yucha yu kalhachi-

moßonunaß taßakapuchun lakamunukpaß

kun lhuu tapßasta la ixmakaß. Ni anchanu

sßatßa niman lhaankal taßan vilchal Dios tus

taßan jalhachimoßonun. 6 Ex ni xanati

nimancha jaqosnul, alcha lakatßun taßan

jantu matichun kataulal. Ancha Dios

ixlaßoxita taßan lay kataulal, ancha kava-

vayaß tus 1260 julchan.

7 Exnicha alil taun ay lhilukuj

laktßiyan. Ni Miguel ali alati ixmayulnin

Dios talachßapachal kun ni anchanu ay

tsapul ali ixmayulnin. 8 Taval tatsßanqal ni

tsapul kun ixmayulnin. Ex jantucha apalay

kalaqxtaqnikal lakatin katataulal laktßiyan.

9 Ni anchanu ay tsapul va tatinaqxtulcha

laktßiyan kun ixmayulnin. Yucha ni tsapul

yu alil maqancha, vachu junkan Diablo

ali Satanás. Yucha jamakanuy tachun ni

lapanakni lakamunukpaß.

10 Ex alil taun pßays chivinti yu naul:

—Chavay ni Dios kintamalaqtaxtu-

tancha. Chavay chintacha ni Dios tacha

ay Jalhachimoßonuß kun lhuu tapßasta,

chintacha ni Cristo yu ulakal kun ixpa-

lhachimoßon. Va tatinaqxtulcha

laktßiyan ni anchanuß yu si mukßay

laqtaqal. Yucha ixlaktislajmay ketßala-

qauninkßan, tsßis ali tunkuj, la ixla-

kaßukxpu ni Dios. 11 Ni ketßalaqaunin-

kßan tamaqalhajal ni ay tsapul. Tapu-

lhajal ixjakßalna ni Sasßatßa borrego

vachu por ni chivinti yu ixtalaqputeßey.

Jantu katatalhanal, va ixtatamaqxtaq-

tacha mas katanil.

12 ’Xlhiyucha kßalhißachßantßaßu-

tßikcha uxiknan yu vilanantßik laktßiyan.

Paynißincha uxiknan yu vilanantßik laka-

tßun ali lakamar. Ni ay aqmoqxnuß

chavay talaqßanchaßancha taßan vilanan-

tßik. Yucha ayaj lukujlata, va kßatsay ni

jantucha maqan kataulaß.

13 Tejkan ni anchanuß ay tsapul

tinaqmalaqachakal lakatßun ex niman

takyaußal lakxkaunaß ni xanati yu

lhitsukul qayntaun istsßal. 14 Pero ni

xanati maqxtaqnikal pakatßuy paqachuj

tus tacha ixpaqachuj atsßoßo para lay

kaltilinijßal taßan laßoxikantacha para

kataulal lakakßavin. Va ixlhimaqati taßan

kataulal ni ay tsapul. Ancha kavava-

kanaß laßatßutu jachßitin apakltaun. 15 Ex

ni tsapul xnaq kiltaxtul lhuu xkan tus

tacha maqataun ay laßaxkan para kama-

muxtul ni xanati taßan ixvil. 16 Pero ni

lakatßun ayaj aqtayjul ni xanati. Niman

lvaq tapulqal, ex ancha talaqtsßanqaßol

tachun ni laßaxkan yu kiltaxtul ni tsapul.

17 Chuncha ni tsapul ayaj lukujlanil ni

xanati. Ex alcha makan lhilukuj kun

alati sasßatßan ni xanati. Yußuncha

tamakay yu lhinajun ni Dios y ox tatay-

lhaaniy la ixchivinti Jesucristo.,1213

Laßatßuy maqtalin

13
1 Ni kitßin xakyal laka kukuj

taßan ixkilpaß ni lakamar. Ex

klaqtsßil ni takuklhi laqataun ay maqtaliß.

Va laqatujun ixßaqtsul ixjunita, ixlhitßajun

maqakau ixßaqaloqoti. La ixßaqaloqoti ixßalin

laqakau korona. Ixlakpajukßal laqxtoqnu

chivinti yu jantu ox lhichiviniy Dios. 2 Ni

maqtaliß yu klaqtsßil va tacha laqataun tigre

ixtasuy, la ixchßajaß tus tacha ixchßajaß oso

ixtasuy, la ixkilna tus tacha ixkilna león.

Ex ni ay tsapul maqxtaqnil ixtapßasta ali

ixpalhachimoßon para kalhachimoßonul.

3 Ex klaqtsßinil laqataun ixßaqtsul ni

maqtaliß. Ixtasuy tacha kalaqpacheßekal

tus kanil, pero astan palay junchoqol. Ex

ni lapanakni tus taun talhilal y tachun

chßantaun tatßaval. 4 Tatoßoyal ni ay

tsapul, va yucha maqxtaqnil ixtapßasta ni

maqtaliß. Vachu tatoßoyal ni maqtaliß.

Tatatsoqoqtanil, va tanaul:

—¿Taßayucha ay tacha yucha? ¿Taßa-

yucha lay makay lhilukuj kun yucha?

5 Vachu ni ay tsapul xtaqnil lakatin ni

maqtaliß para ay kamakakal y jantu ox

kalhichivinil ni Dios. Va xtaqnil tapßasta

para kalhachimoßonul 42 malkuyuß.

6 Chuncha aqtaylcha juniy chivinti yu

jantu ox lhichiviniy Dios, jantu ox lhichi-

viniy ixtaqaßuti Dios. Jantu ox ixlhichi-

viniy taßan Dios toßoyakan, vachu jantu ox

ixlhichiviniy tachun yu ancha tatßavilanal

ni Dios laktßiyan. 7 Xtaqnikal lakatin

kamakanil lhilukuj ixlapanakni Dios tus

kalaqmaqalhajal. Vachuß xtaqnikal lhuu

tapßasta para kalhichimoßol taßoqxlaqchux

lapanakni, talakachux putaulan, mas va

tisuncha ixlhichivinkßan, mas va tisuncha

palhachimoßon. 8 Tatoßoyal ni maqtaliß

tachun ni lapanakni lakamunukpaß yu

jantu katsßoqßulakal la ixlibro ni Sasßatßa

borrego yu maqnikal. Yu talhitßajun jatsu-

kunti ancha jatsßoqßulakanta mas tus

tejkan jantukaß ixßalin lakamunukpaß.

9 Yu talhitßajun ixpaqasmaknikßan va

kataqasmaklhi yu inchineß. 10 Yu talhaßan

lapanakni lakapachßin yußuncha vachuß

kataßanaß lakapachßin. Yu japumaqninin

espada yucha vachuß kapuniyaß espada. Yu

laqsaval ixlapanakni Dios tajunita,

yußuncha tsßanqay katamaqantaulal yu

katapasayaß, va katataylhaanil la

ixlhakapußatkßan.

11 Astan klaqtsßil alaqataun maqtaliß

ixpataxtuta lakatßun. Ixlhitßajun maßa-

tßuy ixßaqaloqoti tacha ixßaqaloqoti

sasßatßa borrego. Ixchiviniy tacha yu ay

tsapul. 12 Yu ixtapßasta va aqstanchun

tacha yu pßunaj maqtaliß, ancha chßan-

taun ixtßayal. Ni anu maqtaliß laqata-

pßasta jalakmakal ni lapanakni lakamu-

nukpaß ni katatoßoyal yu pßunaj maqtaliß.

Yucha yu laqpacheßekal y ixtasuy tacha

kaniyaß pero palay junchoqol. 13 Yu

ataun maqtaliß vachuß ixmakay lajßay

axtoqnuß yu jantu aqtaun laqtsßinkan.

Lay ixmaßeltajuy jikmi laktßiyan para

katamachil lakatßun la ixtalakavantikßan

tachun ni lapanakni. 14 Chuncha xtaqni-

kanta tapßasta para kamakal lajßay

axtoqnuß la ixlakaßukxpuß yu pßunaj

maqtaliß. Xlhiyucha ox jalakmakanul ni

lapanakni lakamunukpaß. Jalaklhijunil

katamakanil laqataun antivaj chuncha

tacha tasuy yu pßunaj maqtaliß yu ixlaq-

paqcheßekal pero jantu kanil. 15 Vachuß

xtaqnikal tapßasta para lay kamaqloßol

ni antivaj yu ixtßatasuy yu pßunaj

maqtaliß. Tus lay kachivinil ni antivaj y

kamaqnißol tachun yu jantu katatoßoyal.

16 Yucha lhinaul kalakmuntimukßakal

laqatamin jatsßoqnuti la ixmajkanajkßan

tachun ni lapanakni, mas yu lakstßuniy

ali yu lajßay, yu maßalinin ali yu kilpa-

tanin, yu oqxtamatin ali yu jantu oqxta-

matin kataval. 17 Yu jantu kalhitsukuyaß

ni jatsßoqnuti jantu lay kaßiyaß u

kastßayaß tußuchun. Ni anu jatsßoqnuti va

ixnumero u ixtaqaßuti ni maqtaliß.

18 Maqskßiniy jatapastakßati para kßama-

laßasitßi yu inchineß. Taßayuß yu mispay,

va kamalaqasil ixnumero ni maqtaliß. Va

xanumero lapanaki. Ni anchanuß

numero va 666.,1314

Tamilpay yu 144,000 lapanakni

14
1 Ex klakavanal, va klaqtsßil ni

Sasßatßa borrego ixyal laka

aspajun yu junkan Sión. Ancha ixlak-

tßayal 144,000 lapanakni. La ixmuntsan-

kßan ixtalhitßajun ixtaqaßuti ni Sasßatßa

borrego ali ixtaqaßuti ixPay. 2 Astan

ijqasmaklhi ni pßays ixmakatßajun taun

tußuchun laktßiyan tacha kamil maqataun

laßaxkan, tacha makaliukniti ali laktßasati

ixmakatßajun. Yu ijqasmaklhi va tacha

lhuu arpas yu tasay lapanakni. 3 Ixtami-

lpay titaun saystßi milpati taßan vil ni

Jalhachimoßonu Dios. Ixtamilpay la ixla-

kaßukxpukßan yu laßatßati talhitsukuti yu

takujta ali yu pßuxauntßati ay lapanakni.

Jantu matichun lay ixlaniy ni milpati,

vamun yu 144,000 lapanakni yu jamalaq-

taxtukal lakamunukpaß. 4 Yußuncha va yu

jantu katamakal laqtaqal kun xanatin, ox

jalaklhistakkal la ixjatsukuntikßan.

Tatßaßan ni Sasßatßa borrego mas va toßo-

xtaycha pußan. Va chßantaun ixtajunita

kun xalapanakni aniy lakamunukpaß pero

jamalaqtaxtukal para kataval tacha taun

ox lapaxkan yu jamoqslanikan ni Dios ali

yu Sasßatßa borrego. 5 La ixkilnakßan jantu

aqtaun katakiltaxtul jalaklkanti. Jantu

katalhitsukul tußuchun laqtaqal.

Yu tanaul ni pumatßutu ixmayulnin Dios

6 Astan klaqtsßil apumataun ixmayul

Dios, ixjaltilinijßanta la ixtanßajna

laktßiyan. Ixlhaßanta yu laqsastßi chivinti

yu la ox yu jantu mißojoy. Va para kalaq-

puteßenil tachun ni lapanakni yu tavilanal

lakamunukpaß, mas va toßoxtaycha palha-

chimoßon, mas va tisuncha lhichivin yu

tachiviniy, taßoqxlaqchux lapanakni.

7 Pßays ixchiviniy, va najun:

—¡Katßoßoyatßik ni Dios kun talhanti!

¡Chavay va laqchaßalcha julchan para kamu-

kßanil laqtaqal ni lapanakni yu tapaxtoqniy!

¡Katßoßoyatßik, va yucha makal laktßiyan ali

lakatßun ali lakamar ali laqxqatij!

8 Astan chinchaßal aqayntaun ixmayul

Dios, va najun:

—¡Chavay taqtalcha, va taqtalcha,

talaqalhißolcha ni ay putaulan Babilonia!

Va jamamaqtaqalhinil taßoqxlaqchux lapa-

nakni lakamunukpaß. Va tacha kalakma-

lanil jaßoqnuti kun ixlhißotßati.

9 Astan vachuß chinchal aqayntaun

ixmayul Dios, yu pumatßutunuß, pßays

ixchiviniy, va najun:

—Jantu ox yu katatoßoyayaß ni maqtaliß

ali ixßantivaj yu ixtßatasun. Vachuß jantu ox

yu katalaqaßiyaß ixjatsßoqnuti la ixmuntsan

u la ixmakaß. 10 Yußuncha katalaqaßiyaß

ixlhilukuj Dios. Va tacha kataßoqyaß pßays

maqanlqajnati yu jalaßoxinti laka vaso.

Katamaqanlqajnanaß laka azufre, va pßays

maqtajita la ixtalakavantikßan ixmayu-

lnin ni Dios ali yu Sasßatßa borrego.

11 Xajin ni lapanakni yu katalaqaßiyaß

jamaqanlqajnati katantßaqstßayaß talman

mas va tavanancha y jantu aqtaun kata-

maqtayaß. Yußuncha jantu katastaknanaß

mas tsßis, mas tunkuj. Va por tatoßoyal ni

maqtaliß ali ixßantivaj y talaqaßil xaja-

tsßoqnuti ixtaqaßuti la ixlakatunajkßan.

12 Xlhiyucha maqskßiniy katamaqan-

tßaqnil ixlapanakni Dios, yu tamakay yu

lhinajun, yu ox tataylhaßan kun

Jesucristo.

13 Ex ijqasmaklhi chivinti yu

minchal laktßiyan, va kijunil:

—Katsßoqßulatßi ni aniy chivinti:

“Chavay katalhißachantajuyaß tachun yu

taniy incha chßantaun tajunita kun ni

Jalhachimoßonu Jesús.” Najun ni

Espíritu yußuncha katastaknanacha,

jantucha katatapatsayaß. Ox lhitapatsa

tamakal aniy lakamunukpaß, xlhiyucha

ancha katalaqaßiyaß yu lajßox.

Xajaxqanti lakamunukpaß

14 Ex klakavanal y klaqtsßil taputsßi

yu ox xutßutßu. La ixßukxna ni laka tapu-

tsßi ancha ixvil qayntaun yu ixtasuy

tacha Sasßatßa Lapanaki. La ixßaqtsul

ixlhaßanta laqataun korona si oro.

Ixchßapalhaßanta aqxtaun chitaj yu ox

kikxtuy. 15 Ex chuncha la ixchaqaß ni

Dios takyautaxtul aqayntaun ixmayul

Dios. Pßays ixmatßasay, junil yu ixvil

laka taputsßi:

—¡Kßamapßatsßatßi ni minchitaj,

kßaxßaßitßicha yu jaxqanti. Laqchaßalcha

julchan para kßamaßatßi, oxicha katßata!

16 Chuncha yu ixvil la ixßukxna laka

taputsßi matajul ixchitaj lakatßun. Ex

taßakapuchun ni lakamunukpaß

jaxqananßokalcha.

17 Ex taxtul aqayntaun ixmayul Dios

ni anchanu chaqaß laktßiyan. Vachu

ixlhaßanta aqxtaun chitaj yu ox kikxtuy.

18 Vachu taxtul aqayntaun ixmayul Dios

ni laka altar. Yucha ixlhichimoßoy ni jikmi.

Pßays pukiltßasanil, junil ni mayul yu

ixlhaßanta chitaj, va naul:

—¡Kßalaqchßaqxpßuxnincha ixlaqapßu

ni uva yu alin lakamunukpaß! Oxicha

katßata xaßunikan.

19 Ex ni mayul matajul ixchitaj laka-

tßun, va pßuxßolcha ni uva. Va lakataun

mujul xaßunikan taßan xapachßikni uva.

Ancha tus ox pßal ixvil ixlhilukuj ni Dios.

20 Ni uva laqpichßaqxkal ixlhimaqspaß

taßan ay putaulan. La xapachßikni tixajchal

maqataun maqaßay laßaxkan si jakßalnan.

Jaltanal tus 300 kilometros ixpußayaxtu

ixjunita, ixtalmanixtu tacha ixqaltsßan

laqataun juki.,1415

Pumatujun ixmayulnin Dios

yu talhimin maqanlqajnati

15
1 Ni laktßiyan klaqtsßil ataun ay

tußuchun, yu kitßin tus vak ijkßa-

tsal. Klaqtsßil pumatujun ixmayulnin Dios,

si ixtalhaßanta laqatamin maqanlqajnati.

Yucha va yu kapumamaktayacha ni Dios

ixlhilukuj yu kalaqxtaqniyaß ni lapanakni.

2 Vachuß klaqtsßil taun lakamar tacha

spejo, va ixlaqlhiyal jikmi. Ancha ixta-

yanal lapanakni yu tamaqalhajal ni ay

maqtaliß ali ixßantivaj ali ixnumero tejkan

talachßapal. Tachun si ixtachßapalhaßanta

arpas yu Dios jaxtaqnil. 3 Ixtamilpay ixmi-

lpati ni Moisés yu ixtapatsaniy Dios, ali

ixmilpati ni Sasßatßa borrego, va ixtanajun:

Dios, uxintßi tachun axtoqnuß yu

makßay va si lajßay.

Uxintßi unitßa ay Jalhachimoßonu

Dios, chux lay makßay.

Uxintßi vas makßay tachun

milhitapatsa.

Xajalhachimoßonuß kßatßi

taßoqxlaqchux lapanakni.

4 Jalhachimoßonuß, ¿taßayucha jantu

ay makaputun mintaqaßuti?

¿Taßayucha jantu katoßoyan?

Vamun uxintßi lhitßaunßoßoy yu

lajßox.

Taßoqxlaqchux lapanakni

katalaqminan, katatoßoyayan.

Takßatsay ni ox pßuxkßaulaqtsßin

laqtaqal.

5 Astan klaqtsßil talaqltißal taßan toßo-

yakan Dios ni chaqaß yu talhipaqay

laqchßiti. 6 Ancha tataxtul ni pumatujun

ixmayulnin Dios yu ixtalhitßajun laqa-

tujun maqanlqajnati. Ixtaßulata yu kßus

xnapapa laqchßiti. Ixjalhitampachßikanta

kun cinturón yu oro. 7 Ex xaqayntaun

yu laßatßati talhitsukuti yu takujta

jamaqxtaqnil laqatamin vaso yu jama-

kanti kun oro ni pumatujun mayulnin.

Pßal ixtavilanal ixlhilukuj Dios yu tßajun

mas va tavanancha kaval, jantu aqtaun

katamaktal. 8 Ni chaqaß tus pußaq-

tsaunßol jin yu minchal ixßayaxtu ali

ixtapßasta ni Dios. Jantu matichun lay

ixtanuyachal, pßunaj maqskßiniy kata-

maktaßelal ni putujun maqanlqajnati yu

ixtalhaßanta ni qayntujun mayulnin.,1516

Xavasos maqanlqajnati

16
1 Ex ijqasmaklhi la ixchaqaß

Dios ixjamatßasakan kun pßays

chivinti ni pumatujun mayulnin,

ixnaunkan:

—Kapßintßikcha laqxteqenin lakatßun

ni laqatujun vasos yu pßal tavilanal

ixlhilukuj ni Dios.

2 Ex yu xapßunaj ixmayul Dios va

alcha laqxteqemanaß lakatßun ixlhilukuj

ni Dios laka vaso. Ex tachun ni lapa-

nakni yu ixtalhitßajun ixjatsßoqnuti ni

maqtaliß y vachu yu tatoßoyal ixßantivaj

ni yucha, yußuncha niman talakaxajchil

lakapuchßiti yu pßays xkay.

3 Taval aqayntaun ixmayul Dios

laqxteqemajßal la ixvaso ixlhilukuj ni

Dios taßan la ixßukxna lakamar. Ex ni

xkan tapalal jakßalnan tacha ixjakßalna

qayntaun janiniß. Tachun talhitsukuti yu

alin lakamar tanißol.

4 Tejkan ixtaßantacha yu qayntßuy ex

aqayntaun ixmayul Dios laqxteqemajßal

la ixvaso ixlhilukuj ni Dios tachun laßa-

xkan y vachu tachun laqxqatij. Ex si

tatapalal jakßalnan. 5 Ex ijqalasmaklhi

ixmayul Dios yu laqalhil ni xkan, va

naul:

—Uxintßi, kiJalhachimoßonu Dios

kßatßi, uxintßi va yu ixtßaßun maqancha,

mas chavaycha, mas va tavanancha.

Uxintßi tachun laqlaßoxiy, va ox lakmukßay

ni aniy jamaqanlqajnati. 6 Yußuncha talha-

vanal ixjakßalnankßan milapanakni ali ixja-

kßalnankßan yu ixtalaqputeßey minchivinti

tejkan tamaqnil. Chavaycha uxintßi jalak-

maßotßuy jakßalnan, chuncha tapaxtoqniy

katalaqaßil maqanlqajnati.

7 Vachuß ijqasmaklhi chivinchoqokal

tus laka altar, va naul:

—¡Laqsaval, Jalhachimoßonu Dios

kßatßi, uxintßi chux lay makßay. Vas

pßuxkßaulaqtsßin laqtaqal yu tapaxtoqniy!

8 Tejkan ixßantacha yu qayntßutu ixma-

yulnin Dios, ex aqayntaun ixmayul laqxte-

qemajßal la ixvaso ixlhilukuj ni Dios ni

laka julchan. Chuncha ni julchan lhitsukul

tapßasta para kajalaqxaval lapanakni kun

jikmi. 9 Ni lapanakni pßays ixtaßichiy kun

ixkilmaknauxtu ni julchan. Mas vamun

Dios lhitßajun tapßasta para kamalaqa-

chanil jamaqanlqajnati, ni lapanakni

vamun laqxtoqnuß chivinti tajunil ni Dios.

Jantu katamapaxal ixjatapastakßatkßan,

jantu katatoßoyal ni Dios.

10 Tejkan ixßantacha ni qayntßati ixma-

yulnin Dios ex aqayntaun ixmayul laqxte-

qemajßal la ixvaso ixlhilukuj ni Dios taßan

jalhachimoßonun ni maqtaliß. Ex tus taßa-

kapuchun taßan lhachimoßonun putsßisßol.

Chuncha ni lapanakni yu tatoßoyal tus

ixtapatsßakßamay isimaßatkßan por ixka-

yaxtu. 11 Mas chuncha val, jantu katama-

kauntijlal ixtalaqalhinkßan. Vamun

laqxtoqnuß chivinti tajunil ni Dios yu

vilchal laktßiyan por pßays ixtaxkaniy

ixlakapuchßitkßan.

12 Tejkan ixßantacha ni qaynkis ixma-

yulnin Dios ex aqayntaun ixmayul laqxte-

qemajßal la ixvaso ixlhilukuj ni Dios taßan

ay laßaxkan yu junkan Eufrates. Tachun ni

xkan tus xixßol. Xlhiyucha ni lajßay jalha-

chimoßonun yu takuktachal, taßan putßa-

kßuta julchan, lay talaqpusa para

katachinchal.

13 Ex klaqtsßil laßatßutu espíritus yu

ixtalaktußunun, ixtatasuy tacha terunin.

Laqataun taxtul la ixkilna ni ay tsapul, yu

alaqataun taxtul la ixkilna ni maqtaliß. Yu

ataun taxtul la ixkilna ni lapanaki yu

najun ni laqputeßey ixchivinti Dios mas

jantu laqsaval kaval. 14 Yußuncha va

ixßespírituskßan ni aqmoqxnun yu lay

tamakay lajßay axtoqnuß. Yußuncha

jalaqmaqxtoßa ni lajßay xajalhachi-

moßonun taßakapuchun lakamunukpaß.

Najun kataßal makanan lhilukuj ni

anchanu julchan tejkan kaminaß ni ay

Jalhachimoßonu Dios yu lhitajun tachun

tapßasta. 15 Jesucristo najun: “Kßamakßa-

tßik kuenta. Ni kitßin tsßalaj kakchinaß

tacha qayntaun alhavanaß. Ox kaxajta-

chal ni lapanaki yu ox kßatsajvil y ox

ulata ixlaqchßiti. Ex jantu katijuntayal

tißasas y jantu kalhitamaxanil.”

16 Ex jamaqxtoqkal ni jalhachi-

moßonun taßan junkan Armagedón laka

lhihebreo.

17 Tejkan ixßantacha yu qaynchaxan

ixmayulnin Dios ex yu aqayntaun

ixmayul laqxteqemajßal la ixvaso ixlhi-

lukuj ni Dios laka unin. Ex makatßaul

taun pßays chivinti laqa chaqaß, taßan

jalhachimoßonun Dios, va naul:

—¡Tachun tamaktaßolcha!

18 Chuncha alil makaliukniti, pßays

chivinkal, makatßaul taun pßays jama-

xkan, vachu jaxkapßiknil lakatßun. Ayaj

pßays jaxkapßiknil tus jantu aqtaun

chuncha kaxkapßiknil mas tus tejkan

pußaqtaynil tatsukuy lapanakni lakamu-

nukpaß. 19 Ex ni ay putaulan tapucheßel

tus pumaßatßutu val. Tachun putaula-

naxna yu alin lakamunukpaß talaqcheße-

tamaßol. Dios pastakßol tachun ixtalaqa-

lhin ni ay putaulan Babilonia. Ex maßo-

tußol tachun xaxkan uva yu ixtajun laka

vaso yu ixlhilukuj Dios. 20 Ex tachun

lakatßun yu ixtavilanal la ixtanßajna

lakamar ali vachu aspajunaxnan, si

valißiy vak talaqmixlhi. 21 Ex patajul

lajßay chajßiti ni lakatßun taßan ixtavi-

lanal ni lapanakni tus tßuy pßuxaun kilos

istsßinkßixtu laqatamin. Ni lapanakni

ayaj pßays ixtamaqanlqajnan, xlhiyucha

ayaj laqxtoqnuß tajunil ni Dios.,1617

Ni ay putaulan va tacha maqtaqalhini

xanati

17
1 Ex chuncha mil xaqayntaun

yu pumatujun ixmayul Dios yu

ixtalhitßajun laqatujun vasos yu ixputajun

ixlhilukuj Dios. Va kijunil:

—Katßatßi aniy. Kitßin kakmasuniyan

tacha Dios kamukßaniyaß ixmaqanilqajnati

ni anu maqtaqalhini xanati yu vil la

ixßukxna lakamar. 2 Ni xajalhachimoßonun

lakamunukpaß tamakal laqtaqal kun anu

xanati. Xalapanakni lakamunukpaß va

tacha tataßapßal kun ixlhißotßati tejkan

tamakal laqtaqal kun yucha.

3 Chuncha ixmayul Dios kilhaßal laka-

kßavin, ancha ni Espíritu kimasunil tußu-

chun. Ancha klaqtsßil qayntaun xanati

ixputaukßalhaßanta laqataun xlapul

maqtaliß. Taßakchun ixlakatunaj ni

maqtaliß ixlaqatsßoqmukßakanta taqaßuti yu

jantu ox lhichiviniy Dios. Ixlhitßajun laqa-

tujun ixßaqtsul ali maqatujun ixßaqaloqoti.

4 Ni anu xanati ixlakayal kun aqxtaun

laqchßiti yu ixlhimanikanta xlapul ali

stßunuu. Vachuß ixlakaxantilakanta kun

oro ali chiyux yu laqlhuu xtapal ali yu

laqspututu kßuliksnaß chiyux. Vachuß

ixchßapata laqataun vaso yu jamakanti kun

oro. Tus pßal ixvil tachun ixtalaqalhin yu

makal kun joßakna. 5 La ixmuntsan ixmun-

tijukßal laqataun taqaßuti yu jantu

mispakan, va naunputun: “Ay putaulan

Babilonia, ixnatikßan tachun maqtaqa-

lhinin xanatin. Vachu ixnati tachun

laqtaqal yu tamakay xalapanakni lakamu-

nukpaß.” 6 Astan ikmakal kuenta ni anu

xanati ox taßapßan ixjunita. Ixlhitaßapßata

ixjakßalnankßan ixlapanakni Dios yu

jamaqnikal por ixtalhichiviniy ni Jesu-

cristo. Tejkan klaqtsßil tus taun klhilal. 7 Ni

mayul kijunil:

—¿Valißiycha tus taun lhilay? Kitßin

kajkunan para kamalaßasitßi ni anu xanati

ali yu maqtaliß yu putaukßalhaßanta yu

lhitßajun laqatujun ixßaqtsul ali maqakau

ixßaqaloqoti. 8 Ni maqtaliß yu laqtsßi yucha

ixtßajun pßunaj pero chavay jantucha

tßujuß. Yucha katakukchoqoyaß la xaja-

poßan yu la pulman. Ex astan kamißoyaß.

Tejkan pußaqtaynil ni lakamunukpaß lati

lapanakni jatsßoqßulakal ixtaqaßutkßan laka

libro yu masuy taßayucha katsukuyaß.

Tachun yu jantu katsßoqßulakal ancha tus

taun katalhilayaß tejkan katalaqtsßinaß ni

maqtaliß yu ixtßajun pßunaj, chavay

nitacha, pero aaqtaun katsukuchoqoyaß.

9 ’Tsßanqay jatapastakßati para kama-

laßasitßi: Yu laqatujun ixßaqtsul naun-

putun laqatujun aspajun taßan vil ni

xanati. 10 Vachu naunputun qayntujun

yu lajßay jalhachimoßonun. Qaynkis

tamaqatsßanqal ixpalhachimoßonkßan.

Qayntaun chavaycha tajun. Yu aqayn-

taun jantukaß min jalhachimoßon. Tejkan

kaminaß jantu maqan kalhachimoßo-

nunaß. 11 Tejkan katapasayacha qayn-

tujun jalhachimoßonun, ex kaßalincho-

qoyaß qayntaun yu ixßalin. Yucha ni

maqtaliß yu ixtßajun maqancha yu

chavay jantucha tßujuß. Va chßantaun

kun yu qayntujun. Kanichoqoyaß tejkan

kaminchoqoyaß jalhachimoßon.

12 ’Yu maqakau ixßaqaloqoti ni

maqtaliß yucha naunputun qaynkau

jalhachimoßonun pero jantukaß talaqaßiy

ixpalhachimoßonkßan. Vamun taun

panchßix katalhachimoßonunaß chßantaun

kun ni maqtaliß. 13 Yußuncha tachun va

chßantaun ixjatapastakßatkßan y tachun

ixpalhachimoßonkßan si katamaqxtaq-

niyaß ni maqtaliß. 14 Katalaqataqyaß ni

Sasßatßa borrego pero yucha kalaqmaqa-

lhajayaß. Yucha vamun yuß ay Jalhachi-

moßonuß junita, apalay ay xajantu

tachun jalhachimoßonun. Ixlapanakni yu

chßantaun tatßaßalinta, yußuncha va

jalaksakta, jalakjuntaßita, y ox

tataylhaanita.

15 Vachu ni ixmayul Dios kijunil:

—Ni xkan yu xalaqtsßin yu puvil ni

maqtaqalhini xanati yucha naunputun

pumalhuu putaulanaxna, oqxlaqlhuu

lapanakni, yu lakalhuu minchal, yu

tachiviniy pulhuu lhichivin. 16 Ni

maqakau aqaloqoti yu xalaqtsßin ali yu

maqtaliß, yußuncha kataxkayyaß ni anu

maqtaqalhini xanati. Maqaßasas katama-

kaunaß, kataßuniyaß ixvakax, ex katalaq-

xavayaß laka jikmi. 17 Ni Dios jalakma-

nunil jatapastakßati la ixjalhanutkßan

para katamakal yu lhinajun ni yucha.

Vachuß para chßantaun kataval ixjatapa-

stakßatkßan. Ex chuncha katamaqxtaq-

nißoyacha tachun ixpalhachimoßonkßan

ni maqtaliß tus tejkan katapasaßoyaß tachun

yu Dios najun katapasal. 18 Ni maqtaqa-

lhini xanati yu xalaqtsßin, yucha naun-

putun yu ay putaulan yu jalaklhichimoßoy

tachun jalhachimoßonun yu alin

lakamunukpaß.,1718

Talaqcheßeßol yu ay putaulan Babilonia

18
1 Astan vachuß klaqtsßil aqayntaun

ixmayul Dios yu minchal laktßiyan

yu ixlhitßajun lhuu tapßasta. Taßakchun ni

lakamunukpaß tus tßoqx tapulkußol por

ixmaklku. 2 Yucha pßays pukiltßasal, va naul:

—¡Chavay taqtalcha, va talaqcheßeßojo-

tacha ni ay putaulan Babilonia! Val ixcha-

qakßan aqmoqxnun, ancha tavilanalcha

tachun yu jantu lajßox espíritus ali tsßoßon

yu jantu lajßoxi yu tus jalhitsßisiti tatasuy.

3 Xalapanakni lakamunukpaß va tacha

tataßapßal kun ixlhißotßati tejkan tamakal

laqtaqal kun yucha. Tachun yu lajßay

lhachimoßonun si tamakal laqtaqal kun

yucha. Tachun yu jastßanan aniy lakamu-

nukpaß si taval maßalinin por ni tumin yu

minchal kun laqtaqal yu ancha makakal.

4 Astan ijqasmaklhi ataun yu pßays

chivinil laktßiyan, va naul:

—¡Tachun yu kilapanakni untßatßik,

katßaxtßutßikcha, kamakßauntßikcha ni

anchanu ay putaulan! Jantu kßamakßatßik

laqtaqal tacha yu tamakay ni yußuncha

para jantu katßalaßaßitßik ixmaqanlqajnat-

kßan. 5 Ni Dios lakmakaniy kuenta ixlaqta-

qalkßan. Va tus laktßiyan chaanßol ixtalaqa-

lhinkßan. 6 Kaxtßaqnitßik ni anchanu

putaulan jamaqanlqajnati chuncha tacha

jalaqxtaqnil yu alati. Tsßanqay kalaqaßil

aqtßuy chuncha tacha makal. Va tacha

kßalaßoxinitßik ixlhißotßati yu apalay pßays,

aqtßuy chuncha ixtalhavaxtu tacha

jaxtaqnil alati para kaßoqlhi. 7 Yucha ay

makakal, makal laqtaqal kun achati tacha

ay maßaliß. Chavay vachu va chuncha

kaxtßaqnitßik maqanlqajnati ali jamaqaniti.

Yucha najun la ixjalhanuti: “Kitßin ikvil

aniy tacha ay jalhachimoßonuß, jantu tiyau

kakval, jantu aqtaun kakmaqaninanaß.”

8 Xlhiyucha taun julchan kachinaß tachun

ixmaqanlqajnati. Taun tsßalaj kachinaß

ixlhinin, ixmaqanlqajnati, ali ixchavan.

Astan kalaqxavakanaß laka jikmi. Lhuu

tapßasta lhitßajun ni Dios yu mukßaniy

ixlaqtaqal.

9 Xalhachimoßonun aniy lakamu-

nukpaß, va laqaßachati tamakal laqtaqal

kun yucha kun ay maqaliti. Yußuncha

ayaj katamaqaninanaß y katalhiqalhunaß

tejkan katalaqtsßiniyaß xajin yu kaminta-

chal taßan katsukuyaß laqxaunaß. 10 Tus

saq katatayayaß ixlhimaqati, tus kata-

xkapßiknanaß ixtalhantikßan y

katanaunaß:

—¡Paynicha, paynicha yu ay

putaulan Babilonia, ayaj lhuu tapßasta

ixlhitßajun! Chavay va taun tsßalaj chil

tachun ixmaqanlqajnati.

11 Yu jastßanan lakamunukpaß,

chavaycha jantucha matichun kaßalinaß

yu lay kaßil ixlhistßatkßan. Xlhiyucha

katamaqaninanaß y kataqalhunaß.

12 Ancha chux ixtastßay. Ixtastßay oro ali

plata ali lajkßus chiyux yu laqlhuu

xtapal ali yu laqspututu kßuliksnaß

chiyux. Vachu ixtastßay ox laqchßiti yu

lino junkan, ali stßunuu laqchßiti, ali kßus

laqchßiti yu seda junkan ali xlapul

laqchßiti. Ixtastßay pulhuu kßiu yu

sßejenße, ali axtoqnu yu jamakanti kun

yu marfil junkan, ali yu jamakanti kun

kßiu yu laqlhuu ixtapal, ali cobre ali

tsasnati yu hierro ali yu kßus chiyux yu

marmol junkan. 13 Vachuß ixtastßay

kanela, ali yu lhilaßoxikan vayti, ali pun,

ali yu sßejenße, ali xaxkan uva, ali aceite,

ali ox harina kun trigo, ali vakaxna kun

borregos, jukin kun karretas. Vachu

ixtastßay lapanakni para kalakmapa-

tsakal. 14 Katanaunaß, kajunkanaß ni ay

putaulan:

—Tachun axtoqnuß yu ayaj ixmaqa-

mayan chavay jantucha maßalin. Tachun

axtoqnuß yu lajkßus y tachun mimaßaliti

maqatsßanqaßotacha. Chavay jantucha

kßalhitsßukßuchßoßoyeße.

15 Tachun ni anchanu jastßanan yu

ox ixtapulhajay ixlhistßatkßan, yußuncha

katatalhauniyaß ixmaqanlqajnatkßan ni

ay putaulan. Xlhiyucha katatayanta

maqati, katamaqaninanaß, kataqalhunaß,

katanaunaß:

16 —¡Paynicha, paynicha, ay putaulan

Babilonia! Xalapanakni ixtalakatayay kun

yu kßus laqchßiti yu lino junkan, ali yu

pßays xlapul laqchßiti ali yu stßunuu. Ixla-

kaxantilakanta kun oro ali chiyux yu

laqlhuu xtapal ali laqspututu kßuliksnaß

chiyux. 17 ¡Va taun tsßalaj tsßanqaßol

tachun ixmaßaliti!

Tachun yu tamaltanay barcos ali yu

ancha tapußan, tachun yu tatapatsay

lakamar, yußuncha va tatayaßol ixlhimaqati

ni putaulan. 18 Tejkan talaqtsßil xajin ni

putaulan yu ixtßajuncha laqxaunaß, tachun

talaktßasal, va tanaul:

—¿Tas ancha alin ataun putaulan

tacha ni anuß ay putaulan?

19 Ex chuncha tamaqantßaqstßal pßoqxni

talman, jalakpamukßakal la ixßaqtsulkßan.

Pßays tamaqaninil, taqalhul, va tanaul:

—¡Paynicha, paynicha ni ay putaulan!

Tachun lapanakni yu tatapatsay lakamar si

maßalinin taval por ixmaßaliti ni yucha.

Chavay va taun tsßalaj tsßanqaßol

ixmaßaliti.

20 Uxiknan yu vilanantßik laktßiyan,

kalhißachßantßaßutßik. Vachuß kalhißachßan-

tßaßutßik uxiknan yu ixlapanakni Dios

untßatßik, yu Cristo tamalaqachan, ali yu

laqpßutßeßeyatßik ixchivinti Dios. Va por

uxiknan ni Dios mukßanil ixlaqtaqal ni ay

putaulan, mukßanil ixmaqanlqajnati.

21 Ex chuncha ostayal qayntaun

ixmayul Dios yu ixlhitßajun lhuu tapßasta.

Saklhi laqataun ay chiyux tacha laqataun

chiyux yu pulaqsvaßakan trigo, va tanqa-

lhul lakamar. Ex naul:

—Chuncha tacha xaktanqalhuy ni

chiyux, vachu chun katanqalhukanaß ni ay

putaulan Babilonia. Ex ancha kalaqmi-

xacha y jantucha aqtaun katemachoqo-

kanaß. 22 Tachun yu xajasanti ni arpas ali

yu lakstßuniy sqol ali yu ay sqol ali yu

tamilpay, yucha jantucha aqtaun kaqa-

smajkanaß laka putaulan. Yu xamaestros

lhitapatsa jantucha katataulaß. Vachu

jantucha kaqasmajkanaß yu pulaqsvaßakan

trigo. 23 Tachun ixmaklku jantucha aqtaun

kamaqtaychoqoyaß. Vachu jantucha kaßa-

linaß lakxtuklati laka putaulan. Chuncha

kunaß mas ayaj lhuucha tapßasta

ixtalhitßajun ni jastßanan yu ancha ixta-

vilanal. Vachu jalakmakanul kun jacha-

vanti xalapanakni taßakapuchun ni

lakamunukpaß.

24 Ni anchanu ay putaulan, va ancha

taßan tanil ixlapanakni Dios ali yu ixta-

laqputeßey ixchivinti. Ancha temakal

ixjakßalnankßan tachun yu jalaqmaqnikal

lakamunukpaß.,1819

Ay tamakay Dios laktßiyan

19
1 Ex astan ijqasmaklhi ixchivin-

tikßan pumalhuu lapanakni

laktßiyan tus pßays tapukiltßasal, va

tanaul:

¡Ay kamakakal ni Dios! Ni

kiDioskßan vamun yuß lay

jamalaqtaxtunun, vamun yuß ay

junita, lhitßajun tachun tapßasta.

2 Yucha si vas makay tejkan mukßay

laqtaqal.

Va mukßanil ixmaqanlqajnati ni

anu putaulan yu tacha

maqtaqalhini xanati.

Ancha jalakltßilhil ni lapanakni

por ixlaqtaqalkßan.

Ancha jalaqmaqnikal yu

ixtalaqputeßey ixchivinti Dios,

xlhiyucha jaxtaqnil

ixmaqanlqajnatkßan.

3 Vachu tanaul:

—¡Ay kamakakal ni Dios! Ancha ni

xajin va katantßaqstßayaß mas va tava-

nancha kaval, yu jantu aqtaun

katamaktal.

4 Ex ni pßuxauntßati xapaynin ali yu

laßatßati talhitsukuti yu takujta,

yußuncha tatalakaputatamal lakatßun.

Tatoßoyal ni Dios yu vil taßan jalhachi-

moßonun, tanaul:

—¡Va chuncha kavalcha! ¡Ay kama-

kakalcha ni Dios!

5 Ancha taßan jalhachimoßonunkan

xajchil taun pßays chivinti, va naul:

Ay kßamakßatßik kiDioskßan,

tachun ni uxiknan yu

tßapßatsßaniyatßik ali

tßoßoyayatßik,

mas va yu lakstßuniy untßatßik ali

yu lajßaynin untßatßik.

Kalakxtuklayaß yu junkan

Sasßatßa borrego

6 Ex ijqasmaklhi tus tacha katalakchi-

vinil lhuu lapanakni tacha tejkan maka-

tßajun maqalhuu laßaxkan. Kun pßays

laktßasati tacha tejkan tßasay maxkan, va

tanaul:

¡Ay kamakakal Dios!

Chavay aqtaynitacha

jalhachimoßonun ni kiDioskßan yu

lhitßaunßojoy tapßasta.

7 Chavay kalhißachantajuu kun lhuu

achati y ay kamakau ni Dios.

Lakachilcha ni julchan tejkan

kalakxtuklayaß pumataun yu

junkan Sasßatßa Borrego.

Va katßatsukuyacha ni jatsißi yu

ixnavin

yu kßus lakatayaycha para katßaßal.

8 Ni jatsißi xtaqnikal lakatin para

kalakatayal kun yu kßus laqchßiti,

yu olaqlnaß, yu jamakanti kun ox

lino, pßays snapapa.

(Yu kßus lino naunputun ni ixlapanakni

Dios jantu katalhitsukul laqtaqal la

ixjatsukuntikßan.)

9 Ex astan ni ixmayul Dios kijunil:

—Katsßoqßulatßi: “Ayaj katalhißachanta-

juyaß ni lapanakni yu jalakjuntaßikal laka

kßatan taßan lakxtuklay yu junkan Sasßatßa

borrego.”

Vachu kijunil:

—Yu aniy chivinti, yucha va ixchivinti

Dios, jantu jalaklkanti kaval.

10 Ex kitßin niman iktalakaputatamal

lakatßun taßan ixyal ixmayul Dios para

kaktoßoyal. Pero yucha kijunil:

—¡Jantu chun kßalatßi! Kitßin vachu va

mintßaßoqxtamati kunita, vachu va chun

tacha uxintßi. Vachu tacha metßalaqaunin

yu tataylhaßan lhichivinin Jesucristo.

¡Katßoßoyatßi Dios!

Ni anchanu chivinti yu lhichiviniy

Jesucristo va yucha yu maqancha talhichi-

vinil yu ixtalaqputeßey ixchivinti Dios.

Yu ixputaukßay yu xnapapa juki

11 Ex klaqtsßil ni laktßiyan lvaq ixlaq-

ltißay. Ancha klaqtsßil laqataun xnapapa

juki, ixpujukßal qayntaun lapanaki.

Yucha ixtaqaßuti junkan yu Lay lhaka-

pußankan, vachu junkan yu Laqsaval.

Yucha vas makay tejkan mukßay

laqtaqal, vachuß tejkan makay lhilukuj.

12 La ixlaqchul tus ixlaqmaqtajiy tacha

jikmi. Vachu la ixßaqtsul ixlhaßanta lhuu

koronas. La ixmuntsan istsßoqmukßa-

kanta taqaßuti y anchanu taqaßuti vamun

yucha ixmispay. 13 Ixßulata aqxtaun

laqchßiti yu tus ox jalhipaxanti jakßa-

lnan. Yu ixtaqaßuti ixjunkan va Ixchi-

vinti Dios. 14 Ixtatixkaulhaßanta

xatropas laktßiyan, ixtaputaukßalhaßanta

laqxnapapa jukin. Ixtaßulata laqxnapapa

ixlaqchßitkßan yu jamakanti kun yu ox

laqchßiti, jantu tsßuniy xkiliu kaval. 15 La

ixkilna ni anu lapanaki taxtuy aqxtaun

espada yu ox kikxtuy. Va yucha kapulhi-

maqchapul talakachux palhachimoßon

lakamunukpaß. Yucha kalhachimoßo-

nunaß kun lhuu tapßasta la ixmakaß.

Kamukßaniyaß ixlaqtaqalkßan chuncha

tacha qayntaun lapanaki tejkan papi-

chßaqxa uva la ixchßaja. Kataxtuyaß

maqanlqajnati yu xtaßa Dios tacha

xaxkan uva, yucha lhitalqaman yu

tamakay lapanakni. 16 Ni anu lapanaki

la ixlaqchßiti ali la istsßaspuß istsßoqmu-

kßakanta taqaßuti yu najun: “Apalay ay

yu aniy xajantu tachun yu xalajßaynin,

apalay ay Jalhachimoßonu xajantu

tachun jalhachimoßonun.”

17 Astan klaqtsßil qayntaun ixmayul

Dios, va ixyal laka julchan. Pßays jalak-

tßasanil tachun tsßoßon yu taltßilinin

laktßiyan, jalakjunil:

—¡Kßatßantßikcha, katßaqxtßoqtßikcha

para kaßutßik ni lhivay yu Dios taxtaq-

niyan! 18 Kßalakßunitßik ixlakatunajkßan

ni lajßay jalhachimoßonun ali xaßukxtinin

tropas ali lapanakni yu ixtalhitßajun

tapßasta ali ixvakaxkßan jukin ali yu ixta-

putaukßalhaßanta. Kßaßunitßik ixlakatu-

najkßan tachun lapanakni, oqxtamatin

yu ali yu valißiy tatißukxuntayay,

lakstßuniy lapanakni ali yu lajßay.

19 Ex klaqtsßil ni maqtaliß ali yu

lajßay xalhachimoßonun lakamunukpaß

ali ixtropaskßan. Va chßantaun

tataqxtoqlhi para katamakanil lhilukuj ni

anu lapanaki yu ixpujukßal juki kun

ixtropas. 20 Ni maqtaliß niman chßikal

chßantaun kun ni lapanaki yu jantu vas

kalaqputeßel ixchivinti Dios, yu ixmakay

lajßay axtoqnuß la ixlakaßukxpuß ni

maqtaliß. Va chuncha ixjalakpumakanu-

tacha ni lapanakni para kalakmukßanikal

ixtaqaßuti ni maqtaliß. Vachu ixjamakanu-

tacha para katatoßoyal ixßantivaj. Ixlaßa-

tßuykßan jalaqtanqalhupßukal laka jikmi

jakujnun taßan maqtayvil kun azufre. 21 Yu

alati lapanakni jalaqmaqnikal kun yu

espada yu ixtaxtuta la ixkilna ni lapanaki

yu ixpujukßal xnapapa juki. Ex tachun ni

tsßoßon tus ox talhißotsal ixlakatunajkßan ni

lapanakni.,1920

Ni aqmoqxnuß chßißulakal taun mil jachßitin

20
1 Astan klaqtsßil ni ixtaßeltaju-

minta qayntaun ixmayul Dios

laktßiyan. Ixchßapalhiminta ixpumalaq-

ltißakan yu xajapußan yu la pulman.

Vachuß ixchßapata maqataun maqaßay

kadena. 2 Ex niman chßapachal ni ay

tsapul yu maqancha tßajun, junkan Diablo

vachu junkan Satanás. Ox chßißulal kun

ixkadena para ancha kataulal tus taun mil

jachßitin. 3 Ixmayul Dios tanqalhumul ni

tsapul la xajapußan. Ancha ox malaqa-

chßinul, vachuß ltßaunikal para jantucha

apalay kamakanul tachun ni lapanakni tus

kataqayntsal taun mil jachßitin. Astan

kataxtuchoqoyaß para katijuntayal pero

jantu maqan.

4 Vachuß klaqtsßil taßan tataulay puma-

lhuu jalhachimoßonun. Yu ancha tataulal

si jalaqxtaqnikal palhachimoßon para kata-

mukßal laqtaqal. Vachuß klaqtsßil ni lapa-

nakni yu japixtuchaqxpßuxkal por ixtalaq-

puteßey ixchivinti Dios yu lhichiviniy Jesu-

cristo. Yußuncha jantu katatoßoyal ni

maqtaliß ali ixßantivaj. Vachu jantu kalaq-

xtaqkal kalakmukßanikal ixtaqaßuti la

ixmuntsankßan ali la ixmakakßan. Klaqtsßil

ni yußuncha takujchoqol mas ixtanitacha.

Ex talhachimoßonul chßantaun kun Jesu-

cristo taun mil jachßitin. 5 Yußuncha va yu

pßunaj takujchoqol laka lhinin. Yu alati yu

vananaj tatamakaul, yußuncha

katakujchoqoyaß tus tejkan kataqayn-

tsayaß taun mil jachßitin. 6 Ayaj kata-

lhißachantajuyaß ni lapanakni yu pßunaj

tapaxtoqnil katakujchoqol, va ixlapa-

nakni Dios tajunita. Yußuncha jantucha

katapaxtoqniyaß yu ataun lhinin, va

katajunaß ixkuras Dios ali Jesucristo.

Katatßalhachimoßonunaß Jesucristo taun

mil jachßitin.

7 Tejkan kataqayntsayacha taun mil

jachßitin ex ni Satanás kamaxtuchoqoka-

nacha taßan vil laka pachßin. 8 Katata-

xtuyaß y kalakmakanuyaß ni lapanakni

tus taßakapuchun lakamunukpaß. Kalak-

makanuyaß xalakatßun Gog ali Magog,

kamaqxtoqyaß ixtropaskßan para kata-

makal lhilukuj. Yußuncha va pumalhuu,

tacha xakukuj lakamar yu jantu lay

puteßekan. 9 Ex chuncha taßalcha tus

taßakapuchun ni lakamunukpaß, tamala-

qachoqoxnul ni putaulan yu Dios

achaniy, taßan ixtavilanal ixlapanakni

Dios. Pero ni Dios jamaßeltajunil jikmi

laktßiyan, ex jalaqxavaßol. 10 Ni aqmoq-

xnuß yu jalakmakanul ni lapanakni

tanqalhupßukal laka jikmi taßan

maqtayvil kun azufre, vachuß an taßan

tanqalhupßukal ni maqtaliß ali ni lapa-

naki yu jantu vas kalaqputeßel ixchivinti

Dios. Ancha katatsukuyaß maqanlqajnan

tsßis ali tunkuj, jantu aqtaun

katamaktayaß.

Lakmukßanikan ixlaqtaqalkßan

ni lapanakni

11 Ex astan klaqtsßil laqataun ay

siya, ox xnapapa ixjunita, taßan taulay

yu ay Jalhachimoßonuß. La ixlakaßukxpuß

yu ancha ixvil tus taqoslhi ni laktßiyan

ali lakamunukpaß y jantucha aqtaun

kalaqtsßinchoqokal. 12 Ex klaqtsßil ancha

ixtayanal ni lapanakni yu ixtanitacha,

yu lajßay ali lakstßuniy la ixlakaßukxpuß

ni Dios. Ex japuxßoqkalcha libros. Ni

anchanuß janinin jalakmakanikal kuenta

ixlaqtaqalkßan tacha tsßoqßulakanta yu

tamakatacha. Vachuß tapuxßoqlhi ataun

libro, yucha va taßan jatsßoqßulakanta

ixtaqaßutkßan tachun ni lapanakni yu

talhitßajun jatsukunti. 13 Ni lakamar

jamaqxtaqßol tachun janinin yu ancha

tanil, vachu ni putaknun taßan ixtaßak-

nunun, vachu yu laqnin. Ex tachun si

jalakmakanikal kuenta qayntamin tacha

ixtamakatacha. 14 Astan yu laqnin ali ni

putaknun taßan tavilanal janinin, yußuncha

jalaqnaqpßukal taßan pßays maqtayvil

jikmi. Ancha, taßan maqtayvil jikmi, yucha

naunputun va aqtßuy taniy. 15 Vachu

ancha jalaqtanqalhupßukal ni lapanakni yu

jantu katemanikal ixtaqaßutkßan ni laka

libro taßan jatsßoqkanta ixtaqaßutkßan yu

talhitßajun jatsukunti.,2021

Ni sastßi laktßiyan ali sastßi lakamunukpaß

21
1 Taval klaqtsßil taun sastßi

laktßiyan ali sastßi lakamunukpaß.

Ni laktßiyan ali lakatßun yu ixßalin pßunaj,

yußuncha ixtalaqmixtacha, vachuß yu

lakamar jantucha ixßalin. 2 Ex va chuncha

ni kitßin yu Juan kunita klaqtsßil ni sastßi

putaulan Jerusalén yu ixnavin Dios, taße-

ltajuminchal laktßiyan taßan vilchal Dios.

Yucha ayaj kßus ixjunita tacha qayntaun

jatsißi yu ox lakatayay para kalakxtuklal

kun ixapay. 3 Ex ijqasmaklhi taun pßays

chivinti yu minchal taßan yal ni siya taßan

lhachimoßonunkan, va naul:

—Chavaycha ni Dios vil chßantaun kun

lapanakni. Yucha kalaktßataulaß. Yußuncha

katajunaß ixlapanakni. Dios kalaktßataulaß,

va ixDioskßan kunaß. 4 Chuncha ni Dios

kalakpuxakaßoyaß ixlaqpuqalhutkßan.

Jantucha kaßalinaß lhinin, vachu jantucha

kaßalinaß qalhuti, jantucha matichun katßij-

nanaß por ixkayaxtu. Tachun yu ixßalin

pßunaj tapasaßolcha.

5 Ex yu ixvil taßan jalhachimoßonunkan

va naul:

—Kitßin klasastßiy tachun yu alin.

Astan kijunil:

—Chuncha katsßoqßulatßi. Ni chivinti

yu kunan, yucha jantu jalaklkanti kaval.

Lay kßalhakßapßupßi, va laqsaval.

6 Ex kijunil:

—Va tamaktalcha. Kitßin kunita tacha

yu pßunaj letra ali yu xaßastan, yu pußaq-

tayniy ali yu putamaktay. Taßayuß yu

oqputun xkan, kitßin kakxtaqniyaß xkan yu

taxtuta laqxqatij yu xtaßa jatsukunti,

valißiy kakxtaqniyaß. 7 Taßayucha lapa-

naki yu kamaqalhajayaß yu jantu ox,

yucha kalaqaßißoyaß tachun yu aniy yu

kapaxtoqniyaß. Kitßin kajkunaß ixDios,

yucha kunaß kesßatßa. 8 Pero ni lapa-

nakni yu tatalhanan ali yu jantu talha-

kapußan ali yu talaktußunun ali yu

jamaqninin ali yu tatßatamay lapanakni

yu jantu xnavinkßan ali yu jachavanan

ali yu tatoßoyay antivas ali yu talak-

lkanan, yußuncha si kataßanaß taßan

maqtayvil jikmi laka azufre. Yucha

naunputun ni katanichoqoyaß aaqtaun.

Ni sastßi ay putaulan Jerusalén

9 Taval kilaqmil xaqayntaun yu

pumatujun ixmayulnin Dios. Va

yußuncha yu ixtachßapata laqatujun

vasos si pßal ixtavilanal yu maqanlqaj-

nati yu kaßalinaß astan. Ni anchanuß

mayul kintßachivinil, va naul:

—Katßatßi, kitßin kakmasuniyan ni

jatsißi yu kalakxtuklayaß kun yu junkan

Sasßatßa borrego.

10 Kilaqtanul ni Espíritu ex ixmayul

Dios kilhaßal laka aspajun yu ayaj

talman. Ancha kimasunil ni ay putaulan

Jerusalén yu ixnavin Dios. Ixtaßeltaju-

mintachal laktßiyan taßan vilchal Dios.

11 Ni anu ay putaulan tus ox ixlaqamaq-

tajiy kun ixmaklku ni Dios. Olaql

ixtasuy tus tacha laqataun chiyux yu

ayaj laqlhuu xtapal. Tacha taun chiyux

yu junkan jaspe yu la kßus paxqaqay

maklku. 12 Yu xaßex ni anchanu

putaulan la ay ixjunita, vachuß talman.

Kilkautßuy taßan ixputanukan, lakatamin

si ixtayanal qayntamin ixmayul Dios.

Vachuß istsßoqmukßakanta ixtaqaßutkßan

yu oqxlaqkautßuy xalapanakni Israel.

13 Yu xaßex taßan puminachal julchan,

ancha ixßalin laßatßutu puertas. Yu ixlhi-

norte vachu ixßalin laßatßutu puertas. Yu

ixlhisur vachuß ixßalin laßatßutu puertas.

Taßan anachal ni julchan vachu ixßalin

laßatßutu puertas. 14 Ni xaßex anchanuß

putaulan ixpuyal laqakautßuy chiyux la

ixtaßapuß. Laqatamin ni chiyux ancha

istsßoqßulakanta ixtaqaßutkßan yu puma-

kautßuy lapanakni yu jamalaqachal ni

anchanuß yu junkan Sasßatßa borrego.

15 Ni ixmayul Dios yu ixkintßajun

tßachivin, ixlhitßajun maqataun palkan, si

oro ixjunita. Va yucha kapulkayaß taßak-

chun ni ay putaulan, vachu xaßex ali

xapuertas. 16 Ni putaulan ox kuadrado

ixjunita, yu ilmanixtu va aqstanchun ixlhi-

tßajun tacha ixpußayaxtu. Ni mayul lkal

kun ixpalkan, ni putaulan laqchaßal va

laqakautßuy mil estadios ilmanixtu ali

ixpußayaxtu ali ixtalmanixtu va aqstan-

chun ixjunita. 17 Astan lkal ixtalmanixtu

la xaßex ni putaulan. Laqchaßal tus 144

makan. Ni mayul ixtßajun lkan tacha

talkay yu valißiy lapanakni.

18 Tachun chiyux yu ixmapatsakanta

ni laqa exni si chiyux ixjunita yu junkan

jaspe. Tachun yu ay putaulan si oro ixju-

nita. Ox ixpatasuy jalakavanti tacha yu

kßus spejo. 19 Yu ixpuvil la ixqaltaßapuß

xaßex ni ay putaulan ixmalakayaukanta si

kun lajkßus chiyux yu laqlhuu xtapal. Yu

pßunaj chiyux junkan jaspe, yu ataun

junkan zafiro, yu ataun junkan kalcedonia,

yu ataun junkan esmeralda, 20 yu ataun

junkan sordonika, ataun kornalina, ataun

krisólito, ataun berilo, ataun topasio,

ataun krisopraso, ataun jasinto, ataun

amatista. 21 Yu aqakautßuy puertas va si

kßuliksnaß chiyux yu xnapapa, aqatamin

puerta si laqatamin chiyux. La xatin ni

putaulan si oro ixjunita yu tus olaql ixpa-

tasuy jalakavanti.

22 Ni anchanuß ay putaulan jantu

kaklaqtsßil katayal lakatajtan. Ancha vil ni

Jalhachimoßonu Dios ali yu junkan Sasßatßa

borrego, xlhiyucha jantucha maqskßiniy yu

ay lakatajtan. 23 Ni anchanu ay putaulan

jantu maqskßiniy xamaklku julchan ali

malkuyuß. Ni ay Dios tus olaql mapulkuta,

yu xamaklku ixjunita va yu junkan Sasßatßa

borrego. 24 Oqxlaqchux lapanakni yu jama-

laqtaxtukanta, yußuncha katatijuntayayaß

taßan katapulkuyaß ni anuß ay putaulan.

Tachun yu lajßay jalhachimoßonun lakamu-

nukpaß ancha katalhaanaß ixßayaxtukßan ali

ixmaqalitkßan. 25 La xakiltalakxtuti jantu

aqtaun katalakchauyaß. Vachuß jantu

aqtaun kaputsßisaß. 26 Taßoqxlaqchux ni

lapanakni si ancha katalhiminaß ixßaya-

xtukßan ali ixmaqalitkßan. 27 Pero ancha

jantu matichun lapanaki katanuyanta yu

lhitßajun talaqalhin ali yu laktußunun ali

yu jalaklkanan. Katatanuyanta vamun yu

jatsßoqßulanti ixtaqaßutkßan la ixlibro ni

Sasßatßa borrego, yu masuy taßayucha

lhitßajun jatsukunti.,2122

22
1 Ex astan ni mayul kimasunil

maqataun laßaxkan yu kßus, yu

xtaßa jatsukunti. Ni anchanu xkan ixta-

xtuta taßan vil ni Jalhachimoßonuß Dios

ali yu junkan Sasßatßa borrego. Ayaj

lajkßus ixjunita, ixpatasuy jalakavanti

tacha spejo. 2 La ixtanßajna xatin ni

putaulan, ancha ixyal kßiu paßextßuy

ixkilpaß ni laßaxkan. Va ixlhitßajun xaßu-

nikan yu xtaßa jatsukunti. Yu xaßunikan

ixtaßa va ixlhitamin malkuyuß, va aqkau-

tßuy ixtaßa laka jachßitin. Yu xaxqoy lay

ixlhimapatsakan tacha kßuchßu para

kakßuchßukal taßoqxlaqchux xalapanakni

lakamunukpaß. 3 Ancha jantucha kaßa-

linaß tußuchun yu jantu lajßox. Ancha vil

ni Dios la ixpalhachimoßon y vachuß yu

junkan Sasßatßa borrego. Vachuß tachun

ixßoqxtamatin ancha katatoßoyayaß.

4 Yußuncha ox katalaqtsßinaß ixßukxpuß

Dios y katalhitsukuyaß ixtaqaßuti la

ixmuntsankßan. 5 Ancha jantucha

aaqtaun kaputsßisaß. Ni lapanakni jantu

katamaqskßiniyaß tußuchun maklku ali

julchan. Ni Dios, yucha kamapulkuniyaß.

Ancha katalhachimoßonunacha mas va

tavanancha, jantu aqtaun katamaktayaß.

Kaminchoqoyaß ni Jesucristo

6 Ex astan va kunkal:

—Tachun yu aniy chivinti va

laqsaval, lay ox kßalhakßapßupßi. Ni

Jalhachimoßonu Dios, yucha jaxtaqniy

ixjatapastakßati ni lapanakni yu talaqpu-

teßey ixchivinti. Chavay malaqachani-

tancha uxintßi ixmayul para kßalakmasu-

nichßoßo ixlapanakni yu tatapatsaniy

tachun yu niman katapasayaß.

7 —¡Nimancha kakminchoqoyaß!

Ox kalhixajtachal ni lapanaki yu

makay kuenta ixchivinti Dios yu tsßoq-

kanta ni aniy laka libro.

8 Kitßin Juan klaqtsßil y ijqasmaklhi

tachun ni aniy axtoqnuß. Tejkan ijqasma-

kßol y klaqtsßinßol, ex kitßin niman iktatso-

qoqtal taßan ixyal ni mayul yu kimasunil,

va xaktoßoyaputun. 9 Pero yucha niman

kijunil:

—¡Jantu chun kßalatßi! Kitßin va

mintßaßoqxtamati kunita chuncha tacha

metßalaqaunin yu talaqputeßey ixchivinti

Dios ali tachun yu tamakay kuenta yu

tsßoqkanta ni aniy laka libro. ¡Uxintßi

katßoßoyatßi vamun Dios!

10 Ex va chuncha ni mayul vachuß

kijunil:

—Jantu valißiy saq kßamaßatßi ixchivinti

ni Dios yu tsßoqßulatßi aniy laka libro.

Tachun yu aniy axtoqnuß jantucha kataq-

maqayaß. 11 Matichun lapanaki yu makay

laqtaqal, va kataylhaßal makan laqtaqal.

Yu maqtaqalhinin, va kataylhaßal maqta-

qalhinin. Yu vas tißukxuntayay, maqskßiniy

ox kataylhaanil y yu ixnavin Dios

maqskßiniy kataylhaßal tsukunuß tacha

qayntaun yu ixnavin Dios.

12 Ex va kunkal:

—¡Kitßin niman kakminchoqoyaß!

Kaklhiminaß ixlhilhajatkßan yu katapaxtoq-

niyaß qayntamin lapanakni por yu

tamakal. 13 Kitßin kunita tacha yu pßunaj

letra yu junkan Alfa ali yu xaßastan yu

junkan Omega. Va kitßin kimpußaqtayniy

tachun vachuß kimputamaktay.

14 Ayaj talhißachantajuy ni lapanakni

yu tachaßay ixlaqchßitkßan tus ox snapapa

tamakay. Yußuncha kalaqxtaqnikanaß

lakatin kataßunil xaßunikan ni kßiu yu xtaßa

jatsukunti. Vachu lay kataputanuyanta

taßan tayanal xakiltalakxtuti ni ay

putaulan. 15 Pero katatamakaunaß ixlhi-

maqspaß ni ay putaulan tachun ni

lapanakni yu tacha xßoyun tajunita, ali

tachun yu jachavanan ali yu tatßatamay

lapanakni yu jantu ixnavinkßan, ali

jamaqninin, ali yu tatoßoyay antivas, ali

yu tamaqamay katalaklkanal.

16 —Kitßin va Jesús kunita. Ni

uxiknan klamalaqachaniu ni kimayul

para katajunin tachun ni aniy chivinti

para katakßatsal lakatamin taßan tataq-

xtoßa kilapanakni. Kitßin yu laqsaval

ikminchal kun yu ay jalhachimoßonuß

David. Vachuß va tacha ni ay jastßaku

kunita yu mapulkuy puvakuj.

17 Ni Espíritu Santo ali yu katatßa-

lakxtuklayaß Jesús yu ixlapanakni taju-

nita, yußuncha tanajun, junkan ni Jesús:

—¡Katßatßi!

Yu taqasmatßa vachu katajunil:

—¡Katßatßi!

Taßayuß yu oqputun xkan, tsßanqay

kamilcha, kaßoqlhi ni xkan yu valißiy

xtaqkan, yu xtaßa jatsukunti.

18 Kitßin klaqxaqalay tachun yu taqa-

smatßa ni chivinti yu aniy tsßoqkanta, ni

va laqsaval yu iknajun. Incha matichun

kalalhavayaß ni chivinti, ex ni Dios kala-

lhavaniyaß ixmaqanlqajnati yu tsßoq-

kanta aniy laka jalhiki. 19 Vachuß incha

matichun kamaqosuniyaß lati ixchivinti

Dios ni aniy laka jalhiki, ex ni Dios

vachuß kamaxtuniyaß yu paxtoqniy kala-

qaßil yu lhichiviniy aniy jatsßoqnuti.

Jantu lay kaßuyaß xaßunikan ni kßiu yu

xtaßa jatsukunti y jantu lay katanuyaß la

ixputaulan Dios.

20 Yu laqputeßey tachun yu aniy

masukanta najun:

—Laqsaval niman kakminchoqoyaß.

¡Chuncha kaval! ¡Katßatßi uxintßi,

Jesús, Jalhachimoßonu kßatßi!

21 Ni Jalhachimoßonu Jesucristo

katamapaynin mintachunkßan. Chuncha

kavalcha.

